
    
  
    
      
        
          १. 
        
        शिक्षाको परिचय
      

      
        
          
        
        लोकसेवा आयोगबाट लिइने नेपाल शिक्षा सेवा
        , 
        शिक्षा प्रशासन समूह
        , 
        निरीक्षण उपसमूह
        , 
        राजपत्र अनंकित प्रथम श्रेणी
        , 
        प्राविधिक सहायक पदको खुल्ला प्रतियोगितात्मक लिखित परीक्षाको द्वितीय पत्रको नयाँ पाठ्यक्रम (२०८०११०१२०) मा आधारित
      

      
        
          शिक्षा सेवा
        
      

      प्राविधिक सहायक

      परीक्षा दिग्दर्शन

      द्वितीय पत्र

      सेवा सम्बन्धित कार्य ज्ञान

      

      
        प्रा.स. पदको संघीय तहको नयाँ पाठ्यक्रमका साथै प्रदेश पाँचौ तहको बागमती
        , 
        गण्डकी
        , 
        लुम्बिनी प्रदेशको द्वितीय पत्र एवं कर्णाली प्रदेशको क खण्डका अधिकांश विषयवस्तु समावेश भएको
      

      प्रत्येक एकाइको अन्तमा पर्याप्त नमुना प्रश्नोत्तरका साथै विगतमा प्रा.स. पदमा सोधिएका प्रश्न र तिनको नमुना उत्तरसमेत समावेश

      
        
          लेखन तथा सम्पादन
        
      

       विष्णुप्रसाद अधिकारी

      एम. डी. बास्तोला (लेखन सहयोगी)

      

      

      
        
          प्रकाशक तथा वितरक
        
      

      आशिष बुक हाउस प्रा.लि.

      बागबजार, काठमाडौ

      

      
        
          
            
          
        
      

      

      

      

      

      

      

      

      

      

      आशिष बुक हाउस प्रा.लि.

      बागबजार, काठमाडौ

      ०१-५३४0९१६. 0१-५३३९०२४.Email:ashishbookshouse@gmail.com 

      पुस्तक ; शिक्षा सेवा प्राविधिक सहायक परीक्षा दिग्दर्शन, द्वितीय पत्र सेवा सम्बन्धित कार्यज्ञान

      लेखन तथा सम्पादनःविष्णुप्रसाद अधिकारी

      (लेखन सहयोगी : एम.डी. बास्तोला) :

      

      संस्करणः सन् 2028

      

      सर्वाधिकार: लेखक तथा सम्पादकमा

      

      छठापिएको प्रति: प्रथम पटक 9000

      

      मूल्यः रु ६५०/-

      

      मुद्रण : नेपालमा

      
        
          
            
              
                
              
            
          
          पाठ्यक्रम
        
      

      लोक सेवा आयोग

      
        नेपाल शिक्षा सेवा, शिक्षा प्रशासन समूह, निरीक्षण उपसमूह, राजपत्र अनंकित प्रथम श्रेणी, प्राविधिक सहायक

      पदको खुला प्रतियोगितात्मक परीक्षाको पाठ्यक्रम

      यस पाठ्यक्रम योजनालाई दुई चरणमा विभाजन ग़रिएको छ :

      प्रथम चरण :- लिखित परीक्षा (Written Examination) पूर्णाड़ :- २००

      द्वितीय चरण :- अन्तर्वार्ता (Interview) पूर्णाड़ :- ३०

      परीक्षा योजना (Examination Scheme)

      प्रथम चरण : लिखित परीक्षा (Written Examination) पूर्णाकृ :- २००

      
        
          
          
          
          
          
          
          
          
          
        
        
          
            	पद
            	विषय
            	पुर्णाङ्क
            	उर्तिर्णाङ्क
            	परीक्षा प्रणाली
            	प्रश्नसंख्या*अङ्क
            	समय
          

        
        
          
            	प्रथम
            	सामान्य ज्ञान र सार्वजनिक व्यवस्थापन (General Awareness & Public Management)
            	१००
            	४०
            	वस्तुगत (objective)
            	
              बैकल्पिक प्रश्न 
              (MCQs)
            
            	२० प्रश्न X २ अङक
            	४५ मिनेट
          

          
            	सेवा सम्बन्धित कार्य-ज्ञान (Job Based - knowledge
            	३० प्रश्न X २ अड्क
          

          
            	द्वितीय
            	सेवा सम्बन्धित कार्य-ज्ञान (Job Based - knowledge
            	१००
            	४०
            	विषयगत (subjective)
            	
              छोटो उत्तर 
              (short Answer )
              लामो उत्तर 
              (long Answer) 
            
            	
              १२ प्रश्न X ५ अड़्क ४

              ४ प्रश्न X १० अड़्क ४

            
            	२ घण्टा १५ मिनेट
          

        
      

      द्वितीय चरण : अन्तर्वार्ता (Interview)पूर्णाङ्क :- ३०

      
        
          
          
          
          
        
        
          
            	पत्र /विषय
            	पूर्णाङ्क
            	उर्तीर्णाड़्क
            	परीक्षा प्रणाली
          

        
        
          
            	अन्तर्वार्ता (Interview)
            	३०
            	
            	मौखिक (Oral)
          

        
      

      द्रष्टव्य :

      
        	
          यो पाठ्यक्रमको योजनालाई प्रथम चरण र द्वितीय चरण गरी दुई चरणमा विभाजन गरिएको छ।

        

        	
          लिखित परीक्षाको प्रश्नपत्रको माध्यम भाषा पाठ्यक्रमको विषयवस्तु जुन भाषामा दिइएको छ सोही भाषाको आधारमा नेपाली वा अंग्रेजी मध्ये कुनै एक मात्र भाषा हुनेछ । तर विषयवस्तुलाई स्पष्ट गर्नुपर्ने अवस्थामा दुबै भाषा समेत प्रयोग सकिने छ।

        

        	
          लिखित परीक्षाको माध्यम भाषा नेपाली वा अंग्रेजी अथवा नेपाली र अंग्रेजी दुबे हुनेछ।

        

        	
          प्रथम पत्र र द्वितीय पत्रको लिखित परीक्षा छुट्टाछुट्टे हुनेछ । तर एकैदिनमा परीक्षा लिइनेछ।

        

        	
          वस्तुगत बहुवैकल्पिक (Multiple Choice) प्रश्नको गलत उत्तर दिएमा प्रत्येक गलत उत्तर बापत २० प्रतिशत अड़ कट्टा गरिनेछ । तर उत्तर नदिएमा त्यस बापत अड्ड दिइने छैन र अड़ कट्टा पनि गरिने छैन ।

        

        	
          वस्तुगत बहुवैकल्पिक हुने परीक्षामा परीक्षार्थीले उत्तर लेख्दा अंग्रेजी ठूलो अक्षरहरु (Capital letters): A, B, C, D मा लेख्नुपर्नेछ । सानो अक्षरहरू (Small letters): a, b, c, d लेखेको वा अन्य कुनै सड़केत गरेको भए सबे उत्तरपुस्तिका रद्द हुनेछ।

        

        	
          बहुवैकल्पिक प्रश्न हुने परीक्षामा कुनै प्रकारको क्याल्कुलेटर (Calculator) प्रयोग गर्न पाइने छैन ।

        

        	
          विषयगत प्रश्नहरुको हकमा तोकिएको अंकको एउटा लामो प्रश्न वा एउटे प्रश्नका दुई वा दुईभन्दा बढ़ी भाग (Two or more parts of a single question) वा एउटा प्रश्न अन्तर्गत दुई वा बढ़ी टिप्पणीहरू (Short notes) सोध्न सकिने छ।

        

        	
          विषयगत प्रश्न हुनेका हकमा प्रत्येक खण्डका लागि छुट्टाछुट्टे उत्तरपुस्तिकाहरू हुनेछन् । परिक्षार्थीले प्रत्येक खण्डका प्रश्नको उत्तर सोहीखण्डको उत्तरपुस्तिकामा लेख्नुपर्नेछ्।

        

        	
          परीक्षामा सोधिने प्रश्नसंख्या, अट्रक र अद्कभार यथासम्भव सम्बन्धित पत्र/विषयमा दिइए अनुसार हुनेछ।

        

        	
          यस पाठ्यक्रम योजना अन्तर्गतका पत्र/विषयका विषयवस्तुमा जेसुकै लेखिएको भए तापनि पाठ्यक्रममा परेका कानून, ऐन, नियम तथा नीतिहरू परीक्षाको मिति भन्दा ३ महिना अगाड़ि (संशोधन भएका वा संशोधन भई हटाईएका वा थप गरी संशोधन भई) कायम रहेकालाई यस पाठ्यक्रममा परेको सम्भनु पर्दछ ।

        

        	
          प्रथम चरणको परीक्षावाट छनोट भएका उम्मेदवारलाई मात्र द्वितीय चरणको परीक्षामा सम्मिलित गराइनेछ।

        

        	
          यस भन्दा अगाड़ि लागू भएको माथि उल्लेखित सेवा, समूहको पाठ्यक्रम खारेज गरिएको छ।.

        

        	
          पाठ्यक्रम लागू मिति : - २०८०/१०/२२

        

      

      

      
        
          
            
              
                
              
            
          
          द्वितीय पत्र (
          
            
              Paper II):-
            
          
        
      

      
        
          सेवा सम्बन्धित कार्य-ज्ञान (
          
            
              Job based-knowledge)
            
          
        
      

      
        
          खण्ड (
          
            
              Section)(A):- 
            
          
          ५० अङ्क
        
      

      १. शिक्षाको परिचय

      १.१ शिक्षाको अर्थ, परिभाषा, उद्देश्य तथा तहगंत सक्षमता (Competencies)

      १.२ शिक्षाका विभिन्न स्वरूपहरू (औपचारिक, अनौपचारिक र अरीतिक शिक्षा)

      १.३ शिक्षाका कार्यहरु व्यक्तिगत, सामाजिक, राष्ट्रीय, अन्तर्राष्ट्रीय, आर्थिक, राजनैतिक तथा सांस्कृतिक

      १. ४ शिक्षामा विविधता: परिचय र व्यवस्थापन गर्ने तरिका, शिक्षामा सामाजिक न्याय, समावेशी शिक्षाको अवधारणा र रणनीतिहरु, शिक्षामा समता र समानता, समतामूलक शिक्षाका रणनीतिहरू

      १.५ आवश्यकतामा आधारित शिक्षा र अधिकारमा आधारित शिक्षाको परिचय तथा विशेषता, आवश्यकतामा आधारित र अधिकारमा आधारित शिक्षाको तुलना

      २. मानव वृद्धि तथा विकास

      २.१ मानव वृद्धि र विकासको अवधारणा, यिनीहरु बिचको अन्तरसम्बन्ध र फरक

      २.२ मानव वृद्धि र विकासका प्रक्रियाः परिपक्वता र सिकाइ तथा यिनीहरु बिचको अन्तरसम्बन्ध र फरक २.३ मानव विकासको स्वरुपका निर्धारकः वशानुक्रम र वातावरण तथा यिनीहरु विचको अन्तरसम्बन्ध २.४ मानव विकासका विशेषताहरु

      २.५ मानव विकासको अध्ययनको महत्व

      ३. पूर्ववाल्यावस्था तथा उत्तरवाल्यावस्थाको विकास

      ३.१ पूर्व तथा उत्तरबाल्यावस्थाको परिचय तथा विशेषता

      ३. २ पूर्व तथा उत्तरवाल्यावस्थाका विकासात्मक कार्यहरु

      ३.३ पूर्व तथा उत्तरवाल्यावस्थाका विभिन्न पक्षको विकास र यसको शैक्षिक उपादेयता

      ३.३.१ शारीरिक र क्रियात्मक विकास

      ३.३.२ भाषिक विकास

      ३.३.३ बौद्धिक विकास ३.३. ४ सामाजिक विकास ३. ३.५ संवेगात्मक विकास ३.३.६ व्यक्तित्व विकास

      ३.३.७ प्रसन्नता

      ३. ४ पूर्व तथा उत्तरवाल्यावस्थाका संकटहरु

      ३.५ पूर्व तथा उत्तरबाल्यावस्थाको सुरक्षित बिकासमा अभिभावक तथा शिक्षकको भूमिका

      ४. सिकाइको अवधारणा

      ४.१ सिकाइको अर्थ र परिभाषा

      ४.२ सिकाइका तत्वहरु, सिकाइका शैलीहरु

      ४.३ सिकाइका विशेषताहरु, सिकाइका अपवादहरु

      ४.४ सिकाइका सिद्धान्तहरु र तिनीहरुको शैक्षिक उपादेयता

      ४. ४.१ शास्त्रीय सम्बन्धनको सिद्धान्त (Classical Conditional Theory) 

      ४.४.२ क्रियापरक सम्बन्धन सिद्धान्त (Operant Conditioning Theory)

      
        
        ४. ४.३ प्रयत्न र भूलको सिद्धान्त (Trial and Error Theory) 

      ४.४.४ अन्तर्दृष्टिद्वारा सिकाइ सिद्धान्त (Insightful Learning Theory)

      ४. ४.५ तहगत सिकाइ सिद्धान्त: रबर्ट एम. ग्यारने ( Hierarchical Learning Theory: Robert M. Gagne)

      ५. सिकाइमा प्रभाव पार्ने तत्वहरु

      ५.२ पूनर्वल: अवधारणा, प्रकारहरु, सिकाइमा पूनर्बलको प्रयोग

      ५. १ प्रेरणा: अवधारणा, प्रकारहरु, मास्लोका तहगत आवश्यकताहरु, कक्षाकोठामा प्रयोग गरिने प्रेरकहरु

      ५.३ स्मृतिः अवधारणा, प्रकार तथा तत्वहरु, स्मृतिको मापन, स्मृति अभिवृद्धि ग्नें उपायहरु

      ५. ४ अभ्यास: अवधारणा, प्रकार, सिकाइमा उपयोगका तरीकाहरु, कक्षाकार्य र गृहकार्यमा अभ्यासको समूचित प्रयोग

      ५.५ सिकाइको स्थानान्तरण: अवधारणा, प्रकार, शिक्षण तथा सिकाइमा स्थानान्तरणको उपयोग ५. ६ पुरस्कार र दण्डः अवधारणा, शिक्षण र सिकाइमा पुरस्कार र दण्डको तुलनात्मक भूमिका

      
        
          
            
          
        खण्ड (Section)(B):-५० अङ्क

      ६. शैक्षिक र शैक्षणिक योजना

      ६.१ शैक्षिक योजनाको अर्थ

      ६. २ शैक्षिक योजना निर्माणका उपागमहरू

      ६. २.१ सामाजिक माग उपागम

      ६.२.२ सामाजिक न्याय उपागम ६. २.३ जनशक्ति योजना उपागम

      ६. २.४ प्रतिफल दर उपागम

      ६.३ शैक्षणिक योजनाका प्रकारहरु

      ६. ३.१ कार्यपात्रों

      ६.३.२ कार्ययोजना

      ६.३.३ एकाई योजना

      ६.३. ४ पाठ योजना

      ६.३.५ समय तालिका

      ७. शैक्षणिक सामग्री तथा शिक्षण विधिहरु

      ७.१ शैक्षणिक सामग्री: अर्थ र महत्व, वर्गिकरण

      ७.२ कम मूल्य र मूल्य नपरने सामग्रीहरु, स्थानीय स्तरमा उपलब्ध सामग्रीहरु

      ७.३ शिक्षण विधिका प्रकारहरु

      ७.३.१ शिक्षक केन्द्रित

      ७.३.२ विद्यार्थी केन्द्रित

      ७.३.३ अन्तरक्रियात्मक शिक्षण विधि

            	द्वितीय
            	सेवा सम्बन्धित कार्य-ज्ञान (Job Based-Knowledge)

        १.१ शिक्षाको अर्थ
        
          , 
        
        परिभाषा
        
          , 
        
        उद्देश्य तथा तहगत सक्षमता (
        
          Competencies)
        
      

      
        
          १.१.१ शिक्षाको अर्थ र परिभाषा
        

        
          
            १.१.१.१ शिक्षाको शाब्दिक अर्थ (
            Etymological Meaning of Education)
          

          
            	
              शिक्षा शब्द संस्कृतको 'शिक्षा' धातुबाट बनेको हो। वैदिक साहित्यमा 'शिक्ष्' धातुले 'दिनु' भन्ने बुझाउँछ। अर्थात् यसको अर्थ सिकाउनु वा व्यक्तिमा कुनै ज्ञान, सिप, क्षमताको विकास गराउनु हो।

            

            	
              नेपालीमा शिक्षालाई 'विद्या' पनि भन्ने गरिन्छ। 'विद्या' शब्द संस्कृतको 'विद्' धातुबाट बनेको र यसको अर्थ 'जान्नु' हुन्छ। यसरी विद्याको अर्थ ज्ञान भन्ने हुन्छ।

            

            	
              
                "शिक्षा" शब्दलाई अङ्ग्रेजीको Education शब्दको रूपान्तरण पनि मानिन्छ। Education शब्द 'E' तथा 'Duco' दुई ओटा शब्दहरू मिलेर बनेको र 'E' को अर्थ Out of अर्थात् भित्रबाट र 'Duco' अर्थ to bring up अर्थात् बाहिर निकाल्नु, तालिम दिनु भन्ने हुन्छ।

            

            	
              
                Education शब्द पनि ल्याटिन भाषाका विभिन्न शब्दहरू जस्ते : Educatum, Educare, Educere बाट आएको मानिन्छ।

            

          

          
            	
              
                
                  
                    
                      Educatum:
                    
                  
                
                यो शब्द "Edu+Catum" बाट बनेको हो । यसमा "Edu" को अर्थ आन्तरिक (internal) र "Catum" को अर्थ The act of teaching or training (शिक्षित बनाउनु, तालिम दिनु) हो । अर्थात् educatum को अर्थ हरेक बालबालिकामा अन्तर्निहित क्षमता, प्रतिभा र शक्तिलाई पूर्ण रूपले विकसित गर्नु हो । यसले मानिसमा जन्मजात रूपमा लुकेर रहेको क्षमतालाई बाहिर ल्याई पूर्ण रूपले विकसित गर्ने कार्यलाई बुझाउँछ।

            

            	
              
                
                  
                    
                  
                  
                    
                      Educare
                    
                  
                  
                    :
                  
                
                यसको अर्थ- "E+Ducare" अर्थात् "E" को अर्थ out of (भित्रबाट) र "Ducare" को अर्थ to educate, to bring up, to raise, to educate, to nourish (हुर्काउनु, अगुवाई गर्नु) हो । अर्थात् educare को अर्थ विकसित गर्नु अर्थात् भित्र रहेको शक्ति विकास गराउनु वा जीवनयापनमा सक्षम बनाउनु हो ।

            

            	
              
                
                  
                    
                  
                  
                    
                      Educere
                    
                  
                  
                    :
                  
                
                यसको अर्थ- "E+ducere" अर्थात् "E" भनेको out of र "ducere" को अर्थ to lead out/to draw out हुन्छ । यसरी Educere को अर्थ अगुवाई गर्न सक्षम बनाउनु हो । अन्धकारबाट उज्यालोतिर ल्याउनु (leading him/her out darkness into light).

            

          

          
            
              
              
              
              
              
            
            
              
                	क्र.सं.
                	भाषा
                	भाषिक शब्द
                	नेपाली/अङ्ग्रेजी शब्द
                	शाब्दिक अर्थ
              

            
            
              
                	१.
                	संस्कृत
                	शिक्ष्
                	शिक्षा
                	सिकाउनु
              

              
                	२.
                	नेपाली
                	विद्या (विद् धातु)
                	ज्ञान
                	जान्नु, ज्ञान दिनु, सिकाउनु
              

              
                	३.
                	ल्याटिन
                	
                  Educatum
                
                	
                  Education
                
                	
                  Act of teaching, to train,
                
              

              
                	
                  Educare
                
                	
                  Education
                
                	
                  To bring up, to raise, to educate
                
              

              
                	
                  Educere
                
                	
                  Education
                
                	
                  To lead out, to draw out, to bring forth
                
              

            
          

          जेहोस् माथि उल्लिखित शब्दहरू भिन्नभिन्न भए पनि शाब्दिक रूपमा शिक्षाको अर्थ हरेक बालबालिका वा मानिसमा अन्तनिर्हित (लुकेर रहेको) ज्ञान, सिप, प्रतिभा, क्षमतालाई बाहिर ल्याई त्यसलाई विकसित गर्नु, अगाडि बढाउनु अगुवाई गर्नु हो । निष्कर्षमा शिक्षा शब्दको अर्थ भनेको बालबालिकामा बाहिरबाट ल्याएर थप्नुभन्दा पनि अन्तनिर्हित क्षमता वा शक्तिलाई पूर्ण रूपमा विकसित गर्नु हो । यसरी बालबालिकाको ज्ञान, सिप, क्षमता, प्रतिभा, गुण आदिको पूर्ण रूपमा विकास गराउनु नै शिक्षा हो ।

          १

        
        
          
            
          

          
            
              
            
            १.१.१.२ शिक्षाको सङ्कुचित अर्थ (
            Narrow Meaning of Education)
          

          शिक्षालाई सीमित घेराभित्र राखी हेर्ने दृष्टिकोणलाई शिक्षाको सङ्कुचित अर्थ भनिन्छ । सामान्यतया विद्यालय र विश्वविद्यालयमा गएर लिइने औपचारिक ज्ञान, सिपलाई शिक्षा भन्नु शिक्षाको सङ्कुचित अर्थ हो। अर्को शब्दमा भन्नुपर्दा किताबी ज्ञानमा विशेष जोड दिएर निश्चित पाठ्यक्रममा आधारित भएर शिक्षा दिने, परीक्षा लिने, उत्तीर्ण अनुत्तीर्ण घोषित गर्ने, व्यावहारिक ज्ञानभन्दा औपचारिकतामा बढी जोड दिने वर्तमान समयको औपचारिक शिक्षालाई शिक्षाको रूपमा अर्थ्याउनु शिक्षाको सङ्कुचित अर्थ हो । यसरी शिक्षाको सङ्कुचित अर्थलाई निम्नानुसार उल्लेख गर्न सकिन्छ :

          
            	
              विद्यालय वा शैक्षिक संस्थामा गएर लिइने ज्ञान, सिपलाई मात्र शिक्षा मान्ने दृष्टिकोण

            

            	
              विद्यालय वा महाविद्यालयका सीमित घेराभित्र दिइने प्रमाणपत्रमुखी शिक्षा, जस्तैः एसएलसी, प्रमाणपत्र, स्नातक आदि तहको शिक्षा

            

            	
              किताबी ज्ञानमा विशेष जोड दिंदै शिक्षा दिने, परीक्षा लिने र उत्तीर्ण अनुत्तीर्ण घोषणा गर्ने कार्यका रूपमा लिइने शिक्षा

            

            	
              टी. रेमन्ट्सका अनुसार किताबी ज्ञान (Bookish Knowledge), प्रमाणपत्रमुखी ज्ञान, जागिरे शिक्षा

            

            	
              एस.एस. मेकन्जी (S.S. Mechenzi) का अनुसार अध्यापन र निर्देशनमा आधारित शिक्षा

            

            	
              प्रा. ड्रेभरी (Pro. Drevery) का अनुसार शिक्षाको सङ्कुचित अर्थ : ज्ञान, चरित्र र व्यवहार निर्धारण गर्ने शिक्षा

            

            	
              व्यावहारिक भन्दा लादिएको, कण्ठ गर्ने प्रवृत्ति, निर्देशित र अप्रजातान्त्रिकक ढङ्गले दिइने शिक्षा

            

            	
              व्यावहारिक ज्ञानभन्दा औपचारिकतामा जोड दिने शिक्षा।

            

          

        
        
          
            १.१.१.३ शिक्षाको व्यापक अर्थ (
            Wider Meaning of Education)
          

          शिक्षाको सङ्कुचित अर्थले किताबी ज्ञान, विद्यालयीय वा संस्थागत शिक्षालाई मात्र जोड दिएकाले शिक्षालाई त्यसरी विद्यालयको चार पर्खालभित्र सङ्कुचित गर्न सकिन्न भन्दै व्यापक अर्थ अगाडि सारियो। शिक्षा त व्यापक,गतिशील र निरन्तर प्रक्रिया हो भन्ने मान्यताका साथ मानिसको जन्मदेखि मृत्युपर्यन्तसम्म निरन्तर चलिरहने प्रक्रियाका रूपमा शिक्षालाई विस्तृत र व्यापक अर्थका रूपमा लिइन्छ । शिक्षा मानव जीवन जत्तिकै व्यापक र विस्तृत मानिन्छ । यसरी शिक्षालाई जीवनभर निरन्तर रूपमा चलिरहने प्रक्रियाका रूपमा लिनु नै शिक्षाको व्यापक अर्थ हो।

          मानिसले जीवनका हरेक क्रियाकलाप, घटना र कार्यबाट प्रत्यक्ष र अप्रत्यक्ष रूपमा केही न केही शिक्षा पाएकै हुन्छ । त्यस्तै बालबालिकाको शारीरिक, मानसिक, वौद्धिक, संवेगात्मक विकास सँगसँगै आफ्ना घरपरिवार, परिवेश, वातावरण आदिबाट प्राप्त गर्ने विभिन्न ज्ञान, सिप र अनुभवलाई शिक्षाका रूपमा लिइनुलाई पनि शिक्षाको व्यापक अर्थका रूपमा लिइन्छ। शिक्षाको व्यापक अर्थको विश्लेषण गर्दा तीन किसिमले विश्लेषण गर्न सकिने निष्कर्ष डा. मनप्रसाद वाग्लेले उल्लेख गरेका छन् :

          
            	
              अन्तरनिहित प्रतिभाको विकास

            

            	
              व्यक्तिगत व्यक्तित्व विकास र चरित्र विकास

            

            	
              सङ्गठनात्मक गतिविधिको विकास।

            

          

          बुँदागत रूपमा शिक्षाको व्यापक अर्थलाई निम्न बुँदाका आधारमा विश्लेषण गर्न सकिन्छ :

          
            	
              जन्मदेखि मृत्युसम्म प्रत्यक्ष अप्रत्यक्ष रूपमा निरन्तर रूपमा प्राप्त हुने ज्ञान, सिप, क्षमता

            

            	
              मानिसको जीवनमा निरन्तर चलिरहने प्रक्रिया

            

            	
              व्यापक, गतिशील र निरन्तर प्रक्रिया

            

            	
              मानव जीवन जत्तिकै व्यापक र विस्तृत हुने

            

            	
              शिक्षा मानवीय व्यवहारको परिवर्तनको प्रमुख तत्त्व वा मानिसको सर्वाङ्गीण विकासको साधन/माध्यम

            

            	
              बालबालिकामा अन्तर्निहित क्षमताको सर्वाङ्गीण विकास गर्ने महत्त्वपूर्ण कारक तत्त्व

            

            	
              मानिसको जीवन भर जे, जसरी, जहिले, जहाँबाट पनि सिकेर समयानुकूल जीवनयापन गर्न सक्ने सक्षमता प्राप्त गर्ने प्रक्रिया

            

            	
              संसारका सबै व्यक्ति सधैं सिकारु वा विद्यार्थी रहने सबै व्यक्ति, घटना र परिवेश शिक्षक हुने

            

            	
              हर्वर्ट स्पेन्सरका अनुसार पूर्ण जीवनको तयारी नै शिक्षा हो

            

            	
              
                Head Light of Lif
                e
              

            

            	
              
                Education Starts from womb and ends to tomb.
              

            

            	
              
                Education is the development of whole man- 
                
                  
                    
                      Comenius
                    
                  
                
              

            

            	
              
                Educatio
                n
                 is Life, life is education- 
                
                  
                    
                      Jhon Locke.
                    
                  
                
              

            

            	
              
                Education is not preparation for life, it is life it self.)
                -
                
                
                  
                    
                      John Dewey
                    
                  
                
              

            

            	
              
                Learning is never old.
              

            

          

        
        
          
            
          

          
            
              
            
            १.१.१.४
            
              
            
            शिक्षाको विश्लेषणात्मक अर्थ
          

          अ) शिक्षाका आधुनिक चिन्तन : सिकाइका चार स्तम्भहरू

          शिक्षासम्बन्धी अन्तर्राष्ट्रीय सम्मेलनबाट सिकाइका चार स्तम्भहरुलाई शिक्षामा आधुनिक चिन्तनका रूपमा प्रस्तुत गरिएको हो। युनेस्कोको डेलर्स रिपोर्टमा उल्लिखित उक्त चार स्तम्भहरूको अवधारणालाई निम्नानुसार उल्लेख गर्न सकिन्छ :

          
            	
              
                
                  जान्नका लागि सिक्ने (
                  
                    
                      Learning to know)
                    
                  
                
              

            

          

          
            	
              ज्ञान र सिकाइबीचको सहसम्बन्धमा जोड दिने

            

            	
              जानेको कुरा जीवनमा उपयोग गर्नुपर्ने

            

            	
              ज्ञानका लागि सिकाइ - ज्ञान, जानकारी एवम् सूचना प्राप्त गर्ने कुरामा जोड दिने।

            

          

          
            	
              
                
                  गर्नका लागि सिक्ने (
                  
                    
                      Learning to do)
                    
                  
                
              

            

          

          
            	
              मूलतः सिप विकासमा जोड दिने वा सिप अभिवृद्धिका लागि सिकाइमा जोड दिने

            

            	
              आय आर्जनसँग सम्बन्धित शिक्षा तथा सिकाइमा जोड

            

            	
              प्राविधिक ज्ञान, सिप पक्षमा जोड दिने सिकाइ हुनुपर्ने पेसाका तयारीका लागि शिक्षामा जोड दिने।

            

          

          
            	
              
                
                  हुनुका लागि सिकने (
                  
                    
                      Learning to be)
                    
                  
                
              

            

          

          
            	
              यसले व्यक्तित्व र स्वविकासका पक्षलाई जोड दिने

            

            	
              आत्मस्वाभिमान, स्वतन्त्रता जस्ता पक्षमा जोड दिने

            

            	
              मूल्य मान्यतामा आधारित शिक्षामा जोड

            

            	
              असल चरित्र सहिष्णुता, सदाचार जस्ता पक्षमा जोड दिने

            

          

          
            	
              सँगै बस्नका लागि सिक्ने (Learning to live together)

            

          

          
            	
              एकापसमा मिलेर काम गर्नका लागि सिकाइमा जोड दिने

            

            	
              सहअस्तित्व, भातृत्व, मानवता आदि पक्षमा जोड दिंदै सामूहिक भावना, शान्ति, लोकतन्त्र, मानव अधिकारजस्ता पक्षमा जोड दिने

            

            	
              सामाजिक न्याय, समता एवम् समानता जस्ता सहअस्तित्वजस्ता पक्ष सबल बनाउनुपर्ने कुरामा जोड दिने।

            

          

          
            
              
                
                  (
                
              
              आ) 
              
                
                  Educating the HEAD, HEART & HAND is Education
                
              
            
          

          
            Dr. Kevin Ryan & Dr. Thomas Lickona ले HEAD, HEART & HAND लाई शिक्षित गर्नु शिक्षा हो भनेका छन् । उनीहरूको विचारमा Educating the 3H नै शिक्षा हो, जसको अर्थ हुन्छ :

          
            	
              
                To know the good is HEAD
              

            

            	
              
                To care about the good is HEART
              

            

            	
              
                To do the good is HAND
              

            

          

          
            	
              
                
                  Educating the HEAD : To know the good is HEAD
                
              

            

          

          
            	
              असल कुरा जान्नु/ज्ञान अभिवृद्धि गर्नु

            

            	
              
                टाउको अर्थात् मस्तिष्कको विकास गर्नु

            

            	
              यसले मूलत : बौद्धिक विकासमा जोड दिने

            

          

          
            	
              
                
                  Educating the HEART:
                
                
                
                  To care about the good is HEART
                
              

            

          

          
            	
              मानव र सृष्टिको संरक्षण र संवर्धन गर्ने शिक्षा नै वास्तविक शिक्षा हो भन्ने अवधारणा

            

            	
              अभिवृत्ति पक्ष, नैतिक पक्ष विकासमा जोड।

            

            	
              आध्यात्मिक पक्षलाई केन्द्रबिन्दु बनाउने जस्तै : शान्ति, अहिंसा, मानव अधिकार, लोकतन्त्र जस्ता पक्षको विकासमा जोड दिंदै 'सँगै गरौं, सँगै खाऊँ, सँगै मरौं' को भावना विकासमा जोड।

            

          

          
            	
              
                
                  Educating the HAND : To do the good is HAND
                
              

            

          

          
            	
              शिक्षाका ज्ञान,अभिवृत्ति र सिपमध्ये तेस्रो पक्षमा

            

            	
              जोडप्राविधिक, व्यावसायिक, रोजगारमूलक र गरिखाने शिक्षामा जोड

            

            	
              जीवनोपयोगी सिप लगायत दक्षता विकासमा जोड।

            

          

          
            
              (
            इ) शिक्षाको एकमुखी, द्विमुखी र त्रिमुखी (Tripolar) प्रक्रिया

          
            	
              एकमुखी सिद्धान्तमा शिक्षक वा विद्यार्थीमध्ये कुनै एक पक्ष निस्कृय रहने प्रक्रिया एकमुखी हो। जस्तै : आदर्शवादी शिक्षा शिक्षकमुखी हो भने प्रकृतिमुखी शिक्षालाई विद्यार्थीमुखी शिक्षा मान्न सकिन्छ।

            

            	
              
                
                  
                दुईमुखी सिद्धान्तका प्रतिपादक जे.इ.एडम्स मानिन्छन्। यस सिद्धान्तले शिक्षक र विद्यार्थी दुवैको समान सहभागितालाई जोड दिन्छ। दुवै पक्षको समान सक्रियता रहेमात्र अर्थपूर्ण सिकाइ हुन्छ भन्ने मान्यता द्विमुखी सिद्धान्तले राख्दछ।

            

            	
              जोन डिवेका अनुसार शिक्षा त्रिमुखी प्रक्रिया हो। उनले समाज, शिक्षक र विद्यार्थी शिक्षा प्रणालीका तीन महत्वपूर्ण पक्ष हुन्। यस अवधारणाले मूलतः प्रकृति, समाज र नैतिकतालाई जोड दिंदै यिनलाई प्राप्त गर्न शिक्षक, विद्यार्थी र पाठ्यक्रमलाई त्रिमुखी प्रक्रिया मानिएको छ।

            

          

          
            
              (
            ई) अन्य विविध दृष्टिकोण

          
            	
              
                
                  शिक्षा मानवीय व्यवहार परिवर्तनका रूपमा
                
                 : जन्मजात गुण र वातावरणले व्यवहार परिवर्तन गर्ने र यस्तो व्यवहार परिवर्तनले सामाजिक समायोजनमा व्यक्तिलाई सक्षम बनाउँछ। त्यसैले शिक्षा मानवीय व्यवहार परिवर्तनको माध्यम हो।

            

            	
              
                
                  शिक्षा अन्तर्निहित क्षमताको विकास गर्ने माध्यमका रूपमा
                  
                    
                  
                : आदर्शवादी दर्शनले शिक्षालाई ज्ञान केन्द्रित मान्दथ्यो भने प्रकृतिवादी दर्शलने शिक्षालाई बालबालिकोन्द्रित मान्यो । प्रकृतिवादी रुसोका अनुसार बालबालिकाको अन्तर्निहित गुणहरूको समान र सन्तुलित विकास गराउन शिक्षाले सहयोग पुऱ्याउनुपर्छ । अन्तर्निहित गुण र प्रतिभाका सर्वाङ्गीण विकास केवल शिक्षाले मात्र गर्न सक्दछ।

            

            	
              
                
                  शिक्षा विद्यालयमा मात्र सीमित छैन
                 : शिक्षा जीवनभर निरन्तर चलिहरने प्रक्रिया भएकाले यसलाई विद्यालयको चार दिवारभित्र सीमित गर्न सकिँदैन। प्रत्यक्ष-अप्रत्यक्ष, नियमित-अनियमित आदि विभिन्न माध्यमबाट शिक्षा प्राप्त हुन्छ।

            

            	
              
                
                  शिक्षा जीवनको तयारीको एक प्रक्रिया हो
                : शिक्षाले मानव जीवनमा आवश्यक ज्ञान, सिप, अनुभव, क्षमता प्रदान गर्दछ। हर्वर्ट स्पेन्सरका अनुसार पूर्ण जीवनको तयारी नै शिक्षा हो।

            

            	
              
                
                  शिक्षा एक गतिशील प्रक्रिया हो
                
                 : एकपटक प्राप्त गरेको शिक्षा सधैंभर काम नलाग्न सक्छ। त्यस्तै शिक्षा उही र उस्तै रूपमा रहिरहँदैन । विज्ञान र प्रविधिको व्यापक विकासले शिक्षमा नयाँ परिवर्तन भएको छ । परिवर्तित समाजमा सहज रूपमा समायोजन हुन निरन्तर रूपमा शिक्षा प्राप्त गरिरहनु पर्दछ। साथै अद्यावधिक पनि हुन जरूरी छ। शिक्षाको गतिशीलतालाई निम्न बुँदाले थप स्पष्ट पार्दछ :

            

          

          
            	
              शिक्षाको अर्थ विद्यालयमा मात्र सीमित छैन

            

            	
              अन्तरनिहित शक्तिको सर्वाङ्गीण विकास गर्ने रूपमा शिक्षा

            

            	
              शिक्षा त्रिमुखी (Tri Polar) प्रक्रिया (शिक्षक विद्यार्थी र पाठ्यक्रमबीच सम्बन्ध रहने) (Unipolar - शिक्षक केन्द्रित, bipolar - शिक्षक र विद्यार्थीको सहभागिता रहने)

            

            	
              सामाजिक प्रक्रियाको एक रूप

            

            	
              मानवीय व्यवहारको परिवर्तनका रूपमा शिक्षा

            

          

        
        
          
            १.१.१.५ शिक्षाको वास्तविक अर्थ
          

          
            	
              मानिसको अन्तरनिहित क्षमता र प्रतिभाको विकास गराउनु

            

            	
              मानिसको सर्वाङ्गीण पक्ष (शारीरिक, मानसिक, सामाजिक, आध्यात्मिक, नैतिक, प्राविधिक आदि) पक्षको विकास गराउनु

            

            	
              जीवनोपयोगी शिक्षा प्रदान गर्नु,

            

            	
              मानिसलाई पूर्ण सामाजिक र प्राणी बनाउनु - चेतना, रहनसहन र व्यवहारमा सहयोगी भावनाको विकास गराउनु,

            

            	
              स्थानीय राष्ट्रिय र अन्तर्राष्ट्रीय परिवेशमा समायोजन हुन सक्ने तुल्याउनु

            

            	
              नागरिक कर्तव्य, दायित्व र योगदानप्रति सचेत बनाउँदै समाज, देश र विश्वको भलाइका पक्षमा काम गर्न सक्ने बनाउनु

            

            	
              समयसापेक्ष जीवन निर्वाह गर्न सक्ने बनाउनु।

            

          

        
      
      
        
          १.१.२ शिक्षाको परिभाषा (
          
            Definition of Education)
          
        

        आजसम्म कुनै पनि विषयका बारेमा सर्वसम्मत परिभाषा बन्न सकेका छैनन् । सृष्टिकालदेखि हरेक कुरालाई हेर्ने आ-आफ्नै प्रकारका दृष्टिकोणहरू बन्दै आए । समय निरन्तर रूपमा परिवर्तनशील रहेको छ । हिजोका कुरा आज पुराना बनेका छन् भने आजका कुरा भोलि पुराना हुन्छन् । त्यस्तै समयक्रमअनुसार शिक्षालाई विभिन्न रूपबाट परिभाषित गर्ने गरेको पाइन्छ । तसर्थ शिक्षालाई कसले के भने भन्ने बारेमा केही विद्वान्का मतहरू तल प्रस्तुत गरिएको छ ।

        
          	
            एउटा सिङ्गो मानिसको सम्पूर्ण विकास नै शिक्षा हो। (Education is development of whole man) – Comenius

          

          	
            
              शिक्षा अरु केही होइन, वानीहरूको निर्माण मात्र हो । (Education is nothing but formation of habits)- Rousseau

          

          	
            शिक्षा त्यही चिज हो, जसले व्यक्तिलाई आत्मविश्वासी र निस्वार्थी बनाउँछ । (Education is something which makes man self- reliant and self less) - Rig Veda

          

        

        
          
            
              
            
          
        

        
          	
            शिक्षा स्वतन्त्रताका लागि हो । (Education is for liberation) – Upanisad

          

          	
            आत्मानुभूति नै शिक्षा हो ।. (Education is realization of self) - Shankaracharya 

          

          	
            पृथ्वीमा ज्ञानभन्दा शुद्ध अरू चिज केही छैन । (Nothing is more purifying on earth than wisdom )- Bhagvad Gita

          

          	
            शिक्षाको अर्थ देशको तालिम र राष्ट्रप्रतिको माया हो । (Education means training of country and love of the nation) – Kautilya

          

          	
            उपयुक्त समयमा सुख र दुःख अनुभव गर्ने शक्ति शिक्षा हो । यसले मानिसको शरीर, आत्मामा सौन्दर्य विकास गराउँछ र उसमा भएको क्षमताको प्रदर्शन गराउँछ । (Education is the capacity to feel pleasure and pain at the right movement. It develops in the body and in the soul of the pupil all the beauty and all the perfection which he is capable of) – Plato

          

          	
            शिक्षा बाहिर फक्रिन बाँकी रहेको तर भित्र फक्रिएको वस्तु हो । त्यो त्यस्तो प्रक्रिया हो, जसले बच्चालाई आन्तरिक र बाह्य विकास गराउँछ । (Education is unfoldemnt of what is already enfolded in the germ. It is the process through which the childs makes internal and external) – Forebel

          

          	
            शिक्षा जीवनको तयारी होइन तर जीवन स्वयं हो । (Education is not preparation for life, it is life it self.)

          

          	
            शिक्षा एकबाट अर्कोमा गरिने जीवनको हस्तान्तरण हो । (Education is transmission of life by the living to living) - एडवार्ड थ्रिङ

          

          	
            मानिसभित्र अदृश्यरूपमा रहेका सर्वमान्य विचारलाई प्रस्फुटन गराउनु नै शिक्षा हो । (Education means the bringing out of the ideas of universal validity which are latent in the mind of every man) – Socrates

          

          	
            स्वस्थ्य शरीरमा स्वस्थ्य मस्तिष्कको निर्माण वा सिर्जना गर्ने कार्य ने शिक्षा हो । (Education is the creation of a sound mind in sound body.) – Aristototle

          

          	
            मानिसहरूको जन्मजातरूपमा प्राप्त शक्तिहरूको स्वाभाविक सुमधुर तथा प्रगतिशील विकास नै शिक्षा हो । (Education in natural, harmonious and progressive development of man's innate power.) – Pestalozzi

          

          	
            शिक्षा भनेको व्यक्तिहरूका असल नैतिक चरित्रको विकास गर्नु हो । (Education is the development of goodmoral character) – Herbart

          

          	
            शिक्षा व्यक्तिको सम्पूर्णताको विकास हो जसले उसलाई सक्षम तुल्याउँछ । (Education is the development in the individual of all the perfection of which he is capable.) – Kant

          

          	
            शिक्षा भनेको व्यक्तिका सम्पूर्ण सक्षमताहरूको विकास गर्नु हो जसले उनीहरूलाई आफ्नो वातावरणलाई नियन्त्रण गर्न र संभावनाहरू प्राप्ति गर्नमा सघाउँछ । (Education is the development of all those capacities in the individual which will enable him to control his environment and fulfill his possibilities.) - Dewey

          

          	
            बोट बिरुवाहरूको विकास गोडमेलद्वारा हुन्छ भने मानिसको विकास शिक्षाद्वारा हुन्छ। -जोन लक

          

          	
            परिपक्व व्यक्तिबाट अपरिपक्व व्यक्ति उद्देश्यमूलक र व्यवस्थित रूपबाट निर्देशन र अनुशासनका आधारमा प्रभाव पार्ने कार्यलाई शिक्षा भनिन्छ। - रेडेन्स

          

          	
            मानव जातिको आध्यात्मिक प्राप्तिमा व्यक्तिको क्रमिक रूप योजना नै शिक्षा हो। - बटलर

          

          	
            शिक्षा भनेको बालकको समग्र सम्पूर्ण व्यक्तित्वको विकास हो। जसको आधारमा उसले आफ्नो क्षमता अनुसार मानव जीवनमा मौलिक योगदान पुऱ्याउन सक्छ।(Education is Complete development of the individuality of the child so that he can an original contribution to human life according to his best capacity) - T.P.Nuna.

          

          	
            पूर्ण जीवनको तयारी नै शिक्षा हो (Education is to prepare as for Complete living) - हर्वट स्पेन्सर

          

          	
            भविष्यको तयारी नै शिक्षा हो। (Educations is the preparation for future) – कान्ट

          

          	
            शिक्षा आर्जन गरिएको क्रियाकलाप बानीहरूको सङ्गठन हो, जसले व्यक्तिलाई भौतिक र सामाजिक वातावरणमा योग्य बनाउँछ । (Education is the organization of acquired habits of action as will fit the individual to his physical and social environment) - James.

          

          	
            
               "
              Education is life, life is growth therefore education is growth". - 
              
                John Dewey
              
            

          

          	
            
              
                
              शिक्षा भनेको एउटा यस्तो प्रक्रिया हो, जसद्वारा किशोरकिशोरीहरूको ज्ञान, चरित्र र व्यवहार निर्दिष्ट र निर्धारण गरिन्छ । (Education is a process in which and by which knowledge, character and behaviour of the young are shaped and molded) - Prof Drevery.

          

          	
            व्यक्तिको बानी वा व्यवहारमा विचार र धारणाहरूको स्थायी परिवर्तन ल्याउने उद्देश्यले उसमा आफ्नो वातावरणको प्रभाव पार्नु शिक्षा हो । (The enfluence of environment on the individual with a view to producing a permanent change in his habits or behaviour of thoughts and attitude is education) -G.H. Thomson

          

          	
            शिक्षा कोक्रोबाट सुरु भएर चिहानमा गएर अन्त हुन्छ । (Education begains from cardle and ends to the grave) - Dumvile

          

          	
            सङ्कुचित अर्थमा शिक्षालाई हाम्रो शक्ति विकसित र उन्नत बनाउने कुनै पनि सचेत निर्देशित प्रयास मान्न सकिन्छ । (In narrow sense, education may be taken to mean nay consciously directed effort to develop and cultivate our powers.) - S.S. Mackenzi

          

          	
            जन्मेदेखि नमरेसम्म व्यक्तिलाई प्रभाव पार्ने सम्पूर्ण कुराहरूलाई विस्तृत अर्थमा शिक्षा भनिन्छ । (Education in its widest sense includes all the influences which act upon an individual during his / her passage from cradle to grave) – Dumvile

          

          	
            मानिसमा भएका सम्पूर्णताहरूको पहिचान ने शिक्षा हो । (Education is the manifestation of perfection already reached in man) – Vevekananda

          

          	
            व्यक्तिमा आफ्नो वातावरणलाई नियन्त्रण गरी आफ्ना सम्भावनाहरुलाई पूरा गर्न सक्ने क्षमताहरूको विकास गराउनु नै शिक्षा हो । (Education is the development of all these capacities in an individual which will enable him to control his environment and fulfil his possibilities) - John Dewey

          

          	
            शिक्षा भनेको बालबालिका र मानिसको शरीर, मन र आत्मामा रहेका असल कुराहरूलाई सम्पूर्ण रूपमा बाहिर निकाल्नु भन्ने बुझ्दछु । (By education, I mean the alround drawing out of the best in child and man body, mind and soul.) - M.K. Gandhi

          

          	
            जीवन शिक्षा हो र शिक्षा जीवन हो। (Life is education and education is life) - John Lock

          

        

        यसरी शिक्षा भनेको:

        
          	
            जन्मजात अन्तरनिर्हित शक्ति क्षमताको विकास हो।

          

          	
            जन्मदेखि मृत्युसम्म निरन्तर चलिरहने प्रक्रिया हो

          

          	
            सामाजिक समायोजन, चरित्र निर्माण नैतिक विकास हो।

          

          	
            मानिसको सर्वाङ्गीण विकासको साधन हो।

          

          	
            मानिसलाई पूर्ण र सक्षम बनाउने साधन हो।

          

          	
            पूर्ण जीवनको तयारी शिक्षा हो।

          

          	
            भविष्यको तयारी नै शिक्षा हो।

          

          	
            परिवर्तित सन्दर्भ र परिवेश अनुसार ज्ञान सिप र क्षमता सञ्चार गर्नु शिक्षाको कार्य हो।

          

          	
            मानिसलाई आवश्यक ज्ञान सिप अनुभव र दक्षता प्रदान गरी भूत वर्तमानका अनुभव सङ्गाली भविष्यका लागि प्रतिस्पर्धात्मक सवल र सक्षम नागरिक तयार गर्नु नै शिक्षा हो।

          

        

      
      
        
          १.१.३ शिक्षाको उद्देश्य
        

        
          
            १.१.३.१ शिक्षाको लक्ष्य र उद्देश्यको परिचय र सहसम्बन्ध
          

          
            	
              सामान्य बोलिचालीको भाषामा शिक्षाका लक्ष्य र उद्देश्यलाई एकै अर्थमा लिइने गरेको पाइन्छ । अङ्ग्रेजीमा Aims र Objective का रूपमा लक्ष्य र उद्देश्यलाई लिइन्छ। शिक्षाको लक्ष्य (Aims) भन्नाले शिक्षाको समग्र दृष्टिकोण वा हेराइ भन्ने बुभिन्छ। लक्ष्य व्यापक र फराकिलो हुन्छ। यसले सम्पूर्ण राष्ट्र र जनतालाई समेटेको हुन्छ । लक्ष्यलाई लामो समयको अन्तरालपछि प्राप्त हुने उद्देश्यका रूपमा लिइन्छ।

            

            	
              अभिप्राय, प्रयोजन, लक्ष्य तथा उद्देश्यलाई उस्तै अर्थमा पनि लिने गरेको पाइन्छ । अभिप्राय (Purpose) ले आन्तरिक मनसाय र व्यापकता व्यक्त गर्दछ। अभिप्रायले आन्तरिक मनसाय वा व्यापकता व्यक्त गर्दछ भने लक्ष्य तथा उद्देश्यले दीर्घकालीन र अल्पकालीन मार्गचित्रलाई व्यक्त गर्दछन्। लक्ष्यभित्र धेरै उद्देश्यहरू निहित हुन्छन् जसलाई प्राप्त गर्न अलग-अलग र विशिष्ट र स्पष्ट उद्देश्य बनाइन्छ।

            

            	
              
                
                  
                शिक्षाको उद्देश्यले शिक्षाका लक्ष्य प्राप्तिका लागि तयार पारिएका कार्यक्रम पूरा गर्न बनाइएका उद्देश्यलाई बुझाउँछ। एउटा लक्ष्यमा धेरै उद्देश्यहरू रहेका हुन्छन् । शिक्षाका लक्ष्यका तुलनामा उद्देश्य सीमित दायराका र विशिष्ट एवम् व्यावहारिक हुन्छन् । उद्देश्यका स्रोतहरू लक्ष्य हुन् र लक्ष्य प्राप्तिका लागि उद्देश्य बनाइएका हुन्छन्।

            

          

          
            
              
              
            
            
              
                	लक्ष्य (Aims)
                	उद्देश्य (Objectives
              

            
            
              
                	१. व्यापक र विशाल हुने
                	१. सीमित/साँघुरो हुने
              

              
                	२. राष्ट्रिय घटना वा जनजीवनसँग सम्बन्धित हुने
                	२. कार्यक्रमसँग सम्बन्धित हुने
              

              
                	३.साधारण प्रकृतिको हुने
                	३. विशिष्ट प्रकृतिको हुने
              

              
                	४.लक्ष्यको स्रोत राष्ट्रिय आवश्यकता हो
                	४. ‘उद्देश्यको स्रोत लक्ष्य हो
              

              
                	५. लक्ष्यका आधारमा योजनाहरू निर्धारण गरिन्छन्।
                	५. उद्देश्यका आधारमा योजना कार्यान्वयन गरिन्छ।
              

              
                	६.दीर्घकालीन र अनिश्चित हुने
                	६. अल्पकालीन र निश्चित हुने
              

              
                	७.परिभाषित गरिएको हुन्न।
                	७. परिभाषित हुने
              

              
                	८.लक्ष्य प्राप्त गर्न धेरै समय लाग्ने
                	८. उद्देश्य प्राप्त गर्न थोरै समय लाग्ने
              

              
                	९. मापन गर्न कठिन
                	९. मापन गर्न सहज
              

              
                	१०.विसहत विषयक्षेत्र अङ्गाल्ने
                	१०. निश्चित विषय क्षेत्र अङ्गाल्ने
              

            
          

          शिक्षामा लक्ष्य र उद्देश्यको आवश्यकता

          
            	
              शिक्षामा लक्ष्य र उद्देश्यका आधारमा नै शैक्षिक योजना निर्माण गरी कार्यान्वयन गरिन्छ। पूर्व निर्धारित लक्ष्य र उद्देश्यविना शिक्षाद्वारा जीवनको लक्ष्य प्राप्त गर्न सकिदैन भने शिक्षा एवं शिक्षण प्रक्रियाका सञ्चालन गर्न सकिँदैन। वि.डी. भाटिया भन्छन् - "लक्ष्य विना शिक्षक एक लक्ष्यहीन नाविक समान हुन्छ र विद्यार्थी बहना विनाको डुङ्गा जस्तै हुन्छ।" अर्थात् लक्ष्यको ज्ञान विना आफ्नो गन्तव्य स्थलको बारेमा ज्ञान नभएको एक माझी जस्तै र विद्यार्थी चाहिँ समुद्री छालले जुनसुकै किनारामा पुऱ्याउन सक्ने वहाना नभएको डुङ्गा जस्तै हो।

            

            	
              जोन डिवे भन्छन् - "लक्ष्यले कार्यलाई निर्देशित गर्दछ।" शिक्षाको लक्ष्य र उद्देश्य आ-आफ्नो देश, काल र परिस्थिति अनुसार बदलिँदै जान्छ। शिक्षा र मानव जीवन अन्योन्याश्रित हुन्छ।

            

            	
              जोन डिवे (1916 सन्) भन्छन् - शिक्षाको कुनै उद्देश्य हुँदैन बरु शिक्षक, अभिभावक, र विद्यार्थीका उद्देश्यहरू हुन्छन् । उनी शिक्षाको उद्देश्यले व्यक्तिको इच्छा चाहनालाई पूरा गर्ने कार्य गर्नुपर्छ भन्ने तर्क गर्दछन् । प्राकृतिक विकास, सामाजिक प्रभावकारितामा वढावा, सांस्कृतिकस्वरूप जस्ता पक्षको संवर्द्धन एवम् विकास गर्नेजस्ता उद्देश्यहरू शिक्षाले लिनु उचित हुन्छ भन्ने तर्क डिवेले प्रस्तुत गरेका छन् ।

            

            	
              शिक्षाका उद्देश्यका सम्बन्धमा टावा (1962) भन्छिन् - शिक्षाको उद्देश्य संस्कृति, संस्कृतिजन्य मूल्य मान्यताको संरक्षण, सम्वर्धन र स्थानान्तरण गर्नेतर्फ केन्द्रित हुनुपर्छ । शिक्षाले यसका लागि साधनका रूपमा कार्य गर्नुपर्छ । व्यक्तिको समग्र विकासमा शिक्षाले आफ्नो प्रमुख उद्देश्यका रूपमा लिनुपर्नेतर्फ पनि टावाले तर्क राखेको पाइन्छ।

            

            	
              शिक्षा तथा समाजशास्त्री वोर्ड्यले भने शिक्षाले पुनरुत्थानवादी (reproduction) र विकासवादी (Production) उद्देश्य लिएर अगाडि आउनु पर्ने कुरा वताएका छन् ।

            

            	
              शिक्षाको उद्देश्य निर्धारण गर्ने कार्यमा पनि क्रमशः परिवर्तन हुँदै आएको पाइन्छ । प्राचीनकालमा वढी धर्म प्रचार, मुक्तिको याचना र मुक्तिलाई शिक्षाको उद्देश्यका रूपमा लिने गरिन्थ्यो । यसले क्रमशः आत्मविश्वासको विकास, स्वाभिमानको विकासको चरण पार गर्दै अहिले आएर ज्ञानको प्राप्ति, ज्ञानको खोजी, सिपको विकास, सिपको हस्तान्तरण, व्यावसायिकीकरण, वैज्ञानिकीकरण, विश्वव्यापीकरण, मानवअधिकार, नागरिक सचेतना जस्ता, पक्षहरुलाई शिक्षाको उद्देश्यका रूपमा ग्रहण गरिनु पर्ने मान्यताको विकास हुँदै आएको छ ।

            

          

          
            
              शैक्षिक उद्देश्यका सिद्धान्तहरू
            
          

          
            	
              
                
                  स्वतन्त्र
                  
                    
                      , 
                    
                  
                  चिन्तन र अभिव्यक्ति गर्न सक्ने तुल्याउनु
                 : शिक्षाले हरेक व्यक्तिलाई आफ्ना विचार, धारणा, चिन्तन, तर्क आदि पक्षहरू निर्वाध रूपमा अभिव्यक्त गर्न सक्ने तुल्याउनुपर्छ । व्यक्तिगत सक्षमताको विकास, धारणाको विकास आदिको माध्यमबाट अभिव्यक्त गर्न सक्ने गरी शिक्षाले व्यक्तिलाई निर्दिष्ट गर्नुलाई शिक्षाको उद्देश्यका रूपमा लिइनु उचित हुन्छ ।

            

            	
              
                
                  अन्तर्निहित प्रतिभा शक्तिको प्रस्फुटन गराउनु
                 : कुनै पनि शिक्षा पद्धतिले व्यक्तिले जन्मसिद्ध रूपमा लिएर आएका प्रतिभाहरू, शक्तिहरूलाई उजागर गर्ने उद्देश्यतर्फ उन्मुख शिक्षाको उद्देश्यले मात्रै कुनै पनि व्यक्तिमा रहेका सिर्जनशीलता, जिज्ञासा, कल्पना, कारण तथा तर्क, औचित्य, प्रेम, भातृत्व, व्यक्तित्व विकास, जस्ता पक्षहरूको विकास हुन गर्न सक्ने हुँदा शिक्षाको उद्देश्य अन्तर्निहित प्रतिभा पुस्फुटन गर्नेतर्फ पनि केन्द्रित रहनु पर्दछ ।

            

            	
              
                
                  ज्ञानात्मक पक्षको विकास गर्नु
                 : शिक्षा ज्ञान प्राप्तिकै लागि हो । तर पनि व्यक्तिको आत्मीय जीवन, सामाजिक जीवनसँग तालमेल हुने गरी शिक्षाले ज्ञान प्रदान गर्नुपर्छ । ज्ञानको कुरा गर्दा सिद्धान्त र व्यवहारबीच पनि समाञ्जस्य ल्याउनु पर्छ ।

            

          

          
            
              
            ज्ञान सन्दर्भिक, व्यवहारिक प्रतिस्पर्धी खालको हुन सकेमा वदलिँदो समयबाट, सिर्जित व्यक्तिगत, सामाजिक तथा राष्ट्रिय समस्या समाधानमा समेत सकारात्मक प्रभाव पर्न जाने तर्कलाई शिक्षाको उद्देश्य तय गर्दा विशेष ध्यान दिइनु पदर्छ ।

          
            	
              
                
                  नैतिक चरित्रको विकास गर्नु
                 : शिक्षाको एक उद्देश्य चरित्रवान नागरिक उत्पादन गर्नु पनि हो । व्यक्ति, समाज, समुदाय राष्ट्रप्रतिको दायित्व, कर्तव्यवोध भएका, व्यावहारिक ज्ञान, सिप प्रदर्शन गर्न सक्ने, आफ्नो अधिकारको प्रयोग गर्दा अरू अधिकारको पनि संरक्षण गर्ने, शिष्ट, अनुशासित, व्यक्तिगत स्वार्थभन्दा सामूहिक स्वार्थमा जोड दिने चरित्रहरू भएका व्यक्तिलाई असल नागरिकका रूपमा लिन सकिन्छ । शिक्षाको उद्देश्य उपर्युक्त चरित्रहरू भएका नागरिक तयार पार्नु हो ।

            

            	
              
                
                   व्यावसायिक कार्यकुशलताको विकास गर्नु
                 : सिपयुक्त कुनै आय आर्जन व्यवसाय गर्न सक्ने, दैनन्दिन उत्पन्न हुने समस्याहरुलाई सहजतापूर्वक समाधान गर्न सक्ने, जीविकोपार्जन सम्बन्धी कार्य गर्न सक्ने, व्यक्तिगत आवश्यकताहरु पूरा गर्न सक्ने सक्षमता भएका कुशल व्यक्तिलाई व्यावसायिक कार्यकुशलताको रूपमा व्याख्या गर्ने गरिन्छ । शिक्षाले व्यक्तिलाई व्यावसाययिक रूपमा कार्यकुशल बनाउनुपर्छ ।

            

            	
              
                
                  नेतृत्व क्षमताको विकास गर्नु
                 : राष्ट्रका लागि विविध क्षेत्रमा कुशल नेतृत्वको आवश्यकता पर्दछ । शिक्षा, स्वास्थ्य, कृषि, राजनीति, सामाजिक क्षेत्र आदि सवैमा सही नेतृत्वको जरुरत पर्दछ । नेतृत्व सही भएको अवस्थामा मात्रै राज्यको चौतर्फी विकास हुन्छ । सबै क्षेत्रको सन्तुलित विकास गरी सक्षमतामूलक समाजको सिर्जना गर्न पनि नेतृत्वको विशिष्ट स्थान रहन्छ । अतः समाज ,राष्ट्रले अपेक्षा गरेअनुरूप विकासका विविध चरणमा सक्रिय योगदान पुऱ्याउन सक्ने नेतृत्वको विकास गर्ने उद्देश्य शिक्षाले लिनु पर्दछ ।

            

            	
              
                
                  व्यक्तित्व विकासमा प्राथमिकता दिनु
                 : व्यक्तित्व विकासलाई शिक्षाको एक उद्देश्यका रूपमा लिने गरिन्छ । व्यक्तित्व विकासको क्षेत्र व्यापक छ। सामाजिक, मानसिक, शारीरिक, संवेगात्मक लगायतका विविध क्षेत्रहरूको विकासबाट नै व्यक्तित्व विकास सम्पन्न हुन्छ । शिक्षाले यी सबै क्षेत्रहरूको उचित विकास गर्नुपर्छ र व्यक्तिलाई सक्षम, एवम् पूर्णतातर्फ लैजानु पर्दछ ।

            

            	
              
                
                  समतामुखी समाजको विकास गर्नु
                 : शिक्षाको माध्यमबाट समतामूलक समाज सिर्जना गर्न सकिन्छ । धनी गरिबबीचको खाडल कम गर्ने, जातीय, क्षेत्रीय विभेदको अन्त्य गर्ने, सामाजिक विभेद निर्मूल गर्ने जस्ता गहनतम उद्देश्यहरूमार्फत समतामूलक समाजको सिर्जना गर्ने उद्देश्य शिक्षाको हुनुपर्दछ । यसो हुन सकेमा असल नागरिक समाजको निर्माण हुन जान्छ।

            

          

          सारांशमा शिक्षाका उद्देश्यहरुलाई निम्नानुसार उल्लेख गर्न सकिन्छ :

          
            	
              व्यावसायिक उद्देश्य

            

            	
              सांस्कृतिक विकासको उद्देश्य

            

            	
              पूर्ण जीवनको उद्देश्य

            

            	
              जन्मजात/अन्तरनिहित शक्तिहरूको विकासको उद्देश्य

            

            	
              फुर्सदको समयको सदुपयोगको उद्देश्य

            

            	
              आत्माभिव्यक्तिको उद्देश्य

            

            	
              सामाजिक उद्देश्य

            

            	
              वैयक्तिकता विकासको उद्देश्य

            

            	
              समायोजनको उद्देश्य

            

            	
              ज्ञान विकासको उद्देश्य

            

            	
              चरित्र विकासको उद्देश्य

            

            	
              आत्मानुभूतिको उद्देश्य

            

            	
              नागरिक विकासको उद्देश्य

            

            	
              नेतृत्व विकासको उद्देश्य

            

          

          समग्रमा माथि उल्लिखित शिक्षाका उद्देश्यलाई मूलत दुई भागमा बाँडेर अध्ययन गर्न सकिन्छ :

          
            (क) व्यक्तिगत उद्देश्य (Individual Aims/Objectives)

          
            (ख) सामाजिक उद्देश्य (Social Aims/Objectives)

        
        
          
            १.१.३.२ शिक्षाका व्यक्तिगत उद्देश्य
          

          
            
              परिचय
            
          

          
            	
              व्यक्तिगत विकासमा सहयोग पुऱ्याउने उद्देश्यलाई व्यक्तिगत उद्देश्य भनिन्छ। शिक्षाले व्यक्तिको सर्वाङ्गीण विकासमा सहयोग पुऱ्याउनुपर्छ । व्यक्तिको व्यक्तित्व विकासका लागि उपयुक्त वातावरण सिर्जना गर्नुपर्दछ । बालबालिकाको अन्तर्निहित प्रतिभाको विकास गरी व्यक्तित्व र चरित्र विकास गर्नु नै शिक्षाको व्यक्तिगत उद्देश्य हो।

            

            	
              ग्रीक दार्शनिक प्लेटोको भनाइ अनुसार - “शिक्षाको उद्देश्य व्यक्तिलाई उसको शक्ति वा योग्यताका आधारमा व्यक्तिगत विकासका लागि अवसर दिनु हो।" व्यक्तिको विकास भए मात्र समाजको विकास हुन्छ । त्यसैले समाजको काम पनि व्यक्तिको सर्वाङ्गीण विकासका लागि समुचित वातावरण सिर्जना गर्नु हो।

            

            	
              टि.पी. नन्का अनुसार व्यक्तिको रुचि, योग्यता तथा झुकावका आधारमा भिन्न-भिन्न प्रकारको शिक्षा दिनुपर्छ, यस अन्तर्गत व्यक्तिको शारीरिक, मानसिक, चारित्रिक, बौद्धिक, संवेगात्मक आदि कुराको विकास पर्दछन् अथवा शिक्षा व्यक्तिको पूर्ण विकास हो, जसबाट उसले मानव जीवनमा मौलिक योगदान दिन सकोस्।"

            

            	
              
                
                  
                शिक्षा प्राप्त गर्नु भनेको बालबालिकाले जुनसुकै परिस्थितिमा पनि समाजमा समायोजन हुन सक्ने तुल्याउनु हो। व्यक्तिको आवश्यकता र चाहनाका आधारमा शिक्षा प्रदान गरिनुपर्छ। मनोवैज्ञानिक विश्लेषण अनुसार बालबालिकाहरू विविध प्रकारका हुन्छन्, विविध योग्यता, क्षमता र चाहनाका हुन्छन्। त्यसैले त्यस्ता योग्यता, क्षमता र चाहनाअनुसार अलग-अलग उद्देश्य राखी शिक्षा दिइनुपर्छ।

            

            	
              यसरी व्यक्तिगत रूपमा चौतर्फी विकासका लागि व्यक्तिगत उद्देश्यलाई निम्नानुसार उल्लेख गर्न सकिन्छ :

            

          

          
            - अन्तर्निहित क्षमता वा प्रतिभाको विकास गर्नु,

          
            - व्यक्तिगत चरित्र र व्यक्तित्वको विकास गर्नु,

          
            - व्यक्तिको सर्वाङ्गीण विकासका लागि उपयुक्त वातावारण सिर्जना गर्नु,

          
            - व्यक्तिको रुचि, योग्यता र क्षमता अनुसार शिक्षा दिनु,

          
            - व्यक्तिको शारीरिक, मानसिक, चारित्रिक, बौद्धिक, संवेगात्मक विकासमा सघाउनु,

          -व्यक्तिलाई समाजमा समायोजन हुन सक्ने तुल्याउनु,

          
            - वैयक्तिक भिन्नता अनुसार शिक्षा प्रदान गर्नु,

          
            - भविष्यमा जीवन यापन गर्न सक्ने तुल्याउनु।

          शिक्षाका व्यक्तिगत उद्देश्यहरूलाई यसप्रकार वर्गीकरण गर्न सकिन्छः

          
            
              १.आत्मानुभूतिको उद्देश्य
             :आफैले आफैलाई चिनेर स्वपहिचान गर्न,अफूले आफ्नो क्षमता,शक्तिको आकलन गर्न,आत्म समीक्षा र आत्म मूल्याङ्कन गर्न सघाउने शिक्षाको उद्देश्य

          
            
              २.आत्माभिव्यक्तिको उद्देश्य
             : कुनै पनि विषयमा स्वतन्त्र चिन्तन गर्ने,आफ्ना भावना,विचार, संवेग इच्छा र अभिलाषाको स्वतन्त्र रुपमा अभिव्यक्ति दिने तुल्याउने शिक्षा

          
            
              ३.पूर्ण जीवनयापनको उद्देश्य
             : व्यक्तिगत रुपमा वर्तमान जटिल सामाजिक वातावरणमा समायोजन भई भूमण्डलीय नागरिकका रुपमा बाँच्न सक्ने तुल्याउन शिक्षा

          
            
              ४. चरित्र निर्माण तथा नैतिकता विकासको उद्देश्य
             : व्यक्ति, समाज र राष्ट्रप्रतिको दायित्व, कर्तव्यवोध गर्ने, व्यावहारिक ज्ञान, सिप प्रदर्शन गर्न सक्ने, आफ्नो अधिकारको प्रयोग गर्दा अरू अधिकारको पनि संरक्षण गर्ने, शिष्ट, अनुशासित, व्यक्तिगत स्वार्थभन्दा सामूहिक स्वार्थमा जोड दिने असल चरित्र र नैतिकता विकास गर्न सघाउने शिक्षा

          
            
              ५.फुर्सदको समयको सदुपयोग
             : फुर्सदको समयको प्रचुर प्रयोग गरी साहित्य, कला, सङ्गीत, खेलकूद, मनोरञ्जन आदिका माध्यमबाट आफ्नो मौलिक क्षमताको प्रदर्शन, मनमस्तिष्क पुनर्ताजगीकरण गर्ने जस्ता कार्यमा रुचि राख्ने, मानवीय शान्तिको पूर्ण सदुपयोग गर्ने कार्यप्रति सचेत शिक्षा

          
            
              ६.नेतृत्व विकासको उद्देश्य
             : व्यक्तिगत क्षमता विकास अर्न्तगत नेतृत्व विकासमा सहयोग पुर्याउने र सामाजिक, राजनीतिक,आर्थिक विकासमा योगदान गर्न उत्प्रेरित गर्ने शिक्षा

          
            
              ७.व्यक्तिगत सर्वाङ्गीण विकासको उद्देश्य
             : अन्तरिनिहित क्षमता अनुसार व्यक्तिको व्यक्तिगत रुपमा शारीरिक, सामाजिक,संवेगात्मक, बौद्धिक लगायत सर्वाङ्गीण विकासमा सघाउने शिक्षा

          ८.व्यावसायिक क्षमताको विकासको उद्देश्य : बालबालिकालाई भविष्यमा सहज रुपमा जीवन निर्वाह गर्न सक्ने ज्ञान सिप र क्षमता प्रदान गर्ने,जीविकोपार्जन गरी सफल जीवनयापन गर्न सक्ने, व्यावसायिक दक्षता विकासमा सघाउने शिक्षा।

          
            
              ९.ज्ञान प्राप्तिको उद्देश्य
             : मानिसका लागि आवश्यक पर्ने सबै खाले न्यूनतम आधारभूत ज्ञान,वा शिक्षा प्रदान गर्दै दैनिक जीवनयापनमा सहयोग गर्न सक्ने बनाउने शिक्षा।

        
        
          
            १.१.३.३ शिक्षाका सामाजिक उद्देश्य
          

          
            	
              व्यक्तिलाई समाजमा सजिलै समायोजित हुन,असल र सामाजिक प्राणी बनाउन र सामाजिक कार्यकुशलताकै विकास गर्नु नै शिक्षाको सामाजिक उद्देश्य हो।

            

            	
              सामाजिक आवश्यकता परिपूर्ति गर्दै सामाजिक उन्नति र प्रगतिका लागि शिक्षाको सामाजिक उद्देश्यले सघाउने

            

            	
              सामाजिक एकता र पारस्परिक सद्भाव कायम गर्न शिक्षाको सामाजिक उद्देश्य आवश्यक हुने

            

            	
              समग्रमा भन्नुपर्दा शिक्षाका सामाजिक उद्देश्यलाई निम्नानुसार वर्गीकरण गर्न सकिन्छ :

            

          

          
            
            - मानवीय सम्बन्धको उद्देश्य

          -आर्थिक दक्षता सम्बन्धको उद्देश्य

          
            
            - नागरिक ज्ञानको उद्देश्य

          -संस्कृति संरक्षण र विकासको उद्देश्य

          
            
            - चरित्र विकासको उद्देश्य

          - ज्ञान र प्रविधिको उद्देश्य।

          शिक्षाका सामाजिक उद्देश्यलाई निम्नानुसार उल्लेख गरेको पाइन्छ :.

          
            	
              
                
                  मानवीय सम्बन्धको उद्देश्य (
                  
                    
                      Objective of Human Relation)
                    
                  
                
              

            

          

          
            	
              मानव-मानवबीच सुमधुर सम्बन्ध कायम गर्न म (I) भन्दा हामी (we) को भावना विकासको उद्देश्यमा जोड

            

            	
              सामाजिक सङ्घ संस्थामा निस्वार्थ मानवीय सम्बन्धमा जोड, लोकतान्त्रिक पद्धतिको विकास, असल घरको निर्माण आदि पक्षमा जोड

            

          

          
            
              
            
          

          
            	
              सुमधुर भाइचारको सम्बन्ध कायम गर्न मानवता,सौहार्दता,सच्चरित्रता,सहकारिता,मित्रता,सहयोगात्मक भावनाको विकासमा जोड दिएको।

            

          

          
            	
              
                
                  आर्थिक तथा व्यावसायिक दक्षता विकासको उद्देश्य (
                  
                    
                      Objective of Economic efficiently
                    
                  
                
              

            

          

          
            	
              आधारभूत आवश्यकता पूरा गर्न र पूर्ण मानवीय जीवन व्यतित गर्न आर्थिक दक्षताको विकासमा जोड

            

            	
              
                No Money No Talk भन्ने उखान, Study & Work भन्ने सिद्धान्त बमोजिम आर्थिक समुन्नतिका लागि व्यक्तिलाई पेशागत दक्षता र स्वालम्वन विकासमा जोड

            

            	
              शिक्षाको उद्देश्य व्यावसायिक, पेशागत, सीपमूलक र गरिखाने हुनुपर्ने कुरामा जोड दिने।

            

          

          
            	
              
                
                  नागरिक ज्ञानसम्बन्धी उद्देश्य (
                  
                    
                      Objective of Civic Knowledge)
                    
                  
                
              

            

          

          
            	
              सक्षम नागरिक बनाउन आवश्यक ज्ञान, सीप, क्षमता विकासमा जोड

            

            	
              कर्तव्य र अधिकार, दायित्व निर्वाह गर्ने नागरिक उत्पादनमा जोड़

            

            	
              प्रजातान्त्रिक मूल्य मान्यता, मानवअधिकार, कानुनको पालनामा जोड दिने।

            

          

          
            	
              
                
                  संस्कृति संरक्षण र विकाससम्बन्धी उद्देश्य (
                  
                    
                      Objective of Preservation and Development of Culture)
                    
                  
                
              

            

          

          
            	
              परम्परागत मानव सभ्यता र संस्कृति पुस्तौनी रुपमा हस्तान्तरण गर्न सघाउन जोड दिने

            

            	
              राष्ट्रिय मूल्य मान्यता र संस्कृतिको संरक्षण र विकासमा जोड दिने

            

            	
              परम्परागत कला, कौशल, संस्कृतिको हस्तान्तरण र परिमार्जनमा सघाउने

            

          

          
            	
              
                
                  ज्ञान र प्रविधिको विकाससम्बन्धी उद्देश्य (
                  
                    
                      Objective of development of Knowledge and Technology
                    
                  
                
                )
              

            

          

          
            	
              मानवीय ज्ञान र प्रविधिको क्षेत्रको विकासमा सहयोग पुर्याउने

            

            	
              नवीनतम ज्ञान र प्रविधिको विकास गर्न खोज र अनुसन्धानमा जोड

            

            	
              आधुनिक सूचना प्रविधिको विकास र प्रयोगमा जोड दिने।

            

          

          
            
              समग्रमा भन्नुपर्दा शिक्षाका उद्देश्यहरू निम्न कुरामा केन्द्रित हुनुपर्दछ
            
             :
          

          
            	
              राष्ट्र, राष्ट्रिय एकता र लोकतान्त्रिक संस्कारको भावना पैदा गराउने,

            

            	
              आपसी सद्भाव, अनुशासन, नैतिकता, सामाजिक, शिष्टाचार सहयोगीपन र इमानदारी जस्ता व्यक्तिगत र सामाजिक गुणको विकास गराउने।

            

            	
              सामाजिक र सांस्कृतिक विविधतामा आधारित मानवीय मूल्य मान्यताका वारेमा आधारभूत ज्ञान र सीपको विकास गर्ने।

            

            	
              आधारभूत विषयगत ज्ञानका साथै कला, प्रविधि, व्यवसाय सम्बद्ध जीवनोपयोगी ज्ञान र सीपको विकास गर्ने।

            

            	
              मानव अधिकारका आधारभूत पक्षका वारेमा जानकारी राख्दै अधिकार र कर्तव्ययप्रति सजग र उत्तरदायी हुने।

            

            	
              कला, सौन्दर्यप्रति अभिरुचि राख्दै सिर्जनशील सीपको विकास गर्ने।

            

            	
              विभिन्न जात जाति, वर्ग, धर्म, भाषा, लिङ्ग, अपाङ्गता आदिप्रति समभाव जगाई समावेशी समाजको निर्माणमा सघाउने।

            

            	
              कामप्रति सकारात्मक दृष्टिकोण राख्दै श्रमप्रति सम्मान गर्ने।

            

            	
              स्थानीय व्यवसायका साथै आधुनिक संसारका रोजगारीका वारेमा जानकारी राख्दै आत्मनिर्भर स्वावलम्बी हुने बानीको विकास गर्ने।

            

            	
              सामाजिक न्यायको स्थापना गर्ने।

            

            	
              विद्यमान अनावश्यक रुढ़िवादी विचार धारा तथा रीतिरिवाजमा सुधार गर्दे राम्रो संस्कृतिको संरक्षण, सर्वद्धन गर्दै भावी पुस्तामा हस्तान्तरण गर्ने।

            

            	
              व्यक्तिगत तथा सामाजिक आवश्यकता परिपूर्ति गर्ने।

            

            	
              सामाजिक आचारण, व्यवहारप्रति कर्तव्यनिष्ठ सामाजिक उत्तरदायित्व बहन गर्ने।

            

            	
              सामाजिक जीवन पद्धतिको संरक्षण र जीवन्त राख्ने।

            

          

        
      
      
        
          १.१.४ शिक्षाका राष्ट्रिय उद्देश्य
        

        शिक्षाका उद्देश्यहरू देशको राजनीतिक अवस्था, अन्तर्राष्ट्रीय परिवेश, समाज, व्यक्ति र राष्ट्रको आवश्यकता आदिका आधारमा तयार गरिन्छन् । नेपालमा शिक्षाका राष्ट्रिय उद्देश्यहरू २००७ सालको प्रजातन्त्र प्राप्तिपछि तय गरिएका हुन् । राष्ट्रिय शिक्षा योजना आयोगको प्रतिवेदन, २०११ ले शिक्षाका उद्देश्य उल्लेख गरेको थियो भने तत्पश्चात् सर्वाङ्गीण राष्ट्रिय शिक्षा समितिको प्रतिवेदन २०१८ ले पनि शिक्षाका उद्देश्यका बारेमा उल्लेख गरेको थियो । देशको आवश्यकताअनुसार योजनाबद्ध ढङ्गले शिक्षाका उद्देश्य किटान गर्ने काम राष्ट्रिय शिक्षा पद्धतिको योजना २०२८-२०३२ ले गरे पनि उक्त योजनाको शिक्षाका उद्देश्य मूलतः पञ्चायती व्यवस्था र राजतन्त्र अनुकूलका नागरिक तयार गर्ने उद्देश्यबाट प्रेरित भएकाले आलोच्य बन्न पुगे । पञ्चायती व्यवस्था कायम रहँदासम्म मूलतः राष्ट्रिय शिक्षा पद्धतिको योजना २०२६-३२ ले राखेका उद्देश्य नै रहे भने २०४६ सालको जनआन्दोलनपछि देशमा आएको नयाँ परिवर्तनअनुसार शिक्षा क्षेत्रमा गर्नुपर्ने सुधार र परिमार्जनका सम्बन्धमा समग्ररूपमा अध्ययन गरी प्रतिवेदन तयार गर्न तत्कालीन सरकारले २०४७ सालमा राष्ट्रिय शिक्षा आयोग गठन गरेकोमा उक्त आयोगको प्रतिवेदन २०४९ को सिफारिसअनुसार

        
          
            
          
        

        शिक्षाका राष्ट्रिय उद्देश्यमा व्यापक परिवर्तन गरियो । तिनै उद्देश्यको सेरोफेरोमा रहेर तत्पश्चातका आयोग तथा विभिन्न अन्य शैक्षिक दस्तावेजहरुले पनि शिक्षाका उद्देश्यमा थप परिमार्जन, थपघट गरेको पाइन्छ। जस्तैः

        
          	
            राष्ट्रिय शिक्षा आयोगको प्रतिवेदन, २०४९ ले राष्ट्रिय शिक्षाका उद्देश्य ७ ओटा तय गरेको

          

          	
            उच्चस्तरीय शिक्षा आयोगको प्रतिवेदन, २०५५ ले राष्ट्रिय शिक्षाका उद्देश्य १० ओटा तय गरेको

          

          	
            राष्ट्रिय पाठ्यक्रम प्रारूप, २०६३ ले राष्ट्रिय शिक्षाका उद्देश्य ११ ओटा तय गरेको

          

          	
            राष्ट्रिय पाठ्यक्रम प्रारूप २०६३ (परिमार्जित २०७१) ले राष्ट्रिय शिक्षाका उद्देश्य १२ ओटा तय गरेको

          

          	
            राष्ट्रिय पाठ्यक्रम प्रारूप, २०७६ ले राष्ट्रिय शिक्षाका उद्देश्य १२ ओटा तय गरेको

          

        

        राष्ट्रिय शिक्षा आयोगको प्रतिवेदन, २०४९ को सिफारिसअनुसार २०५० सालदेखि शिक्षाका निम्नानुसारका ७ ओटा राष्ट्रिय उद्देश्य लागू भएका थिए :

        
          	
            प्रत्येक व्यक्तिमा अन्तर्निहित र व्यक्तित्व विकासका सम्भावनालाई प्रस्फुटित गर्न सहयोग गर्ने ।

          

          	
            प्रत्येक व्यक्तिमा सार्वभौम मानवीय मूल्यका साथै राष्ट्रिय तथा सामाजिक मान्यता र आस्थाहरूको सम्बर्द्धन गरी स्वस्थ सामाजिक जीवनको विकासका निमित्त सहयोग गर्ने ।

          

          	
            व्यक्तिको सामाजीकरणमा सहयोग गर्दे सामाजिक एकतालाई सुदृढ़ बनाउने ।

          

          	
            राष्ट्रिय तथा अन्तर्राष्ट्रीय परिवेशमा आफ्नो पहिचान कायम राख्दै व्यक्तिलाई आधुनिक युगमा सामञ्जस्यपूर्ण जीवनयापनका निम्ति सहयोग गर्ने ।

          

          	
            समाजको आधुनिकीकरणमा सहयोग गरी देश निर्माणका निम्ति मानव संसाधनको विकास गर्ने ।

          

          	
            प्राकृतिक वातावरण र राष्ट्रिय सम्पदाको संरक्षण र सदुपयोग गर्न सहयोग गर्ने ।

          

          	
            समाजमा पछि परेका व्यक्तिहरुलाई राष्ट्रिय मूलधारामा समाहित गर्न सहयोग गर्ने ।

          

        

        राष्ट्रिय पाठ्यक्रम प्रारुप, २०७६ (दोस्रो संस्करण, २०७९) अनुसार शिक्षाका राष्ट्रिय उद्देश्य यस प्रकार रहेका छन्: विद्यालय शिक्षाको दृष्टिकोण (दूरदृष्टि) :

        
          
            "
          समाजवादउन्मुख सामाजिक न्यायमा आधारित समृद्ध राष्ट्र निर्माणका लागि सक्षम र प्रतिस्पर्धी नागरिक विकास"

        राष्ट्रिय उद्देश्यहरू

        
          	
            प्रत्येक व्यक्तिमा अन्तर्निहित प्रतिभा प्रस्फुटन गरी व्यक्तित्व विकास गर्ने

          

          	
            राष्ट्र र राष्ट्रियताप्रति निष्ठावान, सङ्घीय लोकतान्त्रिक गणतन्त्रका मूल्य मान्यताप्रति प्रतिबद्ध, स्वाभिमानी, सामाजिक तथा सांस्कृतिक विविधतालाई सम्मान गर्ने, चरित्रवान्, नैतिकवान एवम् जिम्मेवार नागरिक तयार गर्ने

          

          	
            श्रमप्रति सम्मान एवम् सकारात्मक सोच भएका, रोजगार तथा स्वरोजगार उन्मुख, उत्पादनमुखी, उद्यमशील र सिपयुक्त नागरिक तयार गर्ने

          

          	
            व्यक्तिको सामाजिकीकरणमा सहयोग गर्दै सामाजिक सद्भाव तथा सहिष्णुता र राष्ट्रिय एकता सुदृढ़ गर्न सहयोग पुऱ्याउने

          

          	
            प्राकृतिक तथा राष्ट्रिय सम्पदा र पर्यावरणको संरक्षण, संवर्धन र सदुपयोग गर्दै दिगो विकासमा योगदान गर्ने सचेत नागरिक तयार गर्ने

          

          	
            प्रत्येक व्यक्तिमा शान्ति, मानव अधिकार, समानता, समावेशिता र सामाजिक न्यायका मान्यताअनुरूपको आचरण विकास गरी समतामूलक, समावेशी, न्यायपूर्ण र समाजवाद उन्मुख राष्ट्र निर्माणमा मद्दत गर्ने

          

          	
            राष्ट्रिय तथा अन्तर्राष्ट्रीय स्तरमा प्रतिस्पर्धी, आधुनिक सूचना तथा सञ्चार प्रविधि प्रयोग गर्न सक्ने विश्वपरिवेश सुहाउँदो दक्ष जनशक्ति तयार गर्ने

          

          	
            वैज्ञानिक अवधारणा, तथ्य, सिप, सिद्धान्त तथा प्रविधिको प्रयोग गर्न सक्ने वैज्ञानिक सुझबुझ भएका खोज तथा अनुसन्धानमुखी जनशक्ति तयार गर्ने

          

          	
            रचनात्मक तथा समालोचनात्मक चिन्तन गर्ने, जीवनोपयोगी सिप भएका सहिष्णु र भाषिक सक्षमतामा निपुण नागरिक तयार गर्ने

          

          	
            नेपाली मौलिक कला, संस्कृति, सौन्दर्य, आदर्श तथा वैशिष्ट्यहरूको संरक्षण, संवर्धन र विस्तारतर्फ अभिप्रेरित भई नेपालको इतिहास र भूगोलको ज्ञान भएको नेपाली पहिचान र जीवनशैलीप्रति गौरव गर्ने नागरिक तयार गर्ने

          

          	
            जलवायु परिवर्तन तथा प्राकृतिक एवम् मानव सिर्जित प्रकोपप्रति सचेत रही सम्भावित जोखिम न्यूनीकरण तथा विपत् व्यवस्थापन गर्न सक्षम नागरिक तयार गर्ने

          

          	
            सामाजिक न्यायमा आधारित समृद्ध राष्ट्र निर्माणका निम्ति आवश्यक मानव संसाधनको विकास गर्ने।

          

        

        
          
            
          
        

      
      
        
          १.१.५ शिक्षाका तहगत सक्षमता (
          Competencies)
        

        राष्ट्रिय पाठ्यक्रम प्रारुप, २०७६ (दोस्रो संस्करण, २०७९) अनुसार विद्यालय शिक्षाका तहगत सक्षमताहरू यस प्रकार रहेका छन् :

        
          
            
              
                (
              
            
            अ)प्रारम्भिक बाल शिक्षाका सक्षमताहरू
          
        

        प्रारम्भिक बाल विकास र शिक्षाका सक्षमताहरू निम्नानुसार हुने छन् :

        १. सर्वाङ्गीण विकासका क्रियाकलापमा संलग्नता

        २. पोषणयुक्त खाना र स्वस्थकर बानी विकास

        ३. वैयक्तिक सुरक्षाका उपायहरू अवलम्बन

        ४. सरसफाइ र सामाजिक बानी व्यवहारको अवलम्बन

        ५. सिर्जनात्मक सोचको विकास

        ६. भाषिक तथा सञ्चार सिपको विकास।

        
          
            
              
                (
              
            
            आ)आधारभूत शिक्षाका सक्षमताहरू
          
        

        
          (क) आधारभूत शिक्षा (कक्षा १-८) का सक्षमताहरू

        आधारभूत शिक्षाले विद्यार्थीकेन्द्रित शिक्षाका माध्यमद्वारा बालबालिकामा अन्तर्निहित प्रतिभाको विकास गर्नुपर्छ। यसको मूल उद्देश्य राष्ट्रप्रेम र लोकतन्त्रमा विश्वास गरी राष्ट्रियताको संरक्षण र संवर्धन गर्ने, अधिकार र कर्तव्यको पालनासहित स्वतन्त्रताको सम्मान गर्ने र सामाजिक र प्राकृतिक वातावरणप्रति सचेत भई मानवीय मूल्य र मान्यताअनुकूल व्यवहार गर्ने कर्तव्यनिष्ठ नागरिक उत्पादन गर्नु हो। यस तहको शिक्षा ग्रहण गरिसकेका बालबालिकाहरू आफ्ना विचारहरू आदानप्रदान एवम् दैनिक जीवनमा आइपर्ने व्यवहारिक समस्या समाधान गर्न सक्षम, स्वावलम्बी, परिश्रमी, वैज्ञानिक सुझबुझ भएका, स्वास्थ्यप्रति सचेत र नैतिकवान् हुने छन्। आधारभूत शिक्षाका सक्षमताहरू निम्नबमोजिम हुने छन् :

        
          	
            देशप्रेम र राष्ट्रिय एकताको भावनाबाट ओतप्रोत एवम् लोकतान्त्रिक मूल्य, मान्यता र संस्कारको विकास व्यवहारमा प्रदर्शन

          

          	
            भाषिक तथा सञ्चार सिपको विकास र व्यावहारिक, सिर्जनात्मक एवम् सान्दर्भिक प्रयोग

          

          	
            सूचना र विचारहरूको आदानप्रदान, विश्लेषण तथा सूचना प्रविधिको प्रयोग

          

          	
            तार्किक तथा व्यावहारिक गणितीय ज्ञान, सिप एवम अभिवृत्ति विकास र प्रयोग

          

          	
            वैज्ञानिक अवधारणा, तथ्य, सिद्धान्त र नियमप्रतिको जिज्ञासा एवम् बोध र व्यावहारिक जीवनमा प्रयोग

          

          	
            मानवमूल्य र मान्यता एवम् सामाजिक गुणको विकास तथा नागरिक कर्तव्यप्रति सजग

          

          	
            जनसङ्ख्या, वातावरण संरक्षण र दिगो विकासबिचको अन्तरसम्बन्धको बोध र व्यवस्थापनमा सहयोग

          

          	
            शारीरिक तन्दुरुस्ती, स्वस्थकर जीवनशैली र जीवनोपयोगी सिप (Life skills) को विकास

          

          	
            स्थानीय, आधुनिक पेसा, व्यवसाय र प्रविधि एवम् श्रमप्रति सम्मान तथा व्यवहारकुशल सिप (Soft skills) को प्रयोग

          

          	
            नेपाली कला, साहित्य र संस्कृतिको संरक्षण तथा संवर्धन एवम् सिर्जनशीलताको विकास र प्रयोग

          

          	
            राष्ट्रिय तथा अन्तर्राष्ट्रीय परिवेशसँग परिचित भई विविधता, विश्वबन्धुत्व र सहअस्तित्व बोध तथा स्वीकार

          

          	
            दैनिक जीवनमा आइपर्ने व्यावहारिक समस्याहरुको पहिचान, विश्लेषण तथा समाधान

          

        

        
          
            
              
                (
              
            
            ख)आधारभूत शिक्षा (कक्षा १-३) का सक्षमता
          
        

        आधारभूत शिक्षा (कक्षा १-३) को उद्देश्य बालबालिकालाई औपचारिक शिक्षासँग परिचित गराउने र आधारभूत साक्षरता, गणितीय ज्ञान र सिप तथा जीवनोपयोगी सिपहरूका साथै व्यक्तिगत स्वास्थ्य तथा सरसफाइसम्बन्धी बानीको विकास गर्ने अवसर प्रदान गर्ने हुने छ । उनीहरू आफू रहेको प्राकृतिक तथा सामाजिक वातावरणसँग परिचित र सचेत हुने छन् । यस तहको पाठ्यक्रम बालबालिकाको उमेरगत क्षमता एवम् रुचिलाई ध्यान दिई एकीकृत सिद्धान्तअनुसार विकास गरिने छ। आधारभूत शिक्षा (कक्षा १-३) का सक्षमता देहायबमोजिम हुने छन् :

        १. आधारभूत भाषिक तथा सञ्चार सिपको विकास र प्रयोग

        २. आधारभूत गणितीय अवधारणा र सिपको विकास र प्रयोग

        ३. अनुशासन, सदाचार र स्वावलम्बन जस्ता सामाजिक एवम् चारित्रिक गुणको विकास

        ४. विज्ञान, वातावरण, सूचना प्रविधि सम्बन्धी आधारभूत ज्ञानको विकास

        ५. शारीरिक तन्दुरुस्ती, स्वस्थकर बानी र जीवनोपयोगी सिप (Life skills) को विकास

        ६. कला तथा सौन्दर्यप्रति अभिरुचि र सिर्जनात्मकताको विकास

        ७. आफ्नो परिवेशसँग परिचित भई विभिन्न जातजाति, धर्म, भाषा, संस्कृति, क्षेत्रप्रति सम्मान र समभावको विकास।

        
          
            
              
                
                  (
              
            
            ग) आधारभूत शिक्षा (कक्षा ४-५) का सक्षमताहरू
          
        

        आधारभूत शिक्षा (कक्षा ४- ५) का सक्षमताहरू निम्नानुसार हुने छन् :

        १. देशप्रेमको भावना एवम् लोकतान्त्रिक मूल्य मान्यता र संस्कारको विकास

        २. आधारभूत भाषिक तथा सञ्चार सिपको विकास र व्यावहारिक प्रयोग

        ३. आधारभूत गणितीय अवधारणा र सिपको विकास र प्रयोग

        ४. नैतिकता, अनुशासन, सदाचार र स्वावलम्बन जस्ता सामाजिक मूल्य मान्यता एवम् चारित्रिक गुणको विकास

        ५. विज्ञान, वातावरण, सूचना प्रविधिसम्बन्धी आधारभूत ज्ञान र सिपको विकास

        ६. शारीरिक तन्दुरुस्ती, स्वस्थकर बानी, सरसफाइ र जीवनोपयोगी सिप (Life skils) तथा व्यवहारकुशल सिप (Soft Skills) को विकास

        ७. कला तथा सौन्दर्यप्रति अभिरुचि, सिर्जनात्मक र समालोचनात्मक सिपको विकास

        ८. आफ्नो परिवेशसँग परिचित भई विभिन्न जातजाति, धर्म, भाषा, संस्कृति, क्षेत्रप्रति सम्मान र समभावको विकास

        
          
            
              
                (
              
            
            घ)आधारभूत शिक्षा (कक्षा ६-८) का सक्षमताहरू
          
        

        आधारभूत शिक्षा (कक्षा ६-८) का सक्षमता देहायबमोजिम हुने छन् :

        १. देशप्रेम एवम् राष्ट्रिय एकताको भावनाको विकास

        २. लोकतान्त्रिक मूल्य मान्यता र संस्कारको विकास र विविधताप्रति सम्मान

        ३. भाषिक तथा सञ्चार सिपको विकास र व्यावहारिक, सिर्जनात्मक एवम् सान्दर्भिक प्रयोग

        ४. सूचना र विचारहरूको आदानप्रदान, विश्लेषण तथा सूचना प्रविधिको समुचित प्रयोग

        ५. तार्किक तथा व्यावहारिक गणितीय ज्ञान, सिप र अभिवृत्तिको विकास र प्रयोग

        ६. वैज्ञानिक अवधारणा, तथ्य, सिद्धान्त र नियमप्रतिको जिज्ञासा एवम् बोध र व्यावहारिक जीवनमा प्रयोग

        ७. नैतिकता, अनुशासन, सदाचार, स्वावलम्बन जस्ता सामाजिक र मानवमूल्य, मान्यता एवम् चारित्रिक र नागरिक गुणको विकास

        ८. जनसङ्ख्या, वातावरण संरक्षण र दिगो विकासबिचको अन्तरसम्बन्धको बोध एवम् व्यवस्थापनमा सहयोग

        ९. शारीरिक तन्दुरुस्ती, स्वस्थकर जीवनशैली र जीवनोपयोगी सिप (Life skills) विकास

        १०. स्थानीय र आधुनिक पेसा, व्यवसाय र प्रविधि र श्रमप्रति सम्मान तथा व्यवहारकुशल सिप (Soft skills) को प्रयोग

        ११. नेपाली कला, साहित्य र संस्कृतिको संरक्षण तथा संवर्धन एवम् सिर्जनशीलताको प्रयोग

        १२. राष्ट्रिय तथा अन्तर्राष्ट्रीय परिवेशसँग परिचत भई विविधता, सद्भाव र सहअस्तित्व बोध तथा स्वीकार

        १३. दैनिक जीवनमा आइपर्ने व्यावहारिक समस्याहरुको पहिचान, विश्लेषण तथा समाधान।

        
          
            
              
                (
              
            
            आ)माध्यमिक शिक्षाका सक्षमताहरू
          
        

        
          
            (
          क) माध्यमिक शिक्षा (कक्षा ९-१२) का सक्षमताहरू

        ज्ञानको खोजी गरी सिकाइ र वास्तविकताबिच सम्बन्ध स्थापित गर्ने, सिद्धान्त र व्यवहारको समन्वय गर्ने, स्वपरावर्तित हुँदै ज्ञान, सिप र क्षमतालाई अद्यावधिक गर्ने, अधिकार, स्वतन्त्रता र समानताको प्रवर्धन गर्ने, स्वस्थ जीवनको अभ्यास गर्ने, तार्किक विश्लेषण गरी निर्णय गर्ने, वैज्ञानिक विश्लेषणका आधारमा व्यक्ति, समाज र राष्ट्रको दिगो विकासमा सरिक हुने, नैतिक आचरण प्रदर्शन गर्ने, सामाजिक सद्भावप्रति संवेदनशील हुने, पर्यावरणीय सन्तुलनप्रति संवेदनशील हुने, द्वन्द्व व्यवस्थापन गर्दै दिगो शान्तिका लागि प्रतिबद्ध रहने, आधुनिक ज्ञान, सिप, सूचना तथा सञ्चार प्रविधिको प्रयोग गर्ने, स्वावलम्बी र व्यवसायमुखी सिपको अभ्यास गर्ने, राष्ट्र, राष्ट्रियता र राष्ट्रिय आदर्शको सम्मान गर्ने, समाज स्वीकार्य आचरण र कार्य संस्कृतिको अवलम्बन गर्ने, सहिष्णुभाव राख्ने, सिर्जनशील, कल्पनाशील, उद्यमशील एवम् उच्च सोच र आदर्शमा आधारित व्यवहार गर्ने, समसामयिक चुनौतीहरूको सफल व्यवस्थापन गर्नेलगायतका विशेषताले युक्त स्वावलम्बी, देशभक्त, परिवर्तनमुखी, चिन्तनशील एवम् समावेशी समाज निर्माणमा योगदान गर्न सक्ने सक्षम नागरिक तयार गर्नु माध्यमिक शिक्षाको मार्गदर्शन हो । यसका लागि माध्यमिक तहका विद्यार्थीमा निम्नानुसारका सक्षमता विकासको अपेक्षा गरिएको छ :

        १. मानवीय मूल्य, मान्यता र लोकतान्त्रिक संस्कार अवलम्बन गर्दै राष्ट्र र राष्ट्रियताको प्रवर्धनका लागि सचेत नागरिकको जिम्मेवारी वहन

        २. राष्ट्रिय तथा अन्तर्राष्ट्रीय परिवेशसँग परिचित भई विविधता, सद्भाव र सहअस्तित्वलाई आत्मसात् गर्दै सभ्य, सुसंस्कृत र समतामूलक समाज निर्माणका लागि भूमिका निर्वाह

        ३. दैनिक क्रियाकलापका साथै प्राज्ञिक क्षेत्रमा आत्मविश्वासका साथ उपयुक्त, सिर्जनात्मक र सन्दर्भिक रूपमा भाषिक सिपको प्रयोग

        ४. प्रभावकारी सिकाइ, रचनात्मक र विश्लेषणात्मक सोच तथा सामाजिक सम्पर्क र सञ्चारबाट विचारहरूको आदान प्रदान

        ५. व्यक्तिगत विकास र आवश्यकताको परिपूर्तिका लागि सिकाइप्रति सकारात्मक सोचको विकास तथा स्वअध्ययन एवम् ज्ञान र सिपको खोजी गर्ने बानीको विकास

        ६. गणितीय समस्या समाधानमा गणितीय अवधारणा, सिद्धान्त तथा तार्किक सिपको प्रयोग

        
          
            
          
        

        ७. व्यावहारिक गणितीय ज्ञान र सिपको बोध र प्रयोग

        ८. व्यावहारिक वैज्ञानिक ज्ञान, तथ्य, सिद्धान्त र प्रविधिको समुचित प्रयोग

        ९.जीवनजगत् र व्यवहारसँगको तादात्म्य बोध गरी जीवनोपयोगी सिप (Life skills) को प्रयोग गर्दे समाजसापेक्ष व्यवहार प्रदर्शन

        १०.स्वास्थ्यप्रतिको सचेततासहित वातावरण संरक्षण र संवर्धन तथा जनसङ्ख्या व्यवस्थापनमा सक्रिय सहभागिता.

        ११. प्राकृतिक तथा सामाजिक घटनाको विश्लेषण, तिनको कारण र असर बोध तथा सकारात्मक व्यवहार प्रदर्शन

        १२. वैज्ञानिक खोज तथा अनुसन्धान गर्न आवश्यक प्रक्रियागत सिपहरू हासिल गरी आधुनिक प्रविधिहरूको दैनिक जीवनमा प्रयोग

        १३.श्रमप्रति सम्मान गर्दे कामको संसारमा आत्मविश्वाससाथ तयारी

        १४. प्राविधिक ज्ञान, सिप, प्रवृत्ति तथा पेसागत र व्यवस्थापकीय क्षमताको विकास र प्रयोग

        १५. उच्च तहमा अध्ययनको आधार विकास।

        
          
            
              
                (
              
            
            ख)माध्यमिक शिक्षा (कक्षा ९- १०) का सक्षमताहरू
          
        

        माध्यमिक शिक्षा (कक्षा ९-१०) का सक्षमताहरू निम्नानुसार हुने छन् :

        १. मानवीय मूल्य, मान्यता र लोकतान्त्रिक संस्कार अवलम्बन गर्दै राष्ट्र र राष्ट्रियताको प्रवर्धनका लागि सचेत नागरिकको जिम्मेवारी वहन

        २. राष्ट्रिय तथा अन्तर्राष्ट्रीय परिवेशसँग परिचित भई विविधता, सद्भाव र सहअस्तित्वलाई आत्मसात् गर्दै सभ्य, सुसंस्कृत र समतामूलक समाज निर्माणका लागि भूमिका निर्वाह

        ३. दैनिक क्रियाकलापमा आत्मविश्वासका साथ उपयुक्त र सान्दर्भिक रूपमा भाषिक सिपको प्रयोग

        ४.प्रभावकारी सिकाई, रचनात्मक र विश्लेषणात्मक सोच तथा सामाजिक सम्पर्क र सञ्चारबाट विचारहरूको आदान प्रदान

        ५. गणितीय समस्या समाधानमा गणितीय अवधारणा, सिद्धान्त तथा तार्किक सिपको प्रयोग

        ६. जीवनजगत् र व्यवहारसँगको तादात्म्य बोध गरी जीवनोपयोगी सिप (Life skills) को प्रयोग गर्दै समाजसापेक्ष व्यवहार

        ७. स्वास्थ्यप्रतिको सचेततासहित वातावरण संरक्षण र संवर्धन तथा जनसङ्ख्या व्यवस्थापनमा सक्रिय सहभागिता

        ८. प्राकृतिक तथा सामाजिक घटनाको विश्लेषण, तिनको असर बोध तथा सकारात्मक व्यवहार प्रदर्शन

        ९. वैज्ञानिक खोज तथा अनुसन्धान गर्न आवश्यक प्रक्रियागत सिपहरू हासिल गरी आधुनिक प्रविधिहरूको दैनिक जीवनमा प्रयोग

        १०.श्रमप्रति सम्मान गर्दै कामको संसारको तयारी.

        ११. प्राविधिक ज्ञान, सिप, प्रवृत्ति तथा पेसागत र व्यवस्थापकीय क्षमताको विकास र प्रयोग।

        
          
            
              
                (
              
            
            ग) माध्यमिक शिक्षा (कक्षा ११-१२) का सक्षमताहरू
          
        

        माध्यमिक शिक्षा (कक्षा ११-१२) का सक्षमताहरू निम्नानुसार हुने छन् :

        १. .मानवीय मूल्य, मान्यता र लोकतान्त्रिक संस्कार अवलम्बन गर्दै राष्ट्र र राष्ट्रियताको प्रवर्धनका लागि सचेत नागरिकको जिम्मेवारी वहन

        २. राष्ट्रिय तथा अन्तर्राष्ट्रीय परिवेशसँग परिचित भई विविधता, सद्भाव र सहअस्तित्वलाई आत्मसात् गर्दै सभ्य सुसंस्कृत र समतामूलक समाज निर्माणका लागि भूमिका निर्वाह

        ३. दैनिक क्रियाकलापका साथै प्राज्ञिक क्षेत्रमा आत्मविश्वासका साथ उपयुक्त, सिर्जनात्मक र सन्दर्भिक रूपमा भाषिक एवम् सञ्चार सिपको प्रयोग

        ४. व्यक्तिगत विकास र आवश्यकताको परिपूर्तिका लागि सिकाइप्रति सकारात्मक सोचको विकास तथा स्वअध्ययन एवम् ज्ञान र सिपको खोजी गर्ने बानीको विकास

        ५. जीवन, जीविका र वृत्ति एवम् सामाजिक सांस्कृतिक व्यवहारसँग तादात्म्य बोध गरी जीवनोपयोगी सिप (Life skills) को विकास

        ६. स्वस्थ्य जीवनशैलीको अवलम्बन एवम् वातावरण संरक्षण र दिगो विकासका लागि भूमिका निर्वाह

        ७. प्राकृतिक तथा सामाजिक घटनाको विश्लेषण, तिनको कारण र असर बोध तथा सकारात्मक व्यवहार प्रदर्शन

        ८. श्रमप्रति सम्मान गर्दै कामको संसारमा आत्मविश्वासको साथ प्रवेश

        ९. प्राविधिक ज्ञान, सिप, प्रवृत्ति तथा पेसागत र व्यवस्थापकीय क्षमताको विकास र प्रयोग

        १०. उच्च तहमा अध्ययनको लागि विषयगत/विधागत आधार विकास।

      
    
  
    
      
        १.२ शिक्षाका विभिन्न स्वरूपहरु (औपचारिक
        ,
        अनौपचारिक र अरीतिक शिक्षा)
      

      शिक्षालाई प्राचीन समयदेखि आजसम्म आइपुग्दा कसरी ग्रहण गर्दै आइएको छ भन्ने विषयलाई नै शिक्षाको स्वरूप भन्ने गरिन्छ। समयको गतिसँगै शिक्षाको प्रकृति वा स्वरूप बदलिँदै आएको पाइन्छ । समग्रमा वतामान शिक्षाको प्रकारलाई निम्नानुसार लिने गरेको पाइन्छ :

      
        
          १.२.१ औपचारिक शिक्षा
        

        
          
            अवधारणा र स्वरुप
          
        

        पूर्व निर्धारित योजना, उद्देश्य, संरचना, शिक्षण पद्धति र मूल्याङ्कन प्रक्रियामा आधारित शिक्षालाई औपचारिक शिक्षा भनिन्छ। शिक्षाशास्त्री पि.एज.कुम्बसले आफ्नो पुस्तक "World Education crisis" मा भनेका छन्, "औपचारिक शिक्षा तहगत रूपमा

        
          
            
          
        

        संरचित, कालक्रम अनुसार श्रेणीबद्ध गरिएको शैक्षिक पद्धति हो, जुन प्राथमिक विद्यालयबाट सुरु भएर विश्वविद्यालय तहसम्म पुग्दछ र यसले पूरा समय लाग्ने व्यावसायिक वा प्राविधिक तालिम समेतलाई जनाउँछ । (The hierarchially structured chronologically graded education system, running from primary school through University and included in addition to general academic studies, a variety of specialized programmes and institutions for full time technical and professional training).

        हाम्रो परिवेशमा पूर्वप्राथमिक देखि उच्च शिक्षा (विद्यावारिधि) सम्मका औपचारिक कक्षा र डिग्रीमा दिइने शिक्षालाई औपचारिक शिक्षा भनिन्छ। यसमा साधारण तथा प्राविधिक दुवै खाले शिक्षा पर्दछ। यसप्रकारको शिक्षा प्रदान गर्न पूर्व निर्धारित पाठ्यक्रम, शिक्षण प्रक्रिया, मूल्याङ्कन पद्धति, प्रमाणीकरणमा आधारित भएर शिक्षा दिनुका साथै यसप्रकार शिक्षा दिनका लागि अन्य संरचनागत, नीतिगत, कानुनी प्रावधान समेत तोकिएका हुन्छन्। नियमित रूपमा तोकिएको समय र स्थानमा गई यस्तो शिक्षा प्राप्त गर्न सकिन्छ।

        
          	
            पूर्व निर्धारित निश्चित उद्देश्य प्राप्तिका लागि नियमपूर्वक दिइने शिक्षा,

          

          	
            विद्यालय, महाविद्यालय, वा शैक्षिक संस्थाबाट दिइने शिक्षा,

          

          	
            यस प्रकारको शिक्षामा ज्ञान र सीप प्राप्तिका आधारमा प्रमाणपत्र दिइने,

          

          	
            पूर्व निर्धारित योजनाअनुसार निश्चित उद्देश्य, पाठ्यक्रम शिक्षणविधि, समय र स्थानमा नियमित रूपबाट शिक्षाको आदानप्रदान हुने प्रक्रिया,

          

          	
            कुनै पनि देशको शिक्षा प्रणालीलाई औपचारिक शिक्षा प्रणाली मानिने,

          

          	
            प्रभुत्ववादी शिक्षा पद्धतिका रूपमा लिइने ।

          

          	
            औपचारिक शिक्षा मानिसको सिकाइको एक प्रमुख माध्यम हो।

          

          	
            औपचारिक सिकाइ परिवेश (Formal learning context) बाट आर्जित शिक्षा

          

          	
            विद्यालय वा महाविद्यालयहरू अर्जित ज्ञान, सीप, धारणा नै औपचारिक शिक्षा हो।

          

          	
            औपचारिक शिक्षामा निश्चित प्रकारको पूर्व निर्धारित सिकाइ लक्ष्य र उद्देश्यहरू प्राप्तिका लागि योजनावद्ध रुपमा निश्चित समयसम्म हासिल गर्ने गरि तर्जुमा गरिएको हुन्छ। जस्तो, नेपालको कक्षा १ देखि १० सम्मको शिक्षा, कक्षा ११ २ १२ को शिक्षा, वि.ए, वि.एड, एम.ए आदि।

          

        

        
          
            औपचारिक शिक्षाका प्रमुख विशेषता (
            
              
                Characteristics of Formal Education)
              
            
          
        

        
          	
            तहगत रुपमा संरचना गरिएको हुन्छ।

          

          	
            समय अनुसार श्रेणीवद्ध गरिएको पद्धति हो।

          

          	
            पूर्व प्राथमिक विद्यालयबाट सुरु भई र विश्वविद्यालय सम्म पुगेको हुन्छ।

          

          	
            समय र स्थान पनि निश्चित गरिएको हुन्छ।

          

          	
            वर्षको अन्त्यमा उर्त्तीण र अनुर्तीण छुट्याएर निश्चित प्रमाणपत्र प्रदान गरिन्छ।

          

          	
            एक तह उर्त्तीण गरेकाले मात्र अर्को तहका लागि प्रवेश पाउँछ।

          

          	
            यो शिक्षा विशिष्ट उमेर र समूहसँग सम्बन्धित हुन्छ।

          

          	
            अध्ययन गर्ने कक्षाकोठामा पूरा समय उपस्थित हुनुपर्छ।

          

          	
            पूर्व निर्धारित सिकाइ लक्ष्य र उद्देश्यहरू प्राप्तिका लागि योजनावद्ध रुपमा दिइने शिक्षा हो।

          

          	
            निश्चित पाठ्यक्रम, शिक्षण विधि, समय र स्थान हुने।

          

          	
            प्रभुत्ववादी शिक्षा पद्धतिका रुपमा लिइने।

          

          	
            औपचारिक संस्थाहरुबाट मात्र दिइने।

          

          	
            औपचारिक शिक्षा बन्धनबाट वाँधिएको, महङ्गों र खचिलो अलचिलो र कुलीन वर्गमुखी हुन्छ भनी आलोचना समेत गरिन्छ।

          

        

        
          
            महत्त्व
          
        

        शिक्षाको प्रारम्भदेखि आजसम्म यस प्रकारको शिक्षाले तीव्रतम रूपमा विकास हुने अवसर पाउनुले नै यसको महत्त्व स्पष्ट गर्दछ। वास्तवमा सोझो रूपमा भन्नु पर्दा अहिले शिक्षा आर्जन गर्नु भनेको औपचारिक शिक्षाबाट पाउने शिक्षा भन्ने बुझ्ने गरिन्छ । औपचारिक शिक्षा निश्चित मापदण्डमा आधारित रहेर निरन्तर चलिरहने भएकाले यस प्रकारको शिक्षाबाट प्राप्त ज्ञान सीपलाई प्रमाणीकरण (प्रमाण-पत्र दिएर) गरी औपचारिक उपाधि दिइने भएकाले यसले आफ्नो अस्तित्त्व देखाउँदै आएको छ। कुनै रोजगारी,नोकरी प्राप्त गर्न वा कुनै औपचारिक पदमा रहन औपचारिक शिक्षाकै प्रमाण-पत्र आवश्यक पर्ने व्यवस्थाले पनि यसको गरिमा अझ स्पष्ट गर्दछ। बुँदागत रूपमा औपचारिक शिक्षाको महत्त्व यस प्रकार उल्लेख गर्न सकिन्छ :

        
          	
            औपचारिक उपाधि वा तह प्राप्त गरेको भनेर प्रमाणीकरण गरी प्रमाण-पत्र प्राप्त हुने

          

          	
            कुनै पेसा, नोकरी वा पदमा रहन औपचारिक उपाधि आवश्यक पर्ने भएकाले यसको महत्त्व कायमै रहेको

          

        

        
          
            
          
        

        
          	
            पूर्व निर्धारित योजना अनुसार निश्चित उद्देश्य, पाठ्यक्रम शिक्षण विधि, समय र स्थानमा नियमित रूपमा सञ्चालन हुने भएकाले अन्योल आदि नरहने

          

          	
            आधुनिक वैज्ञानिक एवंम विशिष्ट प्रकारले शिक्षा प्रदान गरिने

          

          	
            विषयगत विज्ञ वा शिक्षकबाट दिइने

          

          	
            उत्तीर्ण, अनुत्तीर्ण र प्रमाणपत्र वितरणमा आधारित

          

          	
            विश्वव्यापी रूपमा प्रचलित र मान्यता प्राप्त भएको

          

          	
            एक देशको नागरिक अर्को देशमा गएर पनि पाउन सक्ने

          

          	
            प्राप्त ज्ञान सीपलाई स्तरीकरण गरी उपलब्धिको श्रेणीकरण गरिएको हुने।

          

        

        
          
            कमजोरीहरू
          
        

        १. ज्यादै औपचारिक पद्धतिमा आधारित :- शिक्षा लिने कार्यमा सबै ठाउँमा सधैँ औपचारिकता हुनुहुँदैन भन्ने मान्यता बढ्दै गएको।

        २. बाँधिएको पद्धति :- यो निश्चित घेरा र पाठ्यक्रम पाठ्यपुस्तकको सीमाभित्र आवद्ध हुन्छ। अनौपचारिक रूपमा प्राप्त ज्ञान सीपलाई यसले महत्त्व नदिएको।

        ३. खर्चिलो शिक्षा पद्धति :- निश्चित संरचनामा नियमित रूपमा प्रदान गरिने भएकाले खर्चिलो हुने । देशका सबै नागरिकलाई यस पद्धतिअनुसार शिक्षा दिँदा धेरै खर्च हुने।

        ४. सिर्जनशीलतामा बाधक : - ज्यादा औपचारिकतामा जोड दिने भएकाले नयाँ नयाँ प्रतिभा र क्षमता निर्माण र प्रयोगमा बाधक पुऱ्याउने।

        ५. स्थिर शैक्षिक पद्धति : समाज गतिशील रहेको, गतिशील समाजको माग पूरा गर्न यो शिक्षा कमजोर रहेको। तुरुन्तै परिवर्तन गर्न पनि कठिन रहेको।

        ६. सम्भ्रान्त शैक्षिक पद्धति : यो हुने खाने र सक्नेले मात्र पाउने शैक्षिक पद्धति हो, किनकि यसमा धेरै खर्च र समय लाग्छ।

        ७. साधारण शैक्षिक पद्धति : यसमा पेसा,व्यवसाय र प्राविधिक ज्ञान सीप भन्दा सामान्य प्रकारको शिक्षामा जोड दिइने भएकाले वेरोजगार उत्पादन गर्ने शिक्षा भनी आलोचना हुने गरेको छ।

      
      
        
          १.२.२ अनौपचारिक शिक्षा
          
            
          
        

        अनौपचारिक शिक्षा (Non-formal Education) को अवधारणा

        
          	
            औपचारिक शिक्षा सन् १९६०-७० को दशकमा Phillip H. Coombs र अन्य शिक्षाविदहरूको सहयोग स्वरुप गरिब, निमुखा, शोषित-पीडित वर्गको दिन अनुकूल हुने गरी एउटा शिक्षा पद्धतिको रुपमा विकसित भएको हो।

          

          	
            इभान इलिचले यसलाई औपचारिक पद्धतिको ठीक उल्टा भने पनि यो औपचारिक शिक्षाको उल्टो रुप वा विपरीत होइन।

          

          	
            सहभागिताहरूको ज्ञान र सीप विकास गराउन औपचारिक संयन्त्र भन्दा वाहिर सङ्गठित गरिएको शैक्षिक क्रियाकलाप हो।

          

          	
            विद्यालय वा विश्वविद्यालयहरूभन्दा वाहिर रहेर कुनै लक्ष्य प्राप्तिका लागि गरिने शैक्षिक क्रियाकलाप।

          

          	
            विद्यार्थीको तत्कालका समस्या समाधान गर्ने उद्देश्यबाट प्रेरित शिक्षा।

          

          	
            निश्चित उद्देश्य लिएको तर औपचारिक बन्धन नभएको।

          

          	
            औपचारिक शिक्षाको ठीक उल्टे शिक्षा अर्थात् औपचारिक घेराभन्दा बाहिर लिइने शिक्षा।

          

          	
            चेतनायुक्त र जानीजानी दिइने शिक्षा।

          

          	
            प्रमाणपत्रधारी शिक्षकको आवश्यकता नपर्ने।

          

          	
            स्वतन्त्र शिक्षा व्यवस्था हुने।

          

          	
            समान समूहका लागि संगठित गरिने । तर कक्षाकोठामा आधारित नहुने।

          

          	
            निश्चित समूहका आवश्यकता पूरा गर्न सघाउने।

          

          	
            व्यक्तिगत विकास, आत्मनिर्भरता र मानवीय दक्षताको विकासमा सहयोगी।

          

          	
            सहभागीहरूको अत्यधिक सक्रियतामा साझेदारी प्रक्रियाबाट अनुभव आदानप्रदान हुने।

          

          	
            औपचारिक शिक्षामा जस्तो बन्धन नहुने।

          

          	
            व्यक्तिको चाहानाअनुसार सिकाइ प्रक्रिया हुने।

          

          	
            पढेरभन्दा परेर जानिन्छ भन्ने कुरा चरितार्थ पार्ने।

          

          	
            सीपमूलक, साक्षरता, प्रौढ़, महिला विकास जनसङ्ख्या शिक्षा आदि कार्यक्रमबाट ज्ञान सीप प्राप्त हुने।

          

        

        
          
            अनौपचारिक शिक्षाको स्वरूप
          
        

        
          	
            अनौपचारिक शिक्षा विद्यालयीय शिक्षाजस्तो कठोर हुँदैन बरु लचिलो हुन्छ ।

          

          	
            अनौपचारिक शिक्षा विश्वव्यापी स्वभावको नभई स्थानीय स्वभावको हुन्छ ।

          

          	
            अनौपचारिक शिक्षा परिपक्व जीवन निर्माण गर्ने एउटा प्रविधिको रूपमा जीवनपर्यन्त स्थापित भएको हुन्छ।

          

          	
            यो जीवन र कामसँग सम्बन्धित हुन्छ ।

          

        

        
          
            
          
        

        
          	
            शिक्षार्थीको आवश्यकता,चाख,क्षमता र प्रवृत्तिलाई जोड दिन्छ।

          

          	
            अनौपचारिक शिक्षाअन्तर्गत साक्षरता शिक्षाका सामान्यतया तीनओटा धार हुन्छन् :

          

        

        
          	
            साध्यका रूपमा (Literacy as an end)

          

          	
            साधनका रूपमा (Literacy as a means)

          

          	
            उत्पादनका रूपमा (Literacy as a bi-product)

          

        

        
          	
            अनौपचारिक शिक्षाले ज्ञानपक्षीय अभिमुखीकरणभन्दा मुक्तिमुखीकरण समालोचनात्मक चेतना र सशक्तीकरणलाई बढ़ी जोड़ दिएको हुन्छ ।

          

          	
            अनौपचारिक शिक्षाले सामाजिक समानता ल्याउने शक्तिका रूपमा काम गरेको हुन्छ।

          

        

        नेपालको परिवेशमा अनौपचारिक शिक्षाका स्वरूपलाई अझ छोटकरीमा यसरी प्रस्तुत गर्न सकिन्छ :

        
          	
            शिक्षाले छाडेकालाई वैकल्पिक बाटोबाट शैक्षिक संरचनामा समावेश गराउने ।

          

          	
            छोडिएकालाई जीवनपर्यन्त शिक्षा सिक्ने अवसर दिलाउने ।

          

          	
            व्यक्तिका तत्कालीन आवश्यकता परिपूर्ति गर्ने ।

          

          	
            क्रियाशील बनाउनु, सदैव सिक्ने र आफ्ना अधिकारका लागि क्रियाशील हुने क्षमताको विकास गराउने।

          

          	
            सिक्ने र सिकाउनेका बीचमा कुनै पनि संरचनाले ल्याएका विभेदलाई पन्छाई सहकार्यका साथ सिक्ने बनाउने ।

          

          	
            समानताका आधारमा जीवनपयोगी शिक्षा दिने महत्वपूर्ण उपाय ।

          

          	
            अनौपचारिक शिक्षा विद्यालयीय शिक्षाजस्तो कठोर नभई लचिलो र स्थानीय स्वभावको हुने ।

          

          	
            यो जीवन र कामसँग सम्बन्धित हुन्छ ।

          

          	
            शिक्षार्थीको आवश्यकता, चाख, क्षमता र प्रवृत्तिलाई जोड दिन्छ ।

          

          	
            व्यक्तिका तत्कालीन आवश्यकता परिपूर्ति गर्न सघाउने।

          

          	
            सदैव सिक्ने र आफ्ना अधिकारका लागि क्रियाशील हुने क्षमताको विकास गराउने ।

          

          	
            अनौपचारिक शिक्षाका उद्देश्य: (१) ज्ञानको अभिवृद्धि गर्ने, (२) सिप सिकाउने (३) मूल्य मान्यताको विकास गर्ने ।

          

        

        
          
            औपचारिक शिक्षाका विशेषताहरू/महत्त्व
          
        

        
          	
            अर्ध औपचारिक ढंगले सिकाइ प्राप्त हुने परिवेश

          

          	
            सिकारुका तल्कालका आवश्यकता पूर्ति गर्ने उद्देश्य,

          

          	
            सबै र खास समूहलाई लक्षित,(औपचारिक शिक्षा बाट वञ्चित प्रति लक्षित)

          

          	
            व्यावहारिक जीवनसँग सम्बन्धित सबै क्षेत्रमा अनौपचारिक शिक्षा,प्रदान,

          

          	
            सीपमुखी, व्यवहारमुखी र समयसापेक्ष

          

          	
            सिकारुको रुचि र अनुभवमा आधारित हुने

          

          	
            पाठ्यक्रम, शिक्षण विधि, समय र स्थानमा लचिलो

          

          	
            आम सिकाइ (Mass Learning) रहने

          

          	
            स्थानीय श्रोत र साधनको प्रयोग गरिने।

          

        

        
          
            अनौपचारिक शिक्षा सम्बन्धी अन्य थप जानकारी
          
        

        
          	
            त्यो व्यक्तिलाई साक्षर भनिन्छ जसले आफ्नो ज्ञान र खुबीद्वारा साक्षरता प्राप्त गरेपछि मात्र गर्न सक्ने कार्यकलापमा लाभ लिई लाभान्वित हुँदै लेख्न,पढ्न र हिसाब गर्न जानेपछि त्यस सिपको प्रयोग गर्दै आफ्नो र समुदायको उन्नतिमा निरन्तर लाग्दछ। - युनेस्को

          

          	
            औपचारिक शिक्षाको स्थापित संयन्त्रभन्दा बाहिर संगठित गरिएका कुनै पनि शैक्षिक क्रियाकलापहरुलाई अनौपचारिक शिक्षा भनिन्छ । यस्ता कार्यक्रमहरू छुट्टै वा एउटा विस्तृत कार्यक्रमको अंग भएर चलेका हुन्छन् यसखाले सिकाइले सिकारु वर्गको सिकाइ आवश्यकतालाई ध्यान दिएको हुन्छ । - कुम्बस, प्रोसर र अहमद

          

          	
            कुनै पूर्वनिर्धारित वा पहिले नै निश्चित गरिएको पाठ्यक्रम केही पनि नजान्ने ठानिएका विद्यार्थीहरुलाई अरूका बासी पुराण घोकाउने प्रक्रिया औपचारिक शिक्षा हो भने त्यसको ठीक विपरीत सिकारुहरूको सुषुप्त प्रतिभाको कदर गरी उनीहरूकै इच्छा र आवश्यकता अनुरूप आपसमा सिक्ने र सिकाउने प्रक्रिया अनौपचारिक शिक्षा हो । - पाउलो फ्रेरे

          

          	
            विशेष लक्षित जनसमूहलाई विशेष सिकाइ सिकाउन विद्यालयबाहिर गरिएको शैक्षिक कार्यक्रम नै अनौपचारिक शिक्षा हो। - ला बेला

          

          	
            औपचारिक शिक्षाको ठीक उल्टा अनौपचारिक शिक्षा हो। - इलिच र फ्रेरे

          

        

        अनौपचारिक शिक्षा तथा साक्षरता कार्यक्रम कार्यान्वयन सहजीकरण पुस्तिका, २०७५ मा भएको व्यवस्था

        
          (नेपाल सरकार, शिक्षा, विज्ञान तथा प्रविधि मन्त्रालयको मिति २०७५ माघ ४ गतेको निर्णयबाट स्वीकृत)

        
          
            
              
            
          अनौपचारिक शिक्षाका लक्षित समूह

        अनौपचारिक शिक्षा तथा साक्षरता कार्यक्रमका लक्षित समूहहरू निम्नानुसार हुनेछन्ः

        
          	
            साक्षर जिल्ला घोषणा हुन बाँकी जिल्लाका १५ वर्ष र सोभन्दा माथिको उमेर समूहका निरक्षरहरू र नवसाक्षरहरू

          

          	
            साक्षर जिल्ला घोषणा भइसकेका र घोषणा गर्न पूर्वाधार पूरा भएका जिल्लाहरूका हकमा १५-६० वर्ष उमेर समूहका नवसाक्षरहरू र साक्षरता सिप हासिल गर्न नसकेका निरक्षर व्यक्तिहरू

          

          	
            विद्यालय भर्ना नै नभएका तथा विद्यालय छाडेका विभिन्न उमेर समूहका विद्यालय बाहिर रहेका किशोर किशोरी, युवा तथा प्रौढहरू

          

          	
            जीवनपर्यन्त सिकाइका लागि सबै उमेर समूहका व्यक्तिहरू

          

        

        कार्यक्रम कार्यान्वयन ढाँचा

        अनौपचारिक शिक्षा तथा साक्षरता र निरन्तर शिक्षा कार्यक्रम निम्नानुसारको ढाँचाबाट सञ्चालन गर्नुपर्ने छ :

        
          
            
              
                (
              
            
            अ)आधारभूत साक्षरता कार्यक्रम :
          
        

        
          (
          
            १)कार्यक्रम ढाँचाः
           आधारभूत साक्षरता कार्यक्रम स्थानीय व्यवस्थापन,सहजकर्ताको व्यवस्था र सहभागीको अनुकूलताअनुसार देहायका ढाँचामा अभियानको रूपमा सञ्चालन गरिने छ :

        
          
            (
          क) एक व्यक्ति एक साक्षर (Each One Teach One) : समुदायमा रहेका साक्षर एक जना व्यक्तिले अर्को कम्तीमा एक जना निरक्षर व्यक्तिलाई निश्चित समयमा साक्षर गराउने गरी साक्षरता कार्यक्रम सञ्चालन गरिन्छ। यस ढाँचालाई व्यक्ति प्रणाली पनि भनिन्छ।

        
          (ख) समूह प्रणाली : यसमा समुदायमा कुनै समूहमा आवद्ध रहेका निरक्षरहरुलाई सो समूहको पहलमा साक्षर गराइन्छ। समूह प्रणालीमा सहजकर्ताले धान्न र सिकारुले सिक्न सक्ने सहभागी रहन सक्ने छन्।

        
          
            (
          ग) परिवार / पारिवारिक साक्षरता : यसमा आफ्नो परिवारमा रहेका निरक्षर व्यक्तिलाई परिवारकै साक्षर व्यक्तिको पहलमा साक्षर गराइन्छ।

        
          
            (
          घ) कक्षागत प्रणाली : यसमा सञ्चालक संस्थाबाट नियुक्त र तालिम प्राप्त सहजकर्ताबाट समुदायमा रहेका निरक्षरहरू जम्मा गरी निश्चित सङ्ख्यालाई कक्षामा राखेर सिकाइन्छ।यस प्रणालीअन्तर्गत सामान्यतया हिमाली जिल्लामा प्रति कक्षा १५ जना,तराई,पहाड़ी र उपत्यकामा २० जना सहभागी रहन सक्ने छन्।

        
          
            
              
                (
              
            
            २) सिकाइ समयावधि
           : सिकाई समयावधि १५० देखि २०० घण्टासम्म रहने छ। यो समय बढीमा ४ महिनाभित्र दैनिक दुई घण्टाका दरले वा हप्तामा ६ दिन वा सहभागीको अनुकूलतामा निर्धारण गर्न सकिने छ।

        
          
            
              
                (
              
            
            ३)साक्षरता तथा निरन्तर शिक्षा कार्यक्रमको कक्षा व्यवस्थापन र संयोजन
          
        

        
          
            (
          क)सामुदायिक सिकाइ केन्द्रमार्फत कक्षा सञ्चालन र व्यवस्थापनः सामुदायिक सिकाइ केन्द्र (सासिके) ले आफ्नो सेवाक्षेत्रभित्र समुदाय परिचालकसहित थप साक्षरता सहजकर्ताहरू परिचालन गरी साक्षरता र निरन्तर शिक्षाको कक्षा सञ्चालन तथा संयोजन गर्नुपर्ने छ। सामुदायिक सिकाइ केन्द्रले कम्तीमा एउटा कक्षाको सहजकर्ताको रूपमा समुदाय परिचालकलाई नै जिम्मेवारी प्रदान गर्नुपर्ने छ।

        
          
            (
          ख)विद्यालयमार्फत कक्षा सञ्चालन : सामुदायिक सिकाइ केन्द्र नभएको वा यसमार्फत कक्षा सञ्चालन तथा व्यवस्थापन गर्न सम्भव नभएमा सो क्षेत्रभित्रको उच्चतम तहको विद्यालयलाई कार्यक्रम सञ्चालनको जिम्मेवारी दिन सक्ने।

        
          
            (
          ग)विद्यालयका विद्यार्थी परिचालन : विद्यालयले आफ्नो सेवाक्षेत्रभित्रका निरक्षरहरू पहिचान गरी साक्षर बनाउन माध्यमिक तहका विद्यार्थीहरुलाई स्वयम्सेवकको रूपमा परिचालन गर्न सक्ने छ। यसका लागि स्थानीय निकायले आवश्यक समन्वय गर्नुपर्ने।

        
          
            (
          घ)स्थानीय समुदायमा गैरसरकारी संस्था, समुदायमा आधारित क्लब, संस्था, समूह, तथा व्यक्तिहरूमार्फत साक्षरता कक्षा सञ्चालन : यस्ता संस्था तथा अभियन्ताहरू परिचालन गरी साक्षरता र निरन्तर शिक्षा, समुदायमा आधारित वैकल्पिक शिक्षा तथा जीवन पर्यन्त सिकाइ सम्बन्धी कार्यक्रमहरू सञ्चालन गर्न सकिने छ । यस्ता सङ्घ संस्था तथा व्यक्तिहरूबाट साक्षरता कार्यक्रम सञ्चालन गर्दा सम्बन्धित सङ्घ संस्थाहरूले आर्थिक दायित्व व्यहोर्ने गरी लागत साझेदारिता सुनिश्चित भएमा मात्र कार्यक्रम उपलब्ध गराउने व्यवस्था गर्नुपर्ने छ।

        
          
            
              
                (
              
            
            आ)खुला तथा वैकल्पिक शिक्षा कार्यक्रम
          
        

        १. अनौपचारिक प्रौढ विद्यालय

        
          	
            लक्षित समूह :१५ वर्ष र सोभन्दा माथिको उमेर समूहका विद्यालयमा अध्ययन गर्न नसक्ने महिला तथा पुरुषहरू

          

          	
            तहः आधारभूत (कक्षा १-५ र कक्षा ६-८) तथा माध्यमिक (कक्षा ९-१०) शिक्षा सरह

          

          	
            समयावधि : आधारभूत तहको कक्षा १-५ सरहका लागि ३ वर्षको वैकल्पिक शिक्षा कार्यक्रम, कक्षा ६-८ सरहका लागि २ वर्ष र कक्षा ९-१० सरहका लागि १ वर्षको खुला सिकाइ कार्यक्रम

          

        

        
          
            
          
        

        
          
            २.विद्यालयमा आधारित खुला शिक्षा कार्यक्रम
          
        

        
          	
            लक्षित समूह : विद्यालय तहको शिक्षा पूरा नगरी विद्यालय छाडेका र आधारभूत तहको कक्षा ६-८ सरहको खुला शिक्षा कार्यक्रमको तह १ वा तह २ मा वा कक्षा ९-१० सरहको १ वर्षे खुला शिक्षा कार्यक्रममा भर्ना भई अध्ययन गर्न खुला शिक्षा कार्यक्रम सञ्चालन गर्ने विद्यालयले सञ्चालन गरेको प्रवेश परीक्षा उत्तीर्ण गरेको ८-१४ उमेर समूह वा सोभन्दा माथिको उमेर समूहका किशोर किशोरी, युवा तथा प्रौढ़ व्यक्तिहरू

          

        

        ३. वैकल्पिक आधारभूत शिक्षा (कक्षा १-५ सरह) कार्यक्रम सञ्चालन

        
          	
            लक्षित समूह : ८-१४ वर्ष उमेर समूहका विद्यालय बाहिरका बालबालिकाहरू, परिवारभित्र वा बाहिर काम गर्नुपर्ने भई नियमित विद्यालय शिक्षामा सहभागी हुन नसक्ने तथा बिचैमा विद्यालय छाड्ने बालबालिकाहरू

          

        

        ४. परम्परागत धार्मिक विद्यालय : स्थानीय तहले आफ्नो क्षेत्रभित्र लक्षित सिकारुको सङ्ख्या, सहजकर्ता आदिको पहिचान गरी परम्परागत धार्मिक प्रकृतिका शैक्षिक कार्यक्रमहरूको व्यवस्थापन, सञ्चालन एवम् अनुगमन गर्ने योजना गर्नुपर्ने छ।

        
          
            (
          इ) निरन्तर शिक्षा तथा जीवनपर्यन्त सिकाइ

        
          	
            स्थानीय तहले आफ्नो क्षेत्रभित्र सामुदायिक सिकाइ केन्द्रमार्फत सामुदायिक पुस्तकालय,वाचनालय सञ्चालन गर्ने तथा मठमन्दिर, सामुदायिक सूचना केन्द्र,समीक्षालय, निःशुल्क वाइफाइ क्षेत्र,उद्यान, सङ्ग्रहालय आदिको व्यवस्था गरी निरन्तर शिक्षा तथा जीवनपर्यन्त सिकाइको अवसर सुनिश्चित गर्नुपर्ने छ।

          

          	
            सासिके तथा पुस्तकालयहरूमा स्वास्थ्य, कृषि, वन,पशुस्वास्थ्य, पोषण, खोप,महिला सशक्तीकरण, सिप विकास र जीविकोपार्जन, साहित्य, धर्म, संस्कृतिलगायत उपयोगी र समसामयिक सामग्री तथा पत्रपत्रिकाहरूको सङ्कलन र व्यवस्थापन गरी समुदायका सम्बन्धित सरोकारवालाहरुलाई उपलब्ध गराउनुपर्ने छ।

          

          	
            लक्षित समूह : समुदायका सबै नागरिकहरु।

          

        

        
          
            पन्ध्रयोजना (२०७६-२०८०/८१) मा अनौपचारिक शिक्षा
          
        

        १. रणनीति : अनौपचारिक शिक्षा तथा वैकल्पिक सिकाइमार्फत सिकेका ज्ञान तथा सीपलाई आयमूलक कार्यक्रमसँग आबद्ध गरी जीवनपर्यन्त सिकाइलाई सुनिश्चित गर्ने।

        २. कार्यनीति :

        
          	
            औपचारिक, अनौपचारिक र अतिरिक्त माध्यमबाट सिकाइ सुनिश्चित गर्ने गरी सिकाइका सबै विधि र मार्गहरू खुला गर्न राष्ट्रिय योग्यता प्रणाली (National Qualifications System) विकास गरी अनौपचारिक क्षेत्रमा विद्यमान सीपहरूको अभिलेखीकरण, सीप परीक्षण र प्रमणीकरणका लागि कार्यविधि, प्रक्रिया र संयन्त्रहरुलाई सदृढ गरिनेछ।

          

          	
            पठन संस्कृतिको विकास तथा जीवनपर्यन्त शिक्षाका लागि सार्वजनिक पुस्तकालय प्रणालीको विकास गरी प्रदेश र स्थानीय तहमा आधारभूत सुविधासहितको पुस्तकाल र विद्युतीय-पुस्तकालय सेवा विस्तार गर्ने व्यवस्था मिलाइनेछ।

          

        

        ४. अपेक्षित उपलब्धि : योजनाको अन्तमा १५ वर्ष माथिको साक्षरता दर ५८ बाट ९० पुगेको हुने, युवा साक्षरता दर ८५ बाट ९९ प्रतिशत पुगेको हुने।

        
          
            राष्ट्रीय शिक्षा नीति
            
              
                ,
              
            
             २०७६ मा अनौपचारिक शिक्षा
          
        

        १. उद्देश्य : नेपाललाई पूर्ण साक्षर मुलुक तुल्याई अनौपचारिक, वैकल्पिक, परम्परागत र खुला शिक्षाका माध्यमबाट आजीवन सिकाइ संस्कृतिको विकास गर्नु।

        २. रणनीति

        
          	
            साक्षरता, अनौपचारिक शिक्षा र आजीवन सिकाइलाई पेसा एवं व्यवसाय, सामाजिक जीवन र सहभागितासँग आवद्ध गर्ने।

          

          	
            परम्परागत शिक्षाको मूलप्रवाहीकरण एवं वैकल्पिक र खुला शिक्षाको अवसर विस्तार गरी विद्यालय शिक्षामा पहुँच अभिबृद्धि गर्ने।

          

          	
            औपचारिक तथा अनौपचारिक रुपमा प्राप्त गरेको सीपको परीक्षण र प्रमाणीकरण गर्ने व्यवस्था मिलाउने।

          

        

        अनौपचारिक, जीवन पर्यन्त, परम्परागत र खुला शिक्षा नीति

        
          	
            राष्ट्रिय पुस्तकालयहरूको क्षमता अभिबृद्धि गर्दै सामुदायिक पुस्तकालय र सामुदायिक सूचना केन्द्रलाई सामुदायिक सिकाइ केन्द्रसँग जोडेर सुदृढ़ सामुदायिक सिकाइ तथा स्रोत केन्द्रको रूपमा विकास गरी आजीवन सिकाइ र निरन्तर शिक्षाको केन्द्र बनाउने।

          

        

      
      
        
          १.२.३ अरितिक वा अनियमित शिक्षा
        

        
          	
            प्राकृतिक एवम् आकस्मिक रूपमा प्राप्त हुने शिक्षा,

          

          	
            कुनै घटना, सम्पर्क, व्यवहार, रुचि वा क्रियाकलापबाट आर्जन गरिने शिक्षा,

          

          	
            अचेतन र आकस्मिक रूपमा स्वतः आउने शिक्षा,

          

          	
            कुनै पनि समय, स्थान एवम् उमेरमा प्राप्त हुने शिक्षा,

          

          	
            कुनै उद्देश्य नतोकिएको, कुनै संगठनमा प्रत्यक्ष रूपले आबद्ध नगरिएको,

          

        

        
          
            
          
        

        
          	
            योजनाबद्ध नभएको र जानेर नदिइने शिक्षा,

          

          	
            अनियमित वा अरीतिक शिक्षा सबैभन्दा पुरानो र औपचारिक शिक्षा सबैभन्दा नयाँ मानिने

          

          	
            रेडियो, टिभी, धार्मिक एवम् सामाजिक क्रियाकलाप आदिबाट प्राप्त हुने शिक्षा,

          

          	
            शिक्षक र गुरु, चेलाको आवश्यकता नपर्ने शिक्षा,

          

          	
            पूर्ण स्वतन्त्र रूपमा प्राप्त हुने शिक्षा ।

          

        

        यी तीन प्रकारका शिक्षाका स्वरुपलाई यसरी तुलना गर्न सकिन्छ

        
          
            
            
            
            
          
          
            
              	आधार
              	औपचारिक शिक्षा
              	अनौपचारिक शिक्षा
              	अरितिक वा अनियमित शिक्षा
            

          
          
            
              	उद्देश्य
              	निश्चित हुने
              	निश्चित तर लचिलो हुने, बन्धन नहुने
              	उद्देश्य नहुने, स्वतः आर्जन हुने
            

            
              	संगठन वा संरचना
              	सोपानक्रमिक संरचना र उमेर, कक्षामा सङ्गठित हुने
              	चेतना स्तर वढाउने, सङ्गठित रूपमा दिइने
              	प्रभावका आधारमा स्वत प्राप्त हुने
            

            
              	प्राथमिक देखि विश्वविद्यालयसम्म संरचित
              	औपचारिक संरचना भन्दा वाहिरका आवश्यकतामा केन्द्रित हुने
              	विस्तृत र सहज किसिमको हुने जहाँसुकै प्राप्त हुने
            

            
              	पाठ्यक्रमपूर्ण
              	व्यवस्थित र निश्चित हुने
              	आवश्यकतामा आधारित र लचिलो हुने
              	पाठ्यक्रम नहुने
            

            
              	स्वभाव वा स्वरुप
              	टुक्रिएको समय सारिणीवद्ध र विषयवस्तुमा आधारित हुने
              	क्षमता र सिप उकास्ने योजनावद्ध शिक्षा
              	रुचि र सन्तुष्टिअनुसार प्राप्त हुने
            

            
              	प्राप्ति
              	जीवनका लागि आवश्यक न्यूनतम ज्ञान, सिप र अभिवृत्ति प्रदान गर्ने
              	काम गर्न सक्ने खास ज्ञान वा सिप प्रदान गर्ने
              	आवश्यकता र रुचि अनुरूप ज्ञान र सिप प्राप्त हुने
            

            
              	शिक्षा वोझका रूपमा रहने
              	शिक्षा रुचिका रूपमा रहने
              	अन्तक्रिया र अनुभवका रूपमा रहने
            

            
              	शिक्षक
              	निश्चित योग्यता क्षमताको शिक्षक चाहिने
              	तोकिएको ज्ञान सिप भएको व्यक्ति शिक्षक बन्ने
              	शिक्षक हैन प्रेरणा चाहिने
            

            
              	कार्यकलाप
              	उद्देश्य वा विषयमुखी कार्यकलापमा आधारित हुने भएकाले कक्षा चाहिने
              	समूह कार्यकलापमा आधारित भएकाले कक्षा नचाहिने
              	आत्म कार्यकलापमा आधारित भएकाले जहाँ पनि हुने
            

            
              	समय
              	तोकिएको समय र नियम अनुसार चल्नुपर्ने
              	समय लचिलो, नियमको वन्देज नहुने
              	समय र नियम आवश्यक नपर्ने
            

            
              	उपादेयता
              	प्रमाणपत्रधारी र रोजगारमुखी
              	दक्षता र कार्यमा आधारित
              	वैयक्तिक प्रयोगमा आधारित
            

            
              	विषयवस्तुको स्वभाव
              	विधाका रूपमा रहने
              	स्वतन्त्र रूपमा आवश्यकतामुखी हुने
              	विषयवस्तुविना सिकाइ स्वतन्त्र हुने
            

            
              	लादिएको र अनिवार्य
              	लक्षित व्यक्ति र समूह अनुसार फरक हुने
              	थाहै नपाइ सिकिने
            

            
              	अनुशासन
              	निश्चित र कडा अनुशासन हुने
              	लचिलो र नरम अनुशासन हुने
              	पूर्ण रुपमा स्वतन्त्र हुने
            

            
              	केन्द्रियताज्ञान, 
              	ज्ञानसिप र अभिवृत्ति विकास
              	सिप विकास
              	अवसर र अनुभव केन्द्रित
            

            
              	समयावधि
              	लामो
              	छोटो
              	अनिश्चित
            

            
              	प्रमाणीकरण
              	प्रमाणपत्र प्राप्तिमा केन्द्रित हुने
              	दैनिक व्यवहार र काममा केन्द्रित हुने
              	स्वसिकाइमा आधारित हुने
            

          
        

      
    
  
    
      
        १.३ शिक्षाका कार्यहरु
      

      विभिन्नविद्वानका विचारमा शिक्षाका कार्यहरू

      
        	
          शिक्षाको कार्य एउटा असहाय प्राणीको विकासमा सहयता गर्नु हो, जसबाट ऊ सुखी नैतिक र कुशल व्यक्ति बनोस्। - Jhon Dewey

        

        	
          
            शिक्षाका कार्य बालकलाई सार्थक बनाउनु हो ताकि उसले स्वयम् चिन्तन गर्न सकोस् र परिश्रम गर्न सकोस, असल मित्रवत् बनाउन सिकोस् र शास्वत सत्यताको आनन्द प्राप्त गर्न सकोस् । - M.L.Jacks

        

        	
          शिक्षाको मुख्य कार्य समाजका पीडित वर्गमा नागरिक चेतनाको विकास गर्नु हो । - Paulo Freire

        

        	
          जर्ज पियाने (E.George Payne) को मतमा शिक्षाका कार्य

        

      

      
        	
          परम्पराको आत्मसातीकरण (Dissimilation of Tradition):सामाजिक मूल्य मान्यता, संस्कृति र वैभवको संरक्षण गर्दै एक पिढीबाट अर्को पिढीमा हस्तान्तरण गर्नु।

        

        	
          नयाँ सामाजिक ढाँचाको विकास (Development of New Social Order):विश्वमा विकसित समाज अनुसार आफ्नो सामाजिक ढाँचामा परिवर्तन ल्याउनु।

        

        	
          सिर्जनात्मक र रचनात्मक कार्य (Creative and Constructive Functions):व्यक्तिको सर्वाङ्गीण विकास गरी नयाँ संसारको निर्माणमा सघाउनु।

        

      

      
        
          
            
          
        
      

      
        	
          समाजशास्त्रीय मुन्रो (Munroe) को मतमा शिक्षाका कार्य

        

      

      
        	
          ज्ञानको प्रसार (Diffusion of Knowledge)

        

        	
          सामाजिक नियन्त्रण (social control) 

        

        	
          सामाजिक सम्पदाको संरक्षण (Security of Social Heritage)

        

        	
          
            सामाजिक प्रगति 
            (social progress) 
          

        

      

      
        	
          समाजशास्त्रीय ब्रुबाकर (J.K. Brubacher) को मतमा शिक्षाका कार्य

        

      

      
        	
          परम्परागत कार्य (Conservative Function

        

        	
          तटस्थ कार्य (neutral function) 

        

        	
          प्रगतिशील कार्य (Progressive Function

        

        	
          क्रान्तिकारी कार्य (Revolutionary Function

        

      

      समग्रमा भन्नुपर्दा शिक्षाका कार्यलाई निम्नानुसार अध्ययन गर्न सकिन्छ :

      १. व्यक्तिगत कार्य (Individual Function) 

      २. राष्ट्रिय कार्य (National Function)

      ३. . आर्थिक कार्य (Economic Function)

      ४. अन्तर्राष्ट्रीय कार्य (International Function) 

      ५. सांस्कृतिक कार्य (Cultural Function)

      ६. राजनीतिक कार्य (Political Function)

      ७. सामाजिक कार्य (social function)

      उपर्युक्त कार्यहरुलाई तल संक्षेपमा चर्चा गर्ने प्रयास गरिएको :

      
        
          १.३.१ शिक्षाको व्यक्तिगत कार्य (
          
            Individual Function of Education)
          
        

        व्यक्तिको बौद्धिक, शारीरिक, सामाजिक विकासमा सहयोग पुऱ्याई पूर्णतातर्फ उन्मुख गराउने कार्य शिक्षाको व्यक्तिगत कार्यभित्र पर्दछ । व्यक्तिगत कार्यभित्र निम्न कुराहरू पर्ने तर्फ शिक्षाका विभिन्न विद्वानहरूबीच सहमति रहेको पाइन्छ ।

        
          	
            अन्तर्निहित शक्तिको विकास : हरेक व्यक्तिले जन्मैदेखि केही निश्चित शक्ति,सक्षमता लिएर आएको हुन्छ । यस्ता गुणहरूको पहिचान गरी तिनको समुचित विकास गर्न शिक्षाले सहयोग पुऱ्याउँछ । यस्ता शक्ति तथा सक्षमताहरू स्वतन्त्ररूपमा विकसित गर्नु र सर्वाङ्गीण विकासमा सहयोग पुऱ्याउने कार्यलाई शिक्षाको व्यक्तिगत कार्यका रूपमा लिने गरिन्छ।

          

          	
            व्यक्तित्व विकास (Personality development): व्यक्तित्वभित्र बौद्धिक, शारीरिक, संवेगात्मक, शैक्षिक आदि पक्षहरू पर्दछन् । आन्तरिक तथा वाह्य पक्षहरू व्यक्तित्वभित्र पर्ने भएकाले यस्ता पक्षहरूको विकास गरी मानिसलाई सम्पूर्णतातर्फ उन्मुख गराउने कार्यलाई व्यक्तित्व विकासका रूपमा लिइन्छ । अतः शिक्षाले हरेक व्यक्तिको व्यक्तित्व विकासमा सहयोग गर्ने भएकाले यसलाई शिक्षाको व्यक्तिगत कार्यका रूपमा लिने गरिन्छ । भाटिया एन्ड भाटियाका अनुसार शिक्षा प्रणालीमा सम्पूर्ण व्यक्तित्वको सर्वाङ्गीण विकास गरिएको हुन्छ।

          

          	
            व्यक्तिगत आवश्यकता परिपूर्ति (Fulfillment of individual needs):मानव जीवनमा विविध प्रकारका आवश्यकताहरुको जरुरत परने हुन्छ । व्यक्ति स्वयम्लाई अत्यावश्यक हुने व्यक्तिगत, सामाजिक, आर्थिक,भौतिक,मनोवैज्ञानिक आवश्यकताहरू परिपूर्ति गर्न सहयोग पुऱ्याउनु शिक्षाको काम हो ।

          

          	
            नैतिक पक्षको विकास (Morality development): समाजमा, समुदायमा मान्य हुने,सवैले सहजरूपमा पाच्य गर्न सक्ने असल बानी व्यवहारहरू नैतिक चरित्रभित्र पर्दछन् । व्यक्तिलाई असल, राम्रो बनाउने र समाज तथा समुदायमा स्थापित गराउनुमा नैतिक पक्षको निकै ठूलो भूमिका रहने गर्दछ । सही मार्गमा लाग्न सक्ने नैतिकवान् नागरिक तयार पार्नु शिक्षाको कार्य हो ।

          

          	
            व्यावसायिक निपुणता (Professional/Vocational efficiency):व्यक्तिको आर्थिक उन्नति गर्न समाजमा आर्थिक क्रियाकलापहरू कुशलतापूर्वक सञ्चालन गर्न व्यक्तिलाई विविध व्यवसायमूलक ज्ञान तथा सिपहरूको आवश्यकता पर्दछ। यस्ता सिपहरू,दक्षताहरू हासिल गराई व्यावसायिक रूपमा व्यक्तिलाई निपुणता प्रदान गर्ने काम शिक्षाले गर्दछ ।

          

          	
            आत्मनिर्भरताको विकास (Development of self sufficiency/independence): व्यक्तिका, समाजका र समुदायका क्रियाकलापहरूमा स्वतन्त्रतापूर्वक परमुखापेक्षी नभई सम्पन्न गर्ने सक्षमतालाई आत्मनिर्भरताका रूपमा लिने गरिन्छ । स्वावलम्बी, व्यावसायिक रूपमा कार्यकुशल निपुण,एवम् दक्ष व्यक्ति निर्माणले आत्मनिर्भरतालाई वढावा गर्ने गर्दछ । यसप्रकारको निपुणता प्रदान गर्ने काम शिक्षा हो ।

          

          	
            जीवनका लागि शिक्षा (Education for life): हरेक मानवले सुन्दर जीवनको कल्पना गर्दछ । यसका लागि व्यक्ति, पारिवारिक, सामाजिक, राजनैतिक, शैक्षिक, आर्थिक क्रियाकलापहरूमा सक्षम हुनुपर्छ । शिक्षाले यिनै पक्षहरूमा आवश्यक ज्ञान तथा सिप प्रदान गर्ने गर्दछ । यस्ता कार्यहरूबाट नै मानिसको जीवन सुन्दर एवम् सुखमय हुन्छ । जीवनोपयोगी शिक्षा प्रदान गरी मानिसको जीवन सुखी वनाउने काम शिक्षाले गर्दछ। जोन लकका अनुसार - जीवन शिक्षा हो र शिक्षा जीवन हो।

          

          	
            
              
                
                  
                
              ज्ञान र अनुभवको पुनर्संरचना (Reconstruction of knowledge): हरेक व्यक्तिमा केही न केही ज्ञान रहेको हुन्छ। उसमा भएका अनुभव तथा ज्ञानलाई पुनर्संरचित गरी नयाँ अनुभव तथा ज्ञानको विकास गरी व्यक्तिको अपेक्षित इच्छा आकाक्षा,चाहाना तथा लक्ष्य प्राप्ति गराउनमा शिक्षाले ठूलो सहयोग गर्ने गर्दछ । जोन डिवेका अनुसार शिक्षा भनेकै अनुभवहरूको पुनःनिर्माण र पुर्नसङ्गठनको प्रक्रिया हो।

          

          	
            भोलिको जीवनका लागि तयार पार्नु (Preparation for adult life):व्यक्तिले भविष्यमा परिवार, समाजमा, समुदाय राष्ट्र र विश्वसमुदायमा समेत सक्रिय भूमिका निर्वाह गर्नु पर्दछ। यी विविध क्षेत्रहरूमा निश्चित भूमिका निर्वाह गर्ने कर्तव्य हरेक व्यक्तिमा हुन्छ। शिक्षाले यिनै पक्षहरूको कर्तव्य निर्वाह गर्न आवश्यक ज्ञान सिप, व्यवहार आदिको विकास गराउने कार्य गर्दछ ।

          

          	
            भौतिक उपलब्धिको प्राप्ति (Achievement of the material prosperity):व्यक्तिको जीवनका लागी आवश्यक पर्ने भौतिक पक्षहरूको प्राप्तिमा शिक्षाले सहयोग गर्ने कार्य गर्दछ । भौतिक सम्पन्नताका लागि शिक्षाले सघाउँछ ।

          

          	
            सहयोग र सरसल्लाह (Guidance & counselling):व्यक्तिलाई शिक्षा,स्वास्थ्य,रोजगार आदि पक्षहरूमा आवश्यक पर्ने सहयोग सरसल्लाह जस्ता कुराहरूमा पनि शिक्षाले सहयोग गर्ने गर्दछ। व्यक्ति जीवनमा शक्ति र खुशियाली ल्याउन सुखमय बनाउन अत्यावश्यक सहयोग र सररल्लाह प्रदान गर्ने कार्य शिक्षाले गर्दछ ।

          

        

      
      
        
          १.३.२ शिक्षाको सामाजिक कार्य (
          Social Function of Education)
        

        सामाजिक रिक्ततामा शिक्षा सम्भव छैन । शिक्षा स्वयम् एउटा सामाजिक प्रक्रिया हो। शिक्षा र समाजको अत्यन्त ठूलो घनिष्ठ सम्बन्ध रहने गर्दछ । समाजमा रहेका मूल्यमान्यता, सामाजिक एवम् सांस्कृतिक धरोहरको संरक्षण एवम् सम्वर्धन सामाजिक तथा सांस्कृतिक सम्पदा विकास, सामाजिक सचेतता, सचेत नागरिकको निर्माण, सामाजिक विकास आदि कुराहरूमा शिक्षाले महत्वपूर्ण भूमिका निर्वाह गर्ने गर्दछ। अतः परिवर्तित,समयानुकूल समाजमा परिवर्तन ल्याउन, सामाजिक क्रियाकलापहरूमा सकारात्मक रूपमा सोच्न र सहभागी हुन,समाजलाई गतिशील तुल्याउन, प्रतिस्पर्धी वनाउन र विश्वसमुदायबीच समाजलाई चिनाउने लगायतका कार्यहरूमा शिक्षाले अग्रणी भूमिका निर्वाह गर्ने गर्दछ। सामान्यतया सामाजिक कार्यलाई पनि निम्न अनुसार व्याख्या गर्ने गरिएको छ ।

        
          	
            परम्परागत कार्य (Conservative function) : समाजमा सदियाँदेखि स्थापित आफ्नै मूल्यमान्यता, संस्कार, संस्कृति हुन्छन्। यस्ता सामाजिक संस्कृतिहरूको आफ्नै विशिष्टीकृत पहिचान हुने गर्दछ । समाजलाई स्थिरता प्रदान गर्न,अस्तित्व कायम राख्न, मौलिकता जोगाइराख्न,जगेर्ना गर्न,समाजिक सम्पत्तिको संरक्षण संवर्द्धन, प्रवर्द्धन एवम् स्थानान्तरण गर्नु पर्ने हुन्छ। एक पुस्ताबाट अर्को पुस्तामा यसप्रकारका ज्ञान,सिप, व्यवहार हस्तान्तरण गर्ने,आफ्नो मौलिकता र विशिष पहिचानलाई सुरक्षित गर्ने र व्यक्ति, समाज, समुदाय एवम् राष्ट्रिय विकासमा अवरोधात्मक परम्परावादी सोचलाई परिवर्त गर्दै लैजाने कार्यलाई शिक्षाको परम्परागत कार्यका रूपमा ग्रहण गरिएको छ । त्यसैले शिक्षाको परम्परागत कार्यलेः

          

        

        
          	
            समाजमा रहेका परम्परागत सांस्कृतिक तथा सामाजिक मूल्यमान्यताको संरक्षण गर्दछ,

          

          	
            विभिन्न माध्यमबाट (विशेषगरी विद्यालय,धार्मिक संघ संगठन तथा अन्य सामाजिक क्रियाकलापहरू) सांस्कृति मूल्यमान्यताहरुको हस्तान्तरण गर्दछ,

          

          	
            भावी पुस्तालाई परम्परागत मूल्यमान्यता र संस्कृतिलाई संरक्षण तथा संवर्धन गर्न तयार पार्दछ,

          

          	
            परम्परागत रूपमा विशिष्ट स्थान राख्ने मूल्यमान्यतालाई विश्वासामु परिचित गराउन सहयोग गर्छ,

          

          	
            समाजको मौलिकता तथा विशिष्ट पहिचानलाई बचाएर राख्छ,

          

        

        
          	
            
              
                प्रगतिशील कार्य (
                
                  
                    Progressive function):
                  
                
              
              समाज स्थिर भएर वस्न सक्दैन। परिवर्तित समयानुकूल समाजम परिवर्तन अत्यावश्यक हुन्छ। नयाँ नयाँ खोज,अनुसन्धान,आविष्कार तथा विकासले समाजलाई गतिशील बनाउँदै गएको छ । विश्वव्यापीकरण उदारीकरण, प्रजातान्त्रीकरण, विकेन्द्रीकरणजस्ता पक्षहरूले समाजलाई स्थिति/यथास्थितिबाट गुज्रिन दिनबाट बचाउनु पर्ने हुन्छ। यसतर्फ पनि शिक्षाले कार्य गर्नुपर्दछ। सामाजिक प्रगतिको प्रमुख आधार शिक्षा नै हो । प्रगतिशील कार्यका लागि शिक्षाले प्रमुखरूपमा २ वटा कार्यहरू गर्नु पर्ने हुन्छ :

          

        

        
          	
            पहिलो : परम्परागतरूपमा चलिआएका मूल्यमान्यतालाई खुलारूपमा चिन्तन गर्ने,विश्लेषण गर्ने, आलोचना,समालोच गर्ने र सुधारका सम्भावनाहरू पहिल्याउने,व्यवहारमा लागू गर्ने।

          

          	
            दोस्रो : असल समाज, असल नागरिक उत्पादन गर्नेतर्फ लक्ष्योन्मुख भई क्रियाशील रहने र यसका लागि नयाँ विचार,खोज अनुसन्धान जस्ता पक्षहरुलाई आत्मासात गरी परम्परावादी सोचमा सुधार गर्ने। अतःप्रगतिशील कार्यभित्र शिक्षाले निम्न कार्यहरू सम्पन्न गर्नु पर्ने हुन्छ :

          

        

        
          	
            सामाजिक परम्पराहरुलाई बृहत् रूपमा मूल्याङ्कन विश्लेषण गर्ने र सुधार गर्ने,

          

          	
            
              
                
              नयाँ सामाजिक मूल्य र मान्यताको स्थापना गर्ने,

          

          	
            स्वच्छ समाजको सिर्जना गर्ने,

          

          	
            नयाँ नयाँ विचारको खोजी गर्ने,प्रतिपादन गर्ने र प्रयोगमा ल्याउने,

          

          	
            वैज्ञानिक तथा वस्तुनिष्ट आधारमा समाजलाई गतिशील वनाउने,

          

          	
            सिर्जनात्मक क्रियाकलापहरू सञ्चालनमा विशिष्ट ध्यान पुऱ्याउने,

          

          	
            समाजलाई प्रतिस्पर्धी र स्तरीय बनाउने ।

          

        

        
          	
            
              
                तटस्थ कार्य (
                
                  
                    Neutral function):
                  
                
              समाज भनेकै विभिन्न वर्ग, क्षेत्र, पक्ष, भाषा, संस्कृति, परम्परा आदिको सम्मिश्रण हो। समाजभित्र शैक्षिक,राजनैतिक,सांस्कृतिक,आर्थिक सामाजिक कार्यहरू निरन्तर रूपमा सञ्चालन भइरहन्छन्। विवादहरू पनि सहजरूपमा अनुभूत हुन्छन्। एकपक्षीय ढंगबाट मात्र सोच्ने कार्य गर्ने, व्यवहार गर्ने कार्यले सामाजिक विकासमा अवरोध सिर्जना गर्ने गर्दछ । त्यसैले शिक्षा तटस्थ रहनुपर्छ । विवादको अवस्था सिर्जना हुने कामबाट शिक्षा टाढ़ै रहनुपर्छ । त्यसैले समाजमा शिक्षा तटस्थ भएर वस्नु पर्ने हुन्छ। यसका लागि शिक्षाले निम्न कुराहरूमा विशेष ध्यान पुऱ्याउनु जरुरी हुन आउँछ :

          

        

        
          · समाजमा तटस्थ भूमिका निर्वाह गर्ने

        
          · समाजमा विवाद उत्पन्न हुने स्थिति पैदा नगर्ने

        
          · राजनीतिबाट टाढा रहने

        . मध्यस्थको भूमिका निर्वाह गर्ने

        . एकपक्षीय परिवर्तनलाई समर्थन नगर्ने

        
          	
            
              
                क्रान्तिकारी कार्य (
                
                  
                    Revolutionary function)
                  
                
              
               : समाजलाई गतिशील, परिवर्तनशील तथा समयानुकूल हुनबाट रोक्छ भन्ने मान्यता क्रान्तिकारी कार्यमा आवाज उठाउने शिक्षाविद्हरूको छ। त्यसैले समाजमा विद्यमान परम्परा,कुरीति, रुढ़िवादिता विरुद्ध नयाँ नयाँ विचारहरू उत्पन्न गरिनु पर्छ । समय, परिस्थिति अनुरूप समाजमा आमूल परिवर्तन ल्याउनुपर्छ। यसप्रकारको परिवर्तनमा शिक्षा सहभागी हुने कार्यलाई शिक्षाको क्रान्तिकारी कार्यका रूपमा लिने गरिन्छ । शिक्षाको क्रान्तिकारी कार्यले निम्न पक्षमा जोड दिने गर्दछ :

          

        

        
          	
            पुराना परम्परा, रुढ़िवादी मूल्यमान्यता हटाई नयाँ मूल्यमान्यता स्थापना गर्ने

          

          	
            सामाजिक परम्पराविरुद्ध आवाज उठाउन र संघर्ष गर्ने

          

          	
            आर्थिक शोषण विरुद्ध आवाज उठाउने

          

          	
            सामाजिक रूपबाट पीडित वर्गमा सचेतना पैदा गर्ने

          

          	
            राजनैतिक,सामाजिक तथा आर्थिक विषमताहरुलाई कम गर्ने

          

          	
            सामाजिक संरचनामा परिवर्तन गर्ने

          

          	
            समता र समानताको स्थिति कायम गर्ने

          

        

      
      
        
          १.३.३ शिक्षाको राष्ट्रिय कार्य (
          National Function of Educations)
        

        शिक्षाको एउटा महत्वपूर्ण कार्य राष्ट्रको विकास गर्नु हो । राष्ट्रभित्र सञ्चालन हुने सबै प्रकारका क्रियाकलापहरू जस्तै : आर्थिक, सामाजिक, राजनीतिक, शैक्षिक आदि पक्षमा शिक्षाले महत्वपूर्ण योगदान पुऱ्याउनु पर्ने हुन्छ । त्यसैले राष्ट्रको समुन्नतिका लागि, यथेष्ट प्रगतिका लागि, विश्वसामू आफ्नो स्थान पहिचानका लागि, राष्ट्रिय अस्तित्व कायम राख्नका लागि शिक्षाले राष्ट्रिय कार्य सम्पन्न गर्न मद्दत गर्नु पर्ने हुन्छ । शिक्षाको राष्ट्रिय कार्य अन्तर्गत निम्न कुराहरू पर्दछन् :

        
          	
            राष्ट्रिय विकास (National development) : शिक्षा राष्ट्र विकासको एक प्रमुख साधन हो । राष्ट्रको विकास पूर्णरूपमा शिक्षामा निर्भर रहन्छ । के कस्तो जनशक्ति उत्पादन भएको छ वा छैन ? उत्पादित जनशक्तिले राष्ट्रिय भूमिका दायित्व पहिचान गरी योगदान गर्न सक्छ वा सक्दैन? अधिकार तथा कर्तव्यलाई राम्ररी वझी व्यवहारमा सन्तुतिल ढंगवाट प्रयोग गर्न सक्छ,सक्दैन? आदि सबै पक्षहरू शिक्षा पद्धतिमा निर्भर हुने हुँदा शिक्षाले राष्ट्रिय कार्य गर्नु पर्ने हुन्छ ।

          

          	
            राष्ट्रिय एकता (National unity) :राष्ट्रभित्र विभिन्न वर्ग जात जाति,सम्प्रदाय भाषाभाषी, संस्कृति र परम्परा भएका मानिसहरू वसोवास गर्दछन्। विभिन्नता अनुरूप सांस्कृतिक तथा परम्परागत मूल्य मान्यतामा पनि विविधता रहन्छ। सबैलाई एकवद्ध गर्ने,विविधतालाई सम्मान गर्ने,विभेदीकरणको अन्त्य गर्ने,सामुदायिक भावनालाई,अन्त्य गर्ने र सहमतिपूर्ण वातावरण सिर्जना गरी कुशलतापूर्वक राष्ट्रिय गतिविधिहरू सञ्चालनमा मद्दत पुऱ्याउने कार्य शिक्षाको राष्ट्रिय कार्य हुन्। यसैबाट राष्ट्रिय एकता कायम हुन जाने र देशले विकासको गति लिने कुरामा सन्देह गर्ने ठाउँ छैन ।

          

          	
            
              
                
                  
                
              जनशक्ति विकास र आपूर्ति (Human resource development): राष्ट्रमा आर्थिक,शैक्षिक, राजनैतिक,प्राविधिक सामाजिक विकासका कार्यहरू सञ्चालन गरिरहनु पर्दछ। राज्यको वृद्धि एवम् समुन्नतिका लागि दक्ष जनशक्तिको उत्पादन र परिचालन अत्यावश्यक हुन्छ । शिक्षा नै त्यो माध्यम हो जसले राष्ट्रका विभिन्न कार्यहरू सम्पन्न गर्न गराउन अत्यावश्यक निम्न,माध्यम र उच्च वर्गका प्राविधिक,प्रशासनिक जनशक्तिहरू उत्पादन तथा वितरण गर्ने कार्य गर्दछ । त्यसैले दक्ष जनशक्ति आवश्यक मात्रामा उत्पादन गर्ने, उत्पादित जनशक्तिलाई राष्ट्रका विभिन्न क्षेत्रमा वितरण गर्ने राष्ट्रिय अभियानमा शिक्षाले विशिष्ट कार्य सम्पन्न गर्नु पर्दछ ।

          

          	
            नेतृत्व विकास (Leads ship development):राज्यभित्र सम्पन्न हुने सबै क्रियाकलापहरू (आर्थिक, राजनैतिक,शैक्षिक,सामाजिक) सही ढङ्बाट सम्पन्न गरी गुणस्तरीय सेवा तथा सुविधा वितरण गर्ने कार्यमा नेतृत्वको अहम् भूमिका रहन्छ। दक्ष, सक्षम,रस योग्य नेताले नै सही नेतृत्व प्रदान गर्न सक्छ। तसर्थ व्यक्तिको अन्तर्निहित गुणको विकास गर्दै, विविध नेतृत्वदायी चरित्रहरूको विकासका माध्यमबाट राष्ट्रलाई आवश्यक जनशक्ति उत्पादन गर्ने कार्य शिक्षाले सम्पन्न गर्नुपर्ने हुन्छ। राष्ट्रिय आवश्यकता अनुरूप नेतृत्वको विकास गर्नु गराउनु शिक्षाको एउटा राष्ट्रिय कार्यभित्र पर्दछ ।

          

          	
            असल नागरिकको विकास (Development of good citizen): राष्ट्रियता, राष्ट्रिय एकताप्रति प्रतिबद्ध नागरिक उत्पादन गर्ने कार्य शिक्षाले गर्नुपर्दछ। आफ्नो अधिकार र कर्तव्य वोध भएका,अधिकार कर्तव्य अनकूलन हुने गरी जिम्मेवारी वहन गर्ने,अनुशासित,राष्ट्रलाई माया ममता र स्नेह गर्ने,राष्ट्रिय विकासलाई प्रधानता दिने,प्रजातान्त्रिक मूल्यमान्यता र संस्कार अनुरूप व्यवहार गर्ने नागरिक असल नागरिकका रूपमा लिइने गरिन्छ। शिक्षाले उल्लिखित चरित्र भएका नागरिकहरू उत्पादन गर्नुपर्छ। यो कामलाई शिक्षाको राष्ट्रिय कामका रूपमा लिने गरिएको छ। शिक्षाका राष्ट्रिय कार्यहरू अन्तर्गत निम्न कार्यहरू पनि पर्दछन् :

          

        

        
          	
            सामाजिक सक्षमता अभिवृद्धि गर्ने (Improve the social efficiency)

          

          	
            राष्ट्रिय हित निम्ति काम गर्ने (Work for public welfare)

          

          	
            संस्कृति एवम् सभ्यताको संरक्षण गर्ने (Protection of culture and civilization)

          

          	
            समाजिक भावनाको विकास गर्ने (Development/Promotion of social feelings)

          

        

        
          	
            समसामयिक कार्य : शिक्षाले राष्ट्रिय विकासका लागि दिगो विकास, पर्यावरण/वातावरण संरक्षण, सभ्यता र संस्कृतिको संरक्षण र संवर्धनमा पनि सघाउनुपर्छ। विश्व नागरिकका रूपमा प्रतिस्पर्धा गर्न सक्ने दक्षता र कौशलता प्रदान गर्न सक्नुपर्छ।

          

        

      
      
        
          १.३.४ शिक्षाको अन्तर्राष्ट्रीय कार्य (
          International Function of Education)
        

        आजको युग भूमण्डलीकरणको युग हो। एक देशमा मात्र सीमित ज्ञान,सिप,कलाले प्रतिस्पर्धी समाजमा बाँच्न कठिन हुन सक्छ। देशको राष्ट्रिय विकासमा अन्तर्राष्ट्रीय अवस्थिति,प्रगति,समस्या तथा चुनौती आदिको पनि प्रभाव पर्ने हुन्छ। त्यसैले शिक्षाले व्यक्ति,समाज र राष्ट्रभन्दा पनि अगाडी बढेर अन्तर्राष्ट्रीय कार्यसमेत सम्पन्न गर्नु पर्दछ। शिक्षाका अन्तर्राष्ट्रीय कार्यहरू निम्नानुसारछन् :

        
          
            (
          क) सहसम्बन्ध वा विश्ववन्धुत्वको विकास गर्ने (Development of international relations):सँगै बसौँ, सँगै हिडौं, सँगसँगै उन्नति गरौं,एकले अर्कालाई सक्दो सहयोग गरौं भन्ने भावना नै विश्ववन्धुत्वको भावना हो। एक अर्का देशका नागरिक नागरिकबीच, समाज-समाजबीच,संस्था-संस्थाबीच, राष्ट्र-राष्ट्रबीच सुमधुर सम्बन्ध स्थापित गर्ने, कार्यबाट राष्ट्रमा सम्पन्न हुने र गरिने विभिन्न क्षेत्रगत तथा उपक्षेत्रगत क्रियाकलापहरूको उपलब्धिलाई स्तरीय एवम् प्रतिस्पर्धी बनाउनमा सहयोग पुग्दछ। यो कार्य शिक्षाको माध्यमबाट सम्पन्न हुन्छ ।

        
          (ख) आदान-प्रदान कार्य (Exchange work): एक अर्काले विभिन्न क्षेत्र तथा उपक्षेत्रका विषयहरूमा हासिल गरेका अनुभव,संस्कृति एवम् परम्परा, ज्ञान तथा प्रविधि जस्ता पक्षहरूमा गरिने आदान प्रदान कार्यक्रमले निश्चितरूपमा आ-आफ्ना समस्या पहिचान गर्न, समस्या समाधानका विकल्पहरू छनौट गर्न र समाधान गर्ने, चुनौतीहरू सामाना गर्ने जस्ता कार्यहरू सहज बन्न जान्छन् । यसका लागि शिक्षानै एक मात्र साधन हुने गर्दछ। अतः शिक्षाले आदान-आदान कार्यमार्फत अन्तर्राष्ट्रीय कार्य सम्पन्न गर्ने गर्दछ ।

        
          
            (
          ग) मानवशक्ति विकासमा सहयोग (Human resource development) :परिवर्तित समाजको आवश्यकता अनुरूप विविध कार्य सम्पन्न गर्न, विकसित नयाँ नयाँ ज्ञान र प्रविधिलाई अवलम्बन गर्न, मानवीय शक्तिलाई सक्षम वनाई राख्ने काम शिक्षाको हो । यसका लगि अन्तर्राष्ट्रीय रूपमा नै सक्षम सवल जनशक्ति अत्यावश्यक हुन्छ । शिक्षाको अन्तर्राष्ट्रीय कार्यबाट एक देशले अर्को देशमा आफ्नो जनशक्ति पठाइ, सहयोग गरेर, परामर्श सेवा सञ्चालन गरेर, सञ्चार केन्द्रको स्थापना गरी नियमित रूपमा विद्युतीय सम्पर्क स्थापित गरेर पनि मानवशक्तिको विकास एवम् प्रयोगका कार्य गर्न

        
          
            
          सकिन्छ । शिक्षाले यसका लागि सहजता प्रदान गर्ने र यसको सफल कार्यान्वयनमा सहयोग पुऱ्याउने भएकाले यसलाई शिक्षाको अन्तर्राष्ट्रीय कार्यका रूपमा लिने गरिएको छ ।

        
          
            (
          घ) अन्तर्राष्ट्रीय नागरिकताको विकास (Devt.of Global Citizenship): अहिलेको दिगो विकास लक्ष्य (२०३०) ले Global citizenship अवधारणा अगाडि सारेको छ । विश्वभर प्रतिस्पर्धा गर्दै टिक्न सक्ने नागरिक तयार गर्नु वर्तमान शिक्षाको एक कार्य हो।

        
          
            (
          ङ) राष्ट्रिय विकासमा समानुपातिक सहयोग (Help for harmonious development):भाइचारा, विश्ववन्धुत्व तथा एकल विश्वको अवधारण अनुरूप कार्य गर्ने प्रतिबद्धता अर्न्तराष्ट्रीय स्तरमा भइसकेका छन् । सम्पन्नले विपन्नलाई सहयोग गर्ने, समानुपातिक रूपमा आर्थिक, सामाजिक, शैक्षिक उन्नति गर्दै जाने अभिप्रायले विभिन्न मुलुकहरूबीच दाँत्य सम्बन्ध, कुटनीतिक सम्बन्ध तथा मैत्रीपूर्ण साझेदारीको विकास हुँदै गएका छन् । यसप्रकारका सम्वन्धले आफ्नो राष्ट्रको राष्ट्रियता र विकासका निम्ति सहयोग गर्ने कार्यलाई सहज तुल्याएका छन् । यसप्रकारको समानुपातिक विकास गर्ने अन्तर्राष्ट्रीय स्तरमा सम्बन्ध स्थापित गर्ने, सहयोगको आदान प्रदान गर्ने, समस्या समाधानमा साझेदारीताको विकास गर्ने आदि क्रियाकलापहरूमा शिक्षाको आफ्नै विशिष्ट स्थान रहने गर्दछ । यो शिक्षाको दायित्वभित्र पनि पर्ने भएकाले यसलाई शिक्षाको अन्तर्राष्ट्रीय कार्यका रूपमा ग्रहण गर्ने गरिएको हो ।

      
      
        
          १.३.५ आर्थिक कार्य (
          Economic Function)
        

        देश विकासका लागि जनशक्ति उत्पादनदेखि देशको समग्र अर्थतन्त्र विकासमा शिक्षा आवश्यक हुन्छ। आधुनिक उच्च वैज्ञानिक प्रविधिको उपयोग गर्न शिक्षा आवश्यक हुन्छ। त्यसैले शिक्षाको आर्थिक कार्यले मूलतः शिक्षालाई लगानीका रुपमा लिने गर्दछ। अर्थशास्त्री मार्शलले मानवको गुणस्तरीय विकासका लागि पूँजीलाई लगानीका रुपमा व्याख्या गरे भने अर्थशास्त्री हरविन्सन, मेयर र स्कुल्जले शिक्षाको अर्थशास्त्रको अवधारणा अगाडि सारेपछि शिक्षालाई लगानीको अवधारणा अगाडि आएको हो। जेहोस् समाजलाई आइपर्ने आर्थिक समस्याको विश्लेषण गरी समाधान गर्न शिक्षाले सहयोग गर्दछ। आर्थिक विकासमा शिक्षाको महत्त्वपूर्ण भूमिका हुन्छ। शिक्षाले आर्थिक विकासका सन्दर्भमा देहायका कार्यहरू गर्न सघाउँछ :

        
          	
            शिक्षा र अर्थव्यवस्था

          

          	
            शिक्षा र पूर्वाधार विकास

          

          	
            शिक्षा र दक्ष जनशक्ति उत्पादन

          

          	
            शिक्षा र गरिबी निवारण

          

          	
            शिक्षा र विज्ञान प्रविधि

          

          	
            लगानीका रूपमा शिक्षा

          

          	
            शिक्षा र विश्वव्यापीकरण

          

        

        शिक्षा र उपर्युक्त आर्थिक पक्षबिच गहिरो सम्बन्ध कायम गर्न शिक्षाले सकारात्मक भूमिका निर्वाह गर्नुपर्छ । समग्रमा शिक्षाका आर्थिक कार्य यसप्रकार छन् :

        
          	
            
              Development of economic efficiency and earning power is economic function of education.
            

          

          	
            व्यक्तिले शिक्षा आर्जन गरिसकेपछि आर्थिक कुशलताको प्राप्ति र आयआर्जन गरी क्षमताको विकास गर्नु नै शिक्षाको आर्थिक कार्य हो।

          

          	
            शिक्षाले व्यक्तिलाई अर्थोपार्जन गर्ने सक्ने क्षमताको विकास गराउने।

          

          	
            व्यावसायिक, सीपमूलक र उत्पादनमूलक प्राविधिक शिक्षाले शिक्षाको आर्थिक कार्य सम्भव बनाउने।

          

          	
            जनशक्ति योजना, मानव जनशक्तिको विकास र परिपूर्ति गर्ने।

          

          	
            प्राकृतिक संसाधन र स्रोतको परिचालन गर्ने।

          

          	
            आर्थिक विकास गर्न आवश्यक ज्ञान, सिप र प्रविधिको विकास गर्न सघाउने।

          

        

        यसरी व्यक्ति उद्यमशील उत्पादनमुखी र आत्मनिर्भर बनाउँदै व्यक्ति, परिवार, समाज र सिङ्गो राष्ट्रको आर्थिक विकासमा टेवा दिन सक्ने नागरिक तयार गर्नु शिक्षाको मुख्य कार्य हो।

      
      
        
          १.३.६ राजनीतिक कार्य (
          Political Function)
        

        देशको शासन प्रणाली वा राज्य व्यवस्था सञ्चालन गर्ने कार्य राजनीतिक दल वा व्यवस्थाका माध्यमबाट हुन्छ । राजनीतिक उद्देश्य परिपूर्ति गर्न शिक्षालाई सो अनुसार व्यवस्थित गर्ने गरिन्छ । राजनीतिक शासन प्रणालीबाट शिक्षा प्रभावित हुने गर्छ। शासकीय स्वरूपले त्यस देशको शिक्षामा प्रत्यक्ष प्रभाव पार्दछ। त्यसैले शिक्षाले राजनीतिक विकासमा पनि सहयोग पुऱ्याउनुपर्छ। राजनीतिक सामाजिक पक्षको एउटा पाटो भए पनि राजनीतिक र शिक्षा बीच अन्योन्याश्रित सम्बन्ध रहेको हुन्छ। राजनीतिक व्यवस्थाले शैक्षिक व्यवस्थालाई प्रभावित तुल्याउँछ भने राजनीतिक विकास शिक्षा मार्फत हुने गर्छ। शिक्षा र राजनीतिक विकासको सहसम्बन्धलाई तलका बुँदाले स्पष्ट पार्दछन् :

        
          	
            शिक्षा र राजनीतिक व्यवस्था

          

          	
            शिक्षा र मानव अधिकार

          

        

        
          
            
          
        

        
          	
            शिक्षा र लोकतन्त्र

          

          	
            शिक्षा र शान्ति

          

          	
            शिक्षा र अन्तर्राष्ट्रीय समझदारी

          

          	
            शिक्षा र राजनीतिक सामाजिकीकरण

          

          	
            शिक्षा र राष्ट्रिय एकता

          

        

      
      
        
          १.३.७ सांस्कृतिक कार्य (
          Cultural Function)
        

        समाजमा सदियौँदेखि स्थापित विभिन्न मूल्यमान्यता, संस्कार, संस्कृति हुन्छन्। यस्ता सामाजिक संस्कृतिहरूको आफ्नै विशिष्टीकृत पहिचान हुने गर्दछ। समाजलाई स्थिरता प्रदान गर्न, अस्तित्व कायम राख्न, मौलिकता जोगाइराख्न र तिनको संरक्षण संवर्द्धन, प्रवर्द्धन एवम् स्थानान्तरण गर्नु पर्ने हुन्छ । एक पुस्ताबाट अर्को पुस्तामा हस्तान्तरण गर्ने, आफ्नो मौलिकता र विशिष्ट पहिचानलाई सुरक्षित गर्ने जस्ता कार्य शिक्षाका माध्यमबाट हुने गर्दछन् । त्यस्तै समाज, समुदाय एवम् राष्ट्रिय विकासमा अवरोधात्मक परम्परावादी सोचलाई परिवर्तन गर्दै लैजान पनि शिक्षाले सघाउनुपर्छ। शिक्षाको सांस्कृतिक कार्यले निम्नानुसारका कार्य गर्दछ :

        
          	
            समाजमा रहेका परम्परागत सांस्कृतिक तथा सामाजिक मूल्यमान्यताको संरक्षण, संवर्धन र प्रवर्धन

          

          	
            समाजको मौलिकता तथा विशिष्ट पहिचानलाई बचाएर राख्ने

          

          	
            भावी पुस्तालाई परम्परागत मौलिक संस्कृति र मूल्यमान्यताहरुको हस्तान्तरण

          

          	
            परम्परागत रूपमा विशिष्ट स्थान राख्ने मौलिक मूल्यमान्यतालाई विश्वासामु परिचित गराउन सहयोग गर्ने

          

          	
            परम्परागत कला, कौशल, सामाजिक सम्पदा आदिलाई विदेशी संस्कृतिको प्रभावबाट जोगाउने

          

          	
            जात जाति, भाषा भाषी, धर्म संस्कृति, बोलीचाली, रहनसहन, भेषभूषाको संरक्षण र संवर्धन,

          

          	
            पुराना परम्परा, रुढिवादी मूल्यमान्यता हटाई नयाँ मूल्यमान्यता प्रतिस्थापना गर्ने

          

        

        यसरी हेर्दा शिक्षाको राजनीतिक कार्यका रुपमा राजनीतिक सामाजिकीकरण, राजनीतिक सहभागिता, असल नागरिकको विकास, नागरिक दायित्वको बोध, लोकतन्त्रप्रति सकारात्मक भावनाको विकास, मानव अधिकारप्रति सचेतता, राष्ट्रिय एकता र अन्तर्राष्ट्रीय समझदारी विकासमा शिक्षाको महत्वपूर्ण भूमिका रहेको हुन्छ।

        उपर्युक्त बाहेक वर्तमान परिवेशमा विविध प्रकारका सूचना र प्रविधिको हस्तान्तरण, मानवीय जनशक्ति आदानप्रदान, अन्तर्राष्ट्रीय मञ्चमार्फत अन्तर्राष्ट्रीय प्रतिबद्धताको परिपूर्ति एवम् आन्तरिक मामिलामा अहस्तक्षेप जस्ता कार्यमा शिक्षाले सघाउन सक्नुपर्छ।

      
    
  
    
      
        १.४ शिक्षामा विविधता : परिचय र व्यवस्थापन गनें तरिका
        
          , 
        
        शिक्षाका सामाजिक न्याय
        
          , 
        
        समावेशी शिक्षाको अवधारणा र रणनीतिहरू
        
          , 
        
        शिक्षामा समता र समानता
        
          , 
        
        समतामूलक शिक्षाका रणनीतिहरु
      

      
        
          १.४
          
            .
          
          १ शिक्षामा विविधता : परिचय र व्यवस्थापन गनें तरिका
        

        
          
            १.४.१.१ विविधताको परिचय
          

          नेपाल बहुविविधतायुक्त देश हो । सामाजिक विविधताका रूपमा जातीय, भाषिक, सांस्कृतिक, लैङ्गिक विविधता पाइन्छ भने भौगोलिक तथा प्राकृतिक विविधताले पनि वर्गीय विविधता सिर्जना गरेको पाइन्छ। यसबाहेक क्षमतागत अर्थात् गरिब र धनी, सक्ने र नसक्ने, पहुँच भएका र नभएका, अपाङ्गता भएका, विशेष आवश्यकता भएका तथा असामान्य अवस्था रहेका गरी विभिन्न विविधता हाम्रो समाजमा विद्यमान छ। यस्तै सिकाइ र सिक्ने क्षमतागत विविधता पनि रहेको पाइन्छ। यस्तो विविधता भएको वर्ग, क्षेत्र र समाजबाट आउने बालबालिका पनि बहुविविधतायुक्त हुनु स्वाभाविकै हो। समग्रमा नेपाली समाजमा देखिने बहुविविधताका सवाल यसप्रकार छन् :

          
            	
              लैङ्गिक विभेद : छात्र र छात्राबिच हुने फरक व्यवहार

            

            	
              भाषिक विविधता : शिक्षणको माध्यम, मातृभाषा, सरकारी कामकाजको भाषा र तिनको प्रयोगले सिकाइमा पर्ने प्रभाव एवम् पहिलो भाषा, दोस्रो भाषा र बहुभाषिक स्थिति

            

            	
              जातीय विविधता : जातीयता, पछाडिएको जाति, वर्ग, दलित, उच नीचको व्यवहार

            

            	
              जनजातिगत विविधता : लोपोन्मुख, अल्पसङ्ख्यक, अति पछाडिएको वर्ग तथा सीमान्तकृत एवम् पछाडि पारिएको वर्ग समुदाय

            

            	
              सांस्कृतिक विविधता : बहुसांस्कृतिकता, फरक फरक मूल्य मान्यता, आस्था, विश्वास

            

            	
              भौगोलिक विविधता : स्थान/क्षेत्रगत विविधता, सुगम दुर्गम र सेवा सुविधा उपलब्धताको अवस्था

            

            	
              अपाङ्गता विविधता : शारीरिक अपाङ्गता र मानसिक अपाङ्गता

            

            	
              वर्गीय विविधता : धन/गरिब, सक्ने/नसक्ने, पहुँच पुग्ने/ नपुग्ने, टुहुरा, हेपिएको असहाय आदि

            

            	
              
                
                  
                    
                  
                क्षमतागत विविधता : जान्ने/ नजान्ने, सक्ने /नसक्ने, उत्प्रेरित /अउत्प्रेरित

            

            	
              अन्य विविधता : जेलमा रहेका, अनाथालयमा रहेका, शरणार्थी, द्वन्द्वपीड़ित, बाल श्रमिक,सड़क बालबालिका, एड्स प्रभावित आदि

            

          

          
            यसरी नेपाल बहुजातीय बहुभाषिक, बहुधार्मिक, बहुसांस्कृतिक तथा भौगोलिक विविधतायुक्त देश भएकाले नेपालका विभिन्न समुदायमा जतीय, भाषिक, सांस्कृतिक, धार्मिक लगायत वर्गीय, क्षेत्रीय, विविधता पाइन्छ। त्यसैले शैक्षिक क्षेत्रमा पनि सामाजिक, सिकाई क्षमतागत, शारीरिक/मानसिक अवस्था आदिका आधारमा बहुविविधतायुक्त रहेको पाइन्छ । सामाजिक विविधता अनुसार विद्यालयमा अध्ययन गर्ने विद्याथाहरूमा आर्थिक, सामाजिक, सांस्कृतिक, भौगोलिक पृष्ठभूमिका साथै उमेर आकाङ्क्षा र प्रतिभामा विभिन्नता रहेको हुन्छ । समग्रमा शिक्षा क्षेत्रमा रहेको यस प्रकारको विविधता व्यवस्थापन चुनौतीपूर्ण कार्य पनि हो। समग्रमा शिक्षा क्षेत्रमा हुने विविधताको व्यवस्थापन निम्नानुसार गर्न सदक्छ :

        
        
          
            १.४.१.२ भाषिक व्यवस्थापन
          

          नेपाल बहुभाषिक समाज भएको देश भएकाले एउटा कक्षाकोठामा दुई भन्दा बढी भाषिक समुदायका बालबालिका रही कक्षाकोठामा दुई भन्दा बढी भाषाका बालबालिका हुन सक्छन्। दुई भाषिक समुदायका विद्यार्थी रहेको कक्षाकोठालाई द्विभाषी कक्षाकोठा भनिन्छ। एउटै भाषिक समुदायका विद्यार्थी रहेको कक्षाकोठालाई एक भाषी कक्षाकोठा भनिन्छ। त्यस्तै स्थानीय मातृभाषा समेत एक वा एक भन्दा बढी भाषाका माध्यमबाट दिइने शिक्षालाई बहुभाषी शिक्षा भनिन्छ। बहुभाषी कक्षाकोठा व्यवस्थापन गर्दा मूलत : एक भन्दा बढ़ी भाषा बोल्ने केटाकेटीको सङ्ख्या र तिनको भाषिक अवस्थालाई दृष्टिगत व्यवस्थापन गर्नुपर्दछ।

          भाषिक सवालहरु

          
            	
              कुनै खास भाषालाई महत्त्व दिई अरू भाषालाई बेवास्ता गरिनु,

            

            	
              बहुभाषिक समाजमा बहुभाषिक नीति लागू नहुनु,

            

            	
              भाषिक कारण पछि परेका समुदायको शैक्षिक, आर्थिक, राजनीतिक र सामाजिक पहुँच कम हुनु,

            

            	
              कक्षाकोठामा द्विभाषिकताको उचित व्यवस्थापन गर्न नसक्नु,

            

            	
              कक्षाकोठामा भाषिक कठिनाइको कारणले विद्यार्थीहरुलाई पर्ने सिकाइ समस्याका बारेमा खोज गर्ने परिपाटी नहुनु,

            

            	
              शिक्षकहरूमा भाषिक विविधता व्यवस्थापन सीपको कमी हुनु।

            

          

          बहुभाषी कक्षाको व्यवस्थापनलाई व्यवस्थित गर्न निम्न कुरामा ध्यान दिनु पर्दछ :

          
            	
              कक्षामा रहेका सबै विद्यार्थीको मातृभाषा यकिन गर्ने

            

            	
              मातृभाषा बोल्ने विद्यार्थीको तथ्याङ्क तयार गर्ने

            

            	
              मातृभाषा बोल्ने भाषिक अवस्था पहिचान गर्ने

            

            	
              कक्षाकोठामा भएका मातृभाषी विद्यार्थीको सङ्ख्या अनुसार मातृभाषी शिक्षकको व्यवस्थापन गर्ने

            

            	
              मातृभाषालाई विषयका रूपमा वा माध्यमका रूपमा मध्ये कुन रूपमा शिक्षण गर्ने हो यकिन गरी सो अनुसार पाठ्यक्रम र पाठ्यपुस्तकको व्यवस्था गर्ने

            

            	
              मातृभाषा शिक्षणका लागि आवश्यक अन्य शैक्षणिक सामग्रीको व्यवस्था गर्ने

            

            	
              विद्यार्थीको भाषिक स्तर भाषा प्रयोगको अवस्था पहिचान गरी आवश्यक समूह वा वर्गमा विभाजन गर्ने

            

            	
              मातृभाषा शिक्षकले जान्ने विद्यार्थीको समेत सहयोग लिने व्यवस्था मिलाउने

            

            	
              भाषा शिक्षण गर्दा विषयवस्तुभन्दा सुनाइ, बोलाइ, पढाई र लेखाइ सीप विकासमा जोड दिने

            

            	
              भाषाको स्वरूप र प्रकृति अनुसार उच्चारण, शब्द, हिज्जे, वाक्य गठन र विधागत पाठहरूको आधारमा उपयुक्त शिक्षण विधिको छनौट र प्रयोग गर्ने।

            

            	
              विद्यार्थी केन्द्रित शिक्षण प्रक्रिया अपनाउने।

            

            	
              विद्यार्थीको भाषिक प्रयोगको क्षमताअनुसार अनुवाद विधि, श्रव्य-वाच्य विधि, प्रत्यक्ष विधि, सम्प्रेषणात्मक विधि, ड्रिल, भूमिका निर्वाह, श्रुतिलेख, समानान्तर लेखन लगायतका भाषा शिक्षणका अन्य विधिहरूको प्रयोग गर्नुपर्ने।

            

            	
              शिक्षकले केटाकेटीको मातृभाषाको पृष्ठभूमिलाई ख्याल गर्नुपर्ने। मातृभाषाका अनुभवको उपभोग हुने गरी शिक्षण गर्न स्थानीय वस्तु र परिवेशलाई विशेष ध्यान दिने।

            

            	
              भाषाका सीपहरूमा अभ्यास जति गऱ्यो उत्ति नै बढी सिक्ने हुँदा केटाकेटीलाई नै बढी बोल्न, पढ्न र लेख्न अभ्यास बढी गराउने।

            

          

          यसरी बहुभाषिक कक्षा व्यवस्थापनका बारेमा माथि उल्लेखित कुरालाई ध्यान दिन जरुरी छ भने कक्षाकोठाभित्र शिक्षण गर्दा यसै शार्षकमा माथि विद्यार्थी व्यवस्थापन अन्तर्गत प्रस्तुत भए अनुसार समूह विभाजन गरी शिक्षण गर्ने तरिका पनि आवश्यकता अनुसार प्रयोग गर्न सकिन्छ।

        
        
          
            
          

          
            
            १.४.१.३ लैङ्गिक व्यवस्थापन
          

          लैङ्गिक विविधताका सवालहरू

          
            	
              परम्परागत रूपमा कतिपय समुदायमा महिलालाई दोस्रो दर्जाको नागरिक जस्तो व्यवहार हुनु,

            

            	
              विद्यालयमा छात्राहरूले विभिन्न प्रकारका असहजता व्यहोर्न पर्नु,

            

            	
              कक्षाकोठामा जिस्काउने, हेप्ने, जस्ता व्यवहार हुनु,

            

            	
              कक्षाकोठाका समान सहभागिता हुने अवसर नपाउनु,

            

            	
              विद्यालयमा सुरक्षित र सहज वातावरण नहुनु,

            

            	
              घरायसी व्यवहार पनि छोराछोरीबिच फरक व्यवहार गर्नु,

            

            	
              खानेपानी, शौचालयको प्रयोगमा असुविधा रहनु,

            

            	
              छात्राहरुलाई सक्षमताका दृष्टिले कमजोर ठान्ने प्रवृत्ति,

            

            	
              छात्र र छात्राबिच भेदभावपूर्ण व्यवहार हुनु आदि।

            

          

          लैङ्गिक व्यवस्थापनका उपायहरू

          कक्षामा लैङ्गिक विविधता व्यवस्थापन गरी समवेत (एकीकृत/समाहित) शिक्षण गर्न शिक्षकले निम्नलिखित कार्यहरू गर्नुपर्छ :

          
            	
              कक्षाकोठामा छात्रछात्राको बसाइ मिलाउने,

            

            	
              सबै विद्यार्थीहरूलाई उनीहरू आफैलाई सिक्ने अवसर दिने,

            

            	
              समूह निर्माण गर्दा सबै पृष्ठभूमिका विद्यार्थीहरूको सहभागिता गराउने,

            

            	
              कार्यविभाजन र नेतृत्वको हेरफेर गर्ने,

            

            	
              कक्षाकोठाको नियम पालनामा निष्पक्षता राख्ने,

            

            	
              सबै क्रियाकलापमा सबैले सहभागी हुनुपर्ने नियम बनाउने,

            

            	
              कक्षाकोठाको वातावरण रमाइलो, सहज र सुरक्षात्मक बनाउने,

            

            	
              लैङ्गिक समाहीकरणको भाषा प्रयोग गर्ने, लैङ्गिक भेदभावरहित उदाहरण प्रस्तुत गर्ने,

            

            	
              अतिरिक्त क्रियाकलापमा सबैलाई सभागी गराउने।

            

          

        
        
          
            १.४.१.४
            
            अपाङ्गता व्यवस्थापन
          

          
            
              अपाङ्गता र अन्य विविधताका सवालहरु
            
          

          कक्षा कोठाका विद्यार्थीहरूमा कुनै किसिमको अपाङ्ता भएको हुनसक्छ । तर हामी शिक्षकलाई त्यसको जानकारी नहुन सक्छ, किनभने सबै किसिमका अपाङ्गता हेर्दैमा शारीरिक पहिचानबाट मात्र थाहा पाउन सकिँदैन । के हो त अपाङ्गता? शारीरिक र मानसिक कारणबाट पूर्ण वा आंशिक रूपमा शरीरका अङ्गहरू प्रयोग गर्न नसक्ने अवस्थालाई अपाङ्गता भनिन्छ । (Oxford advanced Learners disctionary - 2010)

          
            	
              शारीरिक अपाङ्गता (Physical disabilities)

            

            	
              दृष्टिविहीनता (Blind and visually lenpained)

            

            	
              सुस्तमनस्थिति (Mentally retarded)

            

            	
              मानसिक रोगी (Mental illness)

            

          

          अपाङ्गतालाई अर्को तरिकाबाट चार वर्गमा विभाजन गरिएको छ :

          
            	
              सञ्चारसम्बन्धी अपाङ्गता (Communication disabilities): यसअन्तर्गत सुनाइ, बोलाइ, देखाइ अपाङ्गता पर्दछन्।

            

            	
              अपाङ्गता (Locomotion disabilities) : यस अन्तर्गत (क) शारीरिक अपाङ्गता (ख) हिडाइसम्बन्धी अपाङ्गता (ग) काम गर्ने प्रक्रियासँग सम्बन्धित अपाङ्गता पर्दछन्।

            

            	
              सुस्त मनस्थिति (Mentally retarded) : यसअन्तर्गत मानसिक सुस्तमनस्थिति र नशासम्बन्धी अवस्था (Neuro psychiatric condition) गरी दुई किसिमका अपाङ्गता पर्दछन्।

            

            	
              बहुअपाङ्गता/जटिल अपाङ्गता (Multiple/complex disabilities)

            

          

          
            	
              बहुअपाङ्गता : कुनै व्यक्तिमा एकभन्दा बढी अपाङ्गता छ भने त्यसलाई बहुअपाङ्गता भनिन्छ।

            

            	
              शारीरिक रूपले अशक्तता (Cerebral palsy): कुनै व्यक्तिलाई बाल्यावस्था वा पछि मस्तिष्कमा आघात परेर शरीरका अङ्गहरूले काम गर्न नसक्ने हुनुलाई Cerebral palsy भनिन्छ। यसको परिणामको रूपमा कसैकसैमा Mental retardation पनि देखापर्दछ।

            

          

          
            
              
            कक्षाकोठामा विभिन्न प्रकारका अपाङ्गता भएका विद्यार्थीहरू हुन सक्छन् । अपाङ्गतालाई सामान्य तथा शारीरिक अपाङ्गता, वृष्टिविहिनता, सुस्त मनस्थिति, सुस्त श्रवण र सिकाइ असक्षमता गरी पाँचवर्गमा विभाजन गरिन्छ । यस्तो अपाङ्गता भएका विद्यार्थीको व्यवस्थापन सामान्य विद्यार्थीको व्यवस्थापन जस्तो सजिलो हुँदैन । अपाङ्गता भएका विद्यार्थीको व्यवस्थापनमा शिक्षकले निम्नलिखित पक्षमा विशेष ध्यान दिनुपर्ने हुन्छ :

          
            	
              कुन प्रकारको अपाङ्गता हो भन्ने बुझी त्यसका लागि शिक्षणको विशिष्ट तरिका अपनाउने,

            

            	
              अपाङ्ग बालबालिकाको सिकाइमा सहयोग पुग्ने किसिमको सिकाइका सामग्रीहरूको व्यवस्था गर्ने,

            

            	
              विद्यालय वातावरण सहज र पहुँचयोग्य बनाउने,

            

            	
              साङ्ग विद्यार्थीलाई जस्तै क्रियाकलापमा अपाङ्गता सहभागी नगराई विशेष क्रियाकलापमा सहभागी गराउने,

            

            	
              आँखा नदेख्ने विद्यार्थीका लागि श्रव्य र स्पर्श सामग्रीको व्यवस्था गर्ने,

            

            	
              कान नसुन्ने र बोली नआउने विद्यार्थीका लागि साङ्केतिक भाषाको प्रयोग गर्ने र निर्देशनहरू लिखित रूपमा मात्र दिने,

            

            	
              सुस्त मनस्थिति भएका विद्यार्थीको सीप पक्षको मूल्याङ्कनमा जोड दिने।

            

          

        
        
          
            १.४
            
              .
            
            १.५ आर्थिक व्यवस्थापन
          

          कक्षाकोठामा विभिन्न वर्ग समुदायका बालबालिका हुन सक्दछन् । धनी, मध्यस्तर, गरीब, पिछडिएको र सीमान्त वर्ग समुदायका बालबालिकाको आर्थिक पृष्ठभूमिमा विविधता हुने गर्दछ । तसर्थ कक्षाकोठाको व्यवस्थापन गर्दा सम्पन्न र विपन्न बच्चाबिच भेदभाव हुने अवस्था सिर्जना हुनु हुँदेन । सम्पन्न विद्यार्थीले विपन्न वर्गका विद्यार्थीलाई हेप्ने वा हेयका दृष्टिले व्यवहार गर्न सक्छन्। तसर्थ विद्यालय परिवारबाट यस्तो व्यवहार नहुन र सिकाइका लागि समान अवसर प्रदान गर्न निम्न उपाय अवलम्बन गर्न सकिन्छ :

          
            	
              विद्यार्थीको आर्थिक पृष्ठभूमि बुझ्ने,

            

            	
              आर्थिक दृष्टिले कमजोरलाई छात्रवृत्ति लगायतका सुविधा प्रदान गर्ने,

            

            	
              पठन पाठनमा समावेशी र बालमैत्री व्यवहार प्रदर्शन गर्ने,

            

            	
              सचेततापूर्वक हेपाइ ९ द्यर्गाष्लिन ० हुन नदिने वातावरण सिर्जना गर्ने,

            

            	
              सिकाइ क्षमताका आधारमा कक्षा सहभागितामा प्राथमिकता प्रदान गर्ने,

            

            	
              कक्षाकोठामा बिना भेदभाव समान पहुँच पुऱ्याउने,

            

            	
              शैक्षिक सामग्री, पाठ्यपुस्तकको पहुँच पुगे नपुगेको विचार गर्ने।

            

          

        
        
          
            १.४.१.६ सामाजिक विविधता व्यवस्थापन 
          

          सामाजिक विविधता भनेको के हो ?

          
            	
              सामाजिक परिवेशभित्र पाइने विविधतापूर्ण अवस्था,

            

            	
              लैङ्गिक विभेद, पितृसत्ता र मातृसत्ताको अवस्था र लैङ्गिक समविकासको सवाल,

            

            	
              जाति, जनजाति, पिछडिएका जाति, वर्ग, तथा उचनीचको अवस्था,

            

            	
              भाषिक विविधता, भाषिक मुद्दाको सवाल,

            

            	
              अन्धा, अपाङ्ग, बहिरा, सुस्तमनस्थिति, अशक्त, असहाय गरिब आदि परिस्थिति,

            

            	
              बहुसांस्कृतिक, बहुभाषिक र धार्मिक सहिष्णुताको सवाल,

            

            	
              फरकफरक मूल्य र मान्यताको विषय,

            

            	
              पीडक, शोषक, शोषित एवम् हुने र नहुनेबीचको अवस्था

            

            	
              बामजदुर, बालश्रमिक, सडकबालबालिकाका, विभिन्न संवेगात्मक अवस्था भएका बालबालिकाको अवस्था।

            

          

          यो सबै सामाजिक परिवेशको सिङ्गों स्वरूपको उपयुक्त व्यवस्थापन नै सामाजिक विविधताको व्यवस्थापन हो।

          कक्षाकोठागत सामाजिक विविधतालाई प्रस्तुत गर्ने उपयुक्त तरिकाहरू

          
            	
              भेदभावपूर्ण वाक्य, शब्दको प्रयोग र त्यस किसिमको व्यवहार नदेखाउने,

            

            	
              कक्षा/विद्यालय क्रियाकलापमा सबैलाई समान सहभागिता गराउने र परिस्थितिअनुसार कमजोर, अशक्त, आदिलाई उनीहरूले गरेका कार्यको प्रशंसा गर्दै प्रोत्साहित गर्ने,

            

            	
              कमजोर, अशक्त, अपाङ्ग, दृष्टिविहीन आदिप्रति सहयोग गर्ने वातावरण बनाई सहयोग गर्ने,

            

            	
              बालबालिकाको व्यक्तिगत विभिन्नताको कदर गर्ने,

            

            	
              सबैका धर्म, संस्कृतिप्रति सम्मान गर्ने र उनीहरूका राम्रा कुराहरूलाई उजागर गरी त्यसप्रति सम्मानको भावना जगाउने,

            

            	
              बालबालिकाहरूको शारीरिक, मानसिक, दृष्टि, श्रवण व्यवहारमा दोष र कमजोरी महसुस भएमा विद्यार्थीहरूका अभिभावकलाई आवश्यक चिकित्सकसँग परामर्श लिन जान सुझाव दिने,

            

            	
              
                
                  
                भाषिक विविधताबाट उत्पन्न कठिनाइ पहिचान गरी अन्य साथीहरूसँग बोलचाल, रहनसहन, अन्तक्रिया गर्ने परिवेश तयार पार्ने र प्रयोगात्मक अभ्यासमा जोड दिने,

            

            	
              विद्यार्थीहरूको संवेगात्मक अवस्था बुझी मनोसामाजिक विधिअनुसारको व्यवहार गर्ने,

            

            	
              अशक्त, अपाङ्ग, जतीय, लैङ्गिक, धार्मिक, सांस्कृतिक आदि हिसाबले भेदभावमुक्त वातावरण तयार गर्ने,

            

            	
              छुवाछुत, भेदभाव आदि काल्पनिक र समाजविरोधी कुराहरू हुन् भन्ने धारणा जगाउने,

            

            	
              जाति, भाषा, धर्म, संस्कृतिका आधारमा कसैप्रति नकारात्मक धारणा राख्ने, बोल्ने, जिस्क्याउने कार्य नगर्ने र त्यसबारे अरूलाई पनि सम्झाउने,

            

            	
              अपाङ्ग, अल्पदृष्टि, सुस्तश्रवण भएका विद्यार्थीहरूको परिचालन गरी बसाइ व्यवस्था उनीहरू अनुकूल बनाउने,

            

            	
              विद्यार्थीहरूको पारिवारिक, आर्थिक आदि पृष्ठभूमिको जानकारी राखी सहयोग र सद्भाव राख्ने,

            

            	
              समस्यामूलक कठिनाइमा परेका, द्वन्द्व प्रभावित बालबालिकाप्रति सकारात्मक दृष्टिकोण राखी आवश्यक सहयोग पुऱ्याउने।

            

            	
              कक्षाकोठाका विविधतालाई ध्यानमा राखेर शिक्षण योजना बनाउने,

            

            	
              कक्षामा खासगरी पिछडिएका वर्गका विद्यार्थीहरुलाई अरू विद्यार्थीसरह सिकाइमा सक्रिय गराई सिकाइउपलब्धि हासिल गराउन उनीहरूलाई सिक्ने अवसर प्रदान गर्नु,

            

            	
              प्रत्येक विद्यार्थीलाई व्यक्तिगत रूपमा चिन्ने र समान व्यवहार गर्ने,

            

            	
              पिछडिएका जातजातिका विद्यार्थीको सामाजिक प्रतिष्ठालाई अभिवृद्धि गर्ने र उनीहरूले गरिआएका परम्परागत कार्यलाई प्रोत्साहन गर्ने,

            

          

        
        
          
            १.४.१.७ सांस्कृतिक विविधता व्यवस्थापन
          

          सांस्कृतिक सवालहरु

          
            	
              हाम्रा विद्यालयको कक्षाकोठाको वातावरण बहुसांस्कृतिक बनाउन नसक्नु,

            

            	
              शिशुहरूमा पनि सांस्कृतिक संरक्षणको धारणा बुझ्ने र अङ्गीकार गर्ने ज्ञान सीपको कमी हुनु,

            

            	
              शिक्षकहरूमा कक्षाकोठाका विद्यार्थीहरूको विभिन्न संस्कृतिको सम्बर्द्धन गर्ने दायित्व बोध नहुनु,

            

            	
              शिक्षण गर्ने विषयमा सांस्कृतिक अवधारणाको प्रयोग कहाँ कसरी हुन सक्छ भनी चिन्तन गर्न नसक्नु,

            

            	
              शिक्षणसिकाइ कार्यमा सांस्कृतिक व्यवस्थापनको प्रयोग नहुनु

            

            	
              पिछडिएका जाति, जनजाति र दलित वर्गका बालबालिकाहरूको विद्यालयमा पहुँच कम हुनु,

            

            	
              यी वर्गका बालबालिकाहरूको सिकाइमा विद्यालयले खासै ध्यान नदिनु,

            

            	
              यस्ता वर्गका बालबालिकाहरूका लागि अनुकूल विद्यालय वातावरण बनाउन नसक्नु,

            

            	
              विद्यालयमा यी वर्गका शिक्षकहरूको सङ्ख्या एकदम कम हुनु,

            

            	
              सचेतना र सशक्तीकरण कार्यक्रमहरूको कार्यान्वयन हुन नसक्नु,

            

            	
              विषय शिक्षकहरूले पनि यिनीहरूको समस्या बुझ्ने र समाधान गर्ने कार्यमा कमै चासो राख्नु।

            

          

          सांस्कृतिक विविधता व्यवस्थापनका उपायहरू

          
            	
              विद्यालयमा आफ्नो सेवा क्षेत्रका बालबालिकाहरूको जातीय तथा सांस्कृतिक प्रोफाइल खडा गर्ने,

            

            	
              सामाजिक विविधतालाई समानतापूर्ण व्यवहार गर्ने विषयमा विद्यालय परिवार र विद्यार्थीहरूबीचमा छलफल गराई त्यसप्रति सकारात्मक धारणा विकास गराउने

            

            	
              शिक्षकले कक्षाका सबै खाले जात जाति र संस्कृतिप्रति सकारात्मक दृष्टिकोण राख्ने, 

            

            	
              सबै जातजातिका विद्यार्थीहरूलाई सधैँ समान व्यवहार गर्ने,

            

            	
              कक्षामा जानी वा नजानीकन कुनै पक्षपात भएको छ कि? लेखाजोखा गर्ने,

            

            	
              शिक्षकको आफ्नो साथै अरू विभिन्न जाति, धार्मिक, सांस्कृतिक, भाषिक वर्गप्रति सकेस्म्म संवेदनशील भई उनीहरूको भाषा, संस्कृतिसँग परिचित हुने र सिक्ने प्रयास गर्ने,

            

            	
              माध्यम भाषाको प्रयोगको साथै विद्यार्थीहरूको आफ्नो भाषाको पनि प्रयोग गर्ने,

            

            	
              विद्यार्थीहरूको सांस्कृतिक दृष्टिले विभिन्न समूह बनाई समूहकार्य गराउने, समूहगत निचोड प्रस्तुत गर्न लगाउने,

            

            	
              शिक्षकले हरेक भाषा तथा भाषिकाको उत्तिकै कदर गर्ने, समान व्यवहार गर्ने।

            

          

        
      
      
        
          १.४.२ शिक्षामा सामाजिक न्याय
        

        
          
            १.४.२.१ न्यायको परिचय
          

          
            	
              
                'न्याय' शब्द अङ्ग्रेजी शब्द 'Justice' बाट आएको हो । Justice शब्द 'Just' बाट बनेको हो, जसको अर्थ 'जुन कुरा सही छ, त्यसको रक्षा गर्नु हो।' अर्थात् न्यायको अर्थ पक्षपातरहित ढङ्गले उचित कार्य गर्नु हो।

            

            	
              
                'न्याय' शब्द प्राचीन युनानबाट प्रयोग भएको पाइन्छ । प्राचीन युनानी राज्य यथेन्समा न्यायको अर्थ कार्यमा सदाचार (Virtue in action) भन्ने थियो। प्लेटोको विचारमा सामूहिक रूपमा भलो गर्ने भावना नै न्याय हो।

            

            	
              
                
                  
                सामान्य अर्थमा कुनै पनि कार्यहरू ठिके-बैठीक, सही, गलत, पक्षतापूर्ण-पक्षपातरहित, सत्य-असत्य के हो भनी उचित ढङ्गल केलाउने कार्य न्याय हो।

            

            	
              कानुनी दृष्टिले मुद्दामामिलामा पक्ष र विपक्षका कुरा सुनेर दिइने सही निर्णय, फैसला वा निसायलाई न्याय भनिन्छ। न्यायले उचित, उपयुक्त वा सही कुराको पक्ष पोषण गर्दछ। कानुनी रूपमा न्याय भनेको कानुनको सिद्धान्तका आधारमा निष्पक्ष व्यवहार गर्नु हो।

            

          

        
        
          
            १.४.२.२
            
            सामाजिक न्यायको परिचय
          

          
            	
              
                'सामाजिक न्याय' पदावली 'समाज' र 'न्याय' दुई पक्ष मिलेर बनेको छ। यसले समाजलाई न्यायपूर्ण बनाउन व्यक्ति र समाज दुर्वैले आ-आफ्नो दायित्व पूरा गर्नुपर्ने कुरालाई इङ्गित गर्दछ।

            

            	
              
                'न्याय' शब्दले एक अर्काप्रति पक्षपातरहित व्यवहार प्रदर्शन गर्ने कुरा बुझाउँछ। सामाजिक न्याय भनेको व्यक्तिको समुदायप्रतिको त्यो नैतिक जिम्मेवारी हो, जसको लक्ष्य सर्वसाधारणको कल्याण गर्नु हो। यस अर्थमा व्यक्तिले-व्यक्तिप्रतिको, व्यक्तिको समाजप्रतिको र समाजको व्यक्तिप्रतिको जिम्मेवारीका कुरा बुझाउँछ।

            

            	
              सक्षम पक्षका व्यक्तिहरूबाट असक्षम र अवसर प्राप्त नगरेका व्यक्तिहरूप्रति निस्वार्थ रूपमा विवेकपूर्ण तरिकाले कार्य गर्नु सामाजिक न्याय हो।

            

            	
              समाजद्वारा निर्मित असमानता, अन्यायलाई हटाई समानता ल्याउने कार्यलाई सामाजिक न्याय भनिन्छ।

            

          

          सामाजिक न्यायसम्बन्धी नेपालका केही मुद्दाहरू

          
            	
              वर्गीय, लैङ्गिक, जात तथा जातिगत तहका मुद्दाहरू

            

            	
              स्रोत, सुविधा तथा न्याय प्रक्रियामा हुने पहुँच

            

            	
              शासकीय शक्ति र आर्थिक क्षमता

            

            	
              दलित, उत्पीडित र पिछडिएको वर्गको पहुँच

            

            	
              बालश्रम, बधुँवा मजदुर, चेलीबेटी बेचविखन, घरेलु हिंसा, महिला विरुद्ध हिंसा

            

            	
              विशेष आवश्यकता भएका बालबालिका विरुद्धका हिंसा

            

            	
              जेष्ठ नागरिक विरुद्धका हिंसा आदि।

            

          

          नेपालमा बालबालिका सम्बद्ध मुद्दाहरू

          
            	
              बालश्रम : कृषि कार्यमा, निर्माण कार्यमा, घरेलु काममा, रेस्टुरेन्ट, चियापसल, होटल, बारका काममा, सामग्री विक्री वितरण गर्ने कार्यमा, कलकारखाना तथा अन्य उत्पादन क्षेत्रमा, पर्यटन तथा यात्रामा, यातायातका साधनहरूमा, यौन पेसा व्यवसायमा, लागू औषध ओसारपसार र दुर्व्यसनीमा, उद्योग व्यवसाय, खानीहरूमा (इट्टाभट्टा आदि) बालश्रमका सवालहरु रहेका छन्।

            

            	
              सडक बालबालिका, मगन्ते

            

            	
              आधारभूत आवश्यकता आपूर्तिबाट वञ्चितीकरणका मुद्दा : उचित स्याहार सुरक्षा संरक्षण पालन पोषणको अभाव, उचित स्वास्थ्य सेवाको अभाव, शिक्षा, अवसरबाट वञ्चित , लुगा, कपड़ा, वसोवास आदिका समस्या, व्यक्तित्व विकास र मनोरञ्जनको अभाव आदि

            

            	
              बालबालिका विरुद्ध हिंसा र दुर्व्यवहार

            

            	
              सामाजिक हिंसा, सशस्त्र सङ्घर्षबाट समक्ष अप्रत्यक्ष रूपमा प्रभावित हुनु आदि।

            

          

        
        
          
            १.४.२.३ शिक्षामा सामाजिक न्याय
          

          शिक्षाका क्षेत्रमा सामाजिक न्यायका सन्दर्भमा अगाडि आएका विभिन्न अवधारणाहरू यसप्रकार रहेकाछन् :

          
            	
              शैक्षिक अवसर र समता : शिक्षाका लागि समान अवसर र शैक्षिक अवसर प्रदान गर्दा समानताका आधारमा नभई सबै व्यक्तिले आ-आफ्नो योग्यता, क्षमता र आवश्यकता अनुसार समताका आधारमा शिक्षा पाउनु पर्ने अवधारणा।

            

            	
              शिक्षा मानवीय अधिकार : मानिसले जन्मेपछि शिक्षा प्राप्त गर्न पाउनु पर्छ भनी शिक्षालाई मानवीय जन्मसिद्ध अधिकारका रूपमा प्रयोगमा ल्याउनुपर्ने अवधारणा।

            

            	
              सबैका लागि शिक्षा : शिक्षा सबै/प्रत्येक व्यक्तिले प्राप्त गर्न पाउनु पर्छ भन्ने अवधारणा।

            

            	
              शिक्षामा पहुँच र न्याय : प्रत्येक व्यक्तिले विना भेदभाव सहज रूपमा सबैले आ-आफ्नो आवश्यकता र क्षमता अनुसार शिक्षा सर्वसुलभ हुनुपर्ने धारणा।

            

            	
              बाल अधिकारका रूपमा शिक्षा : प्रत्येक बालबालिकाले उसको रुचि र क्षमता अनुसार कम्तीमा आधारभूत शिक्षाको अवसर पाउनु पर्ने जन्मसिद्ध अधिकारका रूपमा लिइएको अवधारणा।

            

            	
              
                
                  
                    
                  
                समावेशी शिक्षा : सक्ने-नसक्ने, सक्षम-असक्षम लगायत सबै वर्ग, क्षेत्र, समुदाय,भाषा, धर्म-संस्कृति, जातजाति भौगोलिक क्षेत्रका मानिसले समान रूपमा शिक्षा पाउनु पर्ने अवधारणा।

            

            	
              समाहित शिक्षा : सबै खाले बालबालिकाले उनीहरूको रुचि, क्षमता, अवस्थाअनुसार शिक्षा पाउने अधिकार सुनिश्चितताको अवधारणा। जस्तै : साङ्ग-अपाङ्ग, सुगम-दुर्गम, अल्पसङ्ख्यक, दलित, कठिन परिस्थिति बालबालिका, टुहुरा, दृष्टिविहीन, बौद्धिक अपाङ्ग भएका, घरेलु हिंसामा परेका, बालश्रम शोषणबाट पीडित, टुहुरा, अनाथ आदि सबै खालका बालबालिका शिक्षामा समाहित हुन पाउने अवस्था।

            

          

          शिक्षामा सामाजिक न्याय र समता अभिवृद्धिका उपायहरू

          
            	
              शिक्षाको पहुँच बढाउने-सवैका लागि शिक्षा अभियानलाई सफलीभूत बनाउने,

            

            	
              शैक्षिक असमानताका कारणहरू पहिचान गर्ने र तिनको उपचारात्मक विधिको तय गर्ने,

            

            	
              शैक्षिक न्यायका बहुपक्षीय उपायहरूको अवलम्बन गर्ने (जनचेतना अभिभावक भेला, शैक्षिक महत्ववोध, पुराना कुसंस्कारको अन्त्यत लागि अभियान,आदि)

            

            	
              सबैका लागि अनिवार्य र निशुल्क शिक्षाको व्यवस्था गर्ने

            

            	
              शिक्षाको मूल धारबाट बाहिर रहेकालाई वैकल्पिक शिक्षाको प्रबन्ध गर्ने

            

            	
              मानव अधिकार र सामाजिक न्याय प्रवर्धन गर्न स्थानीय निकायलाई सशक्त तुल्याउने।

            

            	
              पाठ्यक्रम पाठ्यपुस्तकमा व्यापक सुधार गरी सामाजिक न्याय,विवेक, विभेदरहित व्यवहार, नागरिक कर्तव्य र अधिकारमा विशिष जोड दिने ।

            

            	
              समझदारी,अन्तर्क्रिया, सहभागिता, छलफल आधारमा कार्यक्रमको चयन र वितरण गर्ने पद्धतिको विकास गर्ने।

            

            	
              समावेशी र समाहित शिक्षाका कार्यक्रम प्रवर्धन गर्ने।

            

          

        
      
      
        
          १.४.३ समावेशी शिक्षाको अवधारणा र रणनीतिहरु
        

        
          
            १.४.३.१ समोवेशीकरणको अवधारणा
          

          नेपालमा लोकतान्त्रिक जनआन्दोलन २०६२/०६३ पश्चात् बढी प्रचलित शब्द वा पदावलीमध्ये 'समावेशी' पनि एक हो । प्रतिनिधि सभाको घोषणा २०६३ तथा तत्पश्चात् बनेको अन्तरिम संविधान २०६३ ले समावेशीको नारालाई ज्यादै चर्चा गर्दै प्राथमिकता दिएको छ । दोस्रो जनआन्दोलनपछि नेपालमा हरेक क्षेत्रमा 'समावेशी' भन्ने शब्दले निकै महत्त्व पाएको छ । सामान्यतया हरेक वर्ग, क्षेत्र सम्प्रदाय, जात-जाति, लिङ्ग, समुदायका मानिसहरूलाई राज्यका हरेक गतिविधि वा राज्यसञ्चालनका हरेक क्रियाकलापम प्राथमिकतासाथ समावेश गराउने कार्यलाई समावेशी भन्ने गरेको पाइन्छ ।

          नेपाल बहुभाषिक, बहुसांस्कृतिक, बहुजातीय, वहुवर्गीय र भौगोलिक दृष्टिले विविधतायुक्त देश हो । नेपालका हरेक भागमा विविध भाषाभाषी, जातजाति वर्ग सम्प्रदायका मानिसहरू बस्छन् । तर विभिन्न जनजाति,आदिवासी उत्पीड़ित, दलित, गरिब तथा पिछडिएका मानिसहरू राज्यको मूलधाराबाट बाहिरिएका छन् र तिनलाई राज्यको मूल धारमा ल्याउनका लागि उनीहरूको समेत समतामूलक प्रतिनिधित्व गराउने उपाय समावेशीकरण हो।

          यसरी रोजगारीलगायत प्रतिनिधित्व गर्ने हरेक संघ संस्थामा सबै जातजात, वर्ग, सम्प्रदाय, लिङ्ग, क्षेत्रको प्रतिनिधित्व गराउने एउटा प्रक्रिया समावेशीकरणको सोच हो । राज्यको मूल धारमा समाहित हुन नसकेका र राज्यबाट वितरण गरिने साधन र स्रोतको बाँडफाँडबाट समुचित रूपमा लाभ प्राप्त गर्न नसकेका वर्गको पहुँच र क्षमता बढाउने उपाय समावेशीकरण हो ।

          समोवेशीकरण के हो त ?

          समावेशी विकासमा वञ्चित समूहको सशक्तीकरण र समावेशीकरण गरी दुई कुराहरू पर्छन्। पहुँच, पहिचान, प्रतिनिधित्व, प्राकृतिक श्रोत माथिको अधिकार र परिचालनलाई समावेशीकरणका प्रत्यक्ष आयामहरूको रूपमा तथा भूमि, भेष, भाषा, भातृत्व भोकमरीलाई समावेशीकरणका आयामहरूसँग गाँसिएका मुद्दाको रूपमा हेरिन्छ। समावेशी विकासको अवधारणालाई समष्टि भावमा समतामूलक समानता (Equity-Based Equality), समान धरातल र सामाजिक एकीकरणको रूपमा हेर्ने गरिन्छ।

          समाजका सबै वर्गवीच समाजका सवै पक्षहरूमा रहने एकरूपता तथा सहकार्यको संस्कृतिको विकास नै सामावेशीकरण हो। पूर्ण समावेशीकरण हुनु अगाडि सामाजिक समावेशी प्रक्रियामा जोड दिइन्छ । सामाजिक समावेशीकरणका लागि देहायका नीतिहरू अपनाउन सकिन्छ :

          १. श्रोत, साधन, सेवा र अवसरमा पहुँच अभिवृद्धि

          २. सशक्तीकरण, अस्तित्वबोध र क्षमतामा वृद्धि

          ३. नीति-नियम, मूल्य-मान्यता र संरचनामा परिवर्तन

          
            
              
            विविधतामा एकता र एकतामा विविधता तथा एकल स्वरूप देखिने विविधताको सहसम्बन्ध यसका विशेषताहरू हुन्। सांस्कृतिक वहुलवादलाई सामाजिक सम्पति (Social Capital), सम्मान र ग्राहयता (Respect and Tolerance), पहिचान" recognition), सामूहिकता (Collectivism), राष्ट्रिय प्रतीक (National Identity) तथा आपसी निर्भरता (Mutual (Dependency) जस्ता आधारभूत तत्वहरूले समावेशीकरणलाई प्रभाव पार्छन्। यी सबै तत्त्वहरुलाई सकारात्मकतातर्फ निकास दिन काम सामाजिक समावेशीकरणले गर्छ।

          
            	
              शासन व्यवस्थामा सबैको समान सहभागिता र अवसरलाई सुनिश्चित गर्ने प्रक्रियालाई समावेशीकरण भनिन्छ।

            

            	
              सबै वर्ग, जाति, समुदाय, धर्म, क्षेत्रका मानिसहरू शासन प्रणालीमा आबद्ध हुन र शासन व्यवस्थाका लाभहरू प्राप्त गर्नु सक्षम बनाउनु समावेशीकरण हो।

            

            	
              राज्यका हरेक क्षेत्रमा महिला,आदिवासी जनजाति, मधेसी, दलित, अपांगता भएका व्यक्ति, पिछडिएका क्षेत्रमा बसोबास गर्ने व्यक्ति, गरीब, किसान, मजदूरहरूको समेत प्रतिनिधित्व हुने अवस्था सिर्जना नै समावेशीकरण हो।

            

            	
              सामाजिक, आर्थिक, व्यावसायिक, प्रशासनिकलगायत सबै क्षेत्रमा समतामूलक सहभागिता र त्यसका लागि आवश्यक सशक्तीकरणको अभियानसमेत समावेशीकरणभित्र पर्दछ।

            

            	
              राजनीतिक, आर्थिक तथा सामाजिक रुपले बञ्चितीकरण र बहिष्करणमा परेका वर्ग, क्षेत्र र समुदायलाई राज्यको मूल प्रवाहमा प्रवाहित गराउन गरिएको विशेष व्यवस्था नै समावेशीकरण हो।

            

            	
              
                The process of improving the terms for individuals and groups to take part in society, and
                
                The process of improving the ability, opportunity, and dignity of thosedisadvantaged on the basis of their identity to take part in society. - The World Bank Group
              

            

          

          समावेशीकरणका सिद्धान्तहरू

          
            	
              सामाजिक न्यायको सिद्धान्त : श्रोत, साधन, सेवा र अवसरमा सबैको समान पहुँच हुनु पर्ने मान्यता

            

            	
              क्षतिपूर्तिको सिद्धान्त : विगतमा श्रोत, साधन, सेवा र अवसरमा पहुँचमा भएको असमानताका लागि क्षतिपूर्ति स्वरुप आरक्षण आदिको व्यवस्था गर्नुपर्ने र क्षमता अभिवृद्धिको विशेष व्यवस्था गर्नुपर्ने मान्यता

            

            	
              संरक्षणको सिद्धान्त : वर्तमान समयमा कमजोर रहेको वर्गलाई विशेष संरक्षणको नीति अवलम्बन गरी संरक्षण गर्दै मूल प्रवाहीकरण गर्नुपर्ने मान्यता

            

            	
              समानुपातिक समानताको सिद्धान्त : पहुँचका दृष्टिले कमजोर ठानिएको वर्गको जनसंख्याको अनुपात मिलाएर समान अनुपातमा अवसर दिने मान्यता

            

            	
              सशक्तीकरणको सिद्धान्त : कमजोर ठानिएको वर्गलाई अरु सरह सक्षम र प्रतिस्पर्धी हुन सक्ने तुल्याउन सशक्तीकरण र सवलीकरण गरी क्षमता विकास गर्नु पर्ने मान्यता

            

          

          नेपालमा समावेशीकरण हुन नसक्नुका कारणहरु

          
            	
              असमान लैङ्गिक सम्बन्धहरू/लैङ्गिक विभेद

            

            	
              जातजातिगत भिन्नता

            

            	
              धार्मिक भिन्नताहरू

            

            	
              भूराजनीतिक विभेद/क्षेत्रीय विभेद

            

            	
              सामाजिक वर्गीकरणबाट सिर्जित जातीय भिन्नता

            

            	
              भाषिक विभेद

            

            	
              क्षेत्रगत असमावेशीकरण

            

            	
              अपाङ्गतागत विभेद

            

          

          समावेशीकरणको सहभागिता मापन गर्ने तत्त्वहरू

          
            	
              मूल्य मान्यताको कदर,

            

            	
              निर्णय प्रक्रियामा सहभागिता

            

            	
              समावेशी र असमावेशीवीचको दुरी

            

            	
              सामाजिक तथा मानवीय सूचकहरूको स्थिति,

            

            	
              संलग्नता,

            

            	
              आर्थिक तथा सामाजिक कल्याण

            

          

          समावेशीकरणको क्षेत्र

          समावेशीकरण कुनै एक क्षेत्रमा गरेर मात्र हुँदैन । राज्य संयन्त्रको सबै तह र तप्काहरूमा यो जरुरी पर्छ। विकासमा समावेशीकरणका क्षेत्रहरुलाई देहाय वमोजिम उल्लेख गर्न सकिन्छ :

          
            	
              शासनमा सहभागिता

            

            	
              आर्थिक समावेशीकरण

            

            	
              सांस्कृतिक समावेशीकरण

            

            	
              भाषिक समावेशीकरण

            

            	
              साम्प्रदायिक सद्भाव, सह अस्तित्त्व र सहकार्यको संस्कृतिक

            

            	
              कानुनी वहुलवाद

            

            	
              सामाजिक समावेशीकरण

            

            	
              राजनीतिक समावेशीकरण

            

            	
              प्रादेशिक समावेशीकरण

            

            	
              धर्म निरपेक्षता

            

          

        
        
          
            
          

          
            
            १.४.३.२ समावेशी शिक्षाको परिचय
          

          शिक्षा ऐन २०२८ को आठौं संशोधन, २०७३ ले समावेशी शिक्षा भन्नाले देहाय बमोजिम सम्भनुपर्छ भनेको छ :

          
            	
              दृष्टिविहीन, न्यून दृष्टियुक्त, बहिरा, सुस्त श्रवण, अटिज्म, बौद्धिक, शारीरिक वा अन्य अपाङ्गत भएका बालबालिकालाई नियमित शैक्षिक पद्धतिको अधीनमा रही दिइने शिक्षा।

            

            	
              सामाजिक, आर्थिक वा भौगोलिक कारणले पछाडि पारिएका व्यक्तिलाई विभेदरहित वातावरणमा दिइने शिक्षा।

            

          

          समग्रमा समावेशी शिक्षालाई निम्नानुसार चिनाउन सकिन्छ :

          
            	
              विभिन्न कारणबाट शिक्षाको अवसरबाट वञ्चित भएकालाई शिक्षाको मूल धारमा समाहित गर्नु,

            

            	
              सबै बालबालिकाहरुलाई विभेदरहित र बालमैत्री वातावरणमा शिक्षा पाउनु पर्ने अधिकारको कार्यान्वयनमा सुनिश्चितता प्रदान गर्नु,

            

            	
              विद्यालयमा सरोकारवाला सहभागिता र स्वामित्वलाई प्राथमिकता दिँदै सहज रूपमा शिक्षा प्राप्त गर्ने वातावरण सिर्जना गर्नु,

            

            	
              सबैका लागि शिक्षाको कार्यक्रमलाई प्रभावकारी बनाउनु,

            

            	
              शिक्षालाई मौलिक अधिकारका रूपमा साकार पार्न उपयुक्त अवसर प्रदान गर्नु,

            

            	
              बालमैत्री वातावरणमा भयरहित शिक्षण प्रक्रिया तथा व्यक्तिगत रुचि, चाहना र आवश्यकताका आधारमा शिक्षा प्रदान गर्ने रणनीति,

            

            	
              सक्षम र असक्षमलाई समान र समतामूलक अवसर प्रदान गर्नु।

            

          

          यसरी विभिन्न रुचि, आवश्यकता, क्षमता, प्रवृत्ति एवम् भाषिक सांस्कृतिक, जातीय, वर्गीय, शारीरिक, भौगोलिक, परिवेश पारिवारिक पृष्ठभूमि, आर्थिक क्षमता आदिको विविधताको ख्याल गरी सबै वर्गको आवश्यकता अनुसार शिक्षाको न्यायोचित समतामूलक पहुँच रअवसर उपलब्ध गराउने पद्धति र प्रक्रियालाई समावेशी शिक्षा भन्न सकिन्छ।

          समावेशी शिक्षा सबै बालबालिकाका लागि विभेदरहित वातावरणमा सांस्कृतिक, वर्गीय, जातीय एवम् भौगोलिक विविधतालाई सम्मान गर्दै आफ्नै समुदायमा जीवनोपयोगी शिक्षा प्राप्त गर्ने अधिकारलाई सुनिश्चित गर्ने शैक्षिक पद्धतिको विकास प्रक्रिया भएकाले यसले समुदायको स्वामित्वलाई महत्व दिंदै विद्यालयमा बालबालिकाको आवश्यकता अनुकूल उपयुक्त वातावरण र सहयोग पाएमा सबैले सिक्न सक्छन् भन्ने मान्यतामा विश्वास गर्दछ।

          समावेशी शिक्षा पद्धतिले कुनै पनि परिस्थितिजन्य कारणले शैक्षिक अवसरबाट वञ्चित एवम् विद्यालयमा रहेर पनि अनुकूल र पहुँचयुक्त वातावरण तथा सहयोगको अभावमा विद्यालय छाड्ने जोखिममा रहेका बालबालिकाको सिकाइको अवसर निर्माणमा सहयोग गर्दछ। यी आधारमा समावेशी शिक्षाले अपाङ्गता भएका बालबालिकाको पहिचान गरी सामाजिक, सांस्कृतिक र शैक्षिक आवश्यकता पूरा गर्न बाल केन्द्रित शिक्षण सिकाइ प्रक्रिया अवलम्बन गर्न प्रोत्साहन गर्दछ।

        
        
          
            १.४.३.३ समावेशी शिक्षाको उद्देश्य
          

          समावेशी शिक्षाको प्रमुख उद्देश्य भनेकै विभिन्न कारणले शिक्षाको अधिकारबाट वञ्चित बालबालिका तथा प्रौढहरुलाई शिक्षा प्रणालीको मूल धारमा समावेश गर्नु हो । समग्रमा समावेशी शिक्षाको उद्देश्यलाई निम्नानुसार उल्लेख गर्न सकिन्छ :

          
            	
              सबै नागरिकका निम्ति शिक्षालाई अधिकार रूपमा स्थापित गर्न सहयोग पुऱ्याउनु,

            

            	
              मूल प्रवाहबाट बाहिर रहेका वर्ग, समुदाय, क्षेत्रका मानिसलाई अरू सरह बनाउने समतामूलक उपाय पहिचान गरी व्यवहारमा ल्याउनु,

            

            	
              सक्षम सरह बनाउन असक्षमहरुलाई छुट्टै अवसर प्रदान गर्नु,

            

            	
              मूल धारमा नआएकालाई समतामूलक अवसर प्रदान गर्नु,

            

            	
              अपनाइएका नीति रणनीति, कार्यक्रमहरू प्रभावकारी रूपमा कार्यान्वयन गर्नु गराउनु,

            

            	
              विद्यालयको कार्य व्यवहार तथा कक्षाकोठाको वातावरण बालमैत्री, भयरहित र शान्तिपूर्ण बनाउन सहयोग पुऱ्याउनु,

            

            	
              सिकारुको रुचि, आवश्यकता अनुसार समाहित शिक्षण प्रक्रिया र समावेशी मूल्याङ्कन पद्धति अपनाउनु,

            

            	
              शैक्षिक योजना निर्माणदेखि कार्यान्वयन अनुगमन तहसम्म समावेशी अवधारणाअनुसार सरोकारवालाहरूलाई सार्थक सहभागिता गराउनु

            

          

        
        
          
            १.४.३.४ समावेशी शिक्षाको महत्त्व र आवश्यकता
          

          वास्तवमा एउटा राज्यभित्रका सबै नागरिकले समान अवसर पाउनु उनीहरूको नैसर्गिक र प्राकृतिक अधिकार हो । शिक्षा पाउनु मानिसको मौलिक अधिकार हो । त्यस्तै वर्तमान संविधान, २०७२ ले शिक्षालाई सबै नागरिकको मौलिक हकका रूपमा स्थापित गर्नुका साथै सबैका लागि शिक्षा जस्ता अन्तर्राष्ट्रीय सन्धि तथा प्रतिबद्धताप्रति नेपालले गरेको प्रतिबद्धता पूरा गर्न शिक्षामा सबै वर्ग, समुदायका मानिसको समान सहभागिता अपरिहार्य हुन गएको छ । बुँदागत रूपमा समावेशी शिक्षाको महत्त्वलाई निम्नानुसार उल्लेख गर्न सकिन्छ :

          
            	
              शिक्षामा सबैको पहुँच बढाउन

            

            	
              व्यावहारिक र जीवनोपयोगी पाठ्यक्रम विकास गर्न

            

            	
              पाठ्यक्रम निर्माण र शिक्षा व्यवस्थापनमा परिवार र स्थानीय समुदायको संलग्नता बढाउन

            

            	
              
                
                  
                सबै वर्ग,तह, क्षेत्र र सम्प्रदायका मानिसहरूलाई शिक्षाको मूल धारमा आवद्ध गर्न

            

            	
              विविधताबाट सिक्ने र विविधताबाट रमाउने प्रक्रियाको अवलम्बन गर्न

            

            	
              विपन्न तथा बाहिर परेका समूहरूसँग सहकार्य गर्न जोड दिन

            

            	
              कक्षाकोठामा समावेशी अवधारणा शिक्षण प्रक्रिया, मूल्याङ्कनमा समाहित शिक्षण प्रक्रिया अपनाउनु।

            

          

          यसरी यी माथि उल्लेखित बुँदाहरू प्रयोगमा ल्याउन समावेशी शिक्षाले सहयोग पुऱ्याउने भएकाले यसको महत्त्व र आवश्यकतालाई स्पष्ट पार्दछ।

        
        
          
            १.४.३.५ समावेशी शिक्षाका लागि नेपालमा भएका प्रयासहरु
          

          शिक्षा पाउनु सबै बालबालिकाको आधिकार हो। नेपालको संविधानले सामाजिक न्याय स्थापित गर्न समावेशी र सहभागितामूलक सिद्धान्तका आधारमा समतामूलक समाजको निर्माण गर्ने संकल्प गरेको छ साथै प्रत्येक नागरिकलाई अनिवार्य र निःशुल्क आधारभूत शिक्षा पाउने हकको व्यवस्था गरको छ। नेपालले बाल अधिकार महासन्धि सन् १९८९ तथा अपाङ्गता भएका व्यक्तिहरूको अधिकारसम्बन्धी महासन्धि सन् २००६ अनुमोदन गरेको छ। यसै गरी सबैका लागि शिक्षाको अन्तर्राष्ट्रीय अभियानमा आफ्नो प्रतिबद्धता जनाउँदै अपाङ्गता भएका बालबालिकालाई शैक्षिक मूल प्रवाहमा समावेश गरी शिक्षाको अधिकार सुनिश्चित गर्नअपाङ्गता भएका व्यक्तिका लागि समावेशी शिक्षा नीति, २०७३ जारी गरिएकोमा उक्त नीतिलाई राष्ट्रीय शिक्षा नीति, २०७६ ले विस्थापन गरेको छ।

          
            	
              विगतका प्रयासहरू

            

          

          नेपालले अपाङ्गता भएका बालबालिकाको शिक्षा प्रवद्धनका लागि विभिन्न कानुनी तथा कार्यक्रमगत व्यवस्था गरी कार्यान्वयनमा अगाडि बढाइएको छ । शिक्षा ऐन २०२८ (संशोधनसहित) मा विशेष शिक्षाको सञ्चालन साधारण शिक्षा सरह हुने कुरा उल्लेख छ भने शिक्षा नियमावली २०५९ मा शिक्षा मन्त्रीको अध्यक्षतामा विशेष शिक्षा परिषद्को गठन गरी विशेष शिक्षा सञ्चालनसम्बन्धी व्यवस्था गरिएको छ । विशेष शिक्षातर्फका नीतिगत र कार्यक्रमगत विषयका क्षेत्रमा नियमित कार्य गर्न विशेष शिक्षा परिषद् क्रियाशील छ।

          विशेष शिक्षा नीति, २०५३ ले दृष्टिविहीन, बहिरा, बौद्धिक अपाङ्गता र शारीरिक अपाङ्गता भएका बालबालिकालाई आवास सुविधासहितको शिक्षाको अवसर दिने कुरा उल्लेख गरेको थियो। शिक्षा नियमावली, २०५९ को नियम ६० मा अपाङ्गता भएका बालबालिकालाई विशेष शिक्षा प्रदान गर्न सकिने र सोही नियमावलीको नियम ६६ एवम् अपाङ्ग संरक्षण तथा कल्याण नियमावली, २०११ को नियम १५ मा विशेष शिक्षा दिने संस्थालाई नेपाल सरकारले निर्धारण गरेबमोजिम सुविधा दिइने व्यवस्था उल्लेख छ। त्यस्तै शिक्षा नियमावली, २०५९ को नियम १५१(२) मा संस्थागत विद्यालयले कूल विद्यार्थी सङ्ख्याको कम्तीमा दश प्रतिशतमा नघटाई जेहेन्दार, गरीब, अपाङ्गता भएका व्यक्ति, महिला, दलित र जनजाति समुदायका विद्यार्थीलाई छात्रवृत्तिको व्यवस्था गरेको छ । यसै सम्बन्धमा विशेष शिक्षा सञ्चालनसम्बन्धी निर्देशिका, २०६० जारी भई कार्यान्वयनमा रहेको छ।

          अपाङ्गता भएका बालबालिकाले छात्रवृत्तिसहित विभिन्न सामुदायिक विद्यालयहरू, स्रोत कक्षाहरू एवम् विशेष विद्यालयहरूमा अध्ययन गर्ने अवसर पाएका छन्। स्रोत कक्षा तथा विशेष विद्यालयहरूमा विशेष आवश्यकता भएका बालबालिकाका लागि आवास र स्रोत शिक्षकको व्यवस्था मिलाइएको छ। अपाङ्गता भएका बालबालिकाका लागि निःशुल्क पाठ्यपुस्तक, शिक्षण सामग्री एवम् उपकरणहरू वितरण गर्ने गरिएको छ। साथै अपाङ्गता पहिचान गर्न, अपाङ्गता सम्बन्धी आवश्यक सेवा, सहयोग, सर सल्लाह र अन्य कार्यक्रम तर्जुमा गर्न ६२ जिल्लाहरूमा लेखाजोखा केन्द्र स्थापना भएका छन्।

          संयुक्त राष्ट्र संघीय मानव अधिकारसम्बन्धी घोषणा पत्र सन् १९४८ र बाल अधिकारसम्बन्धी महासन्धि सन् १९८९ ले आधारभूत तहसम्म अधिकारको रूपमा निःशुल्क शिक्षा सबैले पाउनु पर्ने उल्लेख गरेको छ। अपाङ्गता भएका व्यक्तिका लागि समतामूलक अवसर सुनिश्चित गर्नेसम्बन्धी संयुक्त राष्ट्र संघीय प्रामाणिक नियमहरू सन् १९९३, एसिया तथा प्रशान्त क्षेत्रका अपाङ्गता भएका व्यक्तहरूको दशक सन् १९९३-२००२, सालामान्का घोषणा सन् १९९४, संयुक्त राष्ट्र संघीय अपाङ्गता भएका व्यक्तिको अधिकारसम्बन्धी महासन्धि, सन् २००६ ले अपाङ्गता भएका व्यक्ति लगायत विशेष शिक्षाको आवश्यकता भएका सबैलाई शिक्षाको राष्ट्रय कार्यक्रमको मूलधारमा समावेश गर्नुपर्ने कुरामा जोड दिएका छन् । साथै इन्चोन घोषणा, सन् २०१५ र दिगो विकास लक्ष्यले विशेष आवश्यकता भएका बालबालिकाको शिक्षा प्रर्वद्धन गर्नका लागि नीतिगत सुधार गर्न सबै सरकारहरुलाई प्रेरित गरेको छ।

          नेपालले जोमटिन घोषणा सन १९९०, डाकार सम्मेलन सन् २००० र सहस्राब्दी विकास लक्ष्य सन् २०००, दिगो विका लक्ष्य, २०३० लगायतका विभिन्न अन्तर्राष्ट्रीय मञ्चहरूमा सबैका लागि शिक्षाको प्रतिबद्धता जाहेर गरी अपाङ्गता भएका बालबालिकाको शिक्षा प्रवद्धनका लागि समेत नीतिगत एवम् कानूनी सुधारका प्रयासहरू गर्दै आएको छ।

          
            
              
            
          

          
            	
              वर्तमान स्थिति

            

          

          नेपालमा २०२१ सालमा दृष्टिविहीन बालबालिकाका लागि एकीकृत विद्यालय, २०२३ सालमा बहिरा बालबालिकाका लागि बिशेष विद्यालय, २०२६ सालमा दृष्टिविहीन तथा शारीरिक अपाङ्गता र २०३८ सालमा बौद्धिक अपाङ्गता भएका बालबालिकाहरूका लागि विशेष विद्यालयको सुरुवात भएको थियो। नेपाल सरकारले २०५३ सालमा अपाङ्गता भएका बालबालिकाका लागि शिक्षामा पहुँच विस्तार गर्न उनीहरूको शारीरिक, मानसिक र कार्यगत क्षमताको आधारमा शिक्षा प्रदान गर्न विशेष शिक्षा नीति तर्जुमा गरी लागू गर्ने प्रयास गर्यो।

          अपाङ्गता भएका बालबालिकालाई आफ्नो पहिचान र अपाङ्गताको प्रकृतिको आधारमा विशेष व्यवस्थाका साथ उपलब्ध गराईने शिक्षा पद्धतिलाई विशेष शिक्षाको रूपमा स्वीकार गरी बहिरा, शारीरिक, दृष्टिविहीन र बौद्धिक अपाङ्गता भएका बालबालिकाका लागि विशेष विद्यालयको व्यवस्था गरिएको छ । अपाङ्गता भएका बालबालिकाको सन्दर्भमा पहुँचयुक्त र विद्यालयसम्म पुग्ने वातावरणको विकास गर्न विविध कार्यक्रमहरू सञ्चालनमा रहेका छन् । जसअन्तर्गत स्रोत कक्षाहरूको सञ्चालन, लेखाजोखा केन्द्रहरूको स्थापना, ब्रेल लिपि र पहुँचयुक्त पाठ्यपुस्तकका साथै साङ्केतिक भाषासहितका पाठ्यसामग्रीको व्यवस्था गरिएको छ। विद्यालयका भवनहरुलाई सबै खाले अपाङ्गता मैत्री तुल्याउने नीति अवलम्बन गरिएको छ। हाल राष्ट्रीय शिक्षा नीति, २०७६ ले समावेशी शिक्षाका कार्यक्रमलाई निर्देशित गरिरहेका छन्।

          मुलुकभरी दृष्टिविहीन, बहिरा तथा सुस्तश्रवण र बौद्धिक अपाङ्गता गरी ३८० स्रोत कक्षा, ३२ विशेष विद्यालयहरू र २२ एकीकृत विद्यालयहरू सञ्चालनमा रहेका छन् । हाल नेपालमा प्रारम्भिक बाल शिक्षादेखि माध्यमिक तहसम्म विभिन्न किसिमका अपाङ्गता भएका करीब ८० हजार जना विद्यार्थी अध्ययनरत छन् ।

          
            
              अन्य प्रयासहरू
            
          

          
            	
              नेपालको अन्तरिम संविधान, २०६३ ले पनि शिक्षालाई मौलिक अधिकारका रूपमा स्थापित गरेको। यसलाई वर्तमान संविधान (२०७२) ले अभ व्यापक तुल्याएको,

            

            	
              शिक्षालाई मानव अधिकारको अनिवार्य अवयवका रूपमा लिइएको । वर्तमान संवैधानिक व्यवस्था पश्चात अधिकारवादीहरूले शिक्षालाई अधिकारका रूपमा स्थापित गर्न वकालत गर्दै आएको,

            

            	
              शिक्षालाई सर्वसुलभ, पहुँचयोग्य र अधिकारका रूपमा प्रयोग गर्न राष्ट्रिय र अन्तर्राष्ट्रिय रूपमा विभिन्न सन्धि, सम्झौता, अनुवन्ध प्रति सहमति जनाउँदै उच्च प्राथमिकताका साथ सबैका लागि शिक्षा कार्यक्रम अगाडि सारिएको,

            

            	
              सन् २०१५ सम्म सबैका लागि शिक्षाको अधिकार पूरा गर्ने प्रतिबद्धता सवै राष्ट्रहरूले व्यक्त गरेकोमा हाल सन् २०३० सम्म दिगो विकासका एजेन्डा अगाडि सारिएको,

            

            	
              औपचारिक शिक्षाका साथै बैकल्पिक शिक्षा विस्तार र कार्यान्वयनमा जोड दिइएको,

            

            	
              अति विपन्न, पिछडिएका र लोपोन्मुख वर्गका जनसमुदायलाई शिक्षाको मूल धारमा ल्याउने कार्यक्रम सञ्चालन गरिएको,

            

            	
              शिक्षाको पहुँच, समता, गुणस्तर र सान्दर्भिकता वृद्धि गर्ने प्रयत्न भएको,

            

            	
              शिक्षा ऐन २०२८ ले २०२८ देखि विशेष शिक्षाको व्यवस्था गर्दै वर्तमान अवस्थासम्म आइपुग्दा अनिवार्य तथा निशुल्क शिक्षा ऐन, २०७५ समेतले समावेशी बनाउने विभिन्न प्रयास गरेको छ। जस्तै : विशेष शिक्षा, अनौपचारिक शिक्षाको व्यवस्थाका साथै पहुँच अभिवृद्धि गर्न निःशुल्क शिक्षा, मातृभाषामा शिक्षा, छात्रवृत्ति आदिको व्यवस्था गरिएको,

            

            	
              कार्यदक्षता र संस्थागत क्षमता सुधार गर्न खोजिएको,

            

            	
              आ.व. २०५६/०५७ देखि समाहित शिक्षा कार्यक्रमका रुपमा समावेशी शिक्षा कार्यक्रम सञ्चालन भएको।

            

            	
              विभिन्न आवधिक योजना, परियोजना लगायत कार्यक्रमहरूले शिक्षालाई समावेश बनाउने प्रयासहरू गरेको,

            

            	
              बहुभाषिक कार्यक्रम, मातृभाषामा शिक्षा कार्यक्रम सञ्चालन गरिएका,

            

            	
              अपाङ्गता भएका बालबालिकाका लागि विभिन्न शैक्षिक कार्यक्रम सञ्चालन गरिएको

            

            	
              विभिन्न प्रकारका छात्रवृत्तिको व्यवस्था गरिएको। जस्तै : दलित, छात्रा, कर्णाली क्षेत्र, सहिदका छोराछोरी, द्वन्द्व पीडित, अपाङ्गता छात्रवृत्ति आदि,

            

            	
              पाठ्यक्रम, पाठ्यपुस्तक र पाठ्यसामग्री विकास र परिमार्जनमा समावेशी दृष्टिकोण राखिएको,

            

            	
              समावेशीकरण/समाहित शिक्षाका लागि अभिमुखीकरण कार्यक्रम सञ्चालन गरिएको,

            

            	
              लैङ्गिक तथा अपाङ्गता केही सचेतनामूलक कार्यक्रम सञ्चालन,

            

            	
              सरकारी तहबाट गुरुकुल/आश्रम, मदरसा गोन्पा/विहार शिक्षाको प्रारम्भ गरिएको।

            

          

          
            
              
            
          

          नेपालको संविधान (२०७२) मा समावेशिता सम्बन्धी व्यवस्थाहरु

          
            	
              मौलिक हकमा भएको व्यवस्था

            

          

          
            
              धारा १८ समानताको हक
            
          

          उपधारा (२) सामान्य कानूनका प्रयोगमा उत्पत्ति, धर्म, वर्ण, जात, जाति, लिंग, शारीरिक अवस्था, अपांगता, स्वास्थ्य स्थिति, वैवाहिक स्थिति, गर्भावस्था, आर्थिक अवस्था, भाषा वा क्षेत्र, वैचारिक आस्था वा यस्तै अन्य कुनै आधारमा भेदभाव गरिने छैन।' 

          
            
              धारा ३१ शिक्षासम्बन्धी हक
            
          

          
            	
              
                
                  उपधारा (३)
                 अपांगता भएका र आर्थिक रूपले विपन्न नागरिकलाई कानून बमोजिम निःशुल्क उच्च शिक्षा पाउने हक हुनेछ।

            

            	
              
                
                  उपधारा (४)
                 दृष्टिविहीन नागरिकलाई ब्रेललिपि तथा बहिरा र स्वर वा बोलाइ सम्बन्धी अपांगता भएका नागरिकलाई सांकेतिक भाषाको माध्यमबाट कानून बमोजिम निःशुल्क शिक्षा पाउने हक हुनेछ।

            

          

          
            
              धारा ३९ बालबालिकाको हक
            
          

          
            	
              
                
                  उपधारा (९)
                 असहाय, अनाथ, अपांगता भएका, द्वन्द्वपीडित, विस्थापित एवं जोखिममा रहेका बालबालिकालाई राज्यबाट विशेष संरक्षण र सुविधा पाउने हक हुनेछ।

            

          

          
            
              धारा ४२ सामाजिक न्यायको हक
            
          

          
            	
              
                
                  उभारा (१)
                 आर्थिक, सामाजिक वा शैक्षिक दृष्टिले पछाडि परेका महिला, दलित, आदिवासी, आदिवासी जनजाति, मधेशी, थारू, मुस्लिम, पिछडा वर्ग, अल्पसङ्ख्यक, सीमान्तकृत अपाङ्गता भएका व्यक्ति लैंगिक तथा यौनिक अल्पसंख्यक, युवा, किसान, श्रमिक, उत्पीडित वा पिछडिएको क्षेत्रका नागरिक तथा आर्थिकरूपले विपन्न खस आर्यलाई समानुपातिक समावेशी सिद्धान्तका आधारमा राज्यको निकायमा सहभागिताको हक हुनेछ।

            

            	
              
                
                  उपधारा (३
                ) अपांगता भएका नागरिकलाई विविधताको पहिचान सहित मर्यादा र आत्मसम्मानपूर्वक जीवनयापन गर्न पाउने र सार्वजनिक सेवा तथा सुविधामा समान पहुँचको हक हुनेछ।

            

          

          
            	
              राज्यका नीतिहरूमा भएको व्यवस्था

            

          

          
            
              (
            अ) सामाजिक न्याय र समावेशीकरण सम्बन्धी नीति :

          
            (१)असहाय अवस्थामा रहेका एकल महिलालाई सीप, क्षमता र योग्यताको आधारमा रोजगारीमा प्राथमिकता दिदै जीविकोपार्जनका लागि समुचित व्यवस्था गर्दै जाने,

          
            (२) जोखिममा परेका, सामाजिक र पारिवारिक बहिष्करणमा परेका तथा हिंसा पीडित महिलालाई पुनःस्थापना, संरक्षण, सशक्तीकरण गरी स्वावलम्बी बनाउने,

          
            (५) बालबालिकाको सर्वोत्तम हितलाई प्राथमिक रूपमा ध्यान दिने,

          
            (११) उत्पीड़ित तथा पिछडिएको क्षेत्रका नागरिकको संरक्षण, उत्थान, सशक्तीकरण, विकास र आधारभूत आवश्यकता परिपूर्तिका अवसर तथा लाभका लागि विशेष व्यवस्था गर्ने,

          
            (१२) सामाजिक सुरक्षा र सामाजिक न्याय प्रदान गर्दा सबै लिंग, क्षेत्र र समुदायभित्रका आर्थिक रूपले विपन्नलाई प्राथमिकता प्रदान गर्ने,

          
            	
              अन्य व्यवस्था

            

          

          
            	
              राष्ट्रिय सभाका ५९ जना सदस्य मध्ये प्रत्येक प्रदेशबाट कम्तिमा तनि जना महिला, एक जना दलित र एक जना अपाङ्गता भएको व्यक्ति वा अल्पसंख्यक सहित आठ जनाका दरले निर्वाचित हुने व्यवस्था।

            

            	
              अनुसुची ८ को स्थानीय तहको अधिकार सूचीमा अपाङ्गता भएका व्यक्ति र असक्तहरूको व्यवस्थापनसमेत रहेको।

            

          

          
            
              राष्ट्रीय शिक्षा नीति
              
                
                  , 
                
              
              २०७६ मा समावेशी र विशेष शिक्षा
            
          

          निति १०.२८ अपाङ्गता भएका बालबालिकाहरूको सिकाइ आवश्यकता पूरा गर्न समावेशी शिक्षा एवं विशेष शिक्षाका अवसर प्रदान गर्ने र जीवनोपयोगी तथा व्यावसायिक सीप विकासका लागि पाठ्यक्रम तथा पाठ्यसामग्रीमा अनुकूलन गर्ने।

          
            	
              अपाङ्गता भएका, अशक्त र घरबाट विद्यालय आवतजावत गर्न असमर्थ तर विद्यालयमा अध्ययन गर्न सक्ने बालबालिकाका लागि पायक पर्ने स्थानमा आवश्यकताको आधारमा छात्रावाससहितको "विशेष विद्यालय" सञ्चालन गरिनेछ।

            

            	
              अपाङ्गता भएका बालबालिकाहरूको अपाङ्गताको अवस्था हेरी सम्भव भएसम्म अन्य बालबालिकाहरूसँगै बसेर सिक्न पाउने गरी समावेशी शिक्षाको व्यवस्था गरिनेछ।

            

            	
              अपाङ्गता तथा फरक क्षमता भएका बालबालिकाहरुलाई आत्मनिर्भर बनाउनका लागि व्यावसायिक सीप सिक्ने अवसर प्रदान गरिनेछ।

            

            	
              साधारण अवस्थाका बालबालिकासँग बसेर अध्ययन गर्न सक्ने अपाङगता भएका बालबालिकाहरूका लागि अपाङ्गताको प्रकृति र स्तर अनुसार आवश्यक परने सामग्रीहरू (जस्तैः ह्वील चेयर, छडि, ब्रेल पुस्तक, सांकेतिक चित्र आदि) को समुचित प्रबन्ध गरिनेछ।

            

            	
              
                
                  
                 सबै प्रकारका अपाङ्गता भएका बालबालिकहरू (शारीरिक अपाङ्गता, सुनाइ अपाङ्गता, दृष्टि अपाङ्गता, स्वर र बोलाई अपाङ्गता, मानसिक वा मनोसामाजिक अपाङ्गता, बौद्धिक अपाङ्गता, अनुवंशीय रक्तश्राव (हेमोफिलिया) सम्बन्धी अपाङ्गता, अटिजम अपाङगता र बहु अपाङ्गता) को पठनपाठनमा सहजता ल्याउन शारीरिक तथा बौद्धिक क्षमता अनुसारको अपाङ्गमैत्री भौतिक पूर्वाधार तथा सिकार वातावरणको प्रबन्ध गरिनेछ।

            

            	
              सबै बालबालिकालाई सक्षम बनाउन बालबालिकाहरूको अवस्था र प्रकृति हेरी विशेष कक्षा तथा सुधारात्मक कक्षाको व्यवस्था मिलाइनेछ।

            

            	
              अपाङ्गता भएका बालबालिका तथा व्यक्तिहरूको शिक्षा पाउने अधिकारलाई सुनिश्चित गर्न आवश्यक पाठ्यक्रम, पाठ्यपुस्तक तथा श्रव्य दृश्य र सहयोग सामग्रीमा विविधीकरण गरिनेछ।

            

            	
              सुस्त श्रवण भएका बालबालिकालाई साङ्केतिक भाषा तथा दृष्टिविहिन र न्यून दृष्टि भएका बालबालिकालाई ब्रेल लिपिमा मात्र सीमित नगराई अन्य उपकरणको प्रयोगबाट सिक्न सक्ने सम्भाव्य विकल्पको खोजी गरी उपयुक्त अवसर प्रदान गरिनेछ।

            

            	
              अपाङ्गताको प्रकृति अनुसार लचिलो पाठ्यक्रम तथा पाठ्यपुस्तक, वैकल्पिक सिकाइ सामग्री तथा शिक्षण विधिमा जोड दिनुको साथ विद्यार्थी मूल्याङ्कन प्रणालीलाई अपाङ्गता भएका बालबालिका अनुकूल बनाइनेछ।

            

          

          नीति १०.२९ आर्थिक, सामाजिक तथा सांस्कृतिक कारणले पछि परेका व्यक्तिहरूलाई शिक्षाको अवसर सुनिश्चित गर्न आरक्षण, सकारात्मक विभेद, प्राथमिकता, प्रोत्साहन लगायतका उपायहरू अवलम्बन गर्ने।

          
            	
              विद्यालयको सेवा क्षेत्रभित्रका दलित, जनजाती, सीमान्तकृत र लोपोन्मुख समुदायहरूको वाहुल्यता भएका विद्यालयहरुमा समुदायको भाषा र पृष्ठभूमि बुझने शिक्षकको व्यवस्था गर्न प्राथमिकता दिइनेछ।

            

            	
              विद्यालयमा महिला शिक्षकको सहभागिता वृद्धि गर्न विद्यमान आरक्षण तथा सकारात्मक विभेदका कार्यक्रमहरुलाई निरन्तरता दिइनेछ।

            

            	
              दलित, अपाङ्गता भएका व्यक्ति, आर्थिक रूपले विपन्न र सामाजिक रूपले पछि परेका समुदाय तथा क्षेत्र, विशेष प्रतिभावान व्यक्ति र विशिष्टीकृत विषयमा आवश्यक जनशक्ति उत्पादनका लागि सङ्घ, प्रदेश वा स्थानीय तहले पूर्ण वा आंशिक लगानी गरी शिक्षाको प्रवर्द्धन गर्ने व्यवस्था मिलाइनेछ।

            

            	
              विद्यालयको नेतृत्वमा महिलाको प्रतिनिधित्व अभिवृद्धि गर्न क्षमता विकासमा जोड दिई प्रधानाध्यापक नियुक्तिमा महिलालाई प्राथमिकता दिइने व्यवस्था अवलम्बन गरिनेछ।

            

            	
              निश्चित समूहका सबैलाई दिने गरिएको विद्यमान छात्रवृत्ति व्यवस्थालाई पुनरावलोकन गरी गरिब तथा विपन्न केन्द्रित बनाउँदै लगिनेछ। निजी विद्यालयहरुमा छात्रवृत्तिमा अध्ययनरत विद्यार्थीले पनि उच्च शिक्षाको छात्रवृत्तिको आरक्षण सिटमा प्रतिस्पर्धा गर्न पाउने व्यवस्था गरिनेछ।

            

            	
              शिक्षाका सबै तहमा (प्रारम्भिक बालविकासदेखि उच्च शिक्षा तथा जीवनपर्यन्त शिक्षासम्म) समावेशीकरण सम्बन्धी मुद्दा पहिचान गरी त्यसको उचित सम्बोधन गरिनेछ।

            

            	
              सरकारी छात्रवृत्ति तथा विदेशी सरकारले नेपाललाई उपलब्ध गराउने छात्रवृत्ति सार्वजनिक अथवा सामुदायिक विद्यालयमा अध्ययन गरेका विद्यार्थीलाई प्रदान गर्न प्राथमिकता दिइनेछ।

            

            	
              आर्थिक रूपले विपन्न, दुर्गम क्षेत्र र मानव विकास सूचकाङ्कमा पछि परेका क्षेत्र र वर्गलाई प्राथमिकता दिँदै स्टेशनरी, दिवा खाजा र पोशाक स्थानीय तहले नै क्रमशः निःशुल्क उपलब्ध गराउँदै जाने व्यवस्था मिलाइनेछ।

            

            	
              बालबालिकामा छुवाछुतका कारण हुने मनोवैज्ञानिक प्रभाव र भेदभावलाई अन्त गर्न विद्यालयमा छुवाछुत प्रथा पूर्ण रूपमा उन्मूलन गर्दै सबैलाई समान व्यवहार र सिकाइमा समान अवसर प्रदान गर्न विद्यालय तथा शिक्षकहरुलाई पूर्ण जिम्मेवार बनाइने छ।

            

          

        
        
          
            १.४.३.६ समावेशिता र शिक्षा
          

          शिक्षाका क्षेत्रमा पनि शिक्षाको मूल धारबाट बाहिर रहेका वा शिक्षाको अवसरबाट वञ्चित बालबालिका तथा प्रौढहरुलाई शिक्षाको मूल धारमा समाहित गर्ने प्रक्रिया समावेशी शिक्षा हो । नेपालमा औपचारिक, अनौपचारिक र धार्मिक संस्थाहरुबाट शिक्षा दिने चलन धेरै समय अधि देखि भए पनि मुलुकमा अझै पनि करीब ३० प्रतिशत जति जनसङ्ख्या निरक्षर छन् । करीब ५ प्रतिशत प्राथमिक तह उमेर समूह वा बालबालिका विद्यालय शिक्षाको अवसरबाट वञ्चित छन् । त्यस्तै गरी कक्षा र तह बढ्दै जाँदा क्रमशः विद्यार्थी सङ्ख्या घट्दै जान्छ । भौगोलिक, आर्थिक, सामाजिक, सांस्कृतिक, भाषिक र धार्मिक आदि कारणले विद्यालय नआउनेका सङ्ख्या बढी पाइन्छ । तसर्थ यसरी शिक्षा जस्तो मौलिक अधिकार र जीवनका आधारभूत आवश्यकताका रूपमा रहेको शिक्षामा पछाडि परेका वर्ग, सम्प्रदाय, क्षेत्र, जातजाति, लिङ्ग, आदिको समतामूलक सहभागिता गराउने प्रक्रिया समावेशी शिक्षा हो ।

          समावेशी शिक्षाको प्रमुख उद्देश्य भनेको विभिन्न कारणबाट शिक्षाको अधिकारबाट बञ्चित भएकाहरूलाई शिक्षा प्रणालीको मूल धारमा समावेश गर्नु हो । गरीब, पिछडिएका, दलित, जनजाति, महिला, अशक्त, अपाङ्गता भएका, अति कठिन अवस्थामा जीवन विताउन बाध्य बालश्रमिक, घरेलु श्रमिक, सडक बालबालिका, युद्ध तथा द्वन्द्वबाट पीडित बालबालिकाहरूको आवश्यकतालाई पर्याप्त मात्रमा सम्बोधन गरी उनीहरूको रुचि र आवश्यकताअनुसार दिइने शिक्षा नै समावेशी शिक्षा हो । त्यस्तै विभिन्न कारणले शिक्षाको अवसर गर्न नसकेका प्रौढहरुलाई उनीहरूको आवश्यकताअनुसार शिक्षा दिने उपाय पनि समावेशी शिक्षा हो । यसरी सबै सक्षम र असक्षमहरुलाई शिक्षामा समान अवसर उपलब्ध गराउन समतामूलक उपाय अपनाई शिक्षाको मूल धारमा प्रवाहीकरण गर्नु नै समावेशी शिक्षा हो ।

        
        
          
            
          

          
            
            १.४.३.७ समावेशी शिक्षाका समस्याहरु
          

          अधिकमा गरिबी, पछौटेपन, भौगोलिक विकेटता, अन्धविश्वास, रुढिवादी प्रवृत्ति, सामाजिक सांस्कृतिक, धार्मिक कारण, चेतनाको कमि अपाङ्गता आदि कारणले बालबालिका तथा प्रौढहरू शिक्षाको मूल धारबाट वञ्चित रहेका छन् । महिला, दलित, जनजाति, पिछडिएका वर्ग, अपाङ्गता भएका, सडक बालबालिका, युद्ध पीडित, यौनशोषित, गरिब, कामदार वा मजदुर, जेलमा रहेका, एचआईभी/एड्सलगायत कुष्ठरोगी र अन्य सङ्क्रामक रोगग्रस्त बालबालिकाहरू शिक्षा पाउने अवसरबाट वञ्चित रहेका छन्। यिनको रुचि, आवश्यकताअनुसार राज्यको तर्फबाट औपचारिक, अनौपचारिक, खुला शिक्षा आदि माध्यमबाट शिक्षा प्रदान गर्न वातावरण सिर्जना गर्न सकिएको छैन। बुँदागत रूपमा समावेशी शिक्षासम्बन्धी निम्नानुसारका समस्या देखिन्छन् :

          
            	
              शिक्षाको मूल धारबाट वञ्चित वर्गको पहिचान नै गर्न नसकिएको

            

            	
              पहिचान भएकालाई शिक्षा दिने समतामूलक उपाय व्यवहारमा ल्याउन नसकिएको

            

            	
              समावेशी मूल्य मान्यता अनुकूल पाठ्यक्रम, पाठ्यपुस्तक तथा अन्य शैक्षणिक सामग्री विकास गरी सर्वसुलभ गराउन नसकिएको

            

            	
              शिक्षाको माध्यम तथा प्रक्रियामा समावेशी तरिका अपनाउन नसकिएको

            

            	
              समावेशी शिक्षाका प्रयास प्रभावकारी रूपमा सम्बन्धित वर्ग समुदायसम्म पहुँच योग्य तुल्याउन नसकिएको

            

            	
              सिकारूको रुचि, आवश्यकताअनुसार समावेशी मूल्याङ्कन प्रक्रिया अपनाउन नसकिएको

            

            	
              शिक्षालाई आवश्यकतामुखी र जीवनोपयोगी बनाई कार्यान्वयन गर्न नसकिएको

            

            	
              शैक्षिक योजना निर्माणदेखि कार्यान्वयन प्रक्रियामा समावेशी अवधारणअनुसार सरोकारवालाहरुलाई सहभागी गराउन नसकिएको

            

            	
              मातृभाषाका माध्यमबाट शिक्षण गर्ने व्यवस्था प्रभावकारी नभएको

            

            	
              बालबालिकाको उपस्थिति, सक्रिय सहभागिता बढाउँदै आर्जित उपलब्धिलाई दिगोपन प्रदान गर्न नसकिएको

            

            	
              विपन्न तथा शिक्षाको मूलधारबाट बाहिर रहेका समूहसँग सहकार्य गर्न नसकिएको

            

            	
              विद्यालय तथा घर परिवारमा भेदभावरहति शैक्षिक वातावरणको सिर्जना गर्न नसकिएको

            

            	
              परिवारको क्षमता बढाउन परिवारको आय आर्जन र चेतना विकास गर्न नसकिएको

            

            	
              जनजाति, अपाङ्गता, लिङ्ग, पारिवारिक स्तर तथा बालबालिकामा भएका विभिन्न सिकाइ तथा परिस्थितिजन्य विभिन्नतालाई आदर गर्ने वातावरण सिर्जना नभएको

            

            	
              नीतिगत, संरचनागत रूपमा समावेशी शैक्षिक प्रक्रिया र व्यवस्थापनमा स्पष्ट गर्न नसकिएको

            

            	
              कार्यक्रमलाई दिगो बनाउन स्थानीय तहको सक्षमता बढाउन नसकिएको

            

            	
              साधन र स्रोत बाँडफाँड समन्यायिक हुन नसकेको

            

          

        
        
          
            १.४.३.८ समावेशी शिक्षालाई प्रभावकारी बनाउने उपायहरु
          

          समावेशी शिक्षाका सन्दर्भमा माथि उल्लिखित विभिन्न प्रकारका प्रयासहरू भएका छन् । तथापि अझै पनि सम्बन्धित वर्ग, समुदायसम्म यसको प्रभावलाई देखिने गरी पुऱ्याउन सकिएको छैन । उत्पीडित, दलित पिछडिएको र सीमान्तकृत वर्ग शिक्षाको मूल धारमा आउन सकेका छैनन्। अझै पनि करिब ठूलै सङ्ख्याका व्यक्ति निरक्षर छन्। भौगोलिक तथा वर्गीय पहुँचले शिक्षाबाट पाउने सुविधामा सक्ने र नसक्नेबीच दुरी बद्दै छ। त्यसैले समावेशी शिक्षाको प्रयास अपेक्षित रूपमा फलीभूत हुन सकेका छैनन्। त्यसैले समावेशी शिक्षालाई प्रभावकारी बनाउन निम्नलिखित उपायहरू अपनाउन सकिन्छ।

          
            	
              पद्धतिहरु (Approach)

            

          

          
            	
              सशक्तीकरणको अवधारणा (Empowerment Approach)

            

            	
              हस्तक्षेपको अवधारणा (Interventionist Approach)

            

          

          
            	
              उपायहरू

            

          

          
            	
              सकारात्मक विभेद (सशक्तीकरणको अवधारणा)

            

          

          
            	
              पिछडिएका वर्गहरूको क्षमता अभिवृद्धि गरेर

            

            	
              सबलीकरण गरेर

            

            	
              सशक्तीकरण गरेर

            

            	
              मूलप्रवाहीकरण गरेर

            

          

          
            	
              आरक्षण (हस्तक्षेपको अवधारणा)

            

          

          
            	
              पिछडिएका वर्गहरुलाई निश्चित कोटा छुट्याएर

            

          

          
            	
              छनौटपूर्ण नीतिहरू अवलम्बन गरेर।

            

          

          
            	
              उपायको अवलम्बन कसरी ?

            

          

          
            	
              सबै खाले विविधताहरूको पहिचान गरी तिनलाई सम्मान गर्ने,

            

            	
              शैक्षिक कार्यमा सवैलाई सहभागी हुन आमन्त्रण गर्ने र प्रोत्साहन गर्ने,

            

            	
              
                
                  
                विविधताले जन्मदिएका मूल्यमान्यतालाई प्रोत्साहन गर्ने,

            

            	
              सकारात्मक सोच राख्ने,

            

            	
              सँगै वसेर काम गर्ने,

            

            	
              कमजोर वर्गलाई सशक्तीकरण गर्ने,

            

            	
              सबै काम कुरालाई पारदर्शी बनाउने,

            

            	
              शैक्षिक समावेशीकरणका लागि देहायका नीतिहरू अपनाउन सकिन्छ :

            

          

          
            	
              श्रोत, साधन, सेवा र अवसरमा पहुँच अभिवृद्धि

            

            	
              सशक्तीकरण, अस्तित्वबोध र क्षमतामा वृद्धि

            

            	
              नीति-नियम, मूल्य-मान्यता र संरचनामा परिवर्तन

            

          

        
      
      
        
          १.४.४
          
            
          
          शिक्षामा समता र समानता तथा समतामूलक शिक्षाका रणनीतिहरु
        

        
          
            १.
            
              ४.४.१
            
            
              
            
            समता र समानताको अवधारणा
          

          व्यक्ति र समाजबीच विद्यमान असमानता कम गर्ने वा उनीहरुबीच समानता कायम गर्ने एउटा उपाय समता हो । समानता भनेको हरेक प्रकारका अवसर, पहुँच, अधिकार आदिमा बराबरी हक अधिकार प्रदान गर्नु हो। जस्तो कानुनीरूपमा समान अवसर प्राप्त भए पनि प्राकृतिक वा जैविकरूपमा महिला र पुरुषबीच हुने भिन्नताले गर्दा पुरुषसरह महिलाले आफ्नो काम गर्न कठिनाई उत्पन्न हुने र परम्परागतरूपमा महिलालाई घरभित्र सीमित गरिएको परिवेशमा कानुनीरूपमा समानता दिंदैमा त्यो अधिकार उपयोग र प्रयोगमा समानता नआउने हुन्छ । जस्तै- महिला गर्भवती हुने, बच्चाबच्चीलाई दूध खुवाउनेजस्ता कामका साथै प्राकृतिक स्वभावका दृष्टिले महिला बढी ममतामयी दयालु हुनु, शारीरिक रूपमा पुरुषको दाँजोमा बलियो नहुनु आदि कारणले गर्दा पुरुषको दाँजोमा उही र उस्तै परिवेशमा समानता कायम गर्ने एउटा उपाय समता (Equity) हो । जस्तैः फ्याउरो र सारसलाई एकैखाले थालीमा आहार दिनु कानुनी रूपमा समानता हो तर उनीहरूको जैविक बनोटको स्वभावले गर्दा थालीमा दिएको खाना फ्याउरोलाई लाभप्रद हुन्छ तर सारसले थालीमा खान कठिन हुन्छ । तर त्यही खाना सारसलाई सुराहीमा र फ्याउरोलाई थालीमा दिएमा दुवै लाभान्वित हुन सक्छन् । अर्थात् दुवैले खानालाई समान रूपमा उपयोग गर्न सक्छन् ।

          जस्तो शिक्षा क्षेत्रमा समताका लागि विभिन्न प्रकारका बालिका वा छात्रा वा महिला छात्रवृत्तिको व्यवस्था हुनु, शिक्षक पदमा महिलाका लागि आरक्षण गरिनु, शिक्षक पदमा परीक्षणकाल पुरुषभन्दा कम हुनु, बढुवामा पुरुषका भन्दा १ वर्ष अगाडि नै उमेद्वार हुन पाउनु आदि समता कायम गर्न ल्याइएका उपाय हुन्। तर शिक्षा प्राप्तिमा छात्र र छात्राबिच कानुनी र नीतिगत रुपमा कुनै भेदभाव नहुनु, शिक्षक पदमा महिला र पुरुषलाई समान प्रक्रिया अपनाउनु समानताको उदाहरण हो। यसरी कमजोर पहुँच भएकालाई कसरी न्याय दिन सकिन्छ भनेर हेर्नु विशेष रूपमा ध्यान पुऱ्याउनु समता हो भने समान प्रतिस्पर्धाको अवसर रहनु समानता हो। जस्तो १० कक्षामा होस्टेलमा बस्ने सबै विद्यार्थीलाई जाडोमा ४० नम्बर साइजको ज्याकेट दिनु समानता हो भने शरीरको बनोट र आकारअनुसार उही गुणस्तरका विभिन्न साइजका जाकेट दिनु समता हो ।

          यसरी असमान अवस्थामा रहेका दुई पक्षबीच कमजोर पक्षलाई केही थप अवसर सिर्जना गरेर दुई पक्षका बीचमा समानता ल्याउने प्रयत्नलाई समताको अवधारणाका रूपमा लिन सकिन्छ । त्यसैले समानता भनेको भावी गन्तव्य वा साध्य (Means) हो भने समता भनेको समानतामा पुग्नका लागि प्रयोग गरिने उपाय वा साधन (Tools) हो ।

          
            
              समता र समानतामा फरक
            
          

          
            
              
              
            
            
              
                	
                  
                    समानता
                  
                
                	
                  
                    समता
                  
                
              

            
            
              
                	१. समानता आफैंमा एक साध्य (means) हो।
                	१. समानता ल्याउने एक साधन (tools) उपाय समता हो।
              

              
                	२. यसले समान सहभागिता, विवरण, पहुँच, नियन्त्रण र बराबर अधिकार बुझाउँदछ।
                	२. यसले सामाजिक न्याय, निष्पक्षताका लागि फरक अधिकार प्राप्तिलाई व्यवहारमा ल्याउँदछ
              

              
                	३. विभेद हुन नदिनु र विभेदको अन्त्य गर्नु समानता हो।
                	३. समानता वा बराबरीको हैसियतमा पुरयाउने गरिने सम व्यवहार नै समता हो।
              

              
                	४. यो दुई पक्षबीचको समानताको अवस्था हो । समावेशीकरण अवधारणाको उच्चतम विन्दु समानता हो।
                	४. यो सक्षम र कमजोर पक्षबीच समानता कायम हुन सक्ने अवस्थाको सिर्जना कायम गर्न कमजोर पक्षमा सक्षमताको विकास गर्न चाहिने पहलकदमी हो।
              

              
                	५.कुनै पनि विकासको भेदभाव नहुने अवस्था सिर्जना हुने अवस्था हो।
                	५. पछाडि परेका वर्ग समुदाय वा लिङ्गका व्यक्तिलाई सक्षम बनाउन सशक्तीकरण लगायत क्षमता अभिवृद्धि गर्ने कार्य हो।
              

              
                	६. सबैमा समान अधिकार, अवसर, पहुँच तथा वितरणको आदर्श अवस्था समानता हो।
                	६. कमजोर वर्गलाई नैसर्गिक न्याय कायम गर्नु समता हो अर्थात् बराबरीको हैसियतमा पुरयाउन गरिने सकारात्मक विभेद जस्ता व्यवहार समता हो।
              

            
          

          
            
              
              
            
            
              
                	
                  
                    
                  ७. यो आदर्श हो।
                	७.यो व्यवहार हो।
              

            
            
              
                	८. अवसर र पहुँच समानुपातिक हुँदैन । बराबरी हैसियत र प्रतिस्पर्धा हुन्छ।
                	८.अवसर र पहुँचको समानुपातिक वितरण हुन्छ । आवश्यकता अनुसार प्राथमिकता पनि दिइन्छ।
              

              
                	९. न्याय दिने प्रयास हो।
                	९. न्याय प्राप्त भएको अनुभूति हो
              

              
                	१०.न्याय देखावटी र बढी अमूर्त हुन्छ।
                	१०. यो वास्तविक र मूर्त हुन्छ
              

              
                	११.यसलाई वास्तविक व्यवहारमा उतार्न नसकिने पनि हुन सक्छ।
                	११. यो व्यवहारमा उतारिएको अवस्था हो।
              

              
                	१२. समानताका उपायहरू - साधन, स्रोत, अधिकार र पहुँचमा समानता कायम गर्ने कानूनी प्रावधानहरू, विकास कार्यक्रम तथा सो अनुसारका कार्यलाई व्यवहारमा ल्याउनु आदि।
                	१२. समताका उपायहरू - सकारात्मक विभेद (positive discrimination), सकारात्मक कार्यहरू (affirmative Action), आरक्षण (Reservation) आदि।
              

            
          

        
        
          
            १.४.४.२ समतामूलक शिक्षा
          

          समता भनेको समानतमा पुर्याउन गरिने समव्यवहार हो भन्ने कुरा माथि नै उल्लेख भइसकेको सन्दर्भमा शिक्षालाई अधिकारका रुपमा स्थापित गर्न हरेक व्यक्तिले शिक्षा सम्बन्धी आधारभूत आवश्यकता सहजै प्राप्त गर्न गरिएको प्रयत्न हो। समाज र राज्यबाट प्रदान गरिने शैक्षिक सेवा सुविधाहरू व्यक्तिको अवस्था, परिवेश अनुसार विना पक्षपात सहज रूपमा प्राप्ति हुने अवस्था हो। शिक्षामा पहुँच र न्यायको दृष्टिले कमजोर स्थिति रहेका सवै वर्ग समुदाय, भाषा, संस्कृति, भौगोलिक क्षेत्र, लैङ्गिकता, अपाङ्गता आदिमा समता कायम गर्ने प्रयास हो।

          यस बह्माण्डमा जन्म लिएका कुनै पनि व्यक्तिलाई न्याय पाउने, अधिकार हुन्छ । शिक्षा पाउने अधिकार हुन्छ । आफुखुसी बाँच्न पाउने स्वतन्त्रता हुन्छ । त्यसैले शिक्षा सबैको पहुँचभित्र पर्नुपर्छ । तर सक्नेले सबैखाले अवसर प्राप्त गरेको तर गरिब र पिछडिएको वर्ग समुदायले शिक्षालाई आधारभूत मानव अधिकारका रुपमा समान पहुँच र न्यायको सिद्धान्त अनुसार प्रयोग गर्न नपाएको परिवेशलाई दृष्टिगत गरी उनीहरु जेस्तो अवस्थामा छन्, त्यही अवस्थामा अरुले पाएसरहको शैक्षिक अवसर पाउन प्रदान गरिने अवसर र सुविधाहरुको व्यवस्थालाई समताका प्रयासका रुपमा लिन सकिन्छ।

          शिक्षा सम्बन्धी सम्पूर्ण सेवा तथा सुविधाको समतामूलक वितरण गर्न विद्यमान असमानता हटाउन उपयुक्त वातावरण सिर्जना गर्ने आवश्यक हुन्छ, जसमा निम्नलिखित उपायसँगै शिक्षाका अवसर दिन सकेमा मात्र ती कार्यान्वयनमा आउन सक्छन्। नत्र कार्यक्रमका लागि कार्यक्रम हुने भएकाले तिनको प्रभावकारी कार्यान्वयनका लागि सर्वप्रथम निम्न कुरामा ध्यान जानु आवश्यक हुन्छ :

          
            	
              सामाजिक विभेदको अन्त्य (लैङ्गिक विभेद, जातिगत विभेद, अपाङ्गतागत विभेद),

            

            	
              मानव अधिकारभित्रका विषयक्षेत्र जस्तै मानव अधिकार, बाल अधिकार, महिला अधिकार आदिको सुनिश्चितता,

            

            	
              सामाजिक शोषणको अन्त्य (वालशोषण, यौन शोषण, श्रम शोषण, महिला शोषण, दलित शोषण, अपाङ्गता शोषण आदि)

            

            	
              शिक्षा, स्वास्थ्य, रोजगारी, अर्थतन्त्र आदिमा समान पहुँच र नियन्त्रण,

            

            	
              सार्वजनिक सेवा, सूचना, स्रोत, साधनमा समान पहुँच

            

            	
              निष्पक्ष आधारभूत सामाजिक संरचनाको निर्माण

            

            	
              सेवा, सुविधा र अवसरको निष्पक्ष वितरण

            

            	
              निर्णय प्रक्रियामा सबैको समान पहुँच र सहभागिता

            

          

          उपयुक्त अपेक्षाहरूको प्राप्तिका लागि पनि शिक्षाको समतामूलक पहुँच वढाउनुपर्छ । पहुँचलाई समानतामुखी वनाउनुपर्छ। हाम्रो विद्यमान समाजमा जातजातिमा, भाषामा, सामाजिकतामा, भौगोलिक क्षेत्रमा, वर्गीयतामा, लैडिंगिक पक्षमा, अपाङ्गताको क्षेत्रमा असमानता सहजै भेट्न सकिन्छ। यसले शिक्षामा, स्वास्थ्यमा, रोजगारीमा, उत्पादनका साधन वितरणमा, राष्ट्रिय आयको वितरणमा, प्रतिनिधित्वमा, पहुँच र अवसरमा प्रभाव पार्ने गरेको छ।

          असमानता हटाउने उपाय

          
            	
              शिक्षाको पहुँच बढाउने-सवैका लागि शिक्षा अभियानलाई सफलीभूत बनाउने,

            

            	
              शैक्षिक असमानताका कारणहरू पहिचान गर्ने र तिनको उपचारात्मक विधिको तय गर्ने,

            

            	
              शैक्षिक न्यायका बहुपक्षीय उपायहरूको अवलम्बन गर्ने (जनचेतना अभिभावक भेला, शैक्षिक महत्ववोध, पुराना कुसंस्कारको अन्त्यका लागि अभियान, आदि)

            

            	
              पाठ्यक्रम पाठ्यपुस्तकमा व्यापक सुधार गरी सामाजिक न्याय, विवेक, विभेदरहित व्यवहार, नागरिक कर्तव्य र अधिकारमा विशिष्ट जोड दिने ।

            

            	
              समझदारी, अन्तर्क्रिया, सहभागिता, छलफल आधारमा कार्यक्रमको चयन र वितरण गर्ने पद्धतिको विकास ।

            

          

          
            
              
                
              
            उपायको अवलम्बन कसरी ?

          
            	
              सवै जनताप्रति विश्वास गर्ने, विविधताहरूलाई सम्मान गर्ने,

            

            	
              सामाजिक कार्यमा, शैक्षिक कार्यमा सवैलाई सहभागी हुन आमन्त्रण गर्ने र प्रोत्साहन गर्ने,

            

            	
              विविधताले जन्मदिएका मूल्यमान्यतालाई प्रोत्साहन गर्ने,

            

            	
              सकारात्मक सोच राख्ने,

            

            	
              सँगै वसेर काम गर्ने,

            

            	
              कमजोर वर्गलाई सशक्तीकरण गर्ने,

            

            	
              सवै कुरालाई पारदर्शी बनाउने ।

            

          

          पहुँच र न्यायका अभिवृद्धिमा शिक्षाले सहयोग गर्न सक्ने पक्षहरू :

          
            	
              समावेशी र समाहित शिक्षा पद्धतिको विकास र प्रयोग

            

            	
              नैतिक आचरणयुक्त शिक्षा

            

            	
              दिगो विकासमा सहयोग

            

            	
              अधिकारमा आधारित शिक्षाको अवलम्बन

            

            	
              जीवनोपयोगी र सीपमूलक शिक्षा

            

            	
              गुणस्तरीय शिक्षा

            

          

        
      
    
  
    
      
        १.५ आवश्यकतामा आधारित शिक्षा र अधिकारमा आधारित शिक्षाको परिचय तथा विशेषता
        
          , 
        
        आवश्यकतामा आधारित र अधिकारमा आधारित शिक्षाको तुलना
      

      
        
          १.५.१ आवश्यकतामा आधारित शिक्षा
        

        सामान्यतया आवश्यकता भनेको खाँचो भएको, चाहिएको, जरुरी भएको वा नभई नभएको अवस्था हो। मानिसलाई मानव भएर बाँच्न विभिन्न किसिमका आवश्यकता हुन्छन् । यस्ता आवश्यकताहरु वैयक्तिक, सामूहिक, पारिवारिक, सामाजिक, संस्थागत आदि हुन सक्छन् । मूलतः व्यक्ति र समुदायका आवश्यकता मुख्य मानिन्छन् । हुन त देश वा मुलुकका आफ्नै आवश्यकता हुने गर्छन् तथापि आजभोलि आएर मानव अधिकारका कुरा गर्दा हरेक व्यक्तिका आधारभूत आवश्यकतालाई पनि उत्तिकै जोड दिन थालिएको छ।

        मानिसका आधारभूत आवश्यकतामा खाना, लुगाफाटा, बस्ने ठाउँ, सुरक्षा आदि हुन् । तथापि आजभोलि मानिसका आधारभूत आवश्यकताका रुपमा गास, बास, कपास र सुरक्षाका अतिरिक्त स्वास्थ्यको अधिकार, शिक्षाको अधिकार, आर्थिक, राजनीतिक र साँस्कृतिक अधिकार आदि पनि महत्वपूर्ण मानिन्छन् । हरेक मानवमा निहित आवश्यकता परिपूर्तिलाई आज आएर मानव अधिकारका रुपमा लिन थालिएको छ।

        मानिसका विभिन्न आवश्यकतामध्ये शिक्षा पनि एक आधारभूत अधिकार अन्तर्गत पर्छ। मूलतः अधिकारमा आधारित शिक्षा मौलिक अधिकारका रुपमा उपयोग गरिने आधारभूत शिक्षा प्राप्तिमा केन्द्रित हुने गर्दछ। तर यस्तो शिक्षा सामान्य प्रकारको हुने भएकाले यो आवश्यकताकेन्द्री नहुन पनि सक्छ । अधिकारका रुपमा शिक्षाका बारेमा तल्लो शीर्षकमा उल्लेख गरिएकाले यहाँ मूलतः आवश्यकतामा आधारित शिक्षाका बारेमा चर्चा गर्ने प्रयास गरिएको छ।

        सामान्यतया आवश्यकतामा आधारित शिक्षा भन्नाले हरेक व्यक्तिलाई आवश्यक भएको शिक्षा भन्ने बुझिन्छ। जस्तैः

        
          	
            निरक्षरलाई साक्षरता शिक्षा

          

          	
            अपाङ्गता भएकालाई विशेष आवश्यकता शिक्षा

          

          	
            रोजगार नभएकालाई रोजगारमूलक शिक्षा,

          

          	
            स्वास्थ्य समस्या भएकालाई आधारभूत स्वास्थ्य चेतना शिक्षा

          

          	
            डिजिटल निरक्षर भएकालाई डिजिटल साक्षरता शिक्षा

          

          	
            दक्ष शिक्षकलाई शिक्षक शिक्षा

          

          	
            नेतालाई राजनीतिक साक्षरता शिक्षा

          

          	
            सुरक्षाकर्मीलाई सुरक्षा चुनौती सामना गर्ने शिक्षा, साइबर सुरक्षा शिक्षा

          

          	
            अन्यायमा परेकालाई कानूनी साक्षरता शिक्षा

          

          	
            असल अभिभावक बन्न अभिभावक शिक्षा

          

          	
            नैतिकवान् बन्न चाहनेलाई मूल्य मान्यता शिक्षा (Value Education)

          

          	
            असल कर्मचारीलाई व्यवस्थापन तथा सुशासन शिक्षा

          

          	
            विदेश जानेलाई वैदेशिक भाषा संस्कृति शिक्षा वा अन्तर्देशीय शिक्षा आदि।

          

        

        
          
            
          यसरी विभिन्न व्यक्तिलाई विभिन्न प्रकारको शिक्षाको आवश्यकता पर्ने भए पनि साधारण वा सामान्य शिक्षा सबैले पाउने तथा कतिपय आवश्यकता सामान्य सोंधी, खोजी गरेर तथा वैयक्तिक अध्ययनबाट पाउने, जीवनोपयोगी सिपका रुपमा सिकाउन सकिन सन्दर्भमा विशेष आवश्यकतामा आधारित शिक्षालाई विशेष आवश्यकता शिक्षाका रुपमा लिइने गरिएको पाइन्छ।

        विशेष आवश्यकता शिक्षा भनेको सामान्य व्यक्तिलाई भन्दा फरक वा विशेष किसिमले दिइने शिक्षा भन्ने बुझिन्छ। यसलाई शिक्षा विकासका सुरुका वर्षहरूमा विशेष शिक्षा पनि भन्ने गरिन्थ्यो भने पछिल्ला दिनहरूमा अपाङ्गताका लागि शिक्षा भन्दै समाहित शिक्षा अवधारणाका रूपमा पनि विशेष आवश्यकता शिक्षालाई चिनाउने गरिएको हुन्छ।

        साधारण व्यक्तिलाई भन्दा फरक किसिमले विशेष ढङ्गको शिक्षा दिने शिक्षाको एक स्वरूपलाई विशेष शिक्षाको प्रयोग हुँदै आएकोमा पछिल्ला दिनहरूमा विविध कारणले विभिन्न प्रकारका अपाङ्गता हुनु व्यक्ति स्वयम्का कारणले होइन, ऊ पनि यस संसारमा साङ्ग व्यक्ति जस्तै अधिकार पाउने व्यक्ति नै भएकाले विशेष शिक्षा भनेर छुट्टै र भिन्न प्रकारको शिक्षा दिने अर्थमा नलिई उनीहरूको अवस्था र प्रकृतिका आधारमा स्वतः र स्वाभाविक रूपमा शिक्षा प्राप्त गर्ने गराउने प्रावधान हुनुपर्छ भन्ने मान्यता अगाडि आएपछि विशेष आवश्यता शिक्षाका रूपमा परिचित हुन पुगेको पाइन्छ।

        अपाङ्गता भएका व्यक्तिलाई परिवार, समुदाय वा राज्यले विशेष कृपा गरेर शिक्षा दिएको भन्ने गलत अवधारणाबाट प्रेरित नभई मानव भएका नाताले नैसर्गिक अधिकारका रूपमा अरू व्यक्तिले जस्तै शिक्षाको अवसर पाउनु पर्ने मान्यताका साथ विशेष आवश्यकता शिक्षाको अवधारणा आएको हो। केवल फरक यत्ति मात्र हो कि साङ्ग व्यक्तिले प्रचलित साधारण शिक्षा प्राप्त गर्दछन् भने विशेष आवश्यकता भएका व्यक्तिले उनीहरूको आवश्यकता अनुकूलको शिक्षा पाउनुपर्दछ।

        अपाङ्गता शरीरको सामान्य स्वाभाविक अवस्था भन्दा फरक अवस्था हो। शरीरको कुनै एक वा एकभन्दा बढी अङ्गहरूको सहज रूपमा काम गर्न नसक्ने अवस्था नै अपाङ्गता हो। तसर्थ त्यस्तो अवस्थाका आधारमा उनीहरूलाई सहज र सम्भव हुने माध्यमबाट शिक्षा दिने व्यवस्था नै विशेष आवश्यकता भएकालाई दिइने शिक्षा हो। भनिन्छ सबै मानिसमा कुनै न कुनै क्षमता हुन्छ, उजागर गर्ने वातावरणको विकास प्रमुख चिन्ताको विषय हो। यसै मान्यता झै हरेक व्यक्तिमा अन्तरनिहित क्षमताको प्रस्फुटन र विकासका निम्ति प्रत्येक व्यक्तिले शिक्षा पाउनु उसको नैसर्गिक मानव अधिकार हो। त्यसैले दृष्टिविहीन, बहिरा, सुस्त श्रवण भएका तथा मानसिक वा बौद्धिक किसिमले कमजोर रहेका एवम् शारीरिक रूपले असक्षम व्यक्तिहरुलाई दिइने विशेष प्रकारको शिक्षालाई विशेष आवश्यकता शिक्षा भन्न सकिन्छ।

        विशेष आवश्यकता शिक्षाको कार्यान्वयन

        समाज विविध प्रकारको छ । समाजमा विभिन्न प्रकारका मानिसहरूको अवस्थिति छ । सामाजिक संरचनामा रहेका मानिसहरूबीचको विविधताको पहिचान गरी सामाजिक विविधताको व्यवस्थापनका सन्दर्भमा शैक्षिक पक्षलाई जोड दिनु एक महत्त्वपूर्ण पक्ष हो। मानिसहरू भाषा संस्कृति, शिक्षा, अवसर र पहुँच, आर्थिक अवस्था, साधन र स्रोतको उपलब्धता आदिका कारण समाजमा विविधता सिर्जना हुन जान्छ । यस्ता विविधतामध्ये विशेष आवश्यकता भएको समूह एउटा हो । विशेष आवश्यकता समूहमा देहायका कठिनाइ भएका व्यक्तिहरू पर्दछन् :

        
          	
            सुस्त श्रवण एवम् बहिरा

          

          	
            शारीरिक अपाङ्गता

          

          	
            शारीरिक रूपले असक्षम, अशक्त

          

          	
            कमजोर सिकाइ क्षमता वा सुस्तमनस्थिति

          

          	
            दृष्टिविहीन

          

          	
            बहुअपाङ्गता

          

          	
            संवेगात्मक असन्तुलन

          

        

        यसरी माथि उल्लिखित विभिन्न प्रकारका अपाङ्गता भएका व्यक्तिलाई उनीहरूको आवश्यकता अनुसार अरू सामान्य व्यक्तिमा भन्दा विशेष किसिमले शिक्षा दिनुपर्ने भएकाले त्यस प्रकारबाट दिइने शिक्षा नै विशेष आवश्यकता भएकालाई दिइने शिक्षा हो। माथि उल्लिखित हरेक प्रकारको असक्षमता वा अपाङ्गता अनुसार फरक फरक किसिमले उनीहरूका आवश्यकता अनुसार शिक्षा दिनु पर्दछ। त्यसैले यसलाई विशेष आवश्यकता शिक्षा भनिएको हो।

      
      
        
          
        

        
          
            
          
          १.५.२ अधिकारमा आधारित शिक्षा
        

        अधिकार भनेको के हो ?

        
          	
            मानिसले मानिसकै हैसियतमा मर्यादित भएर बाँच्नका लागि आवश्यक पर्ने सबै अधिकारहरूलाई मानव अधिकार भनिन्छ।

          

          	
            मानिस भएका कारणले उपभोग गर्न पाउने अवसर वा मानिस भएका नाताले प्राप्त हुने र मानिसलाई बाँचुन्जेल नभई नहुने अधिकार नै मानव अधिकार हो।

          

          	
            विश्वका प्रत्येक समुदायका मानिसलाई जाति, भाषा, धर्म, लिङ्ग, वर्ण, उत्पत्ति, राष्ट्रियता, शैक्षिक स्तर, सामाजिक तथा आर्थिक स्थिति आदिको कुनै भेदभाव विना प्राप्त हुने अधिकार नै मानव अधिकार हो।

          

          	
            व्यक्तिको जीवन, स्वतन्त्रता, समानता र मर्यादासँग सम्बन्धित संविधान तथा अन्य प्रचलित कानुनद्वारा प्रदान गरिएका अधिकार तथा अन्य प्रचलित कानुनद्वारा प्रदान गरिएका अधिकार तथा नेपाल पक्ष भएका मानव अधिकार सम्बन्धी अन्तर्राष्ट्रीय सन्धि सम्भौतामा निहित अधिकारलाई मानव अधिकार भनिन्छ। (मानव अधिकार आयोग ऐन, २०५३)

          

          	
            वास्तवमा मानवलाई न्यूनतम मानवीय मर्यादासहितको जीवनको लागि आवश्यक अधिकार नै मानव अधिकार हुन्। मानव अधिकार विश्व राजनीति र मानव विकासको केन्द्रीय विषयवस्तुको रूपमा रहेको छ । यो व्यक्तिको अत्यावश्यक मानवत्व प्राप्त गर्ने आवश्यकताबाट अभिप्रेरित रहेको छ।

          

        

        यसरी मानिस भएका नाताले प्रत्येक व्यक्तिलाई दिइने विश्वव्यापी अधिकार र उन्मुक्तिहरुलाई मानव अधिकार भनिन्छ । अर्थात् मानव भएर जन्मेका नाताले उसले प्राप्त गरेका आधारभूत मानवीय अधिकारलाई नै मानव अधिकार भनिन्छ।

        मानव अधिकारमा आधारित शिक्षाको परिचय

        मानव अधिकार मानवीय जीवन यापन गर्ने एक मुख्य आधार हो। प्रजातन्त्र/लोकतन्त्र र मानव अधिकारलाई एक अर्काका पर्यायका रूपमा पनि लिइन्छ । दुवैले स्वतन्त्रता, समानता र मानिसको आत्मसम्मानलाई मान्यता दिन्छन् । प्रजातन्त्रले सम्पूर्ण नागरिकहरू समान छन् र सबैको समान आत्मसम्मान हुन्छ भन्ने तथ्य आत्मसात् गरेको हुन्छ । त्यसैले मानवअधिकार सम्बन्धी मूल्य मान्यताहरुलाई तल्लो तहदेखि नै बोध गराउँदै मानिसलाई मानव अधिकारप्रति सचेत तुल्याउन मानव अधिकारमा आधारित शिक्षा आवश्यक हुन्छ । लोकतान्त्रिक मूल्य मान्यता, आदर्श लगायत चरित्रवान् नागरिक बनाउन, आफ्नो हक अधिकारको खोजी गर्दा अर्काको हक अधिकारको हनन नगर्ने तथा हक अधिकारका साथै कर्तव्य प्रति सचेत नागरिक तयार गर्न मानव अधिकारमा आधारित शिक्षा आवश्यक हुन्छ।

        मानव अधिकार र कानुनी शासन लोकतन्त्रका आधार स्तम्भ हुन्। मानिस लोकतन्त्रवादी हुनका लागि मानव अधिकारको सम्मान र सुरक्षा गर्नुपर्ने, अरूको विचार र दृष्टिकोणहरू स्वीकार गर्ने, शान्ति र समृद्धि तर्फ लाग्नु पर्ने भएकाले देशको समृद्धि र उन्नतिका लागि मानव अधिकारको परिपालन आधारभूत कुरा हो। देशमा असल शासनका लागि मानव अधिकारको पूर्ण परिपालना आवश्यक हुन्छ। मानव अधिकारको परिपालनले कानुनी शासन, पारदर्शिता, समता र समानता, उत्तरदायित्वबोध, जवाफदेहिता र दिगो शान्ति आदि पक्ष सबल बनाउँछ। तसर्थ समग्र देशको समृद्धि, विकास र लोकतन्त्र फस्टाउन मानव अधिकार पहिलो र आधारभूत कुरा हो।

        मानव अधिकारका मूलभूत मूल्य मान्यता र त्यस्ता अधिकारका बारेमा जानकारी दिंदै तिनको सही रूपमा पालना गर्न प्रतिबद्ध नागरिक उत्पादन गर्नु मानव अधिकारमा आधारित शिक्षाको मुख्य उद्देश्य हो। यसरी मानव अधिकारका मूलभूत पक्षहरूका बारेमा जानकारी राख्न र मानव अधिकारका क्षेत्रको पहिचान गर्दै तिनको संरक्षण र संवर्धनमा योगदान पुऱ्याउन सक्ने नागरिक उत्पादन गर्नु नै मानव अधिकार शिक्षा हो। नेपालमा विद्यालय तहदेखि नै मानव अधिकारमा आधारित शिक्षालाई जोड दिइएको छ।

        मूलत : नागरिक शिक्षा, सामाजिक अध्ययन विषयमा मानव अधिकार सम्बन्धी विषयवस्तु प्रत्यक्ष रूपमा समावेश गरिएको छ भने नेपाली विषय मानव अधिकारलाई प्रवर्धन गर्ने विचार भएका पाठ तथा अभ्यासहरू समावेश गरिएको पाइन्छ।

        अधिकारमा आधारित शिक्षाका रूपमा बाल अधिकार

        अधिकारमा आधारित शिक्षाले मूलत : तीनओटा पाटोलाई जोड दिएको पाइन्छ । पहिलो बालमैत्री वातावरणमा निःशुल्क र अनिवार्य आधारभूत शिक्षा पाउने हक प्राप्तिको सुनिश्चितता र दोस्रो गुणस्तरीय शिक्षा र तेस्रो मानव अधिकारप्रति सचेत भई सो अनुकूलका आचरण र व्यवहार प्रदर्शन गर्ने नागरिक उत्पादनको पक्ष । सामान्यतया अधिकारमा आधारित शिक्षा भन्नाले संविधान वा कानुनमा सुनिश्चित गरिएको शिक्षासम्बन्धी अधिकारमा आधारित शिक्षाका रूपमा लिइने गर्छ। मानव अधिकारमा आधारित शिक्षाले शिक्षामा पहुँच हुने अधिकार, गुणस्तरीय शिक्षा र शिक्षामा मानव अधिकारको सम्मान जस्ता पक्षहरुलाई सम्बोधन गरिन्छ । शिक्षामा अधिकारका लागि सर्वव्यापी पहुँच सुनिश्चित गर्ने प्रतिबद्धता आवश्यक मानिन्छ । यसका लागि न्यूनतम पहुँचको सुनिश्चितता आवश्यक हुन्छ । तर बालबालिकालाई विद्यालय भित्र पुऱ्याएर मात्र पुग्दैन । उनीहरूले गुणस्तरीय जीवनोपयोगी शिक्षा दिइनुपर्छ। अर्को पक्ष हरेक बालबालिकाको भाषिक आर्थिक, सामाजिक उद्देश्य प्राप्तिमा सुनिश्चितताका लागि शिक्षाले आवश्यक ज्ञान, सिप,

        
          
            
          मूल्य तथा आचरणले प्रतिबद्ध र क्रियाशील नागरिक बनाउन पनि सघाउनुपर्छ। मानव अधिकारमा आधारित शिक्षाले देहायका क्षेत्रमा ध्यान दिनु जरुरी हुन्छ।

        
          	
            शिक्षाको पहुँचको आधार : प्रारम्भिक बाल्यअवस्थादेखि सबै उमेर समूहका लागि शिक्षाको उपलब्धता र पहुँच एवं अवसरको बराबरी।

          

          	
            गुणस्तरीय शिक्षाको अधिकार : फराकिलो, सान्दर्भिक र समावेशी पाठ्यक्रम, अधिकारमा आधारित सिकाइ र मूल्याङ्कन, वालमैत्री, सुरक्षित र स्वस्थ्य वातावरण।

          

          	
            सिकाइ वातावरणको सम्मानको अधिकार : आफ्नो पहिचानको सम्मान, सहभागितात्मक अधिकारको सम्मान इमानदारिताको सम्मान आदि।

          

        

        अधिकारमा आधारित शिक्षाको आवश्यकता

        मानव अधिकारमा आधारित शिक्षाले निम्नानुसारका कार्यमा प्रत्यक्ष अप्रत्यक्ष रूपमा मानव अधिकारको प्राप्ति, त्यसको सदुपयोग र अधिकारप्रति प्रतिबद्ध नागरिक तयार गर्न सहयोग पुऱ्याउने भएकाले यसको आवश्यकता/औचित्य पुष्टि हुन्छ :

        
          	
            संविधान, ऐन कानुनद्वारा प्रदान शैक्षिक हक अधिकार प्राप्त गर्न,

          

          	
            सबै खाले मानिस शिक्षाको अवसरबाट वञ्चित हुनु नपर्ने अवस्था सिर्जना गर्न,

          

          	
            नेपालले मानव अधिकारसम्बन्धी दस्तावेजमा व्यक्त गरेका अन्तर्राष्ट्रीय प्रतिबद्धता पूरा गर्न सहयोग पुग्ने,

          

          	
            मानव अधिकार संस्कृतिमा आधारित समावेशी, न्यायपूर्ण र समृद्ध राष्ट्र निर्माणमा सहयोग पुग्ने,

          

          	
            समाजमा विद्यमान विभेद, छुवाछुत, शोषण, हिंसा र दुर्व्यवहार अन्त्य गर्न सहयोग पुग्ने,

          

          	
            मानव-मानवबीचको भेदभावपूर्ण व्यवहारको अन्त्य गराउन सहयोग पुग्ने।

          

        

        
          
            आवश्यकतामा आधारित शिक्षा र अधिकारमा आधारित शिक्षाबिच तुलना
          
        

        
          	
            आवश्यकतामा आधारित शिक्षा मूलतः विशेष आवश्यकता समूहको आवश्यकतामा आधारित हुने गर्दछ भने अधिकारमा आधारित शिक्षा सामान्य आधारभूत आवश्यकता परिपूर्तिमा केन्द्रित हुने गर्छ।

          

          	
            आवश्यकतामा आधारित शिक्षा सामान्य शिक्षाभन्दा फरक उद्देश्यबाट निर्देशित हुने, फरक विधि र तरिकाबबाट प्रदान गरिन्छ तर अधिकारमा आधारित शिक्षाले पहिलो बालमैत्री वातावरणमा निःशुल्क र अनिवार्य आधारभूत शिक्षा पाउने हक प्राप्तिको सुनिश्चितता र गुणस्तरीय शिक्षा र समाजद्वारा अपेक्षित आचरण र व्यवहार प्रदर्शन गर्ने नागरिक उत्पादनको पक्षमा जोड दिने गर्छ।

          

          	
            आवश्यकतामा आधारित शिक्षाले सामाजिक संरचनामा रहेका मानिसहरूबीचको विविधताको पहिचान गरी सामाजिक विविधताको व्यवस्थापनका सन्दर्भमा विशेष शैक्षिक पक्षलाई जोड दिन्छ। जस्तै मानिसहरू भाषा संस्कृति, शिक्षा, अवसर र पहुँच, आर्थिक अवस्था, साधन र स्रोतको उपलब्धता आदिका कारण समाजमा विविधता सिर्जना हुन जाँदा तिनको आवश्यकता पहिचान गरी सो अनुसार आवश्यकतामा आधारित शिक्षा प्रदान गरिन्छ। तर अधिकारमा आधारित शिक्षाले प्रारम्भिक बाल्यअवस्थादेखि सबै उमेर समूहका लागि शिक्षाको उपलब्धता र पहुँच एवं अवसरको बराबरी,अधिकारमा आधारित सिकाइ र मूल्याङ्कन, वालमैत्री, सुरक्षित र स्वस्थ्य वातावरण, आफ्नो पहिचानको सम्मान, सहभागितात्मक अधिकारको सम्मान इमानदारिताको सम्मान आदिमा जोड दिन्छ।

          

          	
            आवश्यकतामा आधारित शिक्षा तथा मानव अधिकारमा आधारित शिक्षा दुवैमा शिक्षामा पहुँच हुने अधिकार र शिक्षामा मानव अधिकारको सम्मान जस्ता पक्षहरुलाई सम्बोधन गरिन्छ । तथापि अधिकारमा आधारित शिक्षाले गुणस्तरीय पक्षमा पनि बढी जोड दिन्छ।

          

          	
            शिक्षामा अधिकारका लागि सर्वव्यापी पहुँच सुनिश्चित गर्ने प्रतिबद्धता आवश्यक मानिन्छ। यसका लागि न्यूनतम पहुँचको सुनिश्चितता आवश्यक हुन्छ । तर बालबालिकालाई विद्यालय भित्र पुऱ्याएर मात्र पुग्दैन । उनीहरूले गुणस्तरीय जीवनोपयोगी शिक्षा दिइनुपर्छ। तथापि आवश्यकतामा आधारित शिक्षामा सर्वपक्षीय कुराहरू भन्दा पनि विशेष आवश्यकतामा केन्द्रित हुने गर्छ।

          

          	
            अधिकारमा आधारित शिक्षाले बालबालिकाको भाषिक, आर्थिक, सामाजिक उद्देश्य प्राप्तिमा सुनिश्चितताका लागि आवश्यक ज्ञान, सिप, मूल्य तथा आचरणले प्रतिबद्ध र क्रियाशील नागरिक बनाउने ध्येयतर्फ केन्द्रित हुने गर्छ ताकि आवश्यकतामा आधारित शिक्षाले भने विशिष्ट आवश्यकता परिपूर्तिमा ध्यान दिन जरुरी हुन्छ।

          

          	
            आवश्यकतामा आधारित शिक्षा मूलतः समतामा आधारित हुने गर्छ भने अधिकारमा आधारित शिक्षा समानतामा आधारित हुने गर्छ।

          

        

        
          नमुना प्रश्नोत्तर
        

        
          	
            शिक्षाको परिभाषा लेखी सामाजिक लक्ष्य छोटकरीमा लेख्नुहोस्।

          

        

        उत्तर : शिक्षाको परिभाषा

        
          	
            शिक्षा शब्दको अर्थ भनेको बालबालिकामा बाहिरबाट ल्याएर थप्नुभन्दा पनि अन्तनिहित क्षमता वा शक्तिलाई पूर्ण रूपमा विकसित गर्नु हो । शिक्षाका विभिन्न मत तथा परिभाषामध्ये कतिपयले संकुचित तथा कतिपयले विस्तृत अर्थ प्रदान गर्ने गरेको पाइन्छ।

          

        

        
          
            
          
        

        
          	
            सामान्यतया विद्यालय र विश्वविद्यालयमा गएर लिइने औपचारिक ज्ञान, सिपलाई शिक्षा भन्नु शिक्षाको सङ्कुचित अर्थ हो भने शिक्षालाई मानिसको जन्मदेखि मृत्युपर्यन्तसम्म निरन्तर चलिरहने व्यापक, गतिशील र निरन्तर प्रक्रियाका रुपमा लिनु शिक्षाको विस्तृत र व्यापक अर्थ हो।

          

        

        
          
            केही विद्वानका परिभाषाहरु
          
        

        १. एउटा सिङ्गो मानिसको सम्पूर्ण विकास नै शिक्षा हो। - Comenius

        २. शिक्षा त्यही चिज हो, जसले व्यक्तिलाई आत्मविश्वासी र निस्वार्थी बनाउँछ । - Rig Veda

        ३. शिक्षा जीवनको तयारी होइन तर जीवन स्वयं हो । - John Dewey

        ४. शिक्षा व्यक्तिको सम्पूर्णताको विकास हो जसले उसलाई सक्षम तुल्याउँछ । -Kant

        जेहोस् शिक्षा एक जटिल प्रक्रिया हो । यसले सिकारुको व्यक्तित्वको सर्वाङ्गीण विकास गराउँछ । बालबालिकाको शारीरिक, बौद्धिक, सामाजिक, संवेगात्मक आदि पक्षको सर्वाङ्गीण विकासमा शिक्षाको महत्त्वपूर्ण भूमिका रहेको हुन्छ । शिक्षाकै माध्यमबाट मानिसले सिर्जना, सृष्टिकर्ता र सम्पूर्ण ब्रह्माण्डका बारेमा ज्ञान, सिप प्राप्त गर्दछ । अन्तमा शिक्षा भनेको हरेक बालबालिका वा मानिसमा अन्तनिर्हित (लुकेर रहेको) ज्ञान, सिप, प्रतिभा, क्षमतालाई बाहिर ल्याई त्यसलाई विकसित गर्दै अगाडि बढाउँदै बालबालिकाको ज्ञान, सिप, क्षमता, प्रतिभा, गुण आदिको पूर्ण रूपमा विकास गराउनु नै शिक्षा हो ।

        
          
            शिक्षाको सामाजिक लक्ष्य
          
        

        
          	
            व्यक्तिलाई समाजमा सजिलै समायोजित हुन, असल र सामाजिक प्राणी बनाउन र सामाजिक कार्यकुशलताकको विकास गर्नु नै शिक्षाको सामाजिक उद्देश्य हो।

          

          	
            सामाजिक आवश्यकता परिपूर्ति गर्दै सामाजिक उन्नति र प्रगतिका लागि शिक्षाको सामाजिक उद्देश्यले सघाउने

          

          	
            सामाजिक एकता र पारस्परिक सद्भाव कायम गर्न शिक्षाको सामाजिक उद्देश्य आवश्यक हुने

          

        

        समग्रमा भन्नुपर्दा शिक्षाका लक्ष्यहरू निम्नानुसार छन् :

        
          	
            राष्ट्र राष्ट्रिय एकता र लोकतान्त्रिक संस्कारको भावना पैदा गराउनु,

          

          	
            आपसी सद्भाव, अनुशासन, नैतिकता, सामाजिक, शिष्टाचार र इमानदारी जस्ता व्यक्तिगत र सामाजिक गुणको विकास गराउनु।

          

          	
            सामाजिक र सांस्कृतिक विविधतामा आधारित मानवीय मूल्य मान्यताका वारेमा आधारभूत ज्ञान र सीपको विकास गर्नु।

          

          	
            मानव अधिकारका आधारभूत पक्षका वारेमा जानकारी राख्दै अधिकार र कर्तव्ययप्रति सजग र उत्तरदायी बनाउँदै सामाजिक न्यायको स्थापना गर्नु।

          

          	
            रुढिवादी विचार धारा तथा रीतिरिवाजमा सुधार गर्दै राम्रो संस्कृतिको संरक्षण, सर्वद्धन गर्दे भावी पुस्तामा हस्तान्तरण गर्नु।

          

          	
            सामाजिक आचारण, व्यवहारप्रति कर्तव्यनिष्ठ सामाजिक उत्तरदायित्व बहन गर्ने तुल्याउनु।

          

          	
            सामाजिक जीवन पद्धतिको संरक्षण र जीवन्त राख्न बनाउनु आदि।

          

        

        माथि उल्लेख गरिएवाहेक कतिपयले सामाजिक उद्देश्यका रुपमा व्यक्तिको सामाजिकीकरण, चरित्र विकास, नयाँ ज्ञानकोको विकास तथा जनशक्ति विकास जस्ता लक्ष्यलाई पनि सामाजिक लक्ष्यका रुपमा रहेको पाइन्छ।

        
          	
            सक्षमता भनेको के हो ? सक्षमतामा आधारित पाठ्यक्रम किन आवश्यक परेको हो ? स्पष्ट गर्नुहोस्।

          

        

        
          
            उत्तर: सक्षमताको परिचय
          
        

        शिक्षाका राष्ट्रिय उद्देश्यका आधारमा तहगत उद्देश्य / सक्षमताहरू तयार गरिन्छन् । शिक्षाको राष्ट्रिय उद्देश्य प्राप्त गर्नका लागि तयार पारिएको तहगत संरचनाअनुसार शिक्षाका तहगत उद्देश्य/सक्षमताहरू तय गरिन्छन् ।

        
          
            सक्षमता (
            
              
                Competency) 
              
            
            भनेको के हो 
            
              
                ?
              
            
          
        

        
          	
            .व्यक्तिलाई आवश्यक पर्ने ज्ञान, सिप, प्रवृत्ति र मूल्यको आर्जन र तिनको प्रयोग गर्ने सामर्थ्य

          

          	
            काम गरेर सिक्ने र सिकेको कुरा व्यवहारमा प्रदर्शन गर्ने कार्य व्यवहार

          

          	
            समय, परिस्थिति अनुसार समायोजन हुन सक्ने गुण

          

          	
            व्यवहारमुखी ज्ञान, सिप र क्षमता

          

        

        सक्षमता = ज्ञान (Knowledge) + सिप (Skill) + प्रवृत्ति (Attitude) + मूल्य (Value) को आर्जन + तिनलाई प्रयोग गर्ने सामर्थ्य

        
          (
          Ability to use) को सम्मिश्रण/योग

        
          
            सक्षमतामा आधारित पाठ्यक्रम आवश्यक पर्नाको कारण
          
        

        
          	
            उद्देश्य केन्द्रित पाठ्यक्रमले व्यवहार प्रदर्शन र कार्यव्यवहारलाई निर्दिष्ट गर्न नसकेकाले जीवनोपयोगी र व्यावहारिक बनाउन

          

          	
            विद्यार्थीले उमेर अनुसार आफ्नो जीवनमा के कस्ता कार्यहरू गर्न सक्छन् भन्ने करा यकिन गर्न

          

          	
            सक्षमताका आधारमा काम गरेर सिक्ने क्रियाकलापका माध्यमले व्यवहार निर्माणमा जोड दिने गरी पाठ्यवस्तुको संयिजन गर्न

          

        

        
          
            
          
        

        
          	
            विद्यालय क्षेत्र सुधार योजना (SSRP) र राष्ट्रिय पाठ्यक्रम प्रारूप (NCF) जस्ता दस्ताबेजहरुले सक्षमतामा आधारित पाठ्यक्रम निर्माणमा जोड दिएकाले

          

          	
            निर्दिष्ट सक्षमताको व्यावहारिक प्रयोग, कार्यमूलक सिप र व्यवहार उपयोगी प्रवृत्तिको प्राप्ति गर्न

          

          	
            परिमाणात्मक (अङ्क) भन्दा गुणात्मक (व्यवहार परिवर्तन र प्रदर्शन) पक्षमा जोड दिन

          

          	
            आचरण, व्यवहार तथा कार्य तत्परतालाई व्यवहारमा प्रयोग गरेको देख्न, महसुस गर्न।

          

          	
            सक्षमता शिक्षाका चार स्तम्भ (i) ज्ञान र सूचनाको विस्तार (ii) प्रदर्शन सिप, (iii) सकारात्मक प्रवृत्ति विकास (iv) मूल्य मान्यता र विश्वासको प्रयोगका आधारमा सक्षमता निर्दिष्ट गर्न

          

        

        यसरी मूलतः शिक्षाले बेरोजगार उत्पादन गरिरहेको भन्ने आरोप लाग्दै गरेको सन्दर्भमा काम गरेर सिक्ने र सिकेको कुरा व्यवहारमा प्रदर्शन गर्ने कार्य व्यवहार भएका गरिखाने तथा आचरण, व्यवहार तथा कार्य तत्परतालाई व्यवहारमा प्रयोग गरेको देख्न र महसुस गर्ने जनशक्ति उत्पादन गर्ने शिक्षाका लागि सक्षमतामा आधारित शिक्षाको व्यवस्था गरिएको हो।

        
          	
            नेपालले तय गरेका विद्यालय तहको शिक्षाका राष्ट्रिय उद्देश्यहरू लेखी ती उद्देश्यहरु देशको समग्र विकासका लागि सहयोगी जनशक्ति तयार गर्न कति प्रभावकारी भएका छन् ? समीक्षा गर्नुहोस्।

          

        

        उत्तर: (क) शिक्षाका राष्ट्रिय उद्देश्य र तिनको अवस्था

        शिक्षाका उद्देश्यहरू मूलत : देशको राजनीतिक व्यवस्थाबाट निर्देशित हुन्छन्। नेपालको शिक्षाका राष्ट्रिय उद्देश्यहरूलाई छोटकरीमा निम्नानुसार संक्षेपमा उल्लेख गर्न सकिन्छ :

        विद्यालय शिक्षाका राष्ट्रिय उद्देश्यहरू : सारांशमा

        
          (१) अन्तर्निहित प्रतिभा प्रस्फुटन गरी व्यक्तित्व विकास

        
          (२) बफादार, स्वाभिमानी, चरित्रवान्, नैतिकवान् र जिम्मेवार नागरिक तयारी

        
          (३) श्रमप्रति सम्मान, सकारात्मक सोच, स्वरोजगार उन्मुख, उत्पादनमुखी, उद्यमशील र सिपयुक्त नागरिक तयारी

        
          (४) सामाजिकीकरण, सामाजिक सद्भाव, सहिष्णुता र राष्ट्रिय एकता सुदृढ़ गर्न सहयोग

        
          (५) सम्पदा र पर्यावरणको संरक्षण, संवर्धन र सदुपयोग गर्दै दिगो विकासमा योगदान

        
          (६) समतामूलक, समावेशी, न्यायपूर्ण र समाजवाद उन्मुख राष्ट्र निर्माण

        
          (७) प्रतिस्पर्धी, विश्वपरिवेश सुहाउँदो दक्ष जनशक्ति तयारी

        
          (८) वैज्ञानिक सुझबुझ भएका खोज तथा अनुसन्धानमुखी जनशक्ति तयारी

        
          (९) रचनात्मक तथा समालोचनात्मक चिन्तन, जीवनोपयोगी सिप, सहिष्णु र भाषिक सक्षमतामा निपुण नागरिक तयारी

        
          (१०) नेपाली पहिचान र जीवनशैलीप्रति गौरव गर्ने नागरिक तयारी

        
          (११) सम्भावित जोखिम न्यूनीकरण तथा विपत् व्यवस्थापन गर्न सक्षम नागरिक तयारी

        
          (१२) समृद्ध राष्ट्र निर्माणका निम्ति आवश्यक मानव संसाधनको विकास।

        उपर्युक्त उद्देश्य प्राप्तिको अवस्था समीक्षा गर्ने सन्दर्भमा देश विकासका लागि सहयोगी जनशक्ति तयार गर्न प्रभावकारिता हेर्ने सूचकहरू

        
          · नेपालमा भएका स्थानान्तरण मूल्य मान्यता र आस्थाहरूको संरक्षण र स्थानान्तरण

        
          · अनुभवहरूको स्थानान्तरण र सामाजिक जीवनयापन पद्धतिको अनुशरण

        
          · स्थानीय र राष्ट्रियस्तरको व्यवसायप्रति अभिमुखीकरण

        
          · उत्पादनमुखी र सीपयुक्त जनशक्तिको आपूर्ति

        
          · सामाजिक सद्भाव, विश्वबन्धुको भावना विकास

        
          · प्रकृति र राष्ट्रिय सम्पदाको संरक्षण गर्ने जनशक्ति

        
          · नेपाली कला, सौरन्दय, वैशिष्ट्यहरूको संरक्षणको एवम् विस्तारप्रति अभिप्रेरित खालको जनशक्ति .

        . समानता र न्यायबारे चेतनशील जनशक्ति निर्माण गर्नु

        
          
            
              
                (
              
            
            ख) राष्ट्रिय उद्देश्य र सहयोगी जनशक्ति उत्पादन बिचको सम्बन्ध
          
        

        शिक्षाको उद्देश्य नै व्यक्ति, समाज र राष्ट्रको भविष्य निर्माण हो। उपयुक्त शिक्षा पद्धतिले नै व्यक्ति, समाज र देशको भविष्य निर्माण गर्छ। त्यसैले शिक्षाका उद्देश्य देशको भविष्यसँग गाँसिएका हुन्छन्। समग्रमा हाम्रा शिक्षाका उद्देश्य हेर्दा राम्रा र सुन्दर देखिए पनि कार्यान्वयनको पक्षमा निकै कमजोर हुन गए । देशमा वातावरण विनास, वेरोजगारी वृद्धि, नैतिक मूल्य मान्यता गिर्दो अवस्था, मूल्यहीनता, दण्डहीनता जस्ता प्रवृत्ति मौलाइरहेका छन् । देशमा शान्ति, अमनचयन कमजोर छ । समग्रमा भन्नुपर्दा हाम्रो शिक्षाको उद्देश्यलाई हेर्दा वर्तमान शैक्षिक उत्पादनको अवस्था यस प्रकार पाइन्छ :

        
          · कोरा शिक्षाको वाहुल्यता

        
          · व्यावहारिक र जीवनोपयोगी सीपयुक्त जनशक्तिको अभाव

        
          
            • प्राविधिक तथा व्यावसायिक सीपयुक्त जनशक्तिको अभाव

        
          · अनैतिकता र मूल्यहीनताले प्रश्रय पाएको

        
          · नकारात्मक प्रवृत्तिले मलजल पाएको

        
          · व्यक्तिको जीवनस्तरमा अपेक्षित रूपमा गुणात्मक सुधार हुन नसकेको

        
          · आन्तरिक र बाह्य दक्षता कमजोर

        
          · क्षेत्रीय तथा वर्गीय असन्तुलन

        
          · सक्ने र नसक्नेबिचको दुरी बढ्दै गएको

        उपर्युक्त परिदृश्यलाई ध्यान दिंदै निम्न उपायहरू अवलम्वन गरी शिक्षाको उद्देश्यलाई व्यवहारमा उतार्न आवश्यक देखिन्छ:

        
          · शिक्षामा समतामूलक अवसर र सहभागिता र पहुँच वृद्धि,

        
          · शैक्षिक प्रणालीको आन्तरिक क्षमता अभिवृद्धि,

        
          · शिक्षाको सान्दर्भिकता र गुणस्तर अभिवृद्धि र सुदृढ़ शैक्षिक व्यवस्थापन,

        
          · पाठ्यक्रम, पाठ्यपुस्तक र पाठ्यसामग्रीको पहुँच र व्यावहारिक रूपमा प्रयोग,

        
          • आर्थिक क्षमता/लगानी अभिवृद्धि,

        
          · विद्यार्थी मूल्याङ्कन प्रणालीको प्रभावकारिता,

        
          · निजी र सार्वजनिक क्षेत्रको शिक्षाबीचको दुरीमा न्यूनता,

        
          · प्रभावकारी अनुगमन सुपरिवेक्षण,

        
          · राजनीतिक हस्तक्षेपको अन्त्य,

        
          · शैक्षिक/शिक्षण पेसाप्रति जवाफदेहिता र इमान्दारिता,

        
          · लक्षित समूहका लाग विशेष कार्यक्रम, समावेशी शिक्षा, दिगो विकास कार्यक्रम आदि आदि प्रभावकारी रुपमा सञ्चालन।

        
          	
            
              
                वर्तमान शिक्षाका ५ ओटा राष्ट्रिय उद्देश्यहरूको सूची बनाउनुहोस्।
              
            

          

        

        उत्तर:शिक्षाका राष्ट्रिय उद्देश्यहरू यस प्रकार छन्ः

        
          	
            प्रत्येक व्यक्तिमा अन्तर्निहित प्रतिभा प्रस्फुटन गरी व्यक्तित्व विकास गर्ने

          

          	
            राष्ट्र र राष्ट्रियताप्रति निष्ठावान, सङ्घीय लोकतान्त्रिक गणतन्त्रका मूल्य मान्यताप्रति प्रतिबद्ध, स्वाभिमानी, सामाजिक तथा सांस्कृतिक विविधतालाई सम्मान गर्ने, चरित्रवान, नैतिकवान एवम् जिम्मेवार नागरिक तयार गर्ने

          

          	
            श्रमप्रति सम्मान एवम् सकारात्मक सोच भएका, रोजगार तथा स्वरोजगार उन्मुख, उत्पादनमुखी, उद्यमशील र सिपयुक्त नागरिक तयार गर्ने

          

          	
            व्यक्तिको सामाजिकीकरणमा सहयोग गर्दै सामाजिक सद्भाव तथा सहिष्णुता र राष्ट्रिय एकता सुदृढ़ गर्न सहयोग पुऱ्याउने

          

          	
            प्राकृतिक तथा राष्ट्रिय सम्पदा र पर्यावरणको संरक्षण, संवर्धन र सदुपयोग गर्दै दिगो विकासमा योगदान गर्ने सचेत नागरिक तयार गर्ने

          

          	
            प्रत्येक व्यक्तिमा शान्ति, मानव अधिकार, समानता, समावेशिता र सामाजिक न्यायका मान्यताअनुरूपको आचरण विकास गरी समतामूलक, समावेशी, न्यायपूर्ण र समाजवाद उन्मुख राष्ट्र निर्माणमा मद्दत गर्ने

          

          	
            राष्ट्रिय तथा अन्तर्राष्ट्रीय स्तरमा प्रतिस्पर्धी, आधुनिक सूचना तथा सञ्चार प्रविधि प्रयोग गर्न सक्ने विश्वपरिवेश सुहाउँदो दक्ष जनशक्ति तयार गर्ने

          

          	
            वैज्ञानिक अवधारणा, तथ्य, सिप, सिद्धान्त तथा प्रविधिको प्रयोग गर्न सक्ने वैज्ञानिक सुझबुझ भएका खोज तथा अनुसन्धानमुखी जनशक्ति तयार गर्ने

          

          	
            रचनात्मक तथा समालोचनात्मक चिन्तन गर्ने, जीवनोपयोगी सिप भएका सहिष्णु र भाषिक सक्षमतामा निपुण नागरिक तयार गर्ने

          

          	
            नेपाली मौलिक कला, संस्कृति, सौन्दर्य, आदर्श तथा वैशिष्ट्यहरूको संरक्षण, संवर्धन र विस्तारतर्फ अभिप्रेरित भई नेपालको इतिहास र भूगोलको ज्ञान भएको नेपाली पहिचान र जीवनशैलीप्रति गौरव गर्ने नागरिक तयार गर्ने

          

          	
            जलवायु परिवर्तन तथा प्राकृतिक एवम् मानव सिर्जित प्रकोपप्रति सचेत रही सम्भावित जोखिम न्यूनीकरण तथा विपत् व्यवस्थापन गर्न सक्षम नागरिक तयार गर्ने

          

          	
            सामाजिक न्यायमा आधारित समृद्ध राष्ट्र निर्माणका निम्ति आवश्यक मानव संसाधनको विकास गर्ने।

          

        

        प्रश्न अनुसार उपयुक्त मध्ये कुनै ५ ओटा लेखे पुग्दछ।

        
          	
            
              
                वर्तमान शिक्षाका उद्देश्यहरू कार्यान्वयनको अवस्था कस्तो पाउनु हुन्छ 
                
                  
                    ? 
                  
                
                शिक्षाका उद्देश्यलाई व्यवहारमा उतार्न के गर्नु पर्ला 
                
                  
                    ? 
                  
                
                उल्लेख गर्नुहोस्।
              
            

          

        

        उत्तर: शिक्षाको उद्देश्य नै व्यक्ति, समाज र राष्ट्रको भविष्य निर्माण हो। शिक्षाका उद्देश्य देशको भविष्यसँग गाँसिएका हुन्छन्। लोकतान्त्रिक व्यवस्थाको पुनर्वहाली भएको लामो समय भएको छ । यसबिचमा शिक्षाका क्षेत्रमा धेरै विकास हुन गएको छ। यस अवधिमा सङ्ख्यात्मक र परिमाणात्मक वृद्धि ठूलो रूपमा हुन गएको छ। यो खुला समाज व्यवस्थाको उपज हो। तथापि हाम्रो शिक्षाले अपेक्षित

        
          
            
          
        

        रूपमा गुणात्मक उत्पादन गर्ने नसकेको र गुणस्तरीय भनिएको जनशक्ति पनि देशमा रोक्न सक्ने परिवेश नहुँदा विदेसिएको छ। त्यस्तै गुणस्तरीय हुन नसकेको जनशक्ति पनि न्यून बेतनमा विदेसिन बाध्य भएको अवस्था छ। त्यसैले समग्रमा हाम्रा शिक्षाका उद्देश्य र नीति हेर्दा राम्रा देखिए पनि कार्यान्वयनको पक्षमा निकै कमजोर हुन गए। समग्रमा भन्नुपर्दा हाम्रो शिक्षाको उद्देश्य र नीतिको उपजलाई हेर्दा वर्तमान शैक्षिक उत्पादनको अवस्था यस प्रकार पाइन्छ :

        
          	
            कोरा शिक्षाको वाहुल्यता हुँदा व्यावहारिक र जीवनोपयोगी सिपयुक्त जनशक्तिको अभाव

          

          	
            प्राविधिक तथा व्यावसायिक सिपयुक्त जनशक्तिको अभाव

          

          	
            अनैतिकता र मूल्यहीनताले प्रश्रय पाउनुको साथै नकारात्मक सोचले मलजल पाएको

          

          	
            व्यक्तिको जीवनस्तर सुधार हुन नसकेको

          

          	
            आन्तरिक र बाह्य दक्षता कमजोर

          

          	
            क्षेत्रीय तथा वर्गीय असन्तुलन

          

        

        उपर्युक्त परिदृश्यलाई ध्यान दिदै निम्न उपायहरू अवलम्वन गरी शिक्षाको उद्देश्यलाई व्यवहारमा उतार्न आवश्यक देखिन्छ :

        
          · शिक्षामा समतामूलक अवसर र सहभागिता र पहुँच वृद्धि,

        
          · शैक्षिक प्रणालीको आन्तरिक क्षमता अभिवृद्धि एवम् शिक्षाको सन्दर्भिकता र गुणस्तर अभिवृद्धि,

        
          · शिक्षक तयारी र शिक्षक तालिमको प्रयोग,

        
          · सुदृढ़ शैक्षिक व्यवस्थापन, व्यवस्थापकीय दक्षतामा सुदृढ़ीकरण,

        . पाठ्यक्रम, पाठ्यपुस्तक र पाठ्यसामग्रीको सुधार र व्यावहारिक रूपमा प्रयोग,

        
          · शिक्षा क्षेत्रमा आर्थिक क्षमता/लगानी अभिवृद्धि,

        
          · विद्यार्थी मूल्याङ्कन प्रणालीको प्रभावकारिता,

        
          · दायित्व, जिम्मेवारी र जवाफदेही पालना, प्रभावकारी अनुगमन सुपरिवेक्षण,

        
          · राजनीतिक हस्तक्षेपको अन्त्य, शैक्षिक/शिक्षण पेसाप्रति जवाफदेहिता र इमान्दारिता बढाउने,

        
          • सूचना र प्रविधिको अधिकतम उपयोग आदि।

        
          	
            
              
                शिक्षामा विविधता भनेको के हो
                
                  
                    ? 
                  
                
                शिक्षामा विविधता व्यवस्थापनका सन्दर्भमा शिक्षकहरूको भूमिका कस्तो हुनुपर्छ भन्ने ठान्नुहुन्छ 
                
                  
                    ? 
                  
                
                उल्लेख गर्नुहोस्।
              
            

          

        

        उत्तर: शिक्षामा विविधता भनेको के हो ?

        विद्यालय रहेको समाज तथा विद्यालयमा निम्नानुसारको विविधता हुनु र सोको सम्बोधन हुने गरी शिक्षा प्रदान गर्ने सवाल शिक्षामा विविधता हो। समग्रमा विविधता भन्नाले-

        
          	
            सामाजिक परिवेशभित्र पाइने विविधतापूर्ण अवस्था,

          

          	
            लैङ्गिक विभेद, पितृसत्ता र मातृसत्ताको अवस्था र लैङ्गिक समविकासको सवाल,

          

          	
            जाति, जनजाति, पिछडिएका जाति, वर्ग, तथा उचनीचको अवस्था,

          

          	
            भाषिक विविधता, भाषिक मुद्दाको सवाल,

          

          	
            .बहुसांस्कृतिक, बहुभाषिक र धार्मिक सहिष्णुताको सवाल,

          

          	
            अन्धा, अपाङ्ग, बहिरा, सुस्तमनस्थिति, अशक्त, असहाय गरिब आदि परिस्थिति,

          

          	
            फरकफरक मूल्य र मान्यताको विषय,

          

          	
            पीडक, शोषक, शोषित एवम् हुने र नहुनेबीचको अवस्था

          

          	
            बामजदुर, बालश्रमिक, सडकबालबालिकाका, विभिन्न संवेगात्मक अवस्था भएका बालबालिकाको अवस्था।

          

        

        यी सबै सामाजिक परिवेशको तथा कक्षाकोठामा हुने यसप्रकारको स्वरूपको उपयुक्त व्यवस्थापन नै शिक्षामा विविधताको व्यवस्थापन हो।

        
          
            विविधता व्यवस्थापनका सन्दर्भमा शिक्षकहरूको भूमिका
          
        

        भाषिक, सामाजिक, सिकाइ क्षमता वा बौद्धिकता, शारीरिक तथा मानसिक अवस्थाको पहिचान गरी ती समूहको निर्क्यौल गरेर सो अनुसारको कार्य व्यवहार गर्न आवश्यक हुन्छ । शिक्षामा विविधता व्यवस्थापनका सन्दर्भमा शिक्षकको भूमिका निम्नानुसार हुन आवश्यक हुन्छ :

        
          	
            शिक्षण सिकाइ क्रियाकलापका मुख्य केन्द्रविन्दु विद्यार्थी हुन् भने त्यसको सहजकर्ता मात्र शिक्षक हो भन्ने कुरामा विश्वस्त हुने।

          

          	
            विद्यार्थीको रुचि, क्षमता, आवश्यकता, स्तर, अवस्थाअनुकूल शिक्षण विधि र क्रियाकलाप प्रयोग गरी शिक्षण गर्ने तथा विद्यार्थीको सर्वाङ्गीण विकासमा निरन्तर क्रियाशील रहने।

          

          	
            शिक्षकको व्यवहार, वानी, व्यहोरा विद्यार्थीका लागि अनुकरणीय हुने भएकाले शिक्षकले आदर्श व्यवहार प्रदर्शन गर्ने।

          

          	
            शिक्षण सिकाइ प्रक्रियालाई बालकेन्द्रित, बालमैत्री बनाउने।

          

          	
            विद्यार्थीको अन्तर्निहित क्षमता प्रस्फुटनमा उपयुक्त वातावरण सिर्जना गर्ने।

          

          	
            शिक्षण सिकाइ प्रक्रियामा शिक्षक र विद्यार्थी दोहोरो सञ्चार प्रक्रियालाई प्रभावकारी बनाउने।

          

          	
            शिक्षक विद्यार्थी दुवैले आदर्श र नमुना व्यवहार प्रदर्शन गर्ने गराउने।

          

        

        
          
            
          
        

        
          	
            शिक्षकले बालमनोविज्ञान बुझेर सो अनुसार व्यवहार गर्ने।

          

          	
            विद्यार्थीको पूर्व ज्ञान, अनुभव र सन्दर्भसँग जोडेर ज्ञानको सिर्जना कर्ता बनाउन शिक्षकले सहजकर्ताको भूमिका खेल्ने।

          

          	
            विद्यार्थीलाई सक्रिय रूपमा क्रियाशील गराउन विविध रोचक तथा मनोरञ्जनात्मक कार्यकलाप मार्फत क्रियाशील बनाउने।

          

          	
            बाल अधिकारप्रति सचेत भई बालमैत्री वातावरण सिर्जना गर्न प्रयत्नशील रहने।

          

          	
            बालबालिकाको स्वतन्त्रताको कदर गरी आवश्यकता र रुचि अनुरूपको शिक्षण सिकाइ कार्यकलाप अपनाउने।

          

          	
            विद्यार्थीलाई उपयुक्त सल्लाह, मार्गदर्शन र पथप्रदर्शन गर्ने।

          

          	
            विद्यार्थी र शिक्षकको सुसम्बन्ध सिर्जना गरी सिकाइमा प्रभावकारिता ल्याउनुले।

          

        

        
          	
            
              
                नेपालका निम्नमाध्यमिक तहका विद्यालयहरूमा पाइने विविधताका प्रकारहरू उल्लेख गर्दै कुने दुईओटा विविधता व्यवसा गर्न शिक्षकले कक्षाकोठामा निर्वाह गर्न सक्ने भूमिका उल्लेख गर्नुहोस्।
              
            

          

        

        उत्तर: नेपाल बहुजातीय वहुभाषिक, वहुधार्मिक, वहुसांस्कृतिक तथा भौगोलिक विविधतायुक्त देश भएकाले नेपालका विभिन्न समुदाय जतीय, भाषिक, सांस्कृतिक, धार्मिक़ लगायत वर्गीय, क्षेत्रीय, विविधता पाइन्छ । त्यसैले विद्यालयमा हुने बालबालिकामा त्यस्तो विविधताका साथै सामाजिक, सिकाई क्षमतागत, शारीरिक/मानसिक अवस्था आदिका आधारमा बहुविविधतायुक्त रहेको पाइन्छ।

        नेपालमा पाइने विविधताहरू

        
          
            सामाजिक विविधताका प
            
              क्षहरु
            
          
        

        
          	
            जनजातीय विविधता भाषिक विविधता

          

          	
            क्षमतागत विविधता

          

          	
            लैङ्गिक

          

          	
            जातीय विविधता

          

          	
            सांस्कृतिक/बहुसांस्कृतिक विविधता

          

          	
            वर्गीय विविधता

          

          	
            मूल्यमान्यतागत भिन्नता

          

          	
            अनाथालयमा रहेका बालबालिका

          

          	
            स्थान/क्षेत्रगत विविधता

          

          	
            अपाङ्ग र अपाङ्गताका पक्षहरू

          

          	
            जेलमा रहेका बालबालिका .

          

          	
            बालश्रमिक

          

          	
            दलित

          

          	
            अल्पसङ्ख्यक

          

          	
            सडक बालबालिका

          

          	
            द्वन्द्व प्रभावित

          

          	
            धार्मिक विविधता

          

          	
            शरणार्थी बालबालिका

          

        

        प्रश्न अनुसार उपर्युक्त मध्ये कुनै दुई ओटा विविधता व्यवस्थापन गर्न शिक्षकले कक्षाकोठामा निर्वाह गर्न सक्ने भूमिका यस प्रकार छः

        
          
            (
          १) लैङ्गिक विविधता व्यवस्थापन :

        
          	
            कक्षाकोठामा छात्रछात्राको बसाइ मिलाउने,

          

          	
            सबै विद्यार्थीहरुलाई सिक्ने अवसर दिने,

          

          	
            समूह निर्माण गर्दा सबै पृष्ठभूमिका विद्यार्थीहरूको सहभागिता गराउने, कार्यविभाजन र नेतृत्वको हेरफेर गर्ने, जस्तै सबै क्रियाकलापमा सबैले सहभागी हुनुपर्ने नियम बनाउने,

          

          	
            कक्षाकोठाको वातावरण रमाइलो, सहज र सुरक्षात्मक बनाउने,

          

          	
            लैङ्गिक समाहीकरणको भाषा प्रयोग गर्ने, लैङ्गिक भेदभावरहित उदाहरण प्रस्तुत गर्ने,

          

          	
            अतिरिक्त क्रियाकलापमा सबैलाई सभागी गराउने आदि।

          

        

        
          (२) अपाङ्गता भएका विद्यार्थीको व्यवस्थापन :

        
          	
            कुन प्रकारको अपाङ्गता हो भन्ने बुझी त्यसका लागि शिक्षणको विशिष्ट तरिका अपनाउने,

          

          	
            अपाङ्ग बालबालिकाको सिकाइमा सहयोग पुग्ने किसिमको सिकाइका सामग्रीहरूको व्यवस्था गर्ने,

          

          	
            विद्यालय वातावरण सहज र पहुँचयोग्य बनाउने जस्ता कार्य गर्न सकिन्छ । त्यस्तै : साङ्ग विद्यार्थीलाई जस्तै क्रियाकलापमा अपाङ्गता सहभागी नगराई विशेष क्रियाकलापमा सहभागी गराउने, आँखा नदेख्ने विद्यार्थीका लागि श्रव्य र स्पर्श सामग्रीको व्यवस्था गर्ने, कान नसुन्ने र बोली नआउने विद्यार्थीका लागि साङ्केतिक भाषाको प्रयोग गर्ने र निर्देशनहरू लिखित रूपमा मात्र दिने, सुस्त मनस्थिति भएका विद्यार्थीको सीप पक्षको मूल्याङ्कनमा जोड दिने आदि।

          

        

        
          
            
          
        

        
          	
            विद्यालय तहको शिक्षा सम्बन्धमा छात्रा, दलित, विपन्नवर्ग, अपांग आदि सबैखाले विद्यार्थीहरूको पहुँचका सम्बन्धमा तलका बुँदाका आधारमा उत्तर दिनुहोस्-

          

        

        
          
            (
          क) कस्ता समस्याहरु छन् ?

        
          
            (
          ख) ती समस्या समाधानका के-के उपाय देख्नुहुन्छ ?

        
          
            (
          ग) समाधानका उपायहरू कार्यान्वयन गर्न तपाईंको भूमिका के हुनुपर्दछ ?

        उत्तर : (क) कस्ता समस्याहरु छन् ?

        हाम्रो देश बहुभाषिक, बहुसांस्कृतिक, बहुधार्मिक तथा भौगोलिक विकटता र आर्थिक दृष्टिले विपन्नहरूको बसोबास भएको देश हो । तसर्थ यहाँ विभिन्न प्रकारका बालबालिकाहरू रहेका छन् । त्यस्तै हाम्रा विद्यालयमा आउने विद्यार्थीहरूमा हरेक खाले विद्यार्थीको संलग्नता रहन्छ । बहुजाति, बहुभाषी बहुसांस्कृतिक, बहुविविधतायुक्त समाजबाट हरेक खाले केटाकेटी हाम्रो कक्षाकोठामा आउँछन् । हरेक समुदायमा विविध जात, जाति भाषाभाषी, धर्म संस्कृति र विभिन्न वर्गका मानिसहरूको बसोबास रहेको छ । तसर्थ हरेक विद्यालयमा ती सबै तह स्तर र वर्गका बालबालिकाको समान पहुँच हुन आवश्यक हुन्छ । तर व्यवहारमा त्यस्तो हुन सकिरहेको छैन ।

        उपर्युक्त पृष्ठभूमिमा प्रस्तुत प्रश्नले निम्न समस्या देखाएको छ :

        
          	
            हाम्रो समाजमा अझ पनि आर्थिक सामाजिक तथा शैक्षिक आदि दृष्टिले छात्र र छात्राबीच भेदभाव रहने गरेको छ ।

          

          	
            समाजमा विद्यमान पछौटेपन, अन्धविश्वास र कुरीतिले समाजमा विभिन्न वर्ग र जात छुट्याइदिएकोले दलित र जनजातिहरू राज्यको मूल प्रवाहमा आउन सकेका छैनन् ।

          

          	
            देशको आर्थिक समस्या, अज्ञानता, सामाजिक कुरीति आदि कारणले अपांगहरू मूल प्रवाहमा आउन सकेका छैनन् ।

          

          	
            देशको भौगोलिक अवस्थाका कारणले विकट र दूर दरारमा बस्ने मानिसहरू शिक्षाको मूलधारमा समाहित हुन सकेका छैनन् ।

          

        

        प्रचलित ऐन, कानुन अनुसार दलित जनजाति, महिला र गरिबीको रेखामुनि रहेका परिवारका केटाकेटीलाई विभिन्न तहमा निःशुल्क शिक्षा र छात्रवृत्ति दिने व्यवस्था छ । दलित, जनजाति, महिलालाई पहिचान गर्न त्यति कठिन नभए पनि गरिबीको रेखामुनि रहेका व्यक्तिको स्पष्ट आँकडा नभएको अवस्थामा यस प्रावधानलाई सही रूपमा कार्यान्वयनमा ल्याउन कठिन हुने परिवेशमा उक्त समस्या व्यावहारिक रूपमा कार्यान्वयन गर्ने सम्बन्धमा निम्नानुसार गर्न सकिन्छ :

        
          
            
              
                (
              
            
            ख) समस्या समाधानका उपायहरू
          
        

        १. गरिबीको रेखामुनिका समूह पहिचान गर्ने तरिका

        
          	
            विद्यालय भर्ना फारामको उपयोग गर्न सकिने ।

          

          	
            पालिकामा रहेको तथ्यांकको उपयोग गर्न सकिने ।

          

          	
            राष्ट्रिय जनगणनाको तथ्यांकको सहयोग लिन सकिने ।

          

          	
            सम्भव भएमा शिक्षक, अभिभावक संघ, विद्यालय व्यवस्थापन समिति, गाविस आदिको सहयोग लिई स्थलगत सर्वेक्षण गरी तथ्यांक लिने ।

          

        

        २. तिनीहरूलाई विद्यालयमा पहुँच बढाउने तरिका

        
          	
            सम्बन्धित क्षेत्रको जनसंख्या र विद्यालयमा आएका संख्या निर्क्योल गर्ने ।

          

          	
            विद्यालय नआउनुका कारण पहिचान गर्ने ।

          

          	
            विद्यालय नआएकालाई विद्यालय आउने वातावरण सिर्जना गर्न विभिन्न प्रोत्साहन प्याकेजहरूको व्यवस्था गर्ने । जस्तै : छात्रवृत्ति, पोसाक, शैक्षिक सामग्री आदि ।

          

          	
            यस्ता समूहका लागि बढी विद्यार्थी भर्ना गर्ने, नियमित आइरहने र उत्तीर्ण गराउने विद्यालय/व्यक्ति वा संघसंस्थालाई पुरस्कृत गर्ने ।

          

          	
            स्थानीय निकाय, संघसंस्था, अभिभावक संघ आदिको सहयोग लिई उनीहरूलाई उत्प्रेरित गर्ने वातावरण सिर्जना गर्न अनुरोध गर्ने ।

          

          	
            विभिन्न जागरणमूलक, चेतनामूलक कार्यक्रमहरू सञ्चालन गर्ने ।

          

          	
            आयआर्जनसम्बन्धी वैकल्पिक उपायहरू बताइदिने । आदि ।

          

        

        
          
            ३. त्यस्ता समूहको पढाई बीचैमा नटुयोस् भन्नका लागि अपनाउन सकिने उपायहरू
          
        

        
          	
            सम्बन्धित केटाकेटीका अभिभावकसँग निरन्तर सम्पर्क कायम गरी सरसल्लाह गर्ने ।

          

          	
            अभिभावकको अवसर लागत व्यहोर्ने व्यवस्थाको खोजी गर्ने ।

          

          	
            थप प्रोत्साहन दिनुपर्ने भए सोको व्यवस्था गर्ने ।

          

          	
            निश्चित तह पूरा भएपछि रोजगारीको आश्वासयुक्त वातावरण सिर्जना गरी दिने ।

          

          	
            सम्बन्धित केटाकेटीलाई नै शिक्षाको महत्व आदि बारेमा बुझाउने ।

          

          	
            स्थानीय संघसंस्था, अभिभावक संघ, गाविस आदिलाई चेतनामूलक शिक्षाप्रद कार्यक्रम सञ्चालन गर्न लगाउने।

          

          	
            विभिन्न प्रकारका छात्रवृत्ति, पोसाक, शैक्षिक सामग्री, होस्टल खर्च आदिको व्यवस्था गर्ने ।

          

        

        
          
            
          
        

        
          (
          
            ग) समाधानका उपाय कार्यान्वयनमा शिक्षकको भूमिका
          
        

        १. माथिका तरीका अपनाउन सकारात्मक भूमिका खेल्ने ।

        २. आफूले थाहा पाएका सम्बन्धित समूहलाई उचित सल्लाह र परामर्श दिने ।

        ३. कक्षाकोठामा उपयुक्त शिक्षण सिकाइ वातावरण सिर्जना गर्ने ।

        ४. समावेशी शिक्षणको अवधारणाअनुसार सबैलाई समान महत्त्व दिएर शिक्षण गर्ने ।

        ५. विद्यालयसम्म पहुँच पुऱ्याउन सहयोग पुऱ्याउने ।

        ६. विद्यालयमा विभिन्नताको स्वागत र आदर गर्ने ।

        ७. विद्यालयभित्र कुनै भेदभाव, शारीरिक दण्ड सजाय नदिई मायालु वातावरणमा शिक्षण गर्ने ।

        
          	
            समावेशी शिक्षाको परिचय दिई यसको आवश्यकता उल्लेख गर्नुहोस्।

          

        

        उत्तर: समावेशी शिक्षाको परिचय

        
          	
            विभिन्न कारणबाट शिक्षाको अवसरबाट वञ्चित भएकालाई शिक्षाको मूल धारमा समाहित गर्नु,

          

          	
            सबै बालबालिकाहरुलाई विभेदरहित र बालमैत्री वातावरणमा शिक्षा पाउनु पर्ने अधिकारको कार्यान्वयनमा सुनिश्चितता प्रदान गर्नु,

          

          	
            विद्यालयमा सरोकारवाला सहभागिता र स्वामित्वलाई प्राथमिकता दिंदै सहज रूपमा शिक्षा प्राप्त गर्ने वातावरण सिर्जना गर्नु,

          

          	
            सबैका लागि शिक्षाको कार्यक्रमलाई प्रभावकारी बनाउनु,

          

          	
            शिक्षालाई मौलिक अधिकारका रूपमा साकार पार्न उपयुक्त अवसर प्रदान गर्नु,

          

          	
            बालमैत्री वातावरणमा भयरहित शिक्षण प्रक्रिया तथा व्यक्तिगत रुचि, चाहना र आवश्यकताका आधारमा शिक्षा प्रदान रणनीति,

          

          	
            सक्षम र असक्षमलाई समान र समतामूलक अवसर।

          

        

        यसरी विभिन्न रुचि, आवश्यकता, क्षमता, प्रवृत्ति एवम् भाषिक सांस्कृतिक, जातीय, वर्गीय, शारीरिक, भौगोलिक, परिवेश पारिवार पृष्ठभूमि, आर्थिक क्षमता आदिको विविधताको ख्याल गरी सबै वर्गको आवश्यकता अनुसार शिक्षाको न्यायोचित समतामूलक पहुँच अवसर उपलब्ध गराउने पद्धति र प्रक्रियालाई समावेशी शिक्षा भन्न सकिन्छ। यसरी माथिका बुँदाबाट के स्पष्ट हुन्छ भने समावेशी शिक्षाको आवश्यकतालाई निम्न बुँदामा उल्लेख गर्न सकिन्छ :

        
          	
            शिक्षामा सबैको पहुँच बढाउन

          

          	
            व्यावहारिक र जीवनोपयोगी पाठ्यक्रम विकास गर्न

          

          	
            पाठ्यक्रम निर्माण र शिक्षा व्यवस्थापनमा परिवार र स्थानीय समुदायको संलग्नता बढाउन

          

          	
            सबै वर्ग, तह, क्षेत्र र सम्प्रदायका मानिसहरूलाई शिक्षाको मूल धारमा आवद्ध गर्न

          

          	
            विविधताबाट सिक्ने र विविधताबाट रमाउने प्रक्रियाको अवलम्बन गर्न

          

          	
            विपन्न तथा बाहिर परेका समूहरूसँग सहकार्य गर्न जोड दिन

          

          	
            कक्षाकोठामा समावेशी अवधारणा शिक्षण प्रक्रिया, मूल्याङ्कनमा समाहित शिक्षण प्रक्रिया अपनाउनु ।

          

        

        
          	
            
              
                समावेशी शिक्षाका मुख्य उद्देश्यको सूची तयार गर्नुहोस्।
              
            

          

        

        उत्तरः समावेशी शिक्षाको प्रमुख उद्देश्य भनेकै विभिन्न कारणले शिक्षाको अधिकारबाट वञ्चित बालबालिका तथा प्रौढहरूलाई शिक्षा प्रणालीको मूल धारमा समावेश गर्नु हो। समग्रमा समावेशी शिक्षाको उद्देश्यलाई निम्नानुसार उल्लेख गर्न सकिन्छ :

        
          	
            सबै नागरिकका निम्ति शिक्षालाई अधिकार रूपमा स्थापित गर्न सहयोग पुऱ्याउनु,

          

          	
            मूल प्रवाहबाट बाहिर रहेका वर्ग, समुदाय, क्षेत्रका मानिसलाई अरू सरह बनाउने समतामूलक उपाय पहिचान गरी व्यवहार ल्याउनु,

          

          	
            सक्षम सरह बनाउन असक्षमहरूलाई छुट्टै अवसर प्रदान गर्नु,

          

          	
            मूल धारमा नआएकालाई समतामूलक अवसर प्रदान गर्नु,

          

          	
            अपनाइएका नीति रणनीति, कार्यक्रमहरू प्रभावकारी रूपमा कार्यान्वयन गर्नु गराउनु,

          

          	
            विद्यालयको कार्य व्यवहार तथा कक्षाकोठाको वातावरण बालमैत्री, भयरहित र शान्तिपूर्ण बनाउन सहयोग पुऱ्याउनु,

          

          	
            सिकारुको रुचि, आवश्यकता अनुसार समाहित शिक्षण प्रक्रिया र समावेशी मूल्याङ्कन पद्धति अपनाउनु,

          

          	
            शैक्षिक योजना निर्माणदेखि कार्यान्वयन अनुगमन तहसम्म समावेशी अवधारणाअनुसार सरोकारवालाहरूलाई सार्थक सहभागिता गराउनु।

          

        

        
          
            
          
        

        
          	
            समावेशी शिक्षाको अवधारणा अनुरुप कक्षामा पठन पाठन गर्दा आइपर्ने कुनै ४ ओटा समस्याहरु तथा तिनका समाधानका उपायहरू उल्लेख गर्नुहोस्।

          

        

        उत्तर : समावेशी शिक्षा अवधारणाअनुसार शिक्षण गर्दा आउने समस्या :

        
          	
            समावेशी शिक्षाको सैद्धान्तिक अवधारणा नेपालको परिवेशमा हरेक विद्यालयमा व्यवहारिक रूपमा प्रयोगमा ल्याउन कठिन

          

          	
            समावेशी शिक्षाको अवधारणाअनुसार हरेक बालबालिकालाई शिक्षाको मूलधारमा ल्याउने कार्य योजना, व्यवस्थापन र आर्थिक साधन स्रोतको कमी

          

          	
            शिक्षकहरूमा समावेशी शिक्षा अवधारणाको कार्यान्वयनका लागि शिक्षकमा ज्ञान, सीप र तत्परताको कमी

          

          	
            अशिक्षित र पिछडिएका अभिभावकहरूका समस्या समाधान नगरी बालबालिका विद्यालय भित्र ल्याउन र निरन्तरता दिन कठिनाइ

          

          	
            विविधता युक्त बालबालिकाका लागि उपयुक्त कक्षाकोठा व्यवस्था गर्न कठिनाइ हुने ।

          

        

        समाधान उपाय :

        
          	
            समावेशी शिक्षा अवधारणालाई कक्षकोठामा उतार्न उपयुक्त कार्ययोजना, व्यवस्थापन र समाधान गर्न साधन र स्रोतको व्यवस्था गर्ने।

          

          	
            शिक्षकहरुलाई समावेशी शिक्षा अवधारणाका बारेमा तालिम दिई उचित उत्प्रेरणा, संवलन सहित कार्यान्वयनमा तत्परता ल्याउने

          

          	
            असक्षम र पिछडिएका वर्गका अभिभावकका लागि आय आर्जनको व्यवस्था गर्नुपर्ने

          

          	
            सबैका लागि शिक्षा बालअधिकार हो भन्ने कुरा सबै समुदायमा पुऱ्याउने र समुदायलाई यस कार्यमा सक्रिय तुल्याउने।

          

          	
            निरन्तर अनुगमन र मूल्याङ्कनको व्यवस्था गरी राम्रो काम गर्नेलाई पुरस्कृत र नराम्रो काम गर्नेलाई दण्दित गर्ने।

          

        

        
          	
            
              
                समावेशी शिक्षाका विकासका लागि भएका प्रयासहरू उल्लेख गर्नुहोस्।
              
            

          

        

        उत्तरः समावेशी शिक्षाको विकासका लागि भएका प्रयासहरुलाई निम्नानुसार उल्लेख गर्न सकिन्छ :

        
          
            (
          १) नीतिगत व्यवस्था : संविधान, शिक्षा ऐन, तथा नियमावलीमा अशक्त अपाङ्गता, महिला, जनजाति, पिछडिएको वर्ग आदिलाई प्राथमिकता दिएर राज्यले विशेष व्यवस्था गर्न सक्ने प्रावधानहरू रहेका। साथै अनिवार्य तथा निशुल्क शिक्षा ऐन, २०७५ र स्थानीय सरकार सञ्चालन ऐन, २०७४ ले पनि समावेशी शिक्षालाई विशेष रुपमा जोड दिएको पाइने।

        
          
            (
          २) कार्यक्रमगत व्यवस्था

        
          	
            सुरुका आवधिक योजनाहरूले विशेष शिक्षाका नामबाट र पछिल्ला योजनाहरूले समाहित तथा समावेशी शिक्षा नामबाट विभिन्न नीति तथा कार्यक्रमको व्यवस्था गरेको।

          

          	
            समावेशी शिक्षाका लागि अन्तर्राष्ट्रीय स्तरमा भएका सभा सम्मेलन तथा तिनको निर्णय र घोषणा पत्र अनुसार नेपालमा पनि समाहित तथा समावेशी शिक्षाका कार्यक्रमहरू तय गरिएको । यस क्रममा आ.व. २०५३/०५४ देखि कार्यक्रमहरू सञ्चालन गरिएको।

          

          	
            विभिन्न परियोजना तथा कार्यक्रमहरूले समाहित तथा समावेशी शिक्षा कार्यक्रमलाई अगाडि सारेका।

          

          	
            सबैका लागि शिक्षा कार्यक्रम (२००४-००९) मा समाहित तथा समावेशी शिक्षा कार्यक्रमलाई विद्यालय तहसम्म पुऱ्याउने प्रयत्न गरिएको।

          

          	
            विद्यालय क्षेत्र सुधार योजना (२०६६-०७२) र विद्यालय क्षेत्र विकास कार्यक्रमले एकीकृत विद्यालय पद्धति अन्तर्गत समावेशी शिक्षा कार्यक्रमलाई व्यवस्थित गर्न खोजेको।

          

          	
            वर्तमान विद्यालय शिक्षा क्षेत्र विकास योजनालगायत दिगो विकास लक्ष्यका साथै स्थानीय सरकारहरुका कार्यक्रमहरुमा समावेशितालाई विशेष जोड दिइएको।

          

        

        
          
            (
          ३) समावेशी शिक्षा कार्यक्रम अन्तर्गत भएका प्रयासहरू

        
          
            (
          क) समावेशी शिक्षाका लागि बालमैत्री विद्यालय वातावरण सिर्जना गर्ने प्रयास गरिएको

        
          · बालमैत्री पाठ्यक्रम तथा पाठ्यसामग्रीको बालमैत्री भौतिक वातावरण/स्वागतयोग्य विद्यालय, बनाउन प्रारूपको व्यवस्था

        . बालमैत्री शिक्षण सिकाइ तथा विद्यार्थी मूल्याङ्कन प्रक्रिया र मैत्रीपूर्ण शिक्षक विद्यार्थी सम्बन्ध सिर्जना गर्न प्रयत्न गरिएको

        
          
            (
          ख) बालमैत्री विद्यालयका लागि निरन्तर विद्यार्थी मूल्याङ्कनको व्यवस्था

        
          
            · 
          
          
            मुख्य उद्देश्य
           : प्रभावकारी शिक्षण सिकाइका माध्यमबाट विद्यार्थीमा पाठ्यक्रमले अपेक्षा गरेका सिकाइ उद्देश्य प्राप्ति गराउनु

        
          • निरन्तर विद्यार्थी मूल्याङ्कन प्रक्रियाको व्यवस्था गरिएको। जस्तै : कक्षा कार्य, प्रश्नोत्तर, छलफल र संवाद, खेलका माध्यमबाट शिक्षण, अभिनय तथा नाटकीकरण, परियोजना कार्य/प्रोजेक्टर वर्क, अवलोकन भ्रमण, वास्तविक कार्यको

        
          
            
          
        

        अभ्यास, लिखित जाँच, गृहकार्य, कार्य सञ्चयिकाको प्रयोग, अभिभावक सम्पर्क र अन्तरक्रिया जस्ता प्रक्रिया व्यवस्था गरिएको।

        
          (४) समावेशी शिक्षाका लागि मातृभाषामा आधारित बहुभाषिक शिक्षाको प्रयास गरिएको : पाठ्यसामग्री विकास र शिक्षक तालिमको व्यवस्थाका साथै बहुभाषिक कक्षा सञ्चालनको प्रयास भएको।

        
          
            (
          ५) अपाङ्गता भएका बालबालिकाका लागि समावेशी शिक्षाका प्रयास गरिएको : अपाङ्गता भएका बालबालिकाका लागि समावेशी शिक्षाका लागि विशेष तथा एकीकृत विद्यालयको व्यवस्था, विशेष शिक्षा परिषद् अन्तर्गतका विद्यालयका लागि अनुदानको व्यवस्था गरिएको

        
          (६) समावेशी शिक्षाका लागि छात्रवृत्ति कार्यक्रम सञ्चालन गरिएको : दलित छात्रवृत्ति, छात्रा छात्रवृत्ति, कर्णाली अभ्यासन छात्राहरूका लागि छात्रवृत्ति, सहिदका छोराछोरीका लागि छात्रवृत्ति, लक्षित समूहका विद्यार्थीका लागि छात्रवृत्ति, माध्यमिक शिक्षा छात्रवृत्ति, फिडर छात्रवृत्ति, दुर्गम हिमाली आवासीय छात्रवृत्ति, नमुना विद्यालयका विद्यार्थीका लागि छात्रवृत्ति, अपाङ्ग विद्यार्थीका लागि छात्रवृत्ति, द्वन्द्व पीडितहरूका लागि, मुक्त कम्लहरीका लागि छात्रवृत्ति र क्षमता अभिवृद्धि कार्यक्रम, और विपन्न माध्यमिक शिक्षा छात्रवृत्ति प्रयोगमा ल्याइएको।

        
          (७) विभिन्न गैरसरकारी संस्थाहरुबाट कार्यक्रम सञ्चालन गरिएको : समावेशीका क्षेत्रमा विभिन्न गै.स.स. हरुले पनि विभिन प्रकारका शैक्षिक कार्यक्रमहरु सञ्चालन गरिरहेको पाइने।

        यसरी विभिन्न नीतिगत, कार्यक्रमगत तथा संरचनागत सुधारका प्रयासहरु भए पनि अपेक्षित रुपमा उपलब्धि प्राप्त हुन सकिरहेकों पाईँदैन।

        
          	
            समावेशी शिक्षाका वर्तमान समस्या उल्लेख गर्दै ती समस्या समाधान गर्ने उपायहरू उल्लेख गर्नुहोस्।

          

        

        उत्तर : समावेशी शिक्षा विकासका लागि प्रत्यक्ष अप्रत्यक्ष रूपमा विशेष शिक्षा कार्यक्रम कार्यान्वयन देखि नै विभिन्न कार्यक्रम सहित विभिन्न प्रयासहरू भएका छन्। त्यसको परिणामस्वरूप विभिन्न नीतिगत, संरचनागत, कार्यक्रमगत व्यवस्थाहरू कार्यान्वयनमा आए। तर परि नेपालको वहुविविधतायुक्त भौगोलिक, सामाजिक, सांस्कृतिक र आर्थिक परिवेशमा अपेक्षित रूपमा समावेशी शिक्षाका अवधारणा मूल्य मान्यता अनुसार कार्य प्रभावकारिता आउन सकेको छैन। यसलाई व्यवहारमा वा नतिजामा उतार्न विभिन्न चुनौतीहरू रहेका छन समग्रमा समावेशी शिक्षाका चुनौती तथा समस्यालाई निम्नानुसार उल्लेख गर्न सकिन्छ :

        १. नीतिगत तथा संरचनागत अस्पष्टता

        २. पर्याप्त साधन स्रोत आर्थिक अभाव

        ३. सक्रिय जनसहभागिताको अभाव

        ४. योजना निर्माण, कार्यान्वयनमा स्थानीय तहको सहभागिताको कमी

        ५. भौतिक पूर्वाधारको कमी

        ६. पाठ्यक्रम, पाठ्यपुस्तक तथा शैक्षणिक सामग्री सम्बन्धी समस्या

        ७. बालमैत्री पूर्वाधार वातावरणको कमी

        ८. परीक्षण मूल्याङ्कन प्रणालीगत कमजोरी

        ९. कार्यान्वयन प्रक्रिया फितलो र प्रभावकारी नहुनु जस्ते : योजना तथा कार्यक्रम कार्यान्वयन प्रभावकारी र नतिजामूलक हुन नसक्नु

        १०. राजनीतिक प्रतिबद्धता र सहमतिको संस्कार नहुनु

        ११. कार्यसम्पादनमा पेसागत क्षमताको कमी हुनु

        १२. स्थानीय स्रोत साधनको उपयुक्त परिचालन हुन नसक्नु

        १३. अति विपन्न, पिछड़िएका र लक्षित वर्गसम्म कार्यक्रम पुग्न नसक्नु

        समस्या समाधानका लागि सुभावहरू

        १. समावेशी शिक्षासम्बन्धी स्पष्ट नीति, संरचना तयार गर्ने

        २. समावेशी शिक्षासम्बन्धी अवधारणाको प्रबोधीकरण र वकालत गर्ने

        ३. पाठ्यक्रम र शिक्षण पद्धतिलाई बालकेन्द्रित, बालमैत्री बनाउने

        ४. शिक्षणसिकाइ क्रियाकलापलाई सहभागितामूलक बनाउने

        ५. विद्यालयमा दण्डरहित र भेदभावरहित वातावरण सिर्जना गर्ने

        ६. विद्यालयको स्वामित्व र अपनत्व अभृद्धि गर्ने

        ७. संरचनागत स्पष्टता गर्दै नीतिगत देखि कार्यान्वयनगत तहका काम, कर्तव्य, अधिकार स्पष्ट र सुदृढ़ गर्ने

        ८. पारदर्शिता, जवाफदेहिता र सुशासन कायम गर्न कार्य सम्पादनमा आधारित मूल्याङ्कनका आधारमा दण्ड र पुरस्कारक व्यवस्था गर्नुपर्ने

        ९. स्थानीय स्वायत्त शासनको मर्म र भावना अनुरूप केन्द्रबाट अधिकार र जिम्मेवारी हस्तान्तरण गर्नुपर्ने

        १०. समावेशी शिक्षा योजना तयार गरी कार्यान्वयन गर्ने

        ११. स्थानीय तहको साधन स्रोत पहिचान गरी समुचित रूपमा प्रयोग गर्ने

        
          
            
          
        

        १२. उपलब्ध साधन स्रोत दुरुपयोग हुँदा कडा कारवाही गर्ने व्यवस्था प्रभावकारी बनाउने

        १३. सरकारी, गैरसरकारी क्षेत्र, समुदाय, निजी क्षेत्रबीच सहकार्यात्मक कार्य पद्धतिका साथ एउटै योजनामा काम गर्नुपर्ने

        १४. दक्ष, प्रतिबद्ध र क्षमताबाट जनशक्ति व्यवस्थापन गर्न जोड दिने

        १५. अत्यधिक राजनीतिकरणको अन्त गर्न राजनीतिक प्रतिबद्धता कायम गर्ने

        १६. समावेशी शिक्षालाई कानुनी रूपमा सुदृढ़ बनाउनुपर्ने

        १७. योजना निर्माण, कार्यान्वयन, अनुगमन क्षमताको विकास गर्ने

        १८. विपन्न, पिछडिएको र लक्षित वर्गसम्म कार्यक्रमको पहुँच पुऱ्याउने

        १९. शैक्षिक सुविधा र अवसरको न्यायोचित र सन्तुलित वितरण गर्ने

        
          	
            
              
                 बाल अधिकार भनेको के हो 
                
                  
                    ? 
                  
                
                शिक्षकले बालअधिकारसम्बन्धी जानकारी राख्नु किन जरुरी हुन्छ
                
                  
                    , 
                  
                
                आफ्ना तर्कहरू लेख्नुहोस्।
              
            

          

        

        उत्तर : सामान्यतया बाल अधिकार भन्नाले बालबालिकाहरूले प्राप्त गर्ने जन्मसिद्ध अधिकार वा मौलिक अधिकार भन्ने बुझिन्छ । बाल अधिकार भनेको बालबालिकालाई सामाजिक असुरक्षा, अशिक्षा, अवहेलना, तिरस्कार, शोषण र उत्पीडनका विरुद्ध बाल संरक्षण, स्याहार र बाल जीवनको सुनिश्चितता प्रदान गर्नु हो । प्रत्येक बालबालिकाले माया, स्नेह, शान्ति समझदारी र सुरक्षा एवम् उचित शिक्षा पाउनु उसको नैसर्गिक अधिकार हो । बालबालिकामाथि भएका अन्याय अत्याचार, शोषण, दमन र बालश्रम विरुद्ध उठेका कुराहरूलाई बाल अधिकारका रूपमा लिन सकिन्छ ।

        बाल अधिकारअन्तर्गत मूलतः निम्न बुँदाहरूलाई जोड दिइएको छ :

        
          · बाल बचाउ (Survival of the Child)

        
          · बाल विकास (Development of the Child)

        
          · बाल संरक्षण (Protection of the Child)

        . बाल सहभागिता (Participation of the Child)

        उपर्युक्त बाल अधिकारको संरक्षण र संवर्द्धन गर्दै व्यवहार प्रदर्शन गर्नु शिक्षकको मूल कर्तव्य हो।

        बाल अधिकारसम्बन्धी जानकारी शिक्षकले प्रस्ट भएमा उसले बाल अधिकारको सम्मान गर्दै बाल सुलभ शिक्षण विधिको प्रयोग गर्न सहयोग पुग्दछ । शिक्षण सिकाइ प्रक्रियामा बालबालिका केन्द्रित शिक्षण विधि प्रयोग गर्दै उनीहरूलाई मायालु तरिकाले हरेक क्रियाकलापमा संलग्न गराउन सहयोग पुग्ने भएकाले शिक्षकले बाल अधिकारका बारेमा जानकारी राख्न अनिवार्य हुन्छ । बाल अधिकारको अवधारणाले शिक्षण सिकाइमा निम्नानुसारको सहयोग पुऱ्याउने हुनाले शिक्षकले बाल अधिकारसम्बन्धी जानकारी राख्न जरुरी छ :

        
          · बालबालिकाको रुचि र क्षमता पहिचान गरी त्यसका आधारमा शिक्षण सिकाइ सञ्चालन गर्न ।

        
          • बालबालिकाबीच भेदभाव गर्ने व्यवहार हटाई समान व्यवहार गर्न ।

        . बालबालिकालाई पिट्ने, गाली बेइज्जती गर्ने प्रवृत्ति निरुत्साहित गर्न ।

        . बाल मनोविज्ञानमा आधारित शिक्षण गर्न ।

        
          · बालबालिकालाई मनोरञ्जनात्मक र रमाइलो ढंगबाट शिक्षण गर्न ।

        
          · वर्ग, जात, लिंग, उमेरका आधारमा हुने भेदभाव हटाउन ।

        
          · बाल श्रम शोषण गर्ने प्रवृत्तिमा कमी ल्याउन ।

        
          • बालबालिकामाथि अन्याय, अत्याचार, दमन गर्ने प्रवृत्तिमा कमी ल्याउन ।

        . बालबालिकाको इच्छा विपरीतको कार्य र दुर्व्यवहार गर्ने कार्यमा रोकावट ल्याउन ।

        . बाल स्वास्थ्यप्रति ख्याल राख्न ।

        
          • बालबालिकाको संवेगात्मक भावना बुभी शिक्षण गर्न ।

        
          	
            बाल अधिकारको अवधारणाले शिक्षण-सिकाइ प्रक्रियामा कस्तो परिवर्तन ल्याउन मद्दत पुऱ्याएको छ ? चर्चा गर्नुहोस् ।

          

        

        उत्तर : सामान्यतया बाल अधिकार भन्नाले बालबालिकाहरूले प्राप्त गर्ने जन्मसिद्ध अधिकार वा मौलिक अधिकार भन्ने बुभिन्छ । बाल अधिकार भनेको बालबालिकालाई सामाजिक असुरक्षा, अशिक्षा, अवहेलना, तिरस्कार, शोषण र उत्पीडनका विरुद्ध बाल संरक्षण, स्याहार र बाल जीवनको सुनिश्चितता प्रदान गर्नु हो । प्रत्येक बालबालिकाले माया, स्नेह, शान्ति समझदारी र सुरक्षा एवम् उचित शिक्षा पाउनु उसको नैसर्गिक अधिकार हो ।

        बाल अधिकारको अवधारणाले शिक्षण सिकाइमा पार्ने प्रभाव

        बाल अधिकारसम्बन्धी जानकारी शिक्षकले प्रस्ट गरेमा उसले बाल अधिकारको सम्मान गर्दै बालमैत्री वातावरणमा बाल सुलभ शिक्षण विधिको प्रयोग गर्न सहयोग पुग्दछ । शिक्षण सिकाइ प्रक्रियामा बालबालिका केन्द्रित शिक्षण विधि प्रयोग गर्दै उनीहरूलाई मायालु पाराले हरेक क्रियाकलापमा संलग्न गराउन सहयोग पुग्दछ । बाल अधिकारको अवधारणाले शिक्षण सिकाइमा निम्नानुसारको सहयोग पुऱ्याउँछ :

        
          • बालबालिकाको रुचि र क्षमता पहिचान गरी त्यसका आधारमा शिक्षण सिकाइ सञ्चालन गर्न सकिन्छ ।

        
          
            · बालबालिकाबीच भेदभाव गर्ने व्यवहार हट्न जान्छ ।

        
          · बालबालिकालाई पिटने, गाली बेइज्जती गर्ने प्रवृत्तिमा ह्रास हुन्छ ।

        
          · बाल मनोविज्ञानमा आधारित शिक्षण गर्न सहयोग पुग्छ ।

        
          · बालबालिकालाई मनोरञ्जनात्मक र रमाइलो ढंगबाट शिक्षण गर्न सहयोग पुग्छ ।

        
          · वर्ग, जात, लिंग, उमेरका आधारमा हुने भेदभाव हट्न जान्छ ।

        
          · बाल श्रम शोषण गर्ने प्रवृत्तिमा कमी ल्याउन सहयोग पुग्छ ।

        
          · बालबालिकामाथि अन्याय, अत्याचार गर्ने प्रवृत्तिमा कमी ल्याउन सहयोग पुग्छ ।

        
          · बालबालिकाको इच्छा विपरीतको कार्य र दुर्व्यवहार गर्ने कार्यमा रोकावट हुने ।

        
          · बाल स्वास्थ्यप्रति ख्याल राख्न सघाउने ।

        . बालबालिकाको संवेगात्मक भावना बुभी शिक्षण गर्न सघाउने ।

        
          	
            सामाजिक न्याय भनेको के हो ? शिक्षामा के कस्तो अवस्थामा सामाजिक न्यायका अवधारणाको परिपालना भएको मान्न सकिन्छ?

          

        

        उत्तर: सामाजिक न्याय भनेको समाजका प्रत्येक व्यक्तिहरूले प्रकृतिप्रदत्त जन्मसिद्ध अधिकारहरूको स्वतन्त्र उपयोग गर्न पाउने र आफ्नो कर्तव्य तथा उत्तरदायित्व प्रति प्रतिबद्ध हुने एक विधि हो । सामाजिक न्याय सत्यमा आधारित एक प्रकारको विश्वास हो । समग्राम भन्नुपर्दा सामाजिक न्यायको अर्थ मानिसलाई प्राकृतिक नियमको सापेक्षतामा हेर्नु हो र त्यसै प्रकारको व्यवहार प्रदर्शन गर्नु हो। अझ स्पष्ट पार्नु पर्दा जसरी प्रकृतिले कसैलाई पक्षपात गर्दन, सबैलाई समान व्यवहार गर्छ त्यस्तै सामाजिक नियमहरू वा सामाजिक व्यवस्थाले पनि कसैलाई कुनै पनि पक्षमा पक्षपात गर्नु हुँदैन भन्नु सामाजिक न्याय हो।

        शिक्षाका क्षेत्रमा सामाजिक न्यायका सन्दर्भमा निम्नानुसारका अवाधारणाहरूको पालना भएमा सामाजिक न्यायको परिपालना भएकों मान्न सकिन्छ :

        १. शैक्षिक अवसर र समता : शिक्षाका लागि समान अवसर र शैक्षिक अवसर प्रदान गर्दा समानताका आधारमा नभई सबै व्यक्तिले आ-आफ्नो योग्यता क्षमता र आवश्यकता अनुसार समताका आधारमा शिक्षा प्राप्त गरेमा।

        २. शिक्षा मानवीय अधिकार : मानिसले जन्मेपछि शिक्षा प्राप्त गर्न पाउनु पर्छ भनी शिक्षालाई मानवीय जन्मसिद्ध अधिकारका रूपमा प्रयोगमा ल्याउन सकिएमा।

        ३. सबैका लागि शिक्षा : शिक्षा सबै/प्रत्येक व्यक्तिले प्राप्त गरेमा।

        ४. शिक्षामा पहुँच र न्याय : प्रत्येक व्यक्तिले विना भेदभाव सहज रूपमा सबैले आ-आफ्नो आवश्यकता र क्षमता अनुसार शिक्षा सर्वसुलभ भएमा।

        ५. बाल अधिकारका रूपमा शिक्षा : प्रत्येक बालबालिकाले उसको रुचि र क्षमता अनुसार कम्तीमा आधारभूत शिक्षाको अवसर प्राप्त गरेमा।

        ६. समावेशी शिक्षा : सक्ने-नसक्ने, सक्षम-असक्षम लगायत सबै वर्ग, क्षेत्र, समुदाय, भाषा, धर्म-संस्कृति, जातजाति र भौगोलिक क्षेत्रका मानिसले समान रूपमा शिक्षा प्राप्त गरेमा।

        ७. समाहित शिक्षा : सबै खाले बालबालिकाले उनीहरूको रुचि, क्षमता, अवस्थाअनुसार शिक्षा पाउने अधिकारको सुनिश्चितता भएमा। जस्तै : साङ्ग-अपाङ्ग, सुगम-दुर्गम, अल्पसङ्ख्यक, दलित, कठिन परिस्थितिका बालबालिका, टुहुरा, दृष्टिविहीन, बौद्धिक अपाङ्ग भएका, घरेलु हिंसामा परेका, बालश्रम शोषणबाट पीडित, टुहुरा, अनाथ आदि सबै खालका बालबालिका शिक्षामा समाहित हुन पाउने अवस्था भएमा।

        
          	
            नेपालको संविधान, २०७२ ले प्रत्येक नागरिकलाई आधारभूत शिक्षाको पहुँचको हक हुने व्यवस्था गरेको छ। यस परिप्रेक्ष्यमा आधारभूत तह सबैखाले विद्यार्थीहरूको पहुँचको सुनिश्चितता सम्बन्धमा तलका बुँदाका आधारमा उत्तर दिनुहोस्-

          

        

        
          
            (
          क) पहुँचको सुनिश्चितताका लागि कस्ता समस्याहरु छन् ?

        
          
            (
          ख) ती समस्या समाधानका के-के उपाय देख्नुहुन्छ ?

        
          
            (
          ग) समाधानका उपायहरू कार्यान्वयन गर्न तपाईंको भूमिका के हुनुपर्दछ ?

        उत्तर : (क) पहुँच सुनिश्चितताका समस्याहरु छन्?

        हाम्रो देश बहुभाषिक, बहुसांस्कृतिक, बहुधार्मिक तथा भौगोलिक विकटता र आर्थिक दृष्टिले विपन्नहरूको बसोबास भएको देश हो । तसर्थ यहाँ विभिन्न प्रकारका बालबालिकाहरू रहेका छन् । त्यस्तै हाम्रा विद्यालयमा आउने विद्यार्थीहरूमा हरेक खाले विद्यार्थीको संलग्नता रहन्छ । बहुजाति, बहुभाषी बहुसांस्कृतिक, बहुविविधतायुक्त समाजबाट हरेक खाले केटाकेटी हाम्रो कक्षाकोठामा आउँछन् । हरेक समुदायमा विविध जात, जाति भाषाभाषी, धर्म संस्कृति र विभिन्न वर्गका मानिसहरूको बसोबास रहेको छ । वर्तमान नेपालको संविधानले प्रत्येक नागरिकलाई आधारभूत शिक्षासम्म पहुँचको हकको सुनिश्चितता गरेको। यस परिवेशमा आधारभूत तह (कक्षा १-५ सम्म) सबै तह स्तर र वर्गका बालबालिकाको समान पहुँच हुन आवश्यक हुन्छ। तर व्यवहारमा त्यस्तो हुन सकिरहेको छैन। उपर्युक्त पृष्ठभूमिमा प्रस्तुत प्रश्न अनुसार निम्न समस्या उल्लेख गर्न सकिन्छ :

        
          	
            हाम्रो समाजमा अझ पनि आर्थिक सामाजिक तथा शैक्षिक आदि दृष्टिले छात्र र छात्राबीच भेदभाव रहने गरेको छ ।

          

          	
            
              
                
              समाजमा विद्यमान पछौटेपन, अन्धविश्वास र कुरीतिले समाजमा विभिन्न वर्ग र जात छुट्याइदिएकोले दलित र जनजातिहरू राज्यको मूल प्रवाहमा आउन सकेका छैनन् ।

          

          	
            देशको आर्थिक समस्या, अज्ञानता, सामाजिक कुरीति आदि कारणले अपांगहरू मूल प्रवाहमा आउन सकेका छैनन् ।

          

          	
            देशको भौगोलिक अवस्थाका कारणले विकट र दूर दरारमा बस्ने मानिसहरू शिक्षाको मूलधारमा समाहित हुन सकेका छैनन् । वर्तमान संविधानमा आधारभूत तह (कक्षा १-८) सम्मको शिक्षा। सम्पूर्ण नागरिकका लागि पहुँचयोग्य हुनुपर्ने व्यवस्था गरेको छ। तर दलित, अपाङ्गता, पिछड़िएका वर्ग, सीमान्तकृत वर्ग आदि पहिचान गर्न त्यति कठिन हुनुका साथै गरिबीको रेखामुनि रहेका व्यक्तिको स्पष्ट आँकडा नभएको अवस्थामा यस प्रावधानलाई सही रूपमा कार्यान्वयनमा ल्याउन कठिन हुने परिवेशमा उक्त समस्या व्यावहारिक रूपमा कार्यान्वयन गर्ने सम्बन्धमा सर्वप्रथम सम्बन्धित वर्ग पहिचान गरी पहुँच बढाउने र विद्यालय भित्र प्रवेश गराई टिकाउन निम्नानुसार गर्न सकिन्छ :

          

        

        
          
            (
          ख) समस्या समाधानका उपायहरू

        
          
            १.पहुँच बाहिर रहेका समूहको पहिचान गर्ने तरिका
          
        

        
          • सेवाक्षेत्रको तथ्यांक लिने।

        
          · विद्यालय भर्ना फारामको उपयोग गर्न सकिने ।

        
          · गापा वा नगरपालिकामा रहेको तथ्यांकको उपयोग गर्न सकिने ।

        . राष्ट्रिय जनगणनाको तथ्यांकको सहयोग लिन सकिने ।

        
          · सम्भव भएमा शिक्षक, अभिभावक संघ, विद्यालय व्यवस्थापन समिति, पालिका, जनप्रतिनिधि आदिको सहयोग लिई स्थलगत सर्वेक्षण गरी तथ्यांक लिने ।

        २. तिनीहरूलाई विद्यालयमा पहुँच बढ़ाउने तरिका

        . सम्बन्धित क्षेत्रको जनसंख्या र विद्यालयमा आएका र नआएकाको संख्या निर्क्योल गर्ने ।

        
          · विद्यालय नआउनुका कारण पहिचान गर्ने ।

        
          · विद्यालय नआएकालाई विद्यालय आउने वातावरण सिर्जना गर्न विभिन्न प्रोत्साहन प्याकेजहरूको व्यवस्था गर्ने । जस्तै : अवसर लागत, रोजगारी, छात्रवृत्ति, पोसाक, शैक्षिक सामग्री आदि ।

        
          · यस्ता समूहका लागि बढी विद्यार्थी भर्ना गर्ने, नियमित आइरहने र उत्तीर्ण गराउने विद्यालय/व्यक्ति वा संघसंस्थालाई उत्प्रेरित गर्ने ।

        . स्थानीय निकाय, संघसंस्था, अभिभावक संघ आदिको सहयोग लिई उनीहरूलाई उत्प्रेरित गर्ने वातावरण सिर्जना गर्न अनुरोध गर्ने ।

        
          • विभिन्न जागरणमूलक, चेतनामूलक कार्यक्रमहरू सञ्चालन गर्ने ।

        . आयआर्जनसम्बन्धी वैकल्पिक उपायहरू जुटाउन सघाउने आदि ।

        
          
            ३. त्यस्ता समूहको पढ़ाइ बीचैमा नटुयेस् भन्नका लागि अपनाउन सकिने उपायहरू
          
        

        
          · सम्बन्धित केटाकेटीका अभिभावकसँग निरन्तर सम्पर्क कायम गरी सरसल्लाह गर्ने ।

        
          · अभिभावकको अवसर लागत व्यहोर्ने व्यवस्थाको खोजी गर्ने ।

        
          · थप प्रोत्साहन दिनुपर्ने भए स्थानीय सरकारमार्फत सोको व्यवस्था गर्ने ।

        . निश्चित तह पूरा भएपछि रोजगारीको विश्वासयुक्त वातावरण सिर्जना गरी दिने ।

        . सम्बन्धित केटाकेटीलाई नै शिक्षाको महत्त्व आदि बारेमा बुझाउने ।

        . स्थानीय संघसंस्था, अभिभावक संघ, गाविस आदिलाई चेतनामूलक शिक्षाप्रद कार्यक्रम सञ्चालन गर्न लगाउने ।

        . विभिन्न प्रकारका छात्रवृत्ति, पोसाक, शैक्षिक सामग्री, होस्टल खर्च आदिको व्यवस्था गर्ने ।

        
          
            
              
                (
              
            
            ग) समाधानका उपाय कार्यान्वयनमा शिक्षकको भूमिका
          
        

        १. माथिका तरिका अपनाउन सकारात्मक भूमिका खेल्ने ।

        २. आफूले थाहा पाएका सम्बन्धित समूहलाई उचित सल्लाह र परामर्श दिने ।

        ३. कक्षाकोठामा उपयुक्त शिक्षण सिकाइ वातावरण सिर्जना गर्ने ।

        ४. समाहित र समावेशी शिक्षणको अवधारणाअनुसार सबैलाई समान महत्त्व दिएर शिक्षण गर्ने ।

        ५. विद्यालयसम्म पहुँच पुऱ्याउन सहयोग पुऱ्याउने ।

        ६. विद्यालयमा विभिन्नताको स्वागत र आदर गर्ने ।

        ७. विद्यालयभित्र कुनै भेदभाव, शारीरिक दण्ड सजाय नदिई बालमैत्री वातावरणमा शिक्षण गर्ने ।

        यसरी विद्यालयमा बालमैत्री वातावरण सिर्जना गरी समाहित शिक्षा अवधारणा अनुसार छात्रा, अपाङ्गता भएका, विपन्न, दलित वर्गको शिक्षणमा विशेष ध्यान पुऱ्याउनु पर्दछ। शिक्षण क्रियाकलाप तथा मूल्याङ्कनमा यी वर्गका विद्यार्थी सिकाइ उपलब्धिका बारेमा विशेष ध्यान पुर्याई सुधारात्मक शिक्षण समेतका व्यवस्था गर्नुपर्छ। 

        
          	
            
              
                
                  
                
              शिक्षामा सबैको पहुँच भन्ने नीतिअनुसार विभिन्न भाषा-भाषी, जात-जाती, लिङ्ग, शारीरिक तथा तीब्र एवं मन्द क्षमताका बालबालिकालाई मिश्रित विद्यालयको एउटा कक्षामा अध्यापन गराउँदा एक शिक्षकले हैसियतले कस्ता -कस्ता समस्याहरु आउने सम्भावना देख्नुहुन्छ ? यस्ता कक्षामा शिक्षण गर्न कस्तो शिक्षण विधि र शैक्षिक सामाग्रीको प्रयोग उपयुक्त हुन्छ, तपाईले अध्यापन गराउने विषयलाई दृष्टिगत गरी स्पष्ट गर्नुहोस् ।

          

        

        उत्तर :

        
          
            (
          क) विविध प्रकारका बालबालिका मिश्रित कक्षामा अध्यापन गराउँदा आउन सक्ने समस्याहरु:

        १. विभिन्न मातृभाषा भएका विद्यार्थीलाई सिकाइको समान अवसर प्रदान गर्ने समस्या

        २. विभिन्न जात-जातिका बालबालिकालाई उनीहरूको धर्म, संस्कृति मौलिकपनको आधारमा समान महत्वका साथ सहभागिता गराउने समस्या ।

        ३. शिक्षण सिकाइ प्रक्रियामा समानरुपमा लैङ्गिक प्रतिनिधित्व गराउनेसम्बन्धी समस्या

        ४. शारीरिकरुपले अशक्त र कमजोर भएका विद्यार्थीलाई समान अवसर प्रदान गर्ने समस्या

        ५. तीव्र एवम् मन्द क्षमता भएका बालबालिकालाई एउटै कक्षमा समान अवसर दिएर शिक्षण गर्ने समस्या ।

        
          
            (
          ख) उक्त कक्षामा प्रयोग गर्न उपयुक्त शिक्षण विधि :

        १. भाषा-भाषी, जात-जाती, लिङ्ग, शारीरिक अवस्था र विभिन्न क्षमताका बालबालिकाहरूअनुसार समूह विभाजन गरी शिक्षण गर्ने जस्तै :

        
          · भाषा-भाषीसम्बन्धी समूह

        . लिङ्गअनुसारका समूह

        . जात-जातिअनुसारका समूह

        . रुचिअनुसारका समूह

        
          • एउटै समुदायमा बस्नेहरूको समूह

        .छ्यासमिसे समूह/मिश्रित समूह

        २.व्यक्तिगत शिक्षण विद्यार्थीको रुचि, क्षमता आवश्यकताका आधारमा व्यक्तिगत शिक्षण गर्ने ।

        ३. उपयुक्त शैक्षिक बालमैत्री वातावरण सिर्जना गर्ने - हरेक विद्यार्थीको रुचि, क्षमता, लिङ्ग समुदायका बालबालिकालाई सुहाउँदो खालको शैक्षिक वातावरण सिर्जना गर्ने ।

        ४. विषयवस्तुलाई समानरुपमा दिने दृष्टिले शिक्षण गर्ने ।

        ५. सबैलाई सिकाइको समान अवसर उपलब्ध गराउन विद्यार्थी केन्द्रित शिक्षणविधि अपनाउने ।

        ६. निरन्तर विद्यार्थी मूल्याङ्कनका आधारमा प्राप्त पृष्ठपोषण अनुसार ज्यादै कमजोरलाई व्यक्तिगत शिक्षण समेत गर्ने।

        
          शैक्षिक सामाग्रीको प्रयोग :

        
          	
            विद्यार्थीको क्षमता, स्तर, रुचिअनुसार विषयको प्रकृति र स्वरुपअनुसार विद्यार्थीलाई नै शैक्षिक समाग्रीको सङ्कलन गर्न लगाउने ।

          

          	
            विद्यार्थीद्वारा निर्मित शैक्षिक सामाग्री उनीहरूद्वारा नै प्रयोग गर्न लगाउने ।

          

          	
            विषयको प्रकृति र स्वरुपअनुसार ठोस, अर्धठोस लगायतका सबै खालका शैक्षिक समाग्री निर्माण र प्रयोग गर्ने।

          

          	
            विद्यार्थीको आवश्यकता र अनुकूलताअनुसार विविध प्रकारका शैक्षिक सामाग्रीको प्रयोग गर्ने ।

          

          	
            आधुनिक प्रविधिको प्रयोग गरी सकेसम्म पाठअनुकूल समान सहभागिता र अवसर प्राप्त हुने गरी शैक्षिक सामाग्रीको प्रयोग गर्ने ।

          

          	
            यस्तै उपयुक्त शिक्षण विधि र शैक्षिक सामाग्रीको प्रयोगका बारेमा विषयअनुसार समस्या समाधानका उपाय उल्लेख गर्न सकिन्छ।

          

        

        
          	
            नेपालमा आजसम्म पनि सबै बालबालिका विद्यालय आउन सकेका छैनन्। आएकाहरूमध्ये पनि सबैले निरन्तरता दिन सकेका छैनन्। निरन्तरता दिएकाहरूको पनि सिकाइ उपलब्धिस्तर सन्तोषजनक छैन । यस सम्बन्धमा समस्याका खास कारणहरू के के हुन् ? ती समस्या समाधानका उपायहरू केके हुन सक्छन् ? यसमा शिक्षक, विद्यालय व्यवस्थापन समिति रअभिभावकले के कस्तो भूमिका खेल्न सक्छन् ? स्थानीय सरकारले के गर्नुपर्ला ? व्यवहारिक सुभाव दिनुहोस्।

          

        

        उत्तर : (क) विद्यालय आउन नसक्नु र आएकाहरूको पनि निरन्तरता दिन नसक्नु तथा निरन्तरता दिएकाहरूको पनि सिकाइ उपलब्धिस्तर उच्च हुन नसक्नुका कारणहरू

        
          	
            गरिबी, सीमान्तकृत समूहका अभिभावकहरूमा शिक्षाप्रति सचेतनाको कमी भएका कारणले बालबालिका विद्यालयमा नपठाउनु

          

          	
            गरिबीका कारणले विद्यार्थीलाई आवश्यक सामग्री जस्तैः झोला, कलम र कापी समयमा किनिदिन नसक्नु, अधिकांश अभिभावकहरू अभै पनि अशिक्षित हुनु

          

          	
            विद्यालय वातावरण बालमैत्री सिकाइमैत्री बन्न नसक्नु

          

          	
            विद्यालय शिक्षा दैनिक जीवनमा आवद्ध हुन नसक्नु।

          

        

        
          
            
          
        

        
          	
            कक्षाकोठाको बहुसाँस्कृतिक हिसाबले व्यवस्थानि हुन नसक्नु

          

          	
            आधारभूत शिक्षालाई अनिवार्य गराउन नसकिनु

          

          	
            विद्यालयलाई उपलब्ध गराइने सुविधालाई विद्यार्थीको सिकाइ उपलब्धिसँग आवद्ध नगराइनु

          

          	
            सिकारुको रूचिअनुसार शिक्षण सिकाइ नहुनु

          

          	
            सिकाइ समस्या पहिचान गरी तिनको निदान नगरिनु

          

          	
            शैक्षिक सामग्रीहरू अपर्याप्त हुनु र भएको पनि उचित प्रयोगमा आउन नसक्नु

          

          	
            शिक्षक केन्द्रित शिक्षणले निरन्तरता पाउनु

          

          	
            शिक्षकहरूले जिम्मेवारीपूर्ण तरिकाले शिक्षण नगर्नु

          

          	
            बालबालिकाहरूको सिकाइको लागि अभिभावकहरूको भूमिका प्रभावकारी हुन नसक्नु

          

        

        
          
             (
          ख) समस्या समाधानका सम्भाव्य उपायहरू

        
          	
            गरीब परिवारबाट विद्यालयमा आएका बालबालिकाहरूका लागि झोला, कापी र कलमको व्यवस्था विद्यालयबाट गर्नु ।

          

          	
            विद्यालय र पालिकाबाट अभिभावक शिक्षा सम्बन्धी कार्यक्रमहरू सञ्चालन गर्नु

          

          	
            विद्यालय परिवारले विद्यालयको वातावरण बालमैत्री बनाउन प्रयास बढाउनु

          

          	
            बालबालिकाहरुलाई शिक्षण गर्दा यसले जीवनमा कसरी सहयोग पुऱ्याउँछ भन्ने बारेमा जानकारी गराउनु र शिक्षण गरिने विषयवस्तुलाई सकेसम्म दैनिक जीवनसँग सम्बन्धित गराउनु

          

          	
            स्थानीय सरकारले उपलब्धिका आधारमा मात्र विद्यालयलाई सुविधाहरू उपलब्ध गराउनु

          

          	
            विद्यालयकेन्द्रित विधिहरूको प्रयोग गरेर बालबालिकाहरुलाई रुचिपूर्ण तरिकाले शिक्षण गर्नु

          

          	
            कक्षामा कमजोर मानिएका विद्यार्थीहरूको पहिचान गरी तिनीहरूलाई मायालु वातावरणमा थप सहयोग उपलब्ध गराउनु

          

          	
            शिक्षकहरूबाट बालबालिकाहरूले सिक्ने सुनिश्चित गर्दे जिम्मेवारीपूर्ण तरिकाले शिक्षण गर्नु

          

          	
            कक्षाकोठाको व्यवस्थापन गर्दा बहुसांस्कृतिक विविधतालाई सम्बोधन हुने गरी गर्नु

          

        

        
          
            (
          ग) समस्या समाधानमा अभिभावक, विव्यस, शिक्षकले खेल्न सकने भूमिका अभिभावक

        
          · बालबालिकाहरूलाई विद्यालय जाँदा चाँहिने सामग्रीहरू जस्ते झोला, कापी, कलम इत्यादि समयमा किनिदिने

        
          · बालबालिकाहरुलाई नियमित रूपमा विद्यालय पठाउने

        
          · बालबालिकाको पठन पाठन सम्बन्धमा विद्यालयको नियमित सम्पर्कमा रहने

        
          · बालबालिकाको सिकाइको अनुगमन गर्ने

        
          · विद्यालयले आयोजना गरेका कार्यक्रममा निरन्तर सहभागी भई पृष्ठपोषण लिने दिने

        वि.व्य.सं.

        
          	
            विद्यार्थी भर्ना अभियान कार्यक्रम सञ्चालन गर्ने

          

          	
            शैक्षिक वातावरणको सिर्जना गर्ने

          

          	
            विद्यालयको निरन्तर अनुगमन गर्ने

          

          	
            अभिभावकसँग नियमित अन्तरक्रिया सञ्चालन गरी विद्यार्थी नियमितता तथा देखापरेका समस्या पहिचान गरी समाधानको व्यवस्था मिलाउने

          

          	
            विद्यार्थीको सिकाइ उपलब्धि वृद्धिका लागि शिक्षकलाई पुरस्कार र प्रोत्साहन उपलब्ध गराउने

          

          	
            विद्यालयमा शौचालय, खेल मैदान, तारबार, खानेपानी आदिको व्यवस्था गरी अनुकूल वातावरण सिर्जना गर्ने

          

          	
            सीमान्तकृत बालबालिका लागि छात्रवृत्तिको प्रबन्ध मिलाउने

          

        

        शिक्षक :

        . पेसागत विकासमा सरिक भई क्षमता विकास गर्ने

        
          · शिक्षक सिकाइ योजना तयार गरी कार्यान्वयन गर्ने

        
          · बालमैत्री शिक्षण सामग्री विकास र प्रयोग गर्ने

        
          · सिकाइ समस्या पहिचान गरी समाधान गर्न निरन्तर विद्यार्थी मूल्याङ्कन पद्धति अवलम्बन गर्ने

        
          · कक्षाकोठाको बहुसांस्कृतिक व्यवस्थापन गर्ने

        
          · वैयक्तिक भिन्नताका आधारमा विद्यार्थी केन्द्रित शिक्षण सिकाइ क्रियाकलाप सञ्चालन गर्ने

        
          · कक्षामा अनुपस्थित हुने विद्यार्थीको त्यायिध गउ गरी आवश्यक सहयोग उपलब्ध गराउने

        . पेसागत दक्षता बढाउन प्रधानाध्यापक र स्रोतव्यक्तिको निरन्तर सम्पर्कमा रहने

        
          
            
          
        

        
          
            (
          घ) स्थानीय सरकारले गर्नु पर्ने कार्यका लागि सुझावहरू

        
          	
            विद्यार्थीको सिकाइ उपलब्धिको निरन्तर अनुगमन गरी पृष्ठपोषण दिने

          

          	
            भर्ना अभियान र विद्यार्थी सहयोग कार्यक्रम सञ्चालन गर्ने

          

          	
            अनिवार्य तथा निःशुल्क शिक्षा नीति अविलम्ब कार्यान्वयन गर्ने

          

          	
            विषयगत शिक्षक विद्यालयको भौतिक संरचना तथा शिक्षक विद्यार्थी अनुपात मिलाउने

          

          	
            पाठ्यक्रम, पाठ्यपुस्तक, शिक्षक निर्देशिका, शैक्षिक सामग्रीको सहज प्राप्तिको वातावरण सिर्जना गर्ने

          

          	
            विद्यार्थीको निरन्तरता र सिकाइ उपलब्धिको आधारमा शिक्षकलाई पुरस्कार र दण्डको व्यवस्था मिलाउने

          

          	
            अनुगमन तथा सुपरिवेक्षण पद्धतिलाई व्यवस्थित गर्ने

          

          	
            विद्यालयलाई उपलब्ध गराउने सहयोग विद्यार्थी सङ्ख्या र सिकाइ उपलब्धिमा आधारित गराउने

          

          	
            विद्यार्थी भर्ना तथा नियमितताका लागि गैसस तथा आम सञ्चार माध्यमको परिचालन गर्ने।

          

        

        
          
            
          एकाइ २

      
    
  
    
      
        
          २.
        
        मानव वृद्धि तथा विकास
      

      शिक्षा मनोविज्ञानको परिचय

      मनोविज्ञान के हो ?

      
        	
          मनोविज्ञान भनेको मानिसको शारीरिक, मानसिक, संवेगात्मक र नैतिक पक्षमा आउने सम्पूर्ण परिमाणात्मक र गुणात्मक परिवर्तन र ती परिवर्तन आउनाका कारणहरू खोजी गर्नु मनोविज्ञानको कार्य हो ।

        

        	
          मनोविज्ञानलाई अङ्ग्रेजीमा Psychology भनिन्छ । Psychology शब्द ग्रीक भाषाको साइकी (Psyche) + लोगस (Logus) मिलेर बनेको र यसको शाब्दिक अर्थ - आत्माको अध्ययन हुन्छ।

        

        	
          
            Psyche को अर्थ अध्ययन 'study' र Logos को अर्थ आत्मा 'Soul' भन्ने हुन्छ । यसरी शाब्दिक अर्थमा हेर्दा Psychology को अर्थ 'आत्माको विज्ञान' वा आत्माको अध्ययन भन्ने हुन्छ।

        

        	
          तर 'Psyche' को अर्थ Science वा Study स्थिर छ तर 'Logos' को अर्थ समय अनुसार परिवर्तन हुँदै गएको छ।

        

        	
          प्रारम्भमा आत्माको विज्ञानका रूपमा हेरिएको मनोविज्ञानको अर्थ क्रमशः मस्तिष्कको अध्ययन, चेतनाको विज्ञान हुँदै आज आएर मानव व्यवहारको अध्ययन गर्ने विज्ञानका रूपमा लिइन्छ।

        

      

      यसरी सुरु सुरुमा मनोविज्ञानलाई सामान्यतया वयस्क व्यक्तिको मानसिक प्रक्रियाको अध्ययन गर्ने विज्ञानका रूपमा हेरिन्थ्यो । तर आजकल मनोविज्ञानले सामान्य व्यक्ति, वयस्क सबैको मानसिक, शारीरिक, आदि प्रक्रियाको अध्ययन गर्दछ । यसले मानिससँग सम्बन्धित विभिन्न क्षेत्रजस्तो चिकित्सा, शिक्षा, उद्योग एवं प्रबन्ध, सामाजिक जीवन इत्यादिमा पनि प्रभाव पारेको छ । आजभोलि मनोविज्ञान यस्तो एउटा विज्ञान हो, जसले मानव व्यवहारको विभिन्न पक्षहरूको अध्ययन गर्दछ ।

      मनोविज्ञानले मानिसका संवेदना, स्मरण, विस्मरण, चिन्तन, संवेगजस्ता सामान्य मनोविज्ञानका कुराका अतिरिक्त शारीरिक, मानसिक क्रिया, सामाजिक व्यवहार, सामान्य तथा असामान्य व्यवहार, बाल विकास आदि कुराको अध्ययन गर्दछ ।

      शिक्षा मनोविज्ञानको अर्थ

      शिक्षा र मनोविज्ञानको एकापसमा अन्योन्याश्रित सम्बन्ध भएको र एकले अर्कोलाई पारस्परिक रूपमा सघाउने हुँदा यी दुवै विषय शिक्षा र मनोविज्ञानको संयुक्त रूप शिक्षा मनोविज्ञानको निर्माण भएको हो । शिक्षा मनोविज्ञानले शिक्षण प्रक्रियामा मानवीय व्यवहार र व्यक्तित्वको अध्ययन गरी सो अनुरूप शिक्षण गर्ने तौरतरिकाको ज्ञान प्रदान गर्दछ । शिक्षा मनोविज्ञानमा शैक्षिक समस्याहरुको दृष्टिकोणलाई ध्यानमा राखेर विभिन्न अध्ययन विधिहरूबाट बालकको समस्याको अध्ययन गरिन्छ । शिक्षा प्रक्रियामा दुई ओटा पक्षहरू हुन्छन्- शिक्षा ग्रहण गर्नु र शिक्षा प्रदान गर्नु । शिक्षार्थीले शिक्षा ग्रहण गर्दछ । शिक्षकले शिक्षा प्रदान गर्दछ । शिक्षा मनोविज्ञानले शिक्षार्थीको शिक्षा ग्रहण गर्ने प्रक्रिया र शिक्षकको शिक्षा प्रदान गर्ने प्रक्रियाको मनोवैज्ञानिक दृष्टिकोणले अध्ययन गर्दछ ।

      
        
          शिक्षा मनोविज्ञानको अर्थ के हो 
          
            
              ?
            
          
        
      

      
        	
          सिकाइको मनोविज्ञान हो ।

        

        	
          व्यक्तिको आन्तरिक क्रियाकलाप र व्यवहारको अध्ययन

        

        	
          मनोवैज्ञानिक प्राप्तिहरूलाई शिक्षा क्षेत्रमा लागू गरिने व्यवहारिक पक्ष

        

        	
          व्यावहारिक र प्रयोगात्मक मनोविज्ञान

        

        	
          शिक्षा र मनोविज्ञानजस्ता दुई अलग क्षेत्रहरू समावेश भएको व्यावहारिक विधा शैक्षिक क्षेत्रभित्र व्यक्ति विकाससम्बन्धी व्यवस्थित अध्ययन

        

        	
          शिक्षा र सिकाइको एकीकृत स्वरूप।

        

      

      व्यक्तिगत रूपमा हुने व्यक्तित्व विकास र शैक्षिक विकाससमेतको अध्ययन विश्लेषण गर्ने विज्ञान शिक्षा मनोविज्ञान हो । यसले मानिसको गर्भधारण प्रक्रियादेखि मृत्युपर्यन्तसम्मको मानव वृद्धि र विकासको अध्ययन गरी मानिसको व्यवहार, आचरणशैली र क्रियाकलाप अनुसार प्रभावकारी शिक्षणको लागि विभिन्न सिद्धान्तहरू व्यवस्थित गर्ने र तिनको प्रयोग गर्दे शिक्षण सिकाइसँग सम्बन्धित व्यावहारिक समस्या समाधानका प्रविधिका बारेमा अध्ययन गर्दछ। यसरी मनोविज्ञानले मानिसको व्यवहारको अध्ययन अनुकूल शिक्षण सिकाइ गर्न र शिक्षण अपेक्षित व्यवहार परिवर्तनमा समेत सहयोग पुऱ्याउँछ।

      
        
          
        शिक्षा मनोविज्ञानले निम्न क्षेत्रहरूको अध्ययन गर्दछ :

      
        	
          सिकारुको पहिचान : सिकारुको रुचि, क्षमता, योग्यता, चाहना पहिचान गर्ने

        

        	
          सिकाइ प्रक्रिया र अवस्थाहरूको पहिचान गर्ने : सिकाइमा उत्प्रेरणाको भूमिका, स्मरण, विस्मरण, सिकाइ स्थानान्तरण आदिको पहिचान गरी प्रयोग गर्ने

        

        	
          शिक्षण प्रक्रिया र विधिको पहिचान : बालकेन्द्रित शिक्षण विधि र प्रक्रिया पहिचान गर्ने

        

        	
          सिकाइलाई प्रभाव पार्ने तत्त्वको पहिचानः सुरु व्यवहार अध्ययन गरी बाल रुचि, उत्प्रेरणा, संवलन, पुरस्कार आदिको प्रयोग गर्ने

        

        	
          उपलब्धिको लेखाजोखा गर्ने : सिकारुले के कति सिके भनी लेखाजोखा गर्ने

        

        	
          सिकाइको प्रभाव अध्ययन : व्यवहार परिवर्तनको अवस्था अध्ययन

        

        	
          व्यक्तित्व विकास र समायोजन : व्यक्तित्व विकासमा सहयोग पुऱ्याउँछ सामाजिक समायोजन हुन सघाउने

        

        	
          निर्देशन र सल्लाह : विद्यार्थीको रुचि, क्षमता आदिका आधारमा आवश्यक निर्देशन र सल्लाह दिने।

        

      

      माथिको मनोविज्ञानका क्षेत्रलाई दृष्टिगत गर्दै शिक्षा मनोविज्ञानका उद्देश्यलाई निम्नानुसार उल्लेख गर्न सकिन्छ :

      
        	
          शिक्षक र विद्यार्थीलाई सिकाइमा सहयोग पुऱ्याउनु

        

        	
          शिक्षण सिकाइ प्रक्रियालाई व्यवस्थित गर्नु

        

        	
          पाठ्यक्रम र शैक्षणिक योजना निर्मातालाई सहयोग पुऱ्याउनु

        

        	
          सिकारुलाई उचित सल्लाह, सुझाव र परामर्श प्रदान गर्नु

        

        	
          सिकारुका समस्या पहिचान गरी समाधानमा सघाउनु

        

        	
          आवश्यक पृष्ठपोषण प्रदान गर्नु

        

        	
          सिकाइ सिद्धान्तलाई व्यवहारमा प्रयोग गर्नु आदि।

        

      

      शिक्षा मनोविज्ञानको आवश्यकता

      शिक्षा मनोविज्ञानको आवश्यकता यस प्रकार छ :-

      
        	
          सिकारुका व्यवहारहरूको अध्ययन गर्न,

        

        	
          बालकेन्द्रित शिक्षण विधिको विकास र प्रयोग गर्न,

        

        	
          सिकारुका विकासात्मक चरणहरूका विशेषताको जानकारी प्राप्त गर्न,

        

        	
          सिकाइका नियम, सिद्धान्त र सूत्रहरूको प्रयोग गर्न,

        

        	
          शिक्षाको उद्देश्य, विषयवस्तु छनौट गरी उपयुक्त सार्न्दभिक पाठ्यक्रम निर्माण गर्न,

        

        	
          विशेष आवश्यकता भएका सिकारुहरूलाई सिक्न र सिकाउन मद्दत पुऱ्याउन,

        

        	
          सिकाइ अवस्था वा वातावरणको व्यवस्था गर्न,

        

        	
          विद्यार्थीलाई पथप्रर्दशन र सल्लाह सेवा दिन,

        

        	
          शिक्षकलाई आफैवारे बुझ्न।

        

      

      शिक्षकलाई मनोविज्ञान अध्ययनको आवश्यकता

      एउटा शिक्षकले मनोविज्ञानको अध्ययन गर्नुपर्नाको मूल कारणहरुलाई निम्नानुसार उल्लेख गर्न सकिन्छः

      
        	
          बालबालिकाको शारीरिक, मानसिक, बौद्धिक, संवेगात्मक आदि पक्षको अध्ययन गरी त्यसअनुसार शिक्षण गर्न ।

        

        	
          विद्यार्थीको वैयक्तिक भिन्नता पत्ता लगाई उनीहरूको आवश्यकताहरुको पूर्तिको लागि मार्गनिर्देश गर्न।

        

        	
          विद्यार्थीहरूको रुचि, क्षमता र स्तर थाहा पाई सोही अनुसारको शिक्षण विधिको छनोट गरी प्रभावकारी शिक्षण गर्न।

        

        	
          बालमनोविज्ञानमा समय समयमा परिवर्तन भइरहेका नयाँ नयाँ सिद्धान्तहरूको ज्ञान हासिल गरी त्यसलाई कक्षाकोठाको शिक्षण सिकाइ कार्यमा प्रयोगमा ल्याउन।

        

        	
          वैज्ञानिक ढंगले बालबालिकाहरूको सिकाइको स्तरको मूल्यांकन गरी समयमै शिक्षण सिकाइ प्रक्रियामा सुधार ल्याउन।

        

        	
          व्यक्तिको सिकाइमा प्रभाव पार्ने तत्त्वहरूको ज्ञान हासिल गरी सिकाइ प्रक्रियामा आइपर्ने समस्याहरु समयमै हटाउन।

        

        	
          बालमैत्री शैक्षिक सामग्रीहरूको प्रयोग गरी सफल शिक्षण गर्न।

        

        	
          बाल केन्द्रित शिक्षण विधिहरूको बारेमा ज्ञान प्राप्त गरी प्रयोग गर्न।

        

        	
          कक्षाकोठामा शिक्षणका लागि उपयुक्त शैक्षिक वातावरण सिर्जना गर्न ।

        

        	
          बालबालिकाको आनीबानी व्यहोरा बुभी त्यसअनुरूप व्यवहार प्रदर्शन गर्न।

        

      

      
        
          
        अन्तमा, सिकाइको प्रकृति वुझी, वृद्धि र विकासको प्रक्रियाअनरूप सिकाइका प्रकृतिको पहिचान र प्रयोग जस्ता पक्षहरूका सम्बन्धमा यथेष्ट जानकारी दिने र मानवीय विकासात्मक स्वरूप अनुरूप शैक्षिक क्रियाकलाप सञ्चालन गर्न शिक्षा मनोविज्ञानको महत्वपूर्ण भूमिका रहन्छ । साथै के, कसरी, कहिले र कसले पढाउने भन्ने सर्न्दभमा समेत शिक्षा मनोविज्ञानको प्रयोग गरिने हुनाले यो अत्यन्त सन्दर्भिक, अत्यावश्यक र अपरिहार्य विषय क्षेत्रका रूपमा रहने गरेको छ ।

    
  
    
      
        २.१ मानव वृद्धि र विकासको अवधारणा
        
          , 
        
        यिनीहरू बिचको अन्तरसम्बन्ध र फरक
      

      
        
          २.१.१ मानव वृद्धि र विकासको अवधारणा
        

        
          	
            वृद्धि र विकास मानवविकाससँग सम्बन्धित शब्दहरू हुन् । मनोविज्ञानमा वृद्धि र विकास ठूलो अन्तर छ ।

          

          	
            मनोविज्ञानमा वृद्धि भनेको आकार र बनावटमा आउने परिवर्तन हो भने विकास भनेको व्यक्तिमा गुणात्मक परिवर्तनका कारण पहिले नभएका नयाँ विशेषता, योग्याताहरू देखापर्नुलाई जनाउँछ ।

          

          	
            वृद्धि भनेको व्यक्तिमा आउने परिमाणात्मक परिवर्तन हो । विशेष गरी वृद्धिले शारीरिक परिवर्तन जस्तै आकार बढ्नु उचाइ बढ्नु तौल बढ्नुलाई बुझाउँछ । तसर्थ वृद्धिलाई नाप्न र तौलन सकिन्छ । निश्चित समय पुगेपछि व्यक्तिमा वृद्धिको प्रक्रिया रोकिन्छ । तर विकास भनेको व्यक्तिमा आउने गुणात्मक परिवर्तन हो ।

          

          	
            मनोविज्ञानमा विकास भनेको व्यक्तिमा आउने परिमाणात्मक परिवर्तन जस्तै व्यक्तिको उचाइ वा मोटाइ बढनु, तौल बढ्नु विकास होइन । विकास भनेको त व्यक्तिमा परिवर्तन हो विकासले शारीरिक विकासमात्र नभई मानसिक संवेगात्मक तथा नैतिक परिवर्तनसमेतलाई बुझाउँछ ।

          

          	
            विकासलाई वृद्धिका जस्तै नाप्न तौलन सकिदैन । वृद्धि एउटा निश्चित अवस्थामा पुगेपछि रोकिन्छ, तर विकास गर्भधानदेखि मृत्युसम्म चलिरहन्छ । वृद्धिको सम्बन्ध खास गरेर शारीरिक विकाससँग हुन्छ तर विकास भने शारीरिक, मानसिक, सामाजिक, संवेगात्मक, नैतिक आदि सबै पक्षसँग सम्बन्धित हुन्छ ।

          

          	
            वृद्धिले वंशानुक्रमबाट प्राप्त गुणलाई विकसित गर्दछ भने विकास वंशानुक्रम र वातावरण दुवैबाट प्रभावित हुन्छ। वृद्धिमा सिकाइ र प्रशिक्षणले निकै प्रभाव पार्दछ।

          

        

        यसरी गर्भदेखि शुरु भई जन्मपश्चात् बालकको शारीरिक, मानसिक, सामाजिक, संवेगात्मक, नैतिक आदि पक्षमा वंशानुक्रम र वातावरण दुवैबाट आउने वृद्धि र विकासात्मक कार्यको समष्टि रूप मानव विकास हो भन्ने निष्कर्ष निकाल्न सकिन्छ ।

        
          	
            मानव वृद्धि र विकास एउटा निरन्तर चलिरहने प्रक्रिया हो।

          

          	
            यी दुवै प्रक्रियाहरू एक आपसमा अन्तरसम्बन्धित छन् किनकि मानव वृद्धि नभई विकास सम्भव छैन।

          

          	
            मानव वृद्धि भन्नाले शरीरको आकार र वनावटमा आउने परिवर्तन जस्तैः उचाइ, मोटाई, तौल तथा आयतन वढ्नुलाई पनि बुझाउँछ।

          

          	
            मानवका परिमाणात्मक परिवर्तनलाई (quantitative change) लाई वृद्धि भनिन्छ।

          

          	
            तर, मानवका गुणात्मक (Qualitative) परिवर्तन र परिमाणत्मक परिवर्तनको संयुक्त रूपलाई विकास (Development) भनिन्छ।

          

          	
            हर्लकका अनुसार परिपक्वता र अनुभवको परिमाणस्वरूप सुव्यवस्थित र भविष्यवाणी गर्न सकिने ढाँचामा पैदा हुने परिवर्तनहरूको एक गतिशील शृङ्खलालाई विकास भनिन्छ।

          

        

        
          
            वृद्धि (
            
              
                growth) 
              
            
            के हो 
            
              
                ?
              
            
          
        

        
          	
            बालकको शारीरिक आकार र संरचनामा देखा पर्ने परिवर्तन। जस्तै उचाइ, मोटाइ, तौल तथा आयतन बढ्नु।

          

          	
            मानसिक र शारीरिक स्वरूपका परिपक्वतातर्फ सञ्चालित प्राकृतिक परिवर्तन ।

          

          	
            मानव शरीरमा हुने संख्यात्मक र परिणात्मक परिवर्तन। यसमा मानव शरीरका आन्तरिक वा बाह्य भागका आकार प्रकार र बनोटमा हुने परिवर्तन पनि पर्ने।

          

          	
            यो विकासको पूर्वाधार हो। यसको सम्बन्ध शारीरिक परिपक्वतासँग मात्र रहने।

          

          	
            वृद्धि भनेको मानव विकास अन्तर्गत मानसिक र शारीरिक स्वरूपको परिपक्वतातर्फ सञ्चालित प्राकृतिक परिवर्तन हो। -International Dictionary of Education

          

          	
            वृद्धिले संरचनात्मक र शारीरिक परिवर्तनलाई जनाउँछ। - Grow & Crow

          

        

        
          
            वृद्धिका विशेषताहरू
          
        

        
          	
            यो जीवनभर कायम हुँदैन । गर्भधारण देखि सुरु भई २०/२१ वर्षमा प्राय : रोकिने अर्थात् गर्भधारणबाट सुरु भई किशोर अवस्थाको अन्त्यमा प्राय टुङ्गिने।

          

          	
            शिशु अवस्था र यौवनावस्था (Puberty) मा वृद्धि अधिक हुने।

          

          	
            वृद्धिलाई प्रत्यक्ष देख्न, नाप्न र तौलन सकिन्छ।

          

          	
            यो प्राणीको एक किसिमको कार्य हो (Function of the organism)

          

        

        
          
            
          
        

        
          	
            यो आन्तरिक शारीरिक विकास हो (Intrinsic physiological development)

          

          	
            यसको सीमित र नियमित संयन्त्र हुन्छ।

          

          	
            यो एक किसिमको जटिल र संवेदनशील प्रक्रिया हो।

          

          	
            यसले विकासको सम्पूर्ण ढाँचा र दिशा निर्धारण गर्दछ।

          

          	
            वृद्धि विकासको पूर्वाधार हो।

          

          	
            वृद्धिमा व्यक्तिगत भिन्नता पाइन्छ।

          

        

        विकास के हो ?

        
          	
            मानव जीवनको विभिन्न पक्षमा आउने प्रगतिशील परिवर्तन हो।

          

          	
            यो व्यक्तिमा आउने गुणात्मक परिवर्तन हो।

          

          	
            अनुभव र परिपक्वताको परिणाम स्वरूप आउने प्रगतिशील परिवर्तन हो।

          

          	
            मानव जीवनका - शारीरिक, मानसिक, सामाजिक, क्रियात्मक, संज्ञानात्मक र संवेगात्मक पक्षहरूमा आउने प्रगतिशील परिवर्तन हो।

          

          	
            मानव जीवनमा देखापर्ने एकीकृत प्रगति वा गुणात्मक फड्को हो।

          

          	
            विकास जीवन भर चलिरहने निरन्तर प्रक्रिया हो।

          

          	
            यो व्यक्तिमा नयाँ उत्पन्न हुने र विस्तारित हुने क्षमता हो।

          

          	
            विकास भनेको क्रमिक र प्रगतिशील परिवर्तनहरूको प्रगतिशील क्रम हो। - हर्लक

          

          	
            विकास भनेको प्राणीमा एक निश्चित लक्ष्यलाई निरन्तर रूपमा सञ्चालित प्रगतिशील परिवर्तन हो। - ड्रेभर

          

        

        
          
            विकासका विशेषताहरू
          
        

        
          	
            यसले मानव व्यवहारमा आउने गुणात्मक परिवर्तनलाई जनाउने।

          

          	
            यसले मानिसको शारीरिक, मानसिक, बौद्धिक, सामाजिक, संवेगात्मक आदि सबै पक्ष समेट्ने।

          

          	
            मानव विकासलाई स्पष्ट रूपमा नाप्न र तौल्न सकिँदैन, केवल अवलोकन र अनुभव मात्र गर्न सकिने।

          

          	
            यो कुनै निश्चित अवस्थामा रोकिँदैन र जीवनभर निरन्तर चलिरहने प्रक्रिया हो। गर्भाधारणबाट सुरु भएर मृत्यु पर्यन्त चलिरहन्छ।

          

          	
            मानव विकासहरूलाई पूर्व अनुगमन गर्न सकिन्छ।

          

          	
            यो परिपक्वता र सिकाइ दुवैसँग सम्बन्धित छ।

          

          	
            यसले व्यापक क्षेत्र समेटेको हुन्छ।

          

          	
            यसले प्राणीका रूप, कार्य र गुणात्मक परिवर्तन निश्चित गर्दछ।

          

          	
            विकासको समान ढाँचा हुन्छ। यो व्याख्या गर्न सकिन्छ।

          

          	
            विकासमा व्यक्तिगत भिन्नता पाइन्छ।

          

          	
            विकास समान्यबाट विशिष्टतर्फ हुन्छ।

          

          	
            विकासका प्रत्येक चरण खतरापूर्ण हुन्छन्। पछिको विकासभन्दा अधिको विकास महत्वपूर्ण हुन्छ।

          

          	
            यसले व्यवस्थित र समानुपातिक प्रगतिलाई बुझाउँछ।

          

          	
            व्यापकता विकासको गुण हो।

          

        

      
      
        
          २.१.२ वृद्धि र विकासका भिन्नता (
          
            Differences between Growth and Development)
          
        

        
          
            
            
          
          
            
              	वृद्धि (Growth
              	
                विकास 
                
                  (Development) 
                
              
            

          
          
            
              	१. शरीरका विभिन्न अंगहरूको आकार, बनोट र संरचनामा परिवर्तन आउनु वृद्धि हो।
              	१. मानिसका विभिन्न क्रियाकलाप तथा व्यवहारमा आउने गुणात्मक वा प्रगतिशील परिवर्तन विकास हो।
            

            
              	
                २. यो परिमाणात्मक हुन्छ।
              	२. यो गुणात्मक हुन्छ।
            

            
              	३. यो शारीरिक पक्षसँग मात्र सम्बन्धित हुन्छ। शरीरको आन्तरिक र बाहय अंगमा परिवर्तन हुन्छ।
              	३. यो मानिसको शारीरिक, मानसिक, बौद्धिक, सामाजिक संवेगात्मक पक्षसँग सम्बन्धित हुन्छ।
            

            
              	४. यो शाररीक परिपक्वतासँग सम्बन्धित हुन्छ।
              	४. यो परिपक्वता सिकाइ तथा व्यवहार दुवै सँग सम्बन्धित हुन्छ
            

            
              	५. वृद्धिलाई नापेर, जोखेर मापन गर्न सकिन्छ।
              	५. विकास अनुगमन र अवलोकन गरेर मापन गर्न सकिन्छ
            

            
              	६. वंशानुक्रमबाट प्राप्त गुणहरू विकसित हुँदै जानु वृद्धि हो।
              	६. यो वंशानुगत र वातावरण दुवैसँग सम्बन्धित हुन्छ।
            

            
              	७. शारीरिक वृद्धि नभई विकास हुन सक्दैन।
              	७. विकास वृद्धि अन्तर्गत परदैन । वृद्धि भन्दा विकासले व्यापक क्षेत्र ओगट्छ।
            

            
              	८. वृद्धि गर्भधारणबाट सुरु हुन्छ र निश्चित समयपछि रोकिन्छ।
              	८. विकास निरन्तर चलिरहन्छ। गर्भधारणदेखि मृत्युपर्यन्त चलिरहन्छ
            

            
              	९. वृद्धि विकासको पूर्वाधार हो।
              	९. विकास मानिसका सम्पूर्ण विकासात्मक पक्षको एकीकृत रूप हो।
            

            
              	१०. वंशानुक्रमले वृद्धिलाई बढी मात्रामा र वातावरणले कम मात्रामा प्रभाव पार्छ।
              	१०. विकासलाई वंशानुक्रम र वातावरण दुवैले प्रभावित गर्दछ।
            

          
        

      
      
        
          
        

        
          
          २.१.३ वृद्धि र विकासमा अन्तर सम्बन्ध
        

        वृद्धि र विकासबीच स्पष्ट भिन्नता देखिए पनि यी दुई एक अर्कामा सम्बन्धित छन् । विकासमा लागि वृद्धि जति आवश्यक छ। वृद्धिका लागि विकास पनि त्यत्तिकै आवश्यक हुन्छ। यी दुवैका आधारमा मात्र मानव विकासले पूर्णता पाउन सक्छ। शारीरिक वृद्धि विना परिपक्वता पाउन कठिन हुन्छ । शाररीक वृद्धिमा रोकावट आयो भने विकासमा पनि बाधा पर्छ। मस्तिष्कको आकार बढनु वृद्धिको कारण हो, त्यसैले वृद्धि नभएमा सिक्ने, अनुभव गर्ने, सम्झने आदि क्षमता पनि बढ्दैन । त्यसैले वृद्धि र विकासमा भिन्नता हुँदा हुँदै पनि यी दुईमा समानता पनि रहेका छन्।

        
          	
            दुवै एकआर्कामा अन्तरसम्बन्धित र अन्तरनिर्भर छन्।

          

          	
            दुवैमा परिवर्तन समावेश हुन्छ।

          

          	
            दुवै अवलोकनयोग्य हुन्छन्।

          

          	
            दुवैको सुरुवात सँगै हुन्छ तर अन्त्य सँगै हुँदैन।

          

          	
            दुवैमा सकारात्मक परिवर्तन देखिन्छ।

          

          	
            सन्तुलित मानव विकासका लागि वृद्धि र विकास दुवै आवश्यक हुन्छन्।

          

          	
            विभिन्न चरणमा दुवै फरक फरक हुन्छन्।

          

          	
            दुवै एक किसिमको जटिल र संवेदनशील प्रक्रिया हुन्।

          

          	
            दुवैले परिपक्वता प्रदर्शन गर्दछन्।

          

          	
            दुवै सन्तुलित आहार, वंशाणु, वातावरणबाट प्रभावित हुन्छन्।

          

        

        यसरी यी दुवै प्रक्रिया एकआपसका अन्तरसम्बन्धित र एकअर्काका परिपूरक मानिन्छन्।

        वृद्धि र विकासबीच समानता

        
          	
            दुवै मानिसमा देखिने प्रगतिशील परिवर्तन हुन्।

          

          	
            दुवै मानव विकासका चरण अनुसार फरक फरक गतिमा हुन्छ।

          

          	
            दुवै वंशानुक्रम र वातावरणद्वारा प्रभावित हुन्छन्।

          

          	
            दुवैमा व्यक्तिगत भिन्नताको प्रभाव पर्छ।

          

          	
            दुवैको अवलोकन एवं लेखाजोखा गर्न सकिन्छ।

          

        

      
    
  
    
      
        २.२ वृद्धि र विकासका प्रक्रिया : परिपक्वता र सिकाइ तथा यिनीहरूबिचको अन्तरसम्बन्ध र फरक
      

      
        
          २.२.१ परिपक्वता र सिकाइ
        

        मानिसमा हुने वृद्धि र विकास प्रक्रिया परिपक्वता र सिकाइका परिणाम हुन्। विकासात्मक मनोविज्ञान मनोविज्ञानको त्यो शाखा हो जसले मानव वृद्धि, परिपक्वता र सिकाइको अध्ययन गर्दछ। परिपक्वता र सिकाइको अन्तरक्रियाको संयोजन र प्रतिफलका रुपमा मानव वृद्धि र विकासलाई लिइन्छ। तसर्थ परिपक्वता र सिकाइ मानव विकाससँग अन्तर सम्बन्धित विषयहरू हुन्।

        १. परिपक्वता

        
          	
            परिपक्वताले शारीरिक वृद्धि तथा विकाससँग निकटतम सम्बन्ध राख्द्रछ।

          

          	
            
              "परिपक्वता शारीरिक, मनोवैज्ञानिक र मानसिक अवस्थाको एकीकृत स्वतन्त्र प्रक्रिया हो। यो विकासात्मक अवस्थाका सबै चरणमा छरिएको हुन्छ।"

          

          	
            
              “परिपक्वता त्यस्तो प्रक्रिया हो जसबाट प्राणीको अर्न्तनिहित क्षमता कार्यगत तयारीपनमा पुग्दछ।"

          

          	
            परिपक्वताले व्यक्तिमा वंशानुगत प्रक्रियावाट आएको अर्न्तनिहित प्रतिभाको प्रस्फुटन गराउँछ।"

          

          	
            परिपक्वतालाई वातावरणले पनि असर पारेको हुन्छ।

          

          	
            परिपक्वता बिना मानव विकास सम्भव हुदैन।

          

          	
            परिपक्वता भनेको आफूद्वारा नै निर्धारित सीमाभित्रका कार्य र वंशाणुहरूको प्रभावको शुद्ध योगफल हो। - Gesse

          

          	
            
              Maturation is the unfolding of characters potentially present in the individual that come from the individual's genetic endowment. 
              
                - 
              हर्लक

          

        

        
          
            
              
            
          २. सिकाइ (Learning)

        
          	
            शारीरिक वृद्धि र परिपक्वताका कारण आउने परिवर्तनलाई सिकाइ भनिदैन।

          

          	
            सिकाइ ज्ञान, सीप, मनोवृति र विचार प्राप्तिसँग सम्बन्धित विषय हो।

          

          	
            सिकाइ शारीरिक र परिपक्वता कारण व्यक्तिको व्यवहारमा आउने परिमार्जित परिवर्तन नै सिकाइ हो।

          

          	
            व्यवहारमा आउने स्थायी परिवर्तन नै सिकाइ हो।

          

          	
            सिकाई, अभ्यास र अनुभवमा आधारित हुन्छ।

          

          	
            नयाँ ज्ञान र नयाँ प्रतिक्रियाहरू प्राप्त गर्ने प्रक्रिया सिकाइ हो।

          

          	
            
              “अनुभव र तालिमद्वारा व्यावहारमा आउने परिवर्तन नै सिकाइ हो।"

          

          	
            अभ्यास र तालिमका माध्यमबाट व्यवहारको उत्पत्ति र परिवर्तनको प्रक्रिया नै सिकाइ हो ।

          

          	
            अनुभव, तालीम, अभ्यास जस्तै क्रियाकलापहरू मार्फत व्यहारमा परिवर्तन गर्ने प्रक्रिया नै सिकाइ हो ।

          

          	
            अभ्यासबाट नयाँ व्यवहारको प्राप्ति वा पुरानो व्यवहार विस्तार र कमी गराउने कार्य नै सिकाइ हो।

          

          	
            नयाँ बानी, ज्ञान र अभिवृत्तिको प्राप्ति सिकाइ हो । सिकाइमा काम गर्ने नयाँ तरिका अवरोध हटाउने वा नयाँ परिस्थितिको सामना ग्नें प्रयास हुन्छ ।

          

        

      
      
        
          २.२.२ सिकाइ र परिपक्वताबिचको अन्तरसम्बन्ध र फरक
        

        परिपक्वता र सिकाइका बिचको फरक

        
          
            
            
          
          
            
              	परिपक्वता
              	सिकाइ
            

          
          
            
              	१. विकासक्रममा विभिन्न अनुभवहरू संकलन गर्नु परिपक्वता हो।
              	१. संकलित अनुभवलाई व्यवहारमा ढाल्नु सिकाइ हो
            

            
              	२. परिपक्वता मानव विकासको सूचक हो ।
              	२. सिकाइ विकासको सूचक हो ।
            

            
              	३. परिपक्वता जन्मजात हुँदै जान्छ
              	३. सिकाइ आर्जित प्रक्रिया हो ।
            

            
              	४. शारीरिक रूप र स्वरूपमा वृद्धि हुँदै जानु परिपक्वता हो।
              	४. समाजमा समायोजित भएर बस्न सक्ने गरी व्यवहारहरूमा परिवर्तन गर्नु सिकाइ हो।
            

            
              	५. निश्चित समयसम्म चल्छ ।
              	५. निरन्तर चलिरहन्छ ।
            

            
              	६. आफ्ना व्यवहारहरूमा सामान्य परिवर्तन गर्दै जानु परिपक्वता हो।
              	६. आपना व्यवहारहरूमा विशिष्ट परिवर्तन गर्दै जानु सिकाइ हो।
            

            
              	७. अभ्यासको स्थान कम रहन्छ ।
              	७. प्रशस्त अभ्यास गर्नुपर्छ र अनिवार्य हुन्छ।
            

            
              	८. मानव विकासको लागि परिपक्वता अत्यावश्यक हुन्छ ।
              	८. मानव विकासका लागि सिकाइ अत्यावश्यक हुन्छ ।
            

            
              	९. विकासक्रममा विविधता रहन्छ ।
              	९. सिकाइमा क्रमिकता रहन्छ।
            

            
              	१०. परिपक्वताले विकासको सीमा निर्धारण गर्छ ।
              	१०. सिकाइले विकासको सीमा निर्धारण गर्छ ।
            

            
              	११. परिपक्वताको लागि अभ्यासको आवश्यकता पर्दैन ।
              	११. सिकाइको लागि उचित समय र अभ्यासको आवश्यकता पर्छ
            

            
              	१२. परिपक्वता वंशानुक्रमवाट प्रभावित हुन्छ र वातावरणले सहयोग मात्र गर्छ।
              	१२. सिकाइ वातावरणबाट प्रभावित हुन्छ र वंशानुक्रमले सहयोग मात्र गर्छ।
            

            
              	१३. परिपक्वताका चेतना र उत्प्रेरणा आवश्यक पर्दैन।
              	१३. सिकाइका लागि चेतना र उत्प्रेरणा आवश्यक हुन्छ।
            

          
        

        परिपक्वता र सिकाइका बिचको अन्तरसम्बन्ध

        माथिको तालिकाले निम्न कुराहरूलाई स्पष्ट गरेको छ :

        
          	
            मानव विकास परिपक्वता र सिकाइबाट मात्रै सम्भव छ।

          

          	
            एकको अभावमा अर्काको अस्तित्त्व सङ्कटमा पर्छ ।

          

          	
            परिपक्वताले बढी शारीरिक र अनुभवसँग सम्बन्ध राख्छ। तर सिकाइ मूलतः व्यवहारमा हुने परिवर्तन हो ।

          

          	
            पूर्ण मानव विकासका लागि परिपक्वता र सिकाइ दुवैलाई समानान्तर ढंगबाट अगाडि बढाउनु पर्दछ ।

          

          	
            परिपक्वता र सिकाइ अन्योन्याश्रित सम्बन्ध राख्ने विषयहरू हुन् ।

          

          	
            परिपक्वता र सिकाइ निरन्तर चलिरहने प्रक्रिया हुन् । तर शारीरिक परिपक्वता भने निश्चित समयसम्म मात्रै चल्छ ।

          

          	
            समय र अभ्यासको कारणबाट परिपक्वता र सिकाइलाई विस्तार गर्दछ ।

          

        

        परिपक्वता र सिकाइका बिचको अन्तरसम्बन्धका थप कुराहरू

        
          	
            मानव वृद्धि र विकास परिपक्वता र सिकाइ प्रक्रियाको संयुक्त प्रभावको प्रतिफल हो।

          

          	
            परिपक्वताको अर्थ मानवको वृद्धि र विकाससँग सम्बन्धित छ। सिकाइ, ज्ञान र अभ्यासबाट प्राप्त हुन्छ। सिकाइ एउटा आर्जित प्रक्रिया हो।

          

          	
            
              
                
              परिपक्वताविना सिकाइ कठिन हुने तर कतिपय अवस्थामा परिपक्वताका लागि सिकाइ अनिवार्य नभए पनि सिकाइमा परिपक्वताको महत्वपूर्ण भूमिका रहने गर्छ। जस्तैः भ्रुण अवस्थामा परिपक्वताका लागि सिकाइ नभए पनि विकास हुन सक्छ।

          

          	
            परिपक्वताको कारण नै मानव विकासमा भ्रुण अवस्थादेखिको विकास सम्भव छ भने सिकाइले जन्मपश्चात् मानव विकासमा महत्वपूर्ण भूमिका खेल्छ।

          

          	
            मानव वृद्धि र विकासका लागि परिपक्वता र सिकाइ एकापसमा अन्तर सम्बन्धित तर आफैँमा भिन्दै प्रक्रिया हुन्।

          

          	
            मानव विकासका क्रममा मानव अङ्गहरू क्रमशः परिपक्व हुँदै जान्छन् र यस प्रक्रियासँगै नयाँ नयाँ सिकाइ पनि हुँदै जान्छ।

          

          	
            सिकाइका लागि आवश्यक हुने अनुभवहरू परिपक्वताले प्रदान गर्छ।

          

          	
            परिपक्वता स्वतः हुने प्रक्रिया हो र यसमा अभ्यासको कुने महत्त्व छैन। तर सिकाइमा अभ्यासको भूमिका छ।

          

          	
            परिपक्वता निरन्तर चलिरहने प्रक्रिया होइन। यो एक अवस्थामा पूर्ण हुन्छ। तर सिकाइ निरन्तर चलिरहने प्रक्रिया हो, यो कहिल्यै पूर्ण हुँदैन।

          

          	
            सिकाइका लागि परिपक्वता आवश्यक छ तर परिपक्व हुनलाई सिकाइको आवश्यकता छैन।

          

        

      
    
  
    
      
        २.३ मानव विकासको स्वरूपका निर्धारक : वंशाणुक्रम र वातावरण तथा यिनीहरूबिचको अन्तरसम्बन्ध
      

      
        	
          विभिन्न अध्ययनहरू अनुसार मानव वृद्धि र विकासलाई निर्धारण गर्ने तत्वहरूका रुपमा वंशानुक्रम (heredity) र वातावरण (environment) लिइन्छ। त्यसैले मानव वृद्धि र विकासमा व्यक्तिगत भिन्नताहरू हुने गर्दछन्।

        

      

      
        	
          वंशानुक्रम (Heredity)

        

      

      
        	
          वंशानुक्रम आमाबाबुबाट सन्तानमा प्राप्त हुने गुण हो। - Ruth Benddinct

        

        	
          बच्चा जन्मदा आमाबाबुबाट लिएर आउने गुण वा विषेशताहरुलाई वंशानुक्रम भनिन्छ।

        

        	
          बालकमा आमाबुबाका शारीरिक र मानसिक गुणहरू सन्तानमा हस्तान्तरण हुनु नै वंशानुक्रम हो। - James Drever

        

        	
          
            Chromosomes हरूले पुर्खाको गुणहरू (gene) लाई बच्चाबच्ची प्रसारण गराउने गर्दछ।

        

        	
          मनोवैज्ञानिकहरूका अनुसार मानिसमा ४६ (२३जोडा) Chromosomes हुन्छन् । ती मध्य २३ वटा आमा र २३ ओटा बाबुबाट प्रशारण भई आउने गदछन्।

        

        	
          कुनै एउटा क्रोमोजोममा ८०,००० देखि १,२०,००० सम्म जिन्स हुन्छन्। यिनै जिनबाट बाबुआमाका गुण बच्चामा सर्छन्।

        

      

      प्राणीकोषको न्युक्लियसभित्र पाइने रेशाका रूपमा रहने तत्त्वलाई गुणसूत्र (chromosome)भनिन्छ। गुणसूत्र आफ्ना आमाबाबुबाट प्राप्त हुन्छन् । मानिसमा २३ जोडा गुणसूत्र हुने र यी जोडामध्ये आमा वा बाबुमध्ये कुनै एक वा दुवैको गुण देखा पर्छ। यदि वच्चाले आमाबाबु दुवैबाट फरक फरक गुण प्राप्त गरेका छ भने उसमा प्रत्यक्ष (dominant) गुण देखा पर्छ भने आमाबाबु दुवैबाट समान गुण प्राप्त गरेको भए सोही वमोजिम गुण देखा पर्छ। पुरुषको शुक्रकिट (spermatozoa) र स्त्रीको डिम्बकोष (ovum) नामक प्रजनन कोषहरूको आपसी मिलनबाट नयाँ प्राणीको निर्माण हुने प्रक्रियालाई निषेचन भनिन्छ। यसबाट नयाँ प्राणी युग्मज (zygote) बन्छ। युग्मजवाट क्रमश वृद्धि भएर मानव विकास हुन्छ। युग्मज निर्माण हुँदा आमावाट २३ र बुबावाट २३ गरी ४६ ओटा गुणसूत्र प्राप्त गर्छ। यी गुणसुत्र प्रत्यक्ष र लुप्त गरी रहेका हुन्छन्।

      यदि बच्चाले आमा बुवाबाट प्रत्यक्ष गुण प्राप्त गर्छ भने प्रत्यक्ष गुण र दुवैबाट लुप्त गुण प्राप्त गर्छ भने उसमा लुप्त गुण देखा पर्छ। तर यदि आमा वा बुवामध्ये एकवाट प्रत्यक्ष र अर्कोवाट लुप्त गुण प्राप्त गर्छ भने वालकमा प्रत्यक्ष गुण देखा पर्छ। जस्तै गोरो मानिसले आमा र वुवा दुवैबाट गोरो हुने गुणसूत्र वा एकबाट गोरो र अर्कोबाट कालो हुने गुणसूत्र प्राप्त गर्छ भने कालो मानिसले आमा र बावु दुवैवाट कालो हुने गुणसूत्र नै प्राप्त गरेको हुन्छ। यसलाई निम्नानुसार अझ स्पष्ट गर्न सकिन्छ :

      गोरो (प्रत्यक्ष) + गोरो (प्रत्यक्ष) = गोरो प्रत्यक्ष

      गोरो (प्रत्यक्ष) + कालो (लुप्त) = गोरो प्रत्यक्ष

      कालो (लुप्त) + कालो (लुप्त) = कालो (लुप्त)

      तर मानिसमा प्रत्यक्ष गुण देखा परे पनि उसभित्र लुप्त गुण पनि रहेका हुन्छन्, जुन पछिका सन्तानमा देखा पर्न सक्छन्। आमा र बाबु दुवैमा प्रत्यक्ष गुण देखा परे पनि उनीहरूको कोषमा लुप्त गुण पनि छ भने कुनै बच्चामा लुप्त गुण पनि देखा पर्न सक्छ। त्यसैले गोरो आमा र गोरो बुवाको सन्तान पनि कालो हुन सक्छ। यसलाई तलको तालिकामा अझ स्पष्ट गर्न सकिन्छ :

      
        
          
          
          
          
          
        
        
          
            	
              
                
                  
                
               आमाको लैङ्गिक गुण
          

        
        
          
            	
              
                
              

              बुबाको लैङ्गिक गुण

            
            	अवस्था
            	बुबाबाट प्राप्त हुने गुण
            	आमाबाट प्राप्त हुने गुण
            	बच्चाको गुण
          

          
            	पहिलो
            	
              T 
              अथवा अग्लो 
            
            	
              T अथवा अग्लो
            	
              TT अथवा अग्लो
          

          
            	दोस्रो
            	
              t अथवा होचो
            	
              t अथवा होचो
            	
              tt अथवा होचो
          

          
            	तेस्रो
            	
              T अथवा अग्लो
            	
              T अथवा होचो
            	
              Tt अथवा अग्लो
          

          
            	
            	चौथो
            	
              t 
              अथवा होचि
            
            	
              T 
              अथवा अग्लो
            
            	
              Tt 
              अथवा अग्लो
            
          

        
      

      द्रष्टव्य : T = प्रत्यक्ष गुण, t = लुप्त गुण

      यसरी गुणको निर्धारण प्रक्रियामा निषेचन पश्चात बच्चाले TT गुणसूत्र प्राप्त गर्छ भने ऊ गोरो हुनेछ भने tt गुणसूत्र प्राप्त गैरेको छ भने ऊ कालो हुनेछ। यहाँ सन्तान गोरो हुने सम्भावना १६ मध्ये १२ (तिन चौथाइ) र कालो हुने सम्भावना १६ मध्ये ४ (एक चौथाइ) मात्र हुन्छ। तर गोरा आमावुवाका सन्तान लुप्त गुणका कारण कालो पनि हुन सक्छ। यदि बच्चाको दुवै गुणसूत्री प्रत्यक्ष वा लुप्त भए उसलाई Genotype र एउटा प्रत्यक्ष र अर्को लुप्त भएमा उसलाई Phenotype भनिन्छ। यसरी प्राणीमा पाइने असल गुणहरु प्रत्यक्ष हुन् । आमा बुवाले वंशानुगत गुणहरू बाजे बज्यैबाट प्राप्त गर्ने र गुणसूत्रका वंशानुका माध्यमवाट पुख्यौली गुणहरू सन्ततिमा जाने प्रक्रिया वंशानुक्रम हो।

      
        	
          वातावरण (Environment)

        

      

      
        	
          सामान्यतया वातावरणलाई पर्यावरण पनि भनिने, वातावरणलाई प्राकृतिक र सांस्कृतिक दुवै किसिमको छ। मानव विकासमा वंशानुक्रमको मात्र भूमिका रहँदैन । आमा बाबुबाट प्रशारण भएका गुणहरूलाई विकास गर्न उचित वातावरणको आवश्यकता पर्दछ।

        

        	
          
            Ross का अनुसार वातावरण त्यो वाध्य शक्ति हो जसले हामीलाई प्रभावित गर्दछ।

        

        	
          वातावरण भनेको हामीलाई प्रत्यक्ष प्रभाव पार्ने एउटा परिधि हो जुन हाम्रो परिवेशमा जताततै पाइन्छ।

        

        	
          प्राकृतिक, सामाजिक, मानसिक/वैद्धिक, संवेगात्मक वातावरण आदि वातावरणका प्रकारहरू हुन्।

        

        	
          
            John Luck को अनुसार बालक जन्मँदा खाली जन्मिन्छ तर उसले वातावरणमा नै सम्पूर्ण कुरा पाउँछ।

        

        	
          भनिन्छ, जीन (genes) बाहेक व्यक्तिलाई प्रभाव पार्ने सम्पूर्ण तत्व नै वातावरण हो। -Boring

        

        	
          विकास वंशाणुक्रमीय पक्ष र वातावरणीय पक्ष बीचको अन्तक्रियात्मक परिणाम हो, जुन निरन्तर चलिरहन्छ।

        

      

      मानिसको वृद्धि र विकासको स्वरूपलाई निर्धारण गर्ने अर्को मुख्य तत्त्व वातावरण पनि हो । वंशानुक्रमबाट प्राप्त गुणहरुको विकासमा वातावरणले प्रत्यक्ष रूपमा प्रभाव पार्दछ । उपयुक्त वातावरणको अभावमा वंशानुगत गुणहरू विकसित नहुन सक्ने वा वंशानुगत गुणहरू देखा नपर्न पनि सक्छन् । जस्तै हरियों हुनु विरुवाको वंशानुगत गुण हो। तर अध्यारोमा हुर्काइएका जमरा पहेँला हुन्छन् र ती प्रकाश पाउँदा हरिया हुन्छन् । त्यस्तै वातावरणले मानिसको गुणमा ल्याउने परिवर्तनहरू परिमाणात्मक मात्र हुन्छन। वातावरणले गुणात्मक परिवर्तन भने ल्याउन सक्दैन । तर वातावरण अन्तर्गत पर्ने सामाजिक, नैतिक, आर्थिक, राजनीतिक सांस्कृतिक, भौतिक र बौद्धिक तत्त्वहरूले मानव विकासलाई निरन्तर रूपमा प्रभावित गरिरहेका हुन्छन् । वातावरणले जन्मपूर्व जन्मपश्चात दुवै अवस्थामा प्रभावित गरिरहेका हुन्छ।

      यसरी वंशानुक्रम र वातावरणीय बिचको अन्तरक्रियाले मानव विकासलाई प्रत्यक्ष प्रभाव पार्ने भएकाले यिनलाई मानव विकासब निर्धारक भनिएको हो। वंशानुक्रमले विकासको क्षमता सुनिश्चित गर्छ भने वातावरणले ती क्षमतालाई उपयुक्त ढङ्गले प्रष्फुटीकर सहजीकरण गर्छ। त्यसैले यी दुवै एक अर्काका परिपूरकका रूपमा रहेका हुन्छन्। वातावरणले वंशानुगत गुणहरू विस्तारमा मद्दत भए पनि राम्रो वातावरण पाउँदैमा व्यक्तिमा आनुवांशिक रूपमा भएका गुणको परिणाम घटबढ गर्न भने वातावरणले भूमिका खल्न सक्छ। यसरी मानव विकास गर्न वंशानुक्रम र वातावरणको एकापसमा परिपूरक महत्त्व रहेको हुन्छ। विउ राम्रो भएर मात्र हुदैन, वातावरण पनि अनुकूल हुनुपर्छ। तर विउ असल छैन भने पनि राम्रो वातावरण दिएर पनि राम्रो विकास हुँदैन । तसर्थ वंशानुक्रम विकासका लागि संरचना तयार गर्छ भने वातावरणले विकासका लागि मार्ग प्रशस्त गर्छ।

    
  
    
      
        २.४ मानव विकासका विशेषताहरु
      

      मनोविज्ञानमा विकास भनेको व्यक्तिमा आउने गुणात्मक परिवर्तन हो । व्यक्तिमा आउने परिमाणात्मक परिवर्तन जस्तै व्यक्तिक उचाइ वा मोटाइ बढनु, तौल बदनु मात्र विकास होइन । विकास भनेको त व्यक्तिमा परिवर्तन हो विकासले शारीरिक विकासमात नभई मानसिक संवेगात्मक तथा नैतिक परिवर्तनसमेतलाई बुझाउँछ । विकास वंशानुक्रम र वातावरण दुवैबाट प्रभावित हुन्छ यसरी गर्भदेखि शुरु भई जन्मपश्चात् बालकको शारीरिक, मानसिक, सामाजिक, संवेगात्मक, नैतिक आदि पक्षमा वंशानुक्रम वातावरण दुवैबाट आउने वृद्धि र विकासात्मक कार्यको समष्टि रूप मानव विकास हो।

      
        
          
        
      

      
        	
          मानव वृद्धि र विकास एउटा निरन्तर चलिरहने प्रक्रिया हो।

        

        	
          यी दुवै प्रक्रियाहरू एक आपसमा अन्तरसम्बन्धित छन् किनकि मानव वृद्धि नभई विकास सम्भव छैन।

        

        	
          मानवका गुणात्मक (Qualitative) परिवर्तन र परिमाणत्मक परिवर्तनको संयुक्त रूपलाई विकास (Development) भनिन्छ।

        

        	
          हर्लकका अनुसार परिपक्वता र अनुभवको परिमाणस्वरूप सुव्यवस्थित र भविष्यवाणी गर्न सकिने ढाँचामा पैदा हुने परिवर्तनहरूको एक गतिशील शृङ्खलालाई विकास भनिन्छ।

        

      

      
        
          २.४.१ मानव विकासका विकासात्मक विशेषताहरु
          
            
          
        

        विकासका विशेषताहरू

        
          	
            यसले मानव व्यवहारमा आउने गुणात्मक परिवर्तनलाई जनाउने।

          

          	
            यसले मानिसको शारीरिक, मानसिक, बौद्धिक, सामाजिक, संवेगात्मक आदि सबै पक्ष समेट्ने।

          

          	
            मानव विकासलाई स्पष्ट रूपमा नाप्न र तौल्न सकिंदैन, केवल अवलोकन र अनुभव मात्र गर्न सकिने।

          

          	
            यो कुनै निश्चित अवस्थामा रोकिदैन र जीवनभर निरन्तर चलिरहने प्रक्रिया हो। गर्भाधारणबाट सुरु भएर मृत्यु पर्यन्त चलिरहन्छ।

          

          	
            मानव विकासहरुलाई पूर्व अनुगमन गर्न सकिन्छ।

          

          	
            यो परिपक्वता र सिकाइ दुवैसँग सम्बन्धित छ।

          

          	
            यसले व्यापक क्षेत्र समेटेको हुन्छ।

          

          	
            यसले प्राणीका रूप, कार्य र गुणात्मक परिवर्तन निश्चित गर्दछ।

          

          	
            विकासको समान ढाँचा हुन्छ। यो व्याख्या गर्न सकिन्छ।

          

          	
            विकासमा व्यक्तिगत भिन्नता पाइन्छ।

          

          	
            विकास समान्यबाट विशिष्टतर्फ हुन्छ।

          

          	
            विकासका प्रत्येक चरण खतरापूर्ण हुन्छन्। पछिको विकासभन्दा अघिको विकास महत्वपूर्ण हुन्छ।

          

          	
            यसले व्यवस्थित र समानुपातिक प्रगतिलाई बुझाउँछ।

          

          	
            व्यापकता विकासको गुण हो।

          

        

        
          
            मानव विकासका विशेषताहरू (
            
              
                Characteristics of Human Development)
              
            
          
        

        
          	
            विकास एउटा निरन्तर प्रक्रिया हो । अर्थात् विकासमा परिवर्तन भइरहन्छ।

          

          	
            विकासमा व्यक्तिगत विविधता वा भिन्नता रहन्छ ।

          

          	
            विकास सामान्यबाट विशिष्टतर्फ हुन्छ ।

          

          	
            प्रारम्भिक आधारहरू जटिल हुन्छन्।

          

          	
            विकासक्रममा विकासको गति फरक हुन्छ ।

          

          	
            विकास परिपक्वता र सिकाइको फल हो ।

          

          	
            विकासमा परिवर्तन हुन्छ (आकार, अनुपात, स्वरूप) ।

          

          	
            पछिल्लो विकासभन्दा अधिल्लो विकास वढी जटिल हुन्छ ।

          

          	
            विकासक्रमलाई व्याख्या गर्न सकिन्छ। अथवा विकासको भविष्यवाणी गर्न सकिन्छ।

          

          	
            विकासक्रमको निश्चित अवधिसम्म हुन्छ।

          

          	
            विकास सांस्कृतिक परिवर्तनबाट प्रभावित हुन्छ।

          

          	
            विकासका विभिन्न चरण वा अवस्था हुन्छन् र विकासका चरणबिच सहसम्बन्ध हुन्छ।

          

          	
            हरेक विकास अवधिमा सामाजिक अपेक्षा रहन्छ ।

          

          	
            विकासको हरेक क्षेत्रमा सम्भावित सङ्कटहरू हुन्छन्।

          

        

        
          
            (
          द्रष्टव्य : मानव विकासका विभिन्न चरण अनुसारका विशेषता सम्बन्धित तल्ला शीर्षकमा उल्लेख गरिएको छ।)

        सङ्क्षिप्तमा मानव विकासका विशेषताहरू

        
          	
            विकासको समान ढाँचा हुन्छ।

          

          	
            विकासमा व्यक्तिगत भिन्नता पाइन्छ।

          

          	
            विकास व्याख्या गर्न सकिने हुन्छ।

          

          	
            पछिको विकास भन्दा पहिलेको विकास महत्त्वपूर्ण हुन्छ।

          

          	
            विकासमा सह-सम्बन्ध हुन्छ।

          

          	
            विकास परिपक्वता र सिकाइको फल हो।

          

          	
            विकासको प्रत्येक चरण खतरापूर्ण हुन्छ।

          

          	
            विकास निरन्तर प्रक्रिया हो।

          

          	
            विकास सामान्य बाट विशिष्ट तर्फ हुन्छ।

          

        

        
          
            
          
        

      
      
        
          २.४.२ मानव वृद्धि र विकासका चरणहरु /तहहरु र तिनका विशेषताहरु
        

        मानव विकास भन्नाले गर्भदेखि मृत्युसम्मका सम्पूर्ण प्रक्रियालाई बुझाउँछ। अर्को शब्दमा भन्नुपर्दा मानिसको जीवनको सुरुवात भएदेखि मानव जीवनमा देखापर्ने विभिन्न विकासात्मक अवस्थाहरुलाई मानव विकासका अवस्था भनिन्छ । यसमा गर्भाधारणदेखि मृत्युसम्मका सम्पूर्ण गतिविधि पर्दछन्। त्यसैले मानव विकासका अवस्थालाई जन्मपूर्व र जन्म पश्चात गरी दुई अवस्थामा अध्ययन गर्ने गरिन्छ।

        मानव विकासका चरणका बारेमा विभिन्न विद्वान्का विभिन्न मतहरू पाइन्छन् । अमेरिकन मनोवैज्ञानिकहरूले उनीहरूकै जनजीवनका आधारमा वर्गीकरण गरेका मानव विकासका चरणहरू उल्लेख गर्न यहाँ सन्दर्भिक भएकाले मानव जीवनका समग्र चरणहरु यहाँ प्रस्तुत गरिएको छ :

        विकासक्रम

        मानव एक निश्चित विकासक्रम अनुरूप विकसित हुँदै जान्छ । साधारणतया मानवीय विकासक्रमलाई निम्ननासार वर्गीकृत गर्ने गरिन्छ ।

        
          
            
            
            
          
          
            
              	क्र.स
              	अवस्था
              	समयावधि
            

          
          
            
              	
                
                  	

                

              
              	जन्मपूर्वको अवस्था
              	
            

            
              	१.
              	
                गर्भावस्था (Prenatal period

                
                  	
                    जाइगोटको अवस्था

                  

                  	
                    भ्रुणको अवस्था (period of embryo) 

                  

                  	
                    
                      पिण्ड
                      /
                      गर्भस्थ शिशु अवश्था 
                    

                  

                

              
              	
                गर्भधारणदेखि जन्मसम्म

                
                  	
                    गर्भधारणदेखि २ हप्तासम्मको अवस्था

                  

                  	
                    गर्भधारणको २ हप्तादेखि २ महिनासम्मको अवस्था

                  

                  	
                    गर्भधारणको २ महिनादेखि जन्मसम्मको अवस्था

                  

                

              
            

            
              	
                
                  	

                

              
              	जन्मपश्चात्को अवस्था
              	
            

            
              	२.
              	नवजात शिशु अवस्था (Infancy)
              	जन्मदेखि जन्मेको दोस्रो हप्तासम्म
            

            
              	३.
              	शैशव अवस्था/शिशु अवस्था (Bodyhood)
              	(दोस्रो हप्ताको अन्त्य देखि २ वर्षसम्म
            

            
              	४.
              	पूर्व बाल्यावस्था (Early childhood)
              	२ वर्ष देखि ६ वर्षसम्म
            

            
              	५.
              	उत्तर बाल्यावस्था (Late childhood)
              	६ वर्ष देखि १०/१२ वर्षसम्म६
            

            
              	६.
              	यौवनावस्था/वयसन्धि/पूर्व किशोरावस्था (Puberty)
              	१०/१२ वर्ष देखि १३/१४ वर्षसम्म
            

            
              	७.
              	किशोरावस्था (Adolescence)
              	१३/१४ वर्ष देखि १८ वर्षसम्म
            

            
              	८.
              	वयस्क / युवा अवस्था (adulthood)
              	१८ वर्ष देखि ४० वर्षसम्म
            

            
              	९.
              	मध्यावस्था (Middle age)
              	४० वर्ष देखि ६० वर्षसम्म
            

            
              	१०.
              	वृद्धावस्था (Old age)
              	६० वर्ष देखि मृत्युपर्यन्त
            

          
        

        
          	
            मानव जीवन अवधि (Period of life span) लाई मनोवैज्ञानिकहरूले विभिन्न चरणहरूमा विभाजन गरेका छन्।

          

          	
            यो जीवन अवधिलाई दुई भागमा पनि बाडून सकिन्छः

          

        

        
          (क) जन्मपूर्वको समयावधि

        
          (ख) जन्मपश्चातको समयावधि

        
          
            २.४.२.१ जन्मपूर्वको चरण
          

          कानुनी दृष्टिले जन्मेपछि जीवनको सुरुवात मानिने भए पनि मानव विकासका दृष्टिले गर्भावस्थाबाट नै विकास सुरु हुन्छ। पुरुषको यौन कोष (Spermatozoa) र स्त्री यौन कोष (ova) को संसर्ग पछि गर्भाधान हुन्छ। गर्भाधान पछि जीवनको सुरु हुन्छ। पुरुषको यौनकोषमा २३ वटा र स्त्रीको यौनकोषमा २३ वटा वंशसूत्र (chromosomes) का जोडा हुन्छन् । यी हरेक वंश सूत्रमा गुण सूत्र (genes) रहेका हुन्छन्। गर्भाधारणबाट यिनै गुणसूत्र बालवालिकामा सर्छन्। यिनै मार्फत वंशाणुक्रमीय गुणहरू नयाँ पुस्तामा सर्छन्। वंश परम्पराको निरन्तरता यिनै गुण सूत्रले गर्ने गर्दछन् । पुरुषको यौन कोषमा रहेका गुण सूत्रहरूमा २२ वटा X र एउटा Y गुणको हुन्छ भने स्त्री यौन कोषमा रहेको गुण सूत्रहरू सबै एक प्रकारका X गुणका मात्र हुन्छन् । त्यसैले पुरुषको X र स्त्री को X बाट छोरी र पुरुषको Y र स्त्रीको X बाट छोरा जन्मन्छ। त्यसैले छोरा जन्माउने काममा आमाको भूमिका रहँदैन।

          
            	
              गर्भावस्थाको सुरुवात गर्भधानबाट सुरु भई बच्चा जन्मेपछि सकिन्छ। यो अवधि सामान्यतया २६०-२८० दिनको हुन्छ। यसअवधिलाई गर्भकाल (gestation period) भनिन्छ।

            

            	
              नौ महिनामा पुग्दा बच्चाको औसत उचाइ २० इन्च र तौल ७ पौण्ड पुग्छ।

            

            	
              गर्भावस्थाको विकासका चरणलाई ३ भागमा बाँडिएको छ :

            

          

          
            
              
                
                  
                    (
                
              
              क) जाइगोट अवस्था / डिम्बावस्था / बीजावस्था (
              
                
                  Germinal period)
                
              
            
          

          
            	
              बावुको शुक्रकीट र आमाको अण्डा बीच मिलन भएपछि जाइगोट बन्ने।

            

            	
              गर्भाधारण देखि २ हप्ता सम्म रहने।

            

            	
              मुख्य विशेषता- तीव्र कोष विभाजन हुने।

            

            	
              जाइगोट अण्डबहिनी नली भएर पाठेघरतर्फ अगाडि बढ्न ३ दिन लाग्ने।

            

            	
              जाइगोट विभाजन हुँदै लगभग १० दिनमा पाठेघर भित्तामा टाँसिन पुग्ने। यसलाई प्रत्यारोपण (implantation) भनिन्छ।

            

          

          
            
              (
            ख) भ्रूण अवस्था (Period of embryo)

          
            · गर्भ रहेको २ हप्ता देखि २ महिना सम्मको अवधि

          
            · शरीरको बाह्य र आन्तरिक स्वरूप निर्माण हुने।

          
            · सूक्ष्म मानव जीवनको रूपमा विकसित हुने।

          
            · सुरुमा टाउको विकास सुरु भई त्यसपछि अन्य अङ्गको विकास हुने।

          
            · अत्यन्त नाजुक अवस्था

          
            · मानव शरीरमा हुनुपर्ने सबै शाररीक अंगको आकार र स्वरूपको विकास हुने।

          
            • यस अवस्थामा रहेको जीवात्मा बाहिरी, मध्य र भित्री गरी ३ भागमा विभाजित हुने।

          
            
              
                
                  (
                
              
              ग)पिण्ड अवस्था/ गर्भस्थ शिशु अवस्था (
              
                
                  Period of fetus)
                
              
            
          

          दुई महिना देखि बच्चा जन्मँदा सम्मको समय।

          
            · यस अवस्थामा शरीरका अंग तथा भागहरू सापेक्षिक रूपमा आफ्नो आकारमा देखा पर्ने।

          
            · तेस्रो महिनाको अन्त्यदेखि केही आन्तरिक अङ्गको विकास सुरु भई पाँचौ महिनाको अन्तसम्म अङ्गहरू वयस्क हुने

          
            · पाँचौ हप्तादेखि मुटुको धड्कन सुरु हुने। मुटुको धड्कन १२० देखि १६० पटक सम्म हुने।

          
            · आमाबाटै खाना प्राप्त गर्ने।

          . अठारौं वा बाइसौं हप्ताका बीचमा शिशुको चाल सुरु हुने।

          . तेस्रो महिनाको अवधिमा लिङ्ग पहिचान हुने।

          फेटस अवस्थाको विकास विवरण :

          
            
              
              
              
            
            
              
                	समय
                	भ्रुणको तौल
                	भ्रुणको लम्बाइ
              

            
            
              
                	३ महिना
                	३-४ औन्स
                	३.५ इन्च
              

              
                	
                  ५ महिना
                
                	९-१० औन्स
                	लगभग १० इन्च
              

              
                	८ महिना
                	४-५ पौण्ड
                	१६-१८ इन्च
              

              
                	९-१० महिना (२८० दिन)
                	७-७.५ पौण्ड
                	लगभग २० इन्च
              

            
          

          जन्मपूर्वको अवस्थाका विशेषताहरू :

          
            	
              छुट्टै अस्तित्व भएको प्राणीका रूपमा विकसित हुने

            

            	
              आमाको वातावरणीय प्रभावको प्रत्यक्ष असर पर्ने अवस्था

            

            	
              भ्रूण अवस्थामा गर्भपतनको बढी सम्भावना हुने

            

            	
              वंशाणु गुण/विशेषताहरूको सुनिश्चित हुने अवस्था

            

            	
              वंशानुक्रम गुणको प्रसारण हुने समय हो

            

            	
              तीव्र वृद्धि र विकासको अवधि

            

            	
              लिङ्ग निर्धारणको समय

            

            	
              धेरै संकटहरूको समय (शारीरिक तथा मनोवैज्ञानिक)

            

            	
              सम्बन्धित व्यक्तिहरूको गर्भमा रहेको बच्चाप्रति विकसित धारणाले शिशुमाथि सोभै प्रभाव पार्ने

            

          

        
        
          
            २.४.२.२ जन्मपश्चातको समय (
            Post natal Period)
          

          
            	
              जन्मँदा देखि मृत्यु हुँदा सम्मको समय जन्म पश्चात्को समय हो।

            

            	
              यो समयलाई निम्न चरणहरूमा बाडून सकिन्छः-

            

          

          
            	
              नवजात शिशु अवस्था (Infancy):(जन्मदेखि दोस्रो हप्तासम्म)

            

          

          
            	
              वालकको जन्म पछि २ हप्ता सम्मको जीवन अवधि

            

            	
              नवजात (Infant) शब्दले बच्चाको असहायपन (helplessness) बुझाउने

            

            	
              
                
                  
                पुरै नयाँ वातावरणमा समायोजन हुने अवस्था, स्वतन्त्र अस्तित्वको थालनी गर्ने

            

            	
              आफ्नो जीवनको प्रक्रिया सञ्चालनमा क्रमशः आत्मनिर्भर हुँदै जाने

            

            	
              अत्यन्त नाजुक र संकटपूर्ण अवस्था

            

            	
              यस अवस्थाका पनि दुई चरण रहेका:

            

          

          
            	
              पार्चु नेट (Partunate) समय (जन्मदेखि १५-३० मिनेटसम्मको समय)

            

          

          
            	
              जन्मेपछि साल नाल नकाट्दासम्मको समय

            

            	
              यस अवस्थामा अझै स्वतन्त्र नभइसकेको अवस्था, किनकि सालनालबाट बच्चा छुटेको हुँदैन

            

            	
              अत्यन्त संवेदनशील अवस्था

            

            	
              स्वासप्रस्वास प्रक्रियाका थालनी हुने

            

            	
              सालनाल काटे पछि यो अवस्थाको अन्त्य हुने

            

          

          
            	
              नवजात शिशु अवस्था (Period of neonate)

            

          

          
            	
              साल नाल काटे पछिको बाँकी दुई हप्तासम्मको समय अवधि

            

            	
              स्वतन्त्र अस्तित्वको थालनी

            

            	
              जीवनका लागि महत्वपूर्ण सामाजस्य प्राप्त गर्ने,

            

            	
              वाह्य वातावरणको सामाञ्जस्यता प्राप्त हुने,

            

            	
              जन्मेको २४ घण्टासम्म निकै संवेदनशील हुने (मृत्यु हुनेको ५० प्रतिशत यसै अवधिमा हुने)

            

            	
              विस्तारै बाह्य नयाँ वातावरणमा समायोजन हुँदै जाने

            

            	
              स्वतन्त्र वालक, आमा माथिको निर्भरता विस्तारै कम हुँदै जाने

            

          

          
            
              नवजात अवस्थाका विशेषताहरू
            
          

          
            	
              सबैभन्दा छोटो समयवधि, (१४ दिनको मात्र हुने)

            

            	
              आधारभूत सामाञ्जस्यता प्राप्त गर्ने समय

            

            	
              मौलिक समायोजनको अवस्था,

            

            	
              विकासको पठार हो,(जन्मेको १४ दिन सम्म तौल नबढ्ने)

            

            	
              विकासका पछिल्ला अवस्थाहरूको पूर्व अवलोकन गर्ने अवस्था

            

            	
              संकटपूर्ण अवस्था हो (मृत्युदर बढी हुने, रोगको प्रकोप)

            

            	
              असहायपनको अवस्था

            

          

          नवजात शिशु अवस्थाका समायोजनहरू

          
            	
              तापक्रममा परिवर्तन हुने (गर्भको ३७.७ तापक्रमबाट वाह्य वातावरणको तापक्रममा समायोजन)

            

            	
              श्वासप्रश्वास क्रिया सञ्चालन हुने (पहिलो रुवाइबाट स्वासप्रश्वास सुरु हुने)

            

            	
              चुस्ने र निल्ने कार्य हुने

            

            	
              उत्सर्जन क्रिया हुने (दिसापिसाब र दूषित पदार्थ)

            

            	
              नवजात शिशु अवस्थाका विकासात्मक कार्यहरू : श्वास प्रश्वास गर्नु, चुस्नु र निल्नु, उत्सर्जन क्रिया गर्नु, सुत्नु, आँखा खोल्नु र रुनु आदि।

            

          

          
            	
              
                
                  शैशव अवस्था/शिशु अवस्था (
                  
                    
                      Baby hood)(
                    
                  
                  दोस्रो हप्तादेखि २ महिनासम्म)
                
              

            

          

          
            	
              जन्मपछिको २ हप्ता देखि १-२ वर्ष सम्मको अवधि

            

            	
              रोकिएको विकास निकै तीव्र रूपमा हुने

            

            	
              अर्काको सहारामा निर्भर हुने अवस्था भए पनि आत्मनिर्भरताको विकास हुँदै जाने

            

            	
              मांशपेसी र अङ्गहरू विस्तारै क्रमशः मजबुत हुँदै जाने र नियन्त्रण गर्दै जाने

            

            	
              लर्खराउँदै हिड़ने शिशु (Toddler) अवस्था

            

            	
              आत्म केन्द्रित (self centred) हुने

            

            	
              आफू नजिकका चिज वस्तु, व्यक्तिमा आफ्नो अधिकार ठान्ने

            

            	
              संवेग क्षणिक र तीव्र हुने जस्तैः शारीरिक मात्र नभएर क्रियात्मक, मानसिक, भाषिक, सामाजिक, संवेगात्मक आदि क्षेत्रमा आधारभूत विकास हुने

            

            	
              वृद्धि र परिवर्तनको डर अत्यन्त तीव्र हुने

            

            	
              पियाजेका अनुसार संवेदिक क्रियात्मक चरण मानिने

            

          

          
            
              
                
              
            शैशवास्थाका विशेषताहरू

          
            	
              वास्तविक आधारशीलाको उमेर हो।

            

            	
              तीव्र वृद्धि र विकास एवं परिवर्तनको समय हो।

            

            	
              घट्दो निर्भरताको उमेर हो वा बढ्दो आत्मनिर्भरताको उमेर हो।

            

            	
              वैयक्तिक गुणहरूको अभिवृद्धि हुने

            

            	
              सामाजिकीकरणको सुरुवातको समय हो (निकट व्यक्ति माता पिता, घरका सदस्य हेरचाह गर्ने व्यक्तिसँग)।

            

            	
              आर्कषणको उमेर हो।

            

            	
              सिर्जनात्मकताको सुरुवातको समय हो।

            

            	
              यौन भूमिका नबुझ्ने तर छुट्याउने सुरुवातको समय हो।

            

            	
              संकटपूर्ण अवस्था हो (विरामी, दुर्घटना आदि)।

            

            	
              व्यक्तिगतताको विकास हुने उमेर/व्यक्तिवादी उमेर।

            

          

          
            	
              पूर्व बाल्यावस्था (Early Childhood) : २ वर्षदेखि ६ वर्षसम्म

            

            	
              उत्तर बाल्य अवस्था (Late Childhood) : ६ वर्षदेखि १०-१२ वर्षसम्म

            

          

          द्रष्टव्य : पूर्व वाल्यावस्था र उत्तर वाल्यावस्थाका विशेषताका बारेमा तल एकाइ ३ मा सकिने छ।

          
            	
              वयसन्धि/ पूर्व किशोरावस्था/यौवनवस्था (Puberty Age)

            

          

          उत्तर बाल्य अवस्थाको समाप्तिपछि प्रवेश गर्ने विकासात्मक चरणलाई यौवन अवस्था (Puberty) भनिन्छ। यसलाई कतिपयले वयसन्धि वा पूर्व किशोरावस्था पनि भन्छन् । यो अवस्था अलैंगिक अवस्था समाप्त गरी लैंगिक अवस्थामा प्रवेश गर्ने कार्य हुन्छ । सामान्यतया शारीरिक दृष्टिकोणबाट यौन परिपक्वता हासिल गर्ने १०-१२ वर्षदेखि १३-१४ वर्षसम्मको समय अवधिलाई यौवन अवस्थाका रूपमा बुझ्न सकिन्छ । यस अवस्थामा शरीरका अंग प्रत्यंगहरूको वृद्धि र विकास एवं मनोवैज्ञानिक परिवर्तन तीव्र रूपमा हुन्छ । यस चरणमा सामाजिक तथा मानसिक दृष्टिकोणबाट नभई केवल शारीरिक वृद्धि तथा विकासका दृष्टिकोणबाट सक्षम मानव भन्ने बुझिन्छ । आधुनिक मनोवैज्ञानिकहरूले यस अवस्थामा देखापर्ने व्यवहारहरू व्यवहारिक परिपक्वताका संकेत नभएर आकस्मिक रूपमा देखापर्ने शारीरिक वृद्धि तथा विकासको प्रभाव हो भन्ने मान्दछन् । यस अवस्था ल्याउनुमा शरीरभित्रका अन्तर्श्राव प्रक्रिया (Endocrine System) अन्तर्गतका पिट्यूटरी ग्रन्थी र यौन ग्रन्थी (Gonadotropic) को महत्त्वपूर्ण भूमिका रहेको हुन्छ। यस अवस्थामा केटाहरूको शुक्रकोष (Sper motozoa) र केटीहरूमा डिम्बकोष (Ova)उत्पादन हुन थाल्छ। यस अवस्थामा वृद्धि तथा विकास तीव्र रूपमा हुने हुँदा यसबाट उनीहरूमा सकारात्मक तथा नकारात्मक दुवै खालको प्रभाव पर्न सक्दछ ।

          यौवनावस्थाका / वयसन्धिको अवस्था विशेषताहरू

          यौवनावस्था / वयसन्धिका विशेषताहरूलाई निम्नानुसार उल्लेख गर्न सकिन्छ :

          
            	
              यो एक छोटो अवस्था हो (Pre-pubscent stage): यो अवस्था औपचारिक रूपमा १०-१२ वर्षदेखि शुरु भएर १३-१४ वर्षसम्म पूरा हुने हुँदा २ देखि ४ वर्षसम्मको अवधिमा यस अवस्थाका बालबालिकाले परिपक्वता प्राप्त गर्ने हुँदा यो छोटो अवस्था हो ।

            

            	
              यौवन अवस्था एक खप्टिएको अवस्था हो (pubscent): यौवन अवस्था १०-१२ वर्षबाट शुरु भई १३-१४ वर्षसम्म रहन्छ । उत्तर बाल्य अवस्था १०-१२ वर्षसम्म रहन्छ भने किशोर अवस्था १३-१४ वर्षबाट शुरु हुन्छ। यस प्रकार यौवन अवस्थाले उत्तर बाल्य अवस्थाका अन्तिम दुई वर्षहरू र किशोरावस्थाको पनि करिब शुरुका दुई वर्षलाई हस्तक्षेप गर्दछ। यसरी किशोर अवस्था र उत्तर बाल्य अवस्था दुवै विकासात्मक चरणहरूमा यौवन अवस्था खप्टिन पुग्न जान्छ ।

            

            	
              यौवन अवस्था विभिन्न चरणमा विभक्त अवस्था हो (post pubscent): नवजात शिशु अवस्थापछि जीवनकै छोटो अवस्था यो हो । छोटो अवस्था भए पनि मनोवैज्ञानिकहरूले यस अवस्थालाई ३ उपचरणमा बाँडेका छन्ः-

            

          

          
            (क)पूर्व यौवन चरण (Pre-pubscent stage):उत्तर बाल्य अवस्थाका अन्तिम २ वर्षको अवधि । यसमा यौवन अवस्थाको आधारको निर्माण हुन्छ। यस अवस्थामा सहायक यौन विशेषताहरू देखिन्छन् ।

          
            
              
                
                  (
                
              
              ख)यौवन चरण (
              
                
                  pubscent):
                
              
            
            यस अवस्थालाई बाल्यावस्था र किशोरावस्थाको सीमांकन रेखाका रूपमा लिइन्छ। यस उपचरणमा यौन परिपक्वताका स्पष्ट संकेत देखापर्छन्। केटीमा रजस्वला र केटामा स्वप्नदोष हुन्छ । यस अवस्था यौन अंगहरूमा वृद्धि भइरहन्छ ।

          
            
              
                
                  (
                
              
              ग) उत्तर यौवन चरण (
              
                
                  post pubscent):
                
              
            
            किशोर अवस्थाका दुई वर्षसम्मलाई समेटन पुगेको यौवन अवस्थाका अन्तिम वर्षहरुलाई उत्तर यौवन चरणअन्तर्गत राखिन्छ । यस अवस्थामा गौण रूपमा यौन अंगको वृद्धि हुन्छ ।

          
            	
              
                
                  
                    
                  
                यौवन अवस्था तीव्र वृद्धि र परिवर्तनको समय हो : यस अवस्थामा शारीरिक वृद्धि र विकास तीव्र गतिमा हुन्छ। शरीरका अंग-प्रत्यंग, लिंग आदि पनि तीव्र रूपमा विकास र वृद्धि हुन्छ। यसरी एक्कासी वृद्धि हुँदा उनीहरूमा अधैर्यता आउने, रुचि सोचाइ, बोलीचाली, हिंडाइ, लवाइ, खवाइ इत्यादिमा पनि एक्कासी परिवर्तन आउँछ ।

            

            	
              यौवन अवस्था नकारात्मक अवस्था हो : यस अवस्थामा शारीरिक वृद्धि तथा विकास अकस्मात् र आकस्मिक रूपमा हुने हुँदा यस बेलाका केटाकेटीमा गम्भीर मनोवैज्ञानिक संकटहरू उत्पन्न हुन्छन् । त्यसरी एक्कासी भएको परिवर्तनका बारेमा बुझ्न नसक्दा यिनीहरूमा भय, तनाव, दिग्दारी आउन जान्छ । फलस्वरूप उनीहरू आफ्नो जीवनलाई नकारात्मक दृष्टिले हेर्छन् । त्यसैले उनीहरू आफूलाई भ्रमित र असुरक्षित ठान्छन् । यसबेला नैराश्यता, व्यवहारमा अस्थिरता, झर्किने दिक्क मान्ने गर्छन्।

            

            	
              यौवनावस्था विभिन्न उमेरमा देखापर्छ : वंशानुगत गुण, वातावरण, आहारविहार आदिका कारण यौवनावस्था विभिन्न उमेरमा देखा पर्ने गरेको पाइन्छ। त्यसै परिपक्वता देखा पर्ने उमेरमा लैङ्गिक अन्तर देखा पर्छन्। यौन परिपक्वताको लक्षण समयपूर्व देखिन पनि सक्छ। त्यसो भएमा समस्यापूर्ण हुन सक्छ। कम विकास भए पनि समस्या उत्पन्न हुन्छ।

            

          

          
            
              (
            च) किशोर अवस्था (Adolescence)

          किशोर अवस्थाको परिचय

          किशोर अवस्थालाई अङ्ग्रेजीमा Adolescence भनिन्छ । ल्याटिन शब्द Adolescene बाट Adolescence शब्द बनेको र यसको शाब्दिक अर्थ to grow अर्थात् वृद्धि हुनु भन्ने बुझिन्छ । अर्थात् किशोरावस्था भनेको परिपक्वतातर्फ बढ्नु हो । केटीहरूमा महिनावारीको प्रारम्भ र केटाहरूमा वीर्य पतनले किशोरावस्थाको प्रारम्भलाई बुझाउँछ । सामान्यतया १३/१४ देखि १८ वर्षसम्मको अवधि किशोरावस्था हो । केटीहरू १३ वर्ष र केटाहरू १४ वर्षको उमेरमा किशोरावस्थामा प्रवेश गर्दछन् । यस अवस्थाका केटालाई किशोर र केटीलाई किशोरी भनिन्छ । मनोवैज्ञानिक दृष्टिकोणले किशोरावस्था वयस्कको संसारमा घुलमिल हुने अवस्था हो । यस बेला केटाकेटीहरूले आफूलाई आफूभन्दा जेठाहरूको तल्लो तहमा छु भन्ने महसुस नगरी अधिकारको दृष्टिकोणले समान छौं भन्ने ठान्छन्। यस बेलामा बौद्धिक विकास पनि तीव्र गतिमा हुने गर्दछ । एष्बनभत ले किशोरावस्थालाई निम्नानुसारका चरणमा बाँडेका छन् :

          
            
              १.प्रारम्भिक किशोरावस्था
             : १३ देखि १६ अथवा १७ वर्षसम्मलाई पियाजेले प्रारम्भिक किशोरावस्था भनेका छन् । उमेरको अवस्थालाई दृष्टिगत गरी यस अवस्था 'Teens' र कहिले कहिले त 'Terrible teens' का रूपमा लिएका छन् ।

          
            
              २.उत्तर किशोरावस्था
             : प्रारम्भिक अवस्थाको अन्त्यबाट १८ वर्षसम्मको उमेर उत्तर किशोरावस्था हो । यो ज्यादै छोटो हुन्छ । २० वर्ष नपुगेसम्म व्यवहारअनुसार Teenagers पनि भनिने भए तापनि प्रायः Young man वा Young women वा Youths का रूपमा लिने गरिन्छ।

          
            
              किशोर अवस्थाका विशेषताहरू
            
          

          किशोरावस्थाका विशेषताहरुलाई निम्नानुसार उल्लेख गर्न सकिन्छ :

          
            	
              किशोरावस्था संक्रमणकालीन अवधि (period of transitional)हो : यस अवस्थाका किशोरकिशोरीहरू बालक पनि रहँदैनन् र वयस्क पनि भइसकेका हुँदैनन् । उनीहरू बाल्यकाल चटक्कै छाडिसकेका पनि नहुने र पूर्ण वयस्क पनि हुँदैनन् । यस अवस्थामा के गर्ने, के नगर्ने भन्ने दोधारे कुराले विचलित हुन्छन् । त्यस्तै जीवनका अघिल्ला अवस्थाहरूको असर पनि यस अवस्थामा परिरहेकै हुन्छ ।

            

            	
              किशोरावस्था अवास्तविकताको समय (time of unrealism)हो : यस अवस्थाका किशोरकिशोरीहरू आफ्नो योग्यता र क्षमताको विचारै नगरी बढी अवास्तविक सोचाइ राख्छन्। उनीहरूले हावामा महल खडा गर्ने सपना बोकेका हुन्छन् । उनीहरू जीवनलाई गुलावी ऐनाले हेर्ने प्रयास पनि गर्दछन् । आफूले आदर्श, आकाङ्क्षा र आशाअनुरूप प्राप्ति गर्न नसक्दा आफूभन्दा ठूलालाई दोष लगाउँछन् । गुलावी ऐना र हावामा महल खडा नहुँदा मर्माहत र निराश बन्ने भएकाले यस अवस्थालाई अवास्तविकताको समय मानिएको हो।

            

            	
              किशोरावस्था समस्याको उमेर (problematic Age) हो : यस अवस्थाका केटाकेटीहरूले आफ्ना समस्याहरु सुल्झाउन गाह्रो महसुस गर्नु, अनुभव नभएको कारणले समस्या सुल्झाउन नसक्नु, अरूको मदतलाई अस्वीकार गर्नु आदि कारणले यस अवस्थालाई समस्याजनक अवस्थाका रूपमा लिइन्छ । अरूको सहयोगको वास्ता नगरी आफैले मात्र समस्याहरूसँग भिड्न खोज्ने तर समस्यालाई वास्तविक रूपमा समाधान गर्न नसक्ने भएकाले पनि समस्याको उमेर भनिएको हो । यसको मूल कारण लैङ्गिक वृद्धि र विकास हो भन्ने मानिएको छ ।

            

            	
              
                
                  
                    
                      
                        
                      
                    
                  
                  किशोरावस्था परिवर्तनहरूको अवस्था (
                  
                    
                      period of change)
                    
                  
                हो : किशोरावस्थामा महत्वपूर्ण परिवर्तन हुन्छ। यस अवस्थामा उच्च संवेगहरू पनि देखा पर्दछन् । मूलतः यस अवस्थाको प्रारम्भिक चरणमा उच्च संवेग देखा पर्दछन् । यस अवस्थामा यौन क्षमतामा पनि तीव्र रूपमा परिवर्तन हुन्छ । यसले उनीहरूमा अविश्वास र अस्थिरता उत्पन्न गराउँछ । यस अवस्थामा उनीहरूको मूल्य मान्यता, रुचि, शारीरिक परिवर्तन आदिमा पनि परिवर्तन आउँछ । त्यसैले यस अवस्थालाई परिवर्तनहरूको अवस्था भनिएको हो ।

            

            	
              
                
                  किशोरावस्था आत्मपरिचय खोज्ने अवस्था (
                  
                    
                      Age of search for identifity)
                    
                  
                  हो
                 : यस बेलाका केटाकेटीहरू विशेषतः स्वःपरिचय खोज्छन् । म को हुँ ?, समाजमा मेरो भूमिका कस्तो हुनुपर्छ, म बच्चा वा वयस्क के हुँ ?, मेरो भविष्य कस्तो होला ?,जीवन कस्तो होला ? जस्ता विषयमा उनीहरूको आफ्नो परिचय खोज्ने गर्दछन् । यस अवस्थामा समूहका आधारमा भन्दा व्यक्तिगत रूपमा आफ्नो परिचय गराउन खोज्छन् । यसरी आफ्नो अस्तित्व र भूमिकाका सम्बन्धमा बढी सचेत हुने भएकाले यस अवस्थालाई आत्मपरिचयको अवस्था भनिन्छ ।

            

            	
              
                
                  किशोरावस्था वयस्क अवस्थाको संघार (
                  
                    
                      threshold of adulthood) 
                    
                  
                  हो
                 : यस अवस्थालाई वयस्क अवस्थाको प्रारम्भ मानिन्छ । उनीहरू क्रमशः प्रौढ व्यवहार प्रदर्शन गर्न थाल्दछन् । वयस्क अवस्थामा प्रवेश गर्ने लक्षणहरू देखाउने भएकाले यसलाई वयस्क अवस्थाको सङ्घार भनिएको हो ।

            

            	
              
                
                  किशोरावस्था महत्त्वपूर्ण अवस्था हो
                 : जीवन विस्तार क्रमका क्रममा देखिने शारीरिक परिवर्तनका साथै मनोवैज्ञानिक परिवर्तनहरूले जीवनमा महत्त्वपूर्ण भूमिका निर्वाह गर्दछन् । यस अवस्थामा शारीरिक परिवर्तन द्रुत गतिमा हुने र मानसिक/बौद्धिक समायोजन पनि हुँदै जानुपर्दछ । त्यसबाट मात्र नयाँ धारणा, आदर्श अभिरुचि पनि विकास हुन सक्छन् । त्यसैले अवस्थालाई जीवनको महत्त्वपूर्ण अवस्था मानिन्छ ।

            

            	
              किशोरावस्था भयभीत अवस्था (Dreaded age):स्वपहिचानको खोजीले व्यक्तिलाई छुट्टै अस्तित्व कायम गर्ने तर्फ अग्रसर गराए पनि त्यस बिचमा उनीहरूमा धेरे अस्पटता हुन्छ। उनीहरूमा आफ्नो भविष्यको दायित्वप्रति अन्यौलमा हुने भएकाले आत्मविश्वासमा कमी आउँछ। त्यसैले उनी भयभित हुन्छन्।

            

          

          
            	
              
                
                  वयस्क अवस्था (
                  
                    
                      Adulthood)
                    
                  
                
              

            

          

          
            	
              मनोवैज्ञानिक हर्लंकका अनुसार १५ वर्ष देखि ४० वर्षसम्मको विकासात्मक चरण यो अवस्थाभित्र पर्दछ ।

            

            	
              यो अवस्थामा मानिसहरूमा शारीरिक, मानसिक, सामाजिक संवेगात्मक तथा यौन अवस्थाको पूर्ण विकास भएको हुन्छ ।

            

            	
              यो बढी जिम्मेवारी, वहन गर्ने, महसुस गरिने अवस्था हो/यो अवस्थालाई जीवनको सफलताका लागि सक्रिय अवधिका रूपमा लिइन्छ ।

            

            	
              यो वाल्यकालबाट प्रौढतिर विकासित हुँदै जाने अवस्था हो ।

            

            	
              यो नयाँ समाजिक चाहनाहरू र जीवनको चाहनाहरू र जीवनको नयाँ ढाँचासँग समायोजन हुने अवस्था हो ।

            

            	
              यो पूर्ण वयस्क जीवनका लागि आधार तयार गर्ने अवस्था हो ।

            

            	
              आकार र शक्तिमा पूर्ण वृद्धि भएको अवस्था नै वयस्क अवस्था हो।

            

          

          
            
              यस अवस्थाको विशेषताहरू
            
          

          
            	
              वयस्क अवस्था निधो गर्ने वा स्थायित्व प्राप्त गर्ने उमेर हो।

            

            	
              वयस्क अवस्था समस्याको उमेर हो (जिम्मेवारी र पेसागत जीवनका लागि)।

            

            	
              वयस्क अवस्था प्रजनन अवस्थाको उमेर हो।

            

            	
              वयस्क अवस्था बचनवद्ध हुने समय हो।

            

            	
              वयस्क अवस्था मूल्य परिवर्तनको समय हो।

            

            	
              यो कार्यव्यवस्तता रहने उमेर हो।

            

            	
              यो सोचेको पुरा गर्ने उमेर हो।

            

            	
              व्यवस्थित हुने अवस्था हो।

            

            	
              नयाँजीवन र परिस्थितीसामञ्जस्यता प्राप्त गर्ने अवस्था हो।

            

            	
              वयस्क अवस्था संवेगात्मक तनावको अवस्था हो।

            

            	
              वयस्क अवस्था मिश्रित अवस्था हो।

            

            	
              वयस्क अवस्था सृजनात्मक उमेर हो।

            

            	
              यो सामाजिक रूपमा एक्लिने उमेर हो।

            

            	
              यो जीवन पद्धतिको समायोजनको अवस्था हो।

            

          

          
            	
              
                
                  मध्य अवस्था (
                  
                    
                      Middle Age)
                    
                  
                
              

            

          

          मध्य अवस्था ४० देखि ६० वर्ष सम्मको उमेर समूह हो। यसलाई सबैभन्दा लामो अवस्था मानिन्छ। यस अवस्थामा हुने परिवर्तनले स्थिरताको अवस्थासम्म पुऱ्याउँछ । यस अवस्थामा व्यक्तिको शारीरिक तथा मानसिक गुणहरू उच्च सीमासम्म पुगेर क्रमशः ह्रासोन्मुख अवस्थातिर जान्छन्। शरीरमा बोसोको मात्रा बढेर शारीरिक तौल बढ़ने, शारीरिक स्वरूप असन्तुलित देखिने हुन्छ। त्यसैले बढेको पेट, भारी जिउ देखिनु यस अवस्थाका विशेषता हुन् । कपाल फुल्नु, गालामा, घाँटी, पेटका मांसपेशी नरम देखिनु, अनुहारमा हल्का चाउरी देखा पर्नु पनि यस अवस्थाका विशेषता हुन् । रक्त चापलगायत कान, आँखासम्बन्धी सामान्य समस्या पनि देखिने गछन् । मुटु, जनेन्द्रिय रपिसावसम्बन्धी समस्या पनि यस अवस्थामा देखा पर्ने गर्छन् । व्यक्तिको शारीरिक क्षमतामा क्रमशः ह्रास

          
            
              
            आउने, महिलामा रजस्वला रोकिने, पुरुषको यौन कामशीलतामा प्रभाव पार्ने (कम वा बढी पनि हुन सक्ने) जस्ता समस्या आदिले यस समयलाई कठिन समयावस्था पनि भन्ने गरिन्छ। यस अवस्थालाई ४० देखि ५० वर्षसम्मको उमेरलाई प्रारम्भिक मध्य अवस्था ५० देखि ६० वर्षसम्मको उमेरलाई उत्तर अवस्था पनि मानिन्छ । प्रारम्भिक अवस्थाका मध्य अवस्थाका विशेषता प्रारम्भ भई उत्तर मध्यअवस्थामा आइपुग्दा तीव्र गतिमा देखा पर्ने गरछन्। यस अवस्थाका विशेषताहरूलाई निम्नानुसार सूचीकृत गर्न सकिन्छ :

          
            
              मध्य अवस्थाका विशेषताहरू
            
          

          
            	
              मध्य अवस्था आतङ्कित र भयानक (डरलाग्दो) अवस्था हो।

            

            	
              मध्य अवस्था कठिन अवस्थाको समय हो।

            

            	
              मध्य अवस्था मूल्याङ्कनको समय हो।

            

            	
              यो एउटा खतरापूर्ण अवस्थाको उमेर हो।

            

            	
              यो रित्तो घर (empty nest) को अवस्था हो।

            

            	
              यो भद्दा (Awkward stage) भनेर पनि चिनिने अवस्था हो।

            

            	
              मध्य अवस्था संक्रमणको समय हो।

            

            	
              मध्य अवस्था उपलब्धि / प्राप्तिको समय हो।

            

            	
              मध्य अवस्था तनाव र पट्यार लाग्दो समय हो।

            

            	
              यो एउटा अप्ठेरो अवस्था हो।

            

          

          
            	
              
                
                  वृद्धा वस्था (
                  
                    
                      Old Age)
                    
                  
                
              

            

          

          ६० वर्षको उमेरदेखि प्रारम्भ हुने यो मानवका जीवनचक्रमको अन्तिम अवस्था हो। यस अवस्थामा मानिसमा तीव्र रूपमा शारीरिक मानसिक ह्रास आउने गर्छ। यस अवस्थामा आफ्नो पेसा, व्यवसायको क्षेत्रवाट अवकाश पाउने अवस्था हुनाले पारिवारिक लगायतका जिम्मेवारीबाट क्रमशः पन्छिदै जान्छन् । यसलाई ह्रासोन्मुख अवस्था भन्ने गरिन्छ तापनि केही व्यक्तिहरू यस समयपूर्व बुढो हुने र कतिपय यस उमेर समूहमा पनि जोस र जाँगरका साथ जीवन बिताउने गरेका पनि हुन्छन् । राम्रो स्वास्थ्य कायम गर्न सक्नेहरूमा कतिपयको ६५ वर्ष उमेरसम्म पनि बुढ्यौलीका चिन्ह / सङ्केत न्यून देखा पर्छन् । तथापि मानसिक रूपमा बुदयौलीका अनुभव क्रमशः आइरहेको हुन्छ। यस अवस्थालाई ६० देखि ७० वर्षको उमेरलाई प्रारम्भिक वृद्ध अवस्था र ७० वर्षपछिको अवस्थालाई उत्तर वृद्धावस्था भनिन्छ। यस अवस्थाका विशेषतालाई निम्नानुसार सूचीकृत गर्न सकिन्छ :

          
            	
              ६० वर्ष माथिको अवस्था

            

            	
              वृद्धावस्था समायोजनको कमीको अवस्था

            

            	
              वृद्धावस्था गिर्दो / अवनितिको अवस्था हो (period of decline)

            

            	
              वृद्धावस्थालाई वोझका रूपमा लिने सामाजिक प्रवृत्ति हुने

            

            	
              वृद्धावस्थाको उमेरको पृथकता/व्यक्तिगत भिन्नता रहने

            

            	
              वृद्धपनको कारण वैयक्तिक भिन्नताको उमेर

            

            	
              विभिन्न तरिकाले लेखाजोखा गर्ने उमेर

            

            	
              सामाजिक वोझका रूपमा लिइने अवस्था

            

            	
              अल्प समूहमा वृद्धि हुने अवस्था (minority group of status)

            

            	
              परिवर्तित भूमिका हुने उमेर/भूमिका परिवर्तनको आवश्यकताको उमेर

            

            	
              अल्पसमायोजनको अवस्था/परिवासँगको कमजोर सामाञ्जस्यता स्थिर विचारको उमेर

            

            	
              पुन : वाल्यपनको चाहनाको उमेर आदि।

            

          

        
      
    
  
    
      
        २.५ 
        मानव विकासको अध्ययनको महत्त्व
      

      
        
          २.५.१ मानव विकास अध्ययन गर्नुका उद्देश्य र महत्त्व उद्देश्य
        

        
          
            उद्देश्य
          
        

        अपूर्णताबाट पूर्णतातर्फ लैजान र एउटा विकसित मानवका रूपमा परिणत हुन मानव विकासको अध्ययन जरूरी हुन्छ । प्रतिकूल कार्यलाई निर्मूल पार्नु, अनुकूल हुने व्यवहारको विकास गर्नु, एउटा सवल र सक्षम मानवको विकास गर्नु मानव विकासको प्रमुख लक्ष्य हो । सामान्यतया मानव विकास अध्ययनका निम्न उद्देश्यहरू हुने गर्दछन्ः

        
          	
            मानव विकासका अवस्था अनुरूपका साझा गुण तथा विशेषताहरू पत्ता लगाउने ।

          

          	
            मानवमा विशिष्ट गुण तथा चरित्रहरू आउनुका कारणहरूको खोजी गर्ने ।

          

          	
            विकासका चरणअनुसार (समय) का मानवीय विशेष गुणहरू यकिन गर्ने ।

          

          	
            चारित्रिक विकास, शारीरिक परिवर्तनबाट व्यक्तिका व्यवहारमा पर्ने कारणहरू पत्ता लगाउने ।

          

          	
            साझा तथा व्यक्तिगत परिवर्तनहरूका वारेमा अध्ययन पहिचान गर्ने ।

          

          	
            उपयुक्त समयमा सही तरिकाबाट शिक्षक र अभिभावकलाई आफ्ना बालबालिकालाई मार्ग दर्शन गर्न सक्ने बनाउने

          

          	
            भावी वृद्धि र विकासको भविष्यवाणी गर्ने।

          

        

        
          
            
              
            
          मानव विकास अध्ययनको महत्व

        मानव विकासको अध्ययनबाट निम्न पक्षहरूमा महत्वपूर्ण योगदान पुग्न जान्छ :

        
          	
            व्यक्ति र वालकका समग्र क्रियाकलापहरूको अध्ययन गर्न

          

          	
            वालकको सिकाइ चाहना पत्ता लगाउन र इच्छानुसार सिकाइ गर्न

          

          	
            वालकलाई समाजमा समायोजित हुन र समाञ्जस्यतापूर्ण जीवन व्यतीत गर्न सक्ने तुल्याउन

          

          	
            वालकलाई सक्षम नागरिक वनाउन

          

          	
            शिक्षाका निर्दिष्ट उद्देश्य तथा लक्ष्यहरू प्राप्ति गर्न

          

          	
            शिक्षण-सिकाइका समस्याहरु पहिचान गर्न र समाधानमा सघाउन

          

          	
            उचित शिक्षण गर्न, शिक्षण प्रक्रिया र सामग्री विकास तथा प्रयोग गर्न

          

          	
            शैक्षिक प्रशासन तथा व्यवस्थापनमा सुधार गर्न

          

          	
            मातृ-शिशु, शिक्षक-विद्यार्थी सम्बन्ध विकसित गर्न

          

          	
            वाल विकास कार्यलाई व्यवस्थित वनाउन

          

          	
            विकासक्रमवारे जानकारी दिलाउन

          

          	
            विकासक्रममा बालबालिकाहरूमा आउने परिवर्तनप्रति जानकारी प्रदान गरी अग्रिम रूपमा तयारी अवस्थामा राख्न

          

          	
            वालविकाससम्बन्धी कार्यलाई अग्रता प्रदान गर्न

          

          	
            विकासक्रमसँग अपनाउनुपर्ने सावधानीहरूका वारेमा जानकारी गराउन।

          

        

      
      
        
          २.५.२ मानव विकास अध्ययनका विधिहरु
        

        मानव विकाससँग सम्बन्धित अध्ययनका लागि केही विधिहरू छन् ।

        मनोवैज्ञानिक मानव विकासको अध्ययनमा अन्तरनिरीक्षणात्मक पद्धति (Intro-method) र प्रयोगात्मक पद्धति (experimental method) हरू प्रयोग गर्दै आएको पाइन्छ । तर आजभोलि Longitudinal method & cross-sectional method को समेत प्रयोग गर्न थालिएको छ।

        मानव विकास अध्ययनका विधिहरू

        
          	
            वृद्धि अध्ययनहरू

          

        

        
          	
            लम्बीय विधि

          

          	
            क्षितिजीय विधि

          

        

        
          	
            अनुगमन वा क्रमिक अध्ययनहरू

          

          	
            परम्परागत अध्ययनहरू

          

        

        यस्ता विधिको बारेमा शिक्षा क्षेत्रमा संलग्न सवै व्यक्तिहरू परिचित हुनुपर्छ । केही प्रचलित विधिहरू निम्नानुसार छन् :

        
          	
            लम्बीय विधि (Longitudinal Method)के हो ?

          

        

        
          	
            एउटै बालक/बालक समूहको विभिन्न उमेर समूहमा गरिने अध्ययन

          

          	
            वालकहरूको विशेषता एवम् वातावरण परिवर्तनको लेखाजोखा राख्ने कार्य

          

          	
            विभिन्न अवस्थामा आउने परिवर्तन पत्ता लगाउने तरिका

          

          	
            विधि : Clinical or laboraties विधिबाट अध्ययन गरिने

          

          	
            एउटै बालकको व्यवहारहरूको लामो समयसम्मको अध्ययन

          

          	
            एउटै समूहका बालबालिकाको लामो समयको अध्ययनबाट उनीहरूमा विभिन्न उमेरमा आएको शारीरिक वौद्धिक, संवेगात्मक, शैक्षिक व्यवहारको परिवर्तनको अध्ययन गरिने

          

          	
            यस विधिको प्रवर्तक Allan A. Stone ₹ Williard Colson हुन्।

          

        

        सवल पक्ष

        
          	
            प्रत्येक वालकको अध्ययन हुन्छ

          

          	
            विकासका हरेक चरणको अध्ययन हुन्छ

          

          	
            व्यक्तित्व र व्यावहारिक परिवर्तनमा समाज तथा वातावरणको प्रमुखता समेत हेरिन्छ ।

          

          	
            वास्तविक अवस्थाको पहिचान हुन्छ ।

          

          	
            एउटै बालकको अध्ययनबाट धेरै बालकको व्यवहारको व्याख्या गरिने।

          

        

        
          
            
              
            
          सीमितता

        
          	
            बढी समय लिन्छ र खर्च धेरै लाग्छ

          

          	
            परिश्रम वढी आवश्यक पर्छ

          

          	
            तथ्याङ्क व्यवस्थापनमा कठीन हुन्छ र अध्ययनको नमुना विश्वसनीय नहुने

          

          	
            धेरै वर्षसम्म व्यक्तिलाई सम्पर्क गर्न कठिन हुन्छ

          

          	
            अनुसन्धानकर्ताको सक्षमता वास्तविकता नहुन सक्छ

          

          	
            वातावरणीय विविधताको असर पर्न जान्छ

          

          	
            समग्रमा यस विधिलाई त्यति विश्वसनीय, वैध, निष्पक्ष र वस्तुगत मानिँदैन।

          

        

        
          	
            क्षितिजीय वा खण्डात्मक विधि (Cross- Sectional Method) के हो ?

          

        

        
          	
            लम्वीय विधिका कमजोरी हटाउन यो विधि प्रयोग गरिएको

          

          	
            विभिन्न उमेर समूहका बालबालिकाहरूको तुलनात्मक अध्ययन

          

          	
            एकै समयमा धेरै समूहमा अध्ययन गरी विकासात्मक पक्ष हेर्ने तरिका

          

          	
            उमेर समूहका साझा विशेषता पत्ता लगाएर अध्ययन गरिने

          

          	
            हाडवर्ड विश्वविद्यालयका प्राध्यापक टेम्पलिन (Templin) ले सन् १९५७ मा यसको प्रयोग गरेको।

          

          	
            यस विधिको विस्तृत प्रयोगकर्ता कोट्स र हार्टप हुन्।

          

        

        सवल पक्ष

        
          	
            पूर्व तथा वैज्ञानिक पद्धतिमा आधारित भएकाले यो विधि वैज्ञानिक हुन्छ

          

          	
            यसमा समस्याको छनौट, समस्याको पहिचान, समस्याको व्याख्या, विश्लेषण, सामान्यीकरण र निष्कर्षको कार्यान्वयन जस्ता वैज्ञानिक विधि प्रयोग गरिने

          

          	
            विभिन्न सामाजिक, आर्थिक र भौगोलिक परिवेश र विभिन्न यौन समूहका बालबालिकाको रेन्डम नमुना छनौटबाट गरिने

          

          	
            अध्ययन कम खर्चिलो हुन्छ

          

          	
            विधि उमेर समूहको विशिष्ट विशेषताहरू पत्ता लाग्छ।

          

          	
            तुलनात्मक रूपमा सजिलो र व्यावहारिक मानिन्छ।

          

          	
            एकभन्दा बढी अनुसन्धताले अध्ययन गर्न सक्ने।

          

        

        सीमितता

        
          	
            विभिन्न उमेर समूहको विभिन्नता व्याख्या गर्न कठिन हुन्छ ।

          

          	
            एउटै वातावरणबाट विकसित नभएको अध्ययन समूह हुने भएकाले अध्ययनको नतिजा प्रामाणिक र वैध नहुन सक्छ ।

          

          	
            वातावरण र संस्कृतिको प्रभावलाई बेवास्ता गर्छ ।

          

        

        
          	
            
              
                घटना अध्ययन वा अवस्था अध्ययन विधि (
                
                  
                    Case Study
                  
                
                
                  
                
                
                  
                    Methods) 
                  
                
                परिचय
              
            

          

        

        
          	
            व्यक्तिका समग्र अवस्थाको वारेमा सूचना संकलन गरी समस्या पहिचानका साथै निराकरणका उपायहरूको खोजी गर्न कार्य हो ।

          

          	
            समग्रतालाई हेरी बालबालकिको सामाजिक, मनोवैज्ञानिक, वौद्धिक विकास स्थितिको अध्ययन गर्ने कार्य हो ।

          

          	
            वातावरणीय जीवनसँग आवद्ध गराउने उद्देश्यवाट गरिने अध्ययन हो ।

          

          	
            यसमा बितेका घटनाहरू वर्तमान अवस्थाको विस्तृतीकरण र वातावरणीय प्रभावका प्रमाणिक तथ्यहरू सङ्कलन गरिने अध्ययन

          

          	
            विभिन्न व्यक्तिहरूको व्यक्तित्व सम्बन्धी समस्या समाधान गर्न फ्रायडले यस विधिको प्रयोग गरेका

          

          	
            विभिन्न मनोवैज्ञानिकहरूले मानवीय क्रियाकलाप र मानवीय व्यवहारको अध्ययनमा यसको प्रयोग गर्ने गरेको

          

          	
            यो विधिको प्रयोग सर्वप्रथम फ्रायडले गरेका हुन्।

          

        

        अवस्था अध्ययनका विधिहरू

        
          	
            व्यक्तिको वर्तमान अवस्थाको निर्क्योल गर्नु

          

          	
            
              
                
              पूर्व परिकल्पनाको निर्माण गर्नु,

          

          	
            परिकल्पनाको प्रमाणीकरण गर्नु,

          

          	
            समस्या समाधानका लागि सुझाव प्रस्तुत गर्नु,

          

          	
            अवस्थाको क्रमिक अध्ययन गर्नु।

          

        

        
          
            सवल पक्ष
          
        

        
          · यसले व्यक्तिको बितेका र वर्तमान अवस्थाको विस्तृत अध्ययन गर्छ

        
          · बालकको सम्पूर्ण पक्षलाई केलाउँछ (मानसिक, बौद्धिक, सामाजिक, संवेगात्मक, शारीरिक आदि)

        
          · सम्पूर्णतामा गरिने अध्ययन भएकाले समस्याहरूको उपचारात्मक उपायहरू वढी प्रभावकारी हुन्छन् ।

        
          · बालबालिकाहरूको विकासका लागि एउटा महत्वपूर्ण औजार बन्न सक्छ ।

        
          · अध्ययनका आधारमा मानवीय व्यवहारको परिकल्पना निर्माण गर्न सजिलो हुन सक्छ।

        
          · यसमा सूचनाको वैधता हुन्छ ।

        
          
            सीमितता
          
        

        
          · समय बढी लाग्छ ।

        
          · विशिष्ट सक्षमताको अभावमा अध्यापनले अर्को मोड लिन सक्छ ।

        
          · सबैले यसलाई अपनाउन कठिनाइ हुन सक्छ ।

        
          · विषयगत अध्ययन भएकाले व्यक्तिगत biasness रहन सक्ने

        
          	
            
              
                अवलोकन विधि (
                
                  
                    Observation Method)
                  
                
              
            

          

        

        
          
            के हो 
            
              
                ?
              
            
          
        

        
          	
            व्यक्तिको व्यवहार आचरण, क्रियाकलाप, प्रवृत्ति, मानवीय व्यवहारको अनुमान गर्ने विधि

          

          	
            ध्यानपूर्वक नियालेर नजिकैबाट हर्ने कार्य

          

          	
            कुनै न कुनै तरिकाबाट बालबालिकाहरूको व्यवहारको नजिकबाट निरीक्षण गर्ने कार्य

          

          	
            बालबालिकाहरूको भावना, अनुभव, सोच, क्रियाकलाप आदिको योजनावद्ध रूपमा नजिकवाट प्रत्यक्षरूपमा हेर्ने कार्य

          

          	
            साधारण र नियन्त्रित गरी दुई प्रकारका व्यवहार अवलोकन गर्न सकिने।

          

        

        
          
          
            सवल पक्ष
          
        

        
          · बालबालिकाहरूका आन्तरिक गुणहरू समेतको लेखाजोखा हुन्छ ।

        
          · अवलोकनकर्ताको रुचि / इच्छाले वास्तविकता माथि गर्न असर पुऱ्याउन सक्छ

        
          · सही सूचना प्राप्त नहुन सक्छ

        . सबै बालबालिकाका सबै उमेरहरूमा र सबै वातावरणमा प्रयोग गर्न सकिन्छ।

        
          
            सीमितता
          
        

        
          · सबै व्यवहार विशिष्ट रूपमा पाउन कठिन

        
          · चिनजानको प्रभाव पर्न सक्ने । व्यक्तिगत biasness रहन सक्ने

        
          · अन्तरनिहित आन्तरिक व्यवहार अवलोकनमा कठिनाइ हुने।

        
          नमुना प्रश्नोत्तर
        

        
          	
            
              
                बाल विकासमा वृद्धि र विकास भनेको के हो 
                
                  
                    ? 
                  
                
                यी दुईबीच के भिन्नता छ 
                
                  
                    ?
                  
                
              
            

          

        

        
          
            उत्तर:
          
        

        बालवालिकाको शारीरिक, मानसिक, संवेगात्मक, नैतिक आदि पक्षमा आउने सम्पूर्ण परिमाणात्मक र गुणात्मक परिवर्तनको सिङ्गो प्रक्रिया बाल विकास हो। त्यसैले यस प्रक्रियामा वृद्धि र विकास दुवैको महत्त्वपूर्ण भूमिका रहेको हुन्छ । वृद्धि र विकासलाई निम्नानुसार परिचित गराउन सकिन्छ :

        
          
            वृद्धि के हो 
            
              
                ?
              
            
          
        

        
          	
            बालकको शारीरिक आकार र संरचनामा देखा पर्ने परिवर्तन। जस्तै उचाइ, मोटाइ, तौल तथा आयतन बढ्नु।

          

          	
            मानसिक र शारीरिक स्वरूपका परिपक्वतातर्फ सञ्चालित प्राकृतिक परिवर्तन।

          

          	
            मानव शरीरमा हुने संख्यात्मक र परिणात्मक परिवर्तन । यसमा मानव शरीरका आन्तरिक वा बाह्य भागका आकार प्रकार र बनोटमा हुने परिवर्तन पनि पर्ने।

          

          	
            यो विकासको पूर्वाधार हो। यसको सम्बन्ध शारीरिक परिपक्वतासँग मात्र रहने।

          

        

        
          
            
              
            
          विकास के हो ?

        
          	
            मानव जीवनको विभिन्न पक्षमा आउने प्रगतिशील परिवर्तन, व्यक्तिमा आउने गुणात्मक परिवर्तन हो।

          

          	
            अनुभव र परिपक्वताको परिणाम स्वरूप आउने प्रगतिशील कार्यक्रम परिवर्तन हो।

          

          	
            मानव जीवनका - शारीरिक, मानसिक, सामाजिक, क्रियात्मक, संज्ञानात्मक र संवेगात्मक पक्षहरूमा आउने प्रगतिशील परिवर्तन वा गुणात्मक फड्को हो।

          

          	
            मानव जीवनमा देखापर्ने एकीकृत प्रगति वा फड्को हो।

          

          	
            यो व्यक्ति र वातावरण बीचको अन्तरक्रिया हो।

          

          	
            विकास जीवन भर चलिरहने निरन्तर प्रक्रिया हो।

          

        

        
          
            
            
          
          
            
              	वृद्धि (growth) 
              	
                विकास 
                (Development) 
              
            

          
          
            
              	१. शरीरका विभिन्न अंगहरूको आकार, बनोट र संरचनामा परिवर्तन आउनु वृद्धि हो।
              	२. मानिसका विभिन्न क्रियाकलाप तथा व्यवहारमा आउने गुणात्मक वा प्रगतिशील परिवर्तन विकास हो
            

            
              	२. यो परिमाणात्मक हुन्छ।
              	२. यो गुणात्मक हुन्छ।
            

            
              	३. यो शारीरिक पक्षसँग मात्र सम्बन्धित हुन्छ । शरीरको आन्तरिक र बाह्य अंगमा परिवर्तन हुन्छ
              	३. यो मानिसको शारीरिक, मानसिक, बौद्धिक, सामाजिक र संवेगात्मक पक्षसँग सम्बन्धित हुन्छ
            

            
              	४. यो शाररीक परिपक्वतासँग सम्बन्धित हुन्छ।
              	४. यो परिपक्वता सिकाइ तथा व्यवहार दुवै सँग सम्बन्धित हुन्छ।
            

            
              	५. वृद्धिलाई नापेर, जोखेर मापन गर्न सकिन्छ।
              	५. विकास अनुगमन र अवलोकन गरेर मापन गर्न सकिन्छ
            

            
              	६. वंशानुक्रमबाट प्राप्त गुणहरू विकसित हुँदै जानु वृद्धि हो।
              	६. यो वंशानुगत र वातावरण दुवैसँग सम्बन्धित हुन्छ।
            

            
              	७. शारीरिक वृद्धि नभई विकास हुन सक्दैन।
              	७. विकास वृद्धि अन्तर्गत पर्दैन। वृद्धि भन्दा विकासले व्यापक क्षेत्र ओगट्छ।
            

            
              	
                ८.वृद्धि गर्भधारणबाट सुरु हुन्छ र निश्चित समयपछि रोकिन्छ ।
              	८. विकास निरन्तर चलिरहन्छ।गर्भधारण देखि मृत्यु पर्यन्त चलिरहन्छ।
            

            
              	९. वृद्धि विकासको पूर्वाधार हो।
              	९. विकास मानिसका सम्पूर्ण विकासात्मक पक्षको एकीकृत रूप हो।
            

          
        

        
          	
            बालमनोविज्ञान भनेको के हो? शिक्षकका लागि बालमनोविज्ञान किन आवश्यक पर्छ?

          

        

        उत्तर:

        बालमनोविज्ञान (Child phychology) मनोविज्ञानका विभिन्न शाखामध्ये एउटा महत्त्वपूर्ण शाखा हो । बालबालिकाको सर्वाङ्गीण विकासका बारेमा अध्ययन गर्ने विज्ञान बालमनोविज्ञान हो । बालकको गर्भाधारणदेखि बाल्य अवस्थासम्म हुने सबैखाले वृद्धि विकासात्मक कामहरूको अध्ययन यसमा पर्दछ । यसरी बालविकासात्मक कार्यहरू विभिन्न पक्षहरूको समग्र अध्ययन नै बालमनोविज्ञान हो । यसरी व्यक्तिगतरूपमा हुने व्यक्तित्व विकास र शैक्षिक विकाससमेतको अध्ययन विश्लेषण गर्ने विज्ञान शिक्षा मनोविज्ञान हो।

        बालमनोविज्ञान भनेको बालबालिकाको शारीरिक, मानसिक, संवेगात्मक, बौद्धिक आदि पक्षको विकाससम्बन्धी जानकारी दिने विज्ञान भएकाले एउटा असल शिक्षकले बाल विकासका विविध पक्षहरूका बारेमा जानकारी राखेमा उनीहरूको मनोविज्ञान बुझी शिक्षण गर्न शिक्षकले बालमनोविज्ञानको अध्ययन गर्नुपर्दछ। शिक्षकले बालमनोविज्ञानको अध्ययन गर्नुपर्नाका कारणहरू यस प्रकार छन् :

        
          	
            मनोवैज्ञानिक समस्या पहिचान गर्न र तिनको निराकरण गर्न

          

          	
            विकासात्मक विशेषताअनुरूप शैक्षिक योजना निर्माण गरी कार्यान्वयन गर्न ।

          

          	
            बालबालिकाको शारीरिक, मानसिक, बौद्धिक, संवेगात्मक आदि पक्षको अध्ययन गरी त्यसअनुसार शिक्षण गर्न।

          

          	
            कलिला बालबालिकाको रुचि, इच्छा, चाहनाअनुसार शिक्षण प्रक्रिया अपनाई रमाइलो वातावरण सिर्जना गरी शिक्षण गर्न।

          

          	
            बालबालिका अवस्था र आवश्यकताअनुसार सामूहिक तथा व्यक्तिगत रूपमा शिक्षण गर्न।

          

          	
            बालबालिकाको स्तर, योग्यता, क्षमताअनुसार विविध प्रकारका शिक्षण विधि अपनाइ शिक्षण गर्न।

          

          	
            बालबालिकाहरूका व्यवहारमा निरन्तर परिवर्तन ल्याउने उपाय अपनाउन।

          

          	
            बालबालिकाको व्यवहार बुझी त्यसअनुसार शिक्षण गर्न।

          

          	
            बालबालिकाको अवस्थाअनुसारको शैक्षिक वातावरण सिर्जना गर्न।

          

          	
            बालबालिकाका समस्या बुझेर शिक्षण गर्न।

          

          	
            बालबालिकाको वैयक्तिक भिन्नताअनुसार शिक्षण गर्न।

          

          	
            बालबालिकाको आनीबानी व्यहोरा बुभी त्यसअनुरूप व्यवहार प्रदर्शन गर्न।

          

          	
            निरन्तर विद्यार्थी मूल्याङ्कन प्रक्रिया अपनाउन।

          

        

        
          
            
          
        

        
          	
            बालविकासमा प्रभाव पार्ने तत्वहरू केके हुन् ? विद्यालय तथा कक्षाकोठामा त्यसको व्यवस्थापन कसरी गर्न सकिन्छ ? लेख्नुहोस्।

          

        

        उत्तरः बालकमा शारीरिक र मानसिक रूपमा आउने परिवर्तन एवं अभ्यास र अनुभवको विकासलाई समग्र बाल विकास प्रक्रियाका रूपमा लिन सकिन्छ । बालबालिकाहरूको विकासमा विभिन्न तत्त्वहरूले प्रत्यक्ष वा अप्रत्यक्ष रूपमा प्रभाव पार्ने गरेको हुन्छ । वास्तवमा मानव जीवन गर्भावस्थादेखि नै सुरु हुने भएकाले गर्भाधारणपछि गर्भावस्थाको वातावरण र जन्मपछिको वातावरणले बालबालिकाको विकासमा प्रभाव पार्ने गर्दछ । बालबालिकाको विकासमा वंशानुगत गुण, गर्भावस्थाको वातावरण, पारिवारिक, सामाजिक, आर्थिक अवस्था, माया ममता तथा स्नेहजस्ता तत्त्वहरूले प्रभाव पारेका हुन्छन् । समग्रमा बाल विकासमा असर पार्ने तत्त्वहरू निम्नलिखित छन्ः-

        
          	
            सामान्य तत्त्वहरू : (१) घर परिवारको सामाजिक आर्थिक अवस्था, (२) बाबु आमा र परिवारको शैक्षिक अवस्था, (३) घरको कार्य बोझ, (४) सुरक्षाको अनुभूति, (५) लैङ्गिक व्यवहार, (६) पोषणयुक्त खाना, (७) बालबालिकाका रुचि, चाहना, (८) शारीरिक अवस्था र स्वास्थ्य, (९) माया, प्रेम (१०) बालमैत्री वातावरण

          

          	
            वंशानुगत कारक तत्वहरू : बुद्धि, तौल, उचाइ, जात, ग्रन्थिहरू, यौन र संरचानात्मक लक्षण (Structural Features)

          

          	
            वातावरणीय कारक तत्वहरू : (१) पोषण, (२) रोगहरू, (३) खुला वातावरण, (४) पारिवारिक स्तर, (५) चोटपटक, (६) संस्कृति

          

        

        
          	
            इ तत्वमध्ये जन्मपूर्वका वालविकासका प्रक्रिया तथा जन्मपश्चातका वंशानुगत लगायत केहा वातावरणीय तत्वहरूको प्रभाव व्यवस्थापन गर्ने सन्दर्भमा निम्नानुसारका कार्य गर्न सकिन्छ :

          

          	
            घर परिवार, बाबु आमाको व्यवहार बालबालिकाको रुचि, आवश्यकताअनुसार बनाउन घरायसी वातावरण बालमैत्री र अनुकूल बनाउन सहजीकरण गर्ने,

          

          	
            घरमा कार्यवोझ कम गर्न सहजीकरण गर्ने र पोषणयुक्त खानाको प्रभावबारेमा अभिभावकलाई बोध गराउने,

          

          	
            रोग र चोटपटक आदिबाट बच्चन सहयोग पुऱ्याउने,

          

          	
            बालविकासका चरण अनुसार हुने शारीरिक, मानसिक, संवेगात्मक विकासका पक्षहरू र विकासात्मक कार्यको प्रभाव नकारात्मक हुन नदिने उपयुक्त व्यवहार प्रदर्शन गर्ने,

          

          	
            बालबालिकाको रुचि, चाहना अनुसार कक्षाकोठामा बालमैत्री वातावरण सिर्जना गर्ने, माया प्रेम गर्दै बालकेन्द्रित शिक्षण गर्ने, 

          

          	
            रुचिपूर्ण, मनोरञ्जनात्मक खेल आदि विधिद्वारा शिक्षण सिकाइ प्रक्रिया सञ्चालन गर्ने,

          

          	
            उनीहरूको मनोभावना बीझी सो अनुसार सकारात्मक व्यवहार गर्ने,

          

          	
            सहानुभूति दर्साउने, असामाजिक व्यवहार सहने र सुधारका निम्ति उत्प्रेरित गर्ने, वास्तविक कुरा बुझाउने।

          

        

        यसरी शिक्षकले घर परिवार, विद्यालय, कक्षाकोठा लगायत समुदायमा प्रत्यक्ष र अप्रत्यक्ष रूपमा बालविकासमा प्रभाव पार्ने तत्त्वहरूको व्यवस्थापनमा सहजीकरण गर्न सक्दछ।

        
          	
            विद्यालय तहसम्म अध्ययन गर्ने बाल बालिकाहरुलाई दृष्टिगत गर्दै बालविकासका चरणहरु उल्लेख गर्नुहोस्।

          

        

        एत्ररः

        विद्यालय तहसम्मको अन्तसम्म पुग्दा बालबालिकाको उमेर १७/१८ वर्षसम्म पुग्ने कुरालाई ध्यान दिंदा बालविकासका चरणहरुलाई निम्नानुसार उल्लेख गर्न सकिन्छ :

        
          
            
            
            
          
          
            
              	क्र.स
              	अवस्था
              	समयावधि
            

          
          
            
              	
                
                  	

                

              
              	जन्मपूर्वको अवस्था
              	
            

            
              	१.
              	
                गर्भावस्था (Prenatal period

                
                  	
                    जाइगोटको अवस्था

                  

                  	
                    भ्रुणको अवस्था (period of embryo) 

                  

                  	
                    
                      पिण्ड
                      /
                      गर्भस्थ शिशु अवश्था 
                    

                  

                

              
              	
                गर्भधारणदेखि जन्मसम्म

                
                  	
                    गर्भधारणदेखि २ हप्तासम्मको अवस्था

                  

                  	
                    गर्भधारणको २ हप्तादेखि २ महिनासम्मको अवस्था

                  

                  	
                    गर्भधारणको २ महिनादेखि जन्मसम्मको अवस्था

                  

                

              
            

            
              	
                
                  	

                

              
              	जन्मपश्चात्को अवस्था
              	
            

            
              	२.
              	नवजात शिशु अवस्था (Infancy)
              	जन्मदेखि जन्मेको दोस्रो हप्तासम्म
            

            
              	३.
              	नवजात शिशु अवस्था (Bodyhood)
              	(दोस्रो हप्ताको अन्त्य देखि २ वर्षसम्म
            

            
              	४.
              	पूर्व बाल्यावस्था (Early childhood)
              	२ वर्ष देखि ६ वर्षसम्म
            

            
              	५.
              	उत्तर बाल्यावस्था (Late childhood)
              	६ वर्ष देखि १०/१२ वर्षसम्म
            

            
              	६.
              	यौवनावस्था (Puberty)
              	१०/१२ वर्ष देखि १३/१४ वर्षसम्म
            

            
              	७.
              	किशोरावस्था (Adolescence)
              	१३/१४ वर्ष देखि १७\१८ वर्षसम्म
            

          
        

        
          
            
              
                
              
            
            एकाइ 
          
        

        
          
            ३
          
        

      
    
  
    
      
        ३.पूर्वबाल्यावस्था तथा उत्तरबाल्यावस्थाको विकास
      

    
  
    
      
        ३.१ पूर्व वाल्यावस्थाको अध्ययन
      

      
        
          ३.१.१ पूर्व बाल्यावस्थाको परिचय र विशेषता
        

        परिचय

        पूर्व बाल्यावस्था २ वर्षदेखि ६ वर्षसम्मको अवधि भएकाले यो अवस्था विद्यालय प्रवेश गर्ने उमेर हो । सामाजिक परिवेश र सम्पर्कको क्षेत्रमा यस अवस्थाको अन्त्यतिर धेरै भिन्नता आइसकेको हुन्छ । बालक घरेलु वातावरणबाट विद्यालयको भिन्न वातावरणमा समायोजनका लागि पूर्व तयारीको अवस्थामा आएको हुन्छ । त्यसैले यो अवस्थालाई मानव जीवनमा ज्यादै महत्त्वपूर्ण अवस्था पनि मानिन्छ । यस अवस्थाका बच्चालाई समाजका विभिन्न पक्षबाट विभिन्न नामले पुकारिन्छ ।

        
          	
            विकासात्मक मनोविज्ञान अनुसार २ वर्ष देखि ६ वर्ष सम्मको अवस्था पूर्व वाल्यावस्था हो।

          

          	
            यो अवस्थामा विद्यालय जाने उमेर पुग्ने भएकाले यसलाई पूर्व विद्यालयको उमेर/अवस्था पनि भनिन्छ।

          

          	
            सामाजिकीकरण सँगसँगै क्रियात्मक एवं संज्ञानात्मक विकासको दृष्टिकोणबाट पनि यो अवस्था महत्त्वपूर्ण अवस्था हो।

          

          	
            बाबुआमाले यस अवस्थालाई समस्यात्मक उमेर र खेलौनाको उमेर भन्ने गर्छन्।

          

          	
            शिक्षाविद्हरूले यस अवस्थालाई पूर्व विद्यालयको अवस्था भन्छन्।

          

          	
            मनोवैज्ञानिकहरूले यस अवस्थालाई पूर्व बाल समूह उमेर, नक्कल गर्ने उमेर, सृजनात्मक उमेर, जिज्ञाशु उमेर, खोजी गर्ने उमेर, कम वृद्धि तर तीव्र विकासको उमेर पनि भन्छन्।

          

          	
            यस अवस्थामा शारीरिक वृद्धि भन्दा पनि संवेगात्मक, वाचन एवम् मानसिक क्षमताको विविधता आउने गर्दछ।

          

          	
            यस अवस्थामा वोल्न सक्ने, बाबुआमाको निर्भरता कम हुने, स्वतन्त्र रूपमा हिंड्डुल गर्ने विचार व्यक्त गर्न सक्ने हुन्छन्।

          

          	
            यस अवस्थामा क्रमशः स्वाबलम्बनको विकास हुने भए पनि सामाजिक नभई सकेकाले बच्चा स्वार्थी हुने गर्छ। नकारात्मक कार्य गर्न रोक्न खोज्दा उसमा नकारात्मकताको विकास हुने र ऊ जिद्धीवाल र अटेरी स्वभावको हुन्छ।

          

        

        
          
            विशेषताहरू
          
        

        तिनलाई संक्षिप्तमा निम्नानुसारका विशेषताका रूपमा प्रस्तुत गरिन्छ ।

        
          
            १.समस्यामूलक उमेर
           : आमा बाबुले यस उमेरलाई समस्यामूलक अवस्थाका रूपमा लिन्छन् । यस अवस्थाका बालकहरूमा व्यवहारगत समस्या बढी हुन्छन्। जस्तै- बालकहरू जिद्दी गर्ने, आफूभन्दा ठूलाले भनेको नटेर्ने, झोक्रिने, छिटो रिसाउने तथा विरोधी स्वभाव प्रदर्शन गर्ने हुन्छन् । अरूको ईर्ष्या गर्ने र अनावश्यक रूपमा डराउनाले पनि थप समस्या उत्पन्न गराउँछन् । त्यसैले यस अवस्थाका उमेरका बालबालिकालाई बाबु आमाले समस्यामूलक अवस्थाका रूपमा लिने गर्दछन् ।

        
          
            २. खेलौनाको उमेर
           : यस समयका बालबालिकाहरू खेल खेल्न रूचाउने र अधिकांश समय खेल वा खेलौनासँग बिताउने भएकाले यस अवस्थाका बालबालिकालाई खेलौनाको उमेर पनि मानिन्छ ।

        
          
            ३.पूर्व विद्यालयको उमेर
           : यस उमेरका बालबालिकालाई विद्यालयको तयारीका लागि बाल विकासका शारीरिक, मानसिक, सामाजिक, संवेगात्मक र सिर्जनात्मक विकासका उद्देश्यले पूर्व शिशु विकास केन्द्र (नर्सरी वा पूर्व विद्यालयहरू) मा पठाइने हुनाले यस अवस्थालाई पूर्व विद्यालयको उमेर भनिन्छ ।

        
          
            ४.पूर्व बाल समूहको उमेर
           : यस अवस्थाका बालबालिकाले समूहमा संगठित भएर सामाजिक जीवनका लागि चाहिने सामाजिक व्यवहारहरूको पूर्वाधार खडा गर्ने हुनाले यो अवस्थालाई पूर्व समूह वा पूर्व बाल समूहको उमेर पनि भनिन्छ ।

        
          
            ५.अन्वेषण एवं जिज्ञासाको उमेर
           : यस उमेर अवस्थाका बाल बालिकाहरू आफूले देखेका वस्तुहरूका बारेमा के, किन र कसरी जस्ता प्रश्नहरू राखेर जिज्ञासा व्यक्त गर्दछन् । वातावरणका जीवित तथा निर्जीव वस्तुबारे विविध प्रश्नहरू गरी जानकारी लिने हुँदा यस अवस्थालाई प्रश्न गर्ने उमेर वा जिज्ञासाको उमेर पनि भनिन्छ ।

        ६. नक्कल गर्ने उमेर : यस अवस्थाका बालबालिकाहरू आफ्नो घरका सदस्यहरू बाबु आमा दाजु दिदी आदिको बोली र व्यवहारहरूको अनुकरण वा नक्कल गर्ने र त्यो अनुसार आफ्नो व्यवहारमा परिवर्तन ल्याउने हुनाले यस अवस्थालाई नक्कल गर्ने उमेर भनिएको छ । त्यस्तो नक्कल गर्ने क्रममा उनीहरूमा काल्पनिकता र रचनात्मक प्रदर्श वा सिकाइ पनि हुने गर्दछ ।

        
          
            
              
            
          यस अवस्थाको मुख्य विशेषताहरू

        
          (क) बाबुआमाको नामकरण : (१) समस्यात्मक उमेर (२) खेलौनाको उमेर

        
          (ख) शिक्षाविद्हरूको नामकरण : पूर्व विद्यालयको अवस्था

        
          (ग) मनोवैज्ञानिकहरूको नामकरण

        
          	
            पूर्व बाल समूह उमेर

          

          	
            नक्कल गर्ने उमेर

          

          	
            जिज्ञाशु उमेर

          

          	
            खोजी गर्ने उमेर

          

          	
            सिर्जनात्मक उमेर

          

          	
            कम वृद्धि तथा तीव्र विकासको उमेर

          

        

        पूर्व बाल्यावस्थाका बालबालिकाहरूको विकासात्मक विशेषताहरुलाई शारीरिक बौद्धिक, सामाजिक र संवेगात्मक विकासका विशेषताहरूका रूपमा समेत उल्लेख गर्न सकिन्छ। जसलाई उदाहरणसहित निम्नअनुसार व्याख्या गरिएको छ।

      
      
        
          ३.१.२ पूर्व बाल्यावस्थाका विकासात्मक कार्यहरु
        

        
          	
            पूर्ववाल्य अवस्थामा बालबालिकाको शारीरिक, मानसिक, सामाजिक सांस्कृतिक, संवेगात्मक, शैक्षिक आदि सबै विकासहरूको महत्त्वपूर्ण अवस्था हो।

          

          	
            मनोवैज्ञानिक हेभिङ्ह्रस्टका (Havinghurst) अनुसार यस अवस्थाका विकासात्मक कार्यहरू यस प्रकार छन्:-

          

        

        
          	
            ठोस खाना खान सक्नु (Learning to take solid food)

          

          	
            हिँडडुल गर्न सिक्नु (Learning to walk)

          

          	
            कुराकानी गर्न सिक्नु (Learning to talk)

          

          	
            शरीरबाट फ्याँक्ने मल मूत्र आदि विकारहरूको नियन्त्रण गर्न सक्नु (learning to control the elimination of body wastes)

          

          	
            यौन विविधता र यौन विनय / नैतिकताका कामहरू सिक्नु (Learning sex differences and sexual modesty)

          

          	
            पढ्नलाई तयारी हुनु (Getting ready to study)

          

          	
            ठीक बेठीक छुट्याउनु (Learning to distinguish right and wrong)

          

          	
            आत्म चेतना विकासको सुरुवात गर्नु (beginning to develop a conscience)

          

          	
            आमा-बुबा र परिवारका अन्य व्यक्ति वा जोसुकैसँग उपयुक्त संवेगात्मक सम्बन्ध कायम गर्नु (Learning to establish appropriate emotional relationship to parents, sibling and other people) 

          

          	
            अवधारणा र समझदारीको विकास हुनु र अरुले भनेको कुरा बुझ्नु आदि।

          

        

      
      
        
          ३.१.३ पूर्व बाल्यावस्थाका विभिन्न पक्षको विकास र यसको शैक्षिक उपादेयता 
        

        
          
            ३.१.३.१ शारीरिक र क्रियात्मक विकास
          

          पूर्व बाल्यावस्थाका बालबालिकाको शारीरिक विकास शिशु अवस्थामा जस्तो तीव्र रूपमा हुँदैन । यस अवस्थामा बालबालिकाको शरीरको उचाइ, तौल, शारीरिक अनुपात, शरीर निर्माण, हड्डी तथा मांसपेशी, बोसो, दाँतसम्बन्धी वृद्धि र विकास हुन्छ। यस अवस्थामा हुने शारीरिक विकासका पक्षलाई निम्नानुसार उल्लेख गर्न सकिन्छः-

          
            	
              उचाइ: शिशु अवस्थाका भन्दा वृद्धिदर कम हुन्छ । यस अवस्थाका बालकको वार्षिक उचाइ वृद्धिदर दुई इन्चमात्र हुन्छ भने ६ वर्षको उमेरको औसत उचाइ ४६.६ इन्च हुन्छ ।

            

            	
              वजन: वार्षिक वृद्धिदर ३-५ पाउण्डसम्म हुन्छ र ६ वर्षको उमेरका बालकको तौल जन्मेको समयभन्दा सालाखाला ७ गुणा बढी हुन्छ । केटा ४९ र केटी ४८.५ पाउण्ड तौलका हुन्छन् ।

            

            	
              शारीरिक अनुपातः यस अवस्थामा शारीरिक अनुपातका दृष्टिले विशेष परिवर्तनहरू देखापर्दछन् । मुखाकृतिमा शिशुपन हराउँदै जान्छ । मुखाकृति सानो हुन्छ, चिउँडाले निश्चित आकार लिने, घाँटी अग्लो र पेट ठूलो, छाती फराकिलो, काँध चौडा हुन्छ । हातखुट्टा लामा र मोटा हुँदै जान्छन् ।

            

            	
              शारीरिक बनोट: भविष्यमा अग्लो, मोटो वा पुड्के कस्तो होला भन्ने कुराको निरूपण यही अवस्थाले दिन्छ । यस अवस्थाका बालबालिकाको शरीरलाई ३ प्रकारमा बाँडून सकिन्छ ।

            

          

          
            	
              लम्बाकार: यस अवस्थाका बालकको आकार दुब्लो र पातलो, अग्लो र कम वजन भएको तर फुर्तिलो पाइन्छ ।

            

            	
              मध्य आकार: गठिलो र मांसपेशीयुक्त शरीर हुने बालबालिका ।

            

            	
              गोलाकार: गोलो, मोटो, वजनदार शरीर भएका बालाबालिका गोलाकार शरीर भएका अन्तर्गत पर्दछन्।

            

            	
              दाँत: यस अवस्थाको प्रथम ४-६ महिनाभित्र ४ ओटा बंगरा निस्कन्छन् । यस अवस्थाको अन्तसम्म १ वा २ ओटा स्थायी दाँतहरू पनि आइसकेका हुन्छन् । यस अवस्थामा पुराना अस्थायी दाँत क्रमशः झर्ने र नयाँ स्थायी दाँत आउन थाल्छन् ।

            

          

          
            
              
                
              
            क्रियात्मक विकास वा सिप विकास

          
            	
              सिप भनेको कौशलयुक्त क्षमता हो। सिपको विकासलाई क्रियात्मक विकास पनि भनिन्छ। यसका लागि मांसपेशी र जोर्नीको विकास र तिनका कार्यमा समन्वय पनि आवश्यक हुन्छ। यस अवस्थाका केटाकेटीहरू भोक, प्यास, दिसा पिसाब उत्सर्जन जस्ता कार्यमा पूर्ण रुपले स्थापित भइसकेका हुन्छन् । सामान्यतया विहान, दिउसो र वेलुका गरी ३ पटक खाने र ३ वर्षसम्म करिव १२ घण्टा जति सुत्ने गर्छन्।

            

            	
              मनोवैज्ञानिकहरूले यस अवस्थालाई नयाँ नयाँ सिप विकास गर्ने सुनौलो अवस्था मान्छन्। नयाँ नयाँ कुरा सिक्न उत्सुक हुने र रमाइलो मान्ने भएकाले मनोवैज्ञानिक हर्लक यस अवस्थालाई सिप सिकाइको आदर्श अवस्था (Ideal age) मान्छन्।

            

            	
              यस अवस्थामा सिप सिकाइका लागि अध्ययन मांसपेशी र जोर्नीको उपयुक्त विकास हुने, शरीर लचिलो हुने र मन परेका कार्य दोहोऱ्याएर गर्ने र निडर बानी हुन्छ। यस अवस्थामा निम्न लिखित सिपहरूको विकास हुने गर्दछ :

            

          

          
            	
              कार्यसिप : ३ वर्षपछि केटाकेटी वाङ्गोटिङ्गों रेखा कोर्ने, अक्षर कोर्न सक्ने, ४ वर्षको भएपछि अङ्क, चिन्ह र सामान्य लेखन गर्न सक्छन्। ५-६ वर्षको उमेरमा साधारण चित्र र नमुना तयार गर्न सक्छन्।

            

            	
              खेल्ने सिप : एकापसमा भकुन्डो लगायतका स्थानीय खेल खेल्ने, गीत गाउने, नाच्ने, लुकामारी खेल्ने जस्ता कार्य गर्दै हात र खुट्टाका सिपहरू सिक्छन्।

            

            	
              स्वावलम्बी सिप : आफ्नो काम आँफै गर्न सक्नु स्वालम्वी हुनु हो। यस अवस्थामा खाना खाने, कपाल कार्ने, दाँत माझ्ने, दिसापिसाव गर्न सौचालय जाने जस्ता सिपयुक्त कार्य गर्न सक्छन्।

            

            	
              सामाजिक सहयोगी सिप : आफ्ना खेलौना आफै झिक्ने, राख्ने कापी कलम थन्काउने, चम्चा प्लेट आदि हलुका भाँडाकुडा सफा राख्ने, सामान मिलाउने जस्ता सिप आर्जन गर्छन्।

            

          

          
            
              वाल्यावास्थाका विकासात्मक कार्यहरू : संक्षेपमा
            
          

          
            	
              ठोस खानेकुरा खान सिक्नु

            

            	
              हिँडडुल गर्न सिक्नु

            

            	
              सही गलत छुट्याउने चेतनाको विकास हुनु

            

            	
              पढ्न लेख्न तयार हुनु

            

            	
              यौन भिन्न र यौन प्रणय वा कुराहरू सिक्नु

            

            	
              कुराकानी गफ गर्न सिक्नु

            

            	
              उत्सर्जन प्रणालीमा नियन्त्रण गर्न सिक्नु

            

          

        
        
          
            ३.१.३.२ भाषिक विकास
          

          
            	
              पूर्ववाल्यअवस्था सामाजिकीकरणको समय भएकाले बालक अरुका कुरा बुझ्न र आफ्ना कुरा बुझाउन प्रयत्नशील रहन्छन्।

            

            	
              यस अवस्थाका बालबालिकाले वाचनमा सुधार गर्ने मुख्यतया २ वटा कार्यहरू गनुपर्दछ :

            

          

          
            
              १.बुझाइमा सुधार (
              
                
                  Improvement of Comprehension)
                
              
            
          

          
            	
              बालबालिकाले अरुले बोलेको, रेडियो, टि.भी. वा अन्य साधनबाट निस्कने आवाज वा अन्य जनावरहरूको आवाज सुनिरहेका हुन्छन्।

            

            	
              यसरी आउने आवजहरू बालकले पूर्ण रुपमा बुझ्नु पर्दछ।

            

            	
              बालकले घर वाहिर र घरमा बोलिने भाषा फरक भएमा त्यस्ता द्विभाषी बालबालिकाहरूमा बुझाइको समस्या बढी हुने गर्दछ।

            

          

          
            
              २.बोलाइ सीपमा सुधार (
              
                
                  Improvement in speech skills)
                
              
            
          

          यस अवस्थामा बोलाइ सीपको विकास यस प्रकार छन्ः

          
            	
              शब्द उच्चारण (Pronunciation of words)

            

          

          
            	
              यस अवस्थामा केटाकेटीहरूमा बोल्नका लागि उच्चारणको अनुकरण र नक्कल गर्छन्। यस अवस्थाका बालबालिकाले ड, छ, ज वर्ण तथा ट वर्गका ध्वनिहरू शुद्धसँग उच्चारण गर्न सक्दैनन् । उमेर बढ्दै जाँदा उनीहरूको उच्चारण अङ्ग परिपक्व हुँदै जाँदा उच्चारणमा शुद्धता आउने गर्दछ। त्यस्तै सञ्चार माध्यमको प्रयोगले पनि उच्चारणमा सहयोग पुऱ्याउँछ।

            

          

          
            	
              शब्द निर्माण (Vocabulary building)

            

          

          
            	
              यस अवस्थाका बालबालिकाले जटिल शब्दहरू बुझ्न र प्रयोग गर्ने सक्ने भएका हुन्छन्।

            

            	
              विभिन्न वर्षमा हुने शब्द निर्माण यस प्रकार छन्ः

            

          

          
            
              
              
            
            
              
                	वर्ष
                	शब्द भण्डार
              

            
            
              
                	१
                	१-३ वटा शब्द
              

              
                	२
                	९५०-१००० वटा शब्द
              

              
                	३
                	१६०० वटा शब्द
              

              
                	४
                	२२०० वटा शब्द निर्माण भएको हुन्छ
              

            
          

          
            	
              
                
                  
                    
                      
                        
                      
                    
                  
                  वाक्य निर्माण (
                  
                    
                      Sentence Formation)
                    
                  
                
              

            

          

          
            	
              २-३ वर्षका बालबालिकाले दुई-तीन वटा शब्द भएको वाक्य निर्माण गर्ने सक्दछन्।

            

            	
              यस अवस्थाको अन्त्यतिर पूर्ण र शुद्धसँग वाक्य निर्माण गर्न सक्ने हुन्छन्।

            

          

          
            	
              कुराकानीको मात्रा: उनीहरूले बोल्न जानेपछि हरेक समय बोलिरहन्छ। खेल्दा, बस्दा, खाँदा, हिडँदा जतिखेर पनि कुरा गरिरहन्छन्। ३-४ वर्षको उमेरमा जम्मा १५००० शब्दसम्म बोल्ने गर्छन्।

            

          

        
        
          
            ३.१.३.३ बौद्धिक विकास वा मानसिक
          

          बालबालिकाहरूमा स्मरण गर्न सक्ने, कल्पना गर्न सक्ने, सञ्चार गर्न सक्ने, सुझबुझ प्रयोग गर्न सक्ने, धारणा बनाउन सक्ने तथा समस्या समाधान गर्न सक्ने क्षमताको विकास हुनु भनेको बौद्धिक वा मानसिक विकास हो । यस अवस्थाका बालबालिकाहरूको मानसिक क्रियात्मक तथा वाचन योग्यतामा वृद्धि भएको हुन्छ । बालकको मानसिक वा बौद्धिक विकासमा निम्न पक्ष समावेश गर्न सकिन्छ ।

          
            	
              भाषाको विकास (ख) बृद्धि/बुभाइको विकास र (ग) धारणाको विकास

            

          

          
            (क) भाषाको विकास :- यस अवस्थाका बालबालिका आफूले भन्न चाहेको अरूलाई बुझाउँछन् र अरूले भनेको बुझ्न सक्ने हुन्छ । तसर्थ भाषिक रूपमा आत्मनिर्भर हुँदै गएका हुन्छन् । यस अवस्थामा राम्रो नराम्रो जस्ता विशेषण र लिनु दिनु जस्ता क्रियापद, रंग जनाउने शब्द, संख्या जनाउने शब्द, परिवारसँग सम्बन्धित तथा दैनिक प्रयोगका शब्द, सम्बोधनका शब्दहरू प्रयोग गर्न र सिक्ने गर्दछन् । यस्तै यस अवस्थाका बालबालिकाहरू बोल्न बढी प्रयास गर्छन् । उनीहरूको वाक्य अपूर्ण भए तापनि अर्थ बुझिने हुन्छ ।

          
            (ख) बुद्धि/बुझाइको विकास :- यस अवस्थाका बालकको बुद्धिको विकास मझौला खालको हुन्छ । बुझाइको विकासले समाजमा घुलमिल हुँदै जान्छन्। अरूले भनेको बुझ्ने र आफ्ना प्रतिक्रिया सजिलै दिन सक्छन् ।

          
            
              (
            ग) धारणाको विकास :- यस अवस्थाका बालकहरूको सिकाइ वातावरण र अनुभवहरू समान प्रकृतिका हुने हुँदा उनीहरूका धारणा पनि समान हुन्छन् । यस अवस्थाका बालकमा निर्माण हुने धारणा यस प्रकार छन्ः-

          
            	
              जीवन :- सजीव, निर्जीव वस्तुमा फरक छुट्याउन सक्दैनन् । गतिशील भएकै कारण जीवित वस्तु भन्ने ठान्छन्। जस्तै- मोटर, बादल ।

            

            	
              मृत्यु :- मृत्युको अर्थ बुझ्दैनन् । उनीहरू कुनै वस्तु हराउनु, लोप हुनु वा नासिनुलाई मृत्युका रूपमा लिन्छन्।

            

            	
              शारीरिक कार्यहरू :- शरीरका अङ्गहरू र जन्मने प्रक्रिया सम्बन्धमा स्पष्ट हुँदैनन् । बालबालिका यस्ता कार्य भगवान् वा ईश्वरबाट भएको ठान्छन् ।

            

            	
              स्थान :- लामो दूरीको ज्ञान हुँदैन । जस्तैः नजिकको वस्तुलाई ठूलो र टाढाको वस्तुलाई सानो भन्छन् ।

            

            	
              तौल :- तौलको सही ज्ञान गर्न सक्दैनन् । जस्तैः वस्तुको आकार अनुरूप अनुमान गर्छन् ।

            

            	
              संख्या :- संख्यासम्बन्धी अर्थपूर्ण ज्ञान हुँदैन । नर्सरीमा प्रवेश गर्दा ५ सम्मको संख्या बुझ्न सक्दछन् ।

            

            	
              समय :- समयावधिको ज्ञान हुँदैन । ५ वर्षका केटाकेटीहरू हप्ताका दिनहरू र६ वर्षका केटाकेटी वर्ष महिनाको ज्ञान पाएका हुन्छन् ।

            

            	
              अङ्गबारे ज्ञान :- आफ्ना शरीरका अङ्ग र लिंगसमेत चिन्छन् ।

            

            	
              यौन भूमिका :- ५ वर्ष पुगेपछि यौन भूमिकाको धारणाको विकास हुन्छ ।

            

            	
              सामाजिक चेतना :- यस अवस्थाको अन्तसम्ममा राम्रो, नराम्रो, चलाख, छुचोजस्ता निश्चित विचारको विकास भइसकेको हुन्छ

            

          

        
        
          
            ३.१.३.४ सामाजिक विकास
          

          सामाजिक विकास भनेको घर परिवार र साथीहरूसँग मिलेर बस्न सक्ने गुण हो। समाज अनुकूलको व्यवहार गर्न सक्नु र घर परिवार रसमाजमा मिल्नु सामाजिकीकरण हुनु हो। यस अवस्थामा पूर्ववाल समूह निर्माण गरेर, पूर्व प्राथमिक कक्षामा भर्ना हुने अवसर पाएर साथी सङ्गीसँग हेलमेल र घनिष्ठ हुँदै जान्छन् । हेलमेल, घनिष्ठता, सहयोग, माया जस्ता व्यवहारले सामाजिकीकरणको आधारशिला खडा गर्न पुग्छ। यस्ता अवस्थामा सकारात्मक विकास मात्र नभई नकारात्मक व्यवहार पनि हुने गर्छन्। उनीहरू सहयोग, सहानुभूति, मैत्रीपन जस्ता सामाजिक व्यवहारका साथै झगडा गर्ने, लडाईँ गर्ने, जिस्काउने, एकापसमा रिसाउने, घुर्क्याउने जस्ता असामाजिक व्यवहार पनि प्रस्तुत गर्छन्।

          
            	
              पूर्व वाल्यवस्था समुदायी उमेर (pre-gang age) हो। यस अवस्थामा बालकले समूहमा सदस्य बन्न आवश्यक सीपहरू सिक्दै जान्छ। २-३ वर्षका बालबालिका अरुले खेलेको खेल हेर्ने र आफू पनि समानान्तरीय खेल खेल्न गर्दछन्।

            

            	
              बालकले ४ वर्ष सम्ममा सामाजिकीकरणका प्रारम्भिक प्रक्रियाहरू पूरा गरि सक्दछ।

            

            	
              बालबालिका आवश्यक सीपहरू अरूका गतिविधिहरू हेर्ने र सुन्ने गरी अनुकरण गर्दछन्।

            

            	
              त्यस्तै एक्लै हुने बालबालिकाले पनि उनीहरूकै पाल्तु जनावर वा कुनै वस्तु, खेलौना आदिलाई काल्पनिक खेल साथी (Imaginary playmates) बनाएर वास्तविक ठौउमा प्रतिस्थापन गर्दछन्।

            

          

          
            
              
                
              
            
          

          सामाजिक व्यवहारका ढाँचाहरू (Social behavior patterns)

          यस अवस्थामा विकास हुने सामाजिक व्यवहारका ढाँचाहरू यस प्रकार छन् :

          
            
              (
            क) अनुकरण (Limitation):एक अर्काका कार्य र अग्रजका कार्यको नक्कल गर्ने।

          
            (ख) सहयोग (Co-operation):३-४ वर्षपछि आत्मकेन्द्रीयता हट्न गई माया र सहयोग जस्ता व्यवहार गर्ने

          
            
              (
            ग) सहानुभूति (Sympathy):३-४ वर्षपछि संवेग र भावना बुझ्न थाल्छन्। चोटपटक लागेमा, लडेमा, पिर मान्ने रुने गर्छन्।

          
            
              (
            घ) द्वन्द्व (Rivalry):कतिपय कार्य व्यवहारमा प्रतिस्पर्धा गरी द्वन्द्व पनि देखाउने जस्तैः खेल्दा, कुनै काम गर्दा आदि।

          
            
              (
            ङ) सामाजिक स्वीकृति (Social approval):बावु आमा र साथीहरूले आफूले गरेका कामको स्वीकृति दिउन् भन्ने ठान्ने।

          
            
              (
            च) मित्रताः आफूलाई माया गर्ने र मनपर्ने व्यक्तिलाई बढी माया गर्ने। आफूभन्दा ठुलासँग कही जाँदा सँगै जान खोज्छन्।

          
            
              (
            छ) प्रतिस्पर्धा : उनीहरूमा प्रतिस्पर्धात्मक भावना हुन्छन्। खाँदा वा कुनै काम गर्दा को छिटो भनेर प्रतिस्पर्धा गर्ने।

          
            
              (
            ज) निस्वार्थपनः खानेकुरा बाँडेर खाने, खेलौना मिलेर खेलने, परिवारका सदस्य, साथीहरूसँग मिल्ने गुण पनि सँगै विकास हुने।

          
            
              (
            झ) आदर सत्कार : आफूभन्दा मान्यजन प्रति आदर सत्कार गर्ने।

          
            
              असामाजिक ढाँचाहरू (
              
                
                  Unsocial behaviour patterns)
                
              
            
          

          
            (ख) आक्रामकता (Aggressiveness)

          
            (क) नकरात्मकता (Negativism)

          
            (घ) विध्वंसकारीपन (Destructiveness)

          
            (ग) रबाफिलो व्यवहार (Ascendant behavior)

          
            (ङ) स्वार्थीपन र आत्मकेन्द्रितता (Selfishness and egentrism)

          
            (च) लिङ्ग विरोधी भावना (Sex antagonism)

          
            (ज) जिस्काउने र सताउने

          
            (छ) पूर्वाग्रह

          उपर्युक्त ढाँचाहरूको छोटो चर्चा यस प्रकार छः

          
            
              (
            क) नकारात्मकता : यस अवस्थामा कहिलेकाही भनेको नमान्ने र उल्टो क्रिया गरी नकारात्मक व्यवहार प्रदर्शन गर्ने, जिद्दीवाल हुने गर्छन्।

          
            (ख) आक्रामकता : आफूले भनेको कुरा नपाउँदा, नचाहेको व्यक्तिसँग बस्नु पर्दा र मन नपर्ने व्यवहारप्रति आक्रमक हुने। यस्तो बेला रुने, कराउने, भाडा वर्तन फ्याँक्ने गर्छन्।

          
            (ग) रबाफिलो व्यवहार ; ३ वर्ष पुगेपछि बढी सेखी गर्ने, मिच्चे, घमन्ड देखाउने जस्ता व्यवहार गर्ने, रबाफ गर्ने।

          (घ) आक्रामक वा विध्वंसकारी व्यवहार : आफ्ना इच्छा विपरीतका व्यवहार भएमा, भनेको खानेकुरा, वस्तु, खेलौना आदि नदिएमा रुने, कराउने, चिच्याउने, सामान फाल्ने, टाउको ठोक्ने, उपद्रो मच्याउने आदि आक्रामक व्यवहार देखाउने।

          
            (ङ) स्वार्थीपन र आत्मकेन्द्रित : आफ्नो स्वार्थलाई केन्द्रमा राखेर स्वार्थ देखाउने, स्वकेन्द्रित हुने व्यवहार प्रदर्शन गर्ने।

          
            
              (
            च) लिङ्ग विरोधी भावना : केटाकेटीसँगै सँगै बसे पनि आफ्नो स्थान, पालो आदिमा लिङ्गविपरीत व्यवहार प्रदर्शन गर्ने गरेको पाइन्छ।

          
            
              (
            छ) पूर्वाग्रह : यस अवस्थाका बालबालिकामा केही जातीय, धार्मिक, आर्थिक आदि खालका पूर्वाग्राही व्यवहार पाइने पर्छन्।

          
            
              (
            ज) जिस्क्याउने र सताउने : आफूभन्दा सानालाई जिस्काउने, पिट्ने, गाली गर्ने तथा ठुलाहरूलाई पनि सताउने गर्छन्।

        
        
          
            ३.१.३.५ संवेगात्मक विकास
          

          पूर्व बाल्यावस्थामा संवेगहरू अत्यन्त तीव्र हुन्छन् । उनीहरू बढी भोकी, अत्यधिक भयभीत र ईर्ष्यालु हुन्छन् । त्यसैले यस अवस्थामा बालबालिकाहरू तत्काल संवेगमा आउने हुँदा यस अवस्थालाई संवेगात्मक असन्तुलनको अवस्था पनि भनिन्छ । लगातार असफलता, इच्छामा अवरोध खडा हुनु, बढी महत्त्वाकांक्षा जस्ता कारणले तीव्र संवेग आउँछ । यस चरणका संवेगात्मक विकासलाई दुई भागमा हेर्न सकिन्छ ।

          
            (क) साझा संवेग : यस अवस्थामा क्रोध, भय, ईर्ष्या, उत्साह, डाह, आनन्द, दुःख र स्नेह जस्ता साझा संवेगहरू देखापर्छन् । यी संवेगको छोटो चर्चा यस प्रकार छः-

          
            (अ) क्रोध : खेलौना खोसिदिएमा वा व्यवधान उत्पन्न गरेमा, अरू बच्चाबाट आक्रमण भएमा कराउने, चिथोर्ने, लात्तीले हान्ने, उफ्रने जस्ता कार्यबाट क्रोध देखाउँछन् ।

          
            (आ) भय : यस अवस्थाका बच्चाबच्चीलाई कसैले डराइदियो भने त्यस्तो व्यक्तिसँग सधैं डराउने गर्छन् । वातावरणका अस्वभाविक वस्तु वा घटना, ध्वनि, चलचित्रका डर लाग्दा दृश्य आदिबाट पनि उनीहरूमा भय उत्पन्न हुन्छ । यसरी डराएमा दौडने, लुक्ने, कराउने आदि गर्छन् ।

          (इ) ईर्ष्या : आमा बुबाको रुचि आफूभन्दा अन्य गएको लागेमा ईर्ष्या व्यक्त गर्ने र त्यसको बहानामा ईर्ष्या गरी उपद्रव मच्चाउन गर्छन् ।

          
            
              (
            ई) उत्सुकता : नयाँ वस्तु वा अरूका शारीरिक अङ्ग देख्दा उत्सुकता देखाउनुका साथै सामाजिक दबाव वा दण्डको कारण सोधेर पनि उत्सुकता देखाउँछन् ।

          
            
              (
            उ) डाह : आफ्नो भन्दा नयाँ कुरा वा बढी क्षमता अर्को बच्चाले देखाएमा डाह गरी आफूले पनि पाउन दावा गर्ने काम यस अवस्थामा गर्छन् ।

          
            
              
                (
            ऊ) आनन्द : उनीहरूलाई मनपर्ने वस्तु पाएमा वा देखेमा र काउकुती लगाउन पाएमा, खेल्न पाऊँदा आनन्दित हुन्छन् । त्यस्तो बेला हाँस्ने, उफ्रने, खुसी हुने गर्छन् ।

          
            
              (
            ए) दुःख : आफूलाई मनपर्ने वस्तु वा व्यक्तिको अभाव हुँदा दुःख मान्छन् । यस्तो बेला निरास हुनाले खाना नखाने गर्छन् ।

          
            
              (
            ऐ) स्नेह : आफूलाई आनन्द दिने व्यक्ति वस्तुलाई स्नेह गरी सुम्सुम्याउने गर्छन् ।

          
            
              
                
                  (
                
              
              ख)संवेगात्मक अभिव्यक्तिमा भिन्नता
             : पूर्व बाल्यावस्थाका संवेगहरू बारम्बार देखिनुमा धेरै कारणहरू हुन सक्छन् । संवेगहरू कुनै उमेरमा बढी र कुनै उमेरमा कम हुन्छन् । जस्तै- २ र ४ वर्षका बीचमा क्रोध बढी हुन्छ भने पछि क्रमशः घट्दै जान्छ । त्यस्तै २ वर्षको उमेरमा ईर्ष्या बढी हुन्छ र पछि झन् बढ्दै जान्छ । त्यस्तै यौन भिन्नताले पनि संवेग प्रस्तुतिमा फरक पार्दछ । परिवारको आकारले ईर्ष्या र डाहको मात्रा र तीव्रतामा फरक पार्ने पार्दछ । सानो परिवारका बच्चामा ईर्ष्या बढी हुन्छ ।

          पुर्ववाल्यवस्थाका बालबालिकाहरू तीब्र संवेगहरू पैदा हुन्छन् । यस अवस्थाका संवेगहरू र त्यसप्रति देखाइने प्रतिक्रियाहरू यस प्रकार छन्ः-

          
            
              
              
            
            
              
                	संवेगहरु
                	त्यसप्रति देखाउने प्रतिक्रियाहरु
              

            
            
              
                	१.क्रोध (Anger):चाहेको कुरा नपाउँदा
                	अनुहार विगार्ने, दाँज्ने, लुक्ने र चिच्याउने
              

              
                	२. भय (Fear):नौलो, अनौठो वा डरलाग्दो कुरा देखेमा वा सुनेमा
                	(लुक्ने, भाग्ने, आमाबाबुसँग टाँसिने
              

              
                	३. इर्श्या (Jealousy): आफू भन्दा अरुलाई माया गरेमा
                	उपद्रवी व्यवहार गर्ने, चिथोर्ने आदि
              

              
                	४.उत्सुकता (Curiosity): नयाँ कुरा देख्दा
                	जान्ने उत्सुक्ता व्यक्त गर्ने, जिज्ञाशा राख्ने।
              

              
                	५.डाह (Envy):अरुको क्षमता सरसमान देखेर डाह गर्ने
                	खोस्ने वा सिकायत गर्ने
              

              
                	६. स्नेह (Affection):बालबालिकाहरू आफूलाई प्रशन्न राख्ने र जनावरलाई माया गर्दछन्।
                	अङ्कमाल गर्ने, म्वाई खाने, सुमसुम्याउने आदि
              

              
                	७. दुःख (Grief):आफ्नो प्यारो वस्तु हराउँदा, आफूलाई माया गर्ने व्यक्ति जनावर नदेख्दा।
                	उदासी हुनु, खाना नखानु, रुनु आदिद्वारा प्रतिक्रिया जनाउँछन्।
              

            
          

        
        
          
            ३.१.३.६ व्यक्तित्व विकास
          

          
            	
              व्यक्तित्व भनेको अरूलाई आफूप्रति आकर्षण गर्ने क्षमता वा गुण हो,

            

            	
              पूर्व बाल्यावस्थाका केटाकेटीमा व्यक्तित्व समान खालको नभई विविध खालको हुने । उनीहरूको स्वधारणा र गुणका आधारमा व्यक्तित्व निर्धारण हुने,

            

            	
              यस अवस्थामा विकास भएका व्यक्तित्वले पछिसम्म प्रभाव पार्ने भएकाले यस अवस्थालाई व्यक्तित्व विकासका दृष्टिले महत्वपूर्ण मानिने,

            

            	
              थोमसनका अनुसार यस अवस्थाका बालबालिकाको व्यक्तित्व ३ प्रकारको हुन्छ :

            

          

          
            
              (
            १) सरल : शारीरिक र मनोवैज्ञानिक दुवै रूपमा समायोजित बालबालिका

          
            (२) कठिन : शारीरिक कार्यमा अनियमितता र तीव्र प्रतिक्रिया जनाउने र परिवर्तनसँग ढिला मिल्ने बालबालिका

          
            
              (
            ३) सुस्त : कम कार्यक्षमता र चाँडो मिल्न नसक्ने बालबालिका।

          यसरी बालबालिकालाई विविध किसिमले वर्गीकरण गर्न सकिने भए पनि उसको व्यक्तित्व विकासमा घरपरिवार, सङ्गत र समाज, विद्यालयको पनि प्रत्यक्ष प्रभाव पर्ने गर्दछ।

        
        
          
            ३.१.३.७ प्रशन्नता वा सुखीपन
          

          
            	
              पूर्ववाल्यअवस्थाका बालबालिकाहरू खुसी रहनु अत्यावश्यक हुन्छ, किनकि यस समयको प्रभाव भावी जीवनसम्म परिरहन्छ।

            

            	
              मनोवैज्ञानिक हर्लकका अनुसार खुसीपनका लागि तीन ओटा (3As) आवश्यक छ। जसमा स्वीकृति (Acceptance by others), स्नेह (Affection) र उपलब्धि (Achievement) रहेको छन्।

            

            	
              यस अवस्थामा बालबालिकालाई खुसी बनाउन उनीहरूका आधारभूत इच्छा र आवश्यकताहरु पूरा गर्नु पर्दछ।

            

            	
              यस अवस्थाका केटाकेटीलाई सुखी बनाउन उपयुक्त स्वास्थ्य, खानपिन, पारिवारिक सम्बन्ध र घरायसी वातावरण, उपयुक्त र अनुकूल हुनुपर्ने।

            

            	
              परिवारबाट सम्मान स्वीकृत हुँदा / महत्त्व दिएँदा, स्नेह गर्दा र राम्रो उपलब्धि हासिल हुने अवस्था सिर्जना हुँदा (3As) प्राप्त हुने अभिभावक, बावुआमाले प्रसंशा गर्दा, माया गर्दा उनीहरू प्रशन्न हुने तर झर्को फर्को गर्ने, भनेको नमान्ने आदि गर्दा उनीहरूमा जिद्दीवाल र नकारात्मकता विकास हुने ईश्यालु बन्ने।

            

          

          
            
              
            
          

          
            
              पूर्ववाल्यअवस्थाको खुसीपनमा प्रभाव पार्ने केही महत्वपूर्ण अवस्थाहरू
            
          

          १. रमाइलो, स्वच्छ र खुसी पारिवारिक वातावरण

          २. दाजु-दिदी तथा अन्य खेल साथीको स्वीकृति

          ३. असल स्वास्थ

          ४. योग्यता र क्षमताको कदर

          ५. सामाजिक व्यवहारमा आमा-बाबुको स्वीकृति र पथप्रर्दशन

          ६. बालक प्रतिका सही र वास्तविक आकाक्षा

          ७. आलोचना रहित वातावरण

          ८. महत्त्वपूर्ण क्रियाकलापमा सफलता

          ९. माया, स्नेह र सम्मानपूर्ण वातावरण

        
      
      
        
          ३.१.४ पूर्व वाल्यावस्थाका सङ्कटहरु
        

        
          
            (
          क) शारीरिक संकटहरू (Physical hazards)

        १. मरणशीलता (Mortality)

        २. विरामीपन (IIIness)

        ३. दुर्घटना (Accidents)

        ४. शारीरिक विकृति / अनाकर्षकता (Unattractiveness) र वायाँ हातेपन (Left handedness)

        ५. पछौटेपन (Awkwardness)

        ६. सुस्त मनस्थिति आदि

        
          
            (
          ख) मनोवैज्ञानिक संकटहरू (Psychological hazards)

        १. बाचन संकट (Speech hazards) :अशुद्ध बोल्ने, भकभकाउने, तोते बोल्ने

        २. संवेगात्मक संकट (Emotional hazards) : बढी रिसाउने, ईर्श्या गर्ने

        ३. सामाजिक संकट (Social hazards) : अमिलनशील, दुच्छर स्वभाव

        ४. खेल संकट (Play hazards) : मिल्न नसक्ने, नियम नमान्ने

        ५. धारणा विकासमा संकट (Hazards in concept development)

        ६. नैतिक संकट (Moral hazards) :मूर्ख, अस्थिर, चकचके

        ७. पारिवारिक सम्बन्ध सम्बन्धी संकट (Family relationship hazards) : शारीरिक विकास, अपाङ्गता

        ८. व्यक्तित्वको संकट (Personality hazards) : कमजोर, अनाकर्षकता आदि

      
      
        
          ३.१.५ पूर्ववाल्यवस्थाको सुरक्षित विकासमा अभिभावक तथा शिक्षकको भूमिका
        

        विकासात्मक दृष्टिले पूर्ववाल्यावस्था निकै महत्त्वपूर्ण मानिन्छ। यस वेलामा बालबालिका प्रति गरिने व्यवहारले उसको भविष्यको व्यवहारलाई प्रत्यक्ष प्रभाव पार्दछ। त्यसैले प्रारम्भिक बाल्यावस्थाको विकासको संरक्षणमा आमाबुबा तथा शिक्षकले निम्न लिखित कुरामा ध्यान दिनुपर्दछ :

        
          	
            आत्मधारणालाई कमजोर बन्न नदिने अर्थात्बालबालिकाप्रति माया गर्ने र आदर गर्ने

          

          	
            बालबालिकाको स्वास्थ्यप्रति ध्यान दिने

          

          	
            लिङ्गीय भेदभाव नगर्ने

          

          	
            दुर्घटनाहरूबाट बचाउने

          

          	
            केटाकेटीलाई एक आपसमा तुलना नगर्ने

          

        

        समग्रमा पूर्वबाल्यावस्थाको विकासमा आमाबुबा र शिक्षकले निम्नलिखित भूमिका निर्वाह गर्नुपर्दछ :

        
          	
            बालबालिकाको अगाडि आमाबाबु र शिक्षकले सधैं आदर्शवादी व्यवहार प्रदर्शन गर्नुपर्दछ ।

          

          	
            रोगहरूबाट बच्न सरसफाई, स्वच्छ खानेपानी र भोजनमा विशेष ध्यान दिनुपर्दछ।

          

          	
            सुमधुर पारिवारिक वातावरण दिनुपर्दछ ।

          

          	
            रोग निरोधक खोपको मात्रा पूरा गर्नुपर्दछ।

          

          	
            बालबालिकाहरूका नकारात्मक व्यवहार वा गल्तीलाई दण्ड सजायको सट्टा बेलैमा सच्याउन आफू संयमित र बुद्धिमतापूर्ण व्यवहारद्वारा सच्याउनुपर्दछ।

          

          	
            सीप विकास गर्न खेलका माध्यमबाट विशेष सहयोग गर्नु पर्दछ।

          

          	
            उनीहरूलाई प्रत्यक्ष अनुभवबाट सिक्ने अवसर प्रदान गर्नुपर्दछ।

          

          	
            बालबालिकाहरुलाई शारीरिक तथा क्रियात्मक विकासमा सहयोग पुऱ्याउन यथोचित समय दिई खेल खेल्ने अवसर दिनु पर्दछ।

          

          	
            
              
                
              बालबालिकाहरूका राम्रा कार्यको सधै प्रशंसा गर्नुपर्दछ।

          

          	
            भाषाको विकासमा सहयोग गर्नुपर्दछ।

          

          	
            दुर्घटनाबाट बच्च उपयुक्त वातावरणको व्यवस्था मिलाउन सक्नुपर्दछ।

          

          	
            यस अवस्थाका बालबालिकाहरूको शारीरिक विकास तीव्र गतिमा हुने भएकाले यसलाई प्रत्यक्ष प्रभाव पार्ने, बच्चाको खानामा विशेष ध्यान पुऱ्याउनुपर्दछ र सन्तुलित भोजनको व्यवस्था गर्नुपर्दछ।

          

          	
            बालबालिकाहरूले सोधेका प्रश्नहरूको जवाफ नझर्किकन मायालु ढङ्गले दिनुपर्दछ।

          

        

      
    
  
    
      
        ३.२ उत्तरवाल्यावस्थाको अध्ययन
      

      
        
          ३.२.१ उत्तर बाल्यावस्थाको परिचय र विशेषताहरु
        

        उत्तर बाल्यावस्था बाल विकासको एक महत्त्वपूर्ण चरण हो । बाल विकास भनेको बालकको विभिन्न पक्षमा भएका परिवर्तनहरूको सामञ्जस्यपूर्ण एवं एकीकरणको एउटा जटिल प्रक्रिया हो । बाल्यावस्थालाई पनि पूर्वबाल्यावस्था र उत्तर बाल्यावस्था भनी वर्गीकरण गरी अध्ययन गर्ने गरिन्छ । २ वर्षदेखि ६ वर्षसम्मको उमेरलाई पूर्व बाल्यावस्था भनिन्छ भने ६ वर्षदेखि १०/१२ वर्षसम्मको उमेरलाई उत्तर बाल्यावस्था भनिन्छ ।

        
          
            उत्तर बाल्यावस्थाका विशेषताहरू
          
        

        ६ वर्षदेखि १०-१२ वर्षसम्मको अवस्थालाई उत्तर बाल्यावस्था भनिन्छ । सामान्यतमा ६ वर्षदेखि बालकले यौन परिपक्वता प्राप्त नगर्दासम्मको अवधिलाई उत्तर बाल्यावस्था भनिन्छ । बालककहरूको अभिवृद्धि तथा व्यवहारमा बृहत् रूपमा परिवर्तन आउने अवस्था यो हो । उत्तर बाल्यावस्थाको शुरुमा बालबालिका घरको साँघुरो वातावरणबाट विद्यालयको फराकिलो र खुला वातावरणमा पुग्छन् । यस अवस्थाको अन्त्यसम्ममा यौन परिपक्वताको विकास हुने हुँदा आफूलाई असजिलो महसुस गर्दछन् । त्यसैले यसबेला बालबालिकाहरूका लागि व्यक्तित्व र सामाजिक रूपमा समायोजित हुन कठिनाइ पर्दछ । यस अवस्थाका बालबालिकाहरूमा शारीरिक परिवर्तन छिटोछिटो हुने हुँदा परिवार तथा साथी समूहमा समायोजित हुनसमेत असन्तुलन पैदा हुन्छ ।

        यस अवस्थालाई पनि शिक्षाविद् तथा मनोवैज्ञानिकहरूले पनि विभिन्न नामले पुकार्ने गरेको पाइन्छ । यिनै नामका आधारमा यिनीहरूको विशेषताबारे छलफल गर्न सकिन्छ । उत्तर बाल्यावस्थाका ती विशेषताहरू यस प्रकार छन् :

        
          
            १.दुःख दिने वा सताउने उमेर
           : यस अवस्थाका बालबालिकाहरू आफ्ना आमाबाबुलाई नटर्ने र सताउने गर्नुका साथै साथीहरूसँग उपद्रव र बदमासी कार्य गर्दै हिड्छन् । यस अवस्थामा बाबु आमाभन्दा साथीहरूले भनेको बढि मान्छन् ।

        
          
            २.फोहोरी उमेर :
           यो अवस्थाका बालबालिकाहरू आफ्ना लुगाफाटा कापी कलम खेलौना जतनसाथ राख्दैन् । आफू पनि सफा नरहने र कोठा पनि सफा राख्दैनन् ।

        
          
            ३. झगडालु उमेर
           : यस अवस्थाका बालबालिकाहरू आफूभन्दा ठूलाले दिएको अर्ती उपदेशभन्दा साथीहरूको भनाइ मान्ने र आफ्ना दाजुभाइ तथा दिदी बहिनीसँग चल्ने जिस्कने र निहु खोज्ने गर्दछन् । घरमा पनि झगडा गरिरहन्छन् ।

        
          
            ४. विद्यालय जाने उमेर
           : यो अवस्था विद्यालय जाने उमेर हो । यस अवस्थामा सिकाइका लागि शारीरिक र मानसिक परिपक्वता प्राप्त गरिसकेका हुनाले औपचारिक शिक्षा शुरु हुन्छ । यस अवस्थामा बालबालिकाले वयस्क जीवनका लागि आवश्यक पर्ने ज्ञान, सीप तथा स्वभावहरू सिक्दछन् ।

        ५. नाजुक/सोचनीय उमेर : यस अवस्थाका बालबालिकाहरू सिकाइ कार्यमा पछाडि परे भने पछिसम्म पढा९इमा कमजोर हुन्छन् । त्यस्तै यस अवस्थामा परेको छाप पछिसम्म रहिरहने हुँदा यस अवस्थालाई सोचनीय उमेर भनिएको हो ।

        
          
            ६. बाल समूह उमेर
           : यस अवस्थाका बालबालिकाहरू आफ्नो समान उमेर, लिंग र अभिरुचिका साथीहरूसँग समूहमा बस्न रुचाउने र समूहमा व्यवहार गर्ने, मूल्य मान्यता र रुचिलाई प्राथमिकता दिने गर्छन् । घर परिवारमा नियम र व्यवहारलाई प्रायः उल्लंघन गर्छन् ।

        
          
            ७. सिर्जनात्मक/रचनात्मक उमेर
           : यस अवस्थाका बालबालिकाहरू अरूले विरोध नगरेमा नौलो वा रचनात्मक कार्यमा आफ्नो क्षमताको उपयोग गर्छन् । सिर्जनशीलताको विकास पूर्व बाल्यावस्थामै प्रारम्भ हुने भए तापनि यस अवस्थाको अन्त्यसम्म अनेकों रचनात्मक कार्यहरू गरेका हुन्छन् ।

        
          
            ८. खेल उमेर
           : यो अवस्था विद्यालय जाने उमेर भएकाले यिनीहरूले खेलमा धेरै समय दिन पाउँदैनन् । तर विद्यालयको गृहकार्य सकेर वा फुर्सद मिलाएर धेरै समय खेलमा बिताउन रुचाउँछन् । यस अवस्थामा केटाकेटीहरूमा खेलमा पाइने रुचि र सहभागिताकै कारण यस अवस्थालाई खेल्ने उमेर भनिएको हो।

        
          
            
              
            
          यस अवस्थाका विशेषताहरू :-

        
          	
            
              
                आमाबुबाको नामकरण
              
              
            

          

        

        (१) दुःखपूर्ण वा समस्यात्मक उमेर

        (२) लापरवाहीको / वेहोसी उमेर

        
          (३) झगडालु उमेर

        (४) फोहोरी उमेर :

        
          	
            शिक्षाविदहरूको नामकरण :

          

        

        (१) विद्यालय जाने सुरुवातको उमेर

        (२)नाजुक अवस्थाको उमेर

        
          	
            मनोवैज्ञानिकहरूको नामकरण :

          

        

        (१) बाल समूह उमेर

        (२) सिर्जनात्मक/रचनात्मक उमेर

        ३) खेल उमेर

        (४) खुसी उमेर

        
          (५) एकरूपताको उमेर

      
      
        
          ३.२.
          २ उत्तरवाल्यावस्थाका विकासात्मक कार्यहरु
        

        उत्तर बाल्यावस्थाका बालबालिकाहरूले सफल समायोजन गर्न विभिन्न विकासात्मक कार्यहरू गर्नुपर्दछ । यसबेलाका केटाकेटीहरू विद्यालय जाने र समूहमा खेल्ने उमेरका भएकाले उनीहरूका विकासात्मक कार्यहरू पूरा गर्न सकेमात्र उनीहरू सही बाटोमा हँड्न सक्छन् । तसर्थ यसबखत आमाबाबुका साथै शिक्षक तथा अभिभावकको महत्त्वपूर्ण उत्तरदायित्व हुन्छ । यस अवस्थामा देखिने मुख्य विकासात्मक कार्यहरू यस प्रकार छन् :

        १. आफ्ना मित्रमण्डली र साथीहरूसँग मिलीजुली लामो समय बस्नु ।

        २. साधारण खेल खेल्न सक्ने शारीरक सीपको विकास गर्नु ।

        ३. सामाजिक समूह र संस्थाप्रति सकारात्मक रूपले सोच्ने बानीको विकास गर्नु ।

        ४. महिला पुरुषबीचको भूमिका बुझी सो अनुसार व्यवहार गर्नु ।

        ५.पढाई लेखाइ र गणितीयसम्बन्धी ज्ञान सीपको विकास गर्नु ।

        ६. आफू र आफ्नो परिवारप्रति सकारात्मक दृष्टिकोणको विकास गर्नु ।

        ७. आफैं आत्मनिर्भर हुनतर्फ लाग्ने ।

        ८. दैनिक जीवनमा आवश्यक पर्ने ज्ञान सीपको विकास हुँदै जानु ।

        ९. व्यक्तिगत स्वतन्त्रप्रति उन्मुख हुनु ।

        १०. सही र गलतसम्बन्धी ज्ञान, नैतिकता र मूल्य मापनबारे चेतनाको विकास हुनु।

        यसरी उत्तर बाल्यावस्थाका विकासात्मक कार्यहरू माथि उल्लेख भएबमोजिम हुने गरेको पाइन्छ । त्यस्ता विकासात्मक कार्य गर्न नसक्ने केटाकेटी अरूभन्दा पछाडि पर्छन् ।

      
      
        
          ३.२.३ उत्तर वाल्यअवस्थाका विभिन्न पक्षको विकास र यसको शैक्षिक उपादेयता
        

        
          
            ३.२.३.१ शारीरिक र क्रियात्मक विकास
          

          
            
              शारीरिक विकास
            
          

          
            	
              शरीरका वाह्य र आन्तरिक वृद्धि र अङ्ग प्रत्यगको विकासलाई शारीरिक विकास भनिन्छ।

            

            	
              यस अवस्थाको प्रारम्भमा पूर्व बाल्यावस्थाको भन्दा शारीरिक वृद्धि र विकास कम हुने गर्दछ भने यस अवस्थाको अन्ततिर भने द्रुत गतिमा हुन्छ।

            

            	
              यस अवस्थाका बालबालिकाको शारीरिक विकासमा वंशानुक्रम र वातावरणका साथै पालन पोषण, शारीरिक वनोट, स्वास्थ्य आदिले प्रत्यक्ष प्रभाव पार्दछ। समग्रमा यस अवस्थाका बालबालिकाको शारीरिक विकास निम्नानुसार हुने गर्दछ :

            

          

          
            	
              उचाइ: वार्षिक ३ इन्चका दरले बढ्ने। हर्लकका अनुसार ११ वर्षको केटीको उचाइ ५८ इन्च र केटाको ५७.५ इन्च हुन्छ।

            

            	
              तौल: वार्षिक ३-५ पाउन्डका दरले बढ्ने। हर्लकका अनुसार ११ वर्षका उमेरमा केटीको औसत तौल ८८.५ पौण्ड र केटाको ८५. ५ पाउन्ड हुने

            

            	
              शारीरक अनुपातः वृद्धि र विकासको प्रभाव शारीरिक अनुपातमा देखा पर्ने। शरीरको तुलनामा टाउको केही ठुलो हुने। १० वर्षको केटाकेटीको मस्तिष्क सम्पूर्ण शरीरको ८ भागको १ भाग जति हुने, स्कन्ध फराकिलो, घाँटी लामो र निधार च्याप्टो र नाकको आकार मिलेर आउने।

            

            	
              दाँत: यस अवस्थाको अन्तसम्म २७-२८ ओटा स्थायी दाँत आउने, १० वर्षमा १४-१६, १२ वर्षमा २४-२६ २ १३ वर्षमा २८ ओटा स्थायी दाँत आउने, बाँकी ४ ओटा बुद्धि वङ्गारा १७-२५ वर्षको उमेरमा आउने।

            

          

          
            
              
                
              
            उत्तर बाल्यावस्थाका क्रियात्मक विकास / सिपहरू

          यस अवस्थामा आइपुग्दा बालबालिकाहरूले धेरै खालका सीपहरू जानिसकेका हुन्छन् । हुन त उनीहरू हुर्केको वातावरण, संगत, खाना आदिले पनि उनीहरूको सीप विकासमा प्रभाव पार्दछ । साधारण खेलकूद, सामान्य कामकाज गर्ने सीपहरू यस अवस्थामा विकास भइसकेका हुन्छन् । यस अवस्थाका बालबालिकाहरूमा निम्नानुसारका सीप विकास भएको पाइन्छ :

          
            	
              
                
                  खेलका सीपहरू
                 : यस अवस्थाका बालबालिकामा साधारण खेल खेल्नका लागि दौडने, उफ्रने, चढ्ने, भकुण्डो फाल्ने समाउने, साइकल चदने, पौडने आदि जस्ता सीपहरू विकास भएका हुन्छन् ।

            

          

          
            	
              
                
                  स्वावलम्बी सीपहरू :
                 आफू स्वयंका लागि आवश्यक पर्ने सीपहरू जस्तैः खाने, लुगा लगाउने, जुत्ता लगाउने फुकाउने, पुस्तक मिलाउने, आफ्ना कपडा जतन गरी राख्ने, आफूले खाएका भाँडा यथास्थानमा राख्नेजस्ता सीप विकास भइसकेका हुन्छन् ।

            

            	
              
                
                  विद्यालयसम्बन्धी सीपहरू
                 : शिक्षा आर्जन गर्नका लागि पढ्ने, लेख्ने, चित्र बनाउने, हिसाब गर्ने, नाच्ने, गाउने, हस्तकला, काष्ठकला आदिजस्ता सीपहरू विकास भएका हुन्छन् ।

            

            	
              
                
                  सामाजिक सीपहरू
                 : आफ्ना परिवारका साथै अरू समुदायका सदस्यहरूलाई आफ्नो क्षमताअनुसार सिकाउने सीपहरू यस अवस्थामा विकास भएका हुन्छन् । जस्तैः लुगा धुने, फोहोर यथास्थानमा फ्याक्ने, भाँडाकुँडा माझ्ने, विस्तारा मिलाउने, सरसफाइमा ध्यान दिने जस्ता अरुलाई सहयोग गर्ने बानीको विकास भएको हुन्छ ।

            

          

        
        
          
            ३.२.३.२ भाषिक विकास
          

          
            	
              बालबालिकामा वाचनसम्बन्धी सीपको पनि विकास भइसकेको हुने ।

            

            	
              आफ्नो बोलीमा सुधार ल्याई समूहमा घुलमिलका साथ समायोजन हुन सक्ने ।

            

            	
              आफूले भनेका कुराहरू अरूलाई बुझाउने र अरूका भनाइ आफूले बुझन सक्ने ।

            

            	
              दोहोरो सञ्चारमा सक्षम हुने ।

            

            	
              केटाकेटीको बोली स्पष्ट हुने र विद्यालय जान थालेपछि वाचन सीपमा झन् सुधार आउने ।

            

            	
              वाचनका क्रममा आउने भाषिक त्रुटिहरू सच्याउने र भाषिक विकासमा अभ्यासरत रहने ।

            

            	
              बालबालिकामा शिष्टाचार, संख्या, रड, रुपियाँ, समय, गोपनीयता, समय, आदिसम्बन्धी शब्दहरूमा पोख्त भइसक्ने ।

            

            	
              स्वरयन्त्रमा भएको खराबीका कारण वाहेक यस अवस्थामा राम्रो बोल्न जान्ने र चलनचल्तीका शब्द उच्चारण गर्न, शब्दावली निर्माण गर्न, शब्दावली निर्माण गर्न र वाक्य वनाउने कार्यमा शुद्धता भएको हुने।

            

            	
              शब्द निर्माण : शिष्टाचार, सङ्ख्या, रड, मुद्रा, समय, बोलीचाली र क्रिया शब्द, गोप्य र साङ्केतिक भाषाका शब्द प्रयोग गर्न सक्ने। विद्यालय भर्ना भएपछि २०-२४ हजार शब्द सिक्ने।

            

            	
              उच्चारण : वयस्कको नक्कल गर्ने, प्रयत्न र भूल सुधार गर्दै गल्ती कम गर्दै लैजाने।

            

            	
              वाक्य निर्माण : प्रारम्भमा स-साना र अन्त्यतिर लामा र गहकिला वाक्य निर्माण गर्न सक्ने। साथै अन्ततिर घुमाएर नाटकीय एवम् भावुक समेतको प्रयोग गर्न सक्ने।

            

          

          
            
              वाचन विकास
            
          

          उत्तर बाल्यावस्थाका बालबालिकामा वाचनसम्बन्धी सीपको पनि विकास भइसकेको हुन्छ । यस अवस्थाका बालबालिकाहरू आफ्नो बोलीमा सुधार ल्याई समूहमा घुलमिलका साथ समायोजन हुन सक्दछन् । आफूले भनेका कुराहरू अरूलाई बुझाउने र अरूका भनाइ आफूले बुझन सक्दछन् । यसरी यस अवस्थाका बालबालिका दोहोरो सञ्चारमा सक्षम हुन्छन् । यस अवस्थाका केटाकेटीको बोली स्पष्ट हुन्छ । विद्यालय जान थालेपछि वाचन सीपमा झन् सुधार आउँछ । त्यस्तै वाचनका क्रममा आउने भाषिक त्रुटिहरू सच्याउने र भाषिक विकासमा अभ्यासरत रहन्छन् । यस अवस्थाका बालबालिकामा शिष्टाचार, संख्या, रङ, रुपियाँ, समय, गोपनीयता, समय, आदिसम्बन्धी शब्दहरूमा पोख्त भइसक्छन् । यस अवस्थाका बालबालिकाको उमेर र क्षमताअनुसार वाचन विकासमा शिक्षकले सहयोग गर्न सहयोग पुऱ्याउनुपर्दछ ।

        
        
          
            ३.२.३.३ बौद्धिक वा मानसिक विकास
          

          
            	
              बालबालिकामा वाचनसम्बन्धी सीपको पनि विकास भइसकेको हुने ।

            

            	
              आफ्नो बोलीमा सुधार ल्याई समूहमा घुलमिलका साथ समायोजन हुन सक्ने ।

            

            	
              आफूले भनेका कुराहरू अरूलाई बुझाउने र अरूका भनाइ आफूले बुझ्न सक्ने ।

            

            	
              दोहोरो सञ्चारमा सक्षम हुने ।

            

            	
              केटाकेटीको बोली स्पष्ट हुने र विद्यालय जान थालेपछि वाचन सीपमा झन् सुधार आउने ।

            

            	
              वाचनका क्रममा आउने भाषिक त्रुटिहरू सच्याउने र भाषिक विकासमा अभ्यासरत रहने ।

            

            	
              बालबालिकामा शिष्टाचार, संख्या, रङ, रुपियाँ, समय, गोपनीयता, समय, आदिसम्बन्धी शब्दहरूमा पोख्त भइसक्ने ।

            

            	
              
                
                  
                स्वरयन्त्रमा भएको खराबीका कारण वाहेक यस अवस्थामा राम्रो बोल्न जान्ने र चलनचल्तीका शब्द उच्चारण गर्न, शब्दावली निर्माण गर्न, शब्दावली निर्माण गर्न र वाक्य वनाउने कार्यमा शुद्धता भएको हुने।

            

            	
              
                
                  शब्द निर्माण
                 : शिष्टाचार, सङ्ख्या, रङ, मुद्रा, समय, बोलीचाली र क्रिया शब्द, गोप्य र साङ्केतिक भाषाका शब्द प्रयोग गर्न सक्ने। विद्यालय भर्ना भएपछि २०-२४ हजार शब्द सिक्ने।

            

            	
              
                
                  उच्चारण
                 : वयस्कको नक्कल गर्ने, प्रयत्न र भूल सुधार गर्दै गल्ती कम गर्दै लैजाने।

            

            	
              
                
                  वाक्य निर्माण
                 : प्रारम्भमा स-साना र अन्त्यतिर लामा र गहकिला वाक्य निर्माण गर्न सक्ने। साथै अन्ततिर घुमाएर नाटकीय एवम् भावुक समेतको प्रयोग गर्न सक्ने।

            

          

          
            
              बुझाइको विकास
            
          

          उत्तर बाल्यावस्थाका बालबालिकाहरूमा बुझाइको पनि विकास भएको हुन्छ । वास्तवमा बुझाइ बौद्धिक तथा मानसिक विकाससँग सम्बन्धित कुरा हो । यिनीहरू समस्या समाधानमा बुझाइको उपयोग गर्दछन् । उनीहरू आफूले भनेका कुराहरू अरूलाई बुझाउने प्रयास गर्दछन् भने अरूले भनेका अरू आफूले पनि बुझने गर्दछन् । त्यस्तै उनीहरू आफ्ना साथीहरूसँग विभिन्न प्रकारका अन्तरक्रिया गर्दछन् । आफूलाई अरूले के भनेका छन् भन्ने कुराको अर्थ दिन सकेमा मात्र आफ्ना कुराको अर्थ लाग्न सक्ने कुरामा विस्तारै ज्ञान हुँदै जान्छ । यस अवस्थाका बालबालिकाहरू धेरै बोल्ने, विभिन्न प्रकारका जिज्ञासा राख्ने र धेरै प्रश्नहरू गर्दछन् । त्यस्तो कार्यबाट उनीहरूमा बुझाइको विकास हुन्छ । यस अवस्थाका केटाकेटी परिस्थितिलाई बुझने प्रयास गर्दछन् ।

        
        
          
            ३.२.३.४ सामाजिक विकास
          

          उत्तर बाल्यावस्थामा आइपुग्दा सामाजिक व्यवहारहरूको पनि विकास भइसकेको हुन्छ । यस अवस्थालाई "समूह उमेर" (Gang age) का रूपमा चिनिन्छ । किनकि यस अवस्थाका बालबालिकाहरू साथी वा दौँतरीका जम्मा भई काम गर्दछन् । उनीहरू एक्लै भन्दा समूहमा काम गर्न, खेल्न रुचाउँछन् । उनीहरू समूहमा बसी हरेक क्रियाकलाप गर्न रुचि राख्छन् । खेल समूह, समान लिंग समूहका रूपमा उनीहरू विभिन्न क्रियाकलाप गर्दछन् ।

          यिनीहरू समूहमा खेल्न रुचाउने भएकाले खेल समूहका रूपमा यस अवस्थाका बालबालिकालाई चिनिन्छ । यस्तो समूह प्रायः समान लिङ्ग समूहको हुन्छ । समूहमै रहेर सामाजिक व्यवहारको विकास गर्दछन् । उनीहरू विपरीत लिंगी साथीहरूप्रति विरोधी भावनाका हुन्छन् । यस समयका केटाकेटीमा भाषा, धर्म, सामाजिक आर्थिक अवस्थाले पनि समूहात्मक भिन्नता ल्याउँछ । उनीहरू खेल समूह, समान लिङ्ग, समान अवस्थाका समूहमा बढी रमाउँछन् । यस अवस्थामा देखिने वा विकास हुने सामाजिक व्यवहार यस प्रकार छन् :-

          
            	
              समान उमेर, लिङ्ग र रुचि भएका बालबालिकासँग समायोजन हुनु, समूह निर्माण गर्ने ।

            

            	
              समूहप्रति बफादारी हुनु तर समूह परिवर्तन गरिरहनु

            

            	
              समूहले कहिलेकाही लहैलहैमा गर्न नहुने भनिएका कार्य पनि गर्नु

            

            	
              सामूहिक क्रियाद्वारा आत्मसन्तोष गर्नु ।

            

            	
              नयाँ मूल्य, स्वभाव तथा सामाजिक ढाँचाको ग्रहण गर्नु ।

            

            	
              सामाजिक रूपमा स्वीकार्य र अरूलाई मन पर्ने व्यवहार प्रदर्शन गर्नु ।

            

            	
              समूहमार्फत सहयोग, प्रतिस्पर्धा नेतृत्व, अनुशासन जस्ता गुण सिक्ने

            

            	
              अरूको भावनाको कदर गर्नु ।

            

            	
              प्रतिस्पर्धा र समूह सदस्यलाई सहयोग गर्नु ।

            

            	
              समूहमा मुख्य नेता हुने र उक्त नेता अरुभन्दा अलि परिपक्व हुने

            

            	
              समूहको गोप्यता राख्ने।

            

          

          सामाजिक विकासको ढाँचा

          १. समूह कार्यमा समूहको नियमअनुसार आफूलाई ढाल्ने, असहमति भएमा अर्को समूहमा जाने

          २. आफ्ना कारणले समूह कार्यमा वाधा, अप्ठेरो पुग्छ कि भन्नेमा संवेदनशील हुने

          ३. समूह-समूह र साथी-साथी बिच प्रतिस्पर्धा हुने

          ४. समूहमा रहँदा दिइएको भूमिका निर्वाह गर्न प्रयासरत रहने

          ५. समूह कार्यलाई राम्रो बनाउन सुभवुभयुक्त व्यवहार प्रदर्शन गर्ने

          ६. भिन्न रुचि, भएकालाई समूहमा राख्न अनकनाउने

          ७. सामाजिक प्रचलनका आधारमा भेदभावका व्यवहार पनि गर्ने

          ८. लिङ्गीय प्रतिरोध गर्ने प्रवृत्ति देखाउने आदि।

          
            
              
                
                  
                    
                  
                
              
              पारिवारिक सम्बन्ध
            
          

          उत्तर बाल्यावस्था उमेर समूहको अवस्था भएकाले पारिवारिक रूपमा त्यति राम्रो सम्बन्ध हुँदैन । बाल समूहको खेल उमेर भएकाले र समूहमै रमाउने हुँदा परिवारका सदस्यभन्दा अरूसँग बढी रमाउँछन् । हुन त आफ्ना भाइ, बहिनी, दाइ, दिदी, आमाबाबु र नातेदारसँग सुखद सम्बन्धको क्षण पनि आउने त गर्छ तर साथीहरूसँग जस्तो निकट सम्बन्ध नहुन सक्छ । यस अवस्थामा घरपरिवारका सदस्यहरूसँग सम्बन्ध बिग्रनुमा निम्न कारणहरू देखापर्ने गरेको पाइन्छ :-

          
            	
              आफूप्रति बाबुआमाले बढी अपेक्षा गर्दा,

            

            	
              बाबुआमाले आफ्नो समय, प्रयास र लगानीको महत्त्व नबुझेको महसुस गर्दा,

            

            	
              दाजुभाइ, दिदीबहिनीसँग झगडा हुँदा,

            

            	
              साथी भाइहरूभन्दा आफू कमजोर जस्तो ठान्दा,

            

            	
              आफ्ना मागहरू पूरा नहुँदा,

            

            	
              आफूप्रति साथी भाइहरूले टीकाटिप्पणी गर्दा,

            

            	
              परिवारका सदस्यबीच झैझगडा हुँदा,

            

            	
              अनावश्यक दोष लगाउँदा ।

            

          

          यसरी माथि उल्लेख भएअनुसारका जस्ता व्यवहार हुँदा पारिवारिक सम्बन्ध बिग्रने हुनाले उनीहरूको मनोविज्ञान बुझेर व्यवहार गर्न आवश्यक हुन्छ ।

        
        
          
            ३.२.३.५ संवेगात्मक विकास
          

          यस समयमा हुने संवेगात्मक विकासका पक्षहरू यसप्रकार छन् :

          
            	
              संवेगात्मक गुणभित्र रिस, डर, माया-प्रीति, ईर्ष्या, द्वेष, हर्ष, विष्मात, चिन्ता आदि पर्ने।

            

            	
              यस अवस्थाका संवेग पूर्व बाल्य अवस्थासँग समान हुने।

            

            	
              केटाहरूमा क्रोध, जिज्ञासा आदि संवेग पाइन्छन् भने केटीहरूमा भय, प्रेम र चिन्ता जस्ता संवेग देखा पर्ने।

            

            	
              खिसी गर्ने, गिजिने, अट्ठाहस गर्ने।

            

            	
              ठुस्किने, भुइँमा लडिबुडी गर्ने।

            

            	
              उच्च थकावटमा उच्च संवेग देखिने आदि।

            

          

          उत्तर बाल्यावस्थाका बालबालिका संवेगहरू दमन गर्नु हुँदैन । यसले गर्दा उनीहरूमा विकृति पैदा गर्छ । सामाजिक रूपमा स्वीकार्य संवेगहरू प्रदर्शन गरेर अरूलाई असर नपर्ने गरी खेल खेलेर हाँसो रोएर तथा मिल्ने साथीहरूसँग भावना व्यक्त गरेर उच्च संवेगलाई कम गर्ने अवसर केटाकेटीलाई दियो भने उनीहरू डर, ईर्ष्या दुःख र चिन्ताजस्ता संवेगबाट मुक्त हुने अवसर पाउँछन् ।

        
        
          
            ३.२.३.६ व्यक्तित्व विकास
          

          स्वाभाविक रूपमा उमेर र अवस्थाअनुसार हरेक उमेरका मानिसको व्यक्तित्व परिवर्तन हुन्छ नै । उत्तर बाल्य अवस्थाका बालबालिकाहरूमा पनि उमेर बित्दै जाँदा व्यक्तित्व परिवर्तन हुँदै आउँछ । उनीहरूको व्यक्तित्व विकासमा उसको पालनपोषण, स्वास्थ्य, पारिवारिक सम्बन्ध, जन्म चक्र, शारीरिक विकास, आर्थिक अवस्था, समुदाय र विद्यालयको वातावरण आदिले प्रत्यक्ष प्रभाव पार्दछ । त्यस्तै उनीहरूलाई राखिने नाम, उपनाम, उनीहरूको घरको अवस्था, संगत आदिले पनि व्यक्तित्व विकासमा प्रभाव पार्दछ । उनीहरूको सामाजिक परिवेशले पनि व्यक्तित्वमा प्रभाव पार्दछ । यस अवस्थाका बालबालिकामा सामाजिक परिवेश विस्तार हुने हुँदा उसका आत्मधारणाहरूमा पनि परिवर्तन आउने गर्दछ । माथि उल्लेख भएका व्यक्तित्वमा प्रभाव पार्ने तत्त्वहरू अनुकूल छँदा उनीहरूमा सकारात्मक आत्मधारणाहरूको विकास हुने गर्दछ भने प्रतिकूलताले नकारात्मक आत्मधारणाहरूको विकास हुन जान्छ । यस अवस्था नक्कल गर्ने उमेर भएकाले राम्रा कुराको अनुकरण गर्ने गरेको पाइन्छ ।

          जेहोस् यस अवस्थाका बालबालिकाहरूमा निश्चित खालको व्यक्तित्व विकास हुनुका साथै निरन्तर परिवर्तन भइरहन्छ । तसर्थ शिक्षण गर्दा उनीहरूको सकारात्मक व्यक्तित्व विकासका लागि उपयुक्त वातावरण सिर्जना गर्नुपर्दछ ।

        
        
          
            ३.२.३.७ प्रशन्नता वा सुखीपन
          

          उत्तर बाल्यावस्था सुखीपनका दृष्टिले अन्तिम अवस्था हो । यसपछि ऊ विभिन्न समस्यामा फस्ने भएकाले बाल्यावस्थाको अन्त्यदेखि सुखीपन कम हुने गर्दछन् । बच्चा अवस्थामा औपचारिक जिम्मेवारी लिनु नपर्ने भएकाले उनीहरू सुखी रहन सक्छन् । उनीहरू एकातिर आफैंमा स्वावलम्बी हुँदै आएका हुन्छन् भने अर्कोतर्फ यसबेला औपचारिक बोझ बेहोर्नु पर्दैन। यसबेला साथीसंगीहरूसँग बढी रमाउने, खेलप्रेमी उमेर समूह भएकाले यस अवस्थामा सुखीपन बढी नै हुन्छ । विद्यालय र घरपरिवारको वातावरण राम्रो भएमा उनीहरू खुबै खुसी रहन सक्ने अवस्था हो । तसर्थ उनीहरूको खुसी मूलतः 3As (Achievement,

          
            
              Acceptence & Affection) सफलता, स्वीकृति र स्नेहमा निर्भर गर्दछ । कुनै कार्यमा सफलता पाउँदा, आफ्ना कुरा स्वीकृत भएमा वा अरूका कुरा आफूले स्वीकृति दिंदा तथा आफन्त तथा गुरुहरूबाट स्नेह माया पाउँदा उनीहरूमा खुसीपन बढ्दछ । तसर्थ शिक्षण गर्दा बालबालिकालाई खुसी बनाएर शिक्षण गराउन सके शिक्षण प्रभावकारी हुन्छ ।

        
      
      
        
          ३.२.४ उत्तर बाल्यावस्थाका संकटहरु
        

        यो अवस्था संकट नभएको अवस्था होइन । यस अवस्थामा विभिन्न प्रकारका शारीरिक तथा मनोवैज्ञानिक संकटहरू आइपर्दछन् उत्तर बाल्यावस्थाका संकटहरूलाई निम्नानुसार उल्लेख गर्न सकिन्छ :-

        
          (
          
            क) शारीरिक संकट
          
        

        
          
            १. दुर्घटना
           : यस अवस्थाका बालबालिका बढी चन्चले र खेलप्रेमी भएकाले विभिन्न समयमा विभिन्न दुर्घटना हुन सक्छन् । दुर्घटनाले मृत्यु हुने वा अन्य डर, त्रास आदिजस्ता संकट आउन सक्छन् ।

        
          
            २. बिरामी
           : यसबखतका बालबालिकामा विभिन्न प्रकारका रोग लागी बालबालिका बिरामी हुन सक्छन् । बिरामी पर्दा बालकहरू विद्यालयको पढाई र खेलको विकासमा पछि पर्ने डर उनीहरूमा उत्पन्न हुने गर्दछ ।

        
          
            ३. मोटोपन
           : मोटा केटाकेटीले अरूले जस्ता विभिन्न क्रियाकलाप गर्न नसक्नुका साथै मोटे भनेर गिज्याउने डर उनीहरूमा रहेको हुन्छ । यो पनि एक संकट हो ।

        
          
            ४. अपाङ्गता
           : बालबालिकामा कुनै प्रकारको अपाङ्गता वा शारीरिक विकासका कुनै कमी कमजोरी हुँदा उनीहरू चिन्तित हुनुका साथै साथी भाइबाट गिज्याउने, जिस्क्याउने हुँदा त्यस्तो अवस्थामा निकै चिन्तित हुन्छन् ।

        
          (
          
            ख) मनोवैज्ञानिक संकट
          
        

        यस अवस्थामा देखापर्ने मनोवैज्ञानिक संकटहरूमा मूलतः सामाजिक, पारिवारिक, संवेगात्मक, वाचन, नैतिक, धारणात्मक संकट आदि हुन् । जस्तैः सामाजिक रूपमा अस्वीकृत हुँदा वा अरूभन्दा गरिब भएमा उनीहरू अपमानित भएको ठान्छन् भने पारिवारिक सम्बन्ध नराम्रो हुँदा वा बुबाआमा कोही नहुँदा वा कुनै पारिवारिक असन्तुलनले उनीहरूमा मनोवैज्ञानिक संकट आउने गर्दछ । त्यस्तै उनीहरूको धारणात्मक सोचाइले पनि संकट ल्याउन सक्छ । उनीहरूको रिस र ईर्ष्याजस्ता संवेगले दौंतरीहरूसँग टाढा बनाउँछ । यसरी उनीहरूमा विभिन्न प्रकारका मनोवैज्ञानिक संकट आइपर्छन् ।

      
      
        
          ३.२.५ उत्तर बाल्यावस्थाका सुरक्षित विकासमा अभिभावक तथा शिक्षकको भूमिका
        

        यस अवस्थामा आउने तीव्र शारीरिक परिवर्तनले केटीहरू बढी प्रभावित हुने गर्दछन् । यस बेला उनीहरू थकावट महसुस गर्ने, कुनै कार्य गर्न रहर र जाँगर नगर्ने र उत्तरदायित्वमा ह्रास आउने गर्दछ । यसबेला उनीहरू एकान्तप्रेमी हुने, न्यास्रो मान्ने, सामाजिक क्रियाकलापमा सक्रियताभन्दा विरोधी प्रवृत्ति देखाउने गर्दछ । त्यसैले यसबखत उनीहरूमा उच्च संवेग हुन्छ । चिन्ता लिने, चाँडै रिसाउने, सन्किने गर्दछन् । उनीहरू अरूको टीकाटिप्पणी गर्ने र आलोचना गर्ने गर्दछन् । यसबाट धेरै शत्रुता कमाउँछन् । यसबेला दिवा स्वप्न र अप्राकृतिक मैथुनतर्फ बढी समय व्यतीत गर्ने गर्दछन् । त्यस्तै यसबेलाका केटाकेटीमा आत्मविश्वासको कमी हुन्छ । उनीहरू घरेलु र सामूहिक क्रियाकलापमा कमै सहभागी हुन्छन् ।

        यस अवस्थाका बालबालिकाको सही रूपमा विकास गर्न उसका बाबुआमाको प्रत्यक्ष भूमिका रहेको हुन्छ। स्वास्थ्य र सरसफाइमा विशेष ध्यान दिनुपर्छ। उनीहरूले आदर्श व्यक्तिका रूपमा व्यवहार प्रस्तुत गर्नुपर्छ। सभ्य, शिष्ट, बोली र व्यवहार प्रदर्शन गर्नुपर्छ। विवेकपूर्ण, न्यायपूर्ण समान व्यवहार गर्नु पर्छ । बालबालिकालाई उचित निर्देशन तथा सरसल्लाह दिनुपर्छ। आफ्नो सामाजिक, आर्थिक, सांस्कृतिक मूल्य मान्यता हस्तान्तरण गर्नुपर्छ।

        यसरी यस अवस्थाका बालबालिकाका आधारमा शिक्षकले पनि व्यवहार गर्नुपर्छ। अवस्थागत विशेषताका आधारमा मनोवैज्ञानिक ढङ्गले शिक्षण गर्न आवश्यक हुन्छ । उनीहरूकों बानी बेहोरा आचरण चिनी त्यसअनुसार उनीहरूप्रति व्यवहार गर्न नसकिएमा शिक्षण प्रभावकारी नहुन सक्छ । यस अवस्थाका बालबालिकाको शारीरिक, मानसिक, बौद्धिक, संवेगात्मक अवस्थालाई ध्यानमा राखी उनीहरूको अवस्थाअनुसार रुचिपूर्ण, मनोरञ्जनात्मक खेलका माध्यमद्वारा शिक्षण सिकाइ प्रक्रिया प्रभावकारी बन्न जान्छ यस तहको अन्त्यसम्म आइपुग्दा उनीहिरूको शारीरिक परिवर्तन तीव्र हुने हुँदा उनीहरू विभिन्न उच्च संवेग चिन्ता, रिस आदि संवेगबाट ग्रसित हुन्छन् । त्यसैले ती कुरालाई ध्यान दिई शिक्षण गर्न आवश्यक हुन्छ । यस्तो अवस्थामा उनीहरू बढी नकारात्मक प्रवृत्तिबाट ग्रसित हुने हुँदा उनीहरूको मनोभावना बुझी बाबुआमा शिक्षक अभिभावक सबैले उनीहरूप्रति सकारात्मक व्यवहार प्रदर्शन गर्नुपर्दछ। सहानुभूति दर्साउने, असामाजिक व्यवहारलाई सहने, वास्तविक कुरा सम्झाउने गर्न आवश्यक हुन्छ । यसरी मूलतः उनीहरूको शारीरिक, बौद्धिक, संवेगात्मक आदि विकासलाई ध्यान दिएर उनीहरूको मनोविज्ञान बुझी त्यस अनुसारका शिक्षण विधि, शैक्षिक प्रक्रिया, शैक्षिक सामग्री आदिको प्रयोग गर्दै शिक्षण गर्न आवश्यक हुन्छ ।

        
          
            
          
          नमुना प्रश्नित्तर
        

        
          	
            बाल्यावस्था अन्ततिरका विद्यार्थीहरूमा सामान्य रूपमा देखापर्ने संवेगात्मक परिवर्तनहरू के के हुन् ? संवेग र बाल अधिकारको आपसी सम्बन्धबारे लेख्नुहोस् ।

          

        

        उत्तर:

        संवेगात्मक गुणभित्र रिस, डर, माया-प्रीति, ईर्ष्या, द्वेष, हर्ष, विष्मात, चिन्ता आदि पर्दछन् । यौवनावस्थाका विद्यार्थीहरूमा सामान्य रूपमा देखा पर्ने संवेगात्मक परिवर्तनहरूमा एकान्तप्रेमी हुने, न्यास्रोपन हुने, चाँडो रिसाउने, फर्कने, सन्कने, नकारात्मक सोच राख्ने, आत्मविश्वासको कमी हुने, कामप्रति लगाव कम हुने आदि पर्दछन्। यस अवस्थाका संवेगहरुलाई यस प्रकार उल्लेख गर्न सकिन्छ :

        
          (क) भयः यस बेलाका केटाकेटीहरूमा विभिन्न प्रकारको भय हुन्छ । विद्यालयमा सक्रिय हुन, गृहकार्य बुझाउन आदि कार्यमा प्रायः डर मान्ने खालका हुन्छन् ।

        
          
            (
          ख) क्रोधः यस बेलाका केटाकेटी आफ्नो माग पूरा नहुँदा, कडा अनुशासनमा बस्नुपर्दा बढी क्रोधी हुन्छन् ।

        
          (ग) विस्मात्ः आफ्नो प्यारो वस्तु गुमाउँदा, कसैले लुटिदिंदा वा नाश हुँदा उनीहरू विस्मात् मान्छन् । त्यस्तो बेला एकान्त बस्ने पढ्न खेल्न नगर्ने गर्छन् ।

        
          (घ) उत्सुकता: यस बेलाका केटाकेटी बढी उत्सुक हुन्छन् । हरेक नयाँ वस्तु घटना आदिका बारेमा धेरै जिज्ञासा राख्छन्। तसर्थ उनीहरूका हरेक जिज्ञासा सकारात्मक रूपबाट पूर्ति गरिनुपर्छ ।

        
          (ङ) हर्षः आफ्नो माग पूर्ति हुँदा, भनेजस्तो कुरा हुँदा, चाहेको वस्तु प्राप्त गर्दा बढी खुसी हुने हुँदा यस अवस्थाका केटाकेटीलाई सकारात्मक व्यवहार गरी प्रोत्साहित गर्नुपर्छ ।

        
          (च) त्रासः यस बेलाका केटाकेटीको मनस्थिति कमजोर हुन्छन्। धम्की, पिटाइ, गाली गलौजले उनीहरू त्रसित हुन्छन् । तसर्थ यिनीहरूलाई सकभर तर्साउनु हुन्न ।

        
          
            (
          छ) चिन्ताः यिनीहरूका हरेक खालको चिन्ता हुन्छ । साथीभाइभन्दा कमजोर, असफल भएमा चिन्तित हुन्छन् । चिन्ताले झर्किने निराश हुने गर्दछन् ।

        
          
            बाल अधिकार र संवेगबीच अन्तरसम्बन्ध
          
        

        बाल अधिकार र संवेगबीच अन्तरसम्बन्ध रहेको हुन्छ। यदि शिक्षकले बालबालिकाको संवेग बुझेर सो अनुसार शिक्षण गर्न सकेन र पिट्ने, गाली गलौज गर्ने कार्य गऱ्यो भने त्यसबाट बालअधिकारको हनन् हुन पुग्छ । संवेग अथवा भावना एक प्रवाह हो । यसलाई उपयुक्त क्रियाकलापका माध्यमबाट सही दिशामा डोऱ्याउन सकिने हुँदा शिक्षकले बालबालिकाको संवेगको अध्ययन गरी सकारात्मक रूपमा उनीहरूलाई प्रोत्साहन गर्नुपर्छ । यसो भएमा मात्र उनीहरूको सिकाइ सकारात्मक हुनुका साथै बालअधिकारप्रति सम्मान पनि हुन जान्छ।

        बाल्यावस्थाका बालबालिका संवेगहरू दमन गर्नु हुँदैन । यसले गर्दा उनीहरूमा विकृति पैदा गर्छ । सामाजिक रूपमा स्वीकार्य संवेगहरू प्रदर्शन गरेर अरूलाई असर नपर्ने गरी खेल खेलेर हाँसेर रोएर तथा मिल्ने साथीहरूसँग भावना व्यक्त गरेर उच्च संवेगलाई कम गर्ने अवसर केटाकेटीलाई दियो भने उनीहरू डर, ईर्ष्या दुःख र चिन्ताजस्ता संवेगबाट मुक्त हुने अवसर पाउँछन् । यस अवस्थामा बालबालिकाको संवेगात्मक विकासलाई हेरेर शिक्षण गर्न आवश्यक हुन्छ । उनीहरूको संवेगात्मक आनीबानीहरू अध्ययन गरी त्यसअनुसार विभिन्न प्रकारका शिक्षण विधि प्रयोग गरी शिक्षण गर्नुपर्दछ। उनीहरूको मनोविज्ञान बुझी अध्यापन गर्न सकिएमा मात्र शिक्षण सफल हुन सक्छ । त्यसैले बाल अधिकार र संवेगबीच अन्योन्याश्रित सम्बन्ध रहेको हुन्छ।

        
          	
            बाल विकासको परिचय दिंदै उत्तर वाल्यावस्थाका विकासात्मक कार्यहरूको सूची तयार गर्नुहोस्।

          

        

        उत्तर: बाल विकासको परिचय:

        
          	
            बाल विकास मानव विकासको अभिन्न एवं महत्त्वपूर्ण अङ्ग हो।

          

          	
            बालकमा शारीरिक र मानसिक रूपमा आउने परिवर्तन, एवं अभ्यास र अनुभवको विकासलाई समग्रमा बाल विकास प्रक्रिया भनिने।

          

          	
            बालकको शारीरिक, मानसिक, संवेगात्मक र नैतिक आदि पक्षमा आउने सम्पूर्ण परिमाणात्मक र गुणात्मक परिवर्तनको सिङ्गो प्रक्रिया बाल विकास हो।

          

          	
            सामान्यतया बालबालिकाको सामाजिक, बौद्धिक, संवेगात्मक र शारीरिक विकासको समुच्च स्वरुपलाई बाल विकास भनिन्छ ।

          

          	
            बालबालिकाको विभिन्न पक्षमा भएका परिवर्तनहरूको सामाञ्जस्यपूर्ण एवं एकीकरणको एउटा जटिल प्रक्रिया बाल विकास हो ।

          

        

        
          
            उत्तर वाल्यावस्थाका विकासात्मक कार्यहरू
          
        

        बाल्यावस्थाका बालबालिकाहरूले सफल समायोजन गर्न विभिन्न विकासात्मक कार्यहरू गर्नुपर्दछ । यसबेलाका केटाकेटीहरू विद्यालय जाने र समूहमा खेल्ने उमेरका भएकाले उनीहरूका विकासात्मक कार्यहरू पूरा गर्न सकेमात्र उनीहरू सही बाटोमा हिँड्न सक्छन् । तसर्थ यसबखत आमाबाबुका साथै शिक्षक तथा अभिभावकको महत्त्वपूर्ण उत्तरदायित्व हुन्छ । यस अवस्थामा देखिने मुख्य विकासात्मक कार्यहरू यस प्रकार छन् :

        
          	
            
              
                
              आफ्ना मित्रमण्डली र साथीहरूसँग मिलीजुली बस्नु ।

          

          	
            साधारण खेल खेल्न सक्ने शारीरक सीपको विकास गर्नु ।

          

          	
            सामाजिक समुदाय र संस्थाप्रति सकारात्मक रूपले सोच्ने बानीको विकास गर्नु ।

          

          	
            महिला पुरुषबीचको भूमिका वुझि सो अनुसार व्यवहार गर्नु ।

          

          	
            पढाइ लेखाइ र गणितीयसम्बन्धी ज्ञान सीपको विकास गर्नु ।

          

          	
            आफू र आफ्नो परिवारप्रति सकारात्मक दृष्टिकोणको विकास गर्नु ।

          

          	
            आफैं आत्मनिर्भर हुनतर्फ लाग्ने ।

          

          	
            दैनिक जीवनमा आवश्यक पर्ने ज्ञान सीपको विकास हुँदै जानु ।

          

          	
            व्यक्तिगत स्वतन्त्रप्रति उन्मुख हुनु ।

          

        

        यसरी उत्तर बाल्यावस्थाका विकासात्मक कार्यहरू माथि उल्लेख भएबमोजिम हुने गरेको पाइन्छ । त्यस्ता विकासात्मक कार्य गर्न नसक्ने केटाकेटी अरूभन्दा पछाडि पर्छन् ।

        
          	
            उत्तर वाल्यावस्थाका बालबालिकाको सिकाइमा प्रभाव पार्ने तत्त्वहरू उल्लेख गर्दै शिक्षकको क्रियाकलाप र बालमनोविज्ञानको अन्तरसम्बन्ध उदाहरण सहित स्पष्ट पार्नुहोस्।

          

        

        उत्तर: बालबालिकाहरूको विकासमा विभिन्न तत्त्वहरूले प्रत्यक्ष वा अप्रत्यक्ष रूपमा प्रभाव पार्ने गरेको हुन्छ । वास्तवमा मानव जीवन गर्भावस्थादेखि नै सुरु हुने भएकाले गर्भाधारणपछि गर्भावस्थाको वातावरण र जन्मपछिको वातावरणले बालबालिकाको विकासमा प्रभाव पार्ने गर्दछ । बालबालिकाको विकासमा वंशानुगत गुण, गर्भावस्थाको वातावरण, पारिवारिक सामाजिक, आर्थिक अवस्था, माया ममता तथा स्नेहजस्ता तत्त्वहरूले प्रभाव पारेका हुन्छन् । समग्रमा बाल विकासमा असर पार्ने तत्त्वहरू निम्नलिखित छन्ः-

        
          
            (
          १) सामान्य तत्त्वहरू

        
          	
            सुरक्षाको अुनभूति

          

          	
            पोषणयुक्त खाना

          

          	
            शारीरिक अवस्था र स्वास्थ्य

          

          	
            घर परिवारको सामाजिक आर्थिक अवस्था

          

          	
            घरको कार्य बोझ

          

          	
            लैङ्गिक व्यवहार

          

          	
            बालबालिकाका रुचि, चाहना

          

          	
            माया, प्रेम

          

          	
            बाबु आमा र परिवारको शैक्षिक अवस्था

          

        

        
          
            (
          २) वंशानुगत कारक तत्वहरू

        
          	
            वृद्धि

          

          	
            तौल

          

          	
            जात

          

          	
            ग्रन्थिहरू

          

          	
            संरचानात्मक लक्षण (Structural Features)

          

          	
            यौन

          

          	
            उचाइ

          

        

        
          
            (
          ३ वातावरणीय कारक तत्वहरु

        
          	
            पोषण

          

          	
            रोगहरू

          

          	
            खुला वातावरण

          

          	
            संस्कृति

          

          	
            पारिवारिक स्तर

          

          	
            चोटपटक

          

        

        
          
            शिक्षणसिकाइ क्रियाकलाप र बालमनोविज्ञानको अन्तरसम्बन्ध
          
        

        शिक्षण सिकाइ क्रियाकलाप मनोविज्ञानमा आधारित हुनुपर्छ। बालमैत्री र बाल अधिकारको अवधारणा अनुसार शिक्षण गर्न शिक्षकमा बालमनोविज्ञानको पूर्ण ज्ञान र सो अनुसारको व्यवहार आवश्यक हुन्छ। त्यसैले शिक्षकको क्रियाकलाप र बालमनोविज्ञान एक अर्कामा अन्तरसम्बन्धित हुन्छन्। समग्रमा बालमनोविज्ञानका सिद्धान्त अनुसार शिक्षकको कार्यकलाप हुन शिक्षकले निम्नानुसारका कार्यमा जोड दिनु पर्छ :

        
          	
            प्रभावकारी शिक्षणसिकाइका लागि शिक्षकले बालबालिकाको शारीरिक, मानसिक, बौद्धिक, संवेगात्मक आदि अध्ययन गरी सोअनुसार योजना बनाएर शिक्षण गर्नुपर्ने।

          

        

        
          	
            शिक्षकलाई विद्यार्थीको आवश्यकता र समस्या पहिचान गरी उपचारात्मक शिक्षण गर्न मदत हुने र दिगोपन आउने

          

          	
            कक्षा छाड्ने र दोहोऱ्याउने दर घटाउने र विद्यार्थी नियमितता बढाउने

          

          	
            बालमनोविज्ञानको गहन अध्ययन भएको शिक्षकले मात्र विद्यार्थी केन्द्रित शिक्षणविधिको प्रयोगमा जोड दिने

          

          	
            सिकाइमा कमजोर मानिएका बालबालिकाहरूका समस्याहरू बुभन र सोअनुसार थप सहयोग पुऱ्याउन पनि बालमनोविज्ञानका अध्ययनले सघाउने

          

          	
            सिकाइको सफलतालाई प्रशंसित गरी असफलतालाई सफतलातर्फ लैजानका लागि उचित पृष्ठपोषण सहयोग र प्रोत्साहन गन सहयोग पुग्ने,

          

          	
            कक्षाकोठाभित्रको वातावरणलाई सिकाइकेन्द्रित बनाउनु, सद्भाव समभाव, सामाजिक न्याय, निष्पक्षता, जस्ता व्यवहार प्रदर्शन गर्ने र विद्यार्थीलाई सम्मान गर्ने कार्यहरूका लागि सहयोग पुग्ने,

          

          	
            विद्यार्थीको महत्वलाई स्वीकार गर्ने, सिकाइ प्रक्रियामा उनीहरूको सहभागिता बढाउने, सम्मान, र प्रोत्साहन गर्ने कार्यलाई जोड दिन मनोविज्ञानको ज्ञान आवश्यक हुने।

          

        

        
          	
            
              
                
                  
                    
                      
                    
                  
                
                पूर्वबाल्यावस्थाका मुख्य विशेषताहरू उल्लेख गरी कुनै २ को सङक्षिप्त परिचय दिनुहोस्।
              
            

          

        

        उत्तर : यस अवस्थाको मुख्य विशेषताहरू

        
          (क) बाबुआमाको नामकरणका आधारमा : (i) समस्यात्मक उमेर (ii) खेलौनाको उमेर

        
          
            (
          ख) शिक्षा विद्हरूको नामकरणका आधारमा : पूर्व विद्यालयको अवस्था

        
          
            (
          ग) मनोवैज्ञानिकहरूको नामकरणका आधारमा : (i) पूर्व बाल समूह उमेर (ii) नक्कल गर्ने उमेर (iii) सिर्जनात्मक उमेर (iv) जिज्ञाशु उमेर (v) खोजी गर्ने उमेर (vi) कम वृद्धि तथा तीव्र विकासको उमेर प्रश्नअनुसार कुनै २ को छोटो परिचय यस प्रकार छ :

        १. समस्यामूलक उमेर : आमा बाबुले यस उमेरलाई समस्यामूलक अवस्थाका रूपमा लिन्छन् । यस अवस्थाका बालकहरूमा व्यवहारगत समस्या बढी हुन्छन् । जस्तै- बालकहरू जिद्दी गर्ने, आफूभन्दा ठूलाले भनेको नटेर्ने, झोक्रिने, छिटो रिसाउने तथा विरोधी स्वभाव प्रदर्शन गर्ने हुन्छन् । अरूको ईर्ष्या गर्ने र अनावश्यक रूपमा डराउनाले पनि थप समस्या उत्पन्न गराउँछन् । त्यसैले यस अवस्थाका उमेरका बालबालिकालाई बाबु आमाले समस्यामूलक अवस्थाका रूपमा लिने गर्दछन् ।

        २. नक्कल गर्ने उमेर : यस अवस्थाका बालबालिकाहरू आफ्नो घरका सदस्यहरू बाबु आमा दाजु दिदी आदिको बोली र व्यवहारहरूको अनुकरण वा नक्कल गर्ने र त्यो अनुसार आफ्नो व्यवहारमा परिवर्तन ल्याउने हुनाले यस अवस्थालाई नक्कल गर्ने उमेर भनिएको छ । त्यस्तो नक्कल गर्ने क्रममा उनीहरूमा काल्पनिकता र रचनात्मक प्रदर्शन वा सिकाइ पनि हुने गर्दछ ।

        
          	
            
              
                उत्तर बाल्यावस्थाका विशेषताहरूको सूची तयार गरी कुनै २ को छोटो परिचय दिनुहोस्।
              
            

          

        

        उत्तर: यस अवस्थाका विशेषताहरू :-

        
          
            (
          क) आमाबुबाको नामकरणका आधारमा

        
          - दुःखपूर्ण वा समस्यात्मक उमेर

        -झगडालु उमेर

        -लापरवाहीको / वेहोसी उमेर

        -फोहोरी उमेर

        
          
            (
          ख) शिक्षाविदहरूको नामकरणका आधारमा

        -विद्यालय जाने सुरुवातको उमेर

        - नाजुक अवस्थाको उमेर

        
          
            (
          ग) मनोवैज्ञानिकहरूको नामकरणका आधारमा

        -बाल समूह उमेर

        -सिर्जनात्मक/रचनात्मक उमेर

        - खुसी उमेर

        
          - खेल उमेर

        
          - एकरूपताको उमेर

        प्रश्नअनुसार कुनै २ को छोटो परिचय यस प्रकार छ :

        १. सिर्जनात्मक/रचनात्मक उमेर : यस अवस्थाका बालबालिकाहरू अरूले विरोध नगरेमा नौलो वा रचनात्मक कार्यमा आफ्नो क्षमताको उपयोग गर्छन् । सिर्जनशीलताको विकास पूर्व बाल्यावस्थामै प्रारम्भ हुने भए तापनि यस अवस्थाको अन्त्यसम्म अनेकौं रचनात्मक कार्यहरू गरेका हुन्छन् ।

        २. खेल उमेर : यो अवस्था विद्यालय जाने उमेर भएकाले यिनीहरूले खेलमा धेरै समय दिन पाउँदैनन् । तर विद्यालयको गृहकार्य सकेर वा फुर्सद मिलाएर धेरै समय खेलमा बिताउन रुचाउँछन् । यस अवस्थामा केटाकेटीहरूमा खेलमा पाइने रुचि र सहभागिताकै कारण यस अवस्थालाई खेल्ने उमेर भनिएको हो ।

        
          	
            पूर्व वाल्यावस्थाका बालबालिकाको विकासमा आमावुवा र शिक्षकले निर्वाह गर्न सक्ने भूमिकाहरूको सूची तयार गर्नुहोस्।

          

        

        उत्तर: पूर्वबाल्यावस्थाको विकासमा आमाबुबा र शिक्षकले निम्नलिखित भूमिका निर्वाह गर्नुपर्दछ :

        
          	
            बालबालिकाको अगाडि आमाबाबु र शिक्षकले सधै आदर्शवादी व्यवहार प्रदर्शन गर्नुपर्दछ ।

          

          	
            रोगहरूबाट बच्च सरसफाई, स्वच्छ खानेपानी र भोजनमा विशेष ध्यान दिनुपर्दछ।

          

          	
            सुमधुर पारिवारिक वातावरण दिनुपर्दछ ।

          

          	
            रोग निरोधक खोपको मात्रा पूरा गर्नुपर्दछ।

          

          	
            बालबालिकाहरूका नकारात्मक व्यवहार वा गल्तीलाई दण्ड सजायको सट्टा बेलैमा सच्याउन आफू संयमित र बुद्धिमतापूर्ण व्यवहारद्वारा सच्याउनुपर्दछ।

          

          	
            सीप विकास गर्न खेलका माध्यमबाट विशेष सहयोग गर्नु पर्दछ

          

          	
            उनीहरूलाई प्रत्यक्ष अनुभवबाट सिक्ने अवसर प्रदान गर्नुपर्दछ।

          

          	
            बालबालिकाहरूलाई शारीरिक तथा क्रियात्मक विकासमा सहयोग पुऱ्याउन यथोचित समय दिई खेल खेलने अवसर दिनुपर्देछ।

          

          	
            बालबालिकाहरूका राम्रा कार्यको सधै प्रशंसा गर्नुपर्दछ।

          

          	
            भाषाको विकासमा सहयोग गर्नुपर्दछ।

          

          	
            दुर्घटनाबाट बच्च उपयुक्त वातावरणको व्यवस्था मिलाउन सक्नुपर्दछ। यस अवस्थाका बालबालिकाहरूको शारीरिक विकास तीव्र गतिमा हुने भएकाले यसलाई प्रत्यक्ष प्रभाव पार्ने, बच्चाको खानामा विशेष ध्यान पुऱ्याउनुपर्दछ र सन्तुलित भोजनको व्यवस्था गर्नुपर्दछ।

          

          	
            बालबालिकाहरूले सोधेका प्रश्नहरूको जवाफ नझर्किकन मायालु ढङ्ग दिनुपर्दछ।

          

        

        
          	
            
              
                
                  
                
              उत्तरवाल्यावस्थामा हुने मानसिक विकास संक्षेपमा लेख्नुहोस्।

          

        

        उत्तर : उत्तरवाल्यावस्थामा हुने मानसिक विकास यस प्रकार छ :

        
          	
            बालबालिकामा वाचनसम्बन्धी सीपको पनि विकास भइसकेको हुने ।

          

          	
            आफ्नो बोलीमा सुधार ल्याई समूहमा घुलमिलका साथ समायोजन हुन सक्ने ।

          

          	
            आफूले भनेका कुराहरू अरूलाई बुझाउने र अरूका भनाइ आफूले बुझ्न सक्ने ।

          

          	
            दोहोरो सञ्चारमा सक्षम हुने ।

          

          	
            केटाकेटीको बोली स्पष्ट हुने र विद्यालय जान थालेपछि वाचन सीपमा झन् सुधार आउने ।

          

          	
            वाचनका क्रममा आउने भाषिक त्रुटिहरू सच्याउने र भाषिक विकासमा अभ्यासरत रहने ।

          

          	
            बालबालिकामा शिष्टाचार, संख्या, रङ, रुपियाँ, समय, गोपनीयता, समय, आदिसम्बन्धी शब्दहरूमा पोख्त भइसक्ने ।

          

          	
            स्वरयन्त्रमा भएको खराबीका कारण वाहेक यस अवस्थामा राम्रो बोल्न जान्ने र चलनचल्तीका शब्द उच्चारण गर्न, शब्दावली निर्माण गर्न, शब्दावली निर्माण गर्न र वाक्य वनाउने कार्यमा शुद्धता भएको हुने।

          

        

        
          
            · 
          शब्द निर्माण : शिष्टाचार, सङ्ख्या, रङ, मुद्रा, समय, बोलीचाली र क्रिया शब्द, गोप्य र साङ्केतिक भाषाका शब्द प्रयोग गर्न सक्ने। विद्यालय भर्ना भएपछि २०-२४ हजार शब्द सिक्ने।

        
          ·उच्चारण : वयस्कको नक्कल गर्ने, प्रयत्न र भूल सुधार गर्दै गल्ती कम गर्दै लैजाने।

        वाक्य निर्माण : प्रारम्भमा स-साना र अन्त्यतिर लामा र गहकिला वाक्य निर्माण गर्न सक्ने। साथै अन्ततिर घुमाएर नाटकीय एवम् भावुक समेतको प्रयोग गर्न सक्ने।

        
          
            
              
                
              
            
            एकाइ
          
        

        
          
            ४
          
        

      
    
  
    
      
        ४.सिकाइका अवधारणा
      

    
  
    
      
        ४.१ सिकाइको अर्थ र परिभाषा
      

      
        
          ४
          
            .
          
          १.१ सिकाइको अर्थ
        

        
          	
            सिकाइ भनेको अनुभवद्वारा व्यक्तिमा आउने परिवर्तन हो। अनुभवले व्यवहारमा परिवर्तन ल्याउँछ र व्यवहारमा परिवर्तन आउनु पनि सिकाइ हो।

          

          	
            प्रत्येक व्यक्तिले सबै प्रकारका कुराहरू सिक्न सक्दैन। कसैले कुनै कुरा सिक्नका लागि छुट्टै वंशानुक्रम गुण प्राप्त गरेको हुन्छ ।

          

          	
            व्यवहारमा परिवर्तन ल्याउने काम जीवनभरि हुने हुँदा सिकाई मानव जीवनभर निरन्तर चलिरहने प्रक्रिया हो । तर व्यवहार परिवर्तन भन्नाले क्षणिक व्यवहार परिवर्तनलाई सिकाइ मानिदैन। सिकाइका लागि व्यवहारमा स्थायी परिवर्तन आउनुपर्दछ।

          

          	
            सिकाइ सिकारु, उदीपक (Stimuli), प्रतिक्रिया (Response) बिच हुने प्रक्रिया हो। सिकारु वा प्राणीले वातावरणबाट उत्तेजना ग्रहण गर्दै उत्तेजनासँग प्रतिक्रिया गरेर नयाँ व्यवहार सिक्छ।

          

          	
            सिकाइ प्रक्रियामा अनुभव र अनुभवबाट प्राप्त हुने प्रभाव वा असरको भूमिका रहन्छ । उक्त अनुभवका आधारमा सिकारुले नयाँ प्रतिक्रिया ग्रहण गर्छ भने पुराना अनुभव र प्रतिक्रियाहरुलाई परिमार्जन र परिवर्तन गर्दछ।

          

          	
            सिकाइलाई वातावरण र प्राणीबिचको अन्तरक्रिया पनि भनिने।

          

          	
            सिकाइमा संवलन, पुरस्कार, स्यावासी जस्ता उत्प्रेरक र उत्प्रेरणाको महत्त्वपूर्ण हुन्छ। प्रेरणाले नै कुनै खास प्रतिक्रिया गर्न उत्प्रेरित गर्ने र त्यसबाट सिकाइमा सहयोग हुन्छ।

          

          	
            अनुभव तथा तालिमको माध्यमबाट व्यवहारमा आउने अपेक्षाकृत स्थायी परिवर्तन सिकाइ हो।

          

          	
            सिकाइ जन्मदेखि निरन्तर चलिरहने प्रक्रिया हो।

          

          	
            कतिपयले सिकाइलाई अभ्यास, तालिम र अध्ययनको उपजका रूपमा पनि लिन्छन्।

          

          	
            सिकाइको क्रममा बालबालिकाले सिकाइ अनुभव बटुल्दै जान्छ र सिकाइ अनुभव भनेको बालबालिका र वातावरणबिचको अन्तरक्रिया हो।

          

        

      
      
        
          ४
          
            .
          
          १.२ सिकाइका परिभाषाहरु
        

        
          	
            जोनलकका अनुसार बालक जन्मँदा खाली पेपर (Blank sheet of paper) जस्तै जन्मछ। तर उसको वृद्धि र विकास सँगै उसको क्षमता वृद्धि गर्दछ। व्यवहारमा स्थायी परिवर्तन गर्दछ। यसैलाई सिकाइ भनिन्छ।

          

          	
            हल (Hull) का अनुसार सिकाइ भनेको पुर्नवल प्राप्त प्रयासको फलस्वरूप व्यवहार गर्ने क्षमतामा स्थायी परिवर्तन हो।

          

          	
            
              "प्रगतिशील व्यवहारको सामञ्जस्य गर्ने प्रक्रिया नै सिकाइ हो।" -Skinner

          

          	
            
              “आदतहरू, ज्ञानहरू र प्रवृत्तिहरू आर्जन गर्नु सिकाइ हो।" - Crow and Crow

          

          	
            
              "सिकाइ मानिसको योग्यता/क्षमता, स्वभावमा आउने परिवर्तन हो, जसलाई स्मरण गर्ने सकिन्छ तर शारीरिक वृद्धिको प्रक्रियासँग सरलतापूर्वक मिलाउन सकिदैन।" – Gagne

          

          	
            
              "सिकाइ कुनै पनि स्थायी व्यवहार परिवर्तन हो, जुन अनुभवको परिणाम स्वरूप देखा परेको हुन्छ।" - H.M. Weiss

          

          	
            
              “सिकाइ त्यो प्रक्रिया हो; जसद्वारा व्यक्ति विशेषले सामान्य जीवनका. आवश्यकताहरु परिपूर्ति गर्न विभिन्न बानी, ज्ञान र प्रवृत्तिहरू आर्जन गर्दछ।" - G.D. Buaz

          

          	
            
              "सिकाइ विकासकै एउटा प्रक्रिया हो। - Wood Worth

          

          	
            
              "ज्ञानात्मक क्षेत्रको पुनर्सङ्गठन नै सिकाइ हो।" - Krech & Cruthchfield

          

        

        माथि उल्लिखित परिभाषा समेतका आधारमा सिकाइलाई निम्नानुसार परिभाषीकरण गर्न सकिन्छ :

        
          	
            अभ्यास र तालिमका माध्यमबाट व्यवहारको उत्पत्ति र परिवर्तनको प्रक्रिया नै सिकाइ हो ।

          

          	
            अनुभव, तालिम, अभ्यास जस्तै क्रियाकलापहरू मार्फत व्यहारमा परिवर्तन गर्ने प्रक्रिया नै सिकाइ हो ।

          

          	
            अभ्यासबाट नयाँ व्यवहारको प्राप्ति वा पुरानो व्यवहार विस्तार र कमी गराउने कार्य नै सिकाइ हो।

          

          	
            नयाँ बानी, ज्ञान र अभिवृत्तिको प्राप्ति सिकाइ हो । सिकाइमा काम गर्ने नयाँ तरिका अवरोध हटाउने वा नयाँ परिस्थितिको सामना गर्ने प्रयास हुन्छ ।

          

          	
            व्यवहारमा modification गर्ने प्रक्रिया नै सिकाइ हो।

          

        

        द्रष्टव्य : सिकाइ प्रक्रियाका चरणहरूलगायतका अन्य जानकारी प्रथम पत्र भाग २ को २.२ मा समावेश गरिएकोले सोही शीर्षक हेर्नुहोला।)

      
    
  
    
      
        
      

      
        
        ४.२ सिकाइका तत्त्वहरू
        , 
        सिकाइका शैलीहरू
      

      
        
          ४.२.१ सिकाइका तत्वहरु (
          Elements of Learning)
        

        सिकाइ हुनका लागि आवश्यक पर्ने तत्त्वहरुलाई सिकाइका तत्त्वका रूपमा लिइन्छ। सिकाइका प्रमुख तत्त्वहरू यस प्रकार छन् :

        
          	
            सिकारु (Learner)

          

        

        
          	
            सिक्नका लागि तयार भएको वा तत्पर रहेको व्यक्ति। सिक्नका लागि शारीरिक र मानसिक रूपबाट तयार हुनुपर्ने

          

          	
            सिक्नका लागि केन्द्रीय पक्षमा सिकाइ प्रक्रियाको केन्द्रविन्दु

          

          	
            सिकारुको रुचि, क्षमता र आवश्यकताका आधारमा सिकाइमा प्रभाव पार्ने

          

          	
            सिकारुले उत्तेजना वा उद्दीपक ग्रहण गर्दै सिक्ने।

          

        

        
          	
            उद्दीपक (Stimuli)

          

        

        
          	
            सिकाइ वातावरणमा रहेका घटना वा सामग्री वा वस्तु उद्दीपक हुन्।

          

          	
            विद्यार्थीका लागि पाठ्यपुस्तक, शैक्षिक सामग्री, कक्षा कार्यकलाप, वातावरण उद्दीपक हुने।

          

          	
            सिकारुको मानसिक प्रक्रिया वा स्नायु प्रणालीलाई प्रभाव पार्ने तत्त्व/पक्षलाई उद्दीपक भनिने।

          

        

        
          	
            प्रतिक्रिया (Response)

          

        

        
          	
            सिकारुमा विभिन्न उद्दीपकका प्रभाव/असरका कारण देखिने व्यवहार प्रतिक्रिया हो।

          

          	
            उद्दीपक र वातावरणले प्रतिक्रिया उत्पन्न गराउने।

          

          	
            व्यक्तिलाई जव उद्दीपकले प्रभाव पार्छ, तब एउटा न एउटा प्रतिक्रिया व्यक्त गर्छ, उक्त प्रतिक्रियालाई व्यवहारमा अवलम्बन गर्दा सिकाइ हुन्छ।

          

        

        सिकाइका तत्त्वहरू निम्नानुसार हुने तर्क Mc Caw (1964) ले व्यक्त गरेका छन् :

        
          	
            लक्ष्य (goal):सिकाइ हुनका लागि लक्ष्य हुनुपर्छ । सिकारुले के सिक्ने इच्छा गरेको छ भन्ने कुरा यसले निदिष्ट गर्छ।

          

          	
            
              तयारी (Rediness):सिकाई हुनका लागि तयारी हुनुपर्छ । विद्यार्थी पढ्कोलागि, शिक्षक पढाउनको लागि तयारी हुँदा सिकाइ प्रभावकारी हुन्छ ।

          

          	
            अवस्था (Situation):सिकइको लागि शिक्षक, विद्यार्थी, वातावरण सामग्री आदि सबै उपलब्ध भएको अवस्था हुनुपर्छ

          

          	
            व्याख्या (Interpretation):यो सिकाइको लागि अत्यावश्यक हुन्छ । अवस्थाको, वातावरणको, विषयवस्तुको, सिकाई सम्बन्धी बाधा विरोध आदि सबैको उचित व्याख्या गरिनुपर्छ ।

          

          	
            प्रतिक्रिया/कार्य (Response/Action):सिकाइका लागि यी दुई तत्त्व अत्यावश्यक हुन्छन् । विषयप्रतिको response बाट नै सिकाइ सम्भव हुन्छ । सिक्यो सिकेन, सिकाइ भयो भएन ? आदि सबै क्रिया प्रतिक्रिया, कार्य आदिबाट निर्धारित हुने गर्दछन्

          

          	
            प्रभाव (Consequence):सिकाइबाट के प्रभाव पन्यो, सिकाइ उचित, अनुचित के भयो भने तत्त्व पनि सिकाइको निर्धारक तत्त्वभित्र पर्छ ।

          

          	
            सामान्यीकरण (Generalization):आफूसँग (सिकारु) भएका पूर्व अनुभव, नयाँ अनुभव ज्ञान आदि सबैका आधारमा लक्षित उद्देश्य प्राप्ति भयो भएन भनेर सामान्यीकरण गर्नु पर्दछ।

          

        

        माथि उल्लेखित तत्त्वहरूका अतिरिक्त शिक्षकलाई अत्यावश्यक तत्त्वका रूपमा निम्न तत्त्वहरुलाई पनि उल्लेख गर्न सकिन्छ

        
          	
            उत्प्रेरणा : सिकाइ हुन सिकारू उत्प्रेरित हुनुपर्छ ।

          

          	
            अभ्यास : ज्ञान, सिद्धान्त, व्यवहार हासिल तब हुन्छ जब त्यहा यथेष्ट मात्रामा अभ्यास हुन्छ ।

          

          	
            शैक्षिक सामग्री : सिकाइका लागि उचित शैक्षिक सामग्रीको जरुरत पर्दछ ।

          

          	
            शिक्षण विधि : सिकाइ प्रभावी हुन उपयुक्त शिक्षण विधि, बाल केन्द्रित शिक्षण पद्धति अत्यावश्यक हुन्छ ।

          

          	
            चाख : रुचि नभएका अवस्थामा सिकाइ प्राय असम्भव हुन्छ । अतः रुचि पनि सिकाइको एक प्रमुख तत्त्वका रूपमा लिइन्छ ।

          

          	
            पुनर्वल : Reinforcement ले सिकाइलाई स्तरीयबाट प्रभावकारिता बनाउँछ ।

          

        

      
      
        
          ४.२.२ सिकाइका शैलीहरु
        

        सिक्ने विभिन्न तरिका र शैली हुन्छन् । कोही पढेर सिक्छन् त कोही शिक्षकबाट सजिलै सिक्न सक्छन् भने कोही सहपाठी सिकाईबाट चाँडो सिक्छन् । कसैको पढिरहने रुचि हुन्छ, कोही खेलेर, लेखेर वा मल्टिमिडियाको माध्यमबाट सिक्न रुचाउने हुन्छन् । कोहि लिखित रूपमा सिक्न चाहिन्छन भने कैसेको रुचि मौखिक सिकाइमा हुन्छ। व्यक्तिगत विभिन्नता, स्वभावअनुसार सिक्ने शैली पनि फरक-फरक हुन्छ । यसकों अर्थ एउटा तरिकाबाट सिक्ने विद्यार्थीले अर्को तरिकाबाट सिक्नै सक्दैन भन्ने चाहिं होइन । शिक्षकले

        
          
            
          विभिन्न उपायहरू अपनाएमा सबै विद्यार्थीहरूले विविध उपायहरूबाट सिक्न सक्छन् । बालबालिकाहरुलाई एउटै उपायबाट सिकाउन खोज्नु त्यति सन्दर्भिक हुँदैन।

        सिकाइ शैली भनेको सिक्ने तरिकाको विविध रूप हो। यस्तै कक्षामा रहने तीव्र क्षमतामा विद्यार्थीको सिकाइ विशिष्ट प्रकृतिको हुन्छ। उनीहरूको सिकाइमा सूत्रात्मक शैलीको उपयोग गर्छन् । यस्ता विद्यार्थी व्याख्याभन्दा सारको अपेक्षा गर्छन् भने मन्द बुद्धिका विद्यार्थीलाई व्याख्या, विश्लेषण र सिक्ने पर्याप्त समयको आवश्यकता पर्छ। कतिपय सिकाइ हेराइ वा अवलोकनबाट सम्भव हुन्छ भने कतिपय विद्यार्थीको सिक्ने आफ्नै विशिष्ट शैली हुन्छ। कक्षाकोठामा यी सबै सिकाई, संस्कृति र शैलीका विद्यार्थीको व्यवस्थापन आवश्यक पर्छ। यसका लागि शिक्षकले निम्नलिखित पक्षमा ध्यानदिनुपर्छ :

        
          	
            प्रत्येक विद्यार्थीको सिकाइ संस्कृति र शैलीको विशेषता पहिचान गरी वैयक्तिक अभिलेख तयार पार्ने,

          

          	
            उपयुक्त सिकाइ वातावरण सिर्जना गर्ने

          

          	
            रुचिपूर्ण विषयवस्तु र क्रियाकलापको छनोटमा विद्यार्थीको सहभागिता गराउने,

          

          	
            समान रुचि र क्षमताका आधारमा समूह विभाजन गर्ने,

          

          	
            प्रत्येक समूहलाई रुचिपूर्ण क्रियाकलापमा सहभागी गराउने र यसको निष्कर्ष सबै विद्यार्थीमा सञ्चार गर्ने,

          

          	
            सकभर विद्यार्थीका रुचिअनुसारका कार्यमा मात्र सहभागी गराउने,

          

          	
            प्रत्येक सिक्ने तरिकाको सम्मान गर्दै उचित सहयोग र पृष्ठपोषण प्रदान गर्ने,

          

          	
            सिकाइ संस्कृति र शैलीका दृष्टिले अल्पसङ्ख्यक विद्यार्थीलाई विशेष ध्यान दिई निरन्तर पृष्ठपोषण प्रदान गर्ने।

          

        

        
          
            सिकाइका विभिन्न शैलीहरु (
            
              
                Different Learning Styles)
              
            
          
        

        
          1.Visual (spatial) Learner
        

        
          2.Aural (auditory) Learner
        

        
          3.Verbal (linguistic) Learner
        

        
          4.Physical (kinesthetic) Learner
        

        
          5.Logical (mathematical) Learner
        

        
          6.Social (interpersonal) Learner
        

        
          7.Solitary (intrapersonal)
        

        बहुबौद्धिकता र सिकाइ शैलीहरू

        सिकाइ शैलीलाई बहुबौद्धिकता (Multiple Intelligences) सँग सम्बन्धित अवधारणा पनि मानिन्छ । विद्यार्थीको सिकाइ विशेषताको भिन्नतालाई नै बहुबौद्धिकता भनिन्छ। समतामूलक शिक्षणका लागि शिक्षार्थीका निजी विशेषताका आधारमा शिक्षकले आफ्नो सिकाइ शैली व्यवस्थापन सचेततापूर्वक गर्नुपर्दछ।

        शिक्षार्थीका सिकाइमा समानता र भिन्नता हुन्छन् । रूचिपूर्ण सिकाइ र कार्यले विद्यार्थीमा मनोवैज्ञानिक रुचि पैदा गर्छ जसलाई 'न्युरो लिङ्विस्टिक कार्यक्रम' पनि भनिन्छ। सन् १९७० पछि प्रचलित यस पद्धतिले मस्तिष्क र सिकाइको सम्बन्ध व्यवहारसँग कसरी छ भन्ने कुरालाई देखाएको छ। अर्थात् मस्तिष्क र सिकाइको निकट सम्बन्ध भए पनि उपयुक्त व्यवहारको अभावमा मान्छेको ज्ञान ( भाषा) विकसित हुन सक्दैन । त्यसैले शिक्षणमा दृश्यात्मक, श्रवणात्मक, गतिमयता, साङ्गीतिकता, तार्किकता जस्ता बहु पक्षको उपयोग हुन आवश्यक हुन्छ। यी कुराहरूको प्रयोगले नै शिक्षार्थीको सिकाइमा विकास र प्रगति गर्न सकिन्छ । बहुबौद्धिकतामध्ये प्रत्येक विद्यार्थीमा कुनकुन क्षमता छ भनेर विद्यार्थीको वास्तविक क्षमता पहिचान गरी सोका आधारमा शिक्षण गर्न सकेमा मात्र वास्तविक सिकाइ हुन सक्छ। गार्डनरले निम्नानुसारका सात किसिमका बौद्धिकता वा सिकाइ शैलीको वर्णन गरेका छन् :

        
          (क) शाब्दिक / भाषिक सिकारु

        
          (ख) तार्किक / गणितीय सिकारु

        
          (ग) अन्तर्वैयक्तिक सिकारु

        
          (घ) वैयक्तिक / व्यक्तिविशेषको आन्तरिक सिकारु

        
          (ङ) दृश्यात्मक / विशिष्ट सिकारु

        
          (च) शारीरिक / गतिबोधक सिकारु

        
          (छ) साङ्गीतिक / लयात्मक सिकारु

        यी विभिन्न सिकाइ शैली भएका विद्यार्थी पहिचान गरी सोअनुसार शिक्षण गर्ने कार्यकलापका बारेमा तल थप चर्चा गरिएको छ :

        
          	
            भाषिक/शाब्दिक सिकारु : शब्दभण्डार राम्रो हुने, पढ्न मन पराउने, कथाबाट छिटो सिक्न सक्ने र शब्दजालमा रमाउने सिकारु यस क्षमताको हुन्छ। यस्ता विद्यार्थीलाई शब्द खेल, पढाई, खेल, लेखाइ प्रतिस्पर्धा, कथाकथन, हेर र भन, भूमिका निर्वाह गर, शब्दार्थको जोडा मिलाऊ जस्ता क्रियाकलाप दिनु उपयुक्त हुन्छ।

          

          	
            तार्किक / गणितीय सिकारु : कम्प्युटर सजिलै सिक्न र चलाउन सक्ने, समस्या समाधान गर्न सक्ने, वर्गीकरण गर्न, कर्म मिलाउन र श्रेणी मिलाउन रुचि लिने सिकारुहरू यस वर्गमा पर्दछन् । यस्ता विद्यार्थीलाई शब्दजाल (Word puzzle), पढाई जाल (reading puzzle) तार्किक समस्या समाधान, कम्प्युटर खेल, अङ्क खेल, वर्गीकरण, श्रेणीकृत क्रम मिलाउने जस्ता क्रियाकलापबाट शिक्षण गर्नुपर्ने हुन्छ।

          

          	
            अन्तर्वैयक्तिक सिकारु : समूहकार्य, युगलकार्य जस्ता क्रियाकलापहरू र अन्तर्वार्ता, सवेक्षण तथा खेलहरूबाट राम्ररी सिक्ने सिकारु अन्तर्वैयक्तिक बौद्धिकता वा सिकाइ शैली भएको सिकारु हो। यस्ता सिकारुका लागि युगलकार्य, समूहकार्य, मस्तिष्कमन्थन, संवाद, अन्तर्वार्ता, सर्वेक्षण जस्ता क्रियाकलापहरूको प्रयोग गरी शिक्षण सिकाइ गरेमा राम्ररी सिक्न सक्ने हुन्छ।

          

          	
            
              
                
                  
                
              वैयक्तिक / व्यक्तिविशेषको आन्तरिक सिकारु : जुन सिकारुआत्मसमीक्षा गर्न र आत्मप्रतिबिम्बनमारुचि राख्छ, आफ्ना गल्ती सिक्दा रमाउँछ, आत्ममूल्याङ्कन, अभ्यास, डायरी पढ्न र व्यक्तिगत सिकाई, परियोजना कार्य र प्रस्तुतीकरण तथा सिर्जनाता लेखनमा रुचि राख्छ, त्यस्तो सिकारु वैयक्तिक बौद्धिकता वा सिकाइ शैली भएको सिकारु हो। यस्तो सिकारुलाई डायरी पढ्न दिने प्रतिबिम्बन, सिर्जनात्मक लेखन, परियोजना कार्य, वैयक्तिक लक्ष्य निर्धारण जस्ता क्रियाकलापबाट राम्रो सिकाइ गर्न सकिन्छ।

          

          	
            दृश्यात्मक /विशिष्ट सिकारु : जुन सिकारु चित्र बनाएर, तिनको प्रयोग गरेर, चार्ट, म्याप, डायग्रामको प्रयोग गरेर र शब्द चित्र मनोपूर्णता (Completing mind) का माध्यमबाट राम्ररी सिक्दछ, त्यस्तो सिकारु दृश्यात्मक बौद्धिकता भएको सिकारु हो। यस्तो सिकारुले आकार जाल (shape puzzle), मनोचित्र (mind maps), चित्र निर्माण, दृश्यात्मक, डायग्राम, नक्सा निर्माण, भिड़ित आदिबाट राम्ररी सिक्न सक्दछन्।

          

          	
            शारीरिक / गतिबोधक सिकारु : जुन सिकारुले गतिशील विषय, आकर्षक र रुचिपूर्ण तरिका जस्तै : अभिनयात्मक गायन, खेल आदि बाट सिक्दछ त्यस्तो सिकारु शारीरिक गतिबोधक बौद्धिकता भएको सिकारु हो। यस्ता सिकारुलाई पूर्ण भौतिक प्रतिक्रिया (Tootal physical Response), नृत्य, भौतिक क्रियाकलाप, कार्यमूलक गीत, सङ्गीत र खेलहरूको प्रयोग गरी शिक्षण गर्नुपर्दछ।

          

          	
            साङ्गीतिक / लयात्मक सिकारु : जुन सिकारुले गीत र सङ्गीतबाट राम्ररी सिक्दछ, त्यस्तो सिकारु लयात्मक बौद्धिकता भएको सिकारु हो। यस्ता विद्यार्थीलाई सङ्गीत, गीत र chant को प्रयोग गरी शिक्षण गर्नु उपयुक्त हुन्छ।

          

        

        यी विभिन्न सिकाइ शैलीको प्रयोगका लागि शिक्षकले कक्षामा विविध र पर्याप्त क्रियाकलाप सञ्चालन गर्नुपर्दछ । यसो गर्नाले विद्यार्थीको सिकाइ क्षमतामा क्रमशः सुधार आउँछ। भौतिक क्रियाकलाप साना विद्यार्थीका लागि मात्र उपयोगी हुने होइन, माथिल्ला कक्षाहरूमा पनि स्तरअनुसार यिनको प्रयोग गर्नु राम्रो हुन्छ। विद्यार्थीलाई शिक्षकले जति धेरै र विविध क्रियाकलाप गराँउछ, त्यति नै सबै विद्यार्थीले सहजरूपमा सिक्ने वातावरण तयार हुन्छ।

        यसरी शिक्षण सिकाइ सहजीकरणमा विद्यार्थीका वास्तविक रुचि पहिचान गरी त्यस्ता रुचिलाई ध्यान दिई शिक्षण सिकाइ गर्न जरूरी हुन्छ। विद्यार्थीमा रहेका भाषिक, तार्किक/गणितीय, दृश्यात्मक, शारीरिक गतिबोधक, साङ्गीतिक, आन्तरिक, अन्तर वैयक्तिक, प्राकृतिक लगायतका बौद्धिकताका आधारमा क्रियाकलाप र सामग्री तयार पारी शिक्षण गर्नुपर्छ।

      
    
  
    
      
        ४.३ सिकाइका विशेषता र अपवादहरु
      

      
        
          ४
          
            .
          
          ३.१ सिकाइको स्वरूप / स्वभाव
        

        सामान्यतया सिकाइको स्वरुप यस प्रकारको हुन्छ :

        
          	
            सिकाइ निरन्तर प्रक्रिया हो र उत्पादन (product) कदापि होइन।

          

          	
            सिकाइ उद्देश्यपूर्ण र लक्ष्य (goal oriented) केन्द्रित हुन्छ।

          

          	
            सिकाइको क्षेत्र विस्तृत छ। यसले मानवीय व्यवहारको तीनवटै संज्ञानात्मक, मनोक्रियात्मक र अभिवृत्तिमूलक क्षेत्रहरुलाई समेटछ।

          

          	
            सिकाइ सर्वव्यापी (universal) र निरन्तर (continuous) प्रकृया हो। यसको अन्त्य छैन।

          

          	
            सिकाइ नभई नहुने प्रक्रिया पनि हो।

          

          	
            सिकाइ वातावरणको उपज हो र परिपक्वतामा निर्भर हुन्छ।

          

          	
            सिकाइ व्यवहारको सुधार र स्थायी परिवर्तन हो।

          

          	
            व्यवहारहरूको अवलोकन गरेर वा क्षमता मापन गरेर सिकाइ उपलब्धि मापन गर्न सकिन्छ।

          

          	
            सिकाई भइसके पछि व्यक्तिमा स्पष्ट परिवर्तनहरू देखिनु पर्दछ । किनकि सिकाइ हुनुपूर्व त्यस्ता परिवर्तनहरू व्यक्तिमा देखिएको हुँदैनन्।

          

          	
            परिपक्वताका कारण देखिने परिवर्तनहरू (जस्तै उचाइ, मोटोपन, जन्मजात प्रवृत्तिहरू) लाई सिकाइ मानिदैन।

          

          	
            सिकाइ सधैं सकारात्मक मात्र हुँदैन। व्यवहारहरूमा नकारात्मक परिवर्तन पनि सिकाइको उपज नै हो।

          

          	
            सिकाइ सक्रिय पद्धति हो। प्राणी सिक्न स्वयं क्रियाशील हुनुपर्छ।

          

          	
            सिकाई प्रगतिशील परिवर्तन हो। सिकाइबाट पुराना व्यवहार परिवर्तन हुन्छ।

          

          	
            सिकाइ जीवन पर्यन्त प्रक्रिया हो। जन्मदेखि मृत्युसम्म निरन्तर हुन्छ।

          

          	
            यो बौद्धिकतापूर्ण प्रक्रिया हो। चेतन रूपमा मात्र सिकाइ हुन्छ।

          

        

        सिकाई औपचारिक, अनौपचारिक, अभ्यास, तालिम, अवलोकन आदिको माध्यमबाट हुने कार्य हो । त्यसैले यसको स्वभावलाई सीमाङ्कून गर्न सकिँदैन । दृश्य, अदृश्य दुवै रूपमा व्यक्तिले सिकाई कार्य सम्पन्न गर्दछ । ज्ञानात्मक, भावनात्मक, मनोक्रियात्मक पक्षहरुलाई पनि सिकाई प्रक्रियामा उत्तिकै ध्यान पुऱ्याउनु पर्ने हुन्छ । यसर्थ सिकाइलाई समग्रतामा हेरिनुपर्छ । चक्रीयरूपमा चलिरहने निरन्तर प्रक्रियाका रूपमा विश्लेषण गरिनु पर्छ। अतः यो निरन्तर चलिरहने गतिशील प्रक्रिया हो जसलाई विशिष्ट नमुना खाकामा बाधेर सीमावद्ध गरेर व्याख्या गर्न सकिदैन । या अनन्त छ, अपरिहार्य छ, परिवर्तनशील छ, वृद्ध छ र प्रक्रियामा आवद्ध छ।यस्तै स्वभावहरू सिकाइ प्रक्रिया मा उत्पन्न हुने गर्दछन् ।

        
          
            
          
        

        सिकाइ देख्न नसकिने तर व्यवहारबाट अनुभूति गर्न सकिन्छ। सिकेका कुरा बारम्बार प्रयोग गरेमा वा अभ्यास गरेमा सिकाइ स्थायी हुने वा व्यवहारमा स्थायी रूपमा परिवर्तन हुन सक्छ। सिकाइमा स्मरण र विस्मरण (बिर्साइ) दुवै हुन्छ। एकपटक सिकेको कुरा लामो समय प्रयोग नभएर बिर्सने हुन्छ। त्यस्तै सिकाइ लम्बीय र समतलीय दुवै प्रकारको हुन्छ। व्यक्तिको कार्यशैलीमा गुणात्मक परिवर्तन आउनु लम्बीय सिकाइ हो भने सिकेका कुराहरू एकीकृत रूपमा संगठित रूपमा विकास हुनु समतलीय सिकाइ हो।

        
          
            समग्रमा सिकाइको स्वभाव :
          
        

        
          	
            सिकाई के हो भन्ने कुरा सिकाइको स्वरुपवाट अझ प्रष्ट हुन्छ।

          

          	
            व्यवहारमा देखापर्ने परिवर्तनको कारक अभ्यास र अनुभवलाई मानिन्छ।

          

          	
            सिकाइलाई हामी अवलोकन गर्न सक्दैनौ तर सिकाइको कारणबाट भएका नयाँ परिवर्तनहरू (व्यवाहारहरू) लाई अवलोकन गर्न सक्छौ।

          

        

        सामान्यतया सिकाइको स्वरुप यस प्रकारको हुन्छन्ः

        
          	
            सिकाइ व्यवहारको सुधार वा परिमार्जन र स्थायी परिवर्तन हो।

          

          	
            व्यवहार परिमार्जनका लागि अभ्यास आवश्यक हुन्छ।

          

          	
            सिकाइ उद्देश्यपूर्ण र लक्ष्य (goal oriented) केन्द्रित हुन्छ।

          

          	
            सिकाइबाट आदत, ज्ञान, सिप र अभिवृत्ति प्राप्त हुने।

          

          	
            सिकाइ नयाँ तरिकाले कार्य सम्पादन गर्नु पनि हो।

          

          	
            समस्या र व्यवधान समाधान पनि सिकाइ हो।

          

          	
            नयाँ र पुराना अनुभवहरु संश्लेषण गर्नु पनि सिकाइ हो।

          

          	
            पुराना आवश्यक व्यवहारहरु दिगो बनाउनु र नचाहिने व्यवहार छाड्नु पनि सिकाई हो।

          

          	
            उत्प्रेरणा र पुनर्वलद्वारा व्यवहारमा परिवर्तन आउनु पनि सिकाइ हो।

          

          	
            सिकाई भइसके पछि व्यक्तिमा स्पष्ट परिवर्तनहरू देखिनु पर्दछ। किनकि सिकाइ हुनुपूर्व त्यस्ता परिवर्तनहरू व्यक्तिमा देखिएका हुँदैनन्

          

          	
            सिकाइ सधें सकारात्मक मात्र हुँदैन। व्यवहारहरूमा नकारात्मक परिवर्तन पनि सिकाइको उपज नै हो।

          

          	
            सिकाइ सक्रिय पद्धति हो। प्राणी सिक्न स्वयं क्रियाशील हुनुपर्छ।

          

          	
            सिकाइ प्रगतिशील परिवर्तन हो। सिकाइबाट पुराना व्यवहार परिवर्तन हुन्छ।

          

          	
            सिकाई जीवन पर्यन्त प्रक्रिया हो। जन्मदेखि मृत्युसम्म निरन्तर हुन्छ।

          

          	
            यो बौद्धिकतापूर्ण प्रक्रिया हो। चेतन रूपमा मात्र सिकाइ हुन्छ।

          

        

        सिकाइको स्वभाव र प्रकृतिका बारेमा माथि उल्लिखित प्रसङ्गले के स्पष्ट हुन्छ भने सिकाइ विशेष गरी मनोवैज्ञानिक प्रक्रिया हो। सिकारुले प्राप्त सूचनाहरू प्रशोधन गर्दे सिक्दछ। सूचना प्रशोधन विभिन्न उद्दीपकद्वारा प्रभावित हुन्छ। यसका लागि निश्चित प्रक्रिया अपनाउँछ । सिकाइ प्रक्रियामा रहँदा सिकारुले आन्तरिक र बाह्य (Covert and Overt) दुवै प्रकारका क्रियाकलापद्वारा अनुभव बटुल्छ र लक्ष्य हासिल गर्दछ। त्यसका लागि मनोवैज्ञानिकहरूले निम्नलिखित चारवटा प्रयत्न/प्रक्रिया आवश्यक मान्छन्।

        
          
            
              (
            
            क) उत्प्रेरणात्मक प्रणाली (
            
              
                Motivational System):
              
            
          
          सिकाई एउटा उत्प्रेरणात्मक प्रणाली हो। किनभने उत्प्रेरित व्यक्ति मात्र सिकाइका निम्ति स्वभाविक रूपले आकर्षित हुन्छ र सिकाइ प्राप्त हुन्छ । उत्प्रेरणाले सिकारुलाई आन्तरिक रूपमा जाँगर ल्याउने र क्रियाशील बनाउन सहयोग पुऱ्याउँछ।

        
          
            
              
                (
              
            
            ख) संज्ञानात्मक प्रणाली (
            
              
                Cognitive System):
              
            
          
          सिकाई एउटा संज्ञानात्मक प्रणाली हो। सिकाइ प्रक्रियामा रहँदा मानसिक प्रक्रियालाई पूरा गर्नुपर्छ । सिकारु विभिन्न उद्दीपकहरुलाई व्यवस्थित गर्न, सङ्गठित गर्न र समस्या समाधान गर्न प्रयत्नशील रहन्छ। ज्ञान आर्जन गर्ने, स्मरण गर्ने, तिनीहरूलाई पुनः स्मरण गर्ने, सङ्गठित गर्ने, विश्लेषण संश्लेषण गर्ने जस्ता विविध मानसिक व्यवहारद्वारा समस्या समाधान गर्नु संज्ञानात्मक कार्य हो।

        
          
            
              
                (
              
            
            ग) अभिवृत्तिमूलक प्रणाली (
            
              
                Attitudinal System
              
            
          
          ): सिकाइ एक अभिवृत्तिमूलक प्रणाली हो । यस प्रणालीलाई निचोड निकाल्ने वा मूल्याङ्कन पक्षसमेत भनिन्छ । यस विधिले उद्दीपकबाट प्राप्त जानकारीबाट कुनै पनि कुराको मूल्य मापन गर्नेछ। सिकाइ प्रक्रियामा रहँदा व्यक्तिको अभिवृत्तिले मूल्याङ्कनात्मक प्रक्रिया अपनाउने गर्दछ। यस क्रममा उपस्थित विविध उद्दीपकहरूलाई सिकारुले मूल्य दिने गर्छ । लक्ष्य प्राप्तिमा सामना गरिएका उद्दीपकहरुलाई वा उद्दीपकीय सूचनाहरुलाई जाँचबुझ गरी तिनीहरूको मूल्य र प्रयोग योग्यता स्पष्ट गरिन्छ।

        
          
            
              
                (
              
            
            घ) स्वयं केन्द्रित प्रणाली (
            
              
                Self-system):
              
            
          
          सिकाई एउटा स्वयं केन्द्रित वा आत्मकेन्द्रित प्रणाली हो । किनभने सिकारुले आफूमा निहित भावना, सक्रियता, रुचि तथा कार्य प्रणालीको समुचित रूपमा प्रयोग गरी सिकाइलाई सफल बनाउने गर्छ। यस प्रणालीले सिकारुको रुचि, इच्छा, अभिप्राय, अनुभव बटुल्ने क्रममा स्वयं अनुभूति गर्दछ । स्वयं केन्द्रित प्रणाली जागरुक भएमा सिकेका कुरा दिगो हुन्छन्।

        
          
            
          माथिको कार्य प्रक्रियाका माध्यमबाट सिकाइ उत्पादन (उपज) का रूपमा प्राप्त हुन्छ। माथिका कुरा सम्पन्न भइसकेपछि सिकारूमा व्यवहारमा परिवर्तन देखा पर्छ, तिनीहरू सिकारुका उपज हुन्। यस्ता उपज/उत्पादन (Vertical information, Intelligence skill, Attitutde, Motor skill, Congnitive Strategies) आदिका रूपमा प्राप्त हुने गर्दछन्।

        
          
            सिकाइको स्वभाव सम्बन्धी केही थप मनोवैज्ञानिक अवधारणाहरू
          
        

        
          	
            साहचर्यवादी (Associationists) धारणा : सिकाई मानसिक घटनाका साहचार्य (क्रियाकलाप) मा आधारित हुन्छ (Learning depends in a fundamental way, upon association of mental events)

          

          	
            व्यवहारवादी धारणा (Behaviouristic): सिकाई भनेको उचित, उद्दीपकसँग इच्छित प्रतिक्रियाको संयोजन गर्नु हो। (Learning is the promotion of desired response to appropriate stimuli)

          

          	
            ज्ञानवाद/संज्ञानवाद (Cognitivism):सूचना प्रशोधन र निर्णय गर्ने व्यवहारद्वारा नै ज्ञानको सङ्गठन गर्न सकिन्छ। (Learning is a process of organization of knowledge through information processing and decision making behaviour)

          

          	
            गेस्टल्टवाद (Gestaltism):सिकाई भनेको व्यक्तिभित्र अन्तरदृष्टि वा ज्ञान र सूचना बढाउनु हो । (Learning is the promotion of insight (knowledge) in a person.

          

          	
            संकलनवाद (Reinformentalism):प्राणीका वरिपरिका वातावरणमा व्यवस्थित परिवर्तन ल्याई इच्छित प्रतिक्रिया सम्भावनालाई सकेसम्म प्रवर्धन गर्दछ । (Learning is successive or systematic changes in organisms' environment to increase the probability of desired responses.)

          

          	
            सम्बन्धवाद (Connectionism):इच्छित उद्दीपक-प्रतिक्रियाबीचको सम्बन्ध प्राप्तिको प्रक्रियालाई उकास्नु वा दरिलो पार्नु नै सिकाइ हो। (Learning is the promotion of acquisition of desired S-R connections.)

          

        

      
      
        
          ४
          
            .
          
          ३.२ सिकाइका तीन नियमहरु
        

        यस प्रकारको सिकाइमा Throndike ले निम्न तीन प्रकारको नियम लागू हुने सिद्धान्त प्रतिपाद गरे:

        
          (
          
            क) तयारीको नियम
           : सिक्ने व्यक्ति शारीरिक एवं मानसिक रूपले सिक्नका लागि तयारी अवस्थामा हुनुपर्छ भन्ने कुरा नै तयारीको नियम हो । सिकाइको यस नियमानुसार व्यक्ति आन्तरिक अर्थात् मानसिक रुपले र बाह्य अर्थात शारीरिक रूपले सिक्नका लागि तयार हुनुपर्छ । अर्थात् सिक्ने व्यक्तिमा सिक्नका लागि आन्तरिक रुचि एवं आकांक्षा भएन भने उसको सिकाइमा एकाग्रता नभई अपेक्षित उपलब्धि हासिल हुन सक्दैन । त्यस्तै बाह्य रूपमा अर्थात् शारीरिक रूपमा सिक्न व्यक्ति सक्षम हुनुपर्छ ।

        
          
            
              
                (
              
            
            ख) असर/प्रभावको नियम
           : उत्तेजनाको उपस्थितिमा उत्प्रेरित भएर सिक्नुलाई असरको नियम भनिन्छ । उत्तेजनाप्रतिको प्रतिक्रियाको असरले उत्तेजक र प्रतिक्रियाबीचको सम्बन्धलाई बलियो वा कमजोर बनाउँछ भन्नु नै असरको नियम हो । यदि सिकाइको प्रक्रियामा पुरस्कार, प्रोत्साहन, प्रशंसाजस्ता सकारात्मक असर पार्ने कुरा दिइएमा सिक्नका लागि विद्यार्थी बढी तत्पर र उत्प्रेरित हुन्छ । नकारात्मक असर अर्थात् दण्ड हतोत्साह, आरोपजस्ता कुराहरू दिइएमा विद्यार्थी सिक्नका लागि उत्सुक हुँदैन र सिकाइको प्रक्रिया बारम्बार दोहोऱ्याउन मान्दैन । असरको नियम अनुसार सिकाइको प्रक्रियामा सबलीकरण वा उत्प्रेरक पहिला दिइन्छ र त्यसका आधारमा कार्य गराइन्छ ।

        
          
            
              
                (
              
            
            ग) अभ्यासको नियम
           : यदि सिकाइमा अभ्यास गरियो वा प्रयत्न गरियो भने मात्र सिक्न खोजेको कुरा पूर्ण हुनेछ । सिकाइको नियमअनुसार कुनै व्यक्तिले केही कुरा एकै पटकमा सिक्न सक्दैन । अर्थात् त्यसरी सिकेका कुरा पक्का र स्थायी हुँदैनन् । स्थायी रूपमा सिक्नका लागि पटक-पटक अभ्यासको आवश्यकता पर्दछ । तर अभ्यास गराउँदा सिक्ने व्यक्तिमा तत्परता र परिपक्वता आएको हुनुपर्छ । त्यस्तै कुनै गलत बानी परेको व्यक्तिलाई त्यस्तो गलत बानी छुटाउन पछि धेरै अभ्यास गर्नुपर्दछ । जस्तै- चुरोट, सुपारी खाने बानी परेको व्यक्तिलाई त्यस्तो बानी छुटाउन अभ्यासको आवश्यकता पर्दछ । यसरी एक किसिमको सम्बन्धलाई कमजोर बनाउँदा चाहेअनुसारको अर्को सम्बन्ध बलियो हुन्छ भने त्यसलाई अभ्यास भनिन्छ ।

      
      
        
          ४
          
            .
          
          ३.३
           सिकाइका अपवादहरु
        

        सिकाइका अपवाद भनेको सिकाइ सिद्धान्त लागु नहुने परिवेश हो । सिकाइको अवधारणा वा सिद्धान्त व्यवहारमा लागु नहुनु सिकाइका अपवाद हुन् । सिकाइको परिभाषा, अर्थ र अवधारणामा उल्लेख भए अनुसार सिकाइ अनभुव, तालिम र प्रयोगबाट व्यवहारमा परिवर्तन आउनु सिकाइ हो। अर्थात् सिकाइ मानिसको व्यवहार, अनुभव र क्रियाकलापमा परिवर्तन आउनु हो। सिकाइले सिकारुको व्यक्तिको व्यवहारमा स्थायी रूपमा परिवर्तन ल्याउन सक्छ तर अस्थायी रूपमा आएको परिवर्तन सिकाइ होइन । त्यसैले सिकाइ भन्नु व्यवहारमा स्थायी रूपले परिवर्तन आउनु हो। तर यसरी स्थायी रूपमा व्यवहारमा परिवर्तन नआई क्षणिक रूपमा आउन व्यवहार परिवर्तन सिकाइको स्वरूप वा नियमभित्र पर्दैन । यसरी सिकाइको अर्थ र अवधारणाभित्र नरही क्षणिक रूपमा हुने

        
          
            
          व्यवहारको परिवर्तन, जन्मजात प्रवृत्ति, सहज क्रिया र परिपक्वताका कारण हुने परिवर्तन सिकाइका अपवाद हुन्। संक्षेपमा सिकाइका अपवाद यस प्रकार छन् :

        
          
            
              
                (
              
            
            १) जन्मजात प्रवृत्ति
           : कुनै प्राणी वा मानिसको जन्मजात प्रवृत्तिबाट व्यवहारमा देखिने परिवर्तन सिकाइ होइन । जस्तै : माछा पौडिनु, माकुराले कलात्मक जालो बनाउनु, चरा उड्नु, बाँदर एउटा रुखबाट अर्को रुखमा फङ्कनु/उफ्रनु, जस्ता प्रवृत्ति सिकाइ होइन । यी व्यवहार प्राणीको जन्मजात रूपमा प्राप्त भएका हुन्।

        
          
            
              
                (
              
            
            २) सहज क्रिया
           : मानिसले आँखा झिम्क्याउनु, उभिएर हिंडनु, घुँडा वा कुहिनो खुम्चिनु जस्ता क्रिया सिकाइबाट आएका व्यवहार परिवर्तन होइनन्।

        
          
            
              
                (
              
            
            ३) परिपक्वता
           : उमेर अवस्था अनुसार प्राणी वा मानिसमा आउने स्वाभाविक परिवर्तन सिकाइका कारण नभई परिपक्वताका कारण भएका भएको परिवर्तन हुन् । जस्तै मानिस बोल्नु, बच्चा अवस्थामा क्रमश बस्नु, उभिनु, दौडिनु, जस्ता कार्य परिपक्वताका कारण हुने कार्य हुन्। यी शारीरिक क्रिया/प्रक्रिया हुन्, सिकाई होइन।

        
          
            
              
                (
              
            
            ४) क्षणिक व्यवहार परिवर्तन
           : विभिन्न कारणले मानिसमा आउने क्षणिक व्यावहारिक परिवर्तनलाई सिकाइ भनिन्न। जस्तै : थकान, विरामीपन, नशालु औषधी सेवन, मादक पदार्थ सेवन आदिबाट देखा पर्ने क्षणिक व्यवहार परिवर्तनलाई सिकाइ मानिन्न ।

      
    
  
    
      
        ४.४
        
          
        
        सिकाइका सिद्धान्तहरू
      

      सिकाई कसरी हुन्छ भन्ने बारेमा विभिन्न मूल्य, मान्यता, परीक्षण प्रयोग आदिबाट निकालिएका निष्कर्षबाट सामान्यीकरण (Gerneralization) भएका मान्यतालाई सिकाइ सिद्धान्त भनिन्छ । सिकाइ कसरी हुन्छ, के गर्दा सिकाइ प्रभावकारी हुन्छ आदि बारेमा प्रचलित सैद्धान्तिक मान्यता नै सिकाइ सिद्धान्त हुन्। जस्तै :

      
        
          
          
          
          
          
        
        
          
            	
              क्र.स
            
            	सिद्धान्त
            	कहिले
            	प्रतिपादक
            	प्रयोग गरेको जनावर
          

        
        
          
            	१.
            	शास्त्रीय सम्बन्धन सिकाइ
            	सन् १९०४
            	प्याब्लभ
            	कुकुर
          

          
            	२.
            	कार्यपरक सम्बन्धन सिद्धान्त
            	सन् १९३८
            	स्किनर
            	मुसा
          

          
            	३.
            	भूल र प्रयत्न सिद्धान्त
            	सन् १९१३
            	थर्नडाइक
            	बिरालो
          

          
            	४.
            	अन्तदृष्टि सिकाइ सिद्धान्त
            	सन् १९१२
            	कोहलर
            	चिम्पान्जी
          

          
            	५.
            	तहगत सिकाइ सिद्धान्त
            	सन्
            	रबर्ट एम. ग्याग्ने
            	
              -
            
          

          
            	६
            	निर्माणवादी सिद्धान्त
            	सन् १९२९-१९३२
            	लेभ सेमेनोभिच भिगोत्स्की
            	
              -
            
          

        
      

      यहाँ उपर्युक्त सिकाइ सिद्धान्तहरूको बारेमा संक्षिप्त चर्चा गरिएको छ ।

      
        
          ४.४.१शास्त्रीय सम्बन्धन सिद्धान्त (
          
            Classical Conditioning Theory)
          
        

        यो सिद्धान्तको प्रतिपादक रसियन मनोवैज्ञानिक Ivan P. Pavlov हुन्। यो सिद्धान्त कुकुरमाथि गरिएको अध्ययनमा आधारित छ ।

        
          
            सिद्धान्तका मान्यता
          
        

        
          	
            कुनै पनि उत्तेजनाप्रति प्राणीले प्रतिक्रिया व्यक्त गर्छ ।

          

          	
            अभ्यासले सम्बन्ध स्थापना हुन्छ ।

          

          	
            अप्रत्यासित अस्वभाविक उत्तेजनाबाट पनि स्वाभाविक प्रतिक्रिया उत्पन्न हुन जाने र यसको निरन्तर प्रयासले बानीको विकास हुन जाने ।

          

        

        
          
            सम्बन्धन प्रत्यावर्तन सिद्धान्तको मूल मर्म
          
        

        
          	
            अस्वभाविक उत्तेजनाप्रति पनि स्वाभाविक जस्ते प्रतिक्रिया देखाई सिकाइ गर्ने प्रक्रियालाई सम्बन्ध प्रत्यावर्तन सिद्धान्त भनिन्छ ।

          

          	
            स्वाभाविक प्रतिक्रिया उत्पन्न गराउने उद्दीपकसँग अस्वभाविक उद्दीपकको बारम्बारको प्रस्तुतीकरणबाट अस्वभाविक उद्दीपक र प्रतिक्रियाबीच सम्बन्ध निर्माण हुन्छ ।

          

          	
            उद्दीपक र प्रतिक्रियाको साहचर्यबाट सिकाइ हुन्छ ।

          

        

        
          
            प्याभलभको उदाहरण
          
        

        एउटा भोको कुकुरलाई कोठामा राखियो । उसलाई घण्टीको आवाज दिएको लगतै खाना दिने गरियो । यो कार्यलाई केही समयसम्म निरन्तरता दिइयो । यसपछि कुकुरलाई घण्टीको आवाज मात्र दिइयो तर खाना दिइएन । यसरी घण्टीको आवाज मात्रै दिंदा र खाना नदिंदा पनि कुकुरले ऱ्याल निकाल्यो । किनकि कुकुरले घण्टीको आवाज सुनेपछि खाना आउने कुरा सिकिसकेको थियो । घण्टीप्रतिको यो प्रतिक्रिया नै सम्बन्ध प्रत्यावर्तको सिद्धान्त हो ।

        
          
            
          माथिको उदाहरणमा खाना स्वभाविक उत्तेजना (Unconditional Situmulus, UCS) हो । यसलाई देखेर ऱ्याल चुहाउन स्वभाविक प्रतिक्रिया (Unconditional Response-UCR) हो । घण्टी एउटा प्रभावहीन उत्तेजक (Netural stimulus) हो। घण्टी अस्वभाविक उत्तेजना (conditional simulus-CS) बन्यो र कुकुरले ऱ्याल चुहायो । यसरी कुकुरले याल चुहाउनु चांहिं अस्वाभाविक प्रतिक्रिया (CR) हो । यो नै Pavlov को सम्बन्ध प्रत्यावर्तनको सिद्धान्त हो ।

        
          
            प्याभलभ (
            
              
                Pavlov) 
              
            
            को शास्त्रीय सम्बन्धन
          
        

        प्रत्यावर्तन (Classical Conditioning) को प्रयोगलाई निम्नानुसार ३ चरण ((i), (ii) (iii)) सूत्रबद्ध गरी स्पष्ट गर्न सकिन्छ :

        
          	
            
              
                सम्बन्ध प्रत्यावर्तन हुनु अगाड़ि
              
            

          

        

        
          	
            पहिलो चरण - स्वभाविक उत्तेजना (USC) खाना - स्वभाविक प्रतिक्रिया (UCR) - ऱ्याल निकाल्नु

          

          	
            दोस्रो चरण - अस्वभाविक उत्तेजना (CS) - यताउता हेर्नु, कान ठाडो पार्नु (UCR), घन्टी बजाउनु (CS) - र्याल निकाल्नु (CR)

          

        

        
          	
            
              
                सम्बन्ध प्रत्यावर्तनको अवस्था
              
            

          

        

        
          	
            तेस्रो चरण - घण्टी + खाना (USC + CS) - ऱ्याल निकाल्नु (UCR)

          

        

        
          	
            घन्टी बजाइ खाना दिने प्रक्रियाको पुनरावृत्ति - सम्बन्ध प्रत्यावर्तन पछि

          

          	
            अस्वभाविक उत्तेजना (CS)-अस्वभाविक प्रतिक्रिया (CR), घन्टी बजाउनु (CS)- ऱ्याल निकाल्नु(CR)

          

        

        शास्त्रीय सम्बन्धन प्रत्यावर्तन सिकाइका विशेषताहरू

        
          	
            
              
                उत्तेजना/उद्दीपक सामान्यीकरण
               : उत्तेजना सामान्यीकरण भन्नाले कुनै संवेदनशील वा विशिष्ट उत्तेजनाप्रति मात्र प्रतिक्रिया नजनाई सँगसँगै आउने अन्य समान उत्तेजनाप्रति पनि उस्तै प्रतिक्रिया देखाउनु हो। घण्टी बजेपछि खाना आउँदछ भनेर बुझ्नु र त्यसप्रति खाना आउँदा जस्तै प्रतिक्रिया देखाउनु उत्तेजना/उद्दीपक सामान्यीकरण (Stimulus generalization) हो।

          

          	
            उत्तेजना/उद्दीपक विभेदीकरण (Stimulus Discrimination) : कुनै खास उत्तेजनाप्रति देखाउने प्रतिक्रियालाई लामो समयसम्म अभ्यास (Conditioning) गराएपछि सिकारु परिचित उत्तेजना र अपरिचित उत्तेजना बीचको फरक, विभेद (Discriminate) छुट्याउन सक्ने अवस्थामा पुग्दछ । अर्थात् अपरिचित उत्तेजनाहरूको बीचबाट परिचित उत्तेजनालाई अलग गर्न सक्नु, चिन्नु, छुट्याउनु आदिलाई उत्तेजना विभेदीकरण भनिन्छ।

          

          	
            
              
                विपरीत सम्बन्ध प्रत्यावर्तन (
                
                  
                    Uncoditoning
                  
                
              
              ) : विपरीत सम्बन्ध प्रत्यावर्तन भन्नाले सम्बन्ध प्रत्यावर्तनबाट (Conditioning) सिकेका कुरालाई सम्बन्ध प्रत्यावर्तनकै माध्यमबाट हटाउने प्रक्रियालाई विपरीत सम्बन्ध प्रत्यावर्तन (Unconditioning) भनिन्छ।

          

          	
            
              
                विलोपन वा लोप हुनु (
                
                  
                    Extinction)
                  
                
              
               : सम्बन्ध प्रत्यावर्तनद्वारा सिकिएको सिकाइ स्वभाविक र अस्वभाविक उत्तेजनाको सम्बन्ध छुट्याइदियो भने सिकाइ लोप हुन्छ । एक पटक सम्बन्ध प्रत्यावर्तनको माध्यमबाट सिकेको सिकाइ पुनर्बलका रूपमा मासु दिन छाड्यो भने सिकाइ लोप हो।

          

          	
            
              
                 स्वतः प्राप्ति वा आकस्मिक सिकाइ (
                
                  
                    Spontaneous recovery)
                  
                
              
               : एक पटक सिकिसकेको सिकाइबीचमा कुनै कारणले सिकाइमा बाधा वा अवरोध आई सिकाइ नहुनु स्वतः प्राप्ति वा आकस्मिक सिकाइ हो। यस्तो अवस्थामा सिकाइ पूर्ण रूपले लोप नभई सिकाइमा बाधा वा अवरोध मात्र आएको हुन्छ। यसलाई फेरि पहिलेकै जस्तो परिस्थितिमा उत्तेजना प्रस्तुत गऱ्या भने तुरुन्तै सिकाइ प्राप्ति हुन्छ। यसलाई ने स्वतः प्राप्ति भनिन्छ।

          

          	
            
              
                उच्चस्तरीय अनुबन्ध (
                
                  
                    Higher order conditioning)
                  
                
              
               : अनुबन्धित क्रिया स्थापित भएपछि विकासको सम्भावनाकी एउटा नयाँ रूप बन्न पुग्छ। यस्तो अवस्थामा अनुबन्धित उत्तेजना (CS) एउटा नयाँ अनुबन्धित उत्तेजना (CS) सँगै प्रस्तुत हुन जान्छ।

          

        

        यस सिद्धान्तका आलोचना (अवगुण)

        
          	
            यस सिद्धान्तमा तर्क, चिन्तन, कल्पना भन्दा पनि उत्तेजना र प्रतिक्रियालई बढी महत्त्व दिइएको।

          

          	
            यो सिद्धान्तबाट प्राप्त सिकाइ स्थायी हुँदैन किनकि उत्तेजना र अभ्यासबाट सम्बन्ध विच्छेद भयो भने प्रतिक्रिया शून्य हुँदै जान्छ।

          

          	
            यो सिद्धान्त साना वालक र पशुहरूमा मात्र लागू हुन सक्छ।

          

          	
            यस सिकाइमा प्रतिक्रिया अस्वभाविक हुन्छ, जसको आधारमा स्वभाविक ढङ्गबाट सिकाइको व्याख्या विश्लेषण गने कठिन हुन्छ।

          

          	
            सबैजसो सिकाइका अभ्यासको आवश्यकता पर्छ नै भन्ने हुँदैन न त लोभ र प्रलोभनकै कारणले मात्र सिकाइ हुन्छ।

          

          	
            यस सिद्धान्तले अभ्यास र पुनर्वलमा बढी महत्त्व दिएको छ।

          

        

        
          
            
          
        

        शास्त्रीय सम्बन्धन प्रत्यावर्तन सिकाइको सिकाइमा प्रयोग

        
          	
            सम्बन्ध प्रत्यावर्तन सिकाइको शैक्षिक उपयोग निम्न पक्षहरूमा हुन्छ :

          

          	
            असल बानी व्यहोराको विकास गर्न

          

          	
            व्यवहार विकास गर्न, परिमार्जन गर्न

          

          	
            खराब बानी व्यवहारको कटौती गर्न

          

          	
            अपेक्षित व्यवहार विकास वा परिमार्जन गर्न

          

          	
            खेलकुद तथा अतिरिक्त क्रियाकलापलाई प्रभावकारी बनाउन

          

          	
            आदत निर्माण र अनुशासन कायम गर्न

          

          	
            संवेगात्मक प्रतिक्रियाहरूको शिक्षण गर्न

          

          	
            पशुहरुलाई तालिम दिन

          

          	
            शाब्दिक संयोजनको सिकाइ/शाब्दिक सिकाइ शिक्षण गर्न

          

          	
            विशिष्ट डर देखाएर सिकाउन

          

          	
            राम्रा वानीहरूको विकास गर्न

          

          	
            उद्दीपक र प्रतिक्रियाबीच सम्बन्ध स्थापित गर्न उद्दीपक विभेदीकरण र उद्दीपक सामान्यीकरण गर्न

          

        

      
      
        
          ४.४
          
            .
          
          २
           कार्यपरक/क्रियापरक सम्बन्धन सिद्धान्त (
          Operant Conditioning Learning) 
        

        
          
            परिचय
          
        

        
          	
            यसलाई नेपालीमा क्रियापरक, कार्यपरक, क्रियात्मक आदि नामले चिनिन्छ।

          

          	
            व्यवाहारवादी मनोवैज्ञानिक Burrhus Frederic Skinner (B.F. Skinner) अमेरिकाको हार्वड विश्वविद्यालयको मनोविज्ञानका प्रध्यापक थिए।

          

          	
            उनको Behaviour of Organization (1983) पुस्तकमा मुसामाथिको एउटा प्रसिद्ध प्रयोगका आधारमा तयार गरिएको सिद्धान्त Operatnt Conditioning Learning Theory हो।

          

          	
            यस सिद्धान्तका अनुसार प्राणी (organism) ले उद्दीपक (Stimulus) पाउन प्रतिक्रिया (operant) व्यक्त गर्नुपर्दछ । अर्थात् पहिला प्रतिक्रिया (operant) र पछि मात्र Reward (पुर्नवल) वा उद्दीपक (Stimulus) पाउँछ।

          

          	
            यसरी प्राप्त भएको प्रतिक्रिया बारम्बार दोहोऱ्याई बानीका रुपमा विकास गर्नुलाई कार्यपरक सम्बन्ध प्रत्यावर्तन (Operant Condition) भनिन्छ । यसबाट व्यवहारमा जुन परिवर्तन आउँछ त्यसलाई नै कार्यपरक सम्बन्ध प्रत्यावर्तनको सिकाइ (Operant corditioning learning) भनिन्छ।

          

          	
            यस सिद्धान्त अनुसार Reward पाउन प्रतिक्रिया जनाउनु पर्छ। प्रतिक्रिया नजनाएसम्म सिकाइ नहुने भएकाले यसलाई प्रतिक्रिया प्रधान (R-type or Response type) सिकाइ सिद्धान्त भनिन्छ भने कुनै विशेष उत्तेजनाका लागि प्रतिक्रिया व्यक्त गर्न सिक्नु प्रतिक्रियात्मक व्यवहार (Respondent behavior) हो । यस्तो सिकाइलाई S type learning भनिन्छ । तर उत्तेजनाका कारणले व्यवहारको रुप स्थापित हुने सिकाइ R type learning हो।

          

          	
            यस सिद्धान्तको प्रतिपादन गर्दा सिकाइका क्रममा देखा पर्ने प्राणीका व्यवहारलाई प्रतिक्रियात्मक (Respondent) र क्रियात्मक (operant) गरी दुई वर्गमा बाँड़ने गरिन्छ। यस अनुसार सिकाइलाई दुई प्रकारमा बाँड्न सकिन्छ :

          

        

        
          	
            
              'S' प्रकारको सम्बन्ध प्रत्यावर्तन (S type conditioning)

          

          	
            
              'R' प्रकारको सम्बन्ध प्रत्यावर्तन (R Type conditioning)

          

        

        
          
            मुसामाथिको प्रयोग (
            
              
                Experiment on Rat)
              
            
          
        

        
          	
            यो सिद्धान्त मुसामाथिको प्रयोगमा आधारित छ। उनले यो प्रयायेगका लागि एउटा ध्वनि नियन्त्रण बक्स (Sound proof box) बनाए, जसलाई 'Skinner Box' भनिन्छ। त्यस बाकसभित्र एउटा मुसो राखिन्छ र जब मुसो लिभर (lever) थिच्छ तब खाना आउथ्यो।

          

          	
            यस सिद्धान्तमा लिभर (lever) थिच्दा खाना आउनु पुर्नवलीय उद्दीपक (Reinforcement Stimulus) हो। जब लिभर थिच्दा खाना आउँछ तब मुसोले लिभर थिच्नु नै सिकाइ हो। बाकस वातावरण हो। यहाँ एकपटक पुर्नवल प्राप्त भएपछि उक्त व्यवहारको दर बढ्छ। यसरी नै व्यवहार वा बानीको विकास हुन्छ।

          

          	
            मुसाले लिभर थिचेपछि प्राप्त गर्ने खानालाई पुर्नवलीय उद्दीपक (Reinforcement Stimulus - RS) भनिन्छ । यसरी पुर्नवलीय उद्दीपक (Rs) वाट देखापर्ने वाह्य परिवर्तन नै सिकाइ हो।

          

          	
            व्यवाहारको विकास (सिकाइ) स्किनरका अनुसार तलको प्रक्रियाअनुसार हुने गर्दछ :

          

        

        
          CS ↔︎
          
          CR 
          
          UCS
          
          ↔︎
          
          UCR
        

        लिभर (lever) थिन्नु (press) खाना (food) खानु (Eat)

        
          
            
          
        

        
          
            सिद्धान्तका मान्यता
          
        

        
          	
            उत्तेजनाको प्राप्तिका लागि पहिला प्रतिक्रिया गर्छ ।

          

          	
            सिक्नका लागि प्राणीले वातावरणमा भएका उत्तेजना प्राप्तिपछि प्रतिक्रिया गर्दैन ।

          

          	
            प्रतिक्रिया पछि स्वतः उत्तेजना प्राप्त गर्दछ भन्ने कुरामा यो सिद्धान्तको मान्यता रहेको छ ।

          

          	
            यो सिद्धान्त R-S (Response - Stimulas) सिद्धान्तमा आधारित हुन्छ ।

          

          	
            सिकाइका लागि स्वयम् सिकारुले प्रयास गर्नुपर्छ ।

          

        

        
          
            कार्यपरक सम्बन्धन प्रत्यावर्तन सिकाइ (
            
              
                Operant Conditioning) 
              
            
            को मूल मर्म
          
        

        
          	
            सिकाइका लोग उत्तेजनानै चाहिन्छ भन्ने जरुरी छैन ।

          

          	
            सिकारुको सक्रियतामा सिकाइ हुन्छ ।

          

          	
            सिकाइका लागि पुनर्वल (Reinforcement) र अभ्यासको जरुरत पर्दछ ।

          

          	
            सिकारुप्रतिक्रिया भौतिक चाल उद्दीपक सिकाइ प्रक्रियाको माध्यम जरुरी हुन्छ । (सिकारु सक्रिय हुनुपर्ने, सक्रियताका आधारमा प्रतिक्रिया व्यक्त हुने, प्रतिक्रियाले शारीरिक चाललाई बढ़ावा गर्ने, यसले उद्दीपक प्राप्त गर्ने र बानीको विकास हुन गई सिकाइ हुने)

          

        

        कार्यपरक सम्बन्धन प्रत्यावर्तनका मुख्य विशेषताहरू (Main Features of Operant Conditioning) 

        यस सिद्धान्तका मुख्य विशेषता यस प्रकार छन्ः

        
          	
            
              
                व्यवहारको बनोट (
                
                  
                    Behaviour Shapping)
                  
                
              
            

          

        

        
          	
            व्यवहारहरूमा स्थायित्व प्रदान गर्नु नै Behaviour shapping हो।

          

          	
            यस सिकाइ प्रक्रियामा अपेक्षित प्रतिक्रियालाई पुर्नवल प्रदान गरिन्छ र व्यवहारमा स्थायित्व कायम गरिन्छ।

          

          	
            यस सिद्धान्तको मुख्य उद्देश्य सिकारुको व्यवहारमा हामीले चाहे जस्तो परिवर्तन ल्याउनु हो । त्यसैले यस सिद्धान्तको मुख्य विशेषता Behaviour shapping लाई भनिन्छ।

          

        

        
          	
            
              
                प्रतिक्रियाहरूको निर्भरता (
                
                  
                    Response Contingency)
                  
                
              
            

          

        

        
          	
            यस सिद्धान्तअनुसार सिकारुले प्रतिक्रिया (Response) नदेखाए सम्म पुर्नवल सम्बलन (Reinforcement) प्राप्त गर्न सक्दैन। उत्तेजना पाउनका लागि नै प्रतिक्रिया जनाउनुपर्छ।

          

          	
            यस सिकाइ सिद्धान्तलाई प्रतिक्रिया प्रधान सिकाइ सिद्धान्त (Responce-type learning theory) भनिन्छ।

          

        

        
          	
            
              
                पुर्नवल तालिका (
                
                  
                    Reinforcement Schedule)
                  
                
              
            

          

        

        
          	
            जब सिकारु (मुसो) ले प्रतिक्रिया जनाउँछ तब उसले पुनर्वल प्राप्त गर्दछ। यसरी पुर्नवलको राम्रो तालिकाले प्रतिक्रियालाई बारम्बार दोहोऱ्याउन प्रोत्साहन गर्दछ र राम्रो बानीको विकास गराइन्छ।

          

          	
            यस सिद्धान्तमा खाना पुनर्वल हो। लिभर थिच्यु प्रतिक्रिया हो।

          

          	
            स्किनरले पुनर्वल दुई तरिकाले दिनुपर्ने कुरा बताएका छन्ः

          

        

        
          (क) निरन्तर पुनर्वल (Continuous reinforcement)

        
          (ख) आंशिक पुनर्वल (Fixed Interval Reinforcement)

        
          (ग) निश्चित अनुपातिक पुनर्वल तालिका (Fixed Ratio Reinforcement)

        
          (घ) अनिश्चित पुनर्वल तालिका (Variable Reinforcement)

        
          	
            
              
                प्रतिक्रिया (
                
                  
                    Response)
                  
                
              
            

          

        

        
          	
            प्रतिक्रिया पुनर्वलसँग सम्बन्धित हुने। प्रतिक्रिया प्राणीको व्यवहारको मुख्य पक्ष हो। यस्तो प्रतिक्रियालाई स्किनरले दुई प्रकारमा बाँडेका छन् :

          

        

        
          (i) प्रतिक्रियात्मक व्यवहार (Respondent behaviour)

        
          (ii) क्रियात्मक व्यवहार (Operant behaviour)

        
          
            कार्यपरक सम्बन्धन सिकाइका शैक्षिक प्रयोगहरु (
            
              
                Educational Implication of Operant Conditioning)
              
            
          
        

        
          स्किनरको सिकाइ सिद्धान्तका विभिन्न शैक्षिक उपयोगिताहरू छन्, जुन यस प्रकार छन् :

        
          
            
              
                (
              
            
            क)व्यवहार परिमार्जन (
            
              
                Behaviour Modification)
              
            
          
        

        
          	
            स्किनका अनुसार पुर्नवलको तालिका (Reinforcement Schedule) को प्रयोग गरी अपेक्षित व्यवहारको निर्माण गर्न सकिन्छ वा खराब व्यवहारहरू परिमार्जन गर्न सकिन्छ।

          

          	
            अनिच्छित व्यवहारलाई विच्छेद गर्न र इच्छित व्यवहारको पुनर्वललाई समावेश गरिनु पर्छ।

          

        

        
          
            
              
                
                  
                
              
            
          
        

        
          
            
              
                (
              
            
            ख) कार्यक्रमवद्ध शिक्षण (
            
              
                Programmed Instruction)
              
            
          
        

        
          	
            कार्यक्रमबद्ध शिक्षण अर्को महत्त्वपूर्ण शैक्षिक उपयोगिता रहेको।

          

          	
            शिक्षण गर्ने विषयलाई स-सानो अंशमा विभाजन गरी सरलबाट जटिल क्रममा मिलाई तुरुन्तै पुर्नवल उपलब्ध गराउने व्यवस्थासहित सिकारु आफैले सिक्ने गरी तयार पारिएको शिक्षण कार्यक्रम कार्यक्रमबद्ध शिक्षण हो।

          

        

        
          
            
              
                (
              
            
            ग) व्यवहारिक उद्देश्यहरु (
            
              
                Behavioural Object)
              
            
          
        

        
          	
            यस सिद्धान्तलाई शिक्षण सिकाइमा उपयोग गर्न सकिन्छ । यसले शिक्षणको लागि आवश्यक इच्छित विद्यार्थी उपलब्धिका बारेमा तोकिएको स्पष्ट भनाइलाई समावेश गर्दछ। यी उद्देश्यहरू शिक्षण सिकाइका लागि प्रारम्भिक चरणहरू हुन् र यसैका आधारमा उपलब्धिहरूको लेखाजोखा गरिन्छ।

          

        

        
          (
          
            घ) प्रासाङ्गिक अनुबन्धन (
            
              
                Contingency contract)
              
            
          
        

        
          	
            प्रासांगिक अनुबन्धन भनेको शिक्षक र विद्यार्थीबीचको एक किसिमको सम्झौता हो। यो सम्झौता अनुसार विद्यार्थीले कुनै काम सफलता पूर्वक गरेमा पुनर्वल पाउँछ । यस किसिमको अनुबन्धनको विद्यार्थीको इच्छित वा विशिष्ट व्यवहारलाई प्राप्त गर्न सकिन्छ। यसले विद्यार्थीमा प्रेरणा जगाई शिक्षण कार्यमा सहयोग पुऱ्याउँछ।

          

        

        
          
            कार्यपरक सम्बन्धन प्रत्यावर्तन सिकाइको सिकाइमा प्रयोग
          
        

        कार्यपरक सम्बन्ध प्रत्यावर्तनको सिकाइको शैक्षिक क्षेत्रमा प्रयोजनलाई निम्नलिखित बुँदाहरूबाट पनि बुझ्न मद्दत पुग्दछ :

        
          	
            शिक्षण सामग्री निर्माण गर्न (सरलबाट जटिलतर्फको क्रममा)

          

          	
            व्यवहार परिवर्तनका लागि संलग्न योजना निर्माण गर्न ।

          

          	
            विद्यार्थीहरूमा सामाजिक व्यवहारको विकास गर्न ।

          

          	
            सिकारुलाई शिक्षण सिकाइ क्रियाकलापप्रति सक्रिय बनाउन।

          

          	
            सिकारुमा हामीले चाहेको व्यवहारको निर्माण गर्न।

          

          	
            विद्यार्थीलाई कक्षा शिक्षणमा उत्प्रेरित गर्न।

          

          	
            विद्यार्थीहरुलाई सिकाइमा सक्रिय भएर लाग्न।

          

          	
            खराब आचरणहरुलाई निरुत्साहित गर्न वा हटाउन।

          

          	
            कक्षा शिक्षणमा पुनर्बलको सफल तरिकाले प्रयोग गर्न।

          

          	
            विद्यार्थीको स्वः गतिको क्रियाकलापको विकास गराउन।

          

          	
            योजनाबद्ध शिक्षण (Programme instructions) को विकास गरी शिक्षण गर्न।

          

          	
            शिक्षण सामग्रीको सफल प्रयोग गर्न।

          

        

        
          
            कार्यपरक सम्बन्धन प्रत्यावर्तन सिद्धान्तका सीमाहरू
          
        

        १. यस सिद्धान्तले दण्डलाई प्रभावहीन मान्छ तर व्यवहारमा दण्ड दिएर पनि सिकाइमा सुधार भएको पाइन्छ,

        २. बाह्य पुनर्वल - पुरस्कार, प्रशंसालाई बढी जोड र आन्तरिक पुनर्वल - रुचि, उत्प्रेरणालाई कम जोड दिएको,

        ३. मानसिक प्रक्रियाको यान्त्रीकरणमा बढी जोड दिएको,

        ४. व्यक्तिगत भिन्नतालाई यस सिद्धान्तले कम ध्यान दिएको,

        ५. सिकाइको व्याख्यामा उत्तेजना र प्रतिक्रियालाई बढी जोड दिएको,

        
          
            शास्त्रीय सम्बन्धन प्रत्यावर्तन र कार्यपरक सम्बन्ध प्रत्यावर्तन सिद्धान्तबीच भिन्नता
          
        

        
          
            
            
          
          
            
              	शास्त्रीय सम्बन्ध प्रत्यावर्तन सिद्धान्त
              	कार्यपरक सम्बन्ध प्रत्यावर्तन सिद्धान्त
            

          
          
            
              	१. प्रतिपादक - I.P. Pavlov
              	१. प्रतिपादक B.F. Skinner
            

            
              	.२. सिकाइमा प्रतिक्रिया अनिच्छित (Involuntary)
              	२. सिकाइमा प्रतिक्रिया स्वैच्छिक (Voluntary
            

            
              	३. सिकाइमा सिकारु निस्कृय हुने
              	३. सिकाइमा सिकारु सक्रिय हुने
            

            
              	४. उत्तेजना प्राप्त नभएसम्म प्रतिक्रिया नदेखाउने, S-type learning theory
              	४. प्रतिक्रिया नदेखाएसम्म उत्तेजना प्राप्त गर्न नसकिने, R-type learning theory.
            

            
              	५. सिकाइको S -R Chain हुने
              	५. सिकाइको R - S Chain हुने
            

            
              	६. सिकाइ सिकारुको स्वचालित स्नायु प्रणालीमा आधारित हुने
              	६. सिकाइ सिकारुको केन्द्रीय स्नायु प्रणालीमा आधारित हुने
            

            
              	७. यसमा S-R को सम्बन्ध Law of contiguity मा आधारित हुने
              	७यसमा S-R को सम्बन्ध Law of effect मा आधारित हुने
            

            
              	८. सिद्धान्त निष्कर्ष - Stimulus substitution हो
              	८. सिद्धान्तको निष्कर्ष Response modification हो
            

          
        

      
      
        
          
        

        
          
            
          
          ४.४
          
            .
          
          ३ प्रयत्न र भूल सिकाइ (
          
            Trial and Error Learning) 
          
          परिचय
        

        
          	
            यसलाई भूल र प्रयत्न तथा प्रयत्न र भूल दुवै रूपमा प्रयोग गरिने गरिएको।

          

          	
            प्रयत्न र भूल सिकाइ सिद्धान्तका प्रतिपादन प्रसिद्ध अमेरिकन मनोवैज्ञानिक Edward Lee Throndike हुन्।

          

          	
            यस सिकाइ सिद्धान्तलाई अनुबन्ध सिकाइ (Bond theory) सम्बन्धवाद (Connectionism) र सहचार्य सिकाइ (theory of association) पनि भनिन्छ।

          

          	
            थर्नडाइकले आफ्नो (Doctorial thesis)Animal Intelligene: "An experimntal study of the Associative process in Animals" बाट सुरु गरी सन् १९१३ मा यस सिद्धान्तको प्रतिपादन गरेका हुन्।

          

          	
            उनले सन् १९३० मा यस सिद्धान्तको केही संयन्त्रहरू परिवर्तन गरे।

          

          	
            थर्नडाइकको अध्ययन मुख्य २ कुरामा केन्द्रित छन्ः

          

        

        
          	
            प्राणीहरूका अध्ययनमा प्रयोगात्मक विधिको प्रयोग

          

          	
            व्यवहारहरुलाई सहचार्य भनी व्याख्या गरिएको

          

        

        
          	
            उनका अनुसार उत्तेजना (S) र प्रतिक्रिया (R) बीचको सम्बन्ध नै सहचार्य (association) सम्बन्ध हो र यो नै सिकाइ हो। सहचार्य स्थापना गर्ने माध्यमलाई उनले 'Bond' या connection भनेका छन्।

          

          	
            यस सिद्धान्तअनुसार प्राणीले Selection and connection (छनोट र जोड) द्वारा सिक्दछ।

          

          	
            यस सिद्धान्तलाई SR Therory, SR Conectionism & Bond theory पनि भनिने।

          

          	
            यस सिद्धान्त विरालो माथि गरिएको प्रयोगमा आधारित छ।

          

        

        
          
            संयन्त्र (
            
              
                Mechanism)
              
            
          
        

        
          	
            यस सिद्धान्तमा प्रयोगको लागि एउटा बाकसको निर्माण गरिएको छ जसलाई 'Puzzle Box' भनिन्छ । उक्त बाकसको सम्पूर्ण गतिविधिहरू उपकरणले रेकड गर्दछ । उक्त बाकसबाट भोको विरालो वाहिर आउन चुकुल थिच्नु पर्दछ । बिरालो भोकको कारण उफ्रँदा, टोक्दा, दौडदा अचनाक चुकुल थिचिन्छ र वाहिर राखिएका माछा खान खोज्दछ। यो क्रियाकलाप लगातार गरिरहन्छ र क्रमश : बिरालो गल्तीहरू घटाउँदै जान्छ र अन्तमा एकै पटकमा बाकसबाट भाग्न सफल हुन्छ । यसैलाई प्रयन्त्न तथा भूल सिकाइ भनिएको छ।

          

          	
            उनले यो प्रयोग चल्ला, कुकुर र बाँदरमा समेत प्रयोग गरेका थिए। ढिलो चाँडो सबै प्राणीहरू सिक्न सफल भए।

          

          	
            थर्नडाइकले उत्तेजना (S) र प्रतिक्रियाको सम्बन्धको अध्ययनबाट सिक्नका लागि निम्न प्राथमिक नियमहरूको आवश्यकता पर्दछ :

          

        

        
          	
            
              
                प्राथमिक नियमहरू (
                
                  
                    Primary Laws)
                  
                
              
            

          

        

        
          	
            तत्परताको नियम (Law of Readiness): नियमअनुसार प्राणीलाई सिक्नका लागि शारीरिक र मानसिक दुवै तवरले इच्छुक/तयारी हुनु पर्दछ।

          

          	
            अभ्यासको नियम (Law of Exercise): सिक्नका लागि प्राणीहरूले उत्तेजनाको उपस्थितिमा प्रतिक्रियालाई निरन्तर प्रयास गरिरहनुपर्छ। अभ्यासले प्रतिक्रिया र उत्तेजनाको सम्बन्ध बलियो बनाउँछ, जसलाई Law of use भनिन्छ।

          

          	
            प्रभावको नियम (Law of Effect): जब प्राणीले सन्तुष्टि प्राप्त गर्छ तब मात्र प्राणीमा प्रभाव पर्दछ र उसले सिकाई छिटो सिक्न सक्छ।

          

        

        
          	
            
              
                सहायक नियमहरु (
                
                  
                    Secondary Laws)
                  
                
              
            

          

        

        
          	
            सहचार्य नियम (Law of Association) : S-R को सम्बन्ध कायम हुनु

          

          	
            वहुप्रतिक्रियाकों नियम (Law of Multiple Response) : प्राणीले सन्तुष्टि प्रदान गर्दा प्रतिकारात्मक अवधारणा निर्माण असन्तुष्टि अनुभवप्रति नकारात्मक अवधारणा निर्माण गर्ने।

          

          	
            मानसिक विन्यासको नियम (Law of Attitude set) आंशिक कार्यहरूवाट पनि पूर्णको निर्माण हुनु

          

          	
            सादृशीकरणको नियम (Law of Assimilation)

          

          	
            अपूर्ण क्रियाको नियम (Law of Partial Activity)

          

        

        
          
            प्रयत्न र भूल सिकाइ संयन्त्रको विश्लेषण
          
        

        
          	
            विरालोलाई भोकै राख्नु भोक इन्तरइच्छा (Drive) हो।

          

          	
            विरालो वाकसवाट बाहिर निस्केर खाना खानु उसको लक्ष्य (goal) हो।

          

          	
            विरालो रहेको वाकस बन्द हुनु तर संजिलैसँग वाकस खोल्न नसक्नु नयाँ परिस्थितिका समस्याको उपस्थिति हुनु (Presentationof new situation or problem) हो।

          

          	
            विरालो वन्द वाकसवाट बाहिर आउने तरिका थाहा नभई विभिन्न प्रयास गर्दा अचानक छेस्किनी - खोलिनु -सफलता प्राप्त हुनु (Success by chance) हो।

          

          	
            सही व्यवहारको प्रतिक्रियालाई मात्र पुन दोहोर्याउनु प्रयासको पुनरावृत्ति (Repetition of appropriate movement) हो।

          

          	
            सही प्रतिक्रिया वा व्यवहारलाई मात्र अँगाल्नु - व्यवहारको निश्चितता (Fixation of behaviour) हो।

          

        

        
          
            
          यसरी यस सिद्धान्तमा अन्तर इच्छाले लक्ष्यमा पुग्न विभिन्न प्रयास गर्दा उपाय निस्कनु र त्यसलाई थाहा पाएर वारम्वार दोहोऱ्याउनु सिकाइ हो।

        
          
            प्रयत्न र भूल सिद्धान्तका मुख्य विशेषता (
            
              
                Main features of Trial and Error Theory)
              
            
          
        

        यस सिद्धान्तमा सिकाइका आधारहरुलाई यसका सिद्धान्त भनिएको छ, जुन यस प्रकार छन्ः

        
          	
            प्ररेक तत्व (Motivational factor)

          

        

        
          	
            प्रेरक तत्व बिना सिकाइ हुँदैन। जस्तो, Puzzle box मा विरालो भोकाएको हुनु (भोक) प्रेरक तत्व हो।

          

        

        
          	
            
              
                बहुप्रतिक्रियाहरूको श्रृङ्खला (
                
                  
                    Multiple Response and chaining)
                  
                
              
            

          

        

        
          	
            सिकाइका आउने वहुप्रतिक्रियाहरूमध्ये ठीक प्रतिक्रियाहरूको श्रृङ्खलालाई वहुप्रतिक्रियाको श्रृङ्खला भनिन्छ।

          

        

        
          (
          
            ग) प्रतिक्रिया छनोटमा दण्ड र पुरस्कारको भूमिका (
            
              
                Role of Reward and punishment in Response Selection)
              
            
          
        

        
          	
            सिकारुले पुरस्कारको प्रयोगवाट मात्र सिक्न सक्छ भन्ने यस सिद्धान्तको मुख्य आशय थियो। तर सन् १९३० पछि उनले "Effect of Reward is more powerful than Punishment" भनी सच्याए।

          

        

        
          
            
              
                (
              
            
            घ) अभ्यास र सिकाइमा क्रमिक विकास (
            
              
                practice and gradual process in learning
              
            
          
          )
        

        
          • यस सिद्धान्तले मुख्य रुपमा अभ्यास र क्रमिक विकासमा जोड दिएको छ।

        सिद्धान्तको मान्यता

        
          	
            उत्तेजना र प्रतिक्रियाको बीचमा बलियो सम्बन्ध स्थापित हुँदाका अवस्थामा मात्र सिकाइ हुन्छ ।

          

          	
            समस्या समाधानपूर्व थुप्रै प्रतिक्रियाहरू प्राणीले गर्ने गर्दछन् ।

          

          	
            समस्या समाधान नहुँदासम्म प्रतिक्रियाहरू निरन्तररूपमा भइरहन्छन् ।

          

          	
            प्रयास र भूलबाट सिकाइ हुने गर्दछ ।

          

          	
            बारम्बारको भूल, अभ्यासबाट सही बानीको विकास हुन्छ ।

          

        

        
          
            मूल मर्म
          
        

        
          	
            सिकाइ भूल र प्रयासबाट हुन्छ ।

          

          	
            बारम्बार हुने भूलबाट सफल प्रतिक्रियाको प्राप्ति हुन्छ ।

          

          	
            धेरै अभ्यासले भूलको अन्त्य हुन जान्छ र सुधार्ने बानीको विकास हुन्छ ।

          

          	
            उत्तेजना र प्रतिक्रियाको सहसम्बन्धबाट सिकाइ हुन्छ ।

          

          	
            क्रियाशीलता र प्रयत्न सिकाइको लागि अत्यावश्यक हुन्छ ।

          

        

        
          
            शिक्षा क्षेत्रमा प्रयत्न र भूल सिद्धान्तको प्रयोग
          
        

        यस सिद्धान्तको मुख्य प्रयोग वा उपयोगिता यस प्रकार उल्लेख गरिएको छः

        
          	
            विद्यार्थीलाई समस्या समाधान गर्न अथक प्रयास गर्ने बानीको विकास गर्न ।

          

          	
            सिकाइ गलत तरिकाबाट गर्दा गर्दै पनि सिकिन्छ भनेर तयारी अवस्थामा राख्न ।

          

          	
            शिक्षण सिकाइ क्रियाकलापमा अभ्यासको स्थान उच्च राखी सिकाइलाई प्रभावकारी बनाउन ।

          

          	
            पुरस्कार र दण्डको भूमिकालाई व्यवहारमा उतार्न ।

          

          	
            विद्यार्थीलाई सिक्ने कार्यमा मानसिक शरीरिक रूपमा तयार गर्न।

          

          	
            विभिन्न शैक्षणिक योजना बनाई शिक्षणको तयारी गर्न।

          

          	
            विद्यार्थीमा सिकाइ कार्यप्रति उत्प्रेरित बनाउन।

          

          	
            सिकाइ मजबुत बनाउन र अभ्यास कार्यमा जोड दिन।

          

          	
            पुनर्वल र पृष्ठपोषण प्रयोग गरी उद्दीपक र प्रतिक्रियाबीच सम्बन्ध बलियो बनाउन।

          

          	
            सिकारुमा गरेर सिक्ने विधिको प्रयोगमा जोड दिन।

          

          	
            अभ्यासले निपुणता ल्याउँछ भन्ने मान्यतालाई ख्याल गर्न।

          

          	
            सीपमूलक कार्यलाई झन बढी नियमित र निरन्तर अभ्यास गराउन।

          

          	
            सिकाइका लागि सुखद वातावरण सिर्जना गर्न।

          

          	
            मिल्ने विषयलाई एकीकृत गरी पढाउन।

          

          	
            शिक्षण विधिमा विविधता ल्याउन।

          

          	
            पृष्ठपोषण उपयोग गर्नु।

          

        

      
      
        
          
        

        
          
            
          
          
            ४.४.४
          
          
          अन्तर्दृष्टि सिकाइ सिद्धान्त (
          Insightful Learning Theory)
        

        
          	
            यो सिद्धान्तको प्रतिपादक Wolfgang Kohler र Koffoka हुन् । यिनीहरू जर्मन मनोवैज्ञानिक हुन् । अन्तदृष्टि सिकाइका सम्बन् यिनीहरूको भनाइ यस्तो रहेको छ :

          

        

        
          Inusight is sudden awareness of the relationship among various elements in a situation. It reflects the capacit
          y
           to combine elements in a meaningful whole.
        

        परिचय

        
          	
            अन्तरदृष्टि सिकाइ सिद्धान्त संज्ञानवादी सिकाइ सिद्धान्त (Cognitive learning theory) हो।

          

          	
            संज्ञानवादी सिकाइ सिद्धान्तहरू व्यवहारवादी सिकाइ सिद्धान्तको आलोचनाबाट जन्मिएको छन्।

          

          	
            यो सिकाइ सिद्धान्त Gestalt Psychology को उपज हो।

          

          	
            यो सिकाइ सिद्धान्तको प्रतिपादन गरेर पनि हुन सक्छ। तर कहिले काहीं नयाँ परिस्थितिमा कुनै पनि समस्याको समधानको बाटो एकाएक उत्पन्न भई आफ्नो लक्ष्य प्राप्ति गर्ने हुन्छ। यसैलाई हामी अन्तरदृष्टि सिकाइ (Insightful learning) भनिन्छ।

          

          	
            यो प्रयोग अफ्रिकन चिम्पाञ्जी (Chimpanzee) माथि गरिएको थियो।

          

        

        
          
            मूल मान्यता
          
        

        
          	
            सिकारुले अन्य कुनै विधिबाट होइन केवल अन्तरदृष्टि सिकाइ सिद्धान्तको अनसुरणद्वारा सिक्छ ।

          

          	
            सिकाइ अन्तरदृष्टि तथा बुभाइ शक्तिबाट हुन्छ ।

          

          	
            वस्तुस्थिति अध्ययन गरी आफ्नो विचारशक्तिको आधारमा समस्याको समाधान गर्दै सिकाइ हुन्छ ।

          

        

        
          
            मूल मर्म
          
        

        
          	
            सिकाइका लागि प्राणी आफैं जिम्मेवार हुन्छ ।

          

          	
            सिकाइ सम्पूर्ण परिस्थितिको प्रत्यक्षीकरण (Perception) एवम् पुनः सङ्गठन (Reorganization) मा आधारित हुन्छ ।

          

          	
            सिकाइ सम्पूर्णतामा हुन्छ (Whole is greater than its parts)

          

          	
            बुद्धि र सुझबुझद्वारा सम्पूर्ण परिस्थितिलाई बुझेर समस्या सुल्फाउन सकिन्छ र सिकाइ हुन्छ ।

          

          	
            सम्पूर्ण परिस्थिति बुझेपछि मात्रै समस्या समाधानको विकल्प निस्कन्छ ।

          

          	
            सिकाइको अवस्था समस्याको अवस्था हो, यस्तो अवस्थामा सिकाइले समस्यालाई समग्रतामा हर्छ, समस्याका कारणहरू राखिन्छ ।

          

          	
            सिकाइमा अनुभव विचार, बुद्धि, तर्क आदि प्रमुख स्थान रहन्छ ।

          

          	
            समस्या र कारणबीच सम्बन्ध स्थापित गर्छ र अन्तरदृष्टि प्राप्त गरी सिकाइ हुन्छ ।

          

        

        
          
            कोहलरको चिम्पाञ्जीमाथिको प्रयोग (
            
              
                Kohler's Experiment on Chimpanzee)
              
            
          
        

        
          	
            
              Kohler ले 'Sultan' नामक चिम्पाञ्जी माथि विशेष प्रयोग गरेका थिए। उनले गरेका प्रयोगहरू यस प्रकार छन्ः-

          

        

        
          	
            
              
                प्रयोग नं १
              
            

          

        

        
          	
            एउटा गुफामा बाँदरलाई राखिन्छ र वाहिर केरा झुन्डाइन्छ र त्यो केरा लठीको माध्यमबाट सुल्तानले खान सफल हुन्छ। यसरी बाँदरमा केरा खान लठ्ठी प्रयोग गर्ने ज्ञान आउनु अन्तरदृष्टि हो।

          

        

        
          	
            
              
                प्रयोग नं. २
              
            

          

        

        
          	
            यस प्रयोगमा थुप्रै बाँदरहरू प्रयोग गरिन्छन्। केरा खान बाँदरहरूले २ ओटा छोटा लठ्ठीको प्रयोग गर्नुपथ्यो र 'सुल्तानले' नै यो सफलता हात पार्छ।

          

        

        
          	
            
              
                प्रयोग नं. ३
              
            

          

        

        
          	
            यो प्रयोग केरा गुफा भित्र नै राखिन्छ र लठ्ठीको सट्टा बाकस राखिएका हुन्छन् । बाँदर यो बाकसको प्रयोग गरी केरा खान सफल हुन्छ।

          

        

        
          	
            
              
                प्रयोग नं. ४
              
            

          

        

        
          	
            यस प्रयोगमा एउटा बाकसको सट्टा २ ओटा बाकस राखिन्छ र त्यो २ ओटा बाकसको प्रयोग गरी केरा खान बाँदर सफल हुन्छ।

          

          	
            यस सिद्धान्तका अनुसार सिकारुले आफ्नो वौद्धिक क्षमताको प्रयोग गरी आफै सिक्न सक्दछ। उसलाई S-R बीच अभ्यास आवश्यक पर्दैन । सिकारुले कुनै एक समस्याको समाधान गर्न सक्ने भएपछि अरु मिल्दा जुल्दा जति पनि समस्याहरू सजिले समाधान गर्न सक्छ।

          

        

        
          
            अन्तदृष्टि सिकाइको मुख्य विशेषता (
            
              
                Main features of Insightful Learning)
              
            
          
        

        
          	
            सिकाइमा प्रत्यक्षीकरण (Perception in learning) : इन्द्रियद्वारा उत्तेजनाहरुलाई अर्थपूर्ण रुपमा बुझनु, सम्झनु र वास्तविक ज्ञान पाउनु प्रत्यक्षीकरण हो। कुनै पनी समस्या समाधान गर्न प्राणीका अगाडि रहेको परिस्थितिलाई अवलोकन अध्ययन, विश्लेषण गरी वातावरण र उत्तेजनाबिच सम्बन्ध जोड्ने कार्य हुन्छ। यस सिद्धान्तमा वाकस खप्टेर र चाङ बनाई त्यसमा चढेर केरा पुग्नु प्रत्यक्षीकरण हो।

          

          	
            
              
                
                  
                    
                      
                    
                  
                
                नयाँ सम्बन्धको खोजी (
                
                  
                    Discovering New relationship)
                  
                
              
               : समस्यामूलक परिस्थितिमा विभिन्न पक्षहरूविच आपसी सम्बन्ध बुझेर ज्ञान प्राप्त गर्नु नयाँ सम्बन्धको खोजी हो। यस सिद्धान्त केराको उचाइ र वाकसको उपयोगिता विच सम्बन्ध पत्ता लगाउन सक्नु नै नयाँ सम्बन्धको खोजी हो।

          

          	
            
              
                सिकाइ प्रक्रियामा आकस्मिक परिवर्तन (
                
                  
                    Sudden change
                  
                
              
              ): कुनै समस्या समाधान गर्न प्रयत्न गर्दै भूल गर्दै क्रमिक र विस्तारै नसिकी एक्कासि वा अकस्मात विचार आएर समस्या समाधान गर्नुलाई आकस्मिक परिवर्तन भनिन्छ। यहाँ वाकस खप्टाएर केरा पाउने विचार आउनु आकस्मिक परिवर्तन हो।

          

          	
            
              
                केन्द्रिय मध्यस्तता (
                
                  
                    Central meditation)
                  
                
              
               : समस्यासँग सम्बन्धित परिस्थितिका बारेमा चिन्तन मनन गर्दै आफूले आफैसँग कुरा गर्ने र निष्कर्षमा पुग्ने मानसिक प्रक्रियालाई केन्द्रिय मध्यस्तता भनिन्छ। वाकसमाथि वाकस खप्टेर चाङ लगाउने चिन्तन गर्नु केन्द्रिय मध्यस्तता हो।

          

          	
            
              
                लक्ष्यप्रति ध्यान केन्द्रित गर्नु (
                
                  
                    Attention to the Goal) :
                  
                
              
              लक्ष्य प्राप्त गर्न सिकारुलाई घच्घच्याउने तत्व लक्ष्य प्राप्तिमा केन्द्रित गर्छ। जस्तै भोकले गर्दा चिम्पान्जीलाई केराप्रति ध्यान गएको देखिन्छ।

          

          	
            
              
                अन्तदृष्टिको विकास
               : समस्यामूलक परिस्थितिलाई समाधान गर्न प्रत्यक्षीकरण र चिन्तनद्वारा समस्याको समाधानको मानसिक योजना निर्माण हुनु अन्तदृष्टिको विकास हो।

          

          	
            
              
                सिकाइको स्थानान्तरणको माध्यमबाट सिकाइको परीक्षणः
               एक पटकको सिकाइलाई अर्को समस्या वा परिस्थितिमा पनि प्रयोग गर्न सकिनु सिकाइको परीक्षण हो।

          

        

        
          
            अन्तरदृष्टि सिकाइमा असर पार्ने तत्त्वहरू
          
        

        यस सिद्धान्तले प्राणी (सिकारु) को अन्तरदृष्टि क्षमतामा उसको सिक्ने कार्य निर्भर गर्ने भएकाले यस सिद्धान्त अनुसार सिकाइमा प्रभाव पार्ने तत्त्वहरुलाई निम्नानुसार उल्लेख गर्न सकिन्छ :

        
          	
            सिकाइको उद्देश्य र लक्ष्यले सिक्नुपर्ने उद्देश्यलाई दिइएको महत्व र प्राथमिक अनुसार अन्तरदृष्टिका विकासमा प्रभाव पार्दछ।

          

          	
            सिक्नुपर्ने विषयवस्तुलाई सकारात्मक वा नकारात्मक जुन दृष्टिले महत्व र प्राथमिकता दिइन्छ त्यसका आधारमा अन्तदृष्टि प्राप्तिका लागि सिक्नुपर्ने विषयवस्तुको प्रकृतिले प्रभाव पार्छ।

          

          	
            सिकारुले सिक्नुपर्ने समस्याको प्रत्यक्षीकरण गर्दा उसले प्राप्त गर्ने पृष्ठपोषणमा अन्तरदृष्टि निर्भर गर्छ।

          

          	
            सिकाइको प्रक्रियागत आधारमा आंशिक सिकाइ वा सिङ्गो सिकाइ गर्दा पनि अन्तरदृष्टि विकास हुन सक्छ।

          

          	
            सिकाइका अवस्थाहरू स्पष्ट र खुला हुँदा अन्तरदृष्टि विकास हुन सहज हुन्छ।

          

          	
            वृद्धिको अवस्था वा मात्राले पनि अन्तदृष्टि प्राप्ति निर्भर गर्छ।

          

        

        
          
            शिक्षा क्षेत्रमा अन्तदृष्टि सिकाइ सिद्धान्तको प्रयोग (
            
              
                Educational Implication of Insightful learning)
              
            
          
        

        अन्तरदृष्टि सिकाइ सिद्धान्तलाई शिक्षण सिकाइमा निम्नानुसार प्रयोग गर्न सकिन्छ :

        
          	
            
              
                अन्तर्दृष्टिको विकास गर्न
               : कुनै विषयवस्तुलाई घोक्नुभन्दा चिन्तनमनन गरेर सिर्जनात्मक सोचाइका माध्यमबाट मौलिकताका साथ सिक्न सकिने।

          

          	
            
              
                धारणा निर्माण
               : विद्यार्थीमा धारणा निर्माण गराउँदा आफ्नो अनुभवबिचका समानता र फरकका आधारमा मनमा साझा मानसिक चित्रका प्रतिमा तयार गरी अवलोकन, विश्लेषण, तुलना गरी विकास गर्न सकिन्छ।

          

          	
            
              
                समस्या समाधान
               : घोकेर रटेर भन्दा तर्क वितर्क, चिन्तन मनन गरी समस्या समाधान गर्न सकिने कुरामा यस सिद्धान्तले जोड दिने। समस्या बुझ्ने, विभिन्न उपाय /तरिका खोज्ने र प्राप्त विकल्पहरूमध्ये सर्वोकृष्ट उपाय अवलम्वन गरी समस्या समाधान गर्न यसको मान्यताले सघाउने।

          

          	
            
              
                केन्द्रीय मध्यस्थता प्रक्रियाको विकास :
               समस्यालाई समाधान गर्न सिकारुले चिन्तन मनन गर्ने, सोच्ने, तर्क गर्ने कार्यवाट समस्या समाधान गर्न सकिन्छ। शाब्दिक समस्या, सचित्र मध्यस्थता (Pictorial) र कल्पनायुक्त मध्यस्थतावाट ठोस निर्णयमा पुग्न सकिन्छ।

          

          	
            
              
                पूर्णबाट अंशतिर सिकाई
               : यस सिद्धान्तले सिकाइ पूर्णवाट अंशतिर सिकाइ प्रक्रियामा जोड दिने।

          

        

        
          
            शिक्षण प्रक्रियाका सन्दर्भमा यस सिद्धान्तको प्रयोग निम्नानुसार गर्न सकिन्छ
          
           :
        

        १. सिकाइमा ठोस सामाग्रीको प्रयोग (Use concrete materials in Teaching)

        २. सिकाइमा पूर्ण रूपको प्रयोग (Use 'Whole form' in teaching)

        ३. समस्या समाधान विधिको प्रयोग (Use of problem solving method)

        ४ सिकाइमा निरन्तरता (Continuity in teaching)

        ५. उद्देश्य र लक्ष्य मुखी सिकाइ (Objectives and Goal Oriented teaching)

        ६. सामान्यीकरण र विभेदीकरण (Generalization and Discrimination)

        ७. अर्थपूर्ण सिकाइ (Meaningful teaching)

        ८. केन्द्रीय मध्यस्त संरचनाको विकास (Development of central meditation)

        
          
            
              
            
          बुँदागत रूपमा अन्तरदृष्टि सिकाइको शैक्षिक प्रयोजनलाई निम्नानुसार उल्लेख गर्न सकिन्छ :

        
          	
            शिक्षाका उद्देश्य निर्धारणमा प्रयोग गर्न सकिन्छ ।

          

          	
            उपयुक्त शैक्षिक सामग्रीको छनोटमा प्रयोग गर्न सकिन्छ ।

          

          	
            सिकाइ वातावरणलाई व्यवस्थित गर्नमा प्रयोग गर्न सकिन्छ ।

          

          	
            विद्यार्थीको सक्रिय सहभागिता वढाउनमा प्रयोग गर्न सकिन्छ ।

          

          	
            विद्यार्थीहरुलाई रचनात्मक सीप सिकाउनु पर्दा बढी उपयोगी हुन्छ।

          

          	
            अन्तरदृष्टिको सिकाइबाट बालबालिकाहरूमा तर्कशक्ति, कल्पना गर्ने क्षमता, ठीक-बेठीक छुट्याउने क्षमता जस्ता बौद्धिक पक्षको विकास हुन्छ।

          

          	
            अन्तरदृष्टिको सिकाइ विशेष गरेर गणित शिक्षणमा सहयोगी हुन्छ।

          

          	
            यो सिकाइबाट सङ्गीत र शारीरिक शिक्षा सिकाउन मद्दत पुऱ्याउँदछ।

          

          	
            बालक स्वयम्मा कुनै नयाँ कार्यका लागि खोज-अनुसन्धान गर्ने सीपको विकास हुन्छ।

          

        

      
      
        
          ४.४
          
            .
          
          ५ तहगत सिकाइ सिद्धान्त : रबर्ट एम. ग्याग्ने (
          
            Hierarchical Learning Theory Robert M. Gagne)
          
        

        
          
            ग्याग्नेको तहगत सिद्धान्तहरू (
            
              
                Gagne's Hierarchical Learning Theories)
              
            
          
        

        
          Multiple learning Theory का रूपमा गेग्ने (Robert Gagne) को Hierarehy of learning लाई लिने गरिन्छ । यसलाई बहुमुखी सिकाइ सिद्धान्त पनि भन्ने गरिन्छ । व्यवहारवादी सिद्धान्तकार र जेस्टालवादीहरूले पशुहरूमा प्रयोग गरी सिकाइमा लागु गरेका सिकाइ सिद्धान्तका विरुद्धमा आएका ८ ओटा सिद्धान्त यसमा पर्छन्।

        
          
            १. साङ्केतिक सिकाइ (
            
              
                Signal learning)
              
            
          
           : दुई प्रकारका उद्धीपक स्वभाविक र तटस्थ (Unconditional & Neutral) मिलेका अवस्थामा साङ्केतिक सिकाइ हुन्छ । यसमा सिकारूले कुनै सङ्केत देखेपछि प्रतिक्रिया गर्छ र सिकाइ हुन जान्छ। तातो वस्तुवाट हात झिक्नु, ट्राफिक संकेत अनुरूप सवारी चलाउनु, घण्टी लागेपछि कक्षामा प्रवेश गर्नु आदि। यो सिकाइकों पहिलो चरण हो। यसलाई Type I सिकाइ पनि भनिन्छ।

        
          
            २ उद्धीपक प्रतिक्रिया सिकाइ (
            
              
                Stimulus respouse learning)
              
            
          
           : यो वढी कार्यपरक सम्बन्ध प्रत्यावर्तन (operand conditioning) सिद्धान्तसँग सम्बन्धित छ । यसमा दिइएको परिस्थितिमा प्राणीले प्रतिक्रिया व्यक्त गर्छ । प्रतिक्रियाका क्रममा उत्पन्न भएका मूलहरू सच्याउँदै जान्छ र सिक्छ । सर्कसमा जनावर वा पक्षीहरूले गर्ने सिकाइ यस अन्तर्गतको सिकाइ हो । यस सिकाइमा पुनर्वल, पुरस्कार, दण्ड, अभ्यास आदिको प्रयोग गरिन्छ।

        
          
            ३. श्रृङ्खलावद्ध सिकाइ (
            
              
                Chaining learning
              
            
          
          ) : एकपछि अकों चरण गर्दै श्रृङ्खलावद्ध रूपमा सिकाइ हुने मान्यता यो सिकाइमा रहन्छ । अन्तिम सिकाइ नहुँदासम्म विविधि श्रृङ्खलाका क्रियाकलापहरू सञ्चालन गर्नु पर्ने हुन्छ। जस्तै कमिजमा टाँक लगाउनु, चित्र कोर्नु, व्यायाम गर्नु आदि।

        
          
            ४. शाब्दिक संयोजन सिकांइ (
            
              
                Verbal association learning
              
            
          
          ) : यसमा वस्तुसँग शब्दको सहसम्बन्ध/सहकार्य स्थापित गरिन्छ । हेरेपछि, अनुभव गरी सकेपछि त्यस्ता अनुभवहरुलाई शब्दसँग सहकार्य स्थापित गरिन्छ । यो learning by verbal association विधि हो । यसमा पनि उद्दीपक र प्रतिक्रियाको शृङ्खला हुन्छ।

        
          
            ५. विभेदीकरण सिकाइ (
            
              
                Multiple discrimination learning)
              
            
          
           : सिकाइको क्रममा प्राप्त उद्धीपकहरूमा भएका गुणहरूको वीचमा भएको फरक छुट्याइ प्रतिक्रिया व्यक्त गर्ने र सिक्ने कार्यलाई विभेदीकरण सिकाइ भनिन्छ । उद्दीपक पहिचान गरी ठीक ठाक प्रतिक्रिया व्यक्त गर्ने कार्य यसमा हुन्छ । जस्तै चार पाङ्ग्रे सवारी साधनलाई मोटर भन्नेले बस, ट्रक, ट्याक्सी, कार, जिप आदि छुट्याउनु।

        
          
            ६. धारणा सिकाइ (
            
              
                Concept learning)
              
            
          
           : विर्भेदीकरण तथा सामान्यीकरणको माध्यमबाट धारणाको विकास हुन्छ। धारण, संज्ञान (cognition) मस्तिस्क सँग सम्बन्धित रहन्छ । पूर्व अनुभव, भाषिक क्षमता, तुलना, अवलोकन, विभेदीकरण, विश्लेषणजस्ता क्रियाकलापहरू मार्फत प्राणीहरूले सिक्ने गर्दछन् ।

        
          
            ७. सिद्धान्त वा नियम सिकाइ (
            
              
                Principle of rule learning
              
            
          
          ) : दुई वा सो भन्दा बढी धारणाको सम्श्रिणसमेतवाट सिद्धान्त वा दुई का दुईभन्दा बढी धारणाहरूको अर्थपूर्ण सम्बन्धनेबाट सिकिने सिकाइलाई सिद्धान्त सिकाइ भनिन्छ। यो उच्च स्तरीय ज्ञानात्मक सिकार हो। धारणाहरूको श्रृङ्खलालाई आधार वनाई सिद्धान्त वा नियमका रूपमा सिकाइ हुने गर्दछ ।

        
          
            ८. समस्या समाधान सिकाइ (
            
              
                Problem solving learning
              
            
          
          ) : यसलाई उच्च तहको सिकाइका रूपमा लिइन्छ। समस्या समाधान गर्न सक्ने अवस्थामा सिकाइ हुने प्रक्रिया यसमा पर्छ । यसमा मानसिक/बौद्धिक/ तार्किक सोच, वैज्ञानिक प्रक्रियाको अवलोकन परिकल्पनाको निर्माण उचित पारिकल्पना छनोट आदि क्रियाकलापहरू सञ्चालन गरी सिकाइ हुने गर्दछ । यस अघिका सबै चरण पार गरी यो तहको सिकाइ हुन्छ। यो Type 8 प्रकारको सिद्धान्त हो।

        
          
            
              
                
                  
                
              
            
            सिकाइ प्रक्रियाका चरणहरु
          
        

        सामान्यतया, सिकाइ चरणबद्ध प्रक्रियाका आधारमा हुने गर्दछ । सिकाइ प्रक्रियालाई निम्नानुसारको चरणवद्ध श्रृङ्खलामा प्रस्तुत गरिएको छ।

        
          [image: ]
        

        
          
            नमुना प्रश्नोत्तर
          
        

        
          	
            सिकाइ भनेको के हो ? सिकाइ प्रक्रिया के कसरी पूरा हुन्छ ? उल्लेख गर्नुहोस्।

          

        

        
          
            उत्तर
           ;सिकाइको परिचय

        
          	
            सामान्य भाषामा सिकाइ भनेको :

          

        

        
          	
            नयाँ व्यवहारको प्राप्ति

          

          	
            व्यवहारमा परिवर्तन

          

          	
            कामगर्ने र सोच्ने नयाँ तरिका

          

          	
            परिपक्व हुने प्रक्रिया

          

        

        
          	
            मनोवैज्ञानिक आधारमा अभ्यास र अनुभवबाट व्यवहारमा आउने परिवर्तनलाई नै सिकाइ भनिन्छ।

          

          	
            अनुभव, तालिम, अभ्यास जस्ता क्रियाकलापबाट व्यवहारमा परिवर्तन गर्ने प्रक्रिया सिकाइ हो। नयाँ बानी, ज्ञान र अभिवृत्तिको प्राप्तिलाई सिकाइ भनिन्छ।

          

        

        
          
            सिकाइ प्रक्रिया
          
        

        सिकाइ प्रक्रिया हुन निश्चित चरण तथा कार्यहरू सम्पन्न हुनु पर्दछ । सिकाइ प्रक्रिया के कसरी सम्पन्न हुन्छ भन्ने बारेमा विभिन्न मनोवैज्ञानिकबीच मत मतान्तर पाइन्छ । शास्त्रीय व्यवहारवादीहरूले सिकाइलाई बाह्य वातावरणीय प्रक्रिया मान्छन् भने आधुनिक व्यवहारवादीहरूले सिकाइलाई वातावरणीय र आन्तरिक दुवै पक्षको अन्तरक्रियात्मक परिणाम मान्छन्। संज्ञानवादीहरूले सिकाइलाई आन्तरिक प्रक्रियाका रूपमा लिएको पाइन्छ। समग्रमा सिकाइ कार्य सम्पन्न हुन निम्नलिखित प्रक्रियाहरू पूरा हुनुपर्दछ :

        
          [image: ]
        

        यसरी सिकाइ प्रक्रियामा लक्ष्य, उत्प्रेरणा, तत्परता, बाधाहरू, प्रतिक्रिया, पुनर्बल, सामान्यीकरण, दण्ड एवं बुभाइको पनि महत्त्वपूर्ण भूमिका हुन्छ । बाल सिकाइ प्रक्रियामा पनि यी कुराहरू महत्त्वपूर्ण हुन्छन् ।

        
          	
            शास्त्रीय सम्बन्ध प्रत्यावर्तन सिद्धान्तको परिचय दिई शिक्षण सिकाइमा यसको प्रयोगका बारेमा उल्लेख गर्नुहोस्।

          

        

        उत्तरः यो सिद्धान्तको प्रतिपादक रसियन मनोवैज्ञानिक Ivan P. Pavlov हुन । यो सिद्धान्त कुकुरमाथि गरिएको अध्ययनमा आधारित छ ।.

        
          
            सिद्धान्तका मान्यता
          
        

        
          	
            कुनै पनि उत्तेजनाप्रति प्राणीले प्रतिक्रिया व्यक्त गर्छ ।

          

          	
            अभ्यासले सम्बन्ध स्थापना हुन्छ ।

          

          	
            अप्रत्यासित अस्वभाविक उत्तेजनाबाट पनि स्वाभाविक प्रतिक्रिया उत्पन्न हुन जाने र यसको निरन्तर प्रयासले बानीको विकास हुन जाने।

          

        

        
          
            
              
                
                  
                
              
            
            सम्बन्ध प्रत्यावर्तन सिद्धान्तको मूल मर्म
          
        

        
          	
            अस्वभाविक उत्तेजनाप्रति पनि स्वाभाविक जस्तै प्रतिक्रिया देखाई सिकाइ गर्ने प्रक्रियालाई सम्बन्ध प्रत्यावर्तन सिद्धान्त भनिन्छ ।

          

          	
            स्वाभाविक प्रतिक्रिया उत्पन्न गराउने उद्दीपकसँग अस्वभाविक उद्दीपकको बारम्बारको प्रस्तुतीकरणबाट अस्वभाविक उद्दीपक र प्रतिक्रियाबीच सम्बन्ध निर्माण हुन्छ ।

          

          	
            उद्दीपक र प्रतिक्रियाको साहचर्यबाट सिकाइ हुन्छ ।

          

        

        
          
            शास्त्रीय सम्बन्ध प्रत्यावर्तन शिक्षण सिकाइमा प्रयोग
          
        

        शैक्षिक उपयोग: सम्बन्ध प्रत्यावर्तन सिकाइको शैक्षिक उपयोग निम्न पक्षहरूमा हुन्छ :

        
          · सामाजिक बानी व्यहोराको विकास गर्न

        
          · व्यवहार विकास गर्न, परिमार्जन गर्न .

        
          · खराब बानी व्यवहारको कटौती गर्न

        
          · खेलकुदलाई प्रभावकारी बनाउन ।

        
          · आदत निर्माण र अनुशासन कायम गर्न संवेगात्मक प्रतिक्रियाहरूको शिक्षण गर्न

        
          · पशुहरुलाई तालिम दिन

        . शाब्दिक संयोजनको सिकाइ

        
          	
            कार्यपरक सम्बन्ध प्रत्यावर्तन सिकाइ सिद्धान्तको मुख्य मान्यता लेखी शिक्षण सिकाइमा यसको प्रयोगका बारेमा उल्लेख गर्नुहोस्।

          

        

        
          
            उत्तरः
          कार्यपरक सम्बन्ध प्रत्यावर्तन सिकाइको प्रतिपादन प्रसिद्ध अमेरिकी मनोवैज्ञानिक B.F. Skinner ले गरेका हुन्। यस सिद्धान्तले कुनै उत्तेजना पाउनाका लागि प्राणी (Organism) ले सबैभन्दा पहिले विभिन्न प्रतिक्रिया देखाउनुपर्दछ भन्ने मान्यता राख्दछ । यस सिद्धान्तमा प्राणीले उत्तेजना (Stimulus) प्राप्त गर्न जुन विभिन्न प्रतिक्रिया व्यक्त गर्दछ त्यसलाई Skinner ले क्रियाकलाप/कार्य भनेका छन् । यस्तो क्रियालाई बारम्बार दोहोऱ्याइ बानीको रूपमा विकास गर्नुलाई कार्यपरक सम्बन्ध प्रत्यावर्तन (Operant conditioning) भनिन्छ । यसबाट व्यवहारमा जुन परिवर्तन आउँदछ, त्यसलाई कार्यपरक सम्बन्ध प्रत्यावर्तनको सिकाइ (Operant conditioning learning) भनिन्छ।

        सिद्धान्तका मान्यता

        
          	
            उत्तेजनाको प्राप्तिका लागि पहिला प्रतिक्रिया गर्छ ।

          

          	
            सिक्नका लागि प्राणीले वातावरणमा भएका उत्तेजना प्राप्तिपछि प्रतिक्रिया गर्दैन ।

          

          	
            प्रतिक्रिया पछि स्वतः उत्तेजना प्राप्त गर्दछ भन्ने कुरामा यो सिद्धान्तको मान्यता रहेको छ ।

          

          	
            यो सिद्धान्त R-S (Response - Stimulas) सिद्धान्तमा आधारित हुन्छ ।

          

          	
            सिकाइका लागि स्वयम् सिकारुले प्रयास गर्नुपर्छ ।

          

        

        
          
            क्रियापरक सम्बन्ध प्रत्यावर्तन शिक्षण सिकाइमा प्रयोग
          
        

        कार्यपरक सम्बन्ध प्रत्यावर्तनको सिकाइको शैक्षिक क्षेत्रमा प्रयोजनलाई निम्नलिखित बुँदाहरूबाट पनि बुझ्न मद्दत पुग्दछ :

        
          	
            शिक्षण सामग्री निर्माण गर्न (सरलबाट जटिलतर्फको क्रममा)

          

          	
            व्यवहार परिवर्तनका लागि संलग्न योजना निर्माण गर्न ।

          

          	
            विद्यार्थीहरूमा सामाजिक व्यवहारको विकास गर्न ।

          

          	
            सिकारुलाई शिक्षण सिकाइ क्रियाकलापप्रति सक्रिय बनाउन ।

          

          	
            सिकारुमा हामीले चाहेको व्यवहारको निर्माण गर्न।

          

          	
            विद्यार्थीलाई कक्षा शिक्षणमा उत्प्रेरित गर्न।

          

          	
            विद्यार्थीहरुलाई सिकाइमा सक्रिय भएर लाग्न।

          

          	
            खराब आचरणहरुलाई निरुत्साहित गर्न वा हटाउन।

          

          	
            कक्षा शिक्षणमा पुनर्बलको सफल तरिकाले प्रयोग गर्न।

          

          	
            विद्यार्थीको स्वः गतिको क्रियाकलापको विकास गराउन।

          

          	
            योजनाबद्ध शिक्षण (Programme instructions) को विकास गरी शिक्षण गर्न।

          

          	
            शिक्षण सामग्रीको सफल प्रयोग गर्न।

          

        

        
          	
            निर्माणवादी सिकाइ सिद्धान्तको मान्यता लेखी सिकाइमा यसको प्रयोजन लेख्नुहोस्।

          

        

        
          
            उत्तर:
          निर्माणवादी सिकाइका सिद्धान्तहरूले मानवीय सिकाइका विधिहरूका बारेमा वहस गर्दछ । यस वादको मुख्य आशय वर्तमान ज्ञानको संरचनाबाट वा निर्माणबाट सिकारुले नयाँ ज्ञानको निर्माण गर्दछ । निर्माणवाद ज्ञानात्मक सिकाइको मुख्य सिद्धान्त हो । यसले सामाजिक र सांस्कृतिक मान्यतालाई उच्च महत्त्व दिन्छ । प्रसिद्ध रसियन विद्वान् लेभ सेमेनोभिच भिगोत्सकीद्वारा प्रतिपादित मार्क्सवादमा आधारित समाजपरक दर्शनलाई निर्माणवाद भनिन्छ। सामाजिक सम्पूर्णतामा आधारित दर्शन भएकाले यसले विषयगतता

        
          
            (Subjectivity) लाई उच्च महत्त्व दिने र वस्तुगतता (Objectivity) लाई कम महत्त्व दिन्छ। निर्माणवाद सामाजिक, सङ्गठन, सामाजिक क्रियाकलाप, सामाजिक मूल्य, मान्यता र समष्टिगत रूपमा सामाजिक संरचनामा आधारित हुन्छ। यसले सिकाइलाई पूर्ण विषयगत प्रक्रियाका रूपमा लिन्छ।

        
          
            संरचनावादी सिकाइको शैक्षिक प्रयोजन
          
        

        शैक्षिक क्षेत्रमा भिगोत्स्कीको संरचनावाद बिलकुलै नयाँ सोच र सिद्धान्त हो। यस सिद्धान्तले विद्यार्थी र ऊभन्दा उच्च मानसिक योग्यता, क्षमता भएका व्यक्तिहरूको संयुक्त अनुभवबाट सिकाइ गरिने कुरालाई जोड दिइएको छ । त्यसैगरी सामाजिक परिवेशमा सिकाइ सम्पन्न हुने कुरामा महत्त्व दिइएको छ। यस सिकाइ सिद्धान्तको शिक्षा क्षेत्रमा निम्न कार्य गर्नमा प्रयोग गर्न सकिन्छ :

        
          	
            शिक्षण लक्ष्योन्मुखी र सान्दर्भिक हुनुपर्ने।

          

          	
            शिक्षणले पछि हुने विकासलाई अगुवाई दिन सक्नुपर्ने।

          

          	
            समस्या समाधान र सिकाइमा साभा प्रयत्नलाई जोड दिने।

          

          	
            यो सिकाइ सिद्धान्तले नयाँ ज्ञान निर्माण गर्ने।

          

          	
            भाषाको विकासमा जोड दिइएको।

          

          	
            विद्यार्थीहरुलाई नयाँ धारणाको विकास गराउने।

          

          	
            यसबाट अर्थपूर्ण सिकाइ उपलब्धि हुने।

          

        

        
          	
            व्यवहारवाद को परिचय दिई व्यवहारवादका प्रमुख मान्यताहरु उल्लेख गर्नुहोस्।

          

        

        उत्तर:मानव व्यवहारको अध्ययन गर्ने विज्ञानलाई व्यवहारवादी सिद्धान्त भनिन्छ । व्यवहारवादका प्रतिपादक जोन बोर्डस वाट्सन (John Broadus Watson) हुन् । यस सिकाइ सिद्धान्तको मुख्य क्षेत्र व्यवहारको अध्ययन हो । कार्यात्मकवाद (Functionalism) र संरचनावाद (Constructionalism) को अन्तरक्रियाको फलस्वरूप व्यवहारवादको उत्पत्ति भएको हो। यसले धारणा (Concepts), प्रयोग (Application) र दर्शन (Philosophy) मा जोड दिएको छ। यस सिकाइ सिद्धान्त समूहमा Pavlov, Skinner, Mull, Thorndike, Guthrie आदिका सिकाइ सिद्धान्तहरू पर्छन् । व्यवहारवादी सिद्धान्तहरूले उत्तेजना प्रतिक्रिया (Stimulus Responses) को सम्बन्ध र समन्वयबाट प्राणीको व्यवहारमा चाहे जस्तो परिवर्तन ल्याउन सकिन्छ भन्ने कुरालाई प्रमाणित गर्न खोज्दछ । व्यवहारवादी मनोवैज्ञानिकहरूले विभिन्न प्राणीको व्यवहारको अध्ययन अवलोकन गरेका छन् । प्याभलभको शास्त्रीय सम्बन्ध प्रत्यावर्तनको सिकाइ, स्किनरको कार्यपरक सम्बन्धपरक सिकाई, थर्नडाइकको भूल र प्रयत्नको सिकाइ आदि व्यवहारवादी समूहमा पर्छन् । त्यस्तै हल्स, गुथ्री, टलम्यान आदिका सिद्धान्तहरू पनि व्यवहारवादी सिद्धान्तहरू हुन्। यी सबै सिकाइका सिद्धान्तहरूले उत्तेजना-प्रतिक्रियाको सहचार्यबाट प्राणीको व्यवहारमा परिवर्तन गर्न र आफूले चाहे जस्तो बानीको विकास गराउन सकिने कुरामा जोड़ दिएको पाइन्छ । व्यवहारवादले व्यवहारमा आउने सकारात्मक परिवर्तनलाई सिकाइ मान्छन्।

        
          
            व्यवहारवादका विशेषता/मान्यताहरु
          
        

        
          	
            व्यवहारवादले व्यवहारलाई नियन्त्रण र सञ्चालन गर्नका लागि अनुभव र बाह्य वातावरणीय उद्दीपनहरूमाथि जोड दिने,

          

          	
            व्यवहारवादले मानव विकासलाई वाह्य घटना र वातावरणीय प्रतिक्रियाको परिणाम मान्ने,

          

          	
            व्यवहारवादीहरूले सिकारुको बाह्य वातावरणमा देखिने परिवर्तन नै सिकाइ हो भन्ने मान्यता राख्ने,

          

          	
            व्यवहारवादीहरूले व्यवहारमा आउने परिवर्तनलाई सिकाइ र सिकाइलाई नै विकासको रूपमा लिने गरेको,

          

          	
            व्यवहारवादले जटिल व्यवहारलाई बानी तथा अभ्यास व्यवहारका रूपमा बुझ्ने कोसिस गर्दछ भन्दै जटिल विषयवस्तुलाई सानो अंशमा विभाजन गरी बुझ्न सकिन्छ भन्ने कुरामा वकालत गर्ने,

          

          	
            प्राणी मनोविज्ञान र शारीरिक क्रियाकलापको अध्ययनबाट मानवीय व्यवहारको अध्ययन गर्न सकिन्छ भन्ने पक्षमा विश्वास गर्ने सिद्धान्त,

          

          	
            मानवीय र प्राणीहरूको व्यवहारमा प्रभाव पार्न, परिवर्तन गर्न र व्यवहार निर्धारण गर्न वातावरणको प्रभाव पर्छ भन्ने कुरामा विश्वास गर्ने सिद्धान्त,

          

          	
            व्यवहारवादीहरूले पूर्व अनुभव, वातावरणीय अनुकूलता, पुर्नवल र पृष्ठपोषणलाई सन्तुलित विकासको स्रोत मान्छन्। व्यवहारवादी, संज्ञानवादी र निर्माणवादी सिकाइ सिद्धान्तबीच तुलना गर्नुहोस्।

          

        

        
          	
            व्यवहारवादी, संज्ञानवादी, र निर्माणवादी सिकाइ सिद्धान्तबीच तुलना गर्नुहोस।

          

        

        उत्तर :

        
          
            
            
            
          
          
            
              	व्यवहारवादी सिद्धान्त
              	संज्ञानवादी सिद्धान्त
              	निर्माणवादी सिद्धान्त
            

          
          
            
              	१. S-R सिद्धान्तको नामबाट प्रचलित
              	१. Insight theory को नामबाट प्रचलित
              	१. Constructive theory का नामबाट प्रचलित
            

            
              	२. यस सिद्धान्तमा प्यावलभ, स्किनरको विशेष योगदान
              	२.. यस सिद्धान्तमा पियाजेको विशष योगदान
              	यस सिद्धान्तमा भिगोत्स्की, जोन डिवे आदिको विशेष योगदान
            

            
              	३. व्यवहार निर्माणको प्रमुख पक्ष - उत्तेजना र प्रतिक्रिया/पुनर्वल मान्ने.
              	३. व्यवहार निर्माणको मुख्य पक्ष - प्रत्यक्षीकरण र वातावरण मान्ने
              	३. व्यवहार निर्माणको प्रमुख पक्ष सामाजिक वातावरण र श्एम को विकासकरका
            

          
        

        
          
            
            
            
          
          
            
              	
                
                  
                ४.प्राणीको ब्यवहारको निर्माणमा आधारित
              	४.प्राणीको मानसिक विकासको पक्षमा आधारित
              	४. प्राणीको मानसिक विकासमा आधारित
            

          
          
            
              	५. शिक्षक केन्द्रित सिकाइमा जोड
              	. ५. विद्यार्थी केन्द्रित सिकाइ जोड
              	५.सहयोगात्मक प्रणालीको सिकाइमा जोड
            

            
              	६. सिकाइमा वातावरणको प्रमुख भूमिका हुने
              	६. सिकाइमा वातावरण र अन्तरदृष्टिको भूमिका हुने
              	६. सिकाइमा वातावरण (ZPD) को भूमिका हुने
            

            
              	७. सिकाइ लक्ष्यकेन्द्रित व्यावहारिक, विशिष्ट र वस्तुगत हुनुपर्नेमा जोड दिने
              	७. सिकाइ लक्ष्यकेन्द्रित अर्थपूर्ण व्यापक पूर्णतामा आधारित हुनुपर्ने र विषयगत र वस्तुगत हुनुपर्ने
              	७. सिकाइ र लक्ष्यकेन्द्रित, विषयगत व्यापक र अर्थपूर्ण हुनुपर्ने कुरामा जोड दिने
            

            
              	८. भुल, प्रयत्न र अभ्यास जस्ता पक्षमा आधारित सिकाइ
              	८. पूर्ण, व्यापक र सङ्गठित प्रणालीमा आधारित सिकाइ
              	८. सामाजिक वातावरण, अन्तरक्रिया र सिकारुको क्षमतामा आधारित सिकाइ
            

            
              	९. संरचनावादी र कार्यवादी मनोविज्ञानका सिद्धान्त विरुद्धको सिकाइ सिद्धान्त
              	९. संरचनावादी, कार्यवादी र व्यवहारवादी सिद्धान्तका विरुद्ध स्थापित सिद्धान्त
              	९. मार्क्सवादी चिन्तनबाट प्रभावित आधुनिक सिद्धान्त
            

          
        

        
          	
            सिकाइ सिद्धान्तहरुमध्ये विद्यालय तहमा सिकाइका लागि कुन सिद्धान्त वढी व्यावहारिक ठान्नुहुन्छ र किन ?

          

        

        
          
            उत्तर:
           सिकाइ कसरी हुन्छ भन्ने बारेमा विभिन्न मूल्य, मान्यता, परीक्षण प्रयोग आदिबाट निकालिएका निष्कर्षबाट सामान्यीकरण (Generalization) भएका कुरालाई सिकाइ सिद्धान्त भनिन्छ। त्यसैले त्यस्ता सिकाइ सिद्धान्त शिक्षण सिकाइका सन्दर्भमा कुनै न कुनै रुपमा उपयोगी हुन्छन् नै। तथापि वर्तमान अवस्थामा शिक्षासँग सम्बद्ध मूलतः तीन प्रकारका सिकाइ सिद्धान्तहरू रहेका छन्। ती हुन्: (१) व्यवहारवादी सिद्धान्त (२) संज्ञानवादी र (३) निर्माणवादी सिकाइ सिद्धान्त।

        
          	
            व्यवहारवादी सिद्धान्तले व्यवहार परिवर्तनमा जोड दिएको छ। वास्तवमा शिक्षा भनेको पनि व्यवहार परिवर्तन हो। संज्ञानवादी सिद्धान्त मस्तिष्कको परम्परागत धारणाको विरुद्धको प्रतिक्रिया स्वरूप आएको हो।

          

          	
            संज्ञानवादी सिद्धान्तले सिकाइलाई उद्देश्यमूलक र लक्ष्यकेन्द्रित बनाउने कुरामा जोड दिएको छ । विद्यार्थी आफैमा चाख जगाई सक्रिय रुपमा समस्या समाधानमा सघाउनु यसको अर्को योगदान हो।

          

          	
            यस सिद्धान्तका मुख्य पक्षहरुलाई अङ्गीकार गर्दै पछिल्ला दिनमा आएको निर्माणवादी सिद्धान्तलाई वास्तवमा प्रयोग गर्न सक्ने हो भने विद्यालय तहका लागि उपयोगी सिद्धान्त हुन सक्छ।

          

          	
            निर्माणवादी सिद्धान्तले सिकाइका क्षेत्रमा एक नवीन तथा विद्यार्थीकेन्द्रित दृष्टिकोण प्रस्तुत गरेको छ। त्यस्तै हाम्रो जस्तो वहुविविधतायुक्त समाज भएको देशमा विद्यार्थीको सामाजिक सांस्कृतिक पृष्ठभूमिका आधारमा शिक्षण सिकाई प्रक्रिया सञ्चालन गर्ने सन्दर्भमा यो अझ महत्त्वपूर्ण हुने देखिन्छ।

          

          	
            निर्माणवादी सिद्धान्तले शिक्षण सिकाइलाई एक सामाजिक अन्तर क्रियाका रुपमा सञ्चालन गर्न जोड दिएको छ। यसले प्रत्येक विद्यार्थीको सिकाइ उसको सांस्कृतिक पृष्ठभूमिमा आधारित हुन्छ भन्ने कुरामा जोड दिनुका साथै हरेक विद्यार्थीको सिकाइको प्रकृति फरक फरक हुने भएकाले व्यक्तिगत सिकाइको यथार्थतालाई जोड दिएको छ।

          

          	
            हाम्रो जस्तो व्याख्यान विधि तथा शिक्षक केन्द्रित शिक्षण विधि प्रयोग हुने देशका लागि निर्माणवादी सिद्धान्तले नवीनतम् दृष्टिकोण प्रस्तुत गरेको छ। शिक्षण सिकाइ प्रक्रियामा शिक्षकको भूमिका एक सहजकर्ता र मार्गदर्शकका रुपमा हुनुपर्ने मान्यता अगाडि सारेको छ। त्यस्तै शिक्षण सिकाइ प्रक्रियामा शिक्षकको सांस्कृतिक पृष्ठभूमिद्वारा समेत प्रभावित हुने नयाँ दृष्टिकोण दिएको छ । यसले सिकाइलाई व्यक्तिगत तथा सिक्ने प्रक्रियालाई सहकार्यमा आधारित प्रयास (Collaborative effort) का रुपमा प्रस्तुत गरी सिकाइमा एक नयाँ दृष्टिकोण प्रस्तुत गरेको छ । यस सिद्धान्तले विद्यार्थीलाई दिइने मार्गदर्शनको मात्रा सुनिश्चित गर्दै मार्गदर्शनको मुख्य लक्ष्य विद्यार्थीको क्षमता तथा आत्मविश्वासका अभिवृद्धि गर्नु हो भन्ने मान्यता राख्दछ । यसरी सिकाइमा विद्यार्थीको सक्रियतामा विशेष जोड दिएको छ। अझ अल्पसंख्यक सांस्कृतिक समूहका लागि अपनाउनुपर्ने शिक्षण सिकाइको रणनीतिका बारेमा पनि ठोस सुझाव दिएको छ।

          

        

        यसरी हेर्दा समाहित शिक्षा अवधारणा यही निर्माणवादी सिद्धान्तको केन्द्रविन्दु रहने देखिन्छ। विद्यार्थी बीचको सहकार्यमा विशेष जोड दिने, सहकार्यद्वारा नै विद्यार्थीको एक अर्काको सिकाइलाई पूर्णतातर्फ लैजान सक्ने र कक्षाकोठा एक सिकाइ समुदायमा परिणत हुने नवीनतम दृष्टिकोण प्रस्तुत गरेको परिप्रेक्ष्यमा विद्यालय तहमा निर्माणवादी सिकाइ सिद्धान्त बढी व्यावहारिक हुन सक्छ।

        
          
            
              
                
              
            
            एकाइ
            
              
            
            ५
          
        

      
    
  
    
      
        ५. सिकाइमा प्रभाव पार्ने तत्त्वहरु
      

      बालबालिकाको सिकाइमा प्रभाव पार्ने तत्त्वहरूका बारेमा विभिन्न विद्वान्ले विभिन्न रूपमा प्रस्तुत गर्ने गरेको पाइन्छ । कतिपयले उत्प्रेरणा, सम्बलन, अभ्यास तथा व्यक्तिगत र सामाजिक कारणलाई सिकाइमा प्रभाव पार्ने मुख्य तत्त्व मानेका छन् भने कतिपयले व्यक्तिगत तत्त्व, मानसिक तत्त्व, संवेगात्मक तत्त्व, शिक्षकको व्यक्तित्व, विद्यालयभित्र र विद्यालय बाहिरको वातावरण, वंश परम्परा आदिलाई सिकाइमा प्रभाव पार्ने तत्त्व मानेको पाइन्छ । जेहोस् समग्रमा सिकाइमा प्रभाव पार्ने तत्त्वलाई निम्नानुसार उल्लेख गर्न सकिन्छ :-

    
  
    
      
        ५.१ प्रेरणा : अवधारणा
        
          , 
        
        प्रकारहरु
        
          , 
        
        मास्लोका तहगत आवश्यकताहरु
        
          , 
        
        कक्षाकोठामा प्रयोग गरिने प्रेरकहरु
      

      
        
          ५.१.१ प्रेरणाको अवधारणा (
          
            Concept of Motivation)
          
        

        
          	
            
              Motivation (प्रेरणा) शब्द ल्याटिन भाषाको 'Moier' बाट रुपान्तरण भएको हो। यसको अर्थ 'To move' अर्थात् सञ्चालन गर्नु वा to activate अर्थात् क्रियाशील हुनु भन्ने हुन्छ।

          

          	
            व्यक्तिलाई सिक्न प्रेरित गर्ने तत्व नै प्रेरणा हो। कतिपयले प्रेरणालाई उत्प्रेरणा पनि भन्छन्। यदि प्रेरणा भएन भने सिकाइ सम्भव नै छैन। अर्थात् प्रेरणाको कारण प्राणी प्रतिक्रिया व्यक्त गर्दछ।

          

          	
            सिकाइ प्रक्रियाले गति लिन प्रेरणाको आवश्यकता पर्दछ । यसको अभावमा शिक्षक, विद्यार्थी लगायतका अन्य सम्बद्ध सबैको कार्यमा प्रभावकारिता आउन सक्दैन ।

          

          	
            प्रेरणा एउटा मनोवैज्ञानिक प्रक्रिया हो । यसले बालबालिकाहरूको ब्यवहारका बारेमा महत्वपूर्ण सूचना प्राप्त गर्नमा मद्दत गर्छ । यो व्यवहार अध्ययन गर्ने प्रक्रिया हो । शिक्षणसिकाइ क्रियाकलापका कार्य, शिक्षकको कार्य सक्षमता र प्रेरणामा निर्भर हुन्छ । यदि शिक्षकहरू शिक्षणप्रति उत्सुक छन्, प्रतिवद्ध छन्, आफूमा भएको ज्ञान, सीप प्रयोग गर्ने सक्षमता छ भने त्यहाँ शिक्षण कार्यले सफलता पाउँछ ।

          

          	
            प्रेरणा व्यक्तिहरुलाई काम प्रति उत्प्रेरित गर्ने कार्य हो । सम्बन्धित कार्यप्रति उच्चरूपमा प्रयास गर्ने इच्छाशक्ति हो । यो भित्रीशक्ति हो, जसले व्यक्तिलाई काम गर्न उत्साहित गर्छ । यो चाहनाबाट सुरु हुन्छ, चाहनाले इच्छाशक्तिलाई बढाउँछ । यो इच्छाशक्ति नै कामको उद्देश्य बन्न पुग्छ र प्रोत्साहन पनि । त्यसैले प्रेरणालाई प्रक्रियाका रूपमा पनि लिन सकिन्छ ।

          

          	
            प्रेरणा भावात्मक वा गति (Affective arousal) वाट आउँछ भने सामान्जस्यबाट समाप्त (End by adjustment) हुन्छ । .

          

          	
            आवश्यकता (Needs), अन्तरइच्छा (Drive) र प्रोत्साहन (Incentive) हेर्दा उस्तै लागे पनि यिनीहरूमा फरक छ। व्यक्तिले चाहेको कुरा आवश्यकता हो; कार्य गर्न लगाउने आन्तरिक इच्छा अन्तर इच्छा हो भने कार्य गर्न प्रेरित गर्ने पक्ष प्रोत्साहन हो।

          

        

        
          
             NEEDS 
            DRIVES 
            INCENTIVE
          
        

        
          
            
          
          
            प्रेरणाका आधारभूत प्रक्रिया
          
        

        
          
            आवश्यकता
            
              
                , 
              
            
            अन्तर इच्छा र प्रोत्साहन (
            
              
                Need, Drive & incentive) 
              
            
            विचको फरक
          
        

        सामान्यतया आवश्यकता, अन्तरइच्छा र प्रोत्साहनलाई उस्तै रुपमा लिने गरेको पाइन्छ। यी सबै प्रेरणासँग सम्बन्धित पनि छन्। तर यिनीहरूमा विविधता पाइन्छ। यिनका विचको फरकलाई यसप्रकार उल्लेख गर्न सकिन्छ :

        
          (
          
            i) 
          आवश्यकता : व्यक्तिले प्राप्त गर्न चाहेको कुरा जस्तैः भोकाको लागि खाना, जाडोमा लुगा आदि।

        
          
            (ii) 
          अन्तर इच्छा (चालक) : निश्चित कार्य गराउने आन्तरिक इच्छा। जस्तै भोक, राम्रो हुने रहर आदि।

        
          (
          
            iii) 
          प्रोत्साहन : व्यक्तिलाई लक्ष्यतिर प्ररित गर्ने व्यवहार। कुनै अन्तर इच्छालाई पूरा गर्ने पक्ष जस्तैः खाना, लुगा प्राप्ति आदि। यसरी आवश्यकता प्रेरणाको प्रारम्भिक विन्दु हो। भोक लागेको व्यक्तिको आवश्यकता खाना प्राप्त गरेपछि भोक मेटिंदै जान्छ र अन्तर इच्छा घट्दै जान्छ। अतः भोक लागेको व्यक्तिलाई प्रोत्साहन स्वरूप खानेकुरा दिएर भोक मेटाउने प्रक्रियालाई प्रेरणाका रुपमा लिन सकिन्छ।

        
          
            
              
                
                  
                
              
            
            प्रेरणाको परिभाषा
          
        

        
          	
            कार्यलाई प्रारम्भ गर्ने जारी राख्ने र नियमित गर्ने प्रक्रियालाई प्रेरणा भनिन्छ। - Good

          

          	
            प्रेरणा भन्नाले त्यस्ता कार्यहरू सम्पन्न गर्ने कुरालाई बुझाउँछ, जसले इच्छा (drives & desire) र चाहनालाई सन्तुष्टि प्रदान गर्दछ ? व्यक्तिहरुलाई आवश्यकरूपमा कामप्रति अभिप्रेरित गर्छ । -Koontz and Weihrich

          

        

        प्रेरणा त्यस्ता तत्वहरूसँग सम्बन्धित छ, जसले व्यक्तिका व्यवहारलाई निर्दिष्ट गर्छ, परिचालन गर्छ, स्थायित्व प्रदान गर्दछ।James Stoner

        उपर्युक्त परिभाषाबाट प्रेरणालाई निम्नानुसार बुझन सकिन्छ :

        
          	
            व्यक्तिसँग सम्बन्धित एक मनोवैज्ञानिक प्रक्रिया प्रेरणा हो,

          

          	
            प्रेरणालाई पूर्वानुमान गर्न कठिन हुन्छ,

          

          	
            यो निरन्तर चलिरहेन्छ र हरेक तहका व्यक्तिका लागि आवश्यक हुन्छ,

          

          	
            प्रेरणा लक्ष्य प्राप्तिसँग सम्बन्धित हुन्छ,

          

          	
            उत्प्ररणाले कार्यसम्पादन स्तरमा बढावा ल्याउँछ,

          

          	
            प्रेरणा व्यक्तिको भित्री शक्ति र बाह्य आकर्षणबाट पनि हुने गर्दछ,

          

          	
            व्यक्तिको व्यक्तिगत व्यवहारसँग बढी सम्बन्धित छ ।

          

        

        
          
            शिक्षणमा उत्प्रेरणा कसरी दिने 
            
              
                ?
              
            
          
        

        
          	
            सर्वप्रथम विद्यार्थीको रुचि पत्ता लगाएर उनीहरूको रुचिअनुसार शिक्षण सिकाइ क्रियाकलाप गर्नुपर्दछ । रुचि नभएको विषयमा शिक्षण गर्दा शिक्षण प्रभावकारी हुँदैन ।

          

          	
            त्यसपछि विद्यार्थीमा उत्सुकता जगाउनुपर्छ। शिक्षकले पाठलाई रोचक ढंगबाट प्रस्तुत गरेमा विद्यार्थीमा उत्सुकता जाग्दछ । यसले कार्यका लागि विभिन्न शैक्षिक सामग्रीको प्रयोग गर्न पनि सकिन्छ ।

          

          	
            उत्प्रेरणा जगाउन विद्यार्थीबीच प्रतिद्वन्द्विताको भावनाबाट पनि प्रेरित गर्न सकिन्छ ।

          

          	
            शिक्षकले कक्षामा सहयोगी वातावरण सिर्जना गर्न सकेमा पनि उत्प्रेरणा जाग्दछ ।

          

          	
            शिक्षकले विद्यार्थीको कार्यलाई सजिलो पारिदिने, कठिनाइ तथा समस्याहरु सुल्भाइ दिने र सफलतामा प्रशंसा वा पुरस्कृत गर्दा पनि उनीहरू उत्प्रेरित हुने गर्दछन्

          

          	
            विद्यार्थीहरू जिज्ञासु प्रवृत्तिका हुने हुँदा उनीहरूको जिज्ञासा मेट्न र उनीहरूको जिज्ञासाअनुसार विभिन्न खोजमूलक कार्य गरेर पनि उत्प्रेरणा जगाउन सकिन्छ ।

          

          	
            शिक्षण कार्यमा प्रयोग गर्न सकिने प्रेरकहरूमा रुचि, उत्सुकता, प्रतिद्वन्द्विता, सहयोग, सफलता र अन्वेषणजस्ता कुराहरू पर्दछन्

          

        

        
          
            सारांशमा प्रेरणा भनेको
          
        

        
          	
            प्रेरणालाई अभिप्रेरणा पनि भनिने

          

          	
            व्यक्ति विशेषलाई कुनै कार्य वा क्रिया गर्न अग्रसर तुल्याउने शक्ति

          

          	
            शाब्दिक अर्थ : कुनै कार्यतिर अग्रसर हुनु वा सञ्चालित हुनु

          

          	
            कुनै लक्ष्यतर्फ व्यवहार प्रेरित गर्ने तत्त्व वा प्रेरक तत्त्व

          

          	
            इच्छित व्यवहार र प्राप्ति गर्ने शक्ति वा प्रेरणा

          

          	
            उत्सुकता, इच्छा, जागरुकता उत्पन्न गर्ने तत्त्व।

          

          	
            आन्तरिक इच्छा, चाहाना जागृत गराउने तत्त्व

          

        

        समग्रमा भन्नुपर्दा विद्यार्थीलाई सिकाइका लागि इच्छा र तत्परता, चाहना, उत्सुकता, चिन्ता सिर्जना गर्ने कारक तत्वका रूपमा प्रेरणालाई लिन सकिन्छ।

        
          	
            
              A.H. Maslow का अनुसार स्व-कार्य प्रवृत्ति प्रेरणा वृद्धि हो। स्व-कार्य व्यक्तित्वको विकास हो जो व्यक्तिमा समस्या बढाउनुको सट्टा घटाउने स्वतन्त्र हुन्छ । प्रेरणा स्थिर कहिल्यै नटुंगिने, फेरबदल भइरहने तथा जटिल हुन्छ र खास गरी प्रत्येक प्राणीहरूका मनपदर्दा पक्षहरूमा प्रेरक सर्वमान्य विशेषता हुन्छ।

          

          	
            प्रेरणा व्यक्तिको त्यो अवस्था हो,जसले कुनै निश्चित उद्देश्य पूरा गर्नका लागि निश्चित व्यवहार स्पष्ट गर्ने गर्दछ।

          

          	
            प्रेरणा एक विशेष आन्तरिक शक्ति हो, जसले व्यक्तिलाई कुनै पनि क्रियाकलाप गर्न उत्साहित गर्ने, काममा लक्ष्य प्राप्ति नभएसम्म निरन्तर रुपमा अगाडि बदन उत्साहित गर्ने गर्दछ।

          

          	
            त्यसैले, प्रेरणा भनेको,

          

        

        
          	
            मनोशारीरिक तथा आन्तरिक प्रक्रिया हो।

          

          	
            सिकाइमा रुचि पैदा गराउने कार्य हो।

          

          	
            लक्ष्य प्राप्ति गर्ने कार्य हो।

          

          	
            व्यवहारलाई निर्दिष्ट गर्ने कार्य हो। अन्तर आत्मा देखि नै सिक्ने दृढ इच्छा शक्ति हो।

          

        

      
      
        
          ५.१.२ प्रेरणाका प्रकार (
          Kinds of Motivation)
        

        प्रेरणाका प्रकार विभिन्न छन्ः-

        प्रेरकलाई विभिन्न विद्वानले विभिन्न किसिमले वर्गीकरण गरेका छन्। जस्तै :

        
          	
            
              
                मास्लोका अनुसार
               - (१) जन्मजात / आन्तरिक / जैविक प्रेरक र (२) आर्जित प्ररेणा

          

          	
            
              
              
                थोम्सनका अनुसार
               - (१) स्वाभाविक (प्राकृतिक) (२) कृत्रिम (अप्राकृतिक) प्रेरणा

          

          	
            
              
                गेरेटका अनुसार
               - (१) जैविक (२) मनोवैज्ञानिक र (३) सामाजिक प्रेरणा

          

          	
            
              
                
                  
                    
                      
                    
                  
                
                एच. पिन्थेर र र्यानका अनुसार
               - (१) जैविक (२) मनोवैज्ञानिक र (३) सामाजिक प्रेरणा

          

        

        प्रेरणाका प्रकारको छोटो परिचय तल प्रस्तुत गरिएको छ :

        
          	
            जन्मजात प्रेरणा (Innate Motives)

          

        

        
          . यसलाई प्राथमिक प्रेरणा (Primary Motive) भनिन्छ।

        
          · यस्ता प्रेरणाहरू स्वः प्रदर्शित हुन्छन्।

        
          · यस्ता प्रेरणाहरू शारीरिक आवश्यकताभित्र पर्दछन्।

        जन्मजात प्रेरणाहरू यस प्रकार हुन सक्छन् :-

        
          (क) निद्रा (sleep)

        
          (ख) भोक (Hunger)

        
          (ग) यौन (sex

        
          (घ) माया (Love)

        
          (ङ) क्रोध (Anger)

        
          (च) तिर्खा (Thust)

        
          (छ) विकार त्याग (Excretion of waste products) 

        
          	
            
              
                आर्जित प्रेरणा (
                
                  
                    Acquired Motivation)
                  
                
              
            

          

        

        
          	
            आर्जित प्रेरणाहरुलाई Secondary motivation पनि भनिन्छ।

          

          	
            विभिन्न विधि वा पद्धति र तरिकाका सिकाइबाट पछि प्राप्त गरेका प्रेरकहरू पर्दछन्।

          

          	
            शिक्षण सिकाइमा आर्जित प्रेरणाको ठूलो र महत्त्वपूर्ण भूमिका हुन्छ।

          

          	
            आर्जित प्रेरणालाई यस प्रकार विभाजन गर्न सकिन्छ।

          ५.१.३ मास्लोका तहगत आवश्यकताहरु
        

        मास्लोको प्रेरणा श्रृङ्खला (Maslow's Hierarchy of Motivation)

        
          	
            अब्राहम मास्लोले सन् १९५४ मा श्रृंखलावद्ध प्रेरणाको सिद्धान्त प्रतिपादन गरेका थिए।

          

          	
            मास्लोले श्रृङ्खलावद्ध आवश्यकताहरु यस प्रकार बताएका छन्ः

            शारीरिक
            
              
            
            आवश्यकता
          

        
        
          
            
              
            
            सामाजिक 
            
              
            
            आवश्यकता
          

        
        
          	

          	
            आवश्यकता श्रृखलावद्धरूपमा एक पछि अर्को गर्दै बढ्दै जान्छ, आवश्यकता पूर्ति भएमा सो अनुसार उत्प्रेरित हुँदै जान्छ। श्रृखलाका रूपमा आवश्यकताहरु बद्दा निम्नानुसारो क्रम अनुसरण हुन्छ ।

          

        

        
          	
            शारीरिक आवश्यकता: कोक, तिर्खा, गास, वास, कपडा, यौन आदि आवश्यकता

          

          	
            
              
                
               सुरक्षाः सेवाको, सुरक्षा, भौतिक खतराबाट सुरक्षा आदि सुरक्षित वातावरण

          

          	
            सामाजिक आवश्यकता: आमाबाबु, साथसंगी, शिक्षक आदिसँग सामाजिक मेलमिलाप, प्रेम, मायाले सम्बन्ध आदि

          

          	
            आत्मसम्मान आवश्यकता: आत्मसम्मान, उच्च ओहोदा, इजजत, उपलब्धि, प्रतिष्ठा, प्रतिस्पर्धा, स्वतन्त्रता, आदि

          

          	
            आत्मतृप्ति आवश्यकताः स्वविकास, सिर्जनात्मक कार्य, आत्सम्मान, इच्छापूर्तिका सन्तुष्टिका कार्यहरु ।

          

        

        मास्लोका अनुसार मानिस तल्लो तहका वा आधारभूत तहका आवश्यकता पूरा भएपछि क्रमशः माथिल्ला तहका आवश्य खोजीमा जान्छ।

        
          
            शारीरिक प्रेरक
           : जन्म देखि नै प्राप्त हुने शारीरिक आवश्यकता सम्बन्धी प्रेरकहरू - भोक, निद्रा, प्यास, प्रेम आदि शारीरिक आवश्यकता शारीरिक र सुरक्षासँग सम्बन्धित हुन्छन्।

        
          
            
              
                •
              
            
            सामाजिक प्रेरक
           : जन्मजात नभई सिकाइका आधारमा हुने आर्जित उत्प्रेरकलाई मनोवैज्ञानिक वा सहायक प्रेरक पनि भनिने। मास्लोका आवश्यकताका शृङ्खलाका माथिल्ला ३ आवश्यकता यसमा पर्ने।

        
          
            मास्लोका तहगत आवश्यकता शृङ्खलाको परिचय
          
        

        १. शारीरिक आवश्यकताहरु (Physiological Needs)

        यस्ता आवश्यकता मानिसका आधारभूत आवश्यकताहरु अथवा शारीरिक आवश्यकता हुन्। यसमा भोक, प्यास, निन यौन, विश्राम आदि पर्दछन् । यी आवश्यकताको पूर्ति नभएसम्म मानिस जीवित रहन पनि सक्दैन । जबसम्म यर आवश्यकता पूरा हुँदैनन् तबसम्म मानिसले अन्य आवश्यकताको महसुस नै गर्दैनन्।

        २. सुरक्षासम्बन्धी आवश्यकता (Safety Needs)

        मास्लोको शृङ्खलाबद्ध आवश्यकताहरूमा दोस्रो तहको आवश्यकता सुरक्षासम्बन्धी आवश्यकता हो । जब मानिसको पहिलो तहको शारीरिक आवश्यकता पूरा हुन्छ त्यसपछि उसले आफूलाई सुरक्षित वातावरणको आवश्यकता महसुस गर्दछ। यदि बच्चाले आफूलाई असुरक्षित महसूस गऱ्यो भने साथीहरूसँग राम्ररी हाँस्ने, खेल्ने आदि केही पनि गर्दैन । यति मात्र होइन कि बालकको विकासमा पनि नकारात्मक असर पुऱ्याउँछ । अतः मानिसले खान, लगाउन र बस्ने आधारभूत आवश्यकता पूरा भएपछि आफूलाई सुरक्षित महसुस गर्ने वातावरणको माग गर्छ।

        ३. माया र अपनत्वको आवश्यकता (Love and Belongingness Needs)

        मास्लोको यो तेस्रो तहको आवश्यकता हो। मानिसले पहिलो र दोस्रो अथवा शारीरिक आवश्यकता र सुरक्षासम्बन्धी आवश्यकता पूरा भए आफन्तजनहरूबाट माया र अपनत्वको चाहना राख्छ । उचित माया नपाएमा मानिसको आफ्नो उमेरअनुसारको शारीरिक, मानसिक र सामाजिक विकास हुन सक्दैन । माया भनेको मानिसको बाँच्ने आधार हो। बाँच्ने आधार नभएपछि मानिसले चाहे जति प्रगति गर्न सक्दैन । अतः मानिसलाई खान, लगाउन दिएर मात्र पुग्दैन माया पनि चाहिन्छ।

        ४. आत्मसम्मानसम्बन्धी आवश्यकता (Self Esteem Needs)

        यो चौथो तहको आवश्यकता हो। यसभन्दा अगाडिका शारीरिक, सुरक्षात्मक, माया र अपनत्व (Physiological, safety and love and belongingness) आवश्यकताहरुलाई मास्लोले अपूर्ण र अपर्याप्त (Deficiency needs) आवश्यकताको रूपमा लिएका छन्। जबसम्म यी आवश्यकताहरु पूरा हुँदैनन् तबसम्म अन्य आवश्यकताको खोजी गर्दैनन्। यी आवश्यकताहरु पूरा भएपछि अन्य आवश्यकताको खोजी हुने अथवा पूर्ण सन्तुष्टि नमिल्ने भएकाले अपूर्ण आवश्यकता भनिएको हो। यी पहिलो, दोस्रो र तेस्रो अथवा शारीरिक सुरक्षात्मक र माया तथा अपनत्वको आवश्यकता पूर्ति भएपछि मानिसले आत्मसम्मान, सामाजिक प्रतिष्ठा, सामाजिक मर्यादा, उपलब्धि, स्वतन्त्रता जस्ता आवश्यकताको खोजी गर्दछ। मानिसले खान, लगाउन, सुरक्षा र माया पाइसकेपछि समाजमा आफ्नो मान सम्मान र इज्जत प्रतिष्ठाको चाहना राख्दछ।

        ५. आत्मबोधसम्बन्धी आवश्यकता (Self Actualization Need)

        मास्लोको आवश्यकताको शृङ्खलाकों सबैभन्दा उच्च अथवा माथिल्लो तहको आवश्यकता भनेको आत्मबोध (Self actualization) हो। यसभन्दा अंगाड़िका सबे प्रकारका आवश्यकताहरु पूरा भएपछि मानिसले आत्मबोधको चाहना राख्दछ। मानिसले आफ्नो प्रतिभाकों अधिकतम विकास गरी सफल र सक्षम मानिस बन्ने चाहनाको परिपूर्ति गर्न सक्नु नै आत्मपूर्णताको प्राप्ति अथवा आत्मबोध हुनु हो। मानिस यस विन्दुमा पुगेपछि आफूलाई पूर्ण सन्तुष्टिको महसुस गर्दछ। मास्लोको विभिन्न तहका शृङ्खलाबद्ध आवश्यकताले गर्दा मानिसहरू आफ्ना ती आवश्यकताको परिपूर्ति गर्नका लागि हरदम क्रियाशील र प्रयत्नरत हुन्छ । आवश्यकता महसुस गर्दा मानिस ती आवश्यकता पूर्ति गर्न कुनै न कुनै कार्यमा लागिराखेको हुन्छ । यसरी विभिन्न कार्यमा निरन्तर रूपले लागिरहनाले उसको सम्पूर्ण पक्षको विकास भइराखेको हुन्छ कक्षामा विद्यार्थीलाई पढ़ाईमां अथवा पाठप्रति उत्प्रेरित गरेर लागि रहन मास्लोको यस सिद्धान्तले सहयोग पुऱ्याउँछ। अर्को शब्दमा भन्नु पर्दा आवश्यकताको महसुसले गर्दा मानिसलाई कुनै कार्य गर्न प्रति उत्प्रेरित गरिराखेको हुन्छ।

      
      
        
          
        

        
          
          ५.१.४ प्रेरणाका सिद्धान्तहरू
        

        प्रेरणाका सम्बन्धमा केही सिद्धान्तहरू प्रतिपादित भएका छन् । केही सिद्धान्तका वारेमा तल चर्चा गरिएको छ :

        
          
            
            
            
          
          
            
              	क्र.स
              	सिद्धान्त
              	प्रमुख विशेषताहरु
            

          
          
            
              	१.
              	मास्लोको आवश्यकता सिद्धान्त (सन् १९४३)
              	
                आवश्यकता श्रृखलावद्धरूपमा एक पछि अर्को गर्दे वढ्दै जान्छ,।श्रृखलाका रूपमा आवश्यकताहरू बढ्दा निम्नानुसाको क्रम अनुसरण हुन्छ।

                
                  	
                    शारीरिक आवश्यकता: गास, वास, कपडा

                  

                  	
                    सुरक्षाः सेवाको, सुरक्षा, भौतिक खतराबाट सुरक्षा आदि

                  

                  	
                    सामाजिक आवश्यकता: सामाजिक मेलमिलाप, प्रेम आदि

                  

                  	
                    आत्मसम्मान आवश्यकता: आत्मसम्मान, उच्च ओहोदा इज्जत आदि

                  

                  	
                    आत्मतृप्ति आवश्यकताः स्वविकास, सिर्जनात्मक कार्य, आत्सम्मान ।

                  

                

              
            

            
              	२..
              	हजवर्गको प्रेरक स्वास्थ्य सिद्धान्त (सन् १९५०)
              	
                दुई प्रकारका तत्वहरूले प्रेरणासम्बन्धी कार्य गर्दछन्

                
                  	
                    
                      
                        Maintenacne/Hygiene 
                      स्वास्थ्य तत्वः नीति , नियम, सुपरीवेक्षण, सेवासुरक्षा, व्यक्तिगत जीवन, काम गर्ने वातावरण, पदीय अवस्था आदिका कारण व्यक्तिहरू प्रेरित हुने वा नहुने गर्छन् ।

                  

                  	
                    
                      प्रेरक तत्वहरु (Morivationalfactor): उपलब्धि, मान्यता, पदोन्नति, उत्तरदायित्व, कार्यविवरण, जिम्मेवारी, आदिले व्यक्तिलाई कामप्रति उत्प्रेरित गर्दछ

                  

                

              
            

            
              	३.
              	म्याक ग्रेगरको सिद्धान्त (सन् १९६०)
              	
                
                  	
                    सिद्धान्त X: काम गर्न नरुचाउने, निर्देशनमा कामगर्ने जिम्मेवारीवाट पन्छिन चाहने, दवाव, दण्डप्रयोगबाट काम लगाउन सक्ने, अल्छी स्वभाव आफ्नो सुरक्षालाई अत्याधिक ध्यान दिने भएकाले प्रेरणा तदनुरूप गरिनु पर्ने ।

                  

                  	
                    सिद्धान्त Y:काममा रुचि राख्ने, स्वयम् काम गर्न सक्ने, उत्तरदायित्व वहन गर्ने, परिश्रम धेरै गर्ने लक्ष्य प्राप्तिमा जोड, सक्रीय, सफलतामुखी, स्वनिर्देशित चरित्र भएका व्यक्तिहरू यस वर्गमा पर्ने हुँदा तदनुरूपको प्रेरणासम्बन्धी काम गर्नु उचित हुने

                  

                

              
            

            
              	४.
              	विलियम औचीको (W. Ouchi) को सिद्धान्त (Z theory) (सन् १९८१)
              	
                
                  	
                    
                      Z theory का रूपमा परिचित

                  

                  	
                    
                      X र Y सिद्धान्त पूर्ण नभएकाले यी दुवैलाई एकीकृत गर्दै अर्थात् अमेरिकी र जापानिज व्यवस्थापनका राम्रा पक्ष मिलाएर निकालिएको तेस्रो सिद्धान्त प्रतिपादन

                  

                  	
                    कामदारको समग्र भावना, चाहना, मनोभाव, उत्तरदायित्व, स्वतन्त्रता, विश्वास आदि दिलाएर काम प्रति लगनशीलता र उत्प्रेरणा जगाउने सिद्धान्त

                  

                

              
            

            
              	५.
              	अल्डेफर (Alderfer) को सिद्धान्त (सन् १९६९)· 
              	
                
                  	
                    
                      ERG theory का रूपमा परिचित जसमा E = Existence need -बाँच्न वा अस्तितत्वमा रहन खाना, नाना, छाना पूरा गर्न उत्प्रेरणा जगाउने।

                  

                

                
                  R- Relatedness need - सम्बन्ध कायम गर्न वा विचार र सोचाइ विनिमय गर्ने

                
                  G = Growth need - वृद्धि वा क्षमताको समुचित प्रयोग गर्नेमुख्य तिन आवश्यकता पूरा गरी उत्प्रेरित गर्ने सिद्धान्त

              
            

            
              	६.
              	म्याकलेल्यान्डको सिद्धान्त (सन् १०६१)
              	
                
                  	
                    
                      Theory of need का रूपमा परिचित अर्थात् तीन आवश्यकता सिद्धान्त (Three needTheory)

                  

                  	
                    स्थायी आवश्यकता पहिचान गरी उत्प्रेरित गर्ने सिद्धान्त : (१) उपलब्धि आवश्यकता (Need forAchievement) (२) शक्ति आवश्यकता (Need for Power) र (३) अन्तर सम्बन्ध अवाश्यकता (Need for Affiliation) आदि

                  

                

              
            

            
              	७.
              	भ्रुमको सिद्धान्त (सन् १९६४)
              	
                
                  	
                    
                      
                      Theory of expectancy का रूपमा परिचित

                  

                  	
                    मूल्य र अपेक्षाको गुणनफलबाट उत्प्रेरणा जगाउने, पर्याप्त लाभ वा प्रतिफलको आशामा हुने प्रेरणा

                  

                  	
                    अपेक्षा, कारण तत्व र मूल्यलाई वस्तुगत रूपमा केलाई उत्प्रेरित गर्ने

                  

                

              
            

            
              	८.
              	एडम्सको सिद्धान्त (सन् १९६२)· 
              	
                
                  	
                    
                      Equity theory का रूपमा परिचित

                  

                  	
                    व्यक्तिले आफ्नो र अर्को विचको तुलना गरी समानता वा असमानताको खोजी गरी समानताभएको महसुस भएमा उत्प्रेरित हुन्छ भन्ने मान्यता। लगानी, प्रतिफल र सम्बन्धित व्यक्तिसँग तुलना गरी समानता खोज्ने कार्य हुने

                  

                

              
            

            
              	९.
              	लकको सिद्धान्त (सन् १९९०)·
              	
                
                  	
                    
                      Goal setting theory का रूपमा

                  

                  	
                    परिचितलक्ष्य र उद्देश्यद्वारा उत्प्रेरणा जगाउने सिद्धान्त

                  

                

              
            

            
              	
                
                  
                १०.
              	स्किनरको सिद्धान्त (सन् १९३८)
              	
                
                  	
                    
                      Theory of reinforcement का रूपमा परिचित

                  

                  	
                    पुनर्वलका माध्यमबाट उत्प्रेरणा जगाउने सिद्धान्त

                  

                

              
            

          
        

        उपर्युक्त सैद्धान्तिक पक्षहरूले निम्न निष्कर्ष दिएका छन् :

        
          	
            व्यक्ति उत्प्रेरित हुने सम्बन्धमा आ- आफ्नै सैद्धान्तिक पक्षहरू छन्

          

          	
            व्यक्तिको राम्रो पहिचान गरेर मात्रै उत्प्रेरणासम्बन्धी व्यवस्था मिलाउन सकिन्छ ।

          

          	
            उत्प्रेरित बनाउने तत्वहरू (कारक) धेरै हुन्छन् ।

          

          	
            उत्प्रेरणाका कारक तत्वहरूको पहिचानबाट उत्प्रेरणासम्बन्धी कार्यलाई अगाडि वढाउन सकिन्छ ।

          

        

        कक्षाकोठामा प्रयोग गरिने उत्प्रेरकहरू

        सफल र प्रभावकारी शिक्षणका लागि प्रेरणा महत्त्वपूर्ण पक्ष हो । कक्षामा हुने शिक्षण सिकाइलाई प्रभावकारी बनाउन प्रेरणा आवश्यक हुन्छ। कक्षाकोठामा प्रेरणा बढाउन निम्नानुसारका कार्यलाई उत्प्रेरकका रूपमा प्रयोग गर्न सकिन्छ।

        १. उपलब्धि : उपलब्धि भनेको विद्यार्थीले हासिल गरेका सिकाइको मात्रा वा गुण हो। उपलब्धिको मात्राका आधारमा सिकाइ प्रक्रियाको सफलता र असफलता निर्धारण हुने भएकाले सिकाइका लागि यो महत्त्वपूर्ण हुने गर्दछ।

        २. प्रतिस्पर्धा : आजको युग प्रतिस्पर्धाको युग हो । दुई वा दुईभन्दा बढी व्यक्तिहरूमा एकले अर्कोलाई उछिन्ने प्रयास प्रतिस्पर्धा हो । कक्षामा शिक्षण सिकाइ क्रियाकलापमा पनि प्रतिस्पर्धाले प्रेरणा जगाउने काममा महत्त्वपूर्ण भूमिका खेलेको हुन्छ ।

        ३. सहयोग : सहयोगले पनि प्रेरणा जगाउन सकिन्छ । शिक्षकले कक्षामा सहयोगी वातावरणको सिर्जना गरी जानेले नजान्नेलाई सघाउन लगाउनुपर्छ ।

        ४. उत्प्रेरक दिने वा प्रलोभन दिने (Incentives) : लक्ष्य हासिल गर्नका लागि सघाउने वा उक्साउने एक प्रकारको सुविधालाई उत्प्रेरक भनिन्छ । जस्तै- स-साना बालबालिकाहरुलाई पाठशाला गएमा चकलेट दिइन्छ भने चकलेट पाउन विद्यार्थीहरू पाठशाला जान्छन् । यस्ता प्रलोभन वा उत्प्रेरक दुई प्रकारका हुन्छन्- सकारात्मक र नकारात्मक प्रशंसा, पुरस्कार जस्ता उत्प्रेरक सकारात्मक खालका हुन् भने आरोप, दण्ड जस्ता उत्प्रेरक नकारात्मक खालका हुन् ।

        ५. सबलीकरण (Reinforcement) : उद्देश्य हासिल गर्नका लागि उद्देश्य अनुरूप कार्य गरेबापत दिइने उत्प्रेरकलाई सबलीकरण भनिन्छ तर उत्प्रेरक भनेको उद्देश्य हासिल गर्नका लागि सघाउन वा प्रेरणा जगाउन दिइन्छ । अर्थात् सबलीकरण उद्देश्य प्राप्त भएपछि दिइन्छ भने उत्प्रेरक कार्य गर्नुभन्दा अगाडि कार्यतर्फ उन्मुख गराउन दिइन्छ । जस्तै- विद्यालय जानेलाई चकलेट दिन्छु भन्नु उत्प्रेरक हो र विद्यालयमा गएपछि चकलेट दिनु सबलीकरण हो । सबलीकरण पनि दुई प्रकारका हुन सक्छन्- सकारात्मक र नकारात्मक । सकारात्मक सबलीकरण प्रशंसा पुरस्कार र ठीक पुष्ट्याईँ हो भने नकारात्मक सबलीकरण दण्ड आरोप र बेठीक पुष्ट्याँ हो ।

        ६. विद्यालयका क्रियाकलाप : पाठ्यक्रमका उद्देश्य र विषयवस्तुसँग सम्बन्धित पाठ्य क्रियाकलाप, पाठ्यक्रम तथा शिक्षण सिकाइलाई सहयोग पुऱ्याउने सहक्रियाकलाप र विद्यार्थीको चौतर्फी विकासका लागि सञ्चालन गरिने अतिरिक्त क्रियाकलाप गरी तीन किसिमका हुन्छन् । यी तीने किसिमका क्रियाकलापले विद्यार्थीहरूमा प्रेरणा जगाउन सघाउँछन् ।

        ७. उत्सुकता : विद्यार्थीको जिज्ञासु प्रवृत्तिलाई कक्षा कोठाको सिकाइमा प्रेरक तत्त्वका रूपमा सफलतापूर्वक प्रयोग गन सकिएमा सिकाइ सफल हुन जान्छ।

        ८. रुचि : कक्षाकोठामा सिकाइमा उपयोग गर्न सकिने अर्को प्रेरक रुचि पनि हो। सन्तुष्टि कारक अनुभवहरू नै पछि गएर सकारात्मक रुचिका रूपमा रूपान्तरित हुने भएकाले रुचि पनि शिक्षणका लागि महत्त्वपूर्ण हुने गर्दछ। रुचि सिर्जना गने वा रुचि जगाउन सकिएमा शैक्षिक उपलब्धि हासिल गर्न प्रेरणा प्राप्त हुन्छ।

        ९. आवश्यकता : कुनै व्यक्तिलाई चाहिएको, जरूरत परेको वा खाँचो भएको कुरा वा पक्षलाई आवश्यकता भन्न सकिन्छ।

        जबसम्म विद्यार्थीले आफूले सिक्नृ प्रने कुरा वा अत्यावश्यक कुरा भन्ने ठान्दैन वा जीवनका लागि उपयोगी ठान्दैन तबसम्म सिक्न वा प्राप्त गर्न उत्प्रेरित हुँदैन । तसर्थ सिकारुका लागि नसिकी नहुने, विषयवस्तु वा पक्ष भन्ने बोध गराउन सक्नु पौने प्रेरणाको कारक हुन सक्छ।

        प्रेरणात्मक प्रविधिहरु (Motivational Techniques)

        शिक्षण सिकाइमा प्रेरणाका लागि विभिन्न विधि प्रविधिहरूको प्रयोग गर्न सकिन्छ। यहाँ केही प्रविधिको छोटो परिचय प्रस्तुत छ :

        
          	
            जाँगिरिलो बनाउने कार्य/जोंगारिलोपन सिर्जनाः विद्यार्थी सिक्न तयार नहुँदासम्म सिकाइ प्रभावकारी हुन्न । भनिन्छ : DOnot teach until the students are ready to learn. तसर्थ विद्यार्थीमा सिक्न तयार गराउन अभिरुचि जगाउनुप्छ। डोनाल्ड

          

        

        
          
            
          होब्वका अनुसार जाँगरिलोपना भनेको शक्ति र सञ्चारक (energer) हो जसले सक्रिय भएर काम गर्ने शक्ति (vigour) बढ़ाउँछ । यसका लागि खेल भन्ने, कथा भन्ने, चुटकिला भन्ने, शैक्षिक सामग्री, देखाउने मस्तिष्क मन्थन गर्ने, विभिन्न हाउभाउ प्रदर्शन आदिको प्रयोग गर्न सकिन्छ।

        
          	
            प्राप्ति / प्राप्त्याशा : यो पढ़ेपछि यो हुन वा पाउन सकिन्छ भनेजस्तै सिकाइ फाइदाका वारेमा जानकारी दिएर सिकाइमा सक्रिय तुल्याउनु प्राप्त्याशा हो। प्राप्तिको आशा जगाउनु प्राप्त्याशा हो। जस्तै यसरी पढ्यो भने जाँचमा सहजै पास हुन सकिन्छ। मिहिनेत गऱ्यो भने प्रथम भइन्छ आदि।

          

          	
            प्रोत्साहन : उत्साह दिने, सफलताको नतिजा सुनाउने, ग्रेड छुट्याउने, नतिजावोध गर्ने आदि कार्यले प्रोत्साहन वढाउन सघाउँछ। विद्यार्थी परिवेश अनुसार प्रोत्साहित गर्न सकेमा उत्प्रेरित हुन सक्छ

          

        

        यसरी आवश्यकता र परिवेश अनुसार उपयुक्त प्रविधिको प्रयोग गर्न सकिन्छ।

      
    
  
    
      
        ५.२ पुनर्बल : अवधारणा
        , 
        प्रकारहरू
        , 
        सिकाइमा पुनर्बलको प्रयोग
      

      
        
          ५.२.१ अवधारणा
        

        
          	
            पुनर्वल त्यस्तो उत्तेजना हो जसको उपस्थितिमा प्रतिक्रियाको मात्रा बढछ।

          

          	
            पुर्नवल, पुरस्कार र दण्ड हेर्दा एउटै भए पनि तिनीहरूमा अन्तर छ। पुरस्कार र दण्ड दुवैले पुनर्वलमा सहयोग पुऱ्याउन सक्छन् तर यिनीहरू आफैं पुनर्वल होइनन्।

          

          	
            राम्रो काम गर्नेलाई प्रसंशा, पुरस्कार, स्यावासी वा दण्ड, नसिहत दिने कार्य नै पुनर्वल हो।

          

          	
            अपेक्षित व्यवहारलाई प्रतिक्रिया पैदा गराउन प्रयोग गरिएको वस्तु वा कार्यलाई पुनर्वल भनिन्छ।

          

          	
            छोटकरीमा प्रतिक्रियाको दरमा तीव्रता ल्याउन प्रयोग गरिने उद्दीपकलाई पुनर्वल भनिन्छ।

          

          	
            पुनर्वलका केही परिभाषाहरू;

          

        

        १. "पुनर्वल त्यो उद्दीपक हो जसको उपस्थिति वा अनुपस्थितिमा प्रतिक्रियालाई दोहोऱ्याउने सम्भावना बढाउँछ।" - S.K.Morgal

        २. “पुनर्वललाई गति घटाउने सिद्धान्त भनिन्छ।" - Gagne

        ३. अभ्यस्त उत्तेजनालाई अभ्यस्त उत्तेजनाले सहयोग गनुलाई पुर्नवल भनिन्छ। - Pavlov

        ४. “उद्दीपक तथा प्रतिक्रियाका अवस्थाको खास व्यवस्थापनले सर्न्दभमा सम्बलनलाई अर्थ्याउने गरिन्छ यसले सिकाइमा नयाँ सहचार्य प्रदान गर्दछ।" - Skinner.

        
          	
            स्किनर, हल र थर्नडाइकका सिद्धान्तहरू यही पुर्नवलमा आधारित सिद्धान्त अर्थात् (Theories with reinforcement) हुन्।

          

        

      
      
        
          ५.२.२ पुनर्वल प्रकारहरु (
          Types of Reinforcement)
        

        पुनर्वल सिद्धान्तका प्रर्वतक मनोवैज्ञानिक B.F. Skinner का अनुसार पुर्नवल यस प्रकार छन्ः

        
          
            (
          क) सकारात्मक पुनर्वल (Positive Reinforcement)

        
          	
            पुरस्कार, प्रसंशा, स्यावासी, धन्यवाद वा ठीक दिनु नै सकरात्मक पुर्नवल हो। सकरात्मक पुर्नवल प्रतिक्रियाको सम्भावनालाई बढाउँदै लैजान्छ। सकारात्मक पुर्नवलको मुख्य उद्देश्य भनेको प्राणीहरूमा असल बानीको विकास गर्नु हो।

          

          	
            स्किनरले पुनर्वलको तालिका नै निर्माण गरी सधै सकरात्मक पुनर्वल हुनुपर्नेमा जोड थिए।

          

        

        
          
            (
          ख) नकारात्मक पुनर्वल (Negative Reinforcement)

        
          	
            सिकारुले गलत प्रतिक्रिया देखाए वापत प्रदान गरिने दण्ड, सजाय, नसिंहत वा वेठीक कार्यलाई नकारात्मक पुर्नवल भनिन्छ।

          

          	
            नकारात्मक पुनर्वलले सिकाइमा सहयोग गर्दैन।

          

        

        मनोवैज्ञानिक हलका अनुसार पुनर्वल यस प्रकार छन्ः

        
          (क) प्राथमिक पुनर्वल (Primary Reinforcement)

        
          • हलका अनुसार जन्मजात प्रेरकहरू जस्तै; भोक, तिर्खा, यौन, माया आदि बाट प्राप्त पुनर्वल नै प्राथमिक पुनर्वल हुन्।

        
          
            (
          ख) सहायक पुनर्वल (Secondary Reinforcement)

        
          • सिकारुलाई सिक्नका लागि आवश्यकता अनुसार सिर्जित भई सहयोग गर्ने पुनर्वल सहायक पुनर्वल हुन्।

      
      
        
          ५.२.३ पुनर्वल तालिका (
          Reinforcement Schedule)
        

        मनोवैज्ञानिक स्किनरका अनुसार पुनर्वल लगातार र आंशिक गरी २ भागमा तालिका बनाउन सकिन्छ जुन यस प्रकार छन्ः

        
          
            (
          क) लगातार पुनर्वल तालिका (Continuous Reinforcement)

        
          	
            यसलाई शत-प्रतिशत पुनर्वल तालिका पनि भनिन्छ।

          

          	
            हरेक सही प्रतिक्रिया वापत दिइने पुनर्वल नै लगातार पुनर्वल हो। .

          

        

        
          
            
              (
          ख) आंशिक वा खण्डित पुनर्वल (Partial Reinforcement Schedule)

        
          	
            प्राणीका सही प्रतिक्रिया वापत् हरेक प्रतिक्रियामा पुनर्वल नदिई आंशिक वा समयको अन्तरमा दिइने पुनर्वल नै आंशिक पुनर्वल हो।

          

          	
            आंशिक पुनर्वल विभिन्न अनुपात जस्तै (स्थिर अनुपात खण्डित अनुपात वा घटवढ) गरी दिन सकिन्छ

          

          	
            यस पुनर्वललाई स्किनरले निश्चित अनुपात, अनिश्चित वा विविध अनुपात, निश्चित अन्तराल, अनिश्चित वा विविध अन्तराल पुनर्वल तालिका गरी ४ तहमा वर्गीकरण गरेका छन्।

          

        

        
          
            (i) 
          निश्चित अनुपात पुनर्वल तालिका र (Fixed Ratio reinforcement-FRR):यो पुनर्वल प्रतिक्रियाको दर, मात्रा र गुणस्तरका आधारमा दिइन्छ यसमा समय भन्दा पनि प्रतिक्रियालाई जोड दिइने भनिएको वा तोकिएको कार्य गर्ने वित्तिके पुनर्वल दिइन्छ ।

        
          
            (ii) 
          अनिश्चित वा विविध अनुपात पुनर्वल तालिका (Variable ratio reinforcement - VRR): सही प्रतिक्रियाका आधारमा भन्दा फरक फरक समयको अन्तरालमा पुनर्वल दिइने।

        
          
            (iii) 
          निश्चित अन्तराल पुनर्वल तालिका (Fixed interval reinforcement- FIR):यसमा निश्चित समयको अन्तराल दिइने प्रतिक्रियाको दरभन्दा पनि समयको अन्तराललाई जोड दिइन्छ जस्तै १ वर्ष पुरा गरेपछि १ ग्रेड वृद्धि पाउनु।

        
          
            (iv) 
          अनिश्चित वा विविध अन्तराल पुनर्वल तालिका (Variable interval reinforcement- VIR):कहिले छोटो र कहिले लामो समयको अन्तरालमा पुनर्वल दिइने।

      
      
        
          ५.२.४ पुनर्वलको प्रयोग
        

        पुनर्वल मूलतः निश्चित उद्देश्य हासिल गर्न उद्देश्य प्राप्त भएपछि उत्प्रेरकका रुपमा प्रयोग गरिन्छ । जस्तै प्रथम भएमा साइकल किनिदिन्छु भनेर उत्प्रेरित गरेकामा प्रथम भएपछि साइकल किनिदिनु पुर्नवल हो। पुनर्वल सकारात्मक र सकारात्मक गरी दुई प्रकारमा प्रयोग गर्न सकिन्छ । सकारात्मक पुनर्वलका रुपमा पुरस्कार आदि दिन सकिन्छ भने दण्ड, आरोप वा बेठिक पुष्ट्याईँ नकारात्मक पुनर्वल हो। समग्रमा पुनर्वलको प्रयो निम्न कार्यमा गर्न सकिन्छ :

        
          	
            अपेक्षित व्यवहारको निर्माण गर्न,

          

          	
            सही वा गलत के भयो भनी पृष्ठपोषणमा सहयोग गर्ने,

          

          	
            धारणा विकासमा सहयोग गर्ने,

          

          	
            व्यक्तिगत भिन्नता पहिल्याउन,

          

          	
            योजनावद्ध शिक्षण गर्ने,

          

          	
            व्यक्तित्व विकासमा सहयोग गर्ने।

          

        

        पुनर्वललको उपयोग

        
          	
            व्यवहारमा आकृतीकरण गर्न (Behaviour shaping)

          

          	
            उत्तेजना र प्रतिक्रियाबीचको सम्बन्ध बलियो पार्न

          

          	
            व्यक्तिगत शिक्षण गर्न

          

          	
            सिकाइमा तीव्रता ल्याउन ।

          

        

        पुनर्वल पृष्ठपोषणका रूपमा

        
          	
            शिक्षण सिकाइमा विद्यार्थीले व्यक्त गरेका प्रतिक्रियाहरू सही वा गलत; के, कृति र कस्तो भइरहेको छ भन्ने सूचनाको जानकारी पाउनु पृष्ठपोषण हो।

          

          	
            पृष्ठपोषणले सही र ठीक प्रतिक्रियालाई दोहोऱ्याउने र आफ्नो प्रतिक्रिया बेठीक वा नराम्रो भएको सूचना पाएमा त्यसलाई हटाउने कार्य हुन्छ।

          

          	
            यसरी पुनर्वलले प्रतिक्रियाका बारेमा सही सूचना उपलब्ध गराएर पृष्ठपोषणका रूपमा काम गरेको हुन्छ।

          

        

        पुनर्वल, पुरस्कार र दण्डबीच फरक (Difference Reinforcement, Reward & punishment)

        
          	
            सामान्य रूपमा हेर्दा ३ ओटालाई उस्तै रूपमा हेर्ने गरिए पनि यिनमा फरक पाइने।

          

          	
            धेरैजसोले सकारात्मक पुनर्वललाई पुरस्कार र नकारात्मक पुनर्वललाई दण्ड मान्ने गरेको पाइने। तर त्यस्तो होइन किनभने सकारात्मक होस् वा नकारात्मक होस् पुनर्वलले प्रतिक्रियालाई तीव्र बनाउँछ। तर दण्डले प्रतिक्रियालाई दुर्वल वा कमजोर बनाउँछ।

          

          	
            पुरस्कार र दण्ड प्रतिक्रिया पश्चात दिइन्छ तर पुनर्वल अपेक्षित प्रतिक्रिया पैदा गराउन प्रदान गरिन्छ।

          

          	
            नकारात्मक पुनर्वल आवश्यक उद्दीपकलाई प्रतिक्रिया गर्नबाट रोक्न वा हटाउन प्रयोग गरिन्छ भने दण्डले रोक्दछ भन्ने नै छैन। रोक्न वा नरोक्न पनि सक्छ।

          

        

      
    
  
    
      
        
      

      
        
          
        
        ५.३ स्मृति : अवधारणा
        
          , 
        
        प्रकार तथा तत्त्वहरु
        
          , 
        
        स्मृतिको मापन
        
          , 
        
        स्मृति अभिवृद्धि गर्ने उपायहरु
      

      
        
          ५.३.१ स्मृतिको अवधारणा
        

        
          	
            सिकेका कुरालाई मस्तिष्कमा मानसिक छापका रुपमा धारण गरिराख्नु र आवश्यक परेको बेला पुन व्यक्त गर्ने वा प्रयोगमा ल्याउनुलाई स्मृति वा स्मरण भनिन्छ।

          

          	
            पूर्व सिकेका वा जानेका कुरा, देखे भोगेका घटना वा अनुभव सम्झने कार्यलाई स्मृति भनिन्छ। स्मृतिलाई स्मरण पनि भन्ने गरिन्छ। सिकाइ निरन्तर छ। मानिस हेरके दिन के न केही सिकिरहन्छ र त्यो सिकेका अधिकांश कुराहरू दिमागमा रहन्छन्। यसरी सिकेका कुरा दिमाग रहनु स्मरण हो र ती स्मरण भएका कुराहरूलाई पुनःप्रयोग गर्न सकिन्छ भने त्यसलाई स्मृति (Memory) भनिन्छ।

          

          	
            स्मरणलाई वुभन तलको चित्र एक पटक हेरौं :

          

        

        सिकाई, सम्भाइ र प्रस्तुति

        
          स्मरण

          

        
        व्यवहारमा प्रयोग गर्ने अवस्था

        मानसिक प्रक्रिया

        अतीतलाई सम्झनु

        
          	
            स्मरण गर्नु, मानवीय स्वभाव हो। स्मरण क्षणिक र दीर्घकालीन दुवै हुन सक्छ ।

          

          	
            स्मरण व्यक्ति व्यक्तिमा पृथक पृथक ढंगवाट हुन्छ ।

          

          	
            स्मरणलाई हेर्न र वुझ्न सकिंदैन ।

          

          	
            स्मृतिका तीन अवस्था हुन्छन् : सिकाइ, सम्झाइ र धारणा

          

          	
            स्मृति एक निश्चित प्रक्रियाका रूपमा अगाडि वढ्छ :

          

          	
            स्मृतिको प्रकृति र स्वरुपका आधारमा स्मृतिलाई सांवेदिक अल्पकालिक र दीर्घकालीन गरी तीन प्रकारमा बाँड्न सकिन्छ।

          

          	
            मानिसले आपनो वातावरणवाट उत्तेजना सिर्जना गर्छ । त्यसरी उत्पन्न उत्तेजनाले व्यक्तिको ज्ञानेन्द्रिय मार्फत व्यक्तिको ध्यान अकाकर्षित गर्छ । त्यसबाट संवदेन वा चिनारी प्रक्रिया हुन्छ । त्यसपछि उत्तेजनाले सूचनाको रुप लिन्छ । यस्तो सूचना सुरुमा अल्पकालिक स्मृतिमा पुग्छ । अल्पकालीन स्मृतिमा पुगेका सूचना एवम् सन्देश पटक पटकको अभ्यासपछि दीर्घकालीन स्मृतिमा परिणत हुन्छन् । यसरी सूचना प्रशोधन (processing) द्वारा प्राप्त सूचना तथा सन्देश मस्तिष्कमा मानसिक छापका रुपमा रहने प्रक्रिया स्मृति हो। यस्तो स्मृति अल्पकालीन र दीर्घकालीन दुवै रुपमा रहने गर्छ।[image: A sign with text and a arrow Description automatically generated with medium confidence]

          

        

        
          	
            स्मृतिलाई मापन गर्न सकिंदैन तर चाहिएको वखत स्मरण गर्न सकिन्छ ।

          

          	
            सिकाइको तरिका, विषयवस्तुको स्वरूप, अर्थपूर्णता, मानसिक स्वास्थ्य, शारीरिक अवस्था, उमेर, लिङ्ग आदि तथ्यहरूले स्मृतिलाई प्रभाव पार्दछन् ।

          

          	
            स्मृतिको अवस्थालाई सुधार गर्न सकिन्छ । यसका लागि वढी सिकाइ, मानसिक प्रक्रियामा जोड, विषयवस्तुको सही सँगठन, अभ्यास, प्रविधिको प्रयोग आदिलाई अपनाउनु पर्दछ ।

          

          	
            विगतका सिकाइ अनुभवहरू वर्तमान आवश्यकता अनुसार प्रयोग ल्याउनु स्मृति हो।

          

          	
            स्मृति एक मानसिक प्रक्रिया हो। सबै व्यक्तिमा स्मृति शक्ति (Memory Power) समान हुँदैन।

          

          	
            
              Hillgard का अनुसार, "पूर्व प्रतिक्रियालाई वर्तमानमा प्रकट गर्नु नै स्मृति हो।"

          

          	
            
              Ryburn का अनुसार, "त्यो शक्ति जसमा हामी हाम्रा अनुभवहरू भण्डार गछाँ र तिनीहरूलाई सचेतनाको क्षेत्रमा ल्याउँछाँ र कहिलेकाँही अनुभवहरू पश्चात प्राप्ति गछाँ त्यसलाई स्मृति भनिन्छ।"

          

          	
            
              Wood Worth स्मृति भन्नाले विगतमा सिकेका सिकाइ अनुभवहरूको सम्भना हो।

          

          	
            
              Jomes Drever लेख्छन् स्मृति त्यो प्रतिविम्ब हो जसमा सिकाइका सबै पक्ष र विशेषताहरू समावेश हुन्छन्। संकीर्ण अर्थमा भन्दा यसले प्रत्याह्वान र मान्यालाई समेट्छ।

          

          	
            त्यसैले स्मृति भनेको विगतका अनुभवहरू वर्तमानमा उपयोग गर्ने एउटा मानसिक प्रक्रिया हो।

          

          	
            स्मृतिका तत्त्वहरू सिकाई, धारण, प्रत्याह्वान र पहिचान (Learning, Retention, Recall & Recognition) हुन्।

          

        

      
      
        
          
        

        
          
          ५.३.२ स्मृतिका प्रकार (
          Types of Memory)
        

        स्मृति कसरी गरिन्छ भन्ने आधारमा स्मृतिका प्रकारहरू यस प्रकार छन्ः-

        
          
            (
          क) सांवेदिक स्मृति (Sensory Memory)

        
          	
            शरीरका विभिन्न sense organs बाट अनुभव गरिएका स्मृतिलाई सांवेदिक स्मृति वा चेतनामूलक स्मृति भनिन्छ।

          

          	
            यस प्रकारको स्मृति ज्यादै छोटो समयसम्म रहने वा क्षणिक हुन्छ।

          

          	
            यस्तो स्मृति नयाँ हुने वित्तिकै पुरानो स्मृति लोप भएर जान्छ।

          

          	
            वातावरणबाट सांवेदिक इन्द्रियको माध्यमबाट प्राप्त उत्तेजनाहरू जस्तै दृश्य, गन्ध, स्वाद आदि सुनेर, हेरेर र अनुभूति गरेर सूचीकृत भएका सूचनाहरूलाई सांवेदिक स्मृति भनिन्छ।

          

        

        
          
            (
          ख) अल्पकालीन स्मृति (Short term memory)

        
          	
            छोटी अवधिका लागि स्मरणमा राख्नुलाई लघु स्मृति भनिन्छ।

          

          	
            यस प्रकारको स्मृति सांवेदिक स्मृति भन्दा अलि लामो अवधिसम्म स्मरणमा रहन्छ।

          

          	
            यसलाई Working memory पनि भनिने । - Alan

          

          	
            यस प्रकारको स्मृति अभ्यास नभएमा लोप भएर जान्छ।

          

          	
            संवेदिक स्मृतिवाट हस्तान्तरण भएर रहने स्मृति नै अल्पकालीन स्मृति हो।

          

          	
            अल्पकालीन स्मृति सांवेदिक वा चेतनामूलक स्मृतिबाट सूचनाहरू रुपान्तरण प्रक्रिया (coding) द्वारा छोटो समयका लागि भण्डारण हुन्छन् यीमध्ये धेरै पटकको अभ्यासपछि केही मात्र दीर्घकालीन भण्डारमा पुग्छन्।

          

          	
            सांवेदिक स्मरण विशाल सूचनाको भण्डार हो भने त्यसबाट छानिएका सूचना अल्पकालिक स्मृतिमा पुग्छन् । अल्पकालीन स्कृतिबाट धेरै पटकको अभ्यास (rehearsal) पछि केही सूचना दीर्घकालीन स्मृतिमा पुग्छन् । तिनलाई मानिसको स्थायी ज्ञानको भण्डार पनि भनिन्छ।

          

        

        
          
            (
          ग) दीर्घकालीन स्मृति (Long-term Memory)

        
          	
            मानवले प्राप्त गरेका सूचनाहरू लामो समयसम्म मस्तिष्कमा रहिरहनु दीर्घकालीन स्मृति हो । अल्पकालीन स्मृतिबाट धेरै पटकको अभ्यास (rehearsal) पछि केही सूचना दीर्घकालीन स्मृतिमा पुग्छन्, तिनलाई मानिसको स्थायी ज्ञानको भण्डार पनि भनिन्छ।

          

          	
            यो स्थायी प्रकृतिको हुन्छ र यस्तो स्मृति दृश्यात्मक र शाब्दिक छापको सञ्चिति भएर रहने गर्दछ। संज्ञानवादीहरूले यसलाई Explicit memory पनि भन्ने गरेको । Explicit memory Semantic & Episodic memory गरी २ प्रकारका हुने :

          

        

        
          	
            
              
                Semantic memory:
              
              धारणा सिद्धान्त र शाब्दिक बुझाइ

          

          	
            
              
                Episodic memory:
              
              जीवनको खास घटना सम्झने

          

        

        
          	
            विद्यालयीय शिक्षा सिकाइमा Semontic memory को महत्वपूर्ण स्थान रहने गर्दछ । किनभने यो धारणा, सिद्धान्त तथा शाब्दिक वुभाइसँग सम्बन्धित छ।

          

          	
            यसरी अल्पकालीन स्मृति १ मिनेट भन्दा कम अवधिको र सानो तथा सीमित आकारको हुन्छ भने दीर्घकालीन स्मृति विशाल, विस्तृत र धेरै कुराहरू अटाउने खालको हुन्छ । त्यस्तै अल्पकालिक स्मृति ठिक, सही र वस्तुगत किसिमको हुन्छ भने दीर्घकालीन स्मृति गत्यात्मक वा अलि फरक ढङ्गले modify भएका पनि हुन सक्छन्। धेरै दिनपछि सम्भझने कुरामा घटबढ हुनुका साथै त्यसको मात्रा, परिणाम र स्वरुपमा गतिशीलता आइसकेको हुन्छ। दीर्घकालिक स्मृति ज्ञान र अनुभव अनुसार घटबढ हुने गर्दछ।

          

        

      
      
        
          ५.३.३ स्मृतिका तत्त्वहरु
        

        
          Woodworth ले स्मृतिका तत्त्वहरूलाई निम्नानुसारका चार भागमा वाँडेका छन् :

        १. स्थापना (Fixation):स्मृति चिह्न वा छापहरुलाई मस्तिष्कमा अङ्कित गर्ने प्रक्रिया हो । सिकाइ अनुभवहरुलाई अल्पकालीन वा दीर्घकालीन स्मृतिको रुपमा मानसपटलमा अङ्कित गर्ने कार्यलाई स्थापना भनिन्छ।

        २. धारणा (Retention):स्मृतिलाई लामो समयसम्म मस्तिष्कमा भण्डारण गरी सुरक्षित गर्ने प्रक्रियालाई धारण भनिन्छ। लामो समयसम्म मस्तिष्कमा सुरक्षित रही स्मृति हुनु धारण हो भने सुरक्षित नरहनु विस्मरण वा विस्मृति हो।

        ३. प्रत्याह्वान (Recall):मानसपटलमा रहेका स्मृतिलाई आवश्यता अनुसार पुन स्मरण गर्न सक्नु, वा दोहोर्याउन सक्नु प्रत्याह्वान हो। यसले दीर्घकालीन स्मृतिलाई कार्य स्मृति (working memory) मा ल्याउने कार्य गर्दछ।

        ४. पहिचान (Recognition):वर्तमानका ज्ञान, अनुभवलाई विगतको स्मृतिसँग तुलना गर्न सक्नु पहिचान हो। यसमा विगतको अनुभव (स्मृति) लाई वर्तमानसँग तुलना गर्ने कार्य गरिन्छ।

      
      
        
          
        

        
          
          ५.३.४ स्मृतिको मापन प्रक्रिया (
          Measurement of Memory)
        

        हामीले सिकेका कुराहरू अर्थात् स्मरण भएका कुराहरू स्मृतिमा रहन्छन्। यसरी स्मृतिमा रहेका स्मरणहरु लाई लेखाजोखा (मापन) प्रक्रियालाई निम्नानुसार उल्लेख गर्न सकिन्छ :

        
          (क) प्रत्याह्वान (Recall)

        
          	
            पहिला सिकेका स्मरणहरू पुन मस्तिष्कमा ल्याउनु नै प्रत्याह्वान हो। अर्थात् पहिले सिकेका कुराहरू वर्तमानमा कृति Recall गर्न सक्यो भन्ने आधारमा स्मृतिको मापन गरिन्छ। जस्तै, बालकलाई ५ ओटा वस्तुको नाम भन्ने र केही समयपछि पुन Recall गर्ने लगाउने। यदि बालकले ५ मध्ये ४ ओटा नाम सही भन्यो भने उसले ८०% प्रत्याह्वान गर्न सक्यो।

              प्रत्याह्वान = \frac{पछि\ व्यक्त\ गरेको\ मात्रा\ \ \ \ }{अधि\ व्यक्त\ गरेको\ मात्रा} \times १०० = \frac{४}{५} \times १०० = ८०\%
            
          
        

        
          
            (
          ख) पहिचान/प्रतिभिज्ञा (Recognition)

        
          	
            पहिले सिकेका विषयवस्तु पहिचान गर्ने क्षमताका आधारमा स्मरणको मापन गरिन्छ।

          

          	
            वहुवैकल्पिक प्रश्नमा दिएका विकल्पमध्ये सही विकल्पको छनोटद्वारा पहिचान (Recognition) निर्धारण गरी स्मरणको मापन गरिन्छ।

          

          	
            यसका लागि सामान्यतया,

              स्मरण = \frac{ठीक\ उत्तर - गलत\ उत्तर}{कुल\ प्रश्न\ संख्या} \times १०० = \frac{५ - १}{५} \times १०० = \frac{४}{५} \times १०० = ८०\%
            
          
        

        
          	
            प्रत्याह्वानमा आफैं सम्झनु वा भन्नु वा लेख्नु पर्छ भने पहिचानमा चिन्न वा छुट्याउन सके हुन्छ।

          

        

        
          
            (
          ग) पुनःसिकाइ (Re-learning)

        
          · पहिले सिकेका कुराहरू आंशिक वा पूर्ण रुपमा बिर्सिएको भए त्यसलाई पुनः अभ्यास गराइन्छ।

        
          · दोस्रो अभ्यासमा जति कम समय लाग्यो त्यति नै स्मरण भएको मानिन्छ।

              \ सिकाइको\ मात्रा = \frac{पहिला\ लागेको\ समय\  - \ पछि\ लागेको\ समय}{पहिला\ लागेको\ समय} \times १००
            
          
        

        
          (घ) पुर्नसङ्गठन (Reconstruction)

        
          • पहिला सिकेका कुराहरू सिकारुले फेरि सोही क्रममा मिलाएर प्रस्तुत गर्ने क्षमताका आधारमा स्मरण मापन गरिन्छ।

      
      
        
          ५.३.५ स्मृति अभिवृद्धि गनें उपायहरु (क्षमतामा सुधारका विधिहरु) (
          
            Methods for improving Memory)
          
        

        स्मृति क्षमताको अभिवृद्धि वा सुधारका विधिहरू विभिन्न मनोवैज्ञानिकहरूले आ-आफ्नो ढंगबाट भनेका छन्। ती मध्य केही यस प्रकार छन्ः-

        १. अर्थपूर्ण सिकाइ (Meaningful learning) : व्यक्तिको ग्रहण / बुझ्ने क्षतमा अनुसार अर्थपूर्ण र उपयोगी सामग्री वा विषयवस्तु दिएर स्मृति बढाउने प्रक्रिया। अर्थहीन वा क्षमता अनुसार कठिन विषयवस्तु नदिएर तहअनुसार मिल्ने सिकाइ सामग्रीवाट सिक्ने सिकाउने।

        २. विषयवस्तुको संगठन (Organization of Content) : यसमा पूर्व सिकेका र जानेका विषयवस्तुका सिक्नुपर्ने विषयवस्तुको सम्बन्ध जोड्ने वा सिलसिला मिलाउने, तुलना गर्ने, क्रम मिलाउने सामान्यीकरण गर्ने आदि गर्नाले पनि स्मृति क्षमता नघटी बदन सहयोग पुग्छ।

        ३. नेमोनिक सिकाई (साङ्केतिक सिकाइ) (Mnemonic Learning)लामा तथा जटिल विषयवस्तुलाई सम्भनु विभिन्न विषयवस्तुको श्रृङ्खलावद्ध सङ्केत वा सूत्र प्रयोग गर्ने। जस्तै यसैको तल नं १२ मा SQ4R एउटा उदाहरण हुन सक्छ। यसलाई सङ्केत विधि पनि भनिन्छ।

        ४. बढी सिकाइ (Over-learning)स्मरण बढाउन वा दिगो राख्न सम्बन्धित विषयवस्तु निरन्तर र नियमित अध्ययन गर्दे बढ़ी सिकाइ गरेमा स्मृति बढ्दै जान्छ।

        ५. पुनरावृत्ति र अभ्यास (Repetition and practice) :समय समयमा सम्झनुपर्ने कुरा दोहोऱ्याइरहने र अभ्यास गरिरहँदा पनि स्मृति बढ्दै जान्छ।

        ६. नियमको निर्माण (Formation of rules) : कुनै खास नियम/रुटिन/तरिका अपनाएर नियमित अध्ययन गर्दा पनि स्मृति बढ्दै जान्छ।

        ७. सहचार्य सिद्धान्तको उपयोग गर्नु (Following the principle of connection) :सिक्नुपर्ने विषयवस्तुलाई पहिला सिकेका वस्तुसँग जोडेर सिकाइ गरेमा स्मरण चाँडै हुने र बढी स्मरण हुन सक्छ।

        
          	
            
              
                
                  
                
              सिकाइ गर्ने रुचि र इच्छाको दृढ़ता : दृढ इच्छा शक्ति र रुचि लिएर अध्ययन गर्दा स्मरण दिगो र बढी समय रहन सक्छ।

          

          	
            
              पूर्ण विधि : शिक्षणका सूत्र अन्तर्गत पूर्णवाट अंशतिर अनुसार सिक्दा सिकाइ बढी टिकाउ हुन सक्छ।

          

          	
            विराम विधि (विश्राम गर्द) : लगातार अभ्यास गरिरहनु भन्दा विचमा आराम लिँदै वा विश्राम गर्दै अध्ययन गरेमा अध्ययन गरेका विषयवस्तुमा स्मृति बढी हुने गरेको पनि पाइन्छ।

          

          	
            
              
                SQ4R 
              तरिकाको प्रयोग (SQ4R techniques)

          

        

        
          
            S = Survey 
          
          
          
            Q = Question
          
        

        
          
            R = Read 
          
          
          
            R = Reflect 
          
        

        
          
            R = Recite 
          
          
          
            R = Review
          
        

      
    
  
    
      
        ५.४ अभ्यास : अवधारणा
        , 
        प्रकार
        , 
        सिकाइमा उपयोगका तरिकाहरू
        , 
        कक्षाकार्य र गृहकार्यमा अभ्यासको समुचित प्रयोग
      

      
        
          ५.४.१
          
          अभ्यासको अवधारणा (
          Concept of Practice)
        

        
          	
            कुनै पनि प्रतिक्रियाहरू पुनः दोहोऱ्याउनुलाई अभ्यास भनिन्छ।

          

          	
            अभ्यासलाई सिकाइको आधारभूत अवस्थाको रुपमा लिइन्छ।

          

          	
            सबै सिकाई सिद्धान्तहरूमा सिकाइ हुन अभ्यासको आवश्यकता पर्ने कुरा उल्लेख छ । थर्नडाडकको Trial and Errory theory सम्पूर्ण रुपमा अभ्यासमा आधारित सिद्धान्त हो।

          

          	
            अवाञ्छित व्यवहार हटाई वाञ्छित व्यवहारलाई दिगो बनाउँछ।

          

          	
            सिकाइलाई प्रभावकारी र स्थायी बनाउन अभ्यासको आवश्यकता पर्छ। अभ्यास विना सिकाइ विस्मरण (forgotten) हुन सक्छ। अभ्यासले गल्तीहरू कम गर्दै लक्ष्य उन्मुख बनाउँछ।

          

          	
            अभ्यासले धारण क्षमता बढाउने, त्रुटिमा कमी ल्याउने र सिकाइमा निख्खरता ल्याउँछ।

          

        

      
      
        
          ५.४.२ अभ्यासका प्रकार (
          Types of Practice)
        

        विभिन्न प्रकारका अभ्यासहरू यस प्रकार छन्ः

        
          
            (
          क) निरन्तर र समयान्तर अभ्यास (Mass & Distribute Practice)

        
          	
            अविराम र विराम अभ्यास पनि भनिने।

          

          	
            अभ्यास कृति समयको अन्तरमा गर्ने भन्ने आधारमा अभ्यासलाई निरन्तर र समयान्तर गरी २ भागमा बाँड्न सकिन्छ।

          

          	
            कुनै विषयवस्तुको अभ्यासमा कुनै विश्राम नलिईकन निरन्तर रुपमा गरिन्छ भने त्यो निरन्तर अभ्यास हो तर समयको अन्तराल पछि मात्रा गरिन्छ भने त्यो समयान्तर अभ्यास हो।

          

          	
            निरन्तर अभ्यास पूर्ण (Massed) अभ्यास हो।

          

        

        निरन्तर अभ्यासका गुणहरू

        
          
            (
          क) समयको बचत गराउँछ।

        
          (ख) अभ्यासमा आराम गर्दा विषयवस्तु विर्सने सम्भावना भएकाले यो अभ्यास उपयोगी हुन्छ।

        
          (ग) कम समयमा थेरै कुरा सिकाउन सकिन्छ।

        निरन्तर अभ्यासका अवगुणहरू

        
          	
            विषयवस्तु एकै पटक अभ्यास गर्दा विद्यार्थीहरू अन्योलमा पर्ने सक्छन्।

          

          	
            कठिन विषयवस्तु अभ्यास गर्दा धारण राम्रो नहुन सक्छ।

          

          	
            यो अभ्यासले थकान उत्पन्न गराउन सक्छ।

          

        

        
          (ख) अंश तथा पूर्ण अभ्यास (Part and Whole Practice)

        
          	
            सिकाइ गर्नुपर्ने विषयवस्तुलाई स-साना अंशमा विभाजन गरी एउटा एउटा अंश गरी अभ्यास गर्ने तरिका अंश अभ्यास (part Practice) हो।

          

          	
            अंश अभ्यासमा एउटा अंशको सिकाइ भएपछि मात्र अर्को अंशको अभ्यास गरिन्छ।

          

          	
            तर कुनै सिकाइ वा विषयवस्तुको प्रकृतिअनुसार अंशअंशमा विभाजन गर्न सकिंदैन। अभ्यास गर्दा पूर्ण अभ्यास नै गर्नुपर्ने हुन्छ। जस्तो मोटरवाइक चलाउन सिक्दा अंश अभ्यास गरिदैन ताकी पूर्ण अभ्यास गर्नुपर्ने हुन्छ । यसरी विषयवस्तुलाई एकसाथ समन्वय गरी सिक्नुपर्ने अभ्यसलाई पूर्ण अभ्यास भनिन्छ।

          

        

        
          
            
              (
          ग) पुनर्वलीय अभ्यास वा अन्ध अभ्यास (Reinforced Practice and Blind Practice)

        
          	
            अभ्यासको ऋममा बीचबीचमा पुनर्वल प्रदान गरी गरिने अभ्यास नै Reinforced practice हो।

          

          	
            पुनर्वल प्राप्त अभ्यासले मात्र सिकारुलाई लक्ष्य सम्म पुऱ्याउन सक्छ।

          

          	
            त्यसको ठीक उल्टा, अभ्यास गर्ने क्रममा सिकाइलाई पुनर्वल प्रदान नगरी गरिने अभ्यास Blind Practice हो।

          

          	
            सम्वलनसहितको अभ्यासले सिकाइलाई प्रभावकारी बनाउँछ भने संवलनरहित अभ्यासले स्मृतिलाई यान्त्रिक बनाउँछ।

          

        

      
      
        
          ५.४.३ सिकाइमा अभ्यासको भूमिका (
          Role of Practice in Learning)
        

        
          	
            सिकाइ अभ्यास विना सम्भव छैन। अर्थात् सिकारुको व्यवहारमा स्थायी परिवर्तन ल्याउन अभ्यास अपरिहार्य नै छ। अभ्यासले पृष्ठपोषण प्रदान गर्दछ र पुनर्वलको पनि पहिचान गरि आवश्यताअनुसार पृष्ठपोषण र पुर्नवल दुवै प्रदान गर्ने गर्दछ। सिकाइमा अभ्यासको भूमिका यस प्रकार हुन सक्छ :-

          

        

        
          - सिकाइको तयारी गर्ने

        
          - सिकाइको मूल कार्य तथा उपकार्यहरूमा समन्वय गर्ने

        
          - उपकार्यहरुलाई सजीव बनाउन

        --सिकाइलाई स्वचालित बनाउन

      
      
        
          ५
          .४.४
          
          कक्षा शिक्षण अभ्यासको उपयोग
        

        कक्षा शिक्षणमा अभ्यासको उपयोग गर्दा शिक्षकले निम्न कुरामा ध्यान दिनुपर्दछ :

        
          	
            सिकिने कुराको आकृतिकरण र निपुणताको लागि

          

          	
            विस्मरण कम गर्न र धारण सुदृढ गर्न

          

          	
            थप उपलब्धिका लागि बढी क्रियाशील गर्न

          

          	
            अध्ययनको विषयवस्तु

          

          	
            सिकाइको अवधि

          

          	
            विद्यार्थीको प्रविष्ट व्यवहार (विद्यार्थीको पूर्व ज्ञान)

          

          	
            सिकाइको किसिम

          

          	
            विद्यार्थीको क्षमता र आवश्यकता

          

          	
            कक्षाकार्यका विविध क्रियाकलाप र गृहकार्यमा समुचित उपयोग गर्नुपर्ने।

          

        

      
    
  
    
      
        ५.५ सिकाइको स्थानान्तरण : अवधारणा
        , 
        प्रकार
        , 
        शिक्षण तथा सिकाइमा स्थानान्तरणको उपयोग
      

      
        
          ५.५.१ सिकाइको स्थानान्तरणको अवधारणा (
          Concept of Transfer of Learning)
          
        

        यस विधिवाट अध्ययनलाई व्यवस्थित गरी स्मरण बढाउन सकिन्छ। जस्तैः

        
          	
            सिकारुले सिकेका ज्ञान, सीप, आचरण, व्यवहारहरुलाई दैनिक जीवनमा प्रयोग गर्ने सक्नुलाई सिकाइको स्थानान्तरण भनिन्छ।

          

          	
            विगतको अनुभवको प्रभाव भावी दिनमा गर्नुपर्ने कार्यमा पर्नुलाई सिकाइको स्थानान्तरण भनिन्छ।

          

          	
            एक विषय वा परिस्थितिको अध्ययन वाट प्राप्त ज्ञानलाई अन्य कुनै विषय वा परिस्थितिमा प्रयोग गर्नुलाई सिकाइको स्थानान्तरण भनिन्छ।

          

          	
            सिकाइको एक क्षेत्रका चिन्तन, अनुभव तथा ज्ञान र सीपका आदतहरू अर्को क्षेत्रमा सिफारिस गर्नु वा सिकाइको स्थानान्तरण भनिन्छ। स्थानान्तरण भनेको सामान्यीकरण हो, यसका लागि नयाँ क्षेत्रमा विचारको विस्तार वा प्रसारको आवश्यकता पर्दछ। -M.J. Peterson

          

          	
            एक विषयको अनुभव वा प्राप्तिले अर्को कुनै पछि आउने विषयको प्राप्तिमा प्रभाव पार्नुलाई सिकाइको स्थानान्तरण भनिन्छ। -H.C. Ellis

          

          	
            एउटा परिस्थितिमा प्राप्त ज्ञान, प्रशिक्षण र आदतहरू अर्को परिस्थितिमा स्थानान्तरण हुनुलाई सिकाइको स्थानान्तरण भनिन्छ। -एच. वि. सोरेन्सन्

          

          	
            सुरुको परिस्थितिवाट प्राप्त ज्ञान सिप, आदत, धारण र अन्य प्रतिक्रियाहरूलाई अर्को परिस्थितिमा प्रयोग गर्नुलाई सिकाइको स्थानान्तरण भनिन्छ। - कोलेसनिक

          

        

        या परिभाषाबाट के निष्कर्षमा पुग्न सकिन्छ भने एउटा परिस्थितिमा प्राप्त ज्ञान, सीप, धारणा, प्रवृत्तिहरू अर्को नयाँ परिस्थितिमा वा नयाँ कुरा सिक्दा प्रयोगमा ल्याउनु सिकाइको स्थानान्तरण हो।

      
      
        
          
        

        
          
          ५.५.२ सिकाइको स्थानान्तरणका प्रकारहरु (
          Types of Transfer of Learning)
        

        
          सिकाइ मनोविज्ञानमा हुने सिकाइको स्थानान्तरणहरू यस प्रकार छन्ः

        
          
            (
          क) सिकाइको सकरात्मक स्थानान्तरण (Positive Transfer of Learning)

        
          	
            पहिले सिकेका सिकाइ अनुभवले पछि नयाँ सिकाइमा सहयोग पुऱ्याउनु सकरात्मक स्थानान्तरण हो।

          

          	
            सकारात्मक स्थानान्तरणको कारण कुनै नयाँ ज्ञान, सीप र धारणा आर्जन गर्ने सजिलो पदर्छ।

          

        

        
          
            (
          ख) सिकाइको नकरात्मक स्थानान्तरण (Negative Transfer of Learning)

        
          	
            पूर्व ज्ञान, सीप र धारणाहरूले नयाँ सिक्ने ज्ञान सीप र धारणामा बाधा पुऱ्याउनु वा सिकाइमा सहयोग नै नगर्नुलाई सिकता नकारात्मक स्थानान्तरण भनिन्छ । जस्तो उर्दु पढ्नेलाई अंग्रेजी गाह्रो हुनु वा Left hand driver लाई right hand चलाउन नसक्नु।

          

        

        
          
            (
          ग) सिकाइको सिकाइको शून्य स्थान्तरण (Zero Transfer of Learning)

        
          	
            पूर्व ज्ञान, सीप र धारणाहरूले नयाँ सिकाइमा सकरात्मक वा नकारात्मक दुवै असर नपाउनुलाई सिकाइका शून्य स्थानान्तरण भनिन्छ। पूर्व सिकाइको प्रभाव पछिको सिकाइमा नपर्नु, पूर्व सिकाइले पछिको सिकाइमा वाधा नपार्नु शून्य स्थानान्तरण हो। जस्तो गणित पढेको अनुभवले इतिहास पढ्दा न सहयोग गर्छ न बाधा पुऱ्याउँछ।

          

        

      
      
        
          ५.५.३ सिकाइ स्थानान्तरणका सिद्धान्तहरू (
          Theories of Transfer of Learning)
        

        
          
            (
          क) औपचारिक अनुशासनको सिद्धान्त (The Theory of Formal Discipline)

        
          	
            यस सिद्धान्तलाई विभागीय अनुशासनको सिद्धान्त वा Theory of Faculty Psychology आदि नाम बाट पनि चिनिन्छ।

          

          	
            यस सिद्धान्तका प्रतिपादक ग्रिक दार्शनिक प्लेटो (Plato) हुन् । प्लोटोद्वारा मार्ग निर्देशित यस सिद्धान्तलाई जर्मन दार्शनिक Christian Von woltt ले सन् १९३४ मा मनोविज्ञानको एक शाखाको स्वरूप प्रदान गरे।

          

          	
            यो सिद्धान्त सन् १९०० अधिसम्म प्रचलनमा थियो तर पछि नयाँ सिद्धान्तहरूको प्रतिपादन पछि छायामा पर्यो।

          

          	
            मानसिक अनुशासनको सिद्धान्त पनि भनिने।

          

          	
            मस्तिष्कलाई अभ्यासद्वारा क्रियाशील शक्तिशाली र अनुशासित पारिराख्दा हुने सिकाइको स्थानान्तरण

          

          	
            प्लेटोका अनुसार हाम्रो मस्तिष्कमा स्मृति कल्पना, तर्क, निरीक्षण, विम्मरण आदि विभागहरू मिलेर बनेको छ। यिनीहरूको आपसी सम्बन्धका कारण सिकाइ सम्पन्न हुन्छ। उक्त कुराहरू अभ्यासद्वारा बलियो बनाउन सकिन्छ। अर्थात् दिमागी अभ्यासने स्थानान्तरणको प्रमुख आधार हो।

          

          	
            यसले शून्य स्थानान्तरणमा विश्वास गर्दैन।

          

        

        
          
            (
          ख) समान तत्वको सिद्धान्त (Theory of Identical Elements)

        
          	
            सन् १९९३ मा Throndike ले प्रतिपादन गरेको Trial and Error Learning Theory मा आधारित स्थानान्तरणका सिद्धान्तलाई समान तत्व सिद्धान्त भनिन्छ।

          

          	
            उनका अनुसार हाम्रो विभागमा तर्क गर्ने, स्मृति गर्ने, कल्पना गर्ने त्यस्तो कुनै विभागहरू छैनन् । जब दुई कार्य बीच समानता पाइन्छ तब सिकाइको स्थानान्तरण हुन्छ।

          

          	
            यदि पहिला सिकाइका अनुभवहरू पछिल्लो सिकाइसँग अधिक मिलेमा अधिक स्थानान्तरण हुन्छ र कम समान भएमा के स्थानान्तरण हुन्छ। उनका अनुसार स्थानान्तरण हुन पूर्व सिकाइ र नयाँ सिकाइबीच समान तत्वहरूको आवश्यता पर्दछ। जस्तै माविमा ऐच्छिक गणित पढेकालाई कक्षा ११ २ १२ मा विज्ञान पढ्न सहज हुन्छ।

          

        

        
          
            (
          ग) सामान्यीकरणको सिद्धान्त (Theory of Generalization)

        
          	
            यस सिद्धान्तको प्रतिपादन Charles Judds ले सन् १९०५ मा गरेका हुन्।

          

          	
            व्यक्तिले आफूले सिकेका ज्ञान, अनुभवका आधारमा सामान्यीकरण गरेर वा नियमहरू बनाएर अर्को नयाँ परिस्थितीमा लागू सक्दछ। जस्तै : कुनै स्थान बुझाउने शब्दको अन्तको इकाइ दीर्घ हुन्छ भनेर 'कास्की'को 'की' दीर्घ हुने कुरा जानेपछि गुल्मी, कैलाली आदि शब्दको अन्त्यमा पनि दीर्घ लेख्नु।

          

          	
            सिकाइले नियमको निर्माण गर्छ र यस नियमका आधारमा नौलो परिस्थितिमा सिकाइ हासिल गर्नु सामान्यीकरणको सिद्धान्त हो यसरी सामान्यीकरणको आधारमा सिकाइको स्थानान्तरण हुनुलाई नै सामान्यीकरणको सिद्धान्त भनिन्छ।

          

          	
            पूर्वज्ञान तथा अनुभवलाई सामान्यीकरण गरी जुनसुकै अवस्थामा प्रयोग गर्न सक्ने व्यक्तिको क्षमतामा नै सिकाइको स्थानाना निर्भर गर्दछ।

          

        

        
          (घ) दुई तत्त्वको सिद्धान्त (Two factor theory):

        
          	
            यस सिद्धान्त अनुसार दुई सिकाइबिच दुई प्रकारका तत्त्व हुन्छन् । जस्तै : सामान्य तत्त्व (General or G – factor)रविशिष्ट तत्त्व (Specific or S-factor)। सामान्य तत्त्व दुवै प्रकारका सिकाइमा प्रयोग हुने तत्त्व हो विशिष्ट तत्वको सम्बन्ध सिकाइसँग कम हुने गर्छ। सामान्य तत्वको उपस्थितिले सिकाइ स्थानान्तरण वढी हुन्छ भने विशिष्ट तत्वको

          

        

        
          
            
          उपस्थितिले सिकाइ स्थानान्तरणको मात्र न्यून हुन्छ । जस्तै भाषा शिक्षण गर्दा उही भाषा परिवारका एक भाषा शिक्षणवाट अर्को भाषा शिक्षणमा सिकाइ स्थानान्तरण हुन्छ भने भाषा शिक्षणवाट गणित वा विज्ञान शिक्षणमा सिकाइ स्थानान्तरण कम हुन्छ।

      
      
        
          ५.५.४ सिकाइको स्थानान्तरणमा प्रभाव पार्ने तत्वहरु (
          Factors Affecting Transfer of Learning)
        

        सिकाइको स्थानान्तरणमा प्रभाव पार्ने विभिन्न तत्वहरू यस प्रकार छन्ः

        
          (क) सिकारुको बौद्धिक क्षमता (Intelligence of Learning):सिकारुको बौद्धिक क्षमताले, योग्यताले सिकाइ समानान्तरणमा प्रभाव पार्छ।

        
          
            (
          ख) बुझआइको तह/ अवस्था (Understanding):सिकारुको बुझाइको गहिराइ, लम्बाई आदि पनि सिकाई स्थानान्तरणमा प्रभाव पार्छ।

        
          (ग) सामान्यीकरण (Generalization):सिकाइले नियमको निर्माण गर्ने र नियम निर्माण भएमा सामान्यीकरण भई स्थानान्तरण हुन्छ।

        
          (घ) अर्थपूर्णता (Meaningfulness):सिकाइ अर्थपूर्ण र पूर्ण छ भने सिकाइ स्थानान्तरण हुन्छ।

        
          
            (
          ङ) विषयवस्तुको प्रकृति (Nature of Subject Matter):सिकाइको विषयवस्तुको प्रकृति र स्वरुपले सिकाइ स्थानान्तरणमा प्रभाव पार्छ।

        
          (च) सामीप्यता (Proximity) :सिकिएको विषयवस्तु र सिक्ने विषयवस्तुविचको सामिप्यताले सिकाइ स्थानान्तरणमा प्रभाव पार्छ।

        
          
            (
          छ) समान तत्वहरूको प्रयोग (Application of Identical Elements) :सिक्ने र सिकाइ भएसकेको विषयवस्तु विचको समानता वा सामिप्यताले सिकाइ स्थानान्तरणमा सकारात्मक प्रभाव पार्छ।

        
          
            (
          ज) शिक्षण विधि (Method of Teaching) :अर्थपूर्ण, पर्याप्त, आकर्षक एवम् सन्दर्भिक शिक्षण विधिले सिकाइ प्रभावकारी हुन्छ।

        
          (झ) विषयवस्तुको सङ्गठन र छनौट (Selection & Organization of Subject Matter):विषयवस्तुको स्वरुप सिकारुको रुचि, क्षमता आवश्यकता, विषयवस्तुको स्वरुपले पनि सिकाइमा प्रभाव पार्छ।

        ञ) सिकारुको योग्यता (Ability of Learners):सिकारुको ज्ञान, बुझआइ, क्षमता स्मृति आदिले सिकाइको स्थानान्तरणमाँ प्रभाव पार्छ।

        
          
            (
          ट) अभ्यासको मौका (Opportunity to Practice):सिकाइका निम्ति शारीरिक र मानसिक अभ्यास र सक्रियता आवश्यक हुन्छ।

      
      
        
          ५.५.५ सिकाइ
          , 
          धारण र स्थानान्तरणबीच सम्बन्ध
        

        
          	
            एकपटक सिकेका कुरालाई मस्तिष्कमा सञ्चित गरी राख्नु धारण हो। धारण हुन सिकाइ आवश्यक हुन्छ।

          

          	
            सिकाइका कारण धारण गरिएका अनुभवका आधारमा भावी सिकाइ हुने भएकाले धारणले पनि सिकाइलाई सहयोग पुऱ्याउँछ।

          

          	
            स्थानान्तरण हुन सिकाइ र धारण दुवै हुनुपर्छ। त्यसैले यी ३ बीच सम्बन्ध रहेको हुन्छ।

          

        

      
      
        
          ५.५.६ सिकाइ स्थानान्तरण बढाउने उपाय
        

        
          	
            सिकाइ स्थानान्तरणमा प्रभाव पार्ने तत्त्व हटाउने

          

          	
            बारम्बार अभ्यास गर्न लगाउने

          

          	
            उचित पथ प्रदर्शन र सरसल्लाह प्रदा गर्ने

          

          	
            पूर्व अनुभवसँग मेल खाने विषयवस्तु/दृष्टान्त प्रस्तुत गर्ने

          

          	
            संवलक वा प्रेरक तत्व प्रयोग गर्ने

          

          	
            रुचि, क्षमता, उमेर अनुसारका विषयवस्तु अध्ययन गर्न लगाउने

          

          	
            सिकाई सामान्यीकरण गर्न लगाउने

          

        

      
    
  
    
      
        
      

      
        
        ५.६ पुरस्कार र दण्ड : अवधारणा
        , 
        शिक्षण र सिकाइमा पुरस्कार र दण्डको तुलनात्मक भूमिका
      

      
        
          ५.६.१ पुरस्कार र दण्डको परिचय
        

        
          	
            पुरस्कार भनेको जहिले पनि राम्रै काम गरेवापत दिइने प्रशंसा, स्याबासी वा प्रोत्साहन हो। कुनै प्रतिक्रिया आइसकेपछि प्रतिक्रिया आधारमा पुरस्कार दिइन्छ । तर दण्ड नराम्रो काम गरेवापत् दिइन्छ। दण्ड पनि पुरस्कार जस्तै नराम्रो प्रतिक्रिया जनाएपछि दिइन्छ।

          

          	
            सामान्य अर्थमा पुरस्कारलाई सकारात्मक पुनर्वल र दण्डलाई नकारात्मक पुनर्वलका रुपमा लिने गरेको पाइन्छ। तथापि पुरस्कार दण्डले पुनर्वलको काम गरे पनि पुरस्कार र दण्ड भनेकै पुनर्वल चाहिं होइन । पुनर्वल प्रतिक्रिया अगाडि नै दिइन्छ। तर पुरस्कार प्रतिक्रियापछि प्रदान गरिन्छ । तर दास्रो चरणमा पुरस्कारले पनि पुनर्वलको काम गर्न भने सक्छ। किनभने फेरिफेरि पनि पुरस्कारको लोभमा प्रतिक्रिया दाहोर्याउन सक्छ। अर्थात् फेरि प्रतिक्रिया दोहोर्याउँदाका अवस्थामा पुरस्कारको लोभमा प्रतिक्रिया दाहोऱ्याएकाले यस्तो पुरस्कारले भने पुनर्वलको काम गर्न सक्छ।

          

        

        
          
            पुनर्वल
            
              
                , 
              
            
            पुरस्कार र दण्डबीच फरक (
            
              
                Difference Reinforcement, Reward & punishment)
              
            
          
        

        
          	
            सामान्य रूपमा हेर्दा ३ ओटालाई उस्तै रूपमा हेर्ने गरिए पनि यिनमा फरक पाइने।

          

          	
            धेरैजसोले सकारात्मक पुनर्वललाई पुरस्कार र नकारात्मक पुनर्वललाई दण्ड मान्ने गरेको पाइने। तर त्यस्तो होइन किनभने सकारात्मक होस् वा नकारात्मक होस् पुनर्वलले प्रतिक्रियालाई तीव्र बनाउँछ । तर दण्डले प्रतिक्रियालाई दुर्वल वा कमजोर बनाउँछ।

          

          	
            दण्डले नकारात्मक पुनर्वलको काम गरे पनि आफैंमा पुनर्वल नै होइन। किनभने भविष्यमा गलत वा नराम्रो काम गर्छ भनेर कार्य गर्नु अगाडि नै दण्ड नदिइने भएकाले दण्डले पुनर्वलको काम गर्दैन। तथापि दण्डले पनि पुनर्वलको काम गर्न भने सक्छ।

          

          	
            पुरस्कारले जहिले पनि प्रतिक्रियाको सम्भावना बढाउँछ र प्रतिक्रियालाई बलियो बनाउने काम गर्छ। त्यस्तै दण्डले प्रतिक्रियालाई घटाउने काम त गर्छ तर पुनर्वलले आवश्यकता अनुसार प्रतिक्रिया घटाउने र बढाउने काम गर्दछ

          

          	
            यसरी पुरस्कार वा दण्ड व्यक्तिले देखाउने प्रतिक्रियामा निर्भर गर्छ। किनभने प्रतिक्रियापश्चात् पुरस्कार वा दण्ड दिइन्छ तर पुनर्वल प्रतिक्रिया देखाउनुभन्दा अगाडि नै दिइन्छ। तसर्थ पुनर्वल, पुरस्कार र दण्ड भिन्नभिन्न अवधारणा हो।

          

          	
            पुरस्कार र दण्ड प्रतिक्रिया पश्चात दिइन्छ तर पुनर्वल अपेक्षित प्रतिक्रिया पैदा गराउन प्रदान गरिन्छ।

          

          	
            नकारात्मक पुनर्वल आवश्यक उद्दीपकलाई प्रतिक्रिया गर्नबाट रोक्न वा हटाउन प्रयोग गरिन्छ भने दण्डले रोक्दछ नै भन्ने छैन। रोकना वा नरोक्न पनि सक्छ। नकारात्मक पुनर्वलले प्रतिक्रिया घटाउँदै लाने र अन्तमा रोक्नने काम गर्छ तर दण्डले नराम्रा वा गलत कार्य रोकने ग्यारेन्टी हुँदैन।

          

        

        
          ·
        

      
      
        
          ५.६.२ दण्ड र दण्डरहित शिक्षा 
        

        
          
            दण्ड
            
              
                /
              
            
            
              सजाय भनेको के हो?
            
          
        

        
          	
            सामान्यतया वयस्कले बालबालिकाको व्यवहार परिवर्तन गर्न गरेको कुनै शारीरिक वा संवेगात्मक रूपमा कष्टको अनुभूति गराउन क्रियाकलाप दण्ड/सजाय हो।

          

          	
            समकक्षी वा आफूभन्दा ठूलाले शारीरिक वा मनोवैज्ञानिक रूपमा हतोत्साही गर्न गरिएका कार्यहरू दण्ड/सजायमा पर्दछन्।

          

          	
            विद्यार्थीलाई चोटपटक नलगाईकन पनि पीडाको अनुभव गराउनका लागि गरिने भौतिक शक्तिको उपयोग गर्नु पनि शारीरिक दण्ड/सजाय (Corporal Punishment) हो।

          

        

        हाम्रो परम्परागत शिक्षण पद्धति मूलत : घोकाउने, कष्ठ गराउने खालको छ। यदि विद्यार्थीले शिक्षकले भने अनुसार कष्ठ गने, घोक्न सकेन भने दण्ड दिने प्रचलन रहेको पाइन्छ । हिजो आज पनि विभिन्न विद्यालयमा विद्यार्थीलाई पिट्ने, अभद्र व्यवहार गर्ने, दिसा खुवाउने, घाइते हुने र अङ्ग भङ्ग हुने गरी पिट्ने गरेको पाइन्छ। यसरी पिट्नु वा दण्ड दिनु भनेको मनोवैज्ञानिक दृष्टिले जघन्य कार्य हो। मनोविज्ञानले बालबालिकाको रुचि, चाहना बुझेर शिक्षण गर्नु पर्ने कुरामा जोड दिन्छ। मनोभावना नबुझी दण्ड दिएर शिक्षा प्रदान गर्दा अपेक्षित उद्देश्य प्राप्त हुन सक्दैन भन्ने मान्यता राख्दछ।

        बालबालिकाले उनीहरूको इच्छा, चाहना र आवश्यकताअनुसार पढ्न पाउनु उनीहरूको बाल अधिकार हो। बालबालिकाले भयरहित रूपमा पढ्न पाउनु पनि उनीहरूको बाल अधिकार हो। बालबालिकाकाले पढ्न पाउने अधिकारको उपयोगमा विद्यालय र घरायसि वातावरणले महत्त्वपूर्ण भूमिका खेलेको हुन्छ। तर यस वास्तविकतालाई बुझ्न नसकेर शिक्षक तथा अभिभावकहरूले बालबालिकाले सिक्न नसक्नुको वा कम सिक्नु वा पढाइबाट भाग्नु पढाई छाड्नुको सम्पूर्ण दोष बालबालिकामा थोपरिरहेका हुन्छन। बालबालिकाले सिक्न नसक्नु वा सिक्न नचाहनु र सिकाइबाट भाग्नुको कारण पत्ता लगाएर त्यसको कारण पत्ता लगाउनुको सट्टा उनीहरूलाई दण्ड सजाय दिने कार्यले उनीहरूमाथि थप नकारात्मक असर पार्दछ । बालबालिकाले पढेनन् वा भने अनुसार काम गरेनन् भनेर उनीहरूलाई दण्ड सजाय र गाली गर्नुको सट्टा त्यसको कारण पहिचान गरी त्यसको सुनवाइ गर्ने तर्फ शिक्षक" तथा अभिभावक लाग्न सकेमा उनीहरूको जीवन बालमैत्री वातावरणमा अगाडि बढ्न सक्छ।

        
          
            
              
            
          दण्डरहित/सजाय रहित/भयरहित शिक्षा किन ?

        
          	
            बालबालिकालाई ढुक्क साथ हँसीखुसी रहेर शिक्षा आर्जन गर्न,

          

          	
            बालबालिकालाई शारीरिक रूपमा सुरक्षा प्रदान गर्न,

          

          	
            बालबालिकाको आत्मविश्वास उच्च राख्न,

          

          	
            बालबालिकालाई निडर, अनुशासित र मर्यादित बनाउन,

          

          	
            बालबालिकालाई भेदभावरहित समान व्यवहार पाउने अवसर दिन,

          

          	
            बालबालिकामा अन्तरनिहित क्षमता प्रस्फुटनको वातावरण सिर्जना गर्न,

          

          	
            विद्यालयका सबै क्रियाकलापको सक्रियता बढाउन,

          

          	
            विद्यालय र घरपरिवारबाट हिंसाको वातावरण घटाउन,

          

          	
            बालबालिका रमाइ रमाइ विद्यालय आउने जाने वातावरण बनाउन,

          

          	
            जीवनोपयोगी ज्ञान सीप आर्जन गर्न सहजीकरण गर्न,

          

          	
            बालबालिकामा डर त्रासले गर्दा आउने मनोसामाजिक समस्या जस्तै तनाव, चिन्तारोग, उदासिनता (Depression) आत्महत्या, घरबाट भाग्ने गर्दा समस्याबाट बचाउन

          

          	
            भयमुक्त वातावरणका कारण शैक्षिक उपलब्धिमा आउने न्यून उपलब्धि हुने अवस्था हटाउन,

          

          	
            गुणस्तरीय शिक्षा प्रदान गर्न।

          

        

        
          
            अग्रजबाट बालबालिकालाई दिइने गरेका दण्ड/सजायको अवस्था
          
        

        
          	
            अनुशासित बनाउने नाममा अभिभावक तथा शिक्षकले बालबालिकालाई पिट्नु आफ्नो नैसर्गिक अधिकार सम्झने गरेको,

          

          	
            असल नागरिक बनाउने बहानामा बालबालिकाले गरेका नकारात्मक कार्यमा सुधार ल्याउन दण्ड/सजाय गर्ने गरेको,

          

          	
            अभिभावक तथा शिक्षकका बारेमा कुरा काटने वा खराब प्रवृत्तिका बारेमा कुरा गरेको व्यवहार नियन्त्रण गर्ने वहानामा दण्ड/सजाय दिने गरेको,

          

          	
            बालबालिकालाई आफ्नो स्वभाव वा आफूजस्तो बनाउने नाममा दण्ड/सजाय दिने गरेको,

          

          	
            विभिन्न खतराजन्य कार्य गर्न प्रयत्न गरेको वा त्यस्ता कार्य गरेको नाममा चरम यातना दिने गरिएको,

          

          	
            विविध कारणले रिसाएको वा समस्याग्रस्त हुँदा रिसको भोक बालबालिका माथि थोपर्ने गरिएको,

          

          	
            बालबालिकाका खराब व्यवहार नियन्त्रण गर्ने वैकल्पिक उपायका बारेमा जानकारी नभएको,

          

          	
            बालबालिका माथि गरिने दुर्व्यवहार वा दण्ड सजायको परिणामका बारेमा जानकारी नभएको,

          

          	
            बालमनोविज्ञान, बालअधिकार तथा बालमैत्री वातावरणका बारेमा वास्तविक जानकारी नभएको,

          

        

        
          
            समग्रमा दण्ड/सजायको प्रभाव
          
        

        
          	
            पढाइमा ध्यान नदिने, एकाग्र नहुने,

          

          	
            ठूलो स्वरमा बोल्ने, झगड़ा गर्ने, फर्कने रिसाउने,

          

          	
            निस्कृय हुन थाल्ने, विद्रोही हुने, वदलाको भावना जागृत हुने,

          

          	
            राम्रोसँग ननिदाउने, सपनामा बर्वराउने, चिच्याउने,

          

          	
            आत्महत्या वा आत्मविश्वासको कमी हुने वा बदलाको भावनाको विकास हुने,

          

          	
            शिक्षक, विद्यालय र अभिभावकप्रति नकारात्मक भावना विकास हुने,

          

          	
            विद्यालय जान मन नगर्ने, अनियमित हुने, विद्यालय छाडने

          

          	
            व्यक्तित्व विकासमा वाधा पुग्ने, आफ्नो भूमिकामा द्विविधा हुने,

          

          	
            असुरक्षित महसुस गर्ने, एकोहोरो र टोलाउने स्वभावको हुने

          

          	
            साथीहरूसँग घुलमिल हुन नचाहने।

          

        

        माथि उल्लिखित अवस्था दण्ड र सजायको प्रभाव र असरको अवस्थालाई दृष्टिगत गर्दै बालबालिकालाई दण्ड र सजायमुक्त गर्न आवश्यक हुन्छ। बरु बच्चालाई सधें बालमैत्री अवस्था सिर्जना गर्न र सधैं उत्प्रेरित गर्न स्याबासी, पुरस्कार र सकारात्मक पुनर्वलको प्रयोग अपेक्षित हुन्छ । जतिखेर पनि स्याबासी, पुरस्कार र सकारात्मक पुनर्वल प्रदान गर्न सम्भव नभए पनि वा नदिए पनि दण्ड सजाय वा नकारात्मक पुनर्वल भने दिनु हुँदैन भन्ने निष्कर्ष मनोवैज्ञानिक अध्ययनहरुले देखाएका छन्।

        
          
            
          
          नमुना प्रश्नोत्तर
        

        
          	
            उत्प्रेरणाको परिचय दिई कक्षा शिक्षणमा विद्यार्थीलाई कसरी उत्प्रेरित गर्न सकिन्छ ? उल्लेख गर्नुहोस्।

          

        

        उत्तर: मानिसको भित्री मनले चाहना गरेको वा आन्तरिक प्रवृत्तिमा आएको सिकाइको जागरणलाई उत्प्रेरणा भनिन्छ । उत्प्रेरणा त्यस्तो शक्तिशाली साधन हो, जसको प्रयोग गरेर शिक्षकले विद्यार्थीहरुलाई गन्तव्य स्थानसम्म छिटो र सजिलो पुऱ्याउन सक्छ । शिक्षक विद्यार्थीलाई आफ्नो उद्देश्य प्राप्तिमा उत्प्रेरणाले महत्त्वपूर्ण भूमिका खेलेको हुन्छ । उत्प्रेरणा बिना शिक्षण गरिंदा विद्यार्थीहरु विषयवस्तुप्रति आकर्षित हुँदैनन् । जब उत्सुक हुन्छन् तब उनीहरू शिक्षण सिकाइ क्रियाकलापमा सक्रिय सहभागी हुन्छन् । कक्षा शिक्षणमा विद्यार्थीलाई निम्नानुसार उत्प्रेरित गर्न सकिन्छ :

        
          	
            उपयुक्त एक आकर्षक कक्षाकोठाको प्रबन्ध र अनुकूल वातावरण मिलाएर

          

          	
            विद्यार्थीको रुचिअनुसारका विविध क्रियाकलाप सञ्चालन गरेर

          

          	
            प्रभावकारी हाउभाउका स्थल विद्यार्थीको केन्द्रीय विधि प्रयोग गरेर

          

          	
            विद्यार्थीलाई मायालु र न्यानोपन दिएर

          

          	
            विद्यार्थीको एकारात्मक कार्यलाई प्रशंसा र पुनरावलोकन गरेर

          

          	
            दण्ड र पुरस्कारको नीति लिएरउनीहरूको प्रगतिलाई प्रोत्साहन गरेर, नतिजाबोध गराएर

          

          	
            लक्ष्य निर्धारणमा विद्यार्थीलाई सक्रिय गराएर

          

          	
            विद्यार्थीको स्तर, उमेर र रुचिअनुसार शिक्षण गर्ने सीप विकास गरेर

          

          	
            विभिन्न प्रकारका शैक्षिक सामग्रीको प्रयोग गरेर ।

          

        

        
          	
            दण्डरहित शिक्षा भनेको कस्तो शिक्षा हो ? दण्डरहित शिक्षाको आवश्यकता/महत्त्व उल्लेख गर्नुहोस्।

          

        

        उत्तर: सामान्यतया बालमैत्री वातावरण भएको, बालबालिकामा कुनै डर, त्रास, भय, यातना नभई उनीहरूको इच्छा, चाहना अनुसार स्वतन्त्रतापूर्वक शिक्षा पाउने अवस्था सिर्जना गरी शिक्षा दिने कार्यलाई दण्डरहित शिक्षा भनिन्छ। बालबालिकाको व्यवहार परिवर्तन गर्न कुनै शारीरिक वा संवेगात्मक कष्टको अनुभूति नहुने, समकक्षी वा आफूभन्दा ठूलाले शारीरिक वा मनोवैज्ञानिक वा दण्ड सजाय नदिने र कुनै प्रकारको पीडाको अनुभव नहुने गरी शिक्षा दिने वातावरण हुनु दण्डरहित शैक्षिक प्रक्रिया हो। बालमैत्री वातावरण सिर्जना गरी शिक्षण गर्नु दण्डरहित शिक्षाको कार्यान्वयन हो।

        दण्डरहित/भयरहित शिक्षाको आवश्यकता र महत्त्वलाई निम्नानुसार उल्लेख गर्न सकिन्छ :

        
          	
            बालबालिकालाई ढुक्क साथ हँसीखुसी रहेर शिक्षा आर्जन गर्न,

          

          	
            बालबालिकालाई शारीरिक रूपमा सुरक्षा प्रदान गर्न,

          

          	
            बालबालिकाको आत्मविश्वास उच्च राख्न,

          

          	
            बालबालिकालाई निडर, अनुशासित र मर्यादित बनाउन,

          

          	
            बालबालिकालाई भेदभावरहित समान व्यवहार पाउने अवसर दिन,

          

          	
            बालबालिकामा अन्तरनिहित क्षमता प्रस्फुटनको वातावरण सिर्जना गर्न,

          

          	
            विद्यालयका सबै क्रियाकलापको सक्रियता बढाउन,

          

          	
            विद्यालय र घरपरिवारबाट हिंसाको वातावरण घटाउन,

          

          	
            बालबालिका रमाइ रमाइ विद्यालय आउने जाने वातावरण बनाउन,

          

          	
            जीवनोपयोगी ज्ञान सीप आर्जन गर्न सहजीकरण गर्न,

          

          	
            बालबालिकामा डर त्रासले गर्दा आउने मनोसामाजिक समस्या जस्तै तनाव, चिन्तारोग, उदासिनता (Depression) आत्महत्य घरबाट भाग्ने गर्दा समस्याबाट बचाउन,

          

          	
            भयमुक्त वातावरणका कारण शैक्षिक उपलब्धिमा आउने न्यून उपलब्धि हुने अवस्था हटाउन,

          

          	
            गुणस्तरीय शिक्षा प्रदान गर्न।

          

        

        
          	
            सिकाइको स्थानान्तरण भनेको के हो? सिकाइको स्थानान्तरणमा प्रभाव पार्ने विभिन्न तत्वहरूको सूची तयार पार्नुहोस्।

          

        

        उत्तरः सिकाइ स्थानान्तरण के हो?

        
          	
            एक विषय वा परिस्थितिको अध्ययनवाट प्राप्त ज्ञानलाई अन्य कुनै विषय वा परिस्थितिमा प्रयोग गर्नुलाई सिकाइको स्थानान्तरण भनिन्छ। एउटा परिस्थितिमा प्राप्त ज्ञान, प्रशिक्षण र आदतहरू अर्को परिस्थितिमा प्रयोग हुनु सिकाइको स्थानान्तरण हो।

          

          	
            कुनै सिकारुले कुनै परिवेशमा सिकेका ज्ञान, सीप, आचरण, व्यवहारहरुलाई दैनिक जीवनमा प्रयोग गर्ने सक्नु पनि सिकार स्थानान्तरण हुनु हो। अर्थात् विगतको अनुभवको प्रभाव भावी दिनमा गर्नुपर्ने कार्यमा पर्नुलाई सिकाइको स्थानान्तरण भनिन्छ।

          

          	
            सिकाइको एक क्षेत्रका चिन्तन, अनुभव तथा ज्ञान र सीपका आदतहरू अर्को क्षेत्रमा सिफारिस गर्नु वा सिकाइको स्थानान्तरण भनिन्छ।

          

        

        
          
            
          यसरी स्थानान्तरण भनेको सामान्यीकरण हो, यसका लागि नयाँ क्षेत्रमा विचारको विस्तार वा प्रसारको आवश्यकता पर्दछ। एक विषयको अनुभव वा प्राप्तिले अर्को कुनै पछि आउने विषयको प्राप्तिमा प्रभाव पार्दछ । सुरुको परिस्थितिवाट प्राप्त ज्ञान सिप, आदत, धारण र अन्य प्रतिक्रियाहरुलाई अर्को परिस्थितिमा प्रयोग गर्नुलाई सिकाइको स्थानान्तरण भनिन्छ।

        सिकाइको स्थानान्तरणमा प्रभाव पार्ने तत्वहरू

        
          
            (
          क) सिकारुको बौद्धिक क्षमताः सिकारुको बौद्धिक क्षमताले, योग्यताले सिकाइ समानान्तरणमा प्रभाव पार्छ।

        
          (ख) बुझाइको तह/ अवस्था : सिकारुको बुझाइको गहिराइ, लम्बाई आदि पनि सिकाइ स्थानान्तरणमा प्रभाव पार्छ।

        
          (ग) सामान्यीकरण : सिकाइले नियमको निर्माण गर्ने र नियम निर्माण भएमा सामान्यीकरण भई स्थानान्तरण हुन्छ।

        
          (घ) अर्थपूर्णता :सिकाइ अर्थपूर्ण र पूर्ण छ भने सिकाइ स्थानान्तरण हुन्छ।

        
          
            (
          ङ) विषयवस्तुको प्रकृति :सिकाइको विषयवस्तुको प्रकृति र स्वरुपले सिकाइ स्थानान्तरणमा प्रभाव पार्छ।

        
          
            (
          च) सामीप्यता :सिकिएको विषयवस्तु र सिक्ने विषयवस्तुविचको सामिप्यताले सिकाइ स्थानान्तरणमा प्रभाव पार्छ।

        
          
            (
          छ) समान तत्वहरूको प्रयोग :सिक्ने र सिकाइ भइसकेको विषयवस्तु विचको समानता वा सामिप्यताले सिकाइ स्थानान्तरणमा सकारात्मक प्रभाव पार्छ।

        
          
            (
          ज) शिक्षण विधि : अर्थपूर्ण, पर्याप्त, आकर्षक एवम् सन्दर्भिक शिक्षण विधिले सिकाइ प्रभावकारी हुन्छ।

        
          (झ) विषयवस्तुको सङ्गठन र छनौट :विषयवस्तुको स्वरुप सिकारुको रुचि, क्षमता आवश्यकता, विषयवस्तुको स्वरुपले पनि सिकाइमा प्रभाव पार्छ।

        
          
            (
          ञ) सिकारुको योग्यता : सिकारुको ज्ञान, बुझाइ, क्षमता स्मृति आदिले सिकाइको स्थानान्तरणमा प्रभाव पार्छ।

        
          
            (
          ट) अभ्यासको मौका :सिकाइका निम्ति शारीरिक र मानसिक अभ्यास र सक्रियता आवश्यक हुन्छ।

        
          	
            विद्यालयमा दण्डरहित शैक्षिक वातावरणको निर्माणका लागि प्रधानाध्यापकले खेल्नुपर्ने भूमिका उल्लेख गर्नुहोस्।

          

        

        उत्तर : सामान्यतया बालमैत्री वातावरण भएको, बालबालिकामा कुनै डर, त्रास, भय, यातना नभई उनीहरूको इच्छा, चाहना अनुसार स्वतन्त्रतापूर्वक शिक्षा पाउने अवस्था सिर्जना गरी शिक्षा दिने कार्यलाई दण्डरहित शिक्षा भनिन्छ। बालबालिकाको व्यवहार परिवर्तन गर्न कुनै शारीरिक वा संवेगात्मक कष्टको अनुभूति नहुने, समकक्षी वा आफूभन्दा ठूलाले शारीरिक वा मनोवैज्ञानिक वा दण्ड सजाय नदिने र कुनै प्रकारको पीडाको अनुभव नहुने गरी शिक्षा दिने वातावरण हुनु दण्डरहित शैक्षिक प्रक्रिया हो।

        विद्यालयमा दण्डरहित शैक्षिक वातावरण निर्माणका लागि प्र.अ.ले खेल्नुपर्ने भूमिका

        
          	
            अभिभावकसँग सम्पर्क गरी नियमित रूपमा विद्यार्थीका बारेमा सोधपुछ गर्ने,

          

          	
            बालमनोवैज्ञानिक ढङ्गले व्यवहार गर्ने, विद्यालयमा राम्रो वातावरण सिर्जना गर्ने,

          

          	
            शिक्षकलाई बालमैत्री शिक्षण सिकाइ सम्बन्धी तालिमको व्यवस्था गर्ने,

          

          	
            विद्यालयलाई दण्डरहित वातावरण सिर्जना गर्ने, राम्रो काम गर्नेलाई प्रोत्साहन गर्ने,

          

          	
            आचार संहिताको व्यवस्था गरी कार्यान्वयन गर्ने,

          

          	
            बालमैत्री सिकाइ सामग्री निर्माण र प्रयोग गर्न सघाउने,

          

          	
            निरन्तर विद्यार्थी मूल्याङ्कनलाई प्रभावकारी बनाउने,

          

          	
            शारीरिक दण्ड/यातना दिनेलाई कारवाही गर्ने,

          

          	
            विद्यालयमा सल्लाह र परामर्श सेवाको व्यवस्था गर्ने,

          

          	
            विद्यार्थी अनुशासन कायम गर्न वैकल्पिक उपायको व्यवस्था गर्ने,

          

          	
            शिक्षकले अनुकरणीय व्यवहार प्रदर्शन गरी अनुकरण गर्न प्रेरित गर्ने,

          

          	
            सकारात्मक पुनर्बल दिने : मुसुक्क हाँस्ने, स्वावासी दिने, धन्यवाद दिने आदि,

          

          	
            राम्रो व्यवहार प्रति प्रोत्साहन गर्ने, सकारात्मक पृष्ठपोषण प्रदान गर्ने,

          

          	
            वाल सुरक्षाको अनुभूति दिलाउने।

          

        

        
          	
            बाल बालिकाको सिकाइमा प्रभाव पार्ने तत्वहरु के के हुन् ? तीमध्ये शिक्षकले प्रभावकारी रूपमा सहजीकरण गर्न सक्ने कुनै दुई तत्वहरुको विवेचना गर्नुहोस्।

          

        

        बालबालिकाहरूको सिकाइमा विभिन्न तत्त्वहरूले प्रत्यक्ष वा अप्रत्यक्ष रूपमा प्रभाव पार्ने गरेको हुन्छ । समग्रमा बाल सिकाइमा असर पार्ने तत्त्वहरू निम्नलिखित छन् :

        
          (क) व्यक्तिगत तत्त्व : उमेर, लिङ्ग, स्वास्थ्य, इच्छा र आवश्यकता, प्रतिबद्धता

        
          
            (
          ख) मानसिक तत्त्व : बौद्धिक विकास, मानसिक क्षमता, कल्पना शक्ति, तार्किक क्षमता, रुचि र यिनलाई प्रभाव पार्ने वंशानुगत गुण,वातावरण र परिपक्वता

        
          (ग) संवेगात्मक तत्त्व : हर्ष, खुसी, क्रोध, चिन्ता र स्नेह आदिले सिकाइमा प्रत्यक्ष प्रभाव पार्ने। यस्ता व्यवहारमा अस्वस्थता, पारिवारिक वातावरण, बौद्धिक स्तर, थकावट, बोली व्यवहार आदिले प्रभाव पार्ने

        
          
            (
          घ) वातावरणीय तत्त्व : घर परिवार, समुदाय, साथी भाइ र विद्यालयको वातावरण

        
          
            (
          ङ) शिक्षकको व्यक्तित्व र व्यवहार : पेसाप्रतिको लगनशीलता र इमानदारिता, उत्तरदायी, जवाफदेहिता, दक्षता र निपूर्णता आदि

        
          
            (च) विद्यालय परिवेश : बालमैत्री र सिकाइ अनुकूल वातावरण

        
          (छ) वंशानुगत गुण : जन्मजात गुणले पनि प्रभाव पार्ने

        
          
            (
          ज) अभ्यास : सिकाइको दिगोपन र पूर्णताका लागि अभ्यास आवश्यक

        
          (झ) सिकारुको रुचि, आकाङ्क्षा र अभिप्रेरणा/उत्प्रेरणा

        
          (ञ) शिक्षण विधि र प्रविधि, संवलन आदि।

        प्रश्नअनुसार शिक्षकले प्रभावकारी रूपमा सहजीकरण गर्न सक्ने २ तत्त्वको संक्षिप्त विवेचना यस प्रकार छ :

        
          
            (
          १) वातावरणीय तत्त्व : सिकाइमा प्रभाव पार्ने विभिन्न तत्त्वमध्ये वातावरणीय तत्त्व उपयुक्त बनाउन शिक्षकले सहजीकरण गर्न सक्छ । विद्यालय, कक्षाकोठामा सिकाइ अनुकूल वातावरण सिर्जना गर्न, घरपरिवार र साथीभाइसँगको वातावरण अनुकूल बनाउन तथा बालमैत्री र सिकाइ अनुकूलका वातावरण सिर्जना गर्न शिक्षकले सहयोग पुऱ्याउन सक्छ।

        
          
            (
          २) शिक्षण विधि र अभ्यास : शिक्षकले सिकारुको रुचि, आकाङ्क्षा, क्षमता अनुसार उपयुक्त शिक्षण विधि चयन गरी शिक्षण गाने तथा सिकाइलाई दिगो र प्रभावकारी बनाउन अभ्यासलाई जोड दिने गरी सहजीकरण गर्न सक्छ । पेसाप्रति लगनशील उत्तरदायी भई विद्यार्थी केन्द्रित शिक्षण विधिको छनौट र प्रयोग गरी सिकाइ र प्रभावकारी बनाउन सहज सहजीकरण गर्ने कार्यमा शिक्षकको महत्त्वपूर्ण भूमिका हुन्छ।

        
          	
            सिकाइका लागि विद्यार्थीमा उत्प्रेरणा बढाउने उपायहरू लेख्नुहोस्।

          

        

        उत्तर:सफल र प्रभावकारी शिक्षणका लागि उत्प्रेरणा महत्त्वपूर्ण पक्ष हो । कक्षामा हुने शिक्षण सिकाइलाई प्रभावकारी बनाउन उत्प्रेरणा बढाउने उपायहरू निम्नानुसार छन्ः-

        १. उपलब्धि र नतिजा बोध : उपलब्धि भनेको विद्यार्थीले हासिल गरेका सिकाइको मात्रा वा गुण हो । उपलब्धिको मात्राका आधारमा सिकाइ प्रक्रियाको सफलता र असफलता निर्धारण हुने भएकाले सिकाइका लागि यो महत्त्वपूर्ण हुने गर्दछ।

        २. प्रतिस्पर्धा : प्रतिस्पर्धाले विद्यार्थीहरूमा बढी लगनशीलता र क्रियाशीलता ल्याउँछ । प्रतिस्पर्धा गराउँदा सामूहिक र व्यक्तिगत गरी दुई प्रकारबाट प्रतिस्पर्धा गराउनुपर्छ ।

        ३. सहयोग : कक्षामा शिक्षण सिकाइका लागि पनि शिक्षक तथा विद्यार्थीहरू बीच र विद्यार्थी विद्यार्थी बीचमा एकापसमा सहयोगी भावना हुँदा कक्षाको वातावरण नै उत्प्रेरित हुन जान्छ ।

        ४. उत्प्रेरक दिने वा प्रलोभन दिने (Incentives):सफलतालाई पुरस्कृत गरेमा विद्यार्थीहरू बढी प्रोत्साहित हुन्छन् । परीक्षाको जानकारी, प्रशंसा र ग्रेडिड जस्ता प्रलोभन वा उत्प्रेरकले विद्यार्थीलाई उत्प्रेरित गर्दछ । यस्ता प्रलोभन वा उत्प्रेरकमध्ये प्रशंसा, पुरस्कार जस्ता उत्प्रेरक सकारात्मक खालका हुन् भने आरोप, दण्ड जस्ता उत्प्रेरक नकारात्मक खालका हुन् ।

        ५. सबलीकरण (Reinforcement): उद्देश्य हासिल गर्नका लागि उद्देश्य अनुरूप कार्य गरेबापत दिइने उत्प्रेरकलाई सबलीकरण भनिन्छ। सबलीकरण उद्देश्य प्राप्त भएपछि दिइन्छ भने उत्प्रेरक कार्य गर्नुभन्दा अगाडि कार्यतर्फ उन्मुख गराउन दिइन्छ । जस्तै- विद्यालय जानेलाई चकलेट दिन्छु भन्नु उत्प्रेरक हो र विद्यालयमा गएपछि चकलेट दिनु सबलीकरण हो ।

        ६. विद्यालयका क्रियाकलाप : यस्ता क्रियाकलाप पाठ्यक्रमका उद्देश्य र विषयवस्तुसँग सम्बन्धित क्रियाकलाप, पाठ्यक्रम तथा शिक्षण सिकाइलाई सहयोग पुऱ्याउने सहक्रियाकलाप र विद्यार्थीको चौतर्फी विकासका लागि सञ्चालन गरिने अतिरिक्त क्रियाकलापले विद्यार्थीहरूमा उत्प्रेरणा जगाउन सघाउँछन् ।

        ७.उत्सुकता : विद्यार्थीका उत्सुकता जिज्ञासा पहिचान गरी सिकाइका लागि उत्प्रेरित गर्नुपर्दछ । विद्यार्थीको जिज्ञासु प्रवृत्तिलाई कक्षा कोठाको सिकाइमा प्रेरक तत्वका रूपमा सफलतापूर्वक प्रयोग गर्न सकिएमा सिकाइ सफल हुन जान्छ।

        ८. रुचि : रुचि सिर्जना गर्ने वा रुचि जगाउन सकिएमा शैक्षिक उपलब्धि हासिल गर्न प्रेरणा प्राप्त हुन्छ । त्यसैले कक्षाकोठामा विद्यार्थीलाई सकारात्मक रुचि उत्पन्न हुने गरी शिक्षण गरेर तथा उनीहरूलाई रुचि अनुसार सिक्ने अवसर प्रदान गरेर सिकाइतर्फ प्रेरित गर्न सकिन्छ।

        
          	
            पुनर्वललाई परिभाषित गर्दै यसका प्रकारका बारेमा उल्लेख गर्नुहोस्। सिकाइमा पुनर्वलको आवश्यकता र महत्वले ल्याउने व्यावहारिक परिवर्तन सम्बन्धमा आफ्नो धारणा प्रस्तुत गर्नुहोस्।

          

        

        
          उत्तर : पुनर्वल के हो?

        
          	
            पुनर्वल त्यस्तो उत्तेजना हो जसको उपस्थितिमा प्रतिक्रियाको मात्रा बढछ।

          

          	
            राम्रो काम गर्नेलाई प्रसंशा, पुरस्कार, स्यावासी वा दण्ड, नसिंहत दिने कार्य नै पुनर्वल हो।

          

          	
            अपेक्षित व्यवहारलाई प्रतिक्रिया पैदा गराउन प्रयोग गरिएको वस्तु वा कार्यलाई पुनर्वल भनिन्छ।

          

          	
            छोटकरीमा प्रतिक्रियाको दरमा तीव्रता ल्याउन प्रयोग गरिने उद्दीपकलाई पुनर्वल भनिन्छ।

          

        

        पुनर्वलका केही परिभाषाहरू;

        
          	
            "पुनर्वल त्यो उद्दीपक हो जसको उपस्थिति वा अनुपस्थितिमा प्रतिक्रियालाई दोहोऱ्याउने सम्भावना बढाउँछ।" _ S.K. Morgu

          

          	
            अभ्यस्त उत्तेजनालाई अभ्यस्त उत्तेजनाले सहयोग गनुलाई पुर्नवल भनिन्छ। - Pavlov

          

          	
            "उद्दीपक तथा प्रतिक्रियाका अवस्थाको खास व्यवस्थापनले सर्न्दभमा सम्बलनलाई अर्थ्याउने गरिन्छ यसले सहचार्य प्रदान गर्दछ।" - Skinner.

          

        

        पुनर्वलका प्रकार

        
          
            
          पुनर्वल सिद्धान्तका प्रर्वतक मनोवैज्ञानिक B.F. Skinner का अनुसार पुर्नवल यस प्रकार छन्ः

        
          
            (
          क) सकारात्मक पुनर्वल (Positive Reinforcement)

        
          	
            पुरस्कार, प्रसशा, स्यावासी, धन्यवाद वा ठीक दिनु नै सकरात्मक पुर्नवल हो । सकरात्मक पुर्नवल प्रतिक्रियाको सम्भावनालाई बढाउँदै लैजान्छ। सकारात्मक पुर्नवलको मुख्य उद्देश्य भनेको प्राणीहरूमा असल बानीको विकास गर्नु हो।

          

          	
            स्किनरले पुनर्वलको तालिका नै निर्माण गरी सधँ सकरात्मक पुनर्वल हुनुपर्नेमा जोड थिए।

          

        

        
          
            (
          ख) नकारात्मक पुनर्वल (Negative Reinforcement)

        
          	
            सिकारुले गलत प्रतिक्रिया देखाए वापत प्रदान गरिने दण्ड, सजाय, नसिहत वा वेठीक कार्यलाई नकारात्मक पुर्नवल भनिन्छ।

          

          	
            नकारात्मक पुनर्वलले सिकाइमा सहयोग गर्दैन।

          

        

        मनोवैज्ञानिक हलका अनुसार पुनर्वल यस प्रकार छन् :

        
          
            (
          क) प्राथमिक पुनर्वल (Primary Reinforcement):हलका अनुसार जन्मजात प्रेरकहरू जस्ते; भोक, तिर्खा, यौन, माया आदि बाट प्राप्त पुनर्वल नै प्राथमिक पुनर्वल हुन्।

        
          
            (
          ख) सहायक पुनर्वल (Secondary Reinforcement):सिकारुलाई सिक्नका लागि आवश्यकता अनुसार सिर्जित भई सहयोग गर्ने पुनर्वल सहायक पुनर्वल हुन्।

        सिकाइमा पुनर्वलको आवश्यकता र महत्वले ल्याउने व्यावहारिक परिवर्तन

        
          	
            पुनर्वलले व्यवहारको निर्माण गर्न र अनपेक्षित व्यवहार हटाउन सघाउने

          

          	
            शिक्षण सिकाइमा विद्यार्थीले व्यक्त गरेका प्रतिक्रियाहरू सही वा गलत; के, कति र कस्तो भइरहेको छ भन्ने सूचनाको जानकारी पाउन र सो अनुसार आवश्यक पृष्ठपोषण प्रदान गरी सहयोग गर्न सघाउ पुग्ने,

          

          	
            विद्यार्थीको धारणा विकास र व्यक्तित्व विकासमा सहयोग गर्ने।

          

          	
            पुनर्वलले प्रतिक्रियाका बारेमा सही सूचना उपलब्ध गराएर पृष्ठपोषणका रूपमा काम गर्ने। उक्त पृष्ठपोषणले सही र ठीक प्रतिक्रियालाई दोहोऱ्याउने र आफ्नो प्रतिक्रिया बेठीक वा नराम्रो भएको सूचना पाएमा त्यसलाई हटाउने कार्य गर्ने ।

          

          	
            व्यक्तिगत भिन्नता पहिल्याई आवश्यक सहजीकरण र निर्देशन दिन सकिने

          

          	
            योजनावद्ध शिक्षण गर्ने,

          

          	
            व्यवहारमा आकृतीकरण गर्न (Behaviour shaping) र व्यक्तिगत शिक्षण गर्न सहयोग पुग्ने।

          

          	
            उत्तेजना र प्रतिक्रियाबीचको सम्बन्ध बलियो पार्न र सिकाइमा तीव्रता ल्याउन सहज हुने।

          

          	
            कक्षाकोठामा पुनर्वलको प्रयोग : (i) तत्काल (ii) लगातार (iii) मात्रात्मक (iv) संख्यात्मक रुपमा दिन सकिने।

          

        

        समग्रमा भन्नुपर्दा पुनर्वलको प्रयोगले नकारात्मक व्यवहार निरुत्साहित गर्दे सकारात्मक व्यवहारको बढावा गर्न पुनर्वल महत्वपूर्ण र आवश्यक हुन्छ। यसले व्यवहारमा सकारात्मक, रचनात्मक र अपेक्षित परिवर्तन ल्याउन महत्वपूर्ण भूमिका निर्वाह गरेको हुन्छ।

        
          
            
              
            
          खण्ड (Section) B (अङ्क - ५०)

        
          
            एकाइ ६
          
        

      
    
  
    
      
        
          ६. 
        
        शैक्षिक र शैक्षणिक योजना
      

    
  
    
      
        ६.१ शैक्षिक योजनाको अर्थ
      

      
        
          ६.१.१ योजनाको परिचय
        

        भविष्यमा गरिने कुनै कार्यलाई सुव्यवस्थितता, सुनिश्चितता प्रदान गर्न बनाइने एउटा मार्गदर्शन नै योजना हो । योजनाले के गर्नेकसरी गर्ने, कहिले गर्ने, कस-कसले के-के गर्ने जस्ता कार्यक्रम पूर्व निर्धारित रूपमा देखाउँछ । योजनाले कामको निर्धारण, सङ्घ-संस्थाको लक्ष्य, स्रोत साधन र अवसर परिचालनलाई पूर्व अनुमान, निर्णय, नीति निर्धारण, बजेट निर्माणजस्ता कार्यहरू गर्न महत्त्वपूर्ण भूमिका खेलेको हुन्छ ।

        कुनै पनि कुरालाई समय सीमा तोकेर के के कुन समयमा कसले कसरी गर्ने भनी निदिष्ट गर्नु नै सामान्य अर्थमा योजना हो। यस अर्थमा कुनै पनि कमार्य गर्नु अगाडि त्यो कार्यका लागि तयार पारिने खाका नै योजना हो। Albert Waterston को भनाईमा विशिष्ट उद्देश्य प्राप्तिका लागि उपलब्ध उत्तम विकल्पहरू छनौट गर्न संगठित (Organized), विवेकशील (Rational) तथा अनवरत (Regular) प्रयास गर्नु नै योजना हो। अर्थात् योजना भनेको एउटा निरन्तर प्रयास हो जसलाई संगठित रूपमा विवेकशील ढङ्गबाट कार्यान्वयन गरिन्छ । H.D. Dickisnon को भनाइमा योजना भनेको सम्पूर्ण अर्थव्यवस्थाको सर्वेक्षण तथा विश्लेषण गरी विवेकशील आर्थिक निर्णय गर्नु हो । Waterston को परिभाषा कुनै पनि व्यक्ति, समूह वा राज्यले बनाउन र लागू गर्न सक्ने योजनासँग सम्बन्धित छ भने Dickinson को परिभाषा राज्यले बनाउने योजनासँग सम्बन्धित छ।

        योजनालाई छोटकरीमा बुझ्दा यो पाँचवटा D सँग सम्बन्धित छ।

        
          
            D = Desire:
          
          चाहना गर्नु, कुनै कार्य गर्ने धारणा व्यक्त गर्नु

        
          
            D = Design
          
          : खाका तयार गर्नु, जिम्मेवारी, स्रोतको खोजी गर्नु

        
          
            D = Deduction
          
          : सरोकारवालाहरूसँगको छलफलबाट परिमार्जन गर्नु

        
          
            D = Decision:
          
          भएको विकल्पहरू मध्येबाट उत्तम विकल्पको छनोट गर्नु

        
          D = Deeds: कार्यान्वयनमा जानु

      
      
        
          ६.१.२ शैक्षिक योजनाको परिचय
        

        
          
            "A plan is a vision of the future"
          
        

        कुनै खास उद्देश्य प्राप्तिका लागि वा कुने लक्ष्यमा पुग्नका लागि वा कुनै कार्य सम्पादन गर्नका लागि के कस्ता तरिका, विधि, रणनीति लागू गर्नुपर्छ भन्ने मूल तत्त्व नै योजना हो । योजना भनेको देशको सामाजिक तथा आर्थिक विकासका लागि अपनाइएका उद्देश्यहरू सकेसम्म कम स्रोत र साधनको उपयोग गरी बढीभन्दा बढी उपलब्धि प्राप्त गर्न निर्णयहरू रचना गर्ने प्रक्रिया हो । योजना भविष्यको उद्देश्य प्राप्तिका लागि दिशाबोध गराउने तरिका हो ।

        
          
          
            योजना के हो 
            
              
                ?
              
            
          
        

        
          	
            योजना भनेको तरिका हो, साधन हो, काम गर्ने प्रक्रिया वा मार्गदर्शन हो।

          

          	
            योजना भनेको अग्रमुखी प्रक्रिया (toward looking process) हो।

          

          	
            
              Voice & choice of the people or highest expression of the people.
            

          

          	
            
              A plan is a vision of the future
            

          

          	
            
              A plan is an intended action to be accomplished over a defined time frame
            

          

          	
            
              A plan is a managerial activity performed to accomplish commonly agreed objectives
            

          

          	
            
              It is a future course of action
            

          

          	
            
              A plan is developed to control the unintended outcome (future) - future shock Alvin Toffler
            

          

        

        
          
            
          
        

        सङ्क्षिप्त भन्नुपर्दा योजना :

        
          	
            भावी कार्यक्रमको रूपरेखा

          

          	
            निर्धारित लक्ष्य प्राप्तिको मार्गचित्र (Roadmap) (के, किन, कसरी, कहिले र कसले गर्नेको चित्र)

          

          	
            स्रोत साधनको अनुमान र उपयोग गर्ने तरिका

          

          	
            कार्यान्वयनका लागि विभिन्न विकल्पमध्ये उत्तम विकल्पको छनोट

          

          	
            कार्यान्वयन संयन्त्र र प्रक्रियाको निश्चय

          

          	
            अनुगमन तथा मूल्याङ्कन गर्ने तरिका निर्धारण

          

          	
            साधन स्रोत तथा आवश्यकता (माग) बीचको सम्झौता

          

        

        
          
            
              
                What plan is not?
              
            
          
        

        
          	
            
              A plan is not a wonderful drug to cure the ailing system
            

          

          	
            
              It is not a quantitative expansion of the system without a difference
            

          

          	
            
              It does not make things bigger at the cost of diversity
            

          

          	
            
              A plan is not a paper document without a prospect for implementation
            

          

          	
            
              It is not a rigid document with no or little chance of change
            

          

          	
            
              It is not a specialty of the leader only without the involvement of the stakeholders (the stockholders - stakeholder dichotomy)
            

          

          	
            
              It is not an enlightenment of the past
            

          

          	
            
              It does not deal with a fractured and fragmented future
            

          

          	
            
              It is not a myth to be dreamt but not to be acted out
            

          

          	
            
              It is not a panacea for all the diagnosed educational ills and evils
            

          

        

        
          
            
              
                Perspectives of Educational Planning
              
            
          
        

        
          	
            
              A plan is the product of planning activity
            

          

          	
            
              The planner-manager does the thing
            

          

          	
            
              Visioning of the future based on lessons drawn is the premise
            

          

          	
            
              It is a synergy (system+energy) to development which never stops at any period of time
            

          

        

        सामान्यतया राष्ट्रको समग्र शिक्षा विकासका लागि बनाइएको योजनालाई शैक्षिक योजना भन्न सकिन्छ । शैक्षिक दृष्टिले हेर्दा समाजमा विकसित ज्ञान, विज्ञान, प्रविधि, आविष्कार, सीप तथा सिर्जनालाई समाजमा रूपान्तरण गर्दै भविष्यमा कामको संसार (World of work) का लागि आवश्यक जनशक्ति के-कसरी उत्पादन र खपत गर्ने भनी लेखाजोखा गरेर समाजमा अपेक्षित परिवर्तन ल्याउने उद्देश्यले शिक्षाको स्वरूप र प्रक्रिया समेतलाई विश्लेषण गरी वैज्ञानिक पद्धतिमा आधारित भई तयार पारिएको दस्तावेज शैक्षिक योजना हो। त्यसैले शिक्षाको योजनाले कसलाई के कस्तो, कसरी र कृति शिक्षा दिने भन्ने प्रश्नहरूको उत्तर प्रदान गर्दछ।

        
          
            शैक्षिक योजना भनेको -
          
        

        
          	
            शैक्षिक योजना शिक्षा क्षेत्रको दूरदृष्टि/दीर्घकालीन सोच (Vision), ध्येय (Mission), वर्तमान अवस्थाको आँकलन (SWOT analysis - सवल पक्ष, कमजोर पक्ष, अवसर र चुनौती विश्लेषण), उद्देश्य (Objective), लक्ष्य (Target), नीति (Policy), रणनीति (Strategies), कार्यनीति (Action Policy), कार्यक्रम (Programme), कार्ययोजना (Action Plan), स्रोतको व्यवस्था (Budgeting) र अनुगमन (Monitoring) को समष्टि रूप हो । यसमा योजना कार्यान्वयनका चुनौती र जोखिम समेत आँकलन गरिएको हुन्छ।

          

          	
            
              Finding the fact, Maping the future & preparing the implementation plan? हो।(UNESCO)

          

          	
            
              It is looking forward process.
            

          

          	
            
              Voice and choice of people or highest expression of the people.
            

          

          	
            शिक्षामा पहुँच, समता, सहभागिता, गुणस्तर र संस्थागत क्षमता विकास जस्ता उद्देश्य परिपूर्तिका लागि तयार पारिएको योजना हो।

          

          	
            यो शिक्षालाई Effective & Efficacy बनाउने योजना हो।

          

          	
            यो सिद्धान्त र व्यवहारबीचको समझदारीयुक्त दस्तावेज हो।

          

          	
            
              Educational planning 7S - System, Situation Staff, Skills, Strategies, Structure, Shared Values को समष्टि हो। - MC. Kinsey

          

        

        
          
            शैक्षिक योजनामा हुनुपर्छ :
          
        

        
          	
            भविष्यको गन्तव्य

          

          	
            पहुँच, समता र गुणस्तरमा जोड

          

          	
            उचित एवम् अपेक्षित उपलब्धिको खाका

          

          	
            चाहना र लक्ष्यको प्रतिविम्ब

          

        

        
          
            
          
        

        
          	
            शैक्षिक कार्यको प्राथमिकीकरण

          

          	
            विभिन्न विकल्पको आँकलन र उत्तम विकल्पको छनौट

          

          	
            पहुँच, समता र गुणस्तरमा जोड

          

          	
            कार्यान्वयन पक्षको मार्गचित्र

          

        

        
          
            शैक्षिक योजनाको केन्द्रीयता 
            
              
                (focus) 
              
            
          
        

        
          	
            पहुँच विस्तार र सर्वसुलभता (Access)

          

          	
            गुणस्तरको सुनिश्चितता (Quality)

          

          	
            सक्षमताको विकास तथा प्रभावकारिता (Effeciency)

          

          	
            शैक्षिक विकेन्द्रीकरण र र सुशासन (Decentralization & good governnanec)

          

        

        
          
            शैक्षिक योजना हुनुपर्छ :
          
        

        
          	
            राजनीतिक रूपमा निष्पक्ष

          

          	
            सर्वस्वीकार्य, सम्भव योग्य र पहुँचयोग्य

          

          	
            भविष्यको स्वरूप गन्तव्य स्पष्ट भएको

          

          	
            लचिलो विधियुक्त/कार्यान्वयनमा लचिलो

          

          	
            व्यावहारिक, मौलिक जनजीवनमा आधारित

          

        

        
          
            शैक्षिक योजनाका विशेषताहरू
          
        

        
          	
            उद्देश्य, लक्ष्य (गन्तव्य) स्पष्ट रूपमा किटान गरिएको

          

          	
            वास्तविक अवस्था र भविष्यको मार्गचित्र स्पष्ट गरिएको

          

          	
            प्राथमिकीकरण तोकिएको

          

          	
            उपलब्ध साधन र स्रोत र उद्देश्य र लक्ष्यबीच तालमेल मिलेको

          

          	
            जनसहभागिताको भूमिका स्पष्ट गरिएको

          

          	
            नतिजामूलक र परिवर्तनगामी

          

        

        शिक्षा भनेको देशको मेरुदण्ड भएकाले शिक्षा योजनाले समग्र राष्ट्रका अन्य योजनालाई प्रभाव पारेको हुन्छ । तसर्थ शैक्षिक योजनाले निम्न कुरालाई निर्देश गर्दछ :

        
          
            कस्तो हुनुपर्छ शैक्षिक योजना 
            
              
                ?
              
            
          
        

        १. शैक्षिक योजना देशको समष्टि विकास योजनाको एउटा अभिन्न अङ्गका रूपमा रहेको हुन्छ ।

        २. शिक्षाको राष्ट्रिय उद्देश्यलाई मध्यनजर राखी शैक्षिक योजना निर्माण गर्नुपर्छ ।

        ३. शिक्षा योजनाले केवल जनशक्ति आपूर्तिलाई मात्र ध्यान नदिई सामाजिक मूल्य, मान्यता, मनोवृत्ति र मौलिकतालाई पनि ध्यान दिनुपर्दछ ।

        ४. शिक्षा योजना राष्ट्रिय लक्ष्य प्रतिबिम्बित हुनुपर्दछ ।

        ५.शिक्षा योजनाले शिक्षाको लगानीलाई मानवीय पूँजीको लगानीका रूपमा अङ्गीकार गर्नुपर्दछ ।

        ६. शैक्षिक योजनाको तर्जुमाका लागि आवश्यक पर्ने तथ्यांक तथा सूचनहरू, जनशक्ति आवश्यकताको विश्लेषणका आधारमा योजना, मानवीय संसाधन विकासका लागि हुनुपर्छ ।

        ७. शैक्षिक योजनाले छोटो, मध्यम र दीर्घकालीन विकासका लक्ष्यलाई स्पष्ट रूपमा समेट्नुपर्दछ ।

        ८. कुनै पनि शैक्षिक योजना सफलताका लागि आमनागरिकको मस्तिष्कलाई विकासप्रति उन्मुख बनाउनुपर्दछ ।

        
          
            शैक्षिक योजना किन 
            
              
                ?
              
            
          
        

        
          	
            शिक्षालाई योजनावद्ध रूपमा विकास गर्न

          

          	
            देशभित्र र देशबाहिरको बजारमा जनशक्तिको माग विस्तार गर्न

          

          	
            शिक्षालाई व्यावसायीकरण गर्न

          

          	
            समाजका अपेक्षालाई शैक्षिक कार्यक्रमबाट सम्बोधन गर्न

          

          	
            समाजमा हुने परिवर्तनसँग मेल खाने शैक्षिक कार्यक्रम बनाउन

          

          	
            शिक्षामा हुने लगानीको प्राथमिकीकरणका क्षेत्र पहिचान गर्न

          

          	
            
              Quality of working life (environment), Productivity (skills) & readiness for change (Knowledge) मा देखिएका द्रुततर विकासमा समायोजन हुन

          

          	
            कामको संसार (World of work) अनुकूल दक्ष जनशक्तिको मागलाई सम्बोधन गर्न र गरिखाने शिक्षा उपलब्ध गराउन।

          

        

        
          
            योजनाबाट हुने फाइदाहरू
          
        

        
          	
            प्रणालीगत विकासमा टेवा पुग्ने

          

          	
            शिक्षालाई सामाजिक वस्तु (Social goods) का दृष्टिले हेर्ने अभ्यास हुने

          

          	
            प्रतिस्पर्धा र गुणस्तर अभिवृद्धि हुने

          

          	
            आर्थिक र सामाजिक असमानता घट्न जाने

          

          	
            पहुँचको सुनिश्चितता बढाउने

          

          	
            
              
                
              बजारको मागलाई पूरा गर्न सघाउने

          

          	
            श्रमको मूल्य बढाउने :

          

          	
            उत्पादकत्व क्षमता बढाउने

          

          	
            साधन र स्रोतको सही उपभोग हुन सघाउ पुग्ने।

          

        

        शैक्षिक योजनाका प्रकारहरु

        
          	
            सोचका आधारमा - दीर्घकालीन, मध्यकालीन र अल्पकालीन

          

          	
            समयावधिका आधारमा- छोटो, मध्यम र लामो योजना

          

          	
            वर्षका आधारमा - अर्धवार्षिक, वार्षिक, त्रिवर्षीय, पञ्चवर्षीय

          

          	
            कार्य प्रकृतिका आधारमा- कार्यगत र रणनीतिक योजना

          

          	
            औपचारिकताक़ा आधारमा- औपचारिक र अनौपचारिक

          

          	
            शासकीय आधारमा- केन्द्रीकृत र विकेन्द्रित

          

          	
            सहभागिताका आधारमा- प्रजातान्त्रिक र हस्तक्षेपकारी वा सहभागितामूलक र निर्देशित

          

          	
            निर्माण तहका आधारमा- राष्ट्रिय र अन्तर्राष्ट्रीय

          

        

        
          
          - वृहत, मध्यम र सूक्ष्म

        
          
          - राष्ट्रिय, क्षेत्रीय र स्थानीय

        
          	
            आर्थिक तथा वित्तीय आधारमा वित्तीय योजना र भौतिक योजना

          

          	
            शासकीय आधारमा केन्द्रीकृत र विकेन्द्रिकत वा केन्द्रीय र स्थानीय

          

        

        
          
            शैक्षिक योजना तत्त्वहरू के हुन् 
            
              
                ?
              
            
          
        

        १. औचित्य (Rationale):शिक्षा योजना किन ?

        २. उद्देश्य (Objectives):शिक्षा किन दिने ?

        ३. परिवेश/सन्दर्भ विश्लेषण (Context analysis):सामाजिक संरचना, भौगोलिक अवस्था, जनसङ्ख्या, प्राकृतिक विविधताका आधारमा शिक्षाको स्वरूप कसरी निर्धारण गर्ने तथा सामाजिक न्याय (Social equity) विविधताका आधारमा र सामाजिक लाभ (Social pay of) को सिद्धान्त तथा विश्व प्रतिस्पर्धा अनुरूप सबैलाई कसरी शिक्षाको समान पहुँच योग्य बनाउने

        ४. विधा (Discipline/Curriculum): कस्तो शिक्षा दिने

        ५. लाभ ग्राही (Beneficiaries): कसलाई शिक्षा दिने

        ६. समय (Time):कृति समयसम्मको शिक्षा दिने

        ७. शैक्षिक शासकीय स्वरूप (Governance & Structure): शैक्षिक प्रशासन, व्यवस्थापन र संरचना कस्तो हुने

        ८. प्रक्रिया र रणनीति (Process & Strategies):शैक्षिक प्रक्रिया र रणनीति कस्तो हुने।

        ९. साधन र स्रोत (Resources):शिक्षाको खर्च कसले र कसरी जुटाउने।

        १०. अनुगमन मूल्याङ्कन (Monitoring & Evaluation):शिक्षा योजनाको कार्यान्वयन र त्यसको प्रभाव कसरी अध्ययन गर्ने।

        ११. जोखिम तथा बाधा (Risk & assumptions): योजना कार्यान्वयनका जोखिम र तिनको अनुमान के कसरी गर्ने।

      
      
        
          ६.१.३ शैक्षिक योजनाको तर्जुमा र निर्माण
        

        कुनै पनि योजना तर्जुमा गर्दा वैज्ञानिक, व्यावहारिक र आवश्यकतामुखी बनाउन त्यसको निर्माणमा निश्चित कार्यप्रक्रियाहरू अपनाउन आवश्यक हुन्छ । योजना तर्जुमा भनेको वास्तवमा उपलब्ध सीमित स्रोत र साधनको उच्चतम प्रयोग गरी अपेक्षित उद्देश्य प्राप्त गर्ने विभिन्न विकल्पहरूमध्ये सबैभन्दा उपयुक्त विकल्पको छनोट भएकाले योजना निर्माण गर्दा यस कुरालाई ध्यान दिन जरुरी हुन्छ । योजनाले भविष्यको व्यापक र दूरदृष्टि (Wide vision) तथा भविष्यलाई हाक्न सक्ने वैकल्पिक मार्गको निश्चितीकरण गर्न सक्नुपर्दछ । शैक्षिक योजना तर्जुमा गर्दा आवश्यकता र वास्तविकतालाई ध्यान दिएर कार्यान्वयन हुन सक्ने र व्यावहारिक बनाउन सकिएन भने उक्त योजना प्रयोग गर्ने साधन र स्रोतका साथै समयको समेत बरबादी हुन जान्छ । वास्तवमा आफ्नो क्षमता, समय, उपलब्ध स्रोत र साधन, योजना कार्यान्वयनको वातावरण आदि समेतलाई ध्यानमा राखी योजना तर्जुमा भएन भने त्यसले देशलाई अधोगतितिर धकेल्छ । त्यसैले योजनालाई स्पष्ट, वस्तुनिष्ठ, आफ्नो आवश्यकता अनुकूल, व्यावहारिक एवम् कार्यान्वयन हुन सक्ने

        
          
            
          
        

        बनाउन त्यसको निर्माणमा निश्चित प्रक्रिया अपनाउनुपर्दछ । वास्तवमा योजनाले निश्चित समयभित्रै सीमित साधनको प्रयोगबाट देश विकासको दरलाई उच्च तुल्याउन वैकल्पिक रणनीति छान्ने मौका प्रदान गर्ने हुनाले शैक्षिक योजना तर्जुमा गर्नुअघि विकासको दर्शन (Philosophy for the development) को निर्क्यौल गर्नुपर्दछ ।

        योजना तर्जुमा गर्दा अपनाउनुपर्ने प्रक्रियाका बारेमा योजनाका स्वरूप र प्रकारले पनि प्रभाव पार्दछ । त्यसैले हरेक क्षेत्रका योजनाको स्वरूप र प्रकृतिका आधारमा विभिन्न प्रक्रिया अपनाउन सकिने हुन्छ ।

        प्रा.डॉ. काफ्ले, प्रा.डा विष्ट, सिन्हा र श्रेष्ठले शैक्षिक योजनाका निर्माण प्रक्रिया तथा चरणहरुलाई निम्नानुसार उल्लेख गरेका छन् :

        १. पहिलो चरण : शैक्षिक योजना निर्माणसम्बन्धी समस्याको परिभाषा गर्नु

        
          	
            शैक्षिक समस्याहरुको विस्तृतीकरण

          

          	
            
              "हालसम्म के भएको छ" को अध्ययन

          

          	
            
              'अब के हुनुपर्छ" को अध्ययन

          

          	
            स्रोत र बाधाहरू

          

          	
            शैक्षिक योज़ना तर्जुमाको क्षेत्र तथा प्राथमिकताको निर्धारण

          

        

        २. दोस्रो चरण : योजना निर्माणका समस्याका क्षेत्रहरूको विश्लेषण

        
          	
            क्षेत्र तथा उपक्षेत्र प्रणालीको अध्ययन

          

          	
            तथ्यांकको संकलन

          

          	
            तथ्यांकको तालिकीकरण

          

          	
            पूर्वअनुमान

          

        

        ३. तेस्रो चरण : योजनाको अवधारणा तथा ढाँचा निर्धारण

        
          	
            विद्यमान प्रवृत्तिको पहिचान

          

          	
            लक्ष्य तथा उद्देश्यको निर्धारण

          

          	
            योजनाको खाका तयार

          

        

        ४. चौथे चरण : योजनाहरूको मूल्याङ्कन

        
          . अनुकरण गरेर योजना निर्माण

        
          · योजनाहरूको मूल्याङ्कन

        
          
          . योजनाहरूको छनोट

        ५. पाँचौं चरण : योजनाको विशिष्टीकरण

        
          · समस्या निर्माण

        . प्रतिफलको प्रतिवेदन

        ६. छैटौं चरण : योजना कार्यान्वयन

        
          	
            कार्यक्रमको तयारी

          

        

        
          	
            योजनाको स्वीकृति तथा कानुनी मान्यता

          

          	
            कार्यान्वयन गर्ने निकाय/संस्थाको गठन

          

        

        ७. सातौं चरण : योजनाको पृष्ठपोषण

        
          	
            योजनाको अनुगमन

          

          	
            योजनाको मूल्याङ्कन

          

          	
            समायोजन, वैकल्पीकरण वा योजना केका लागि कसरी कसद्वारा ?

          

        

        शैक्षिक योजना तर्जुमा गर्दा ध्यान दिनुपर्ने कुराहरू

        
          	
            शैक्षिक योजना निर्माण गर्दा उपलब्ध साधन र स्रोतलाई विशेष ध्यान दिनुपर्छ। स्थानीय साधन स्रोत सहित दिगो विकासमा जोड दिनुपर्छ।

          

          	
            शिक्षा योजनामा उपलब्ध साधन स्रोतको उच्चतम प्रतिफल प्राप्त हुने गरी योजना विकास र कार्यान्वयन गरिनुपर्छ।

          

          	
            शिक्षा उपभोग र लगानी दुवै भएकाले शिक्षाको योजना बनाऊँदा गुणस्तरीय जीवनका लागि उपभोग र लगानी दुवैतर्फ दृष्टि पुऱ्याउनुपर्छ। न कि एउटा पक्षमा मात्र ध्यान दिनु हुँदैन

          

          	
            शिक्षा योजना निर्माणमा गरिबी हटाउन र जीवनस्तर उठाउने कुरामा विशेष ध्यान पुऱ्याउनुपर्छ।

          

          	
            शिक्षा योजनाले उत्पादकत्व बढाउने र उत्पादनको वितरणमा प्रभावकारिता ल्याउनुपर्छ।

          

          	
            शिक्षाले देश र समाजको चाहना र आवश्यकता, त्यसका लागि आवश्यक पर्ने जनशक्ति उत्पादन र लगानीको प्रतिफलको विश्लेषण गरेर शैक्षिक योजना तयार गर्नुपर्छ।

          

          	
            शैक्षिक योजना तयार गर्दा साधन र स्रोतको दोहोरो खर्च र प्रयोग नहेन गरी समन्वय र एकीकृत प्रयास गर्नुपर्छ।

          

          	
            शिक्षाको योजनाका लागि पर्याप्त बजेटको व्यवस्था गर्नुपर्छ।

          

          	
            
              
                
              शिक्षाले आत्मोन्नति, स्वावलम्वन र आत्मनिर्भरताका लागि उत्प्रेरणा जगाउने गरी योजना निर्माण गर्नुपर्छ। शिक्षाले रोजगारी दिने होइन, रोजगारको अवसर प्रदान गर्नुपर्छ।

          

          	
            शिक्षा योजना बनाउँदा स्रोतको दक्षतापूर्ण (Efficent) प्रयोगमा जोड दिनुपर्छ । यसका लोग External Efficiency, Internal Effectiveness, External Productivity & Rate of Return मा विशेष ध्यान दिनुपर्छ।

          

        

        
          
            शिक्षा योजना निर्माण
          
        

        शैक्षिक योजना निर्माणका विभिन्न प्रक्रियामध्ये माथिका सबै प्रक्रियाको समाप्तिपछि योजना निमार्णको चरण आउँछ । निर्धारित उद्देश्य र लक्ष्यलाई कार्यरूप दिनका लागि उत्तम विकल्पको छनोट गरी योजना निर्माण गरिनुपर्दछ । आवश्यकता पहिचान भएपछि उद्देश्य निर्माण गर्ने, ती उद्देश्य परिपूर्तिका लागि नीति रणनीति तय गर्ने र योजनाका प्राथमिकता निर्धारण गरेपछि योजनाका लागि सम्भाव्यता अध्ययनपश्चात् योजना निर्माण गरिन्छ । सम्भाव्यता अध्ययनबाट प्राप्त विविध विकल्पमध्ये उत्तम विकल्पको छनोट गरी योजना निर्माण गरिनुपर्दछ ।

        योजना निर्माण प्रक्रियाको अन्तिम चरणका रूपमा वास्तविक योजना निर्माण कार्यलाई लिइन्छ । योजना निर्माणका अन्य प्रक्रियाका आधारमा योजना निर्माण गरिन्छ । योजना निर्माण गर्दा योजनाका लक्ष्य र उद्देश्य, नीति, रणनीति, कार्यक्रम, आर्थिक र मानवीय स्रोत र साधनको व्यवस्था, कार्यान्वयन प्रक्रिया र योजनाको अनुगमन, मूल्याङ्कन प्रक्रियालाई ध्यान दिई योजना निर्माण गरिन्छ ।

        लोक सेवा आयोगबाट विद्यालय निरीक्षक पदको पाठ्यक्रममा शैक्षिक योजना निर्माण प्रक्रियाहरू भनेर माथि उल्लिखित प्रक्रियाहरू उल्लेख गरिएको र उक्त प्रक्रियामा योजना अनुमोदन, स्वीकृति, कार्यान्वयन, अनुगमन, मूल्याङ्कन तथा पृष्ठपोषण र पुनर्योजना जस्ता चरणहरु समाविष्ट गर्नु पर्ने देखिन्छ । तथापि समग्रमा भन्नु पर्दा शैक्षिक योजना निर्माणका प्रक्रियाहरू देहायका बमोजिम उल्लेख गर्न सकिन्छ :

        
          [image: A diagram of a diagram Description automatically generated]
        

        शिक्षा योजना चक्रलाई देहाय बमोजिम पनि उल्लेख गरेको पाइन्छ :

        
          [image: A diagram of a diagram Description automatically generated]
        

      
    
  
    
      
        
      

      
        
        ६.२ शैक्षिक योजना 
        
          निर्माणका उपागमहरु
        
      

      शैक्षिक योजना आफैमा देश विकासको एक उपागम हो । शिक्षाले मानवको उत्पादकत्व वृद्धि, राष्ट्रीय आय तथा सामाजिक कल्याणमा अभिवृद्धि गरी देशको अर्थतन्त्रलाई सुदृढ़ गर्ने भएकाले यसबाट देश विकासमा सहयोग पुर्दछ। शैक्षिक योजना शैक्षिक विकास तथा आर्थिक विकासबिचको सेतु वा पुल पनि हो। त्यसैले शैक्षिक योजनालाई समष्टिगत रूपमा आर्थिक योजनाको अभिन्न

      अङ्गका रूपमा लिइन्छ।

      शिक्षाको विकास गर्ने सम्बन्धमा ध्यान दिन शैक्षिक योजनाले निम्नलिखित ४ उपागमहरुलाई ध्यान दिने गरेको पाइन्छ :

      
        	
          सामाजिक मागको उपागम (Social Demand Approach) - स्थानीय सामाजिक चाहना, आवश्यकतामा आधारित हुनुपर्ने

        

        	
          जनशक्ति मागको उपागम (Man Power Demand Approach) - देश विकासका लागि आवश्यक जनशक्तिको मागका आधारमा शैक्षिक योजना बनाउनुपर्ने

        

        	
          प्रतिफल दर उपागम (Irate of Returns Approach) - योजनामा गरिने लगानीको प्रतिफलको विश्लेषण गरेर योजना तयार गरिनुपर्ने।

        

        	
          सामाजिक न्यायको उपागम (Social Equity Approach) - सामाजिक अवस्था हेरी सामाजिक न्यायमा आधारित हुनुपर्ने

        

      

      उपर्युक्त बाहेक प्रणाली उपागम र अवशिष्ट (Residual) उपागमलाई पनि शैक्षिक योजनाका उपागम भन्ने गरिन्छ। यी उपागमलाई पनि शैक्षिक योजनाका उपागम मान्ने गरिन्छ। यी उपागमका बारेमा तल छोटो चर्चा गरिएको छ :

      
        
          ६.२.१ सामाजिक माग उपागम (
          Social Demand Approaches)
        

        समाज भनेको एक प्रकारको बृहत् प्रणाली हो । शिक्षा त्यसभित्रको उपप्रणाली (Sub-system) हो । एउटा बृहत् समाजमा धेरै उपप्रणालीहरू हुन्छन् । जस्तै : धार्मिक, राजनीतिक, आर्थिक, सांस्कृतिक, जातीय संरचना, वर्गीय संरचना आदि । यीमध्ये शिक्षा पनि एउटा Sub-system हो, जसले सबै Sub-system हरुलाई विधिवत् सञ्चालन वा समाजका सबै Sub-system का बीचमा रहेर Focus point मा रहेर Key role खेलेको हुन्छ शिक्षाले । Education as a sub-system interaction with other sub- system.

        शिक्षाले समाजको माग परिपूर्तिमा सघाउनुपर्छ। व्यक्तिको शिक्षाको अधिकार तथा इच्छाको परिपूर्ति गर्नुपर्छ। त्यस्तै शिक्षामा गरिने लगानी र पारिवारिक, आर्थिक सक्षमता र स्रोतलाई समेत दृष्टिगत गरी शैक्षिक योजना बन्नुपर्छ । देशको समग्र सामाजिक संरचना पक्ष आदि समेतलाई ध्यान दिई सबैका लागि समान र न्यायिक रूपमा शिक्षाको अवसर पुऱ्याउने गरी शैक्षिक योजना निर्माण गर्नुपर्छ। यसरी सामाजिक उपागमलाई बुँदागत रूपमा निम्नानुसार उल्लेख गर्न सकिन्छ :

        
          	
            शिक्षा योजनामा सामाजिक र राजनीतिक सोचहरूको प्रत्यक्ष प्रभाव परेको हुन्छ।

          

          	
            सामाजिक आवश्यकता, मूल्य मान्यता, संस्कार आदिलाई दृष्टिगत गरी शैक्षिक योजना तयार गर्नुपर्छ।

          

          	
            शिक्षा सामाजिक प्रणालीको एक उप-प्रणाली भएकाले शैक्षिक योजनामा सामाजिक अवस्था प्रदर्शित हुनुपर्छ। समाजको विद्यमान सामाजिक संरचना, इच्छा, चाहना र मागको प्रतिनिधित्व हुनुपर्छ।

          

          	
            सामाजिक परम्परा र समाजद्वारा निषेधित कार्यबाट शैक्षिक योजना प्रभावित हुने भएकाले त्यसलाई विशेष ध्यान दिनुपर्छ।

          

          	
            शिक्षाले सामाजिक आकाङ्क्षाको प्रतिनिधित्व गर्न सक्नुपर्छ।

          

          	
            शैक्षिक योजनाले शैक्षिक अवसरको समानता, शिक्षामा समता/समन्यायिकतालाई विशेष ध्यान दिनुपर्छ।

          

        

        यस उपागमका फाइदा

        
          	
            जनताको मागको सम्बोधन हुने,

          

          	
            माग अनुसार शिक्षा पाउने,

          

          	
            योजनाकारले शैक्षिक माग र आवश्यकतालाई ध्यान राखी योजना बनाउने,

          

          	
            अनौपचारिक र वैकल्पिक तथा खुला शिक्षाले पनि प्राथमिकता पाउने,

          

          	
            सामाजिक संरचना र न्यायलाई समाहित गरिने,

          

          	
            प्रजातान्त्रिक हक र अधिकारको संरक्षण र संवर्धन हुने।

          

        

        बेफाइदा

        
          	
            मागको सम्बोधन गरी शिक्षा प्रदान गर्न कठिन हुने,

          

          	
            सामाजिक मागका आधारमा शिक्षा दिंदा शैक्षिक बेरोजगारी बढ्ने र सामाजिक विकृति उत्पन्न हुने,

          

          	
            बहुसामाजिक विविधताको अनुसार माग सम्बोधन गर्न ज्यादै कठिन हुने

          

        

        
          
            
          
        

        
          	
            माग र आवश्यकता मेल नखाएमा शैक्षिक प्रणालीप्रति वितृष्णा आउन सक्ने,

          

          	
            बहुविविधतामा एउटै पाठ्यक्रम शैक्षिक प्रणाली लागु गर्न कठिन हुने,

          

          	
            शैक्षिक लक्ष्य पुरा गर्न कठिन हुने।

          

        

      
      
        
          ६.२.२ प्रतिफल वा लागत प्रतिफल उपागम (
          Cost & Rate of Return Approach)
        

        शिक्षाको अर्थशास्त्रीय मान्यता अनुसार शिक्षामा गरिने लगानी अन्य क्षेत्रमा गरिने लगानीको प्रतिफलसँग तुलना गरिन्छ। व्यक्ति वा परिवारले शिक्षामा लगानी गर्दा कताबाट बढी प्रतिफल प्राप्त हुन्छ, त्यता नै लगानी गर्छ। अन्य क्षेत्रमा बढ़ी फाइदा हुने भए शिक्षा भन्दा अन्यत्र लगानी बढाउन सक्छ। शिक्षाको क्षेत्रमा हुने व्यक्तिगत लागत शिक्षा प्राप्त गर्ने विद्यार्थीहरूले शिक्षा पुरा गर्न लाग्ने खर्चमा आधारित हुन्छ र ती व्यक्तिगत लगानीबाट नै सामाजिक लागत बन्न जान्छ । जेहोस् शिक्षित व्यक्तिले समष्टिगत रूपमा कमाउने र राष्ट्रिय आम्दानीमा गर्न सक्ने योगदान लगायतका प्रतिफलहरूको विश्लेषण गरी शिक्षामा लगानी गर्दछ। त्यस्तै लगानी गर्दा शिक्षाको कुन क्षेत्रबाट बढी प्रतिफल आउँछ त्यस अनुसार लगानी हुने गर्छ। तर सरकारले भने आधारभूत शिक्षामा बढ़ी लगानी गर्नुपर्छ। समग्रमा लागत प्रतिफल उपागमले निम्न कुरालाई ध्यान दिन्छ :

        
          	
            शैक्षिक योजना निर्माण गर्दा उपलब्ध साधन र स्रोतलाई विशेष ध्यान दिनुपर्छ। स्थानीय साधन स्रोत सहित दिगो विकासमा जोड दिनुपर्छ।

          

          	
            शिक्षा योजनामा उपलब्ध साधन स्रोतको उच्चतम प्रतिफल प्राप्त हुने गरी योजना विकास र कार्यान्वयन गरिनुपर्छ।

          

          	
            शिक्षा उपभोग र लगानी दुवै भएकाले शिक्षाको योजना बनाउँदा गुणस्तरीय जीवनका लागि उपभोग र लगानी दुवैतर्फ दृष्टि पुऱ्याउनुपर्छ। न कि एउटा पक्षमा मात्र ध्यान दिनु हुँदैन

          

          	
            शिक्षा योजना निर्माणमा गरिबी हटाउन र जीवनस्तर उठाउने कुरामा विशेष ध्यान पुऱ्याउनुपर्छ।

          

          	
            शिक्षा योजनाले उत्पादकत्व बढाउने र उत्पादनको वितरणमा प्रभावकारिता ल्याउनुपर्छ।

          

          	
            शिक्षाले देश र समाजको चाहना र आवश्यकता, त्यसका लागि आवश्यक पर्ने जनशक्ति उत्पादन र लगानीको प्रतिफलको विश्लेषण गरेर शैक्षिक योजना तयार गर्नुपर्छ।

          

          	
            शैक्षिक योजना तयार गर्दा साधन र स्रोतको दोहोरो खर्च र प्रयोग नहुने गरी समन्वय र एकीकृत प्रयास गर्नुपर्छ।

          

          	
            शिक्षाको योजनाका लागि पर्याप्त बजेटको व्यवस्था गर्नुपर्छ।

          

          	
            शिक्षाले आत्मोन्नति, स्वावलम्वन र आत्मनिर्भरताका लागि उत्प्रेरणा जगाउने गरी योजना निर्माण गर्नुपर्छ। शिक्षाले रोजगारी दिने होइन, रोजगारको अवसर प्रदान गर्नुपर्छ।

          

          	
            शिक्षा योजना बनाऊँदा स्रोतको दक्षतापूर्ण (Efficent) प्रयोगमा जोड दिनुपर्छ । यसका लोग External Efficiency, Internal Effectiveness, External Productivity & Rate of Return मा विशेष ध्यान दिनुपर्छ।

          

        

      
      
        
          ६.२.३ जनशक्ति योजना उपागम (
          Manpower Requirement Approach)
        

        यस उपागमअनुसार शैक्षिक योजनाको मुख्य उद्देश्य नै देशको आर्थिक विकास लागि आवश्यक पर्ने दक्ष जनशक्ति उत्पादन गर्नु हो। देशको उच्चतम विकास गर्न आवश्यक सबै खाले जनशक्ति उत्पादन गर्ने गरी तयार गरिने शैक्षिक योजना यस उपागमअनुसार बनाइन्छ । देशमा कुन कुन क्षेत्रमा केकस्तो जनशक्ति आवश्यक पर्छ सो को आँकलन गरी त्यस्तो जनशक्ति आपूर्ति गर्न तयार पारिने शैक्षिक योजना यस उपागम अनुसार बन्छ । यसका लागि आवश्यक जनशक्तिको प्रक्षेपण गरी जनशक्ति अनुमान योजना अनुसार शैक्षिक योजना बन्छ।

        
          
            यस उपागमका फाइदाहरू
          
        

        
          	
            शैक्षिक बेरोजगारीको सम्भावना कम रहने,

          

          	
            गरीबी निवारणमा सघाउ पुग्ने,

          

          	
            देशको आर्थिक विकासमा प्रत्यक्ष सहयोग पुग्ने,

          

          	
            शैक्षिक लगानी खेर जाने सम्भावना कम हुने,

          

          	
            व्यावसायिक र प्राविधिक जनशक्तिको विकास हुने,

          

          	
            योजनाले देशको आवश्यकतालाई समेट्ने।

          

        

        
          
            बेफाइदाहरू
          
        

        
          	
            सबै व्यक्तिको इच्छा, योग्यता र आवश्यकता परिपूर्ति नहुने भएकाले प्रजातान्त्रिक अधिकार कुण्ठित हुने,

          

          	
            विश्व बाजारको रोजगारीका लागि प्रतिस्पर्धी नागरिक बनाउन खोज्दा पुरा गर्न कठिन हुने,

          

          	
            उद्योग धन्दा लगायत रोजगारीको स्थितिको अनुमान गर्न कठिन हुने

          

          	
            कस्तो जनशक्ति आवश्यक पर्ने भन्ने कुरा अनुमान गर्न कठिन हुने,

          

          	
            साधन स्रोत र लगानी नहुनेले अवसर नपाउने अवस्था रहने।

          

        

      
      
        
          
        

        
          
          ६.२.४ सामाजिक न्याय उपागम
        

        शैक्षिक योजना निर्माण गर्दा केवल शक्तिशालीहरूको हाली मुहाली हुनुहुदैन । समाजका विभिन्न प्रकारका वर्ग समुदायको पहुँच र अवस्थालाई ध्यान दिएर पनि शैक्षिक योजना निर्माण गर्न आवश्यक हुन्छ। समाजका सबे वर्गविच समाजका सवै पक्षहरूमा रहने एकरूपता तथा सहकार्यको संस्कृतिको विकास गर्ने गरी शिक्षाको योजना निर्माण गर्दा सामाजिक समावेशी प्रक्रियामा जोड दिइन्छ। त्यसैले शैक्षिक योजनालाई व्यावहारिक, समतामूलक र समन्यायिक बनाउन समावेशीकरणका सवाललाई ख्याल गर्नुपर्छ। शैक्षिक योजना निर्माण गर्दा सामाजिक समावेशीकरणका लागि देहायका पक्षहरूमा ध्यान पुऱ्याउनुपर्छ :

        
          	
            श्रोत, साधन, सेवा र अवसरमा पहुँच अभिवृद्धि

          

          	
            सशक्तीकरण, अस्तित्वबोध र क्षमतामा वृद्धि

          

          	
            नीति-नियम, मूल्य-मान्यता र संरचनामा परिवर्तन

          

        

        विविधतामा एकता र एकतामा विविधता तथा एकल स्वरूप देखिने विविधताको सहसम्बन्ध यसका विशेषताहरू हुन्। सांस्कृतिक वहुलवादलाई सामाजिक सम्पत्ति (Social Capital), सम्मान र ग्राहयता (Respect and Tolerance), पहिचान (Recognition), सामूहिकता (Collectivism), राष्ट्रिय प्रतीक (National Identity) तथा आपसी निर्भरता (Mutual Dependency) जस्ता आधारभूत तत्वहरूले समावेशीकरणलाई प्रभाव पार्छन् । यी सबै तत्त्वहरुलाई सकारात्मकतातर्फ निकास दिने काम सामाजिक समावेशीकरणले गर्छ। त्यसैले शैक्षिक योजनालाई वास्तविकतामा आधारित बनाउन, जनसहभागितामूलक बनाउन तथा सन्तुलित विकासका लागि समावेशी बनाउन आवश्यक हुन्छ। शैक्षिक योजनाले मूल धारबाट बाहिर रहेका वर्ग/समुदायको क्षमता अभिवृद्धि गर्दे मूल प्रवाहीकरण हुन सक्ने व्यवस्थाको सुनिश्चितता गुर्नपर्छ । योजनाको तर्जुमा गर्दा देखि योजना निर्माण/विकास, कार्यान्वयन अनुगमन तथा प्रतिफलको वितरण जस्ता समग्र पक्षमा समावेशी सिद्धान्तलाई विशेष ध्यान दिनुपर्छ। योजना विकास गर्दा वास्तविकतामा आधारित र सबै वर्ग समुदायको आवश्यकता प्रतिनिधित्व गराउनुपर्छ।

        शैक्षिक योजनाले ध्यानदिनुपर्ने समावेशीकरणका उपायहरू

        शैक्षिक योजना निर्माण र कार्यान्वयन गर्दा अपनाइने समावेशीकरणका धेरै उपायहरू सुभाइएका छन् । तीमध्ये निम्न वमोजिमका Approach मा सामाजिक समावेशीकरण गर्न सकिने कुरा उल्लेख गरेको पाइन्छ :

        
          	
            सशक्तीकरणको अवधारणा (Empowerment Approach)

          

          	
            हस्तक्षेपको अवधारणा (Interventionist Approach)

          

        

        उपायहरू

        
          	
            सकारात्मक विभेद (सशक्तीकरणको अवधारणा) : पिछडिएका वर्गहरूको क्षमता अभिवृद्धि, सबलीकरण, सशक्तीकरण र मूलप्रवाहीकरण

          

          	
            आरक्षण (हस्तक्षेपको अवधारणा) : पिछडिएका वर्गहरूलाई निश्चित कोटा छुट्याउने,

          

          	
            छनौटपूर्ण नीतिहरू

          

        

        
          
            योजना मार्फत शिक्षामा समावेशिताको प्रयोग
          
        

        शिक्षाका क्षेत्रमा पनि शिक्षाको मूल धारबाट बाहिर रहेका वा शिक्षाको अवसरबाट वञ्चित बालबालिका तथा प्रौढहरुलाई शिक्षाको मूल धारमा समाहित गर्न शैक्षिक योजनाले विशेष ध्यान दिन आवश्यक हुन्छ। भौगोलिक, आर्थिक, सामाजिक, सांस्कृतिक, भाषिक र धार्मिक आदि कारणले विद्यालय नआउनेका सङ्ख्या बढी पाइन्छ । तसर्थ यसरी शिक्षा जस्तो मौलिक अधिकार र जीवनका आधारभूत आवश्यकताका रूपमा रहेको शिक्षामा सबै वर्ग, सम्प्रदाय, क्षेत्र, जातजाति, लिङ्ग, आदिको समान सहभागिता गराउने गरी शैक्षिक योजना निर्माण गरिएको हुनुपर्छ भन्नु सामाजिक न्यायको उपागम हो। शैक्षिक योजनामा समावेशीकरणको प्रमुख उद्देश्य भनेको विभिन्न कारणबाट शिक्षाको अधिकारबाट बञ्चित भएकाहरूलाई शिक्षा प्रणालीको मूल धारमा समावेश गर्नु हो । शैक्षिक योजनाले गरीब, पिछडीएका, दलित, जनजाति, महिला, अशक्त, अपाङ्गता भएका, अति कठिन अवस्थामा जीवन विताउन बाध्य बालश्रमिक, घरेलू श्रमिक, सडक बालबालिका, युद्ध तथा द्वन्द्वबाट पीड़ित बालबालिकाहरूको आवश्यकतालाई पर्याप्त मात्रमा सम्बोधन गरी उनीहरूको रुचि र आवश्यकताअनुसार शिक्षाका अवसर प्रदान गर्न सक्नुपर्छ। यसरी सबै सक्षम र असक्षमहरूलाई शिक्षामा समान अवसर उपलब्ध गराउन समतामूलक उपाय अपनाई शिक्षाको मूल धारमा प्रवाहीकरण गर्न शैक्षिक योजनाले सहयोग पुऱ्याउनुपर्छ।

        
          
            यस उपागमका फाइदाहरू
          
        

        
          	
            सामाजिक न्यायको अनुभूति हुन्छ, जसले गर्दा सीमान्तकृतहरू विकासको मूल धारमा समाहित हुन सक्छन्,

          

          	
            गरीबी निवारणमा सघाउ पुग्ने,

          

          	
            सामाजिक भेवभाव न्यून हुँदै जाने र समाजमा अशान्ति न्यून हुँदै जाने,

          

          	
            
              
                
              सबैले आ-आफ्नो आवश्यकता र क्षमता अनुसार शिक्षा सर्वसुलभ शिक्षा पाउन सहज हुने, शिक्षाका लागि समतामूलक शैक्षिक अवसर प्रदान हुने

          

          	
            आधारभूत आवश्यकताका रुपमा शिक्षा पाउने मौलिक अधिकार प्राप्तिमा सघाउ पुग्ने।

          

          	
            शैक्षिक यो शिक्षाको पहुँच बढाउने-सवैका लागि शिक्षा अभियानलाई सफलीभूत बनाउन सहज हुने

          

          	
            सबैका लागि अनिवार्य र निशुल्क शिक्षाको व्यवस्था गर्ने कार्यले प्राथमिकता पाउने

          

        

        बेफाइदाहरू

        
          	
            कतिपय अवस्थामा वितरणमुखी हुन गई लागत प्रतिफल कमजोर हुन सक्ने

          

          	
            योजना कार्यान्वयन प्रभावकारी नहुँदा लगानीको समुचित प्रतिफ नआउन सक्ने

          

          	
            चेतनाको अभावका सम्बन्धित वर्गले ध्यान नपुर्याउँदा साधन स्रोतको सदुपयोग नहुन सक्ने।

          

        

      
      
        
          ६.२.५ प्रचलित अन्य उपागम
        

        अवशिष्ट उपागम (Residual Approach)

        यस उपागमले मूलत : शिक्षाको अर्थशास्त्रको सिद्धान्तलाई अनुसरण गरी शैक्षिक योजना बनाउन निर्देशित गर्छ। यस विधिमा एउटा निश्चित समय अवधिभित्र राष्ट्रले गरेको लगानीबाट प्राप्त प्रतिफल तुलनात्मक रूपमा के कति वृद्धि हनु सक्यो भनी विश्लेषण गरी कुल उत्पादनलाई लगानी तत्त्वसँग तुलनात्मक र परिमाणात्क रूपमा मूल्याङ्कन गरिन्छ । यसमा सडक, कृषि, स्वास्थ्य, विद्युत, सिंचाइ आदि क्षेत्रबाट गरिएको लगानीबाट प्राप्त भएको प्रतिफल वा उत्पादन समेतलाई अप्रत्यक्ष रूपमा शिक्षाको योगदान मान्ने गरिन्छ। अर्थात् शिक्षा बाहेक अन्य क्षेत्रबाट भएको योगदानहरुलाई गणना गरी बाँकी अवशिष्ट योगदान शिक्षाको हुन्छ भन्ने मान्यता शिक्षा अर्थशास्त्रको हो। यसरी शैक्षिक योजनाबारहरूले राष्ट्रिय लगानीका क्षेत्र र उत्पादनको योगदानलाई विश्लेषण गरेर योजना तर्जुमा गर्नुपर्ने मान्यता यस उपागमले राख्छ।

        फाइदाहरू

        
          	
            राष्ट्रिय विकास र उत्पादनमा विभिन्न क्षेत्रको योगदान लगायत शिक्षाको योगदानलाई पनि स्पष्ट गर्ने,

          

          	
            राष्ट्रिय लगानी प्रभावकारिता (Cost effectiveness) मा अभिवृद्धि हुने,

          

          	
            राष्ट्रिय विकासमा सबै क्षेत्रको प्रतिस्पर्धात्मक योगदान हुने,

          

          	
            सबै क्षेत्रले राष्ट्र विकास प्रक्रियामा आफ्नो योगदानको मूल्याङ्कन गर्न पाउने।

          

        

        बेफाइदाहरू

        
          	
            राष्ट्रिय विकासमा शिक्षा क्षेत्रको योगदानलाई नाप्न कठिन,

          

          	
            शिक्षा क्षेत्रको लगानी मापन योग्य नहुने र तत्काल प्रतिफल पनि नदिने हुनाले उपलब्धि प्रभाव दीर्घकालमा मात्र देखिने,

          

          	
            शिक्षाको योगदानलाई खाली आर्थिक आँखाले मात्र हेर्न नहुने,

          

          	
            आर्थिक विकासमा शिक्षाको योगदान छुट्टै देखाउन कठिन हुने,

          

          	
            आर्थिक विकासमा शिक्षा क्षेत्र र अरू क्षेत्रको योगदान के कति भनेर छुट्याउन कठिन हुने।

          

        

      
    
  
    
      
        ६.३ शैक्षणिक योजनाका प्रकारहरु
      

      
        
          ६.३.१ शैक्षणिक योजनाको परिचय
        

        
          	
            शिक्षण सिकाइ क्रियाकलाप के कसरी गरी विद्यार्थीहरूमा आवश्यक ज्ञान, सिप र क्षमता हासिल गराउने भनी योजनाबद्ध ढङ्गले गरिने पूर्व तयारी शैक्षणिक योजना हो ।

          

          	
            उद्देश्य, शैक्षिक सामग्री, क्रियाकलाप र विद्यार्थी मूल्याङ्कनजस्ता समस्त क्रियाकलापहरू नै शैक्षणिक योजनाका प्रमुख अङ्गहरू हुन् ।

          

          	
            उपलब्ध समय, विद्यार्थीको मानसिक बौद्धिकस्तर, पाठ्यक्रमका निर्देशन तथा शैक्षिक र भौतिक वातावरणका आधारमा तयार पारिन्छ।

          

          	
            शैक्षणिक योजनालाई नवीनतम शिक्षण विधि र प्रविधिको प्रयोग भित्र्याउने योजनाका रूपमा पनि लिइन्छ ।

          

          	
            सफल शैक्षिक योजना कागजमा मात्र रहँदैन तर गतिशील र प्रभावकारी भई कार्यान्वयन हुन्छ। - स्टेफल जे.खोज वेज

          

          	
            शैक्षणिक योजनाले पूर्व अनुभवका आधारमा भावी योजना निर्माण गर्दछ । त्यसैले शैक्षणिक योजना नियमित र निरन्तर रूपमा चलिरहन्छ। यसले भावी निर्णय लिन र कार्यान्वयनमा समेत मार्गदर्शन प्रदान गर्दछ। - फिलिप्स एच. कुम्बस

          

          	
            शैक्षणिक योजना केबल पाठ्यक्रम र शिक्षणका उद्देश्यसँग मात्र सम्बन्धित नभई मूल्यांकनका साधन निर्माण र प्रयोग गर्ने कार्यमा पनि उत्तिकै महत्वपूर्ण हुन्छ । - बेन्जामिन ब्लुम्स

          

        

        
          
            
              
                
                  
                
              
            
            सारांशमा शैक्षणिक योजना :-
          
        

        
          	
            शिक्षण कार्यको पूर्वतयारी हो।

          

          	
            शिक्षणकार्यलाई निश्चित लक्ष्यमा पुऱ्याउन सहयोग गर्ने आधार-मार्गचित्र (Roadmap) हो।

          

          	
            शिक्षण क्रियाकलापको पथप्रदर्शक हो।

          

          	
            शिक्षकको कार्यसम्पादन र मूल्यांकनको व्यवस्थित आधार हो।

          

          	
            विद्यार्थीको क्षमता, अभिरुचि, आवश्यकता, चाहनाअनुरूप शिक्षण सिकाइ क्रियाकलाप सञ्चालन प्रक्रियाको आधार हो। शैक्षणिक सफलताहरूको सम्भाव्यताहरूको खोजी, अन्योलहरूको निराकरण, सिकाइ शिक्षण कार्यबाट सन्तुष्टि तथा सकारात्मक प्रतिफल प्राप्तिमा सहायक हुने।

          

          	
            शैक्षिक कार्यक्रमको स्वरूपअनुसार शैक्षणिक योजना विभिन्न अवधिको हुने।

          

        

        शैक्षणिक योजनाको महत्व

        १. पाठयोजनाले शिक्षकलाई निम्न कुरामा मद्दत गर्छ :

        
          (क) एउटै एकाइमा पाठहरूबीच सामञ्जस्य ल्याउन,

        
          (ख) विषयवस्तुअनुरूप शैक्षिक सामग्री तथा क्रियाकलापको छनौट र संयोजन गर्न,

        
          (ग) विषयवस्तु प्रस्तुतीकरणमा क्रमबद्धता ल्याउन,

        
          (घ) विषयवस्तुको सिकाइ अनुरूप विशिष्ट तथा व्यावहारिक उद्देश्य छान्न,

        
          (ङ) अनावश्यक र असम्बन्धित क्रियाकलाप हटाउन,

        
          (च) पाठ प्रस्तुतीकरणमा फुर्ति तथा आत्म-विश्वास ल्याउन,

        
          (छ) शिक्षणलाई प्रभावकारी र अर्थपूर्ण बनाउन,

        २. यसले शिक्षकलाई उपयुक्त शिक्षणसिकाइ क्रियाकलाप छान्न सक्षम बनाउने।

        ३. उद्देश्य अनुरूप सिकाइका उपलब्धिहरूको मूल्याङ्कन गर्न सक्षम बनाउने।

        ४. निश्चित समयमा शिक्षण समापन गर्न सक्षम बनाउने।

        ५. पाठ अनुरूप उपयुक्त शिक्षणसामग्री छनोट, सङ्कलन र प्रयोग गराउने।

        ६. विज्ञान शिक्षणको उद्देश्य हासिल गर्न निर्देश गर्ने।

        ७. सिकाइ प्रक्रियामा विद्यार्थीलाई बढ़ी सक्रिय बनाउने प्रयास गराउने।

        शैक्षणिक योजनाको आवश्यकता

        
          	
            छोटकरीमा शैक्षणिक योजनाको महत्त्व र आवश्यकतालाई निम्न बुँदाले थप स्पष्ट पार्दछ :

          

          	
            पाठ्यक्रमद्वारा निर्धारित उद्देश्य परिपूर्तिमा शैक्षणिक योजनाले निश्चित मार्गनिर्देश गर्ने,

          

          	
            शैक्षिक कार्यक्रमलाई उद्देश्यमूलक, सफल, फलदायी योजनाबद्ध र व्यवस्थित बनाउन,

          

          	
            समय, स्रोत र साधनको समुचित उपयोग र परिपालन गर्न,

          

          	
            पाठ्यक्रमले अपेक्षा गरेको ज्ञान, सीप र सुभ आदिको प्राप्तिमा सहायक,

          

          	
            उपलब्ध, समय र पाठ्यक्रमले निर्देश गरेका विषयवस्तुहरूबीच नियन्त्रण, सन्तुलन तालमेल मिलाई सफल शिक्षण गर्न,

          

          	
            शिक्षकलाई पूर्व तयारी गर्न पूर्ण रूपमा सघाउन,

          

          	
            कक्षाकोठामा उपयुक्त शिक्षण सिकाइ वातावरणको सिर्जना गरी शिक्षण उद्देश्य प्राप्तिमा सघाउन,

          

          	
            उपयुक्त शैक्षिक सामग्री र शिक्षण विधिको छनोट र प्रयोग गर्न सहयोग पुऱ्याउन,

          

          	
            शिक्षण सिकाइ प्रक्रियामा नियमितता र स्थायित्व प्रदान गर्न,

          

          	
            शिक्षकमा आत्मविश्वास बढाउन,

          

          	
            तोकिएको समयमा शिक्षण प्रक्रिया सम्पन्न गर्न,

          

          	
            पाठ्यक्रमका समष्टिगत उद्देश्यहरू र पाठ्यवस्तुबीचको तालमेल मिलाउन।

          

        

        मूलत : विद्यालयमा प्रयोगमा आउने शैक्षणिक योजनालाई निम्नानुसार अध्ययन गर्न सकिन्छ :

      
      
        
          ६.३.२ कार्यपात्रों / वार्षिक कार्यतालिका (
          Operational Calender)
        

        
          
            
              
                
              
            
            परिचय
          
        

        
          	
            वार्षिक कार्य कार्यपात्रो वा वार्षिक कार्य तालिका उस्तै रूपमा प्रयोग हुने शब्दावली हुन् ।

          

          	
            एक शैक्षिक सत्र वा एक वर्षमा विद्यालयमा सञ्चालन गरिने सम्पूर्ण गतिविधि उल्लेख गरिएको पूर्व योजनालाई वार्षिक कार्यपात्रो वा वार्षिक कार्यतालिका भनिन्छ । यसले वार्षिक कार्य तालिकाले विद्यालयको समग्र वार्षिक गतिविधिलाई प्रतिनिधित्व गर्दछ । .

          

          	
            
              
                
              विद्यार्थी, शिक्षक एवं अभिभावकसमक्ष पुऱ्याई सम्बन्धित सबै पक्षलाई जिम्मेवारीपूर्ण ढङ्गबाट शैक्षिक कार्यक्रममा संलग्न गराउने माध्यम पनि वार्षिक कार्यपात्रो वा कार्य योजना हो ।

          

          	
            यस योजनामा विद्यालयमा वर्षभरिमा गरिने कार्यक्रम, योजना, गतिविधि आदिजस्ता विद्यालयको सम्पूर्ण अवस्था दर्साउने भएकोले यसलाई विद्यालयको ऐना पनि भनिन्छ। यसमा वर्षभरिका चाडपर्व, बिदा छुट्याई बाँकी दिनहरूमा कुन कुन दिन के के काम गर्ने हो भन्ने कुरा स्पष्ट उल्लेख हुन्छ ।

          

          	
            यसकै आधारमा अन्य वार्षिक शैक्षणिक योजना, एकाइ योजना, पाठयोजना, अतिरिक्त क्रियाकलाप योजना निर्माण गरिन्छन्। त्यसैले विद्यालयलाई सुव्यवस्थित रूपमा सञ्चालन गर्न यसको महत्त्वपूर्ण भूमिका हुन्छ ।

          

          	
            यसले विद्यालयको सम्पूर्ण शैक्षिक कार्यकलापलाई प्रतिविम्बित गर्ने हुनाले यसलाई विद्यालयको वार्षिक Road map पनि भनिन्छ ।

          

        

        निर्माण र प्रयोग

        वार्षिक कार्यतालिकामा मूलतः निम्न अनुसारका जानकारी संग्लन गरिएको हुन्छ :

        १. शैक्षिक सत्रको सुरु र अन्त्य

        २. भर्ना अवधि

        ३.कक्षाको प्रारम्भ

        ४.शिक्षण गरिने दिनहरू

        ५. सबै प्रकारका परीक्षाहरू हुने समय

        ६.अतिरिक्त क्रियाकलाप

        ७. विद्यालयको वार्षिक दिवस

        ८. राष्ट्रिय तथा स्थानीय विदा

        ९. वार्षिक नतिजा प्रकाशन

        १०. विद्यालय व्यवस्थापन समितिको वैठक र अन्य गतिविधिहरू

        समग्रमा कार्यतालिकाको निर्माण गर्दा समावेश गर्नुपर्ने पक्षहरूको सूची निम्नानुसार छः-

        १. वार्षिक शैक्षिक कार्यक्रमः यसमा निम्न कुरा हुन्छन्ः-

        
          (क) भर्ना फाराम तथा विद्यालय परिचय पुस्तिका वितरण गर्ने दिनहरू

        
          (ख) प्रवेश परीक्षा हुने दिन

        (ग) भर्ना अवधि

        
          (घ) कक्षा सञ्चालन हुने दिन

        (ङ) परीक्षा सञ्चालन हुने दिनहरू

        
          (च) शिक्षण प्रशिक्षण र तालिम कार्यक्रम

        (छ) शैक्षिक भ्रमण र परियोजना कार्यहरू

        (झ) शैक्षिक सामग्री र उपकरण निर्माण

        
          (ज) स्थानीय पाठ्यक्रम तथा पाठ्यसामग्री निर्माण

        २. सह तथा अतिरिक्त क्रियाकलापः

        
          (क) खेलकुद

        
          (ख) पि. टी. तयारी एवं प्रदर्शन

        
          (ग) हाजिरी जवाफ, हिज्जे, वादविवाद प्रतियोगिता आदि

        
          (घ) सांस्कृतिक कार्यक्रम

        (ङ) हस्तकला चित्रकला

        ३.भौतिक व्यवस्थाः

        (क) निर्माण तथा मरमत कार्य्रम

        
          (ख) शैक्षिक उपकरण निर्माण

        (ग) आर्थिक स्रोत संकलन आदि

        ४. विविध अन्य कार्यक्रमः

        
          (क) शिक्षक बैठक

        
          (ख) व्यवस्थापन समितिको बैठक

        
          (ग) अभिभावक भेटघाट कार्यक्रम

        (घ) अभिभावक दिवस वा विद्यालय दिवस

        (ङ) सामाजिक सेवा स्वास्थ्य तथा सरसफाइ सेवा कार्यक्रम

        (च) अनुभव आदान प्रदान र शैक्षिक भ्रमण।

        ५. प्रशासनिक कार्यहरू:

        
          (क) शैक्षिक योजनाहरू निर्माण

        (ख)लेखा परीक्षण, समाजिक परीक्षण 

        
          (ग) विभिन्न समितिको बैठक सञ्चालन

        
          (घ) तथ्याङ्क सङ्कलन तथा अभिलेखीकरण आदि।

        कार्य तालिका तयार गर्दा ध्यान दिनुपर्ने कुराहरू :

        
          	
            कार्ययोजनामा प्रत्येक महिनाको हरेक दिन के-के कार्यक्रम हुन्छन्, छोटकरीमा लेख्नुपर्छ ।

          

          	
            विद्यालय पिच्छे नै वार्षिक कार्ययोजना (कार्यपात्रों) फरक फरक हुन सक्छ।

          

          	
            कार्ययोजना प्रध्यानाध्यापक, शिक्षक, शिक्षा अधिकृत, विद्यार्थी तथा विद्यालय व्यवस्थापन समितिको संयुक्त प्रयासमा निर्माण गर्दा अपनत्व प्राप्त भई कार्यान्वयनमा सहज हुन जान्छ।

          

          	
            वार्षिक कार्ययोजना बनाउँदा सरकारी नीति तथा नियमको पूर्ण पालना हुनुपर्छ।

          

          	
            त्यसैले वार्षिक कार्ययोजनालाई Overall Planning पनि भनिन्छ।

          

        

        
          
            
              
            
          वार्षिक कार्यपात्रों / कार्यतालिकाको आवश्यकता तथा प्रयोग

        
          	
            शिक्षणलाई व्यवस्थित र योजनाबद्ध बनाउन

          

          	
            वार्षिक शैक्षणिक योजना बनाउन शिक्षकलाई निर्देशित गर्न

          

          	
            समय व्यवस्थापन गर्न

          

          	
            अभिभावक, विद्यार्थी र अन्य सरोकारवालालाई पनि वार्षिक कायपात्रो अनुसार कार्य गर्न निर्देशित गर्न

          

          	
            विद्यालयमा उपलब्ध श्रोत र साधनलाई समुचित प्रयोग गर्न

          

          	
            विद्यालयका गतिविधिलाई मार्गनिर्देशन र नियन्त्रण गर्न

          

          	
            योजना अनुसार काम गर्न लक्ष्य प्राप्तिमा पुग्न अन्योल र अनिश्चितता हटाउन

          

          	
            शैक्षिक कार्य दक्षता र प्रभावकारिता अभिवृद्धि गर्न

          

          	
            स्थानीय सरकार र सरोकारवालासँग समन्वय कायम गर्न

          

          	
            नव प्रवर्तन र सिर्जनशीलतामा जोड दिन आदि।

          

        

      
      
        
          ६.३.३ वार्षिक कार्ययोजना (वार्षिक पाठयोजना)
        

        १. परिचय

        वार्षिक कार्ययोजना भनेको के हो ?

        
          	
            कुनै पनि विषयमा एक वर्षभित्र के कति कसरी शिक्षण गर्ने भन्ने पक्षहरू समावेश गरी बनाइएको योजना नै वार्षिक शैक्षणिक कार्ययोजना हो। यसैलाई वार्षिक पाठयोजना पनि भनिन्छ।

          

          	
            सम्बन्धित शिक्षकले शैक्षिक सत्रको पूरै वा निश्चित अवधिका निम्ति तयार पार्ने कुनै विषयको वार्षिक पूर्व तयारी हो।

          

          	
            यसमा निश्चित कक्षाको निश्चित विषयको तोकिएको एक शैक्षिक अवधिभरिको उद्देश्य, कक्षा क्रियाकलाप, समय, मूल्याङ्कन, शैक्षिक सामग्री, सह तथा अतिरिक्त क्रियाकलाप आदि उल्लेख भएको हुन्छ।

          

          	
            शिक्षकले कुन महिनाको कुन दिनमा के विषयवस्तु कसरी कुन सामग्रीहरू प्रयोग गरी शिक्षण गर्ने र कसरी मूल्याङ्कन गर्ने भन्ने सम्पूर्ण पक्ष समावेश गरी बनाइएको खाका वार्षिक कार्ययोजना हो।

          

          	
            वार्षिक पाठयोजनको आधारमा एकाइ र दैनिक पाठयोजना बनाउने आधार प्राप्त हुन्छ।

          

          	
            वार्षिक कार्यातलिकाले विद्यालयको सम्पूर्ण वार्षिक गतिविधिलाई प्रतिनिधित्व गर्दछ। वार्षिक कार्यतालिका वा कार्ययोजनामा विद्यालयमा वर्षभरिमा गरिने कार्यक्रम, योजना, गतिविधि आदि सबैलाई समेटिएको हुन्छ । यो संक्षिप्त रूपमा बनाइएको हुन्छ तर वार्षिक शैक्षणिक योजना विषय शिक्षकसँग सम्बन्धित हुन्छ । साधारण अर्थमा भन्नुपर्दा कुनै एक विषय अध्यापन गर्न शिक्षकले वर्षभरिको विद्यार्थी एवं शिक्षकको गतिविधि दर्शाउने तालिका नै वार्षिक शैक्षणिक योजना हो ।

          

        

        
          
            वार्षिक कार्यतालिका र वार्षिक कार्ययोजनामा फरक
          
        

        
          
            
            
          
          
            
              	वार्षिक कार्यतालिका
              	वार्षिक कार्ययोजना
            

          
          
            
              	१. सामान्यतया यो प्र. अ. को नेतृत्व र जिम्मेवारीमा तयार गरिन्छ ।
              	१. यो विषय शिक्षकले बनाउँछ ।
            

            
              	२. एक शैक्षिक सत्रभरिका लागि विद्यालयको सम्पूर्ण गतिविधि समावेश गरेर तयार गरिने योजना।
              	२.वार्षिक कार्यतालिकाको आधार लिएर विषय शिक्षकले आफ्नो विषयलाई वर्षभरिमा के कसरी पढाउने भनेर तयार गरिने योजना।
            

            
              	३. यो विद्यालयमा गरिने अन्य क्रियाकलापसमेतको मूल आधार हो ।
              	३.यो वार्षिक कार्यतालिकाका आधारमा तयार गरिन्छ
            

            
              	४. यसमा एक वर्षमा गरिने सम्पूर्ण कार्य जस्तै वार्षिक शैक्षिक कार्यक्रम, अतिरिक्त क्रियाकलाप, भौतिक व्यवस्था र विविध कार्यक्रम समावेश हुन्छन् ।
              	४.यसमा कुनै एक विषयका एकाइहरू कुन महिना, सप्ताह वा दिनमा के कति पिरियड़का दरले पढाउने, कुन कुन शैक्षिक सामग्री र विधि प्रयोग गर्ने भन्ने कुरा समावेश हुन्छ
            

            
              	
                
                  ५.
                विद्यालयलाई वर्षभरिमा सुचारु रूपले सञ्चालन गर्न सघाउँछ ।
              	५. यसले शिक्षकलाई योजनाबद्ध रुपमा तोकिएको समय अवधिमा पाठ्यवस्तु शिक्षण गर्न सघाउँछ
            

            
              	६.एउटा निश्चित बाटोमा डोऱ्याउँछ।
              	६. यसले शिक्षण कार्यलाई सरल र क्रमबद्ध तथा उद्देश्यमूलक बनाउँछ
            

          
        

        
          
            
              
            
          २. वार्षिक कार्ययोजनाको निर्माण र प्रयोग

        
          
            (
          क) वार्षिक शैक्षिक वा शैक्षणिक योजना बनाउँदा ध्यान दिनुपर्ने कुराहरू

        
          	
            वार्षिक शैक्षणिक योजना निर्माणमा शैक्षिक कार्य तालिका (शैक्षिक क्यालेन्डर) को अनुसरण

          

          	
            विद्यालय सञ्चालन हुने दिन र पाठ्यवस्तुलाई दिइने समय

          

          	
            पाठ्यपुस्तक, शिक्षण, सामग्रीको उपलब्धता, विद्यालयको शैक्षिक वातावरण आदि जस्ता पक्षहरू

          

          	
            विद्यार्थी स्तर र क्षमता, आफ्नो सक्षमता

          

          	
            पाठ्यक्रमको उद्देश्य वा सक्षमता तथा सिकाइ उपलब्धि,

          

          	
            पाठ्यभार तथा पढाउने विषयको अनुमानित समय आवश्यक पर्ने सामग्री,

          

          	
            विद्यार्थी मूल्याङ्कन प्रक्रिया र प्रयोग हुने साधनहरू

          

          	
            विद्यार्थीको उमेर, रुचि, स्तर वा क्षमता एवम् स्थानीय परिवेश

          

          	
            कक्षाकोठाको व्यवस्थापन र कक्षा सङ्गठन,

          

          	
            अतिरिक्त क्रियाकलाप र सहक्रियाकलाप,

          

          	
            भौतिक एवम् शैक्षिक सामग्रीको उपलब्धता।

          

        

        
          
            (
          ख) वार्षिक शैक्षिक वा शैक्षणिक योजनाको नमुना निर्माण

        श्री माछापुच्छ्रे माध्यमिक विद्यालय

         अन्नपूर्ण गाउँपालिका, कास्की

        गण्डकी प्रदेश

        कक्षा : सेक्सन वा वर्गः 

        विषय :वार्षिक पाठ्यभार

        अवधि : साप्ताहिक पाठ्यभार वा पाठ्यघन्टाः

        
          
            
            
            
            
            
            
            
            
            
            
            
            
          
          
            
              	महिना
              	गते
              	पाठ्यविषय वा विषयवस्तु खण्ड
              	मूल्याङ्कन खण्ड
              	सहकार्यकलाप खण्ड
              	कैफियत
            

            
              	पाठशीर्षक वा एकाइ
              	पाठ्यवस्तु
              	पिरियड पाठ्यघण्टा
              	पाठ्य सामाग्री
              	
                शिक्षण विधि वा प्रविधि
              
              	विधि
              	साधन
              	सहकार्यलापको नाम
              	पाठसगँ सम्बन्ध
            

          
          
            
              	वैशाख
              	
              	
              	
              	
              	
              	
              	
              	
              	
              	
              	
            

            
              	जेठ
              	
              	
              	
              	
              	
              	
              	
              	
              	
              	
              	
            

            
              	असार
              	
              	
              	
              	
              	
              	
              	
              	
              	
              	
              	
            

            
              	
                ........
              
              	
              	
              	
              	
              	
              	
              	
              	
              	
              	
              	
            

            
              	चैत
              	
              	
              	
              	
              	
              	
              	
              	
              	
              	
              	
            

          
        

        
          
        

        
           .................. 
          
            
          
          .......
          .....................
        

        
          प्रमाणित गर्ने : प्र.अ. विषयशिक्षकको हस्ताक्षर

        द्रष्टव्य : स्थानीय परिवेश, उपलब्ध साधन स्रोत, शिक्षक संख्या, विषयको प्रकृति आदिका आधारमा वार्षिक शैक्षणिक योजनाको ढाँचा फरक हुन सक्छ। जस्तैः

        
          
            
            
            
            
            
            
            
            
            
            
            
            
            
          
          
            
              	महिना
              	गते
              	एकाइ वा पाठ
              	अनुमानित घन्टी
              	विषयवस्तु
              	पाठ्यवस्तु
              	शैक्षिक सामाग्री 
              	शिक्षण विधी र प्रविधि 
              	शिक्षण नणनीति र उपागम
              	मूल्याङ्कन विधि र प्रक्रिया
              	सह कार्यकलाप
              	कैफियत
            

          
          
            
              	वैशाख
              	
              	
              	
              	
              	
              	
              	
              	
              	
              	
              	
            

            
              	
                ....
              
              	
              	
              	
              	
              	
              	
              	
              	
              	
              	
              	
            

            
              	चैत
              	
              	
              	
              	
              	
              	
              	
              	
              	
              	
              	
            

          
        

        
          
            (
          ग) वार्षिक शैक्षणिक योजनाको आवश्यकता र प्रयोग

        
          	
            पाठ्यक्रममा निर्धारित गरिएअनुसारका उद्देश्य, सक्षमता र सिकाइउपलब्धिहरू र उपलब्ध समयबिच सन्तुलन कायम गरी शिक्षणलाई बढी क्रमबद्ध र प्रभावकारी बनाउन,

          

          	
            पाठ्यक्रम, पाठ्यपुस्तक र शिक्षक निर्देशिकाबिच सहसम्बन्ध कायम गरी समुचित रुपमा प्रयोग गर्न,

          

          	
            शिक्षणलाइ उद्देश्यमुलक। सिमसिलाबद्ध, सरल र सहज तुल्याउन,

          

          	
            वार्षिक कार्यपात्रोंको कार्यान्वयनमा सघाउन,

          

          	
            शिक्षण कार्य व्यवस्थित गर्न र तोकिएका उद्देश्य र सक्षमता प्राप्त गर्न,

          

          	
            
              
                
              समयभित्रै पाठ्यवस्तु शिक्षण गरी उपलब्धिमूलक र प्रभावकारी बनाउन,

          

          	
            पाठ्यक्रम, शिक्षक, विद्यार्थी, विषयवस्तु र वातावरणबिच सुसम्बध कायम राख्न,

          

          	
            पाठ्यान्तर वा सहक्रियाकलाप सञ्चालनमा मार्गनिर्देशित गर्न,

          

          	
            शिक्षण सिकाइ क्रियाकलापका लागि आवश्यक सामग्री सङ्कलन, निर्माण र प्रयोगका लागि पूर्व तयारी गरी प्रयोग गर्न,

          

          	
            शिक्षकको शिक्षण कार्यलाई व्यवस्थित र आधुनिक बनाउन,

          

          	
            एकाइगत र दैनिक पाठयोजना निर्माण गर्ने आधार प्रदान गर्न,

          

          	
            शिक्षकलाई आत्मविश्वास बढाउन,

          

          	
            परिवेश अनुसारका सफल शिक्षण रणनीतिहरूको विकास गरी कार्यान्वयनमा ल्याउन।

          

        

      
      
        
          ६.३.४ एकाइ योजनाको निर्माण र प्रयोग
        

        १. परिचय

        विषयगत शिक्षकले निर्माण गरेका वार्षिक शैक्षणिक योजनाअनुसारको कुनै खास एकाइ (एकाइ नभएकामा मुख्य शीर्षक वा पाठ) को अध्यापनका निमित्त गरिने पूर्वतयारीलाई एकाइ योजना भनिन्छ । कुनै खास एकाइ वा मुख्य शीर्षक सिकाउनका लागि छुट्याएको समयावधिभित्र के र कसरी अध्यापन गर्ने र त्यसको सिकाइ उपलब्धि प्राप्तिको सुनिश्चितताका लागि मूल्याङ्कन कसरी गर्ने भन्ने कुरासँग सम्बन्धित योजना एकाइ योजना हो। एकाइयोजना निर्माण गर्दा कुनै एउटा एकाइ वा मुख्य शीर्षकलाई आधार मानिन्छ। वार्षिक शैक्षणिक योजनामा उल्लेख गरिएका एकाइहरूलाई उक्त योजनामा दिइएको समयमा सक्ने गरी प्रत्येक एकाइका उल्लिखित उद्देश्यहरुलाई संज्ञान (Knowledge), सिप (Skill) र अभिवृत्ति (Attitudes) मा स्पष्ट रूपले विस्तार गरी यिनै शैक्षणिक उद्देश्यहरू प्राप्तिका लागि शैक्षिक क्रियाकलाप, शिक्षणसामग्री तथा मूल्याङ्कन प्रक्रियासमेत उल्लेख गरी योजनालाई एकाइ योजना (Unit Planning) तयार पारिन्छ।

        
          
            सारांशमा एकाइ योजना
          
        

        
          	
            पाठ्यक्रमभित्रका एकाइगत विषयवस्तुलाई क्रमबद्ध तथा स्वाभाविक ढङ्गले शिक्षण गर्न बनाइएको योजनालाई एकाइ योजना भनिन्छ।

          

          	
            पाठ्यक्रमले निर्दिष्ट गरेका उद्देश्यहरू प्राप्तिका लागि केकस्ता शिक्षण प्रक्रिया सञ्चालन गरेर त्यससम्बन्धी ज्ञान, सिप तथा धारणाहरु विद्यार्थीहरुलाई प्रदान गर्न सकिन्छ भन्ने बारेमा प्रत्येक एकाइका सक्षमता तथा विशिष्ट उद्देश्यहरू, शैक्षिक सामग्री, शिक्षण विधि र प्रविधि तथा मूल्याङ्कन गर्ने तौर तरीकाहरूसमेत समावेश गरेर एकाइ योजना तर्जुमा गरिन्छ।

          

          	
            प्रत्येक एकाइमा पाठ्यक्रमले निर्दिष्ट गरेका उद्देश्यहरुलाई संज्ञान ९ प्लयधभिमनभ०, सिप ९ क्पर्षी र अभिवृत्ति ९ ब्ततष्तगमभक० मा स्पष्ट रूपले विस्तार गर्नुपर्छ।

          

          	
            एकाइ योजनाले एउटा एकाइको शिक्षणको स्वरूप प्रदान गर्ने हुनाले पाठयोजना निर्माण गर्न तथा सामग्रीको छनोट र मूल्याङ्कनमा यसले सहयोग गर्छ।

          

        

        
          
            २. एकाइ योजनाको निर्माण र प्रयोग
          
        

        
          
            (
          क) एकाइ शैक्षणिक योजना निर्माण गर्दा ध्यान दिनुपर्ने कुराहरू

        
          	
            पाठ्यवस्तुलाई सान्दर्भिक खण्डमा विभाजन गर्ने।

          

          	
            एकाइ विभाजन गर्दा विषयवस्तुको स्वरूपका आधारमा गर्नुपर्दछ। जस्तै-भाषा, विज्ञान, गणित, सामाजिक आदिको विषयगत प्रकृतिकों आधार आदि।

          

          	
            प्रत्येक एकाइलाई आधार मानी त्यसबाट फरक-फरक एकाइ योजना बनाउनु पर्ने।

          

          	
            एकाइ योजना एकाइमा प्रयोग हुने पाठ्यवस्तुको विवरण, ज्ञान, सिप, दक्षता आदिसँग सम्बन्धित उद्देश्य, शैक्षिक सामग्री, शिक्षण विधि र प्रविधि एवम् मूल्याङ्कन प्रक्रियाहरूको व्यवस्था गर्नुपर्ने।

          

        

        
          
            
              
                (
              
            
            ख) एकाइ योजनाको नमुना निर्माण
          
        

        यहाँ एउटा एकाइ शिक्षणका लागि निर्माण गरिने एकाइ योजनाको एउटा ढाँचा दिइएको छ।

        कक्षा : अनुमति पिरियड :

        विषय : प्रति पिरियड समय :

        एकाइ : महिनाः

        
          
            
            
            
            
            
            
            
          
          
            
              	क्र.स
              	पाठ/विषयवस्तु
              	एकाइ उद्देश्य
              	शिक्षण सामाग्री
              	शिक्षण सिकाइ क्रियाकलाप
              	मूल्याङ्कन
              	कैफियत
            

          
          
            
              	
              	
              	
              	
              	
              	
              	
            

          
        

        
          
            
              
            
          एकाइ योजनाको नमुना (अर्को ढाँचा)

        विद्यालयको नामः शैक्षिक वर्षः

        विषयः एकाइ:

        कक्षाः समयः

        
          
            
            
            
            
            
            
            
            
            
          
          
            
              	मिति
              	एकाइ पाठ वा मुख्य विषयवस्तु
              	विशिष्ट उद्देश्य
              	शैक्षिक सामाग्री 
              	
                शिक्षण सिकाइ क्रियाकलाप 
              
              	मुल्याङ्कन प्रक्रिया
              	कैफियत
            

            
              	
            

          
          
            
              	
              	
              	
                ज्ञान 
              
              	सिप
              	अभिवृत्ति
              	
              	
              	
              	
            

            
              	
              	
              	
              	
              	
              	
              	
              	
              	
            

          
        

        विषय शिक्षकको हस्ताक्षर

        
          
            
              
                (
              
            
            ग) एकाइ योजनाको आवश्यकता र प्रयोग
          
        

        
          	
            वार्षिक कार्ययोजनाका आधारमा पाठ्यवस्तुलाई एकाइगत रुपमा बाँडेर शिक्षण गर्न सहज हुने

          

          	
            कुनकुन एकाइबाट कस्तो उपलब्धिको अपेक्षा गर्ने भन्ने कुराको पूर्व जानकारी प्राप्त हुने

          

          	
            पाठयोजना निर्माणका लागि सहायक हुने

          

          	
            निर्दिष्ट पाठ्यवस्तुबाट केकति ज्ञान, सिप, अभिवृत्ति प्राप्त गर्ने भन्ने कुराको आधारमा पूर्व तयारीसाथ शिक्षण गर्न सहज हुने,

          

          	
            विषयवस्तु र समयबिच सन्तुलन कायम गरी आवश्यक शिक्षण रणनीति अपनाउने आधार प्रदान गर्ने,

          

          	
            वार्षिक कार्ययोजना र दैनिक पाठयोजनाका बिच तादात्म्यता कायम गर्न सहज हुने।

          

        

      
      
        
          ६
          .३.५ दैनिक पाठयोजना
        

        १. दैनिक पाठयोजनाको परिचय

        शिक्षकले कुनै विषयको कुनै पाठ शिक्षण गर्नु अगाडि नै के शिक्षण गर्ने, कस्तो शिक्षण विधि प्रयोग गर्ने, कसलाई कसरी शिक्षण गर्ने र कृति समयभित्र कृति शिक्षण गर्ने भन्ने सम्बन्धमा गहिरो सोच विचार गरेर तयार पारिएको शिक्षणसिकाइको दैनिक योजनालाई दैनिक पाठयोजना भनिन्छ । पाठयोजनामा निर्धारित समयभित्र विषयवस्तुको प्रकृति वा स्वरूप हेरी उक्त पाठ शिक्षण गरिसकेपछि के कस्ता ज्ञान, सिप र धारणा प्राप्त गर्नुपर्ने हो, ती ज्ञान, सिप र धारणा विद्यार्थीलाई हासिल गराउन व्यावहारिक उद्देश्यको चयन, उद्देश्यलाई शिक्षण क्रियाकलापमा घुलनशील बनाउन सघाउने शैक्षिक सामग्रीको छनोट, शिक्षण क्रियाकलाप र मूल्यांकन तथा गृहकार्य समेत उल्लेख गरिएको हुन्छ । त्यसैले सफल शिक्षणका लागि पाठयोजना एउटा अनिवार्य साधन हो ।

        
          
            पाठयोजना के हो त
            
              
                ?
              
            
          
        

        
          	
            दैनिक शिक्षण सिकाइका लागि गरिने पूर्व तयारी,

          

          	
            के, कति, किन र कसरी सिकाउने भन्ने कुराको पूर्व व्यवस्था,

          

          	
            दैनिक शिक्षण गर्ने पाठ्यवस्तुको उद्देश्य, सिकाइ शिक्षण गतिविधि, मूल्याङ्कन प्रक्रिया आदिको सुव्यवस्थित योजना,

          

          	
            वार्षिक तथा एकाइ योजनाको सीमाभित्र संयोजित शिक्षण योजना,

          

          	
            पाठ्यक्रमको अपेक्षा, कक्षा वातावरण, विद्यार्थीको स्तर आवश्यकता आदिलाई ध्यान दिन बनाइएको दैनिक योजना,

          

          	
            शिक्षकको शिक्षण सिप, अभ्यास र कुशलता प्रदर्शन गर्ने दैनिक रोड म्याप,

          

          	
            पाठयोजना यस्तो वास्तविक कार्य योजना हो, जसले शिक्षकका दर्शन, विद्यार्थीको समझदारीपूर्ण उपलब्धिका लागि आवश्यक सूचनाहरू, शिक्षकको स्वविवेक, शिक्षणका लागि आवश्यक सामग्रीहरू र प्रभावकारी शिक्षणका लागि आवश्यक सामग्रीहरू र प्रभावकारी शिक्षणका लागि आवश्यक सक्षमताहरू समावेश भएका हुन्छन् । (A lesson plan is actually a plan of action. It includes the working philosophy of a teacher, his knowledge philosophy, his information about understanding, his people his comprehension of the objective of education, his knowledge of the materials to be taught and his ability to utilize effective methods.)- Laster B. Stands.

          

        

        
          
            पाठयोजनाको महत्त्व
          
        

        पाठयोजनाको महत्त्वलाई निम्नानुसार उल्लेख गर्न सकिन्छः

        
          	
            पाठ योजनाले विद्यार्थीलाई के, कसरी, किन, कति पढाउने भन्ने बारेमा स्पष्ट मार्ग निर्देश गर्दछ ।

          

          	
            शिक्षणलाई उद्देश्यमूलक र प्रभावकारी बनाउन सघाउँछ ।

          

          	
            पाठ योजनाले शिक्षकमा आत्मविश्वास जगाउँछ र आत्मसन्तुष्टि प्रदान गर्छ।

          

          	
            शिक्षण बढी व्यावहारिक बनाउन र पूर्व पाठसँग सम्बन्धित अनुभवको ऋमिकतालाई कायम राख्दछ ।

          

          	
            यसले शिक्षकको काम सुगठित तथा नियमित बनाउँछ ।

          

          	
            
              
                
              यसबाट शिक्षक तथा विद्यार्थीलाई निर्दिष्ट समयभित्र गर्ने क्रियाकलापका लागि निश्चित दिशा र मार्ग निर्देशन प्रदान

          

          	
            विषयवस्तुको पुर्नसङ्गठन गर्न सघाउ पुग्छ । .

          

          	
            शिक्षणमा उद्देश्यको किटान, शैक्षिक सामग्रीको छनोट, शिक्षण विधि चयन र मूल्यांकनको साधन छनोट गर्न सहयोग पुग्छ ।

          

          	
            विद्यार्थीमा विश्वास र अनुशासनको भावना पैदा हुन्छ ।

          

          	
            शिक्षणसिकाइलाई सरल सङ्गठित तथा व्यवस्थित बनाउँछ,

          

          	
            शिक्षकलाई मार्ग निर्देशन गर्छ,

          

          	
            पाठ्यक्रमको उद्देश्य प्राप्ति गर्न सहयोग गर्छ।

          

        

        २. दैनिक पाठयोजनाको निर्माण र प्रयोग

        
          
            (
          क) पाठयोजना निर्माण गर्दा ध्यान दिनुपर्ने पक्षहरू

        
          	
            वार्षिक कार्ययोजना र एकाइ योजना,

          

          	
            विषयवस्तुको प्रकृति र स्वरुप तथा अपेक्षित सक्षमता र सिकाइउपलब्धि

          

          	
            विद्यार्थीको पृष्ठभूमि, रुचि, स्तर, क्षमता र आवश्यकता

          

          	
            कक्षाकोठाको सङ्गठन, उपलब्ध शैक्षिक सामग्री र भौतिक सुविधा,

          

          	
            विद्यार्थीको पृष्ठभूमि, पूर्वज्ञानको अवस्था, सिप र दक्षता,

          

          	
            उपलब्ध समय र विषयवस्तुको लम्बाइ र गहिराइ

          

          	
            शिक्षक स्वयम्को सम्बन्धित विषयवस्तुमा पकड

          

          	
            गृहकार्य, विद्यार्थी मूल्याङ्कनको पक्ष र सुधारात्मक शिक्षण आदि।

          

        

        
          
            
              
                (
              
            
            ख) दैनिक पाठयोजनाका अङ्गहरू
          
        

        पाठयोजना निर्माण गर्दा पनि एउटा निश्चित ढाँचा अवलम्बन गर्नुपर्दछ । विषयको प्रकृति, शिक्षकको आफ्नो सिप र खुबी आदिका आधारमा पाठयोजना विभिन्न रूपका हुन सक्ने भए पनि दैनिक पाठयोजनाका मुख्य अङ्गहरू निम्नअनुसार हुन्छन्ः-

        १. विशिष्ट उद्देश्य

        २. शैक्षिक सामग्री

        ३. शिक्षण सिकाइ क्रियाकलाप

        ४. मूल्यांकन र

        ५. गृहकार्य

        यी अङ्गहरूको संक्षिप्त चर्चा यसप्रकार छः-

        १. विशिष्ट उद्देश्य : पाठयोजनाको प्रथम चरण नै विशिष्ट उद्देश्य निर्धारण गर्नु हो । विशिष्ट उद्देश्यलाई व्यावहारिक उद्देश्य पनि भनिन्छ । विशिष्ट उद्देश्यलाई प्रमुख तत्त्वका रूपमा लिइन्छ । यसमा पाठ्यवस्तु वा तत्सम्बन्धी अंशको शिक्षणबाट विद्यार्थीहरू कुन-कुन कुरा गर्नमा सक्षम हुन्छन् कुराहरू विशिष्ट उद्देश्यमा उल्लेख गरिन्छ । विशिष्ट उद्देश्यमा पाठलाई विचार गरी ज्ञान, सिप र अभिवृत्ति पक्षलाई ध्यानमा राखी निर्धारण गरिन्छ । कुनै कक्षाको शिक्षणपछि विद्यार्थीहरूमा विकास गराउन खोजिएको उपलब्धिको किटान गर्नुलाई शैक्षणिक उद्देश्य भनिन्छ । यस्ता उद्देश्य र व्यावहारिक बनाउनुपर्दछ ।

        विशिष्ट उद्देश्यलाई मापनीय रूपमा उल्लेख गर्नुपर्छ अर्थात् नाप्न सकिने गरी उल्लेख गर्नुपर्छ । नाप्न सकिने हुनका लागि विद्यार्थीको आएको परिवर्तन यकिन गर्न सकिने हुनुपर्छ । विद्यार्थीमा कस्तो किसिमको परिवर्तन गर्न खोजिएको हो सो स्पष्ट उल्लेख हुनुपर्छ । उद्देश्यका वाक्यमा प्रयोग हुने क्रियापद व्यावहारिक बनाउनुपर्छ । त्यसैले विशिष्ट उद्देश्य लेख्दा अनिश्चित अर्थ वा धेरै अर्थ लाग्ने क्रियापदहरूको प्रयोग गरिनु हुन्न ।

        २.शैक्षिक सामग्री : पाठयोजनामा निर्धारित उद्देश्यहरू पूरा गर्नका निम्ति सघाउन शिक्षण र विद्यार्थीमा उत्प्रेरणा जगाउन कक्षा प्रभावकारी बनाउन पाठयोजनामा प्रयोग गरिने उपकरण वा सहायक सामग्रीलाई शैक्षिक सामग्री भनिन्छ । यस्ता सामग्रीहरू उद्देश्य, विषयवस्तु र विद्यार्थीको स्तर सुहाउँदो हुनुपर्दछ । शिक्षणलाई प्रभावकारी बनाउन शैक्षणिक योजनामा शैक्षिक सामग्रीको प्रयोग के कसरी हुन्छ स्पष्ट हुनुपर्छ । शिक्षणलाई सहज र सरल बनाउनुका साथै सिकाइलाई स्थायी बनाउन शैक्षिक सामग्रीले सघाउने हुँदा पाठयोजनामा कुनै न कुनै रूपमा शैक्षिक सामग्री प्रयोग अनिवार्य ठानिन्छ ।

        ३. शिक्षण सिकाइ क्रियाकलाप : पाठयोजनाले निर्धारण गरेका उद्देश्यहरू पूरा गर्नका लागि कक्षाकोठामा शिक्षक तथा विद्यार्थीले सम्पन्न गर्ने शैक्षिक कार्यकलापहरुलाई शिक्षण सिकाइ क्रियाकलाप भनिन्छ । शिक्षण सिकाइ क्रियाकलापको तयारी गर्दा के, कुन कुन, कसलाई कति र कसरी पढाउने भन्ने प्रश्नहरूको उत्तरमा शिक्षक स्पष्ट हनुपर्छ । शिक्षण क्रियाकलापलाई प्रभावकारी बनाउन उपयुक्त शिक्षण विधिको छनोट गर्नुपर्दछ । कक्षाको वातावरणलाई जीवन्त राख्नका लागि शिक्षण सिकाइ क्रियाकलापको योजना बढ़ी यथार्थ र व्यावहारिक हुनुपर्छ । यसमा पाठको सुरुवात कसरी गर्ने, विद्यार्थीलाई कसरी उत्प्रेरित गर्ने, कुन शिक्षण विधि प्रयोग गर्ने, विद्यार्थीलाई कुन कुन अनुभव दिने, शैक्षिक सामग्री कसरी प्रयोग गर्ने, कमजोर विद्यार्थीलाई कसरी उपचार गर्ने आदि कुरा हुन्छन् । शिक्षण सिकाइ क्रियाकलापमा जतिसक्दो धेरैभन्दा

        
          
            
          
        

        धेरै विद्यार्थीलाई बढी सक्रिय गराउन सकेमा त्यस्तो क्रियाकलापलाई राम्रो मानिन्छ । तसर्थ हरेक कक्षामा विद्यार्थी केन्द्रित क्रियाकलाप गराउनुपर्दछ ।

        ४. मूल्यांकन : अपेक्षित उद्देश्यहरू के कति मात्रामा प्राप्त भए भनेर लेखाजोखा गर्ने कार्य मूल्यांकन हो । कुनै पनि कार्यक्रमले निर्धारण गरेका उद्देश्यहरू प्राप्ति भए भएनन् भनेर लेखाजोखा गर्नुलाई मूल्यांकन भनिन्छ । यस्तो मूल्यांकन शिक्षण क्रियाकलापको बिचमा र कक्षाको अन्त्यमा विभिन्न खालका प्रश्न तथा व्यवहार अवलोकनबाट गर्न सकिन्छ । मूल्यांकनले शिक्षकलाई आफ्नो मूल्यांकन गर्न, विद्यार्थीहरूको कक्षागत शिक्षण क्रियाकलापमा सहभागिता बढाउन, पाठप्रति अभिरुचि जगाउन, विद्यार्थीका कमजोरी पत्ता लगाई उपचार गर्न र कक्षामा स्वच्छ प्रतिस्पर्धा गर्न सघाउ पुग्दछ । तसर्थ निर्माणात्मक मूल्यांकन प्रक्रिया अपनाई निरन्तर मूल्यांकन गर्न सकिन्छ ।

        ५. गृहकार्य : गृहकार्य पनि पाठयोजनाको एक अङ्ग हो । प्रत्येक कक्षा शिक्षणको अन्त्यमा शिक्षकले विद्यार्थीलाई घरबाट पढेर, लेखर केही वस्तु बनाएर वा केही वस्तु, संकलन गरेर ल्याउन दिइने निर्देशनलाई गृहकार्य भनिन्छ । साथै विद्यार्थीले सिकेका कुरा अझ स्थायी बनाउन र व्यवहारमा उतार्न अभ्यास गराउन गृहकार्यको आवश्यकता पर्दछ । गृहकार्यले विद्यार्थीहरुलाई स्वाध्ययन र मनन गर्न, सिर्जनात्मक क्षमताको विकास गन, पढ्ने र लेख्ने वानीको विकास गर्न, कुनै विषयवस्तुका बारेमा खोजी गर्ने बानी विकासमा सघाउ पुग्दछ ।

        पाठयोजनाको ढाँचा :

        विद्यालयको नाम र ठेगाना

        विषयः सामाजिक मिति: २०७९/२१५

        पाठ शीर्षक: असहाय, अपाङ्गता भएकाहरूलाई सम्मान र सहयोग कक्षा: ६

        घन्टी : पहिलो कक्षा शिक्षक:..............

        समय : ४५ मिनेट

        
          १. सिकाइउपलब्धि/ विशिष्ट उद्देश्य

          २. शैक्षिक सामग्री

          ३. शिक्षणसिकाइ क्रियाकलाप

          ४. सम्भावित मूल्याङ्कन प्रक्रिया

          ५. गृहकार्य :

          

        
        माथि उल्लेख गरिएअनुसारको ढाँचाको पाठयोजना दिनदिनकै ५/६ पीरियडका लागि बनाउन र प्रयोगमा ल्याउन निकै कठिनाइ हुने हुनाले व्यावहारिक रूपमा सम्भव पनि नहुने हुनाले वर्तमान पाठ्यक्रमहरूले दैनिक पाठ योजना बनाउन सजिलो हुने गरी बनाइएको पनि पाइन्छ । दैनिक रूपमा नियमित रूपमा दैनिक पाठ योजना बनाई त्यसअनुसार कक्षा शिक्षण गर्न निम्नानुसारको पाठ योजना निर्माण गरी प्रयोग गर्न व्यावहारिक देखिन्छ :

        
          
            पाठयोजनाको नमुना (दैनिक)
          
        

        कक्षा: विषयः पाठ::

        मिति: समयः विद्यार्थी संख्या

        
          
            
            
            
            
            
          
          
            
              	व्यावहारिक उद्देश्य
              	शिक्षण सामग्री
              	शिक्षण सिकाइ क्रियाकलाप
              	मूल्यांकन प्रक्रिया
              	कैफियत
            

          
          
            
              	
              	
              	
              	
              	
            

          
        

        
          
            (
          घ) दैनिक पाठयोजनाको प्रयोग

        
          	
            शिक्षण सिकाइलाई नियमित, योजनाबद्ध र व्यवस्थित गर्न,

          

          	
            सिकाइ क्रियाकलापको सीमा र क्षेत्र निर्धारण गर्न,

          

          	
            पाठ्यवस्तुअनुसार उपयुक्त र निश्चित शिक्षण क्रियाकलाप योजना गर्न,

          

          	
            आवश्यक शिक्षण सामग्रीको चयन गरी शिक्षण गर्न,

          

          	
            सिकाइ समस्याहरुको निराकरण गरी प्रभावकारी शिक्षण गर्न,

          

          	
            हरेक दिन के, कसरी, किन, कृति शिक्षण गर्ने भन्ने बारेमा स्पष्ट हुन,

          

          	
            शिक्षणलाई उद्देश्यमूलक र व्यावहारिक बनाउन,

          

          	
            पूर्व पाठसँग सम्बन्धित अनुभवको ऋमिकतालाई कायम राख्न,

          

          	
            विषयवस्तुको पुर्नसङ्गठन गर्न गरी शिक्षण गर्न,

          

          	
            शिक्षणमा उद्देश्यको किटान, शैक्षिक सामग्रीको छनोट, शिक्षण विधि चयन र मूल्यांकनको साधन छनोट र प्रयोग गर्न, शिक्षणसिकाइलाई सरल, सङ्गठित तथा व्यवस्थित बनाउन,

          

          	
            पाठ्यक्रमको उद्देश्य सहज रुपमा प्राप्ति गर्न।

          

        

      
      
        
          
        

        
          
          ६.३.६ समय तालिका/दैनिक कार्यतालिका (रूटिन)
        

        १. परिचय

        एक हप्ताभित्रमा शनिबारबाहेक प्रत्येक दिनको कुन समय, कुन घण्टीमा, कुन विषय, कुन शिक्षकले पढाउने हो र कुन कुन क्रियाकलापमा विद्यार्थीहरुलाई संलग्न गराउने भन्ने सम्बन्धमा तयार पारिएको तालिकालाई दैनिक कार्यतालिका भनिन्छ। एक हप्ताका लागि योजना बनाइएको हुनाले साप्ताहिक कार्यतालिका पनि भनिन्छ । यसमा कुन शिक्षकले हप्ताभरमा कति घण्टी, कुन- कुन विषय पढाउने, कुन विषयलाई कति पाठ्यभार दिने भनी उल्लेख गरिएको हुन्छ । शिक्षकको सहायताद्वारा प्र.अ. ले प्रत्येक विद्यालयमा यो तयार गरिन्छ ।

        दैनिक कार्य तालिका निर्माण गर्दा ध्यान दिनुपर्ने कुराहरू

        
          	
            विद्यालयमा प्रत्येक दिन कृति घन्टा अध्ययन अध्यापन गरिन्छ र हप्ताभरमा जम्मा कृति घन्टा अध्ययन अध्यापन हुन्छ भन्ने कुरा यकिन गर्नुपर्छ ।

          

          	
            विद्यालयमा पढाई हुने कक्षा र जम्मा सेक्सनहरू, हरेक कक्षामा रहेका विद्यार्थी र कार्यरत शिक्षक संख्या, तिनीहरूको विषयगत योग्यता, तालिम तथा अनुभवका साथै विषयगत दक्षता र शिक्षणमा अभिरुचिजस्ता कुरालाई ख्याल राखी सबै शिक्षकहरुलाई सकभर समान कार्यबोझ पर्ने गरी समय तालिका निर्माण गर्नुपर्छ ।

          

          	
            शिक्षकले विद्यालयको प्रशासन वा अन्य कार्यमा पुऱ्याउने सहयोग, विश्राम तथा अतिरिक्त क्रियाकलापमा हुने संलग्नतालाई ख्याल राखी रुटिन बनाउनुपर्छ ।

          

          	
            विद्यार्थीको उमेर, रुचि, योग्यता तथा आवश्यकतालाई पनि ख्याल गरी कार्यतालिका बनाउनुपर्छ।

          

          	
            विभिन्न कक्षामा पढाइ हुने विषयहरू, ती विषयहरूको अध्यापन वा पाठ्यक्रममा उल्लेख भएको पाठ्यभार वा समयभारलाई अनिवार्य रूपमा ख्याल गर्नुपर्छ ।

          

          	
            कक्षाको स्तर र विद्यार्थीको उमेरगत स्वभावअनुसार पढाई हुने प्रत्येक पिरियड कति मिनेटको हुने भन्ने कुरा ख्याल गर्नुपर्छ। सानो कक्षा भए कक्षाको समय थोरै हुनुपर्छ भने ठुलो कक्षाका लागि अलि लामो समय चाहिन्छ।

          

          	
            बालकहरूको मानसिक स्फूर्ति तथा सिक्ने तत्परता विद्यालय समयको सुरुमा हुने हुँदा कठिन विषयलाई सुरुमा र सरल विषयलाई पछाडि राख्नुपर्छ ।

          

          	
            कार्यतालिका तयार गर्दा साधन स्रोत र भौतिक सुविधालाई पनि ख्याल राख्नुपर्छ ।

          

          	
            कार्यतालिका प्रधानाध्यापकले निर्माण गरी प्रमाणित गर्नुपर्छ । साथै शिक्षक तथा विद्यार्थीको जानकारीका लागि सूचना पार्टीमा टाँस गरी सार्वजनिक गर्नुपर्दछ ।

          

        

        
          
            २. दैनिक कार्य तालिकाको प्रयोग
          
        

        
          	
            शिक्षण सिकाइलाई नियमित र व्यवस्थित गर्न,

          

        

        
          	
            शिक्षकको कार्यक्षमता र रुचिका आधारमा कार्यबोझ सुनिश्चित गर्न,

          

          	
            पाठ्यक्रम अनुसार निर्दिष्ट पाठ्यभार वा पाठ्य घन्टा प्रदान गर्न,हरेक दिन कुन विषय कसले कुन समयमा शिक्षण गर्ने भन्ने बारेमा स्पष्ट सूचना प्राप्त हुने,

          

          	
            शिक्षण कार्यलाई तोकिएका समयमा सम्पन्न गर्न,

          

          	
            शिक्षण पूर्व तयारी गर्न सहयोग पुग्ने,

          

          	
            शिक्षण सिकाइलाई क्रमबद्ध बनाउन,

          

          	
            पाठ्यक्रमको उद्देश्य सहज रुपमा प्राप्ति गर्न।

          

        

        
          नमुना प्रश्नोत्तर
        

        
          	
            नेपालको शिक्षा सम्बन्धी विभिन्न योजना तथा कार्यक्रम सञ्चालन गरिए पनि आजसम्म शिक्षा गुणस्तरीय नभएको भन्ने धेरै गुनासाहरू आइरहन्छन् । यस परिप्रेक्ष्यमा नेपालमा गुणस्तरीय शिक्षाका प्रमुख समस्याहरू के के हुन् ? ती समस्या समाधान गर्न के गर्नुपर्ला स्पष्ट पार्नुहोस्।

          

        

        उत्तर :नेपालमा २०१३ सालदेखि हालसम्म आइपुग्दा १५ वटा आवधिक योजना र अन्य एक दर्जनभन्दा बढी विभिन्न आयोजना वा कार्यक्रमहरू सञ्चालन भए पनि अपेक्षित रुपमा शिक्षाको गुणस्तर बढ्न सकेन । यसमा योजना निर्माण र कार्यान्वयनका सम्बन्धमा आफ्नै प्रकारका समस्या भए पनि गुणस्तरीय शिक्षाको समुचित रुपमा विकास नहुनुका पछाडि विविध खालका समस्याहरु रहेका छन्। प्रमुख समस्याहरुलाई निम्नानुसार वर्गीकृत गरी उल्लेख गर्न सकिन्छ :

        
          	
            शैक्षिक योजना निर्माण, कार्यान्वयन, अनुगमनको समावेशी र स्थानीय समुदाय केन्द्रित बनाउन नसकिनु : शैक्षिक योजना केन्द्रिकृत हुनुका साथ समावेशी नभएकाले योजना निर्माण, कार्यान्वयन, अनुगमन कार्य प्रभावकारी भएनन्, फलस्वरुप नतिजा प्रभावकारी हुन सकेन ।

          

          	
            
              
                
                  
                
               नीति तथा कार्यक्रमगत समस्या : केन्द्रीय तहबाट संविधान, आवधिक योजना, ऐन, नियममार्फत शैक्षिक नीति तर्जुमा हुने गरेकाले वास्तविकतामा आधारित नभएको र नीति र कार्यक्रमबीच तालमेलको अभाव रहने गरेको छ।

          

          	
            साधन, स्रोतगत आर्थिक समस्या : खर्चिलो सार्वजनिक शिक्षाका लागि पर्याप्त बजेट अभाव हुनु, शैक्षिक गुणस्तर केन्द्रित शीर्षकमा बजेट ज्यादै कम हुनुले पनि गुणस्तर सुधार हुन सकेको छैन।

          

          	
            शैक्षिक/प्राज्ञिक समस्या : पाठ्यक्रम, पाठ्यपुस्तक तथा शैक्षणिक सामग्री गुणस्तरीय बन्न नसकेको, जीवनोपयोगी र व्यावहारिक शिक्षाको व्यवस्था गर्न नसकिएको र प्रभावकारी शिक्षण सिकाइ क्रियाकलाप नभएको।

          

          	
            व्यवस्थापकीय समस्या : पर्याप्त भौतिक पूर्वाधारको कमी, असल तथा सक्षम शैक्षिक तथा प्रशासनिक नेतृत्वको कमी, विद्यालय व्यवस्थापन समितिको भूमिका कमजोर रहनुका साथै सुशासन, जवाफदेहिता र जिम्मेवारीबोधको अभाव रहनु पनि समस्या हो।

          

          	
            राजनीतिक वा पर्यावरणीय समस्या : विद्यालय तथा शैक्षिक संस्थामा अत्यधिक राजनीतिकरण हुनु, बालमैत्री विद्यालय वातावरणको अभाव पनि समस्या हो।

          

          	
            संरचनागत समस्या : अत्यधिक केन्द्रीकृत शैक्षिक व्यवस्थापन हुनुका साथै नाम मात्रमा विकेन्द्रिकृत भए पनि अधिकार र साधन स्रोत नदिइएको, शैक्षिक व्यवस्थापन र विद्यालय निरीक्षण प्रणाली संरचना भन्दा बाहिर रहेको प्रतीत हुने गरेको छ।

          

          	
            परीक्षा तथा मूल्याङ्कन सम्बन्धी समस्या : परीक्षामा मात्र निर्भर रहने मूल्याङ्कन प्रणाली निर्माणात्मक र निरन्तर विद्यार्थी मूल्याङ्कनको सही कार्यान्वयन नहुनु पनि समस्या हो।

          

          	
            अनुगमन तथा गुणस्तर नियन्त्रणसम्बन्धी समस्या : विद्यालय अनुगमन र सुपरिवेक्षण हात्तीको देखाउने दाँत हुनु, गुणस्तर नियन्त्रण सम्बन्धी संरचनागत व्यवस्था नहुनु, समग्र अनुगमन सुपरिवेक्षण व्यवस्था कमजोर हुनु।

          

        

        गुणस्तरीय शिक्षाका समस्या समाधान गर्ने उपायहरू

        मूलतः शिक्षाको गुणस्तर सुधार, सक्षमता अभिवृद्धि र सेवा प्रवाहमा प्रभावकारिता ल्याउन विभिन्न प्रयास भएका छन् शैक्षिक गुणस्तर अभिवृद्धि र यससँग सम्बद्ध विभिन्न पक्षहरूको प्रभावकारी कार्यान्वयनका लागि हाम्रा आवधिक तथा वार्षिक कार्यक्रमहरू स्पष्ट मार्ग चित्रका साथ अगाडि बढ्न जरुरी छ। समग्रमा गुणस्तरीय शिक्षा लागि निम्नानुसारका कार्य यथाशीघ्र गरिनु गुणस्तरीय शिक्षाका समस्या समाधानको उपाय हो भन्न सकिन्छ :

        
          	
            शैक्षिक योजना निर्माण, कार्यान्वयनमा down top apprach लागु गर्ने, शिक्षा योजना निर्माण, कार्यान्वयन, अनुगमनकार्यमा समावेशितालाई कार्य व्यवहारमै लागु गर्ने,

          

          	
            पर्याप्त भौतिक व्यवस्था, शैक्षिक गुणस्तर केन्द्रित शीर्षकमा पर्याप्त साधन स्रोतको व्यवस्थापन र सदुपयोग गर्ने, सोको कार्यान्वयनका लागि स्थानीय तहको क्षमता विकास गर्ने

          

          	
            विद्यालय देखि संघ र प्रदेशका शिक्षा मन्त्रालय र अन्तर्गतका सबै शैक्षिक निकायले शैक्षिक गुणस्तर र विकासका लागि स्पष्ट, पारदर्शी र मापनयोग्य सूचक र मापदण्डमा आधारित कार्यक्रम विकास, कार्यान्वयन र अनुगमन मूल्याङ्कन गर्ने कार्यक्रमगत संरचनाको व्यवस्था गर्ने।

          

          	
            शैक्षिक प्राज्ञिक समस्या समाधान गर्न व्यावहारिक उद्देश्य, सक्षमतामा आधारित पाठ्यक्रम, प्रभावकारी शिक्षण सिकाइ र मूल्याङ्कन व्यवस्था गर्ने, पर्याप्त शैक्षणिक सामग्रीको व्यवस्था र प्रभावकारी प्रयोगमा जोड दिने।

          

          	
            आन्तरिक गुणस्तर परीक्षण गरी सबै विद्यालयको विद्यालय सुधार योजना बनाई कार्यान्वयनका लागि आन्तरिक अनुगमन तथा सुपरीवेक्षण र समूह सुपरीवेक्षण लगायतका कार्यका माध्यमले सुदृढ़ बनाउँदे नतिजामूलक अनुगमन मूल्याङ्कन प्रणालीमा जोड दिने।

          

          	
            विद्यालय देखि केन्द्रसम्मको शैक्षिक प्रशासन, व्यवस्थापन चुस्त, दुरुस्त, पारदर्शी, जवाफदेही र प्रभावकारी बनाउने,

          

          	
            शैक्षिक वातावरण बालमैत्री बनाउन आवश्यक बालमैत्री पूर्वाधारहरूको व्यवस्थापन गर्ने,

          

          	
            शिक्षामा भइरेहेको गैरजिम्मेवापूर्ण राजनीतिकरणलाई निषेध गर्ने, हाम्रा भन्दा राम्रालाई शैक्षिक नेतृत दिई विद्यालयमा गैरराजनीतिक वातावरण पूर्ण रुपमा सिर्जना गर्ने

          

          	
            स्थानीय तहका शैक्षिक संस्था र पदाधिकारीका कार्यलाई विशेष जिम्मेवार र जवाफदेही तुल्याउन साधन स्रोत र अनुगमन सुपरिवेक्षण सुदृढ़ गर्ने,

          

          	
            नीति र कार्यक्रमबीच तालमेल मिलाउने। नीतिको मर्म र भावनाअनुसार कार्यक्रम विकास र कार्यान्वयन गर्ने र नीति निर्माण गर्दा तलदेखि माथितर्फ आउने संयन्त्र तयार गर्ने,

          

          	
            पाठ्यक्रममा आधारित, आधुनिक र वैज्ञानिक मूल्याङ्कन प्रणाली कार्यान्वयन गर्न आवश्यक सबै पक्षको व्यवस्था गर्ने,

          

          	
            अनुगमन र सुपरिवेक्षण प्रणालीलाई कार्यक्षेत्रमा आधारित (Field based) रूपमा बनाउँदै प्रभावकारी, जवाफदेही र जिम्मेवार बनाउने।

          

          	
            प्रत्येक तहमा उत्तरदायित्व र जावफदेहिताको स्थापना गरी दण्ड र सजायको मापदण्ड कायम गरी शैक्षिक सुशासनको वातावरण सिर्जना गर्नुपर्ने।

          

        

        यसरी समग्रमा शैक्षिक गुणस्तर विकास सम्बन्धी समस्या समाधान गर्न शैक्षिक गुणस्तर परीक्षण कार्यलाई वैज्ञानिक, व्यवस्थित बनारउदे संस्थागत गर्नु आजको प्राथमिक आवश्यकता हो।

        
          	
            
              
                
                  
                
              शैक्षणिक योजना के हो ? शैक्षणिक योजना किन बनाउनुपर्छ ?

          

        

        
          	
            उत्तर : कुनै पनि विषयको पाठ्यक्रमले निर्दिष्ट गरेका उद्देश्य प्राप्तिका लागि कक्षाकोठाकों वातावरणमा कुन रुपमा कार्यान्वयन उपयोगी हुन्छ भन्ने कुराको पूर्वअभ्यास नै शैक्षणिक योजना हो।

          

          	
            पाठ्यक्रमको उद्देश्य प्राप्तिका लागि के, किन, कहिले र कसरी पढाउने र पढाएका कुरा विद्यार्थीले बुझे बुझेनन् भन्ने कसरी पत्ता लगाउने भन्ने सम्पूर्ण पक्षको खाका शैक्षणिक योजना हो।

          

        

        शैक्षणिक योजनाको आवश्यकता

        
          	
            शैक्षिक कार्यक्रमलाई उद्देश्यमूलक, सफल, फलदायी योजनाबद्ध र व्यवस्थित बनाउन,

          

          	
            समय, स्रोत र साधनको समुचित उपयोग र परिपालन गर्न,

          

          	
            उपलब्ध, समय र पाठ्यक्रमले निर्देश गरेका विषयवस्तुहरूबीच नियन्त्रण, सन्तुलन तालमेल मिलाई सफल शिक्षण गर्न,

          

          	
            शिक्षकलाई के, किन, कसरी शिक्षण गर्ने भन्ने सम्बन्धमा स्पष्ट बाटो देखाउन

          

          	
            शिक्षकलाई पूर्व तयारी गर्न पूर्ण रूपमा सघाउन,

          

          	
            उपयुक्त शैक्षिक सामग्री र शिक्षण विधिको छनोट र प्रयोग गर्न सहयोग पुऱ्याउन,

          

          	
            शिक्षण सिकाइ प्रक्रियामा नियमितता र स्थायित्व प्रदान गर्न,

          

          	
            शिक्षकमा आत्मविश्वास बढाउन, तोकिएको समयमा शिक्षण प्रक्रिया सम्पन्न गर्न,

          

        

        
          	
            वार्षिक कार्यतालिका (Operation Calendar) भनेको के हो ? यसलाई विद्यालयको ऐना भनेर किन भनिएको हो ? कारणसहित प्रस्ट्याउनुहोस् ।

          

        

        उत्तर : वार्षिक कार्यतालिका

        
          	
            वार्षिक कार्यपात्रो वा वार्षिक कार्य तालिका उस्तै रूपमा प्रयोग हुने शब्दावली हुन् । एक शैक्षिक सत्र वा एक वर्षमा विद्यालयमा सञ्चालन गरिने सम्पूर्ण गतिविधि उल्लेख गरिएको पूर्व योजनालाई वार्षिक कार्यपात्रो वा वार्षिक कार्यतालिका भनिन्छ ।

          

          	
            वास्तवमा वार्षिक कार्यपात्रोले विद्यालयको वार्षिक गतिविधिलाई प्रतिनिधित्व गर्दछ। विद्यार्थी, शिक्षक एवं अभिभावकसमक्ष पुऱ्याई सम्बन्धित सबै पक्षलाई जिम्मेवारीपूर्ण ढंगबाट शैक्षिक कार्यक्रममा संलग्न गराउने माध्यम वार्षिक कार्यपात्रों हो ।

          

        

        विद्यालयको ऐना किन भनिएको ?

        
          	
            यस योजनामा विद्यालयमा वर्षभरिमा गरिने कार्यक्रम, योजना, गतिविधि आदिजस्ता विद्यालयको सम्पूर्ण अवस्था दर्साउने कुराहरू समावेश गरिने भएकोले यसलाई विद्यालयको ऐना पनि भनिन्छ। जसरी मानिसको अनुहार ऐनाले छर्लङ्ग देखाउँछ त्यसरी विद्यालयका सम्पूर्ण गतिविधि यसले छर्लङ्ग देखाउने भएकाले विद्यालयको ऐना भनिएको हो। वार्षिक कार्यपात्रमा वर्षभरिका चाडपर्व, बिदा छुट्याई बाँकी दिनहरूमा कुन कुन दिन के के काम गर्ने हो भन्ने कुरा स्पष्ट उल्लेख गरिएको हुन्छ।

          

          	
            यस कार्यपात्रोमा प्रत्येक महिनाको हरेक दिन के-के कार्यक्रम हुन्छन्, छोटकरीमा लेखिएको हुन्छ । त्यसैले यसले विद्यालयका सबै योजना र क्रियाकलापलाई डोऱ्याउने काम गर्दछ । यसकै आधारमा अन्य वार्षिक कार्ययोजना, एकाइ योजना, पाठयोजना, अतिरिक्त क्रियाकलाप योजना निर्माण गरिन्छन् । त्यसैले विद्यालयलाई सुव्यवस्थित रूपमा सञ्चालन गर्न यसको महत्वपूर्ण भूमिका हुन्छ ।

          

          	
            यसरी वार्षिक कार्यपात्रो वा कार्यतालिकाले विद्यालयको सम्पूर्ण शैक्षिक कार्यकलापलाई प्रतिविम्बित गर्ने हुनाले यसलाई विद्यालयको ऐना पनि भनिन्छ । यसबाट विद्यालयको वर्षभरिको कार्यक्रम र गतिविधि थाहा पाउन सकिन्छ । यसद्वारा विद्यालय सुव्यवस्थित, क्रमबद्ध र सुचारु रूपले सञ्चालन गर्न सहयोग पुग्दछ । यो योजनाले विद्यालयका हरेक कार्यक्रमहरु तोकिएकै समयमा सम्पन्न गर्न सहयोग पुऱ्याउँछ । यसले शिक्षक, विद्यार्थी, प्र.अ., अभिभावक र समुदायलाई सम्पूर्ण कुराको जानकारी दिने हुनाले विद्यालयको ऐना भन्न सकिन्छ ।

          

        

        
          	
            विद्यालयमा तयार गरिने वार्षिक कार्य तालिका र वार्षिक कार्ययोजनाबीच के भिन्नता छ ?

          

        

        उत्तर :

        विद्यालयको शैक्षणिक लगायत समग्र व्यवस्थापीय पक्षलाई योजनवद्ध, उद्देश्यपूर्ण र नतिजा उन्मुख बनाउन हरेक प्रकारका योजना तयार गरी कार्यान्वयन गरिन्छ। विद्यालयको वार्षिक कार्यपात्रो Overall planning हो भने विषयगत रूपमा शिक्षकले आफ्नो विषय शिक्षण गर्न वर्षभरिका लागि तयार पारेको शैक्षणिक योजना वार्षिक कार्य योजना हो। यी दई योजनाबीच पाइने भिन्नतालाई निम्नानुसार उल्लेख गर्न सकिन्छ :

        
          
            
            
          
          
            
              	वार्षिक कार्यतालिका
              	कार्ययोजना
            

          
          
            
              	१. यो प्र. अ. ले तयार गर्दछ ।
              	१. यो विषय शिक्षकले बनाउँछ
            

            
              	२. एक शैक्षिक सत्रभरिका लागि विद्यालयको सम्पूर्ण गतिविधि समावेश गरेर तयार गरिन्छ
              	२. वार्षिक पाठयोजनाको आधार लिएर विषय शिक्षकले आफ्नो विषयलाई वर्षभरिमा के कसरी पढ़ाउने भनेर गरिन्छ योजना वार्षिक पाठयोजना हो
            

            
              	
                
                  
                ३. वार्षिक कार्यतालिका विद्यालयमा गरिने अन्य क्रियाकलापसमेतको मूल आधार हो ।
              	३.यो वार्षिक कार्यतालिकाका आधारमा तयार गरिन्छ
            

            
              	४. यसमा एक वर्षमा गरिने सम्पूर्ण कार्य जस्तै वार्षिक शैक्षिक कार्यक्रम, अतिरिक्त क्रियाकलाप, भौतिक व्यवस्था र विविध कार्यक्रम समावेश हुन्छन्।
              	४.यसमा कुनै एक विषयका एकाइहरू कुन महिना, सप्ताह वा दिनमा के कति पिरियडका दरले पढाउने, कुन कुन शैक्षिक सामग्री र विधि प्रयोग गर्ने भन्ने कुरा समावेश हुन्छ
            

            
              	५. यसले विद्यालयलाई वर्षभरिमा सुचारु रूपले सञ्चालन गर्न सघाउँछ ।
              	५.यसले शिक्षकलाई निश्चित समय अवधिमा पाठ्यांशलाई शिक्षण गर्न सघाउँछ
            

            
              	६.यसले विद्यालयलाई एउटा निश्चित बाटोमा डोऱ्याउँछ ।
              	६. यसले शिक्षण कार्यलाई सरल र क्रमबद्ध तथा उद्देश्यमूलक बनाउँछ ।
            

          
        

        
          	
            दैनिक पाठयोजनाको परिचय दिई यसको महत्त्व लेख्नुहोस्।

          

        

        उत्तर

        शिक्षकले कुनै विषयको कुनै पाठ पढाउन कक्षा कोठामा प्रवेश गर्नु अगाडि के पढाउने, कसरी पढाउने, कसलाई पढाउने, किन पढाउने, कृतिसमयभित्र कति पढाउने भन्ने विषयमा राम्ररी विचार गरेर तयार पारिएको दैनिक योजनालाई दैनिक पाठयोजना भनिन्छ । शिक्षणलाई उद्देश्यमूलक र प्रभावकारी बनाउन शिक्षकद्वारा प्रत्येक पाठको अध्यापनको पूर्व तयारीको लिखित रूप नै पाठयोजना हो । संक्षिप्तमा भन्नुपर्दा शिक्षकले प्रत्येक पाठको शिक्षणका लागि योजनाबद्ध किसिमले तयार पारेको पूर्व योजनालाई पाठयोजना भनिन्छ । पाठयोजनामा निर्धारित समयभित्र विषयवस्तुको प्रकृति वा स्वरूप हेरी उक्त पाठ शिक्षण गरिसकेपछि के कस्ता ज्ञान, सीप र धारणा प्राप्त गर्नुपर्ने हो, ती ज्ञान, सीप र धारणा विद्यार्थीलाई हासिल गराउन व्यावहारिक उद्देश्यको चयन, उद्देश्यलाई शिक्षण क्रियाकलापमा सघाउने शैक्षिक सामग्रीको छनोट, शिक्षण क्रियाकलाप र मूल्यांकन र गृहकार्य समेत उल्लेख गरिएको हुन्छ । त्यसैले सफल शिक्षणका लागि पाठयोजना एउटा अभिन्न अङ्ग हो । दैनिक पाठयोजनाले शिक्षणलाई उद्देश्यमूलक र प्रभावकारी बनाउन सघाउँछ । पाठयोजनाको महत्त्वलाई निम्नानुसार उल्लेख गर्न सकिन्छः

        
          	
            पाठ योजनाले विद्यार्थीलाई के, कसरी, किन, कति पढाउने भन्ने बारेमा स्पष्ट मार्ग निर्देश गर्दछ ।

          

          	
            शिक्षणलाई उद्देश्यमूलक र प्रभावकारी बनाउन सघाउँछ ।

          

          	
            पाठ योजनाले शिक्षकमा आत्मविश्वास जगाउँछ ।

          

          	
            शिक्षण बढी व्यावहारिक बनाउन र पूर्व पाठसँग सम्बन्धित अनुभवको ऋमिकतालाई कायम राख्दछ ।

          

          	
            पाठ योजनाले शिक्षकको काम सङ्गठित तथा नियमित बनाउँछ ।

          

          	
            यसबाट शिक्षक तथा विद्यार्थीलाई समयभित्र गर्ने क्रियाकलापका लागि निश्चित दिशा र मार्ग निर्देशन हुन्छ ।

          

          	
            विषयवस्तुको संगठन गर्न सघाउ पुग्छ ।

          

          	
            शिक्षणमा उद्देश्यको किटान, शैक्षिक सामग्रीको छनोट, शिक्षण विधि चयन र मूल्यांकनको साधन छनोट गर्न सहयोग पुग्छ ।

          

          	
            विद्यार्थीमा विश्वास र अनुशासनको भावना पैदा हुन्छ ।

          

        

        
          	
            पाठयोजना बनाउन निश्चित ज्ञान, सीपको आवश्यकता पर्छ। पाठ योजना निर्माण पूर्व शिक्षकमा हुनुपर्ने ज्ञान, सीप के-के हुन् ? लेख्नुहोस्।

          

        

        उत्तर:

        पाठयोजना निर्माण कार्य त्यति सरल छैन। यसको निर्माण गर्न निश्चित क्षमता आवश्यक पर्दछ। विद्यार्थीमा अपेक्षित सिकाइ उपलब्धि हासिल गर्न र पाठअनुसार राम्रो पाठयोजना निर्माण गर्नका लागि शिक्षकमा विभिन्न प्रकारको ज्ञान, सीप हुनुपर्दछ । पाठयोजना प्रभावकारी रूपमा कार्यान्वयन गर्न पनि शिक्षकमा विभिन्न कुराहरूको ज्ञान हुनुपर्दछ । तसर्थ पाठयोजना निर्माण गर्नुअघि शिक्षकमा निम्नलिखित कुराहरूको ज्ञान, सीप हुनुपर्दछ :-

        
          (क) पाठ्यवस्तुको विस्तृत एवं स्पष्ट ज्ञान

        
          (ख) बालकका अभिरुचि क्षमता र प्रवृत्तिको ज्ञान

        
          (ग) व्यावहारिक उद्देश्य निर्माण गर्न सक्ने सीप

        
          (घ) बालबालिकाहरूको पूर्वज्ञान वा पृष्ठभूमिको ज्ञान

        
          (ङ) शिक्षण विधिको पर्याप्त ज्ञान एवं आवश्यकतानुसार प्रयोग गर्न सक्ने सीप

        
          (च) मूल्यांकन विधि एवं प्रश्न सोध्ने प्रविधिको ज्ञान

        
          (छ) सर्वसुलभ शैक्षिक सामग्री निर्माण एवं संकलन गर्ने सीप

        
          (ज) विभिन्न क्रियाकलापमा लाग्ने समय निर्धारण गर्न सक्ने क्षमता

        
          (क) सम्बन्धित विषयको तहगत कक्षागत एवं विषयगत उद्देश्यको ज्ञान

        
          (ञ) पाठ्यक्रम, पाठ्यपुस्तक र शिक्षक निर्देशिकाबीचको अन्तरसम्बन्ध

        
          (ट) पाठ्यक्रमको वास्तविक मर्म र भावना

        
          	
            
              
                
                  
                
              विद्यालयले बार्षिक कार्यतालिका किन निर्माण गर्नुपर्छ ? यसले समेट्ने क्षेत्रहरू उल्लेख गर्नुहोस्।

          

        

        उत्तर:

        एक शैक्षिक सत्र वा एक वर्षमा विद्यालयमा सञ्चालन गरिने सम्पूर्ण गतिविधि उल्लेख गरिएको पूर्व योजनालाई वार्षिक कार्यपात्रो वा वार्षिक कार्यतालिका भनिन्छ ।

        वार्षिक कार्यपात्रोंको आवश्यकता

        
          	
            शिक्षणलाई व्यवस्थित र योजनाबद्ध बनाउन

          

          	
            समयको सदुपयोग र व्यवस्थापन गर्न

          

          	
            वार्षिक कार्ययोजना बनाउन शिक्षकलाई सहयोग पुऱ्याउन

          

          	
            अभिभावक, विद्यार्थी र अन्यलाई विद्यालयका कार्यबारे जानकारी दिन

          

          	
            योजनावद्ध कार्य अभ्यासमा कार्य गर्न

          

          	
            विद्यालयमा उपलब्ध श्रोत र साधनलाई समुचित प्रयोगमा सघाउन

          

          	
            विद्यालयका गतिविधिलाई मार्गनिर्देशन र नियन्त्रण गर्न

          

          	
            योजना अनुसार काम गर्दा/लक्ष्यमा पुग्न र अन्योल हटाउन

          

          	
            उपलब्ध समय, स्रोत र साधनको समुचित उपयोग र परिपालन गर्न,

          

        

        वार्षिक कार्यपात्रोमा समावेश गरिने मुख्य कुराहरू

        १. शैक्षिक शत्रको सुरु र अन्त्य

        २. भर्ना अवधि

        ३. कक्षाको प्रारम्भ

        ४. शिक्षण गरिने दिनहरू

        ५. सब प्रकारका परिक्षाहरू

        ६. अतिरिक्त क्रियाकलाप

        ७. विद्यालयको वार्षिक दिवस

        ८. राष्ट्रिय तथा स्थानीय विदा

        ९. वार्षिक नतिजा प्रकाशन

        १०. विद्यालय व्यवस्थापन समितिको वैठक र अन्य

        कार्यपात्रोमा समावेश गर्नुपर्ने मुख्य पक्षहरूको सूची निम्नानुसार छः-

        १. वार्षिक शैक्षिक कार्यक्रमः भर्ना फाराम तथा परिचय पुस्तिका वितरण गर्ने दिनहरू, प्रवेश परीक्षा हुने दिन, भर्ना अवधि, कक्षा सञ्चालन हुने दिन, परीक्षा सञ्चालन हुने दिनहरू, शिक्षण प्रशिक्षण कार्यक्रम, शैक्षिक भ्रमण

        २. अतिरिक्त क्रियाकलापः खेलकूद, पी. टी. तयारी एवं प्रदर्शन, हाजिरी जवाफ, हिज्जे, बादविवाद, सांस्कृतिक कार्यक्रम, हस्तकला चित्रकला

        ३. भौतिक व्यवस्था: निर्माण तथा मरमत कार्यक्रम, शैक्षिक उपकरण निर्माण, आर्थिक स्रोत संकलन आदि

        ४. विविध कार्यक्रम: शिक्षक बैठक, व्यवस्थापन समितिको बैठक, अभिभावक भेटघाट कार्यक्रम, अभिभावक दिवस वा विद्यालय दिवस, सामाजिक सेवा स्वास्थ्य तथा सरसफाइ सेवा कार्यक्रम

        
          	
            योजनावद्ध शिक्षणको महत्त्व प्रस्तुत गर्दै वार्षिक पाठयोजना निर्माण गर्दा ध्यान दिनुपर्ने पक्षहरू उल्लेख गर्नुहोस्।

          

        

        उत्तरः योजनावद्ध शिक्षणको महत्त्व

        
          	
            शिक्षण कार्यलाई व्यवस्थित, उद्देश्यमूलक र प्रभावकारी बनाउन

          

          	
            पाठ्यक्रमद्वारा निर्धारित उद्देश्य परिपूर्तिमा निश्चित मार्गनिर्देश गर्न,

          

          	
            शैक्षिक कार्यक्रमलाई उद्देश्यमूलक, सफल, फलदायी योजनाबद्ध र व्यवस्थित बनाउन,

          

          	
            पाठ्यक्रमले अपेक्षा गरेको ज्ञान, सीप र सुझ आदिको प्राप्ति सहज बनाउन,

          

          	
            वस्तुगत, व्यवस्थित र सुनिश्चित शिक्षण गर्न,

          

          	
            के, किन, कसरी शिक्षण गर्ने भन्ने सम्बन्धमा स्पष्ट बाटो देखाउन,

          

          	
            पूर्व तयारी गर्न पूर्ण रूपमा सघाउन,

          

          	
            कक्षाकोठामा उपयुक्त शिक्षण सिकाइ वातावरणको सिर्जना गर्न,

          

          	
            उपयुक्त शैक्षिक सामग्री र शिक्षण विधिको छनोट र प्रयोगमा सहयोग पुऱ्याउन,

          

          	
            शिक्षण सिकाइ प्रक्रियामा नियमितता र स्थायित्व प्रदान गर्न,

          

          	
            शिक्षकमा आत्मविश्वास बढाउन,

          

          	
            तोकिएको समयमा शिक्षण प्रक्रिया सम्पन्न गर्न,

          

        

        वार्षिक पाठयोजना निर्माण गर्दा ध्यान दिनुपर्ने पक्षहरू

        
          	
            योजना निर्माणमा शैक्षिक पात्रो (शैक्षिक क्यालेन्डर) को अनुसरण गर्नुपर्ने।

          

          	
            योजना निर्माण गर्दा पाठ्यवस्तुलाई कति समय दिने हो। सो निर्धारण गरी तोकिएको समयभित्र पूरा गर्ने गरी क्रियाकलापको समायोजन गर्ने कुरामा होसियार हुनुपर्ने।

          

          	
            योजनामा पाठ्यक्रमले निर्धारण गरेका उद्देश्य, पाठ्यपुस्तक, शिक्षण, सामग्रीको उपलब्धता, विद्यालयको शैक्षिक वातावरण आदि कुराहरू प्रतिविम्वित हुनुपर्ने।

          

          	
            
              
                
              सकेसम्म शिक्षण सामग्री र शिक्षण विधिहरूको उल्लेख गर्नु राम्रो हुने।

          

          	
            पाठ्यक्रमको उद्देश्य तथा सिकाइ उपलब्धि,

          

          	
            विद्यालय सञ्चालन हुने दिन,

          

          	
            पाठ्यभार तथा पढ़ाउने विषयको अनुमानित समय आवश्यक पर्ने सामग्री,

          

          	
            विद्यार्थीको स्तर र कक्षा सङ्गठन,

          

          	
            कक्षाकोठाको व्यवस्थापन,

          

          	
            अतिरिक्त क्रियाकलाप र सहक्रियाकलाप,

          

          	
            भौतिक एवम् शैक्षिक सामग्री।

          

        

        
          	
            विद्यालय सुधार योजनाको महत्त्व स्पष्ट पार्दै यसको एउटा ढाँचा समेत बनाउनुहोस्।

          

        

        
          Better School, Better Teaching & Better Learning केन्द्रित विकेन्द्रीकृत तथा सूक्ष्म आवधिक योजना विद्यालय सुधार योजना हो। प्रश्न अनुसार विद्यालय सुधार योजनाको महत्त्व यस प्रकार छ :

        
          	
            विकेन्द्रीकरणको मर्म र भावना अनुसार विद्यालयको समग्र सुधार गर्नका लागि योजनाबद्ध विकास गर्न,

          

          	
            स्थानीय सरोकारवालाहरुलाई विद्यालयको विकासमा सक्रिय जनसहभागिता गराई अपनत्व (स्वामित्व) भावना जगाउन

          

          	
            स्थानीय तहमा योजना निर्माण, परिमार्जन, कार्यान्वयन र अनुगमन गर्ने सीप तथा क्षमताको विकास गर्न

          

          	
            स्थानीय तहमा स्रोतको पहिचान तथा परिचालन गरी सीमित स्रोतबाट अधिकतम उपलब्धि हासिल गर्न

          

          	
            विद्यालयका कार्यक्रमहरू योजनाबद्ध र व्यवस्थित तरिकाले प्राथमिकता निर्धारण गरी कार्यान्वयन गर्ने वानीको विकास गर्न

          

          	
            विद्यालयको शैक्षिक, भौतिक, मानवीय आदि सबै पक्षको आँकलन गरी समग्र सुधारको योजना निर्माण गर्न,

          

          	
            विद्यालयको वास्तविक आवश्यकता केन्द्रित गरी योजना निर्माण गर्न,

          

          	
            स्थानीय तहका समस्या स्थानीय तहबाट समाधानका प्रयास गर्न,

          

          	
            अभिभावक, शिक्षक, वि.व्य.स., अभिभावक संघ आदिबीच पारस्परिक सम्बन्ध र सहकार्य गर्न,

          

          	
            स्थानीय तहमै योजना निर्माण, कार्यान्वयन, अनुगमन र मूल्याङ्कन गर्ने सीप तथा क्षमताको विकास गर्न,

          

          	
            विद्यालयका समस्याहरु प्राथमिकीकरण गरी योजनाबद्ध ढङ्गले कार्यान्वयन गर्न,

          

        

        विद्यालय सुधार योजनाको नमुना ढाँचा/खाका

         (५ वर्षे योजना अवधि ........ देखि ........ सम्म)

        १. विद्यालयको परिचय

        
          (क) ऐतिहासिक पृष्ठभूमि

        (ख) भौगोलिक अवस्था

        
          (ग) विद्यालय समुदायको पृष्ठभूमि

        (घ) सेवाक्षेत्रको परिभाषा

        
          (ङ) कार्यक्रम विवरण

        २. योजनाको आवश्यकता पहिचान

        
          (क) वर्तमान अवस्थाको विश्लेषण

        (ख) मुख्य समस्या पहिचान

        
          (ग) आवश्यकताको आँकलन

        ३. योजना निर्माण

        
          (क) दूरदृष्टि निर्धारण

        ख) लक्ष्य निर्धारण

        
          (ग) कार्यकलाप पहिचान

        (घ) स्रोत व्यवस्थापन

        
          (ङ) वार्षिक कार्यान्वयन योजना

        
          
            · 
          प्रथम वर्ष : विस्तृत कार्यान्वयन योजना

        
          · दोस्रो वर्ष : विस्तृत कार्यान्वयन योजना

        तेस्रो वर्ष : विस्तृत कार्यान्वयन योजना

        
          · चौथो वर्ष : विस्तृत कार्यान्वयन योजना

        पाँचौं वर्ष : विस्तृत कार्यान्वयन योजना

        
          	
            विद्यालय सुधार योजना कार्यान्वयनमा आएपछि विद्यार्थीहरूको शैक्षिक उपलब्धिमा कस्तो प्रभाव परेको पाउनुभएको छ ? छोटो समालोचनात्मक टिप्पणी गर्नुहोस् । विद्यार्थीहरूको शैक्षिक उपलब्धिमा अभझ सुधार ल्याउन उक्त कार्ययोजनालाई कसरी सञ्चालनमा ल्याउनुपर्ला ?

          

        

        उत्तर: स्थानीय तहमा उपलब्ध श्रम, स्रोत र साधनको अधिकतम प्रयोग एवम् प्रभावकारी व्यवस्थापनद्वारा विद्यार्थीहरूको सिकाइउपलब्धिमा गुणात्मक सुधार ल्याउनु र विद्यालयलाई सामुदायिक विकास केन्द्र बनाउनु विद्यालय सुधार योजनाको प्रमुख उद्देश्य हो । यस उद्देश्य परिपूर्तिका लागि नेपालमा विद्यालय सुधार योजना (SIP) निर्माण तथा कार्यान्वयन हुँदै आएको छ । विद्यालय सुधार योजनाको कार्यान्वयनपछि विद्यार्थीहरूको शैक्षिक सिकाइउपलब्धिमा पारेको प्रभाव यसप्रकार उल्लेख गर्न सकिन्छ :

        
          	
            
              
                
              विद्यालय सुधार योजना निर्माणमा शिक्षकको पनि सहभागिता भएकाले योजनामा अपनत्व विकास भई योजनामा लक्षित गरिएका विद्यार्थीको शैक्षिक उपलब्धि वृद्धिमा शिक्षक संवेदनशील भएको।

          

          	
            विद्यालय सुधार योजनामा उल्लिखित प्रावधान अनुसार शिक्षकहरूको क्षमता वृद्धिका कार्यक्रम सञ्चालन भई शिक्षकहरुको पठन पाठनमा सुधार भएको।

          

          	
            विद्यार्थीको नियमिततामा वृद्धि भई कक्षामा उपस्थिति दर बढेको।

          

          	
            विद्यार्थीको कक्षा छाड्ने दरमा न्यूनता आई विद्यार्थीको निरन्तरता दर बढेको।

          

          	
            विद्यार्थीको उपस्थिति दर र निरन्तरता दर बढेका कारण कक्षा क्रियाकलापमा विद्यार्थीको सहभागिता बढेको।

          

          	
            योजना अनुरूप शिक्षकले तोकिएको कक्षागत र विषयगत सिकाइ उपलब्धि हासिल गर्न प्रयत्नशील रहेका।

          

          	
            शिक्षण सुधार योजना निर्माण गरी कार्यान्वयन गरिएको, विद्यार्थीका बीच विद्यमान विविधतालाई सम्मान र उचित महत्त्व दिने गरिएको

          

          	
            विद्यालय व्यवस्थापन समिति, प्रधानाध्यापक आदिबाट सिकाइ सुधारका लागि सुपरिवेक्षण गरिएको।

          

          	
            शिक्षक अभिभावक सङ्घ, अभिभावक र शिक्षकहरूबिच अन्तरक्रियात्मक वातावरण निर्माण भई विद्यार्थीको सिकाइ वातावरण निर्माण भएको।

          

          	
            सिकाइ सुधारका लागि सूचना प्रविधि, अङ्ग्रेजी माध्यम आदिको कार्य थालनी भएको।

          

          	
            विद्यार्थीको सिकाइ उपलब्धिमा क्रमशः सुधार भएको विद्यार्थी उपलब्धि परीक्षण लगायत कक्षागत सिकाइ उपलब्धिले देखाएको।

          

          	
            भौतिक व्यवस्थापनमा सुधार भई सिकाइ वातावरण निर्माण भएको।

          

          	
            योजना निर्माण र कार्यान्वयनमा स्थानीय तहको क्षमता बढ्दै गएको।

          

        

        तर यस्ता कार्य केही सीमित विद्यालयहरूमा मात्र भएको र अधिकांश विद्यालयमा SIP देखाउने दाँत मात्र भएका छन्।

        विद्यार्थीको शैक्षिक उपलब्धिमा अभझ सुधार ल्याउन आवश्यक सुझाव

        
          	
            योजना निर्माणमा शिक्षकको अभी सक्रिय र नतिजामुखी सहभागिता गराउने।

          

          	
            
              SIP अन्तर्गत शिक्षण सुधार योजनालाई प्रभावकारी कार्यान्वयन गराउने।

          

          	
            हरेक कक्षागत र विषयगत सिकाइ उपलब्धि हासिल गराउन मासिक समीक्षा गर्ने, गराउने।

          

          	
            निरन्तर मूल्याङ्कन प्रणालीलाई प्रभावकारी रूपमा कार्यान्वयन गराउने।

          

          	
            स्थानीय तहमा योजना निर्माण र कार्यान्वयनको प्राविधिक क्षमता विकास गर्ने

          

          	
            
              SIP अनुसार कार्यक्रम कार्यान्वयन/व्यवस्थापन गर्न पर्याप्त बजेट, साधन स्रोत उपलब्ध गराउने।

          

          	
            
              SIP कार्यान्वयनको अनुगमन व्यवस्था सुदृढ गराउने।

          

          	
            सुशासन र जवाफदेहिता अभिवृद्धि गर्ने,

          

          	
            योजना बमोजिम काम गर्ने संस्कारको विकास गर्ने।

          

        

        
          	
            वार्षिक कार्ययोजना भन्नाले के बुझिन्छ ? यसलाई दैनिक पाठयोजनासँग कसरी अन्तरसम्बन्धित बनाउन सकिन्छ ?उदाहरणसहित स्पष्ट पार्नुहोस् ।

          

        

        उत्तर:

        
          
            (
          क) वार्षिक कार्ययोजनाको परिभाषा

        
          	
            कुनै पनि विषयमा एक वर्षभित्र के, कृति, कसरी शिक्षण गर्ने भन्ने पक्षहरू समावेश गरी बनाइएको योजना नै वार्षिक कार्य योजना हो। यसैलाई वार्षिक पाठयोजना पनि भनिन्छ।

          

          	
            सम्बन्धित शिक्षकले शैक्षिक सत्रको पूरै अवधिका निम्ति तयार पार्ने कुनै विषयको वार्षिक पूर्व तयारी हो।

          

          	
            निश्चित कक्षाको निश्चित विषयको तोकिएको एक शैक्षिक अवधिभरिको उद्देश्य, कक्षा क्रियाकलाप, समय, मूल्याङ्कन, शैक्षिक सामग्री, अतिरिक्त क्रियाकलाप आदि उल्लेख भएको पूर्वतयारी हो।

          

          	
            वार्षिक योजना वर्षभरिका क्रियाकलापहरूको ऐना हो।

          

          	
            वार्षिक पाठयोजनको आधारमा एकाइ र दैनिक पाठयोजना बनाउन सजिलो हुन्छ।

          

        

        
          
            (
          ख) वार्षिक कार्ययोजना र दैनिक पाठयोजनाको अन्तरसम्बन्ध

        पाठयोजना बनाउँदा समयको पावन्दीलाई मध्यनजर राख्दै कार्ययोजनाका आधारमा विषयवस्तुको मात्राका साथै विषयवस्तुको सरलता र जटिलतालाई पनि ध्यान दिन आवश्यक हुन्छ । वार्षिक योजनालाई दैनिक पाठ योजनासँग अन्तरसम्बन्धित बनाउने उपायहरू यसप्रकार छन् :

        
          	
            दैनिक पाठयोजनाका अङ्गहरू यसमा पनि रहने ढाँचाको अवलम्बन गर्न सकिने,

          

          	
            दैनिक पाठयोजना शिक्षक निर्देशिका र पाठ्यपुस्तकका आधारमा तयार गरिने भएकाले तिनका आधारमा वार्षिक पाठयोजना बनाउने,

          

          	
            
              
                
              पाठ्यक्रम र पाठ्यपुस्तक शिक्षक निर्देशिकामा आधारित भई निर्माण गर्ने

          

          	
            विद्यालयको कार्यक्रमअनुसार समय, शिक्षणसामग्री, शिक्षण प्रक्रिया, पाठ्यवस्तुको सीमा र मूल्याङ्कन प्रक्रिया आदिसँग संयोजन हुने गरी वार्षिक/दैनिक शिक्षण योजना निर्माण गर्ने

          

          	
            योजना निर्माण गर्दा पाठ्यवस्तुलाई कति समय दिने हो । सो निर्धारण गरी तोकिएको समयभित्र पूरा गर्ने गरी क्रियाकलापको समायोजन गर्ने कुरामा होसियार हुने।

          

          	
            कार्ययोजनामा पाठ्यक्रमले निर्धारण गरेका उद्देश्य, पाठ्यपुस्तक, शिक्षण, सामग्रीको उपलब्धता, विद्यालयको शेक्षिक वातावरण आदि कुराहरू प्रतिविम्वित गर्ने।

          

          	
            वार्षिक योजनामा सकेसम्म शिक्षण सामग्री र शिक्षण विधिहरूको उल्लेख गर्नु राम्रो हुने।

          

          	
            विद्यालय सञ्चालन हुने दिनलाई आधार मानेर तयार गर्नुपर्ने

          

          	
            पाठ्यभार तथा पढाउने विषयको अनुमानित समय आवश्यक पर्ने सामग्री, विद्यार्थीको स्तर र कक्षा सङ्गठन, कक्षाकोठाको व्यवस्थापन, अतिरिक्त क्रियाकलाप र सह- क्रियाकलाप समेतलाई ध्यान दिएर वार्षिक योजनामा समेट्ने।

          

          	
            उपलब्ध समय र योजना अनुरूप विषयवस्तुको सङ्गठन, शिक्षणको उद्देश्यको किटान, शैक्षिक सामाग्रीको छनोट, शिक्षण विधिको चयन, क्रियाकलापको क्रमतालिका, वार्षिक कार्य योजना अनुरूप शिक्षकले सम्पन्न गर्ने कार्यकलापमा जोड दिई शिक्षण योजना बनाउने।

          

        

        
          	
            वार्षिक शैक्षणिक योजनाको परिचय दिंदै वार्षिक शैक्षणिक कार्ययोजनामा समावेश हुने कुराहरूको सूची बनाउनुहोस्। साथै यो योजना बनाउँदा ध्यान दिनुपर्ने कुराहरू पनि लेख्नुहोस्।

          

        

        उत्तर : साधारण अर्थमा भन्नुपर्दा कुनै एक विषय अध्यापन गर्न शिक्षकले वर्षभरिको विद्यार्थी एवं शिक्षकको गतिविधि दर्शाउने तालिका नै वार्षिक कार्ययोजना हो । यसलाई वार्षिक शैक्षणिक योजना पनि भनिन्छ। वार्षिक कार्यपात्रो वा कार्यतालिकाका आधारमा कुनै खास कक्षाका विद्यार्थीहरूलाई कुनै एउटा विषय अध्यापन गर्दा वर्षभरिमा गरिने शैक्षणिक योजनालाई वार्षिक कार्ययोजना भनिन्छ । वर्षभरिका लागि कुनै विषय शिक्षण गर्नेसम्बन्धी गतिविधिहरूको टिपोट योजना वार्षिक योजना हो । यसरी शिक्षकले वार्षिक कार्यतालिका वा कार्यपात्रोका आधारमा कुनै खास कक्षाका विद्यार्थीहरुलाई एउटा विषय अध्यापन गर्दा वर्षभरिका निम्ति गरिने शैक्षणिक योजनालाई वार्षिक कार्ययोजना भनिन्छ । वार्षिक कार्ययोजनामा समावेश हुने कुराहरूको सूची यस प्रकार छः

        
          · विद्यालयको नाम, ठेगाना

        
          · शैक्षिक वर्ष

        
          · जम्मा पढाइ हुने दिन

        
          · महिनामा पढाई हुने दिन र सार्वजनिक बिदाको सङ्केत

        
          · पाठ्यवस्तुको संक्षिप्त विवरण/एकाइगत विषयवस्तु

        . पाठ वा एकाइगत अनुमानित घण्टी

        . शैक्षिक सामग्री

        
          • शिक्षण विधि/शिक्षण क्रियाकलाप

        
          · मूल्याङ्कन तरिका

        . विषय शिक्षकको हस्ताक्षर

        वार्षिक शैक्षणिक योजना बनाउँदा ध्यान दिनुपर्ने कुराहरू

        
          	
            पाठ्यसामग्री उल्लेख हुनुपर्ने,

          

          	
            कार्ययोजना निर्माणमा शैक्षिक पात्रो (शैक्षिक क्यालेन्डर) को अनुसरण गर्नुपर्ने।

          

          	
            योजना निर्माण गर्दा पाठ्यवस्तुलाई कति समय दिने हो- सो निर्धारण गरी तोकिएको समयभित्र पूरा गर्ने गरी क्रियाकलापको समायोजन गर्ने कुरामा होसियार हुनुपर्ने।

          

          	
            कार्ययोजनामा पाठ्यक्रमले निर्धारण गरेका उद्देश्य, पाठ्यपुस्तक, शिक्षण, सामग्रीको उपलब्धता, विद्यालयको शैक्षिक वातावरण आदि कुराहरू प्रतिविम्वित हुनुपर्ने।

          

          	
            सकेसम्म शिक्षण सामग्री र शिक्षण विधिहरूको उल्लेख गर्नु राम्रो हुने।

          

        

        
          	
            सहकार्यकलाप भनेको के हो? विद्यालयमा सहकार्यकलापको महत्त्व उल्लेख गर्नुहोस्।

          

        

        उत्तरः सहकार्यकलाप भनेको के हो ?

        पाठ्यक्रमले राखेका उद्देश्यहरू पुरा गर्नका लागि सञ्चालन गरिने ऐच्छिक क्रियाकलापलाई सहकार्यकलाप भनिन्छ। विद्यार्थीहरूको पाठ्यक्रमका माध्यमबाट सिकेका ज्ञान सिपलाई अझ बढि सवलीकरण गर्न र पाठ्यक्रमद्वारा निर्देशित सिकाइमा थप सहयोग पुऱ्याउन गरिने ऐच्छिक क्रियाकलाप सहकार्यकलाप हुन् । जस्तै : पुस्तकालय अध्ययन, सन्दर्भ सामग्री अध्ययन, विषयगत लेख, निबन्ध, कविता लेखन, सामुदायिक कार्य, शैक्षिक भ्रमण आदि। सहकार्यकलाप बालबालिकाको शैक्षिक विकासको अभिन्न अंग वा समपूरक विषय हुन् र यसलाई समेत पाठ्य क्रियाकलापकै अभिन्न अंगका रूपमा लिइनुपर्दछ।

        
          
            
              
            
          सहकार्यकलापको महत्त्व

        १. विद्यार्थीहरूमा आत्म अभिव्यक्ति, सहयोगीपन, एक आपसको मित्रवत् व्यवहारमा सहयोग पुऱ्याउँछ।

        २. शारीरिक रुपमा स्वस्थ र मानसिक रुपमा सक्षम तुल्याउँछ।

        ३. विद्यार्थीहरूमा सामाजिक गुणको विकास गराउँछ।

        ४. सिकाइ क्रियाकलापमा पनि सहयोग गर्दछ।

        ५. बालबालिकामा सिर्जनशीलता र मौलिकताको विकास गराउँछ।

        ६. विद्यार्थीहरूमा नेतृत्व क्षमताको पनि विकास गराउँछ।

        ७. विद्यार्थीहरूमा प्रतिस्पर्धा गर्ने, चुनौतीहरू स्वीकार गर्ने र हारलाई पनि सहज रुपमा ग्रहण गर्न सिकाउँछ।

        ८. समूहमा कार्य गर्ने बानीको विकास गराउँछ।

        ९. विद्यार्थीहरूमा सकरात्मकको सोचको विकास गराउँछ।

        १०. विद्यार्थीहरूमा सांस्कृतिक तथा मनोवैज्ञानिक एकता गराउँछ।

        ११. विद्यार्थीको सर्वाङ्गीण विकासमा सहयोग पुऱ्याउँछन्।

        
          	
            हाम्रो देशका विद्यालयहरू विभिन्न प्रकारका समस्याबाट गुज्रिरहेका छन् । ती विद्यालयमा योजनावद्ध गरिएको पाइन्न । त्यस्तै व्यवस्थापनगत, लेखा र वित्तीय योजना, शिक्षण सिकाइ क्रियाकलाप, मूल्याङ्कन, भौतिक तथा मानवीय, आर्थिक स्रोत र साधन आदिसम्बन्धी थुप्रै समस्याबाट विद्यालय ग्रसित छन् । यस्तै समस्या भएको विद्यालयमा तपाईंलाई प्रधानाध्यापक नियुक्त गरिएमा तपाईंले उक्त विद्यालयका समस्या समाधान गर्न कस्तो भूमिका निर्वाह गर्नुहुन्छ ? छोटकरीमा उल्लेख गर्नुहोस् ।

          

        

        उत्तर: शिक्षण सिकाइको गुणस्तर वृद्धिका लागि प्र.अ. को सबैभन्दा महत्त्वपूर्ण भूमिका रहेको हुन्छ। विद्यालयका उद्देश्यहरू प्राप्त गर्न विद्यालयलाई कुशल नेतृत्व प्रदान गर्न प्र.अ. सक्षम हुनुपर्दछ । हाम्रा विद्यालयहरू योजनाबद्ध ढंगले सञ्चालन हुन सकेका छैनन् । शिक्षक विद्यार्थीहरूले उचित समयको पालना गर्दैनन् । विद्यालयको वार्षिक कार्यक्रम बनाएर त्यसको कार्यान्वयन गर्ने गरिन्नँ । विद्यालयमा भवन, फर्निचर, शौचालय, खानेपानी, कम्पाउण्ड आदिको व्यवस्था छैन । विद्यालयमा निरीक्षण, सुपरीवेक्षणको कमी छ। विद्यालयको व्यवस्थापकीय पक्ष निकै कमजोर रहने गरेको छ । विद्यालय व्यवस्थापन समिति नाम मात्रको हुन्छ । स्थानीय सरकार, समुदाय र अभिभावकबाट सक्दो जनसहभागिता जुट्ने गरेको छैन ।

        यसरी हाम्रा विद्यालय थुप्रै समस्याबाट ग्रसित रहेका छन् । यस्ता समस्याग्रस्त विद्यालयका समस्याहरु समाधान गर्ने कार्यमा नेतृत्व वर्गको महत्त्वपूर्ण हुने र विद्यालयको नेतृत्व लिने कार्य प्र.अ. बाट हुने हुँदा एउटा विद्यालयलाई सही रूपमा अगाडी बढाउन प्र.अ. को महत्त्वपूर्ण भूमिका हुन्छ । विद्यालयको योजना निर्माण र कार्यान्वयनमा नेतृत्व दिएर, शिक्षकहरूको अध्ययन अध्यापनमा राम्रो सुपरीवेक्षण गरेर, समुदायबाट सहयोग एवम् साधन स्रोत जुटाएर प्र.अ. ले विद्यालयको पठनपाठन एवम् भौतिक विकास र अन्य क्रियाकलापमा प्रशस्त सुधार ल्याउन सक्छ ।

        शिक्षा ऐन र नियमले प्र.अ. लाई विद्यालयको प्रमुख प्रशासक, व्यवस्थापक सुपरीवेक्षक, मूल्याङ्कनकर्ता, समुदायको नेता र शैक्षणिक नेताका रूपमा स्थापित गराउन खोजेको छ । तसर्थ यदि मलाई एउटा विद्यालयको प्र.अ. नियुक्त गरिएमा मैले निम्न कार्य गरी विद्यालयको शैक्षिक गुणस्तर वृद्धि गर्न महत्त्वपूर्ण सहयोग पुऱ्याउनेछु :

        १. योजना निर्माण र कार्यान्वयनः योजनाबिना कुनै पनि कार्य सफल हुँदैन । विद्यालयका उद्देश्य प्राप्तिका लागि आवश्यक वार्षिक कार्ययोजना, वार्षिक कार्यतालिका, वार्षिक एवम् दैनिक शिक्षण योजना, दैनिक कार्यतालिका (रुटिन) आदि निर्माण गरी सो अनुरूप विद्यालयका क्रियाकलाप सञ्चालन गर्न उक्त योजनाहरू प्रभावकारी रूपमा कार्यान्वयन गरिनेछ ।

        २. विद्यालय व्यवस्थापन सुदृढ़ गर्ने गराउने: विद्यालय व्यवस्थापन सबैभन्दा महत्त्वपूर्ण पक्ष भएकाले विद्यार्थी व्यवस्थापन, शिक्षक व्यवस्थापन, भौतिक तथा शैक्षिक स्रोत र साधनको व्यवस्थापन, विद्यालय समुदाय सम्बन्ध स्थापना, प्र.अ. र शिक्षकबीच समन्वय स्थापना, विद्यालय व्यवस्थापन समिति र विद्यालयबीच सुमुधर सम्बन्ध स्थापना गरी विद्यालय व्यवस्थापन समितिलाई सक्रिय पार्न प्र.अ. ले महत्त्वपूर्ण भूमिका निर्वाह गर्न सक्छ । त्यस्तै स्थानीय निकाय, गा.वि.स., नगरपालिका, जि.वि.स. आदिलगायत स्थानीय संघ संस्था, गाउँ शिक्षा समिति आदिसँग राम्रो सम्बन्ध कायम गरी विद्यालयको भौतिक, शैक्षिक र मानवीय व्यवस्थापन र विकासमा सक्दो सहयोग पुऱ्याइनेछ ।

        ३. वित्तीय व्यवस्थापन सुदृढ़ गर्ने: समुदाय, अभिभावक सामाजिक कार्यकर्ता, नेता आदिलाई विद्यालयप्रतिको भावना सकारात्मक बनाउन र सबैबाट आर्थिक एवम् अन्य साधन र स्रोत जुटाउन वित्तीय योजना बनाई सोको कार्यान्वयन गर्नुका साथै वित्तीय लेखाप्रणाली र अभिलेख दुरुस्त राख्ने, समय समयमा सार्वजनिक गर्ने, शिक्षक अभिभावक संघ र विद्यालय व्यवस्थापन समितिमा पेस गर्नेजस्ता कार्य गरिनेछ । त्यस्तै वित्तीय योजना र बजेट तर्जुमा गरी विद्यालय व्यवस्थापन समितिबाट पारित गराई प्रभावकारी रूपमा कार्यान्वयन गरिनेछ ।

        ४. विद्यालय प्रशासन सुदृढ गर्ने: विद्यालय प्रशासन सुदृढ र दह्रो भएमा विद्यालय राम्ररी चल्न सक्ने भएकाले प्रचलित ऐन नियमका कडाइका साथ पालना गर्ने गराउने, समय पालना, अनुशासन पालना, नियमितता, पारदर्शिता आदिमा विशेष ध्यान दिइनेछ। स्टाफ र शिक्षक, प्र.अ. बीच निरन्तर स्टाफ बैठक बसी विद्यालय एवम् शिक्षण समस्या समाधान गर्ने उपाय निकाली तिनका कार्यान्वयन गरिनेछ ।

        
          
            
              
            
          ५. नियमित अनुगमन मूल्याङ्कन र सुपरीवेक्षण गर्ने: प्र.अ. पद प्रशासकीय, शैक्षिक नेतृत्वदायी र एउटा सुपरीवेक्षकका रूपमा समेत महत्त्वपूर्ण रहेको हुन्छ । शिक्षकहरूको कार्यदक्षता मूल्याङ्कन गर्ने, कक्षा अवलोकन फाराम भर्ने, विद्यार्थी प्रगति मूल्याङ्कन र परीक्षाको निष्कर्षको उपयोग गर्ने जस्ता कार्यका माध्यमबाट अनुगमन सुपरीवेक्षण गरिनेछ । त्यस्तै राम्रो काम गर्नेलाई पुरस्कृत गर्न र नराम्रो काम गर्नेलाई दण्डको उचित प्रबन्ध गर्ने कार्य आवश्यकताअनुसार गरिनेछ । शिक्षणका क्रममा आइपरेका समस्या समाधानमा शिक्षकलाई आवश्यक सहयोग गर्नुका साथै कुनै जटिल समस्या आएमा सहभागितात्मक ढंगबाट समाधानका उपाय अपनाइनेछ ।

        ६. शिक्षण सिकाइ कार्य प्रभावकारी बनाउने: विद्यालयको प्रमुख कार्य भनेकै कक्षा कार्य र शिक्षण सिकाइ कार्य हो । तसर्थ शिक्षण सिकाइ प्रक्रियालाई प्रभावकारी बनाउन शैक्षणिक योजना कडाइका साथ लागू गर्दै शैक्षिक सामग्री, सन्दर्भ सामग्री, स्रोत सामग्रीको व्यवस्था गरी तिनको उपयोग गर्नेतर्फ विशेष ध्यान पुऱ्याइनेछ । बेलाबेलामा नमुना पाठ प्रदर्शन, सूक्ष्म शिक्षण आदिका साथै शिक्षक तालिमलाई विशेष जोड दिने कार्य गरिनेछ ।

        ७. अनुशासन पालनाः हाम्रा विद्यालयहरूमा अनुशासन पक्ष निकै कमजोर छ । शिक्षक विद्यार्थी दुवै समय पालना र अनुशासित भएर आफ्ना कार्य गर्दैनन् । शिक्षकहरू राजनीतिक पार्टीका सदस्य हुन्छन् । तसर्थ विद्यालय समयमा विद्यालय सीमाभित्र न्यूनतमरूपमा शैक्षिक अनुशासन र शिक्षा ऐन नियम पालना गरी तोकिएको आचारसंहिता पालना गर्ने र गराउनेतर्फ विशेष चासो दिइनेछ ।

        यसरी माथि उल्लेखित कार्यका माध्यमद्वारा विद्यालयका प्राविधिक, प्रशासनिक, व्यवस्थापकीय, भौतिक, शैक्षिक र मानवीय समस्याहरु समाधान गर्न प्र.अ. का तर्फबाट महत्त्वपूर्ण भूमिका निर्वाह हुनेछ । यसरी समग्रमा भन्नुपर्दा मैले विद्यालयको चौतर्फी विकासका लागि निम्न भूमिका निर्वाह गर्नेछु :

        
          	
            कुशल प्रशासकका रूपमा प्र.अ.

          

          	
            दक्ष व्यवस्थापकका रूपमा प्र.अ.

          

          	
            शैक्षणिक नेताका रूपमा प्र.अ.

          

          	
            असल सुपरीवेक्षकका रूपमा प्र.अ.

          

          	
            सही मूल्याङ्कनकर्ताका रूपमा प्र.अ.

          

          	
            आदर्श समुदाय नेताका रूपमा प्र.अ.

          

        

        प्र.अ. बाट यी भूमिकाहरू सही रूपमा निर्वाह भएमा समस्याग्रस्त विद्यालयका समस्या समाधान गर्न निश्चित रूपमा सहयोग पुग्ने भएकाले मलाई नियुक्ति गरेर पठाएको विद्यालयमा मैले माथिका कार्य एवम् भूमिका निर्वाह गर्नेछु ।

        
          	
            तपाईंको विद्यालयमा ७ जना शिक्षक कार्यरत हुनुहुन्छ । तर विद्यार्थी भने ३५ जना मात्र रहेका छन् । विद्यार्थी कम हुनुको दोष अभिभावकले शिक्षकलाई लगाउँछ। विद्यालय व्यवस्थापन समिति पनि विद्यालयलाई विकास गरेर विद्यार्थी बढाउनेतर्फ चासो दिंदैन। स्थानीय तहका पदाधिकारीहरु नजिकको विद्यालयमा गाभ्ने सल्लाह दिन्छन्। यस अवस्थामा,

          

        

        
          
            (
          क) विद्यालयको मुख्य समस्या के हो ?

        
          
            (
          ख) विद्यालय गाभ्दा उचित हुन्छ वा हुँदैन ? कारण लेख्नुहोस्।

        
          
            (
          ग) विद्यालयमा विद्यार्थी कम हुनुमा साँच्चै अभिभावकले भने अनुरूप शिक्षकहरू जिम्मेवार छन् ? तर्क दिनुहोस्।

        
          
            (
          घ) यदि तपाईं उक्त विद्यालयको शिक्षक भएको भए तपाईंको के भूमिका हुन सक्छ ? उल्लेख गर्नुहोस्।

        
          
            (
          ङ) त्यस विद्यालयको व्यवस्थापन सुदृढ़ीकरण र विद्यार्थी संख्या वृद्धि गर्न स्थानीय निकाय, शिक्षक, अभिभावक संघ र विद्यालय व्यवस्थापन समितिको भूमिका के हुन सक्ला ? लेख्नुहोस्।

        
          (
          
            क विद्यालयको मुख्य समस्या के हो 
            
              
                ?
              
            
            
              )
            
          
          
        

        उत्तर: विद्यार्थी संख्या कम हुनु, अप्रभावकारी विद्यालय व्यवस्थापन, स्रोतको समुचित वितरण हुन नसक्नु, शिक्षकहरू जिम्मेवार नहुनु इत्यादि उक्त विद्यालयका समस्याहरु

        
          
            
              
                (
              
            
            ख) विद्यालय गाभ्दा उचित हुन्छ वा हुँदैन 
            
              
                ? 
              
            
            कारण लेख्नुहोस्।
          
        

        उत्तर: विद्यालय गाभ्ने सम्बन्धमा तर्कहरू

        
          	
            विद्यालय व्यवस्थापन समिति, अभिभावक शिक्षक संघ र अभिभावकको सहमति हुन्छ भने

          

          	
            आगामी दिनमा विद्यालयमा विद्यार्थी संख्या बढ्ने संभावना छैन भने

          

          	
            नजिकको विद्यालयमा पुग्न विद्यार्थीहरूलाई बढीमा ३० मिनेट समय लाग्छ भने

          

          	
            नजिकको विद्यालयमा जाँदा बाटोमा राजमार्ग, भीर, जंगल र खोला/नदी पर्दैन भने

          

          	
            अहिलेको विद्यालयमा भौतिक सुविधा जस्तै भवन, कक्षाकोठा, फर्निचर, खेलमैदान, पिउने पानी घेराबार एकदमै कमजोर अवस्थामा छ भने

          

          	
            नजिकको विद्यालयमा विद्यार्थी जाँदा भौतिक र शैक्षिक दृष्टिले विद्यार्थीहरू रमाएर अध्ययन गर्ने वातावरण छ भने

          

        

        विद्यालय नगाभ्ने सम्बन्धमा तर्कहरु

        
          	
            अर्को विद्यालयमा जाँदा विद्यार्थीहरुलाई ३० मिनेटभन्दा बढी समय लाग्छ भने

          

          	
            
              
                
              विद्यालयमा आगामी दिनमा विद्यार्थी संख्या बढ्ने संभावना छ भने

          

          	
            अझै पनि अभिभावकहरूले विद्यालयलाई माया गर्छन् भने

          

          	
            अहिलेकै विद्यालयमा भौतिक सुविधा राम्रो छ भने

          

          	
            शिक्षकहरू आगामी दिनमा अन्य विद्यालयको भन्दा राम्रो तरिकाले शिक्षण गर्ने प्रतिबद्धता योजनासहित जनाउँछन् भने

          

          	
            विद्यार्थी नजिकाको विद्यालयमा जाँदा बाटोमा भीर, जंगल, राजमार्ग र खोला/नदी पर्छ भने

          

          	
            विद्यालय व्यवस्थापन समिति, अभिभावक शिक्षक संघका पदाधिकारी र अभिभावकहरूमा विद्यालय राम्रो बनाउने योजनासहितको प्रतिबद्धता छ भने

          

          	
            स्रोतकेन्द्र र जिल्ला शिक्षा कार्यालयले विद्यालयका लागि आवश्यक थप पेशागत सहयोग उपलब्ध गराउने प्रतिबद्धता जनाएका छन् भने

          

          	
            नजिकापको विद्यालयमा विद्यार्थी जाँदा भौतिक र शैक्षिक दृष्टिले विद्यार्थीहरू रमाउने वातावरण छैन भने (दुई तर्कमध्ये एउटा तर्क लेख्न सकिने)

          

        

        ग) विद्यालयमा विद्यार्थी कम हुनुमा साँच्चै अभिभावकले भने अनुरूप शिक्षकहरू जिम्मेवार छन् ? तर्क दिनुहोस्।

        उत्तर: विद्यार्थी संख्या कम हुनुमा शिक्षकको जिम्मेवारीका आधारहरू (विद्यालयको शिक्षाको महत्त्वपूर्ण तत्त्वका रूपमा शिक्षकलाई मानेर)

        
          	
            शिक्षकहरूको विद्यालयमा नियमित उपस्थिति नभएको अवस्था

          

          	
            शिक्षकहरूबाट विद्यार्थीहरूले आवश्यक मात्रामा माया नपाएको अवस्था

          

          	
            विद्यालयमा शिक्षकहरूले अभिभावक शिक्षासम्बन्धी कार्यक्रमहरू नचलाएको अवस्था

          

          	
            शिक्षकहरूले समुदायसँग राम्रो सम्बन्ध बनाउनका लागि प्रयास नगरेको अवस्था

          

          	
            अभिभावकको चाहनाअनुसार विद्यार्थीहरुलाई स्तरीय शिक्षा उपलब्ध नगराएको अवस्था

          

          	
            शिक्षक र प्रधानाध्यापकले विद्यालयलाई आवश्यक अतिरिक्त समय नदिएको अवस्था

          

          	
            विद्यालयमा विद्यार्थीहरूले भयरहित वातावरणमा आत्मसम्मानका साथ सिक्ने अवसर नपाएको अवस्था

          

          	
            अन्य विद्यालयका तुलनामा यस विद्यालयका विद्यार्थीहरूको सिकाइउपलब्धिस्तर कमजोर भएको अवस्था

          

          	
            विद्यालयमा प्रधानाध्यापक-शिक्षक, शिक्षक-शिक्षक, शिक्षक-विद्यार्थी, विद्यार्थी-विद्यार्थी र विद्यालय-समुदायबीचको सम्बन्ध कमजोर भएको अवस्था

          

          	
            विद्यालयमा विद्यार्थीहरूका लागि अतिरिक्त र सहकार्यकलाप नचलाएको अवस्था

          

          	
            कार्यरत शिक्षकहरू व्यक्तिगत, पेशागत र सामाजिक गुणका दृष्टिले योग्य नभएको अवस्था

          

          	
            कमजोर विद्यार्थीलाई सहयोग गर्ने थप प्रयास नभएको अवस्था

          

          	
            विद्यालयमा नियमित अभिभावक भेला र विद्यार्थी भर्ना अभियान नचलाएको अवस्था

          

        

        
          
            (
          घ) यदि तपाईं उक्त विद्यालयको शिक्षक भएको भए तपाईंको के भूमिका हुन सक्छ ? उल्लेख गर्नुहोस्। विद्यालयको विकासमा शिक्षकको भूमिका

        
          	
            विद्यार्थी संख्या कम हुने कारणहरूको खोजी

          

          	
            विव्यस विद्यालयप्रति जिम्मेवार नहुने कारणहरूको खोजी

          

          	
            शिक्षकका व्यक्तिगत, पेशागत र सामाजिक गुणले युक्त हुनुपर्छ

          

          	
            शिक्षकको आचारसंहिताभित्र रहेर विद्यार्थी आचारसंहिता पालना गराउनुपर्छ

          

          	
            विद्यालयमा प्रधानाध्यापक - शिक्षक, शिक्षक-शिक्षक, शिक्षक-विद्यार्थी, विद्यार्थी-विद्यार्थी र विद्यालय-समुदायबीचको सम्बन्ध सुमधुर बनाउनका लागि सधैं प्रयत्नशील रहनुपर्छ

          

          	
            शिक्षकले विद्यार्थीहरूबीचमा एकजना असल सहजकर्ताका रूपमा स्थापित हुनुपर्छ

          

          	
            नियमित रूपमा विद्यालयमा उपस्थित भएर सकारात्मक मनोवृत्तिका साथ योजनाबद्ध रूपमा स्तरीय शिक्षा प्रदान गर्नुपर्छ

          

          	
            आफ्नो पेशागत विकासका लागि सधैं क्रियाशील हुनुपर्छ

          

          	
            प्रधानाध्यापक, स्रोतव्यक्ति, स्थानीय तह, शिक्षक तालिम केन्द्रबाट निरन्तर आवश्यक पेशागत सहयोग लिनुपर्छ

          

          	
            कमजोर विद्यार्थीलाई मायालु वातावरणमा थप सहयोग गर्नु

          

          	
            सरोकारवालाहरूसँग राम्रो सम्बन्ध कायम गर्नु

          

          	
            आफू अनुशासनमा बसेर विद्यार्थीहरूमा अनुशासन कायम राख्नु

          

          	
            समुदाय सचेतना बढाउनका लागि विभिन्न रचनात्मक कार्यक्रमहरू सञ्चालनमा क्रियाशील रहनु

          

          	
            शिक्षणलाई आफ्नो मुख्य पेशाका रूपमा स्वीकार गरेर शिक्षणलगायतका कार्यकलापहरूमा सहभागी हुनु

          

          	
            मूल्याङनलाई शिक्षणको अभिन्न अंगका रूपमा स्वीकार गरेर निरन्तर मूल्याङ्कन प्रणालीको प्रयोग गर्नु

          

          	
            विद्यालयमा सधें रचनात्मक कार्यक्रमहरू सञ्चालन गर्नका लागि चिन्तनशील रहनु

          

        

        
          
            
              (
          ङ) त्यस विद्यालयको व्यवस्थापन सुदृढीकरण र विद्यार्थी संख्या वृद्धि गर्न स्थानीय निकाय, शिक्षक, अभिभावक संघ र विद्यालय व्यवस्थापन समितिको भूमिका के हुन सक्ला ? लेख्नुहोस्।

        उत्तर:

        विद्यालयको व्यवस्थाफन सुदृढ़ीकरण र विद्यार्थी संख्या वृद्धिका लागि विभिन्न निकायको भूमिकाहरू

        स्थानीय तहको भूमिका

        
          	
            स्थानीय सरकार सञ्चालन ऐन २०७४ अनुसार विद्यालयको सञ्चालन र व्यवस्थापन गर्ने

          

          	
            कानुनी शासनको परिपालना गरी विद्यालयलाई जवाफदेही र उत्तरदायी बनाउने

          

          	
            आफ्नो क्षेत्रभित्रका विद्यालयहरूको नियमित रेखदेख र निरीक्षण गर्ने

          

          	
            अभिभावकहरूका लागि सचेतना फैलाउन सहयोग गर्ने

          

          	
            विद्यालयहरूले सञ्चालन गर्ने रचनात्मक शैक्षिक कार्यक्रमहरूमा सहयोग गर्ने।

          

        

        शिक्षकको भूमिका

        
          • शिक्षकको भूमिकाका बारेमा प्रश्न नं घ को उत्तरमा भएका कुराहरूलाई आधार मान्ने

        शिक्षक अभिभावक संघको भूमिका

        
          	
            शिक्षा नियमावली २०५९ को नियम ३० मा भएका निम्न कुराहरूलाई आधार मान्ने

          

        

        
          • विद्यालयमा शिक्षाको गुणस्तर कायम गर्नका लागि आवश्यक काम गर्ने

        
          • विद्यालयको शैक्षिक गतिविधिबारे नियमित जानकारी राख्ने तथा सो सम्बन्धमा अन्तरक्रिया गर्ने

        विद्यालय व्यवस्थापन समितिको भूमिका

        
          	
            विद्यालय सञ्चालनका लागि प्राप्त साधन र स्रोतको परिचालन गर्ने

          

          	
            विद्यालयको शैक्षिक, भौतिक तथा आर्थिक विकासमा सक्दो सहयोग गर्ने

          

          	
            शिक्षाको गुणस्तर कायम गर्ने सम्बन्धमा अभिभावक शिक्षक संघ गठन गर्ने र सक्रिय तुल्याउने

          

          	
            विद्यालयको लागि चाहिने आर्थिक स्रोत जुटाउने

          

          	
            विद्यालयको शैक्षिक स्तर वृद्धि गर्न आवश्यक सामान तथा शैक्षिक सामग्रीहरूको व्यवस्था गर्ने

          

          	
            शिक्षकहरूको सेवाको सुरक्षा र सम्बर्धन गर्ने

          

          	
            आर्थिक अवस्था कमजोर भएका जेहेन्दार विद्यार्थीका लागि छात्रावृत्तिको व्यवस्था गर्ने

          

          	
            विद्यालयको वातावरण सुधारका लागि अभिभावक, अभिभावक शिक्षक संघ, विद्यालय व्यवस्थापन समितिका पदाधिकारी र शिक्षकसँग बसेर योजना बनाउने र कार्यान्वयन गर्ने

          

          	
            विद्यार्थी, शिक्षक तथा अभिभावकलाई विद्यालयको विकास तथा पठनपाठन सम्बन्धमा उत्प्रेरित गर्न आवश्यक व्यवस्था मिलाउने।

          

        

        
          
            
              
            
          
          एकाइ ७
        

      
    
  
    
      
        
          ७. शैक्षणीक सामाग्री तथा शिक्षण विधिहरु
        
      

    
  
    
      
        ७.१ शैक्षणिक सामग्री : अर्थ. महत्त्व र वर्गीकरण
      

      
        
          ७.११ शैक्षिक सामग्रीको परिचय
        

        एउटा चिनियाँ उखान छ-

        मैले सुनें, मैले विसें (I hear, I forget), 

        मैले देखें, मैले सम्झे (I see, I remember

        मैले गरें, मैले बुझें (I do, I understand)

        
          	
            कुनै पनि विषयको शिक्षण प्रभावकारी, रोचक रव्यवहारमूलक बनाई सकारात्मक रूपमा शिक्षाको गुणस्तर वृद्धि गर्ने महत्त्वपूर्ण साधन नै शैक्षिक सामग्री हुन्। अर्थात् शैक्षिक क्रियाकलापमा प्रयोग गरिने सामग्री नै शैक्षिक सामग्री हुन।

          

          	
            अमूर्त रूपमा रहेका विषयवस्तुलई मूर्त रूप दिन शैक्षिक सामग्रीले सहजता प्रदान गर्दछ । शिक्षण सामग्रीको प्रयोगले शिक्षण सिकाइ क्रियाकलापमा विद्यार्थीको सक्रियतामा वृद्धि गर्ने, कठिन पाठलाई सरल बनाउने, सिकाइलाई मूर्त रूप दिई विद्यार्थीमा ठोस धारणा बसाल्ने, शिक्षण सिकाइ प्रक्रियालाई रोचक र रुचिपूर्ण बनाउने कार्यमा शैक्षिक सामग्रीको महत्वपूर्ण भूमिका रहन्छ ।

          

          	
            बालबालिकाहरूमा विभिन्न सिप तथा धारणाहरुको विकास गर्न एवम् उनीहरूको सिकाई अनुभव र सोचाइ क्षेत्रको अभिवृत्ति विकास गर्न शिक्षणमा विभिन्न सामग्रीको प्रयोग गर्न आवश्यक हुन्छ ।

          

          	
            सिकाइलाई दिगो र अर्थपूर्ण बनाउन शैक्षिक सामग्रीको महत्वपूर्ण भूमिका रहेको हुन्छ । शिक्षाको केन्द्रबिन्दु नै विद्यार्थी भएकाले शिक्षकले कक्षामा अनुकूल वातावरण सिर्जना गरी अध्यापन कार्य सफल बनाउन शैक्षिक सामग्रीको उपयोग गर्न जरूरी हुन्छ ।

          

        

        
          
            शैक्षिक सामग्रीसम्बन्धी केही परिभाषाहरू
          
        

        
          	
            "प्रभावकारी शिक्षा भन्ने कुरा हात, आँखा, कान, आदि इन्द्रियहरुको संयुक्त क्रियाकलाप र समन्वयबाट प्राप्त हुने ज्ञानमा आधारित हुनुपर्छ ।" - महात्मा गान्धी

          

          	
            “हजार शब्द बोलेर बुझिने कुरा सर्व चित्रवाट छर्लङ्ग हुन्छ।" – कन्फुसियस

          

          	
            तस्थिर भएका पुस्तकहरू प्रयोग गरेमा शिक्षण प्रभावकारी हुन्छ। - केमेनियस

          

          	
            सिकाइमा सम्झने कुराभन्दा पनि विभिन्न राम्रा आकर्षक तस्थिर र दृश्यको प्रयोगवाट शिक्षण गर्न आवश्यक हुन्छ।' - डेसिडेरियम इरास्मम

          

          	
            ‘शैक्षिक सामग्रीहरु त्यस्ता सामग्री हुन, जसले सिकाइको त्रिकोणात्मक प्रक्रिया - प्रेरणा, वर्गीकरण र क्रियात्मकतालाई सहयोग पुऱ्याउँछ ।" - सी.भी. गुड्स

          

          	
            "श्रव्य दृश्य सामग्रीको प्रयोगले बालबालिकाका सबै इन्द्रियहरुको प्रयोग गरी पाठ्यवस्तुलाई सरल र रुचिकर बनाउँछ।' - म्याकनन एण्ड रोवर्ट

          

        

      
      
        
          ७.१.२ शैक्षिक सामग्रीको महत्व
        

        
          	
            छोटकरीमा शिक्षणमा शैक्षिक सामग्रीको महत्वलाई निम्न बुँदामा उल्लेख गर्न सकिन्छः-

          

          	
            शिक्षण मिकाइलाई अर्थपूर्ण रप्रभावकारी बनाउनू

          

          	
            शिक्षणमा रहिरहेको परम्परागत थोत्रो विधिलाई परिवर्तन गर्नु

          

          	
            विद्यार्थीको रुचि र चाख अनुसार शिक्षण गर्नु

          

          	
            पाठ्यक्रमका उदेश्यहमलाई व्यावहारिक रूपमा पूरा गर्नु

          

          	
            शिक्षणमा विद्यार्थीलाई क्रियाशील बनाई उनीहरूमा लुकेर रहेको क्षमता बाहिर ल्याउनू

          

          	
            विद्यार्थीलाई शिक्षण सिकाई क्रियाकलापमा सक्रियतापूर्वक सहभागी गराउनु

          

          	
            शिक्षणका क्रममा रहेका कठिन पाठहरुलाई सरल रूपमा प्रस्तुत गर्नु

          

          	
            शिक्षकलाई आफ्रनो पेशाप्रति दक्षता बढाई दक्ष बनाउनु

          

          	
            सिकाइलाई मूर्त रूप हिई विद्यार्थीमा ठोस धरणा बसाल्लू,

          

          	
            विद्यार्धीमा उपयुक्त ज्ञान, सीप रधारणाको व्यावहारिक विकास गर्नु

          

          	
            कम खर्चमा स्थानीय स्रोत र साधनको परिचालनबाट प्रभावकारी शिक्षण गर्नु

          

          	
            शिक्षण कार्यमा एकरूपता ल्याउनु ।

          

        

        
          
            
              
                
                  Ronald Berks 
              
            
            का अनुसार शैक्षिक सामग्रीको प्रयोगको प्रभाव प्रयोग गरेको २ हप्तापछिको स्मरण यस्तो हुने गर्छ :
          
        

        
          	
            पाठ्यसामग्री पढ्दा १० प्रतिशत

          

          	
            प्रवचन वा प्रशिक्षण सुन्दा २० प्रतिशत

          

          	
            तस्बिर वा चित्र हेर्दा ३० प्रतिशत

          

          	
            मुभी, चलचित्र आदि (श्रव्य दृश्य) हेर्दा ५० प्रतिशत

          

          	
            छलफल, कुराकानी गरी लेखेर भनेकामा ७० प्रतिशत

          

          	
            नाटकमा सहभागी भएर, परियोजना आदि कार्यमा भन्ने र गर्ने कार्य गर्दा ९० प्रतिशत

          

        

        शैक्षिक सामग्रीको प्रयोजन वा उपादेयता

        
          	
            विषयवस्तु सहजै छिटो र स्पष्टसँग बुझन मद्दत पुग्ने

          

          	
            शिक्षकलाई शिक्षण गर्न सजिलो हुने

          

          	
            अरुचिकर र कठिन विषयवस्तु पनि सरल र सरस बनाउन सकिने

          

          	
            पाठ्यक्रमले राखेका उद्देश्य व्यावहारिक रूपमा पाउन सहज हुने

          

          	
            विद्यार्थीको सिर्जनात्मक प्रतिभाको विकासमा सहयोग पुऱ्याउने

          

          	
            विद्यार्थी चाख र रुचिमा वृद्धि हुने

          

          	
            सिकाइ स्थायी र दीर्घकालीन हुने

          

          	
            अमूर्त कुरालाई मूर्त बनाएर सिकाउन सजिलो हुने

          

          	
            स्थानीय साधन स्रोतको प्रयोग गर्न सकिने

          

        

      
      
        
          ७.१.३ शैक्षिक सामग्रीको प्रकार
        

        प्राचीन कालमा शिक्षालाई मौखिक सञ्चार (verbal communication) का रूपमा लिइने भएकाले यस प्रकारको शिक्षामा पाठ्यवस्तु वा पाठ्यसामग्रीलाई मुख्य शिक्षण सामग्रीका रूपमा प्रयोग गरिन्थ्यो। तर समाज विकासको क्रमसँगै शिक्षण कार्यमा पनि क्रमशः जटिलता थपिंदै गयो । विज्ञान र प्रविधिको उच्चतम विकासले शिक्षण प्रक्रियामा पनि प्रत्यक्ष रूपमा प्रभाव पाऱ्यो । फलस्वरूप शिक्षण सामग्रीका रूपमा पनि श्रव्य सामग्री (Audio aids), दृश्य सामग्री (Visual aids) र श्रव्य दृश्य सामग्री (Audio- visual aids) को प्रयोग हुँदै गयो । आधुनिक विश्वमा शिक्षण प्रविधिहरूको माध्यमबाट मात्र प्रभावकारी शिक्षण गर्न सकिने कुरामा विश्वास गर्न थालिएको छ । तसर्थ संसारभरका नवीनतम कुराहरू जानकारीका लागि हरेक प्रकारका प्रविधिहरूको उपयोग अत्यावश्यक भइरहेको छ। तसर्थ वर्तमान समयमा प्रयोग भएका शैक्षणिक सामग्रीहरुलाई निम्नानुसार वर्गीकरण गर्न सकिन्छ :

        १. मूल्यका दृष्टिले शैक्षणिक सामग्रीका प्रकार

        
          (क) कम मूल्यका वा मूल्य विनाको शैक्षणिक सामग्री

        
          (ख) साधारण मूल्यमा पाइने सामग्री

        
          (ग) बढी मूल्य पर्ने सामग्री

        २. निर्माण वा विकासका दृष्टिले शैक्षणिक सामग्रीको प्रकार

        
          
            (
          क) प्राकृतिक वा निशुल्क प्राप्त हुने वस्तु: वरपर पाइने वस्तु माटो, ढुङ्गा, पानी, बोटविरुवा, जनावर आदि।

        
          
            (
          ख) निर्मित सामग्री : पत्रपत्रिका, चार्ट, तालिका, ग्लोब, नक्सा, कार्ड, पत्ती आदि।

        
          
            (
          ग) आधुनिक उपकरणहरू : रेडियो, टि.भी. कम्प्युटर, ओभरहेड, प्रोजेक्टर, इमेल, इन्टरनेट, फ्याक्स, भिडियोटेप आदि।

        ३. शैक्षणिक प्रविधिका दृष्टिले शैक्षणिक सामग्रीको प्रकार :

        
          (क) Hardware (प्रदर्शन पाटी, फलाटिन पाटी, ओभरहेड, प्रोजेक्टर, ओएचपी, लेख्ने पाटी),

        
          (ख) Software (चित्र, चार्ट, तालिका, इन्टरनेटका सामग्री, प्रोग्राम आदि सामग्री)

        
          (ग) Mindware (विचार, तर्क आदिको प्रयोग गरेर धारणामा स्पष्टता गर्नु)

        ४. Adger Dale को वर्गीकरण अनुसार शैक्षणिक सामग्रीको प्रकार :

        
          (क) प्रत्यक्ष अनुभवसँग सम्बन्धित सामग्री : क्षेत्रभ्रमण, प्रयोगात्मक कार्य, सिसिटिभी, वैयक्तिक अनुभव आदि।

        
          
            (
          ख) प्रक्षेपण गरिएका सामग्री : प्रकाशको विकिरणद्वारा प्रक्षेपित सामग्री, जस्तै टि.भी. कम्प्युटर, ओभरहेड, प्रोजेक्टर, इमेल, इन्टरनेट, फिल्म, ओएचपी आदि।

        
          (ग) प्रक्षेपण नगरिएका सामग्री : रेडियो, प्रदर्शन पाटी, स्थिर र गतिशील मोडेल, चार्ट आदि।

        
          (घ) शाब्दिक सामग्री : शब्दपत्ती, शाब्दिक सञ्चार, कालोपाटी वा कुनै साधनमा प्रदर्शित शब्दहरू आदि।

        
          
            
              
            
          ५. प्रयोग/उपयोगका दृष्टिले शैक्षणिक सामग्रीको प्रकार

        प्रयोगका दृष्टिले शैक्षिक सामग्रीलाई निम्नानुसारका ५ प्रकारमा विभाजन गर्न सकिन्छ[image: A diagram of a diagram Description automatically generated with medium confidence]

        उपर्युक्त शैक्षणिक सामाग्रीहरुको छोटो परिचय तल प्रस्तुत गरिएको छः· 

        
          
            (
          क) मुद्रित वा लेख्य सामग्री : मेसिन वा यन्त्रहरूको प्रयोग गरी छापिएका सामग्रीहरुलाई मुद्रित सामग्री भनिन्छ भने हस्तलिखित सामग्रीलाई लेख्य सामग्री भनिन्छ। शिक्षण सिकाइ कार्यमा प्रयोगमा आउने मुद्रित तथा लेख्य सामग्री विभिन्न प्रकारका हुने गर्दछन् । तथापि विद्यालय शिक्षामा प्रयोगमा आउने मुद्रित वा लेख्य सामग्रीहरूमा पाठ्यपुस्तक, शिक्षक निर्देशिका, स्रोत सामग्री, सन्दर्भसामग्री, स्वाध्ययन सामग्री, पत्रिका, समाचार पत्र आदि पर्दछन् भने लेख्य सामग्रीका रूपमा हातले लेखिएको कक्षा नोट, टिपोट, हेन्डसाउट्स आदि पर्दछन्। पोस्टर, चित्र; फोटो, नक्सा ग्लोव आदि पनि मुद्रित सामग्री भए पनि यिनलाई यहाँ दृश्य सामग्रीका रूपमा लिन सकिन्छ।

        
          
            (
          ख) श्रव्य सामग्री : सुनेर ज्ञान, सीप अनुभव प्राप्त गर्न सकिने सामग्रीलाई श्रव्य सामग्री भनिन्छ । शिक्षण सिकाइ प्रक्रियामा प्रयोग गर्न सकिने विभिन्न प्रकारका सामग्रीमध्ये श्रव्य सामग्री पनि महत्त्वपूर्ण हुन्छन् । अझ टाढा टाढा रहेर पनि विभिन्न प्रकारका ज्ञान, सीप प्राप्त गर्ने कार्यमा श्रव्य सामग्रीले सहयोग पुऱ्याउँछ । श्रव्य सामग्रीका रूपमा रेडियो, टेपरेकर्ड, ग्रामोफोन, टेलिफोन आदिलाई लिन सकिन्छ। विज्ञानमा श्रव्य सामग्री त्यति महत्त्वपूर्ण मानिंदैन।

        (ग) दृश्य सामग्री : देखेर विभिन्न ज्ञान, सीप प्राप्त गर्न सकिने सामग्रीलाई दृश्य सामग्री भनिन्छ । देख्न सकिने तर सुन्न नसकिने खालका शैक्षिक सामग्री दृश्य सामग्री छन् । दृश्य सामग्रीहरू धेरै प्रकारका हुन सक्छन् । उदाहरणका लागि कुनै वस्तु, विरुवा, जीव, जनावर, ढुङ्गा, माटो आदि देखाउनु दृश्य सामग्री हुन् । त्यस्तै कुनै चित्र, तस्विर, बोट विरुवा आदि सजीव तथा निर्जीव वस्तुहरू आदि दृश्य सामग्री हुन् । यसरी दृश्य सामग्रीका रूपमा वास्तविक वस्तु र त्यसको चित्र वा तस्बिर दुई रूपमा देखाउन सकिन्छ । यस्ता वस्तुलाई ठोस वस्तु पनि भन्न सकिन्छ।

        
          
            (
          घ)श्रव्य-दृश्य सामग्री : सामान्यतया शिक्षण सिकाइ प्रक्रियामा देख्ने र सुन्ने दुवै माध्यमबाट प्रयोग सामग्रीलाई श्रव्य दृश्य सामग्री भनिन्छ । अर्थात् देखेर र सुनेर शिक्षण गर्न सकिने शैक्षिक सामग्री श्रव्य दृश्य सामग्री छन् । जस्तै- नाटक, सिनेमा, चलचित्र, टेलिभिजन, भिडियो, कम्प्युटर, प्रोजेक्टर आदि श्रव्यदृश्य सामग्रीका उदाहरण हुन् । मूलतः टेलिभिजन, भिड़ियों, प्रोजेक्टरलाई कक्षाकोठामा बढ़ी प्रयोग गर्न सकिन्छ ।

        
          
            (
          ङ) सूचना सञ्चार प्रविधि (Information Communication Technology - ICT):शिक्षण सिकाइ प्रक्रियामा विभिन्न उपकरण, समग्री अर्थात् instruments, techniques ₹ methodologies प्रयोग गर्ने प्रविधि हो भने यस प्रकारको प्रविधिक प्रयोग गरेर सूचना तथा सञ्चार प्राप्त गर्दै शिक्षणमा त्यसको उपयोग गर्ने कार्यलाई शिक्षणमा सूचना तथा सञ्चार प्रविधिको प्रयोगका रूपमा लिन सकिन्छ। शिक्षण प्रविधि शिक्षकका लागि अति आवश्यक औजार वा हतियार हो। Email, internet, website, विभिन्न प्रकारका multimedia आदिका साथै सूचना तथा सञ्चारका साधनबाट शिक्षण प्रक्रियामा आधुनिकता ल्याउने कार्य हुने भएकाले वर्तमान समयमा यस्तो प्रविधिलाई पनि शैक्षणिक विधि वा प्रविधि वा शैक्षणिक सामग्रीका रूपमा लिन सकिन्छ।

        
          
            
              
                
                  (
              
            
            च) प्रयोगात्मक सामग्री
           : विज्ञान, शारीरिक शिक्षा, व्यावसायिक, शिक्षा जस्ता विषयमा कतिपय पाठ्यवस्तुहरू प्रयोगात्मक रूपमा शिक्षण गर्नुपर्देछ। विद्यार्थीले आफै प्रयोग गर्ने, अनुभव गर्ने सामग्री प्रयोगात्मक सामग्री हुन्।

        विद्यालयमा प्रयोग हुने कही शैक्षिक सामग्रीहरु

        विद्यालय तहका बालबालिकाका लागि मूलत : निम्नानुसारका सामग्री प्रयोग गर्न सकिन्छन् :

        क) श्रव्य सामग्री : रेडियो, टेपरेकर्डर, टेलिफोन, ग्रामो फोन, लिङ्ग्वाफोन

        (ख) दृश्य सामग्री : वास्तविक वस्तु, चित्र, प्रतिमूर्ति, फोटो, नक्सा, सङ्ग्राहलय, स्लाइड, साइनबोर्ड, होर्डिङ्बोर्ड, गोजितालिका, प्रोजेक्टर, श्वेतपार्टी, क्यालेन्डर, चिडियाखाना, चित्रपत्ती, शब्दपत्ती, वाक्यपत्ती आदि।

        ग) श्रव्य दृश्य सामग्री : टेलिभिजन, चलचित्र, डकुमेन्ट्री, भिडियो, कम्प्युटर, इन्टरनेट, वेभ साइट आदि।

        घ) पाठ्य सामग्री : पाठ्य पुस्तक, सन्दर्भ पुस्तक, शिक्षक निर्देशिका, पत्रपत्रिका, अभ्यास पुस्तिका, पर्चा, पोस्टर, तालिका, शब्दार्थपत्ती, कम्प्युटर, प्रोजेक्टर, इन्टरनेट आदि। भाषा शिक्षणमा भने मूलत : वास्तविक वस्तु, प्रतिमूर्ति, फलाटिन पाटी, गोजितालिका, विभिन्न अक्षर पत्ती, शब्दपत्ती, वाक्यपत्ती, चित्रपत्ती आदि धेरै प्रयोगमा आउने गर्छन्।

        
          (ङ) स्पर्श सामग्री : कतिपय अवस्थामा दृश्य, श्रव्य वा मौखिक उपायबाट मात्र शिक्षण गर्न खोजिएको कुरा स्पष्ट नहुँदा स्पर्श गराउनु पर्ने हुन्छ। जस्तै : खस्रो, नरम, सारो, गिलो, चिप्लो, तातो, चिसो आदि वस्तुहरू। त्यस्तै आँखा नदेख्ने अपाङ्गता भएकालाई पनि स्पर्श गराउनुपर्ने हुन्छ।

      
      
        
          ७.१.४ शैक्षिक सामग्रीको सड़कलन
          , 
          छनौट र निर्माण
        

        शिक्षण सिकाइलाई व्यवस्थित र उद्देश्यमूलक बनाई शिक्षण सिकाइ क्रियाकलाप सञ्चालन गर्न शैक्षिक सामग्रीको प्रयोग अपरिहार्य हुन्छ। यसका लागि शिक्षकले वार्षिक कार्ययोजना र एकाइ तथा दैनिक शैक्षणिक योजना बनाउँदादेखि नै शिक्षकले शिक्षण गर्ने भन्ने विषयमा देहायको सोच विकास गर्न जरुरी हुन्छ :

        
          	
            आफूले शिक्षण गर्ने विषयमा के कस्ता शैक्षिक सामग्री आवश्यक हुन्छ ?

          

          	
            पाठ्यक्रमले कस्ता शैक्षिक सामग्री प्रयोगमा जोड दिएको छ ?

          

          	
            पाठ्यपुस्तकले शैक्षिक सामग्री निर्माण र प्रयोगका लागि के कस्तो व्यवस्था गरेको छ ?

          

          	
            शिक्षक निर्देशिकाले के कस्ता शैक्षिक सामग्रीको प्रयोगमा जोड दिएको छ ?

          

          	
            स्थानीय परिवेश र वातावरण अनुसार के कस्ता शैक्षिक सामग्री प्रयोग गर्नुपर्ला ?

          

          	
            विद्यार्थीको रुचि, आवश्यकता के कस्तो छ र स्थानीय शैक्षिक सामग्रीका रुपमा के के प्रयोग गर्न सकिन्छ ?

          

          	
            के कस्ता सामग्री पहिल्यैका छन्, के के नयाँ आवश्यक पर्छन् ?

          

          	
            के कस्ता सामग्री स्थानीय तहमा निर्माण गर्न सकिन्छ ?

          

          	
            के कस्ता सामग्री बजारबाट खरीद गर्नुपर्छ र त्यसका लागि साधन स्रोत उपलब्ध छ छैन ?

          

          	
            विद्यार्थीले के कस्ता सामग्री निर्माण गर्न सक्छन् ?

          

          	
            शिक्षक स्वयमले के कस्ता सामग्री निर्माण गर्नु पर्ला ?

          

        

        यसरी माथि उल्लिखित पक्षहरूलाई विचार गरेर स्थानीय परिवेश, क्षमता, साधन स्रोतको उपलब्धता, कार्यबोझ, विद्यार्थी सङ्ख्या विषयको प्रकृति र स्वरूप आदि सबै पक्षलाई दृष्टिगत गरी पढाइ प्रारम्भ हुनु अघि नै शैक्षिक सामग्री कसरी व्यवस्थापन गर्ने आदि बारेमा ध्यान दिनुपर्छ।

        शैक्षिक सामग्रीको छनोट र प्रयोगका लागि योजनागत उपायहरू

        
          	
            विद्यालयमा भएका शैक्षिक सामग्रीहरूको सूची तयार पार्ने।

          

          	
            सामग्री मर्मत सम्भार गर्नुपर्ने भए गर्ने।

          

          	
            विषयगत रूपमा सामग्रीहरू छुट्टाछुट्टै राख्ने।

          

          	
            शैक्षिक सामग्रीको व्यवस्थापनका लागि शिक्षकहरूको विशेष जिम्मेवारी तोक्ने।

          

          	
            समय-समयमा बैठक बसी शैक्षिक सामग्रीको प्रयोगको दर उच्च बनाउने।

          

          	
            विद्यार्थीहरुलाई परियोजना कार्यका रूपमा समेत शैक्षिक सामग्री निर्माण गर्न लगाई सुरक्षित राख्ने प्रबन्ध मिलाउने।

          

          	
            वार्षिक रूपमा शैक्षिक सामग्री मेला तथा विद्यालयमा सामाजिक क्लब गठन गर्ने।

          

          	
            अन्तर्विद्यालय शैक्षिक सामग्री प्रदर्शनी पनि आयोजना गर्ने आदि।

          

        

        वर्षभरि विषयगत रूपमा प्रयोग गर्नुपर्ने शैक्षिक सामग्रीको सूची, तिनको प्राप्यताको स्थिति निक्यौल भए पछि के कस्ता शैक्षिक सामग्री सङ्कलन गर्ने, के कृति निर्माण गर्ने र के कृति खरीद गर्ने भन्ने मार्गचित्र स्पष्ट हुन्छ र त्यसका आधारमा आवश्यकताअनुसार देहायबमोजिम शैक्षिक सामग्रीको व्यवस्थापन गर्न सकिन्छ :

        
          
            
          १. वर्षभरिको शैक्षिक सामग्री प्रयोगको सूचीको तयारी

        २. स्थानीय रूपमा प्रयोग गर्न सकिने शैक्षिक सामग्री

        ३. विद्यार्थीबाट सङ्कलन र निर्माण हुने शैक्षिक सामग्री

        ४. शिक्षकबाट सङ्कलन र निर्माण हुने शैक्षिक सामग्री

        ५. बजारबाट खरीद नगरी नहुने शैक्षिक सामग्री

        शैक्षिक सामग्रीको निर्माण र सङ्कलन गर्नु पूर्व केके कुरा गर्नुपर्छ ?

        
          	
            शैक्षिक सामग्रीको प्रयोगको संभावना केलाउनुपर्छ ।

          

          	
            मूल्याङन प्रक्रियालाई विचार गर्नुपर्छ ।

          

          	
            विषयवस्तुको सुभबुध राम्रो हुनुपर्छ।

          

          	
            विषयवस्तु र सामग्रीवीचको सन्तुलन हेर्नुपर्छ । ·

          

          	
            शिक्षक निर्देशिकाले वताएको पक्षलाई हेर्नुपर्छ ।

          

          	
            प्रयोग गर्ने तरिका, विधि, तय गरी व्यवस्थापन पक्षलाई विश्लेषण गरी अन्तिम टुङ्गोमा पुग्नुपर्छ ।

          

        

        शैक्षिक सामग्री कस्तो हुनुपर्छ ?

        
          	
            विषयवस्तुसँग ठ्याम्मै मेल खाने

          

          	
            सिद्धान्त र व्यवहार दुवैलाई सम्बोधन गर्ने ·

          

          	
            शिक्षण विधि र मूल्याङ्कनसँग मेल खाने

          

          	
            व्यवस्थित रूपमा प्रस्तुत भएको

          

          	
            पाठ्यक्रमद्वारा निर्दिष्ट

          

          	
            स्थानीय वातावरणले सहयोग गर्ने

          

        

        शैक्षिक सामग्रीको निर्माण र सङ्कलनमा ध्यान दिनुपर्ने कुराहरू

        
          	
            उद्देश्य प्राप्तिमा सहयोगी हुनुपर्ने

          

          	
            सिकारुलाई सहजै उत्प्रेरित गर्ने हुनुपर्ने

          

          	
            सबैले देख्ने चम्किलो किसिमको हुनुपर्ने

          

          	
            सबैले देख्ने र प्रयोग गर्न सकिने हुनुपर्ने

          

          	
            स्थानीय स्रोत र साधनलाई उपयोग गर्न सकिने हुनुपर्ने

          

          	
            स्तरीय, सुधारयुक्त हुनुपर्ने

          

          	
            ज्ञानवर्धक र अन्वेषणात्मकतालाई जोड दिने हुनुपर्ने

          

          	
            सजिलै सङ्कलन, निर्माण र प्रयोग गर्न सकिने हुनुपर्ने

          

          	
            सरल किसिमको हुनुपर्ने

          

          	
            बालमनोविज्ञानलाई ध्यान दिएर तयार गरिएको हुनुपर्ने

          

          	
            प्रयोग र पुनः प्रयोग गर्न सकिने हुनुपर्ने

          

          	
            प्रत्येक पक्षबाट हेर्दा उपयुक्त हुनुपर्ने

          

          	
            आधुनिक र स्तरीय हुनुपर्ने

          

          	
            सिकारुको मानसिक स्तर वा तहसँग मिल्ने हुनुपर्ने।

          

        

        शैक्षिक सामग्री सङ्कलन र तयारी गर्नुअधि शिक्षकले ध्यान दिनुपर्ने कुराहरू

        
          	
            शैक्षिक सामग्री अर्थपूर्ण र उद्देश्यमूलक हुनुपर्ने ।

          

          	
            सकेसम्म सबै विद्यार्थीले देख्न सक्ने आकारमा हुनुपर्ने ।

          

          	
            सकेसम्म कम खर्चिलो र सरल हुनुपर्ने ।

          

          	
            शैक्षिक सामग्रीको प्रयोगले सही सन्देश दिने खालको हुनुपर्ने ।

          

          	
            सकेसम्म निर्माणमा आधुनिकता प्रदान गरिनुपर्ने ।

          

          	
            प्रयोग गर्दा सजिलो हुने र सजिलै लैजान सकिने हुनुपर्ने ।

          

          	
            शैक्षिक सामग्री विद्यार्थीको स्तर मिल्दो हुनुपर्ने ।

          

          	
            शैक्षिक सामग्रीले सिकाइलाई उत्प्रेरित गर्ने खालको हुनुपर्ने।

          

          	
            शैक्षिक सामग्रीले विद्यार्थीको चाख र रुचिको प्रतिनिधित्व गर्नुपर्ने ।

          

          	
            शैक्षिक सामग्री सकेसम्म ठोस हुनुपर्ने ।

          

          	
            प्रत्येक पक्षबाट तिनीहरू वास्तविक वा सही हुनुपर्ने।

          

          	
            सजिलै चलाउन र सुधार गर्न सकिने र सिकारु प्रेरित हुनुपर्ने।

          

          	
            बालमनोविज्ञानलाई ध्यान दिएर सङ्कलन गरिएको हुनुपर्ने।

          

          	
            प्रयोग र पुनः प्रयोग गर्न सकिने हुनुपर्ने।

          

          	
            आधुनिक र स्तरीय हुनुपर्ने।

          

          	
            ज्ञानवर्धक र स्थानीयतालाई जोड दिने हुनुपर्ने।

          

          	
            सिकारुको मानसिक स्तर वा तहसँग मिल्ने हुनुपर्ने।

          

        

      
      
        
          ७.१.५ शैक्षिक सामग्रीको प्रयोग
        

        शिक्षणमा शैक्षिक सामग्रीले विद्यार्थीमा उत्सुकता पैदा गर्ने, उत्प्रेरणा प्रदान गर्ने, सिकाइ स्थायी बनाउने कार्य गर्न सक्नुपर्दछ। शिक्षण र सिकाइबिचको दूरी कम पार्न बालबालिकाहरूमा विभिन्न सिप तथा धारणाहरूको विकास गर्न, उनीहरूको सिकाइ अनुभव र सोचाइ क्षेत्रको अभिवृत्ति विकास गर्न विभिन्न शैक्षिक सामग्रीको प्रयोग गर्न अत्यावश्यक हुन्छ। सिकाइलाई दिगो र अर्थपूर्ण बनाउन शैक्षिक सामग्रीको महत्त्वपूर्ण भूमिका हुन्छ । विषय र पाठअनुसार शैक्षिक सामग्रीहरूको छनौट निर्माण र प्रयोग गर्न सक्तु नै प्रभावकारी शिक्षाको लक्षण हो। शैक्षिक सामग्री प्रयोग गर्दा र नगर्दाको शिक्षणमा धेरै भिन्नता रहेको हुन्छ, जसलाई निम्न तालिकामा देखाउन सकिन्छ :

        
          
            
            
          
          
            
              	
                
                  
                    
                  
                शैक्षिक सामग्री प्रयोग गर्दा
              	शैक्षिक सामग्री प्रयोग नगर्दा
            

          
          
            
              	
                
                  	
                    धारणा स्पष्ट गर्न सघाउने

                  

                  	
                    कम समयमा सिकाउन सकिने·

                  

                  	
                    शिक्षण रोचक हुने

                  

                  	
                    विद्यार्थीमा चाख बढ्ने

                  

                  	
                    विद्यार्थी उत्सुक, सिर्जनशील र क्रियाशील हुने

                  

                

              
              	
                
                  	
                    धारणा स्पष्ट पार्न बढी समय लाग्ने

                  

                  	
                    सिकाउन बढी समय लाग्ने

                  

                  	
                    सिकाइ नीरस हुने

                  

                  	
                    विद्यार्थी निस्क्रिय हुने

                  

                  	
                    विद्यार्थीमा सक्रियता र उत्सुकता नहुने

                  

                

              
            

          
        

        शिक्षण सिकाइमा विभिन्न शैक्षिक सामग्रीहरूमध्ये श्रव्य-दृश्य सामग्री सबैभन्दा महत्त्वपूर्ण हुन्छन् । रेडियो तस्वीर, फिल्म शैक्षिक भ्रमणबाट संज्ञानात्मक तथा भावात्मक खालका उद्देश्यहरू पूरा गर्न सकिन्छ भने टेपरिकर्डर, रेकर्ड प्लेयर, टेलिभिजन आदिबाट संज्ञानात्मक, क्रियात्मक एवं भावात्मक सबै खाले उद्देश्यहरू पूरा गर्न सघाउ पुग्छ । श्रव्य-दृश्य सामग्री प्रयोग गर्ने अवस्था सिकाइको संरचनाबाट पनि निर्धारण गर्नुपर्दछ । उदाहरणका लागि संकेत सिकाइ, श्रृङ्खलाबद्ध सिकाई, बहुवर्गीकरण सिकाइ, सैद्धान्तिक सिकाइमध्ये एकभन्दा बढ़ी सिकाइ सम्भव हुने गरी शैक्षिक सामग्रीको प्रयोग गर्नुपर्दछ । संक्षिप्तमा शैक्षिक सामग्रीको प्रयोग निम्नानुसार गर्नुपर्दछ

        
          	
            शैक्षिक सामग्रीको प्रयोग गर्नुअघि विद्यार्थीको उमेर कक्षाको तह र विद्यार्थीको चाखलाई ध्यानमा राखेर शैक्षिक सामग्रीको प्रयोग गर्नुपर्छ ।

          

          	
            शैक्षिक सामग्री प्रयोग गर्दा सकेसम्म ठोस वस्तुको प्रतिनिधित्व गराउनु राम्रो हुन्छ ।

          

          	
            शैक्षिक सामग्रीको प्रयोग गर्दा सकेसम्म स्थानीय सामग्रीको उपयोग गर्नुपर्दछ ।

          

          	
            शैक्षिक सामग्रीलाई जतनसँग मिलाएर राखी पुनः प्रयोगमा ल्याउने गरी प्रयोग गर्नुपर्दछ । शारीरिक नियन्त्रणबाहिर रही जथाभावी प्याँक्ने र दुरूपयोग गर्ने गर्नु हुँदैन ।

          

          	
            पाठको सन्दर्भ र उपयुक्त समयमा मात्र शैक्षिक सामग्रीको प्रयोग गर्नुपर्छ । अनावश्यक समयमा प्रयोग गर्दा होहल्ला हुने र पाठको उद्देश्य पूरा गर्न बाधा पुग्न सक्छ ।

          

          	
            शैक्षिक सामग्रीको प्रयोगमा शिक्षक र विद्यार्थीको सक्रियता आवश्यक पर्दछ ।

          

          	
            शैक्षिक सामग्रीको प्रयोग गर्दा सिकारुलाई उत्प्रेरित गर्ने, सबैले देख्ने र पर्याप्त ठुला साइजका हुनुपर्छ ।

          

          	
            शैक्षिक सामग्रीको प्रयोग गरिसकेपछि शिक्षणका उद्देश्य पूरा भए भएनन् भनी मूल्यांकन गर्नुपर्दछ ।

          

        

        यी बुँदाबाहेक शैक्षिक सामग्रीको प्रकारअनुसार छुट्टाछुट्टै सामग्रीको प्रयोग के कसरी भन्ने कुरा सम्बन्धित, सामग्रीको प्रकारमा भर पर्दछ । तसर्थ ती सामग्रीको स्वरूपअनुसार शिक्षकले विचार पुऱ्याएर प्रयोग गर्नुपर्दछ ।

        शैक्षिक सामग्री प्रयोग गर्दा ध्यान दिनुपर्ने कुराहरू

        
          	
            शैक्षिक सामग्री विद्यार्थीको मानसिक तहसँग मिल्ने हुनुपर्छ ।

          

          	
            शैक्षिक सामग्रीको प्रयोग गर्नु अगावै पूर्ण रूपले यसको अग्रिम परीक्षण गरिएको हुनुपर्दछ । अन्यथा कक्षामा प्रयोग गरिएको अवस्थामा समस्या आउन सक्छ । यस्तो भएमा विद्यार्थीमा नकारात्मक असर पर्दछ ।

          

          	
            शैक्षिक सामग्रीले सिकाइलाई अभिप्रेरित गर्नुपर्छ ।

          

          	
            शैक्षिक सामग्रीको प्रयोग उद्देश्यमूलक हुनुपर्दछ । प्रयोग गरिएका शैक्षिक सामग्री पाठको उद्देश्यसँग मेल खाने हुनुपर्दछ ।

          

          	
            शैक्षिक सामग्रीको प्रयोगका सन्दर्भमा विद्यार्थीलाई सचेत पार्नुका साथै प्रयोग गर्नु अगावै विद्यार्थीले गर्नुपर्ने क्रियाकलापको स्पष्ट निर्देशन दिनु आवश्यक छ ।

          

          	
            शैक्षिक सामग्रीको प्रभाव विद्यार्थीमा कस्तो रह्यो, सोको नियमित मूल्याङ्कन गरिनुपर्दछ ।

          

          	
            शैक्षिक सामग्री सरल र सस्तो हुनुपर्छ ।

          

        

      
    
  
    
      
        ७.२ कम मूल्य र
        
        मूल्य नपर्ने सामग्रीहरु
      

      परिचय

      
        	
          कम मूल्य र मूल्य नपर्ने अर्थात् Low Cost and No Cost भन्ने वित्तिकै स्थानीय स्तरमा उपलब्ध सकभर मूल्य नै नपर्ने वा मूल्य परे पनि कमभन्दा कम लागतमा बन्ने सामग्री वा सामग्रीबाट बनेका शैक्षणिक सामग्री भन्ने बुझिन्छ।

        

        	
          शिक्षण सामग्री भन्नेवित्तिकै बजारमा तयारी अवस्थामा पाइने झिलिमिली परेका र महँगा खालका सामग्री भन्ने बुझाइ विपरीत शिक्षक विद्यार्थीको सहयोगले बन्ने, सकभर मूल्य नपर्ने सामग्रीबाट बनेका वा मूल्य तिर्नुपरे पनि कमभन्दा कम लागतमा बन्ने सामग्री निर्माण र प्रयोगलाई कम मूल्य पर्ने र मूल्य नपर्ने सामग्रीका रुपमा लिइन्छ।

        

        	
          शैक्षिक सामग्रीको विकासमा स्थानीय स्रोतलाई परिचालन गरेर विदेशी, बढी मोल पर्ने उच्चस्तरका शैक्षिक सामग्री प्रयोगमा ल्याउनुको सट्टा स्थानीय रुपमा निशुल्क वा सुपथ मूल्यका शिक्षक विद्यार्थी दुवै परिचित सामग्रीको प्रयोगलाई बढावा दिने सामग्री कम मूल्य पर्ने वा मूल्य नपर्ने सामग्री हुन्। यस्ता सामग्री विद्यार्थी परिचित ने हुने हुँदा पठनपाठन पनि बढ़ी प्रभावकारी हुने गर्छ।

        

      

      
        
          
            
          
        महत्व

      कम मूल्य पर्ने वा मूल्य नपर्ने सामग्रीको उपादेयता वा महत्वलाई निम्नलिखित बुँदाले स्पष्ट गर्दछ :

      
        	
          निर्माण र संकलनमा लाग्ने समय, श्रम, समय र लागत न्यून हुने

        

        	
          सामग्री व्यवस्थापनमा शिक्षक र विद्यालयका लागि अतिरिक्त आर्थिक बोझ नहुने

        

        	
          परिचित सामग्री हुने भएकाले शिक्षणमा सहजता र बोध गर्न सजिलो हुने

        

        	
          स्थानीय स्तरका काम नलाग्ने वा फालिएका सामग्री प्रयोग गरी बनाउन सकिने

        

        	
          यस प्रकारका सामग्री तयार गर्न शिक्षक विद्यार्थीले केही मिहिनेत गर्नुपर्ने भएकाले सिर्जनशीलताको बढावा हुने। अर्थात् सिर्जनशीलता? अनुसन्धानात्मक क्षमता र सिप बढाउने।

        

        	
          खोजेका समयमा तुरुन्त तयारी गर्न सकिने

        

        	
          विद्यार्थीहरुलाई समूह कार्यका रुपमा दिएर यस्ता सामग्री बनाउन लगाउँदा पाठ्यवस्तु र सामग्री बिचको तादात्म्यता बोध गरी सिकाइमा दिगोपन र प्रभावकारिता अभिवृद्धि हुने।

        

        	
          स्थानीय स्रोत र साधनको प्रयोग हुने साथसाथै फोहोर व्यवस्थापनमा पनि सहयोग पुग्ने।

        

        	
          स्थानीय सामग्रीको सदुपयोग भई पहिले खेर फालिएको सामग्रीको प्रयोग हुने।

        

        	
          आयातित शैक्षिक सामग्रीको तुलनामा सस्तो भई शिक्षा कम खर्चिलो हुने।

        

        	
          स्थानीय श्रम र सिपको प्रयोग हुने,

        

      

      
        
          कम मूल्य पर्ने वा मूल्य नपर्ने सामग्रीको प्रयोग हुन सक्ने स्थानीय सामग्री वा वस्तुहरू
        
      

      स्थानीय परिवेश अनुसार कम मूल्य पर्ने वा मूल्य नपर्ने सामग्रीका निर्माणमा प्रयोग गर्न सकिने वस्तु तथा सामग्रीहरु यसप्रकार हुन सक्छन् :

      
        	
          पत्रपत्रिका वा तिनका चित्र, पाठ्यसामग्रीहरु

        

        	
          काठका टुक्रा वा ससाना काठपातहरु

        

        	
          विभिन्न जनावरका रौंहरु, तिनका फालिएका अंगहरु

        

        	
          कपडाका टुक्रा वा फाटेका लुगाका टाला टुलीहरु

        

        	
          विभिन्न प्रकारका सामानका प्याक र बट्टाहरु

        

        	
          विभिन्न अन्नपात र गेडागुडीहरु

        

        	
          माटो तथा माटाका भाँडाका टुक्राहरु

        

        	
          विभिन्न आकृतिका खोलाका ढुङ्गाहरु

        

        	
          कागज वा पत्रिकाको प्रयोग गरी तिनबाट बन्न सक्ने वस्तुहरु

        

        	
          भारपात तथा बोटविरुवा वा तिनबाट बनेका वस्तुहरु

        

        	
          बाँस, निगालो वा तिनबाट बनेका वस्तुहरु

        

        	
          खाली बोतल, सिसी, टिनका बट्टाहरु

        

        	
          विभिन्न विरुवाबाट बन्ने रङहरु

        

        	
          विभिन्न फलफूल तथा फूलहरु

        

        	
          ढुङ्गा, गोटी तथा पत्थरहरु आदि।

        

      

      माथिका वस्तु प्रयोग गरेर मोज्याक, कोलाज तथा जापानिज कला इकेवाना (Ikebana) आदि बनाउन सकिन्छ । त्यस्ता वस्तुहरु जोडेर विभिन्न रङ लगाएर तथा सजावट गरेर रमाइला र आकर्षक सामग्री बनाउन सकिन्छ। मोज्याक बनाउँदा विभिन्न वस्तुहर जोडेर बनाइन्छ भने पत्रपत्रिकाका चित्रहरु टाँसेर कोलाज बनाउन सकिन्छ । यस्तै अनावश्यक वस्तुहरु वा सामग्रीहरु प्रयोग गरेर कुनै सजावटस् सामग्री बनाउनुलाई जापानिज भाषामा इकेबाना भनिन्छ।

    
  
    
      
        ७.३ स्थानीय स्तरमा उपलब्ध सामग्रीहरु
      

      सिकाइलाई प्रभावकारी, मनोरञ्जक र विद्यार्थीहरूको बानी व्यहोरामा परिवर्तन ल्याउन शिक्षकले शैक्षिक सामग्रीको छनौट र प्रयोगमा निकै विचार पुऱ्याउनुपर्छ । मूलतः हाम्रा वरपरका प्रायःजसो शैक्षिक सामग्रीको विकासमा स्थानीय स्रोतलाई परिचालन गरिएमा विदेशी, बढी मोल पर्ने उच्चस्तरका शैक्षिक सामग्री प्रयोगमा ल्याउनुको सट्टा स्थानीय सुपथ मूल्यका र शिक्षक विद्यार्थी दुवै परिचित सामग्रीको प्रयोगले पठनपाठन बढी प्रभावकारी हुन्छ। स्थानीय र सुपथ मूल्यका शैक्षिक सामग्रीको महत्त्वलाई निम्न बुँदाले पनि स्पष्ट पार्दछ :

      
        	
          विद्यार्थी र शिक्षकले विद्यालय वरपर र आ-आफ्नो घरघरमा तयार गरी पठनपाठन गराउन सकिने।

        

        	
          स्थानीय सामग्रीको सदुपयोग भई पहिले खेर फालिएको सामग्रीको प्रयोग हुने।

        

        	
          आयातित शैक्षिक सामग्रीको तुलनामा सस्तो भई शिक्षा कम खर्चिलो हुने।

        

        	
          शिक्षक र विद्यार्थीको चिरपरिचित सामग्री हुने हुनाले पठनपाठन प्रभावकारी हुने।

        

        	
          विद्यार्थीहरू आफै सिर्जनात्मक क्रियाकलापमा संलग्न भई ठोस ज्ञान, सीप र अभिवृद्धिको विकास हुन जाने

        

      

      
        
          स्थानीय सामग्रीको उपादेयता/महत्त्व
        
      

      
        	
          स्थानीय परिवेश र परिचित सामग्री हुने हुनाले बुझ्न सजिलो हुने,

        

        	
          स्थानीय साधन र स्रोतको प्रयोग हुने,

        

        	
          स्थानीय श्रम र सिपको प्रयोग हुने,

        

        	
          मूल्य नपर्ने वा परे पनि कम मूल्यमा तयार गर्न सकिने,

        

        	
          
            
              
            विद्यार्थी स्थानीय सामग्री प्रति परिचित हुने भएकाले पाठसँगको सन्दर्भ जोड्न सहज हुने,

        

        	
          स्थानीय सामग्रीको प्रयोगबाट प्राप्त ज्ञान, सिप दिगो हुने,

        

        	
          स्थानीय परिवेश र जनजीवनको अनुकूलन गर्न सजिलो हुने,

        

        	
          तयारी, छनौट र प्रयोग गर्न धेरै समय नलाग्ने,

        

        	
          विद्यार्थी र शिक्षकले स्थानीय स्तरमा तयार गर्न सक्ने आदि।

        

      

      स्थानीय सामग्री र वातावरणलाई अध्यापन सहयोगीका रूपमा प्रयोग गर्न निम्न उपाय अवलम्बन गर्न सकिन्छ :

      
        	
          सम्बन्धित पाठ वा विषयवस्तुअनुसार स्थानीयस्तरमा उपलब्ध हुने शैक्षिक सामग्रीको संकलन र निर्माण गरेर ।

        

        	
          पाठअनुसार स्थानीय स्रोत र साधनको अधिकतम उपयोग गरेर ।

        

        	
          पाठअनुसार स्थानीय रूपमा उपलब्ध हुने विषयवस्तु अनुकूल स्रोत व्यक्तिको उपयोग गरेर ।

        

        	
          पाठअनुसार विद्यार्थीहरूलाई स्थानीय वातावरणको भ्रमण अवलोकन गराएर

        

        	
          पाठअनुसार स्थानीय विषयवस्तुलाई उदाहरणका रूपमा दिएर शिक्षणमा तिनको प्रत्यक्ष उपयोग गराएर

        

        	
          पाठअनुसार स्थानीय जीवनसँग शिक्षणलाई आबद्ध गराएर ।

        

        	
          शिक्षण प्रक्रियामा स्थानीय श्रम र सीपलाई व्यावहारिक रूपमा उपयोग गरेर ।

        

      

    
  
    
      
        ७.४
        
          
        
        शिक्षण विधिका प्रकारहरु
      

      परिचय

      सामान्यतः शिक्षणमा प्रयुक्त हुने विभिन्न क्रियाकलाप वा तरिकालाई नै शिक्षण विधि भनिन्छ । परम्परागत रूपमा यसलाई पद्धति (Approach) भनिंदै आएको पाइन्छ भने कतिपय अवस्थामा यसको समानार्थी जस्तै लाग्ने तरिका (Techniques) शब्दको प्रयोग पनि भएको पाइन्छ र विनियन कुकरले शिक्षण विधिको पर्यायका रूपमा शिक्षण शैली (Teaching styles) शब्दको प्रयोग गरेका छन्। यस्ता विधि प्रविधिलाई पद्धति, विधि, प्रक्रिया र प्रविधि उपकरण आदिका नामबाट प्रयोग गर्ने गरेको पाइन्छ।

      
        	
          अपेक्षित उद्देश्य प्राप्तिका निम्ति उपयुक्त वातावरणको सिर्जना गरी शिक्षक, विद्यार्थी र विषयवस्तुबिच अन्तरक्रिया सञ्चालन गर्दै सिकारुको व्यवहारमा परिवर्तन ल्याउन सघाउने विधि वा प्रक्रिया शिक्षण विधि हो।

        

        	
          शिक्षक, विद्यार्थी, शैक्षिक सामग्री, शैक्षिक वातावरण, शिक्षणविधि र पाठ्यक्रम एवम् विषयवस्तुबिच हुने अन्तरक्रियालाई शिक्षण सहजीकरण प्रक्रिया भनिन्छ भने यस प्रक्रियाको माध्यम शिक्षण विधि हो।

        

        	
          शिक्षण विधिलाई शैक्षणिक उद्देश्य पूरा गर्न अपनाइने तौरतरिका वा माध्यमका रुपमा लिन सकिन्छ। शिक्षण पद्धति, तरिका, विधि,शिक्षण सूत्र आदि शब्दबाट शिक्षण विधिलाई लिने पनि गरिन्छ । शिक्षण विधिलाई निम्नानुसार पनि लिन गरिन्छ

        

        	
          शिक्षण विधि-शिक्षण गर्ने एक कला हो ।

        

        	
          शिक्षण विधि सिकाइ शिक्षणको सिद्धान्त र तरिका हो ।

        

        	
          शिक्षण विधि केही कार्य सम्पन्न गर्ने कला हो । (शिक्षण कला)

        

        	
          शिक्षण प्रक्रियामा वैज्ञानिक पद्धति अनुसरण अपनाउँदै गरिने पद्धति हो ।

        

        	
          शिक्षण विधि सिकाइलाई व्यवस्थित रुपमा प्रयोग गर्ने एक प्रक्रिया हो ।

        

        	
          शिक्षण सिकाइ सहजीकरण प्रक्रियाको महत्वपूर्ण पक्ष हो।

        

        	
          
            Teaching Method is Common but Techniques is Individual.
          

        

      

      
        
          शिक्षणको विधिको परिभाषा
        
      

      
        	
          शिक्षण विधिको अर्थ शिक्षणबाट सञ्चालन गरिने ती क्रियाकलाप भन्ने बुझिन्छ, जसको सहाराबाट विद्यार्थीले ज्ञान हासिल गर्छन् । (In education the word method is used to indicate a series of teacher directed activities that result in learning by the pupils. - wesley (वेस्ले)

        

        	
          शिक्षण विधि प्रक्रियाहरूको त्यो व्यवस्थित संरचना हो, जसमा समय र परिस्थितिको माग अनुसार विभिन्न प्रविधि तथा तरिकाहरूको प्रयोग गरिन्छ । (A method is a well defined patern of procedures within which a veriely of techniques and devices may appear as circumstences may requires. - Thut and Gerberich

        

        	
          
            Teaching methods is the process of teaching a definite end by the wise use of series at releted acts which tend to secure the end.
          

        

        	
          कुनै निष्कर्ष प्राप्त गर्नका लागि केही सामग्रीहरू प्रयोगमा ल्याउन जुन बाटो अपनाइन्छ, त्यसलाई नै शिक्षण विधि भनिन्छ।- जोन डिवे

        

        	
          शिक्षणका सिद्धान्त र शिक्षण विधिहरू भन्नु Pedagogy हो । - Dictionary of Education

        

      

      
        
          
        यसरी शिक्षण विधिलाई उद्देश्य पूरा गर्न अपनाइने तौरतरिका वा माध्यमका रुपमा लिन सकिन्छ । शिक्षण पद्धति, तरिका, विधि शिक्षण सूत्र आदि शब्दबाट शिक्षण विधिलाई लिने पनि गरिन्छ । जस्तै :

      
        	
          शिक्षण विधि (Teaching Methods): विद्यार्थीको व्यवहारमा परिवर्तन ल्याउन प्रयोग गरिने विशेष सिद्धान्तमा आधारित र प्रमाणित प्रक्रिया। जस्ते प्रवचन र छलफल विधि आदि।

        

        	
          शिक्षण उपागम (Teaching Approach):विद्यार्थीको व्यवहारमा परिवर्तन ल्याउन प्रयोग गरिने अनुमानित वा परिकल्पित पद्धति विशेष। जस्तै : साक्षरताका विभिन्न उपागम।

        

        	
          शिक्षण प्रविधि (Teaching Techniques):शिक्षण विधिलाई प्रभावकारी बनाउने उपायहरू।

        

        	
          शिक्षण रणनीति (Teaching Strategy):शिक्षण उद्देश्यकेन्द्रित क्रियाकलापहरू।

        

        	
          शिक्षण युक्ति (Teaching Tactics):शिक्षण रणनीति प्रभावकारी बनाउने उपायहरू।

        

      

      शिक्षण विधिका मान्यताहरु

      
        	
          शिक्षण विद्यार्थी केन्द्रित हुनुपर्छ ।

        

        	
          चुनौतीपूर्ण हुनुपर्छ ।

        

        	
          वातावरण शिक्षण विषयवीचको घनिष्टता कायम हुनुपर्छ ।

        

        	
          सिकाइ उपलब्धि/प्रतिफलमुखी हुनुपर्छ ।

        

        	
          रमाइलो, जीवन्त र रुचिकर हुनुपर्छ ।

        

        	
          विविध क्रियाकलापमुखी हुनुपर्छ ।

        

        	
          पृष्ठपोषक हुनुपर्छ ।

        

        	
          लचकदार हुनुपर्छ ।

        

        	
          सान्दर्भिक हुनुपर्छ ।

        

        	
          उपयुक्त शैक्षिक सामाग्रीबाट सुसज्जित हुनुपर्छ ।

        

        	
          योजनावद्ध हुनुपर्छ ।

        

        	
          विद्यार्थीलाइ उत्प्रेरित गर्ने खालको हुनुपर्छ ।

        

        	
          सिकाइलाई सहयोगी हुनुपर्छ ।

        

        	
          समावेशी हुनुपर्छ ।

        

        	
          सिकारु र सिकाइलाई सम्मान गर्नु पर्छ ।

        

      

      
        
          केही शिक्षण विधिका सुरुवात कर्ताहरू
        
      

      
        
          
          
          
          
        
        
          
            	विधि
            	सुरुवातकर्ता
            	विधि
            	सुरुवातकर्ता
          

        
        
          
            	निगमन विधि
            	अरस्तु
            	छलफल विधि
            	प्लेटो
          

          
            	प्रश्नोत्तर विधि
            	शुकरात
            	अवलोकन विधि
            	सिम्पसन
          

          
            	दर्शन विधि
            	सिमन ए. न्याप
            	आगमन
            	फ्राङसिस बेकन
          

          
            	ह्युरिष्टिक वा खोज अज्वेषण विधि
            	आर्म स्ट्रांग
            	प्रयोगात्मक विधि
            	विलियम वुन्टस
          

          
            	समस्या समाधान
            	जर्ज पोल्या
            	खेल विधि
            	काल्डवेल कुक
          

          
            	ब्रेल पद्धति
            	लुई ब्रेल
            	मूल्यांकन विधि
            	जे.एम. राइस
          

          
            	घटना अध्ययन
            	फ्रेडरिक लि प्ले
            	भ्रमण विधि
            	पेस्तोलोजी
          

          
            	सूक्ष्म शिक्षण विधि
            	रावर्ट
            	मन्टेश्वरी विधि
            	मारिया मन्टेश्वरी
          

          
            	परियोजना विधि
            	किल प्याट्रिक
            	परियोजनामा आधारित विधि
            	जोन डिवेलस
          

        
      

      
        
          शिक्षण विधिको वर्गीकरण
        
      

      शिक्षण विधिहरूलाई प्रयोग गर्ने तरिकाका आधारमा विभिन्न प्रकारमा वर्गीकरण गर्न सकिन्छ । यी विधिहरू कतिपय शिक्षक केन्द्रित विधिहरू छन् भने कतिपय विद्यार्थी केन्द्रित विधिहरू रहेका छन् । तिनका अतिरिक्त ती विधिहरुलाई अन्तरक्रियात्मक विधि, नाटकीय विधि, सामग्री केन्द्रित विधि भनेर पनि वर्गीकरण गर्न सकिन्छ । समग्रमा शिक्षण विधिहरूको वर्गीकरण निम्नानुसार गर्न सकिन्छ :

      
        
          
          
          
        
        
          
            	क्र.स.
            	विधि वर्गीकरणका आधार
            	विधिहरु
          

        
        
          
            	१
            	विद्यार्थी केन्द्रित विधिहरु
            	खोज तथा अन्वेषण विधि, समस्या समाधान विधि, छलफल विधि, परियोजना विधि, घटना अध्ययन विधि, सर्वेक्षण विधि, प्रयोगात्मक विधि, स्थलगत भ्रमण विधि, प्रयोगशाला विधि आदि
          

          
            	२
            	शिक्षक केन्द्रित विधिहरू
            	प्रवचन वा व्याख्यान विधि, प्रदर्शन विधि, आगमन र निगमन विधि, प्रश्नोत्तर विधि आदि
          

          
            	३
            	अन्तरक्रियात्मक विधिहरू
            	प्रश्नोत्तर विधि, छलफल विधि, समूह शिक्षण विधि, प्रदर्शन विधि आदि
          

          
            	४
            	नाटकीय विधि
            	भूमिका निर्वाह विधि, नाटकीकरण विधि, अभिनय विधि आदि
          

          
            	५
            	सामग्री केन्द्रित विधिहरू
            	ससाना प्रदर्शन विधि, प्रयोगशाला विधि, सामुदायिक स्रोत विधि, चलचित्र, भिडियो प्रदर्शन विधि, सूचना प्रविधिको प्रयोग, मल्टिमिडियाको प्रयोग, नमुना सामग्री प्रदर्शन, चित्र, नक्सा, परिवेश वर्णन विधि आदि
          

          
            	६
            	समालोचनात्मक चिन्तन विधिहरु
            	शिक्षणमा ABC Framework को प्रयोग, मस्तिष्क मन्थन विधि, जिग्सअ विधि think- pair- share, mix-freeze- pair आदि
          

        
      

      
        
          
        यस्ता विधिमध्ये कतिपय विधिहरू एक वा एकभन्दा बढी प्रकारमा पनि पर्ने गर्दछन् । तथापि यहाँ हाम्रो सन्दर्भ शिक्षक केन्द्रित, विद्यार्थी केन्द्रित र अन्तरक्रियात्मक विधिहरूको भएकाले यहाँ तिनै विधिहरूको चर्चा गरिनेछ।

      
        
          ७.४.१ शिक्षक केन्द्रित
        

        शिक्षक सिकाइ प्रक्रियामा शिक्षक बढी सक्रिय रहने र विद्यार्थी कम सक्रिय हुने विधिलाई शिक्षक केन्द्रीय विधि भनिन्छ । शिक्षण विकाइ प्रक्रियामा सिकारुभन्दा सिकाउने व्यक्ति बढि सक्रिय रहने हुँदा यस्ता विधिहरूमा विद्यार्थीभन्दा शिक्षकको भूमिका बढी हुन्छ। शिक्षकले शिक्षणको मुख्य निर्वाह गर्दछ। केही शिक्षक केन्द्रित विधिहरू तल प्रस्तुत गरिएको छ :

        
          
            ७.४.१.१ प्रवचन/व्याख्यान विधि (
            Lecture Method)
          

          यस शिक्षण विधिलाई भाषण विधि, प्रवचन विधि, व्याख्यान विधि र वर्णात्मक विधि पनि भनिन्छ । यो विधि पुरानो र परम्परागत प्रचलित शिक्षण विधि हो । यो विधि साधारणतया सबै विद्यालय, महाविद्यालय, विश्वविद्यालयमा प्रयोग हुन्छ । यो विधि अनादिकालदेखि प्रचलनमा आएको विधि हो । यसमा शिक्षकले प्रवचन गर्ने र विद्यार्थीले सुन्ने काम हुन्छ । यस विधिमा विद्यार्थीको सक्रिय भूमिका हुदैन । त्यसैले यस विधि प्रयोग गरी शिक्षण गर्दा कहिलेकाहीँ निदाउने, भुल्ने वा सोचाइ अन्यत्र लेजाने गछन् । यो पूरै शिक्षक केन्द्रित विधि हो । यसमा विद्यार्थीबाट कुनै प्रश्न प्रायः हुँदैन । यस विधिलाई प्रभावकारी बनाउन कालोपाटी, चक, चार्टका सट्टा ओभर हेड, प्रोजेक्टर, फिल्म, लेक्चर टेबल आदिको प्रयोग गर्न सके प्रभावकारी हुन्छ ।

          प्रवचन विधिका फाइदाहरू

          १. यो विधि खर्चिलो हुन्न । प्रयोगशालामा नचाहिने तथा एउटा शिक्षकले एकै समयमा धेरै विद्यार्थीलाई पढाउन सक्छ ।

          २. कक्षा कोठा व्यवस्थित नभए पनि हुन्छ ।

          ३. यस कोठामा समयको बचत हुन्छ ।

          ४. तथ्यको जानकारी, ऐतिहासिक घटनाको वर्णन गर्न, सिद्धान्तको व्याख्या गर्न यो विधि सुगम हुन्छ ।

          ५. राम्रो शिक्षकको उच्च प्रेरणादायी मूल्य हुन्छ ।

          ६. यस विधिमा शिक्षक चिन्तामुक्त र सन्तुष्ट हुन्छ ।

          प्रवचन विधिका बेफाइदाहरू

          १. यसमा विद्यार्थी निष्क्रिय हुन्छन् ।

          २. यसमा विद्यार्थीहरूका रुचि र प्रतिभा तथा खुबीलाई ध्यान दिइँदैन ।

          ३. लामो समयसम्म सुनिरहने हुँदा पट्यारलाग्दो हुन्छ ।

          ४. यसमा स्वतन्त्र विचारलाई बढावा दिइँदैन ।

          ५. खाली स्मरण शक्तिमा बढी जोड दिइन्छ ।

          ६. विद्यार्थीको गतिभन्दा द्रुत गतिले शिक्षक अगाडि बढ्ने हुँदा विद्यार्थीले पढाएको नबुझन पनि सक्छन् ।

          कम समयमा धेरै विषयवस्तु/पाठ शिक्षण गर्नु परेमा यो विधि अपनाउने गरिन्छ। त्यस्तै नयाँ विषयवस्तु/पाठ्यसामग्रीको परिचय दिने अवस्थामा यो विधि अपनाउन सकिन्छ। कक्षाकोठामा विद्यार्थी संख्या धेरै भएमा पनि यो विधि उपयोगी मानिन्छ।

          सामान्यतया विज्ञान, गणित, जस्ता विषयमा त्यति व्यावहारिक विधिका रूपमा यसलाई लिइन्न। तथापि समय समयमा यो विधि पनि प्रयोग गर्नुपर्ने हुन्छ। व्याख्यान गर्दा वोर्डमा लेख्दै व्याख्या गर्नुपर्छ। विद्यार्थीलाई आकर्षित गर्ने कलाको प्रयोग गर्दै यो विधि प्रयोग गर्नुपर्छ।

          
            
              प्रवचन/व्याख्यान विधिको प्रयोग
            
          

          यस विधिलाई निम्नानुसार प्रयोग गर्न सकिन्छ :

          १. कक्षा शिक्षणको पाठको सुरुमा प्रारम्भ गर्न

          २. विद्यार्थीहरूलाई पाठप्रति उत्प्रेरित गर्न

          ३. विषयवस्तुका बारेमा सामान्य जानकारी दिन

          ४.अध्यापनका बीचबीचमा आवश्यकता अनुसार व्याख्यात्मक शिक्षण गर्न।

          समग्रमा भन्नुपर्दा यस विधिलाई निम्न कार्यमा प्रयोग गर्न सकिन्छ :

          
            	
              विद्यार्थीलाई पाठप्रति आकर्षित गर्न,

            

            	
              नयाँ पाठको जानकारी दिन,

            

            	
              अघिल्ला सन्दर्भिक पाठको पुनारवृत्ति गर्न,

            

            	
              विद्यार्थीको भूमिका र कार्य बताउन,

            

            	
              कठिन विषयवस्तुका बारेमा स्पष्ट पार्न,

            

            	
              कुनै खास समस्याका बारेमा स्पष्ट पार्न,

            

            	
              प्रश्नहरूको समाधान प्रस्तुत गर्न,

            

            	
              समग्र सारांश तथा सङ्क्षेपीकरण बताउन,

            

            	
              अघिल्ला र पछिल्ला पाठको शृङ्खला जोड्न।

            

            	
              छोटो र सूत्रात्मक रूपमा भन्दा नबुभने कठिन विषयवस्तुका बारेमा स्पष्ट पार्न,

            

          

          
            
              
                
                  
                    
                  
                
              
              प्रवचन/व्याख्यान विधिलाई उपयोगी बनाउने उपाय
            
          

          
            	
              योजनाबद्ध शिक्षण गर्ने र योजना अनुसार निश्चित समयमा मात्र यो विधि प्रयोग गर्ने,

            

            	
              विद्यार्थीको रुचि, स्तर, क्षमता र विषयवस्तु अनुकूल उपयुक्त खालको व्याख्या गर्ने,

            

            	
              विद्यार्थीको व्यावहारिक जीवन सम्बद्ध बनाई व्याख्या गर्ने,

            

            	
              बीचबीचमा प्रश्नोत्तर, छलफल गर्दै विद्यार्थीको ध्यान आकृष्ट गर्ने,

            

            	
              प्रवचन वा व्याख्याका महत्त्वपूर्ण बुँदा टिपोट गर्ने गराउने,

            

            	
              प्रवचनको भाषा स्पष्ट, सरल एवम् विद्यार्थीलाई आकर्षित गर्ने हुनुपर्ने,

            

            	
              प्रवचनसँगै कुनै शैक्षिक सामग्रीको प्रयोग गर्ने,

            

            	
              शिक्षकले मात्र व्याख्या नगरी जाने विद्यार्थीलाई पनि गर्न लगाउने।

            

          

        
        
          
            ७.४.१.२ प्रदर्शन विधि (
            Demonstration Method)
          

          यो विधिमा शिक्षकले कक्षा कोठामा पाठसँग सम्बन्धित कुराहरू प्रदर्शन गर्दछ । शिक्षकले गरेको प्रदर्शनका आधारमा विद्यार्थीले त्यसको अनुकरण गर्दछन् । प्रदर्शन विधिलाई शिक्षकले सैद्धान्तिक र प्रयोगात्मक दुवै पाठहरूमा प्रयोग गर्न सकिन्छ । तैपनि यो विशेष गरी प्रयोगात्मक कक्षामा बढी प्रभावकारी हुन्छ । यो कुनै पनि यन्त्र वा साधनलाई कुशलता साथ सञ्चालन गरी त्यसका माध्यमबाट तथ्य र कार्यविधि सिकाउने विधि हो । यो विधि मुख्यतः विज्ञान विषयमा उपलब्धिपूर्ण हुन्छ । विद्यार्थीहरुलाई जानकारी दिने विषयवस्तुसँग सम्बन्धित वस्तुहरुलाई प्रदर्शन गरी शिक्षण गर्ने विधिलाई प्रदर्शन विधि भनिन्छ । यस विधिद्वारा शिक्षण गर्दा शिक्षकसँग सम्बन्धित सामग्री र क्रियाकलाप गर्दा प्रदर्शन गर्ने गरिन्छ । शिक्षकले प्रदर्शन गरेका सामग्रीहरुको विद्यार्थीहरूले स्पष्टसँग हेर्ने गर्दछन् । यस विधिको प्रयोग गर्दा शिक्षकले सबै विद्यार्थीहरूले देख्ने गरी प्रदर्शन गर्नुका साथै विद्यार्थीले सोधिएका प्रश्नको जवाफसमेत दिनुपर्दछ ।

          प्रदर्शन विधिमा मूलत : (i) दृश्य सामग्रीको प्रदर्शन र (ii) प्रक्रियाको प्रदर्शन गर्न सकिन्छ। विषयवस्तुको धारणालाई यथार्थ रूपले प्रस्तुत गर्न दृश्य सामग्रीको प्रदर्शन गर्न सकिन्छ भने विशेष गरी सीप क्षेत्रमा ज्ञानहरूको शिक्षण गर्न प्रक्रिया प्रदर्शन विधि प्रयोग गर्न सकिन्छ। जस्तै : फुटवल खेलका बारेमा बताउनु वा विज्ञानका प्रयोगात्मक कार्य गर्दा प्रदर्शन विधि प्रयोग गर्न सकिन्छ।

          
            
              प्रदर्शन विधिको महत्त्व
            
          

          
            	
              समस्याको पहिचान तथा गम्भीरता विश्लेषण : कुनै कक्षामा भएका विद्यार्थीहरूको जिज्ञासालाई समाधान गर्न वा कुनै समस्याप्रति विद्यार्थीहरुलाई ध्यानाकर्षित गर्न प्रदर्शन विधिको उपयोग गर्न सकिन्छ।

            

            	
              कुनै अस्पष्ट कुराको पुष्ट्याईँ गर्न : प्रदर्शन विधिको प्रयोग गर्नुको महत्वपूर्ण तात्पर्य कुनै वैज्ञानिक concept, fact or principle लाई सुस्पष्ट पार्नु हो।

            

            	
              समस्याको समाधान गर्न : ससाना बालबालिकाहरूका वरपरको वातावरण, वस्तुहरू र प्रक्रियाहरूप्रति अनेकौँ जिज्ञासाहरू हुन्छन् । यस्ता जिज्ञासाहरूको समाधान गर्न प्रदर्शन विधि उपयोगी हुन्छ । कम समयमै प्रयोगात्मक विधिको प्रयोगको तुलनामा जिज्ञासाहरू समाधान गर्न सकिन्छ।

            

          

          प्रदर्शन विधिका फाइदाहरू/सवल पक्षहरू

          
            	
              एकैपटक धेरै विद्यार्थीहरुलाई प्रदर्शन विधिद्वारा शिक्षण गर्ने सकिने

            

            	
              प्रदर्शन गरिएका सामग्रीहरुलाई प्रत्येक विद्यार्थीहरूले हेर्न र त्यसको जानकारी पाउने

            

            	
              सीप (Skill) सिकाइजस्ता विषयवस्तुका लागि यो विधि ज्यादै उपयोगी हुने

            

            	
              सिकाइको ज्ञान सिपको स्मरण लामो समयसम्म हुने

            

            	
              धारणा स्पष्ट गर्न सहयोगी हुने

            

            	
              ज्ञानलाई सङ्गठित र व्यवस्थित तुल्याउने।

            

          

          प्रदर्शन विधिका बेफाइदाहरू/दुर्वल पक्षहरू

          
            	
              अपाङ्ग विद्यार्थीहरूका लागि यो विधि अनुपयोगी छ । जस्तो आँखा नदेख्ने विद्यार्थीहरूका लागि यो विधिको कुनै महत्व हुँदैन।

            

            	
              सामग्रीहरूको संकलन गर्दा र यसको प्रदर्शन गर्दा खर्च र समय बढी लाग्छ।

            

            	
              असम्पन्न तथा दुर्गम स्थानका विद्यालयका लागि यो विधि ज्यादै अनुपयोगी छ।

            

            	
              आफैमा पूर्ण नभई वर्णन व्याख्या, छलफल आदि आवश्यक हुन्छ।

            

          

          
            
              
            
          

        
      
      
        
          ७.४.२ विद्यार्थी केन्द्रित विधि
        

        विद्यार्थी केन्द्रित शिक्षण विधि भनेको के हो त ?

        
          	
            सौहार्द र बालमैत्री वातावरणमा बालबालिकाहरू नै बढीभन्दा बढी सक्रिय रही अनुभव गरेर, खोज गरेर तथा मिलेर काम गरेर पनि सिक्ने अवसर प्रदान गर्ने शिक्षण विधि।

          

          	
            फरक सिकाइ आवश्यकता भएकासहित सबै प्रकारका विद्यार्थीलाई अनुकूल हुनेगरी समावेशी शिक्षण सिकाइ क्रियाकलाप सञ्चालन गर्ने विधि र प्रक्रिया।

          

          	
            बालमैत्री वातावरण, बालकेन्द्री शैक्षणिक तथा शिक्षण सामग्रीसहित बालकेन्द्रित शिक्षण सिकाइ क्रियाकलापे अवलम्बन गर्नु बालकेन्द्रित शिक्षण विधि र प्रक्रिया हो।

          

        

        यसरी विद्यार्थी केन्द्रित विधि भनेको शिक्षण सिकाइ क्रियाकलापमा विद्यार्थीहरुलाई बढी सक्रिय गराउने र शिक्षक कम सक्रिय रहने शिक्षण विधि हो । यस विधिमा शिक्षकको भूमिका सहयोगी र सहजकर्ताका रूपमा मात्र रहेको हुन्छ र शिक्षणमा पाठको निष्कर्ष निकालने दायित्व विद्यार्थीहरूमा रहेको हुन्छ। विद्यार्थी केन्द्रित केही विधिहरू यस प्रकार छन्ः-

        
          
            ७.४.२.१ खोज विधि
          

          खोज भनेको भइरहेको तथ्य, नियम, सिद्धान्त तथा सूत्रहरूका आधारमा नयाँ कुरा खोज गर्नु वा आविष्कार गर्नु हो। मूलत : विद्यार्थी आफैले वा शिक्षकको सहयोगले सम्बद्ध समस्याको समाधान गर्ने नियम तथा प्रक्रिया/तरिकाहरू पत्ता लगाउनु र समस्या समाधान गर्नुलाई खोज भनिन्छ। खोज विधि मूलत : दुई प्रकारका हुन्छन् : (१) शुद्ध खोज विधि र (२)निर्देशित खोज विधि

          
            	
              
                
                  शुद्ध खोज विधि
                
              

            

          

          विद्यार्थीले कसैको सहयोग नलिईकन एक्लैको प्रयासबाट विज्ञान सम्बद्ध समस्याको समाधान गर्ने विधिलाई शुद्ध खोज विधि भनिन्छ। यसमा विद्यार्थी स्वयम्कै महत्त्वपूर्ण भूमिका रहन्छ। यस विधिको प्रयोग गर्न निश्चित चरणहरु पूरा गर्नुपर्छ।

          शुद्ध खोज विधिका चरणहरु

          १. समस्याको प्रस्तुतीकरण

          २. खोजका लागि उपयुक्त वातावरण सिर्जना

          ३. खोज

          ४. परीक्षण

          ५. निष्कर्ष वा सामान्यीकरण

          यसरी यो विधिको प्रयोग गर्दा सर्वप्रथम समस्याको प्रस्तुतीकरण गरिन्छ । त्यसपछि उक्त समस्या समाधानका बारेमा अध्ययन गर्न विभिन्न पाठ्यसामग्रीले भरिपूर्ण विज्ञान प्रयोगशाला तथा अन्य सन्दर्भ सामग्री, पुस्तक पत्रपत्रिका आदि उपलब्ध गराई खोजका लागि उपयुक्त वातावरण सिर्जना गरिन्छ। विद्यार्थीले तिनका आधारमा खोज गर्दछ। यसरी खोज गर्दा उद्देश्य, विधि, प्रक्रिया आफै निर्धारण गर्दछ। समस्या समाधान गर्न प्रयत्न र भूल गर्दै सिक्छ र पत्ता लगाइएका कुराहरू विभिन्न सन्दर्भ सामग्रीहरुको सहयोग वा अरू बढी अवलोकन गरेर परीक्षण गर्दछ। अन्त्यमा सामान्यीकरण गरी निष्कर्ष निकाल्ने कार्य गर्दछ।

          यसरी विद्यार्थी स्वयम्ले एक्लो प्रत्यक्ष संलग्नता र प्रयासबाट खोज कार्य गर्ने हुनाले विभिन्न कठिनाइहरू आइपर्छन्। यसका सम्पूर्ण चरणहरु पार गर्न धेरै समय लाग्ने दैनिक शिक्षणमा यस प्रकारका क्रियाकलाप गराउन कठिन हुने गर्दछ । यसमा धेरै मिहिनेत र आर्थिक स्रोत समेत आवश्यक हुन्छ। कहिलेकाहीं खोज गर्दै जाँदा विद्यार्थी निष्कर्षमा पुग्न नसकी हतोत्साही पनि हुन सक्छ। त्यसैले शुद्ध खोज विधि प्रयोगमा ल्याउन निकै कठिन हुने गर्दछ।

          
            	
              निर्देशित खोज विधि

            

          

          पूर्ण खोज विधिका विभिन्न कठिनाइ र सीमितताका कारण खोज विधिलाई प्रयोगमा ल्याउन निर्देशित खोज विधि बढी प्रयोग गर्ने गरिन्छ। शिक्षक तथा अन्य स्रोत व्यक्तिको सहजीकरणबाट यो खोज विधि गरिन्छ। यस विधिका चरणहरु यस प्रकार छन् :

          १. समस्याको प्रस्तुति

          २. शिक्षकको निर्देशनमा खोज

          ३. परीक्षण

          ४. निष्कर्ष वा सामान्यीकरण

          यस विधिमा विद्यार्थीको रुचि र क्षमता अनुसार समस्या दिइन्छ । त्यसपछि समस्या समाधानका लागि आवश्यक पर्ने सामग्री र उपयुक्त वातावरण उपलब्ध गराइन्छ। यस विधिमा खोज विधिमा निर्देशिकाका रूपमा शिक्षक रहेको हुन्छ। शिक्षकले आवश्यकता अनुसार आवश्यक सहजीकरण गर्दछ। यसले गर्दा तोकिएको समय सीमा र कम खर्चमा विद्यार्थीले अपेक्षित निष्कर्षमा पुग्न सक्छ। समस्याको खोजी कार्यमा शिक्षकको सहयोगले समस्या समाधानका प्रक्रियामा परीक्षण र आवश्यक सुधार हुने गर्दछ। समस्याको खोजी पूरा भएपछि विद्यार्थी एउटा निष्कर्षमा पुग्छ।

          
            
              
                
              
            फाइदाहरु

          
            	
              विद्यार्थी बारेमा सकेसम्म आफै सोच्ने, सिक्ने कार्य गर्ने र कठिनाइ आइपरेमा सहजीकरण माग्ने,

            

            	
              विद्यार्थीमा तार्किक शक्तिको विकास हुने,

            

            	
              समस्या घोक्ने वा कण्ठ गर्ने प्रवृत्ति हट्दै जाने,

            

            	
              यस विधिबाट सिकेका कुरा स्थायी हुने,

            

            	
              समस्या समाधान गर्ने क्षमता अभिवृद्धि हुने।

            

          

          सीमितता

          
            	
              साधन स्रोत र समय पर्याप्त चाहिने

            

            	
              शिक्षक र विद्यार्थी जाँगरिला र खोजप्रति रुचि भएका हुनुपर्ने

            

            	
              खोज गर्न गराउन विद्यालयमा उपयुक्त वातावरण चाहिने, नत्र यो विधि प्रयोग गर्न कठिन हुने

            

            	
              नेतृत्व वर्ग खोज विधिप्रति विश्वस्त नरहेमा प्रयोग गर्ने कार्य वातावरण नहुने

            

            	
              सही प्रकारको विधि र प्रक्रिया नअपनाएमा निष्कर्ष सही नआउन सक्ने।

            

          

        
        
          
            ७.४.२.२ समस्या समाधान विधि
          

          कुनै विषयवस्तु वा पाठसँग सम्बन्धित समस्या विद्यार्थीसामु प्रस्तुत गरी उनीहरूबाटै त्यो समस्या समाधान गर्न प्रयत्न गरिने विधि समस्या समाधान विधि हो । समस्या समाधानका लागि आवश्यक आधारभूत ज्ञान नियम र सिद्धान्तको प्रयोग गरी विद्यार्थीहरु समस्या समाधान गर्न प्रयत्नशील रहन्छन् । यो विधिले विद्यार्थीमा सोच्ने, कल्पना गर्ने, तर्क गर्ने बानीको विकासका साथै विभिन्न विकल्पहरूको खोजी गरी समस्या समाधानको उपाय खोज्ने बानीको विकास हुन्छ । दैनिक जीवनमा आइपर्ने कुराहरूलाई नजिकबाट बोध गर्न समस्यालाई वैज्ञानिक तरिकाले सामाना गर्न र समाधानसमेत गर्न विद्यार्थीहरूमा आवश्यक वैज्ञानिक ज्ञान तथा सीप प्रदान गर्नु समस्या समाधान विधिको उद्देश्य हो । वैज्ञानिक प्रक्रियाबाट आफूले पहिले कहिल्यै सामना गर्नु नपरेका र तत्काल यसरी समाधान गर्न सकिन्छ भन्ने तरिका समेत थाहा नभएका नौला समस्या समाधान गर्न सकिन्छ । अभ्यास र प्रयोगबाट वैज्ञानिक तर्क गर्ने सीप विकास गर्न सकिन्छ । संसारका थुप्रै नियम बुझ्न र व्याख्या गर्न वैज्ञानिक तर्क सीपले मद्दत पुऱ्याउँदछ र तर्क सीपले मानिसलाई समस्या बुझ्न र वैज्ञानिक सुभ विकास गर्न सहयोग गर्दछ । तर हाम्रा विद्यालय तहमा विद्यार्थीका दैनिक जीवनमा आइपर्ने समस्या समाधान गर्ने सीप विकास गरी शिक्षण सिकाइ प्रक्रियालाई जीवनपयोगी बनाउने काम कमै भएको छ । विभिन्न विषयमा समस्या समाधान विधि अपनाउनाले विद्यार्थीमा निम्न फाइदा हुन जान्छ :-

          
            	
              वैज्ञानिक तर्क सीपको विकास हुन्छ ।

            

            	
              समस्यासँग जुध्ने धैर्य, सीप र आँट आउँछ ।

            

            	
              सिकेका कुरा व्यवहारमा उतार्ने सीपको विकास हुन्छ ।

            

            	
              सोच्ने सीपको विकास हुन्छ ।

            

            	
              नयाँ नयाँ विषय क्षेत्रमा विद्यार्थीहरूको चाख बढ्छ ।

            

          

          
            George polya (जर्ज पोल्या) का अनुसार समस्या समाधान गर्ने चार चरणहरु हुन्छन्ः-

          
            (क) प्रश्न बोध गर्ने (Understand the problem)

          
            (ख) समाधानको योजना बनाउने (Divisie a plan)

          
            (ग) योजना कार्यान्वयन गर्ने (Carryout the plan)

          
            (घ) परिणामलाई जाँच्ने (Look back)

          यी चार चरणमध्ये पनि पहिलाका दुई चरणले समस्या समाधानमा सर्वाधिक महत्त्व राख्दछन् ।

          
            	
              
                
                  समस्या बुझ्न मद्दत गर्ने कार्यहरू
                
              

            

          

          
            	
              समस्यालाई आफ्नो शब्दमा पुनर्लेखन गर्न लगाउने

            

            	
              के पत्ता लगाउन खोजिएको हो र थाहा नभएका कुराहरू के-के छन्, पत्ता लगाउने ।

            

            	
              के-के दिइएको छ र तथ्यांक के-के छन् ? खोज्ने ।

            

            	
              चित्र कोर्ने र नामाङ्कन गर्ने ।

            

          

          
            
          

          
            	
              योजना बनाउन मद्दत गर्ने तरिकाहरू

            

          

          
            	
              समस्या समाधानको एउटा प्रमुख तरिका हो, ढाँचा ९ एबततभचल० खोज्नु । ढाँचा खोज्न दिइएको समस्यासँग मिल्ने सानो नमुना प्रश्न बनाई विचार गर्न सकिन्छ ।

            

            	
              समस्या समाधानको दोस्रो उपाय हो, परीक्षणको तयारी गर्नु।

            

            	
              तेस्रो उपाय हो- उपयुक्त गेस गर्नु वा अनुमान लगाउनु ।

            

            	
              चौथो उपाय हो- समस्या समाधान पछाडिबाट गर्दै ल्याउनु ।

            

          

          
            	
              
                
                  
                    
                  
                योजना कार्यान्वयन गर्ने- बनाइएका योजनाहरू योजनाबद्ध ढंगले कार्यान्वयन गर्नुपर्दछ ।

            

            	
              परिणामलाई जाँच्ने- प्राप्त उत्तर सोधिएको समस्यामा जाँची हेर्दा मिल्ने नमिल्ने जाँचेर ठीक भए नभएको निष्कर्ष निकाल्नु पनि उत्तिकै महत्त्वपूर्ण रहेको हुन्छ ।

            

          

          यस विधिमा शिक्षकले केवल आवश्यक मार्गनिर्देश र सल्लाहमात्र दिन्छ । समस्याको समाधान विद्यार्थीहरूले गर्नुपर्छ । यस विधिको प्रयोग गर्दा समस्या समाधानका चरणका बारेमा विविध रूपमा प्रयोग गर्न सकिन्छ । सामान्यतया यसका समस्या समाधानका लागि निम्नानुसारका चरणहरू पनि प्रयोगमा ल्याउन सकिन्छ।

          
            	
              समस्याको पहिचान गर्ने

            

            	
              समस्या समाधानका लागि आवश्यक आधारभूत ज्ञान नियम र सिद्धान्तको ज्ञान हासिल गर्ने अर्थात् तथ्यांक संकलन गने

            

            	
              सम्भावित उपाय वा विकल्पहरूको निर्माण गर्ने,

            

            	
              ती विकल्पहरूको विश्लेषण गर्ने,

            

            	
              प्राप्त निष्कर्षको कार्यान्वयन वा परीक्षण गर्ने,

            

            	
              अन्तिम निष्कर्ष निकाल्ने ।

            

          

          यी चरणहरु पार गरी निष्कर्ष निकाल्ने गर्दा विद्यार्थीमा निम्न फाइदा हुन्छन्ः-

          
            	
              यस विधिद्वारा विद्यार्थीको आत्म विश्वासमा वृद्धि हुन्छ ।

            

            	
              विद्यार्थीहरूमा जटिल समस्या आइपर्नासाथ डराउने बानी हट्छ ।

            

            	
              विद्यार्थीहरूमा तर्क शक्तिको विकासका साथै चिन्तन वा अन्तरदृष्टि (Insight) को विकास हुन्छ ।

            

            	
              माथिल्लो तहका विद्यार्थीहरूका लागि यो विधि बढी उपयोगी छ ।

            

            	
              शिक्षक संख्या कम भएका विद्यालयका लागि यो विधि बढी उपयोगी छ । किनभने एउटा कक्षाका विद्यार्थीहरुलाई कुनै समस्या दिएर अर्को कक्षामा शिक्षकले नियन्त्रण गर्न सक्छ ।

            

          

          समस्या समाधान विधिका बेफाइदाहरू

          १. सानो कक्षाका विद्यार्थीहरूका लागि यो विधि अनुपयोगी छ ।

          २. यस विधिद्वारा विद्यार्थीहरू सबै चिन्तनमा डुब्नुपर्ने हुँदा विद्यार्थीहरू उदास देखिन्छन् ।

          ३. चिन्तन वा अन्तरदृष्टि गर्न सक्ने क्षमता नभएका विद्यार्थीहरूका लागि यो विधि अनुपयोगी छ ।

          ४. यस विधिलाई विषयकेन्द्रित गर्न नसकेमा समय मात्र वरवादी हुन सक्छ।

          ५. यस विधिबाट सबै खाले विषयवस्तु शिक्षण गर्न नसकिने।

        
        
          
            ७.४.२.३ परियोजना विधि
          

          पढेका सैद्धान्तिक ज्ञानलाई व्यवहारमा उतार्न वा सैद्धान्तिक ज्ञानलाई व्यावहारिक बनाउने प्रयोजनले परियोजना विधि सञ्चालन गरिन्छ । परम्परागत रूपमा चलिआएका हरेक खालका शिक्षण विधिले खालि किताबी र सैद्धान्तिक ज्ञानलाई मात्र समावेश गरेर तथ्यहरू ओकल्न लगाउने शिक्षण विधिको प्रयोग गर्ने परिपाटीका विरुद्ध प्राप्त ज्ञानको प्रयोगात्मक उपयोग गर्ने वा व्यावहारिक जीवनका अनुभवहरू तयार गरी व्यावहारिक समस्या समाधानमा प्रत्यक्ष रूपमा विद्यार्थीलाई सक्रिय तुल्याउने विधि परियोजना विधि हो । अर्थात् बालबालिकालाई व्यावहारिक जीवनका अनुभवसँगसँग शिक्षण गरी उसका भावी जीवनको तयारी गर्नुपर्दछ भन्ने दार्शनिक आधारमा यो विधि प्रयोगमा आएको हो ।

          यो विधिले शिक्षणलाई ज्ञान केन्द्रितभन्दा क्रियाकलाप केन्द्रित बनाउने उद्देश्य राखेको हुन्छ । यस विधिमा बालबालिकालाई आवश्यक सामग्री सङ्कलन गरी कुनै व्यावहारिक समस्या समाधान गर्न दिइन्छ । यस्तो समस्या विशेष गरी वास्तविक र व्यावहारिक जीवनसँग सम्बन्धित हुने गर्दछ । यस विधिमा विद्यार्थीले समस्याको अध्ययन विश्लेषण, संश्लेषण तथा मूल्याङ्कन गरेर समाधानका उपाय सुझाउँछ ।

          परियोजना विधिका चरणहरु

          १. अवसर प्रदान गर्नु : परियोजना विधि अपनाउँदा विद्यार्थीलाई सोझै नलादेर आवश्यकताबोध हुने वातावरण सिर्जना गर्नुपर्दछ । त्यसको आवश्यकता, महत्त्व र फाइदाका बारेमा जानकारी दिई विद्यार्थी आफैंमा परियोजना कार्यतर्फ उत्सुक हुने वातावरण सिर्जना गर्नुपर्दछ ।

          २. परियोजनाको प्रस्ताव र छनोट : शिक्षण सिकाइ प्रक्रियालाई सहयोग पुऱ्याउने, विद्यार्थीको वास्तविक आवश्यकता अनुकूल, शैक्षिक दृष्टिले उपयोगी र विद्यार्थीले महत्त्व दिएका विषयमा परियोजना प्रस्ताव तयार गर्न लगाई छनोट गर्ने अवसर प्रदान गर्नुपर्दछ । विद्यार्थीको आफ्नो क्षमता रुचि, चाहनाअनुसार परियोजना छनोट हुनुपर्दछ ।

          
            
              
                
              
            ३.परियोजनाको योजना : परियोजनाको शीर्षक छनोट भएपछि कार्यान्वयनका लागि विस्तृत योजना बनाई उक्त कार्य का

          सम्पन्न गर्ने भन्ने स्पष्ट हुन आवश्यक हुन्छ । परियोजना कार्यक्रम तयार गर्दा निम्न कुरामा ध्यान दिनुपर्दछ :

          
            · परियोजना विद्यार्थी स्वयमले निर्माण गरी कार्यान्वयन गर्नुपर्ने र शिक्षकले सहजीकरण मात्र गर्ने

          
            · परियोजनाका प्रक्रियाबारे विद्यार्थीबीच छलफल भई निश्चित प्रक्रिया अवलम्बन गर्नुपर्ने

          
            · कार्यक्रम कार्यान्वयन खाका एवम् सो अनुरूपका क्रियाकलाप यकिन गरी परियोजना तर्जुमा गर्ने

          . सम्पूर्ण योजनालाई टिपोट गरी राख्नुपर्ने

          ४. परियोजना कार्यान्वयन : कार्यक्रम योजना निर्माण भएपछि परियोजना कार्यान्वयन गर्नुपर्दछ यसका लागि विभिन्न जिम्मेवारी र क्रियाकलापलाई विद्यार्थी आफैले विभाजन गरी परियोजनाका सम्पूर्ण कार्य विद्यार्थीद्वारा नै सञ्चालन गरिन्छन् । यसमा शिक्षकले केवल पथप्रदर्शन मात्र गर्दछन् ।

          ५. परियोजनाको मूल्याङ्कन : परियोजना कार्यान्वयनपछि उद्देश्यअनुसार परियोजना कार्यले निष्कर्ष वा समस्या समाधानको उपाय निकाल्यो वा निकालेन भनेर मूल्याङ्कन हुनुपर्छ । उद्देश्यअनुरूप क्रियाकलाप सञ्चालन भए भएनन् र निष्कर्ष उपलब्धिमूलक भयो भएन भनी लेखाजोखा गर्ने कार्य यसमा गरिन्छ ।

          ६. परियोजनाको अभिलेखीकरण : सञ्चालनले परियोजनाका क्रममा गरिएका सम्पूर्ण कार्यहरू, कठिनाइ, अनुभव तथा प्राप्त ज्ञानलाई विद्यार्थीले नोट वा टिपोट गरी राख्नुपर्दछ । उक्त अभिलेखमा परियोजनाको छनोट, योजना निर्माण, सञ्चालित क्रियाकलाप गरिएका कार्य, अध्ययन गरिएका पुस्तक, भोगेका कठिनाइ, प्राप्त अनुभव ज्ञान, भविष्यका लागि महत्त्वपूर्ण निर्देशन आदि कुरा टिपोट गरी अभिलेख राखिन्छ ।

          परियोजना विधिका फाइदाहरू

          
            	
              विद्यार्थीलाई सैद्धान्तिक ज्ञान व्यवहारमा उतार्न सहयोगी हुने

            

            	
              समस्या समाधान गर्ने क्षमता अभिवृद्धि हुने

            

            	
              मानसिक तार्किक क्षमता बढ्ने

            

            	
              यो विधि रुचिपूर्ण र आत्मविकास गर्ने खालको हुने

            

            	
              विद्यार्थीमा रचनात्मक र परिश्रमी प्रवृत्तिको विकास हुने

            

            	
              सामाजिक भावनाको विकास हुने

            

            	
              निश्चित प्रक्रिया अपनाएर कार्य गर्ने प्रवृत्ति विकास हुने

            

          

          सीमितताहरू

          
            	
              बढी समय र खर्च लाग्ने

            

            	
              सबै प्रकारका विषयवस्तु र पाठमा लागू नहुने

            

            	
              उपयुक्त परियोजना छनोट कार्य कठिन हुने

            

            	
              मानसिक रूपमा बढी क्रियाशील हुनुपर्ने

            

            	
              दक्ष शिक्षकको अभावमा यो विधिको प्रयोग कठिन हुनुका साथै अनुत्पादक हुने खतरा रहने

            

          

        
        
          
            ७
            .४
            
              .
            
            २
            
              .
            
            ४
            
            घटना अध्ययन विधि
          

          कुनै क्रियाकलाप वा कार्यसँग सम्बन्धित व्यावहारिक समस्यालाई विभिन्न ढङ्गले चिरफार गर्दै अध्ययन गरी उक्त समस्या समाधानका उपायसमेत सुझाउनु घटना अध्ययन हो भने यस विधिलाई दैनिक शिक्षण सिकाइ प्रक्रियामा प्रयोग गर्नु घटना अध्ययन विधि हो। यस विधिमा घटनाका कारण, पृष्ठभूमि, कारक तत्वका साथै घटनाका प्रभाव समेतको अध्ययन गरी समस्या न्यूनीकरण गर्ने उपाय समेतको खोजी गरिन्छ । यसमा घटनासँग सम्बन्धित सवै पक्षहरूको विश्लेषण गरिन्छ । कार्य,कारण र प्रभावसहित सुझाव समेत यसमा प्रस्तुत गरिन्छ।

          
            	
              घटना अध्ययनले यथार्थ जीवनको अनुभवलाई सम्बोधन गर्ने।

            

            	
              यस विधिबाट यथार्थ जीवनको भोगाइलाई कक्षाकोठामा उजागर गर्दै अध्ययन, अध्यापनमा सिक्ने माध्यम बनाउन सकिन्छ।

            

            	
              कार्यथलोमा प्रयोग हुने सिद्धान्त र अभ्यासविचको सीमिततालाई पुरा गर्ने पुलको रूपमा काम गर्ने।

            

          

          
            
              घटना अध्ययन के हो 
              
                
                  ?
                
              
            
          

          
            	
              विशेषत : घटना तथा समस्यालाई गहिराइसम्म पुगेर अध्ययन गरी कारण पहिचान गर्ने र समाधानका लागि उपयुक्त सुझाव दिन प्रक्रिया/विधि वा प्रविधि

            

            	
              सिकाइमा नयाँ मान्यता स्थापित गर्ने एक विधि

            

            	
              घटना वा समस्यालाई समग्रता अध्ययन गरेर गुणात्मक व्याख्या विश्लेषण गरेर उपयुक्त सुझाव दिने विधि

            

            	
              सिकारुलाई सम्बन्धित समस्याको आफे बोध गराउने वा समस्यासँग खेलाउँदा उक्त समस्या समाधान गर्ने उपाय निकाल्न प्रयत्न गराउन विधि।

            

          

          
            
              
            
            यसरी कुनै घटना वा मामला गहरिएर पूर्व तस्बिर खिच्दै के भइरहेको छ ? किन त्यस्तो भयो ? आदि तथ्यलाई गुणात्मक रूपमा प्रस्ट गाउने कार्य हो। यसको अर्को पक्ष भनेको सम्बन्धित समस्या वा घटनाका बारेमा पूर्ण सूचना वा जानकारी प्राप्त गर्नु हो। यसका लागि प्रत्यक्ष अवलोकनबाट सूचनाका विभिन्न स्रोत प्राप्त हुन्छन्।

          घटना अध्ययनका चरणहरु

          
            	
              अध्ययन प्रश्न तयार गर्ने

            

            	
              घटना अध्ययनका लागि रणनीति तय गर्ने

            

            	
              अध्ययन साधन तयारी गर्ने (जस्ते प्रश्नावली आदि)

            

            	
              सूचना सङ्कलन तथा व्यवस्थापन

            

            	
              सूचनाको मूल्याङ्कन तथा विश्लेषण

            

            	
              विश्लेषणका आधारमा घटनाको लेखन

            

            	
              घटना अध्ययनको प्रतिवेदन तयारी र प्रस्तुति

            

            	
              घटनालाई पुष्ट्याईँ दिन सकिने आधारहरूको पुनरावलोकन

            

          

          शिक्षणमा घटना अध्ययनको प्रयोग

          
            	
              शिक्षक र विद्यार्थीले एकल तथा समूहमा आफै पनि कुनै समस्या पहिचान र अध्ययन गर्न सक्षम हुने

            

            	
              विद्यार्थी केन्द्रित शिक्षण सिकाइमा जोड दिइने

            

            	
              समस्या पहिचान गर्दै आफै समाधान गर्ने सक्षमता विकास हुने

            

            	
              घटनाका बारेमा निष्कर्षमा पुग्न विभिन्न रणनीति तयार गर्ने क्षमता विकास हुने

            

            	
              घटनालाई अवलोकन गर्ने, पुनरावृत्ति गर्ने, विश्लेषण गर्ने र समस्यालाई विवेक सङ्गत ढंगले ठोस निष्कर्षमा पुग्न सहयोग पुग्ने

            

          

          यस विधिबाट समस्या समाधान, अनुभव आदान प्रदान, घटना अध्ययन लगायतका गर्दै सिक्दै जाने (Learning by doing) विधिहरू विद्यार्थीको क्षमता विकासमा निकै महत्त्वपूर्ण हुन्छ। आफ्नो कामसँग सम्बन्धित समस्याहरु आफै समाधान गर्ने सीपको विकास गर्न र सो अनुसार विद्यार्थीलाई सक्रिय तुल्याउन यो विधि उपयोगी मानिन्छन्।

          घटना अध्ययन प्रक्रिया

          घटना अध्ययनको लागि सम्बन्धित विषय, घटना आदिका आधारमा फरक फरक ढाँचा वा तरिका अपनाउन सकिन्छ । मामला अध्ययनका चरणहरुलाई निम्नानुसार उल्लेख गर्न सकिन्छ :

          १. विषय छनौट : समसामयिक र खड्केको समस्या आदि

          २. उद्देश्य र सीमा निर्धारण

          ३. समस्याको प्रवृत्तिको अवलोकन र अध्ययन विधिको चयन

          ४. अध्ययन क्षेत्र निर्धारण र सामग्री निर्माण

          ५. तथ्याङ्क तथा सूचना सङ्कलन

          ६. सङ्कलित तथ्याङ्कको विश्वसनीयता परीक्षण

          ७. तथ्याङ्क विश्लेषण र प्रस्तुति

          ८. निष्कर्ष

          संक्षिप्तमा अध्ययनको ढाँचा यसप्रकार उल्लेख गर्न सकिन्छ :

          घटना/मामला अध्ययनको ढाँचा

          १. परिचय

          २. उद्देश्य

          ३. विधि

          ४. तथ्याङ्क सङ्कलन, विश्लेषण, प्रस्तुतीकरण

          ५ सुभाव तथा निष्कर्ष

          यसका विविध फाइदा बेफाइदा यसपछिका सर्वेक्षण विधिसँग मिल्दाजुल्दा हुन्छन्।

        
        
          
            
          

          
            
            ७.४.२.५ सर्वेक्षण विधि
          

          
            
              "A survey involves the investigation and study of specific problems or circumstances by means of specific process." - Richard
            
          

          अवलोकन वा निरीक्षण विधिबाट शिक्षणमा सहयोग पुऱ्याउने विधि सर्वेक्षण हो । यो सामाजिक र वैज्ञानिक सिद्धान्तमा आधारित हुन्छ । विद्यार्थीहरुलाई विभिन्न विषय वा पाठमा प्रश्नावली, अन्तर्वार्ता, छलफल, अवलोकन वा निरीक्षण गरी समस्याको निष्कर्ष निकाल्ने शिक्षण विधिलाई सर्वेक्षण विधि भनिन्छ । विद्यार्थीहरुलाई सम्बन्धित क्षेत्रमा गई आफ्नै क्रियाकलापका माध्यमबाट तथ्यांक संकलन गरी निष्कर्षमा पुग्न सर्वेक्षण विधिले उत्प्रेरित गर्दछ । सम्बन्धित विषयहरूमा तथ्य संकलन गरी समस्या समाधान गर्नमा यस विधिलाई महत्त्वपूर्ण मानिन्छ । कुनै समस्या वा विषयवस्तुहरू सूचना तथा तथ्याङ्कहरू सङ्कलन गर्ने र त्यसको विश्लेषणको आधारमा निष्कर्ष पत्ता लगाउने प्रक्रिया नै सर्वेक्षण हो। Richard को भनाइअनुसार “सर्वेक्षण भनेको विशेष समस्या वा परिस्थितिलाई वैज्ञानिक प्रक्रियाद्वारा अन्वेषण तथा अध्ययन गर्नु हो।"

          सर्वेक्षण विधिका प्रक्रियागत चरणहरु

          १. विषयवस्तु वा समस्याको छनोट: सर्वेक्षण गर्ने विषयको समस्या छानिसकेपछि त्यसको उद्देश्य, आवश्यकता, महत्त्वजस्ता कुराको स्पष्ट धारणा निर्धारण गर्नुपर्दछ। यसरी निर्धारित भएका सामग्रीका समस्याको निदान के-कसरी र कुन रूपमा गने हो स्पष्ट हुनुपर्दछ।

          २. नमुना योजना: शिक्षणका क्रममा नमुना योजना अर्को महत्त्वपूर्ण योजना वा विधि हो । यस विधिमा कुन-कुन, कस्ता कामको कस्ता प्रक्रियाका माध्यमबाट गर्ने भन्ने कुराको निर्धारण गरिन्छ।

          ३. तालिकाको निर्माण: शिक्षण सिकाइका क्रममा सर्वेक्षण विधिमा समस्या पहिचान भइसकेपछि त्यसको नमुना सङ्कलन गरिन्छ र ती नमुनाको तालिका निर्माण गरी आवश्यक साधनको विकास गरिन्छ। सर्वेक्षणको लागि अवलोकन अन्तर्वार्ता, प्रश्नावलीजस्ता कुन विधि प्रयोग गर्ने निर्दिष्ट गरिएको तालिकाअनुसार यसलाई उपयोग गरिन्छ।

          ४. तथ्याङ्क सङ्कलन, विश्लेषण र व्याख्याः तालिकाअनुसार सामग्री सङ्कलन गरेपछि तोकिएको विधि, साधनहरुको प्रयोग गरेर महत्वपूर्ण सूचना प्राप्त गरिन्छ। त्यसपछि सङ्कलित सामग्रीको विश्लेषण गर्ने काम गरिन्छ।

          ५. निष्कर्ष, सुभाव तथा मूल्याङ्कन: सामग्रीको विश्लेषण गरिसकेपछि निचोड निकालने काम यसमा गरिन्छ। विश्लेषणपछि निकालिने निचोड र दिइने सुझावपछि त्यसको मूल्याङ्कन गरिन्छ।

          कतिपयले सर्वेक्षण विधिका चरणमा (i) अध्ययन शीर्षकको छनौट, (ii) अध्ययनको उद्देश्य, (iii) अध्ययनको क्षेत्र निर्धारण, (iv) तथ्याङ्क सङ्कलनका साधनको छनौट, (v) तथ्याङ्क सङ्कलन (vi) तथ्याङ्कको विश्लेषण र व्याख्या (vii) प्रतिवेदन प्रस्तुतीकरण भनेर पनि उल्लेख गरेको पाइन्छ।

          
            
              सर्वेक्षण विधिको प्रयोग
            
          

          
            	
              विद्यार्थीमा सर्वेक्षण सीपको विकास गराउन।

            

            	
              प्राप्त आँकडा र निष्कर्षका आधारमा कुनै महत्वपूर्ण नीति र कार्यक्रम निर्धारण गर्न।

            

            	
              ब्यक्ति वा समूहको बानी अध्ययन गर्न।

            

            	
              समुदायका समस्या, आवश्यकता र भावना बुझ्न।

            

            	
              सामाजिक प्रक्रियाको अन्तरसम्बन्धको अध्ययन गर्न।

            

            	
              लक्ष्यहरू पूरा गर्ने योजना बनाई कार्यान्वयन गर्न।

            

            	
              प्राप्त तथ्याङ्क र सूचनाको विश्लेषण गरी निष्कर्ष निकालेर समस्या समाधानका लागि आवश्यक सुझाव र सिफारिस तयार गर्ने।

            

            	
              विश्वसनीय तथ्य, भरपर्दों सूचना र तथ्याङ्क सङ्कलन गर्न।

            

            	
              विद्यमान नीति र कार्यक्रमको अवस्थाको अध्ययन गरी निर्णय गर्न।

            

          

          सर्वेक्षण विधिका सबल पक्षहरू

          
            	
              सर्वेक्षण प्रतिवेदन समुदायलाई महत्त्वपूर्ण सूचनाको स्रोत बन्न सक्छ।

            

            	
              सर्वेक्षण प्रतिवेदन तयार गर्न पार्ने सीपको विकास हुन्छ।

            

            	
              स्थानीय समस्या र आवश्यकता पता लगाउन सकिन्छ।

            

            	
              सूचना तथा तथ्याङ्कको विश्लेषण गर्ने र त्यसबाट निष्कर्ष निकालने सीपको विकास हुन्छ।।

            

            	
              प्रत्यक्ष अनुभवद्वारा सिकाइ हुनेहुँदा सिकाइ प्रभावकारी र स्थायी हुन्छ।

            

            	
              विद्यार्थीमा अन्वेषण गर्ने, खोजी गर्ने र समस्या समाधान गर्ने सीपको विकास गराउन।

            

            	
              विद्यार्थीहरूको सक्रिय सहभागिता कायम गर्न।

            

            	
              यसले समुदायका विचार प्रत्यक्ष रूपमा बुभन र उपयोग गर्न मदत गर्छ।

            

          

          
            
              
                
              
            सर्वेक्षण विधिका दुर्वल पक्षहरू

          
            	
              तल्ला र साना कक्षामा प्रयोग गर्न कठिन

            

            	
              योजना र तयारी राम्रो नभए प्रभावकारी नहुने

            

            	
              समय धेरै लाग्न सक्ने भएकाले खर्चिलो पनि हुने

            

            	
              योग्य र दक्ष शिक्षकको सहजीकरण आवश्यक पर्ने

            

            	
              बढी समय, साधन, स्रोत लाग्ने।

            

          

        
      
      
        
          ७.४.३ अन्तरक्रियात्मक शिक्षण विधि
        

        शिक्षक-विद्याथी, विद्यार्थी-विद्यार्थी तथा विद्यार्थी र अन्य विज्ञ वा स्रोत व्यक्ति वा समूह वा वातावरण बिच हुने वार्तालाप, छलफल वा प्रश्नोत्तर गर्ने क्रियाकलापमा जोड दिने विधिलाई अन्तरिक्रियात्मक विधि भनिन्छ।

        
          
            ७.४.३.१ प्रश्नोत्तर विधि
          

          शिक्षणमा प्रयोग गरिने माथिका प्रवचन र प्रदर्शन विधिलाई प्रभुत्ववादी शिक्षण विधि मानिन्छन् भने प्रश्नोत्तर विधिलाई प्रजातान्त्रिक शिक्षण विधि मानिन्छ । शिक्षकले कक्षामा प्रश्न गर्दै विद्यार्थीबाट उत्तर लिने र गलत उत्तर भएमा सच्याउँदै जाने शिक्षण प्रक्रियालाई प्रश्नोत्तर विधि भनिन्छ । यस विधिका जन्मदाता ग्रीसका महान दार्शनिक सोक्रेटस (Socrates) हुन् । उनले यो विधिलाई Dialogue method भनेका छन् । अध्ययन तथा अध्यापन गर्नुपर्ने विषयवस्तुसँग सम्बन्धित प्रश्न-उत्तर गरी शिक्षण गर्ने विधिलाई प्रश्न-उत्तर विधि भनिन्छ । यस विधिमा शिक्षक र विद्यार्थीहरूबीच प्रश्न र उत्तरको आदान-प्रदान गरी शिक्षण गरिन्छ । शिक्षण सिकाइलाई प्रभावकारी बनाउने एउटा महत्त्वपूर्ण विधि हो । यस विधिद्वारा शिक्षण गर्दा विद्यार्थीहरूद्वारा शिक्षकलाई र शिक्षकद्वारा विद्यार्थीहरूलाई प्रश्न सोध्न सकिन्छ । पाठ शीर्षकभन्दा बाहिरबाट विद्यार्थीहरूले प्रश्न सोध्ने बानीलाई हतोत्साहित गर्नुपर्दछ । यो विधि सामान्यतया सबै विषयका लागि उपयुक्त हुने विधि हो । यस विधिबाट शिक्षक र विद्यार्थी दुवै क्रियाशील हुन्छन् तापनि यसमा मुख्य भूमिका शिक्षकको हुन्छ ।

          प्रश्नोत्तर विधिका फाइदाहरू

          १. यो विधिद्वारा शिक्षण गर्दा शिक्षक विद्यार्थीहरू दुवै सक्रिय (Active) हुन्छन् ।

          २ यस विधिद्वारा शिक्षण गर्दा विद्यार्थीहरूको लजाउने बानी समाप्त हुन्छ ।

          ३. विद्यार्थीहरूले पदनुपर्ने विषयवस्तुको बारेमा चाँडै स्पष्ट धारणा (Concept) बनाऊँदछन् ।

          ४. विद्यार्थी संख्या बढी भएका कक्षामा यो विधि बढी उपयोगी छ ।

          प्रश्नोत्तर विधिका बेफाइदाहरू

          
            	
              लजालु स्वभाव भएका तथा शारीरिक क्षमता कमजोर भएका विद्यार्थीहरूका लागि यो विधि अनुपयोगी हुन्छ । जस्तै बोल्न र सुन्न नसक्नेका लागि अनुपयोगी हुने।

            

            	
              यो विधिद्वारा विद्यार्थीलाई नियन्त्रण गर्न कठिन हुन्छ । किनभने विद्यार्थीहरूले विषयवस्तुभन्दा बाहिर गएर अनावश्यक प्रश्न सोध्ने गर्दछन् ।

            

            	
              प्रत्येक विद्यार्थीले सोधेको प्रश्नको उत्तर दिन शिक्षकलाई समय पुग्दैन ।

            

            	
              यस विधिद्वारा शिक्षण गर्दा विद्यार्थीहरूको जिज्ञासा पूरा गर्न शिक्षकले बढी अध्ययन गर्नुपर्दछ ।

            

            	
              शिक्षक तथा विद्यार्थीहरू दुवै पक्षको प्रश्नोत्तर गर्दा बोली स्पष्टसँग बुझिने नभएमा शिक्षणको उद्देश्य पूरा हुँदैन ।

            

            	
              प्रश्नोत्तर विधि सानो कक्षाका लागि अनुपयोगी छ ।

            

          

          प्रश्नोत्तर विधिको महत्त्व

          
            	
              पाठका विषयवस्तुप्रति रुचि उत्पन्न गराउँछ।

            

            	
              तर्क दिन सक्ने क्षमताको विकास गराउँछ।

            

            	
              कुनै पनि विषयमा तुरुन्त निर्णय दिन सक्ने क्षमताको विकास गराउँछ।

            

            	
              विषयको विस्तार गर्न सहयोग पुऱ्याउँदछ।

            

            	
              पाठप्रति ध्यानाकर्षण गर्न सहयोग पुऱ्याउँदछ।

            

            	
              अध्ययनको विस्तार गर्न अभिप्रेरित गर्दछ त्रुटि तुरुन्त सच्याउन मदत गर्दछ।

            

            	
              आपसी कुराकानी तथा सम्बन्ध विस्तारमा मद्दत गर्दछ।

            

          

          
            
              प्रश्नोत्तर विधिका चरणहरु
            
          

          प्रश्नोत्तर विधि प्रयोग गर्दा हचुवाका भरमा मन लाग्दा प्रश्न सोध्नु हुँदैन । प्रश्नोत्तर गर्दा विविध पक्षमा ध्यान पुऱ्याउनु पर्छ । सामान्यतया प्रश्नोत्तर विधिमा निम्न चरणहरु हुन्छन् :

          
            
              
            
          

          १. विषयवस्तुको छनोट : विषयवस्तु सम्बद्ध, निर्धारित समयमा सकिने र विद्यार्थीको रुचि, क्षमता र आवश्यकतामा आधारित भई छनौट गर्नुपर्ने।

          २. प्रश्नहरूको तयारी : विषयवस्तुमा आधारित, सरल र स्पष्ट बिझने, सरलबाट जटिल तर्फ उन्मुख र विद्यार्थी अनुकूल प्रश्नहरू तयारी गर्नुपर्ने।

          ३. पूर्व सूचना दिने : विद्यार्थीलाई प्रश्नोत्तर गर्ने विषयवस्तुका बारेमा पूर्व जानकारी दिई तयारी गर्ने अवसर प्रदान गर्नुपर्ने।

          ४. प्रश्नोत्तर सुरु गर्ने : प्रश्न सोद्धा सरलबाट जटिलको क्रममा सोध्ने, पाठसँग सम्बन्धित हुनुपर्ने, प्राप्त उत्तरका आधारमा उपयुक्त सहजीकरणसहित विषयवस्तुका बारेमा पूर्ण ज्ञान प्रदान गर्ने।

          ५. मूल्याङ्कन : प्रश्नोत्तरको अन्तमा अपेक्षित उद्देश्य पूरा भए नभएको, विद्यार्थीको पूर्व ज्ञान, बौद्धिक स्तर, विषयवस्तुप्रतिको रुचि, अभिरुचि थाहा पाई उपयुक्त पृष्ठपोषण प्रदान गर्नुपर्ने।

          प्रश्नोत्तर विधि प्रयोग गर्ने तरिका

          विविध प्रकृतिका प्रश्नहरूले सिकाइलाई सबल बनाएका हुन्छन् । यसरी सिकाइलाई सबल बनाउने प्रश्नहरू निम्नलिखित उद्देश्यले प्रेरित भएका हुन्छन् :

          १. ज्ञान तहका प्रश्नहरू

          २. बोध तहका प्रश्नहरू

          ३. प्रयोग तहका प्रश्नहरू

          ४. विश्लेषण तहका प्रश्नहरू

          ५. संश्लेषण तहका प्रश्नहरू

          ६. मूल्याङ्कन तहका प्रश्नहरू

          
            	
              प्रश्न सोध्दा APPLE विधिको पनि प्रयोग गर्न सकिन्छ :

            

          

          
            A - Ask अर्थात्- पहिला प्रश्न सोध्ने

          
            P - Pause अर्थात् -प्रश्न सोधिसकेपछि केही क्षण कुर्ने / अड्ने

          
            P - Point अर्थात्- त्यसपछि प्रश्नको उत्तर दिने विद्यार्थी अङ्कित गर्ने

          
            L- Listen अर्थात् विद्यार्थीको जवाफ ध्यानपूर्वक सुन्ने

          
            E -Evaluate अर्थात् - विद्यार्थीको जवाफको मूल्याङ्कन गर्ने र पृष्ठपोषण दिने।

          प्रश्न मुख्य रूपमा तीन प्रयोजनका लागि गर्न सकिन्छ :

          
            (क) पूर्वज्ञान थाहा पाउन

          
            (ख) पढाइमा विद्यार्थीको ध्यान आकृष्ट गर्न

          
            (ग) शिक्षणको प्रभावकारिता थाहा पाउन।

          मूलत : प्रश्नोत्तर विधि प्रयोग गर्दा निम्न कुरामा ध्यान दिनुपर्छ :

          
            	
              विगतको पाठसँग सम्बन्धित प्रश्न सोध्ने।

            

            	
              विद्यार्थीको स्तर अनुसारका प्रश्न सोध्ने।

            

            	
              पहिलो प्रश्नको जवाफ आएपछि मात्र अर्को प्रश्न सोध्ने।

            

            	
              अधिल्लो जवाफका आधारमा फरक प्रश्न सोध्ने।

            

            	
              प्रश्नको ठीक उत्तर आएमा धन्यवाद दिंदै जवाफ दोहोर्याइदिने।

            

            	
              प्रश्नको ठीक उत्तर आउन नसकेमा अर्को पटक ठीक उत्तर दिन उत्साहित गर्ने।

            

            	
              सरल र स्पष्ट भाषा प्रयोग गरी प्रश्न सोध्ने।

            

            	
              विवादस्पद र आफूलाई स्पष्ट जानकारी नभएको विषयमा प्रश्न नसोध्ने।

            

            	
              प्रश्न सोध्दा र जवाफ दिंदा अनुहार हाँसिलो बनाउने।

            

            	
              एउटै प्रश्न पटक पटक नसोध्ने।

            

            	
              हुन्छ, हुँदैन, ठीक छ, छैन, जस्ता अत्यन्त छोटा उत्तर आउने प्रश्न कम सोध्ने।

            

            	
              प्रश्नहरू सिर्जनात्मक, क्षमता बढाउने किसिमको र बौद्धिक क्षमताले भरिपूर्ण हुनुपर्ने।

            

            	
              प्रश्नले विद्यार्थीको बौद्धिक चिन्तनमा प्रभाव पार्ने किसिमको हुनुपर्ने।

            

          

        
        
          
            ७.४.३.२ छलफल विधिहरु
          

          कुनै विषय, समस्या वा प्रश्नमा सामूहिक रूपमा विचारको आदान-प्रदान गरिने विधिलाई छलफल विधि भनिन्छ । कुनै पनि विषयवस्तुको विस्तृत ज्ञान, सीप, धारणा दिनका लागि यो विधि उपयुक्त हुन्छ । यो विधि भाषा शिक्षण, सामाजिक, शिक्षा, जनसंख्या तथा वातावरण शिक्षाजस्ता विषयमा बढि महत्त्वपूर्ण भए पनि विज्ञानका कतिपय व्यावहारिक विषयवस्तु शिक्षण गर्दा यो विधि प्रयोग गर्न सकिन्छ । कक्षाका विद्यार्थीहरूलाई समूह समूहमा विभाजन गरी वा एउटै समूहमा कुनै जटिल समस्या दिएर छलफलका माध्यमबाट त्यसको समाधान वा निष्कर्ष निकाल्न लगाउने शिक्षण विधिलाई छलफल विधि भनिन्छ ।

          
            
              
            यस विधिमा विद्यार्थीहरूले आफ्ना आफ्ना अनुभवलाई आदान-प्रदान गर्ने गर्दछन् र शिक्षकले समस्याको वा प्रश्नको समाधानमा आवश्यक सहयोग गर्ने काम गर्दछन् । यस विधिमा विद्यार्थी सहभागी हुन्छन् भने शिक्षक केवल सहयोगी हुन्छन् । यस विधिलाई कक्षा शिक्षणका लागि एक उपयुक्त साधन (Tool) को रूपमा लिइएको छ । छलफल विधिको प्रयोग औपचारिक वा अनौपचारिक शिक्षा दुवैमा प्रयोग गर्ने सकिन्छ । जब विद्यार्थीहरुलाई समूह समूहमा विभाजन गरिन्छ वा एउटै समूहमा राखेर प्रश्न समस्या दिइन्छ तब शिक्षकले प्रत्येक विद्यार्थीलाई छलफलमा सहभागी हुन लगाउनुपर्दछ । यदि प्रत्येक विद्यार्थीलाई छलफलमा आफ्नो विचार प्रस्तुत गर्न सम्भव नभएमा आफ्नो समूहबाट दुई चार जनालाई छनोट गरी उनीहरूद्वारा अन्य साथीहरूको विचारको प्रतिनिधित्व गने लगाउन पनि सकिन्छ ।

          छलफल विधिको प्रयोग गर्दा निश्चित चरणहरु अपनाउन सकिएमा उक्त छलफल उद्देश्यमूलक र उपयोगी हुन्छ । तसर्थ छलफल विधिको प्रयोग गर्दा निम्न चरण अपनाउन सकिन्छ :

          १. छलफलको तयारी २. छलफल सञ्चालन ३. छलफल मूल्याङ्कन

          यसरी छलफल गर्दा विभिन्न किसिमका छलफलका स्वरूपहरू प्रयोगमा ल्याउन सकिन्छ । कक्षाकोठामा शिक्षण सिकाइ प्रक्रियालाई प्रभावकारी र उद्देश्यमूलक बनाउन छलफल सञ्चालन गर्दा निम्न प्रकारका शैली वा प्रारूपलाई प्रयोगमा ल्याउन सकिन्छ ।

          १. समूह छलफल

          २. गोलमेच सम्मेलन

          ३. गुञ्ज सत्र (Buzz session)

          ४. गोष्ठी, सेमिनार

          ५. वादविवाद

          ६. मस्तिष्क झन्झा (Brain stroming)

          केही छलफल विधिहरूको छोटो परिचय तल प्रस्तुत गरिएको छः

          
            
              (
            १) समूह कार्य (Group works)

          
            · यसबाट समूहमा कार्य गर्ने र सिक्ने सीपको विकास हुने,

          
            · सिकारुलाई समूहमा राखी कुनै समस्या दिएर छलफल गरी प्रस्तुत गर्न लगाउने।

          
            (२) गुञ्ज समूह (Buzz groups)

          
            · समस्या समाधानका लागि सोच्ने र सामूहिक रूपमा चिन्तन गरी निष्कर्षमा पुग्ने सीपको विकास हुने।

          
            · कक्षा तथा ठूलो समूहलाई स-साना समूहमा विभाजन गर्ने र निश्चित समस्या, कुनै घटना आदि अध्ययन गरी समाधान सहित कक्षा/ठूलो समूहमा प्रस्तुत गर्न लगाउने।

          
            
              (
            ३) मस्तिष्क मन्थन (Brain Stroming)

          
            · समस्या समाधानका लागि रचनात्मक विचार प्रस्फुटन गर्ने र समस्या समाधानमा सहभागी हुने सीपको विकास हुने।

          व्यक्तिगत, दुईजना वा सानो समूहमा कुनै समस्याको समाधानका लागि चिन्तन गर्ने र ठूलो समूह/कक्षामा प्रस्तुत गर्ने।

          
            (४) फिसबल (Fish Bowl)

          
            · सबै सहभागीलाई अवलोकन गर्न, सुन्न र बोल्न पाउने अवसर प्राप्त हुने।

          . निश्चित समस्या दिई सानो समूहमा छलफल गर्न लगाउने र उक्त समूहको क्रियाकलापलाई बाहिरको ठूलो समूहले अवलोकन गर्ने। बाहिरी ठूलो समूहले भित्री सानो समूहको क्रियाकलापको अवलोकन गर्ने, सुन्ने र मूल्याङ्कन गर्ने आवश्यकता अनुसार भूमिका परिवर्तन गर्ने।

          
            
              (
            ५) दुई तीन जनाको समूह (Dishdained Trials)

          
            • एकापसमा परिचित हुन उपयोगी हुने

          दुई वा तीन जनाको समूह बनाएर कुनै क्रियाकलाप गर्ने, व्यक्तिगत अनुभव आदान प्रदान गर्न लगाउने।

          
            (६) वादविवाद (Debate)

          
            · कुनै समस्यालाई आलोचनात्मक रूपमा हेर्ने, तर्क गर्ने, तर्क खण्डन गर्ने, बोल्ने सीपको विकास हुने।

          कुनै समस्या वा मुद्दा दिएर तर्क वितर्क, खण्डन मण्डन गर्न लगाउने।

          
            
              (
            ७) भूमिका निर्वाह (Role play)

          कुनै चरित्र वा समस्यालाई अनुकरण गरी प्रदर्शन गर्ने अवसर प्राप्त हुने।

          निर्धारित भूमिका निर्वाह गर्न लगाई सिकारुको अनुभव दक्षता, अनुभव प्रदर्शन गर्न लगाउन सकिने।

          
            
              (
            ८) सिम्पोजिम सत्र (Symposium forum):यो विद्यालय निरीक्षकले आफूले चाहेको विषयमा शिक्षकहरुलाई तयारी गर्ने मौका दिएर यस प्रकारको फोरममा प्रस्तुत गर्न लगाउने एक विधि हो। कुनै निश्चित विषय दिएर २/३ जना शिक्षकहरुलाई तयारी गर्न लगाई तयार गरेको विषयलाई प्रस्तुतीकरण गर्न लगाइन्छ। यो औपचारिक खालको फोरोम हो, जसमा सहभागी कै तर्फबाट अध्यक्षको समेत व्यवस्था गरी औपचारिक रूपमा तयारीको प्रस्तुति गर्न लगाउने, सहभागीबाट प्रश्न सोध्ने र त्यसको जवाफ समेत प्रस्तुतकर्ताले दिनुपर्ने भएकाले यसमा सम्बन्धित विषयमा गहिरो अध्ययन गरी प्रस्तुतीकरण मार्फत

          
            
              
            क्षमता विकास गर्न गराउने गरिन्छ। यदि सहभागीको प्रश्नको जवाफ कर्ताले दिन नसकेमा अध्यक्षले चित्त बुझ्दो जवाफ दिनुपर्ने व्यवस्था गरिएको हुन्छ।

          
            (९) कोलोकियम विधि (Colloquium method):यो छलफल विधि मूलत विषय विज्ञ र सहभागी शिक्षक वा विद्यार्थी बिचमा हुने गर्छ। कुनै विषयको विज्ञलाई स्रोतव्यक्तिका रूपमा आमन्त्रण गरी कक्षा वा कार्यक्रममा लगिन्छ । विज्ञलाई सोध्नका निम्ति शिक्षक-विद्यार्थी मिलेर विभिन्न प्रश्न, जिज्ञासा वा मुद्दाहरूको तयारी गर्न लगाइन्छ। यस्ता प्रश्न, जिज्ञासा वा मुद्दाहरू प्रस्तुत गर्न लगाई विज्ञको विचार सुनेपछि सहभागीको विभिन्न प्रश्न सोधेर थप स्पष्ट हुने अवसर प्रदान गर्ने विधि कोलोकियम विधि हो। यो विधि निरीक्षक र शिक्षक बिचमा पनि प्रयोगमा ल्याउन सकिन्छ।

          
            
              (
            १०) स्नोबोलिङ (Snow Bowling):यस प्रकारको छलफलमा सहभागीहरुलाई सम्बन्धित विषयमा निश्चित समूह विच छलफल गरी निष्कर्ष निकाल्ने प्रयत्न गरिन्छ। यसमा सहभागीहरुलाई सुरुमा २/२ जनाका बिच छलफल गराइन्छ। त्यसपछि ४/४ जना, अनि क्रमश ६/६ जना र ८/८ जनाका बिच छलफल गराउँदै सम्बन्धित विषयमा समूहको निचोड निकाल्ने प्रयत्न गरिन्छ । अन्त्यमा एउटै समूहमा छलफल गराउँदै निष्कर्षमा पुग्ने गरिन्छ । यसरी यो पनि एक प्रकारको सूचनाका सञ्चार प्रविधि हो।

          
            
              (
            ११) छलफल : छलफल विधिमा सहभागीहरूले स्वतन्त्र रूपमा भावना व्यक्त गर्न पाउने अवसर प्राप्त हुन्छ । छलफलमा स्वतन्त्रतापूर्वक निडर भई सबैका अगाडि आफ्ना विचार राख्ने अवसर प्रदान गर्दा यसले वास्तविकताको उजागर गर्नुका साथै त्यसपछिका उपायका बारेमा दिशा निर्देशमा सहयोग पुऱ्याउँछ। यसबाट तार्किक र वैचारिक क्षमताको पनि विकास हुन्छ। गुञ्ज छलफल (Buzz iscussion), प्यानल छलफल (Pannel discussion), गोलमेच छलफल (Round table) आदि पनि छलफलका प्रक्रिया हुन्।

          छलफल विधिका फाइदाहरू

          
            	
              शिक्षण सिकाइ प्रक्रियामा विद्यार्थीको सक्रिय सहभागिता हुने

            

            	
              विद्यार्थीमा तर्क गर्ने, निडर भएर बोल्ने बानीको विकास हुने

            

            	
              शिक्षक विद्यार्थीबीच राम्रो सम्बन्ध कायम हुने

            

            	
              नेतृत्वसीपको विकास हुने

            

            	
              प्रतिस्पर्धात्मक भावनाले प्रेरित भई बोल्ने बानीको विकास हुने

            

            	
              छलफलबाट ज्ञान, सीप र अभिवृत्ति तीनै पक्षको विकास हुन सक्छ

            

            	
              छलफल विधिबाट निष्कर्ष निकालने प्रवृत्तिको विकास हुने

            

            	
              धेरै अनुभवहरूबीच मन्थन भई सार निकाल्ने प्रवृत्तिले व्यावहारिकता प्रदान गर्ने

            

          

          छलफल विधिका सीमितता

          
            	
              छलफल कार्य निश्चित नियमबद्ध वा योजनाबद्ध ढङ्गले सञ्चालन नभएमा धेरै समय खर्च हुँदा पनि उद्देश्य प्राप्त नहुन सक्छ ।

            

            	
              छलफल विधिबाट सबैखाले विषयवस्तु शिक्षण गर्न सकिंदैन ।

            

            	
              छलफल विधिमा अन्य विधिका तुलनामा बढी समय खर्च हुन्छ ।

            

            	
              छलफलका क्रममा अनावश्यक र अर्थहीन विवाद पनि हुन सक्छ।

            

            	
              तल्लो तहका कक्षामा छलफल विधि त्यति उपयुक्त नहुन सक्छ।

            

          

        
      
    
  
    
      
        ७.५ शिक्षण विधि छनौटका आधारहरु
      

      शिक्षण विधिको छनोटका आधाहरू

      कुनै विषयवस्तु शिक्षण गर्न पनि विविध विधि अपनाउन सकिन्छ। एउटै प्रकारको शिक्षण विधि सधैँ र सबैतिर उपयुक्त नहुन सक्छ । त्यसैले शिक्षण विधिको छनोट गर्दा सकभर विविधता हुने गरी चयन गर्नुपर्छ । शिक्षण विधिको चयन गर्दा मुख्य रूपमा विद्यार्थीको पूर्व ज्ञान, रुचि, क्षमता, चाहना, उनीहरूको तहगत स्तर, विषयवस्तुको प्रकृति र स्वरूप आदिका आधारमा चयन गर्नुपर्दछ । निष्कर्षमा शिक्षण विधिको छनोट गर्दा निम्न आधारहरू अपनाउन सकिन्छ :

      
        (१) शैक्षिक उद्देश्यहरू

      
        (२) विषयवस्तु र पाठको प्रकृति

      
        (३) विद्यार्थीको पूर्व ज्ञान, क्षमता, रुचि, स्वभाव, स्तर तथा उमेर

      
        (४) भौतिक सुविधा तथा तिनको अवस्था

      
        (५) उपलब्ध शिक्षण सामग्रीहरू

      
        (
        ६
        ) शिक्षकको आफ्नो शिक्षण क्षमता, कुशलता, रुचि र कार्यबोझ

      
        
          
            
              
                
              
            
          
          शिक्षण विधि छनौटका सिद्धान्तहरू
        
      

      शिक्षण विधि अपनाउँदा हचुवाका भरमा मन लागेको विधि प्रयोग गर्नु हुँदैन । विषयवस्तुको प्रकृति र स्वरूप, सिकारुको रुचि, क्षमता आवश्कयता, स्तरका सार् उपलब्ध शैक्षिक वातावरण समेतलाई दृष्टिगत गरी शिक्षण विधि छनौट गर्नुपर्छ। शिक्षण विधि के कसरी छनौट गर्ने भन्ने सम्बन्धमा केहीं सिद्धान्तहरू व्यवहारमा प्रयोग भएको पाइन्छ। उक्त सिद्धान्तका आधारमा शिक्षण विधि छनोट र प्रयोग गर्नुपर्दछ। तल केही शिक्षण विधि छनौटका सिद्धान्तहरू उल्लेख गरिएको छ :

      १. क्रियाकलापको सिद्धान्त (Principle of Activities)

      विद्यार्थीको रुचि, क्षमता अनुसार क्रियाकलाप सञ्चाचलन गर्न सक्ने विधि छनौट गर्नुपर्ने।

      २. रुचिको सिद्धान्त (Principles of Interest)

      
        · सिकाइप्रति जागरुकता र रुचि अनुकूलको शिक्षण विधि चयन गर्नुपर्ने,

      
        · उत्प्रेरित गर्ने, कार्य बढाउने र रुचिकर विधि छान्नुपर्ने।

      ३. प्रेरणाको सिद्धान्त (Principle of Motivation)

      शिक्षण क्रियाकलापले प्रेरणा जगाउनु पर्ने।

      ४. योजनाको सिद्धान्त (Principle of Planning)

      
        • योजनावद्ध शिक्षण गरी उद्देश्य प्राप्त हुने विधि छनौट गर्नुपर्ने।

      ५. जीवनसम्बन्धी सिद्धान्त (Principle of Linking with Life)

      
        · विद्यार्थीको व्यावहारिक जीवनसम्बद्ध विधि उपयोगी हुने।

      ६. चयनको सद्धान्त (Principle of Selection)

      आवश्यकता तथा सन्दर्भ अनुकूलको उचित विधि छनौट गर्नुपर्ने।

      ७.वैयक्तिक विविधताको सिद्धान्त (Principle of Individual Difference)

      
        · विद्यार्थी विभिन्न रुचि, क्षमता, स्तरका हुने भएकाले आवश्यकताअनुसार समावेशी र समाहित शिक्षण गर्न सकिने विधि छनौट गर्नु पर्ने।

      उपर्युक्त सैद्धान्तिक आधारमा विषयवस्तुको प्रकृति र स्वरूप अनुसार शिक्षण विधिको छनौट र प्रयोग गर्नुपर्छ। त्यसरी छनौट गरिएको शिक्षण विधिलाई असल वा विद्यार्थीकेन्द्रित शिक्षण विधि भन्न सकिन्छ।

      शिक्षण विधि छनौट र प्रयोग गर्दा ध्यान दिनुपर्ने पक्षहरू

      सम्बन्धित विषयमा प्रयोग हुने शिक्षण विधि, प्रविधि चयन गर्दा अपनाउनुपर्ने शिक्षण सिकाइ रणनीति तथा शिक्षण विधि छनौट गर्दा ध्यान दिनुपर्ने पक्षहरू यस प्रकार छन् :

      
        
          १. लक्ष्य तथा उद्देश्य
         : पाठ्यक्रममा उल्लिखित लक्ष्य तथा उद्देश्यहरू अनुसारका सिकाई उपलब्धि प्राप्त गर्न सक्ने शिक्षण विधि छनौट गर्नुपर्छ।

      
        
          २. विषयवस्तुको स्वरूप :
         विषयवस्तुको स्वरूप अनुसार शिक्षक केन्द्रित वा विद्यार्थी केन्द्रित रणनीति/विधिहरू छनौट गर्नु पर्दछ।

      
        
          ३. बालमनोविज्ञान
         : सिकारुको इच्छा, रुचि, क्षमता तथा योग्यता, प्रवृत्ति, पूर्वज्ञान आदिलाई ध्यान दिई शिक्षण विधि छनौट गर्नुपर्दछ। त्यस्ता विधिले विद्यार्थीलाई उत्प्रेरित गर्न सक्नुपर्छ।

      
        
          ४. स्रोत साधनहरूको उपलब्धता :
         शिक्षण विधि/रणनीति छनौट गर्दा आर्थिक, मानवीय, भौतिक आदि दृष्टिले उपयुक्त र स्थानीय स्रोत साधनको अधिकतम प्रयोग हुन सक्ने गरी छनौट गर्नुपर्छ।

      
        
          ५. विद्यालय वातावरण र शिक्षण सकाइ परिस्थिति :
         शिक्षण विधि/रणनीति छनौट गर्दा विद्यालय वातावरण र शिक्षण सिकाइ परिस्थितिसँग मेल खाने हुनुपर्दछ।

      
        
          ६. समय र विद्यार्थी सङ्ख्या
         : उपलब्ध समय र विद्यार्थी सङ्ख्याले पनि शिक्षण विधि/रणनीति छनौटमा प्रभाव पार्दछ।

      
        
          ७. शिक्षकको योग्यता र क्षमता
         : शिक्षकको आफ्नो योग्यता, क्षमता, पूर्वज्ञान, आत्मविश्वास, तालिम, शिक्षणप्रतिको लगाव, त्याग जस्ता पक्षले पनि शिक्षण विधि/रणनीतिको छनौटमा प्रभाव पार्दछ।

    
  
    
      
        ७.६ शिक्षण सिकाइमा सूचना प्रविधिको उपयोग
      

      
        
          ७.६.१ सूचना प्रविधिको परिचय
        

        सामान्यतया विद्यालय शिक्षामा सूचना प्रविधिभित्र 'सूचना र सञ्चार प्रविधि' पदावलीको प्रयोग हुने गरेको छ। सूचना भनेको कुनै खास घटना वा परिवेशको बारेमा बोध गराउने खबर, जानकारी वा सन्देश हो। कुनै साधन वा माध्यमबाट एक व्यक्ति वा स्थानबाट अर्कों व्यक्ति वा स्थानसम्म सूचना सम्प्रेषण गर्नु सञ्चार हो। त्यस्ते सूचना सङ्कलन, भण्डारण तथा त्यसलाई प्रयोगमा ल्याउन

        
          
            
          सहजीकरण गर्ने साधन वा माध्यम चाहिं प्रविधि हो। यसरी सूचना भनेको सन्देश तथा घटना, तथ्याङ्क, संङ्केत आदि हो भने सूचनालाई प्रवाह गर्ने कार्यलाई सञ्चार भनिन्छ। प्रविधि भनेको कार्यसम्पादनमा सहजता ल्याउन तयार गरिएको वैज्ञानिक सामग्री वा साधन हो। यस्ता साधनहरूमा विद्युतीय तथा अनलाइन, अफलाइन जस्ता साधन प्रगोग गरी तिनका माध्यमबाट सूचना आदान प्रदान गर्ने कार्य सूचना तथा प्रविधि हो।

        
          
            सूचना तथा सञ्चार प्रविधि के हो 
            
              
                ?
              
            
          
        

        आवश्यक सूचनाको सङ्कलन, प्रशोधन, भण्डारण, सम्प्रेषण तथा प्रयोगका लागि प्रविधिको समुचित प्रयोग गर्नु

        सूचना, सूचना प्रविधि र सञ्चार प्रविधिको एकीकृत स्वरूप :

        
          	
            
              
                सूचना
               : कुनै व्यक्ति, वस्तु, वा विषयसँग सम्बन्धित जानकारी, तथ्य, तथ्यांक, विवरण, विषयवस्तु, भावना, विचार आदि

          

          	
            
              
                सूचना प्रविधि
               : सूचनालाई सङ्कलन, प्रशोधन, भण्डारण तथा प्रयोगयोग्य बनाउन आधुनिक प्रविधि जस्तै कम्प्युटर लगायत विद्युतीय साधनको प्रयोग गर्नु

          

          	
            
              
                सञ्चार प्रविधि
               : सूचनालाई सम्प्रेषण वा प्रवाह गर्न प्रयोग गरिने विद्युतीय लगागतका प्रविधि जस्तै रेडियो, टिभी, टेलिफोन, मोबाइल फ्याक्स, अनलाइन साधनहरू

          

          	
            सूचना तथा सञ्चार प्रविधि : सूचना प्रविधि र सञ्चार प्रविधिको एकीकृत स्वरूप।

          

          	
            सञ्चार प्रविधिको प्रयोग गरी सूचनाहरूको सङ्कलन र सिर्जना गर्ने, प्रशोधन गर्ने, भण्डारण र सञ्चय गर्ने र आवश्यकता अनुसार सूचनालाई सञ्चार प्रविधिको माध्यमबाट सम्प्रेषण वा प्रवाह वा सञ्चार गर्ने र समुचित रूपमा प्रगोग गर्ने प्रक्रियालाई सूचना तथा सञ्चार प्रविधि (Information and Communication Technology-ICT) भनिने।

          

          	
            यस्तो प्रविधिभित्र रेडियो, टिभी, टेलिफोन, मोबाइल, फ्याक्स, कम्प्युटर, ल्यापटप, ट्याब्लेट, भिडियो, सिडी, डिभिडी, मल्टिमिडिया, अनलाइन साधनहरू जस्तै वेबसाइट, इमेल, इन्टरनेट, सामाजिक सञ्जाल, जस्तै फेसबुक, ट्वीटर आदि, डिजिटल क्यामेरा, भिडियो कन्फ्रेन्सिड, च्याट, भर्चुअल लर्निङ, साइबर लर्निङ लगायत अफलाइन साधनहरू पनि पर्ने।

          

        

        यसरी सामान्य रूपमा हेर्दा कम्प्युटर मात्र सूचना प्रविधि हो भन्ने बुझाइ रहेको पाइए तापनि सूचनालाई सञ्चार गर्ने प्रक्रियामा प्रयोग हुने सबै खाले प्रविधि वा माध्यम (जस्तैः रेडियो, टेलिभिजन, टेलिफोन/मोबाइल, टेप रेकर्ड र कम्प्युटर आदि) लाई सूचना तथा सञ्चार प्रविधिको रूपमा बुझ्न सकिन्छ। त्यसमध्ये कम्प्युटर सबैभन्दा सशक्त र प्रभावकारी सूचना तथा सञ्चार साधनको रूपमा स्थापित भएको छ। एक्काइसौं शताब्दीलाई सूचना र सञ्चार प्रविधिको युगको रूपमा लिइएको वर्तमान परिवेशमा यसको प्रयोग आम रूपमा हरेक क्षेत्रमा सशक्त रूपमा बढेको छ। वर्तमान समयमा विषयका रूपमा (as a subject) कुनै विषयको पाठका रूपमा (in subject) र माध्यमका रूपमा (as subject) सूचना र प्रविधिको प्रयोग हुने गरेको छ।

      
      
        
          ७.६.२ शिक्षामा सूचना प्रविधिको वर्तमान अभ्यास र अवस्था
        

        
          
            १. परिचय
          
        

        शिक्षामा सूचना प्रविधि भनेको मूलतः शैक्षिक प्रक्रिया वा शिक्षण सिकाइमा आवश्यक प्रविधि प्रयोग गरी सूचना अदानप्रदान गर्ने कार्य हो। आजको युग सूचना र सञ्चार प्रविधि (Information and Communication Technology-ICT) को युग हो। युगानुकूल सूचना र प्रविधिको विकास तथा उपयोग गर्ने मुलुकहरूको शैक्षिक, आर्थिक, सामाजिकलगायत विभिन्न क्षेत्रहरूमा प्रगति र उन्नति भएको पाइन्छ। शिक्षामा विभिन्न माध्यम तथा साधन र प्रविधिहरूको प्रयोग निम्नानुसार विकसित हुँदै आएको पाइन्छ :

        
          
            १. पहिलो पुस्ता (
            
              
                The Correspondence Model)
              
            
          
           - मुद्रित सामग्रीमा आधारित सामग्रीको प्रयोग भएको

        
          
            २. दोस्रो पुस्ता (
            
              
                The Multimedia Model) -
              
            
          
          मुद्रित, श्रव्य तथा श्रव्य-दृश्य र कम्युटरमा आधारित सिकाइ र अन्तरक्रियात्मक भिडियो प्रयोग भएको

        
          
            ३. तेस्रो पुस्ता (
            
              
                The Tele Learning Model) -
              
            
          
          अडियोभिडियो कन्फ्रेन्सिड, श्रव्य र श्रव्य-दृश्य प्रसारणको प्रयोग भएको

        
          
            ४. चौथो पुस्ता (
            
              
                The Flexible Learning Model)
              
            
          
           - अन्तरक्रियात्मक मल्टिमिडिया, अनलाइन, वभसाइटमा आधारित सिकाइको प्रयोग भएको

        
          
            ५. पाँचौं पुस्ता (
            
              
                The Intelligent Flexible Learning Model) -
              
            
          
          अन्तरक्रियात्मक मल्टिमिडिया, अफलाइन, अनलाइनमा वेबसाइटमा आधारित सिकाइ, कम्प्युटरका माध्यमबाट सिकाइ (Computer mode communication) को प्रयोग भएको

        यसरी औपचारिक शिक्षाको माध्यमको सुरुवातमा अन्तर्गत मुद्रित (Print media) बाट सुरु भएको थियो। त्यसपछि Multimedia Model, Telelearning Model, Flexible Learning Model हुँदै Intellignet Flexible Larning को विकास भएको पाइन्छ । यसरी मुद्रित सामग्रीबाट प्रारम्भ भएर Audio videotape, Computer learning, Teleconferencing Radio, TV Interactive multimedia (IMM); online, internet based access to web मार्फत सञ्चालन भएको छ।

        
          
            
          यसरी धेरै समयदेखि सूचना तथा सञ्चार प्रविधिको उपयोग हुँदै आए पनि सूचना र प्रविधिमा सम्पन्न देश र कम पहुँच हुने मलकहरूका बिच ठुलो खाडल रहेको छ। यसै परिवेशलाई दृष्टिगत गरी नेपालले पनि शिक्षामा सूचना तथा सञ्चार प्रविधिका उपयोगमा देखिएको असमानता (Digital Divide) कम गर्दै जाने प्रयासको थालनी गरेको छ।

        २. शिक्षामा सूचना तथा सञ्चार प्रविधिको आवश्यकता

        सचना तथा प्रविधिले विश्वलाई एउटा कोठामा कैद गर्न सफल भएको छ । अर्थात् कुनै व्यक्ति आफ्नो घरको कोठामा बसेर विश्वको अर्को कुनामा भएका कुराहरू सजिले प्राप्त गर्न सक्दछ, आफ्ना विचारहरू आदानप्रदान गर्न सक्छ, विश्वमा घटेका घटनाहरूका बारेमा क्षणभरमा जानकारी प्राप्त गर्न सक्छ । परम्परागत शिक्षण सिकाइ प्रविधिमा आमूल परिवर्तन भइसकेको छ। तसर्थ शिक्षा क्षेत्रमा यसको प्रयोग अपरिहार्य हुन गएको छ। बुँदागत रूपमा सूचना तथा प्रविधिको आवश्यकतालाई निम्न बुँदामा उल्लेख गर्न सकिन्छ :

        
          	
            विश्वभर भएका नयाँ खोज अनुसन्धान, नयाँ सिद्धान्त, दृष्टिकोण, ज्ञान, सिपको सहज रूपमा प्रयोग गर्न

          

          	
            निरन्तर रूपमा नयाँ सूचना तथा जानकारीको खोजी गर्ने, सिर्जनात्मक तथा समालोचनात्मक सोचाइको विकास गर्न

          

          	
            विद्यार्थीको सिकाइलाई रुचिपूर्ण, समस्या समाधानमुखी, सक्रिय र अन्तरक्रियात्मक बनाउन

          

          	
            विद्यार्थीलाई आधुनिक विश्वस्तरीय सूचना तथा सञ्चार प्रविधिको सज्जालमा सहभागी गराउन

          

          	
            प्रविधिको प्रयोग गरेर शैक्षिक उपलब्धिमा सुधार गर्न

          

          	
            कक्षाकोठाभित्रको परम्परागत संरचना र पठनपाठन ढाँचामा परिवर्तन ल्याई आधुनिक शिक्षण प्रविधिको प्रयोग गर्न

          

          	
            कक्षाकोठाहरूमा अनुसन्धान, मल्टिमिडिया, अनलाइन पाठ्यक्रम, डिजिटल पुस्तकालय र दूर कोर्सहरू सञ्चालन गर्न

          

          	
            सूचना प्रविधिलाई ग्रामीणस्तरसम्म विस्तार गरी रोजगारीका अवसर सिर्जना गर्ने, आर्थिक अवसरको वृद्धि गर्न

          

          	
            ज्ञानमा आधारित समुदाय र उद्योगको विकास गर्न

          

          	
            अवसरबाट वञ्चित समुदायका व्यक्ति र रोजगारीमा संलग्न रहनुपर्ने अवस्थाका व्यक्तिलाई औपचारिक शिक्षाको पहुँच पुऱ्याउन सघाउन।

          

        

        यसरी गुणस्तरीय शिक्षाका लागि सूचना तथा सञ्चार प्रविधिको उच्चतम प्रयोग गर्न आवश्यक हुन्छ । पठनपाठनका नयाँ नयाँ विषयवस्तु, विधि, प्रक्रिया, बालमनोविज्ञान आदिप्रतिको बुझाई, सिकाई, ज्ञान, सिप, मनोवृत्ति आदिमा अभिवृद्धि ल्याई कक्षाकोठाको वातावरणमा परिवर्तन ल्याउन, सिक्ने र सिकाउने प्रक्रियालाई विद्यार्थीकेन्द्री बनाउन, विद्यार्थीको सिकाइ तथा बुभाइदेखि सकारात्मक र गुणस्तरीय परिवर्तन ल्याउन पनि सूचना तथा प्रविधिको प्रयोग अत्यावश्यक हुन्छ ।

        
          
            ३. नेपालमा सूचना र सञ्चार प्रविधि सम्बन्धमा भएका नीतिगत तथा कार्यक्रमगत प्रयासहरू
          
        

        नेपालमा सूचना र सञ्चार प्रविधिको विकासको इतिहास त्यति लामो छैन । वि.सं. २००८ सालमा रेडियो नेपालको स्थापना र २०४२ सालमा नेपाल टेलिभिजन स्थापना भएपछि आम सञ्चारमा सर्वसाधारण नागरिकको पहुँच पुग्न थालेको पाइन्छ । आधुनिक प्रविधिको कुरा गर्दा वि.सं. २०२८ सालमा स्थापित राष्ट्रिय कम्प्युटर केन्द्रद्वारा सञ्चालित कम्प्युटर प्रविधि सम्बन्धी तालिम दिन सुरु गरेबाट कम्प्युटर प्रविधि सम्बन्धी शिक्षाले प्रवेश पाएको भेटिन्छ। जनगणनाको तथ्याङ्कन प्रशोधन गर्ने प्रयोजनका लागि ल्याइएको पूरै कोठा ढाक्ने उक्त कंम्प्युटर सञ्चालन गर्न केही कर्मचारीहरुलाई तालिम दिन थालेबाट नेपालमा कम्प्युटर शिक्षाको सुरुवात भएको पाइन्छ । पछि उक्त केन्द्रले इच्छुक व्यक्तिहरूलाई पनि कम्प्युटर सिकाउने कार्यक्रमको थालनी गरेको भए तापनि शिक्षण सिकाइको माध्यमको रूपमा प्रयोग गर्न सकिएको अवस्था भने थिएन । वि.सं. २०४९ (सन् १९९२) देखिमात्र विद्यालय तहको शिक्षामा कम्प्युटर प्रविधि सम्बन्धी पठनपाठन हुँदै आएको पाइन्छ । औपचारिक पठनपाठनका सन्दर्भमा माध्यमिक शिक्षाको पाठ्यक्रममा व्यवस्था भएबमोजिम कम्प्युटर विज्ञान विषयलाई ऐच्छिक विषयको रूपमा अध्ययन गर्ने व्यवस्था हुँदै आएको छ। यस्तै शिक्षण सिकाइ प्रक्रियामा सूचना र सञ्चार प्रविधिको विभिन्न ढङ्गले उपयोग बढाउन नीतिगत तथा कार्यक्रमगत प्रयासहरू गरिएका छन् । यस सन्दर्भमा विभिन्न आवधिक योजनाहरू, शैक्षिक योजनाहरू तथा नीतिहरूमा सूचना तथा सञ्चार प्रविधिलाई प्रवर्द्धनका लागि भएका प्रयासहरूलाई देहायबमोजिम उल्लेख गर्ने प्रयास गरिएको छः

        
          
            
              
                (
              
            
            क) आवधिक योजनाहरूमा भएको व्यवस्था :
           विभिन्न आवधिक योजनामा सूचना तथा सञ्चार प्रविधिको विकास र प्रयोग गर्ने सन्दर्भमा विभिन्न नीतिगत र कार्यक्रमगत प्रयासहरू भएको पाइन्छ। जस्तै विद्यालयहरूमा कम्प्युटर शिक्षाको विस्तार गर्ने, सूचना प्रविधि पार्कको व्यवस्था गर्ने, सूचना तथा सञ्चार प्रविधिमा दक्ष जनशक्तिको विकास तथा व्यवस्थापन गर्ने, शिक्षाका योजना तर्जुमा, सोको कार्यान्वयन तथा व्यवस्थापकीय पक्षहरूमा सूचना तथा सञ्चार प्रविधिको प्रयोगलाई प्रोत्साहन दिने, सूचना तथा सञ्चार प्रविधिको विकास तथा विस्तारका लागि पूर्वाधारको विकास गर्ने जस्ता नीतिगत र कार्यक्रमगत व्यवस्था भएको पाइन्छ।

        
          
            (
          
            ख) विद्यालय क्षेत्र सुधार कार्यक्रम (
            
              
                SSRP) 
              
            
            मा भएको व्यवस्था :
           यस कार्यक्रमले हरेक विद्यालयमा शिक्षा सिकाइक्रियाकलापको अभिन्न अङ्गको रूपमा ICT को विकास गर्ने, विद्यालयहरूमा ICT पूर्वाधारको विकास गर्ने, ICT को माध्यमबाट वैकल्पिक उपायद्वारा विद्यालय शिक्षाको अवसर विस्तार गर्ने, खुला तथा दूर सिकाइको माध्यमबाट शिक्षक तथा कर्मचारीको पेसागत क्षमता अभिवृद्धि गर्ने जस्ता व्यवस्था गरेको थियो।

        
          
            
              
                (
              
            
            ग) राष्ट्रीय पाठ्यक्रम प्रारूप २०६३ मा भएको व्यवस्था :
           राष्ट्रिय पाठ्यक्रम प्रारूप, २०६३ ले विज्ञान विषयमा प्रविधि विषयलाई जोडेर विज्ञान तथा प्रविधि विषयको व्यवस्था गरेको थियो । राष्ट्रिय पाठ्यक्रम प्रारूपले सूचना र सज्वार प्रविधिलाई (क) शैक्षिक प्रवर्धनको मुख्य साधनको रूपमा, (ख) शैक्षिक सूचना तथा तथ्याङ्कहरूको सञ्चार गर्ने साधनको रूपमा, (ग) अध्यापनको माध्यमको रूपमा र (घ) एक छुट्टी विषयको रूपमा शिक्षण गर्ने गरी उपयोग गरिनु पर्ने करा उल्लेख गरिएको पाइन्छ। यस कार्यक्रमले ICT लाई शैक्षिक प्रवर्द्धनको मुख्य साधनको रूपमा लिइएको देखिन्छ। प्रारूपले ICT लाई खास गरी ३ किसिमले उपयोग गर्ने तरीका सुझाएको छ : (i) विद्यालय शिक्षासँग सम्बन्धित सूचना तथा तथ्याङ्कहरूको सञ्चार गर्ने साधनको रूपमा, (ii) विद्यालय शिक्षामा अध्यापन हुने अन्य बिभिन्न विषयहरू शिक्षण गनें माध्यम वा साधनको रूपमा र (iii) ICT एक छुट्टै विषयको रूपमा शिक्षण गर्ने आदि।

        
          
            
              
                (
              
            
            घ) शिक्षकका सक्षमताहरू (२०७२) मा भएको व्यवस्था
           : साबिकको शैक्षिक जनशक्ति विकास केन्द्रबाट जारी शिक्षकमा अपेक्षित सक्षमताअन्तर्गत नं ८ को सूचना तथा सञ्चार प्रविधि (Information and Communication Technology ) मा प्रभावकारी शिक्षण सिकाइका लागि सूचना तथा सञ्चार प्रविधिको प्रयोग गर्न सक्षम हुने अपेक्षा गरिएको छ। यसमा शिक्षकले निम्न लिखित सक्षमता प्राप्त गरेको हुनुपर्ने उल्लेख गरिएको छः

        
          	
            सिकाइलाई सहजीकरण गर्न सूचना तथा सञ्चार प्रविधिको एकीकृत सिकाइ रणनीतिहरूको छनौट तथा उपयोग गर्न

          

          	
            सिकारुका आवश्यकताअनुकूल डिजिटल सामग्री विकास गर्न तथा उपलब्ध सामग्रीको अनुकूलन गरी उपयोग गर्न

          

          	
            सूचना प्रविधिका साधनमार्फत सिकारुहरूको स्वसिकाइ प्रवर्धन गर्न आपसी सञ्चार र सहकार्यलाई प्रभावकारी बनाउन

          

          	
            सिकाइको मूल्याङ्कन र पृष्ठपोषण प्रदान गर्न सूचना तथा सञ्चार प्रविधिको उपयोग गर्न

          

          	
            शिक्षामा सूचना तथा सञ्चार प्रविधि सम्बन्धी नीति र डिजिटल संस्कृतिमा भएको विकासबारे परिचित हुँदै सो अनुकूल पेसागत व्यवहार प्रदर्शन गर्न

          

        

        
          
            
              
                (
              
            
            ङ) सूचना तथा सञ्चार प्रविधि नीति २०७२ मा भएको व्यवस्था :
           विगत केही वर्षदेखि नेपालमा सूचना तथा सञ्चार प्रविधिको क्षेत्रमा विभिन्न नीतिगत प्रयासहरू भएका छन् । राष्ट्रिय सञ्चार नीति २०४९ लागु गरिएपछि देशमा दूर सञ्चार क्षेत्र खुला एवं प्रतिस्पर्धी युगमा प्रवेश गरेको हो । उक्त नीति तथा कानूनका आधारमा वि.सं. २०६० मा घोषित दूर सञ्चार नीतिले खुला इजाजत र व्यवस्था तथा प्रविधि तटस्थता लगायतका अवधारणा प्रवर्धन गदै आयो। वि.सं. २०५७ मा लागु गरिएको सूचना प्रविधि नीतिले सूचना प्रविधिलाई देश विकासको वृहत्तर लक्ष्य हासिल गर्ने औजारका रूपमा स्थापित गर्ने अवधारणा प्रवर्धन गरेको थियो। वि.सं. २०६७ मा आइपुग्दा यस नीतिको परिमार्जन गरी सूचना प्रविधि नीति २०६७ लागु गरियो भने बद्लँदो परिवेश तथा त्यसबाट सिर्जित चुनौती सामना गर्न तथा सिर्जित अवसरहरू प्रभावकारी रूपले उपयोग गर्न तदनुरूपको नीतिगत, कानुनी, संस्थागत व्यवस्थासहित रणनीतिक उपायहरू अवलम्बन गर्न एकीकृत रूपमा सूचना तथा प्रविधि नीति, २०७२ लागु गरिएको छ। यस नीतिले सूचना तथा सञ्चार प्रविधिको प्रयोगबाट नेपाललाई सूचना तथा ज्ञानमा आधारित समाजमा रूपान्तरण गर्ने भावी सोच (vision) लिएको छ। यस नीतिको उद्देश्यमा सूचना तथा सञ्चार प्रविधिका क्षेत्रमा मानव संसाधनको विकास गर्न र सूचना तथा सञ्चार प्रविधिमार्फत मानव संसाधन विकासका अवसरहरू सिर्जना गर्ने उल्लेख छ। नीतिका लक्ष्यमा सन् २०२० सम्ममा ७५ प्रतिशत नेपालीहरुलाई डिजिटल साक्षर बनाइने र सन् २०२० सम्ममा ९० प्रतिशत जनता समक्ष ब्रोडव्याड सेवाको पहुँच सुनिश्चित गरिने उल्लेख छ। यस नीतिका शिक्षा सम्बद्ध प्रमुख नीतिगत व्यवस्था यस प्रकार रहेको पाइन्छ :

        
          
            
              
                (
              
            
            अ) शिक्षा
            
              
                ,
              
            
            अन्वेषण र विकासमा सूचना तथा सञ्चार प्रविधिसम्बन्धी नीतिहरू
          
        

        
          	
            शैक्षिक क्षेत्रमा सूचना तथा सञ्चार प्रविधिलाई समायोजन गर्दै तालिम तथा शैक्षिक गुणस्तर अभिवृद्धिका लागि विशेष कार्यक्रमहरू तर्जुमा गरी लागु गरिनेछ।

          

          	
            राष्ट्रव्यापी रूपमा विद्युतीय विद्यालय (e-School) तथा अन्य सम्बन्धित कार्यक्रमहरू तर्जुमा गर्दै विद्युतीय सिकाइ (e-Learning), विद्युतीय शिक्षा (e-Education) कार्यान्वयन गर्नुका साथै जीवनपर्यन्त सिकाइलाई प्रवर्धन गरिनेछ । उच्च शिक्षा प्रदान गर्ने शिक्षण संस्थाहरूको समेत सूचना तथा सञ्चार प्रविधिमा क्षमता अभिवृद्धि गरिनेछ।

          

          	
            
              
                
               शिक्षा मन्त्रालयद्वारा तर्जुमा गरिएको शिक्षामा सूचना तथा सञ्चार प्रविधि सम्बन्धी गुरु योजना (ICT in Education Master Pian) को प्रभावकारी कार्यान्वयनको लागि विशेष व्यवस्था मिलाइनेछ।

          

        

        
          
            
              
                (
              
            
            आ) मानव संसाधन विकास सम्बन्धी नीतिहरू
          
        

        
          	
            गुणात्मक तथा संख्यात्मक पक्षहरू समाहित गरी सूचना तथा सञ्चार प्रविधि सम्बन्धी मानव संसाधन विकास योजना तर्जुमा गरी लागु गरिनेछ।

          

          	
            सूचना तथा सञ्चार क्षेत्रमा मानव संसाधन विकासमा संलग्न शिक्षण संस्थाहरू, तालिम प्रदान गर्ने निकायहरूबाट विषयवस्तुको गतिशीलता बमोजिम पाठ्यक्रम परिमार्जन गर्ने नीति अवलम्बन गरिनेछ । यस अनुरूप उक्त संस्थाहरुको क्षमता अभिवृद्धि गर्दै लगिने छ।

          

          	
            सूचना तथा सञ्चार विधामा गुणस्तरीय मानव संसाधन विकासका लागि आधारभूत विज्ञान तथा प्राविधिक शिक्षालाई परिमार्जन गर्दै लगिनेछ।

          

          	
            विद्यालयमार्फत् समदुायलाई इन्टरनेट सेवामा आवद्ध गर्न सामुदायिक विद्यालयहरूमा इन्टरनेट सेवा उपलब्ध गराइनेछ।

          

        

        यस नीतिले सन् २०२० सम्ममा ७५ प्रतिशत नेपालीहरुलाई डिजिटल साक्षर बनाउन, ९० प्रतिशत जनता समक्ष ब्रोडव्यान्ड सेवाको पहुँच सुनिश्चित गर्ने, नेपालको कुल गार्हस्थ उत्पादनमा सूचना तथा सञ्चार प्रविधि उद्योग एवं सेवाको योगदान कम्तीमा २.५५ पुऱ्याउने, सम्पूर्ण नेपालीमा इन्टरनेटको पहुँच सुनिश्चित गर्ने, विद्युतीय सरकारको अवधारणा अनुसार कम्तीमा ८० प्रतिशत नागरिक लक्षित सेवाहरू अनलाइनमार्फत प्रदान गरिने जस्ता नीतिहरू लिएको छ । साथै शैक्षिक क्षेत्रमा सूचना तथा सञ्चार प्रविधिलाई समायोजन गर्दै तालिम तथा शैक्षिक गुणस्तर अभिवृद्धिका लागि विशेष कार्यक्रम तर्जुमा गरी कार्यान्वयन गर्ने, राष्ट्रव्यापी रूपमा विद्युतीय विद्यालय (e-school) तथा अन्य सम्बन्धित कार्यक्रमहरू तर्जुमा गर्दै विद्युतीय सिकाइ (e-learning), विद्युतीय शिक्षा (e-education) कार्यान्वयन गर्नुका साथै जीवनपर्यन्त सिकाइलाई प्रवर्धन गर्ने नीति लिएको छ । साथै शिक्षा मन्त्रालयद्वारा तर्जुमा गरिएको शिक्षामा सूचना तथा सञ्चार प्रविधिसम्बन्धी गुरुयोजनाको प्रभावकारी कार्यान्वयनका लागि विशेष व्यवस्था गर्ने नीति पनि लिइएको देखिन्छ।

        
          	
            
              
                विद्यालय क्षेत्र विकास योजना (२०७३-२०८०) मा भएको व्यवस्था :
               यस योजनाले सूचना तथा सञ्चार प्रविधिको भूमिका बढ्दै गएको वर्तमान परिप्रेक्ष्यमा प्रविधिको ज्ञान तथा प्रयोगको जानकारी अनिवार्य रहेको महसुस गरेको छ। विद्यालय क्षेत्र विकास योजनाले सूचना तथा सञ्चार प्रविधि सम्बन्धमा सबै नागरिकमा देश विकासका लागि आवश्यक ज्ञान तथा सिप विकास गराउनु र नेपाललाई विश्वव्यापी समुदायमा आबद्ध गराउनु नेपालको शिक्षाको दीर्घकालीन उद्देश्य राखेको छ।

          

        

        यस योजनामा सूचना तथा सञ्चार प्रविधिको ज्ञान र प्रयोगको सुधारका रणनीति देहाय अनुसार छन्ः

        
          	
            आवश्यक पूर्वाधार तयार गरी सूचना तथा सञ्चार प्रविधिलाई माध्यमिक तहका शिक्षाको निम्ति अनुकूल सिकाइ वातावरण विकास गर्ने,

          

          	
            नमुना विद्यालयहरूमा सुधारिएको शिक्षण सिकाइ प्रक्रिया सहित सूचना तथा सञ्चार प्रविधि सिकाइ केन्द्र स्थापना गर्ने,

          

          	
            पेसागत क्षमता विकासका प्याकेज तथा निर्देशिका निर्माण गरी माध्यमिक शिक्षा पाठ्यक्रममा सूचना तथा सञ्चार प्रविधिको समायोजन गर्ने,

          

          	
            दृश्य तथा श्रवण सुस्तता भएका बालबालिकाको आवश्यकता अनुकूल शिक्षण सिकाइ सामग्री विकास गर्ने,

          

          	
            पोर्टल, वेबसाइट तथा विद्युतीय पुस्तकालय विकास गर्ने,

          

          	
            शिक्षकहरुलाई शिक्षण सिकाइका क्रममा सूचना तथा सञ्चार माध्यमको प्रयोगको लागि प्रशिक्षित गर्ने,

          

          	
            विज्ञान, गणित र अङ्ग्रेजी विषयमा अनलाइन तथा अफलाइन तालिम कोर्स र सामग्री विकास गर्ने,

          

          	
            प्रारम्भमा विज्ञान, गणित र अङ्ग्रेजी विषयका शिक्षण सिकाइ सामग्री विकास गर्ने,

          

          	
            शिक्षक तथा विद्यार्थीका लागि विषयगत रूपमा विद्युतीय स्रोतको विकास र तिनको भण्डारणको व्यवस्था गर्ने,

          

          	
            शैक्षिक व्यवस्थापन सूचना प्रणाली सुदृढ गराएर, सुधारका लागि सूचना तथा सञ्चार प्रविधिको प्रयोग बढाएर, शिक्षा मन्त्रालयमा एकीकृत सफ्टवेयर स्थापना गरेर, कम्प्युटराइज्ड लेखा प्रणाली विकसित गरी विद्यालय प्रशासन तथा व्यवस्थापन सुदृढ गर्ने।

          

        

        
          (
          
            छ) राष्ट्रिय पाठ्यक्रम प्रारूप
            
              
                , 
              
            
            २०७६ मा भएको व्यवस्था
           : यस प्रारूपले आधुनिक युगमा भूमण्डलीकरण, प्रविधीकरण र सीमाविहीनता हुँदै गएको परिप्रेक्ष्यमा सूचना सञ्चार तथा आधुनिक प्रविधिको उपयोगले ज्ञान तथा सिप आर्जनमा आउन सक्ने चुनौतीलाई सम्बोधन गर्न सक्ने देखिन्छ भन्दै दिनानुदिन बढ्दै गएको सूचना तथा सञ्चार प्रविधिको उपयोग गर्न सक्ने ज्ञान, सिप तथा दक्षता विकास गरी प्रविधियुक्त श्रम बजारमा सहज रूपमा खपत हुन सक्ने जनशक्ति विकास गर्न विद्यालय

        
          
            
          तहदेखि नै सूचना तथा सञ्चार प्रविधिमा आधारित पाठ्यक्रम तथा पाठ्यसामग्री विकासलाई जोड दिइने उल्लेख गरेको छ।सूचना तथा सञ्चार प्रविधिलाई शिक्षामा समायोजन गर्ने सिद्धान्तका आधारमा पाठ्यक्रम विकास गर्दा निम्नानुसार सम्बोधन गरिने कुरा यस प्रारूपमा उल्लेख छ :

        
          	
            सूचना तथा सञ्चार प्रविधिलाई विद्यालय शिक्षामा शैक्षिक रूपान्तरणका लागि विषय, विषयवस्तु रमाध्यम दुवै रूपमा प्रयोग गर्ने गरी पाठ्यक्रम विकास गरिने छ।

          

          	
            सूचना तथा सञ्चार प्रविधिको प्रयोगलाई सुनिश्चित गर्न विद्यालय शिक्षाका पाठ्यक्रम तथा पाठ्यसामग्री विकास एवम् तिनको विद्युतीय प्रतिको उपलब्धतालाई जोड दिईने छ।

          

          	
            डिजिटल साक्षरता, प्रविधिमा आधारित सिकाई सहजीकरणका लागि अन्तरक्रियात्मक विद्युतीय सामग्री विकास गरिने छ।

          

          	
            सिकाइ सहजीकरण प्रक्रियालाई प्रविधिमा आधारित बनाउन अत्यावश्यक सिकाई वातावरण विकासलाई प्राथमिकत दिइने छ।

          

        

        
          
            
              
                (
              
            
            ज) राष्ट्रीय शिक्षा नीति
            
              
                , 
              
            
            २०७६ मा भएको व्यवस्था
           : यस नीतिले सूचना तथा सज्बार प्रविधिसम्बन्धी विभिन्न नीतिगत व्यवस्था गरेको छ :

        १. रणनीति : सूचना तथा सज्चार प्रविधिलाई शिक्षण सिकाई प्रक्रियाको अभिन्न अंगका रूपमा एकीकृत गर्दै प्रविधिमैत्री, व्यावहारिक र नतीजामूलक बनाउने। सबूत, प्रदेश रस्थानीय स्तरमा अनलाइनमा आधारित एकिकृत शैक्षिक सूचना व्यवस्थापन प्रणाली (IEMIS) को सुदृढीकरण गर्ने।

        
          
            २.नीति
           : सूचना तथा सज्चार प्रविधिलाई शिक्षा प्रणालीको अभिन्न अंगको रूपमा एकिकृत गर्दै विद्यालय तथा शिक्षण संस्था प्रविधिको पूर्वाधार विकास गर्ने र शिक्षण सिकाई प्रक्रियालाई सूचना प्रविधिमैत्री बनाउने।

        उक्त रणनीति र नीति कार्यान्वयनका लागि निम्नानुसारका कार्यनीतिको व्यवस्था गरिएको छ :

        
          	
            विद्यालय तथा शिक्षण संस्थामा सूचना तथा सज्बार प्रविधिको पूर्वांधार विकास गर्दै उच्च गतिको ऋमशः विस्तार गरिनेछ।

          

          	
            सङ्धिय तथा प्रदेशस्तरमा रहने पाठ्यक्रम विकास केन्द्र तथा शिक्षक तालिम प्रदायक निकार्यबाट इ-लाइब्रेरी भर्चुअल ल्याब, भर्चुअल कक्षाकोठा, अनलाईन परीक्षा, इ-पोर्टफोलियो, आइसिटी सहितको पाठयोजना, विषय विशेषका शिक्षण साधन, पोडकास्ट, वेभ सेमिनार, एडुकास्ट, मेकरस्पेस र शिक्षण सिकाइमा आधारित एप्सहरुको विकास गरी प्रयोगमा ल्याइनेछ।

          

          	
            प्रभावकारी शिक्षण, प्राध्यापन, प्रशिक्षण, अनुगमन, मूल्याङ्कन तथा सुपरिवेक्षण पद्धतिको विकास सर्न सङ्धीय तथा प्रदेशस्तरमा (भरचुअल शिक्षक, प्राध्यापक, प्रशिक्षक, अनुगमनकर्ता, निरीक्षक तथा सुपरीवेक्षकको विकास गर्ने डिजिटल प्रविधि विकास गरिनेछ।

          

          	
            सिकारु केन्द्रित शिक्षण सिकाइ प्रभावकारी रूपमा सञ्चालन गर्न सर्वव्यापी सिकाइ तथा व्यक्तिले सहजै प्रयोग गर्न सक्ने सामग्रीहरु जस्तै: ट्याब्लेट, स्मार्ट फोन, मोबाइल आदिको प्रयोगमा जोड दिनुका साथै नयाँ प्रवेश गरेका शिक्षकको क्षमता विकासका लागि सेवा प्रवेशको सुरूका केही वर्षमा एकजना अनुभवी र दक्ष शिक्षकको नजिक बसेर सिकने अवसर दिन "मेन्टर शिक्षक' को व्यवस्था गरी सबै शिक्षकलाई प्रविधि प्रयोगमा समक्षम तुल्याइनेछ।

          

          	
            विद्यालय शिक्षामा प्रारम्भिक तहदेखि नै सूचना तथा सञ्चार प्रविधिलाई शिक्षण सिकाइको माध्यमका रुपमा प्रयोग गरिनेछ ।

          

          	
            विद्यालय, प्राविधिक शिक्षालय र सबै शिक्षण संस्थाहरुमा अनलाइनमा आधारित सामाग्रीहरु प्रयोग गर्न अनुकुल एवम् सुरक्षित वातावरण तयार पारिनेछ।

          

          	
            शिक्षा, विज्ञान तथा प्रविधि मन्त्रालय अन्तरगतका शैक्षिक सेवाप्रदायक निकाय, विश्वविद्यालय र स्वायत्त संस्थाहरुमा अफिस अटोमेशन गर्नुका साथ अन्लाइन सेवाप्रवाह प्रणाली कार्यान्वयन सेवाप्रवाहलाई छिटो, छरितो र प्रभावकारी बनाइनेछ।

          

          	
            शिक्षण संस्था, सूचना तथा सज्वार प्रविधिलाई शिक्षा प्रणालीको अभिन्न अंगको रुपमा एकीकृत गर्दै प्रविधिमा आघारित पठन पाठन प्रक्रियाको अवलम्बन गर्न पूर्वाधार विकास, शिक्षक का ता आभाबुद्ध र अनुकूल वातावरण निर्माण गरिनेछ।

          

        

        
          
            
              
                (
              
            
             झ) पन्धौं योजना (२००६-०८१) मा भएको व्यवस्था
          
        

        उद्देश्य : सबै बालबालिकालाई प्रारम्भिक बालशिक्षाको अनुभवसहित आधारभूत शिक्षा अनिवार्य तथा निशुल्क र माध्यमिक शिक्षामा निःशुल्क पहुँच सुनिश्चित गरी शिक्षालाई गुणस्तरीय , जीवनीपयोगी र प्रविधिमैत्री बनाउनु।

        
          
            
          
        

        रणनीति :

        
          	
            प्रारम्भिक बाल कक्षामा निर्धारित मापदण्ड अनुरूप बसाईँ व्यवस्था र सरसफाइलाई ध्यान दिई खेलसामग्री, सिकाई सामग्री, मनोरञ्जन सामग्री, अडियो भिडियो सामग्रीसहित आकर्षक, मनोरञ्जक र बालमैत्री कक्षाकोठा व्यवस्थापन गरिनेछ।

          

          	
            शिक्षण सिकाइमा टेवा पुग्ने खालका विशेषता: अङ्ग्रेजी, गणित, विज्ञान र प्राविधिक विषयमा डिजिटल पाठ्यक्रम, सामग्रीहरू विकास गरी प्रयोगमा ल्याइनेछ।

          

          	
            शैक्षिक सूचना व्यवस्थापन प्रणालीलाई थप व्यवस्थित, प्रभावकारी र प्रविधियुक्त बनाई विद्यालय एवम् उच्च शैक्षिक संस्थाबाटै अनलाइन प्रणालीमार्फत सूचना प्रवाह हुने व्यवस्था गरी प्रणालीलाई स्थानीय, प्रदेश र संघमा योजना निर्माण, कार्यान्वयन र अनुगमनमा उपयोग गरिनेछ।

          

          	
            पढ्नका लागि सिक्ने तथा सिक्नका लागि पढ्ने प्रक्रियालाई प्रोत्साहित गर्न विद्यालयमा उचित प्रयोगशाला र पुस्तकालय तथा सिकाइ कुनाको व्यवस्था गरिनेछ।

          

          	
            ज्ञानको स्थानान्तरण र विकासका लागि उच्च शिक्षा प्रदायक विश्वविद्यालय तथा शिक्षण संस्थाहरुलाई प्रविधियुक्त सिकाइ केन्द्रको रूपमा विकास गर्ने।

          

          	
            पठन संस्कृतिको विकास तथा जीवनपर्यन्त शिक्षाका लागि सार्वजनिक पुस्तकालय प्रणालीको विकास गरी प्रदेश र स्थानीय तहमा आधारभूत सुविधासहितको पुस्तकाल र विद्युतीय-पुस्तकालय सेवा विस्तार गर्ने व्यवस्था मिलाइनेछ ।

          

        

        
          (ञ) अन्य कार्यक्रमगत प्रयासहरू :

        
          	
            प्रविधिको उच्चतम प्रयोग गर्न मोवाइल लगायतका विद्युतीय उपकरणको आपूर्ति तथा प्रयोगमा जोड दिइएको। सन् २०११ को राष्ट्रिय जनगणना अनुसार करीब ६४.४५ नेपाली परिवारसँग मोवाइल उपलब्ध रहेको।

          

          	
            सूचना तथा सञ्चार मन्त्रालयले यससम्बन्धी नीति निर्माण र कार्यान्वयनको नेतृत्व गरिरहेको।

          

          	
            उच्चस्तरीय सूचना तथा सञ्चार आयोग गठन भई कार्य गरिरहेको।

          

          	
            राष्ट्रिय योजना आयोगको सदस्य (शिक्षा हेर्ने) को अध्यक्षतामा शिक्षामा सूचना तथा सञ्चार प्रविधि प्रयोग निर्देशक समितिको व्यवस्था रहेको।

          

          	
            शिक्षा मन्त्रालयको सचिवको अध्यक्षतामा शिक्षामा सूचना तथा सञ्चार प्रविधि प्रयोग व्यवस्थापन समितिको व्यवस्था भएको।

          

          	
            शैक्षिक सूचना तथा सञ्चार प्रविधि प्रयोग र प्रसारकर्ताबीच समन्वय, साझेदारी र सहकार्यको प्रयास भएको।

          

          	
            शैक्षिक संस्थाहरूमा सूचना तथा सञ्चार प्रविधि सम्बन्धी पूर्वाधार विकासका प्रयास भएको । यसका लागि शिक्षा मन्त्रालय र अन्तर्गतका निकायबाट कम्प्युटर वितरण तथा सूचना प्रविधि प्रयोगका कार्यक्रम सञ्चालन भएको।

          

          	
            शैक्षिक संस्थाहरूमा इन्टरनेट सुविधा विस्तार गर्ने कार्यक्रम नेपाल टेलिकमसँग सहकार्यका अधारमा भएको।

          

          	
            शिक्षणसिकाइ प्रक्रियामा सूचना तथा सञ्चार प्रविधिको प्रयोग गर्न सक्ने शिक्षक तथा व्यवस्थापन गर्न सहजीकरण गर्न सक्ने जनशक्ति तयार गर्ने प्रयास भएको।

          

          	
            विद्यालय पाठ्यक्रममा आधारित अन्तरक्रियात्मक डिजिटल सिकाइ सामग्री विकास र प्रयोगको व्यवस्था मिलाउने प्रयास भएको।

          

          	
            इ-पुस्तकालयको व्यवस्थापन गर्ने प्रयास भएको।

          

          	
            जिल्ला तहमा शिक्षामा सूचना तथा सञ्चार प्रविधि प्रयोग जिल्ला कार्यान्वयन समितिको व्यवस्था गरिएको।

          

          	
            शिक्षामा सूचना तथा सञ्चार प्रविधिसम्बन्धी कार्यक्रम समन्वय, कार्यान्वयन र सहजीकरणका लागि संघ, प्रदेश र स्थानीय तहमा संरचनागत तथा कार्यक्रमगत प्रयास भइरहेको

          

          	
            २०६४/०६५ मा तत्कालीन शिक्षा विभाग र OLE Nepal बिचको सहकार्यमा ७ जिल्लाका २७ विद्यालयमा OLPC (One Laptop Per Child) कार्यक्रम सञ्चालन गरिएको

          

          	
            कक्षा २ देखि ६ सम्म नेपाली, अंग्रेजी, गणित, विज्ञान विषयका शैक्षिक सामग्री तयार गरिएको।

          

          	
            बनेपामा सूचना सञ्चार प्रविधि पार्क स्थापना गरिएको।

          

          	
            केही संस्था तथा व्यक्तिद्वारा ICT को प्रयोग विस्तारमा महत्त्वपूर्ण कार्य भएको। जस्तै : महावीर पुन आदि

          

          	
            विद्यालहरूमा ल्याब मोडलअनुसार सूचना तथा सञ्चार प्रविधिसम्बन्धी कार्यक्रम सञ्चालनमा रहेको,

          

          	
            विद्यालयहरूमा कक्षा ६ देखि १० सम्म कम्प्युटर शिक्षा ऐच्छिक विषयको रूपमा पठनपाठन भइरहेको,

          

          	
            विद्यालयहरूमा Help Network मार्फत ई-पुस्तकालय (E-Library) कार्यक्रम प्रारम्भ गरिएको,

          

          	
            आ.व. २०६९/०७० मा आवश्यक पूर्वाधार भएका विद्यालयहरुलाई कम्प्युटर प्रणालीबाट शिक्षणका लागि लागत साझेदारीका आधारमा ७५ जिल्लाका ३५७ विद्यालयहरूमा Internet Connection र कम्प्युटर सहयोग अनुदान कार्यक्रम कार्यान्वयन गर्ने प्रयास गरिएको, ७५ वटै जिल्ला शिक्षा कार्यालय र ५ क्षेत्रीय शिक्षा निर्देशालयहरूले वेब साईटबाट सेवा प्रवाह गरिरहेको र ७५ वटै जिल्ला शिक्षा कार्यालय र५ क्षेत्रीय शिक्षा निर्देशनालयहरूले इमेल, इन्टरनेट तथा शिक्षा विभागले FTP मार्फत नियमितरूपमा रिपोटिड भैरहेको,

          

          	
            आ.व. २०७०/०७१ मा आवश्यक पूर्वाधार भएका विद्यालयहरूलाई कम्प्युटर प्रणालीबाट शिक्षणका लागि लागत साझेदारीका आधारमा (१४००००/-+ ६००००/- गरी जम्मा २००,०००/-) जिल्लाका १२१ विद्यालयहरूमा पूर्वाधार एवम् इन्टरनेट विकास तथा विस्तार कार्यक्रम कार्यान्वयनका लागि अनुदान उपलब्ध गराइएको।

          

          	
            
              
                
              आ.व. २०७२/०७३ को बजेट तथा कार्यक्रममा ग्रामीण र दुर्गम क्षेत्रका १०० सामुदायिक विद्यालयहरूमा परीक्षणका रूपमा ब्रोडव्यान्ड इन्टरनेटका माध्यमबाट अङ्ग्रेजी, विज्ञान र गणित विषयको अध्यापन सुरु गरिने व्यवस्था गरिएको। सो अनुसार आ.व. २०७२/०७३मा भूकम्प प्रभावित ११ जिल्लाका १०० विद्यालयमा Virtual Class सम्बन्धी व्यवस्था गरिएको।

          

          	
            सूचना तथा सञ्चार प्रविधि नीति २०७२ जारी भएको।

          

          	
            आ.व. २०७३/०७४ को सरकारको नीति तथा कार्यक्रममा विद्यालयहरू तथा क्याम्पसहरूमा इन्टरनेट सेवाको विस्तार गरिने, शिक्षाण सिकाइ प्रक्रियामा सूचना तथा सञ्चार प्रविधिको उपयोग गरिने भन्ने व्यवस्था गरिएको।

          

          	
            सन् २०१३-२०१७ का लागि शिक्षामा सूचना तथा सञ्चार प्रविधिको प्रयोग सम्बन्धी गुरु योजना कार्यान्वयन गरिएको

          

          	
            विद्यालय क्षेत्र विकास योजना, २०७३-२०८० ले शिक्षामा सूचना तथा सञ्चार प्रविधिको प्रयोग सम्बन्धी नीति तथा कार्यक्रमको व्यवस्था गरेको।

          

          	
            साइबर सुरक्षा नीति, २०७३ (२०१६) ले राष्ट्रिय सूचना तथा प्रविधि नीति, २०७२ मा आधारित भई सूचना तथा प्रविधिको बढ्दो भूमिका आत्मसात् गर्दै सूचना तथा प्रविधिको दुरुपयोग नियमनको व्यवस्था गरेको।

          

          	
            २०७३ असार ३० मा खुला विश्वविद्यालय ऐन जारी गर्दै दूर माध्यम अर्थात् अनलाइन शिक्षाका माध्यमले उच्च तहको अध्ययन गर्म पाउने व्यवस्था हुन गएको।

          

          	
            माध्यमिक तहमा प्राविधिक शिक्षा अन्तर्गत कक्षा ९-१२ मा इन्जिनियरिड तर्फ कम्प्युटर विषयको पठनपाठनको व्यवस्था गरिएको।

          

          	
            आधारभूत शिक्षा अन्तर्गत कक्षा ६-८ मा कम्प्युटर विषयको साथै माध्यमिक तहमा एच्छिक विषयका रुपमा कम्प्युटर विषयको पठनपाठन हुने व्यवस्था गरिएको।

          

          	
            आ.व. २०७५/०७६ को बजेटमा ग्रामीण दूर सञ्चार कोषबाट सबै माध्यमिक विद्यालयमा इन्टरनेटको सुविधा पुऱ्याउने कार्यक्रम कार्यान्वयन।

          

          	
            सामुदायिक विद्यालयमा सूचना तथा सञ्चार प्रविधि प्रयोगशाला स्थापना सम्बन्धी कार्यविधि, २०७६ जारी भई विद्यालय शिक्षामा सूचना तथा सञ्चार प्रविधि प्रयोगशाला व्यवस्थापन गर्ने व्यवस्था भएको। यसले निम्नानुसारको प्रबन्ध गर्न सहजीकरण गरेको :

          

          	
            
              ICT Lab (प्रयोगशाला) स्थापना गर्न आवश्यक फर्निचर, कम्प्युटर, उपकरण, सफ्टवेयर, विद्युतीय अन्तरक्रियात्मक श्रव्य दृश्य सिकाइ सामग्री, व्यवस्थापनको सुनिश्चितता गर्न प्रति विद्यालय रु ६ लाख ५० हजार एकमुस्ट अनुदानको व्यवस्था गरेको।

          

          	
            उक्त रकमबाट कम्युटर ८ थान लगायत ल्यापटप, प्रिन्टर, फोटोकापी, स्क्यानर, मल्टिमिडिया, स्पिकर, एलसिडी प्रोजेक्टर जस्ता सामग्री खरिद गर्ने व्यवस्था गरिएको।

          

          	
            राष्ट्रीय शिक्षा नीति, २०७६ र राष्ट्रिय पाठ्यक्रम प्रारूप, २०७६ ले विद्यालय शिक्षामा सूचना तथा सञ्चार प्रविधिको प्रयोगमा जोड दिंदै नीतिगत व्यवस्था गरेको।

          

          	
            आर्थिक सर्वेक्षण २०७७१०७८ अनुसार शिक्षालाई वैज्ञानिक, सिपमूलक, रोजगारमूलक, जीवनोपयोगी बनाउँदै सक्षम, प्रतिस्पर्धी जनशक्ति गर्ने उद्देश्यले निम्नलिखित कार्य भएका छन् :

          

        

        
          	
            मुलुकभरमा ९९० सामुदायिक माध्यमिक विद्यालयमा कम्प्युटर ल्याब स्थापना गर्ने कार्यक्रम कार्यान्वयनमा रहेको।

          

          	
            २०७७\०७८ को फागुनसम्म ४८५ सामुदायिक विद्यालयमा कम्प्युटर ल्याब स्थापना गरिएको।

          

          	
            कक्षा ४-१२ सम्मको विज्ञान, गणित र एच्छिक विषयको सबै पाठ्यक्रम समेटिने गरी विशेषज्ञ शिक्षकबाट शैक्षिक सामग्री निर्माण गरी ती सबै डिजिटल शिक्षण सामग्रीहरू सरकारी क्लाउड र युट्युबमा राखिएको।

          

          	
            मुलुकभर सञ्चालित २७,८१३ सामुदायिक विद्यालयमध्ये ११,३६६ अर्थात् ४०.९ प्रतिशत विद्यालयहरूमा सूचना प्रविधिकों प्रयोग गर्दे आएको ।

          

          	
            आ.व. २०७७\०७८ को फागुनसम्म १०१२ मा.वि.मा सूचना प्रयोगशाला स्थापना भएको छ।

          

        

        
          	
            आ.व. २०७८\०७९ को बजेटमा विज्ञान तथा प्रविधिको क्षेत्रमा विश्वस्तरको जनशक्ति उत्पादन गर्न स्थापित मदन भण्डारी विज्ञान तथा प्रविधि विश्वविद्यालय आगामी वर्ष सञ्चालनमा ल्याइने व्यवस्था गरिएको।

          

          	
            आ. व. २०७९१०८०को बजेटमा डिजिटल सिकाइ सामग्री उपलब्ध गराई विद्यार्थीको सिक्ने क्षमता अभिवृद्धि गरिने, माध्यमिक तहरकी अंग्रेजी, गणित र विज्ञान विषयको विज्ञ शिक्षकहरुबाट भर्चुअल माध्यमबाट शिक्षणको व्यवस्था गरी गुणस्तरीय शिक्षाको सुनिश्चित गर्न प्रत्येक प्रदेशका २० वटा विद्यालयहरुका लागि आवश्यक पर्ने इन्टरनेट, डिजिटल बोर्ड र अन्य सामग्री खरीदका लागि रु १० करा बजेट व्यवस्था गरिएको।

          

          	
            ग्रमीण दूर सञ्चार कोषबाट सबै माध्यमिक विद्यालयमा इन्टरनेटको सुविधा पुऱ्याउने कार्यक्रम पनि कार्यान्वयन गरिएको।

          

          	
            पछिल्लो प्रयास स्वरूप सामुदायिक विद्यालयमा सूचना तथा सञ्चार प्रविधि प्रयोगशाला स्थापना सम्बन्धी कार्यविधि, २०७६ जारा विद्यालय शिक्षामा सूचना तथा सञ्चार प्रविधि प्रयोगशाला व्यवस्थापन गर्ने व्यवस्था भएको।

          

          	
            यसले सूचना प्रविधि प्रयोगशाला (ICT Lab) स्थापनाका लागि आवश्यक फर्निचर, कम्प्यूटर, उपकरण, सफ्टवेयर, विद्युता अन्तरक्रियात्मक श्रव्य दृश्य सिकाइ सामग्री, व्यवस्थापनको सुनिश्चितता गर्न प्रति विद्यालय रु ६ लाख ५० हजार एकमुस्ट अनुदान व्यवस्था गरेको र उक्त रकमबाट कम्युटरलगायत ल्यापटप, प्रिन्टर, फोटोकापी, स्क्यानर, मल्टिमिडिया, स्पिकर, एलसिडी प्रोजेक्टर पर सामग्री खरिद गर्ने व्यवस्था गरिएको।

          

          	
            शिक्षण सिकाइमा सूचना र प्रविधिको समुचित प्रयोग गर्न शिक्षकको क्षमता विकासका कार्यक्रम पनि भएका छन्।

          

        

      
      
        
          
        

        
          
          ७.६.३ शिक्षणमा सूचना प्रविधि (
          IT) 
          का साधनको प्रयोग
        

        केही प्रमुख सूचना तथा प्रविधिसम्बन्धी साधनहरूको प्रयोगका बारेमा तल साङ्केतिक प्रस्तुति गरिएको छ :

        सूचना र प्रविधिका साधनहरूको प्रयोग

        
          
            
            
            
          
          
            
              	क्र.स.
              	साधन
              	सामाग्रीको सङ्कलन\ छनौटको तरिका
            

          
          
            
              	१.
              	अनलाइन स्रोत (Unline resources) र वेभ सर्च (Web Search)· 
              	
                
                  	
                    विद्यालयमा इन्टरनेट सुविधा उपलब्ध गराएर

                  

                  	
                    इन्टरनेटका माध्यमबाट अनलाइन पहुँच बढाएर

                  

                  	
                    
                      WWW- भनेकै World wide web भएकाले विश्वव्यापी सञ्जालको प्रयोग गर्न सकिने

                  

                

              
            

            
              	२.
              	..इमेल (Email)· 
              	
                
                  	
                    इन्टरनेटको माध्यमबाट इमेल खोल्ने र आदान प्रदान गर्ने

                  

                  	
                    विद्युतीय सूचना आदानप्रदान गर्ने,

                  

                

              
            

            
              	३.
              	अडियो सामग्री (Audio)· 
              	
                
                  	
                    बजार वा वेभ वा अनलाइनमा प्राप्त अडियो सामग्री खोज्ने

                  

                  	
                    आफूले अडियो खिचेर सम्प्रेषण गर्ने

                  

                  	
                    मोवाइलमा खिचेर सुनाउने

                  

                  	
                    मोवाइलमा खिचेर ल्याउन लगाउने

                  

                

              
            

            
              	४.
              	भिडियो सामग्री (Vedio)· 
              	
                
                  	
                    बजारमा उपलब्ध विभिन्न श्रव्य-दृश्य सामग्री सङ्कलन, छनौट र खरिद गर्ने

                  

                  	
                    इन्टरनेट/वेब आदिबाट प्राप्त हुने, भिडियोको प्रयोग गर्ने

                  

                  	
                    आफैले भिडियो खोजेर आदान प्रदान गर्न सकिने

                  

                

              
            

            
              	५.
              	स्लाइड (Slide)·
              	
                
                  	
                    बजार, वेबसाइट वा विद्यार्थी- शिक्षकद्वारा निर्मित स्लाइड सङ्कलन र छनौट गर्ने६

                  

                

              
            

            
              	६.
              	मल्टिमिडिया (Multimedia)·
              	
                
                  	
                    विभिन्न प्रकारका विद्युतीय सञ्चार प्रविधि/माध्यमको व्यवस्था गर्ने,

                  

                  	
                    कक्षाकोठामा मल्टिमिडिया प्रस्तुत गर्ने व्यवस्था मिलाउने

                  

                

              
            

            
              	७.
              	
                Virtual learning/conference·
              
              	
                
                  	
                    भर्चुअल सिकाइका लागि स्क्रिन, मास्टर बोर्ड, वा रेकर्ड स्टेसन आदिका सहयोग जुटाउने

                  

                  	
                    भिडियो कन्फरेन्सका लागि विषयवस्तु, विज्ञ आदिको व्यवस्था गर्ने

                  

                

              
            

            
              	८.
              	साइवर सिकाइ (Cyber Learning
              	
                
                  	
                    साइवरको पहुँच दिएर अध्ययन गर्ने व्यवस्था मिलाउने

                  

                  	
                    साइवरको प्रयोगको बारेमा अभ्यस्त गराउने

                  

                  	
                    सामाजिक सञ्जालको प्रयोग गर्ने

                  

                

              
            

          
        

      
      
        
          ७.६.४ विद्युतीय सिकाइ/इ-सिकाइ (
          e-Learning)
        

        
          'e-Learning' भनेको शाब्दिक रूपमा Electronic learning अर्थात् विद्युतीय साधनको प्रयोग गरेर प्राप्त हुने सिकाइ हो। कम्प्युटर वा विद्युतीय साधनको सहयोग र इन्टरनेटको प्रयोग गरेर प्राप्त हुने सिकाइ इ-सिकाई हो । इन्टरनेटको संस्थागत नेटवर्क वा कुनै डिस्कमा सङ्कलित सूचनाहरूबाट सिक्ने कार्य इ-सिकाइ हो। इ-सिकाइलाई सूचना र सञ्चार प्रविधिको एउटा विशेष पक्षका रूपमा लिन सकिन्छ। इ-सिकाइमा नेट वा वेबसाइटको प्रयोग गरेर वा कुनै श्रव्य-दृश्य सामग्रीलाई विद्युतीय साधनबाट हेर्ने वा पढ्ने कार्यबाट विभिन्न प्रकारका ज्ञान, सीप प्राप्त गर्नु इ-सिकाइ हो।

        समग्रमा भन्नुपर्दा विद्युतीय साधनको प्रयोगबाट ज्ञान, सीप, प्राप्त गर्ने तरिका इ-सिकाइ हो । वर्तमान समयमा कम्प्युटर र नेटको प्रयोगबाट इ -सिकाइ बढी गर्ने गरिएको पाइन्छ । आजकाल आधुनिक विकसित देशमा कक्षाकोठाको विकल्पका रूपमा E- learning का अतिरिक्त, e-education, e-book, e- Commerce, e-governance, e-library आदिको व्यापक प्रयोग भइरहेको पाइन्छ । E-Learning र ICT बीच अन्योन्याश्रित सम्बन्ध रहेको छ। शिक्षामा सूचना र सञ्चार प्रविधिको बढ्दो प्रयोगसँगै इ-सिकाइले प्रश्रय पाएको हो। शिक्षामा आवश्यक पर्ने विभिन्न प्रकारका सूचनाहरू सञ्चार प्रविधिको माध्यमबाट प्राप्त गर्न सकिन्छ । कम्प्युटरको सहायताले गरिने सूचनाको पहुँच, सङ्कलन, सङ्गठन र आदान-प्रदान गरी प्राप्त हुने सिकाइको स्वरुपलाई इ-सिकाइका रूपमा लिन सकिन्छ । कक्षाकोठाहरूमा अनुसन्धान, मल्टिमिडिया, अनलाइन पाठ्यक्रम, डिजिटल पुस्तकालय र दूर शिक्षण कोर्सहरूबाट इ- सिकाइ हुने गरेको छ। यसबाट विश्वभरका विभिन्न प्रकारका ज्ञान, सीप र सूचनाहरू प्राप्त गर्न र आदानप्रदान गर्न सकिन्छ। यसरी ज्ञानमा आधारित समुदाय र उद्योगको विकास गर्न इ-सिकाइ महत्वपूर्ण हुने गर्दछ।

      
      
        
          ७.६.५ इ-पुस्तकालयको प्रयोग
        

        विद्युतीय माध्यमबाट प्राप्त हुने डिजिटल प्रविधिमा आधारित विभिन्न पुस्तक, पत्रपत्रिका लगायत विभिन्न सामग्रीहरूको सङ्ग्रह र भण्डारलाई विद्युतीय माध्यमबाटै प्रयोग गर्न सकिने पुस्तकालय विद्युतीय पुस्तकालय वा इ-लाइब्रेरी हुन्। इ-लाइब्रेरीलाई डिजिटल लाइब्रेरी पनि भनिन्छ । यसमा डिजिटल पुस्तक, पत्रपत्रिकासहित अडियो, भिडियो लगायत पत्रपत्रिका, तथ्याङ्क, विश्वकोश, शब्दकोश, विद्युतीय पाठ्यपुस्तक, पाठ्यसामग्री, शिक्षक निर्देशिका, सन्दर्भ सामग्री, जर्नल, अन्तरवार्ता, सिनेमा/चलचित्र, गीत संगीत, कला, तस्बिर, फोटा आदि डिजिटल रूपमा उपलब्ध हुन्छन् । त्यस्तै विभिन्न इमेज लगायत विभिन्न सङ्घ संस्था निकाय, सरकारी दस्तावेजहरू पनि विद्युतीय रुपमा रहेका हुन्छन्।

        
          
            
          इ-पुस्तकालयमा डिजिटल प्रविधि (ICT) को भरपूर प्रयोग गरिएको हुन्छ । यसमा विद्युतीय अॅनलाइन, अॅफलाइन प्रयोग गरी आवश्यक ज्ञान, जानकारी र सूचनाहरू इन्टरनेटको प्रयोग गरेर वा इन्टरनेट प्रयोग नगरी अफलाइन कम्प्युटर वा स्मार्ट फोनका माध्यमबाट अडियो र भिडियो हेर्न र सुन्न सकिने हुन्छ।

        
          	
            पुस्तकालयमा भएका सबै खाले सामग्री विद्युतीय माध्यमबाट जुनसुकै स्थान र समयमा पाउन पुस्तकालय नै विद्युतीय पुस्तकालय हो।

          

          	
            विद्युतीय माध्यमबाट प्राप्त हुने डिजिटल प्रविधिमा आधारित विभिन्न पुस्तक, पत्रपत्रिका लगायत विभिन्न सामग्रीहरूको सङ्ग्रह र भण्डारलाई विद्युतीय माध्यमबाटै प्रयोग गर्न सकिने पुस्तकालय विद्युतीय पुस्तकालय हो। यसलाई ई-लाइब्रेरी वा डिजिटल लाईब्रेरी पनि भनिने।

          

          	
            विद्युतीय माध्यमबाट प्राप्त हुने डिजिटल प्रविधिमा आधारित विभिन्न पुस्तक, पत्रपत्रिका लगायत विभिन्न सामग्रीहरुको सङ्ग्रह र भण्डारलाई विद्युतीय माध्यमबाटै प्रयोग गर्न सकिने पुस्तकालय विद्युतीय पुस्तकालय हुन्।

          

          	
            इ-लाइब्रेरीलाई डिजिटल लाइब्रेरी पनि भनिने । यसमा डिजिटल पुस्तक, पत्रपत्रिकासहित ओडियो, भिडियो, पत्रपत्रिका, तथ्यात विश्वकोश, शब्दकोश, जर्नल, अन्तरवार्ता, सिनेमा/चलचित्र, गीत संगीत तस्बिर, फोटा लगायत विभिन्न इमेज लगायत विभिन्न सङ्घ संस्था निकाय, सरकारी दस्तावेजहरू पनि रहेका हुन्छन्।

          

          	
            डिजिटल रूपमा Text, graphs, image, audio, video, artifacts, computer programme लगायत अनलाइन सामग्री समेत रहने।

          

          	
            ई-पुस्तकालयमा डिजिटल प्रविधि (ICT) को भरपूर प्रयोग गरिएको हुन्छ । यसमा कम्प्युटिङ्, भण्डारण, सञ्चार, मल्टिमिडिया नेटवर्क, इन्टरनेट, वेब पोर्टल आदि प्रविधि प्रयोग गरिने।

          

          	
            विद्युतीय अनलाइन, अफलाइन प्रयोग गरी आवश्यक ज्ञान, जानकारी र सूचनाहरू इन्टरनेटको प्रयोग गरेर वा इन्टरनेट प्रयोग नरगरी अफलाइन कम्प्युटर वा स्मार्ट फोनका माध्यमबाट अडियो र भिडियो हेर्न र सुन्न सकिने। इन्टरनेट नहुँदा पनि वेल सर्भर प्रणालीबाट पति ई-सुविधा प्राप्त गर्न सकिने हुन्छ।

          

          	
            सबै वेबसाइटहरू ई-पुस्तकालय होइनन्। किनभने सबै वेबसाइटहरूले चाहिएको ज्ञान तथा जानकारी खोजी गरी ई-पुस्तकालयका झैं उपलब्ध गराउँदैन। तथापि इ-पुस्तकालय सञ्चालन र व्यवस्थापन गर्न इन्टरनेट अनिवार्य हुन्छ। तथापि इ-पुस्तकालय सञ्चालन र व्यवस्थापन गर्न इन्टरनेट अनिवार्य हुन्छ । इ-पुस्तकालयका मूलतः दुई मोडल हुन्छन् : (१) अनलाइन मोडेल (२) अफलाइन मोडेल।

          

        

        विद्युतीय पुस्तकालयको थालनी

        
          	
            नेपालमा पहिलोपटक साझा शिक्षा ई-पाटी र नेपाल पुस्तकालय फाउण्डेसनले विद्युतीय पुस्तकालयको अवधारणा ल्याएको। त्यसपछि विद्यालयस्तरमा विद्युतीय पुस्तकालयको लोकप्रियता बढेर गएको।

          

          	
            नेपालमा वि.सं. २०६६ मा शुरु भएको मानिने । नेपाल पुस्तकालय फाउण्डेसनको सहयोगमा नेपाल शिक्षा ई-पाटीले यसको शुरुवात गरेका हो। अहिले यी दुई संस्थाले छट्टाछुट्टै रुपमा विद्युतीय पुस्तकालय बनाउने गरेको। कसैले पुस्तकालय बनाउन आवश्यक भयो भने यी दुई संस्थाले नै पुस्तकालय स्थापना गर्ने गरेको।

          

          	
            सामान्य पुस्तकालयमा भने करिब रु. ५० हजार पर्ने एउटा डिभाइसमार्फत पुस्तकालय सञ्चालन गर्न सकिने । डिभाइसमा विद्युतीय पुस्तकालयमा आवश्यक पुस्तकलाई डिजाटाइज गरिएको हुने र पुस्तकालयमा रहेका कम्प्युटर, मोबाइलबाट पुस्तक पढ्न सकिने।

          

          	
            यस्तै ई पाटीले विद्युतीय पुस्तकालयमा पुस्तक पढ्नका लागि सजिलो होस् भनेर माबाइल एप पनि ल्याएको।

          

          	
            शिक्षा मन्त्रालयले अहिले सामुदायिक विद्यालयमा विद्युतीय पुस्तकालयको स्थापना गर्न जोड गरिरहेको छ। विद्युतीय पुस्तकालयका माध्यमबाट शिक्षक नभए पनि शिक्षण विधिका माध्यमबाट विद्यार्थीले सजिलै बुझ्न सक्ने सकिने।

          

          	
            साबिक शिक्षा विभागले विद्युतीय पुस्तकालयको सञ्चालनका लागि कार्यविधि समेत बनाइसकेको

          

          	
            वि.सं २०६६ बाट विद्युतीय पुस्तकालयको शुरुवात गरेको ई-पाटीले अहिले हजारौँ पुस्तक लोकसेवा, कृषि र अन्य व्यक्तिका पुस्तक, शिक्षा, स्वास्थ्यसम्बन्धी र हजारौं पुस्तकलाई भिडियो बनाएर विद्युतीय पुस्तकालयमा राखेको

          

          	
            ई-पाटीले अहिले देशभरिका करीब ३५० भन्दा बढी विद्युतीय पुस्तकालय सञ्चालनमा ल्याएको। तीमध्ये १५० विद्यालयमा सज्चालित छन्।

          

          	
            पेनड्राइभ वा कुनै डिभाइसमा राखेर घर लगी कम्प्युटरमा राखेर पनि पढ्न सकिने।

          

          	
            ई-पाटी र फाउण्डेसनले कक्षा २ देखि ८ सम्म अंग्रेजी, नेपाली, गणित र विज्ञान विषयका पुस्तक डिजिटाइज गरेर पुस्तकालयमा राख्ने गरेको। यसका साथै शिक्षण सिकाइ, पाठ्यपुस्तक, सर्न्दभ पुस्तक, शिक्षक निर्देशिका, स्वाध्याय सामग्रीसमेत पाइने गरेको।

          

          	
            फाउण्डेसनमा हाल करिब १० हजार इपुस्तक छन् । २२ जिल्लामा १५० सामुदायिक पुस्तकालयमा स्थापना गरेकामध्ये बागलुङ्को विद्यामन्दिर सामुदायिक पुस्तकालय र उदयपुरको संगम सामुदायिक पुस्तकालय उत्कृष्ट मानिने। यी पुस्तकालयमा सफलता कथा, शिक्षकलाई आवश्यक पर्ने कुरा, श्रव्यदृश्य पुस्तक राखिएको।

          

          	
            मन्त्रालयको सहयोगमा म्यादीका सबै सामुदायिक विद्यालयमा विद्युतीय पुस्तकालय स्थापना गरिएको।

          

        

        
          
            
              
            
          
          
            नमुना प्रश्नोत्तर
          
        

        
          	
            शिक्षण विधि भन्नाले के बुझ्नुहुन्छ, शिक्षण विधिको छनोट गर्दा के कस्ता कुरामा विचार पुऱ्याउनुपर्दछ, उल्लेख गर्नुहोस् ।

          

        

        उत्तर : अपेक्षित उद्देश्य प्राप्तिका निम्ति उपयुक्त वातावरणको सिर्जना गरी शिक्षक, विद्यार्थी र विषयवस्तुबीच अन्तरक्रिया सञ्चालन गर्दै सिकारुको व्यवहारमा परिवर्तन गर्ने सघाउने विधि वा प्रक्रिया शिक्षण विधि हो। कुनै पनि विषयवस्तु विद्यार्थी समक्ष, सहज र प्रभावकारी ढङ्गले पुऱ्याउने माध्यमका रूपमा शिक्षण विधिलाई लिइन्छ । समग्रमा शिक्षण विधिलाई एक शिक्षण कला, शिक्षणको सिद्धान्त र उपागम, प्रविधि, सिकाइ प्रक्रियाका रूपमा लिन सकिन्छ।

        कुनै एउटा विषयवस्तु शिक्षण गर्न पनि विविध विधि अपनाउन सकिन्छ । एउटै प्रकारको शिक्षण विधि सधै र सबैतिर उपयुक्त नहुन सक्छ। शिक्षण विधि छनोट गर्दा मूलतः विद्यार्थीको स्तर, उमेर, रुचि र अध्यापन गराइने विषयवस्तुको प्रकृति र स्वरूपमा भर पर्दछ । शिक्षण विधि छनोट गर्दा सकेसम्म विद्यार्थी केन्द्रित शिक्षण विधि छनोट गर्नुपर्दछ । एकै प्रकारको शिक्षण विधि सधैं र सबैतिर उपयुक्त नहुन सक्छ । उपयुक्त विधिको छनोट गर्दा निम्न कुरामा विचार पुऱ्याउनुपर्दछ :

        १. विद्यार्थीको पूर्वज्ञान

        २. विषयवस्तुको प्रकृति र स्वरूप

        ३. पाठका उद्देश्यहरू

        ४. विद्यार्थीको रुचि, क्षमता, स्वभाव, स्तर र उमेर

        ५. विद्यालयमा उपलब्ध भौतिक सुविधा

        ६. शैक्षिक सामग्रीहरूको उपलब्धता

        ७. शिक्षकको आफ्नो विषयवस्तुप्रतिको ज्ञान र शिक्षण सीप

        उपर्युक्त कुराहरूलाई ध्यान दिएर शिक्षण विधिको छनोट गर्न सकिन्छ।

        
          	
            विद्यार्थी केन्द्रित शिक्षण विधि भनेको के हो ? यस्तो शिक्षण विधिका मुख्य विशेषताहरू लेख्नुहोस्।

          

        

        उत्तर : शिक्षक कम सक्रिय भई विद्यार्थीहरूलाई बढी क्रियाशील बनाउने शिक्षण विधि विद्यार्थी केन्द्रित शिक्षण विधि हो। आधारभूत तहका बालबालिकाहरू सिर्जनात्मक क्रियाकलापतर्फ बढी रुचि राख्ने हुनाले विद्यार्थी केन्द्रित शिक्षण विधि प्रयोग गरी शिक्षण क्रियाकलाप सञ्चालन गर्दा उनीहरूभित्र रहेको अन्तर्निहित क्षमता प्रस्फुटन गर्न सहयोग पुग्दछ । बालबालिकाभित्र लुकेर छिपेर रहेको अन्तर्निहित क्षमताको प्रस्फुटन गर्न उनीहरूलाई घोकन्ते शिक्षण, विषयवस्तुप्रधान शिक्षण नगराई स्वयं गरेर सिक (Learning by doing) भन्ने विधिको प्रयोग आवश्यक पर्दछ । शिक्षा भनेको बाहिरबाट थपिने कुराभन्दा पनि व्यक्तिमा अन्तर्निहित क्षमता र योग्यताको सम्बर्द्धन गर्नु हो । शिक्षणमा प्रतिभा पहिचानका निम्ति उपयुक्त अवसर उपलब्ध गराइनुपर्छ । त्यसका लागि विद्यार्थी केन्द्रित शिक्षण विधि अपनाइनुपर्छ । बालबालिकाभित्रको प्रतिभा पहिल्याई त्यसअनुरूप विकास गर्न विद्यार्थीकेन्द्री शिक्षण आवश्यक हुन्छ ।

        विद्यार्थी केन्द्रित शिक्षण विधिका विशेषताहरू

        
          	
            विद्यार्थीको रुचि, क्षमता अनुसार क्रियाकलाप सञ्चालन हुने,

          

          	
            सिकाइप्रति जागरुकता र रुचि अनुकूलको हुने,

          

          	
            विद्यार्थीलाई उत्प्रेरित गर्ने र प्रेरणा जगाउने,

          

          	
            विद्यार्थीको व्यावहारिक जीवन सम्बद्ध हुने,

          

          	
            समावेशी शिक्षणका लागि सहयोगी हुने,

          

          	
            सान्दर्भिक र लचकदार हुने, सिकाइलाई सहयोगी हुने,

          

          	
            विषयवस्तु, वातावरण र विद्यार्थीबीच घनिष्टतम सम्बन्ध कायम गर्ने,

          

          	
            रमाइलो, जीवन्त र रुचिकर हुने,

          

          	
            विविध क्रियाकलापमुखी हुने, सिकारु र सिकाइलाई सम्मान गर्ने,

          

          	
            विद्यार्थीलाई बढी सक्रिय तुल्याउने,

          

          	
            आफैं सिकाइ गर्ने वातावरण सिर्जना गर्ने,

          

          	
            सिर्जनात्मक र रचनात्मक हुने, तार्किक क्षमता अभिवृद्धि गर्ने

          

          	
            समस्या समाधान गर्न उत्प्रेरित गर्ने।

          

        

        यसरी माथिका विशेषतायुक्त शिक्षण विधिलाई बालकेन्द्रित शिक्षण विधि भन्न सकिन्छ।

        
          	
            शिक्षण सिकाइ क्रियाकलापमा विद्यार्थी केन्द्रित शिक्षण विधि अपनाउनुको मुख्य कारणहरू उल्लेख गर्नुहोस्।

          

        

        उत्तर : शिक्षक कम सक्रिय भई विद्यार्थीहरुलाई बढी क्रियाशील बनाउने शिक्षण विधि विद्यार्थी केन्द्रित शिक्षण विधि हो। विद्यालय तहका बालबालिकाहरू सिर्जनात्मक क्रियाकलापतर्फ बढी रुचि राख्ने हुनाले विद्यार्थी केन्द्रित शिक्षण विधि प्रयोग गरी शिक्षण क्रियाकलाप सञ्चालन गर्दा उनीहरूभित्र रहेको अन्तर्निहित क्षमता प्रस्फुटन गर्न सहयोग पुग्दछ । बालबालिकाभित्रको प्रतिभा पहिल्याई त्यसअनुरूप विकास गर्न विद्यार्थीकेन्द्री शिक्षण आवश्यक हुन्छ । यसरी शिक्षण सिकाइ प्रक्रियामा विद्यार्थी केन्द्रित शिक्षण विधि अपनाउनुको मुख्य कारण यसप्रकार छन् :

        
          
            (क) बालबालिकाहरू शिक्षण सिकाइ क्रियाकलापमा स्वयम् संलग्न हुने हुँदा सिकाइ प्रक्रिया रमाइलो हुन्छ।

        
          (ख) सिकाइमा आफै संलग्न हुन पाउँदा सिक्न बढी रुचि देखाउँछन् ।

        
          (ग) सकारात्मक सिकाइबाट ज्ञान, सीप र अवधारणाको विकास हुन पाउँछ ।

        
          (घ) सिकाइमा प्रतिस्पर्धाको वातावरण सिर्जना हुन्छ ।

        
          (ङ) नेतृत्व दिने गुणको विकास हुन्छ ।

        
          (च) यस विधिमा नयाँ खोजी र चिन्तन गर्ने हुँदा अध्ययनशील र अनुसन्धानात्मक प्रवृत्तिको विकास हुन्छ ।

        
          (छ) समस्या पहिल्याउन र समाधानका उपायहरू पत्ता लगाउने क्षमताको विकास हुन्छ ।

        
          (ज) सिकाइका स्वावलम्बी भावनाको विकास र स्वसिकाइको प्रवृत्तिको विकास हुन्छ ।

        
          (झ) तर्कशक्ति, वाकपटुता र बोल्ने क्षमताको विकास हुन्छ ।

        
          (ञ) विभिन्न प्रकारका व्यवस्थापन गर्ने क्षमताको विकास हुन्छ ।

        
          	
            खालि व्याख्यान विधि मात्र प्रयोग गरी पढ़ाउँदा विद्यार्थीले राम्ररी सिक्न सक्दैनन् भन्ने मान्यता रहेको छ तर हाम्रा अधिकांश विद्यालयको स्थिति त्यही छ। यस्तो स्थितिमा सुधार ल्याउन शिक्षण विधिमा के कस्ता विविधता ल्याउनुपर्ला, सुझाव दिनुहोस्।

          

        

        उत्तर : शिक्षकले पाठ्यपुस्तक हेरेर पाठ्यपुस्तकमा भएको विषयवस्तु सरसर्ती अध्ययन गरी त्यसैलाई व्याख्या गर्ने शिक्षण विधिलाई व्याख्यान विधि भनिन्छ। यसलाई भाषण विधि वा वर्णन विधि पनि भन्ने गरेको पाइन्छ। हाम्रा अधिकांश विद्यालयमा पठनपाठनको माध्यम वा शिक्षण विधिका रूपमा व्याख्यान विधि नै बढी प्रयोग हुने गरेको छ। यो ज्यादै पुरानो र परम्परागत विधि हो। यसमा शिक्षक नै बढी सक्रिय हुने र एकोहोरो रूपमा भट्याउने कार्य हुन्छ। यस विधिमा विद्यार्थी निष्क्रिय बस्ने हुनाले यस विधिबाट शिक्षण गर्दा विद्यार्थीले शिक्षण गरेको खास कुरा नबुझ्ने र पढाइन्जेल बुझे पनि पढाइसकेपछि बिर्सिने हुन्छ। त्यसैले व्याख्यान विधिका माध्यमबाट सिकाउँदा शिक्षण प्रक्रिया अप्रभावकारी हुने गर्दछ।

        प्रभावकारी शिक्षण हुनका लागि शिक्षक, विद्यार्थी र विषयवस्तुबीच प्रभावकारी अन्तरक्रियाको आवश्यकता पर्दछ। शिक्षण प्रक्रियामा विद्यार्थीको रुचि, क्षमता, चाख, प्रवृत्ति आवश्यकता आदिका आधारमा शिक्षण प्रक्रिया चयन हुनुपर्नेमा खालि व्याख्या मात्र गर्नु हाम्रा अधिकांश विद्यालयको प्रमुख समस्या हो।

        समस्या समाधानका लागि सुझाव

        
          	
            शिक्षण सिकाइको केन्द्रविन्दु विद्यार्थी हुन्। विद्यार्थीलाई सक्रिय गराई शिक्षण क्रियाकलाप सञ्चालन गर्नुपर्दछ।

          

          	
            विद्यार्थीको उमेर, परिपक्वता, क्षमता, आवश्यकता आदिलाई ध्यानमा राखेर व्याख्यान विधिको विकल्पका रूपमा अन्य विद्यार्थीकेन्द्रित शिक्षण क्रियाकलाप सञ्चालन गर्नुपर्दछ।

          

          	
            विषयवस्तुको जटिलता र सरलता, कठिनाइ स्तर, उपलब्ध समय आदिका दृष्टिले शिक्षण प्रक्रियामा विविधता ल्याउनुपर्छ।

          

          	
            कक्षागत अन्तरक्रिया वा विद्यार्थीका लागि पर्याप्त अभ्यासको अवसर प्रदान गर्नुपर्दछ।

          

          	
            सुधारात्मक वा बीचबीचमा पृष्ठपोषण दिएर शिक्षण गर्नुपर्दछ।

          

        

        यसरी माथिका उपायहरूको अवलम्बन गरेर व्याख्यान विधिको विकल्प प्रयोग गर्न सकिन्छ।

        
          	
            विद्यार्थी केन्द्रित शिक्षण विधि र शिक्षक केन्द्रित शिक्षण विधिमा के फरक छ ? पठनपाठनमा कुन विधि किन बढी प्रभावकारी हुन्छ ? २ वटा कारणहरू दिनुहोस् ।

          

        

        उत्तर : शिक्षण सिकाइ प्रक्रियामा शिक्षक, विद्यार्थी, शिक्षण विधि र विषयवस्तुको महत्त्वपूर्ण भूमिका रहेको हुन्छ । हरेक विषयको क्षेत्र, विषयगत स्वरूपअनुसार शिक्षण गर्दा विभिन्न प्रकारका शिक्षण विधिको प्रयोग गर्न सकिन्छ । यस्ता शिक्षण विधिमध्ये कतिपय शिक्षक केन्द्रित विधि छन् भने कतिपय विद्यार्थी केन्द्रित विधि रहेका छन् । तर शिक्षणलाई प्रभावकारी र सजीव बनाउन यी विधिमध्ये विद्यार्थी केन्द्रित विधिहरू महत्त्वपूर्ण हुन्छन् । विद्यार्थी केन्द्रित विधि भनेको शिक्षण सिकाइ क्रियाकलापमा विद्यार्थीहरुलाई बढी सक्रिय गराउने र शिक्षक निस्क्रिय बस्ने शिक्षण विधि हो । यस विधिमा शिक्षकको भूमिका सहयोगीका रूपमा मात्र रहेको हुन्छ र शिक्षणमा पाठको निष्कर्ष निकाल्ने दायित्व विद्यार्थीहरूमा रहेको हुन्छ । समग्रमा भन्नुपर्दा विद्यार्थी केन्द्रित र शिक्षक केन्द्रित विधिमा निम्नानुसारको फरक पाइन्छ :

        
          
            
            
          
          
            
              	विद्यार्थी केन्द्रित शिक्षण विधि
              	शिक्षक केन्द्रित शिक्षण विधि
            

          
          
            
              	
                
                  	
                    शिक्षण प्रक्रियामा विद्यार्थी बढी सक्रिय रहन्छन्।

                  

                

              
              	
                
                  	
                    शिक्षण प्रक्रियामा शिक्षक बढी सक्रिय रहन्छन्

                  

                

              
            

            
              	
                
                  	
                    विद्यार्थीले प्रत्यक्ष रूपमा शिक्षण क्रियाकलापमा भाग लिन्छ

                  

                

              
              	
                
                  	
                    शिक्षकले सहयोगी भूमिका मात्र निभाउँछ

                  

                

              
            

            
              	
                
                  	
                    विद्यार्थीहरू सामूहिक र व्यक्तिगत रूपमा खोजतलास, छलफल गरेर समस्या समाधान गर्ने प्रयोगात्मक काम गर्दछन्

                  

                

              
              	
                
                  	
                    शिक्षकले विद्यार्थी क्रियाकलापलाई सहजीकरण गर्दछन्

                  

                

              
            

            
              	
                
                  	
                    विद्यार्थी केन्द्रित विधिका रूपमा प्रयोगात्मक विधि, स्थलगत भ्रमण विधि खोज विधि, समस्या समाधान विधि अन्वेषण विधि आदि जस्ता विधि पर्दछन्

                  

                

              
              	
                
                  	
                    शिक्षक केन्द्रित विधिका रूपमा प्रवचन, प्रदर्शन, प्रश्नोत्तर, व्याख्यान, शोधपुछ, आगमन, निगमन आदि विधि पर्दछन्

                  

                

              
            

            
              	
                
                  	
                    विद्यार्थी केन्द्रित शिक्षणबाट सिकेका ज्ञान सीप दीर्घकालीन हुन्छन् ।

                  

                

              
              	
                
                  	
                    शिक्षक केन्द्रित विधिद्वारा सिकेका ज्ञान सीप दीर्घकालसम्म नरहन सक्छन् ।

                  

                

              
            

            
              	
                
                  	
                    आफै सिकाइ गर्ने विधि हो

                  

                

              
              	
                
                  	
                    शिक्षकद्वारा सिकाइने विधि हो ।

                  

                

              
            

          
        

        
          
            
          माथिको तुलनाद्वारा के स्पष्ट हुन्छ भने यी दुई विधिमध्ये शिक्षण सिकाइ प्रक्रियालाई प्रभावकारी बनाउन विद्यार्थी केन्द्रित शिक्षण विधि बढी उपयोगी हुन्छ । यसका दुई कारण यस प्रकार छन् :

        
          	
            विद्यार्थी केन्द्रित विधिमा कक्षा कार्यकलापमा विद्यार्थी बढी सक्रिय हुने र शिक्षकको निर्देशनमा रहेर विद्यार्थी स्वयं आफेँ सिकाई गर्ने भएकाले यसरी प्राप्त हुने ज्ञान सीप प्रेरणादायी दीर्घकालीन र उपयोगी हुन्छ ।

          

          	
            यस विधिको शिक्षण क्रियाकलापमा शिक्षकले विषयवस्तुको प्रस्तुति गरेपछि पाठको उद्देश्य प्राप्तिका लागि विद्यार्थीहरू व्यक्तिगत र सामूहिक रूपले खोजतलास गर्ने, छलफल गर्ने, समस्या समाधानमा लाग्ने हुँदा उनीहरू स्वयं सक्रिय भएर जिज्ञासापूर्वक क्रियाकलापमा संलग्न हुने हुँदा उनीहरूभित्र रहेको सिर्जनात्मक क्षमता, अन्तर्निहित प्रतिभा प्रस्फुटन हुन सहयोग पुग्दछ ।

          

        

        
          	
            शिक्षकले कक्षामा छलफल विधिको प्रयोग गर्दा ध्यान दिनुपर्ने ४ वटा कुराहरू लेख्नुहोस् । यसबाट विद्यार्थीहरुलाई हुने फाइदाहरू ३ बुँदामा उल्लेख गर्नुहोस् ।

          

        

        उत्तर : कुनै विषय, समस्या वा प्रश्नमा सामूहिक रूपमा विचारको आदान-प्रदान गरिने विधिलाई छलफल विधि भनिन्छ । कुनै पनि विषयवस्तुको विस्तृत ज्ञान, सीप, धारणा दिनका लागि यो विधि उपयुक्त हुन्छ । कक्षाका विद्यार्थीहरुलाई समूह समूहमा विभाजन गरी वा एउटै समूहमा कुनै जटिल समस्या दिएर त्यसको समाधान वा निष्कर्ष निकाल्न लगाउने शिक्षण विधिलाई छलफल विधि भनिन्छ । यस विधिमा विद्यार्थीहरूले आफ्ना आफ्ना अनुभवलाई आदान-प्रदान गर्ने गर्दछन् र शिक्षकले समस्याको वा प्रश्नको समाधानमा आवश्यक सहजीकरण गर्ने काम गर्दछन् ।

        यस विधिको प्रयोग गर्दा ध्यान दिनुपर्ने कुराहरू यस प्रकार छन् :

        
          	
            सबै विद्यार्थीहरुलाई समान रूपमा सहभागी बनाउनुपर्ने । यसो भएका सबै विद्यार्थीका अनुभव र समस्याका सम्बन्धमा विचार आदानप्रदान हुन्छ ।

          

          	
            छलफल विषयवस्तु केन्द्रित बनाउनुपर्छ। सामूहिक छलफल विषयवस्तु केन्द्रित हुन नसकेमा उद्देश्य प्राप्तिमा बाधा पर्दछ । तसर्थ उद्देश्य केन्द्रित भई सम्बन्धित विषयवस्तुमा छलफल गर्नुपर्दछ ।

          

          	
            छलफलका लागि उपयुक्त विषयवस्तुको छनोट गर्नुपर्छ । सबै विषयवस्तुका लागि छलफल विधि उपयोगी नहुन सक्छ । तसर्थ छलफल गराउन उपयोगी विषयवस्तुमा मात्र छलफल गराउनुपर्छ ।

          

          	
            छलफल गराउँदा स-साना समूह विभाजन गरी छलफल गराउनुपर्छ । सबैलाई एकै ठाउँमा राखेर छलफल गरेमा विषय केन्द्रित नभई होहल्ला मात्र हुन जान्छ । तसर्थ छलफल गर्दा निश्चित समूह विभाजन गरी छलफल गराउनुपर्दछ ।

          

          	
            छलफलको निष्कर्ष समूह नेताद्वारा पालैपालो प्रस्तुत गराई समग्रमा समूहबाट थप टिप्पणी र सुझाव दिने व्यवस्था मिलाउनुपर्छ । निष्कर्षलाई शिक्षकले परिमार्जन गर्नुपर्दछ ।

          

        

        
          
            छलफल विधिका फाइदाहरू
          
        

        
          • धेरै विद्यार्थीबीच पालोपालो गरी सबैलाई सहभागी गराउन सकिने ।

        
          · विद्यार्थीहरूमा आत्मविश्वास वृद्धि हुने ।

        
          · एकलाई अस्पष्ट भएको विषयवस्तु छलफलबाट स्पष्ट हुने ।

        . विद्यार्थी सहभागिता बढी हुने ।

        
          · समस्यामूलक क्रियाकलाप दिई समाधान खोज्न लगाउन सकिने ।

        . अन्तरक्रिया क्षमता अभिवृद्धि हुने ।

        
          • तर्क शक्तिको विकास हुने ।

        . आफ्नो पालोअनुसार बोल्ने बानीको विकास हुने ।

        
          • विद्यार्थीबीच आत्मीयता र एकताको भावना बढ्ने ।

        . समूहमा छलफल गराउनाले समूह कार्य गर्ने बानीको विकासमा सघाउने ।

        
          	
            कस्तो शिक्षण विधिलाई समस्या समाधान विधि (Problem Solving Method) भनिन्छ ? यस विधि अन्तर्गत समस्या समाधान गर्नको लागि अपनाउनु पर्ने चरणहरु उल्लेख गर्नुहोस् ।

          

        

        उत्तर : समस्या समाधान विधि भनेको:

        १. कुनै विषयवस्तु वा पाठसँग सम्बन्धित समस्या विद्यार्थी समक्ष प्रस्तुत गरी उनीहरूकै प्रयासबाट समाधानका उपाय खोज्ने खालको शिक्षण विधि ।

        २. सम्बन्धित विषयसम्बद्ध आधारभूत ज्ञान, नियम तथा सिद्धान्तको प्रयोग गरी समस्या समाधानका उपायको खोजी गर्नु ।

        ३. विद्यार्थी स्वयम्ले सोच्ने कल्पना गर्ने, तर्क गर्ने वानीको विकास गर्दे विभिन्न विकल्पमध्ये उत्तम विकल्पको छनोट गर्ने वानीको विकास गर्न सघाउ पुऱ्याउने ।

        ४. शिक्षकले आवश्यक मार्ग निर्देशन, सल्लाह वा सहजीकरण मात्र गर्ने र विद्यार्थी नै बढी सक्रिय हुने विधि ।

        समस्या समाधान गर्ने उपायका चरणहरु:

        १. समस्या पहिचान गर्ने/समस्याको चुरो पत्ता लगाउने ।

        २. समस्या समाधानका लागि आवश्यक आधारभूत ज्ञान, नियम र सिद्धान्तको ज्ञान हासिल गर्ने वा तथ्याङ्क संकलन गरी उपयुक्त विकल्पको छनोट गर्ने ।

        
          
            
          ३. सम्भावित उपाय वा विकल्पहरूको निर्माण गर्ने।

        ४. विकल्पहरूको विश्लेषण गर्ने।

        ५. विश्लेषणबाट प्राप्त निष्कर्षको परीक्षण वा कार्यान्वयन गर्ने।

        ६. अन्तिम निष्कर्ष निकाल्ने ।

        
          	
            आगमगन र निगमन विधिको परिचय दिई यी दुईबीच भिन्नता देखाउनुहोस्।

          

        

        उत्तर : आगमन विधि (Inductive Method)

        केही विशिष्ट उदाहरणको अवलोकन गरी त्यसमा देखिएको ढाँचा (Pattern) हेरेर सबैलाई मान्य हुने निष्कर्ष निकाल्ने वा सामान्यीकरण (Generalization) गर्ने तरिकालाई आगमन विधि (Inductive Reasoning) भनिन्छ।

        यस विधिद्वारा शिक्षण गर्दा विभिन्न किसिमका उदाहरण र दृष्टान्तहरू संग्रह गरी त्यसलाई सामान्यीकरण गरेर नयाँ सिद्धान्त वा ज्ञानको खोजी गरिन्छ । आगमन विधिको प्रयोग गर्दा ४ चरण पूरा गर्नुपर्छ । उदाहरण, स्पष्टीकरण, नियमीकरण र अभ्यास वा आवृत्ति आगमन विधिको उद्देश्य विद्यार्थीहरूलाई त्यस्तो स्थिति सिर्जना गरी दिनु हो जसमा उनीहरू आफै नियमले काम गरेको हेर्न सकून्। प्राप्त ज्ञानलाई सामान्यीकरण गरेर नयाँ जानकारी प्राप्त गर्न उपयोगी हुने हुनाले यो विधि नियमहरू र सिद्धान्तहरूको शिक्षणमा बढी प्रभावकारी मानिन्छ ।

        
          
            निगमन विधि (
            
              
                Deductive Reasoning)
              
            
          
        

        हामीले सत्य हो भनी स्वीकारेका कतिपय तथ्यहरूका आधारमा तर्क गर्दै अन्तमा निष्कर्षमा पुग्नु वा प्रमाणित गर्नुलाई निगमन विधि (Deductive Reasoning) भनिन्छ । कतिपय तथ्यहरू प्रमाणित गर्न निगमन विधिको प्रयोग गरिन्छ । आगमन विधिबाट निकालिएको निष्कर्ष प्रमाणित गर्न निगमन विधिकै उपयोग गरिन्छ।

        निगमन विधिअनुसार पहिले सूत्र, सिद्धान्त, नियम वा परिभाषा विद्यार्थीसमक्ष प्रस्तुत गरिन्छ अनि उक्त कुराको व्याख्या वा स्पष्टीकरणका क्रममा केही उदाहरणहरूको प्रयोगको सहयोग लिइन्छ । यस निगमन विधिको शिक्षण क्रम परिभाषा वा नियमबाट शुरु भई प्रयोग वा उदाहरणमा टुंगिन्छ । यो धेरै पुरानो र लोकप्रिय विधि हो । तर यो विधि त्यति वैज्ञानिक मानिन्न ।

        
          
            आगमन र निगमन विधिको भिन्नता/फरक
          
        

        
          
            
            
          
          
            
              	
                
                  आगमन विधि
                
              
              	
                
                  निगमन विधि
                
              
            

          
          
            
              	
                
                  	
                    यो अज्ञातबाट ज्ञाततिर जान्छ।

                  

                

              
              	१. यो ज्ञातबाट अज्ञाततिर जान्छ।
            

            
              	
                
                  	
                    यो विधि विशिष्टबाट सामान्यतिर, ठोसबाट भावात्मकता तर्फ वा उदाहरणबाट सूत्रतिर जान्छ।

                  

                

              
              	२. यो आगमनको ठीक विपरीत सामान्यबाट विशिष्टतिर, भावात्मकबाट ठोसतिर र सूत्रबाट उदाहरणतिर जान्छ।
            

            
              	
                
                  	
                    निगमन विधिको ठीक उल्टो हो।

                  

                

              
              	३. यो आगमन विधिको ठीक उल्टो विधि हो
            

            
              	
                
                  	
                    यो सूत्र स्थापनाको चरण हो।

                  

                

              
              	४. यो सूत्रहरूको कार्यान्वयनको चरण हो।
            

            
              	
                
                  	
                    यो प्रारम्भिक तथा निर्माणात्मक रूप हो।

                  

                

              
              	५. यो अन्तिम चरण हो।
            

            
              	
                
                  	
                    नयाँ नतिजा वा तथ्य पत्ता लगाउने

                  

                

              
              	६.पत्ता लगाइएको नतिजा वा तथ्य प्रयोग गर्ने
            

          
        

        यसरी निगमन विधिमा पहिलेकै निष्कर्षमा वा सामान्यीकरणको नियमका आधारमा समास्या समाधान गरिन्छ भने आगमन विधिमा विभिन्न उदाहरण दृष्टान्त आदीका माध्यमबाट निष्कर्षमा पुग्ने काम हुन्छ।

        
          	
            शैक्षिक सामग्रीको परिचय दिनुहोस्। कुनै विषय शिक्षण गर्नुपर्दा के कस्ता शैक्षिक सामग्रीहरू छनोट गर्नुहुन्छ, छनोट गर्नाका कारण र त्यसको औचित्यसमेत लेख्नुहोस्।

          

        

        उत्तर : शैक्षिक सामग्रीको परिचय

        . शिक्षण सिकाइ क्रियाकलापको सितन वा अचार वा चटनी

        
          · विषयवस्तु र शैक्षिक वातावरणबीच तालमेल गराउने सामाग्री

        
          · अमूर्त रूपमा रहेका विषयवस्तुलाई मूर्त रूप दिने सामग्री

        
          · विद्यार्थीको सक्रियता वृद्धि गर्ने, शिक्षणलाई रोचक तुल्याउने सामग्री

        
          · कुनै पनि शिक्षणका लागि ठोस धारणा बसाउन सहयोग पुऱ्याउने सामग्री

        
          · सिकाइलाई व्यावहारिक र उद्देश्यपूर्ण बनाउन सघाउने वस्तु, चित्र वा अन्य सामग्री

        शिक्षण गर्ने विषय नेपाली मानौं। नेपाली भाषा शिक्षण गर्नु भनेको भाषिक सीप विकास गराउनु हो। वास्तवमा भाषा सिकाउनु भनेको विषयवस्तु सिकाउनु होइन । भाषिक सीप भन्नाले सुनाइ, बोलाइ, पढाइ र लेखाइ सीप हुन्। तसर्थ नेपाली भाषा सिकाउँदा मूलतः यिनै चारओटा भाषिक सीप सिकाउनुपर्दछ। त्यस्तै ती भाषिक सीप प्राप्त गर्न सहयोग पुऱ्याउने शैक्षिक सामग्रीहरू छनोट गर्नुपर्दछ। नेपाली भाषा सिकाउन निम्नानुसारका शैक्षिक सामग्रीहरू छनोट गर्न सकिन्छ:

        १. लेख्य वा मुद्रित सामग्रीहरू : तस्बिर, चित्र, अक्षरपत्ती, शब्दपत्ती, पोस्टर, पत्रपत्रिका, बाल सन्दर्भ सामग्री आदि।

        २. श्रव्य सामग्रीहरू : रेडियो, टेपरेकर्डर र तिनबाट बज्ने बालगीत, कविता, कथा आदि।

        ३. श्रव्य दृश्य सामग्रीहरू : टिभी, प्रोजेक्टर, भिडियो, स्लाइड भिडियो आदि।

        
          
            
          
        

        उपर्युक्त सामग्री छनोट गर्नाका कारण र औचित्य यस प्रकार छन् :

        
          	
            भाषिक सीप शिक्षण प्रक्रियालाई अर्थपूर्ण र उद्देश्यपूर्ण बनाउन।

          

          	
            विद्यार्थीहरूमा उत्सुकता र प्रेरणा जगाउन।

          

          	
            विद्यार्थीहरुलाई सुनाइ, बोलाइ, पढाई, लेखाइ चारओटै भाषिक सीप सन्तुलित रूपमा सिकाउन ।

          

          	
            विद्यार्थीहरुलाई शिक्षण प्रक्रियामा सक्रिय सहभागी गराउन।

          

          	
            दोस्रो भाषाका रूपमा नेपाली भाषा सजिलोसँग सिकाउन।

          

          	
            शिक्षणलाई विद्यार्थीकेन्द्री र प्रभावकारी बनाउन।

          

          	
            विद्यार्थीहरूलाई भाषिक सीप विकासका क्रियाकलापमा प्रत्यक्ष रूपमा संलग्न गराउन।

          

        

        
          	
            शिक्षामा सूचना र प्रविधिको प्रयोग भनेको के हो ? शिक्षामा सूचना तथा सञ्चार प्रविधिको उपयोग किन आवश्यक छ ?

          

        

        उत्तरः सूचना र प्रविधिलाई शिक्षामा प्रयोग गर्ने नयाँ विधि, प्रक्रिया वा माध्यमलाई शिक्षामा सूचना र सञ्चारको प्रयोग भन्न सकिन्छ। सूचना र प्रविधिलाई शिक्षामा दुई तरिकाले प्रयोग गर्न सकिन्छ। पहिलो माध्यमका रूपमा सूचना तथा सञ्चार प्रविधि (ICT) प्रयोग गर्ने र अर्को विषयका रूपमा ICT प्रयोग गनें। तर मूलत : वर्तमान नीति अनुसार शिक्षामा विषयका रूपमा भन्दा पनि हरेक विषयको शिक्षणमा सूचना र प्रविधिलाई माध्यमका रूपमा प्रयोग गर्नु शिक्षामा सूचना र प्रविधिको प्रयोग हो। यसै कुरालाई ध्यानमा राखी विद्यालय शिक्षामा सूचना तथा सञ्चार प्रविधिको प्रयोगसम्बन्धी निर्देशिका, २०६९, स्वीकृत भई जारी गरिएको छ। यसले सूचना तथा सञ्चार प्रविधिको प्रयोगबाट विद्यालय शिक्षाको गुणस्तर सुधार गरी सहरी र ग्रामीण, सुगम तथा दुर्गम, एवम् निजी तथा सामुदायिक विद्यालयहरूबीच देखिएको शैक्षिक गुणस्तरको दुरी घटाउन र विश्व ज्ञान भण्डारमा विद्यार्थीको पहुँच विस्तार गरी सिकाइको दायरा फराकिलो पार्ने उद्देश्य राखेको छ। यो उद्देश्य पुरा गर्नु शिक्षामा सूचना र सञ्चार प्रविधिको प्रयोग गर्नु नै शिक्षामा सूचना र प्रविधिको प्रयोग हो।

        शिक्षामा सूचना तथा सञ्चार प्रविधिको उपयोग यसप्रकार गर्न सकिन्छ :

        
          · शैक्षिक पहुँचको विस्तार गर्न,

        
          · सक्षमता तथा शैक्षिक गुणस्तर अभिबृद्धि गर्न,

        
          · सिकाइलाई रोचक, प्रभावकारी र दिगो बनाउन,

        
          · सिकाइ प्रक्रियामा बालबालिकाहरुलाई क्रियाशील बनाउन,

        
          · ज्ञानको दायरा फराकिलो बनाउन,

        
          · शिक्षकहरूको पेसागत दक्षता अभिवृद्धि गरी शिक्षणको गुणस्तरमा सुधार ल्याउन,

        
          · व्यवस्थापकीय प्रणालीमा सुधार ल्याउन,

        
          · सक्षम र दक्ष जनशक्तिको उत्पादन गर्न,

        
          · सूचना र सञ्चार प्रविधिमा पहुँच हुने र नहुनेबीचको खाडल (Digital divide) कम गर्न,

        
          · निरन्तर तथा जीवनपर्यन्त सिकाइलाई प्रोत्साहन गर्न।

        
          	
            
              शिक्षामा सूचना तथा प्रविधि किन आवश्यक पर्दछ ? अथवा शिक्षामा सूचना तथा प्रविधिको महत्त्व र आवश्यकता उल्लेख गर्नुहोस्।

          

        

        
          
             उत्तरः
           सूचना र सञ्चारले विश्वमा भए गरेका कुरा क्षणभरमै संसारभर फैलिन्छन् । संसारको कुनै कुनामा भएका नयाँ खोज, अनुसन्धान, नयाँ सिद्धान्तहरू, दृष्टिकोण र दर्शनको प्रभाव विश्वभरि पर्ने गर्दछ । यसको विकासले विश्वलाई साँघुऱ्याउँदै लगेर एउटा भूमण्डलीय ग्रामका रूपमा विकास गर्न सूचना प्रविधिले महत्त्वपूर्ण भूमिका खेलेको छ । यस्तो महत्त्वपूर्ण प्रविधिलाई शिक्षा क्षेत्रमा पनि प्रयोग गर्ने कार्यलाई सूचना तथा सञ्चार शिक्षाका रूपमा लिन सकिन्छ । बुँदागत रूपमा सूचना तथा प्रविधिको महत्त्व र आवश्यकतालाई निम्न बुँदामा उल्लेख गर्न सकिन्छ :

        
          · विश्वभर भएका नयाँ खोज अनुसन्धान, नयाँ सिद्धान्त, दृष्टिकोण, ज्ञान, सीपको सहज रूपमा प्रयोग गर्ने

        
          · निरन्तर रूपमा नयाँ सूचना तथा जानकारीको खोजी गर्ने, सिर्जनात्मक तथा समालोचनात्मक सोचाइको विकास गर्ने

        
          · विद्यार्थीको सिकाइलाई रुचिपूर्ण, समस्या समाधानमुखी, सक्रिय र अन्तरक्रियात्मक बनाउने

        
          · विद्यार्थीलाई आधुनिक विश्वस्तरीय सूचना तथा सञ्चार प्रविधिको सज्जालमा सहभागी गराउने

        
          · प्रविधिको प्रयोग गरेर शैक्षिक उपलब्धिमा सुधार गर्ने

        
          · कक्षाकोठाभित्रको परम्परागत संरचना र पठनपाठन ढाँचामा परिवर्तन ल्याई आधुनिक शिक्षण प्रविधिको प्रयोग गर्ने

        . कक्षाकोठाहरूमा अनुसन्धान, मल्टिमिडिया, अनलाइन पाठ्यक्रम, डिजिटल पुस्तकालय र दूर कोर्सहरू सञ्चालन गर्ने

        
          · सूचना प्रविधिलाई ग्रामीणस्तरसम्म विस्तार गरी रोजगारीका अवसर सिर्जना गर्ने, आर्थिक अवसरको वृद्धि गर्ने

        
          · ज्ञानमा आधारित समुदाय र उद्योगको विकास गर्ने

        
          . अवसरबाट वञ्चित समुदायका व्यक्ति र रोजगारीमा संलग्न रहनुपर्ने अवस्थाका व्यक्तिलाई औपचारिक शिक्षाको पहुँच पुऱ्याउन सघाउने

        . गुणस्तरीय शिक्षाका लागि शिक्षकले आफूलाई पेसागत दृष्टिले दक्ष र सक्षम बनाउन पनि शिक्षकले सूचना र प्रविधिको उच्चतम प्रयोग गर्न आवश्यक हुन्छ ।

        
          	
            
              
                
              
              प्रभावकारी शिक्षणसिकाइका लागि शैक्षिक सामग्रीले पुऱ्याउने सहयोगका बारेमा चर्चा गर्नुभई आर्थिक अवस्था कमजोर भएका हाम्रा विद्यालयहरूको परिवेशमा शैक्षिक सामग्रीको व्यवस्थापन गर्ने सम्भाव्य तरिकाहरू प्रस्तुत गर्नुहोस्।

          

        

        उत्तर:प्रभावकारी शिक्षण सिकाइका लागि शैक्षिक सामग्रीले पुऱ्याउने सहयोग

        
          	
            विषयवस्तु सहजै छिटो र स्पष्टसँग बुझ्न मद्दत पुग्ने

          

          	
            शिक्षकलाई शिक्षण गर्न सजिलो हुने

          

          	
            अरुचिकर र कठिन विषयवस्तु पनि सरल र सरस बनाउन सकिने

          

          	
            पाठ्यक्रमले राखेका उद्देश्य व्यावहारिक रूपमा पाउन सहज हुने

          

          	
            विद्यार्थीको सिर्जनात्मक प्रतिभाको विकासमा सहयोग पुऱ्याउने

          

          	
            विद्यार्थी चाख र रुचिमा वृद्धि हुने

          

          	
            सिकाइ स्थायी र दीर्घकालीन हुने

          

          	
            अमूर्त कुरालाई मूर्त बनाएर सिकाउन सजिलो हुने

          

          	
            स्थानीय साधन स्रोतको प्रयोग गर्न सकिने

          

        

        
          
            आर्थिक अवस्था कमजोर भएका विद्यालयले शैक्षिक सामग्री व्यवस्थापन गरने तरिका:
          
        

        
          	
            सम्बन्धित पाठ वा विषयवस्तुअनुसार स्थानीयस्तरमा उपलब्ध हुने शैक्षिक सामग्रीको संकलन र निर्माण गरेर

          

          	
            पाठअनुसार स्थानीय स्रोत र साधनको अधिकतम उपयोग गरेर ।

          

          	
            पाठअनुसार स्थानीय रूपमा उपलब्ध हुने विषयवस्तु अनुकूल स्रोत व्यक्तिको उपयोग गरेर ।

          

          	
            पाठअनुसार विद्यार्थीहरुलाई स्थानीय वातावरणको भ्रमण अवलोकन गराएर।

          

          	
            पाठअनुसार स्थानीय विषयवस्तुलाई उदाहरणका रूपमा दिएर शिक्षणमा तिनको प्रत्यक्ष उपयोग गराएर ।

          

          	
            पाठअनुसार स्थानीय जीवनसँग शिक्षणलाई आबद्ध गराएर ।

          

          	
            शिक्षण प्रक्रियामा स्थानीय श्रम र सीपलाई व्यावहारिक रूपमा उपयोग गरेर ।

          

          	
            स्थानीय अभिभावक, समाजसेवीको सहयोग जुटाएर।

          

          	
            शिक्षक विद्यार्थी मिलेर स्थानीय तहकै साधनस्रोतबाट आवश्यक शैक्षिक सामग्री निर्माण र प्रयोग गरेर।

          

          	
            विभिन्न सरकारी, गैरसरकारी, सामुदायिक सङ्घ संस्थासँग सहयोग उपलब्ध गराउन पहल गरेर।

          

        

        
          	
            विद्यार्थी केन्द्रित शिक्षण विधि अन्तरगत कुन कुन विधिहरु पर्दछन् ? कुनै एक विधिमा आधारित भएर कुनै विषयको छोटो शिक्षण सिकाइ क्रियकलाप तयार गर्नुहोस्।२+३ = ५

          

        

        
          	
            उत्तर: पाठ्यक्रमद्वारा अपेक्षित उद्देश्य प्राप्तिका लागि उपयुक्त वातावरण सिर्जना गरी शिक्षक, विद्यार्थी, विषयवस्तु र वातावरणबिच अन्तरक्रिया सञ्चालन गर्न सहयोग पुऱ्याउने पद्धति वा प्रक्रियालाई शिक्षण विधि भनिन्छ।

          

          	
            मूलत शिक्षण विधि शिक्षक केन्द्रित र विद्यार्थी केन्द्रित गरी दुई प्रकारका हुन्छन्। तीमध्ये शिक्षक कम सक्रिय भई विद्यार्थीलाई बढी भन्दा बढी क्रियाशील बनाउने शिक्षण विधि विद्यार्थी केन्द्रित शिक्षण विधि हुन्। यस्ता विधिमा शिक्षकको भूमिका सहयोगी र सहजकर्ताका रूपमा मात्र रहेको हुन्छ।

          

          	
            विद्यार्थी केन्द्रित विधिहरू यस प्रकार छन् :

          

        

        
          	
            स्थलगत भ्रमण विधि/क्षेत्र भ्रमण विधि

          

          	
            प्रयोगात्मक विधि

          

          	
            समस्या समधान विधि

          

          	
            छलफल विधि

          

          	
            परियोजना विधि

          

          	
            खोज, अन्वेषण विधि आदी

          

        

        सामाजिक अध्ययन विषयमा परियोजना कार्य (विधि) का माध्यमबाट स्थानीय समुदायको ऐतिहासिक वा महत्त्वपूर्ण सम्पदाको बारेमा क्षेत्र भ्रमण/परियोजना कार्यका लागि छोटो शिक्षण क्रियाकलाप यस प्रकार छ :

        
          	
            विद्यार्थीहरुलाई ५-६ जनाको एक समूह हुने गरी विभिन्न समूहमा विभाजन गर्ने । हरेक समूहलाई एकएकओटा परियोजना कार्यको योजना तयार गर्न लगाउने। योजनामा के, कहिले, कहाँ, कसरी, कृति अवधिमा गर्ने भन्ने कुराहरू तय गर्न लगाउने। यस्ता कार्यक्रममा आवश्यकताअनुसार सहयोग गर्ने,.

          

          	
            योजनाअनुसार गरिने कार्यकलाप तयार गरी र आवश्यक सामग्रीहरू सङ्कलन गर्न लगाउने,

          

          	
            योजनामा तोकिएको मिति र समयमा स्थलगत भ्रमण, अन्तर्वार्ता, तथ्याङ्क सङ्कलन जस्ता कार्यहरू सञ्चालन गर्न लगाउने,

          

          	
            प्राप्त तथ्य र तथ्याङ्कलाई समूहमा बसेर छलफल र विश्लेषण गर्न लगाउने,

          

          	
            सम्पूर्ण अध्ययनलाई प्रतिवेदनका रुपमा लेखन लगाउने र कक्षामा प्रस्तुतीकरण गर्न लगाउने। यस्ता प्रतिवेदनहरू पुस्तकालयमा राख्ने व्यवस्था मिलाउने।

          

        

        
          	
            
              
                
                  
                
              आजको वैज्ञानिक युगमा अन्तर्राष्ट्रीय स्तरको शिक्षा प्रदान गर्न शिक्षण सिकाइ प्रक्रियामा नवीनतम् प्रविधिको आवश्यकता उल्लेख गर्दै तिनको प्रयोग कसरी गर्न सकिन्छ ? उदाहरणसहित चर्चा गर्नुहोस्।

          

        

        उत्तर:(क) शिक्षण सिकाइ प्रक्रियामा नवीनतम् प्रविधिको आवश्यकता :

        शिक्षण सिकाइ प्रक्रियामा नवीनतम् प्रविधिको प्रयोग भनेको श्रव्य, श्रव्यदृश्य सामग्री, वेबमा आधारित शिक्षण सामग्री, कम्प्युटर र इटरनेट मोबाइल फोनको माध्यमबाट कक्षा कोठाको शिक्षण सिकाइ गरिनु हो । मोबाइल फोन कम्प्युटर र इन्टरनेट आफैँ सिकाइ सामग्री होइनन् तिनले सिकाई सामग्रीहरू खोज्न र शिक्षकले विद्यार्थीलाई सिकाउनका लागि सहयोग पुरयाउँछन् । शिक्षण सिकाइ प्रक्रियामा नवीनतम् प्रविधिको आवश्यकता तलका बुँदाहरूमा उल्लेख गरिएको छः

        
          	
            शिक्षण सिकाइमा मल्टिमिडियाको प्रयोगले शिक्षण सिकाइलाई रोचक बनाउन।

          

          	
            ईपुस्तकालयमा भएका सामग्रीहरू उपयोग गर्न।

          

          	
            सिकाइलाई स्थायी बनाउन सहयोग गर्न ।

          

          	
            इन्टरनेटको माध्यमबाट सिकाइ सामग्री जुनसुकै बेला प्राप्त गरी अध्ययन गर्न।

          

          	
            इमेलको प्रयोग गरी एक आपसमा अन्तरक्रिया गर्न।

          

          	
            पाठ्यक्रम, पाठ्य पुस्तक र सन्दर्भ सामग्री समेत खोज गर्न।

          

          	
            सर्वसुलभ मोवाइल फोनको शिक्षण सिकाइमा प्रभावकारी उपयोग गर्न।

          

          	
            अन्तरक्रियात्मक र दृश्य सामग्री प्रयोग गरी शिक्षण सिकाइ क्रियाकलाप सञ्चालन गर्न।

          

          	
            विद्यार्थीलाई गरेर सिक्ने अवसर सिर्जना गर्दै स्वसिकाइलाई सहयोग पुर्याउन।

          

        

        
          
            
              
                (
              
            
            ख) नवीनतम् प्रविधिको प्रयोग गर्ने तरिका
          
          :
        

        शिक्षण सिकाइमा नवीनतम् प्रविधि (सूचना तथा सञ्चार प्रविधि) को प्रयोग उपलब्ध स्रोत, साधन र शिक्षकको दक्षतामा भर पर्दछ। शिक्षण सिकाइमा सूचना तथा सञ्चार प्रविधिको प्रयोगका केही तरिकाहरू यसप्रकार छन् :

        
          · नवीनतम प्रविधिको प्रयोग गर्नका लागि पूर्वाधारको विकास गर्ने

        
          · सूचना प्रविधिसम्बन्धी दक्ष मानवीय स्रोतको विकास गर्ने

        
          · विभिन्न नवीनतम प्रविधिका साधनको व्यवस्था गर्ने

        
          · उपलब्ध श्रव्य, श्रव्यदृश्य सामग्री देखाएर छलफल गर्ने

        
          · विद्यार्थीलाई इन्टरनेटमा सिकाइ सामग्री खोज्न सिकाउने

        . कक्षा कोठामा देखाउन नसकिने सामग्री इन्टरनेटबाट खोजी देखाउने

        
          · पाठ्यक्रम, पाठ्य पुस्तकका विषयवस्तुको थप जानकारीका लागि इन्टरनेटमा उपलब्ध सामग्रीहरू विद्यार्थीलाई उपलब्ध गराउने

        
          · इपुस्तकालय अनलाइन सामग्री प्रयोग गर्ने

        
          · इमेल, च्याट आदिबाट अनुभव आदानप्रदान गर्ने

        
          • शिक्षण सिकाइमा मल्टिमिडियाको प्रयोग गर्ने

        
          . शिक्षण सिकाइमा मोबाइलको सक्दो प्रयोग गर्ने

        
          	
            तपाईले शिक्षण गर्ने विषयमा के कस्ता विद्यार्थी केन्द्रित शिक्षण विधिको प्रयोग गर्नुहुन्छ र किन ?

          

        

        उत्तर : विद्यार्थी केन्द्रित शिक्षण विधिको प्रयोग गरी अध्यापन गराउन निम्न विधिहरूको प्रयोग गर्न सकिन्छ :

        
          	
            प्रयोगात्मक विधि

          

          	
            स्थलगत भ्रमण विधि

          

          	
            वैयक्तिक अध्ययन विधि

          

          	
            परियोजना विधि

          

          	
            खोज विधि

          

          	
            सर्वेक्षण विधि

          

          	
            समस्या समाधान विधि

          

          	
            अन्वेषण विधि

          

          	
            भूमिका निर्वाह विधि

          

          	
            छलफल विधि

          

          	
            खेल विधि

          

          	
            विषय अनुसारका अन्य विद्यार्थी केन्द्रित विधिहरु

          

        

        विद्यार्थी केन्द्रित विधि अपनाउनुका कारणहरू यस प्रकार रहेका छन् :

        १. विद्यार्थीको रुचि, क्षमता र आवश्यकता अनुसार शिक्षण विधिको प्रयोग गर्न

        २. विद्यार्थीलाई गरेर, देखेर सिक्ने अवसर प्रदान गर्न

        ३. शिक्षण प्रक्रियामा विद्यार्थीलाई सक्रिय सहभागी गराउन

        ४. सिकाइलाई अर्थपूर्ण, रुचिपूर्ण र प्रभावकारी बनाउन

        ५. विद्यार्थीको क्षमता स्तर, उमेर अनुसार शिक्षण गरी उनीहरूमा आवश्यक ज्ञान सीप र क्षमताको विकास गर्न,

        ६. यस्ता विधिमा विद्यार्थी स्वयम् संलग्न हुने हुँदा सिकाइलाई चिरस्थायी र दिगो बनाउन सहयोग पुऱ्याउने

        ७. बालमनोविज्ञानको सिद्धान्त र समाहित शिक्षणको अवधारणा अनुसार शिक्षण गर्न

        ८. कक्षाकोठाका विविधताको सम्बोधन गर्न।

        
          	
            
              
                
                  
                
              प्रभावकारी कक्षा शिक्षणमा प्रयोग हुने कुनै चार वटा विधिहरूको नाम लेख्नुहोस् । यी विधिहरूमध्ये तपाई कुन विधि मन पराउनुहुन्छ किन ?

          

        

        उत्तर : कुनै पनि विषयवस्तु विद्यार्थीसमक्ष सरल र प्रभावकारी ढंगले प्रस्तुत गर्ने माध्यम विधि हो । शिक्षणमा विद्यार्थीहरूलाई विषयवस्तुती ज्ञान, सीप र अभिवृद्धिको विकास गराउन जे जस्तो माध्यम र प्रक्रिया अपनाइन्छ, त्यो शिक्षण विधि हो । शिक्षण विधि सिकारुको स्तर, उमेर, रुचि र अध्यापन गराइने विषयको प्रकृति र स्वरूपमा भर पर्दछ। शिक्षण विधि छनौट गर्दा सकेसमय विद्यार्थी केन्द्रित खालको अर्थात् बालकेन्द्रित विधि अपनाउनुपर्छ, जसमा बढीभन्दा बढी विद्यार्थीको सहभागिता रहोस् । प्रश्नअनुसार प्रभावकारी कक्षा शिक्षणमा प्रयोग हुने कुनै चारओटा विधिहरूको नाम यस प्रकार छन् :

        १. प्रयोगात्मक विधि

        २. छलफल विधि

        ३. समस्या समाधान विधि

        ४. प्रदर्शन विधि

        यीबाहेक प्रश्नोत्तर विधि, खोज अनुसन्धान विधि, अभिनय विधि पनि लेख्न सकिन्छ ।

        यी विधिहरू विद्यार्थी केन्द्रित विधि भएकाले कक्षा शिक्षणमा यी विधिहरूको प्रयोग गर्दा विद्यार्थी स्वयम्ले सिकाइ अनुभव प्राप्त गर्ने हुँदा यी विधि प्रयोग गरी गरिएको शिक्षण कार्य प्रेरणादायी, दीर्घकालीन तथा अर्थपूर्ण र प्रभावकारी हुन्छ ।

        प्रश्नअनुसार यी विधिमध्ये मलाई मन पर्ने विधि एउटै मात्र नभएर शिक्षण गर्नुपर्ने विषयवस्तुको प्रकृति र स्वरूपअनुसार माथिका मध्ये कुनै पनि विधिको प्रयोग गर्न सकिन्छ । तर प्रश्नले एउटा विधि उल्लेख गर्न निर्देशित गरेकाले उपयुक्त विधिमध्ये मलाई समस्या समाधान विधि मन पर्दछ । तसर्थ तल उक्त विधिको परिचय र उक्त विधि मन पर्नाको कारण प्रस्तुत गरिएको छ ।

        
          
            समस्या समाधान विधि
          
        

        कुनै विषयवस्तु वा पाठसँग सम्बन्धित समस्या विद्यार्थीसामु प्रस्तुत गरी उनीहरूबाटै त्यो समस्या समाधान गर्न प्रयत्न गरिने विधि समस्या समाधान विधि हो । समस्या समाधानका लागि आवश्यक आधारभूत ज्ञान नियम र सिद्धान्तको प्रयोग गरी विद्यार्थीहरू समस्या समाधान गर्न प्रयत्नशील रहन्छन् । यो विधिले विद्यार्थीमा सोच्ने, कल्पना गर्ने, तर्क गर्ने बानीको विकासका साथै विभिन्न विकल्पहरूको खोजी गरी समस्या समाधानको उपाय खोज्ने बानीको विकास हुन्छ । यस विधिमा शिक्षकले केवल आवश्यक मार्गनिर्देश र सल्लाहमात्र दिन्छ । समस्याको समाधान विद्यार्थीहरूले गर्नुपर्छ । त्यसैले यस विधिलाई प्रभावकारी शिक्षणका लागि एक महत्त्वपूर्ण विधिका रूपमा मैले मन पराएको हुँ।

        
          	
            विद्यालयमा पठनपाठनबारे चर्चा गर्दा व्याख्यान विधिको बढी प्रयोगलाई लिएर पनि आलोचना गर्ने गरिन्छ, किन ? व्याख्यान विधिलाई शिक्षणमा कस्तो अवस्थामा फाइदाजनक रूपमा प्रयोग गर्न सकिन्छ ?

          

        

        उत्तरःशिक्षण विधिहरूको स्वरूप र प्रकृतिअनुसार कक्षाकोठामा तिनलाई विविध रूपमा प्रयोग गर्न सकिन्छ । वास्तवमा विषयवस्तुप्रधान खालको शीर्षकमा व्याख्यान विधिको प्रयोग गर्न सकिन्छ । हाम्रा विद्यालयमा अझ पनि परम्परागत रूपमा व्याख्यान विधि ज्यादै प्रचलित रहेको परिप्रेक्ष्यमा व्याख्यान विधिलाई समसामयिक सुधार गर्दै विद्यार्थी सक्रियता बढाउन आवश्यक हुन्छ । व्याख्यान विधिको बढी प्रयोग गर्दा निम्नानुसारका वेफाइदा हुने भएकाले व्याख्यान विधिको आलोचना हुने गरेको हो :

        १. यसमा विद्यार्थी निष्क्रिय हुन्छन् ।

        २. यसमा विद्यार्थीहरूका रुचि र प्रतिभा तथा खुबीलाई ध्यान दिइँदैन ।

        ३. लामो समयसम्म सुनिरहने हुँदा पट्यारलाग्दो हुन्छ ।

        ४. यसमा स्वतन्त्र विचारलाई बढ़ावा दिइँदैन ।

        ५. खाली स्मरण शक्तिमा बढी जोड दिइन्छ ।

        ६. विद्यार्थीको गतिभन्दा द्रुत गतिले शिक्षक अगाडि बढ्ने हुँदा विद्यार्थीले पढाएको नबुझ्न पनि सक्छन्।

        तर निम्न लिखित अवस्थामा यस विधिलाई फाइदाजनक रूपमा प्रयोग गर्न सकिन्छ :

        
          	
            सानो विषयवस्तु वा शीर्षकलाई व्याख्या र विस्तृतीकरण गर्नुपरेमा

          

          	
            छोटो समयमा धेरै विषयवस्तु शिक्षण गर्नुपर्दा

          

          	
            थोरै कुरालाई बढाइचढाइ गर्नुपर्दा

          

          	
            विस्तृतीकरणको सीप विकास गर्नुपर्दा

          

          	
            एकै समयमा धेरै विद्यार्थीहरुलाई पढाउनुपर्दा

          

          	
            आफ्नै शब्दमा व्याख्या र विश्लेषण गर्ने मौलिक प्रवृत्तिको विकास गराउनुपर्दा।

          

          	
            विद्यार्थीलाई विषयवस्तुप्रतिको खास धारणा विकास गराउनुपर्दा

          

        

        
          	
            कस्तो शिक्षण विधिलाई समस्या समाधान विधि (Problem Solving Method) भनिन्छ ? यस विधि अन्तर्गत समस्या समाधान गर्नको लागि अपनाउनु पर्ने चरणहरु उल्लेख गर्नुहोस् ।

          

        

        उत्तर : समस्या समाधान विधि भनेको:

        
          	
            कुनै विषयवस्तु वा पाठसँग सम्बन्धित समस्या विद्यार्थी समक्ष प्रस्तुत गरी उनीहरूकै प्रयासबाट समाधानका उपाय खोज्ने खालको शिक्षण विधि ।

          

          	
            सम्बन्धित विषयसम्बद्ध आधारभूत ज्ञान, नियम तथा सिद्धान्तको प्रयोग गरी समस्या समाधानका उपायको खोजी गर्नु ।

          

          	
            
              
                
              विद्यार्थी स्वयम्ले सोच्ने कल्पना गर्ने, तर्क गर्ने वानीको विकास गर्दै विभिन्न विकल्पमध्ये उत्तम विकल्पको छनोट गर्ने वानीको विकास गर्न सघाउ पुऱ्याउने ।

          

          	
            शिक्षकले आवश्यक मार्ग निर्देशन, सल्लाह वा सहजीकरण मात्र गर्ने र विद्यार्थी नै बढी सक्रिय हुने विधि ।

          

        

        समस्या समाधान गर्ने उपायका चरणहरू;

        
          	
            समस्या पहिचान गर्ने/समस्याको चुरो पत्ता लगाउने ।

          

          	
            समस्या समाधानका लागि आवश्यक आधारभूत ज्ञान, नियम र सिद्धान्तको ज्ञान हासिल गर्ने वा तथ्याङ्क संकलन गरी उपयुक्त विकल्पको छनोट गर्ने ।

          

          	
            सम्भावित उपाय वा विकल्पहरूको निर्माण गर्ने।

          

          	
            विकल्पहरूको विश्लेषण गर्ने।

          

          	
            विश्लेषणबाट प्राप्त निष्कर्षको परीक्षण वा कार्यान्वयन गर्ने।

          

          	
            अन्तिम निष्कर्ष निकालने ।

          

        

        
          	
            परियोजना विधिका प्रमुख चरणहरु उल्लेख गर्नुहोस्।

          

        

        उत्तरःविद्यार्थीलाई व्यावहारिक जीवनका अनुभवसँग प्राप्त हुने गरी शिक्षण गर्ने र प्राप्त ज्ञानको आधारमा व्यावहारिक समस्या समाधानमा प्रत्यक्ष रूपमा सक्रिय तुल्याउने विधिलाई परियोजना विधि भनिन्छ । यसले वास्तविक र व्यावहारिक जीवनसँग सम्बन्ध हुने गरी समस्याको अध्ययन विश्लेषण, संश्लेषण तथा मूल्याङ्कन गरेर समाधानका उपाय सुझाउँछ।

        परियोजना विधिका चरणहरु

        १. अवसर प्रदान गर्नुः परियोजना विधि अपनाउँदा विद्यार्थीलाई सोझै नलादेर आवश्यकताबोध हुने वातावरण सिर्जना गर्नुपर्दछ । त्यसको आवश्यकता, महत्त्व र फाइदाका बारेमा जानकारी दिई विद्यार्थी आफैंमा परियोजना कार्यतर्फ उत्सुक हुने वातावरण सिर्जना गर्नुपर्दछ ।

        २. परियोजनाको प्रस्ताव र छनोट: शिक्षण सिकाइ प्रक्रियालाई सहयोग पुऱ्याउने, विद्यार्थीको वास्तविक आवश्यकता अनुकूल, शैक्षिक दृष्टिले उपयोगी र विद्यार्थीले महत्त्व दिएका विषयमा परियोजना प्रस्ताव तयार गर्न लगाई छनोट गर्ने अवसर प्रदान गर्नुपर्दछ । विद्यार्थीको आफ्नो क्षमता रुचि, चाहनाअनुसार परियोजना छनोट हुनुपर्दछ ।

        ३.परियोजनाको योजना: परियोजनाको शीर्षक छनोट भएपछि कार्यान्वयनका लागि विस्तृत योजना बनाई उक्त कार्य कसरी सम्पन्न गर्ने भन्ने स्पष्ट हुन आवश्यक हुन्छ । परियोजना कार्यक्रम तयार गर्दा निम्न कुरामा ध्यान दिनुपर्दछ :

        
          · परियोजना विद्यार्थी स्वयमले निर्माण गरी कार्यान्वयन गर्नुपर्ने र शिक्षकले सहजीकरण मात्र गर्ने

        
          · परियोजनाका प्रक्रियाबारे विद्यार्थीबीच छलफल भई निश्चित प्रक्रिया अवलम्बन गर्नुपर्ने

        
          · कार्यक्रम कार्यान्वयन खाका एवम् सो अनुरूपका क्रियाकलाप यकिन गरी परियोजना तर्जुमा गर्ने

        . सम्पूर्ण योजनालाई टिपोट गरी राख्नुपर्ने

        ४. परियोजना कार्यान्वयनः कार्यक्रम योजना निर्माण भएपछि परियोजना कार्यान्वयन गर्नुपर्दछ यसका लागि विभिन्न जिम्मेवारी र क्रियाकलापलाई विद्यार्थी आफैले विभाजन गरी परियोजनाका सम्पूर्ण कार्य विद्यार्थीद्वारा नै सञ्चालन गरिन्छन् । यसमा शिक्षकले केवल पथप्रदर्शन मात्र गर्दछन् ।

        ५. परियोजनाको मूल्याङ्कन: परियोजना कार्यान्वयनपछि उद्देश्यअनुसार परियोजना कार्यले निष्कर्ष वा समस्या समाधानको उपाय निकाल्यो वा निकालेन भनेर मूल्याङ्कन हुनुपर्छ । उद्देश्यअनुरूप क्रियाकलाप सञ्चालन भए भएनन् र निष्कर्ष उपलब्धिमूलक भयो भएन भनी लेखाजोखा गर्ने कार्य यसमा गरिन्छ ।

        ६. परियोजनाको अभिलेखीकरणः सञ्चालनले परियोजनाका क्रममा गरिएका सम्पूर्ण कार्यहरू, कठिनाइ, अनुभव तथा प्राप्त ज्ञानलाई विद्यार्थीले नोट वा टिपोट गरी राख्नुपर्दछ । उक्त अभिलेखमा परियोजनाको छनोट, योजना निर्माण, सञ्चालित क्रियाकलाप गरिएका कार्य, अध्ययन गरिएका पुस्तक, भोगेका कठिनाइ, प्राप्त अनुभव ज्ञान, भविष्यका लागि महत्त्वपूर्ण निर्देशन आदि कुरा टिपोट गरी अभिलेख राखिन्छ ।

        
          	
            शिक्षक केन्द्रित विधिका रूपमा प्रदर्शन विधिको परिचय दिई भएका ३ ओटा फाइदा र सीमितता उल्लेख गर्नुहोस्।

          

        

        उत्तर:कुनै पनि यन्त्र वा साधनलाई कुशलता साथ सञ्चालन गरी त्यसका माध्यमबाट तथ्य र कार्यविधि सिकाउने विधि प्रदर्शन विधि हो । यो विधि मुख्यतः विज्ञान गणित तथा व्यावसायिक विषयमा उपलब्धिपूर्ण मानिन्छ । विद्यार्थीहरुलाई जानकारी दिने विषयवस्तुसँग सम्बन्धित वस्तुहरुलाई प्रदर्शन गरी शिक्षण गर्ने विधिलाई प्रदर्शन विधि भनिन्छ । यस विधिद्वारा शिक्षण गर्दा शिक्षकसँग सम्बन्धित सामग्री र क्रियाकलापको प्रदर्शन गर्ने गरिन्छ । शिक्षकले प्रदर्शन गरेका सामग्रीहरूको विद्यार्थीहरूले स्पष्टसँग हेर्ने गर्दछन् । यस विधिको प्रयोग गर्दा शिक्षकले सबै विद्यार्थीहरूले देख्ने गरी प्रदर्शन गर्नुका साथै विद्यार्थीले सोधिएका प्रश्नको जवाफसमेत दिनुपर्दछ ।

        प्रदर्शन विधिको महत्व

        
          	
            समस्याको पहिचान तथा गम्भीरता विश्लेषण : कुनै कक्षामा भएका विद्यार्थीहरूको जिज्ञासालाई समाधान गर्न वा कुनै समस्याप्रति विद्यार्थीहरुलाई ध्यानाकर्षित गर्न प्रदर्शन विधिको उपयोग गर्न सकिन्छ।

          

          	
            
              
                
                  
                
              कुनै अस्पष्ट कुराको पुष्ट्याईँ गर्न : प्रदर्शन विधिको प्रयोग गर्नुको महत्वपूर्ण तात्पर्य कुने वैज्ञानिक concept, factor principle लाई सुस्पष्ट पार्नु हो।

          

          	
            समस्याको समाधान गर्न : ससाना बालबालिकाहरूका वरपरको वातावरण, वस्तुहरू र प्रक्रियाहरूप्रति अनेकौं जिज्ञासाहर हुन्छन् । यस्ता जिज्ञासाहरूको समाधान गर्न प्रदर्शन विधि उपयोगी हुन्छ। कम समयमै प्रयोगात्मक विधिको प्रयोगको तुलनामा जिज्ञासाहरू समाधान गर्न सकिन्छ।

          

        

        
          
            फाइदाहरू
          
        

        १. एकैपटक धेरै विद्यार्थीहरूलाई प्रदर्शन विधिद्वारा शिक्षण गर्न सकिने ।

        २. प्रदर्शन गरिएका सामग्रीहरुलाई प्रत्येक विद्यार्थीहरूले हेर्न र त्यसको जानकारी पाउने।

        ३. सीप सिकाइजस्ता विषयवस्तुका लागि यो विधि ज्यादै उपयोगी हुने।

        
          
            सीमितताहरू
          
        

        १. अपाङ्ग विद्यार्थीहरूका लागि यो विधि अनुपयोगी छ । जस्तो आँखा नदेख्ने विद्यार्थीहरूका लागि यो विधिको कुनै महत्त्व हुँदैन ।

        २. सामग्रीहरूको संकलन गर्दा र यसको प्रदर्शन गर्दा खर्च र समय बढी लाग्छ ।

        ३. असम्पन्न तथा दुर्गम स्थानका विद्यालयका लागि यो विधि ज्यादै अनुपयोगी छ ।

        
          	
            शिक्षक केन्द्रित विधिका रूपमा प्रश्नोत्तर विधिका चरणहरु उल्लेख गर्दै यस विधिको प्रयोग गर्ने तरिका लेख्नुहोस्।

          

        

        उत्तर:शिक्षण गर्नुपर्ने विषयसँग सम्बन्धित भई प्रश्न र उत्तर गरी शिक्षण गर्ने विधिलाई प्रश्न र उत्तर विधि भनिन्छ। यस विधिमा शिक्षक र विद्यार्थीबीच प्रश्न र उत्तरको आदान प्रदान हुन्छ। मूलत : यो विधि शिक्षक केन्द्रित विधि हो।

        प्रश्नोत्तर विधिका चरणहरु

        प्रश्नोत्तर विधि प्रयोग गर्दा हचुवाका भरमा मन लाग्दा प्रश्न सोध्नु हुँदैन। प्रश्नोत्तर गर्दा विविध पक्षमा ध्यान पुऱ्याउनु पर्छ। सामान्यतया प्रश्नोत्तर विधिमा निम्न चरणहरू हुन्छन् :

        १. विषयवस्तुको छनोट : विषयवस्तु सम्बद्ध, निर्धारित समयमा सकिने र विद्यार्थीको रुचि, क्षमता र आवश्यकतामा आधारित भई छनौट गर्नुपर्ने।

        २. प्रश्नहरूको तयारी : विषयवस्तुमा आधारित, सरल र स्पष्ट बुझिने, सरलबाट जटिल तर्फ उन्मुख र विद्यार्थी अनुकूल प्रश्नहरू तयारी गर्नुपर्ने।

        ३. पूर्व सूचना दिने : विद्यार्थीलाई प्रश्नोत्तर गर्ने विषयवस्तुका बारेमा पूर्व जानकारी दिई तयारी गर्ने अवसर प्रदान गर्नुपर्ने।

        ४. प्रश्नोत्तर सुरु गर्ने : प्रश्न सोद्धा सरलबाट जटिलको क्रममा सोध्ने, पाठसँग सम्बन्धित हुनुपर्ने, प्राप्त उत्तरका आधारमा उपयुक्त सहजीकरणसहित विषयवस्तुका बारेमा पूर्ण ज्ञान प्रदान गर्ने।

        ५. मूल्याङ्कन : प्रश्नोत्तरको अन्तमा अपेक्षित उद्देश्य पूरा भए नभएको, विद्यार्थीको पूर्व ज्ञान, बौद्धिक स्तर, विषयवस्तुप्रतिको रुचि, अभिरुचि थाहा पाई उपयुक्त पृष्ठपोषण प्रदान गर्नुपर्ने।

        
          
            प्रश्नोत्तर विधि प्रयोग गर्ने तरिका
          
        

        प्रश्न मुख्य रूपमा पूर्वज्ञान थाहा पाउन, पढाइमा विद्यार्थीको ध्यान आकृष्ट गर्न र शिक्षणको प्रभावकारिता थाहा पाउन गरी तीन प्रयोजनका लागि गर्न सकिन्छ।

        मूलत : प्रश्नोत्तर विधि प्रयोग गर्दा निम्न कुरामा ध्यान दिनुपर्छ :

        
          	
            विद्यार्थीको स्तर अनुसार विगतको पाठसँग सम्बन्धित प्रश्न सोध्ने।

          

          	
            रमाइला र हँसाउने किसिमका प्रश्नहरू सोध्ने।

          

          	
            पहिलो प्रश्नको जवाफ आएपछि मात्र अर्को प्रश्न सोध्ने।

          

          	
            अधिल्लो जवाफका आधारमा फरक प्रश्न सोध्ने।

          

          	
            प्रश्नको ठीक उत्तर आएमा धन्यवाद दिंदै जवाफ दोहोर्याइदिने।

          

          	
            प्रश्नको ठीक उत्तर आउन नसकेमा अर्को पटक ठीक उत्तर दिन उत्साहित गर्ने।

          

          	
            सरल र स्पष्ट भाषा प्रयोग गरी प्रश्न सोध्ने।

          

          	
            विवादस्पद र आफूलाई स्पष्ट जानकारी नभएको विषयमा प्रश्न नसोध्ने।

          

          	
            प्रश्न सोध्दा र जवाफ दिंदा अनुहार हाँसिलो बनाउने।

          

          	
            हुन्छ, हुँदैन, ठीक छ, छैन, जस्ता अत्यन्त छोटा उत्तर आउने प्रश्न कम सोध्ने।

          

          	
            प्रश्न सोध्दा फरक तरिका र शैली प्रयोग गर्ने।

          

          	
            प्रश्नहरू सिर्जनात्मक, क्षमता बढाउने किसिमको र बौद्धिक क्षमता विकासमा सघाउने हुनुपर्ने।

          

        

        
          	
            
              
                
                  
                
              अवलोकन विधिको परिचय दिई उक्त विधि प्रयोग गर्ने तरिका उल्लेख गर्नुहोस्।

          

        

        उत्तर: अवलोकन विधि मूलत : इन्द्रियसंग सम्बन्धित विधि हो। इन्द्रियहरूको प्रयोग गरेर कुनै पनि कुराको अवलोकन गरिन्छ, अनुमान अनिच्छ र निष्कर्षमा पुगिन्छ। त्येसैले अवलोकनमा इन्द्रियको प्रत्यक्ष प्रयोग गरिन्छ। त्यसैले अवलोकन विधिलाई बढी विश्वसनीय र वैज्ञानिक विधिका रुपमा लिइन्छ। यस विधिमा अवलोकन गर्न खोजिएको गतिविधिको गहन तथा निकटम अध्ययन सम्भव हुन्छ। हरेक कुराको गतिविधिलाई सूक्ष्म रुपमा दृष्टि राख्नु अवलोकन हो। अवलोकनबाट सत्य तथ्यका बारेमा यथार्थता थाहा पाउन सकिन्छ।

        अवलोकन विधि प्रयोग गर्ने तरिका

        
          	
            अवलोकन गरिने कुरा र स्थान र उद्देश्यको पूर्व जानकारी दिने।

          

          	
            अवलोकन गर्न चाहिने कुनै उपकरणहरू जस्तै : हेन्डलेन्स, दुरबीन, चश्मा, डायरी, फोटो, वा कुनै साम्रगी जस्तै: डायरी, कापी, कलम, के चाहिने हो अग्रिम उपलब्ध हुने व्यवस्था गर्ने।

          

          	
            शिक्षकले अवलोकन गरिएका वस्तु र अवलोकन गर्नुपर्ने मुख्य कुरा पहिल्याउन सहयोग गर्ने गरी बीच-बीचमा प्रश्न गर्ने।

          

          	
            विद्यार्थीलाई स्वतन्त्रापूर्वक अध्ययन, अवलोकन गर्न दिने र आवश्यकता अनुसार सहजीकरण गर्ने।

          

          	
            अवलोकनका क्रममा विद्यार्थीले राखेका जिज्ञासाहरूको जवाफ दिने।

          

          	
            अवलोकन गर्दा पाइएका सबै पक्षको पूर्ण व्यहोरा टिपोट गर्न लगाउने।

          

          	
            अवलोकन गर्दा पाइएका वस्तुको अभिलेख कक्षामा प्रस्तुत गर्न लगाउने।

          

          	
            अवलोकनपछि अपेक्षित उद्देश्य पूरा भयो भएन भनी समीक्षा गर्ने।

          

        

        अवलोकन विधि सम्पन्न गर्दा प्राप्त सूचनाहरू रेकर्ड गर्न आवश्यक हुन्छ। त्यसैले अवलोकन विधि प्रयोग गर्दा प्राप्त तथ्य तथा सूचनालाई सङ्ग्रह तथा रेकर्ड गर्ने केही तरिकाहरू यस प्रकार छन् :

        १. घटनाको नोट गरेर

        २. वर्गीकरण गरेर

        ३. रुजू सूचीमा चिनो लगाएर

        ४. लगबुकमा चढाएर

        ५. प्रयोगशालामा प्रयोग गरेर

        ६. श्रेणी मापनमा चढाएर

        ७. मुख्य-मुख्य कुरा वा सार

        ८. कार्यतालिकामा टिपोट गरेर

        ९. समूहमा छलफल गरेर टिपेर

        १०. चित्र बनाएर

        ११. डिब्रिफिङ् गर्न लगाएर

        १२. गोप्य उपकरणको प्रयोग गरेर।

        
          	
            विद्यालयमा शैक्षिक सामग्री किन आवश्यक हुन्छन् ? शिक्षण सिकाइमा शैक्षिक सामग्रीको महत्त्व/आवश्यकता स्पष्ट पार्नुहोस्।

          

        

        उत्तर : सिकाइलाई व्यावहारिक र उद्देश्यमूलक बनाउन शिक्षण कार्यमा प्रयोग गरिने सामग्रीलाई नै शैक्षिक सामग्री भनिन्छ । शिक्षण र सिकाइबिचको दुरी कम पार्न बालबालिकाहरूमा विभिन्न सिप तथा धारणाहरूको विकास गर्न, उनीहरूको सिकाइ अनुभव र सोचाइ क्षेत्रको अभिवृत्ति विकास गर्न विभिन्न शैक्षिक सामग्रीको प्रयोग गर्न अत्यावश्यक हुन्छ। कुनै पनि विषयको शिक्षणमा विद्यार्थीलाई दिन खोजिएका धारणाहरू स्पष्ट गर्ने शैक्षिक सामग्री महत्त्वपूर्ण हुन्छन्। शैक्षिक सामग्रीको प्रयोगले बालबालिकाले सिकेका कुरा दिगो राख्न र व्यावहारिक शिक्षा हासिल गर्न सहयोग पुऱ्याउने हुनाले शिक्षण सामग्री प्रयोग गर्दा शिक्षण प्रभावकारी हुन्छ। छोटकरीमा शिक्षणमा शैक्षिक सामग्रीको महत्त्वलाई निम्न बुँदामा उल्लेख गर्न सकिन्छ:-

        
          · शिक्षण सिकाइलाई अर्थपूर्ण र प्रभावकारी बनाउनु,

        
          • शिक्षणमा रहिरहेको परम्परागत शिक्षण विधिलाई परिवर्तन गर्नु,

        
          · विद्यार्थीको रुचि र चाखअनुसार शिक्षण गर्नु,

        
          · पाठ्यक्रमका उद्देश्यहरुलाई व्यावहारिक रूपमा पूरा गर्नु,

        
          • शिक्षणमा विद्यार्थीलाई क्रियाशील बनाई उनीहरूमा लुकेर रहेको क्षमता बाहिर ल्याउनु,

        
          · विद्यार्थीलाई शिक्षण सिकाइ क्रियाकलापमा सक्रियतापूर्वक सहभागी गराउनु,

        
          • शिक्षणका क्रममा रहेका कठिन पाठहरुलाई सरल रूपमा प्रस्तुत गर्नु,

        
          · शिक्षकलाई आफ्नो पेसाप्रति दक्षता बढाई दक्ष बनाउनु,

        
          · सिकाइलाई मूर्त रूप दिई विद्यार्थीमा ठोस धारणा बसाल्नु,

        
          · विद्यार्थीमा उपयुक्त ज्ञान, सिप र धारणाको व्यावहारिक विकास गर्नु,

        
          · कम खर्चमा स्थानीय स्रोत र साधनको परिचालनबाट प्रभावकारी शिक्षण गर्नु,

        . शिक्षण कार्यमा एकरूपता ल्याउनु ।

        शैक्षिक सामग्रीको प्रयोजन वा आवश्यकता

        
          	
            विषय वस्तु सहजै छिटो र स्पष्टसँग बुझ्न मदत पुग्ने

          

          	
            शिक्षकलाई शिक्षण गर्न सजिलो हुने

          

          	
            अरुचिकर र कठिन विषय वस्तु पनि सरल र सरस बनाउन सकिने

          

          	
            पाठ्यक्रमले राखेका उद्देश्य व्यावहारिक रूपमा पाउन सहज हुने

          

          	
            विद्यार्थीको सिर्जनात्मक प्रतिभाको विकासमा सहयोग पुऱ्याउने

          

          	
            विद्यार्थी चाख र रुचिमा वृद्धि हुने

          

        

        
          
            
          
        

        
          	
            सिकाइ स्थायी र दीर्घकालीन हुने

          

          	
            अमूर्त कुरालाई मूर्त बनाएर सिकाउन सजिलो हुने

          

          	
            स्थानीय साधन स्रोतको प्रयोग गर्न सकिने

          

        

        यी माधि उल्लेख गरिएका कार्यमा शैक्षिक सामग्रीको प्रयोग अपरिहार्य हुने हुँदा शिक्षणमा शैक्षिक सामग्रीको प्रयोग अति हुन्छ।

        
          	
            विद्यालयमा शैक्षिक सामग्री प्रयोग के कसरी गर्नुपर्छ ? शैक्षिक सामग्रीको प्रयोग गर्दा ध्यान दिनुपर्ने कुराहरुको सूची बनाउनुहोस्।

          

        

        उत्तर : विद्यालयमा शैक्षिक सामग्रीको प्रयोग निम्नानुसार गर्नुपर्दछ :-

        
          	
            शैक्षिक सामग्रीको प्रयोग गर्नुअधि विद्यार्थीको उमेर कक्षाको तह र विद्यार्थीको चाखलाई ध्यानमा राखेर शैक्षिक सामग्रीको गर्नुपर्छ।

          

          	
            शैक्षिक सामग्री प्रयोग गर्दा सकेसम्म ठोस वस्तुको प्रतिनिधित्व गराउनु राम्रो हुन्छ ।

          

          	
            शैक्षिक सामग्रीको प्रयोग गर्दा सकेसम्म स्थानीय सामग्रीको उपयोग गर्नुपर्दछ ।

          

          	
            शैक्षिक सामग्रीलाई जतनसँग मिलाएर राखी पुनः प्रयोगमा ल्याउने गरी प्रयोग गर्नुपर्दछ । शारीरिक नियन्त्रणबाहिर जथाभावी प्याँक्ने र दुरूपयोग गर्ने गर्नु हुँदैन ।

          

          	
            पाठको सन्दर्भ र उपयुक्त समयमा मात्र शैक्षिक सामग्रीको प्रयोग गर्नुपर्छ । अनावश्यक समयमा प्रयोग गर्दा होहल्ला हुने र पाठको उद्देश्य पूरा गर्न बाधा पुग्न सक्छ ।

          

          	
            शैक्षिक सामग्रीको प्रयोगमा शिक्षक र विद्यार्थीको सक्रियता आवश्यक पर्दछ ।

          

          	
            शैक्षिक सामग्रीको प्रयोग गर्दा सिकारुलाई उत्प्रेरित गर्ने, सबैले देख्ने र पर्याप्त ठुला साइजका हुनुपर्छ ।

          

          	
            शैक्षिक सामग्रीको प्रयोग गरिसकेपछि शिक्षणका उद्देश्य पूरा भए भएनन् भनी मूल्यांकन गर्नुपर्दछ ।

          

        

        यी बुँदाबाहेक शैक्षिक सामग्रीको प्रकारअनुसार छुट्टाछुट्टी सामग्रीको प्रयोग के कसरी भन्ने कुरा सम्बन्धित, सामग्रीको प्रकारमा भर पर्दछ । तसर्थ ती सामग्रीको स्वरूपअनुसार शिक्षकले विचार पुऱ्याएर प्रयोग गर्नुपर्दछ ।

        शैक्षिक सामग्री प्रयोग गर्दा ध्यान दिनुपर्ने कुराहरू

        
          	
            शैक्षिक सामग्री विद्यार्थीको मानसिक तहसँग मिल्ने हुनुपर्छ ।

          

          	
            शैक्षिक सामग्रीको प्रयोग गर्नु अगावै पूर्ण रूपले यसको अग्रिम परीक्षण गरिएको हुनुपर्दछ । अन्यथा कक्षामा प्रयोग गरिएको अवस्थामा समस्या आउन सक्छ । यस्तो भएमा विद्यार्थीमा नकारात्मक असर पर्दछ ।

          

          	
            शैक्षिक सामग्रीले सिकाइलाई अभिप्रेरित गर्नुपर्छ ।

          

          	
            शैक्षिक सामग्रीको प्रयोग उद्देश्यमूलक हुनुपर्दछ । प्रयोग गरिएका शैक्षिक सामग्री पाठको उद्देश्यसँग मेल खाने हुनुपर्दछ ।

          

          	
            शैक्षिक सामग्रीको प्रयोगका सन्दर्भमा विद्यार्थीलाई सचेत पार्नुका साथै प्रयोग गर्नु अगावै विद्यार्थीले गर्नुपर्ने क्रियाकलापको स्पष्ट निर्देशन दिनु आवश्यक छ ।

          

          	
            शैक्षिक सामग्रीको प्रभाव विद्यार्थीमा कस्तो रह्यो, सोको नियमित मूल्याङ्कन गरिनुपर्दछ।

          

          	
            शैक्षिक सामग्री सरल र सस्तो हुनुपर्छ।

          

        

        
          	
            शिक्षणमा समालोचनात्मक चिन्तन भनेको के हो ? शिक्षण प्रक्रियामा यसलाई कसरी प्रयोग गर्न सकिन्छ ? समालोचनात्मक चिन्तनका मान्यताहरुको सूची बनाउनुहोस्।

          

        

        उत्तर: सामान्यतया हरेक विषय, मुद्दा वा समस्यालाई गहिरिएर चिन्तन मनन गरी समाधानको उपाय अवलम्बन गर्ने तरिका समालोचनात्मक चिन्तन हो। आफ्नो परिवेश आफ्ना साथी सङ्गति तथा सञ्चारको प्रभाव विश्लेषण गर्दै मिल्दो सूचना र स्रोत पहिचान गर्ने क्षमतालाई समालोचनात्मक सिप भनिन्छ। यसमा समस्याको प्रवृत्ति मान्यता तथा त्यसप्रति समाजमा रहेको मूल्य मान्यता र विश्वासनीय एवंम तिनलाई प्रभाव पार्ने तत्वको विश्लेषण गरी समस्या समाधान वा उपाय निकाली अरूको अवलम्वन गर्ने कार्य समालोचनात्मक चिन्तन हो। समग्रमा शिक्षण सिकाइ प्रक्रियामा समालोचनात्मक चिन्तनलाई निम्नानुसार उपयोग गर्न सकिन्छ

        
          	
            सिकाइका लागि उत्साहित वातावरण सिर्जना गरेर

          

          	
            अभ्यास र उत्पादन मुखी क्रियाकलाप सञ्चालन गरेर

          

          	
            सिकाई मैत्री विद्यार्थी मैत्री सामाजिक वातावरण सिर्जना गरेर

          

          	
            व्यक्तित्व विकासका सम्भावना खुला गरेर

          

          	
            वैयक्तिक विविधतामा आधारमा शिक्षण गरेर

          

          	
            सिकाइ मुखी पृष्ठपोषण र निरन्तर मूल्याङ्कन र सुधारात्मक शिक्षण गरेर

          

          	
            विद्यालयको वातावरण र विद्यार्थीको संस्कृति बिच सुमधुर सम्बन्ध कायम गरेर

          

          	
            सार्थक सिकाइप्रति सक्रिय भई जिम्मेवार भएर

          

          	
            नवीनतम् सिद्धान्त र शैक्षिक प्रतिधिका बारेमा जानकारी लिन सूचना तथा सञ्चार प्रविधिको उच्चतम उपयोग गरेर।

          

        

        
          
            
          
        

        समालोचनात्मक चिन्तनका मान्यताहरु

        परम्परागत चिन्तनका विरुद्ध आधुनिक शिक्षण प्रक्रियाले आलोचनात्मक, समालोचनात्मक समझदारी विकास गर्न अवधारणा अगाडि सारेका छन्। यस्ता आधुनिक र समसामयिक शिक्षण अवधारणाले निम्नानुसारका मान्यता राख्छन् :

        
          	
            विद्यार्थीको अन्तरनिहित र सिर्जनात्मक क्षमता प्रस्फुटनको अवसर सिर्जना गर्नुपर्छ।

          

          	
            विद्यार्थीलाई स्वतन्त्र रुपमा आफै सिक्ने वातावरण तयार गर्न सहजीकरण गर्नुपर्दछ।

          

          	
            अनुसन्धान र खोजमुखी शिक्षण सिकाइ क्रियाकलापका लागि सहभागितात्मक संस्कृतिको विकास गर्नुपर्छ,

          

          	
            समालोचनात्मक सोच/चिन्तन विकास गर्ने क्रियाकलापमा विद्यार्थीका सक्रिय सहभागिता बनाउनुपर्छ,

          

          	
            सिकाइ र अभ्यासका लागि समान अवसर प्रदान गरी समालोचनात्मक पुनरावृत्तिका लागि सहजीकरण गर्नुपर्छ,

          

          	
            शिक्षक र विद्यार्थी बिच सामान्जस्य पूर्ण सम्बन्ध हुनुपर्छ,

          

          	
            नवीनतम सिद्धान्त र शैक्षिक प्रविधिका वारेमा जानकारी लिन सूचना तथा सञ्चार प्रविधिको उच्चतम उपयोग गर्नुपर्छ।

          

        

        यस्ता चिन्तनहरूलाई प्रयोग गने विभिन्न शिक्षण पद्धति र प्रक्रियालाई समसामायिक शिक्षण सिकाइका रणनीतिका रुपमा लिइन्छ।

        
          	
            विद्यालय तथा सरकारी निकायहरुमा सूचना र प्रविधिको प्रभावकारी प्रयोग गर्न आई परेका समस्याहरु उल्लेख गरी ती समस्याहरु समाधानका उपायहरू सूचीबद्ध गर्नुहोस्।

          

        

        उत्तर : वर्तमान समय सूचना तथा सञ्चार प्रविधि (ICT) को युग भएको र सूचना र प्रविधि मानिसका लागि अक्सिजन अनिवार्य भए जस्तो अनिवार्य भइसकेको छ। मानिस उठ्दा, खाँदा, हिड्दै गर्दा, यात्रा गर्दा, काम गर्दा जहाँ जतिखेर पनि प्रविधिसँगै खेलिरहेको, टाँसिरहेको, प्रयोग गरिरहेको छ। तसर्थ समय यस्तो वास्तविकता नबुझी, यसलाई आत्मसात नगरी समाज रहने नसक्ने परिवेशलाई दृष्टिगत गरी कार्यालस तथा शिक्षण सिकाइमा पनि ICT लाई एक अभिन्न अङ्ग बनाउन अत्यावश्यक हुन गएको छ। सूचना प्रविधि मानिसको जीवनलाई प्रविधिसँग एकाकार हुनुका साथै भावी जीवनमा आवश्यक डिजिटल ज्ञानसिपसमेत सँगै प्रदान गर्ने भएकाले मानिसका हरेक कार्य व्यवहारमा ICT को प्रयोग अपरिहार्य हुन गएको छ। परम्परागत शिक्षण विधिको सट्टामा नवीनतम प्रवर्तनात्मक विधिहरूको प्रयोग, सिकारुहरूको सिकाइलाई सहजीकरण गरी मनोरञ्जनजन्य वातावरणमा सहज र सुलभ सिकाइ गर्न, सिकाइलाई अर्थपूर्णरूपमा उपयोग गरी गुणस्तरीय जीवन यापनमा टेवा पुऱ्याउन शिक्षण सिकाइ क्रियाकलापमा ICT को उपयोग अपरिहार्य आवश्यकताको रूपमा स्थापित भइसकेको छ। तर आर्थिक तथा भौतिक पूर्वाधारको दृष्टिकोणले पछिपरेका नेपालजस्ता विकासशील मुलुकहरूमा सबै कार्यालय र विद्यालय तथा कक्षा कोठाहरूमा क्षत को सहज पहुँच पुऱ्याउनु निकै ठुलो चुनौतीको रूपमा रहेको छ। यसका मुख्य समस्याहरू तल प्रस्तुत गर्न गरिएको छ :

        १. ICT युक्त वातावरण सिर्जना गर्नको लागि पूर्वाधारको विकास:

        
          	
            
              ICT को पहुँचलाई हरेक निकाय र विद्यालयसम्म पुऱ्याउनको लागि नभई नहुने पूर्वाधार भनेको विद्युत् आपूर्ति हो, नेपालका केही भूभागहरूमा पुगेको छैन । वैकल्पिक Power Supply व्यवस्थाको लागि अत्यन्त धेरै धनराशिको जरुरत पर्दछ, जुन हाम्रो नियमित बजेटले धान्न मुस्किल पर्दछ।

          

          	
            
              Internet सुविधाका लागि Network Connectivity को आवश्यकता पर्दछ । जसको सञ्जाल नेपालका अत्यन्त सीमित क्षेत्रमा मात्र विस्तार भएको अवस्था छ।

          

          	
            हरेक कार्यमा ICT को प्रभावकारी उपयोगको लागि हरेक संस्थामा आवश्यक सङ्ख्यामा कम्प्युटर, प्रोजेक्टर, नेटवर्किङ प्रिन्टरलगायतका उपकरणहरूको आवश्यकता पर्दछ। यसका लागि नियमित रुपमा ठुलो धनराशिको अभाव छ।

          

        

        २. सूचना प्रविधिसम्बन्धी दक्ष मानवीय स्रोतको विकास

        हरेक संस्था तथा कार्यालयहरूमा सूचना प्रविधिसम्बन्धी सिपयुक्त दक्ष जनशक्तिको आवश्यकता पर्दछ । यस किसिमको जनशक्ति विकासका लागि समय लाग्ने तथा ठूलै लगानीको जरुरत पर्दछ।

        ३. सूचना प्रविधिसम्बन्धी विषयवस्तुहरूको संयोजनमा एकरूपता छैन :

        सूचना र प्रविधिलगायत अन्य प्राविधिक विषयवस्तुहरूको संयोजनमा विद्यालय शिक्षादेखि उच्च शिक्षासम्म क्षेत्र र क्रममा एकरूपता कायम हुन सकेको छैन । ICT लाई शिक्षामा पूर्णरूपमा एकीकृत गर्ने कुरा अझै चुनौतीको रूपमा रहेको छ।

        
          	
            अन्य समस्याहरू

          

        

        
          · सूचना प्रविधिको वास्तविक महत्त्व नीतिगत तहदेखि कार्यान्वयन र प्रयोगकर्ता तहसम्म बोध गराउन नसकिएको

        
          · महत्त्व बोध भए पनि व्यवहारमा प्रयोगमा नल्याउने प्रवृत्ति पनि रहेको

        
          · निरक्षर र पहुँच नपुग्नेकोमा पहुँच बढाउन कठिन भएको

        
          · ICT शिक्षाले नपुग्नेकोमा पहुँच बढाउन कठिन भएको

        
          · दुर्गम र पहाडि क्षेत्रमा ICT प्रयोग गरे पनि घर व्यवहारमा प्रयोग गर्ने अवसर हुँदा प्रयोगमा कठिनाइ रहेको

        
          · ICT को पहुँच हुने धेरै अगाडि जाने र पहुँच नहुने ज्यादै पछाडि पर्ने हुन् कि भन्ने समस्या सिर्जना भएको

        
          
            
          
        

        समस्या समाधानका उपायहरू

        
          	
            
              ICT को प्रयोगबाट हुने फाइदा र यसको उपादेयताका बारेमा नीतिगत तहदेखि कार्यान्वयन गने र प्रयोगकर्तासम्म पुऱ्यात यसका लागि प्राथमिकता प्राप्त कार्यक्रमका रूपमा अगाडि लैजानुपरने।

          

          	
            
              ICT को पहुँच हरेक निकास र विद्यालय तथा कक्षाकोठासम्म पुऱ्याउन नेपाल टेलिकम, विद्युत प्राधिकरण, सञ्चार मन्त्रात शिक्षा मन्त्रालय र अर्थमन्त्रालय, दाता (सहयोगी हात) हरू बिच समन्वय गरी हरेक विद्यालयमा विद्युत भएसम्म विद्युत उपल् गराउने र नभए सौर्य उर्जाको प्रयोग गरी विद्युतको वैकल्पिक व्यवस्था गर्नें र बत्तीको व्यवस्था भएको ठाउँमा कम्प्युटर र इन्टरनेट सुविधाका विस्तार गर्ने यसका लागि स्थानीय स्रोत साधनको सकेसम्म बढी प्रयोग गर्ने।

          

          	
            हरेक विद्यालयमा एउटा कम्प्युटर ल्यावको व्यवस्था गर्न क्रमश : बजेट व्यवस्था गर्दै जाने।

          

          	
            
              ICT कार्यक्रमलाई उच्च प्राथमिकता दिई यसको कार्यान्वयनमा पर्याप्त साधन स्रोत उपलब्ध गराई सही सदुपयोग भए नभएको अनुगमन गर्ने।

          

          	
            कर्मचारी तथा शिक्षकलाई ICT को प्रयोगसम्बन्धी तालिम प्रदान गर्ने।

          

          	
            सक्नेलाई खरिद गर्नुपर्ने वाध्यात्मक परिवेश सिर्जना गर्ने र नसक्नेलाई सहयोग पुऱ्याउने प्रबन्ध मिलाउने।

          

          	
            विद्यालय र कक्षा कोठामा ICT को वास्तविक रूपमा प्रयोग गर्न विद्यालय व्यवस्थापन समिति र शिक्षक, विद्यार्थीलाई उत्प्रेरित प्रोत्साहित गर्दै प्रयोग नगरी नहुने अवस्था सिर्जना गर्ने परिपाटी बसाल्ने । यसका लागि हरेक प्रकारका सूचना, जानकारी गृहकार्य, निर्देशन आदि website मार्फत प्राप्त गर्ने अभ्यास क्रमश : अगाडि लैजाने।

          

          	
            विद्यालय शिक्षामा सूचना तथा सञ्चार प्रविधिको प्रयोग सम्बन्धी निर्देशिकामा भएका प्रावधान तथा समितिहरुलाई सक्रिय तुल्याउने र त्यसको अनुगमन गर्ने।

          

          	
            
              ICT प्रयोग गर्न सबै सरोकारवालाहरुबिच अन्तरक्रियात्मक विद्युतीय साधनहरूको विकास गरी सर्वसुलभ रूपमा पहुँच योग्य बनाउने।

          

          	
            विद्यालय, स्थानीय तह र नागरिक समाजले यस सम्बन्धमा समन्वयात्मक रूपमा कार्य गर्ने।

          

          	
            विभिन्न स्थानीय सरकारी गैरसरकारी, निजी तथा समुदायमा आधारित संस्थाहरू मिलेर एकापसमा हाते मालो गर्दै आ-आफ्नो कार्यक्षेत्रमा ICT कार्यक्रम प्रयोगका लागि उपयुक्त वातावरण सिर्जना गर्ने र साधन स्रोतको व्यवस्थापन गर्ने।

          

        

        
          
            
          
        

        
          एकाइ ८
        

      
    
  
    
      
        ८. मूल्यांकनको परिचय
      

    
  
    
      
        ८.१ मूल्याङनको अवधारणा
        
          , 
        
        आवश्यकता र महत्त्व
      

      
        
          ८.१.१ मूल्याड़कनको परिचय
        

        
          	
            हाम्रो शैक्षिक परम्परामा मूल्याङ्कनलाई जाँच, परीक्षा, मापन आदिका रूपमा प्रयोग हुँदै आएको पाइन्छ । अर्थात् मूल्याङ्कन भनेको जाँच लिनु, परीक्षा लिनु वा मापन गर्नु हो भन्ने परम्परागत संकुचित धारणा रहेको छ। त्यसैले हाम्रा शैक्षिक संस्थाहरूमा मूल्याङ्कनका नाममा जाँच र परीक्षाहरू लिने प्रचलनको बाहुल्यता रहेको छ । तर जाँच, परीक्षाहरू सामयिक कार्यक्रम हुन् र यी मूलतः मूल्याङ्कनका साधनमात्र हुन् । मूल्याङ्कन त निरन्तर चलिरहने प्रक्रिया हो ।

          

          	
            शैक्षिक मूल्याङ्कनले मूलतः शिक्षण सिकाइ क्रियाकलापबाट अपेक्षित उपलब्धि हासिल भए भएनन् भन्ने कुरालाई केन्द्रबिन्दु बनाएर समग्र शैक्षिक कार्यक्रमको नै लेखाजोखा गर्ने काम गर्दछ । कुनै पनि शिक्षण सिकाइ प्रक्रिया वा क्रियाकलापबाट बालबालिकाहरूमा देखा परेका व्यवहार वा व्यावहारिक परिवर्तनमा लेखाजोखा गर्नु, व्यावहारिक परिवर्तन थाहा पाउनु, शैक्षिक प्रगति, अवन्नति आदि थाहा पाउनुलाई शैक्षिक मूल्याङ्कनका रूपमा प्रस्तुत गर्न सकिन्छ ।

          

          	
            विद्यार्थीहरूले प्राप्त गरेका ज्ञान, सीप र अभिवृत्तिको लेखाजोखा गर्दै आवश्यकता अनुसार उपचारात्मक सहयोग उपलब्ध गराउँदै अपेक्षित उपलब्धि प्राप्तिका लागि निरन्तर गरिने प्रक्रियाका रूपमा मूल्याङ्कनलाई लिइनुपर्दछ ।

          

          	
            परीक्षा वा परीक्षण (Test), मापन (Measurement), आकलन (Assessment) र मूल्याङ्कन (Evaluation) जस्ता शब्दलाई कहिलेकाहीं उस्तै रूपमा लिने गरेको पनि पाइन्छ । तर यी सबै उस्तै होइनन् । तसर्थ यी पदावलीका बारेमा तल चर्चा गरिएको छ।

          

        

        
          (क) परीक्षा वा परीक्षण (Test):

        
          	
            परीक्षा भनेको कुनै निश्चित अवधिभित्र शिक्षण सिकाइमा के कति उपलब्धि हासिल भए भनेर नाप गर्ने साधन हो।

          

          	
            यो मापनको विशिष्ट साधन हो।

          

          	
            विशिष्टीकरण तालिका अनुसार तयार गरिने विभिन्न स्तर र प्रकारका प्रश्नहरूको समूह वा सँगालो परीक्षा हो।

          

          	
            प्रश्नहरू सम्बन्धित विषयवस्तुको उपलब्धि जाँच्ने प्रतिनिधिमूलक नमुना हो।

          

          	
            विद्यार्थीहरूले आफ्नो सिकाइ उपलब्धिको अवस्था लिखित प्रतिक्रियाका माध्यमले अभिव्यक्ति गर्ने साधन परीक्षा हो विद्यार्थीको व्यक्ति विशेषको सिकाइ उपलब्धि मात्रा मापन गर्ने साधन।

          

        

        
          
            (
          ख) मापन (Measuerment):

        
          	
            कुनै वस्तु, घटना शक्ति वा व्यक्तिका गुणलाई संख्यात्मक आधारमा अंकन गर्नु मापन हो ।

          

          	
            मापन भनेको स्तर निर्धारण गर्ने अर्थात् उपलब्धिमात्र नाप्ने मूल्याङ्कनको एक साधनमात्र हो ।

          

          	
            मापनले विद्यार्थीको चरित्र चित्रण गर्दछ, यसले मूल्य संकेत गर्दैन, यसले मूल्याङ्कनलाई Quantitative data प्रदान गर्दछ । तसर्थ मापन एक प्रकारको प्रविधि वा Technique हो ।

          

          	
            मापनले कुनै वस्तु, घटना वा तथ्यलाई नियमका आधारमा संख्या प्रदान गर्दछ । यसको सम्बन्ध कुनै वस्तु, घटना वा तथ्यको गुणसँग हुन्छ । यसले Raw score बताउँछ । यसले सापेक्ष मापन गर्ने र अचल इकाइमा व्याख्या हुने।

          

          	
            यसरी वस्तु, घटना, तथ्य शक्ति वा व्यक्तिका गुणहरुलाई संख्यात्मक आधारमा अंक प्रदान गर्नुलाई मापन भनिन्छ । जस्तै- कुनै वस्तुको उचाइ, मोटाई, क्षेत्रफल, आयतन, दूरी, व्यक्तिको व्यक्तित्व क्षमता आदि ।

          

        

        
          
            (
          ग) आकलन (Assessment):

        
          	
            विद्यार्थीको सिकाइ उपलब्धि सम्बन्धी सूचना प्राप्त गर्ने र सिकाइ उपलब्धिको अवस्थाको लेखाजोखा गर्ने सम्पूर्ण प्रक्रिया

          

          	
            यसले सिकाइ उपलब्धिको गुणको मापन गर्दै यसको मूल्य निर्धारण गर्ने र उपलब्धिलाई पूर्व निर्धारित मापदण्डसँग तुलना पनि गर्ने काम हुने

          

          	
            यसले परिमाणात्मक र गुणत्मक लेखाजोखा गरी गुणको अवस्थाको विश्लेषण गर्ने

          

          	
            समग्रमा कुनै वस्तु वा व्यक्तिका गुणलाई पूर्व निर्धारित मापदण्डसँग तुलना गरी गुणको अवस्था लेखाजोखा गर्ने प्रक्रिया हो ।

          

        

        
          
            
          
        

        
          
            शैक्षिक मूल्याङ्कनको परिभाषा
          
        

        
          	
            स्टेफलेविम - "मूल्याङ्कन निर्णय गर्नलाई सूचना प्रदान गर्ने विज्ञान हो ।"

          

          	
            गुडको शिक्षाको शब्दकोश - "कुनै पनि प्रक्रियाको मूल्य निर्धारण गर्ने प्रक्रियालाई मूल्याङ्कन भनिन्छ।"

          

          	
            ग्रुलुन्ड - "विद्यार्थीहरूले प्राप्त गरेका शैक्षिक उपलब्धिहरूको मात्रा निश्चय गर्ने एउटा विशिष्ट प्रक्रियालाई मूल्याङ्कन भन्न सकिन्छ ।"

          

          	
            टेलर - "वास्तविक रूपमा शैक्षिक उद्देश्यहरूलाई कुन हदसम्म प्राप्त गर्न सकियो भनी किटान गने प्रक्रिया मूल्याङ्कन हो।

          

          	
            थर्नडाइक हेगन- "शिक्षाको कुनै एउटा पक्षका उद्देश्यहरू पहिचान्न र ती उद्देश्यहरू कुन मात्रामा उपलब्ध भए भनेर मुल्य निर्धारण गर्ने एउटा पूर्ण प्रक्रिया नै मूल्याङ्कन हो।"

          

        

        निष्कर्षका रूपमा मूल्याङ्कनलाई शैक्षिक उद्देश्य वा अपेक्षित उपलब्धिहरूको लेखाजोखा गर्ने विज्ञानका रूपमा लिन सकिन्छ। शैक्षिक मूल्याङ्कनलाई व्यापक रूपमा भन्नुपर्दा सम्पूर्ण शैक्षिक कार्यक्रमको लेखाजोखा गर्ने प्रक्रिया भन्न सकिन्छ। मूल्याङ्कनलाई कतिपय विद्वान्हरूले निम्नानुसारको सूत्रमा उल्लेख गरेका छन् -

        मूल्याङ्कन = परिमाणात्मक परिणाम + गुणात्मक परिणाम + मूल्य निर्धारण

        
          
            (Evaluation = Quantitative discription + Qualitative discription+Value judgement)
          
        

      
      
        
          ८.१.२ मूल्याङ्कन र परीक्षामा फरक
        

        बुँदागत रूपमा परीक्षा र मूल्याङ्कनलाई निम्नानुसार फरक देखाउन सकिन्छ :

        
          
            
            
            
          
          
            
              	आधार
              	परीक्षा
              	मूल्याङ्कन
            

          
          
            
              	परिचय
              	
                
                  	
                    परीक्षा उद्देश्य र उपलब्धि मापन गर्ने एक साधन हो।

                  

                

              
              	
                
                  	
                    मूल्याङ्कन परीक्षाबाट प्राप्त मापनको लेखाजोखा गरी निर्णय लिने साधन हो

                  

                

              
            

            
              	स्वभाव
              	
                
                  	
                    यो कहिलेकाहाँ मात्र हुने सामयिक कार्यक्रम हो

                  

                

              
              	
                
                  	
                    यो निरन्तर चलिरहने प्रक्रिया हो

                  

                

              
            

            
              	प्रयोजन
              	
                
                  	
                    परीक्षाको काम विषयवस्तुको ज्ञान कति मात्रामा भयो भनेर जानकारी लिनु हो

                  

                

              
              	
                
                  	
                    यसले सम्पूर्ण शैक्षिक कार्यक्रमभित्र पर्ने कुराहरूको मूल्याङ्कन गर्छ।

                  

                

              
            

            
              	प्रयोग
              	
                
                  	
                    परीक्षा निश्चित समयमा गरिन्छ ।· 

                  

                

              
              	
                
                  	
                    मूल्याङ्कन जुनसुकै समयमा पनि गर्न सकिन्छ

                  

                

              
            

            
              	निर्भरता
              	
                
                  	
                    परीक्षा समीति, साधन र निश्चित परिधिमा आधारित हुन्छ।· 

                  

                

              
              	
                
                  	
                    मूल्याङ्कन विभिन्न साधन र व्यापक परिधिमा आधारित हुन्छ

                  

                

              
            

            
              	कार्य स्वभाव
              	
                
                  	
                    यसले कमजोरी पहिल्याई सुधार गर्ने मौका दिन्न।·

                  

                  	
                    निरन्तरता- परीक्षाले किन असफल भयो भनी समस्या समाधानतर्फ हेर्दैन।· 

                  

                  	
                    परीक्षाले सिकाइ प्रचिक्रयामा सघाउँदैन ।

                  

                  	
                    यसले सिकाइमा हतोत्साही गर्दछ ।· 

                  

                  	
                    यो मूल्याङ्कनको एक साधन मात्र हो ।

                  

                

              
              	
                
                  	
                    यसले आफ्नो उपलब्धि र क्षमता थाहा पाई गल्ती कमजोरी सुधार्न अवसर दिन्छ ।

                  

                  	
                    परीक्षाको परिणामको व्याख्या विश्लेषण र निर्णय एवं कमजोरीको सुधार उन्मुख हुन्छ

                  

                  	
                    यसले शिक्षण सिकाइ प्रक्रियामा ठूलो सघाउ पुग्छ

                  

                  	
                    यसले सिकाइलाई प्रोत्साहन गर्छ।·

                  

                  	
                    यो आफैं साध्य हो।

                  

                

              
            

            
              	उद्देश्य
              	
                
                  	
                    परीक्षा वा उद्देश्य विषयवस्तुको जाँच गर्नु हो।

                  

                  	
                    विषयवस्तुको ज्ञान कुन हदसम्म भयो भनेर हेर्नु

                  

                

                
                  ·
                

              
              	
                
                  	
                    समस्त शैक्षिक कार्यक्रमको लेखाजोखा गर्नु उद्देश्य हो

                  

                  	
                    सर्वाङ्गीण विकासमा केन्द्रित, नयाँ दर्शनबाट प्रभावित विस्तृत हुने

                  

                

              
            

            
              	संलग्नता
              	
                
                  	
                    यसमा मूलतः शिक्षक विद्यार्थी संलग्न हुन्छन्

                  

                

              
              	
                
                  	
                    यसमा शिक्षक विद्यार्थीलगायत अन्य पक्षहरू पनि संलग्न हुन्छन् ।

                  

                

              
            

            
              	साधनहरु
              	
                
                  	
                    यसका उदाहरणमा- उपलब्धि परीक्षा अन्तर्वार्ता आदि हुन्।

                  

                

              
              	
                
                  	
                    यसका उदाहरणमा उपलब्धि परीक्षा, विशेष योग्यता परीक्षा, अभिरुचि परीक्षा अभिवृत्ति, परीक्षा अन्तर्वार्ता अवलोकन आदि पर्दछन् ।

                  

                

              
            

          
        

      
      
        
          ८.१.३ मापन र मूल्याड़कन
        

        सामान्यतया कुनै वस्तु, घटना शक्ति वा व्यक्तिका गुणलाई संख्यात्मक आधारमा अंकन गर्नु मापन हो । मूल्याङ्कन भनेको लेखाजोखा गर्नु, योग्यता निर्धारण गर्नु हो तर मापन भनेको स्तर निर्धारण गर्ने र उपलब्धि नाप्ने मूल्याङ्कनको एक साधनमात्र हो । मापनले विद्यार्थीको चरित्र चित्रण गर्दछ । यसले मूल्य संकेत गर्दैन, यसले त परिमाणात्मक जानकारी वा सूचनालाई संकेत गर्दछ । मूल्याङ्कनमा मूल्यसमेत अंकित गरिन्छ । यसमा गुणात्मक पक्षसमेत समावेश हुन्छ । मूल्याङ्कनमा मापनका आधारमा प्राप्त

        
          
            
          उपलब्धिको लेखाजोखा गोरिन्छ । वास्तवमा मापनले Quantitative data प्रदान गर्दछ । मापनले कुनै वस्तु, घटना वा तथ्यलाई नियमका आधारमा संख्या प्रदान गर्दछ । यसले संख्यात्मक परिमाणको प्रतिनिधित्व गर्दछ र यसले Raw score बताउँछ । बूँदागत रूपमा मापन र मूल्याङ्कनलाई निम्नानुसार पनि उल्लेख गर्न सकिन्छ –

        
          
            
            
          
          
            
              	मापन(measurement) 
              	मूल्याङ्कन (Evaluation)
            

          
          
            
              	
                
                  	
                    
                      यसले विद्यार्थी चरित्र चित्रण गर्दछ। तर मूल्यलाई संकेत गर्दैन।
                    

                  

                  	
                    परिमाणात्मक सूचना वा जानकारीलाई संकेत गर्छ । गुणात्मक विवरण हुँदैन ।

                  

                  	
                    यसले जस्तै ३५ प्रतिशत अंक ल्याएको देखाउँछ ।

                  

                  	
                    यसले स्तर निर्धारण गर्ने र अंकन मात्र गर्छ ।

                  

                  	
                    उपलब्धि नप्छ मात्र ।

                  

                  	
                    यो मूल्याङ्कन अगाडिको कार्य हो ।

                  

                

              
              	
                
                  	
                    मूल्याङ्कनले मूल्यलाई समेत अंकन गर्दछ

                  

                  	
                    यसमा परिमाणात्मकताका साथै गुणात्मक हुन्छ।

                  

                  	
                    यसले नतिजाको गुण वा मूल्य निर्धारण गर्छ । जस्ते ३५ प्रतिशत अंक राम्रो भएन सुधार्नुपर्छ भन्छ ।

                  

                  	
                    यसले स्तरलाई हेरेर सुधार्नुपर्ने वा कायमै राख्नुपर्ने समेत निष्कर्ष दिन्छ।

                  

                  	
                    उपलब्धिको व्याख्या र विश्लेषण गर्छ।

                  

                  	
                    यो मापनपछि हुन्छ।

                  

                

              
            

          
        

      
      
        
          ८.१.४ मूल्याङ्कनको उद्देश्य र महत्व
        

        
          
            मूल्याङ्कनका उद्देश्यहरू
          
        

        मूल्याङ्कनका उद्देश्यलाई यसरी प्रस्तुत गर्न सकिन्छ -

        १. शिक्षण सिकाइको सम्पूर्ण प्रक्रियामा सुधार ल्याउनु ।

        २. विद्यार्थीहरूको शैक्षिक स्तर थाहा पाउनु ।

        ३. विद्यार्थी एवं शिक्षकका कमजोरी केलाई सुधारका लागि पृष्ठपोषण दिनु ।

        ४. योजना कार्यक्रम वा शैक्षिक उद्देश्य पूरा भए नभएको पत्ता लगाउनु ।

        ५. शैक्षिक प्रशासन र व्यवस्थापनमा आवश्यक सुधार गर्नु।

        ६. पाठ्यक्रम, पाठ्यपुस्तक, शैक्षिक सामग्री, शिक्षण विधिमा सुधार ल्याउनु ।

        ७. विद्यार्थीहरूको क्षमता र कमजोरी पत्ता लगाउनु ।

        ८. विद्यार्थीहरूलाई सिकाइप्रति अभिप्रेरित गर्नु ।

        ९.शिक्षक स्वयंका योग्यता र कमजोरी पत्ता लगाई सुधारात्मक कार्य गर्नु/गराउनु ।

        १०. समग्र शैक्षिक प्रणालीको मूल्याङ्कन गरी आवश्यक सुधार गर्ने मार्ग प्रशस्त गर्नु ।

        ११. शोध र अनुसन्धानका लागि आवश्यक सूचना प्रदान गर्नु ।

        १२. शिक्षक विद्यार्थीलाई पृष्ठपोषण र अभिप्रेरणा प्रदान गर्नु ।

        १३. सिकाई कठिनाइको निदान गरी शिक्षण प्रक्रियाको मूल्य निर्धारण गर्नु ।

        
          
            मूल्याङ्कनको आवश्यकता
          
        

        
          	
            शिक्षण सिकाइ क्रियाकलापपश्चात् प्राप्त उपलब्धिहरू वा विद्यार्थीको व्यवहारमा आएका परिवर्तनहरू उद्देश्यअनुरूप छन् वा छैनन् आकलन गर्न

          

          	
            निर्धारित उद्देश्यहरू के-कति मात्रामा पूरा भए भनी लेखाजोखा गर्न

          

          	
            मूल्याङ्कनबाट प्राप्त नतिजाले निर्धारित उद्देश्य पूरा नभएको देखिएमा त्यस्ता उद्देश्य पूरा गर्न नसक्नुका कारणहरू खोजेर शिक्षण सिकाइमा सुधार गर्नका लागि सुधारात्मक शिक्षण योजना बनाउन

          

          	
            निरन्तर मूल्यांकन र सुधारात्मक शिक्षण गर्न

          

          	
            मूल्याङ्कनले गल्ती कमजोरीहरूको पहिचान गरी तिनलाई आगामी दिनमा दोहोरिन नदिन मूल्याङ्कनले मार्गदर्शन गर्न ।

          

          	
            पाठ्यक्रमले राखेका उद्देश्य पूरा भए भएनन् भनी निर्क्यौल गर्न।

          

          	
            विद्यार्थीमा अपेक्षित ज्ञान, सीप, अवधारणा तथा अभिरुचि जगाउन सके नसकेको हेर्न ।

          

          	
            मूल्याङ्कनपश्चात राम्रो नराम्रो विद्यार्थी छुट्याउन पृष्ठपोषण दिन, कक्षोन्नति वा कक्षा वृद्धि गर्न र प्रशासनिक अभिलेख राख्न,

          

          	
            पाठ्यक्रम र समग्र शैक्षिक योजना तथा कार्यक्रमको प्रभावकारिताको मूल्यांकन गर्न।

          

        

        
          
            मूल्याङ्कनको महत्त्व
          
        

        शिक्षण सिकाइ क्रियाकलापको परिणामस्वरूप प्राप्त उपलब्धिहरू वा विद्यार्थीको व्यवहारमा आएका परिवर्तनहरू उद्देश्यअनुरूप छन् वा छैनन् र निर्धारित उद्देश्यहरू के-कति मात्रामा पूरा भए भनी लेखाजोखा गर्ने काममा मूल्याङ्कनको अति महत्त्वपूर्ण भूमिका रहेको

        
          
            
          हुन्छ । यस्तो मूल्याङ्कनबाट प्राप्त नतिजाले निर्धारित उद्देश्य पूरा भए नभएको लेखाजोखा गरिने भएकाले उद्देश्य पूरा गर्न नसक्नुका कारणहरू खोजेर शिक्षण सिकाइमा सुधार गर्नका लागि सुधारात्मक शिक्षण योजना बनाउन सकिन्छ । यसरी मूल्याङ्कनले गल्ती कमजोरीहरूको पहिचान गरी तिनलाई आगामी दिनमा दोहोरिन नदिन मूल्याङ्कनले मार्गदर्शन दिन्छ । छोटकरीमा मूल्याङ्कनको आवश्यकता र महत्वलाई निम्न बुँदामा स्पष्ट पार्न सकिन्छ :

        
          	
            पाठ्यक्रमले राखेका उद्देश्य पूरा भए भएनन् हेर्न सकिने ।

          

          	
            विद्यार्थीमा अपेक्षित ज्ञान, सीप, अवधारणा तथा अभिरुचि जगाउन सके नसकेको हेर्ने ।

          

          	
            विद्यार्थीको व्यवहारमा परिवर्तन आए नआएको यकिन गर्ने ।

          

          	
            शिक्षण सिकाइ क्रियाकलाप सफल भयो भएन भनी निर्क्योल गर्ने ।

          

        

        
          	
            प्रशासनिक अभिलेख राख्ने ।

          

          	
            कक्षोन्नति वा कक्षा वृद्धि गर्न आधार प्रदान गर्ने।

          

          	
            राम्रो नराम्रो विद्यार्थी छुट्याउन पृष्ठपोषण दिने ।

          

        

        
          	
            सुधारात्मक शिक्षण गर्न आवश्यक सूचना प्रदान गर्ने।

          

          	
            समग्र शैक्षिक तथा शैक्षणिक योजनाको प्रभावकारिताको मूल्याङ्कन गर्ने।

          

        

      
    
  
    
      
        ८.२ मूल्याङ्कनका प्रकार तथा उद्देश्यः निर्माणात्मक निर्णयात्मक र निदानात्मक
      

      
        
          ८.२.१ मूल्याङ्कनको प्रकार
        

        शैक्षिक प्रक्रियामा प्रत्यक्ष र अप्रत्यक्ष रूपमा मूल्याङ्कन निरन्तर रूपमा चलिरहने व्यवस्थित प्रक्रिया हो। अर्थात् मूल्याङ्कनले विद्यार्थीको मात्र लेखाजोखा नगरी शैक्षिक योजना शिक्षण कार्यक्रम, शिक्षण विधि, शिक्षक, विद्यालय, शैक्षिक उद्देश्य सम्पूर्ण लेखाजोखा वा गर्ने हुनाले यो निरन्तर व्यवस्थित प्रक्रियाभित्र पर्दछ । Michael Scriven ले सन् १९६७ मा मूल्याङ्कनलाई मूलतः दुई भागमा बाँडेको पाइन्छ । यसैअनुसार मूल्याङ्कनका प्रकारलाई निर्णयात्मक र निर्माणात्मक गरी दुई भागमा बाँडेर अध्ययन गर्ने चलन बढी प्रचलित छ । तर मूल्याङ्कन कुनै नयाँ कार्यको थालनी गर्नु अगाडि कार्यक्रम चलिरहँदा र कार्यक्रमको अन्त्यमा समेत गरिने मूल्याङ्कन प्रक्रियाका आधारमा मूल्याङ्कनलाई मूलतः चार प्रकारमा विभाजन गरी अध्ययन गर्न सकिन्छ । ती हुन्ः-

        १. स्तर निर्धारण/प्रारम्भिक मूल्याङ्कन (Placement/Initial Evaluation)

        २. निर्माणात्मक मूल्याङ्कन (Formative Evaluation)

        ३. निर्णयात्मक मूल्याङ्कन (Summative Evaluation)

        ४. निदानात्मक मूल्याङ्कन (Diagnostic Evaluation)

        उपर्युक्त मूल्याङ्कनका प्रकारको संक्षिप्त परिचय तल प्रस्तुत गरिएको छ।

        
          
            १. स्तर निर्धारण/प्रारम्भिक मूल्याङ्कन (
            
              
                Placement/Initial Evaluation)
              
            
          
        

        
          	
            यसलाई स्थान निर्धारणात्मक वा पूर्व मूल्याङ्कन पनि भनिन्छ । कुनै पनि कार्यक्रम सुरु गर्नु अगाडि पूर्व सम्भाव्यताको मूल्याङ्कन गर्ने काम यस प्रकारको मूल्याङ्कनमा गरिन्छ । शिक्षण सिकाइको थालनी गर्नुपूर्व सिकारुको क्षमता, दक्षता एवं पूर्व अनुभव के कति छ भनी नयाँ विषयको थालनी गर्नुअघि पूर्व अनुभवको मूल्याङ्कन गरिन्छ । कुनै पनि शैक्षिक संस्था वा विषय छनौट गर्दा लिइने प्रवेश परीक्षालाई यसको उदाहरणका रूपमा प्रस्तुत गर्न सकिन्छ ।

          

          	
            शिक्षण कार्य सुरु गर्नुभन्दा अगाडिको शैक्षिक क्षमता निर्धारण गर्ने काम यसले गर्दछ । शिक्षण सिकाइ कार्यका लागि विद्यार्थीमा भएका जान सीप धारणा पत्ता लगाई उनीहरूको क्षमता र स्तर निर्धारण गर्नु यसको कार्य हो।

          

          	
            यसले प्रवेश व्यवहारको निर्धारण गर्दछ । अर्थात् यसले विद्यार्थीको पूर्वज्ञान पत्ता लगाई सो अनुसार पाठयोजना तथा अन्य योजना बनाउन सघाउँछ । यसरी स्तर निर्धारण मूल्याङ्कनले सम्बन्धित तह/कक्षा र विषय क्षेत्रमा पढ्न सक्ने वा नसक्ने बारेमा निर्णय दिनुका साथै कक्षा शिक्षणका सन्दर्भमा पूर्व योग्यता क्षमता परीक्षण गरी सो अनुसार शिक्षण गर्ने गन्तव्य स्पष्ट गर्दछ।

          

        

        
          
            २. निर्माणात्मक मूल्याङ्कन (
            
              
                Formative Evaluation) 
              
            
            र यसको प्रयोग
          
        

        यसलाई अर्को शब्दमा सुधारात्मक रचनात्मक मूल्याङ्कन अर्थात् Constructive or pro active evaluation पनि भनिन्छ । यो कुनै पनि शैक्षिक कार्यक्रम कार्यान्वयनका सिलसिलामा निरन्तर रूपमा गरिन्छ। यस मूल्याङ्कनको मुख्य उद्देश्य भनेको विद्यार्थीको कमी कमजोरी समयमै पत्ता लगाई त्यसको सुधार वा निराकरण गर्नु हो । यो आन्तरिक रूपबाट गरिने मूल्याङ्कन हो । यसका मुख्य उद्देश्य शिक्षण सिकाइमा सुधार ल्याउनु हो । त्यसैले यसमा उत्तीर्ण, अनुत्तीर्ण श्रेणी आदि छुट्याइरहनु पर्दैन । कक्षाकार्य, गृहकार्य, हाजिरी जवाफ, एकाइ परीक्षा, निरीक्षण आदि यस खाले मूल्याङ्कनका साधनहरू हुन्।

        यसले कक्षा सञ्चालन भइरहेको बेला के कस्ता कमी कमजोरी छन्, पत्ता लगाई ती कमी कमजोरी हटाउने उपायसमेत देखाउने हुनाले यसलाई रचनात्मक मूल्याङ्कन भनिएको हो। विद्यार्थी वा शैक्षिक कार्यक्रमका दुर्वल पक्ष पता लगाई बेलैमा सुधार गरी समय र लगानीको नोक्सानी रोकने काम गर्छ।

        
          
            
          निर्माणात्मक मूल्याङ्कनका निम्न उद्देश्यलाई परिपूर्ति गर्न यसको प्रयोग गर्न सकिन्छ :-

        
          	
            शिक्षण सिकाइमा निरन्तर रुपमा सुधार गर्न ।

          

          	
            विद्यार्थीको सिकाइ प्रक्रियामा देखिएका गल्ती कमजोरी सुधारका लागि आवश्यक पृष्ठपोषण दिने र सो अनुसार सुधार गर्न

          

          	
            निरन्तर मूल्यांकन गरी आवश्यकता अनुसार सुधारात्मक शिक्षण गर्न,

          

          	
            विद्यार्थीको सिकाइ उपलब्धिको अवस्था पत्ता लगाई आवश्यकता अनुसार कमजोरी सुधार गर्न,

          

          	
            शिक्षण सिकाइका क्रममा देखापरेका विभिन्न खाले समस्या र त्रुटिहरू निराकरण गर्न तत्काल पृष्ठपोषण दिन ।

          

          	
            शिक्षण विधिलाई प्रभावकारी बनाउन ।

          

          	
            विद्यार्थीका सम्पूर्ण अनुभव र व्यवहारको दैनिक लेखाजोखा गर्न।

          

          	
            विद्यार्थीका इच्छा, चाहना, योग्यता, क्षमता, अनुभव, व्यवहार आदिको समेत सही लेखाजोखा गरी उपयुक्त उपचार गर्न।

          

          	
            पाठ्यक्रम, पाठ्यपुस्तक, सन्दर्भ सामग्री, शैक्षिक सामग्री, शिक्षण सिकाइ क्रियाकलापका बारेमा नयाँ-नयाँ खोज अनुसन्धान गर्न सघाउन।

          

          	
            प्रत्येक कक्षा शिक्षणपछि कक्षाको अन्तमा शिक्षण उद्देश्य प्राप्ति भए नभएको यकिन गरी परिपूर्ति नभएका उद्देश्य परिपूर्ति गर्न

          

          	
            कण्ठाग्र गर्ने प्रवृत्ति र परीक्षामुखी प्रवृत्तिलाई निरुत्साहित गर्न ।

          

          	
            शिक्षक-विद्यार्थीबीच सुमधुर एवं घनिष्ठतम सम्बन्ध कायम गर्न ।

          

          	
            पाठ्यक्रम निर्माण, शिक्षण सामग्री, तालिम सञ्चालनजस्ता शैक्षिक कार्यक्रम तर्जुमा गर्न र सुधार गर्न उपाय सुझाउन।

          

        

        ३. निर्णयात्मक मूल्याङ्कन (Summative Evaluation) र यसको प्रयोग

        निश्चित कार्यक्रम वा पाठ्यांशको अन्तमा शैक्षिक उद्देश्यबमोजिम विद्यार्थीले निष्कर्ष व्यवहार (उपलब्धि) प्राप्त गर्न सक्यो वा सकेन भन्ने कुराको परीक्षण गरी उनीहरूको स्तर निर्धारण गर्ने मूल्याङ्कनलाई निर्णयात्मक मूल्याङ्कन भनिन्छ। उपलब्धिका आधारमा उत्तीर्ण अनुत्तीर्ण वा श्रेणी निर्धारण गरी सोको प्रामाणिक निर्णय दिने कार्य निर्णयात्मक मूल्याङ्कन हो । यो अन्तिम मूल्याङ्कन हो । यसको मुख्य उद्देश्य विद्यार्थीको उपलब्धिको तह वा स्तर र श्रेणी निर्धारण गरी प्रमाणपत्र दिनु हो । उपलब्धि परीक्षा, वार्षिक परीक्षा, प्रयोगात्मक परीक्षा, स्तरयुक्त परीक्षा यसका उदाहरण हुन् । यो मूल्याङ्कन शैक्षिक उद्देश्यमा भर पर्दछ । यसले तह वा श्रेणी निर्धारण गरी प्रमाणपत्र दिनुपर्ने भए पनि यसले पाठ्यांश र उद्देश्यको उपयुक्तता तथा शिक्षण सिकाइ कार्यको प्रभावकारिताको निर्णय गर्न समेत सहयोग पुऱ्याउँछ ।

        यो मूल्याङ्कनले पूर्ण गरिसकिएका शैक्षणिक कार्यक्रममा रहेका गुण विशेषता उपलब्धि आदिलाई एकीकरण गरेर लेखाजोखा गरी ठोस प्रमाणिक निर्णय प्रदान गर्दछ । यसमा मूल्याङ्कनकर्ताको सुझाव एवं प्रतिवेदनसमेत हुने हुँदा सम्बन्धित सबैका लागि यो महत्त्वपूर्ण हुन्छ । निर्णयात्मक मूल्याङ्कन औपचारिक एवं बाह्य हुन्छ । यो कुनै पनि कार्यक्रमको आन्तरिक मूल्याङ्कन भएकाले यसको प्रयोग निम्नलिखित उद्देश्य परिपूर्तिका लागि प्रयोग गर्न सकिन्छ :-

        
          	
            कार्यक्रमको उद्देश्य पूरा भए नभएको लेखाजोखा गर्न ।

          

          	
            शैक्षिक क्रियाकलापको प्रभावकारिताको मूल्याङ्कन गर्न ।

          

          	
            प्रमाणपत्र वितरण गर्न र कक्षा वा तह उत्तीर्ण गराउन ।

          

          	
            विद्यार्थीको समग्र प्रगति र स्तर थाहा पाउन ।

          

          	
            पाठ्यक्रमका सवलता र कमी कमजोरी पता लगाई पृष्ठपोषण प्रदान गर्न

          

          	
            जाँच परीक्षाको मूल्य निर्धारण गर्न ।

          

          	
            शैक्षणिक योजनाको वैधता, उपयुक्तता, औचित्यता र प्रमाणिकता प्रदान गर्न ।

          

          	
            शैक्षिक संस्थाको प्रगति, विकास, विस्तार र स्तर थाहा पाउन ।

          

          	
            बाह्य निकायलाई नतिजा बोध गराउन ।

          

        

        
          
            निर्माणात्मक र निर्णयात्मक मूल्याङ्कनमा फरक
          
        

        
          
            
            
            
          
          
            
              	
                
                  आधार
                
              
              	
                
                  निर्माणात्मक मूल्याङ्कन
                
              
              	
                
                  निर्णयात्मक मूल्याङ्कन
                
              
            

          
          
            
              	क) उद्देश्य
              	
                
                  	
                    प्रमुख उद्देश्य- शिक्षण सिकाइमा सुधार गर्नु ।

                  

                  	
                    सिकाई प्रक्रियामा गल्ती कमजोरी सुधार गर्न आवश्यक पृष्ठपोषण दिने र सो अनुसार सुधार गरिने ।

                  

                

              
              	
                
                  	
                    प्रमुख उद्देश्य- विद्यार्थीको स्तर निर्धारण गरी प्रमाणपत्र दिनु ।

                  

                  	
                    अन्तिम परीक्षा सञ्चालन गरी सिकाइका ज्ञान, सीप, प्रवृत्ति एवं उपलब्धिलाई प्रमाणीकरण गर्ने

                  

                

              
            

            
              	
                
                  (ख) प्रयोग
                
              
              	
                
                  	
                    प्रत्येक पाठ वा एकाइको अध्ययनपछि बीच-बीचमा निरन्तर हुने ।

                  

                  	
                    शैक्षिक कार्यक्रमको सुधार र निर्माणका लागि प्रयोग गरिने ।

                  

                

              
              	
                
                  	
                    कुनै पनि शैक्षिक सत्रको बीच वा अन्त्यतिर हुने ।

                  

                  	
                    शैक्षिक कार्यक्रमको प्रमाणीकरणका लागि गरिने

                  

                

              
            

            
              	
                
                  
                    
                      
                        
                      
                    
                  
                  ग) मूल्याङ्कनका साधनहरु
                
              
              	
                
                  	
                    आन्तरिक मूल्याङ्कनका साधनको बढी प्रयोग हुने ।

                  

                  	
                    यसका साधनमा पूर्व परीक्षा, एकाइ परीक्षा, सामायिक परीक्षा, गृहकार्य, कक्षाकार्य, उपलब्धि परीक्षा, अवलोकन, प्रश्नोत्तर आदि पर्छन् ।

                  

                  	
                    यसमा औपचारिक र अनौपचारिक दुवै प्रक्रिया अपनाइने

                  

                

              
              	
                
                  	
                    बाह्य मूल्याङ्कनका सीमित साधनको मात्र प्रयोग हुने।

                  

                  	
                    यसका साधनमा अर्द्धवार्षिक, वार्षिक परीक्षा, जिल्लास्तरीय, अञ्चलस्तरीय परीक्षा, प्रवेश परीक्षा आदि पर्छन्।

                  

                  	
                    यसमा औपचारिक मूल्याङ्कन प्रक्रियामात्र अपनाइने

                  

                

              
            

            
              	
                
                  (घ) व्याख्या
                
              
              	
                
                  	
                    अपेक्षित उद्देश्यका आधारमा विद्यार्थीले प्राप्त गरेको अंकको व्याख्या र प्रयोग गरिन्छ।

                  

                  	
                    
                      Criterion referenced हुने ।

                  

                  	
                    प्रत्येक प्रश्नको विश्लेषण गरिने

                  

                

              
              	
                
                  	
                    समग्र समूहको प्राप्ताङ्कका आधारमा नतिजाको व्याख्या गरिन्छ ।

                  

                  	
                    
                      Norm referenced हुने।

                  

                  	
                    प्रत्येक प्रश्नको विश्लेषण नगरिने

                  

                

              
            

            
              	
                (
                
                  ङ) बारम्बारता
                
              
              	
                
                  	
                    निरन्तर पृष्ठपोषण प्रदान गर्ने ।

                  

                  	
                    यो निरन्तर चलिरहने प्रक्रिया हो ।

                  

                

              
              	
                
                  	
                    यसको उद्देश्य पृष्ठपोषण प्रदान गर्नु होइन ।

                  

                  	
                    यो निरन्तर नभई निश्चित समय वा पटकमा गरिन्छ

                  

                

              
            

            
              	
                
                  (च) व्यवस्थापक
                
              
              	
                
                  	
                    कार्यक्रमभित्रका व्यक्तिहरूको संलग्नता र सहभागिता हुने ।

                  

                  	
                    यसमा लेखक, शिक्षक, विद्यार्थी, पाठ्यक्रमविद्, शिक्षाविद्, मनोवैज्ञानिक, पाठ्यक्रम कार्यान्वयनकर्ता, परामर्शदाता आदिको संलग्नता हुने ।

                  

                

              
              	
                
                  	
                    कार्यक्रम बाहिरका व्यक्तिहरूको संलग्नता र सहभागिता हुने ।

                  

                  	
                    यसमा प्रशासनिक व्यक्ति, शिक्षक, परीक्षा नियन्त्रण कार्यालय वा बाह्य संस्थाहरु संलग्न हुने।

                  

                

              
            

            
              	
                
                  (छ) महत्त्व
                
              
              	
                
                  	
                    यो मूल्याङ्कन विद्यार्थीको सुधार र निर्माणका लागि अति महत्त्वपूर्ण हुने।.

                  

                  	
                    सुधारोन्मुख हुने ।

                  

                

              
              	
                
                  	
                    यसलाई क्षमता आर्जनका दृष्टिले कम महत्त्व दिइने।

                  

                  	
                    लेखाजोखा उन्मुख हुने ।

                  

                

              
            

          
        

        
          
            ४. निदानात्मक मूल्याङ्कन (
            
              
                Diagnostic Evaluation)
              
            
          
        

        निर्माणात्मक मूल्याङ्कनद्वारा हल गर्न नसकिएका बारम्बार आउने सिकाइका समस्या वा कठिनाइहरू समाधान गर्न यो मूल्याङ्कन गरिन्छ । वैकल्पिक शिक्षण विधि तथा तरिकाहरूको प्रयोग गरी शिक्षण गर्दा कुनै पनि विषयमा लगातार असफल भइरहन्छ भने उसका लागि विशेष निदानको आवश्यकता पर्छ । निर्माणात्मक मूल्याङ्कनले प्राथमिक उपचार गर्दछ भने यसले जटिल समस्याको आधारभूत कारणहरू खोजी गर्दछ । यसमा मनोवैज्ञानिक परीक्षा अवलोकन विधि आदिका माध्यमबाट निदानात्मक मूल्याङ्कन गरिन्छ ।

        कतिपय विद्वान्हरूले निदानात्मक मूल्याङ्कनलाई निर्माणात्मक मूल्याङ्कनभित्र पर्दछ पनि भनेका छन् । सामान्य रूपमा हेर्दा यसको स्वरूप निर्माणात्मक प्रकृतिको भए पनि यसले गम्भीर खालका सिकाइ समस्याको मनोवैज्ञानिकलगायतका उपचारात्मक उपायका माध्यमबाट विशिष्टीकृत ढंगले उपचार गर्ने हुँदा यसको आफ्नै अस्तित्व देखिन्छ । कक्षामा बारम्बार दोहोरिने समस्यालाई चिरफार गरी त्यस्ता समस्याको जराको पहिचान गरी तिनको जरैबाट निराकरणको खोजी गर्नु यस मूल्याङ्कनको महत्त्वपूर्ण पक्ष हो। यसलाई उपचारात्मक शिक्षणका सन्दर्भमा पनि प्रयोग गर्ने गरिन्छ।

        
          	
            जटिल र विशिष्ट सिकाइ समस्याका आधारभूत कारण खोजी उपचार गर्नुपर्ने समस्या यकिन गरी सुधारका लागि मार्ग प्रशस्त गर्ने

          

          	
            सुधारका उपाय पत्ता लगाएर सुधारात्मक शिक्षण गर्न सहजीकरण गर्ने

          

          	
            विद्यार्थीको व्यावहारिक, मनोवैज्ञानिक, संवेगात्मक वा शिक्षणसिकाइगत आदि के कस्तो समस्याले अपेक्षित सिकाइ उपलब्धि हासिल हुन नसकेको हो सो समस्या पहिचान गरी निराकरणात्मक उपाय अवलम्बन गर्ने

          

          	
            विद्यार्थीको व्यक्तित्व र सामाञ्जस्यका समस्याहरुको निराकरण गरी आवश्यक मार्गदर्शन र परामर्शको आधार सिर्जना गर्ने।

          

        

      
    
  
    
      
        ८.३ मूल्याङ्कनका साधनहरू : लिखित
        , 
        मौखिक
        , 
        प्रयोगात्मक र अवलोकन
      

      विद्यार्थी मूल्यांकन गर्न परीक्षालगायत अन्य विविध प्रविधि र साधनहरूको प्रयोग गरिन्छ । कुन साधन वा प्रविधि के कसरी प्रयोग गर्ने भन्ने कुरा विषयवस्तु र त्यसले राखेका उद्देश्यहरू, विद्यार्थीको स्तर, क्षमता, उमेर, उपलब्ध साधन र स्रोत आदिका आधारमा मूल्याङ्कनका साधनको छनोट गर्नुपर्दछ । परीक्षा र मूल्याङ्कनका साधन र तरिकालाई समग्रमा निम्नानुसार देखाउन सकिन्छ :

      
        
          
            
              
                
              
            
          
        
        [image: A diagram of a company Description automatically generated]
      

      परीक्षाको अवधि, स्वरुप, प्रक्रिया र प्रश्नका प्रकारका आधारमा परीक्षा विभिन्न प्रकारका हुन्छन्। जस्तै :

      
        (क) आवधिक रुपमा परीक्षाका प्रकार : १. मासिक परीक्षा, २. त्रैमासिक परीक्षा र ३. वार्षिक परीक्षा

      
        
          (
        ख) परीक्षाको स्वरूपका आधारमा : १. अध्यापक निर्मित परीक्षा (Teacher made test) र २. स्तरयुक्त परीक्षा (Standardized test)

      
        
          (
        ग) परीक्षाका लिने प्रक्रियाका आधारमा : १.मौखिक परीक्षा २. प्रयोगात्मक परीक्षा ३. लिखित परीक्षा

      
        
          (
        घ) परीक्षाका प्रश्नपत्रका आधारमा : १. विषयगत परीक्षा २.वस्तुगत परीक्षा

      उक्त प्रकारवाहेक दैनिक परीक्षा, साप्ताहिक परीक्षा, एकाइ परीक्षा, अर्धवार्षिक परीक्षा, टर्मिनल परीक्षा, सेमेस्टर परीक्षा, शुक्रबारे परीक्षा आदि जस्ता परीक्षाका पनि प्रयोग हुने गरेको पाइन्छ।

      नेपालको अभ्यासलाई दृष्टिगत गर्दै यहाँ परीक्षा र मूल्याङ्कनका मुख्य साधन र तरिकाका बारेमा चर्चा गर्ने प्रयास गरिएको छ।

      
        
          ८.३.१ लिखित परीक्षा
        

        लेखाइका माध्यमबाट सोधिएका प्रश्नहरूको उत्तर दिने परीक्षालाई लिखित परीक्षा भनिन्छ । लिखित परीक्षाका प्रश्नहरू निर्माण गर्दा सम्बन्धित विषयमा विद्यार्थीको ज्ञान के कस्तो छ, विषयवस्तु संगठन कत्तिको मिलाएर क्रमबद्ध तरिकाले प्रस्तुत गर्न सक्छ, आफ्नो व्यक्तिगत विचार कुन किसिमले प्रस्तुत गर्दछ, लेखाइमा के कति मौलिकता र शैली छ भनी जाँच गर्न सकिने गरी प्रश्न निर्माण गर्नुपर्छ । तर वस्तुगत प्रश्नमा खासै लेख्नु नपरे पनि निर्देशन वमोजिम उत्तरलाई सङ्केत गर्नुपर्छ।

        लिखित परीक्षाका प्रकार

        विद्यार्थीले विभिन्न विषयमा सिकेका वा जानेका कुराहरूलाई कापी र कलमको माध्यमबाट लिखित रूपमा व्यक्त गर्ने परीक्षालाई बौद्धिक विकासको मूल्याङ्कन पनि भनिन्छ । यस दृष्टिले लिखित परीक्षा मूलतः २ प्रकारका हुन्छन्ः-

        
          (क) विषयगत परीक्षा (Subjective test) र

        
          (ख) वस्तुगत परीक्षा (Objective test)

        
          
            (
          क) विषयगत परीक्षा

        विषयगत परीक्षा पनि निम्न प्रकारका हुन्छन्ः- (अ) लामो उत्तरात्मक प्रश्न र (आ) छोटो उत्तरात्मक प्रश्न

        
          (अ) लामो उत्तर आउने प्रश्न/निबन्धात्मक प्रश्नका प्रकार

        १. विश्लेषणात्मक प्रश्न- विषयवस्तुको विश्लेषण क्षमता जाँच गर्ने ।

        २. तुलनात्मक प्रश्न- दुई पक्षको तुलना गर्ने ।

        ३. निर्णयात्मक- निर्णय दिने खुबी हेर्ने प्रश्न ।

        ४. वर्णनात्मक प्रश्न- विषयवस्तुको वर्णन गर्नुपर्ने खालका ।

        ५. समालोचनात्मक- राम्रा नराम्रा दुवै पक्ष व्यक्त गर्ने खालको ।

        ६. कारण र असर दिने प्रश्न ।

        ७. मूल्याङ्कन तहको प्रश्न ।

        
          (आ) छोटो उत्तरात्मक प्रश्नका प्रकार

        १. सिर्जनात्मक प्रश्न

        २. तार्किक प्रश्न

        ३. स्मृति प्रश्न वा प्रत्याह्वान प्रश्न

        ४. अनुसूची प्रश्न

        ५. तुलना प्रश्न

        ६. कारण प्रश्न

        
          
            
              
            
          ख) वस्तुगत परीक्षाका प्रश्नका प्रकारहरू

        १. खाली ठाउँ भर्ने,

        २. जोडा मिलाउने,

        ३. ठीक-बेठीक प्रश्न,

        ४.बहुवैकल्पिक प्रश्न ।

        
          
            ८.३.१.१ विषयगत प्रश्न (
            
              Subjective test)
            
          

          विषयगत प्रश्नबाट संगठनात्मक योग्यता, विचारको छनौट गर्ने योग्यता ज्ञान संश्लेषण गर्ने क्षमता, समस्या समाधान गर्ने आफ्नो मौलिक एवं प्रवर्तनात्मक समागमहरूको मापन हुन्छ । यस प्रकारको परीक्षाले ज्ञानको गहिराइ र क्षेत्र नाप्न सकिन्छ। विषयगत परीक्षा परम्परागत रूपमा चल्दै आएको आजसम्मको लोकप्रिय परीक्षा हो । विषयगत परीक्षा पनि निम्न प्रकारका हुन्छनः

          
            (१) निबन्धात्मक प्रश्न र (२) छोटो उत्तरात्मक प्रश्न।

          १. निबन्धात्मक प्रश्न : विद्यार्थीको विषयप्रतिको ज्ञान, विषयको अभिव्यक्ति, मौलिकता, विश्लेषण क्षमता, आलोचना, समालोचना आदि क्षमताको मूल्याङ्कन गर्ने उद्देश्यले बनाइएका लामो उत्तर आउने प्रश्न निबन्धात्मक प्रश्न हुन् । यस्ता प्रश्नले विस्तृत र स्वतन्त्र उत्तर माग्दछन् । यसमा आफ्नो विचारको संगठन गर्ने, क्षमताको प्रदर्शन गर्ने, स्वतन्त्र अभिव्यक्ति गर्ने स्वतन्त्रता परीक्षार्थीलाई प्राप्त हुन्छ । यस प्रकारका प्रश्नका विशेषताहरू यस प्रकार छन्ः-

          
            	
              शक्ति परीक्षण, बौद्धिक क्षमताको मापन हुने ।

            

            	
              विद्यार्थीले आफ्नै शब्द, मौलिकता र स्वतन्त्रतापूर्वक उत्तर लेख्न पाउने ।

            

            	
              विश्लेषणात्मक र आलोचनात्मक क्षमता प्रदर्शन हुने ।

            

            	
              थोरै प्रश्नको उत्तर दिए पुग्ने ।

            

            	
              परीक्षकको बौद्धिक स्वतन्त्रतामा भर पर्ने । -

            

            	
              विषयवस्तुको ठूलो क्षेत्र समेटन सक्ने ।

            

            	
              भाषागत शुद्धता, शैली, मौलिकता जाँच्न सकिने ।

            

            	
              विद्यार्थीले सोचेर विचार गरेर लेख्न पाउने ।

            

          

          निबन्धात्मक प्रश्नका प्रकार

          १. वर्णनात्मक प्रश्न- विषयवस्तुको वर्णन गर्नुपर्ने खालका ।

          २: विश्लेषणात्मक प्रश्न- विषयवस्तुको विश्लेषण क्षमता जाँच गर्ने ।

          ३. तुलनात्मक प्रश्न- दुई पक्षको तुलना गर्ने ।

          ४. सारांश लेख्ने- तोकिएअनुसार छोट्याउन सक्ने खुबी हेने ।

          ५. निर्णयात्मक- निर्णय दिने खुबी हेरने प्रश्न ।

          ६. समालोचनात्मक- राम्रा नराम्रा दुवै पक्ष व्यक्त गर्ने खालको ।

          ७. छलफल गर्ने प्रश्न ।

          ८. स्वतन्त्र विचार अभिव्यक्त गर्ने प्रश्न ।

          ९. कारण र असर दिने प्रश्न ।

          १०. मूल्याङ्कन तहको प्रश्न ।

          ११. पुष्टि गर्ने प्रश्न

          १२. छोटो उत्तर दिने प्रश्न आदि

          
            
              फाइदाहरू/सवलता
            
          

          १. महत्त्वपूर्ण एकाइ तथा पाठलाई मात्र समावेश गर्न सकिने

          २. विद्यार्थीको प्रस्तुतीगत क्षमता र विषयवस्तु संगठन गर्ने क्षमतामापन हुने

          ३. थोरै समयमा प्रश्नपत्र निर्माण गर्न सकिने

          ४. उपलब्धि मापन गर्न सजिलो

          ५. मौलिकता हुने/स्वतन्त्र शैलीको प्रयोग हुने

          ६. विद्यार्थी गति परीक्षण गर्न सकिने

          ७. भाषिक शुद्धता, मौलिकता जाँच्न सकिने

          ८. गहिरिएर अध्ययन गर्ने बानीको विकास हुने

          ९. सिर्जनशील क्षमता जाँच्न सकिने

          १०. प्रश्न निर्माण गर्न सजिलो हुने।

          बेफाइदाहरू/सीमितता

          १. उत्तरपुस्तिका परीक्षण गर्न धेरै समय लाग्ने

          २. सम्पूर्ण विषयवस्तुको प्रतिनिधित्व हुन नसक्ने

          ३. प्राप्त उपलब्धि कम विश्वसनीय

          
            
              
            ४. अन्दाज गर्ने बानीको विकास गर्ने

          ५. प्रश्नको स्तर निम्न तहको हुने

          ६.परीक्षार्थी धेरै भए परीक्षा सञ्चालन गर्न कठिन

          ७. प्रश्न अनुमान गर्ने र मुख्य मुख्य पाठ पढ़ने बानी बस्ने

          ८. उत्तरपुस्तिका परीक्षण गर्न कठिन आदि।

          
            
              २. छोटो उत्तरात्मक प्रश्न
             : प्रश्नहरूकों उत्तर छोटो र सरल तथा स्पष्ट तरिकाले लेख्नुपर्ने प्रश्नलाई छोटो उत्तरात्मक वा संक्षिप्त उत्तरात्मक प्रश्न भनिन्छ । यो निबन्धात्मक र वस्तुगत प्रश्नका बीचको प्रश्न हो । त्यसैले यस किसिमको परीक्षामा दुवैका केही गुणहरू समावेश हुन्छन् । यस खाले प्रश्नमा छोटो तथ्यपूर्ण र सरल रूपमा उत्तर दिनुपर्छ । यसमा लामो र अनावश्यक गफ हाँक्ने प्रवृत्तिलाई हतोत्साही गर्न सकिनुका साथै विषयवस्तुलाई व्यापक रूपमा ढाक्न सक्ने हुन्छ ।

          छोटो उत्तरात्मक प्रश्नका प्रकार

          १. सिर्जनात्मक प्रश्न

          २. तार्किक प्रश्न

          ३. स्मृति प्रश्न वा प्रत्याह्वान प्रश्न

          ४. अनसूची प्रश्न

          ६. कारण प्रश्न

          ५. तुलना प्रश्न

          
            
              फाइदाहरू/सवलता
            
          

          १. विषयवस्तुको महत्त्वपूर्ण अंश समेट्ने ।

          २. प्रश्न निर्माणमा ज्यादा समय नलाग्ने ।

          ३. उत्तर छोटो लेखे पुग्ने ।

          ४. उपलब्धि मापन गर्न सक्ने ।

          ५. उत्तर पुस्तिका परीक्षण गर्न सजिलो ।

          ६. मौलिकताको जाँच हुने ।

          ७. मापनमा विश्वसनीयता र वैधता बढने ।

          ८. विद्यार्थीको लेखन गति परीक्षण हुने ।

          
            
              बेफाइदाहरू/सीमितता
            
          

          १. प्रश्न निर्माण गर्दा राम्रो ध्यान नदिएमा मापनमा असर पर्ने ।

          २. मापनमा पूर्ण विश्वसनीय र वैधता नहुनु ।

          ३. प्रश्नपत्र परीक्षणमा ज्यादा समय लाग्ने ।

          ४. वस्तुगत प्रश्नमा झै व्यापक विषयवस्तु समेट्न नसकिनु ।

          ५. उत्तर पुस्तिका परीक्षणमा एकरूपता नआउनु ।

          
            
              विषयगत परीक्षाका उत्तरपुस्तिका परीक्षण विधि
            
          

          १. बुंदा अङ्कन विधि : प्रश्नको उत्तरलाई बुँदा वुँदामा परिणत गरी उत्तरपुस्तिका अनुसार अङ्क दिने विधि।

          २. अन्य शिक्षकवाट परीक्षण : पढाई रहेको शिक्षक भन्दा उही विषयको अन्य शिक्षकबाट परीक्षण गर्ने विधि।

          ३. समूहगत परीक्षण : उत्तरपुस्तिकालाई सरसर्ती हेरेर मध्यम र न्यून उत्तर छुट्याएर परीक्षण गर्ने विधि।

          ४. दुई वा दुई भन्दा बढी शिक्षकले परिक्षण: एउटै उत्तरपुस्तिका दुई वा दुई भन्दा बढी शिक्षकले परीक्षण गरी औसत अङ्क दिने विधि।

          ५. एउटा प्रश्न परीक्षण : हरेक उत्तरपुस्तिकाको एउटै प्रश्न नै परीक्षण गरिसकेपछि मात्र अर्को प्रश्न परीक्षण गर्ने विधि। यसबाट Hello effect न्यून हुने।

        
        
          
            ८.३.१.२ वस्तुगत प्रश्न (
            
              Objective test)
            
          

          लामो उत्तर लेखिरहनु नपर्ने, ठीक उत्तर मात्र छनौट गरे पुग्ने, चिन्ह लगाए हुने वा शब्दमात्र लेखे पुग्ने खालको परीक्षा वस्तुगत परीक्षा हो। यस्तो परीक्षाले पदहरू, धारणाहरू, शब्द तथा तथ्यसम्बन्धी ज्ञान, सीप, धारणाको उपलब्धि जाँच गर्दछ । यस्ता प्रकारका प्रश्न विद्यार्थीको मौलिक अभिव्यक्ति, विचार आदिको परीक्षण गर्नुपर्ने अवस्था बाहेक अन्य अवस्थामा प्रयोग गर्न सकिन्छ । यस्तो परीक्षामा प्रश्नपत्र बनाउन बढी समय र दक्षता भने आवश्यक पर्दछ ।

          वस्तुगत प्रश्नका विशेषताहरू

          
            	
              विशेषीकरण तालिकाका आधारमा विशिष्ट उद्देश्यहरू पूरा गर्न सकिने गरी प्रश्नहरूको निर्माण गर्न सकिने ।

            

            	
              संख्यात्मक रूपमा धेरै प्रश्नहरूको उत्तर दिनुपर्ने ।

            

            	
              उत्तर पुस्तिका परीक्षणमा सरलता र एकरूपता हुने ।

            

            	
              प्रश्नपत्र निर्माण गर्दा ध्यान पुऱ्याउन नसकिएमा शैक्षिक मूल्याङ्कनमा विश्वसनीयता वैधता नहुनु ।

            

            	
              प्रश्नहरुलाई प्रश्न बैंकमा राखी पुनः प्रयोग गर्न सकिने ।

            

            	
              दिइएका सम्भावित उत्तरबाट सही उत्तर छान्न पाइने ।

            

            	
              परीक्षा सञ्चालनमा कम समय लाग्ने ।

            

            	
              विद्यार्थीका विभिन्न दक्षताहरू मापन गर्न सकिने ।

            

            	
              प्रश्नहरूमा कम अंक राखी धेरै प्रश्न सोध्न सकिने ।

            

            	
              विषयवस्तुलाई धेरै मात्रामा समावेश गर्न सकिने ।

            

          

          
            
              
                
              
            फाइदाहरू/सवलता

          १. मूल्याङ्कनमा विश्वसनीयता र वैधता हुने ।

          २. पाठयांशको धेरै भाग प्रश्नमा समेट्न सकिने ।

          ३. प्रश्नहरूको उत्तर दिन र परीक्षण गर्न सजिलो ।

          ४. विभिन्न किसिमको क्षमता (तर्क गर्ने, छनौट गर्ने, निर्णय गर्ने, स्मरण गर्ने) आदिको मूल्याङ्कन एउटै प्रश्नावलीबाट हुने।

          ५. पूर्वाग्रही र पक्षपाती रूपबाट मापन नहुने ।

          ६. सम्पूर्ण विषय पढ्ने बानी बस्ने ।

          ७. समयको बचत हुने ।

          ८. विद्यार्थीले आफूले पाउने प्राप्ताङ्कको अनुमान आफैं गर्न सक्ने ।

          
            
              बेफाइदाहरू/सीमितता
            
          

          १. अन्दाजका आधारमा पनि कतिपय उत्तर मिल्न सक्ने ।

          २. प्रश्न निर्माण गर्न बढी दक्ष, योग्य र तालिम प्राप्त शिक्षक आवश्यक पर्ने ।

          ३. विद्यार्थीले नक्कल गर्ने वा चोरी गर्न सजिलो ।

          ४. विद्यार्थीको मौलिकता, बौद्धिक अभिव्यक्ति, संगठन, व्याख्या, विश्लेषण गर्ने क्षमता, भाषा शैलीको मापन नहुनु ।

          ५. विशिष्टीकरण तालिका नबनाएमा परीक्षा राम्रो नहुने ।

          ६. विद्यार्थी गहिरो अध्ययन गर्ने बानीमा ह्रास आउने ।

          ७. मौलिक अभिव्यक्ति जाँच्न सकिन्न ।

          ८. विद्यार्थीमा कण्ठ गर्ने बानी बस्ने ।

          वस्तुगत प्रश्न निर्माण गर्दा ध्यान दिनुपर्ने कुराहरू

          १. प्रश्न निर्माण गर्दा कक्षागत स्तरलाई अनिवार्य रूपमा ध्यान दिनुपर्छ ।

          २. प्रश्न निर्माण गर्दा विशिष्ट उद्देश्य सम्बन्धित गराउनै पर्छ ।

          ३. प्रश्न निर्माण गर्दा सरलबाट जटिल बनाउँदै जानुपर्छ ।

          ४. सबै, सधैँ, कहिलेकाहाँ, कहिल्यै पनि होइन, जस्ता गुणात्मक शब्दको प्रयोग गर्नु हुन्न ।

          ५. परीक्षण गर्दा उत्तरकुञ्जिकाको प्रयोग गर्नुपर्छ ।

          ६. प्रश्न निर्माण गर्दा पुस्तकबाट जस्ताको तस्तै सारिनु हुन्न ।

          ७. प्रश्नका बारेमा स्पष्ट निर्देशन उल्लेख गर्नुपर्छ ।

          ८. सकेसम्म प्रश्न निर्माण गर्दा माथिका सबै, माथिका कुनै पनि, कुनै पनि होइनन् जस्ता विकल्प दिनु हुन्न ।

          ९. प्रश्न निर्माण गर्दा सरल स्पष्ट भाषाको प्रयोग गर्नुपर्छ ।

          १०. प्रत्येक प्रश्नहरू समान स्तरका, एकरूपतामा आधारित तर परस्परमा नमिल्ने र एक अर्कामाथि भर नपर्ने हुनुपर्छ ।

          ११. प्रश्नावलीमा दिइने समस्या र विकल्प कहिल्यै पनि शंका उत्पन्न गर्ने खालका हुनु हुँदैन ।

          
            
              वस्तुगत प्रश्नका प्रकारहरु
            
          

          १. खाली ठाउँ भर्ने,

          ३. ठीक-बेठीक प्रश्न,

          २. जोडा मिलाउने,

          १. खाली ठाउँ भर्ने : यस्ता प्रश्नमा मुख्य-मुख्य शब्दहरू खाली राखी विद्यार्थीलाई भर्न लगाउने प्रश्नलाई खाली ठाउँ भर्ने प्रश्न भनिन्छ । विभिन्न मितिहरू; नामहरू, शब्दहरू विद्यार्थीलाई आउँछन् वा आउँदैनन् भनी यस प्रकारका प्रश्न सोधिन्छन् । यसमा अन्दाजबाट मिलाउन गाहो पर्ने हुँदा राम्रो मानिन्छ । खाली ठाउँ भर्ने प्रश्नमा एउटा कथनको मुख्य शब्द झिकी अरू बाँकी कथन दिनुपर्छ र विद्यार्थीले उक्त शब्द पत्ता लगाइ भर्नुपर्ने हुन्छ। कुनै एउटा पूर्ण वाक्यबाट मुख्य शब्द निकाली भर्न लगाउने खालका प्रश्नहरुलाई खाली ठाउँ भर्ने (Completion) प्रश्न भनिन्छ। यसलाई आपूर्ति प्रश्न (Supply item) पनि भन्ने गरिन्छ।

          
            
              खाली ठाउँ भर्ने प्रश्नका फाइदाहरू/सवलता
            
          

          १. प्रश्न निर्माण गर्न सजिलो हुन्छ।

          २. अन्दाजको भरमा उत्तर मिलाउने सम्भावना कम हुन्छ।

          ३. मुख्य-मख्य घटना, मिति, ठाउँको नाम स्मरण भए नभएको जाँच्न सकिन्छ।

          ४. उत्तरपुस्तिका परीक्षण गर्न सजिलो हुन्छ।

          
            
              खाली ठाउँ भर्ने प्रश्नका बेफाइदाहरू/सीमितता
            
          

          १. जटिल सिकाइ उपलब्धि जाँच्न सकिंदैन।

          २. प्रश्न निर्माण गर्दा विचार पुऱ्याउन सकिएन भने अङ्कन गर्न गाहो हुन्छ।

          
            
              
            
          

          ३. विद्यार्थीको कुनै विषयमा पूर्ण ज्ञान भए/नभएको जाँच्न सकिंदैन।

          ४. साथीको नक्कल गर्ने वा सारेर उत्तर मिलाउने सम्भावना बढी हुन्छ।

          ५. विद्यार्थीको स्मरण गर्ने क्षमताबाहेक अन्य पक्षको मूल्याङ्कन गर्न सकिँदैन।

          
            
              खाली ठाठँ भर्ने प्रश्न निर्माण गर्दा ध्यान दिनुपर्ने कुराहरू
            
          

          १. प्रश्नको वाक्यको मुख्य अंश मात्र भिक्नुपर्छ।

          २. पाठ्यपुस्तकबाट हुबहु सारेर प्रश्न निर्माण गर्नुहुँदैन।

          ३. सबै विद्यार्थीहरूबाट एउटै र निश्चित उत्तर आउने प्रश्न हुनुपर्छ।

          ४. वाक्यको शुरुमा खाली ठाउँ दिनु हुँदैन । सकेसम्म खाली ठाउँ वाक्यको बीचतिर र अन्त्यमा हुनुपर्छ।

          ५.उत्तर सङ्ख्यामा दिनुपर्ने भए कुन एकाइमा व्यक्त गर्नुपर्ने हो, इन्च, फीट ........ स्पष्ट उल्लेख गरिनुपर्छ।

          ६. जे भने पनि ठीक हुने उत्तर सोध्नु हुँदैन।

          ७. धेरै ठाउँमा खाली ठाउँ छोड्नु हुँदैन।

          
            
              २. जोड़ा मिलाउने प्रश्न
             : दुई विषयलाई अलग-अलग पंक्तिमा राखी तिनीहरूको सम्बन्धका आधारमा मिलाउने प्रश्न जोडा मिलाउने प्रश्न हुन् । जोडा मिलाउने प्रश्नमा एउटा पदमा दिइएका कुरालाई Primise अर्थात् मूल कुरा र तिनैसँग मिल्ने गरी दिइएको कुरालाई प्रत्युत्तर (Response) भनिन्छ । यस्ता प्रश्नमा तथ्यगत कुरा जान्न सहायता पुग्छ । यस्ता प्रश्नले दुई वस्तुहरूका बीचको सम्बन्ध जाँच्न सकिन्छ । जोडा मिलाउने प्रश्नमा दुई स्तम्भमा अव्यवस्थित गरेर अथवा तलमाथि पारेर घटना, मिति, नामावली, परिभाषा, व्यक्ति, चित्र आदि राख्ने एक स्तम्भमा भएको तथ्यको उत्तर अर्को स्तम्भमा भएको तथ्यहरूबाट छानेर जोडी मिलाउनुपर्छ । पहिलो पङ्क्तिमा भएका तथ्यहरुलाई उत्तेजना (Stimulus) र दोस्रो पङ्क्तिमा भएकालाई प्रतिक्रिया (Response) भनिन्छ।

          
            
              जोड़ा मिलाउने प्रश्नका विशेषताहरू
            
          

          १. दुई कुराहरू बीचको सम्बन्ध पहिल्याउन सक्ने क्षमताको जाँच गर्न सकिन्छ।

          २. धेरै कुराहरू एउटै प्रश्नमा जाँच गर्न सकिन्छ।

          ३. तथ्यहरूको स्मरणमा जोड दिन्छ।

          ४. यस प्रकारको प्रश्न बढी विश्वसनीय हुन्छ।

          ५. उत्तर पुस्तिका परीक्षण गर्न सजिलो हुन्छ।

          ६. तल्लो तहदेखि माथिल्लो तहसम्म उपयोगी हुन्छ।

          ७. प्रश्नहरू निर्माण गर्न सजिलो हुन्छ।

          
            
              जोड़ा मिलाउने प्रश्नका फाइदाहरू/सवलताहरू
            
          

          १. छोटो समयमा धेरै तथ्यगत जानकारीहरुको जाँच गर्न सकिन्छ।

          २. यस प्रकारको प्रश्न निर्माण गर्न र उत्तरपुस्तिका परीक्षण गर्न सजिलो हुन्छ।

          ३. यस प्रकारको प्रश्नमा उच्च विश्वसनीयता हुन्छ।

          ४. तथ्यपूर्ण जानकारीको परीक्षण गर्न सकिन्छ।

          ५. छोटो समय अवधिमा प्रश्न निर्माण गरी परीक्षा लिन सकिन्छ।

          ६. अनुमानका भरमा उत्तर दिन सकिंदैन।

          ७. कुनै शब्द र अर्थ, घटना र मिति, कारण र असर, व्यक्ति र कृति आदिको बीचको सम्बन्ध देखाउन सकिन्छ।

          जोडा मिलाउने प्रश्नका बेफाइदाहरू/सीमितताहरू

          १. दुवै स्तम्भमा उस्तैउस्तै सजातीय पदहरू मिलाउनुपर्छ, जुन कठिन हुन्छ।

          २. कण्ठ गर्ने बानीको विकास हुन्छ।

          ३. अनुमानका भरमा सही उत्तर मिलाउन सक्छन्।

          ४. यसले तथ्यहरूको स्मरणमा मात्र जोड दिन्छ।

          ५. प्रश्न निर्माण गर्न नजानेमा उत्तर दिन बढी समय लाग्छ।

          
            
              ३.ठीक-बेठीक छुट्याउने प्रश्न
             : दिइएको प्रश्न ठीक-बेठीक, साँचो, झूठों के हो ? भनी छुट्याउनुपर्ने प्रश्नलाई ठीक-बेठीक प्रश्न भनिन्छ । यस्ता प्रश्नले विद्यार्थीमा स्मरण क्षमता जाँच गर्दछ । विषयवस्तुको धेरै भाग समावेश गर्न सकिने हुनाले यसले विषय व्यापकता समेट्छ । यस्ता प्रश्नमा दोहोरो नकारात्मक वाक्य दिनु हुँदैन । त्यस्तै पुस्तकबाट हु-बहु सार्न हुँदैन । यस्ता प्रश्न निर्माण गर्दा सजिलो हुन्छ ।

          ठीक-बेठीक छुट्टयाउने प्रश्नमा एउटा पूर्ण युक्ति (Statement) दिएको हुन्छ र ठीक भए सही रेजा (√) चिह्न र गलत भए गलत चिह्न (x) लगाउनुपर्छ । यसमा सही/गलत, ठीक/बेठीक, साँचो/झूठो, हो/होइन दुईवटा विकल्पमध्ये एउटा सही

          
            
              
            विकल्प छनोट गरी चिनो लगाउनुपर्छ। यसरी दुई विकल्पमध्ये एक छनोट गर्नुपर्ने भएकाले यसलाई वैकल्पिक उत्तरात्मक प्रश्न पनि भनिन्छ। यस किसिमको प्रश्नबाट विशेष गरी ज्ञान तहका कुराहरू जाँच्न प्रयोग गरिन्छ।

          
            
              ठीक/बेठीक छुट्याउने प्रश्नका विशेषताहरू
            
          

          १. प्रश्नहरू निर्माण गर्न र प्रयोग सजिलो हुन्छ।

          २. अनुमानको भरमा पनि उत्तर मिलाउन सक्ने हुँदा कम विश्वसनीय हुन्छ।

          ३. दिइएको कथन पूर्णरूपमा सही या गलत हुन्छ।

          ४. आधा अथवा ५० प्रतिशत सही भए ५० प्रतिशत गलत हुने गरी राखिएको हुन्छ।

          ५. धेरै विषयवस्तु समेट्न सकिन्छ।

          ६. विद्यार्थीहरूको ज्ञान बोध जाँच गर्न सकिन्छ।

          
            
              ठीक/बेठीक प्रश्नका फाइदाहरू/सवलता
            
          

          १. यस प्रकारको प्रश्न निर्माण गर्न र परीक्षण गर्न सजिलो हुन्छ।

          २. धेरै विषयवस्तुलाई ढाक्न सक्छ।

          ३. स्मरण शक्ति र बोध जाँच गर्न सकिन्छ।

          ४. विद्यार्थीहरूको ठूलो समूहमा पनि लागू गर्न सकिन्छ।

          
            
              ठीक/बेठीक प्रश्नका बेफाइदाहरू/सीमितता
            
          

          १. अन्दाजका भरले पनि उत्तर मिलाउन सक्ने भएकाले विश्वसनीयता कम हुन्छ।

          २. विद्यार्थीहरूमा कण्ठ गर्ने बानीको विकास हुन्छ।

          ३. ज्ञान र बुझाइबाहेक विद्यार्थीका अन्य पक्षहरू मापन गर्न नसकिने।

          ४. प्रश्नहरू पुस्तकहरूबाट जस्ताको तस्तै सार्ने सम्भावना हुन्छ।

          
            
              ठीक/बेठीक प्रश्न निर्माण गर्दा ध्यान दिनुपर्ने कुराहरू
            
          

          
            	
              एउटै प्रश्नमा दुईवटा निषेधार्थक (Double negative) शब्द राखेर प्रश्न बनाउनु हुँदैन। जस्तै : नपढ्ने बानी राम्रो हुँदैन। ठीक [ ] बेठीक [ ]

            

            	
              पाठ्यपुस्तकबाट जस्ताको तस्तै सारेर प्रश्न सोध्नु हुँदैन।

            

            	
              सकभर नकारात्मक वाक्य (Negative sentences) राखी प्रश्न सोध्नु हुँदैन।

            

            	
              उत्तरको सुराकी दिने खालका शब्दहरू राखी प्रश्न निर्माण गर्नु हुँदैन।

            

            	
              आंशिक रूपमा ठीक वा बेठीक प्रश्न सोध्नु हुँदैन।

            

            	
              प्रश्नमा प्रयोग गरिने भाषा शुद्ध र स्पष्ट हुनुपर्छ।

            

            	
              सधै, सबै, केही, प्रायः, अक्सर जस्ता क्रियापद राखेर प्रश्न सोध्नु हुँदैन।

            

            	
              ठीक र बेठीक प्रश्नहरूको सङ्ख्या बराबर गरी प्रश्न सोध्नुपर्छ।

            

          

          
            
              ४. बहुवैकल्पिक प्रश्न
             : एउटा प्रश्नका उत्तरका विकल्प त्यसै प्रश्नसाथ सँगसँगै दिई ती विकल्पबाट उत्तर छान्ने प्रश्न

          बहुवैकल्पिक प्रश्न हुन् । यस्ता विकल्प छान्दा सम्भावित मात्र नभई सबैभन्दा बढी ठीक उत्तरलाई सही मान्ने गरी छान्नुपर्दछ। वस्तुगत प्रश्नहरूमा सबैभन्दा बढी प्रचलित र कम अन्दाज गर्ने खालको प्रश्न हो । यस्ता प्रश्नमा प्रश्न संख्या प्रशस्त हुने हुँदा विषयवस्तुलाई धेरै समावेश गर्न सकिन्छ । विद्यार्थीको क्षमताको मापन गर्न यस प्रकारको प्रश्न बढी सफल हुन्छ । यस्ता प्रश्नमा परिभाषा, असर, कारण, समानताजस्ता कुराहरू विकल्पमा राख्न सकिन्छ । यस प्रकारको प्रश्न स्पष्ट खालको हुनुपर्छ । पहिलो खण्डमा समस्यालाई स्पष्ट रूपमा प्रस्तुत गरी विकल्पमा उत्तर दिनुपर्छ । विकल्प दिंदा कम्तीमा ४ वटा दिनुपर्छ । सामान्यतया व्यवहारमा ४ वटा विकल्प दिने प्रचलन रहेको छ ।

          
            
              बहुवैकल्पिक प्रश्नका विशेषताहरू
            
          

          १. बहुविकल्प प्रश्नहरूबाट सबै खालका ज्ञानहरूको जाँच गर्न सकिन्छ।

          २. अङ्कन कार्यमा Hello effect पर्दैन।

          ३. अनुमानका भरमा मिलाउन सकिंदैन।

          ४. जाँच लिन दिन सजिलो हुन्छ।

          ५. हरेक प्रश्नमा ३/४ वटा विकल्प राख्नुपर्ने हुँदा धेरै पाठ्यपुस्तकहरू समेट्न सकिन्छ।

          ६. उत्तर कुञ्जिकाको आधारमा जोसुकैले पनि उत्तरपुस्तिका जाँच्न सक्छ।

          ७. प्रश्नहरू बनाउन अत्यन्तै कठिन हुनुका साथै निर्माण गर्न पनि बढी समय लाग्छ।

          ८. परीक्षण तथा अङ्कन गर्न सजिलो हुन्छ।

          
            
              
                
                  
                    
                  
                
              
              बहुवैकल्पिक प्रश्नका फाइदाहरू/सवलता
            
          

          १.यस्ता प्रश्नहरूले धेरै पाठ्यवस्तु समेट्न सक्छ।

          २. सामान्य तथ्यहरूदेखि जटिल सिकाइ उपलब्धिहरूसमेत जाँच गर्न सकिन्छ।

          ३. ठीक बेठीक प्रश्नमा जस्तो अनुमानका भरमा उत्तर मिलाउने सम्भावना कम हुन्छ।

          ४. उत्तरपुस्तिका परीक्षण गर्न ज्यादै सजिलो हुन्छ।

          ५. एक पटक तयार गरिसकेपछि बारम्बार प्रयोगमा ल्याउन सकिन्छ।

          ६.अङ्कन कार्य पूर्णरूपमा वस्तुगत हुन्छ।

          ७. जसले अङ्कन गरे पनि प्राप्ताङ्क एउटै आउने हुँदा बढी विश्वसनीय हुन्छ।

          
            
              बहुवैकल्पिक प्रश्नका बेफाइदाहरू/सीमितता
            
          

          
            	
              यस प्रकारका प्रश्नहरू निर्माण गर्ने गाहो हुन्छ त्यसैले विशेष क्षमता र अनुभव भएको व्यक्तिको आवश्यक पर्छ, जुन पाउनलाई गाहो हुन्छ।

            

            	
              अनुमानका आधारमा पनि सही उत्तर मिलाउन सक्छन्।

            

            	
              विचार, अभिव्यक्ति, मौलिकता, भाषा शैलीजस्ता पक्षहरू जाँच गर्न सकिंदैन।

            

            	
              कण्ठ गर्ने र नक्कल गर्ने बानीको विकास हुन्छ।

            

            	
              निर्माण गर्न बढी श्रम लाग्छ। साथै यो अति खर्चिलो हुन्छ।

            

          

          
            
              बहुवैकल्पिक प्रश्न निर्माण गर्दा ध्यान दिनुपर्ने कुराहरू
            
          

          
            	
              प्रश्नहरूको पहिलो भागमा (Stem) समस्या प्रस्तुत गर्नुपर्छ।

            

            	
              प्रश्नहरू सरल र स्पष्ट हुनुपर्छ। साथै स्पष्ट निर्देशन दिनुपर्छ।

            

            	
              प्रश्नको एउटा मात्र सही उत्तर हुनुपर्छ।

            

            	
              गहकिलो सिकाइका उपलब्धिहरू जाँच्न सकिने भएमा मात्र समस्यामा नकारात्मक शब्दको प्रयोग गरिनुपर्छ।

            

            	
              प्रश्नको मुख्य भाग (Stem) मा भएका शब्द वा पदलाई विकल्पको (Distractor) रूपमा दोहोऱ्याउनु हुँदैन।

            

            	
              विकल्पका रूपमा राखिने शब्द वा पदहरू उस्तैउस्तै हुनुपर्छ। अमिल्दा र असम्बन्धित विकल्प राखिनु हुँदैन।

            

            	
              प्रश्न राख्दा अपूर्ण वाक्य नराखी पूर्ण वाक्यमा प्रश्न राखिनुपर्छ।

            

            	
              प्रस्तुत विकल्पहरूको लम्बाइले उत्तरको सुराक दिनु हुँदैन।

            

            	
              विकल्पहरूमा माथिका सबै, माथिका कुनै पनि होइनन् भन्ने शब्द राखी विकल्प दिनु हुँदैन।

            

            	
              प्रश्नलाई सकेसम्म नकारात्मक कथनमा (Statement) राखिनु हुँदैन।

            

          

          
            
              वस्तुगत प्रश्नको उत्तरपुस्तिका जाँच्ने विधि
            
          

          १. वस्तुगत परीक्षाको उत्तर पुस्तिका जाँच्दा उत्तरकुञ्जिका (Answer key) तयार गरी जाँच्ने।

          २. प्रत्येक सही प्रश्नको जवाफलाई पूर्ण अङ्क दिने र गलत उत्तरलाई अङ्क नदिने।

          ३. बहुविकल्प प्रश्नको उत्तरमा एकभन्दा बढ़ी विकल्पमा रेजा (√) वा गोलो संकेत (O) लगाएको छ भने अङ्क नदिने।

          ४. अनुमान गरी चिह्न लगाउने प्रवृत्ति कम गर्न निम्न सूत्र प्रयोग गरी निरुत्साहित गर्न सकिन्छ। यसलाई छोटकरीमा अङ्ग्रेजीमा Guessing for penalty पनि भनिन्छ।

          सूत्र,
S=R−WN−1S = R - \frac{W}{N - 1}

          यहाँ, S Score (प्राप्ताङ)

          
            R = Right answer (सही जवाफ दिएका प्रश्नको सङ्ख्या)

          
            W = Wrong answer (गलत उत्तर दिएको सङ्ख्या)

          
            N = Number of distractors (विकल्पको सङ्ख्या)

        
      
      
        
          ८.३.२ मौखिक परीक्षा
        

        
          	
            मौखिक रूपमा उत्तर प्रस्तुत गर्ने परीक्षा मौखिक परीक्षा हो । मौखिक परीक्षाका प्रश्न बनाउँदा वा प्रश्न सोध्दा स्पष्ट उत्तर आउने छोटा छोटा खालका प्रश्न सोध्नुपर्छ । यस्तो परीक्षा तल्लोस्तरका कक्षामा उपयुक्त हुने हुँदा त्यस्तै खालका प्रश्न सोध्नुपर्छ ।

          

          	
            अपेक्षित सिपका साथै विषयवस्तुको ज्ञानलाई मौखिक परीक्षाको माध्यम बनाउन सकिन्छ। यसबाट विद्यार्थीको उपलब्धि पत्ता लगाउन सकिन्छ। मौखिक परीक्षा मूलत : प्रयोगात्मक परीक्षाका सन्दर्भमा लिइने गरिन्छ । यसलाई अन्तर्वार्ताका रूपमा पनि लिने गरिन्छ। ओपचारिक रूपमा अन्तर्वार्ता, भाइबा आदिबाट मौखिक परीक्षा लिने गरिन्छ । त्यस्तै कक्षा शिक्षणका सन्दर्भमा पनि मौखिक प्रश्नोत्तरलाई प्रयोग गर्न सकिन्छ।

          

        

        
          
            मौखिक परीक्षाका प्रकार 
          
        

        
          	
            नियमित कक्षाकोठामा हुने प्रश्नोत्तर

          

          	
            अन्तरवार्तामा सोधिने प्रश्नोत्तर (भाइवा)

          

        

        
          
            
          
        

        
          	
            हाजिरी जबाफमा सोधिने प्रश्नोत्तर

          

          	
            प्रयोगात्मक परीक्षामा सोधिने प्रश्नोत्तर

          

          	
            विभिन्न विषयमा आन्तरिक र वाह्य परीक्षकबाट हुने प्रश्नोत्तर

          

          	
            अनलाइन प्रक्रियामा हुने सोधपुछ आदि।

          

        

        विद्यार्थीहरूमा विषयवस्तुको गहिराइ, विश्लेषणात्मक चिन्तन, पूर्व ज्ञान, एवम् सिकाइका तथ्य, धारणा र सिद्धान्तहरूलाई कति गहिराइसम्म बुझेको छ भन्ने कुरा परीक्षण गर्न मौखिक परीक्षा लिइन्छ।

        
          
            मौखिक परीक्षाका उद्देश्य
          
        

        
          	
            पूर्वज्ञान सीप क्षमता पहिचान गर्नु,

          

          	
            सिकाइएका तथ्य, धारणा र सिद्धान्तको गहिराइ पत्ता लगाउनु,

          

          	
            उपलब्धि वा ग्रहण गरेको ज्ञान, सीप, क्षमताको लेखाजोखा गर्नु,

          

          	
            नयाँ ज्ञान सीपसँग सम्बन्ध स्थापना गर्नु,

          

          	
            कठिनाइ, समस्या र अण्ठ्याराहरू पत्ता लगाउनु,

          

          	
            विषयवस्तुको बुझाइको स्तर थाहा पाउनु।

          

        

        
          
            मौखिक परीक्षाका प्रश्नको स्वरुप
          
        

        मौखिक परीक्षामा बन्द (Closed) र खुल्ला (Opened) दुवै प्रकारका प्रश्नहरू सोधिन्छन्। खुला प्रश्नमा Yes or No उत्तर आउने. अति छोटो उत्तर आउने वा एक वाक्यमा मात्र उत्तर दिए पुग्ने प्रश्न सोधिन्छन् भने खुला प्रश्नमा के, किन, कति, कहिले, कसरी जस्ता 'Wh' प्रश्न सोधिन्छन्। मौखिक प्रश्नमा स्मरण तह (Remember level) सम्झेका, घोकेका, तथ्य, धारणा र सिद्धान्तका बारेमा प्रश्न गरिन्छ भने प्रयोग तह (Apply level) मा धारणा, तथ्य, सिद्धान्त तथा क्रियाहरुलाई नयाँ ठाउँमा प्रयोग गर्न र सामान्यीकरण गर्न सक्ने क्षमता परीक्षण गरिन्छ।

        
          
            मौखिक परीक्षाको प्रयोजन
          
        

        
          	
            सैद्धान्तिक ज्ञान र व्यवहारिक ज्ञान सीप क्षमताबिचको दुरी पत्ता लगाउनु,

          

          	
            सिकाइएका तथ्य, धारणा र सिद्धान्त बोधको गहिराइ पत्ता लगाउनु,

          

          	
            उपलब्धि वा ग्रहण गरेको ज्ञान, सीप, क्षमता र प्रस्तुति क्षमताको लेखाजोखा गर्नु,

          

          	
            मौखिक प्रस्तुति क्षमताको आकलन गर्नु वा मौखिक अभिव्यक्तिगत सिपको आकलन गर्नु

          

          	
            शिक्षण गरेको कुरा बुझे नबुझेको यकिन गर्नु

          

          	
            प्रयोग र बुझाइबिचको दुरी पहिचान गर्नु

          

          	
            लिखित वा अन्य माध्यमबाट परीक्षण गर्न नसक्दा मौखिक माध्यमबाट उपलब्धिको परीक्षण गर्नु।

          

        

        
          
            मौखिक परीक्षाको फाइदा
          
        

        
          	
            सैद्धान्तिक ज्ञान र व्यवहारिक ज्ञान बिचको तादात्म्यता बुझ्न सकिने,

          

          	
            प्रश्नोत्तरका माध्यमबाट कक्षा शिक्षणमा सिकाइ उपलब्धिको अवस्था पत्ता लगाउन सहज हुने

          

          	
            कक्षा शिक्षणपश्चात विद्यार्थीको बुझाइ स्तर पहिचान गर्न सघाउने

          

          	
            कक्षामा विद्यार्थीलाई शिक्षणप्रति ध्यान आकर्षित गर्न र सतर्क गराइराख्न

          

          	
            वैयक्तिक क्षमता पहिचान र व्यक्तिगत शिक्षण गर्ने आधार प्रदान गर्ने

          

          	
            विद्यार्थीमा धक नमानी प्रस्तुत हुने क्षमता विकासमा सघाउ पुर्याउने

          

          	
            विद्यार्थीमा नियमित अध्ययन गर्ने बानीको विकासमा सघाउने आदि।

          

        

        
          
            मौखिक परीक्षामा ध्यान दिनुपर्ने कुराहरू
          
        

        
          	
            प्रश्न सम्बन्धित विषयक्षेत्रसँग सम्बन्धित हुनुपर्ने

          

          	
            अनावश्यक र विषयवस्तु वाहिरका कुरा सोध्नु नहुने

          

          	
            प्रश्न उद्देश्यमूलक र सन्दर्भिक हुनुपर्ने

          

          	
            प्रश्नमाथि प्रश्न गरेर हतोत्साही गर्न नहुने

          

          	
            स्तर क्षमता अनुसार जानेको क्षेत्रका प्रश्न साध्दा अभिव्यक्ति क्षमता पहिल्याउन सहज हुने

          

          	
            बुझिने भाषा शैलीको प्रयोग गर्नुपर्ने।

          

        

      
      
        
          ८.३.३ प्रयोगात्मक परीक्षा र अवलोकन
          
            
          
        

        
          
            ८.३.३.१ प्रयोगात्मक परीक्षा
          

          प्रयोगात्मक परीक्षाका विभिन्न स्वरूप हुन्छन्- एउटा मौखिक परीक्षाका रूपमा लिइने र अर्को प्रयोगशालामा बसेर गरिने । विशेषतः शिक्षणका क्रममा प्राप्त ज्ञान, सीपलाई परीक्षण गर्ने परीक्षा प्रयोगात्मक परीक्षा हो । प्रयोगात्मक परीक्षाका प्रश्न बनाऊँदा लिखित र मौखिक परीक्षाले मापन गर्न नमिल्ने सीप तथा कार्यकलापसम्बन्धी कुराहरू दिनुपर्छ । प्रयोगात्मक मूल्यांकनमा आवश्यकता अनुसार अवलोकनको पनि उत्तिकै प्रयोग गर्ने गरिन्छ।

          
            
              
                
                  
                    
                  
                
              
              फाइदाहरू
            
          

          
            	
              यस परीक्षमा विद्यार्थीहरू आफैँ क्रियाशील हुने हुँदा सिकाइ चिरस्थायी हुने,

            

            	
              विद्यार्थीहरूमा काम गरेर सिक्ने बानीको विकास हुने,

            

            	
              गरेर सिक्ने हुनाले शैक्षिक प्रतिस्पर्धाको विकास हुने

            

            	
              व्यावहारिक ज्ञान र सैद्धान्तिक ज्ञान बिचको सामाञ्जस्यता थाहा हुने

            

            	
              व्यावहारिक ज्ञान अभिवृद्धिमा सघाउ पुग्ने

            

            	
              कार्य व्यवहारमा दक्ष जनशक्ति उत्पादनमा सघाउ पुग्ने।

            

          

          
            
              सीमितता
            
          

          
            	
              बढी खर्चिलो र समय धेरै लाग्ने

            

            	
              शिक्षक सक्षम र कुशल नभएमा सिकाइ त्रुटिपूर्ण हुन सक्ने

            

            	
              पक्षपातपूर्ण व्यवहार देखाउन सक्ने सम्भावना रहने,

            

            	
              विषयगत रूपमा दक्ष शिक्षक नभएमा कठिनाइ उत्पन्न हुने,

            

            	
              प्रयोगशाला, वर्कसप र उपकरणको व्यवस्था गर्न महँगो र व्यवस्थापनमा कठिनाइ हुने,

            

            	
              प्रयोगात्मक कक्षामा सावधानी वा होसियारी नपुऱ्याएमा दुर्घटना पनि हुन सक्ने ।

            

          

        
        
          
            ८.३.३.२ अवलोकन
          

          यस शीर्षकका बारेमा यसपछिको ८.३.४.१ शीर्षकमा उल्लेख गरिएको छ।

        
      
      
        
          ८.३.४ परीक्षावाहेकका मूल्याङ्कनका साधन र तरिकाहरु
        

        
          	
            शिक्षण सिकाइमा संज्ञानात्मक पक्ष वा सैद्धान्तिक पक्षको मूल्याङ्कन सामान्यतः परीक्षाको माध्यमबाट गर्ने गरिन्छ। तर परीक्षाले ज्ञान र सीपका मात्रालाई मात्र प्रतिनिधित्व गर्ने र यसले सम्पूर्ण पक्षहरूलाई समेट्न नसक्ने हुनाले मूल्याङ्कनका अन्य प्रविधि तथा साधनको प्रयोग आवश्यक पर्दछ ।

          

          	
            परीक्षाबाहेकका मूल्याङ्कनका साधनहरूले विद्यार्थीहरूको आचरण प्रक्रिया, सामाजिक तथा मनोवैज्ञानिक परिवर्तनको मापन गर्न प्रयोग गर्ने गरिन्छ । त्यसैले पनि विद्यालय तहमा यस्ता साधनहरूको अझ महत्व रहने गर्दछ । ती साधनहरू कतिपय औपचारिक किसिमका र कतिपय अनौपचारिक किसिमका हुन्छन् ।

          

        

        
          
            परीक्षाबाहेकका मूल्याङ्कनका साधनहरूको उद्देश्य र महत्व
          
        

        
          	
            मूल्याङ्कन भनेको पढेको र बुझेको परीक्षण गर्ने साधनमात्र होइन। परीक्षाले ज्ञान र बोध पक्षको मात्र परीक्षण गर्न सक्ने भएकाले सिप, अभिवृत्ति, सिर्जनात्मकता आदिको मूल्याङ्कन लिखित परीक्षाबाट भन्दा अन्य साधनहरू जस्तैः अवलोकन, परियोजना कार्य, अध्ययन भ्रमण र त्यसको प्रतिवेदन, सह तथा अतिरिक्त क्रियाकलापहरू आदिबाट गर्दा वास्तविक मूल्याङ्कन हुन जान्छ।

          

          	
            परीक्षाबाहेकका मूल्याङ्क़नका अन्य साधन र प्रविधिमा अवलोकन, अन्तर्वार्ता, अभिलेख संकलन (घटनावृत्त अभिलेख, सञ्चित अभिलेख), व्यक्तिगत अध्ययन, आत्म मूल्याङ्कन, समाजमिति, सिर्जनात्मक कार्य, सामाजिक व्यवहार आदि पर्दछन् ।

          

          	
            कुन साधन वा प्रविधि कहिले प्रयोग गर्ने भन्ने कुरा विषयवस्तु र त्यसले राखेका उद्देश्यहरू, विद्यार्थीको स्तर, क्षमता, उमेर, उपलब्ध साधन र स्रोत आदिमा भर पर्छ। परीक्षा बाहेकका मूल्याङ्कनका केही साधनका बारेमा तल उल्लेख गर्ने प्रयास गरिएको छ :

          

        

        
          
            ८.३.४.१ अवलोकन
          

          
            	
              विद्यार्थीको बानी व्यवहार आदिमा के कस्ता परिवर्तन आए वा आएनन् भनी मूल्याङ्कन गर्ने साधन अवलोकन हो। कुनै शिक्षण सिकाइ क्रियाकलाप सञ्चालन भएपछि त्यसबाट अपेक्षित व्यावहारिक परिवर्तनको मापन गर्ने साधन अवलोकन हो ।

            

            	
              यस विधिमा विद्यार्थीहरूको व्यवहार घटना जे अवस्थामा भएको हो त्यही अवस्थामा अवलोकन गरिन्छ । यस्तो अवलोकन एक वा एकभन्दा बढी अवलोकनकर्ताद्वारा साधनसहित वा साधन बिना नियोजित वा अनियोजित दुवै रूपमा गर्न सकिन्छ ।

            

          

          
            
              अवलोकन विधिका फाइदाहरू/सवलताहरू
            
          

          
            	
              अन्य परीक्षणद्वारा मापन गर्न नसकिएका व्यवहारको मूल्याङ्कन गर्न प्रयोग गरिने ।

            

            	
              विद्यार्थीको वास्तविक व्यवहारको अवलोकन गर्न सकिने ।

            

            	
              व्यवहारको अभिलेख राखिने हुँदा अवलोकन विधि बढी विश्वसनीय र वस्तुगत हुने ।

            

            	
              प्राकृतिक अवस्थामा अध्ययन गरिने भएकाले नियन्त्रित विधिभन्दा यो बढी उपयोगी हुन्छ ।

            

            	
              साना बालबालिकाका लागि यो बढी उपयोगी मानिने ।

            

            	
              यो सामान्य तालिम अनुभव भएका व्यक्ति वा शिक्षकले पनि गर्न सक्ने ।

            

            	
              विशेष साधनको आवश्यकता नपर्ने ।

            

            	
              बारम्बार र निरन्तर गर्न सकिने ।

            

          

          
            
              
                
                  
                    
                  
                
              
              अवलोकन विधिका बेफाइदाहरू/सीमितता/दुर्बलता
            
          

          
            	
              सम्पूर्ण अवलोकन कार्यको अभिलेख राख्न कठिन

            

            	
              मूल्याङ्कनकर्तामा पूर्णरूपमा भर पर्ने हुँदा पक्षपात हुन सक्ने वा अवलोकनकर्ताको व्यवहार र कार्यमा भर पर्ने

            

            	
              विद्यार्थीको सम्पूर्ण व्यवहारको अवलोकन गर्न कठिन हुने

            

            	
              यसले बाह्यरूपमा देखिने वा अभिव्यक्त गरिने व्यवहारको मात्र मूल्याङ्कन गर्न सक्ने अर्थात् आन्तरिक व्यवहारको मापन नगनें।

            

          

          
            
              अवलोकनमा प्रयोग गरिने फारामहरू
            
          

          
            	
              अवलोकन विधिको प्रयोगलाई सुगम र व्यवस्थित बनाउनका लागि निश्चित प्रकारका अवलोकन फारामहरूको प्रयोग गर्ने गरिन्छ । यस्ता फाराम मूलतः दुई प्रकारका हुन्छन् । ती हुन्- (क) श्रेणीमापन (Rating scale) (ख) रुजु सूची (Check list)

            

            	
              यिनका बारेमा संक्षिप्तमा तल चर्चा गरिन्छ :-

            

          

          
            
              
                
                  (
                
              
              अ) श्रेणीमापन (
              
                
                  Rating Scale)
                
              
            
          

          
            	
              विशेष योग्यता, आचरण, बानी र अन्य गुणहरूको विकास कुन हदसम्म भएको छ सो जाँच्न अवलोकन गरेर सही कुरामा चिन्ह लगाई श्रेणी जनाउने प्रक्रियालाई श्रेणीमापन विधि भनिन्छ । श्रेणीमापनद्वारा विद्यार्थीको ज्ञान, सीप र अभिवृत्ति सबै जाँच्न सकिन्छ ।

            

            	
              अवलोकनकर्ताको निर्णय गर्ने कार्यलाई सघाउ पुऱ्याउन र अवलोकनको विश्वसनीयता स्थापित गर्न श्रेणीमापनको आवश्यकता पर्ने।अवलोकन कार्यलाई विश्वसनीय तुल्याउने यो साधन बनाउन सजिलो भएकाले पनि लोकप्रिय रहेको ।

            

            	
              पूर्वनिर्धारित आधारमा कुनै गुणको स्तर मापन गर्ने काम श्रेणी मापनमा गरिन्छ । श्रेणीमापनले अवलोकनकर्तालाई विशेष गुणको मापन गर्ने स्पष्ट र पूर्वनिर्धारित आधार दिन्छ ।

            

          

          
            
              श्रेणीमापनका प्रकारहरु
            
          

          
            	
              कतिपय विद्वान्ले श्रेणीमापनलाई रेखात्मक र संख्यात्मक गरी दुई प्रकारमा विभाजन गरेको पाइन्छ । कुनै विषयसँग सम्बन्धित गुणहरूको सूची तयार गरी त्यही सूची र क्रियाकलापका आधारमा मापन गर्नुलाई संख्यात्मक श्रेणीमापन भनिन्छ भने कुनै विषयसँग सम्बन्धित कोठा-कोठामा राखी मापन गर्ने विधिलाई रेखात्मक श्रेणीमापन भनिन्छ । त्यस्तै कतिपय विद्वान्हरूले श्रेणीमापनका प्रकारलाई पाँच भागमा बाँडेको पाइन्छ, जुन निम्नानुसार छन्ः-

            

          

          १. संख्यात्मक श्रेणीमापन

          २. रेखाचित्रीय स्केल (Graphic Scale)

          ३. प्रमाणिक स्केल (Standard scale)

          ४. सञ्चित बुँदाद्वारा स्तर निर्धारण

          ५. सीमित विकल्प भएका रेटिड स्केल

          
            
              
                
                  (
                
              
              आ) रूजू सूची (
              
                
                  Check List)
                
              
            
          

          यो विद्यार्थीहरूको व्यवहार, गुण, विशेषतासम्बन्धी कुराहरू स्पष्ट रूपमा पत्ता लगाउन उनीहरूको योग्यता आचरण, बानीसम्बन्धी वास्तविक सूची तयार गरी प्रत्येक विषयमा देखिएका वास्तविक उपलब्धिलाई अवलोकन गरी सही स्थानमा चिन्ह लगाउने विधि हो । खास स्वभाव आचरण र व्यवहार जाँच्न प्रयोग हुने भए पनि रुजू सूची पहिले नै तयार गरिएका सूचीहरूमध्ये कुनै खास एउटामा चिन्ह लगाइन्छ । तर श्रेणीमापनमा भने योग्यता क्षमताको स्तर अवलोकन गरी सो भागमा चिन्ह लगाई प्रामाणिक गरिन्छ । रुजू सूचीबाट प्राप्त उपलब्धिको परिणाम श्रेणीमापनबाट प्राप्तभन्दा बढी विश्वसनीय हुन्छ । श्रेणी सूचीबाट एकै समयमा धेरै कुराहरू जाँच्न सकिन्छ । रुजू सूची तयार गर्नमात्र कठिन हुने तर प्रयोग गर्न सरल हुन्छ।

        
        
          
            ८.३.४.२ विद्यार्थी पोर्टफोलियो/कार्य सञ्चयिका
          

          
            	
              अंग्रेजीको पोर्टफोलियोलाई नेपालीमा कार्यसञ्चयिका पनि भनिन्छ । कार्य सञ्चयिका भनेको विद्यार्थीका कार्यहरूको उद्देश्यपूर्ण मूल्य संग्रह (Purposeful collection of student's work) हो।

            

            	
              विद्यार्थीहरूले विभिन्न समयमा गरेका क्रियाकलाप वा उनीहरूले प्राप्त गरेका सिकाइ उपलब्धिहरुलाई व्यवस्थित रूपमा संग्रह गरी राखेको अभिलेखलाई कार्यसञ्चयिका (Portfolios) भनिन्छ। यस्तो अभिलेखमा प्रत्येक विद्यार्थीको मुख्य-मुख्य कार्यहरू र उपलब्धिहरूको अलग-अलग फाइल खडा गरी अभिलेख राख्ने गरिन्छ।

            

          

          
            
              कार्यसञ्चयिका/पोर्टफोलियोको उद्देश्य
            
          

          १. विद्यार्थीहरूका प्रगति विवरण व्यवस्थित गर्नु,

          २. विद्यार्थीका निश्चित समय अवधिभित्र देखाएका मुख्य-मुख्य क्रियाकलापहरूको विवरणहरू व्यवस्थित गर्नु,

          ३. विद्यार्थीले प्राप्त गरेका उपलब्धिहरू अभिभावक र अन्य सरोकारवालाहरुलाई उपलब्ध गराउन सहज तुल्याउनु।

          
            
              कार्यसञ्चयिकाबाट हुने फाइदाहरू
            
          

          १. यसले विद्यार्थी केन्द्रित सिकाइलाई जोड दिने,

          
            
              
            २. शिक्षक, विद्यार्थीहरूमा सामूहिक उत्तरदायित्व जिम्मेवारीको वहन गर्ने बानीको विकास हुने,

          ३.विद्यार्थीहरूलाई आफ्ना सबल र दुर्बल पक्षहरू पहिचान गरी दुर्वल पक्ष सुधार गरी सिकाइमा उत्प्रेरित गर्ने,

          ४. अभिभावकहरूलाई उनीहरूका बालबालिकाहरूका विभिन्न पक्षको उपलब्धिको जानकारी गराउने,

          ५. सुधारात्मक शिक्षणको मार्ग निर्देशित गर्ने।

        
        
          
            ८.३.४.३ रूब्रिक्स (
            
              Rubrics) 
            
          

          
            	
              
                
                  रूब्रिक्सको परिचय
                
              

            

          

          
            	
              आजभोलि विद्यार्थीको कार्य सम्पादनको मूल्याङ्कनका लागि तयार गरिएको निर्देशिकालाई नै रुब्रिक्स भनिन्छ। रुब्रिक्स विद्यार्थीहरूको क्रियाकलाप वा मापन गर्ने एक प्रकारको अङ्कन निर्देशिका हो।

            

            	
              विद्यार्थीले व्यक्त गरेका प्रतिक्रिया वा क्रियाकलापहरुलाई निश्चित मापदण्डको आधारमा विद्यार्थीहरुलाई विभिन्न श्रेणी छुट्ट्याई निर्णय लिन आवश्यक पर्ने आधारहरू उल्लेख गरी तयार गरिएको निर्देशिकालाई नै अङ्कन निर्देशिका भनिन्छ।

            

            	
              रुब्रिक्सको प्रयोगबाट विद्यार्थीहरूको कार्यको एकरूपताका साथ अङ्कन (scoring) गर्न सकिन्छ। रुब्रिक्सको प्रयोग गरी विद्यार्थीहरू आफैले आफ्नो मूल्याङ्कन गर्न सक्छन् । यसलाई यो श्रेणी मापन स्केल (rating scale) को परिमार्जित र विकसित रूप पनि भनिन्छ।

            

          

          
            
              विद्यार्थीको आचरण
              
                
                  , 
                
              
              व्यवहार
              
                
                  , 
                
              
              परिवर्तनसम्बन्धी मूल्याङ्कन (रुब्रिक्स नमुना)
            
          

          
            
              
              
              
              
              
              
              
            
            
              
                	कार्य सम्पादनका आधारहरू
                	अति उत्तम (१००)
                	उत्तम (८०)
                	मध्यम (७०)
                	सामान्य (६०)
                	ज्यादै कमजोर (५०)
                	कैफियत (४०)
              

            
            
              
                	१. सामाजिक प्रवृत्तिप्रति रुचि
                	
                	
                	
                	
                	
                	
              

              
                	२. समूहमा रमाउने/मिलनसारिता
                	
                	
                	
                	
                	
                	
              

              
                	३. समूहको नियमको पालना
                	
                	
                	
                	
                	
                	
              

              
                	४. छिट्टै घुलमिल हुने
                	
                	
                	
                	
                	
                	
              

              
                	५. समूहको नेतृत्व गर्न तम्सिने/नेतृत्व क्षमता
                	
                	
                	
                	
                	
                	
              

              
                	६. समूहका सबैलाई उत्तिकै महत्त्व दिने
                	
                	
                	
                	
                	
                	
              

              
                	७. समूहमा सबै प्रति समान व्यवहार गर्ने
                	
                	
                	
                	
                	
                	
              

              
                	८. समूहलाई सम्झाउने क्षमता
                	
                	
                	
                	
                	
                	
              

            
          

        
      
    
  
    
      
        ८.४ विभिन्न प्रकारका वस्तुगत र विषयगत प्रश्न बनाउँदा ध्यान दिनु पर्ने कुराहरू
      

      
        
          ८.४.१ विभिन्न प्रकारका प्रश्न बनाउँदा ध्यान दिनु पर्र्ने सामान्य कुराहरू
        

        विद्यार्थी मूल्यांकनका लागि वस्तुगत र विषयगत प्रश्न बनाऊँदा साझा रुपमा ध्यान दिनुपर्ने मुख्य कुराहरू यस प्रकार हुन्छन्:

        
          	
            परीक्षा वा प्रश्नपत्र निर्माणको योजना निर्माण : सम्बन्धित विषयको पाठ्यक्रमका उद्देश्य तथा सक्षमता र सिकाइउपलब्धिको अध्ययन गर्ने र सोको प्राप्ति भए नभएको मूल्यांकनका लागि परीक्षाको योजना र उद्देश्य निर्माण गर्ने।

          

          	
            विशिष्टीकरण तालिका निर्माण वा पहिले नै निर्मित भए अध्ययन : शिक्षण सिकाइमा चाहना गरिएको कुन उद्देश्य, सक्षमता वा सिकाइउपलब्धि प्राप्ति हुने गरी विशिष्टीकरण तालिका निर्माण गर्ने वा पहिल्यै बनेको विशिष्टीकरण तालिका भए, सोको अध्ययन गर्ने। यसरी अध्ययन गर्दा अपेक्षित सिकाइ उपलब्धि प्राप्ति अनुकूल हुने गरी प्रश्न निर्माण गर्नुपर्छ । विशिष्ट र साधारणमध्ये कुन उद्देश्य वा सक्षमता के कति प्राप्ति गर्नुपर्ने हो, त्यो प्राप्ति हुने गरी परीक्षाका प्रश्नपत्र निर्माण गर्नुपर्छ । प्रश्नबाट कुन ज्ञान, सीप, क्षमता जाँच गर्न खोजिएको हो, त्यो अनुसार प्रश्नको उद्देश्य किटान गरी प्रश्नपत्र निर्माण गर्नुपर्छ । यसरी प्रश्न निर्माण गर्दा मूलत : निम्न कुरालाई ध्यान दिनुपर्छ :

          

        

        
          	
            पाठ्यक्रमका उद्देश्य/सक्षमता र सिकाइउपलब्धि

          

          	
            परीक्षाको प्रकार (लिखित, वस्तुगत, विषयगत, प्रयोगात्मक, ... आदि)

          

          	
            परीक्षाको मुख्य उद्देश्य र परीक्षाको प्रकार ( प्रयोगात्मक, आन्तरिक वा बाह्य परीक्षा तथा एकाइ, त्रैमासिक, वार्षिक परीक्षा कुन हो र कस्तो खालका प्रश्न निर्माण गर्न लागिएको हो, जस्तैः वस्तुगत, विषयगत आदि)

          

          	
            विशिष्टीकरण तालिका र परीक्षणीय वस्तु/विषयवस्तु ।

          

        

        
          	
            विषयवस्तुको सन्तुलित प्रतिनिधित्वः परीक्षाको उद्देश्य निर्धारण भएपछि परीक्षाको मुख्य मुख्य विषयवस्तुको क्षेत्र र क्रम अनुसार सकेसम्म धेरैभन्दा धेरै विषयवस्तु ढाक्ने गरी प्रश्न निर्माण गर्नुपर्छ।

          

          	
            
              
                
                  
                
              प्रश्न निर्माण खाका तयारी : परीक्षाका प्रश्नपत्र निर्माणका गर्दा निर्दिष्ट सक्षमता वा उद्देश्यहरू र विषयवस्तुको मूल्यांकन गरी प्रश्न निर्माणको खाका तयारी गर्दा मुख्यतः निम्न कुरामा ध्यान दिनुपर्छ :-

          

        

        
          	
            विषयवस्तु र सम्बद्ध सक्षमता वा विशिष्ट उद्देश्य,

          

          	
            विषयवस्तु र सक्षमता वा विशिष्ट उद्देश्यअनुसार सोध्न सकिने प्रश्न संख्या

          

          	
            कुन विषयवस्तुभित्र कुन प्रकारका कतिवटा प्रश्न सोध्ने हो प्रश्नको संख्या,

          

          	
            प्रश्नहरू कुन रूपमा जस्तै विषयगत, वस्तुगत, छोटो, लामो उत्तरात्मक आदि।

          

        

        यसरी परीक्षाका प्रश्नपत्र निर्माण गर्दा प्रश्नको प्रकृति र स्वरूपअनुसार माथिका कुराहरूमा ध्यान दिनुपर्छ भने विषयअनुसार कस्तो खालका प्रश्न सोध्ने हो यकिन गर्नुपर्छ। विशिष्टीकरण तालिकामा व्यावहारिक उद्देश्य, विषयवस्तु (पाठ्य विषय) ? कति वटा कस्ता खालका प्रश्न बनाउने भन्ने कुरा उल्लेख हुन्छ । त्यसैले प्रश्न बनाउँदा विशिष्टीकरण तालिकालाई मुख्य रूपमा ध्यान दिनुपर्छ । त्यसपछि प्रश्नको प्रकारअनुसार विद्यार्थीले गर्नुपर्ने कार्यका बारेमा स्पष्ट निर्देशन दिनुपर्छ भने प्रश्नहरू स्पष्ट उत्तर आउने खालका हुनुपर्छ । दुई वटा अर्थ लाग्ने वा द्विविधाजनक खालका प्रश्नहरू सोध्नु हुँदैन । प्रश्न बनाउँदा उत्तर के हो ? भन्ने स्पष्ट र सरल रूपमा विद्यार्थीले बुझ्ने गरी निर्माण गर्नुपर्छ ।

        
          	
            प्रश्नहरूको लेखन : विशिष्टीकरण तालिकाअनुसार विषयगत क्षेत्र, पाठको व्यावहारिक सक्षमता वा उद्देश्य र प्रश्न संख्या तयार गरिसकेपछि त्यही तालिकाअनुसार प्रश्नको मस्यौदा तयार गर्नु पर्छ । यसमा सकेसम्म विशिष्टीकरण तालिकाअनुसारका सबै प्रकारका प्रश्नको समावेश गर्ने, प्रश्न सकेसम्म धेरै राख्ने, सकभर हरेक पाठ वा विषयवस्तुको प्रतिनिधित्व गराउने, कक्षागत स्तरलाई ध्यान दिने, प्रश्नहरू सजिला, मध्यम र गाह्रा तीनै खाले बनाउने, परीक्षाका स्पष्ट निर्देशन दिने, प्रश्नपत्र सरल बुझिने भाषामा शुद्ध राख्ने गरी बनाउनुपर्छ। मस्यौदा प्रश्न जतिसक्दो धेरै सेटमा तयार गर्नुपर्छ।

          

          	
            परीक्षाका प्रश्नपत्रलाई उद्देश्यमूलक, मापनीय र उपयुक्त बनाउने: प्रश्नपत्रलाई उद्देश्यमूलक, मापनीय र उपयुक्त बनाउन प्रश्न निर्माण गर्दा ध्यान दिनुपर्दछ । पाठ्यक्रमको उद्देश्य प्राप्त हुने गरी परीक्षाका प्रश्नपत्र तयार गर्नुपर्दछ । पाठ्यक्रमका उद्देश्य प्राप्ति हुन सक्ने गरी प्रश्न पत्र तयार भएन भने त्यसले सही नतीजा प्रदर्शन गर्न सक्दैन । पाठ्यक्रमका उद्देश्य प्राप्त हुने गरी प्रश्नहरू निर्माण, परिमार्जन भएका छन् छैनन् भन्ने कुराले महत्त्वपूर्ण भूमिका निर्माण गर्दछ। निर्मित प्रश्नपत्र विद्यार्थीको स्तर क्षमता आवश्यकता अनुकूल हुनुपर्छ । प्रश्नपत्रमा सुधार, परिमार्जन, गोप्यता पनि यसमा पर्दछन् ।

          

          	
            प्रश्नहरूको विश्लेषण र सम्पादन : मस्यौदा प्रश्नका सेटहरू तयार भएपछि विषयगत शिक्षक वा विज्ञसमेतबाट गोप्य रुपमा विश्लेषण गर्दै अन्तिम रूप प्रदान गर्नुपर्छ। अन्तिम रूप प्राप्त भएपछि आवश्यकता अनुसार प्रश्न सम्पादन गरी अन्तिम रूप दिनुपर्छ । अन्तिम रुप दिंदा अपेक्षित सक्षमता वा विशिष्ट उद्देश्यहरू मापन गर्न सक्ने गरी प्रश्न निर्माण भए भएनन, प्रश्नपत्रमा हुनुपर्ने आवश्यक निर्देशनहरू छन्, छैनन् आदिका साथै परीक्षाको विश्वसनीयता, वैधताको विकासमा सहयोगी छन्, छैनन् हेर्नुपर्दछ । यसरी सामान्य खालका परीक्षाका प्रश्न माथिको प्रक्रियाका आधारमा २\३ सेट प्रश्न बनाई अन्तिम रूप दिन सकिन्छ र परीक्षामा कुनै एक प्रश्न सेटको प्रयोग गर्न सकिन्छ।

          

        

      
      
        
          ८.४.२ विभिन्न प्रकारका प्रश्न बनाउँदा ध्यान दिनु पर्ने कुराहरू
        

        
          	
            मौखिक परीक्षामा ध्यान दिनुपर्ने कुराहरू

          

        

        
          	
            प्रश्न सम्बन्धित विषयक्षेत्रसँग सम्बन्धित हुनुपर्ने

          

          	
            अनावश्यक र विषयवस्तु वाहिरका कुरा सोध्नु नहुने

          

          	
            प्रश्न उद्देश्यमूलक र सन्दर्भिक हुनुपर्ने

          

          	
            प्रश्नमाथि प्रश्न गरेर हतोत्साही गर्न नहुने

          

          	
            स्तर क्षमता अनुसार जानेको क्षेत्रका प्रश्न साध्दा अभिव्यक्ति क्षमता पहिल्याउन सहज हुने

          

          	
            बुझिने भाषा शैलीको प्रयोग गर्नुपर्ने।

          

        

        
          	
            विषयगत वा निबन्धात्मक प्रश्न निर्माण गर्दा ध्यान दिनेपर्ने कुराहरू

          

        

        विषयगत प्रश्नपत्र निर्माण गर्दा प्रश्नको प्रकृति र स्वरूपअनुसार तलका कुराहरूमा ध्यान दिनुपर्छ :

        
          	
            विशिष्टीकरण तालिका वा आवश्यकता अनुसार कुन विषयवस्तुबाट कस्तो खालका प्रश्न सोध्ने हो यकिन गर्नुपर्छ । विषयवस्तुको व्यावहारिक उद्देश्य, विषयवस्तु (पाठ्य विषय) र कति वटा कस्ता खालका प्रश्न बनाउने भन्ने कुरा यकिन गरी प्रश्न बनाउनुपर्छ।

          

          	
            सकेसम्म विशिष्टीकरण तालिकाअनुसारका सबै प्रकारका प्रश्नको समावेश गर्ने, प्रश्न सकेसम्म धेरै राख्ने, सकभर हरेक पाठ वा विषयवस्तुको प्रतिनिधित्व गराउनुपर्छ।

          

          	
            
              
                
              विद्यार्थीको उमेर र कक्षागत स्तरलाई ध्यान दिने, प्रश्नहरू सजिला, मध्यम र गाहा तीनै खाले बनाउने, परीक्षाका स्पष्ट निर्देशन दिने, प्रश्नपत्र सरल बुझिने भाषामा शुद्ध राख्ने गरी बनाउनुपर्छ।

          

          	
            प्रश्नको प्रकारअनुसार विद्यार्थीबाट प्रश्नहरू स्पष्ट उत्तर आउने खालका स्पष्ट भाषाशैलीको प्रयोग हुनुपर्छ । दुई वटा अर्थ लाग्ने वा द्विविधाजनक खालका प्रश्नहरू सोध्नु हुँदैन । प्रश्न बनाउँदा उत्तर के हो ? भन्ने स्पष्ट र सरल रूपमा विद्यार्थीले बुझ्ने गरी निर्माण गर्नुपर्छ ।

          

          	
            प्रश्न निर्माण गर्दा प्रश्नपत्रलाई सकभर उद्देश्यमूलक, मापनीय र उपयुक्त बनाउन ध्यान दिनुपर्दछ ।

          

          	
            पाठ्यक्रमको उद्देश्य र सक्षमता प्राप्त हुने गरी परीक्षाका प्रश्नपत्र तयार गर्नुपर्दछ ।

          

          	
            निर्मित प्रश्नपत्र विद्यार्थीको स्तर क्षमता आवश्यकता अनुकूल हुनुपर्दछ ।

          

          	
            प्रश्नपत्रमा सुधार, परिमार्जन, गोप्यता कायम गर्नुपर्छ ।

          

        

        
          	
            निबन्धात्मक प्रश्न निर्माण गर्ने तरिका

          

        

        
          	
            प्रश्नहरूले पाठ्यक्रमको पूरै अंशलाई ढाक्नुपर्छ।

          

          	
            बहुअर्थ लाग्ने खालको प्रश्न सोध्नु हुँदैन।

          

          	
            तिम्रो के विचार छ ? तिमीलाई के थाहा छ ? तिमीलाई थाहा भएको सबै कुरा लेखजस्ता अस्पष्ट क्रियापद राखी प्रश्न सोध्नु हुँदैन।

          

          	
            उद्देश्यका आधारमा प्रश्नहरू निर्माण गर्नुपर्छ।

          

          	
            प्रश्न सरल भाषामा पदन/बुभन सक्ने गरी तयार गर्नुपर्छ।

          

          	
            समयलाई ख्याल गरेर प्रश्नहरू निर्माण गर्नुपर्छ।

          

          	
            प्रत्येक प्रश्नका लागि अङ्कभार उल्लेख गरेको हुनुपर्छ।

          

          	
            सिकाइको उपलब्धिमा विशिष्ट व्यवहार जाँच गर्न सक्ने प्रश्न बनाउनुपर्छ।

          

          	
            सकेसम्म छोटो उत्तर आउने प्रश्नहरू निर्माण गर्नुपर्छ।

          

          	
            सबै प्रश्नहरू अनिवार्य गरिनुपर्छ।

          

          	
            प्रश्नहरू विद्यार्थीको स्तर अनुकूलका हुनुपर्छ।

          

          	
            उत्तरको सङ्केत मिल्ने खालको प्रश्न बनाउन हुँदैन।

          

          	
            प्रश्न बनाऊँदा विशेषीकरण तालिका बनाएर निर्माण गर्नुपर्छ।

          

        

        
          	
            वस्तुगत प्रश्न निर्माण गर्दा ध्यान दिनुपर्ने कुराहरू

          

        

        
          	
            प्रश्न निर्माण गर्दा कक्षागत स्तरलाई अनिवार्य रूपमा ध्यान दिनुपर्छ ।

          

          	
            प्रश्न निर्माण गर्दा विशिष्ट उद्देश्य सम्बन्धित गराउनै पर्छ ।

          

          	
            प्रश्न निर्माण गर्दा सरलबाट जटिल बनाउँदै जानुपर्छ ।

          

          	
            सबै, सधैं, कहिलेकाहाँ, कहिल्यै पनि होइन, जस्ता गुणात्मक शब्दको प्रयोग गर्नु हुन्न ।

          

          	
            परीक्षण गर्दा उत्तरकुञ्जिकाको प्रयोग गर्नुपर्छ ।

          

          	
            प्रश्न निर्माण गर्दा पुस्तकबाट जस्ताको तस्तै सारिनु हुन्न ।

          

          	
            प्रश्नका बारेमा स्पष्ट निर्देशन उल्लेख गर्नुपर्छ ।

          

          	
            सकेसम्म प्रश्न निर्माण गर्दा माथिका सबै, माथिका कुनै पनि, कुनै पनि होइनन् जस्ता विकल्प दिनु हुन्न ।

          

          	
            प्रश्न निर्माण गर्दा सरल स्पष्ट भाषाको प्रयोग गर्नुपर्छ ।

          

          	
            प्रत्येक प्रश्नहरू समान स्तरका, एकरूपतामा आधारित तर परस्परमा नमिल्ने र एक अर्कामाथि भर नपर्ने हुनुपर्छ ।

          

          	
            प्रश्नावलीमा दिइने समस्या र विकल्प कहिल्यै पनि शंका उत्पन्न गर्ने खालका हुनु हुँदैन।

          

        

        
          	
            
              
                विषयगत र वस्तुगत परीक्षामा भिन्नता (
                
                  
                    Difference between Subjective and Objective Test)
                  
                
              
            

          

        

        
          
            
            
          
          
            
              	
                
                  विषयगत परी
                  
                    क्षा
                  
                  
                    
                      (subjective test)
                    
                  
                
              
              	
                
                  वस्तुगत परी
                  
                    क्षा 
                  
                  
                    
                      (objective test) 
                    
                  
                
              
            

          
          
            
              	
                
                  	
                    विषयगत प्रश्नले विद्यार्थीको स्वतन्त्र अभिव्यक्ति, भाषाशैली, सृजनात्मक क्षमताको परीक्षण गर्दछ।

                  

                  	
                    यसले पाठ्यक्रमका केही खास खास अंशलाई मात्र समेटेको हुन्छ।

                  

                  	
                    यो तुलनात्मक रूपमा कम विश्वसनीय र वैध हुन्छ।

                  

                  	
                    यसमा विद्यार्थीहरूले अनावश्यक गफ लेखेर ठग्न सक्छन्।

                  

                  	
                    यसको उत्तरपुस्तिका परीक्षणमा एकरूपता हुँदैन।

                  

                  	
                    
                      
                        
                      यसमा शिक्षकलाई/परीक्षकलाई प्रश्न निर्माण गर्न सजिलो तर परीक्षण गर्न कठीन हुन्छ।

                  

                  	
                    प्रश्नहरू थोरै हुन्छन् तर उत्तर लामो लामो दिनुपर्ने हुन्छ।

                  

                  	
                    यसको उत्तरपुस्तिका परीक्षणमा Hello effect पर्ने सम्भावना बढी हुनुका साथै परीक्षणमा एकरूपता पनि हुँदैन।

                  

                

              
              	
                
                  	
                    यसले विद्यार्थीको सही-गलत छुट्ट्याउन सक्ने क्षमताको परीक्षण गर्दछ।

                  

                  	
                    यसले पाठ्यक्रमका धेरै अंशलाई समेटेको हुन्छ।

                  

                  	
                    यसमा तुलनात्मक रूपले विश्वसनीयता र वैधता बढी हुन्छ।

                  

                  	
                    यसमा अन्दाज गरेर उत्तर दिने र मिलाउने सम्भावना हुन्छ।

                  

                  	
                    यसको उत्तरपुस्तिका परीक्षणमा एकरूपता हुन्छ।

                  

                  	
                    यसमा प्रश्न निर्माण गर्न कठिन तर उत्तरपुस्तिका परीक्षण गर्ने सजिलो हुन्छ।

                  

                  	
                    यसमा प्रश्नहरू धेरै हुन्छन् तर उत्तर छोटो छोटो दिए पुग्छ

                  

                  	
                    यसको उत्तरपुस्तिका परीक्षणमा Hello effect को असर कम पर्नुका साथै परीक्षणमा एकरूपता हुन्छ।

                  

                

              
            

          
        

      
    
  
    
      
        ८.५ परीक्षणको अर्थ र निर्माणका चरणहरु
      

      
        
          ८.५.१ परीक्षणको अर्थ
        

        परीक्षण (Test) लाई जाँच, परीक्षा भनेर पनि भन्ने गरिन्छ । त्यस्तै 'परीक्षण' शब्द शिक्षा तथा मनोविज्ञानका क्षेत्रमा बुद्धिमत्ताको परीक्षण, शैक्षिक उपलब्धिको परीक्षण आदिसँग सम्बन्धित गरेर हेर्ने गरेको पाइन्छ । सामान्यतया कुनै पनि वस्तु, घटना, क्रियाकलाप, प्रक्रिया, क्षमता, योग्यता, गुण, विशेषता, उपलब्धि आदिलाई वास्तविक रूपले निर्धारण गर्ने व्यवस्थित कार्यविधिलाई परीक्षण भनिन्छ। अर्को शब्दमा कुनै वस्तु, घटना, प्रक्रिया वा क्रियाकलापमा निहित गुणहरू, विशेषताहरू तथा तिनको मात्रा थाहा पाउन गरिने जाँचको प्रक्रिया नै परीक्षण हो। 'परीक्षण' शब्दलाई नाम शब्दका रूपमा लिंदा 'परीक्षण'ले कुनै गुणलाई मापन गर्ने साधनको अर्थ दिन्छ भने 'परीक्षण' शब्दलाई क्रियाका रूपमा लिंदा परीक्षण ले कुनै गुण परीक्षण गर्ने प्रक्रियालाई संकेत गर्दछ । जेहोस परीक्षण पनि मापन र मूल्याङ्कनको एक प्रक्रियाका साथै महत्त्वपूर्ण साधन हो । Oxford Advanced Learner's Dictionary (8th Edition) ले परीक्षण वा Test लाई नाम (Noun) र क्रिया (Verb) को रूपमा निम्नानुसार अर्थ्याएको छ : नामको रूपमा (As a noun) "परीक्षण भन्नाले विद्यार्थीको (वा कुनै पनि व्यक्तिको) कुनै विशिष्ट क्षेत्रको ज्ञान, क्षमता वा दक्षतालाई जाँच गर्ने प्रयोजनका लागि प्रश्नहरू समावेश भएको साधन हो। यदि परीक्षण गरिनुपर्ने कुनै खास क्षेत्र उपलब्धि (Achievement) सँग सम्बन्धित हुन्छ भने त्यो साधन उपलब्धि परीक्षण (Achievement test) हुन्छ । त्यस्तै परीक्षण गरिनुपर्नें साधनहरू क्रमशः कौशल परीक्षण (Aptitude test), बुद्धिमत्ता परीक्षण (Intelligence test), व्यक्तित्व परीक्षण (Personality test), अभिवृत्ति परीक्षण (Attitude test) र रुचि परीक्षण (Interest test) आदि हुन सक्छन्।

        क्रियाको रूपमा (As a verb) परीक्षण भन्नाले कुनै विद्यार्थी (वा कुनै पनि व्यक्ति) ले कति जानेको छ भनी पत्ता लगाउनु हो अर्थात् विद्यार्थीहरू वा कुनै व्यक्तिहरुलाई प्रश्न सोध्दा वा सम्पन्न गरिनुपर्ने कुनै क्रियाकलापहरू दिंदा उनीहरूले के-कति दक्षतापूर्वक गर्न सक्दछन् भनी पत्ता लगाउने प्रक्रिया हो।" यस अर्थबाट स्पष्ट हुन्छ कि क्रियाको रूपमा परीक्षण भन्नाले कुनै क्षेत्रप्रति विद्यार्थीमा भएको ज्ञान, दक्षता वा सिपको मात्रा पत्ता लगाउने एउटा व्यवस्थित प्रक्रिया हो। परीक्षणको अर्थ स्पष्ट पार्दे केही विद्वान भन्दछन्-

        
          	
            
              "मनोवैज्ञानिक वा शैक्षिक परीक्षण भन्नाले शाब्दिक वा अशाब्दिक व्यावहारको नमूनाको माध्यमद्वारा एक वा एकभन्दा बढी गुण वा विशेषताहरुलाई परिमाणात्मक वा गुणात्मक स्वरूपमा मापन गर्ने प्रामाणिकप्रक्रिया हो।" - ए. के. सिंह (2008)

          

          	
            
              “परीक्षण भन्नाले कुनै मानसिक प्रक्रिया, गुण वा विशेषतालाई परिमाणात्मक वा गुणात्मक मूल्याङ्कनको रूपमा मापन गर्न ढाँचाबद्ध गरिएको उत्तेजनाहरूको सङ्गठित निरन्तर क्रम वा श्रेणी हो।" - के.एल्.विन्. (1953)

          

          	
            
              "परीक्षण भन्नाले नमूना व्यावहारका लागि प्रामाणिकगरिएको प्रक्रिया हो र यसले उक्त नमूना व्यावहारलाई केही प्राप्ताङ्क वा वर्गसँग सम्बन्धित गरी व्याख्या गर्दछ।" - एस्. कुलारी (1998)

          

        

        यसरी परीक्षण (Test) उत्तरको स्वरूपलाई लेखाजोखा एवम् मूल्याङ्कन गरी उसको क्षमता मापन गर्न निर्माण गरिएको साधन र विधि दुवैलाई परीक्षणको रूपमा परिभाषित गर्न सकिन्छ । विद्यार्थीले उत्तर दिन वा कुनै क्षमता प्रदर्शन गर्न निर्माण गरिएको उत्तेजनाहरूको समूह (Set of stimuli) परीक्षण हो। अर्को शब्दमा परीक्षण भन्नाले विद्यार्थीलाई प्रतिक्रिया व्यक्त गर्न वा कुनै क्षमता वा कार्य प्रदर्शन गर्न निर्माण गरिएको त्यस्तो साधन (Instrument or tool) हो, जसमा कुनै खास क्षेत्रका उत्तेजनाहरूको समूह समावेश हुन्छ।

      
      
        
          ८.५.२ परीक्षणका प्रकार
        

        विद्यार्थीका विभिन्न प्रकारका सिकाइ उपलब्धि, व्यवहारका बारेमा जानकारी प्राप्त गर्ने उद्देश्यले तयार गरिएको प्रश्नहरूको शृङ्खला (Series of question) लाई नै परीक्षण वा परीक्षा (test) भनिन्छ । हाम्रो सन्दर्भमा परीक्षणलाई परीक्षा भन्ने बुझिने र त्यसमा पनि कापीमा लेखेर उत्तर दिनुपर्ने गरी तयार पारिएको लिखित परीक्षालाई मात्र बुझ्ने गरिन्छ। तर परीक्षा वा परीक्षण जे नाम लिए पनि विभिन्न किसिमका हुन्छन् । विभिन्न पक्षको जाँच गर्न विभिन्न प्रकारका परीक्षाहरू लिने गरिन्छ। यसलाई नै परीक्षाको किसिम वा परीक्षाको वर्गीकरण भनिन्छ।

        
          
            
          परीक्षालाई विभिन्न आधारमा वर्गीकरण गरेको पाइन्छ। प्रश्नका स्वरुपका आधारमा विषयगत परीक्षा र वस्तुगत परीक्षा, स्तरीयताका आधारमा शिक्षक निर्मित र स्तरयुक्त परीक्षा गरी विभाजन गर्न सकिन्छ । समग्रमा परीक्षणको वर्गीकरण निम्नअनुसार प्रस्तुत गर्न सकिन्छ :-

        
          
            
            
            
          
          
            
              	क्र.स
              	वर्गीकरणको आधार
              	प्रकार
            

          
          
            
              	१.
              	उत्तर स्वरुपका आधारमा (on the basis answering) 
              	
                
                  (i) विषयगत परीक्षण (Subjective Test)

                
                  (ii) वस्तुगत परीक्षण (Objective Test)

              
            

            
              	
                २.
              
              	सहभागिता /सञ्चालनका आधारमा (On the basis of administration
              	
                
                  (i) व्यक्तिगत परीक्षण (Individual Test)

                
                  (ii) समूहगत परीक्षण (Group Test)

              
            

            
              	३.
              	स्तरीकरणका आधारमा (On the basis of standardization)
              	
                
                  (i) शिक्षक निर्मित वा अप्रमाणिक परीक्षण (Teacher made Test)

                
                  (ii) प्रामाणिक/ स्तरयुक्त परीक्षण (Standardization Test)

              
            

            
              	४.
              	उद्देश्यका आधारमा (On the basis of objective)
              	
                
                  (i) बौद्धिक परीक्षण (Intelligence Test)

                
                  (ii) अभिवृद्धि परीक्षण (Aptitude Test)

                
                  (iii) व्यक्तित्व परीक्षण (Personality Test)

                
                  (iv) उपलब्धि परीक्षण (Achievement Test)

              
            

            
              	५।
              	सन्दर्भ योजनाका आधारमा (On the basis of reference scheme)
              	
                
                  (i) मापदण्ड / आधार प्रासङ्गिक परीक्षण (Criterion reference Test)

                
                  (ii) मानक प्रासङ्गिक परीक्षण (Norm reference test)

              
            

            
              	६.
              	परीक्षणको प्रकृतिका आधारमा (On the basis of nature)
              	
                
                  (i) शाब्दिक परीक्षण (Verbal Test)

                
                  (ii) अशाब्दिक परीक्षण (Non-verbal Test)

                
                  (iii) कार्यकुशलता परीक्षण (Performance Test)

                
                  (iv) अभाषिक परीक्षण (Non language Test)

              
            

            
              	७.
              	समयसीमाको आधारमा (On the basis of time limit)
              	
                
                  (i) शक्ति परीक्षण (Power Test)

                
                  (ii) गति परीक्षण (Speed Test)

              
            

          
        

        माथि उल्लेख गरिएका परीक्षणका प्रकारमध्ये यहाँ हाम्रो सन्दर्भ मानक र मापदण्डमा आधारित, विषयगत र वस्तुगत, प्रामाणिक र गैर-प्रामाणिक अथवा शिक्षक निर्मित परीक्षण भएकाले उक्त प्रकारका बारेमा छोटकरीमा चर्चा गरिएको छ :-

      
      
        
          ८.५.३ मानक र मापदण्डमा आधारित परीक्षण (
          
            Norm referenced and criterion referenced test) 
          
          परीक्षण
        

        
          
            ८.५.३.१ मानकमा आधारित परीक्षण (
            
              Norm referenced test/measurement)
            
          

          
            	
              कुनै विद्यार्थीले प्राप्त गरेको प्राप्ताङ्कलाई समूहको औसत प्राप्ताङ्कसँग तुलना गरी नतिजाको व्याख्या गर्नु मानकमा आधारित परीक्षण (Norm reference Test) हो।

            

            	
              यस परीक्षणमा एउटा विद्यार्थीले प्राप्त गरेको उपलब्धिसँग सापेक्षताका आधारमा नतिजाको व्याख्या गरिने।

            

            	
              समूहको औसत प्राप्ताङ्क गणना गरी उक्त औसतसँग हरेक विद्यार्थीहरूको प्राप्ताङ्क तुलना गरिन्छ।

            

            	
              यस किसिमको परीक्षणमा एउटा निश्चित मानकको स्थापना गरी उक्त मानकका आधारमा हरेक विद्यार्थीको प्राप्ताङ्कको व्याख्या गरिन्छ।

            

            	
              मानक तयार गर्दा उमेर, लिङ्ग, कक्षा, जाति, प्रतिशत, भौगोलिक अवस्था आदिलाई आधार लिइन्छ। कुनै निश्चित उमेरका व्यक्तिलाई लिई तयार पारिएको मानक उमेर मानकं (Age Norm) हो। त्यसैगरी कुनै विशेष कक्षालाई आधार मानेर तयार पारिएको मानक कक्षागत मानक (Grade Norm) हो।

            

            	
              कुनै खास उमेरका केटाहरूको वा केटीहरूको विशेषताका आधारमा अन्य त्यही उमेरका केटा-केटीहरूको व्याख्या गरिन्छ भने त्यो लिङ्गमानक (Sex Norm) हो । यदि प्रतिशतको आधारमा मानक (Norm) तयार गरी त्यसका आधारमा उपलब्धिको तुलना गरी व्याख्या गरिन्छ भने त्यसलाई प्रतिशत मानक (Percentile Norm) भनिन्छ।

            

            	
              यसरी आवश्यकताअनुसार विभिन्न किसिमका मानकहरू तयार गरी उक्त मानकका आधारमा कुनै पनि विद्यार्थीले प्राप्त गरेको उपलब्धिको व्याख्या तथा विश्लेषण गरिनु मानकमा आधारित परीक्षण हो।

            

            	
              
                “कुनै निश्चित समूहको सापेक्षित स्तरसँग कुनै पनि व्यक्तिको उपलब्धिको मापनको व्याख्या गर्ने परीक्षा हो।" (A test designed to provide a measure of performance that is interpretable interms of an individuals relative standard in some group.) – Gronlund

            

            	
              
                
                  "विद्यार्थीको उपलब्धिमा भएको वृद्धिको मापनलाई कुनै मानक समूहको उपलब्धिसंग तुलना गर्ने परीक्षा मानका आधारितपरीक्षण हो।" (To measure the growth in a students attainment and to compare his level attainment with the levels reached by either students and norm group.) - Bor muth

            

          

          मानकमा आधारित परीक्षण/मानकका विशेषताहरू

          
            	
              पाठ्यक्रममा आधारित सक्षमता वा सिकाइउपलब्धिहरूमा प्राप्त गरेको उपलब्धिको मापन गर्नु यसको मुख्य उद्देश्य

            

            	
              मूलतः विद्यार्थीको उपलब्धिलाई मानक समूहसँग तुलना गरी कक्षाको औसतभन्दा कम वा औसतभन्दा बढी छुट्ट्याउनमा प्रयोग गरिने

            

            	
              निश्चित तह वा कक्षाका लागि तयार गरी सञ्चालन गरिने

            

            	
              समान र असमान समूह निर्माण गरी तुलना गरिने

            

            	
              औसत स्तरबीच तुलना हुने

            

            	
              यसलाई सामान्यतया प्रतिशत, समतुल्य अङ्कभार, कक्षा समतुल्य अङ्कभारका रूपमा प्रस्तुत गरिने

            

          

          
            
              मानकमा आधारित परीक्षण/मानकको प्रयोग
            
          

          
            	
              विद्यार्थीको पूर्वअनुमानका क्षमताको परीक्षण गर्न

            

            	
              विद्यार्थीलाई उपयुक्त क्रममा राख्न

            

            	
              कुनै विषयमा अन्यभन्दा सक्षम विद्यार्थी पत्ता लगाउन

            

            	
              कुनै कार्यक्रमका लागि सबैभन्दा राम्रो व्यक्तिको छनोट गर्न

            

            	
              विद्यार्थीको स्तर पत्ता लगाउन।

            

          

        
        
          
            ८.५.३.२ मापदण्डमा आधारित परीक्षण (
            Criterion Reference Test)
          

          
            	
              मापदण्डमा आधारित परीक्षणको शुरुवात सर्वप्रथम R.L. Glaser ले सन् १९६३ मा गरेका।

            

            	
              यसमा विद्यार्थीले प्राप्त गरेको ज्ञान, सीप, धारणालाई पूर्वनिर्धारित मापदण्डसँग तुलना गरेर हेरिन्छ।

            

            	
              कुनै विद्यार्थीको सिकाइ स्थान, सिकाइ अवस्था कस्तो छ भनी उसको प्राप्ताङ्कलाई अन्य व्यक्तिको प्राप्ताङ्कसँग तुलना नगरी उसले हासिल गर्नुपर्ने सिकाइ उपलब्धि आधारमा विवेचना गर्ने परीक्षण मानकमा आधारित Criterion reference हो।

            

            	
              परीक्षणको नतिजालाई व्याख्या गर्दा सिकारुको सिकाइ उपलब्धि वा कार्य सम्पादनलाई स्थापित मापदण्डका आधारमा व्याख्या गरिन्छ

            

            	
              यसमा मूलतः निश्चित सिकाइका क्षेत्रलाई आधार मानी परीक्षणको नतिजालाई व्याख्या गरिन्छ

            

            	
              यसमा उद्देश्य प्राप्तिको आधारमा व्याख्या गरिन्छ। त्यसैले यसलाई कतिपयले उद्देश्यमा आधारित परीक्षण पनि भन्ने गर्दछन्।

            

            	
              यसरी पूर्वनिर्धारित आधार (Criteria) का आधारमा सफलता असफलता वा उत्कृष्टता वा कमजोर आदि निर्धारण गर्ने गरिन्छ। यस किसिमको परीक्षण विद्यार्थीको निपुणतामा आधारित हुन्छ।

            

            	
              
                “स्पष्ट रूपले परिभाषित र सीमाबद्ध सिकाइ उपलब्धिमा भएको कार्यसम्पादनको मापन गर्न बनाएको परीक्षणलाई आधारसम्बन्धी परीक्षण भनिन्छ ।" (A test designed to provide a measure of performance that is interpretable interms of a clearly defined and delimited domain of learning tasks.) - Norman F. Gronlund

            

            	
              
                "एउटा राम्ररी परिभाषित गरिएको व्यवहार क्षेत्रको प्रसङ्गमा एउटा व्यक्तिको स्थितिलाई निश्चित गर्न वा पत्ता लगाउनका लागि मापदण्डमा आधारित परीक्षण प्रयोग गरिन्छ ।" (A criterion reference test is used to ascertain an individual's status with respect to a well defined behaviour domain.) - W.J. Pophan

            

            	
              
                "आधार सम्बन्धित परीक्षण विद्यार्थीसँग सम्बन्धित नभई विद्यार्थीको उपलब्धिको परीक्षणसँग सम्बन्धित हुन्छ।" (Criterionreference test is not related to other students, it is related to student's achievement test.) - Guilbert

            

          

          
            
              मापदण्डमा आधारित परीक्षण/मापनका विशेषताहरू
            
          

          
            	
              यसको मुख्य उद्देश्य पाठ्यक्रममा आधारित ज्ञान तथा सीपको मापन गर्नु हो।

            

            	
              यस प्रकारको मापन व्यक्तिको व्यक्तिगत क्रियाकलापसँग सम्बन्धित हुन्छ।

            

            	
              यो निश्चित कक्षा वा तहका लागि तयार गरिएको हुन्छ।

            

            	
              यसलाई शिक्षण गर्नुभन्दा अगाडि र शिक्षणभन्दा पछाडि सञ्चालन गरिन्छ।

            

            	
              सबै Criteria मा सिकारुलाई दक्ष बनाउने आधारका लागि यसको प्रयोग गरिन्छ।

            

            	
              निर्धारित Criteria मा दक्ष बनाउनुमा नै यस परीक्षणको सार्थकता र महत्त्व मानिन्छ।

            

          

          
            
              
                
                  
                    
                  
                
              
              मापदण्डमा आधारित परीक्षणको प्रयोग
            
          

          
            	
              विद्यार्थीका कमजोरीहरू पत्ता लगाई सुधारात्मक शिक्षणद्वारा निर्धारित स्तरमा पुऱ्याउन

            

            	
              कक्षामा राम्रोसँग सिक्ने र नसिक्ने विद्यार्थी पता लगाउन

            

            	
              कक्षा शिक्षणमा विद्यार्थीका व्यक्तिगत भिन्नता (Individual difference) पत्ता लगाउन

            

            	
              शिक्षणका उद्देश्यहरूको प्राप्तिको अवस्था वा स्तर पत्ता लगाउन

            

            	
              व्यक्तिगत शिक्षण कार्यका लागि विद्यार्थीसँग के कस्ता कार्य गर्ने भन्ने कुराको निर्णय लिन।

            

          

          
            
              मापदण्डमा आधारित तथा मानकमा आधारित परीक्षणबीच तुलना तथा भिन्नता
            
          

          
            
              
              
            
            
              
                	मापदण्डमा आधारित परीक्षण (Criterion Test)
                	मानकमा आधारित परीक्षण (Norm reference test
              

            
            
              
                	१. नतीजालाई उद्देश्य प्राप्तिका आधारमा व्याख्या गरिन्छ।
                	१. नतीजालाई मानक समूहसँग तुलना गरी व्याख्या गरिन्छ
              

              
                	२. एउटा व्यक्तिको उपलब्धि एक निश्चित मापदण्डको आधारमा मापन गरिन्छ।
                	२. यसमा व्यक्तिको उपलब्धिको तुलना दोस्रोसँग तुलना गरी मापन गरिन्छ।
              

              
                	३. यसले विद्यार्थीले के गर्न सक्छ र के गर्न सक्तैन भन्ने कुरामा जोड दिन्छ।
                	३. यसले विद्यार्थीबीचको भिन्नतालाई जोड दिन्छ
              

              
                	४. यसमा सरल र कठिन दुवै खालका प्रश्नहरू समावेश गरिएका हुन्छन्।
                	४. यसमा औसत कठिनाइ स्तर भएका प्रश्नहरू समावेश गरिएका हुन्छन्।
              

              
                	५. यो व्यक्तिगत क्रियाकलापसँग सम्बन्धित हुन्छ।
                	५. यो व्यक्तिको समूहसँगको औसतसँग तुलना र व्याख्यासँग सम्बन्धित हुन्छ।
              

              
                	६. यसले विद्यार्थीको उपलब्धिमा सुधार गर्ने कार्यमा जोड दिन्छ। यसमा सिकारुले गर्ने कार्यलाई जोड दिन्छ।
                	६. यसले समग्र विद्यार्थीबीचको भिन्नतालाई जोड दिन्छ।
              

              
                	७. यसमा अङ्कको व्याख्या गर्न उपलब्धिको सीमाङ्कन गरिएको हुन्छ।
                	७. यसमा अङ्कको व्याख्या गर्न निर्धारित समूह चाहिन्छ।
              

              
                	८. यसमा बढी प्रश्नहरूको प्रयोग गरिन्छ।
                	८. यसमा थारै प्रश्नहरूको प्रयोग गरिन्छ।
              

              
                	९. उपलब्धि सुधारमा जोड दिइने।
                	९. उपलब्धि मापनमा जोड दिइने।
              

            
          

        
      
      
        
          ८.५.४ परीक्षण निर्माणका चरणहरु
        

        परीक्षण (Test) लाई जाँच, परीक्षा भनेर पनि लिने गरिन्छ । त्यस्तै परीक्षण शब्द शिक्षा तथा मनोविज्ञानका क्षेत्रमा बुद्धिमत्ताको परीक्षण, शैक्षिक उपलब्धिको परीक्षण आदिसँग सम्बन्धित गरेर हेर्ने गरेको पाइन्छ । परीक्षण शब्दलाई नाम शब्दका रूपमा लिंदा परीक्षणले कुनै गुणलाई मापन गर्ने साधनको अर्थ दिन्छ भने परीक्षण शब्दलाई क्रियाका रूपमा लिंदा परीक्षण ले कुनै गुण परीक्षण गर्ने प्रक्रियालाई संकेत गर्दछ । जेहोस् परीक्षण पनि मापन र मूल्याङ्कनको एक प्रक्रियाका साथै महत्त्वपूर्ण साधन हो ।

        परीक्षण के हो र यो के कति प्रकारको हुन्छ भन्ने कुरा माथिल्लो शीर्षकमा उल्लेख भइसकेको छ। यहाँ परीक्षण विकास प्रक्रियाका रुपमा स्तरीकृत परीक्षा र त्यसमा पनि नेपालमा राष्ट्रिय गुणस्तर परीक्षण केन्द्रद्वारा अभ्यास गरिएको परीक्षण पद्धतिसमेतलाई समेत दृष्टिगत गरी उल्लेख गर्ने प्रयास गरिएको छ।

        
          
            ८.५.४.१ परीक्षण विकास प्रक्रियाको परिचय
          

          परीक्षण कार्यलाई स्तरीकृत बनाउनका लागि निश्चित सिद्धान्त, मूल्य र मान्यता तथा प्राविधिक स्तर (Establishing technical standard) कायम गर्नुपर्छ। यसका लागि मूलतः देहायका पक्षमा ध्यान पुऱ्याउनुपर्छ :

          १. उद्देश्य निर्धारण र विषय (वस्तु) को छनौट

          २. स्तरीय विशिष्टीकरण तालिका निर्माण र प्रश्नावली निर्माण/विकासमा स्तरीयता

          ३. स्तरीय परीक्षण साधनको विकास र प्रयोग तथा परीक्षण-सञ्चालनमा स्तरीकृतता

          ४. स्तरीय परीक्षण विधि (Method), प्रक्रिया (Procedure) र प्रविधि (Techniques) को प्रयोग

          ५. परीक्षण अङ्कनमा स्तरीयता र अङ्कन तथा नतिजा व्यवस्थापन तथा विश्लेषणमा स्तरीकृतता

          ६. प्रतिवेदन तयारी, प्रवोधीकरण र सम्प्रेषण

        
        
          
            
          

          
            
            ८.५.४.२ परीक्षा/परीक्षण निर्माणका चरणहरु र तिनको प्रयोग
          

          यस परीक्षाको पाठ्यक्रमा उल्लेख भए अनुसार परीक्षा/परीक्षण निर्माण चरणहरु निम्नानुसार उल्लेख भएको देखिन्छ :-

          १. उद्देश्यहरूको निर्धारण

          २. विषयवस्तुको छनोट

          ३. विशिष्टीकरण तालिकाको विकास

          ४. प्रश्नहरूको लेखन

          ५. प्रश्नहरूको विश्लेषण र सम्पादन

          ६. विश्वसनीयता र वैधता निर्धारण

          ७. अन्तिम प्रश्नहरूको निर्माण

          
            ८
            . सांस्कृतिक आधारमा परीक्षणको समायोजन

          ९. परीक्षण सञ्चालन

          १०.परीक्षण र नतिजा विश्लेषण

          यिनको संक्षिप्त चर्चा यस प्रकार छः-

          
            
              १. उद्देश्यको निर्माण
             : शिक्षण सिकाइमा चाहना गरिएको कुन उद्देश्य प्राप्ति हो, त्यो प्राप्ति अनुकूल हुने गरी प्रश्न निर्माण गर्नुपर्छ । विशिष्ट र साधारणमध्ये कुन उद्देश्य के कति प्राप्ति गर्नुपर्ने हो, त्यो प्राप्ति हुने गरी परीक्षा निर्माण गर्नुपर्छ । कुन ज्ञान, सीप, क्षमता जाँच गर्न खोजिएको हो, त्यो अनुसार प्रश्नको उद्देश्य किटान गरी परीक्षा/परीक्षण निर्माण गर्नुपर्छ । उद्देश्य निर्माण गर्दा मूलत : निम्न कुरालाई ध्यान दिनुपर्छ :

          
            · पाठ्यक्रमका उद्देश्य/सक्षमता र सिकाइउपलब्धि

          
            · परीक्षणको प्रकार (लिखित, वस्तुगत, विषयगत, प्रयोगात्मक, ... आदि)

          
            · विशिष्टीकरण तालिका

          
            · परीक्षणीय वस्तु/विषयवस्तु

          परीक्षा वा परीक्षण सञ्चालन ठीक ढंगले भए मात्र मापन गर्न खोजिएको कुरा ठीक ढंगले मापन हुन सक्दछ । यसका लागि उपयुक्त भौतिक तथा मनोवैज्ञानिक वातावरण जुटाउनेदेखि लिएर प्रश्नपत्र निर्माण, परीक्षा सञ्चालन, उचित परीक्षण आदि आवश्यक हुन्छ । जस्तैः प्रश्नहरू उपयुक्त भई परीक्षा सञ्चालन ठीक तरिकाले भए मात्र विद्यार्थीले आफ्नो योग्यता क्षमता सही रूपमा प्रस्तुत गर्न सक्दछन् । प्रश्न निर्माणदेखि परीक्षा हलको भौतिक व्यवस्था, परीक्षा हलको वातावरण आदिले परीक्षालाई प्रत्यक्ष असर पार्दछन् ।

          
            
              २.विषयवस्तुको छनोट 
            : उद्देश्य निर्धारण भएपछि परीक्षणका लागि उपयुक्त विषयवस्तु छनोट गर्नुपर्छ। पाठ्यक्रमको क्षेत्र र क्रम अनुसार परीक्षण वैध र विश्वसनीय हुने गरी विषयवस्तु छनोट गर्नुपर्छ। परीक्षणका उद्देश्य परिपूर्ति हुने विषयवस्तुको छनोट गर्नुपर्छ। सकेसम्म धेरैभन्दा धेरै विषयवस्तु ढाक्ने गरी विषयवस्तु चयन गर्नुपर्छ।

          
            
              ३.विशिष्टीकरण तालिका विकास
             : परीक्षा/परीक्षण निर्माणका लागि उद्देश्यहरू र विषयवस्तु छनौट भएपछि तिनलाई तालिकाका रूपमा राख्नुपर्छ । त्यो उद्देश्यहरू उपयुक्त ढंगले राख्ने तालिका विशिष्टीकरण तालिका हो । यसमा मुख्यतः निम्न कुरा हुन्छन् :-

          
            (क) विषयवस्तु र विशिष्ट उद्देश्य,

          
            (ख) विषयवस्तु र विशिष्ट उद्देश्यअनुसार सोध्न सकिने प्रश्नको नमुना,

          
            (ग) त्यस विषयवस्तुभित्र कतिवटा प्रश्न सोध्ने हो प्रश्नको संख्या,

          
            (घ) प्रश्नहरू कुन रूपमा जस्तै विषयगत, वस्तुगत, छोटो, लामो उत्तरात्मक आदि उल्लेख गरिएको ।

          यसरी परीक्षाका प्रश्नपत्र निर्माण गत प्रश्नको प्रकृति र स्वरूपअनुसार माथिका कुराहरूमा ध्यान दिनुपर्छ भने विषयअनुसार कस्तो खालका प्रश्न सोध्ने हो यकिन गर्नुपर्छ । प्रश्नपत्र बनाउनुअधि विशेषीकरण तालिकाको निर्माण गरेर त्यो विशेषीकरण तालिकाका आधारमा प्रश्न निर्माण गर्नुपर्छ । विशिष्टीकरण तालिकामा व्यावहारिक उद्देश्य, विषयवस्तु (पाठ्य विषय) र कति वटा कस्ता खालका प्रश्न बनाउने भन्ने कुरा उल्लेख हुन्छ । त्यसैले प्रश्न बनाऊँदा विशिष्टीकरण तालिकालाई मुख्य रूपमा ध्यान दिनुपर्छ । त्यसपछि प्रश्नको प्रकारअनुसार विद्यार्थीले गर्नुपर्ने कार्यका बारेमा स्पष्ट निर्देशन दिनुपर्छ भने प्रश्नहरू स्पष्ट उत्तर आउने खालका हुनुपर्छ । दुई वटा अर्थ लाग्ने वा द्विविधाजनक खालका प्रश्नहरू सोध्नु हुँदैन । प्रश्न बनाऊँदा उत्तर के हो ? भन्ने स्पष्ट र सरल रूपमा विद्यार्थीले बुभने गरी निर्माण गर्नुपर्छ ।

          
            
              
                
                  
                    
                  
                
              
              ४
              
                
                  . 
                
              
              प्रश्नहरूको लेखन
             : विशिष्टीकरण तालिकामा विषयगत क्षेत्र, पाठको व्यावहारिक उद्देश्य र प्रश्न संख्या तयार गरिसकेपछि त्यही तालिकाअनुसार प्रश्नको मस्यौदा तयार गर्नु प्रश्न लेखन हो । यसमा आवश्यकताअनुसार विशिष्टीकरण तालिकाअनुसार सबै प्रकारका प्रश्नको समावेश गर्ने प्रश्न सकेसम्म धेरै राख्ने, सकभर हरेक पाठको प्रतिनिधित्व गराउने, कक्षागत स्तरलाई ध्यान दिने, प्रश्नहरू सजिला, मध्यम र गाहा तीनै खाले बनाउने, परीक्षाका स्पष्ट निर्देशन दिने, प्रश्नपत्र सरल बुझिने भाषामा शुद्ध राख्ने गरी बनाउनुपर्छ। मस्यौदा प्रश्न जतिसक्दो धेरै सेटमा तयार गर्नुपर्छ। परीक्षालाई उद्देश्यमूलक, मापनीय र उपयुक्त बनाउन सर्वप्रथम प्रश्न निर्माण गर्दा ध्यान दिनुपर्दछ । पाठ्यक्रमको उद्देश्य प्राप्त हुने गरी परीक्षाका प्रश्नपत्र तयार गर्नुपर्दछ । पाठ्यक्रमका उद्देश्य प्राप्ति हुन सक्ने गरी प्रश्न पत्र तयार भएन भने त्यसले सही नतिजा प्रदर्शन गर्न सक्दैन । पाठ्यक्रमका उद्देश्य प्राप्त हुने गरी प्रश्नहरू निर्माण, परिमार्जन भएका छन् छैनन् भन्ने कुराले महत्त्वपूर्ण भूमिका निर्माण गर्दछ । निर्मित प्रश्नपत्र विद्यार्थीको स्तर क्षमता आवश्यकता अनुकूल हुनुपर्देछ । प्रश्नपत्रमा सुधार, परिमार्जन, गोप्यता पनि यसमा पर्दछन् ।

          
            
              ५.प्रश्नहरूको विश्लेषण र सम्पादन
             : मस्यौदा प्रश्नका सेटहरू तयार भएपछि पाठ्यक्रम विज्ञ, शिक्षक, प्राध्यापक (विषयगत) शिक्षा विज्ञसमेत रहेको विषय समिति वा अन्य कार्यदलले पाठ्यक्रम, परीक्षण योजना परीक्षणका उद्देश्य, विशिष्टीकरण तालिकासहित परीक्षणका सैद्धान्तिक मान्यता समेतलाई ख्याल गर्दै प्रत्येक प्रश्नावली (Item) को विश्लेषण गर्दै अन्तिम रूप प्रदान गर्नुपर्छ। अन्तिम रूप प्राप्त भएपछि आवश्यकता अनुसार प्रश्नावली सम्पादन गरी अन्तिम रूप दिनुपर्छ।

          प्रश्नपत्र निर्माण गरिसकेपछि विषयअनुसार र पाठअनुसारका उद्देश्य पूरा गर्ने प्रश्न भए भएनन् भनी जाँच्नुलाई परीक्षण पदको मूल्याङ्कन भनिन्छ । विशिष्ट उद्देश्यहरू पूरा गर्ने प्रश्न भए भएनन्, प्रश्नपत्रमा हुनुपर्ने आवश्यक निर्देशनहरू छन्, छैनन् आदिका साथै परीक्षाको विश्वसनीयता, वैधताको विकासमा सहयोगी छन्, छैनन् हेर्नुपर्दछ ।यसलाई जाँच्नु वा परीक्षण पदको मूल्याङ्कन पनि भनिन्छ । विशिष्ट उद्देश्यहरू पूरा गर्ने प्रश्न भए भएनन्, प्रश्नपत्रमा हुनुपर्ने आवश्यक निर्देशनहरू छन्, छैनन् आदिका साथै परीक्षाको विश्वसनीयता, वैधताको विकासमा सहयोगी छन्, छैनन् हेर्न पूर्व परीक्षण गर्नुपर्दछ । प्रश्नहरू सानो समूहमा समान तह/स्तरका परीक्षार्थीमा पूर्व परीक्षण (Pre-test) गर्नुपर्छ।

          
            
              ६.विश्वसनीयता र वैधता निर्धारण
             : पूर्व परीक्षण गरेपछि प्राप्त उत्तरपुस्तिकाको उत्तरकुञ्जिकाका आधारमा परीक्षण गरी विश्वसनीयता र वैधता परीक्षण गर्नुपर्छ। यसो गरेपछि ज्यादै कठिन र ज्यादै सरल प्रश्नहरू हटाउनुपर्ने र प्रश्नमा देखिएका त्रुटि हटाउने सूचना प्राप्त हुन्छ। त्यसका आधारमा अन्तिम रूप प्रदान गर्नुपर्ने हुन्छ।

          
            
              ७. अन्तिम प्रश्नहरूको निर्माण
             : निर्मित प्रश्नहरूको विश्वसनीयता र वैधता परीक्षण पश्चात त्यसबाट प्राप्त सूचनाका आधारमा ज्यादै कठिन, ज्यादै कमजोर र ज्यादै सरल प्रश्नहरू हटाउनुपर्छ । प्रश्नावलीलाई अन्तिम रूप प्रदान गर्दा सरल देखि जटिलताको प्रतिशत मिलाउनु पर्छ। २०-३० प्रतिशत सामान्यतया सबैले मिलाउने र जटिलताको सन्दर्भमा १०-१५ प्रतिशत प्रश्न उच्च क्षमता भएकाले मात्र गर्न सक्ने खालका प्रश्न र अरू मध्यम स्तरका रहनुपर्छ। यसरी प्रश्नलाई अन्तिम रूप दिएर विभिन्न सेटमा तयार पार्नुपर्छ। यसरी सेटमा केही प्रश्न साझा हुनुपर्छ भने कुनै विगत प्रश्न पनि समावेश गर्नुपर्छ। यसरी सबै काम सकेर भाषा सम्पादन सहित विद्यार्थीका लागि निर्देशन, समय, प्रश्नभार आदि सहित अन्तिम रूप प्रदान गर्नुपर्छ।

          
            
              ८
              
                
                  . 
                
              
              सांस्कृतिक आधारमा परीक्षणको समायोजन
             : परीक्षण साधन तयार पारेपछि अन्तिम रूपमा परीक्षा (परीक्षण) लिनका लागि स्तरीयता कायम गर्न भौगोलिक, क्षेत्र, वर्ग, जान्ने नजान्ने स्तर, जात जाति, अभिभावकको पृष्ठभूमि, लिङ्ग आदि सबै खाले विद्यार्थीको प्रतिनिधित्व हुने गरी परीक्षण गर्ने व्यवस्था गर्नुपर्छ। परीक्षणबाट निस्केको परिणामलाई पुष्टि र प्रमाणित गर्न सामाजिक, सांस्कृतिक पक्षका साथै परीक्षामा योजना बनाएर परीक्षण सञ्चालनको पूर्व वातावरण बनाउनुपर्छ । परीक्षा पद्धति, समय; आवश्यक पर्ने साधन आदि सहित परीक्षण पूर्वका सबै पूर्व तयारीमा ध्यान दिनुपर्छ।

          
            
              ९. परीक्षण सञ्चालन
             : परीक्षा सञ्चालन अघि परीक्षाका लागि वावावरण बनाउनुपर्छ। यसका लागि विद्यार्थीलाई पूर्व सूचना दिइएको छ, छैन, परीक्षा सञ्चालनका लागि उपयुक्त ठाउँ वा वातावरण सिर्जना भएको छ, छैन यसले पनि परीक्षा सञ्चालनमा प्रभाव पार्दछ । परीक्षा व्यवस्थापनमा मूलतः निम्न पक्षमा ध्यान दिनुपर्दछ :

          
            · परीक्षाको तयारीका लागि सूचना प्रदान गर्ने ।

          
            · परीक्षार्थीका लागि ढुक्क हुने वातावरण सिर्जना गर्ने ।

          
            · परीक्षाको लागि उपयुक्त वातावरण सिर्जना गर्ने ।

          
            · परीक्षा भवन वरपर र परीक्षा हलको वातावरण शान्त र सफा राख्ने ।

          
            · बढी जाडो वा गर्मी कोठा हुनु हुँदैन ।

          
            · विद्यार्थीको उमेर र स्तर आवश्यकताअनुसार भौतिक व्यवस्थापन गर्ने, बसाइ व्यवस्था गर्ने ।

          
            · परीक्षा मर्यादित ढंगले सञ्चालन हुनुपर्ने ।

          . परीक्षा सञ्चालन हुनुअघि स्पष्ट निर्देशन दिनुपर्ने ।

          
            
              
            
          

          
            • उचित समयको बाँडफाँड गर्नुपर्ने ।

          
            · आवश्यक निरीक्षण, अनुगमन ।

          . परीक्षा समाप्ति र उत्तरपुस्तिका संकलन र सुरक्षित राख्ने ।

          १०. परीक्षण र नतिजा विश्लेषण : विद्यार्थीको परीषा लिइसकेपछि उत्तरपुस्तिका परीक्षण गरिन्छ। परीक्षणको स्वरुप वा साधन अनुसार उत्तरकुञ्जिकाका आधारमा अङ्कन गरी परीक्षण पश्चात प्राप्ताङ्कलाई तालिकीकरण गने, जम्मा गर्ने तथा नतिजा तयार गर्ने सम्मका कार्य नतिजा तयारी कार्यमा पर्छन्। यसरी नतिजा तयार गरेपछि प्राप्त नतिजाका बारेमा विश्लेषण गर्ने गरिन्छ। यसमा निम्न कार्य हुन्छन् :

          
            · परीक्षा सञ्चालन भएपछि उत्तरकुञ्जिका निर्माण ।

          
            · उत्तरकुञ्जिकाअनुसार परीक्षण, सम्परीक्षण।

          
            · प्राप्तांक नतिजा तालिकीकरण ।

          . परीक्षाको नतिजा तयारी र प्रकाशन ।

          
            
              नतिजा विश्लेषण
            
          

          नतिजा विश्लेषणलाई वस्तुगत र निश्चित बनाउनका लागि तथ्याङ्कशास्त्रको प्रयोग गर्नुपर्दछ । शैक्षिक तथ्याङ्कहरू संकलन गरी प्राप्त तथ्याङ्कका आधारमा तिनको विश्लेषण गरेर प्राप्त निष्कर्षलाई प्रयोगमा ल्याउने काम नतिजा विश्लेषणमा गरिन्छ। नतीजाको विश्लेषण गर्न विभिन्न तथ्याङ्कशास्त्रीय विधि उपयोग गर्न सकिन्छ । नतीजाको विश्लेषण गर्न विचर विश्लेषण (Variate analysis) अनुपात (Ratio) समानुपात (Proportion) प्रतिशत (Percentage), औसत (Arerage), स्तरीय विचलन (Standard deviation) अन्तरसम्बन्ध (Correlation) आदिको प्रयोग गर्न सकिन्छ ।

          परीक्षार्थीले प्राप्त गरेको प्राप्तांकलाई तथ्यांकशास्त्रीय दृष्टिले विश्लेषण गर्दा औसत तथा प्रतिशतको बढी प्रयोग हुने गरेको पाइन्छ । यसो गर्दा परीक्षाको विश्लेषण गर्दा दुई आधार लिन सकिन्छ :

          १. मापनमूलक मापन (Norm referenced measurement- NRM)

          २. मापदण्डमा आधारितमापन (Criterion referenced measurement- CRM)

          
            
              १. मापनमूलक मापन (
              
                
                  NRM)
                
              
            
          

          यसमा कुनै विद्यार्थीको प्राप्तांकलाई अर्को विद्यार्थीसँग तुलना गरेर नतिजालाई विश्लेषण गरिन्छ । कुनै निश्चित समूहको सापेक्षित स्तरसँग कुनै पनि व्यक्तिको उपलब्धिको मापनलाई व्यक्त गरिन्छ । यसका लागि औसत अंकलाई तुलनाको आधार मान्ने गरिन्छ । मानक अर्थात् औसतका आधारमा विषयगत रूपमा, कक्षागत रूपमा वा तहगत रूपमा तुलना गर्न सकिन्छ । यसरी कुनै परीक्षार्थीले पाएको अंकलाई मानकसँग दाँजेर हेर्ने तरिका नै मापनमूलक मापन हो । यसमा उपलब्धिलाई मानक समूहसँग तुलना गरी कक्षाको औसतभन्दा कम वा औसतभन्दा बढी भनी वर्गीकरण गरिन्छ । यसलाई सामान्यतया प्रतिशत, भिन्नता, रेखीय स्तरीय अंक, सामान्य समतुल्य अंक र कक्षा समतुल्य अंकका रूपमा हेरिन्छ।

          
            
              २. मापदण्डमा आधारितमापन (
              
                
                  CRM)
                
              
            
          

          यसले निर्धारित उद्देश्यका आधारमा विद्यार्थीको मापन गर्दछ । मूलतः यसले विद्यार्थीको उपलब्धि तथा कार्यसम्पादनस्तरसँग सम्बन्ध राख्दछ । त्यसले विद्यार्थीले प्राप्त गरेका ज्ञान, सीपका आधारमा नतिजाको व्याख्या गर्दछ । यसरी मापदण्डमा आधारित मापनले उद्देश्यका आधारमा उसले प्राप्त गरेको ज्ञान, सीप तथा कार्यसम्पादन मापन गर्दछ । त्यसैले यो कुनै निश्चित कक्षागत, विषयगत वा तहगत हुन सक्दछ । तसर्थ परीक्षाका नतीजाको विश्लेषणको प्रयोग निम्न कुराहरूका लागि गरिन्छ :-

          १. प्रश्न विश्लेषण गरेर गल्तीहरू सुधार्न र राम्रो प्रश्न निर्माण गर्ने क्षमतामा वृद्धि गर्न ।

          २. विद्यार्थीको शैक्षिक प्रगतिमा वृद्धि गर्न

          ३. विद्यार्थी शिक्षकको आत्म मूल्याङ्कन गर्न

          ४. पाठ्यक्रम र पाठ्यपुस्तकमा आवश्यक सुधार र संशोधनमा सघाउन ।

          ५. उद्देश्य अनुरूप प्रश्न निर्माण भए नभएको परीक्षण गर्न

          ६. शिक्षण सिकाइ प्रक्रियामा सुधार गर्न र उत्प्रेरणा बढाउन

          ७. अभिभावकले आफ्ना छोराछोरीको पढाइमा सहयोग गर्न।

          
            
              प्रश्न/पद/परीक्षाफल
              
                
                  , 
                
              
              विश्लेषण (
              
                
                  Item Analysis)
                
              
            
          

          प्रश्न विश्लेषणलाई पद विश्लेषण, परीक्षाफल विश्लेषण पनि भनिन्छ । शैक्षिक मूल्याङ्कनपछि परीक्षाफल प्रश्न आदिको विश्लेषण गर्ने कार्य यसमा गरिन्छ । मूल्याङ्कनमा मूल्याङ्कनको नतिजाको विश्लेषण गर्ने क्रममा परीक्षाफल, मूल्याङ्कनका साधन जस्तै

          
            
              
            
          

          परीक्षाका प्रश्न आदिको विश्लेषण गरिन्छ। मूल्याङ्कनको नतिजालाई मूल्याङ्कनका साधनको प्रयोगले पनि प्रभाव पार्ने भएकाले ल्याङ्कनका साधन (परीक्षा, प्रश्न) को पनि विश्लेषण आवश्यक हुन्छ । कुनै पनि परीक्षाको प्रभावकारिताले मूल्याङ्कनको नतिजामा प्रत्यक्ष प्रभाव पार्ने भएकाले पद विश्लेषण गर्दा परीक्षामा सोधिएका प्रश्नहरू, विद्यार्थीहरूले दिएका उत्तरको विश्लेषण गर्नुपर्ने हुन्छ । यस क्रममा सबै प्रश्नमा विद्यार्थीले दिएको उत्तरका आधारमा पद विश्लेषण गरी परीक्षाफलको गरिन्छ । कुनै पनि परीक्षा गुणात्मक हुनका लागि प्रश्नहरू स्तरीय र राम्रा हुनुपर्छ । तसर्थ प्रश्नहरू कस्ता छन् भनी विश्लेषण गर्नु प्रश्न विश्लेषण हो । पद विश्लेषणबाट प्रश्नहरूको कठिनाइस्तर, प्रश्नहरूका कमजोरी, प्रश्नका विकल्पहरूको प्रभावकारितालगायत अपेक्षित उद्देश्य मापन गऱ्यो गरेन, परीक्षाले राम्रा र नराम्रा विद्यार्थीको विभेद गर्न सक्यो सकेनजस्ता कुराहरू थाहा पाउन सकिन्छ।

          
            
              पद/प्रश्न विश्लेषणका फाइदाहरू
            
          

          १. प्रश्नहरूको प्रभावकारिताबारे जानकारी प्राप्त हुने ।

          
            · प्रश्नहरू दोषरहित छन् छैनन् थाहा हुने

          
            · प्रश्नको कठिनाइस्तर थाहा हुने

          
            · प्रश्नहरूबीचको भिन्नताबारे जानकारी हुने ।

          २.परीक्षाको परिणामको विश्लेषण गर्न सहयोग पुग्ने ।

          ३. प्रश्नका गल्तीहरू थाहा पाई सुधार गर्न जानकारी प्राप्त हुने ।

          ४. शिक्षण सिकाइ क्रियाकलापमा सुधारात्मक प्रक्रिया अपनाउन सघाउ पुग्ने ।

          ५. प्रश्न निर्माण गर्ने सीपमा अभिवृद्धि हुने ।

          कुनै पनि परीक्षाको नतिजाको उपयोग गर्नुभन्दा पद विश्लेषण गरेर सुधार गरी उपयोग गर्नुपर्दछ । वर्तमान परीक्षामा प्रश्न विश्लेषणबाट प्राप्त निष्कर्ष आगामी परीक्षामा सुधार गर्ने आधार बन्न सक्छ । पद विश्लेषण गर्दा मूलतः निम्न प्रक्रियाहरू अपनाउनुपर्दछ ।

          
            
              
                
                  (
                
              
              क) प्रश्नको कठिनाइस्त:
             विद्यार्थीमध्ये कृति प्रतिशतले उक्त प्रश्नको उत्तर दिन सके भन्ने आधारमा प्रश्नको कठिनाइस्तर नापिन्छ । प्रश्नको कठिनाइस्तरले सजिलो र असजिलो प्रश्न भन्ने बुझाउँछ । सामान्यतया कठिनाइस्तर सजिलोभन्दा कठिन भएको प्रश्नलाई बढी राम्रो मानिए तापनि विषयवस्तुको कठिनाइ र अन्य कुराले यसमा प्रभाव पार्दछ । जस्तै- बहुवैकल्पिक प्रश्नमा विकल्पको छनौटले प्रभाव पारेको हुन्छ ।

          
            
              
                
                  (
                
              
              ख) विभेदीकरण (
              
                
                  Discrimination):
                
              
            
            कुनै पनि प्रश्नले राम्रो र नराम्रो विद्यार्थीहरुलाई छुट्याउन सक्नुपर्छ । यदि कुनै विद्यार्थीले उच्च अंक ल्याउने र न्यून अंक ल्याउनेबीचको क्षमतालाई यसले विभेद गर्दछ । यसमा विषयवस्तु र ज्ञानको प्रकृति, स्वरूप र विद्यार्थीको क्षमता, स्तरले महत्त्वपूर्ण भूमिका निर्वाह गर्दछ । सामान्यतया विभेदीकरणको मान बढीमा + १.०० र घटीमा -१.०० बीच हुन सक्छ । यो मान '+' तिर बढ्नु भनेको राम्रा विद्यार्थीले प्रश्न मिलाएर नराम्रा विद्यार्थीले मिलाउन सकेनन् भन्ने हुन्छ । सामान्यतया यसको मान +३३ माथिको स्थिति सन्तोषजनक नै मानिन्छ।

          
            
              
                
                  (
                
              
              ग) विकल्पको प्रभावकारिता:
             यो प्रक्रिया मूलतः बहुवैकल्पिक प्रश्नमा प्रयोग हुन्छ । विकल्पको प्रभावकारिताले कुनै विकल्प वा डिस्ट्राक्टर (Distractor) लाई कति परीक्षार्थीले चिन्ह लगाए भन्ने बुझाउँछ । प्रश्नको कुनै विकल्पमा कुनै पनि परीक्षार्थीले उत्तर दिएको वा कममात्र दिएको भए त्यस्ता प्रश्नहरूको विकल्पमा सुधार गर्नुपर्ने हुन्छ । धेरै र थोरै अंक ल्याउने विद्यार्थीबीच तुलना गरेर विकल्पको प्रभावकारिता हेर्न सकिन्छ।

          
            
              
                
                  (
                
              
              घ) अनुमान गर्न सक्ने स्थित :
             प्रश्न/पद विश्लेषण गर्ने अर्को आधार उत्तरको अनुमान गर्न सक्ने स्थिति पनि हो। सहजै उत्तर अनुमान गर्न सक्ने प्रश्नलाई राम्रो मानिंदैन।

          यसरी प्रश्न र पद विश्लेषण गरेपछि यदि परीक्षाको विश्लेषण ठीक देखिएमा मात्र त्यो परीक्षाफलको उपयोग र प्रयोग गर्न सकिन्छ । नत्र गलत नतिजाको उपयोग गर्नाले विद्यार्थीलाई हितकर हुँदैन र त्यसले समग्र शैक्षिक प्रणालीमा असर पुऱ्याउँछ।

        
      
    
  
    
      
        ८.६ निरन्तर मूल्याङ्कन प्रणाली र विद्यालय शिक्षामा यसको उपयोग
      

      
        
          परिचय
        
      

      
        	
          हरेक शिक्षण सिकाइ क्रियाकलापसँगै र आवश्यकतानुसार समय-समयमा गरिने मूल्याङ्कन निरन्तर विद्यार्थी मूल्याङ्कन हो । निरन्तर विद्यार्थी मूल्याङ्कन सुधारात्मक (Formative) उद्देश्यका लागि अपनाइन्छ । यो मूल्याङ्कन प्रक्रिया विद्यार्थीलाई कक्षा चढाउने कुराको निर्णय लिनुभन्दा पनि प्रभावकारी शिक्षण सिकाइका सन्दर्भमा बढी उपयोग गरिन्छ । निरन्तर विद्यार्थी मूल्याङ्कनले अनौपचारिक मूल्याङ्कनमा जोड दिन्छ ।

        

        	
          
            
              
            यो विद्यार्थीको उपलब्धि स्तर थाहा पाई सोअनुसार शिक्षण सिकाइ प्रक्रिया सञ्चालन गर्न आवश्यक सूचना तथा जानकारी प्राप्त गर्ने एउटा पद्धति हो। यसरी सूचना प्राप्त गरी कमजोर विद्यार्थीका समस्या पहिचान गरी सुधारात्मक शिक्षण गर्ने तथा सक्षम विद्यार्थीलाई अझ अगाडि बढ्न प्रोत्साहन गर्ने कार्य निरन्तर विद्यार्थी मूल्याङ्कनले गर्दछ।

        

        	
          तर कतिपयले यसलाई औपचारिक परीक्षा नलिई स्वतः कक्षा चढाउने पद्धति अर्थात् उदार कक्षोन्नति भनेर बुझ्ने गरेको पाइन्छ। उदार कक्षोन्नति भनेको विद्यार्थीको मूल्याङ्कन नगरी स्वतः पास गराउने पद्धति होइन। अधिल्लो कक्षामा नसिकेका कुराहरु यकिन गरी अर्को कक्षामा जाँदा अघिल्लो वर्ष प्राप्त गर्न नसकेका सिकाइ उपलब्धि पूरा गराउँदै उत्तीर्ण भएको कक्षाका सिकाइ उपलब्धि प्राप्त गर्ने गराउने पद्धति हो।

        

      

      यसरी निरन्तर विद्यार्थी मूल्याङ्कन भनेको विद्यार्थीको उपलब्धिलाई दृष्टिगत गर्दै प्रभावकारी सिकाइको अवसर प्रदान गर्दै जाने सुधारात्मक पद्धति हो।

      
        
          निरन्तर विद्यार्थी मूल्याङ्कनका उद्देश्य
        
      

      
        	
          विद्यार्थीको उपलब्धि स्तर पहिचान गर्नु,

        

        	
          विद्यार्थी पूर्व ज्ञान पहिल्याई सो अनुसार शिक्षण गर्नु,

        

        	
          विद्यार्थीका कमीकमजोरी सुधार गर्न सुधारात्मक शिक्षण गर्नु,

        

        	
          विद्यार्थीका निरन्तर उपलब्धिको अभिलेख अद्यावधिक गरी राख्नु,

        

        	
          निरन्तर उपलब्धि अभिवृद्धि गर्नु।

        

      

      
        
          निरन्तर विद्यार्थी मूल्याङ्कनको आवश्यकता
        
      

      
        	
          विद्यार्थीको प्रभावकारी सिकाइ र कार्यव्यवहारमा सहयोग पुऱ्याउन।

        

        	
          सिकाइस्तर कम भएका विद्यार्थीहरूलाई सुधारात्मक शिक्षण गर्न।

        

        	
          विद्यार्थीको सही मूल्याङ्कन निरन्तर र सहजतापूर्वक गर्न।

        

        	
          तह पूरा गर्ने दर र सिकाइउपलब्धिस्तरमा वृद्धि गर्न।

        

        	
          विद्यार्थीबीचको वैयक्तिक भिन्नताहरू पत्ता लगाई सिकाइमा सुधार गर्न।

        

        	
          विद्यार्थीलाई नियमित उपस्थितिमा उत्साहित गर्न।

        

        	
          कक्षा छाड्ने र दोहोऱ्याउने दरमा कम गर्न।

        

      

      
        
          नेपालमा निरन्तर विद्यार्थी मूल्याङ्कन सम्बन्धी अभ्यास
        
      

      
        	
          नेपालमा प्राथमिक शिक्षाको गुणस्तर कमजोर हुनुका साथै बिचैमा कक्षा छाड्ने र कक्षा दोहोर्याने दर उच्च भएपछि सोको निराकरणका लागि शिक्षा मन्त्रालयले नवौं योजना (२०५४-०५९) देखि प्राथमिक तहका कक्षा १ देखि ३ सम्मका लागि परीक्षणका रूपमा निरन्तर विद्यार्थी मूल्याङ्कन प्रणाली सुरुवात गरेको थियो । यस क्रममा पाठ्यक्रम विकास केन्द्रबाट २०५७ देखि परीक्षणका रुपमा ५ विकास क्षेत्रका ५ जिल्लाहरु इलाम, चितवन, स्याङ्जा, सुर्खेत र कञ्चनपुरका करीब २००० विद्यालयमा निरन्तर विद्यार्थी मूल्याङ्कनको परीक्षण गरिएको थियो।

        

        	
          परीक्षण र अनुगमनका आधारमा दसौं योजना (२०५९-०६४) ले आफ्नो कार्यक्रममा निरन्तर विद्यार्थी मूल्याङ्कन प्रक्रियालाई कक्षा ५ सम्म लागू गर्ने कार्यक्रम राखेको थियो ।

        

        	
          प्राथमिक शिक्षा पाठ्यक्रम (कक्षा १-३) २०६२ ले व्यवस्था गरेअनुसार शैक्षिक सत्र २०६३ बाट क्रमशः कक्षा १ देखि ३ सम्म निरन्तर विद्यार्थी मूल्याङ्कन लागु गरिएको थियो।

        

        	
          राष्ट्रिय पाठ्यक्रम प्रारुप, २०६३ ले निरन्तर विद्यार्थी मूल्याङ्कनलाई शिक्षण सिकाइको अभिन्न अङ्गका रुपमा स्थापित गरी उपचारात्मक प्रावधान समेत राखी गुणस्तर निश्चित गरेर कक्षा ७ सम्म क्रमशः उदार कक्षोन्नति लागु गर्ने नीति लिएको थियो। यस नीतिलाई वर्तमान राष्ट्रिय पाठ्यक्रम प्रारुप, २०७६ ले निरन्तरता प्रदान गरेको छ। त्यसै गरी विद्यालय क्षेत्र विकास कार्यक्रमले निरन्तर मूल्याङ्कन तथा उपचारात्मक सहयोग पद्धतिको कार्यान्वयन गर्ने नीति लिएको छ।

        

        	
          वर्तमान शैक्षिक नीति अनुसार कक्षा १ देखि ७ सम्म निरन्तर विद्यार्थी मूल्याङ्कन अपनाइने व्यवस्था गरिएको।

        

      

      
        
          विद्यालय शिक्षामा विद्यार्थी निरन्तर विद्यार्थी मूल्याङ्कनका अभ्यासहरुको तुलना 
        
      

      वर्तमान विद्यालय शिक्षा कक्षा १ देखि ८ सम्मको निरन्तर विद्यार्थी मूल्याङ्कनको सम्बन्धमा निम्न अभ्यासहरु भएको पाइन्छ :

      
        
          
          
          
          
          
        
        
          
            	तह/कक्षा 
            	मूल्याङ्कन पद्धति
            	मूल्याङ्कन भार
            	ग्रेड स्तर वा उत्तीर्णाङ्क
            	अन्य व्यवस्था
          

        
        
          
            	१.प्राथमिक शिक्षा पाठ्यक्रम (२०६२) अनुसार (कक्षा १-३)
            	निरन्तर मूल्याङ्कन र उदार कक्षोन्नति
            	शत प्रतिशत निरन्तर मूल्याङ्कन
            	
              उत्तीर्णाङ्क नतोकिएको

              ७०-१०० प्रतिशत क श्रेणी

              ४०-६९ प्रतिशत ख श्रेणी

              ४०५ भन्दा तल- ग श्रेणी

            
            	आवधिक परिक्षा लिन सकिने तर कक्षोन्नतिको आधार बनाउन नहुने
          

          
            	२. आधारभूतशिक्षा पाठ्यक्रम (२०७६) अनुसार
            	निरन्तर मूल्याङ्कन र उदार कक्षोन्नति
            	शत प्रतिशत निरन्तर मूल्याङ्कन
            	
              ०-२०,E स्तर,-ज्यादै कमजोर

              
                २०-४०
                ,D
                 स्तर
                ,-
                सामान्य
              

              
                ४०-६०
                ,C 
                स्तर
                ,
                 सामान्य
              

            
            	कक्षाको अन्तमा प्राप्त उपलब्धिका आधारमा विषक्षेत्रगत समग्र उपलब्धि स्तर निर्धारण गर्न सकिने
          

          
            	कक्षा (१-३)
            	
            	
            	
              ६०-७५,Bस्तर,- राम्रो

              
                
                  
                
                ७५-९०
                ,A,
                स्तर
                ,-
                 उच्च
              

              
                ९०-१००
                ,
                
                A+,
                स्तर
                ,
                 उत्कृष्ट
              

            
            	
          

          
            	३.प्राथमिक शिक्षा पाठ्यक्रम (२०६५) अनुसार (कक्षा ४-५)
            	निरन्तर मूल्याङ्कन र आवधिक परीक्षा
            	निरन्तर मूल्याङ्कन ५० प्रतिशत र आवधिक परीक्षा ५० प्रतिशत (निर्माणात्मक र निर्णयात्मक दुवै)
            	श्रेणीकरण कक्षा १-३ कै आवधिक परीक्षाको उर्तिणाङ्क ४० प्रतिशत (सबै विषय)
            	दुवैथरी मूल्याङ्कनका आधारमा कक्षोन्नति हुने तर आवधिक परीक्षामा छुट्टै उत्तीर्ण हुनुपर्ने
          

          
            	४. आधारभूत शिक्षा पाठ्यक्रम (२०७८) अनुसार (कक्षा ४-५)
            	निरन्तर मूल्याङ्कन
            	निर्माणत्मक (आन्तरिक) ५० प्रतिशत र निर्णयात्मक मूल्याङ्कन ५० प्रतिशत
            	निर्माणत्मक (आन्तरिक) ५० प्रतिशतको भार १. सहभागिता : कक्षा सहभागिता र सिकाइमा सक्रियताः ४, २.प्रयोगात्मक कार्य, परियोजना कार्य वा अन्य कार्यकलाप :३६, ३. त्रैमासिक परीक्षा: १०
            	लेटर ग्रेडिङमा आधारित मूल्याङ्कन हुने
          

          
            	५. आधारभूत शिक्षा पाठ्यक्रम (२०६९) अनुसार (कक्षा ६-७)
            	निरन्तर मूल्याङ्कन र आवधिक परीक्षा
            	निरन्तर मूल्याङ्कन ४० प्रतिशत र आवधिक परीक्षा ६० प्रतिशत (लिखित तथा प्रयोगात्मक)
            	आवधिक परीक्षा उर्त्तीणाङ्क ४० प्रतिशत
            	दुवैथरी मूल्याङ्कनका आधारमा कक्षोन्नति हुने तर आवधिक परीक्षामा छुट्टै उत्तीर्ण हुनुपर्ने
          

          
            	६. आधारभूत शिक्षा पाठ्यक्रम (२०६९) अनुसार (कक्षा ८)
            	साविकमा जिल्लास्तरीय परीक्षा हुने गरेकोमा २०७४ पछि स्थानीय तह स्तरीय परीक्षा हुने
            	आवधिक बाह्य परीक्षा (शत प्रतिशत)
            	तीन श्रेणी हुने: ८० प्रतिशत र सोभन्दा माथि 'क' श्रेणी ६० देखि ७९ सम्म 'ख' श्रेणी ४० देखि ५९ सम्म 'ग' श्रेणी
            	सबै विषयमा उर्त्तीणाङ्क ४० प्रतिशत
          

          
            	७. आधारभूत शिक्षा पाठ्यक्रम (२०७७) अनुसार (कक्षा ६-८)
            	कक्षा ८ मा स्थानीय तह स्तरीय परीक्षा हुने
            	आन्तरिक मूल्याङ्कन ५० प्रतिशत अन्तिम परीक्षाको ५० प्रतिशत गरी निर्णयात्मक मूल्याङ्कन हुने
            	लेटर ग्रेडिङमा आधारित मूल्याङ्कन हुने
          

        
      

      
        
          निरन्तर विद्यार्थी मूल्याङ्कनको वर्तमान अवस्था
        
      

      नेपालको शैक्षिक प्रक्रिया निरन्तर विद्यार्थी मूल्याङ्कनलाई शिक्षण सिकाइ प्रक्रियाको अभिन्न अङ्ग बनाउन नसक्दा यो सैद्धान्तिक रुपमै मात्र सीमित रहेको प्रतीत हुन्छ । जुन अभिप्राय र उद्देश्यले यो मूल्याङ्कन प्रक्रिया लागू गरिएको हो, त्यो उद्देश्य प्राप्त हुन सकेको पाइँदैन । यसका पछाडि विभिन्न कारण र समस्याहरु रहेका छन् । समग्रमा निरन्तर विद्यार्थी मूल्याङ्कन प्रक्रिया प्रभावकारी नहुनुमा निम्नलिखित समस्याहरु रहेको पाइन्छ :

      १. पाठ्यक्रम सैद्धान्तिक हुनुका साथै र निरन्तर विद्यार्थी मूल्याङ्कनलको कार्यान्वयनका व्यावहारिक तरिका र ढाँचा दिन नसक्नु

      २. निरन्तर विद्यार्थी मूल्याङ्कनका प्रावधानका बारेमा शिक्षक अभिभावलाई, अभिमुखीकरण र प्रवोधीकरण कार्य प्रभावकारी नहुनु

      ३. निरन्तर विद्यार्थी मूल्याङ्कन कार्यान्वयन गर्न शिक्षकको आवश्यक क्षमता विकास नगरिनु

      ४. निरन्तर विद्यार्थी मूल्याङ्कन सम्बन्धमा सहजीकरणका लागि अनुगमन र सुपरिवेक्षणको अभाव

      ५ निरन्तर विद्यार्थी मूल्याङ्कन प्रभावकारी रुपमा लागु गर्न चाहिने पर्याप्त साधन स्रोतको अभाव रहनु

      ६. अधिकांश विद्यालयमा शिक्षकहरुमा अत्यधिक कार्य बोझ रहेकाले यसका झन्झटिलो प्रक्रिया अपनाउन कठिन भएको

      ७ यसको कार्यान्वयनमा शिक्षकमा कार्य तत्परता र जवाफदेहीपनको अभाव

      ८. निरन्तर विद्यार्थी मूल्याङ्कनका बारेमा जाँचै नलिई पास गर्ने पद्धति हो भन्ने जस्ता भ्रमपूर्ण प्रचार र बुझाइ रहनु

      ९. यसको अभिलेख प्रक्रिया र प्रयोग गर्ने साधन सरल नहुनु आदि।

      
        
          आधारभूत तह (कक्षा १-३) को पाठ्यक्रम
          
            
              , 
            
          
          २०७६ मा व्यवस्था भएका मूल्याङ्कनका विधि तथा प्रक्रियाहरु
        
      

      यस पाठ्यक्रममा विद्यार्थी मूल्याङ्कन सम्बन्धमा निम्नानुसारका व्यवस्था गरिएको छ :

      
        	
          आधारभूत तहको कक्षा १-३ मा विद्यार्थी मूल्याङ्कनले उनीहरूलाई सिकाइका लागि प्रोत्साहन गर्नुका साथै सिकाइ सुधारका लागि मार्गप्रशस्त गर्न कक्षाकोठामा आधारित मूल्याङ्कनका प्रक्रिया, रणनीति तथा साधनहरू प्रयोग गर्न जोड दिएको।

        

        	
          कक्षाकोठामा आधारित मूल्याङ्कनका लागि विभिन्न किसिमका साधनहरू प्रयोग गरेर विद्यार्थीको सिकाइको निरन्तर लेखाजोखा शिक्षण सिकाइ प्रक्रियाको अभिन्न अङ्गका रूपमा अभ्यास गरी सिकाइ सुधारमा जोड दिइएको।

        

      

      
        
          मूल्याङ्कन विधि र प्रक्रिया
        
      

      
        	
          
            
              
            कक्षा १-३ का प्रत्येक विद्यार्थीको कार्यसञ्चयिका (Portfolio) व्यवस्थित गरी राखिनुपर्छ। कार्यसञ्चयिका फायललाई विद्यार्थीको कक्षाकार्य, परियोजना कार्य, उपलब्धि परीक्षा, विद्यार्थीमा आएको व्यावहारिक परिवर्तनको अवलोकन, हाजिरी आदिका माध्यमले अद्यावधिक गर्नुपने। विद्यालयमा पठनपाठन भएका विषयवस्तु र विद्यार्थीको उपलब्धिका बारेमा प्रत्येक महिना वा निश्चित विषयवस्तु वा विषयक्षेत्रको अध्ययन पूरा गरेपछि अभिभावकलाई जानकारी पठाउने व्यवस्था गरी कार्यसञ्चयिकामा त्यसको अभिलेख उल्लेख गर्नुपनें।

        

        	
          विद्यार्थीको सिकाइको मूल्याङ्कनमा विषगत सिकाइ क्षेत्रमा अपेक्षित ज्ञान, बुफाइ, प्रयोग तथा आवश्यकतानुसार विश्लेषण मूल्याङ्कन र सिर्जनालगायतका उच्च क्षमता परीक्षण गर्नका लगि उपयुक्त साधन तथा प्रक्रिया प्रयोग गर्नुपर्ने।

        

        	
          मूल्याङ्कनका क्रममा आवश्यक व्यवहारकुशल सिपमा प्राप्तिमा विद्यार्थीको हासिल गरेका सक्षमताको पनि लेखाजोखा गरी आवश्यकतानुसार सुधारात्मक शिक्षण सिकाइको प्रक्रियाअनुरुप विद्यार्थीको सिकाइ सुधार गरी अपेक्षित सिकाइ सुनिश्चित गर्नुपर्ने। पटकपटकको सुधारात्मक शिक्षण सिकाइ प्रक्रियाबाट पनि न्यूनतम सिकाइउपलब्धि हासिल गर्न नसक्ने विद्यार्थीका उपचारात्मक शिक्षणको प्रबन्ध गर्नुपर्ने।

        

        	
          चारओटा विषयक्षेत्र नेपाली भाषा, गणित, हाम्रो सेरोफेरो र अङ्ग्रेजी भाषामा विद्यार्थीको मूल्याङ्कनका लागि प्रयोग गरिने विधि, प्रक्रिया तथा साधनहरू पहिचान गरी निर्देशित गरिएको।

        

      

      
        
          मूल्याङ्कनका तरिका र साधन :
        
      

      शिक्षण सिकाइका क्रममा विद्यार्थीको नियमित मूल्याङ्कनका लागि प्रयोग गर्न सकिने कार्य तथा साधनहरू निम्नअनुसार छन्:

      १. कक्षा सहभागिता

      २. लिखित तथा मौखिक कार्य

      ३. परियोजना तथा प्रयोगात्मक कार्य

      ४. अवलोकन

      ५. विद्यार्थीका कार्यको प्रदर्शन

      ६. घटनावृत्त अभिलेख

      ७. छोटा परीक्षा

      ८. स्व र सहपाठी मूल्याङ्कन

      ९. अभिभावकको प्रतिक्रिया

      कक्षा १-३ का विद्यार्थीको मूल्याङ्कनका लागि प्रयोग गर्न सकिने तरिका तथा साधनहरू निम्नअनुसार हुन सक्दछन्:

      विद्यार्थीको मूल्याङ्कनका सम्भाव्य तरिका तथा साधनहरू

      
        
          
          
          
          
        
        
          
            	क्र.स
            	मूल्याङ्कनका तरिका
            	मूल्याङ्कनका साधन
            	कैफियत
          

        
        
          
            	१
            	अवलिकन
            	रुजू सूची, रुब्रिक्स र श्रेणी मापन, मौखिक प्रश्न, फाराम, घटना वर्णन
            	
          

          
            	२
            	मौखिक कार्य
            	प्रश्न, चित्र, पठन सामग्री, सन्दर्भ, घटना, श्रव्य तथा दृष्य सामग्री
            	
          

          
            	३
            	लिखित कार्य
            	प्रश्न, घटना, सन्दर्भ, पठन सामग्री, श्रव्य तथा दृष्य सामग्री
            	
          

          
            	४
            	परियोजना तथा प्रयोगात्मक कार्य
            	रुजू सूची, रुब्रिक्स र श्रेणी मापन, मौखिक प्रश्न
            	
          

          
            	५
            	कार्य सम्पादन तथा प्रदर्शन
            	रुजू सूची, रुब्रिक्स वा श्रेणी मापन, मौखिक प्रश्न
            	
          

          
            	६
            	सहपाठी मूल्याङ्कन
            	रुजू सूची, श्रेणी मापन, फाराम
            	
          

          
            	७
            	स्वमूल्याङ्कन
            	रुजू सूची, श्रेणी मापन, फाराम
            	
          

          
            	८
            	अभिभावकको प्रतिक्रिया
            	रुजू सूची, श्रेणी मापन, फाराम
            	
          

          
            	९
            	कुराकानी, छलफल
            	रुजू सूची, श्रेणी मापन, फाराम
            	
          

        
      

      उल्लिखित मूल्याङ्कन तरिका तथा साधनमध्ये उपयुक्त तरिका तथा साधन प्रयोग गरी प्रत्येक सिकाइ उपलब्धिमा विद्यार्थीको उपलब्धि परीक्षण गरेर उपलब्धिस्तरलाई निम्नअनुसार रेटिड गर्नुपर्दछ :

      
        
          विद्यार्थीको उपलब्धिस्तर र त्यसको सामान्य व्याख्या
        
      

      
        
          
          
          
        
        
          
            	उपलब्धिस्तर
            	मापन
            	मापनउपलब्धिस्तरको सामान्य व्याख्या
          

        
        
          
            	कमजोर (Below basic
            	
              
                १
              
            
            	मुख्य सिकाइ उपलब्धि हासिल गर्न नसकेको, सबैजसो सिकाइ उपलब्धिका लागि सुधारात्मक सिकाइ आवश्यक भएको
          

          
            	सामान्य (Basic)
            	
              
                २
              
            
            	मुख्य सिकाइ उपलब्धि आंशिक रूपमा हासिल गरेको तर सुधारात्मक सिकाइ आवश्यक भएका
          

          
            	राम्रो (Proficient)
            	
              
                ३
              
            
            	मुख्य सिकाइ उपलब्धि हासिल गरेको
          

          
            	उच्च (Advanced)
            	
              
                ४
              
            
            	माथिल्लो स्तरको उपलब्धि हासिल गरेको
          

        
      

      सिकाइस्तर १ वा २ मात्र भएमा सुधारात्मक सिकाइको योजना निर्माण गरी कम्तीमा उपलब्धिस्तर ३ पुऱ्याउने प्रयास गर्नुपर्दछ । यदि पटक पटकको प्रयासबाट पनि कुनै विद्यार्थीको उपलब्धिस्तरमा सुधार हुन नसकेमा यसको कारण खोजी गरी उपचारात्मक सिकाइको योजना बनाउनुपर्दछ भने अन्यलाई अग्रिम सिकाइमा सरिक गराउनुपर्देछ । सुधारात्मक सिकाइ पछि पुनः विद्यार्थीको मूल्याङ्कन गरी उपलब्धिस्तर निर्धारण गरेर पुनःअभिलेखीकरण गर्नुपर्छ।

      
        
          
            
              
                
              
            
          
          आधारभूत तह (कक्षा १-३) मा विद्यार्थी मूल्याङ्कनका साधनको प्रयोग
          
            
              , 
            
          
          अभिलेखीकरण तथा प्रयोगसम्बन्धी मार्गदर्शन मूल्याङ्कन गर्ने तरिका
        
      

      
        	
          प्रत्येक विद्यार्थीले प्रत्येक विषयक्षेत्रका सिकाइ उपलब्धिमा केकति उपलब्धि हासिल गरे भनी मूल्याङ्कनका उपयुक्त साधन प्रयोग गरी परीक्षण गरेर यकिन गर्नुपर्छ।

        

        	
          विद्यार्थीको उपलब्धिस्तरलाई तलको तालिकाअनुसार १ देखि ४ स्तरमा रेटिड गरी विषयक्षेत्रअनुसारको सिकाइ उपलब्धिमा अभिलिखित गर्नुपर्छ । उल्लिखित मापदण्ड विद्यार्थीको स्तर पहिचान गर्ने सामान्य आधार मात्र भएकाले विषयक्षेत्रगत रूपमा उल्लिखित आधार र व्याख्या थप विशिष्ट स्वरूपको हुने भएकाले विद्यार्थी मूल्याङ्कन गर्दा त्यसैलाई प्रयोग गर्नुपर्छ।

        

        	
          नतिजा र सिकाइ सुधार तथा भावी सिकाइ योजना तय गर्दा सम्बन्धित विद्यार्थी सबल पक्ष, रुचि र कठिनाइलाई ध्यान दिनुपर्छ। यसका लागि यस प्रक्रियामा विद्यार्थीलाई पनि सहभागी गराउनुपर्छ।

        

      

      विषयक्षेत्र तथा थिमअन्तर्गतका सिकाइ उपलब्धिको अङ्कन गरिसकेपछि विषयक्षेत्र तथा थिमको समग्र उपलब्धि प्रतिशत निम्नअनुसार निकाल्नुपर्छ :

              ०
              ०
            
            क्षेत्रगत\ वा\ थिमगत\ उपलब्धि\ प्रतिशत = \frac{\ उपलब्धिस्तरको\ अंकको\ जोड}{४ \times मूल्यांकन\ गरिएका\ सिकाइ\ उपलब्धिहरूको\ संख्या\ } \times १००
          
        
      

      उपलब्धि प्रतिशतलाई अक्षराङ्कनसँग मिलान गरी निम्नअनुसार प्रस्तुत गर्नुपर्ने छ :

      
        
          
          
          
        
        
          
            	उपलब्धि प्रतिशत
            	अक्षरमा उपलब्धि स्तर
            	उपलब्धिस्तरको व्याख्या
          

        
        
          
            	०-२०
            	
              E
            
            	ज्यादै कमजोर
          

          
            	२०-४०
            	
              D
            
            	कमजोर
          

          
            	४०-६०
            	
              C
            
            	
              सामान्य
            
          

          
            	६०-७५
            	
              B
            
            	राम्रो
          

          
            	७५-९०
            	
              A
            
            	उच्च
          

          
            	९०-१००
            	
              A+
            
            	उत्कृष्ट
          

        
      

      कक्षाको अन्तमा सबै सिकाइ उपलब्धिमा प्राप्त उपलब्धिस्तरको अङ्कका आधारमा विद्यार्थीको विषयक्षेत्रगतसमग्र उपलब्धिस्तर निर्धारण गर्न सकिन्छ। विषयक्षेत्रगत समग्र उपलब्धि प्रतिशत निम्नअनुसार निकाल्नुपर्छ :

      
        
          
            
              व
              ि
              ष
              य
              क
              ्
              ष
              े
              त
              ्
              र
              ग
              त
              
              स
              म
              ा
              ग
              ्
              र
              
              उ
              प
              ल
              ब
              ्
              ध
              ि
              
              प
              ्
              र
              त
              ि
              श
              त
              =
              
                
                  
                  उ
                  प

                  ब
                  ्
                  ध
                  ि
                  स
                  ्
                  त
                  र
                  क
                  ो
                  
                  अ
                  ं
                  क
                  क
                  ो
                  
                  ज
                  ो
                  ड
                
                
                  ४
                  ×
                  म
                  ू
                  ल
                  ्
                  य
                  ा
                  ं
                  क
                  न
                  
                  ग
                  र
                  ि
                  ए
                  क
                  ा
                  
                  स
                  ि
                  क
                  ा
                  इ
                  
                  उ
                  प
                  ल
                  ब
                  ्
                  ध
                  ि
                  ह
                  र
                  ू
                  क
                  ो
                  
                  स
                  ं
                  ख
                  ्
                  य
                  ा
                  
                
              
              ×
              १
              ०
              ०
            
            विषयक्षेत्रगत\ समाग्र\ उपलब्धि\ प्रतिशत = \frac{\ उपलब्धिस्तरको\ अंकको\ जोड}{४ \times मूल्यांकन\ गरिएका\ सिकाइ\ उपलब्धिहरूको\ संख्या\ } \times १००
          
        
      

      
        
          आधारभूत शिक्षा पाठ्यक्रम
          
            
              , 
            
          
          २०७८ (कक्षा ४-५) मा विद्यार्थी मूल्याङ्कन प्रक्रिया
        
      

      
        
          (
        क) निर्माणात्मक मूल्याङ्कन : निर्माणात्मक मूल्याङ्कनको मुख्य उद्देश्य विद्यार्थीहरूको सिकाइ स्तरमा सुधार गर्नु हो । यसका लागि शिक्षकले विद्यार्थीको व्यक्तिगत सिकाइ उपलब्धिका आधारमा पटक पटक सिकाइ अवसर प्रदान गर्नुपर्ने छ। विद्यालय तहको निर्माणात्मक मूल्याङ्कनमा कक्षागत सिकाइ सहजीकरणको अभिन्न अङ्गका रूपमा कक्षाकार्य, प्रयोगात्मक तथा परियोजना कार्य, सामुदायिक कार्य, अतिरिक्त क्रियाकलाप, सिर्जनात्मक कार्य, गृहकार्य, एकाइ परीक्षा, मासिक तथा त्रैमासिक परीक्षा जस्ता मूल्याङ्कनका साधनहरूको प्रयोग गर्न सकिने छ। यस्तो मूल्याङ्कनमा विद्यार्थीको अभिलेख राखी सिकाइ अवस्था यकिन गरी सुधारात्मक तथा उपचारात्मक सिकाइबाट सुधार गर्ने पक्षमा जोड दिइने छ। विशेष सिकाइ आवश्यकता भएका विद्यार्थीका लागि विषय शिक्षकले नै उपयुक्त प्रक्रिया अपनाई मूल्याङ्कन गर्नुपर्ने छ।

      
        	
          निर्माणात्मक मूल्याङ्कनका क्रममा प्रामाणिक मूल्याङ्कन र विषयगत रेकर्डलाई उपयोग गर्नुपर्ने छ । प्रामाणिक मूल्याङ्कन (Authentic assessment) एक अनौपचारिक मूल्याङ्कन प्रक्रिया भएकाले यसमा अवलोकन, रुजुसूची र कार्यसञ्चयिकालाई समावेश गर्नुपर्ने छ । विषयगत रेकर्ड (Anecdotal record) विद्यार्थीको प्रगतिका बारेको लिखित तथा रेकर्डमा प्रस्तुत गरिने पृष्ठपोषणमा आधारित हुन्छ । आमनेसामने विधिबाट कक्षा र मूल्याङ्कन सञ्चालन हुन नसक्ने अवस्थामा यस विधिलाई उपयोग गर्नुपर्ने छ।

        

        	
          निर्माणात्मक मूल्याङ्कनको नतिजालाई विषयगत पाठ्यक्रममा तोकिएअनुसार अभिलेखीकरण गर्नुपर्छ।

        

      

      
        (
        
          ख) निर्णयात्मक मूल्याङ्कन
        : आधारभूत तह (कक्षा ४ २ ५) मा निम्नानुसार निर्णयात्मक मूल्याङ्कन गर्नुपर्ने छ:

      
        	
          निर्माणात्मक मूल्याङ्कनबाट प्राप्त नतिजामा आधारित आन्तरिक मूल्याङ्कन ५० प्रतिशत भार तथा अन्तिम परीक्षाको नतिजाका आधारमा ५० प्रतिशत भार निर्धारण गरी निर्णयात्मक मूल्याङ्कन गर्नुपर्ने छ।

        

        	
          निर्माणत्मक मूल्याङ्कनका सामान्य आधार निम्नानुसार हुने र अन्य आधार विषयगत पाठ्यक्रममा तोकिएअनुसार हुनेछन्।

        

      

      
        
          
          
          
        
        
          
            	सि.नं
            	मूल्याङ्कनका आधार
            	भार
          

        
        
          
            	१
            	सहभागिता : कक्षा सहभागिता र सिकाइमा सक्रियता
            	४
          

          
            	२
            	प्रयोगात्मक कार्य, परियोजना कार्य वा अन्य कार्यकलाप
            	३६
          

          
            	३
            	त्रैमासिक परीक्षा
            	५०
          

          
            	
            	जम्मा
            	५०
          

        
      

      
        	
          प्रयोगात्मक कार्य, परियोजना कार्य वा अन्य कार्यकलापको विस्तृत विवरण विषयगत पाठ्यक्रममा दिइएका छ। एक शैक्षिक कम्तीमा दुईओटा त्रैमासिक परीक्षा सञ्चालन गर्नुपर्ने छ र निर्णयात्मक मूल्याङ्कनमा कम्तीमा दुईओटी त्रैमासिक परीक्षाको नतिजाका आधारमा अङ्कभार समावेश गर्नुपर्ने छ।

        

        	
          
            
              
            अपाङ्गता भएका तथा विशेष सिकाइ आवश्यकता भएका विद्यार्थीहरूलाई परीक्षामा केही खास खास विषयहरूमा अरू साधारण विद्यार्थीहरुलाई दिइने प्रश्नभन्दा अलग प्रश्न बनाई मूल्याङ्कन गर्नुपर्ने छ। विशेष आवश्यकता भएका विद्यार्थोका लागि परीक्षाको समय थप गर्न सकिने छ।

        

        	
          विद्यार्थी मूल्याकनको नतिजा विवरण (Grade Sheet) यसप्रकार हुने छ :

        

      

      विद्यालयको नाम

      कक्षा............ रोल नं............ जन्म मिति......

      विद्यालयको नामः

      अभिभावकको नामः..................

      नतिजा विवरण (Grade Sheet)

      
        
          
          
          
          
          
          
          
          
          
        
        
          
            	क्र.स
            	विषय
            	पाठ्यघण्टा
            	आन्तरिक मूल्याङ्कन
            	बाह्य मूल्याङ्कन
            	कैफियत
          

          
            	ग्रेड
            	ग्रेड प्वाइन्ट
            	ग्रेड
            	ग्रेड प्वाइन्ट
          

        
        
          
            	१
            	नेपालि
            	
            	
            	
            	
            	
            	
          

          
            	२
            	अङ्ग्रेजी
            	
            	
            	
            	
            	
            	
          

          
            	३
            	गणीत
            	
            	
            	
            	
            	
            	
          

          
            	४
            	विज्ञान तथा प्रविधि
            	
            	
            	
            	
            	
            	
          

          
            	५
            	सामाजिक अध्ययन तथा मानव मूल्य शिक्षा
            	
            	
            	
            	
            	
            	
          

          
            	६
            	स्वास्थ्य, शारीरिक तथा सिर्जनात्मक कला
            	
            	
            	
            	
            	
            	
          

          
            	७
            	मातृभाषा वा स्थानीय विषय
            	
            	
            	
            	
            	
            	
          

          
            	औसत ग्रेड प्वाइन्ट(GPA):
          

        
      

      विषय शिक्षकको हस्ताक्षर : प्रधानाध्यापकको हस्ताक्षर :

      नाम : नाम :

      मिति :

      आधारभूत शिक्षा पाठ्यक्रम, २०७७ (कक्षा ६-८) मा विद्यार्थी मूल्याङ्कन व्यवस्था

      
        	
          विद्यालय तहमा विद्यार्थी उपलब्धि मूल्याङ्कनका लागि आन्तरिक मूल्याङ्कन प्रक्रिया अवलम्बन गरी सिकाइ सुधारका लागि निरन्तर पृष्ठपोषण प्रदान गरिनुका साथै निर्णयात्मक मूल्याङ्कन प्रक्रियालाई अवलम्बन गरी विद्यार्थीको सिकाइस्तर निर्धारण गर्ने व्यवस्था गरिएको।

        

        	
          आन्तरिक मूल्याङ्कन : आन्तरिक मूल्याङ्कनको मुख्य उद्देश्य विद्यार्थीहरूको सिकाइ स्तरमा सुधार गर्नु हो। यसका लागि शिक्षकले विद्यार्थीको व्यक्तिगत सिकाइ उपलब्धिका आधारमा पटक पटक सिकाइ अवसर प्रदान गर्नुपर्ने छ । विद्यालय तहको आन्तरिक मूल्याङ्कनका लागि गृहकार्य, कक्षाकार्य, प्रयोगात्मक तथा परियोजना कार्य, सामुदायिक कार्य, अतिरिक्त क्रियाकलाप, एकाइ परीक्षा, मासिक तथा त्रैमासिक परीक्षा जस्ता मूल्याङ्कनका साधनहरूको प्रयोग गर्न सकिने छ। विशेष सिकाइ आवश्यकता भएका विद्यार्थीका लागि विषय शिक्षकले नै उपयुक्त प्रक्रिया अपनाई मूल्याङ्कन गर्नुपर्ने छ।

        

        	
          निर्णयात्मक मूल्याङ्कन : आन्तरिक मूल्याङ्कनबाट प्राप्त नतिजामा आधारित आन्तरिक मूल्याङ्कन ५० प्रतिशत भार तथा अन्तिम परीक्षाको नतिजाका आधारमा ५० प्रतिशत भार निर्धारण गरी निर्णयात्मक मूल्याङ्कन गर्नुपर्ने छ।

        

      

      माध्यमिक तहको मूल्याङ्कन पद्धति

      
        
          
            
              (
            
          
          क) कक्षा ९-१० को मूल्याङ्कन पद्धति
        
      

      यस तहमा विद्यार्थी उपलब्धि मूल्याङ्कनका लागि निरन्तर/निर्माणात्मक र निर्णयात्मक मूल्याङ्कन प्रक्रियालाई अवलम्बन गर्नुपर्ने छ।

      
        	
          
            
              निर्माणात्मक मूल्याङ्कन
             : निर्माणात्मक मूल्याङ्कन गर्न कक्षागत शिक्षण सिकाइकै अभिन्न अङ्गका रूपमा गृहकार्य, कक्षाकार्य, परियोजना कार्य, सामुदायिक कार्य, सह/अतिरिक्त क्रियाकलाप, एकाइ परीक्षा, मासिक परीक्षा जस्ता मुल्याङ्कनका साधतत्मक प्रयोग गर्न सकिने छ। यस्तो मूल्याङ्कनका लागि विद्यार्थीको अभिलेख राख्नुपर्छ। सोको आधारमा नै सिकाइ अवस्था यकिन गरिन्छ र आवश्यकतानुसार उपचारात्मक शिक्षण सिकाइ क्रियाकलाप सञ्चालन गर्नुपर्छ। विशेष सिकाइ आताविषय शिक्षकले नै उपयुक्त प्रक्रिया अपनाई मूल्याङ्कन गर्नुपर्ने छ।

        

        	
          
            
              निर्णयात्मक मूल्याङ्कन
             : माध्यमिक तहमा निम्नानुसार निर्णयात्मक मूल्याङ्कन गर्नुपर्ने छः

        

      

      
        	
          पहिलो त्रैमासिकपरीक्षा: पहिलो त्रैमासिक अवधिभरमा पतत सैद्धान्तिक र प्रयोगात्मक) अङ्क भारको परीक्षा सञ्चालन गर्नुपर्ने छ।

        

        	
          दोस्रो त्रैमासिक परीक्षा : पहिलो र दोस्रो त्रैमासिक अवधिभरमा पठन पाठन भएका विषय वस्तुबाट कुल पूर्णाङ्कको ३० प्रतिशत (सैद्धान्तिक र प्रयोगात्मक) अङ्क भारको परीक्षा सञ्चालन गर्नुपर्ने छ।

        

        	
          
            
              
                
              
            अन्तिम परीक्षा : शैक्षिक सत्रको अन्त्यसम्ममा पठन पाठनका लागि निर्धारित सम्पूर्ण विषय वस्तुबाट ६० प्रतिशत (सैद्धान्तिक र प्रयोगात्मक) अङ्क भारको परीक्षा सञ्चालन गरी तिनै परीक्षाको कुल प्राप्ताङ्क जोडेर विद्यार्थीको विषयगत ग्रेड निर्धारण गर्नुपर्ने छ।

        

        	
          प्राविधिक तथा व्यावसायिक धारतर्फका विधागत विषयहरूमा सैद्धान्तिकतर्फ ४० प्रतिशत र प्रयोगात्मकतर्फ ६० प्रतिशतमा मूल्याङ्कन हुने छ।

        

        	
          प्राविधिक तथा व्यावसायिक धारतर्फका विद्यार्थीका लागि ३० कार्य दिन (२४० घण्टा) कार्यगत तालिम (On the job training-OJT) कार्यगत तालिम सञ्चालन कार्यविधि २०७१ बमोजिम गर्नुपर्ने छ।

        

        	
          माध्यमिक तहमा निर्माणात्मक/सुधारात्मक मूल्याङ्कन पद्धतिका आधारमा विद्यार्थीको सिकाइलाई सुनिश्चित गरिने छ । निर्माणात्मक मूल्याङ्कनको मुख्य उद्देश्य विद्यार्थीहरुको सिकाइ स्तरमा सुधार गर्नु हो। यसका लागि शिक्षकले विद्यार्थीको व्यक्तिगत सिकाइ उपलब्धिका आधारमा पटक पटक सिकाइअवसर प्रदान गर्नुपर्ने छ।

        

        	
          सिकाइ उपलब्धिअनुसार आन्तरिक परीक्षा सञ्चालन गर्ने जिम्मेवारी विद्यालयको हुने छ। साथै मूल्याङ्कन योजनाले निर्दिष्ट गरेअनुसार प्रयोगात्मक परीक्षा सञ्चालन गर्नुपर्ने छ। प्रयोगात्मक परीक्षासमेत हुने विषयका हकमा सैद्धान्तिक र प्रयोगात्मक दुवै परीक्षामा प्राप्त गरेको कुल अङ्कका आधारमा ग्रेड निर्धारण गर्नुपर्ने छ।

        

        	
          १०० पूर्णाङ्कको सैद्धान्तिक परीक्षाका लागि परीक्षा समय ३ घण्टा र७५ पूर्णाङ्कको सैद्धान्तिक परीक्षाका लागि २ घण्टा १५ मिनेट निर्धारण गरिएको छ।

        

        	
          परीक्षामा विशेष सिकाइ आवश्यकता भएका विद्यार्थीहरुलाई केही खास खास विषयहरूमा अरू साधारण विद्यार्थीहरुलाई दिइने प्रश्नभन्दा अलग प्रश्न बनाई मूल्याङ्कन गर्न सकिने छ। विशेष आवश्यकता भएका विद्यार्थीका लागि परीक्षाको समय थप गर्न सकिने छ । विद्यार्थी मूल्याङ्कन गर्दा शिक्षकले अपाङ्गता भएका र विशेष सिकाइ आवश्यकता भएका विद्यार्थीहरूका लागि उपयुक्त हुने मूल्याङ्कन प्रक्रिया अपनाउनुपर्ने छ।

        

      

      
        
          
            
              (
            
          
          ख) कक्षा ११-१२ को मूल्याङ्कन पद्धति
        
      

      विद्यालय तहमा विद्यार्थी उपलब्धि मूल्याङ्कनका लागि निर्माणात्मक मूल्याङ्कन प्रक्रिया अवलम्बन गरी सिकाइ सुधारका लागि निरन्तर पृष्ठपोषण प्रदान गरिनुका साथै निर्णयात्मक मूल्याङ्कन प्रक्रियालाई अवलम्बन गरी विद्यार्थीको सिकाइस्तर निर्धारण गर्नुपर्छ।

      
        (क) निर्माणात्मक मूल्याङ्कन : निर्माणात्मक मूल्याङ्कनको मुख्य उद्देश्य विद्यार्थीहरूको सिकाइ स्तरमा सुधार गर्नु हो । यसका लागि शिक्षकले विद्यार्थीको व्यक्तिगत सिकाइ उपलब्धिका आधारमा पटक पटक सिकाइ अवसर प्रदान गर्नुपर्ने छ । विद्यालय तहको निर्माणात्मक मूल्याङ्कनमा कक्षागत सिकाइ सहजीकरणको अभिन्न अङ्गका रूपमा गृहकार्य, कक्षाकार्य, प्रयोगात्मक तथा परियोजना कार्य, सामुदायिक कार्य, अतिरिक्त क्रियाकलाप, एकाइ परीक्षा, मासिक तथा त्रैमासिक परीक्षा जस्ता मूल्याङ्कनका साधनहरूको प्रयोग गर्न सकिने छ। यस्तो मूल्याङ्कनमा विद्यार्थीको अभिलेख राखी सिकाइ अवस्था यकिन गरी सुधारात्मक तथा उपचारात्मक सिकाइबाट सुधार गर्ने पक्षमा जोड दिइने छ। विशेष सिकाइ आवश्यकता भएका विद्यार्थीका लागि विषय शिक्षकले नै उपयुक्त प्रक्रिया अपनाई मूल्याङ्कन गर्नुपर्ने छ।

      निर्माणात्मक मूल्याङ्कनको नतिजालाई अभिलेखीकरण गरी विषयगत पाठ्यक्रममा तोकिएअनुसार निश्चित भार आन्तरिक मूल्याङ्कनका रूपमा निर्णयात्मक मूल्याङ्कनमा समावेश गरिने छ।

      
        
          (
        ख) निर्णयात्मक मूल्याङ्कन: माध्यमिक तहमा निम्नानुसार निर्णयात्मक मूल्याङ्कन गर्नुपर्ने छ :

      
        	
          निर्माणात्मक मूल्याङ्कनबाट प्राप्त नतिजाका आधारमा आन्तरिक मूल्याङ्कनको र अन्तिम/बाह्य परीक्षाको नतिजाका आधारमा तोकिएको भार समावेश गरी विद्यार्थीको निर्णयात्मक मूल्याङ्कन गरिने छ।

        

        	
          आन्तरिक मूल्याङ्कनका रूपमा निर्माणात्मक मूल्याङ्कनबाट प्राप्त निम्नअनुसार तोकिएअनुसारको भारको मूल्याङ्कन निर्णयात्मक मूल्याङ्कनमा समावेश गरिने छ । आन्तरिक मूल्याङ्कनका तरिकामा विषयगत विविधता हुन सक्ने भए पनि निम्नलिखित पक्षको मूल्याङ्कन सबै विषयमा समावेश हुने छ :

        

      

      
        	
          कक्षा सहभागिताको मूल्याङ्कन : विद्यार्थीको नियमितता (उपस्थिति) र कक्षा क्रियाकलापमा सहभागिताको अभिलेखका आधारमा गरिएको मूल्याङ्कन।

        

        	
          त्रैमासिक परीक्षाहरूका अङ्कका आधारमा प्राप्त अङ्क : पहिलो त्रैमासिक अवधिभरमा पठनपाठन भएका विषयवस्तुबाट पहिलो परीक्षा सञ्चालन गरिने छ भने पहिलो र दोस्रो त्रैमासिक अवधिभरमा पठनपाठन भएका विषयवस्तुबाट दोस्रो त्रैमासिक परीक्षा सञ्चालन गरिने छ।

        

        	
          प्रयोगात्मक तथा परियोजना कार्यको मूल्याङ्कन

        

        	
          विषयगत पाठ्यक्रममा तोकिएअनुसारका अन्य आधारहरू

        

      

      
        	
          कक्षा ११ २ १२ मा विषयगत पाठ्यक्रममा तोकिएअनुसारको भारको बाह्य सार्वजनिक परीक्षा हुने छ। बाह्य परीक्षा सैद्रान्तिक वा सैद्धान्तिक र प्रयोगात्मक दुवै हुन सक्ने छ।

        

        	
          प्रयोगात्मक, सैद्धान्तिक तथा अन्य पक्षको मूल्याङ्कनको भार, विधि तथा साधन सम्बन्धित विषयका पाठ्यक्रममा उल्लेख भार हुनुपर्ने छ। सैद्धान्तिक पक्षको मूल्याङ्कनका लागि विशिष्टीकरण तालिका निर्माण गरिने छ।

        

        	
          परीक्षामा विशेष सिकाइ आवश्यकता भएका विद्यार्थीहरूलाई केही खास खास विषयहरूमा अरू साधारण विद्यार्थीहरुलाई लिए प्रश्नभन्दा अलग प्रश्न बनाई मूल्याङ्कन गर्नुपर्ने छ। विशेष आवश्यकता भएका विद्यार्थीका लागि परीक्षाका समय थप गर्न सकिने छ। विद्यार्थी मूल्याङ्कन गर्दा शिक्षकले अपाङ्गता भएका र विशेष सिकाइ आवश्यकता भएका विद्यार्थीहिरूका लागि उपयुक्त मूल्याङ्कन प्रक्रिया अपनाउनुपने छ।

        

      

      द्रष्टव्य : विद्यार्थीको स्तर निर्धारण (Grading) को विधि तथा प्रक्रियाका लागि पाठ्यक्रम विकास केन्द्रले छुट्टै निर्देशिका तयार गर्नेछ ।

      
        
          विद्यालय तहको विद्यार्थी मूल्याङ्कन सम्बन्धी अभ्यासको सारांश
        
      

      
        	
          आधारभूत तह, कक्षा १-३ मा शत प्रतिशत निरन्तर मूल्याङ्कन हुने। यी कक्षामा आवधिक परिक्षा लिन सकिने तर कक्षोन्नतिको आधार बनाउन नहुने। यस निरन्तर विद्यार्थी मूल्याङ्कनको उद्देश्य सिकाइ सुधार गर्नु हो।

        

        	
          कक्षा ४-५ मा निरन्तर मूल्याङ्कन ५० प्रतिशत र आवधिक परीक्षा ५० प्रतिशत (निर्माणात्मक र निर्णयात्मक दुवै) हुने

        

        	
          आधारभूत शिक्षा पाठ्यक्रम (२०६९) अनुसार कक्षा ६-८ मा निरन्तर मूल्याङ्कन ४० प्रतिशत र आवधिक परीक्षा ६० प्रतिशत (लिसिस तथा प्रयोगात्मक) हुने तर हाको २०७७ को पाठ्यक्रम अनुसार आन्तरिक मूल्याङ्कन ५० प्रतिशत अन्तिम परीक्षाको ५० प्रतिशत गणी निर्णयात्मक मूल्याङ्कन हुने

        

        	
          कक्षा १ देखि ७ सम्म र कक्षा ९ को विद्यार्थी मूल्यांकन सम्बन्धी व्यवस्थापनको जिम्मेवारी विद्यालयलाई रहेको

        

        	
          सार्वजनिक परीक्षा कक्षा ८, कक्षा १०, कक्षा ११ २ १२ मा हुने व्यवस्था रहेको।

        

        	
          कक्षा ८ मा जिल्लास्तरीय परीक्षा हुने गरेकामा २०७४ देखि स्थानीय तह स्तरीय परीक्षा हुने गरेको

        

        	
          कक्षा १० को माध्यमिक शिक्षा परीक्षा (एसइइ) प्रदेशको कार्यक्षेत्रमा परेको भए पनि हालसम्म राष्ट्रिय परीक्षा बोर्डले लिएर प्रमाणित गर्ने गरेको र कक्षा ११ २ १२ को पनि परीक्षा राष्ट्रिय परीक्षा बोर्डले व्यवस्थापन गर्ने गरेको।

        

      

      
        
          शिक्षा ऐन नियममा भएको व्यवस्था
        
      

      शिक्षा ऐनको आठों संशोधन २०७३ ले साविकको उच्च माध्यमिक शिक्षा परिषद् खारेज गर्दै यसले गर्दै आएका अन्य कार्य अरू निकायबाट गर्ने र परीक्षा सम्बन्धी कार्यलाई अझ विस्तृत र व्यापक बनाउँदै राष्ट्रिय परीक्षा वोर्डका रूपमा रूपान्तर गरियो। यहाँ उक्त वोर्डका बारेमा उल्लेख गरिएको छ :

      
        
          ४क. बोर्डको गठन
         : (१) माध्यमिक शिक्षा परीक्षाको सञ्चालन, समन्वय र व्यवस्थापन गर्न एक राष्ट्रिय परीक्षा बोर्ड रहनेछ।

      ४ग. बोर्डको काम, कर्तव्य र अधिकारः बोर्डको काम, कर्तव्य र अधिकार देहायबमोजिम हुनेछ :-

      
        (क) मन्त्रालयले स्वीकृत गरेको परीक्षासम्बन्धी नीतिको अधीनमा रही बोर्डको नीति निर्धारण गरी कार्यान्वयन गर्ने, गराउने,

      
        (ख) बोर्डको दीर्घकालीन योजना तयार गरी कार्यान्वयन गर्ने, गराउने,

      
        (ग) विद्यालय शिक्षा परीक्षाको मर्यादा र गुणस्तर कायम भए नभएको सम्बन्धमा मूल्याङ्कन गर्ने, गराउने,

      
        (घ) बोर्डको वार्षिक बजेट तथा कार्यक्रम स्वीकृत गर्ने,

      
        (ङ) बोर्डको काम सुचारु रुपले सञ्चालन गर्न आवश्यक आर्थिक स्रोत जुटाउने,

      
        (च) बोर्डको आवधिक तथा वार्षिक प्रतिवेदन मन्त्रालयमा पेश गर्ने,

      
        (छ) तोकिए बमोजिमको अन्य कार्य गर्ने, गराउने।

      ४ट.परीक्षाको सञ्चालन र व्यवस्थापन सम्बन्धी व्यवस्था : (१) माध्यमिक शिक्षाको कक्षा दश र माध्यमिक तहको अन्त्यमा हुने परीक्षा

      बोर्डबाट सञ्चालन हुनेछ। तर आधारभूत तहको परीक्षा जिल्ला शिक्षा कार्यालयबाट सञ्चालन हुनेछ।

      
        (२) कक्षा दशको अन्त्यमा हुने परीक्षा क्षेत्रीयस्तरमा र आधारभूत तहको अन्त्यमा हुने परीक्षा जिल्लास्तरमा सञ्चालन गरिनेछ।

      
        ४ङ. माध्यमिक शिक्षाको मान्यता : माध्यमिक शिक्षा परीक्षा उत्तीर्ण प्रमाणपत्रको मान्यता प्रवीणता प्रमाणपत्र तह वा उच्च माध्यमिक तह उत्तीर्ण गरे सरह हुनेछ।"

      शिक्षा नियमावलीमा भएको व्यवस्था

      शिक्षा निमायवली, २०५९ मा आधारभूत शिक्षाको परीक्षाको परिचालन र नियन्त्रण सम्बन्धी व्यवस्था देहाय वमोजिम छ :

      
        
          नियम ३९. प्राथमिक शिक्षा सिकाइ उपलब्धि परीक्षणसम्बन्धी व्यवस्था
         : (१) प्राथमिक तहका कक्षा तीन र पाँचका विद्यार्थीहरूको सिकाई उपलब्धि परीक्षण गर्नको लागि प्रत्येक स्रोत केन्द्रमा श्रोतकेन्द्र रहेको विद्यालयको प्रधानाध्यापकको अध्यक्षतामा एक सिकाइ उपलब्धि परीक्षण समिति रहने व्यवस्था छ। उक्त समितिले विद्यार्थीको सिकाइ उपलब्धि परीक्षण गर्न आवश्यक पर्ने परीक्षा सम्बन्धी सम्पूर्ण कार्य गर्ने व्यवस्था नियमावलीमा छ। साथै यस समितिलाई विद्यार्थीको सिकाइ उपलब्धि परीक्षण गर्न आवश्यक पर्ने परीक्षासम्बन्धी सम्पूर्ण काममा सहयोग पुऱ्याउनु विद्यालयको कर्तव्य हुने उल्लेख छ।

      
        
          नियम ४०. निम्नमाध्यमिक शिक्षा उत्तीर्ण परीक्षाको परिचालन र नियन्त्रण :
         (१) निम्न माध्यमिक शिक्षा उत्तीर्ण परीक्षाको परिचालन र नियन्त्रण गर्नको लागि जिल्ला शिक्षा अधिकारीको निम्न माध्यमिक शिक्षा उत्तीर्ण परीक्षा समिति रहने व्यवस्था नियमावलीमा भए पनि हाल संघीय

      व्यवस्थासँगे आधारभूत तहको परीक्षा सम्बन्धी जिम्मेवारी स्थानीय तहलाई भएकाले यो व्यवस्था निष्कृय भएको छ। (तर हालको अभ्यास यस्तो नरहेको।)

      
        
          स्थानीय तहको आधारभूत शिक्षा उत्तीर्ण परीक्षा सम्बन्धी जिम्मेवारी
        
      

      
        
          
        मौजूदा कानुनी तथा नीतिगत प्रावधान अनुसार स्थानीय तहको आधारभूत तह उत्तीर्ण परीक्षा सञ्चालन, व्यवस्थापन सम्बन्धमा देहायका कार्य हुने गरेको :

      
        (क) परीक्षा परिचालन सम्बन्धमा नीति निर्धारण गर्ने,

      (ख)परीक्षा केन्द्र तोक्ने,

      
        (ग) परीक्षाफल प्रकाशित गराउने तथा उत्तीर्ण परीक्षार्थीलाई प्रमाणपत्र दिने,

      
        (घ) आवश्यकता अनुसार विभिन्न समिति उपसमिति गठन गरी कार्य सम्पादन गर्न सक्ने।

      
        
          
            
              नमुना प्रश्नोत्तर
            
          
        
      

      
        	
          मूल्याङ्कन भनेको के हो ? मूल्याङ्कनका प्रमुख उद्देश्यहरूको सूची तयार गर्नुहोस्।

        

      

      उत्तर: शैक्षिक उद्देश्य वा अपेक्षित सक्षमताहरूको लेखाजोखा गर्ने विज्ञानका रूपमा मूल्याङ्कनलाई लिइन्छ। शिक्षण सिकाइ प्रक्रिया वा क्रियाकलापबाट बालबालिकाहरूमा देखा परेका व्यवहार वा व्यावहारिक परिवर्तनमा लेखाजोखा गर्नु, व्यावहारिक परिवर्तन थाहा पाउनु, शैक्षिक प्रगति, अवन्नति आदि थाहा पाउनुलाई शैक्षिक मूल्याङ्कनका रूपमा प्रस्तुत गर्न सकिन्छ । विद्यार्थीहरूमा उपलब्ध भएका ज्ञान, सीप र अभिवृत्तिको लेखाजोखा गर्न, व्यक्तित्व विकास गर्न सञ्चालन गरिने निरन्तर प्रक्रियाका रूपमा मूल्याङ्कनलाई लिइन्छ। सूत्रात्मक रूपमा मूल्याङ्कनलाई निम्नानुसार उल्लेख गर्न सकिन्छ :

      मूल्याङ्कन = परिमाणात्मक परिणाम + गुणात्मक परिणाम + मूल्य निर्धारण (Evaluation = Quantitative discription + Qualitative description + Value judgement)

      अर्थात् कुनै पनि वस्तुको परिमाणात्मक, गुणात्मक परिणामका साथ मूल्य निर्धारण गर्नु मूल्याङ्कन हो । शैक्षिक मूल्याङ्कनको सारतत्त्व भनेको शिक्षण सिकाइ क्रियाकलापमा आवश्यक सुधार ल्याई अपेक्षित उपलब्धि हासिल गर्न सघाउनु शैक्षिक मूल्याङ्कन हो ।

      
        
          मूल्याङ्कनका उद्देश्यहरू
        
      

      समग्रमा मूल्याङ्कनका उद्देश्यलाई यसरी प्रस्तुत गर्न सकिन्छ-

      १. शिक्षण सिकाइको सम्पूर्ण प्रक्रियामा सुधार ल्याउनु ।

      २. विद्यार्थीहरूको शैक्षिक स्तर थाहा पाउनु ।

      ३. विद्यार्थी एवं शिक्षकका कमजोरी केलाई सुधारका लागि पृष्ठपोषण दिनु ।

      ४. योजना कार्यक्रम वा शैक्षिक उद्देश्य पूरा भए नभएको पत्ता लगाउनु ।

      ५. शैक्षिक प्रशासन र व्यवस्थापनमा आवश्यक सुधार गर्नु।

      ६. पाठ्यक्रम, पाठ्यपुस्तक, शैक्षिक सामग्री, शिक्षण विधिमा सुधार ल्याउनु ।

      ७. विद्यार्थीहरूको क्षमता र कमजोरी पत्ता लगाउनु ।

      ८. विद्यार्थीहरुलाई सिकाइप्रति अभिप्रेरित गर्नु ।

      ९. शिक्षक स्वयंका योग्यता र कमजोरी पत्ता लगाई सुधारात्मक कार्य गर्नु/गराउनु ।

      १०. समग्र शैक्षिक प्रणालीको मूल्याङ्कन गरी आवश्यक सुधार गर्ने मार्ग प्रशस्त गर्नु ।

      ११. शिक्षक विद्यार्थीलाई पृष्ठपोषण र अभिप्रेरणा प्रदान गर्नु।

      
        	
          "मूल्यांकन बिना शिक्षण सिकाइ क्रियाकलाप अधुरो रहन्छ ।" यस भनाइको पुष्टि गर्दे मूल्याङ्कनको महत्त्व दर्साउनुहोस्।

        

      

      उत्तर:विद्यार्थीमा आशा गरिएअनुसार ज्ञान, सीप, धारणाको विकास भए नभएको जान्ने आधार नै मूल्यांकन हो । शिक्षा क्षेत्रमा निर्धारित उद्देश्यहरू प्राप्तिका लागि शिक्षण सिकाइ क्रियाकलाप सञ्चालन हुन्छन् । शिक्षक सिकाइ उपलब्धिबाट अपेक्षित उपलब्धि हासिल भए भएनन् र विद्यार्थीको व्यवहारमा के कति परिवर्तन आयो वा आएन जस्ता कुराहरूको लेखाजोखा गर्ने प्रक्रिया मूल्यांकन हो । यस्तो कार्य नभएमा शिक्षण सिकाइ अध्रुरै भएको मानिन्छ। त्यसैले निम्न कारणले मूल्याङ्कन बिना शिक्षण सिकाइ क्रियाकलाप अधुरो हुन्छ :

      १. मूल्याङ्कन शिक्षण सिकाइ प्रक्रियाको अभिन्न अङ्ग भएकाले

      २. मूल्याङ्कन विना उद्देश्य प्राप्ति भए नभएको मापन गर्न नसकिने हुनाले

      ३. शिक्षण सिकाइका क्रममा निरन्तर पृष्ठपोषण र सुधारात्मक शिक्षण गर्न मूल्याङ्कनले उपयुक्त बाटो देखाउने हुनाले

      ४. मूल्याङ्कन बिना विद्यार्थीका कठिनाइ क्षेत्र र कमजोरी पत्ता लगाई तिनको समाधान गर्न नसकिने हुनाले

      ५. विद्यार्थीको ज्ञान, सीप र व्यवहारमा आएको परिवर्तन पत्ता लगाउने भएकाले।

      
        
          मूल्याङ्कनको महत्त्व
        
      

      
        	
          पाठ्यक्रमले राखेका उद्देश्य पूरा भए भएनन् हेर्न सकिने ।

        

        	
          विद्यार्थीमा अपेक्षित ज्ञान, सीप, अवधारणा तथा अभिरुचि जगाउन सके नसकेको हेर्ने ।

        

        	
          विद्यार्थीको व्यवहारमा परिवर्तन आए नआएको यकिन गर्ने ।

        

        	
          शिक्षण सिकाइ क्रियाकलाप सफल भयो भएन भनी निर्क्योल गर्ने ।

        

        	
          प्रशासनिक अभिलेख राख्ने ।

        

        	
          कक्षोन्नति वा कक्षा वृद्धि गर्न आधार प्रदान गर्ने।

        

        	
          
            
              
            राम्रो नराम्रो विद्यार्थी छुट्याउन पृष्ठपोषण दिने ।

        

        	
          सुधारात्मक शिक्षण गर्न आवश्यक सूचना प्रदान गर्ने। समग्र शैक्षिक तथा शैक्षणिक योजनाको प्रभावकारिताको मूल्याङ्कन गर्ने।

        

      

      
        	
          निर्माणात्मक र निर्णयात्मक मूल्यांकनका उपयोगिता उल्लेख गर्नुहोस् ।

        

      

      उत्तरःमूलतः शिक्षण कार्यका सँगसँगै गरिने मूल्याङ्कनलाई निर्माणात्मक मूल्याङ्कन भनिन्छ । यसको मुख्य उद्देश्य शिक्षण सिकार प्रक्रियामा सुधार ल्याउनु हो । शिक्षण सिकाइका क्रममा विद्यार्थीका कमी कमजोरी र आवश्यकता पत्ता लगाई पठनपाठनमा सुधार ल्याउने मूल्याङ्कन निर्माणात्मक हो भने सिकाइको अन्त्यमा सिकाइको उपलब्धि कस्तो रह्यो भनी गरिने मूल्याङ्कन निर्णयात्मक हो।

      निर्माणात्मक मूल्याङ्कनका उपयोगिताहरू

      १. शिक्षण सिकाइ क्रियाकलापमा समयसमयमा सुधार ल्याउने

      २. परीक्षण विधिलाई प्रभावकारिताका आधारमा छनौट गर्न सघाउने

      ३. विद्यार्थीका कमीकमजोरी पत्ता लगाई पृष्ठपोषण दिने

      ४. शिक्षण सिकाइ क्रियाकलापलाई सही बाटोमा डोऱ्याउने

      ५. नजानेका कुरा बढी जोड दिन पुनः शिक्षणका लागि मार्ग निर्देश गर्ने

      निर्णयात्मक मूल्याङ्कनका उपयोगिताहरू

      १. आधिकारिक प्रमाण पत्र दिने र थप शिक्षा वा रोजगारीका अवसर खुला गर्ने

      २. कक्षा चढाउने नचढाउने निर्णय दिने

      ३. विद्यालयको समग्र शैक्षिकस्तरको मापन गर्ने

      ४. विद्यार्थीको श्रेणी वर्गीकरण गर्न सहयोग पुऱ्याउने

      ५. पाठ्यांश र उद्देश्यको प्रभावकारिताको मूल्याङ्कन गर्न सघाउने

      
        	
          
            
              निर्माणात्मक र निर्णयात्मक मूल्यांकनको परिचय दिई यिनीहरूबीचको भिन्नता उल्लेख गर्नुहोस् ।
            
          

        

      

      उत्तर : निर्माणात्मक मूल्यांकन : शैक्षिक प्रक्रियामा आन्तरिक रूपबाट गरिने मूल्यांकन नै निर्माणात्मक मूल्यांकन हो । यसको मुख्य उद्देश्य शिक्षण सिकाइमा सुधार ल्याउनु हो । त्यसैले यसमा उत्तीर्ण, अनुत्तीर्ण श्रेणी आदि छुट्याइरहनु पर्दैन। कक्षा कार्य, गृहकार्य, हाजिरी जवाफ, एकाइ परीक्षा, निरीक्षण आदि यस खाले मूल्यांकनका साधनहरूको प्रयोग गरी विद्यार्थीहरूमा के कस्ता कमी कमजोरी छन्, पत्ता लगाई ती कमी कमजोरी हटाउने उपायसमेत देखाउने हुनाले यसलाई रचनात्मक मूल्याङ्कन पनि भनिन्छ ।

      निर्णयात्मक मूल्यांकन : निश्चित कार्यक्रम वा पाठ्यांशको अन्तमा शैक्षिक उद्देश्यबमोजिम विद्यार्थीले निष्कर्ष व्यवहार (उपलब्धि) प्राप्त गर्न सक्यो वा सकेन भन्ने कुराको परीक्षण गरी उनीहरूको स्तर निर्धारण गर्ने मूल्यांकनलाई निर्णयात्मक मूल्यांकन भनिन्छ । उपलब्धिका आधारमा उत्तीर्ण अनुत्तीर्ण वा श्रेणी निर्धारण गरी सोको प्रामाणिक निर्णय दिने कार्य निर्णयात्मक मूल्यांकन हो । यो अन्तिम मूल्यांकन हो । यसको मुख्य उद्देश्य विद्यार्थीको उपलब्धिको तह वा स्तर र श्रेणी निर्धारण गरी प्रमाणपत्र दिनु हो ।

      
        
          निर्माणात्मक र निर्णयात्मक मूल्यांकनमा फरक
        
      

      निर्माणात्मक र निर्णयात्मक मूल्याङ्कनको प्रयोगलाई निम्नानुसार तुलना गर्न सकिन्छ

      
        
          
          
        
        
          
            	निर्माणात्मक मूल्यांकन
            	निर्णयात्मक मूल्यांकन
          

        
        
          
            	
              
                	
                  प्रमुख उद्देश्य- शिक्षण सिकाइमा सुधार गर्नु।

                

                	
                  
                    सिकाइ प्रक्रियामा गल्ती कमजिर सुधार गर्न आवश्यक पृष्ठपिषण दिने र सो अनुसार सुधार गरिने
                  

                

                	
                  यसको प्रयोग शैक्षिक कार्यक्रमको सुधार एवं निर्माणका लागी गरिने

                

                	
                  उपचारात्मक शिक्षण गर्न सघाउने

                

                	
                  प्रत्येक पाठ वा इकाइको अध्ययनपछी बीच-बीचमा निरन्तर हुने।

                

                	
                  आन्तरिक मूल्याङ्कनका साधनको बढी प्रयोग हुने।

                

                	
                  निरन्तर पृष्ठपोषण प्रदान गर्ने ।

                

                	
                  यो निरन्तर चलिरहने प्रक्रिया हो

                

                	
                  सुधारोन्मुख हुने ।

                

              

            
            	
              
                	
                  प्रमुख उद्देश्य-विद्यार्थीको स्तर निर्धारण गरी प्रमाणपत्र दिनु

                

                	
                  अन्तिम परीक्षा सञ्चालन गरी सिकाइका ज्ञान, सीप, प्रवृत्ति एवं उपलब्धिलाई प्रमाणिकरण गर्ने

                

                	
                  कार्यक्रमकै प्रमाणिकरणका लागि प्रयोग गरिने

                

                	
                  उद्देश्यको औचित्य छुट्याइ सूचना दिने

                

                	
                  कुनै पनि शैक्षिक सत्रको बीच वा अन्त्यतिर हुने

                

                	
                  बाह्य मूल्याङ्कनका सीमित साधनको मात्र प्रयोग हुने

                

                	
                  यसको उद्देश्य पृष्ठपोषण प्रदान गर्नु होइन।

                

                	
                  यो निरन्तर नचली निश्चित समय वा पटकमा गरिन्छ।

                

                	
                  लेखाजोखा उन्मुख हुने।

                

              

            
          

        
      

      
        	
          विषयगत परीक्षाको परिचय दिई यसका विशेषता एवम् सवल पक्ष र दुर्वल पक्ष उल्लेख गर्नुहोस्।

        

      

      उत्तर: विश्रागत परीक्षाबाट संगठनात्मक योग्यता, विचारको छनौट गर्ने योग्यता ज्ञान संश्लेषण गर्ने क्षमता, समस्या समाधान गर्ने आफ्नो मैलिक एवं प्रवर्तनात्मक समागमहरूकी मापन हुन्छ । यस प्रकारको परीक्षाले ज्ञान, सीपको गहिराइ र क्षेत्र नाप्न सकिन्छ। विषयगत भाषा परम्परागत रूपमा चल्दै आएका आजसम्मको लोकप्रिय परीक्षा हो । विषयगत परीक्षा पनि निम्न प्रकारका हुन्छनः- (अ) लामा उत्तरात्मक प्रश्न र (आ) छोटो उत्तरात्मक प्रश्न

      
        
          विशेषताहरू
        
      

      
        	
          शक्ति परीक्षण, बौद्धिक क्षमताको मापन हुने ।

        

        	
          विश्लेषणात्मक र आलोचनात्मक क्षमता प्रदर्शन हुने ।

        

        	
          तार्किक तथा समस्या समाधानका तौरतरिका मापन गर्न सकिने।

        

        	
          विषयवस्तुको ठूलो क्षेत्र समेट्न सक्ने ।

        

        	
          विद्यार्थीले सोचेर विचार गरेर लेख्न पाउने ।

        

      

      
        
          सवल पक्ष
        
      

      १. महत्त्वपूर्ण एकाइ तथा पाठ्यवस्तुलाई मात्र समावेश गर्न सकिने ।

      २. विद्यार्थीको प्रस्तुतिगत क्षमता र विषयवस्तु संगठन गर्ने क्षमतामापन हुने ।

      ३. थोरै समयमा प्रश्नपत्र निर्माण गर्न सकिने ।

      ४.उपलब्धि मापन गर्न सजिलो ।

      ५. मौलिकता, तार्किकता र सिर्जनात्मकता हुन सक्ने।

      ६. समस्या समाधान क्षमता मापन गर्न सकिने।

      दुर्वल पक्ष

      १. उत्तरपुस्तिका परीक्षण गर्न धेरै समय लाग्ने ।

      २. सम्पूर्ण विषयवस्तुको प्रतिनिधित्व हुन नसक्ने ।

      ३. प्राप्त उपलब्धि कम विश्वसनीय हुन सक्ने।

      ४. प्रश्नको स्तर निम्न तहको हुने ।

      ५. परीक्षार्थी धेरै भए परीक्षा सञ्चालन गर्न कठिन ।

      
        	
          बहुवैकल्पिक प्रश्नको परिचय दिंदै विद्यार्थी मूल्यांकनको लागि २ वटा बहुवैकल्पिक प्रश्नको नमुना तयार गर्नुहोस्।

        

      

      उत्तर: एउटा प्रश्नका उत्तरका विकल्प त्यसै प्रश्नसाथ सँगसँगै दिई ती विकल्पबाट उत्तर छान्ने प्रश्न बहुवैकल्पिक प्रश्न हुन् । यस्ता विकल्प छान्दा सम्भावित मात्र नभई सबैभन्दा बढी ठीक उत्तरलाई सही मान्ने गरी छान्नुपर्दछ । वस्तुगत प्रश्नहरूमा सबैभन्दा बढी प्रचलित र कम अन्दाज गर्ने खालको प्रश्न हो । यस्ता प्रश्नमा प्रश्न संख्या प्रशस्त हुने हुँदा विषयवस्तुलाई धेरै समावेश गर्न सकिन्छ। विद्यार्थीको क्षमताको मापन गर्न यस प्रकारको प्रश्न बढी सफल हुन्छ । यस्ता प्रश्नमा परिभाषा, असर, कारण, समानताजस्ता कुराहरू विकल्पमा राख सकिन्छ । यस प्रकारको प्रश्न स्पष्ट खालको हुनुपर्छ । पहिलो खण्डमा समस्यालाई स्पष्ट रूपमा प्रस्तुत गरी विकल्पमा उत्तर दिनुपर्छ । विकल्प दिंदा कम्तीमा ४ वटा दिनुपर्छ । सामान्यतया व्यवहारमा ४ वटा विकल्प दिने प्रचलन रहेको छ । तसर्थ तल दुईओटा बहुवैकल्पिक प्रश्नका नमुना दिइएको छ :

      तलका प्रश्नहरू पढ़ी ठीक उत्तरको सङ्केत अक्षरलाई गोलो घेरा (०) लगाउनुहोस् ।

      १. संयुक्त राष्ट्रसंघले बालअधिकार महासन्धि कहिले पारित गरेको हो?

      
        (क) सन् १९८०

      
        (ख) सन् १९८२

      
        (ग) सन् १९८५

      
        (घ) सन् १९८९

      २. सिकाइ भन्नाले के बुझिन्छ?

      
        (क) व्यवहारमा परिवर्तन

      
        (ख) उचाइमा परिवर्तन

      
        (ग) तौलमा परिवर्तन

      
        (घ) व्यवहारमा परिवर्तन

      
        	
          वस्तुगत प्रश्नको विशेषता उल्लेख गरी २ ओटा वस्तुगत प्रश्नको नमुना बनाउनुहोस्।

        

      

      उत्तरःलामो उत्तर लेखिरहनु नपर्ने, ठीक उत्तर मात्र छनौट गरे पुग्ने, चिन्ह लगाए हुने वा शब्दमात्र लेखे पुग्ने खालको परीक्षा वस्तुगत परीक्षाहो। यस्तो परीक्षाले पदहरू, धारणाहरू, शब्द तथा तथ्यसम्बन्धी ज्ञान, सीप, धारणाको उपलब्धि जाँच गर्दछ । यस्ता प्रकारका प्रश्न विद्यार्थीको मौलिक अभिव्यक्ति, विचार आदिको परीक्षण गर्नुपर्ने अवस्था बाहेक अन्य अवस्थामा प्रयोग गर्न सकिन्छ । यस्तो परीक्षामा प्रश्नपत्र बनाउन बढ़ी समय र दक्षता भने आवश्यक पर्दछ ।

      विशेषताहरू

      १. विशेषीकरण तालिकाका आधारमा विशिष्ट उद्देश्यहरू पूरा गर्न सकिने गरी प्रश्नहरूको निर्माण गर्न सकिने र दिइएका सम्भावित उत्तरबाट सही उत्तर छान्न पाइने ।

      २. उत्तर पुस्तिका परीक्षणमा सरलता र एकरूपता हुने र परीक्षा सञ्चालनमा कम समय लाग्ने ।

      ३. विषयवस्तुलाई धेरै मात्रामा समावेश गर्न सकिने र विद्यार्थीका विभिन्न दक्षताहरू मापन गर्न सकिने ।

      ४. पाठयांशको धेरै भाग प्रश्नमा समेट्न सकिने ।

      ५. मूल्यांकनमा विश्वसनीयता र वैधता हुने र पूर्वाग्रही र पक्षपाती रूपबाट मापन नहुने ।

      ६. प्रश्नहरूको उत्तर दिन र परीक्षण गर्न सजिलो ।

      
        
          
        ७. सम्पूर्ण विषय पदने बानी बस्ने । (नमुना प्रश्न अधिल्लो प्रश्नमा दिइएको छ।

      
        	
          विषयगत र वस्तुगत प्रश्नको परिचय दिई यी दुईबीच फरक देखाउनुहोस्।

        

      

      उत्तर : लिखित परीक्षालाई मूलतः विषयगत र वस्तुगत प्रश्नका माध्यमबाट दुई भागमा बाँडेर हेर्न सकिन्छ। तिनको परिचय यस प्रकार छ.

      
        (
        
          क) विषयगत प्रश्न
        : विषयगत परीक्षाबाट संगठनात्मक योग्यता, विचारको छनौट गर्ने योग्यता ज्ञान संश्लेषा गने क्षमता, समस्या समाधान गर्ने आफ्नो मौलिक एवं प्रवर्तनात्मक समागमहरूको मापन हुन्छ । यस प्रकारको परीक्षाले ज्ञानको गहिराइ र क्षेत्र नाप्न सकिन्छ । विषयगत परीक्षा परम्परागत रूपमा चल्दै आएको आजसम्मको लोकप्रिय परीक्षा हो । विषयगत परीक्षा पनि निम्न प्रकारका हुन्छन :-

      
        (क) निबन्धात्मक प्रश्न र

      
        (ख) छोटो उत्तरात्मक प्रश्न

      
        (
        
          ख) वस्तुगत परीक्षा
        : लामो उत्तर लेखिरहनु नपर्ने, ठीक उत्तर मात्र छनौट गरे पुग्ने, चिन्ह लगाए हुने वा शब्दमात्र लेखे पुग्ने खालको परीक्षा वस्तुगत परीक्षा हो । यस्तो परीक्षाले पदहरू, धारणाहरू, शब्द तथा तथ्यसम्बन्धी ज्ञान, सीप, धारणाको उपलब्धि जाँच गर्दछ । यस्ता प्रकारका प्रश्न विद्यार्थीको मौलिक अभिव्यक्ति, विचार आदिको परीक्षण गर्नुपने अवस्था बाहेक अन्य अवस्थामा प्रयोग गर्न सकिन्छ । यस्तो परीक्षामा प्रश्नपत्र बनाउन बढी समय र दक्षता भने आवश्यक पर्दछ । यसमा खाली ठाउँ भर्ने, जोडा मिलाउने, ठीक बेठीक प्रश्न र बहुवैकल्पिक प्रश्न पर्दछन्।

      यसरी माथिको परिचयका आधारमा बुँदागत रूपमा विषयगत र वस्तुगत प्रश्नलाई निम्नानुसार फरक देखाउन सकिन्छ :

      
        
          
          
        
        
          
            	विषयगत प्रश्न
            	वस्तुगत प्रश्न
          

        
        
          
            	
              
                	
                  सामान्यतया लामो उत्तर आउने प्रश्न

                

                	
                  प्रश्न बनाउन सजिलो हुने

                

                	
                  विद्यार्थीबाट आउने उत्तर मौलिक हुन सक्ने

                

                	
                  जाँच्न वा अङ्क मापनमा कम विश्वसनीय हुने

                

                	
                  विद्यार्थीमा विश्लेषणात्मक र आलोचनात्मक क्षमता बढ्ने

                

                	
                  विषयवस्तुको ठूलो क्षेत्र समेट्ने

                

                	
                  परीक्षा सञ्चालन र परीक्षण गर्दा धेरै समय लाग्ने

                

              

            
            	
              
                	
                  छोटो उत्तर आउने प्रश्न

                

                	
                  प्रश्न बनाउन तुलनात्मक रूपमा कठिन हुने प्रश्न

                

                	
                  विद्यार्थीको उत्तरमा मौलिकता नहुने

                

                	
                  जाँच्न वा अङ्क मापन गर्दा बढ़ी विश्वसनीय हुने

                

                	
                  यसमा कण्ठ गर्ने प्रवृत्ति बढ़्ने

                

                	
                  धेरै मात्रामा विषयवस्तु समावेश गर्न नसकिने

                

                	
                  परीक्षा सञ्चालन र परीक्षण गर्दा कम समय लाग्ने

                

              

            
          

        
      

      
        	
          नेपालको सन्दर्भमा निरन्तर विद्यार्थी मूल्याङ्कनको आवश्यकता उल्लेख गर्नुहोस्।

        

      

      निरन्तर विद्यार्थी मूल्याङ्कनको मुख्य उद्देश्य प्रभावकारी शिक्षणसिकाइका माध्यमबाट विद्यार्थीमा अपेक्षित सिकाइउपलब्धि हासिल गराउनु हो। समग्रमा निरन्तर विद्यार्थी मूल्याङ्कनको आवश्यकतालाई निम्नानुसार उल्लेख गर्न सकिन्छ :

      
        	
          विद्यार्थीको प्रभावकारी सिकाइ र कार्यव्यवहारमा सहयोग पुऱ्याउन।

        

        	
          सिकाइस्तर कम भएका विद्यार्थीहरूलाई सुधारात्मक शिक्षण गर्न।

        

        	
          विद्यार्थीहरूमा पाठ्यक्रमले निर्धारण गरेका ज्ञान, सीप र व्यवहारलाई दिगो रूपमा स्थापित गर्न।

        

        	
          विद्यार्थीको सही मूल्याङ्कन निरन्तर र सहजतापूर्वक गर्न।

        

        	
          तह पूरा गर्ने दर र सिकाइउपलब्धिस्तरमा वृद्धि गर्न।

        

        	
          बालमैत्री सिकाइ र मूल्याङ्कनको वातावरण बनाउन।

        

        	
          विद्यार्थी मूल्याङ्कनमा खर्च हुने अतिरिक्त समय र स्रोतको बचत गर्न।

        

        	
          विद्यार्थीहरुलाई मूल्याङ्कनप्रति उत्साहित गर्न।

        

        	
          विद्यार्थीबीचको वैयक्तिक भिन्नताहरू पत्ता लगाई सिकाइमा सुधार गर्न।

        

        	
          विद्यार्थीको सिकाइउपलब्धिको वैधता र विश्वसनीयतामा सुधार गर्न।

        

        	
          विद्यार्थीलाई नियमित उपस्थितिमा उत्साहित गर्न।

        

        	
          कक्षा छाड़नें र दोहोऱ्याउने दरमा कम गर्न।

        

      

      
        	
          निरन्तर विद्यार्थी मूल्याङ्कनको सामान्य परिचय दिदै नेपालको सन्दर्भमा यसको प्रभावकारीताको चर्चा गर्नुहोस्।

        

      

      उत्तरः निरन्तर विद्यार्थी मूल्याङ्कनको परिचय

      
        	
          हरेक शिक्षण सिकाइ क्रियाकलापसँगै र आवश्यकतानुसार समय-समयमा गरिने मूल्याङ्कन निरन्तर विद्यार्थी मूल्याङ्कन हो।

        

        	
          निरन्तर विद्यार्थी मूल्याङ्कन सुधारात्मक (Formative) उद्देश्यका लागि अनौपचारिक रूपमा अपनाइन्छ ।

        

        	
          यो मूल्याङ्कन प्रक्रिया विद्यार्थीलाई कक्षा चढाउने कुराको निर्णय लिनुभन्दा पनि प्रभावकारी शिक्षण सिकाइका सन्दर्भमा बढी उपयोग गरिन्छ ।

        

        	
          विद्यार्थीको उपलब्धि स्तर थाहा पाई सोअनुसार शिक्षण सिकाइ प्रक्रिया सञ्चालन गर्न आवश्यक सूचना तथा जानकारी प्राप्त गन एउटा पद्धति निरन्तर विद्यार्थी मूल्याङ्कन पद्धति हो।

        

      

      नेपालको सन्दर्भमा निरन्तर विद्यार्थी मूल्याङ्कनको प्रभावकारिता

      सैद्धान्तिक रूपमा यो निकै उपयोगी र व्यवहारिक मूल्याङ्कन पद्धति भए पनि विविध कारणले नेपालमा निरन्तर विद्यार्थी मूल्याङ्कन भनेको विद्यार्थीको सिकाई स्तर जस्तो भए पनि विद्यार्थीलाई स्वत : कक्षा चढ्याउँदै जाने उदार कक्षोन्नति हो भन्ने भ्रम शिक्षकसम्म पुग्न जानुका साथै यसको वास्तविक प्रयोग गने ज्ञान सिप शिक्षकसम्म पुऱ्याउन नसक्दा यो हात्तीको देखाउने दाँत मात्र बन्न पुगेको पाइन्छ। शिक्षण सिकाइ क्रियाकलापरसंगसंग अपेक्षित सिकाइ उपलब्धि परिपूर्ति भए नभएको कुरा अनौपचारिक रूपबाट मूल्याङ्कन गरी आवश्यकताअनुसार थप सुधारात्मक शिक्षण गर्दै अपेक्षित सिकाई स्तर प्राप्ति गर्ने महत्त्वपूर्ण रणनीतिक कार्य निरन्तर विद्यार्थी मल्याङ्कन हो। तर यो अपेक्षित रूपमा प्रभावकारी हुन सकिरहेको छैन। यसमा निम्नलिखित समस्या देखिएका छन :

      
        	
          पाठ्यक्रम सैद्धान्तिक हुनुका साथै कार्यान्वयनका व्यावहारिक तरिका र ढाँचा दिन नसक्नु

        

        	
          निरन्तर मूल्याङ्कनसम्बन्धी व्यवस्था प्रवोधीकरण कार्य प्रभावकारी नहुनु

        

        	
          निरन्तर विद्यार्थी मूल्याङ्कन प्रयोगमा ल्याउन शिक्षकको क्षमता विकास नगरिनु

        

        	
          निरन्तर विद्यार्थी मूल्याङ्कन सही ढङ्गले कार्यान्वयन भए नभएको अनुगमन र सुपरिवेक्षण एवं सहजीकरणको अभाव कार्यान्वयन गर्न उत्प्रेरणा तथा आवश्यक साधन स्रोतको अभाव

        

        	
          कतिपय विद्यालयमा अत्यधिक कार्य बोझ

        

        	
          शिक्षकमा कार्य तत्परता र जवाफदेहीपनको अभाव

        

        	
          भ्रमपूर्ण प्रचार र बुझाइ : नपढाइ स्वतः कक्षा चढाउने बुझाइ

        

        	
          अभिलेखन गर्ने साधन र तरिका सरल नहुनु

        

      

      
        
          समाधानका उपाय
        
      

      
        · पाठ्यक्रममा स्पष्ट ढाँचा र तरिकाको व्यवस्था गर्ने

      
        · परिमार्जित पाठ्यक्रम सबै कक्षा र तहमा प्रवोधीकरण गर्ने

      
        · शिक्षकलाई शिक्षासम्बन्धी आधारभूत ज्ञान र तालिम दिइनुपर्ने

      
        · CAS लागु गर्न शिक्षकको क्षमता विकास गर्ने

      
        · अत्यधिक कार्यबोझ हुने विद्यालयमा कार्यबोझ सहज बनाउने

      
        · कार्यतत्परता र जवाफदेहिताको परिपालना गराउने

      
        · वास्तविक अवधारणा वोध गराउने

      
        · मूल्याङ्कनलाई शिक्षण सिकाइ क्रियाकलापको अभिन्न अङ्ग बनाउने

      
        · मूल्याङ्कनका सबै साधनहरूको प्रयोग गर्ने

      
        · अभिभावक सक्रियता बढाउने

      
        · आवश्यक स्रोत साधनको व्यवस्था गर्नुपर्ने

      
        · परीक्षाफलको विश्लेषण र प्रयोग गर्ने

      . नियमित अनुगमन र सुपरीवेक्षण गर्ने

      
        	
          विद्यार्थी मूल्याङ्कनको सन्दर्भमा विशिष्टीकरण तालिकाको प्रयोगबाट हुने फाइदा उल्लेख गर्दै विशिष्टीकरण तालिका निर्माण गर्दा ध्यान दिनुपर्ने कुराहरू केके हुन् ? बुंदागत रूपमा प्रस्तुत गर्नुहोस्।

        

      

      उत्तर: (क) विद्यार्थी मूल्याङ्कनको सर्न्दभमा विशिष्टीकरण तालिकाको प्रयोयबाट हुने फाइदा

      प्रश्न पत्र निर्माणका लागि तयार गरिने प्रश्न पत्रको स्वरूपमा विषय वस्तुको क्षेत्र, प्रश्नका किसिम लगायतका पाठ्य वस्तुका उद्देश्यसहित बनाइएका तालिका विशिष्टीकरण तालिका हो। विशिष्टीकरण तालिकाको प्रयोगबाट निम्न फाइदा हुने गर्छ :

      
        	
          यसले पाठ्यक्रमद्वारा निर्दिष्ट पाठ्यभार अनुसार सिकाइउपलब्धि र विषयवस्तुका सबै क्षेत्रलाई समेट्छ।

        

        	
          सिकाइका सबै तह ज्ञान, सिप तथा अभिवृत्तिलाई समेट्ने गरी प्रश्न तयार गरिन्छ। कुनै क्षेत्र छुट्ने सम्भावना हुँदैन।

        

        	
          विशिष्टीकरण तालिकाबाट उद्देश्यका तह प्रश्नका प्रकार, प्रश्नको सङ्ख्या, प्रश्नले प्राप्त गर्ने अङ्क आदि स्पष्ट हुन्छ। यसबाट प्रश्न बनाउन सजिलो हुन्छ।

        

        	
          प्रश्नहरू एकै क्षेत्रबाट सोधिने सम्भावना हुँदैन । ज्ञान, बोध, प्रयोग, विश्लेषण, संश्लेषण, मूल्याङ्कन तथा उच्च दक्षतायुक्त समस्या समाधानका प्रश्नहरू सोधिन्छन्।

        

        	
          प्रश्नहरूले पाठ्यक्रमले तोकेका विषयका क्षेत्र, पाठ्य पुस्तकका पाठहरू समेट्न सहयोग गर्दछ।

        

        	
          पाठ्यक्रमका तहगत, कक्षागत र विषयगत उद्देश्य परिपूर्तिमा सन्तुलन ल्याउन सहयोग पुग्छ।

        

        	
          सबै विषयवस्तु समेट्ने गरी उक्त तालिका बनाइने भएकाले वैधता परीक्षण गर्न सकिन्छ।

        

        	
          विशिष्टीकरण तालिकामा विशिष्ट उद्देश्य अनुसार प्रश्न निर्माण गरिने भएकाले उद्देश्य परिपूर्तिको अवस्थाका बारेमा थाहा पाउन सकिन्छ।

        

        	
          विशिष्टीकरण तालिका बमोजिम सबै ज्ञान, सीप उच्च दक्षताको परीक्षण हुने भएकाले विद्यार्थी उपलब्धिको मापन गरेपछि उसका कमी कमजोरी र सवल पक्ष पत्ता लगाई मार्गदर्शन र पथ प्रदर्शन गर्न सहज हुने

        

        	
          विद्यार्थीको उपलब्धि स्तरका बारेमा भविष्यवाणी गर्न सहयोग पुग्ने।

        

      

      
        
          (
        ख) विशिष्टीकरण तालिका निर्माण गर्दा ध्यान दिनु पर्ने कुराहरू

      १. सम्बन्धित विषयको पाठ्यक्रमको कक्षागत, विषयगत उद्देश्य

      
        
          
        २. विषय वस्तुको क्षेत्र र त्यसको अङ्कभार

      ३. पाठ्य वस्तुको विशिष्ट उद्देश्य

      ४. पाठ्य उद्देश्यअनुसार परीक्षणका प्रश्न सङ्ख्या निर्धारित परीक्षाका लागि प्रश्न सङ्ख्या

      ५. निर्धारित परीक्षाका लागि प्रश्न सङ्ख्या तह, प्रश्नका किसिम र अङ्क भार

      ६. सम्बन्धित कक्षाको सम्बन्धित विषयको पाठ्य पुस्तक र पाठ शीर्षक

      ७. प्रश्नको जटिलता,

      ८. परीक्षाको समय

      ९. विद्यार्थीको रुचि, क्षमता र आवश्यकता

      १०. स्थानीय वातावरण/परिवेश

      ११. सिकाइका तहहरू सम्भाइ, वुभाइ, प्रयोग, विश्लेषण र संश्लेषण आदि।

      
        	
          परीक्षा र मूल्याङ्कनबीच भिन्नताहरू देखाउनुहोस्।

        

      

      उत्तरः परीक्षा, जाँच, मूल्यांकनजस्ता शब्दलाई कहिलेकाहीँ उस्तै रूपमा लिने गरेको पनि पाइन्छ । हुन त परीक्षालाई अर्को शब्दमा जाँच भन्ने गरेको पनि पाइन्छ । आजकल परीक्षालाई मूल्यांकन भन्ने गरेको पनि पाइन्छ । तर यी दुवै शब्द हेर्दा उस्तै उस्तै देखिए पनि परीक्षाको भन्दा मूल्यांकनको क्षेत्र धेरै ठूलो र व्यापक छ । किनभने मूल्यांकनबाट विद्यार्थीको मानसिक विकास मात्र नहेरी चौतर्फी विकासका कुरा हेरिन्छ । तर परीक्षामा प्रायः मानसिक रूपमा हेरिन्छ ।

      वास्तवमा परीक्षा भनेको कुनै निश्चित अवधिभित्र शिक्षण सिकाइमा के कति उपलब्धि हासिल भए भनेर नाप गर्ने साधन हो। समय समयमा लिइने विभिन्न प्रकारका एकाइ मासिक, अर्द्धवार्षिक, वार्षिकजस्ता परीक्षा, गृहकार्य कक्षा क्रियाकलाप, अवलोकन आदिलाई परीक्षाका रूपमा लिन सकिन्छ । तर मूल्यांकन एक निरन्तर चलिरहने विस्तृत प्रक्रिया हो । परीक्षा सधैं एकनासले हुँदैन, निश्चित कार्यक्रमअनुसार निश्चित समयमा मात्र हुन्छ । जेहोस् बुँदागत रूपमा परीक्षा र मूल्यांकनलाई निम्नानुसार फरक देखाउन सकिन्छ।

      
        
          
          
        
        
          
            	
              परीक्षा

            
            	
              मूल्यांकन

            
          

        
        
          
            	
              
                	
                  परीक्षा उद्देश्य र उपलब्धि माप गर्ने एक साधन हो

                

                	
                  यो कहिलेकाहीँ मात्र हुने सामायिक कार्यक्रम हो

                

                	
                  परीक्षाको काम विषयवस्तुको ज्ञान कृति मात्रामा भयो भनेर जानकारी लिनु हो

                

                	
                  परीक्षा निश्चित समयमा गरिन्छ ।

                

                	
                  परीक्षा सीमित साधन र निश्चित परिधिमा आधारित हुन्छ

                

                	
                  यसले कमजोरी पहिल्याई सुधार गर्ने मौका दिदैन

                

                	
                  परीक्षाले शिक्षण सिकाइ प्रक्रियामा सघाउँदैन

                

                	
                  सिकाइमा हतोत्साही गर्छ

                

              

            
            	
              
                	
                  मूल्यांकन परीक्षाबाट प्राप्त मापनको लेखाजोखा गरी निर्णय लिने साधन हो

                

                	
                  यो निरन्तर चलिरहने प्रक्रिया हो

                

                	
                  यसले सम्पूर्ण शैक्षिक कार्यक्रम पर्ने कुराहरूको मूल्यांकन गर्छ

                

                	
                  मूल्यांकन जुनसुकै समयमा पनि गर्न सकिन्छ

                

                	
                  मूल्यांकन विभिन्न साधन र व्यापक परिधिमा आधारित हुन्छ

                

                	
                  यसले आफ्नो उपलब्धि र क्षमता थाहा पाउनुका साथै गल्ती कमजोरी सुधार्न अवसर दिन्छ

                

                	
                  यसले शिक्षण सिकाइ प्रक्रियामा ठूलो सघाउ पुऱ्याउँछ

                

                	
                  यसले सिकाइमा प्रोत्साहन गर्छ

                

              

            
          

        
      

      
        	
          विद्यार्थी मूल्याङ्कन गर्दा के कस्ता साधनहरू प्रयोग गर्न सकिन्छ ? उल्लेख गर्नुहोस् ।

        

      

      उत्तर : शिक्षण सिकाइमा ज्ञानात्मक पक्ष वा सैद्धान्तिक पक्षको मूल्यांकन सामान्यतः परीक्षाको माध्यमबाट गर्ने गरिन्छ । तर परीक्षाले ज्ञान र सीपका मात्रालाई मात्र प्रतिनिधित्व गर्ने र यसले सम्पूर्ण पक्षहरुलाई समेट्न नसक्ने हुनाले मूल्यांकनका अन्य प्रविधि तथा साधनका प्रयोग आवश्यक पर्दछ । ती साधनहरू कतिपय औपचारिक किसिमका र कतिपय अनौपचारिक किसिमका हुन्छन् । शिक्षाका उद्देश्यहरूले अपेक्षा गरेका विद्यार्थीका व्यवहारलाई मापन गरी पृष्ठपोषण प्रदान गर्न परीक्षालगायत अन्य विविध प्रविधि र साधनहरूकी प्रयोग आवश्यक हुन्छ । कुन साधन वा प्रविधि कहिले प्रयोग गर्ने भन्ने कुरा विषयवस्तु र त्यसले राखेका उद्देश्यहरू विद्यार्थीको स्तर, क्षमता, उमेर, उपलब्ध साधन र स्रोत आदिका आधारमा मूल्यांकनका साधनको छनौट गर्नुपर्छ । समग्रमा मूल्याङ्कनकी साधनलाई निम्नानुसार उल्लेख गर्न सकिन्छ :

      १. परीक्षा: परीक्षाअन्तर्गत लिखित, मौखिक र प्रयोगात्मक परीक्षा

      २. अभिलेख सङ्कलनः घटनावृत्त अभिलेख, सञ्चित अभिलेख र व्यक्तिवृत्त अध्ययन

      ३. अवलोकन - श्रेणीमापन र रुजुसूची

      ५. अन्तर्वार्ता, प्रश्नावली, क्षेत्र भ्रमण

      ६. परियोजना कार्य, सिर्जनात्मक कार्य

      ७. आत्ममूल्याङ्कन आदि।

      
        	
          संक्षिप्त उत्तरात्मक प्रश्नको परिचय दिई यस्ता प्रश्न निर्माण गर्दा अपनाइने आधारहरू के के हुन् ? यस्ता प्रश्नबाट मूल्यांकन गर्दा हुने फाइदाहरू उल्लेख गर्नुहोस् ।

        

      

      
        
          
            
          
        उत्तर: मूलतः प्रश्नहरू विषयगत र वस्तुगत गरी दुई थरी हुन्छन् भने विषयगत प्रश्न पनि विभिन्न थरीका हुन सक्छन् । तीमध्ये संक्षिप्त उत्तरात्मक प्रश्न पनि एउटा प्रकार हो । सोधिएका प्रश्नहरूको छिटोछरितो तरिकाले जवाफ दिने शैलीलाई संक्षिप्त उत्तरात्मक प्रश्न भनिन्छ । यस्ता प्रश्नहरूबाट विद्यार्थीको बोध क्षमता जाँच्ने उद्देश्य राखिएको हुन्छ । यस्ता प्रश्नको उत्तरमा व्याख्या विश्लेषणभन्दा पनि आवश्यक सटिक जवाफ लेख्ने गरिन्छ । परीक्षार्थीले ठोस उत्तर दिन, सन्तुलित उत्तर दिन, परीक्षणीय कुरामा केन्द्रित बनाउन पाठ्य विषयवस्तुका व्यापक पक्षमा सजग रहन महत्त्वपूर्ण भूमिका खेल्ने भएकाले यस्ता प्रश्नहरूमा वैधता, विश्वसनीयता र व्यावहारिकताजस्ता गुणहरू पनि प्रशस्त मात्रामा पाइन्छन् । संक्षिप्त उत्तरात्मक प्रश्नले अनावश्यक गफ हाँक्ने प्रवृत्तिलाई निरुत्साहित गर्नुका साथै विषयवस्तुलाई व्यापक रूपले ढाक्ने गरी प्रश्न निर्माण गर्न सकिन्छ। यस्ता प्रश्नहरू निर्माण गर्न, उत्तर दिन र कापी परीक्षणमा समेत सजिलो हुन्छ र वस्तुनिष्ठ एवम् विश्वसनीय पनि हुन्छ । संक्षिप्त उत्तरात्मक प्रश्नको निर्माण गर्दा अपनाइने आधारहरू यस प्रकार छन् :

      
        · धेरै लामो वा व्याख्या गर्नुपर्ने विषयवस्तु नराखी वस्तुगत उत्तर आउने प्रश्न सोध्नुपर्छ ।

      
        · धेरै लामो वा अति छोटो उत्तर आउने प्रश्न बनाउनु हुँदैन ।

      
        · ठोस उत्तर दिने र सन्तुलित उत्तर आउने प्रश्न बनाउनुपर्छ ।

      
        · परीक्षणीय कुरामा केन्द्रित हुने गरी प्रश्न निर्माण गर्नुपर्छ ।

      
        · प्रश्नहरू वैध र विश्वसनीय हुनुपर्छ ।

      
        · प्रश्नका निर्देशन र समयतर्फ ख्याल दिनुपर्छ ।

      
        · विशिष्टीकरण तालिका निर्माण गरी सो अनुसार प्रश्न तयार गरे राम्रो हुने ।

      
        · सन्तुलित र सबै विषयवस्तु समेटने गरी प्रश्न निर्माण गर्नुपर्छ ।

      
        · प्रश्न बुझिने, सरल र सटीक उत्तर दिन मिल्ने खालको हुनुपर्छ।

      
        
          संक्षिप्त उत्तरात्मक प्रश्नका फाइदाहरू
        
      

      
        · प्रश्न बनाउन सजिलो र कम समय भए पुग्ने

      
        · पाठ्यपुस्तकको व्यापक पक्षलाई समेट्न सकिने

      
        · परीक्षणीय व्यापक पक्षलाई समेट्न सकिने

      
        · मापनमा विश्वसनीयता वैधता रहने

      
        · प्रश्नहरू बढी व्यावहारिक हुने

      
        · उपलब्धि मापन गर्न सकिने

      
        · अन्दाजमा उत्तर नमिल्ने आदि।

      
        	
          सञ्चित अभिलेख भनेको के हो ? यस अभिलेख राख्नुको उद्देश्य केके छन् ?

        

      

      उत्तर : कुनै पनि विद्यार्थी विद्यालयमा प्रवेश गर्नासाथ प्रत्येकको अलग-अलग व्यक्तिगत विवरण फाइल खडा गरी उक्त फाइलमा उनीहरूको सामाजिक, पारिवारिक तथा शैक्षिक विवरणहरू संकलन गरेर राखिएको विवरणलाई सञ्चित अभिलेख भनिन्छ । यस्तो अभिलेखमा विद्यार्थीको संक्षिप्त पारिवारिक पृष्ठभूमि तथा इतिहास, शैक्षिक उपलब्धि, आचरण, आनीबानी, स्वास्थ्य स्थिति आदि समावेश गरिएको हुन्छ । यसरी संक्षिप्तमां भन्नुपर्दा सञ्चित अभिलेख भनेको विद्यार्थीको सम्पूर्ण क्रियाकलापहरूको सारांश हो । किनभने यो अभिलेख अध्ययन गर्नासाथ विद्यार्थीलाई सम्पूर्ण विवरण जानकारी हुन्छ । विद्यार्थीको प्रगति, पारिवारिक, सामाजिक, आर्थिक अवस्था, अतिरिक्त क्रियाकलाप आचरण, व्यवहार, संगत आदिबारे थाहा पाउन सकिनुका साथै त्यस सम्बन्धमा आवश्यक सुझावसमेत दिन सञ्चित अभिलेख महत्त्वपूर्ण हुन्छ । विद्यार्थीको उपलब्धि दर थाहा पाई शैक्षिक तथा व्यावसायिक पथप्रदर्शन गर्न यो अभिलेख महत्त्वपूर्ण हुन्छ ।

      सञ्चित अभिलेखका उद्देश्य

      
        · शैक्षिक तथा व्यावसायिक निर्देशन र परामर्श दिनु ।

      
        · भविष्यमा हुने उपलब्धिलाई आचरण, बानी र अभिवृत्तिसँग दाँज्नु ।

      
        · व्यक्तिगत मानसिक क्षमता र शैक्षिक उपलब्धिको जानकारी लिनु ।

      
        · विद्यार्थीसम्बन्धी विभिन्न किसिमका सूचनाहरू उनीहरूको अभिभावकलाई दिनु ।

      . उपलब्धि थाहा पाउनु ।

      
        	
          विद्यार्थी मूल्यांकनको नतिजा विश्लेषणको आवश्यकता उल्लेख गरी यसको प्रयोग गरिन्छ ? उल्लेख गर्नुहोस्।

        

      

      उत्तर:

      कुनै पनि मूल्यांकन गरिसकेपछि त्यसको नतिजालाई व्याख्या गरेर प्राप्त निष्कर्षलाई प्रयोगमा ल्याउनुपर्छ । कुनै परीक्षा सञ्चालन भएपछि प्रश्नपत्र र उत्तरपुस्तिका त्यत्तिकै थन्काउनु हुन्न । यसको प्रयोगका लागि परीक्षाफलको व्याख्या गर्नुपर्छ । विद्यार्थीको उपलब्धि सन्तोषजनक भए नभएको सही ज्ञान त्यसको व्याख्याबाट मात्र सम्भव हुन्छ । तसर्थ परीक्षा लिएपछि त्यसको सही मूल्यांकन

      गरेर त्यसबाट प्राप्त नतिजाको विश्लेषण गरेर आगामी परीक्षाका लागि त्यसबाट शिक्षा लिएर भए गरेका कमी कमजोरीहरु हटाउनुपर्दछ । परीक्षाको नतिजाको विश्लेषणको प्रयोग निम्नानुसार गर्न सकिन्छ :-

      १. प्रश्न विश्लेषण गरेर गल्तीहरू सुधार्न र राम्रो प्रश्न निर्माण गर्ने क्षमतामा वृद्धि गर्न ।

      
        
          
        २. परीक्षण पद्धतिका कमी कमजोरी र सवल पक्ष केलाई पृष्ठपोषण प्राप्त गर्न।

      ३. प्रत्येक विद्यार्थी विद्यार्थीको शैक्षिक प्रगतिको अवस्था थाहा पाउन।

      ४. विद्यार्थी शिक्षकले आत्म मूल्यांकन गर्न

      ५.उद्देश्य अनुरूप प्रश्न निर्माण भए नभएको परीक्षण गर्न

      ६. शिक्षण सिकाइ प्रक्रियामा सुधार गर्न र उत्प्रेरणा बढाउन

      ७. अभिभावकले आफ्ना छोराछोरीको पढ़ाइमा सहयोग गर्न

      ८. पाठ्यक्रम र पाठ्यपुस्तकमा आवश्यक सुधार र संशोधनमा सघाउन ।

      
        	
          निरन्तर मूल्यांकन प्रणाली भनेको के हो ? यसले शैक्षणिक सुधारमा कसरी सहयोग गर्छ ?

        

      

      उत्तर: हरेक शिक्षण सिकाइ क्रियाकलापसँगै र आवश्यकतानुसार समय-समयमा गरिने मूल्यांकन निरन्तर विद्यार्थी मूल्यांकन हो। निरन्ता विद्यार्थी मूल्यांकनले अनौपचारिक मूल्यांकनमा जोड दिन्छ । यस मूल्यांकन प्रक्रियामा कुनै पनि समयमा मूल्यांकनका विभिन्न माध्यम (लिखित, मौखिक प्रश्नोत्तर, व्यवहार अवलोकन विगतमा गरेका काम आदि) बाट विद्यार्थीको मूल्यांकन गरिन्छ । निरन्तर विद्यार्थी मूल्यांकन सुधारात्मक (Formative) उद्देश्यका लागि अपनाइन्छ । यो मूल्यांकन प्रक्रिया विद्यार्थीलाई कक्षा चढाउने कुराको निर्णय लिनभन्दा पनि प्रभावकारी शिक्षण सिकाइका लागि पृष्ठपोषण लिन उपयोग गरिन्छ । निरन्तर विद्यार्थी मूल्यांकन प्रणालीले शैक्षणिक सुधारमा निम्नानुसार सहयोग पुऱ्याउँछ :

      १. मूल्यांकनका विभिन्न माध्यम र साधनको प्रयोग गरी विद्यार्थीको लगातार मूल्यांकन गर्न सघाउने,

      २. विद्यार्थीलाई नियमित विद्यालय आउन सहयोग पुऱ्याउने वातावरण तयार गर्ने,

      ३. कक्षा दोहोऱ्याउने विद्यार्थी संख्या न्यून गराउन सहयोग गर्ने,

      ४. जेहेन्दार विद्यार्थीका लागि प्रोत्साहन र कमजोर विद्यार्थीका लागि विशेष मद्दत दिने,

      ५. विद्यार्थीहरूका सिकाइ समस्या पहिचान गरी तिनको निराकरणमा सहयोग पुऱ्याउने,

      ६. मूल्यांकनलाई विद्यार्थी केन्द्रित बनाई सुधारात्मक शिक्षण गरी पुनर्बलीकरण गर्ने ।

      ७. शिक्षण सिकाइको प्रभावकारिताको पृष्ठपोषण प्राप्त गर्न मद्त मिल्ने ।

      ८. विद्यार्थी सिकाइमा समयमै सुधार्न सकिने ।

      ९. शिक्षण विधि/प्रविधिमा तुरुन्त सुधार गर्न सहयोगी हुने ।

      १०. विद्यार्थी केन्द्रित, प्रभावकारी शिक्षण र मूल्यांकन गर्ने वातावरण बन्न सहयोग मिल्ने ।

      १८.निरन्तर विद्यार्थी मूल्याङ्कनका प्रमुख साधनहरूको सूची बनाउनुहोस्।

      उत्तर : निरन्तर विद्यार्थी मूल्याङ्कन शिक्षणसिकाइ प्रक्रियासँगै चल्ने पद्धति हो। प्रभावकारी शिक्षणसिकाइका लागि शिक्षणसिकाइ प्रक्रिया र मूल्याङ्कन प्रक्रियालाई अलग गर्न सकिंदैन । शिक्षणसिकाइ प्रक्रिया र मूल्याङ्कन प्रक्रिया सँगैसँगै अगाडि बढाउन विद्यार्थीकेन्द्रित शिक्षणसिकाइ क्रियाकलाप उपयोगी हुन्छ। प्रश्नोत्तर, छलफल, अभिनय, नाटकीय प्रस्तुति, संवाद, प्रदर्शन, अवलोकन भ्रमण, कामको वास्तविक अभ्यास आदि विद्यार्थीकेन्द्रित शिक्षणसिकाइ क्रियाकलापका उदाहरण हुन् । यस्ता क्रियाकलापबाट विद्यार्थीले सिक्नुपर्ने कुरा नियमितरूपमा सिक्दै जान्छन् । शिक्षकले पनि विद्यार्थीले सिकाइ क्रियाकलापमा देखाएको सहभागिता र दक्षता अवलोकन गरेर उनीहरूको निरन्तर मूल्याङ्कन गर्दै जानुपर्छ। मूल्याङ्कनको क्रममा विद्यार्थीका सिकाइ समस्याको पहिचान गर्नुपर्छ। विद्यार्थीकेन्द्रित शिक्षणसिकाइ क्रियाकलापबाट शिक्षकले विद्यार्थीको सिकाइ स्तर पत्ता लगाएर तत्कालै आवश्यक सहयोग गर्नुपर्दछ। यसबाट शिक्षणसिकाइ प्रभावकारी हुन्छ। विद्यार्थीको निरन्तर मूल्याङ्कनका लागि आवश्यकतानुसार निम्नलिखित विधिहरू/साधनहरू अपनाउन सकिन्छ

      (क) कक्षा कार्य (कक्षा सहभागिता)

      (ख) अवलोकन

      (ग) प्रश्नोत्तर र छलफल

      (घ) परियोजना कार्य

      (ङ) व्यवहार परिवर्तन

      (च) सिर्जनात्मक कार्य

      (छ) हाजिरी

      (ज) लिखित परीक्षा

      (झ) कार्यसञ्चयिका (Portfolio) अध्ययन

      (ञ) आत्ममूल्याङ्कन

      ट) साथी सङ्गति (सहपाठी) बाट हुने मूल्याङ्कनठ) अभिभावक सम्पर्क र प्रतिक्रिया आदि।

      
        	
          अधिकांश विद्यालयमा मूल्यांकन भन्नाल कक्षा उत्तीर्ण गराउने वा अनुत्तीर्ण गराउने मात्र बुझ्ने गरेको पाइन्छ । यस्तो पद्धतिल आर्थीहरुको सही मूल्यांकन हुन सक्दैन भन्ने मान्यता छ । यस परिवेशमा विद्यालय शिक्षाको वर्तमान मूल्यांकन प्रणालीमा देखापरेका वर्तमान समस्याहरु केलाई समाधानका उपायहरू लेख्नुहोस् ।

        

      

      
        
          
            
          
        उत्तरःहाम्रा विद्यालयहरूमा सामान्यतया परीक्षालाई मूल्यांकनको निर्विकल्प साधनका रूपमा लिने गरेको पाइन्छ । वास्तवमा परीक्षा मूल्याङ्कनका विभिन्न साधनहरूमध्येकों एउटा साधनमात्र हो तर हाम्रो प्रचलित शिक्षण प्रक्रिया परीक्षामुखी छ । विद्यालयहरूमा त्रैमासिक, अर्धवार्षिक र वार्षिक परीक्षाद्वारा विद्यार्थीको मूल्यांकन गर्ने परिपाटी रहेको छ । वास्तवमा परीक्षा भनेको कुनै निश्चित अवधिभिन्न शिक्षण सिकाइमा के-कृति उपलब्धि हासिल भए भनेर नाप गर्ने साधन हो । मूल्यांकन भनेको त समय शैक्षिक कार्यक्रमको लेखाजोखा गर्नु हो । हाग्रो मुलुकमा विद्यार्थी मूल्यांकन विद्यार्थीलाई माथिल्लो कक्षामा चढाउने कि नचढाउने भन्ने कुराको निर्णय लिने कुरामा केन्द्रित रहेको देखिन्छ । तर मूल्यांकनलाई यस्तो कुराको निर्णय लिनुभन्दा पनि प्रभावकारी शिक्षण सिकाइमा उपयोग गरेर अधिक विद्यार्थीहिरूमा पाठ्यक्रमले लक्ष्य गरेका सिकाइ उपलब्धि आर्जन गराउनेतर्फ उन्मुख गराउनुपर्ने स्थिति रहेको छ । समग्रमा विद्यार्थी मूल्यांकनमा देखिएका समस्याहरु यस प्रकार उल्लेख गर्न सकिन्छ :-

      १. परीक्षालाई मात्र मूल्यांकनका साधनका रूपमा लिइनु- हाम्रा विद्यालयहरूमा केवल एकाइ, त्रैमासिक, वार्षिक परीक्षालाई मूल्यांकनको एकमात्र साधनका रूपमा लिने गरिएको छ ।

      २. पठनपाठन क्रियाकलाप परीक्षामुखी हुनु- हाम्रा विद्यालयका शिक्षण क्रियाकलाप पूर्णतः परीक्षामुखी रहेका छन् । पाठ्यक्रमलाई आधार बनाएर मूल्यांकन गरिदैन । पाठ्यपुस्तकका केही विषयवस्तु नै परीक्षाका आधार भएका छन् ।

      ३. अवैज्ञानिक मूल्यांकन प्रणाली प्रयोग हुनु- हाम्रा विद्यालयहरूमा वैज्ञानिक मूल्यांकन प्रणाली लागू गरिएको छैन । परीक्षामा सोधिएका प्रश्न र तिनका उत्तरले विद्यार्थीमा विकास गर्न खोजिएका आवश्यक व्यवहारमा कतिको परिवर्तन र विकास भयो भनेर लेखाजोखा गर्ने वैज्ञानिक मूल्यांकन प्रणालीको अभाव छ । त्यस्तै परीक्षामा ३२ अंकलाई पास तोकिएको छ । सबै विषयवस्तुलाई प्रतिनिधित्व हुने गरी १०० अंकको प्रश्नपत्र बनाउने हो भने दुई तिहाई नजानेकालाई पनि पास गर्ने परम्परा हामीकहाँ विद्यमान छ ।

      ४. परीक्षाफलको विश्लेषण र प्रयोगको अभाव- परीक्षा लिइसकेपछि प्राप्त नतिजाको विश्लेषण गरी त्यसबाट प्राप्त निष्कर्षहरू आगामी दिनका लागि प्रयोगमा ल्याउन आवश्यक हुन्छन् । तर हाम्रा विद्यालयमा यस किसिमको परिपाटी छैन।

      ५. मूल्यांकनसम्बन्धी वास्तविक ज्ञानको अभाव- हाम्रा विद्यालयमा कार्यरत अधिकांश शिक्षक अन्यत्र रोजगारी, पेशा नभएपछि शिक्षक पेशा अँगाल्न आउने व्यक्ति छन् । उनीहरूलाई शिक्षाशास्त्र, मनोविज्ञान र पाठ्यक्रम, मूल्यांकनसम्बन्धी वास्तविक ज्ञानको अभाव भएकोले उनीहरूलाई वास्तविक मूल्यांकन कसरी गर्न सकिन्छ भन्ने बारेमा ज्ञान हुँदैन । मूल्यांकनको वास्तविक मर्म नबुझि सही प्रकारको मूल्यांकन हुन सक्दैन ।

      ६. शिक्षण सिकाइ क्रियाकलापको अभिन्न अंगका रूपमा मूल्यांकनलाई नलिइनु- वास्तवमा शिक्षण सिकाइ क्रियाकलाप सुरु भएदेखिबाट मूल्यांकन गरिनुपर्दछ । शिक्षण सिकाइ क्रियाकलापमा विद्यार्थीलाई अत्यधिक सहभागी गराई उनले देखाउने रुचि र गर्ने कार्यका आधारमा उनीहरूको मूल्यांकन पनि गर्नुपर्दछ । तर हाम्रा विद्यालयमा यस कुराको अभाव रहेकाले मूल्यांकन प्रणाली अधूरी, अपूरो हुन गएको छ ।

      ७. आन्तरिक मूल्यांकनको अभाव- हाम्रा विद्यालयमा मूल्यांकनका रूपमा त्रैमासिक र वार्षिक परीक्षामात्र लिइन्छ । विद्यार्थीको वास्तविक मूल्यांकन गर्न आन्तरिक मूल्यांकनको परिपाटीमा व्यवहारमा उतारिनुपर्दछ । नाममात्रको आन्तरिक मूल्यांकनले त विद्यार्थीलाई झन् धोका हुन सक्छ । यदि विद्यार्थीको क्षमता, सिकाइस्तर, व्यवहारमा परिवर्तनका कुरा मूल्यांकन गर्न आन्तरिक मूल्यांकन परिपाटी आवश्यक पर्दछ । तर हाम्रा विद्यालयमा यसको अभाव रहेको छ ।

      ८. प्रश्नपत्र निर्माण र परीक्षणमा ध्यान नदिइनु- प्रश्नपत्र निकाल्दा वैज्ञानिक विधि अपनाउने, विशिष्टीकरण चार्टको प्रयोग गर्ने गरिंदैन । त्यस्तै कापी परीक्षण गर्दा हचुवाका आधारमा गर्ने गरिन्छ । Marking Scheme बनाएर कापी परीक्षण गर्ने परिपाटी अझै विद्यालयस्तरमा आउन सकेको छैन ।

      ९. आर्थिक असक्षमता- हाम्रा विद्यालयमा सरकारले मुस्किलले तलबमात्र पठाउँछ । शैक्षिक सामग्रीलगायत राम्रो मूल्यांकन गर्न आवश्यक पर्ने विभिन्न सामान खरिद गर्न र वैज्ञानिक मूल्यांकन लागू गर्न आवश्यक पर्ने खर्च सरकारले उपलब्ध नगराउँदा मूल्यांकन प्रणालीमा पनि असर परेको छ ।

      
        
          समाधानका उपायहरू
        
      

      वास्तवमा माथि उल्लेखित कठिनाइ समाधान गर्न मूल्यांकनलाई पठनपाठनका साथ वर्षभरिमा नै चलिरहने एउटा नियमित सकारात्मक शौक्षिक क्रियाकलापका रूपमा लिइनपर्छ । छोटकरीमा भन्नुपर्दा माथिका समस्या समाधान गर्न निम्न उपाय अपनाई सुधार गर्न सकिन्छ :

      
        
          
            
              (
            
          
          क) मूल्यांकनका सबै साधनहरूको प्रयोग गर्ने-
         हाम्रा विद्यालयहरूमा परीक्षालाई मात्र मूल्यांकनका समाधानका रूपमा नलिई यसलाई विविधीकरण गर्दे बुद्धि परीक्षा, उपलब्धि परीक्षा, अभिवृत्ति परीक्षा, रुचि परीक्षा, व्यक्तित्व परीक्षा र आवश्यकतानुसार परीक्षाबाहेक अवलोकन, प्रश्नावली अन्तर्वार्ता, घटनावृत्त र सञ्चित अभिलेख, आत्ममूल्यांकन, व्यक्तिवृत्ति अध्ययन, र सिर्जनात्मक कार्यबाट पनि विद्यार्थीको चौतर्फी मूल्यांकन गर्नुपर्दछ ।

      
        
          (
        ख) पठनपाठनलाई उद्देश्यमुखी बनाउनुपर्ने- पठनपाठनलाई परीक्षामुखी नबनाई उद्देश्यमुखी बनाउनुपर्छ। कुन पाठ शिक्षा गर्दा पाठ्यक्रम केन्द्रित पठनपाठनलाई जोड दिनुपर्छ । शिक्षण सिकाइ क्रियाकलापमार्फत मूल्यांकन गरिने परिपाटीको सुरुवात गर्न आवश्यक हुन्छ ।

      
        
          (
        ग) वैज्ञानिक मूल्यांकन प्रणाली लागू गर्नुपर्ने- मूल्यांकनका नाममा परीक्षामात्र नलिई जे-जति मूल्यांकनका साधन प्रयोग गरिन्छन् तिनमा वैज्ञानिकता अपनाउनुपर्छ । परीक्षा सञ्चालन गर्नुपर्दा पनि विशिष्टीकरण चार्टको प्रयोग गर्ने, सो अनुसार उत्तरपुस्तिका परीक्षण गर्ने गर्नुपर्छ ।

      
        
          
            (
        घ) परीक्षाफलको विश्लेषण र प्रयोग गर्ने- मूल्यांकनका साधनको प्रयोग गरेपछि प्राप्त नतिजाको विश्लेषण गर्नुपर्छ । कुन-कुन उद्देश्य प्राप्ति भए, कुन-कुन हुन सकेनन्, के-कस्ता कमी-कमजोरी भए, कुन-कुन सबल पक्ष रहे आदि बारेमा शिक्षक-शिक्षक तथा शिक्षक-अभिभावक बीचमा छलफल गर्न आवश्यक हुन्छ । मूल्यांकनको नतिजालाई शैक्षिक विद्यार्थी निर्देशन परामर्श प्रशासनिक र अनुसन्धानात्मक रूपमा प्रयोग गर्नुपर्छ ।

      
        
          (
        ङ) शिक्षकलाई शिक्षासम्बन्धी आधारभूत ज्ञान र तालिम दिइनुपर्ने- शिक्षकलाई मूल्यांकन भनेको के हो ? यो कसरी गर्नुपर्छ , यसका साधन के-के हुन् ? यसरी प्रभावकारी मूल्यांकन फलको प्रयोग र व्याख्या आदि बारेमा शिक्षकलाई समय-समयमा शिक्षा र तालिम दिनुपर्छ ।

      
        
          (
        च) मूल्यांकनलाई शिक्षण सिकाइ क्रियाकलापको अभिन्न अंग बनाउने- हाम्रा विद्यालयमा मूल्यांकन भनेको परीक्षा हो भन्ने सोचाइ छ । वास्तवमा मूल्यांकन शिक्षण सिकाइ क्रियाकलापको एक अभिन्न अङ्क हो । तसर्थ मूल्यांकनलाई शिक्षण सिकाइ क्रियाकलापसँग प्रयोग गरेरमात्र वास्तविक मूल्यांकन हुन सक्छ ।

      
        
          (
        छ) आन्तरिक मूल्यांकनको व्यवस्था गर्ने- बाह्य परीक्षाले मात्र विद्यालयको सम्पूर्ण पक्षको मूल्यांकन हुन सक्दैन । विद्यार्थीको सम्पूर्ण पक्षको मूल्यांकन गर्न हाम्रा विद्यालयमा आन्तरिक मूल्यांकनको पनि व्यवस्था गर्नुपर्छ । यसलाई वास्तविक रूपमा प्रयोगमा ल्याइनुपर्छ ।

      
        
          (
        ज) अभिभावक सक्रियता बढाउने- आफ्ना छोराछोरी र भाइबहिनीको पढाई, लेखाइ अभिभावकले वरपर शिक्षकसँग सोधपुछ गरेर कमी-कमजोरी औंल्याउने र सुधारका निम्ति शिक्षकसँग मिलेर प्रयत्न गर्नुपर्छ ।

      
        
          (
        झ) मूल्यांकन साधनको प्रयोग गर्न आवश्यक स्रोत साधनको व्यवस्था गर्नुपर्ने- विविध रूपमा मूल्यांकन गर्न र सबै खाले मूल्यांकनका साधनको प्रयोग गर्नका लागि आर्थिकलगायत अन्य स्रोत र साधन तथा विशेषज्ञको व्यवस्था गर्नुपर्दछ ।

      
        (ञ) समन्वय कायम गरिनुपर्ने- शिक्षक एवं अभिभावकको संयुक्त प्रयासबाट मात्र राम्रो मूल्यांकन गर्न सकिने हुँदा समन्वय कायम गरिनुपर्छ ।

      
        
          (
        ट) नियमित अनुगमन र सुपरीवेक्षण गर्ने- मूल्यांकन सही रूपमा भएनभएको बारेमा पालिकाका प्रतिनिधि, विद्यालय निरीक्षक वा स्रोत व्यक्ति, अभिभावक, शिक्षा अधिकृत र जिल्ला र प्रदेश तहबाट नियमित अनुगमन गर्नुपर्दछ ।

      
        	
          वार्षिक परीक्षा र कक्षा ८ को अन्तमा लिइने पालिकास्तरीय परीक्षा बाहेक विद्यार्थीले नै लिन एकाइ तथा त्रैमासिक परीक्षाहरुलाई विद्यार्थीको सिकाइलाई प्रोत्साहित गर्ने निर्माणात्मक मूल्याङ्कनको रूपमा लिइनु पर्नेमा व्यवहारमा त्यस्तो भइरहेको छैन । ती परीक्षाहरूलाई निर्माणात्मक भन्दा विद्यार्थी पास फेललाई महत्त्व दिई त्यसैतर्फ जोडिएको पाइन्छ । यस समस्याको विश्लेषण गरी निम्न बुँदामा आफ्नो जवाफ दिनुहोस् ।

        

      

      
        
          (
        क) एकाइ र त्रैमासिक परीक्षालाई निरन्तर विद्यार्थी मूल्याङ्कन भित्र पार्न विद्यालयले के गर्नुपर्छ?

      
        
          (
        ख) विद्यालयले लिने परीक्षाहरूबाट विद्यार्थीमा पृष्ठपोषण दिने प्रक्रियमा कसरी सुधार गर्नुहुन्छ?

      उत्तरः वास्तवमा हाम्रा विद्यालयमा लिइने विभिन्न प्रकारका परीक्षालाई पास फेलका रूपमा लिने गरेको पाइन्छ । वार्षिक परीक्षा र कक्षा को अन्त्यमा लिइने परीक्षा बाह्य परीक्षा भएकाले यिनलाई निर्माणात्मकभन्दा पनि निर्णयात्मक परीक्षाका रूपमा लिने गरेको पाइन्छ । तर हाम्रा विद्यालयले एकाइ, त्रैमासिक, अर्द्धवार्षिक र वार्षिक परीक्षालाई पनि निर्णयात्मक परीक्षाका रूपमा लिने गरिएको छ । यस्ता परीक्षालाई विद्यार्थीको सिकाइलाई प्रोत्साहित गर्ने निर्माणात्मक मूल्यांकनका रूपमा लिइनुपर्नेमा व्यवहारमा त्यस्तो भइरहेको छैन । परीक्षाहरुलाई निर्माणात्मकभन्दा विद्यार्थी पास फेललाई महत्त्व दिने गरिएको छ । यस्तो अवस्थामा प्रश्नद्वारा निर्दिष्ट समस्याका सम्बन्धका अनुसार गर्न सकिन्छ :

      (क) एकाइ र त्रैमासिक परीक्षालाई विद्यार्थी मूल्यांकनभित्र पार्न विद्यालयले निम्न कार्य गर्नुपर्दछ :

      १. परीक्षाका प्रश्नपत्र तथा मूल्यांकनका साधन निर्माण गर्दा पाठ्यक्रमले निर्दिष्ट गरेका उद्देश्य वा सिकाई उपलब्धिलाई आधारित बनाउने ।

      २. प्रश्नपत्र निर्माण गर्दा विशिष्टीकरण तालिकाको प्रयोग गर्ने ।

      ३. लिइएका प्रत्येक परीक्षाको व्यक्तिगत रेकर्ड राख्ने ।

      ४. विद्यार्थीको प्राप्तांकको विश्लेषण गर्ने । विश्लेषण गर्दा प्रश्न विश्लेषण गर्ने, धेरैले बिगार्ने र कमले गर्ने प्रश्न तथा सबैले गर्ने र कठिन प्रश्नको विश्लेषण गर्ने ।

      ५. विद्यार्थीको प्राप्तांकलाई विद्यार्थी, अभिभावक र शिक्षकबीच छलफल र अन्तरक्रिया गरी परीक्षाफलको विश्लेषण गर्ने ।

      ६.परीक्षाफल विश्लेषणका आधारमा प्राप्त निष्कर्षका आधारमा विद्यार्थी तथा अभिभावक र शिक्षक एवम् विद्यालयको पृष्ठपोषणका रूपमा उपयोग गर्ने ।

      ७.परीक्षाफलको प्राप्तांकका आधारमा विभिन्न क्षमता भएका विद्यार्थी पहिचान गर्ने र त्यसअनुसार शिक्षण क्रियाकलाप सञ्चालन गर्ने ।

      
        
          (
        ख) विद्यालयले लिने परीक्षाबाट विद्यार्थीमा पृष्ठपोषण दिने प्रक्रिया कसरी आरम्भ गर्ने: विद्यालयले लिने परीक्षाबाट विद्यार्थीमा पृष्ठपोषण दिने प्रक्रिया निम्नानुसारको कार्य गरी सुधार गर्न सकिन्छ :

      
        	
          
            
              
            सर्वप्रथम शिक्षण सिकाइ प्रक्रियालाई प्रभावकारी बनाई विद्यार्थी केन्द्रित शिक्षण विधि अपनाई शिक्षण सिकाइ प्रक्रिया सँगसँगे मूल्यांकन प्रक्रिया अपनाउने

        

        	
          शिक्षण प्रक्रियामा परीक्षाबाहेकका अवलोकन, नियमितता, हाजिरी, सक्रियता, मौखिक परीक्षा, व्यवहार परिवर्तन, सञ्चित अभिलेख, घटनावृत्त अभिलेख आदिका आधारमा विद्यार्थीको वास्तविक स्थिति पत्ता लगाई निरन्तर विद्यार्थी मूल्यांकन प्रक्रिया अपनाउने ।

        

        	
          प्रत्येक विद्यार्थीले कुन विषयमा कति अंक पाएको, कुन पक्षमा अंक पाउन नसकेको, विद्यार्थी कमजोर भएको पक्ष पत्ता लगाएर पृष्ठपोषण प्रदान गर्न सकिन्छ ।

        

        	
          विद्यार्थीको सबलता र कमजोर पक्ष पत्ता लगाई सबल पक्षलाई अझ सुदृढ़ पार्दै लैजाने र कमजोर पक्षको कारण पहिल्याई त्यसका आधारमा उपचारात्मक शिक्षण प्रक्रिया अपनाउने ।

        

        	
          शिक्षक-अभिभावक-विद्यार्थी अन्तरक्रिया गरी विद्यार्थीका कमजोरी सुधार गर्न प्रयत्नशील रहने ।

        

        	
          विद्यार्थीको स्तर र क्षमताअनुसार प्रत्येक समूहका लागि उपयुक्त शिक्षण सिकाइ क्रियाकलाप विकास गरी लागू गर्ने ।

        

        	
          प्रत्येक कक्षाका कमजोर विद्यार्थीहरूको स्तर उकास्न छुट्टै शिक्षण योजना बनाई सुधारात्मक शिक्षण गर्ने ।

        

        	
          शिक्षण प्रक्रियालाई प्रभावकारी बनाउन, शिक्षण योजना निर्माण गरी विद्यार्थी केन्द्रित क्रियाकलापहरूको प्रयोग गर्ने ।

        

        	
          परीक्षा लिंदा पाठ्यक्रमका उद्देश्य वा सिकाइ उपलब्धिलाई मुख्य आधार बनाई मूल्यांकन प्रक्रिया अपनाउने ।

        

        	
          मूल्यांकन प्रक्रियामा परीक्षाबाहेकका अन्य साधनको पनि प्रयोग गर्ने ।

        

      

      
        	
          विद्यालयबाट सञ्चालन गरिने परीक्षा र पालिकस्तरीय वा राष्ट्रिय परीक्षा (वाह्य निकायबाट प्रश्नपत्र निर्माण र उत्तरपुस्तिका परीक्षण हुने परीक्षा) मा विद्यार्थीले प्राप्त गर्ने प्राप्ताङ्कमा एकरूपता देखिंदैन । विद्यालयद्वारा सञ्चालित परीक्षामा ९०% भन्दा बढी अङ्क ल्याउने विद्यार्थी पालिकास्तरीय र राष्ट्रिय परीक्षामा ८०% पनि ल्याउन नसक्ने गरेको सन्दर्भमा विद्यालयस्तरीय, पालिकास्तरीय र राष्ट्रियस्तरमा सञ्चालन गरिने परीक्षामा प्राप्ताङ्क फरक हुनुका मुख्य कारणहरू के के होलान् ? यसले पार्ने असर र समस्या समाधानका लागि भएका प्रयासहरू उल्लेख गर्नुहोस् । भविष्यमा ती समस्याहरु दोहोरिन नदिनका लागि गर्नुपर्ने उपायबारे सुझाव दिनुहोस्।

        

      

      उत्तर: (क) विद्यालयबाट सञ्चालन गरिने परीक्षा र पालिकास्तरीय वा राष्ट्रीय स्तरका परीक्षामा प्राप्ताङ्क फरक

      आउने गरेको सन्दर्भमा परीक्षामा प्राप्ताङ्क फरक हुनुका मुख्य कारण निम्नानुसार छन् :

      
        
          
          
          
        
        
          
            	क्र.स
            	विद्यालय तहका परीक्षामा बढी अङ्क आउनुका कारण
            	बाह्य परीक्षामा कम अङ्क आउनुका कारण
          

        
        
          
            	१
            	प्रश्नपत्र विशिष्टीकरण तालिका बमोजिम स्तरीय, वैध र विश्वसनीय नहुँदा बढी अङ्क आउन सक्ने
            	प्रश्नपत्र विशिष्टीकरण तालिका बमोजिम स्तरीय, वैध र विश्वसनीय हुँदा कम अङ्क आएको हुन सक्ने
          

          
            	२
            	विद्यार्थीको स्तरभन्दा बढी अङ्क प्रदान गरिने, हचुवामा अङ्क दिइनु
            	उत्तरकुञ्जिका बमोजिम स्पष्ट र पारदर्शी परीक्षण हुने भएकोले अङ्क कम हुन जानु
          

          
            	३
            	परीक्षाको प्रशासनिक व्यवस्थापन कमजोर हुनु (नक्कल गर्न पाउनु आदि)
            	परीक्षाको प्रशासन कडा हुनु वा व्यस्थित हुनु
          

          
            	४
            	विद्यार्थी ढुक्क तथा डर त्रासमा नपरी परीक्षा दिंदा बढी अङ्क आउन सक्ने
            	मनोवैज्ञानिक त्रास, भय, डरका कारण परीक्षामा कम अङ्क आउन सक्ने
          

          
            	५
            	चोरी (चिटिङ) आदि हुन सक्ने
            	चोरी (चिटिङ) आदि गर्न नपाउने
          

          
            	६
            	आफ्नै विषय शिक्षकले परीक्षण गर्दा खुकुलो हुन सक्ने
            	बाह्य परीक्षकबाट परीक्षण गर्दा कम अङ्क दिने गरी कसेर परीक्षण हुन सक्ने
          

          
            	७
            	परीक्षामा कम अङ्क आउनुलाई शिक्षकले आफ्नो प्रतिष्ठा ठान्नु
            	परिक्षामा कम बढी अङ्क आउनुलाई शिक्षकले आफ्नो प्रतिष्ठा नठान्नु
          

        
      

      
        
          
            
              (
            
          
          ख) बाह्य परीक्षामा कम अङ्क र विद्यालयमा बढी अङ्क पाउने कार्यले पार्ने असरहरू
        
      

      
        · विद्यार्थीले आफ्नो वास्तविक अवस्था थाहा नपाउँदा तयारीमा प्रभाव पर्ने

      
        · विद्यालयमा विद्यार्थीको वास्तविक परीक्षण, मूल्याकङ्कन नहुँदा विद्यार्थी तथा अभिभावकमा गलत सन्देश जाने

      
        · विद्यालय तहका परीक्षाको वैधता र विश्वसनीयता माथि प्रश्न उठ्ने

      
        · बाह्य तहका परीक्षा कठिन हुन्छ भन्ने मनोवैज्ञानिक त्रास, डर, कायम रहने

      
        · विद्यालय तलका शिक्षकको विश्वसनीयतामा आँच आउने

      . प्रवेश परीक्षा वा भर्ना गर्ने संस्था वा जागिर दिने संस्थाले प्राप्ताङ्कका बारेमा सन्देश राख्न सक्ने

      
        
          
            
              
                (
            
          
          ग) समस्या समाधानका लागि भएका प्रयासहरू
        
      

      
        	
          शिक्षकका लागि परीक्षा र मूल्याङ्नसम्बन्धी प्रशिक्षण दिने गरिएको

        

        	
          शिक्षकको लागि विशिष्टीकरण तालिका, प्रश्न निर्माण र उत्तरकुञ्जिका तयारी सम्बन्धी क्षमता विकासका लगि बेलाबेलामा कार्यशाला सञ्चालन गर्ने गरिएको

        

        	
          परीक्षालाई वस्तुनिष्ठ, विश्वसनीय बनाउन विशिष्टीकरण तालिका अनुसार प्रश्न निर्माण, परीक्षण गर्ने, अभ्यास गराउने गरिएको

        

        	
          परीक्षा सञ्चालन, व्यवस्थापन, परीक्षण जस्ता कार्य प्रभावकारी बनाउन विभिन्न प्रकारका परीक्षा समितिको व्यवस्था गरिएको

        

        	
          शिक्षक तालिममा विशिष्टीकरण तालिका, प्रश्न निर्माण र उ.पु. परीक्षण सम्बन्धी विषयवस्तु समावेश गरिएको

        

        	
          बाह्य परीक्षामा बाह्य परीक्षकको व्यवस्था गरिएको

        

        	
          परीक्षा व्यवस्थापनमा अनुगमन, सुपरिवेक्षण गर्ने गरिएको।

        

      

      
        
          (
        घ) समस्या दोहोरिन नदिनका लागि गर्नुपर्ने उपाय

      
        	
          सीमित समयको परीक्षालाई मात्र मूल्याङ्कनको आधार नबनाई मूल्याङ्कनका अन्य साधनको पनि प्रयोग गर्ने।

        

        	
          परीक्षा प्रणालीलाई व्यवहारिक, वस्तुनिष्ठ र वैज्ञानिक बनाउने

        

        	
          पाठ्यक्रममा आधारित विशिष्टीकरण तालिका बनाई सो अनुसार प्रश्नपत्र निर्माण, परीक्षण गर्ने व्यवस्था गर्ने

        

        	
          प्रश्नमा विविधताका साथै ज्ञान, सिप, प्रयोग, उच्चदक्षता सबै खाले प्रश्न समावेश गर्ने .

        

        	
          परीक्षा सञ्चालन र व्यवस्थापन प्रभावकारी बनाउने

        

        	
          परीक्षामा चोरी, नक्कल गर्न नपाउने व्यवस्था गर्ने

        

        	
          पठनपाठनलाई परीक्षामुखी भन्दा सिकाइमुखी बनाउने

        

        	
          शिक्षकलाई मूल्याङ्कनसम्बन्धी वास्तविक र व्यवहारिक ज्ञान सिप, क्षमता प्रदान गर्ने मूल्याङ्कनलाई शिक्षण सिकाइको अभिन्न अङ्ग बनाउने

        

        	
          परीक्षाफको विश्लेषण र पृष्ठपोषणको प्रयोग गर्ने

        

        	
          बाह्य परीक्षामा विद्यार्थीमा हुने मनोवैज्ञानिक त्रास, डर, भए कम हुने व्यवस्था मिलाउने।

        

        	
          विद्यालय तहमा सञ्चालन हुने परीक्षालाई विश्वसनीय र स्तरीकृत गर्ने

        

        	
          विद्यालय तहमा हुने परीक्षण कार्यमा उत्तरकुञ्जिकाका आधारमा उ.पु.परीक्षण गर्ने व्यवस्था मिलाउने।

        

      

      
        	
          हाम्रा विद्यालयमा निर्माणात्मक मूल्याङ्कन गरी तत्पश्चात् उपचारात्मक शिक्षण गर्ने परिपाटीको कमी रहेको छ। यस्तो परिवेशमा उपचारात्मक शिक्षण भन्नाले तपाईं के बुझ्नुहुन्छ ? तपाईंले अध्यापन गर्ने विषयमा कमजोर रहेका विद्यार्थीहरूलाई निर्माणात्मक मूल्याङ्कन गरी उपचारात्मक शिक्षणका माध्यमबाट जान्ने विद्यार्थीहरूसरह पुऱ्याउने ठोस उपायहरू लेख्नुहोस् ।

        

      

      उत्तर : उपचारात्मक शिक्षाको अवधारणा

      
        	
          क्लिनिकल वा चिकित्साशास्त्र जस्तै निश्चित विधि वा प्रक्रिया अपनाएर सामान्य शिक्षणबाट सुधार गर्न नसकिएका विद्यार्थीका वास्तविक समस्या पहिचान गरी ती समस्या समाधान गर्नु

        

        	
          विभिन्न समस्यामूलक वा विशेष प्रवृत्ति भएका विद्यार्थीको खास समस्या पहिचान गरी उपचार गर्न चिकित्सा क्षेत्रकै जस्तै निश्चित प्रक्रिया वा विधि अपनाएर अपेक्षित उद्देश्य प्राप्त गर्ने शिक्षणको अवधारणालाई उपचारात्मक शिक्षण भनिने।

        

        	
          विद्यार्थी कै सहभागिता र सहमतिमा यस्ता विधि/प्रक्रिया तय गरी विद्यार्थीको व्यवहारमा सकारात्मक परिवर्तन ल्याउने उपाय।

        

        	
          मैले अध्यापन गर्ने विषयमा कमजोर रहेका विद्यार्थीलाई जान्ने विद्यार्थीसरह बनाउन निम्न उपाय अपनाउन सकिन्छ :

        

      

      
        (क) सर्वप्रथम निर्माणात्मक मूल्याङ्कन गरी समस्याको पहिचान गरी तिनको समाधानको उपाय पत्ता लगाई तिनको उपयोग गन सकिन्छ । निर्माणात्मक मूल्याङ्कनबाट प्राप्त नतिजाका आधारमा उपचारात्मक शिक्षण गर्दा निम्न पक्षहरुलाई ध्यान दिन जरूरी हुन्छ:

      
        (१ विद्यार्थीहरूको पृष्ठभूमिको अध्ययन गर्ने

      
        (२) विद्यार्थीको वास्तविक अवस्था, रुचि, आवश्यकता पहिचान गर्ने

      
        (३) विद्यार्थीहरूले सिक्न नसक्नाका कारणहरू पहिचान गर्ने ।जस्तै:

      
        · पठनपाठन अवैज्ञानिक हुनु

      
        • शिक्षण प्रक्रिया विद्यार्थी केन्द्रित नहुनु

      
        · सैद्धान्तिक र किताबी ज्ञानमा आधारित शिक्षण हुनु

      
        · भाषिक समस्या, पारिवारिक पृष्ठभूमि

      
        
          · पाठ्य/शैक्षिक सामग्रीको अभाव

      . सिकाइ कठिनाइ पहिचान नहुनु

      . अप्रभावकारी शिक्षण प्रक्रिया

      . विद्यार्थीमा कुनै विशेष सिकाइ समस्या हुनु आदि ।

      
        (४) वास्तविक समस्या पहिल्याई त्यसको निराकरणका उपाय अवलम्बन गर्ने ।

      
        
          (
        ख) शिक्षण सिकाइ प्रक्रिया अपनाउँदा निम्न कुरामा ध्यान दिने:

      
        · विद्यार्थी केन्द्रित शिक्षण विधि अपनाउने

      
        · कक्षाकोठामा कमजोर विद्यार्थीहरुलाई बढी ध्यान दिने

      
        · कमजोर बालबालिकालाई व्यक्तिगत शिक्षण गरी उपचारात्मक शिक्षण गर्ने

      
        · पढाइमा विभिन्न ढंगबाट प्रोत्साहन गर्ने

      
        · गल्ती कमजोरी गरेमा हतोत्साही नगरी रचनात्मक सुझाव र प्रेरणा दिने

      
        · आवश्यक सल्लाह, परामर्श सेवा उपलब्ध गराउने

      . बालमैत्री वातावरण सिर्जना गर्ने

      
        · समाहित/समावेशी शिक्षण गर्ने

      
        · नियमित रूपमा मूल्यांकन गर्ने र पृष्ठपोषण प्रदान गर्ने

      
        · सिकाइका लागि निरन्तर उत्प्रेरित गर्ने ।

      
        · थप अतिरिक्त कक्षा सञ्चालन गर्ने ।

      
        · थप गृहकार्य दिने ।

      
        · नजान्ने विद्यार्थीलाई जान्ने विद्यार्थीसँग सिक्ने वातावरण सिर्जना गर्ने ।

      . थप प्रोत्साहन र उत्प्रेरणा दिने ।

      २३. हाम्रो मौजुदा विद्यार्थी मूल्याङन प्रणाली आवधिक परीक्षामा आधारित छ । परीक्षामा न्यूनतम अङ्क प्राप्त गर्न नसकेका कारणले नै आधारभूत शिक्षा अनुत्तीर्ण हुने र सोही कारणबाट बीचैमा विद्यालय छाड्नेको संख्या उल्लेखनीय रहेको छ । कक्षा शिक्षण समावेशी र बालमैत्री हुन सकेको छैन । विभिन्न उमेर समूहका बालबालिका एकै कक्षामा रहेका छन् । तह पूरा नगरी बीचमा विद्यालय छाड्ने संख्या न्यून गराउन विभिन्न प्रयास गरिए तापनि शिक्षकमा परम्परागत आवधिक परीक्षाप्रति विश्वास रहेको र अभिभावक समेतको धारणा परीक्षाबाट मात्र मूल्याङ्कन हुन्छ भन्ने रहेको छ । शिक्षकमा नयाँ सोच र प्रतिबद्धता नभएसम्म समस्या समाधान हुन्न भन्ने मान्यता समेत रहेको देखिन्छ ।

      माथिका समस्यामा आधारित रही तिनीहरूको समाधानका लागि तपाईका सुझावहरू उल्लेख गर्नुहोस् ।

      
        
          (
        क) आवधिक मूल्याङ्कनले आधारभूत तहका विद्यार्थीमा पार्न सक्ने सकारात्मक प्रभाव के के हुन्?

      उत्तर : आवधिक मूल्याङ्कनका सकारात्मक प्रभाव:

      
        	
          विद्यार्थीको स्तर निर्धारण गरी लब्धाङ्क पत्र र प्रमाण पत्र दिने

        

        	
          सिकाइबाट प्राप्त ज्ञान, सीप र उपलब्धिलाई प्रमाणीकरण गर्ने

        

        	
          विद्यार्थीले प्राप्त गरेको लब्धाङपत्र/प्रमाण पत्र लामो समयसम्म सुरक्षित राख्न सकिने र त्यसलाई आवश्यक ठाउँमा पेस गर्नुपर्दा प्रस्तुत गर्न सकिने

        

        	
          विद्यार्थीले आफ्नो सिकाइउपलब्धिको स्तर थाहा पाउने

        

        	
          निश्चित समयावधिमा मात्र परीक्षा दिन पुग्ने

        

      

      
        
          (
        ख) विभिन्न कारणले बीचमा विद्यालय छाड्ने संख्या न्यून गर्ने उपयुक्त उपायहरू के हुन सक्दछन्?

      उत्तर : विद्यालय बीचैया छाड्ने प्रवृत्ति हटाउने उपायहरू :

      
        	
          बालमैत्री र विद्यार्थीकेन्द्रित शिक्षण सिकाई प्रक्रिया अपनाउने

        

        	
          बालबालिकाको पूर्व ज्ञान, रुचि, क्षमता अनुसार शिक्षणप्रक्रिया सञ्चालन गर्ने

        

        	
          परीक्षाको सन्त्रासबार मुक्त पार्न निरन्तर विद्यार्थी मूल्याङ्कन विधि अपनाउने

        

        	
          उदार कक्षोन्नति नीति लागू गर्ने

        

        	
          मूल्याडुनलाई विद्यार्थीकेन्द्रित सुधारात्मक शिक्षण गरी पुनर्वलीकरण गर्ने

        

        	
          बालबालिकाहरूका वास्तविक समस्या पहिचान गरी ती समस्या समाधानका उपाय अवलम्बन गर्ने

        

        	
          
            
              
            खाजा, पोसाक तथा छात्रवृत्ति सुविधा दिने

        

        	
          समाहित शिक्षा अवधारणाअनुसार विद्यालय व्यवस्थापन गर्ने

        

        	
          अभिभावकहरुलाई आय आर्जनमा सघाउने कार्यक्रम ल्याउने

        

      

      
        (ग) निरन्तर विद्यार्थी मूल्याकूनका माध्यमद्वारा उदार कक्षोन्नति गर्ने प्रणालीलाई प्रभावकारी बनाउने उपयुक्त उपायहरू के हुन सक्दछन्?

      उत्तर : निरन्तर विद्यार्थी मूल्याङ्कनका माध्यमद्वारा उदार कक्षोन्नति गर्ने प्रणालीलाई प्रभावकारी बनाउने उपाय :

      
        	
          निरन्तर विद्यार्थीको मूल्याङनलाई सहजरुपमा प्रयोगमा ल्याउन सकिने गरी सरल र प्रयोग गर्न सकिने फारामहर विकास गरी प्रयोगमा ल्याउने व्यवस्था गर्ने

        

        	
          निरन्तर विद्यार्थी मूल्याङ्कनको वास्तविक मर्मलाई शिक्षक र अभिभावक समक्ष अभिमुखीकरण गराउने ।

        

        	
          निरन्तर विद्यार्थी मूल्याङनलाई सैद्धान्तिकरूपमा मात्र व्यवस्था नगरी व्यवहारमा ल्याउन प्रबोधीकरणका साथी शिक्ष तालिमको व्यवस्था गर्ने

        

        	
          पाठ्यक्रमको उद्देश्य परिपूर्ति हुने गरी उपयुक्त ढङ्गको व्यावहारिक पोर्टफोलियो बनाई प्रयोगमा ल्याउने ।

        

        	
          नियमित अनुगमन र सुपरीवेक्षणलाई प्रभावकारी बनाउने ।

        

      

      एकाइ ९

    
  
    
      
        
      

      
        
          
        
        ९ शैक्षिक व्यवस्थापन तथा सुशासन
      

    
  
    
      
        ९
        
          .
        
        १ शैक्षिक व्यवस्थापनको अवधारणा र कार्यहरु
      

      
        
          ९.१.१ शैक्षिक व्यवस्थापनको अवधारणा
        

        
          
            ९.१.१.१ व्यवस्थापनको अवधारणा
          

          
            
              व्यवस्थापनको अर्थ
            
          

          सामान्यतया उपलब्ध साधान र स्रोतको कुशलतापूर्वक उच्चतम रूपमा परिचालन गर्ने कार्य व्यवस्थापन हो । व्यवस्थापनमा निर्धारित उद्देश्य प्राप्तिका लागि योजना, संगठन, कर्मचारी नियुक्ति, कार्यसम्पादन, मूल्यांकन, नियन्त्रण, उत्प्रेरणा तथा समन्वय गरिन्छ । संस्थाको निर्धारित लक्ष्य र उद्देश्य हासिल गर्नका लागि आवश्यक पर्ने स्रोत र साधन जुटाई व्यवस्थित ढंगले सञ्चालन, समन्वय गर्ने प्रक्रियालाई व्यवस्थापनका रूपमा लिन सकिन्छ ।

          व्यवस्थापनअन्तर्गत योजना बनाउने, संगठन निर्माण गर्ने, निर्देशन दिने, नेतृत्व प्रदान गर्ने, निर्णय गर्ने, अभिप्रेरित गर्ने, समस्या समाधान गर्नेजस्ता प्रक्रियाहरू पर्दछन् । व्यवस्थापनले भौतिक, मानवीय, वित्तीय तथा सूचना र साधनको बीचमा सांमाञ्जस्य गरेर कार्य गराउने र मानिसहरूबाट उत्तम कार्य गर्न उपयुक्त वातावरण सिर्जना गर्दछ। कुनै संघ संस्थामा कार्यरत व्यक्तिहरूसँग मिलेर योजना, संगठन, नेतृत्व, नियन्त्रण, उत्प्रेरणाका माध्यमबाट पूर्व निर्धारित उद्देश्य प्राप्ति गर्ने कला नै व्यवस्थापन हो।

          यसरी प्रक्रियागत, जनशक्ति/मानव संसाधन, व्यवस्थापन र पद्धतिगत गरी ३ ओटै पक्षको एकीकृत र समन्वयात्मक प्रयास नै सफल व्यवस्थापन हो। यी तीन पक्षमध्ये कुनै एकको न्यूनता वा अनुपस्थितिमा समग्र व्यवस्थापन कमजोर वा अप्रभावकारी हुन्छ। उपलब्ध साधन स्रोत (7M-Man, Materials, Machine, Money, Method & Market) को उच्चतम प्रयोग गर्न उपयुक्त वातावरण सिर्जना गर्दै व्यवस्थित र वैज्ञानिक रूपमा सञ्चालन गर्नु कुशल व्यवस्थापनको परिचायक हो

          
            
              व्यवस्थापनका कार्यहरू
            
          

          विभिन्न विद्वानहरूले उल्लेख गरेका व्यवस्थापनका कार्य उल्लेख गर्ने प्रयास गरिएको छ।

          
            
              
                
                  (
                
              
              क) 
              
                
                  Henry Fayol 
                
              
              का अनुसार:
             योजना (Planning), सङ्गठन (Organising), आदेश (Commanding), समन्वय (Co- ordinating) ₹ नियन्त्रण (Controlling) - POCCC

          
            
              
                
                  (
                
              
              ख) 
              
                
                  Luther Gulick 
                
              
              का अनुसार:
             योजना (Planning), सङ्गठन (Organising), कर्मचारी व्यवस्था (Staffing), निर्देशन (Directing), समन्वय (Co-ordinating), प्रतिवेदन (Reporting) र बजेट व्यवस्था (Budgeting) - POSDCoRB

          
            
              (
            ग) Knoontz and Weihrich का अनुसार: योजना (Planning), सङ्गठन (Organising), कर्मचारी व्यवस्था (Staffing), नेतृत्व (Leading) र नियन्त्रण (Controlling) - POSLC

          
            
              
                
                  (
                
              
              घ) 
              
                
                  Kast & Resenzweing 
                
              
              का अनुसार:
             लक्ष्य निर्धारण (Goal Setting), योजना (Planning), स्रोतहरूको व्यवस्थापन (Assembling resources), सङ्गठन (Organizing), कार्यान्वयन (Implementating) र नियन्त्रण (Controlling) - GPAOIC

          
            
              
                
                  (
                
              
              ङ) 
              
                
                  Green Wood 
                
              
              का अनुसार:
            
            
            POSCCD: Planing, Organizing, Staffing, Commanding, Controlling, Decision गर्नु।

          
            
              
                
                  (
                
              
              च) बढी प्रचलित कार्य:
            
            
            PODC: Planing, Organizing, Direction, Controlling
          

          यसरी माथि उल्लिखित समग्र व्यवस्थापकीय कार्यहरूको एकीकृत र समन्वयात्मक रूप व्यवस्थापन हो भने ती कार्यहरुलाई व्यवस्थापनका कार्य भन्न सकिन्छ।

          
            
              व्यवस्थापनका उद्देश्यहरू
            
          

          १. परिभाषित कार्यभूमिका र व्यवस्थित संगठनको स्थापना गर्नु,

          २. संगठनलाई उद्देश्य र लक्ष्य उन्मुख बनाउनु,

          ३. अन्य मानिसको प्रयासबाट उपलब्धी हासिल गर्नु,

          ४.प्रणाली र प्रविधिको प्रयोग गर्नु,

          ५. थोरै लागतमा धेरै परिणाम प्राप्त गर्नु,

          ६. उत्पादन तथा सेवाको दक्षतामा वृद्धि गर्नु,

          ७. रोजगारदाता र कामदार/कर्मचारीलाई सन्तुष्टि प्रदान गर्नु,

          ८.उपभोक्ता र सेवाग्राहीलाई सन्तुष्टि प्रदान गर्नु,

          ९. समाजलाई उच्च जीवनशैली प्रदान गर्नु।

          
            
              
                
                  
                    
                  
                
              
              व्यवस्थापनका विशेषताहरू
            
          

          
            	
              व्यवस्थापन उद्देश्यमूलक हुन्छ।

            

            	
              यसले तोकेको कार्य, तोकेको प्रक्रिया, साधन स्रोत र विधिद्धारा सम्पादन गराउँछ।

            

            	
              व्यक्ति वा समूहको क्रियाकलापसँग सम्बन्धित रहन्छ। अर्थात् व्यवस्थापन समूहगत क्रियाकलाप हो।

            

            	
              निर्धारित कार्य समग्र प्रयत्नबाट सम्पन्न गर्ने प्रयास गर्दछ।

            

            	
              व्यावस्थापनले मानव, भौतिक र आर्थिक साधनस्रोतलाई समन्वित गर्दछ।

            

            	
              व्यवस्थापन एक निरन्तर परिवर्तनशील प्रक्रिया हो।

            

            	
              व्यवस्थापन सबै प्रकारको संगठनमा आवश्यक हुन्छ। त्यसैले यो सर्वव्यापी छ पनि भन्ने गरिन्छ।

            

            	
              व्यवस्थापन कला र विज्ञान दुवै हो।

            

          

        
        
          
            ९.१.१.२ शैक्षिक व्यवस्थापनको अवधारणा
          

          
            "Good management means getting effective results with people"- Pigors and myers
          

          शैक्षिक व्यवस्थापन भनेको शैक्षिक सेवाहरू प्रभावकारी एवं सफलतापूर्वक सञ्चालन र प्रवाह गराउने प्रक्रिया हो । शैक्षिक व्यवस्थापनमा शिक्षण एवं सिकाइमा आधारित लक्ष्यहरू तथा नीतिहरूको विकासमा सहायता गर्न शिक्षण सिकाइको उपयुक्त कार्यक्रमको विकासमा उत्प्रेरित गर्न र शिक्षण सिकाइ कार्यको सञ्चालन गर्ने कर्मचारी र सामग्रीहरूको व्यवस्था गर्ने कुराहरू समेत पर्दछन् ।

          व्यवस्थापन भनेको व्यक्ति वा समूहलाई निर्दिष्ट लक्ष्य वा उद्देश्य प्राप्त गर्न सामूहिक रूपमा काम गर्ने वातावरण तयार गर्ने हो। अर्को शब्दमा भन्नुपर्दा संस्थाभित्र सामूहिक भावनाको विकास गरी लक्ष्य प्राप्तितर्फ डोऱ्याउने वातावरणको विकास गर्नु हो। त्यस्तै गरी शैक्षिक संस्थाभित्र सामूहिक भावनाको विकास गरी शैक्षिक उद्देश्य प्राप्त गर्ने कार्यमा उपयुक्त वातावरण सिर्जना गर्ने कार्यलाई शैक्षिक व्यवस्थापनका रूपमा लिन सकिन्छ। विद्यालय वा शैक्षिक संस्था सामाजिक संस्था हुन्। तसर्थ तिनको सञ्चालन गर्न कुशल व्यवस्थापन हुनुपर्दछ । शैक्षिक व्यवस्थापनमा शिक्षक विद्यार्थी कर्मचारीको व्यवस्थापनका साथै भौतिक विकास निर्माण, कक्षाकोठाको व्यवस्थापन जस्ता कार्यहरू पर्दछन्। गुणात्मक शिक्षा प्रदान गर्नका लागि विद्यालयमा मानवीय, भौतिक र आर्थिक स्रोतहरूको समुचित परिचालन गरी पूर्व निर्धारित उद्देश्य पूरा गर्ने कार्य शैक्षिक व्यवस्थापनमा पर्दछ।

          शैक्षिक व्यवस्थापन के हो भन्ने सम्बन्धमा केही विद्वान्हरूका भनाइ यहाँ प्रस्तुत गरिन्छ :

          
            	
              शैक्षिक व्यवस्थापन भनेको शिक्षकहरूको विकासका लागि समन्वय गर्नु र निर्देशित गर्नु हो। - Brigs and Just man.

            

            	
              कार्य सञ्चालनमा अरू व्यक्तित्वको संलग्नता गराई कार्य सम्पन्न गर्नु शैक्षिक व्यवस्थापन हो। - प्राथमिक पाठ्यक्रम दिग्दर्शन, २०१०

            

            	
              शैक्षिक व्यवस्थापन बालकको वृद्धि र विकासलाई प्रभावित गर्ने सम्पूर्ण तत्त्वहरूको अध्ययन र सुधार गर्ने मुख्य एउटा दक्ष प्राविधिक सेवा हो। - Burton & Bruckner

            

            	
              शैक्षिक व्यवस्थापन (प्रशासन) भनेको कार्यकर्ताहरूको प्रयासमा सामञ्जस्य स्थापित गर्ने र उपयुक्त सामग्रीहरुलाई मानवीय गुणको विकास हुने गरी परिचालन गर्ने प्रक्रिया हो। यसले केटाकेटी तथा युवाहरूको विकास मात्र नभै वयस्क र विशेष गरी विद्यालयका कार्यकर्ताको विकासमा चासो राख्दछ।-Encyclopaedia of Educational Research

            

            	
              “शैक्षिक प्रशासन (व्यवस्थापन) मा शिक्षण एक सिकाइमा आधारित लक्ष्यहरू तथा नीतिहरूको विकासमा सहायता गर्न शिक्षणसिकाइको उपयुक्त कार्यक्रमको विकासमा उत्प्रेरित गर्न र शिक्षणसिकाइ र कार्यको सञ्चालन गर्ने कर्मचारी र सामग्रीहरूको व्यवस्थापन गर्ने कुराहरूसमेत समावेश हुन्छन्।-campbell र साथिहरु

            

            	
              शैक्षिक व्यवस्थापनले योजना संगठन, कार्यान्वयन, नियन्त्रण, निर्देशन, समन्वय जस्ता पक्ष समेट्छ। - हेनरी फोयल

            

            	
              थ्यो हैमनका अनुसार व्यवस्थापन शब्दको प्रयोगमा प्रचलित ३ अर्थः

            

          

          
            	
              संज्ञा (As a noun) का रूपमा : व्यवस्थापन भनेको ती व्यक्तिहरू वा उनीहरूको समूह हो जसले निश्चित उद्देश्य पूर्तिका लागि सम्पूर्ण साधनहरूको समन्वय स्थापित गर्दछन्।

            

            	
              प्रक्रिया (As a process) : व्यवस्थापन भनेको व्यवस्थापकले गर्ने सम्पूर्ण कार्यहरू जस्ते योजना, सङ्गठन, कर्मचारी निर्देशन समन्वय नियन्त्रण आदिलाई जनाउँछ।

            

            	
              विषय/विधा (As a discipline) : व्यवस्थापनलाई अध्ययनको एक विषय वा ज्ञानको एक शाखाका रूपमा लिइन्छ।

            

          

          यसरी व्यवस्थापन भनेको न्यूनतम प्रयत्नद्वारा अधिकतम नतिजा प्राप्त गर्ने र काम दिने तथा काम गर्नेहरू दुवैलाई अधिकतम सुखा तथा समृद्ध गराउने तथा जनतालाई सम्भव भएसम्मको सेवा प्रदान गर्ने एक कला हो र निर्धारित उद्देश्य प्राप्तिका लागि योजना,

          
            
              
            
          

          
            सङ्गठन, कर्मचारी नियुक्ति, कार्यसम्पादन, मूल्याङ्कन, नियन्त्रण, उत्प्रेरणा तथा समन्वय गर्नु र नवप्रवर्तकद्वारा भविष्यका लागि सत्यमा सुधार ल्याउनु हो । यर्स व्यवस्थापकीय दृष्टिले शिक्षालाई सुव्यवस्थित रूपमा सञ्चालन गर्ने परिपाटी शैक्षिक उपस्थापनभित्र पर्दछ। सुव्यवस्थित व्यवस्थापन गने कार्य यसको प्रमुख पक्ष हो। निष्कर्षमा शैक्षिक व्यवस्थापनको अवधारणालाई निम्न बुँदाले अझ स्पष्ट पार्न सघाउँछ :

          
            	
              शैक्षिक व्यवस्थापन एक निश्चित प्रक्रिया हो। यसभित्र योजना, सङ्गठन, कार्यान्वयन, निर्देशन, नियन्त्रण, उत्प्रेरणा, समन्वय जस्ता कार्य पर्दछन्।

            

            	
              यसमा अन्तरक्रिया एवम् गतिशील एकीकृत प्रक्रियाहरू हुन्छन्। यो एउटा सामूहिक कार्य हो।

            

            	
              शैक्षिक व्यवस्थापन एक कार्यक्रममुखी पद्धति हो। यसले मानवीय स्रोत विकास गराउँछ।

            

            	
              शैक्षिक व्यवस्थापन एक पेसागत कार्य हो।

            

            	
              शैक्षिक व्यवस्थापन कला एवम् विज्ञान दुवै हो।

            

            	
              व्यवस्थापन एक गतिशील एवम् बहुआयामिक धारणा हो।

            

            	
              शैक्षिक व्यवस्थापनको मूल केन्द्रविन्दु शिक्षण सिकाइ क्रियाकलापको प्रभावकारिता हो।

            

          

          
            
              शैक्षिक व्यवस्थापन प्रक्रिया
            
          

          

          आधारभूत साधन (6M)आधारभूत कार्यहरू निर्धारित लक्ष्य/उद्देश्य र नतिजा

          
            
             (शैक्षिक व्यवस्थापन प्रक्रिया)

          
            योजना तर्जुमा गर्ने

            

          
          
            उत्प्रेरणाद्वारा कार्यसञ्चालन

            

          
          
            
              · मानिसहरू (Men & Womens)

            
              · भौतिक वस्तु (Materials)

            
              · यन्त्रहरु (Machines)

            
              · विधि/तरिका (Methods)

            
              · पूँजी (Money)

            
              · बजार (Market)

            

          
          
            

          
          
            
          

          
            गुणस्तरीय र प्रभावकारी शैक्षिक सेवा प्रवाह

          
            नियन्त्रण गर्ने

            

          
          
            संगठन गर्ने

            

          
          यसरी शैक्षिक व्यवस्थापनमा माथि उल्लिखित चित्रका प्रक्रियामार्फत शैक्षिक योजना निर्माण र कार्यान्वयन, शैक्षिक सङ्घ संस्था (सङ्गठन) परिचालन, व्यवस्थापन, सम्बद्ध सरोकारवालाहरूसँग समन्वय, नियन्त्रण र निर्देशन, बजेट तथा कार्यक्रम सञ्चालन लगायत समग्र अनुगमन, मूल्याङ्कन र पृष्ठपोषण सम्बद्ध कार्यहरू शैक्षिक व्यवस्थापनमा गरिन्छन्।

        
        
          
            ९.१.१.३ शैक्षिक व्यवस्थापनको महत्त्व
          

          आर्थिक, राजनीतिक, भौतिक पक्षहरूको समन्वय, सहभागिता र सहयोगबाट उद्देश्य पूरा गर्ने प्रक्रियागत कार्य व्यवस्थापन हो, जसको उचित प्रयोग र सञ्चालन कुशल व्यवस्थापकबाट मात्र सम्भव छ । व्यवस्थापन एक गतिशील एवम् बहुआयामिक धारणा हो। व्यवस्थापन पक्ष सामाजिक पक्षको परिवर्तनसँगसँगै परिवर्तन भइरहन्छ। तसर्थ कुनै पनि शैक्षिक तथा शिक्षण संस्थाको मुख्य केन्द्र विन्दु वा मुटु नै व्यवस्थापन हो। व्यवस्थापनबाट योजना तर्जुमा गर्नुदेखि लिएर सङ्गठन, निर्देशन, मूल्याङ्कन गर्ने कार्य अपनाउने शिक्षण संस्थामा व्यवस्थापनको महत्त्वपूर्ण भूमिका रहन्छ । भौतिक तथा मानवीय स्रोतको परिचालन एवम् समन्वय एक जटिल प्रक्रिया भएकोले यसको सही र निर्दिष्ट रूपले परिचालन गरी उद्देश्य पूरा गर्ने महत्त्वपूर्ण उत्तरदायित्व व्यवस्थापनमा भर पर्दछ । मानवीय शक्ति, भौतिक वस्तु र पूँजीको परिचालन गरी उत्पादनसमेत गर्ने प्रक्रियागत कार्य व्यवस्थापनमा नै निहित हुन्छन् । यसरी छोटकरीमा भन्नुपर्दा व्यवस्थापन एक सक्रिय गतिशील साधन हो जसले पूर्व निर्धारित उद्देश्य पूरा गर्न सहयोग गर्दछ।

          सारांशमा शैक्षिक व्यवस्थापनको महत्त्वलाई निम्न बुँदाले स्पष्ट पार्दछः

          
            	
              शिक्षाका राष्ट्रिय लक्ष्य र उद्देश्य प्राप्तिका लागि शैक्षिक सङ्गठनलाई प्रभावकारी रूपमा परिचालन गर्ने।

            

            	
              शिक्षा क्षेत्रका साधन र स्रोत पहिचन गर्न तथा उपलब्ध साधन र स्रोतको अधिकतम परिचालन गरी लक्ष्य प्राप्ति गर्न सहजीकरण गर्ने।

            

            	
              शैक्षिक संस्थाको भौतिक, शैक्षिक, आर्थिक तथा प्रशासनिक पक्षका साथै उपयुक्त वातावरणको निर्माणमा महत्त्वपूर्ण भूमिका खेल्ने।

            

            	
              शैक्षिक संस्थामा योजना, सङ्गठन, समन्वय, सञ्चार, नियन्त्रण, नेतृत्व जस्ता पक्षमा प्रत्यक्ष रूपमा व्यवस्थापनले महत्त्वपूर्ण भूमिका खेल्दछ।

            

            	
              शैक्षिक नीति निर्माण र कार्यान्वयनमा महत्त्वपूर्ण भूमिका खेल्ने।

            

            	
              भौतिक सुविधाको परिचालन गर्दे उपलब्ध साधनहरूको उच्चतम उपयोग गर्न सहयोग पुऱ्याउने।

            

            	
              समस्या समाधान र प्रवर्द्धनमा सघाउने तथा परिवर्तनको चुनौती सामना गर्न सहयोग पुऱ्याउने।

            

            	
              शैक्षिक निकाय तथा विद्यालयमा उपयुक्त शैक्षिक वातावरण कायम गर्न सघाउने।

            

            	
              शिक्षक तथा कर्मचारीलाई उत्प्रेरित गर्न, मनोवल उच्च राख्न र पूर्ण रूपमा कार्यमा समर्पित बनाउन शैक्षिक व्यवस्थापनको महत्त्वपूर्ण भूमिका रहने।

            

          

          
            
              
            
          

          
            	
              शिक्षक, विद्यार्थी तथा अभिभावकबीच पारस्परिक सम्बन्ध र अन्तर्क्रियाको अवसर उपलब्ध गराउने।

            

            	
              शैक्षिक संस्था, शिक्षालय र स्थानीय समुदायबीच निरन्तर सम्पर्क गरी राम्रो सम्बन्ध स्थापित गर्न सघाउने।

            

            	
              शैक्षिक निरीक्षण र सुपरिवेक्षणमा सहयोग पुऱ्याउने।

            

            	
              शैक्षणिक योजना निर्माण र कार्यान्वयनमा सघाउने।

            

            	
              नियमित र प्रभावकारी सञ्चार सीप कायम गर्न सघाउने।

            

            	
              शिक्षा क्षेत्रमा देखा परेका आधुनिक चिन्तन र प्रवृत्ति अनुरूप कुशल व्यवस्थापन गर्न।

            

            	
              शिक्षामा समतामूलक पहुँच सुनिश्चित गर्न, शिक्षामा गुणस्तर, पहुँच र सान्दर्भिकता पूरा गर्ने।

            

            	
              शैक्षिक प्रणाली (लगानी - प्रक्रिया - उत्पादन) का बीचमा सामञ्जस्य कायम गरी सुव्यवस्थित परिचालन गर्न।

            

          

        
        
          
            ९.१.१.४ शैक्षिक व्यवस्थापनको कार्यक्षेत्र
          

          शैक्षिक व्यवस्थापनका प्रमुख क्षेत्रहरूलाई निम्नानुसार उल्लेख गर्न सकिन्छ :

          
            (१) शैक्षिक नीति तथा योजना निर्माण

          
            (२) शैक्षिक योजना कार्यान्वयन गर्न सड़गठन निर्माण

          
            (३) सङ्गठन सञ्चालन गर्न कर्मचारी आदिको व्यवस्था

          (४) आर्थिक तथा भौतिक स्रोत परिचालन

          
            (५) शैक्षिक प्रशासन सञ्चालन

          (६)शैक्षिक कार्यक्रम सञ्चालन, अनुगमन, सुपरिवेक्षण

          
            (७) सञ्चार व्यवस्थापन

          (८)कर्मचारीबीच नेतृत्व, निर्देशन, नियन्त्रण र समन्वय

          
            (९) अनुगमन मूल्याङ्कन र पृष्ठपोषण

          
            (१०) शैक्षिक अध्ययन, अनुसन्धान र प्रतिवेदन

          विद्यालय शिक्षाका सम्बन्धमा शैक्षिक व्यवस्थापनमा निम्न कुराहरूलाई शैक्षिक व्यवस्थापनको क्षेत्र मान्न सकिन्छ :

          
            	
              पाठ्यक्रम र पाठ्यसामग्रीको व्यवस्थापन

            

            	
              शैक्षिक संस्था/विद्यालय निर्माणसम्बन्धी व्यवस्थापन

            

            	
              शिक्षक तथा कर्मचारी व्यवस्थापन

            

            	
              नेतृत्व विकास

            

            	
              आर्थिक व्यवस्थापन

            

            	
              विद्यालय सम्पत्ति व्यवस्थापन

            

            	
              विद्यालय समुदाय सम्बन्ध स्थापना

            

            	
              द्वन्द्व व्यवस्थापन र समय व्यवस्थापन

            

            	
              विद्यालय सूचना व्यवस्थापन

            

            	
              पेसागत दक्षता विकांस/शिक्षक तालिम व्यवस्थापन

            

            	
              विद्यालय सुधार योजना निर्माण र कार्यान्वयन

            

            	
              विद्यालय वातावरण र भौतिक विकास

            

            	
              संघीय, प्रदेश र स्थानीय सरकारहरूसँग समन्वय र सहकार्य

            

            	
              अनुगमन, निरीक्षण र सुपरिवेक्षण

            

            	
              परीक्षा तथा मूल्यांकन

            

            	
              आर्थिक प्रशासन/व्यवस्थापन।

            

          

          यसरी विद्यालय शिक्षाका सम्बन्धमा भौतिक पक्षको व्यवस्थापन (भवन, कक्षाकोठा, खेलमैदान, शौचालय, आदि); शैक्षणिक व्यवस्थापन (शिक्षण योजना निर्माण, कार्यान्वयन, शिक्षण सिकाई, विद्यार्थी मूल्याङ्कन आदि), शिक्षक व्यवस्थापन (नियुक्ति, सरुवा, बढ़ुवा आदि), पाठ्यक्रम र पाठ्यपुस्तक, शैक्षिक सामग्री, व्यवस्थापन, सहकार्यकलाप, प्रयोगशाला व्यवस्थापन, परीक्षा सञ्चालन र व्यवस्थापनलगायत आर्थिक प्रशासन/व्यवस्थापन, तथ्याङ्क र सूचना व्यवस्थापन, समन्वय र सहकार्य लगायत विद्यार्थी व्यवस्थापन लगायतका पक्षहरू पर्छन्।

        
        
          
            ९.१.१.५ शैक्षिक व्यवस्थापनका कार्यहरु
          

          समूहमा काम गरिरहेका व्यक्तिहरूले आफ्नो उद्देश्य दक्षतापूर्वक हासिल गरुन् भन्ने उद्देश्यले उपयुक्त किसिमको वातावरण सिर्जना गर्ने प्रक्रिया व्यवस्थापन हो । मूलतः शिक्षणसिकाइ प्रक्रियालाई प्रभावकारी बनाउन अवलम्बन गरिने विभिन्न कार्य प्रक्रियालाई शैक्षिक व्यवस्थापन भन्न सकिन्छ। प्र.अ. शिक्षक विद्यार्थी कर्मचारी आदिको संयुक्त प्रयासबाट शिक्षणसिकाइ प्रक्रियालाई व्यवस्थित र प्रभावकारी बनाउन गरिने प्रयासहरू शैक्षिक व्यवस्थापनका कार्यहरू हुन्। विद्यालयका उद्देश्य प्राप्तिका लागि समूह कार्यको आवश्यकता पर्दछ। यसमा योजना, संगठन, नेतृत्व, समन्वय, सञ्चार जस्ता प्रक्रियाहरू आवश्यक पर्दछन् । विद्यालय व्यवस्थापनमा कक्षाकोठा व्यवस्थापन वित्तीय व्यवस्थापन, शिक्षक तथा विद्यार्थी व्यवस्थापन, समुदाय विद्यालय सम्बन्ध स्थापना, द्वन्द्व व्यवस्थापन, विद्यालय सूचना व्यवस्थापनलगायत उपलब्ध सीमित स्रोत र साधनको उच्चतम उपयोग गर्न गरिने सबैखाले प्रयासहरुलाई लिन सकिन्छ। विद्यालय शिक्षामा शैक्षिक व्यवस्थापनमा निम्न कार्यहरू पर्दछन् :

          
            	
              शैक्षणिक योजना निर्माण र कार्यान्वयन

            

            	
              शैक्षिक सामग्रीको निर्माण र प्रयोग

            

            	
              प्रभावकारी शिक्षणसिकाइ क्रियाकलाप

            

            	
              शिक्षकको पेसागत दक्षता विकास

            

            	
              विद्यालयको उद्देश्य पूरा गर्न जनशक्ति परिचालन गर्नु

            

            	
              विद्यालय विकासका लागि स्थानीय स्रोत र साधनको उपयोगसम्बन्धी कार्य

            

            	
              उत्प्रेरणात्मक नेतृत्व प्रदान गर्नु

            

            	
              विद्यालयमा उपयुक्त शैक्षिक वातावरण सिर्जना गर्नु

            

            	
              शक्तिको अधिकार प्रत्यायोजन वा शक्ति हस्तान्तरण गर्नु

            

            	
              
                
                  
                समय र द्वन्द्व व्यवस्थापन गर्न

            

            	
              सामुदायिक भेला, अभिभावक भेला र पेसागत अन्तरक्रिया गर्नु

            

            	
              अन्तर्वैयक्तिक सम्बन्ध राम्रो राख्नु

            

            	
              सिकाइका लागि अनुकूल वातावरण तयार गर्नु

            

            	
              बहुबौद्धिक शिक्षणविधि प्रयोग गर्नु गराउनु

            

            	
              शिक्षक विद्यार्थीलाई भौतिक सुविधा उपलब्ध गराउनु

            

            	
              विद्यार्थीको सिकाइ क्षमता पहिचान गरी तद्नुकूल सहयोग पुऱ्याउनु

            

            	
              विद्यालयका लागि साधन र स्रोत जुटाउनु

            

            	
              विशेष आवश्यकता समूहका बालबालिकालाई बिशेष कार्यक्रम सञ्चालन गर्ने

            

            	
              विद्यालय सुधार कार्यक्रम प्रभावकारी रूपमा लागू गर्ने

            

            	
              विद्यालय व्यवस्थापनमा कार्य दक्षता र प्रभावकारिता ल्याउने

            

          

          यसरी माथि उल्लिखित समग्र व्यवस्थापकीय कार्यहरूको एकीकृत र समन्वयात्मक रूप व्यवस्थापन हो भने ती कार्यहरूलाई व्यवस्थापनका कार्य भन्न सकिन्छ।

        
      
    
  
    
      
        ९.२ कक्षाकोठा व्यवस्थापनको अवधारणा
        , 
        समस्या र समाधानका उपायहरु
      

      
        
          ९.१.१ कक्षाकोठा व्यवस्थापनको अवधारणा
        

        
          "
          
            Creating a Climate for Learning is Classroom Management."
          
        

        कनै पनि संस्थालाई सही रूपमा सञ्चालन गर्नेका लागि त्यसको व्यवस्थापन पक्षको महत्त्वपूर्ण भूमिका हुन्छ । विद्यालय पनि व्यवस्थापनमा आधारित संस्था भएकाले विद्यालयको कार्य प्रभावकारिताका लागि व्यवस्थापन पक्षको महत्त्वपूर्ण भूमिका रहेको इन्छ । शैक्षिक व्यवस्थापनको उद्देश्य प्राप्तिको मुख्य केन्द्रविन्दु भनेको शिक्षण सिकाइ क्रियाकलाप सञ्चालन गर्ने कक्षाकोठा हो । शिक्षण सिकाइको कार्यथलो कक्षाकोठा हो । जबसम्म कक्षाकोठालाई विद्यार्थीका लागि उपयुक्त बनाउन सकिदैन तबसम्म अर्थपूर्ण सिकाई हुन सक्दैन । सिक्नका लागि उपयुक्त वातावरणको आवश्यकता पर्दछ । कक्षाकोठाभित्र सिक्नका लागि उपयुक्त वातावरण सिर्जना गर्ने कार्य नै सही अर्थमा कक्षाकोठा व्यवस्थापन हो । परम्परागत मान्यतामा कक्षाकोठा व्यवस्थापन भन्नाले विद्यार्थीको नियन्त्रण र कडा अनुशासन कायम गर्ने कुरालाई संकेत गरेको पाइन्छ । विद्यार्थी कक्षाकोठामा शान्त र चुपचाप बसेर शिक्षकले भनेका कुरा सुन्ने खालको मान्यता परम्परागत कक्षाकोठा व्यवस्थापनमा रहेको थियो तर आधुनिक मान्यताअनुसार कक्षाकोठा व्यवस्थापनले सिकाइ उपलब्धि हासिल गर्ने माध्यमका रूपमा लिइन्छ। यस मान्यताअनुसार शिक्षण सिकाइका लागि विद्यार्थीका क्रियाकलाप व्यवस्थित गर्ने र कक्षाकोठालाई शिक्षण सिकाइका लागि अनुकूल भौतिक प्रबन्ध गर्ने कार्य नै कक्षाकोठा व्यवस्थापन हो। यसरी हेर्दा कक्षाकोठा व्यवस्थापनमा मूलतः निम्न तीन पक्षमा ध्यान दिनुपर्दछ :

        १. कक्षाकोठाको भौतिक व्यवस्थापन : कक्षाकोठामा विद्यार्थीको बसाइ व्यवस्था, कक्षाकोठामा हावा, प्रकाश, बत्ती, विद्यार्थी हलचल गर्ने ठाउँ, शिक्षक घुम्न मिल्ने ठाउँ आदिको संयोजन ।

        २. शैक्षणिक सामग्रीको व्यवस्थापन : कक्षाकोठामा शैक्षिक सामग्रीको प्रयोग गर्ने र राख्ने ठाउँको व्यवस्थाका साथै विद्यार्थी र शैक्षिक सामग्रीबीचको तादात्म्यता ।

        ३. शिक्षण क्रियाकलापको व्यवस्थापन : विद्यार्थीहरुलाई विभिन्न क्रियाकलापमा सहभागी बनाउन समूह निर्माण एवं विविध क्रियाकलाप गर्ने ठाउँको प्रबन्ध । -

        असल कक्षाकोठा व्यवस्थापनका पक्षहरू

        
          	
            विद्यार्थीका सामग्री राख्ने व्यवस्था

          

          	
            बालमैत्री भौतिक र मनोवैज्ञानिक वातावरण

          

          	
            कक्षा अनुशासन र नियन्त्रण

          

          	
            उपयुक्त सजावट र कालोपाटो सूचना पाटीको उपयुक्तता

          

          	
            बसाइको उपयुक्त व्यवस्था

          

          	
            स्वस्थकर र रमाइलो वातावरण

          

          	
            विद्यार्थी कार्यकलाप व्यवस्थापन

          

          	
            बालमैत्री शिक्षण क्रियाकलाप

          

          	
            हेरचाह र सुरक्षा व्यवस्था

          

          	
            शैक्षिक सामग्रीको उचित व्यवस्थापन

          

        

        
          
            आधुनिक कक्षाकोठा व्यवस्थापन
          
        

        कक्षाकोठा व्यवस्थापनलाई परम्परागत रूपमा कक्षाकोठा र त्यसभित्र केही फर्निचर, कालोपाटी आदिलाई लिइने गरेको थियो। तर सूचना प्रविधिको विकाससँग समाजका विविधतासमेतलाई दृष्टिगत गर्दै वैज्ञानिक किसिमले शिक्षण सिकाइ प्रक्रियालाई सघाउने विविध प्रकारका व्यवस्थापकीय पक्षलाई आधुनिक कक्षाकोठा व्यवस्थापनका रूपमा लिने गरिएको छ। मूलत : विद्यार्थी सिकाइलाई प्राथमिकता दिंदै विद्यार्थीको रुचि, क्षमता, आवश्यकता तथा विविधताको व्यवस्थापन गर्दै बालबालिकाको आफ्नो गति र

        
          
            
          
        

        क्षमताअनुसार रमाइलो तरिकाले बालमैत्री वातावरणमा सिक्ने अवस्था सिर्जना गर्नु आधुनिक कक्षाकोठा व्यवस्थापन हो। समग्रमा आधुनिक कक्षाकोठा व्यवस्थापनभित्र निम्नलिखित पक्षहरू पर्छन् :

        
          	
            कक्षा सङ्गठन/व्यवस्था : कक्षा व्यवस्थापनलाई कक्षा सङ्गठनले पनि प्रभाव पार्दछ । देशको भौगोलिक अवस्था, विद्यार्थी तथा शिक्षक संख्या स्थानीय स्रोत र साधनमा विविधता जस्ता आधारमा कक्षा शिक्षण, बहुकक्षा शिक्षण, विषय शिक्षण, बहुकक्षा बहुस्तर शिक्षणमध्ये उपयुक्त कक्षा सङ्गंठन प्रयोग गर्नुपर्छ।

          

          	
            विद्यार्थीका समूह निर्माणका ढाँचा र तिनको प्रयोग : कक्षाकोठा व्यवस्थापनले महत्त्वपूर्ण भूमिका खेल्दछ । विषयवस्तुको प्रकृति र स्वरूपअनुसार उमेर, क्षमता, अभिरुचि, सामाजिकता, लिङ्ग, प्रतिभा आदिका आधारमा विभिन्न समूह निर्माण गर्न कक्षाकोठा व्यवस्थापनले सघाउनुपर्दछ ।

          

          	
            शैक्षिक सामग्रीको प्रयोग र तिनको रखाइ : शैक्षिक सामग्रीको प्रयोग कसरी गर्ने, सबै विद्यार्थीले समान रूपमा तिनको प्रयोग गर्न पाउने र प्रयोगपछि कक्षाकोठामा उपयुक्त ढङ्गले सजाउन वा भण्डारण गर्न कक्षाकोठा व्यवस्थापन उपयुक्त हुनुपर्दछ । कक्षाकोठामा शैक्षिक सामग्रीको समुचित प्रयोग गर्न सकिने गरी कक्षाकोठा व्यवस्थापन गरिनुपर्दछ ।

          

          	
            कक्षाकोठाको भौतिक पूर्वाधारको व्यवस्थापन : कक्षाकोठा न्यूनतम सुविधायुक्त हुनुपर्ने र यसैभित्र आवश्यक क्रियाकलाप गर्न सक्ने गरी यसको व्यवस्थापन हुनुपर्छ । विद्यार्थीको सङ्ख्याको अनुपातमा कक्षाकोठाको आकार प्रकार, प्रकाशको व्यवस्था, उपयुक्त तापक्रम, विद्यार्थी सङ्ख्या अनुसार फर्निचर र बसाइ व्यवस्थापन हुनुपर्छ।

          

          	
            बालमैत्री वातावरणको सिर्जना: कक्षाकोठालाई सिकाइ अनुकूल बनाउन सिकाइ वातावरणको सिर्जना गर्ने, कक्षामा सरसफाइ समूह, कक्षा सजावट समूह आदिको व्यवस्था र शैक्षिक सामग्रीको उचित व्यवस्थापन गर्ने, आवश्यकताअनुसार विभिन्न सिकाइ समूहको निर्माण गरी शिक्षण गर्ने तथा सांस्कृतिक सचेतता र सम्मान गर्ने र बालमैत्री वातावरण बनाउने जस्ता कुरामा ध्यान दिनुपर्छ।

          

          	
            विद्यार्थी व्यवस्थापन : विद्यार्थी व्यवस्थापनका आधारहरू :

          

        

        १. विद्यार्थीका समूह निर्माणका ढाँचा र तिनको प्रयोग

        २. उमेर र क्षमताका आधारमा विद्यार्थीको व्यवस्थापन

        ३. विभिन्न भाषा एवम् भाषिक समूहका विद्यार्थीको व्यवस्थापन

        ४. विभिन्न जातजातिका विद्यार्थीको व्यवस्थापन

        ५. अपाङ्ग विद्यार्थीको व्यवस्थापन

        ६. बालश्रमिक र घरेलु कामदार विद्यार्थीको व्यवस्थापन

        ७. विभिन्न सिकाइ संस्कृति र शैलीका विद्यार्थीका व्यवस्थापन

        
          	
            सञ्चार व्यवस्थापन : कक्षाकोठामा प्रभावकारी र दोहोरो सञ्चार हुने गरी व्यवस्थापन गर्नु पर्छ । कक्षामा भएका सबै कार्यकलापमा सबैको उत्तिकै सहभागिता हुने गरी व्यवस्थापन गर्नुपर्छ । सबैले आफ्ना विचारहरू अरू समक्ष पुऱ्याउने वातावरण तयार गर्ने, समूह र व्यक्तिगत कार्यमा विभिन्न माध्यमको प्रयोग गर्ने अवसर दिने, जस्ता कार्यबाट कक्षाकोठाको सञ्चार व्यवस्थापन प्रभावकारी बनाउनुपर्छ।

          

          	
            पृष्ठपोषण र उपचारात्मक शिक्षण : कक्षाकोठा व्यवस्थापनमा कक्षामा गरिएका क्रियाकलापको समीक्षा गर्दै आवश्यक पृष्ठपोषण दिने र सुधारका पक्ष यकिन गरी सुधारको अवसर दिनुपर्छे। त्यस्तै हरेक विद्यार्थीलाई आफ्ना कमीकमजोरी आफै पहिल्याउने र सुधार गर्ने अवसर पनि दिनु पर्छ। शिक्षकले पनि विद्यार्थीमा निरन्तर दोहोरिरहने कमीकमजोरी पहिल्याई तिनको उपचार गर्न उपचारात्मक शिक्षण समेत गर्न जरुरी हुन्छ।

          

          	
            बसाइ व्यवस्थापन: कक्षाकोठाभित्र विभिन्न क्षमता, स्तर र विशेषता भएका बालबालिकाहरू हुन सक्छन् । कुनै विद्यार्थीहरूको दृष्टि कमजोर हुन सक्छ भने अर्काथरी विद्यार्थीहरूको उचाइ कम भएको कारणले गर्दा पछाडिको सिटबाट कालोपाटीमा लेखिएका कुराहरू स्पष्टसँग देख्न सक्दैनन् । यी र यस्तै विविध किसिमका समस्याहरू समाधान गरी सबै विद्यार्थीहरूले समान रूपले क्रियाकलापमा सहभागी भई लाभान्वित बन्न सकून् भन्ने आशयले कक्षाकोठाभित्र विद्यार्थीहरूको बसाइ व्यवस्थापन जरुरी हुन्छ ।कक्षाकोठाको आकार, भौतिक व्यवस्था र कक्षाशिक्षणको प्रकृति हेरी विद्यार्थीहरूको बसाइलाई निम्नानुसार व्यवस्थापन गर्न सकिन्छ :

          

        

        
          
            (
          क) यु आकारमा विद्यार्थी बसाइ: यस किसिमको विद्यार्थी बसाइले सबै विद्यार्थीहरू आमनेसामने हुने वातावरण तयार गर्दछ। शिक्षक बीचमा रहेर विद्यार्थीका क्रियाकलापहरू अवलोकन गरेका हुन्छन्।

        
          
            (
          ख) अर्धगोलाकार विद्यार्थी बसाइ: यसमा विद्यार्थीहरू अर्ध गोलाकार रूपमा बस्छन् भने शिक्षक त्यही अर्धगोलाकारभित्र घुमेर शिक्षणसिकाइ क्रियाकलाप सञ्चालन गर्दछन् ।शिक्षणसिकाइ क्रियाकलापमा छलफल, अन्तरक्रिया गर्नका लागि यो बसाई प्रभावकारी मानिन्छ।

        
          
            
          
        

        
          
            (
          ग) समतलीय अर्थात् लम्बीय आकारकों बसाई: सामान्यतया यस किसिमको बसाइ व्यवस्था परम्परागत किसिमको हुन्छ। साना आकारका कक्षाकोठामा धेरे फर्निचर राखी धेरै विद्यार्थीहरुलाई बसाउनको लागि यो व्यवस्था लाभदायक छ। समूहकार्य गर्न, अन्त्यक्रिया गर्न, छलफल गर्न, समूहनिर्माण गर्न यो बसाइ व्यवस्थामा सजिलो छैन।

        
          
            (
          घ) आयताकार बसाइ: यस किसिमको बसाइव्यवस्था गोलाकार बसाइ व्यवस्थासँग मिल्दोजुल्दो किसिमको हुन्छ । समूहकार्य, छलफल, अन्तरक्रिया आदिजस्ता कार्यहरू सञ्चालन गर्न यस किसिमको व्यवस्था लाभदायक नै मानिन्छ।

        
          
            (
          ङ) मिश्रित आकारमा विद्यार्थी बसाइ: यस किसिमको बसाइ व्यवस्था खास यस्तै किसिमको हुनुपर्दछ भन्ने छैन । यो कक्षाशिक्षणको प्रकृति, आवश्यकता तथा विधि, समयसापेक्ष विषयहरूमा विचारगरी बसाइको व्यवस्थापन गर्न सकिनु नै यस व्यवस्थाको विशेषता हो।

        
          	
            कक्षाकोठामा शैक्षणिक सामग्रीको व्यवस्थापन : कक्षाकोठा व्यवस्थापनमा शैक्षिक सामग्रीको प्रयोगलाई पनि ध्यान दिन जरुरी हुन्छ । शिक्षण सिकाइ कार्यलाई प्रभावकारी, उद्देश्यमूलक र दिगो सिकाइका लागि पनि शैक्षिक सामग्री अत्यावश्यक हुन्छ । तसर्थ शैक्षिक सामग्रीको प्रयोग कसरी गर्ने, सबै विद्यार्थीले समान रूपमा तिनको प्रयोग गर्न पाउने र प्रयोगपछि कक्षाकोठामा उपयुक्त ढङ्गले सजाउन वा भण्डारण गर्न कक्षाकोठा व्यवस्थापन उपयुक्त हुनुपर्दछ ।

          

          	
            मनोवैज्ञानिक व्यवस्थापन : विद्यार्थीहरूको पृष्ठभूमिका कारणले पार्ने असरलाई कम गर्न मनोवैज्ञानिक किसिमको निराकरण प्रक्रिया अपनाई शैक्षिकस्तर बढाउन, विभिन्न सामाजिक परिवेशबाट आएका विद्यार्थीहरूबीच हुने द्वन्द्व हुन नदिन, विद्यार्थीहरूको . पारिवारिक, धार्मिक, आर्थिक, सामाजिक, सांस्कृतिक, भाषिक परिवेश अनुसार हुने मनोव्यवहार बुझ्नका लागि मनोवैज्ञानिक पक्षलाई पनि ध्यान दिनु पर्छ। जात, जाति, जनजाति, पेसा, वर्ग, लगायतका समाजका सबै पक्षप्रति समान र सम्मानजनक व्यवहार गर्ने मनोवृत्तिको विकास गराउन, सबै विद्यार्थीहरुलाई अरूको भाषा, धर्म, संस्कृति, परम्परा आदिलाई आदर गर्ने प्रवृत्तिको विकास गर्न पनि मनोवैज्ञानिक पक्षको व्यवस्थापन जरुरी हुन्छ।

          

          	
            प्रयोगशाला व्यवस्थापन : विज्ञान लगायत कतिपय विषयको शिक्षण गर्दा प्रयोगशालाको आवश्यकता पर्छ। practically learning by doing का लागि विषयको प्रकृति र स्वरूप अनुसार विद्यालयहरूमा प्रयोगशालाको व्यवस्था गर्नुपर्छ। यस्ता प्रयोगशालाहरूमा सबै खाले विद्यार्थीले समान र आवश्यकता अनुसार कमजोर उपलब्धि भएकालाई बढ़ी समय उपलब्ध गराउनुपर्छ।

          

          	
            अभिलेख व्यवस्थापन: कक्षाकोठा व्यवस्थापनका अर्को पक्षमा अभिलेख व्यवस्थापन पनि महत्त्वपूर्ण रहेको छ। विद्यार्थीहरूले गरेका महत्वपूर्ण कार्य, रचनात्मक कार्यका साथै कक्षामा गरेको उपलब्धि/प्रगतिको विवरण नियमित र निरन्तर रूपमा राख्नुपर्छ। त्यस्तै विद्यार्थीका परियोजना कार्य, क्षेत्रभ्रमण आदिका विवरणहरू पनि व्यवस्थित राख्नुपर्छ । विद्यार्थीका व्यक्तिगत फाइल तयार गरी उनीहरूको प्रत्येक कार्यहरू - कक्षा कार्य, मासिक, वार्षिक कार्यको विवरण अद्यावधिक रूपमा राख्नुपर्छ।

          

          	
            द्वन्द्व तनाव व्यवस्थापन: एउटा कक्षामा फरक फरक परिवार, जात, वर्ग र सामाजिक परिवेशबाट आएका विद्यार्थी हुने भएकाले उनीहरूको स्वभाव, आचरण, आनीवानी फरक फरक हुन सक्छ। त्यसबाट कक्षा कार्य लगायत विद्यालयमा रहँदा विभिन्न मतभेद हुन सक्छन्। त्यस्तै जान्ने जान्नेबिच प्रतिस्पर्धा हुने, जान्नेले जनान्नेलाई हेप्ने, होच्याउने जस्ता कार्य पनि हुन सक्छन् । त्यस्तै एउटाले अर्कोलाई हेप्ने, जिस्काउने, होच्याउने जस्ता कार्य पनि हुन सक्छन् । त्यस्तै खेलकूद, अतिरिक्त क्रियाकलाप आदिका बारेमा तर्क वितर्क, अल्पमत, बहुमत आदिका आधारमा पनि विवाद आउने गर्छन् । तसर्थ यस्ता विविध प्रकारका द्वन्द्वका बारेमा शिक्षकले सचेत भई कक्षा व्यवस्थापन/क्रियाकलाप व्यवस्थापन गर्नु पर्छ। यस्ता द्वन्द्वले कक्षा कोठाको कार्यमा बाधा पुग्नु हुन्न । तसर्थ बालमैत्री र भयरहित वातावरण सिर्जना गर्न द्वन्द्वको पहिचान गरी समयमा त्यसको व्यवस्थापन गर्नु पनि कक्षाकोठाको अर्को महत्वपूर्ण पाटो हो।

          

        

      
      
        
          ९.२.२ कक्षाकोठा व्यवस्थापनको महत्त्व
        

        वास्तवमा व्यवस्थापन भनेको कला र विज्ञानको सामूहिक रूप हो । व्यवस्थापनअन्तर्गत योजना बनाउने, निर्देशन दिने, नेतृत्व प्रदान गने, निर्णय गर्ने, अभिप्रेरित गर्ने, समस्या समाधानका लागि उपयुक्त वातावरण सिर्जना गर्ने, उद्देश्य प्राप्तिमा सघाउने जस्ता कार्य पदछन् । त्यस्तै कक्षाकोठा व्यवस्थापन पनि शिक्षण सिकाइको उद्देश्य प्राप्तिका लागि अति महत्त्वपूर्ण प्रक्रिया हो । यसभित्र योजना संगठन, नियन्त्रण, समन्वय प्रभावकारी सञ्चार आदि कुरा पर्दछन् । कक्षाकोठा व्यवस्थापन राम्रो भएमा शिक्षक विद्यार्थी र विद्यार्थी- विद्यार्थीबीचको सम्बन्ध दरिलो हन पुग्दछ । यसबाट कक्षामा सहयोगात्मक वातावरण सिर्जना भई प्रभावकारी शिक्षण सिकाइमा सघाउ पुग्दछ । त्यसैले कक्षाकोठा व्यवस्थापनमा बढ़ी ध्यान पुऱ्याउन आवश्यक छ ।

        बुदागत रूपमा कक्षाकोठा व्यवस्थापनको महत्त्वलाई निम्नअनुसार उल्लेख गर्न सकिन्छ :

        
          	
            कक्षाकोठामा विद्यार्थी अनुकूलको सिकाइ वातावरण सिर्जना गर्ने ।

          

          	
            कक्षाकोठामा उपयुक्त हावा प्रकाशको व्यवस्था गर्न, जाडो, गर्मी, हावा हुरी, पानी, होहल्ला आदिबाट बच्न

          

        

        
          
            
          
        

        
          	
            उपयुक्त ढङ्गले विद्यार्थी बसाइ व्यवस्थापन गर्ने ।

          

          	
            विभिन्न प्रकारका विद्यार्थी केन्द्रित क्रियाकलाप गर्ने ठाउँको प्रबन्ध र फर्निचर व्यवस्थापन गर्न

          

          	
            शैक्षिक सामग्रीको उपयुक्त ढङ्गले प्रयोग गर्न र तिनको ठीक ढङ्गले रखाइ र व्यवस्थापन गर्न

          

          	
            शिक्षण सिकाइलाई उद्देश्यपूर्ण, व्यावहारिक र अर्थपूर्ण बनाउन

          

          	
            विद्यार्थीहरूलाई कक्षाप्रति ध्यान आकृष्ट गर्न र अनुशासित बनाउन

          

          	
            शिक्षक-विद्यार्थी र विद्यार्थी-विद्यार्थी अन्तरक्रिया र सम्बन्ध कायम गर्न

          

          	
            कक्षाकोठालाई सिकाइप्रति उत्प्रेरित गर्न र सिकाइलाई सहज बनाउन

          

          	
            कक्षाकोठाको सजावट सिकाइ अनुकूल बनाउन

          

        

        यसरी शिक्षण सिकाइ प्रक्रियालाई सिकाइ अनुकूल, विद्यार्थी केन्द्रित र सहज बनाउन कक्षाकोठा व्यवस्थापनको महत्त्वपूर्ण भूमिका रहेको हुन्छ ।

      
      
        
          ९.२.३ कक्षा कोठामा व्यवस्थापनमा समावेशीकरण
        

        
          
            कक्षाकोठामा समावेशीकरण भनेको के हो 
            
              
                ?
              
            
          
        

        
          	
            सबै जातजाति, सम्प्रदाय, वर्ग, लिङ्ग, क्षेत्र एवम् फरकफरक पृष्ठभूमिका व्यक्तिलाई समान हैसियतका साथ समावेश गराउने प्रक्रिया समावेशीकरण हो।

          

          	
            विभिन्न उमेर, स्तर, क्षमतामात्र नभई विभिन्न जातजाति, धर्म, लिङ्ग, पेसा, व्यवसाय, फरक पृष्ठभूमि, फरक शारीरिक र मानसिक स्थिति भएका विद्यार्थीहरुलाई कक्षा कोठामा समान रूपमा सक्रिय बनाउने कार्यलाई कक्षा कोठामा समावेशीकरण भनिने।

          

          	
            भिन्न भिन्न पृष्ठभूमिका विद्यार्थीलाई एकीकृत गर्ने तथा समन्वयात्मक रूपमा शिक्षण गर्ने कार्यमा शिक्षकको महत्वपूर्ण भूमिका हुने। कक्षा कोठामा गरिने समावेशीकरणलाई निम्नानुसार उल्लेख गर्न सकिन्छ।

          

        

        
          
            कक्षा कोठा व्यवस्थापनमा समावेशीकरण
          
        

        
          	
            विद्यालयमा विद्यार्थीको सबैभन्दा बढ़ी समय कक्षा कोठामा बित्ने भएकाले कक्षाकोठामा सबै खाले विद्यार्थीलाई सहज हुने वातावरण सिर्जना गर्न आवश्यक हुने

          

          	
            कोठालाई उनीहरूले आफ्नो कोठाका रूपमा स्वीकार गर्ने, आफ्ना क्रियाकलापहरू छलफल र आवश्यकता अनुसार निर्वाचन रूपमा सञ्चालन गर्ने, विविध मान्यताका आफ्ना विचारहरू प्रस्तुत गर्ने, एकापसमा विचार आदान-प्रदान गर्ने, सहयोग आदान-प्रदान गर्ने आदि कार्यमा सबै विद्यार्थीलाई सक्रिय बनाउन सकेमा कक्षाकोठा समावेशीकरण हुन सक्छ।

          

        

        विद्यालयको कक्षाकोठा सबैका लागि अनुकूल हुनु, सबैको पहुँच सहज हुनु, सबै धर्म, संस्कृति, जातजातिको सम्मान हुनु, स्थानीय भाषाभाषिकाको समेत प्रयोग देखिनु, विद्यार्थीका मौलिकता र सिर्जनात्मक क्षमताको प्रयोग गर्न सक्ने हुनु आदि कक्षाकोठा व्यवस्थापनमा समावेशीकरणको राम्रो अभ्यास हो । कक्षा कोठा व्यवस्थापनमा सफल समावेशीकरणले शिक्षणसिकाइ प्रक्रियामा अत्यन्त सकारात्मक प्रभाव पार्ने भएकाले कक्षाकोठा व्यवस्थापन गर्दा समावेशीकरणलाई ध्यान दिनुपर्छ। कक्षा कोठा व्यवस्थापनमा समावेशीकरण गर्दा निम्न कुरामा ध्यान दिनुपर्दछ :

        १. बालमैत्री कक्षाकोठाको व्यवस्थापन : विद्यार्थीका व्यक्तिगत विविधता अनुरूप व्यवस्थापन गरिएको कक्षाकोठा नै बालमैत्री कक्षा हो । यसमा उनीहरू निर्णय सहभागिता, आत्मासम्मान र योगदानको कदर हुने किसिमले व्यवस्थापन गरिएको हुनुपर्दछ।

        
          
            २.उपयुक्त कक्षाकोठाको व्यवस्थान
           : सरसफाइ प्रकाश र फर्निचरको व्यवस्थापन गर्दा उपयुक्त किसिमले गर्नुपर्दछ। सम्पूर्ण विद्यार्थीहरू आवत-जावत र शिक्षणसिकाइ क्रियाकलापमा सक्रिय हुँदा सहज हुने किसिमको हुनुपर्दछ।

        ३. बसाइ व्यवस्थापन : विद्यार्थीहरूको कक्षामा बसाइको व्यवस्था विभिन्न किसिमले गर्न सकिन्छ । उपलब्ध ठाउ, विद्यार्थीहरूको सङ्ख्या, शिक्षण गर्ने विषयको प्रकृति, बालबालिकाहरूको रुचि, स्तर शैक्षिक तथा भौतिक सामग्रीको उपलब्धताअनुसार विद्यार्थीहरूको बसाइमा परिवर्तन गर्नुपर्दछ । बसाइको परिवर्तनले कक्षा कोठामा नवीन र नौलो स्वरूप देखाउँछ। नौलोपनले सिकाइ क्रियाकलापमा उत्सुकता ल्याउँछ । छात्राछात्रा मिलेर वा छुट्टिएर, जान्ने नजान्ने मिलेर वा छट्टिएर, विभिन्न जातजाति मिलेरै वा छुटिएर, उचाइ, कदअनुसार छुट्टिएर वा मिलेर बस्ने व्यवस्था गर्न सकिन्छ। उपलब्ध फर्निचरलाई आवश्यकता उपलब्धताका आधारमा विभिन्न स्थान र अवस्थामा प्रयोग गर्न सकिन्छ।

        
          
            ४. शैक्षिक सामग्रीको उचित व्यवस्थापन:
           शिक्षणसिकाइ क्रियाकलाप आवश्यक हुने शैक्षिक सामग्रीहरूको उचित व्यवस्थापन गर्नुपर्छ। त्यस्ता शैक्षिक सामग्रीहरुलाई राख्ने ठाउँ उपयुक्त, सजिलो र आकर्षक हुनुपर्दछ। त्यस्तै पुस्तक कुनाहरू (BOO) Cornor) को व्यवस्थापन गरेर सन्दर्भ पुस्तकहरूकी व्यवस्थापन गर्दा समावेशीकरणका करालाई ध्यान दिनुपर्दछ। साथसा ती सामग्रीहरू राख्ने दराज, ऱ्याक अथवा भित्तामा किलाहरूकै उचित ठाउँमा व्यवस्था गर्नुपर्दछ।

        
          
            
          ५. भित्तामा सम्बन्धित तस्वीरहरूको व्यवस्थापन : विद्यार्थी आफैले निर्माण गरेका, खरिद गरेका र संकलन गरिएका स्तरीय सामग्रीहरू, चित्र, चार्ट र तस्वीरहरू कक्षाकोठाको भित्तामा टाँस्नुपर्दछ । यस्ता सामग्रीहरू जानकारी, ज्ञान र सुन्दरताका साधन हुन्। विभिन्न जातजातिका धर्म, संस्कार, संस्कृति, परम्परा आदि कुरा भल्कने चित्र र तस्वीहरू पालैपालो टाँस्ने र फर्ने गर्नुपर्दछ। यस्ता कार्यमा विद्यार्थीहरुलाई नै बढी सक्रिय गराउनु, राम्रो हुन्छ।

        
          
            ६. सूचनापाटीको समुचित व्यवस्थापन
           : प्रत्येक दिन गरिने क्रियाकलापहरू लेख्ने र कक्षा सुरु गर्दा सबभन्दा पहिले विद्याथीहरू सूचित गर्नुपर्ने कुरा सम्प्रेषण गर्न हरेक कक्षाको अगाडि सूचनापाटी राख्नुपर्छ।

        
          
            ७. कार्यउत्तरदायी तालिका (
            
              
                Job Chart) 
              
            
            को व्यवस्थापन
          : विद्यार्थीहरुलाई आफ्नो जिम्मेवारी बोध गराउन र जिम्मेवारी निर्वाह गर्ने बानी बसाउन कार्य उत्तरदायी तालिकाको सहयोग लिनुपर्छ। उनीहरूलाई व्यक्तिगत तथा सामूहिक रूपमा प्रत्येक दिन तथा हप्तामा गर्नुपर्ने कार्यको विवरण र समय निर्धारण गरिएको कार्य उत्तरदायी तालिका कक्षा कोठामा राख्नुपर्छ। उनीहरूलाई सोही तालिकाअनुसार क्रियाकलापमा सक्रियपूर्वक सहभागी बनाउनु पर्ने व्यवस्था गर्नुपर्छ।

        
          
            ८
            
              
                . 
              
            
            सर्वसम्मत नियमहरूको व्यवस्थापन
           : प्रत्येक शैक्षिक सत्रको सुरुमा सबै प्रकारका विद्यार्थीहरूलाई विविधतापूर्ण विशेषता एवम् चरित्रहरू समेटिने किसिमका सर्वम्मत नियमहरू तयार गनुपर्छ। यस्ता नियमहरूको पालना सबै प्रकारका विद्यार्थीले रमाएर गर्नुपर्दछ। ती नियमहरूलाई सबैले देख्न र पढ्न सक्ने गरी भित्तामा टाँस्नुपर्छ। यस्ता नियमहरूमा एक अर्काका कुरा ध्यान दिएर सुन्ने, कसैलाई नहेप्ने, नहोच्याउने, नजिस्काउने, कसैको नराम्रो नाम नराख्ने प्रश्न सुन्ने र जवाफ दिने पालो पर्खने, क्रियकलापहरू गर्दा पालैपालो गर्ने आदि हुन सक्छन् । शिक्षक र सम्पूर्ण विद्यार्थीहरूको सहभागितामा यस्ता नियम बनाउने र पालना गर्ने कार्यले विद्यार्थीहरू एक अर्काको सम्मान गर्ने, अनुशासन पालना गर्ने आदि असल बानीको विकास हुन जान्छ।

        
          
            ९.अपाङ्गतामैत्री वा विशेष व्यवस्था
           : कक्षाकोठा व्यवस्थापन गर्दा अपाङ्गता वा विशेष आवश्यकता भएका बालबालिकाहरूका लागि विशेष ध्यान दिनुपर्दछ । उनीहरू बस्ने ठाउँ उनीहरूको शारीरिक अवस्थाअनुसारको बनाउनुपर्दछ । त्यस्ते उनीहरू आवत-जावत गर्न सजिलो पारिदिनुपर्दछ । उनीहरूलाई आवश्यक पठनपाठनमा विशेष सामग्रीको व्यवस्था गनुपर्दछ। कक्षा कोठाको व्यवस्थापनको सहजताले त्यस्ता बालबालिकामा हामी अरू साथीहरूभन्दा फरक छैनौं भन्ने भावना विकास हुन सक्नुपर्दछ।

      
      
        
          ९.२.४ कक्षाकोठा व्यवस्थापनका लागि भएका प्रयास र विद्यमान अवस्था
        

        नेपालमा गुणस्तरीय शिक्षाका लागि महत्त्वपूर्ण पक्षका रूपमा कक्षाकोठा व्यवस्थापनलाई लिएँदै आएको पाइन्छ। नेपालको शैक्षिक विकासका लागि कार्यान्वयनमा ल्याइएका विभिन्न शैक्षिक योजना, परियोजना तथा कार्यक्रमले शिक्षण सिकाइको प्रभावकारिताका लागि कक्षाकोठा व्यवस्थापन महत्त्वपूर्ण भएका कुरालाई हृदयङ्गम गर्दै कक्षाकोठा व्यवस्थापनलाई प्रभावकारी बनाउन विभिन्न प्रयास गर्दै आएको पाइन्छ।

        गुणस्तर सुधारका लागि सबै विद्यालयमा आपनै किसिमको न्यूनतम सक्षमताको अवस्था परिपूर्ति हुनुपर्ने कुरालाई विद्यालय क्षेत्र सुधार योजनाले विशेष रूपमा अगाड़ि सारेको छ। यस योजनाले भौतिक वातावरण अन्तर्गत कक्षाकोठा व्यवस्थापनलाई पनि जोड दिएको छ। यसले विद्यालयमा हुनुपर्ने कक्षाकोठाका किसिम, विद्यार्थी सङ्ख्या, फर्निचर र अन्य सामग्रीको व्यवस्थापनको मापदण्ड समेत तोकेको छ। त्यस्तै कक्षाकोठाको आकार, वालमैत्री वातावरण लगायतका पक्षमा जोड दिएको छ।

        नेपाल सरकारले गुणस्तरीय शिक्षाका लागि बालमैत्री विद्यालय राष्ट्रिय प्रारूप तयार गरी २०६७/८/१७ मा स्वीकृत गरिसकेको छ। शिक्षा विभागबाट तयार पारिएको उक्त प्रारूपले बालमैत्री विद्यालयका विभिन्न ९ ओटा पक्षहरू निर्दिष्ट गरेको छ । तीमध्ये विद्यालयको भौतिक अवस्था अन्तर्गत कक्षाकोठाको भौतिक पूर्वाधारको मापदण्ड तोकेको पाइन्छ। ती पूर्वाधारहरू यस प्रकार छन् :

        
          
            कक्षाकोठामा अपेक्षित मापदण्डहरू
          
        

        
          
            
            
            
          
          
            
              	सुचक
              	न्युनतम
              	अपेक्षित
            

          
          
            
              	
                
                  	
                    कक्षाकोठा

                  

                

              
              	
                
                  	
                    भूकम्प निरोधक र घामपानी छेक्ने छाना भएको

                  

                

              
              	
                
                  	
                    भूकम्प निरोधक र चिसो, तातो, पानी र आवाज प्रुफ सिलिङ छाना भएको

                  

                

              
            

            
              	
                
                  	
                    प्लास्टर गरिएको वा राम्रोसँग लिपिएको भित्ता भएको

                  

                

              
              	
                
                  	
                    प्लाष्टर र रङ रोगन गरिएको भित्ता भएको

                  

                

              
            

            
              	
                
                  	
                    लेखन र पदन बाधा नपुग्ने खालको पर्याप्त उज्यालो भएका कोठाहरू भएको

                  

                

              
              	
                
                  	
                    क) पर्याप्त हावा खेल्ने तथा प्रकाश आउने भ्याल र सुरक्षाका लागि ग्रील वा डन्डी लगाएको

                  

                

                (ख) विद्यार्थीको पहुँचमा भएको, सुरक्षित भ्याल ढोका, जुन बन्द गर्न र खोल्न मिल्ने भएको

              
            

            
              	
                
                  	
                    प्रति ५० विद्यार्थीका लागि एक कक्षा कोठा भएको

                  

                

              
              	
                
                  	
                    प्रति ४० विद्यार्थीका लागि एक कक्षाकोठा भएको

                  

                

              
            

            
              	
                
                  
                    
                  
                

              
              	
                
                  	
                    प्रति विद्यार्थी ०.७५ वर्गमिटर र क्षेत्रफल भएको

                  

                

              
              	
                
                  	
                    प्रति विद्यार्थी एक वर्गमिटर र क्षेत्रफल भएको

                  

                

              
            

            
              	
                
                  	
                    बाल तथा अपाङ्गतामैत्री भएको

                  

                

              
              	
                
                  	
                    कक्षाकोठा र अन्य भौतिक पूर्वाधारहरू बालमैत्री तथा अपाङ्गतामैत्री भएको

                  

                

              
            

            
              	
                
                  	
                    ५×८ फिटको कालोपाटी व्यवस्था भएको

                  

                

              
              	
                
                  	
                    ५×८ फिटको ह्वाइट बोर्डको व्यवस्था भएका

                  

                

              
            

            
              	
                
                  	
                    कक्षा ३ सम्मको कक्षाकोठामा भित्तामा विद्यार्थीले भेट्ने गरी कालोपाटी निर्माण भएको

                  

                

              
              	
                
                  	
                    कक्षा ३ सम्मको कक्षा कोठाका भित्तामा विद्यार्थीले भेट्ने गरी सेतोपाटीको निर्माण भएको

                  

                

              
            

            
              	
                
                  	
                    फर्निचर

                  

                

              
              	
                
                  	
                    कक्षा १ देखि ३ का बालबालिकाहरूलाई भुइँमा राखी शिक्षण गर्न गुन्द्री, चकटीको व्यवस्था भएको

                  

                

              
              	
                
                  	
                    कक्षा १ देखि ३ सम्मका बालबालिकाहरुलाई कार्पेट, चकटी आदिको व्यवस्था भएको

                  

                

              
            

            
              	
                
                  	
                    प्रति ४ विद्यार्थीका लागि १ सेट डेक्स बेन्च भएको

                  

                

              
              	
                
                  	
                    प्रत्येक विद्यार्थीका लागि १ सेट उपयुक्त कुर्सी टेबुल भएको

                  

                

              
            

            
              	
                
                  	
                    विद्यार्थीको उमेर अनुसार डेक्स बेन्चको उचाइ भएको

                  

                

              
              	
                
                  	
                    विविध किसिमको बसाइ व्यवस्थापन गर्न मिल्ने हलुका खालको डेक्स बेन्च भएको

                  

                

              
            

            
              	
                
                  	
                    रन्डा लगाई फिनिसिङ गरिएको डेस्क बेन्च भएको

                  

                

              
              	
                
                  	
                    फिनिसिङ सहित चिप्लो पालिस समेत गरिएको डेक्स बेन्चे भएको

                  

                

              
            

            
              	
                
                  	
                    शिक्षकका लागि कुर्सी टेवल भएको।

                  

                

              
              	
                
                  	
                    शिक्षकका लागि ड्रयर समेतको एक सेट कुर्ची टेवल भएको

                  

                

              
            

            
              	
                
                  	
                    विद्यार्थीले प्रयोग गर्ने डेक्स १५ इन्च चौडा भएको

                  

                

              
              	
                
                  	
                    विद्यार्थीले प्रयोग गर्ने डेक्स १८ इन्च चौडा भएको

                  

                

              
            

            
              	
                
                  	
                    बुक कर्नरका लागि उपयुक्त साइजको एक ऱ्याकको व्यवस्था भएको७.

                  

                

              
              	
                
                  	
                    बुक कर्नरसहित कक्षा १ देखि ३ सम्म विषयगत सिकाई कुनाको व्यवस्था भएको

                  

                

              
            

            
              	
                
                  	
                    एक डिस्प्ले वोर्डको व्यवस्था भएको

                  

                

              
              	
                
                  	
                    चार ओटासम्म डिस्प्ले वोर्डको व्यवस्था भएको

                  

                

              
            

            
              	
                
                  	
                    विद्यार्थीहरूको सरसामान सहित उनीहरूको अभिलेख राख्ने एउटा दराज भएको

                  

                

              
              	
                
                  	
                    प्रत्येक विद्यार्थीको नाम अङ्कित पिजन होल भएको

                  

                

              
            

            
              	
                
                  	
                    प्रयोगशाला

                  

                

              
              	
                
                  	
                    विद्यालयको एउटा कोठामा विषयगत प्रयोग सामग्रीहरू सहितको एक पटकमा २५ जना सम्मले प्रयोगात्मक कार्य गर्न सक्ने व्यवस्था भएको

                  

                

              
              	
                
                  	
                    विषयगत सामग्री सहितको एक पटकमा ५० जना सम्मले प्रयोगात्मक कार्य गर्न सक्ने गरी व्यवस्था भएको

                  

                  	
                    प्रयोगशाला छुट्टै भवनमा भएको

                  

                

              
            

            
              	
                
                  	
                    . मातृभाषा अनुकूलको कक्षाकोठा

                  

                

              
              	
                
                  	
                    मातृभाषाको शैक्षिक सामग्रीहरूबाट कक्षाकोठा व्यवस्थापन भएका

                  

                

              
              	
                
                  	
                    विद्यालयमा सम्बन्धित भाषा संस्कृति कल्किने शैक्षिक सामग्रीको व्यवस्थाका साथै पुस्तकालयको समेत व्यवस्था भएको

                  

                

              
            

          
        

        उपर्युक्त बाहेक शिक्षणसिकाइ सम्बन्धित मापदण्डहरू अन्य पक्षहरूमा समावेश भएको पाइन्छ । उक्त व्यवस्थालाई कार्यान्वयनमा ल्याउन विद्यालय क्षेत्र सुधार कार्यक्रमले विद्यालय कक्षा कोठा व्यवस्थापनका लागि भवन निर्माण लगायत कक्षा कोठाभित्रका शैक्षणिक सामग्री खरीदका लागि विभिन्न कार्यक्रमको व्यवस्था हुँदै आएको छ। त्यस्तै विद्यालय सुधार योजना (SIP) बनाई सो अनुसार स्थानीय तहबाट, विभिन्न गैर सरकारी संस्थाबाट कक्षाकोठा व्यवस्थापनका लागि सहयोग पुऱ्याउँदै आएको पाइन्छ।

        यसरी अधिकांश सामुदायिक विद्यालयका कक्षाकोठा बालमैत्री स्वस्थ र उपयुक्त खालको नहुने, खोला वा भीर, अस्वस्थ ठाउँ आदिमा स्कुलको भवन बनाउने गर्नाले पर्याप्त स्थान अभाव हुने गरेको अवस्था छ । राम्रो भवन, स्थान हुनेहरूका कक्षा कोठा व्यवस्थापन पनि उपयुक्त ढङ्गले हुने गरेको पाइन्न। तर केही सम्पन्न विद्यालयले भने नमुना कक्षाकोठा व्यवस्थापन पनि गर्ने गरेको पाइन्छ।

        उपर्युक्त अवस्थालाई दृष्टिगत गरी भौतिक पूर्वाधारका मापदण्ड लगायत शिक्षणसिकाइ सम्बन्धित मापदण्डहरू अन्य पक्षहरूमा समावेश गरी सोको कार्यान्वयन हुँदै गएको पाइन्छ । उक्त व्यवस्थालाई कार्यान्वयनमा ल्याउन विद्यालय क्षेत्र सुधार कार्यक्रमले विद्यालय कक्षा कोठा व्यवस्थापनका लागि भवन निर्माण लगायत कक्षा कोठाभित्रका शैक्षणिक सामग्री खरीदका लागि विभिन्न कार्यक्रमको व्यवस्था हुँदै आएको छ। त्यस्तै विद्यालय सुधार योजना (SIP) बनाई सो अनुसार स्थानीय तहबाट, विभिन्न गैर सरकारी संस्थाबाट कक्षाकोठा व्यवस्थापनका लागि सहयोग पुऱ्याउँदै आएको पाइन्छ।

      
      
        
          ९.२.५ कक्षाकोठा व्यवस्थापनसम्बन्धी समस्या र समाधान
        

        
          
            ९.२.५.१ कक्षा व्यवस्थापनसम्बन्धी समस्याहरु
          

          माथिल्ला शीर्षकले कक्षा व्यवस्थापन भनेको के हो र कक्षा व्यवस्थापनमा ध्यान दिनुपर्ने पक्षहरूका बारेमा स्पष्ट पारेका छन् । एउटा असल विद्यालयका शिक्षकले कक्षा व्यवस्थापन गर्दा के कुरामा ध्यान दिनुपर्दछ भन्ने कुरा माथिको चर्चाले स्पष्ट पार्दछ । तर पत्र हाम्रो सन्दर्भ के हाम्रा सबै विद्यालयका कक्षा व्यवस्थापनमा ती कुराहरूलाई ध्यान दिइएको छ ? भन्ने हो । कक्षा व्यवस्थापनमा हाम्रा विद्यालयमा के कस्ता समस्या रहेका छन् र तिनको समाधान कसरी गर्न सकिन्छ भनेर चिन्तन मनन गर्न सकिएमा मात्र ती समस्या

          
            
              
            समाधान गर्न सकिने हुन्छ । तसर्थ यहाँ हाम्रा विद्यालयमा रहेका कक्षा व्यवस्थापनसम्बन्धी समस्यालाई बुँदागत रूपमा सूचीकृत गने प्रयास गरिएको छ ।

          
            	
              कक्षा व्यवस्थापन भनेको के हो र कक्षा व्यवस्थापन कसरी गर्नुपर्दछ भन्ने व्यावसायिक ज्ञान सीप हाम्रा शिक्षक वर्गमा कमी रहेको छ । एउटा शिक्षक कक्षाकोठाको अगाडि अभिएर एकोहोरो रूपमा भट्याउँदैमा शिक्षण भयो भन्न सकिन्न । त्यसका लागि कक्षा व्यवस्थापन राम्रो बनाएमा मात्र उपयुक्त शिक्षण वातावरण सिर्जना गर्न सकिन्छ ।

            

            	
              कथा व्यवस्थापनका प्रमुख पक्षहरूको व्यवस्थापनमा शिक्षकको ध्यान कम पुग्ने गरेको छ । कक्षा व्यवस्थापनका पक्षहरूको व्यवस्थापन गर्ने काम विद्यालय व्यवस्थापन समिति र प्रअको हो भन्ने मान्यता शिक्षक वर्गमा रहनु अर्को समस्या हो ।

            

            	
              कक्षा व्यवस्थापनमा शिक्षक र विद्यार्थी दुवैको सक्रिय सहभागिता नरहने गरेको ।

            

            	
              कक्षा व्यवस्थापनमा कक्षाकोठाकों बनावट आकार, साइज, प्रकाशको प्रबन्ध, बत्ती, भ्यालढोका आदिले प्रभाव पार्ने गरेको

            

            	
              कक्षा व्यवस्थापनमा उपयुक्त आकार र साइजका फर्निचर र कालोपाटीको अभावले समस्या सिर्जना हुने गरेको

            

            	
              कक्षा व्यवस्थापनसम्बन्धी निश्चित योजना निर्माण गरी कार्यान्वयन नहुने गरेको।

            

            	
              कक्षा व्यवस्थापनमा शैक्षणिक सामग्रीको निर्माण र प्रयोग पक्षमा कम ध्यान पुग्ने गरेको ।

            

            	
              कक्षा व्यवस्थापन गर्दा समूह कार्य, प्रयोगात्मक कार्य गर्न कक्षाकोठा, फर्निचर अपर्याप्त र सुविधायुक्त नहुने गरेको ।

            

            	
              कक्षाकोठाको सरसफाइ, लिपपोत, रङरोगन आदिलाई ध्यान नदिंदा कक्षा व्यवस्थापन प्रभावित हुने गरेको । कक्षाकोठा अन्तरक्रिया गर्ने वातावरण अनुरूपको नहुनु ।

            

            	
              कक्षाकोठा अन्तरक्रिया गर्ने वातावरण अनुरुपको नहुनु।

            

            	
              कक्षाकोठाको वातावरण उत्प्रेरणा जगाउने खालको नहुनु ।

            

            	
              कक्षाकोठा व्यवस्थापनमा विद्यार्थीको सहभागिता र संलग्नतामा व्यवस्थापकीय पक्ष संगठित हुन्छ भन्नेतर्फ ध्यान पऱ्याउन नसकिएको ।

            

            	
              कक्षा व्यवस्थापन तथा संगठन गर्दा विद्यार्थीहरूको प्रजातान्त्रिक व्यवहार प्रस्फुटन थलो बनोस् भनेर सोच्न नसकिएको ।

            

            	
              कक्षाकोठा व्यवस्थापन विद्यार्थीहरुलाई कक्षाकोठामा सहजै समायोजन हुन अनुकूल बनाउनेतर्फ सोच नपुगेको।

            

            	
              कक्षा व्यवस्थापनलाई सिकाइको स्रोतका रूपमा प्रयोगमा ल्याउने किसिमले व्यवस्थापन गर्न नसकिएको ।

            

            	
              कक्षाभित्र हुने विभिन्न क्षमता, स्तर र विशेषता, पृष्ठभूमि भएका बालबालिकाहरुलाई समाहित शिक्षण गर्ने दृष्टिकोणले कक्षा व्यवस्थापन गर्न नसकिएको ।

            

            	
              कक्षाभित्र उमेर समूह, लैंगिक समूह, क्षमता समूह, मिश्रित समूह, सामाजिक समूह, अभिरुचि समूह जस्ता विविध समूह निर्माण गरी शिक्षण गर्न कक्षाकोठा व्यवस्थापनले सहयोग पुऱ्याउन नसकेको ।

            

            	
              कक्षा व्यवस्थापनले सिकाइमा उत्प्रेरणा र सबलीकरणको भूमिकालाई सहयोगी बनाउन नसकेको ।

            

            	
              विद्यार्थीको सिकाइलाई सहज बनाउन, अन्तरक्रियात्मक कक्षा वातावरण सिर्जना र स्तरीकरणका उपया वा सिद्धान्तलाई कक्षा व्यवस्थापनमा उपयोग गर्न नसकिएको ।

            

            	
              कक्षा व्यवस्थापनमा विद्यार्थीमा उत्सुकताको सिर्जना र अनुभवलाई पाठसँग सम्बन्धित गर्ने तरिकाको कम उपयोग भएको ।

            

            	
              कक्षा व्यवस्थापनलाई प्रभावकारी बनाउन शिक्षकले कक्षा अनुकूलको व्यवहार प्रदर्शन गर्न नसकेको ।

            

            	
              कक्षा व्यवस्थापनमा महत्त्वपूर्ण रूपमा सहयोग पुऱ्याउने बाल केन्द्रित शिक्षण विधि, क्रियाकलाप र विषयवस्तुअनुसारको विविधता ल्याउने प्रयास नहुने गरेको ।

            

            	
              कक्षाकोठा व्यवस्थापनलाई समय समयमा हेरफेर गरी नयाँपन ल्याउन नसकिएको ।

            

            	
              विद्यार्थीको शारीरिक, ममानसिक, बौद्धिक, संवेगात्मक, सामाजिक आदि विकासका स्तरलाई हेरेर शिक्षण योजना तर्जुमा र कार्यान्वयनमा कक्षा व्यवस्थापन सहयोगी हुन नसकेको ।

            

            	
              समूहबीच प्रतिस्पर्धा र नेतृत्वका गुणहरूको विकास गर्न चाहिने कक्षा वातावरण सिर्जना हुन नसकेको ।

            

            	
              कक्षा व्यवस्थापनमा सबै विद्यार्थीहरूप्रति ध्यान दिने, उनीहरूलाई आफ्नै गतिमा काम गर्न दिने र व्यक्तिगत विचारलाई स्वीकारने वातावरण नहुनु ।

            

            	
              कक्षा व्यवस्थापनमा सामूहिक रूपमा समस्या समाधान एवम् सहयोग र सिर्जनात्मकतालाई प्रोत्साहन दिन नसकिएको ।

            

            	
              कक्षा व्यवस्थापनमा उपचारात्मक/सुधारात्मक शिक्षणको योजना निर्माण र प्रयोग नहुने गरेको ।

            

          

        
        
          
            ९.२.५.२ समस्या समाधानका उपायहरु
          

          वास्तवमा कक्षा व्यवस्थापनलाई सिकाइको उद्देश्य परिपूर्तिमा सहायक बनाउन, उपयुक्त सिकाइ वातावरण सिर्जना गर्न र समग्रमा शीक्षण सिकाइ प्रक्रियालाई प्रभावकारी बनाउन कक्षा व्यवस्थापनको महत्त्वपूर्ण भूमिका रहेको हुन्छ । कक्षा व्यवस्थापनलाई प्रभाव पार्ने माथिका विविध पक्षका साथै कक्षा व्यवस्थापनसम्बन्धी टड्कारा समस्या समाधानका लागि निम्न उपाय अवलम्बन गर्न सकिन्छः

          
            	
              कक्षा व्यवस्थापन कसरी गर्ने भन्ने सम्बन्धमा शिक्षकलाई उपयुक्त ज्ञान सीप दिन शिक्षकलाई शिक्षक तालिमका साथै प्राविधिक सहयोग उपलब्ध गराउने ।

            

            	
              कक्षा व्यवस्थापनमा सुधार ल्याउन विद्यालय व्यवस्थापन समिति, प्रअ, शिक्षक विद्यार्थी र अभिभावकबीच सहयोगात्मक वातावरण सिर्जना गर्ने ।

            

            	
              
                
                  
                कक्षाकोठाभित्र शिक्षण सिकाइ क्रियाकलापलाई सिकाइ अनुकूल बनाउने सम्बन्धित विषय शिक्षक बढी क्रियाशील हुनुपर्ने ।

            

            	
              कक्षाकोठाका भवन, फर्निचर, कालोपाटी आदिको उपयुक्त व्यवस्था गर्न मूलतः विद्यालय व्यवस्थापन समिति, स्थानीय निकाय समुदाय परिचालन गर्ने ।

            

            	
              कक्षा व्यवस्थापनलाई प्रभावकारी र योजनाबद्ध बनाउन उपयुक्त योजना बनाई प्रभावकारी रूपमा कार्यान्वयन गर्ने ।

            

            	
              शिक्षण सिकाइलाई प्रभावकारी बनाउन शैक्षणिक सामग्रीको निर्माण र प्रयोग पक्षमा बढी ध्यान दिने ।

            

            	
              कक्षा व्यवस्थापन गर्दा समूह कार्य, प्रयोगात्मक कार्य, सहकार्यकलाप आदिजस्ता कार्यका लागि उपयुक्त व्यवस्था गर्ने ।

            

            	
              कक्षा व्यवस्थापनमा अन्तरक्रिया गर्ने वातावरण सिर्जना गर्ने र कक्षाकोठामा उत्प्रेरणा र सबलीकरणको अधिकतम रूपमा प्रयोग गर्ने ।

            

            	
              विद्यार्थीको सहभागिता, संलग्नतामा व्यवस्थापकीय पक्ष संगठित गर्ने ।

            

            	
              कक्षा व्यवस्थापन तथा संगठन गर्दा विद्यार्थीहरूमा प्रजातान्त्रिक व्यवहार प्रस्फुटनमा सहयोग पुऱ्याउने ।

            

            	
              कक्षा व्यवस्थापनलाई सिकाइको स्रोतका रूपमा प्रयोगमा ल्याउने किसिमले व्यवस्थापन गर्ने ।

            

            	
              कक्षाभित्र हुने विभिन्न क्षमता, स्तर र विशेषता, पृष्ठभूमि भएका बालबालिकाहरूलाई समाहित शिक्षण गर्ने दृष्टिकोणले कक्षा व्यवस्थापन गर्ने ।

            

            	
              कक्षाभित्र उमेर समूह, लैंगिक समूह, क्षमता समूह, मिश्रित समूह, सामाजिक समूह, अभिरुचि समूह जस्ता विविध समूह निर्माण गरी शिक्षण गर्न कक्षाकोठा व्यवस्थापनले सहयोग पुऱ्याउने ।

            

            	
              विद्यार्थीको सिकाइलाई सहज बनाउन, अन्तरक्रियात्मक कक्षा वातावरण सिर्जना र स्तरीकरणका उपया वा सिद्धान्तलाई कक्षा व्यवस्थापनमा उपयोग गर्ने ।

            

            	
              कक्षा व्यवस्थापनमा विद्यार्थीमा उत्सुकताको सिर्जना र अनुभवलाई पाठसँग सम्बन्धित गर्ने ।

            

            	
              कक्षा व्यवस्थापनमा महत्त्वपूर्ण रूपमा सहयोग पुऱ्याउने बाल केन्द्रित शिक्षण विधि, क्रियाकलाप र विषयवस्तुअनुसारको विविधता ल्याउने ।

            

            	
              कक्षाकोठा व्यवस्थापनलाई समय समयमा हेरफेर गरी नयाँपन ल्याउने ।

            

            	
              विद्यार्थीको शारीरिक, ममानसिक, बौद्धिक, संवेगात्मक, सामाजिक आदि विकासका स्तरलाई हेरेर शिक्षण योजना तर्जुमा र कार्यान्वयनमा कक्षा व्यवस्थापन सहयोगी हुने ।

            

            	
              समूहबीच प्रतिस्पर्धा र नेतृत्वका गुणहरूको विकास गर्न चाहिने कक्षा वातावरण सिर्जना हुने ।

            

            	
              कक्षा व्यवस्थापनमा सबै विद्यार्थीहरूप्रति ध्यान दिने, उनीहरूलाई आफ्नै गतिमा काम गर्न दिने र व्यक्तिगत विचारलाई स्वीकारने वातावरण हुने ।

            

            	
              कक्षा व्यवस्थापनमा सामूहिक रूपमा समस्या समाधान एवम् सहयोग र सिर्जनात्मकतालाई प्रोत्साहन दिने।

            

            	
              कक्षा व्यवस्थापनमा उपचारात्मक/सुधारात्मक शिक्षणको योजना निर्माण र प्रयोग हुने ।

            

          

        
      
    
  
    
      
        ९.३ शैक्षणिक व्यवस्थापन : कक्षा शिक्षण
        , 
        विषय शिक्षण र बहुकक्षा शिक्षण
      

      
        	
          शैक्षणिक व्यवस्था वा व्यवस्थापनलाई कतिपयले शैक्षणिक सङ्गठन पनि भन्ने गरेको पाइन्छ । अङ्ग्रेजीको Instructional organization को शैक्षणिक सङ्गठन वा शैक्षिक प्रबन्ध वा शैक्षणिक व्यवस्था भन्ने अर्थ पनि लाग्दछ ।

        

        	
          विभिन्न शैक्षिक क्रियाकलापका लागि उपलब्ध शिक्षक, कक्षाकोठा, समय आदि कुराहरूलाई विचार गरी कक्षालाई विभिन्न ढाँचा वा तरिकाअनुसार व्यवस्थित गर्ने शैक्षणिक प्रक्रियालाई कक्षा सङ्गठन वा व्यवस्थापन भनिन्छ ।

        

        	
          कक्षाकोठामा शिक्षण गर्दा कस्तो शैक्षणिक सङ्गठन/व्यवस्थापन रोज्ने वा चयन गर्ने भन्ने कुरा विषय, शैक्षणिक सामग्री, कक्षाकोठाको भौतिक सामग्री, विद्यार्थी र शिक्षक संख्याका अतिरिक्त विद्यार्थीको स्तर र क्षमतामा भर पर्दछ । विद्यालयमा सञ्चालित कक्षा संख्या, उपलब्ध शिक्षक संख्या, विद्यालयको भौतिक सुविधा र कक्षाकोठा, विषयको प्रकृति, विद्यार्थीकों सङ्ख्या, रुचि स्तर र क्षमता, शिक्षकको विषयप्रतिको दक्षता तालिम अनुभव, विषयहरू, घण्टीहरू र पाठ्यान्तर क्रियाकलाप, अतिरिक्त क्रियाकलाप आदि सबै पक्षलाई ध्यानमा राखेर कुन प्रकारको शिक्षण व्यवस्था चयन गर्ने भन्ने निधो गर्न सकिन्छ ।

        

        	
          यसरी देशको भौगोलिक स्थिति विविध हुनु, विद्यार्थी तथा शिक्षक संख्या समानुपातिक रूपमा सबै विद्यालयहरूमा बॉड्न कठिन हुनु, सिकाउनुपर्ने विषयवस्तुको प्रकृति, शैक्षिक सामग्रीको उपलब्धता र अनुपलब्धता एवं भौगोलिक स्रोत साधनमा पाइने विविधता तथा विभिन्नताका आधारमा शैक्षणिक व्यवस्थालाई निम्नानुसार वर्गीकरण गरी अध्ययन गर्न सकिन्छ :

        

      

      
        
          ९.३.१ कक्षा शिक्षण वा वर्ग शिक्षण
        

        
          (क) कक्षा शिक्षणको स्वरूप

        शैक्षिक सत्रभरि नै एउटा कक्षाका सबै विषयहरू एउटै शिक्षकबाट अध्यापन गराइने शिक्षण व्यवस्था कक्षा शिक्षण हो । यस शिक्षण व्यवस्थामा सबै विषयहरू एउटै शिक्षकबाट अध्यापन गरिन्छ । यस किसिमको शिक्षण प्राथमिक तहका निमित्त उपयुक्त मानिन्छ।

        
          
            
          प्रत्येक बालकको बारेमा शिक्षकल रामरी बुझ्न पाउने भएकाले स-साना बालबालिकाहरूका लागि यो शिक्षण व्यवस्था व्यावहारिक एवं उपयोगी हुन्छ । यस व्यवस्थामा शिक्षकले कक्षाको सम्पूर्ण उपलब्धिको जिम्मेवारी लिएको हुन्छ । यस किसिमको शिक्षण व्यवस्थाबाट निम्न प्रकारका उपलब्धिहरू प्राप्त हुन्छन्ः-

        
          	
            शिक्षक र विद्यार्थीबीच निकट सम्बन्ध कायम हुन्छ, जसले गर्दा विद्यार्थीहरूमा विद्यालय छोडेर जाने प्रवृत्ति कम हुन जान्छ ।

          

          	
            विद्यार्थीहरूमा रहेको अन्तर्निहित क्षमताको पहिचान गर्न सजिलो हुन्छ ।

          

          	
            विद्यार्थीहरूको सम्पूर्ण (शारीरिक, मानसिक, शैक्षिक) विकास कुन रूपबाट भइरहेको छ सोसम्बन्धी सूचना प्राप्त गर्न सहज हुन्छ।

          

          	
            विद्यार्थीहरूको प्रतिभा, अभिरुचि, चाहना र आवश्यकता, सिकाई-कमजोरी र व्यवहारका बारेमा जानकारी प्राप्त हुन्छ ।

          

          	
            शिक्षकले विद्यार्थीको आवश्यकतानुसार स्नेह, माया र संरक्षण प्रदान गर्न सक्छ ।

          

          	
            विद्यार्थीको वैयक्तिक मूल्यांकन गर्न सजिलो हुन्छ ।

          

          	
            विद्यार्थीको आवश्यकतानुसार सिकाइमा सहयोग पुग्छ ।

          

          	
            शिक्षकलाई शिक्षण गर्दा समय तालिकाको बन्देज नभई स्वतन्त्रता हुन्छ ।

          

          	
            विद्यार्थीको रुचि, पाठको प्रकृति र वातावरणअनुरूप शिक्षण गर्ने अवसर मिल्छ ।

          

          	
            शिक्षण-सिकाइमा विद्यार्थीहरूको सक्रिय सहभागिता हुन्छ ।

          

        

        कक्षा शिक्षण व्यवस्थाको उपलब्धि विविध किसिमबाट प्राप्त हुने भए तापनि यसमा कक्षा अनुपातमा शिक्षक संख्याको व्यवस्था नभएमा, तालिम प्राप्त शिक्षकहरू नभएमा शिक्षण प्रभावकारी नहुने, विभिन्न शिक्षकहरूसँग घुलमिल भई सिक्ने अवसर प्राप्त नहुने रशिक्षकको अनुपस्थिति भएमा कक्षा अलपत्र पर्ने र विद्यार्थीहरूमा नैराश्य आउनेजस्ता कुराहरू समस्याको रूपमा देखापर्छन् । यी समस्याहरुको निराकरण गर्ने निम्नानुसारका उपायहरू अवलम्बन गरी शिक्षण व्यवस्थालाई प्रभावकारी बनाउन सकिन्छ ।

        
          	
            विद्यालयमा शिक्षक अनुपस्थित हुन सक्ने अवस्था भएमा सम्बन्धित शिक्षकबाट अग्रिम सूचना र अध्यापन योजना पूर्वतयारी गरी विद्यालय छोड़नुपर्छ, जसले गर्दा अन्य शिक्षकबाट कक्षा सजिलैसँग सञ्चालन गर्न सकिन्छ ।

          

          	
            तालिम प्राप्त शिक्षक नभएमा तालिम प्राप्त गरेका शिक्षकहरूसँग आवश्यक परामर्श गरी शिक्षण प्रक्रियामा सुधार ल्याउन सकिन्छ ।

          

          	
            विद्यार्थीहरूमा सुरुदेखि नै स्वअध्ययन गर्ने र स्वैच्छिक कार्यकलाप गर्न सक्ने सीपको विकास गरी सिकाइमा संलग्न गराउन सकिन्छ । विद्यार्थीहरुलाई आफ्ना समस्या आफैले सुल्झाउन सक्ने खालको वातावरण तयार गर्न सकिन्छ ।

          

          	
            विद्यार्थीमा हुन सक्ने निरसतालाई हटाउन विविध कार्यकलापहरू (खेल, गीत, अभिनय, छोटो भ्रमण) गराउन सकिन्छ ।

          

          	
            विद्यार्थीहरुलाई अन्य शिक्षकहरूसँग घुलमिल गराउन समय-समयमा कक्षा शिक्षण र अन्य कार्यकलापमा संलग्न गराउन सकिन्छ ।

          

          	
            विद्यार्थीहरुलाई व्यस्त हुने गरी रमाइलो क्रियाकलापहरू छनोट गरी संलग्न गराउन सकिन्छ ।

          

        

        
          (
          
            ख) कक्षा शिक्षणका विशेषता
          
        

        १. विद्यार्थी केन्द्रित शिक्षणमा जोड

        २. एउटा कक्षाको सम्पूर्ण उत्तरदायित्व एउटा शिक्षकलाई प्रदान

        ३. लचिलो कार्यतालिकामा आधारित शिक्षण

        ४. विषयहरूबीच एकीकृत सम्बन्धको स्थापनमा जोड

        ५. शिक्षक अभिभावकको रुपमा परिणत

        
          
            
              
                (
              
            
            ग) कक्षा शिक्षणका फाइदाहरू/गुणहरू/सवलता
          
        

        क) विद्यार्थीलाई अनुशासित तुल्याउन सजिलो हुने ।

        ख) विद्यार्थीहरूको कार्यक्षमता तथा शैक्षिक क्षमता पत्ता लगाई शिक्षण गर्न सजिलो हुने ।

        
          (ग) विद्यार्थीहरूको अभिरुचि पत्ता लगाउन सजिलो हुन्छ ।

        घ) विद्यार्थीको शारीरिक, बौद्धिक र शैक्षिक विकास अनुसार समूह निर्माण, बसाइको व्यवस्था र शिक्षण कार्य गर्न शिक्षकलाई सघाउ मिल्छ ।

        ङ) शिक्षकसँग घनिष्ठ सम्बन्ध रहने हुँदा आ-आफ्नो मनमा लागेका कुरा प्रकट गर्न विद्यार्थी निर्भीक हुन्छन् ।

        
          (च) शिक्षक बारम्बार अरू कक्षामा जानु नपर्ने र शिक्षण गरिरहने हुँदा समयको बचत हुने ।

        
          
          (छ) विद्यार्थीहरूको सिकाइमा प्रभावकारिता आउने ।

        
          (ज) शिक्षकमा कक्षागत जिम्मेवारी बोध हुने ।

        
          (झ) विद्यार्थीको वैयक्तिक भिन्नताका साथै विद्यार्थीका सम्पूर्ण पक्षका बारेमा शिक्षकलाई थाहा हुने हुँदा उनीहरूको वास्तविक मूल्यांकन गरी पृष्ठपोषण दिन सकिने ।

        
          (ञ) विद्यार्थीको आवश्यकताअनुसार दैनिक कार्यतालिका लचिलो बनाउन सकिने ।

        
          
            
              
                (
              
            
            घ) कक्षा शिक्षणका बेफाइदाहरू/कमजोरी/सीमा
          
        

        
          (क) शिक्षकको दरबन्दी न्यून हुँदा कक्षा शिक्षण गर्न नसकिने ।

        
          (ख) शिक्षक बिदामा बस्दा कक्षा खाली हुनु ।

        
          (ग) तालिम नपाएका शिक्षकबाट कक्षा शिक्षण प्रभावकारी नहुने ।

        
          
            (घ) शिक्षकलाई पूरा वर्ष र पूरा समय एउटै कक्षामा शिक्षण गर्दा नियास्रोपनको अनुभव हुने ।

        
          (ङ) शिक्षक बाँधिएको महसुस हुने ।

        
          (च) शिक्षकको बौद्धिक विकास नहुने ।

        
          (छ) एउटै शिक्षकले सबै विषय समान रूपमा पढाउन नसक्ने ।

        
          (ज) विद्यार्थी संख्या बढी र कक्षाकोठा सानो भएमा प्रभावकारी नहुने ।

        
          (झ) तुलनात्मक रूपमा एउटै कक्षा, एउटै शिक्षक र उही विद्यार्थी हुँदा झर्को लाग्ने ।

        
          (ञ) सबै विषयमा निपुण शिक्षक पाउन कठिन हुने ।

        
          (ट) दैनिक पाठयोजना र शैक्षिक सामग्री बनाउन कठिन हुने ।

        
          (ठ) शिक्षक कमजोर र जवाफदेही नभएमा कक्षाकै उपलब्धिमा त्यसको प्रत्यक्ष प्रभाव पर्ने।

      
      
        
          ९.३.२ विषय शिक्षण
        

        
          
            
              
                (
              
            
            क) विषय शिक्षणको स्वरूप
          
        

        भिन्दाभिन्दै विषय भिन्दाभिन्दै शिक्षकले अध्यापन गराउने व्यवस्था नै विषय शिक्षण हो । यसमा विषय शिक्षकले आफ्नो दक्षता भएको विषयमात्र अध्यापन गराउँछ । यसमा विभिन्न कक्षाका कुनै एउटा विषय कुनै एक शिक्षकले अध्यापन गर्छ । त्यसैले विषय शिक्षण प्राथमिक स्तरमा त्यति प्रभावकारी मानिंदैन । स-साना बालबालिकाहरूको सिकाइ अवधारणा समग्र रूपमा मात्र लिन सकिने हुँदा प्राथमिक तहको शिक्षण व्यवस्थामा विषय शिक्षण व्यवस्था त्यति उपयोगी एवं व्यावहारिक भएको मानिंदैन । विषय शिक्षण मूलतः उपल्ला तहका कक्षाहरूका लागि उपयोगी मानिन्छ । अध्यापन समयलाई दिनको समय तालिकामा विभिन्न पीरियडमा बाँडेर र शिक्षण गरिन्छ । हाम्रो नेपालको परिप्रेक्ष्यमा यो ढाँचा व्यापक तथा राष्ट्रिय रूपमा नै प्रयोग गरिएको छ ।

        
          	
            भिन्दाभिन्दै विषय भिन्दाभिन्दै शिक्षकले अध्यायन गर्ने व्यवस्था नै विषय शिक्षण हो।

          

          	
            विषय विशेषज्ञका रुपमा शिक्षकले कक्षाशिक्षण गर्ने व्यवस्थालाई विषयशिक्षण भनिन्छ।

          

          	
            यो शिक्षण व्यवस्थाको परम्परावादी व्यवस्था मानिन्छ।

          

          	
            एउटा कक्षा- एउटा विषय - एउटा शिक्षक।

          

        

        
          
            
              
                (
              
            
            ख) विषय शिक्षणका विशेषताहरु
          
        

        १. एक विषय एक शिक्षक

        २. विषय विशेषज्ञतालाई उपयोग,

        ३. कक्षाका विषयहरू बीच न्यून सम्बन्ध

        ४. विषयहरूको शिक्षणको लागि सन्तुलित कार्य विभाजन

        ५. पोख्त विषय शिक्षक

        
          
            
              
                (
              
            
            ग) विषय शिक्षणका सबल पक्षहरू/फाइदाहरू/गुणहरू
          
        

        १. विषय शिक्षक बढी दक्ष र यौग्य हुन्छ ।

        २. शिक्षकमा अध्यापन गर्ने आत्मविश्वास बढी हुन्छ ।

        ३. एउटै मात्र विषय अध्यापन गराइरहँदा त्यो विषयमा ऊ पोख्त हुन सक्छ ।

        ४. विद्यार्थीको तहअनुसार शिक्षण हुन्छ ।

        ५. शिक्षक पाउने समस्या कमै रहन्छ वा शिक्षक सहजै पाउन सकिने ।

        ६. अध्यापन सामग्री तयारी गर्न समय उपलब्ध हुने ।

        ७.कुनै एउटा विषयको शिक्षक कमजोर भए पनि अरू विषयमा असर नपर्ने ।

        ८. हाम्रो जस्तो देशमा व्यावहारिक रूपमा लागू गर्न सकिने ।

        ९. विषयगत दक्षताको विकास हुने र यसको कारण सिकाइ सुनिश्चित हुने ।

        १०. विषयमा दक्षताके कारण विविध प्रकारका शिक्षण विधिको प्रयोग हुन सक्ने ।

        ११. शिक्षकलाई आफ्ना विषयमा विकसित भएका नयाँ तरिका, सामग्री र सूचनासँग परिचित हुने मौका प्राप्त हुने ।

        १२. शिक्षण योजनाका लागि प्रशस्त समय प्राप्त हुने ।

        
          
            (
          घ) विषय शिक्षणका दुर्वल/कमजोर पक्षहरू

        १. समग्र रूपमा मूल्यांकन, निर्देशन, रिपोर्टिङजस्ता कार्यहरू गर्न कठिनाइ हुन्छ ।

        २.रूटिन बनाउन कठिनाइ हुन्छ ।

        ३. विद्यार्थी र शिक्षकबीच बलियो सम्बन्ध कायम हुँदैन।

        ४. विद्यार्थीका बारेमा गहिरो अध्ययन गर्न, क्षमता जाँच्न गाहो हुन्छ ।

        ५. दक्ष, निपुण र अनुभवी शिक्षक पाउन गाहो हुन्छ।

        ६. धेरै विद्यार्थीलाई चिन्न, उसको क्षमतासँग परिचित हुन र विद्यार्थीसँग राम्रो सम्बन्ध कायम गर्न कठिन हुने ।

        
          
            
          ७. विषयहरूबीचको एकीकरण हुने सम्भावना कम हुने ।

        ८. विद्यार्थीको उपलब्धि राख्न, निर्देशन वा परामर्श सेवा दिन र वैयक्तिक शिक्षण गर्न कठिन हुने ।

        ९. बालकेन्द्रित पाठ्यक्रम हुनुका सट्टा विषयकेन्द्रित पाठ्यक्रम हुनु ।

        १०. अरू शिक्षकहरूको शिक्षणसँग कम समन्वय हुनु ।

        ११. सामूहिक शिक्षणमा बढी जोड दिने ।

        १२. समन्वयात्मक सुपरिवेक्षणबाट विषयगत सामन्जस्यता ल्याउन कठिन हुने ।

        १३. विषयगत समन्वय कम हुन्छ।

      
      
        
          ९.३.३ बहुकक्षा शिक्षण
        

        (क) परिचय

        वहकक्षा शिक्षणलाई बहुवर्ग शिक्षण पनि भन्ने गरिन्छ । कम शिक्षक वा विद्यार्थी संख्या भएको विद्यालयमा एकैजना शिक्षकले एक भन्दा बढी कक्षामा एकै समयमा पठनपाठन गर्नुपर्ने भएकाले यसलाई वहुवर्ग/बहुकक्षा शिक्षण भनिएको हो । विद्यार्थीहरूको स्तरलाई आधार मानी दुई वा दुईभन्दा बढी कक्षाका विद्यार्थीहरुलाई एउटै कक्षामा राखी पठनपाठन गराउने व्यवस्था बहुकक्षा/वहुवर्ग शिक्षण हो । कम शिक्षक भएको विद्यालयमा कक्षा वा वर्ग सञ्चालनका लागि अपनाइने विधिअन्तर्गत पर्ने भएकाले नेपालका प्रायः विद्यालयमा त्यस्तो स्थिति हुँदा यसलाई. बढी उपयोगी मानिन्छ । यस शिक्षण व्यवस्थाअन्तर्गत एकैजना शिक्षकबाट एकै घण्टीमा एकभन्दा बढी कक्षाहरूमा अध्यापन गरिन्छ । यस शिक्षणमा एकैजना शिक्षकबाट बढी कक्षामा एकैपटक सहभागिता हुने हुँदा प्राथमिक तहका निमित्त यो विधि उपयोगी मानिन्छ ।

        
          	
            एउटा शिक्षकले दुई वा सो भन्दा बढी वर्ग/कक्षाका विद्यार्थीहरू एकै ठाउँमा राखी पठाइने व्यवस्था वहुकक्षा शिक्षण हो।

          

          	
            एक शिक्षक- दुई वा सो भन्दा बढी वर्ग/कक्षाहरू।

          

          	
            वर्ग/कक्षाअनुसार शिक्षक नभएको वा कम विद्यार्थी भएका कक्षाहरूमा यस प्रकारको शैक्षणिक सङ्गठन उपयुक्त मानिन्छ।

          

        

        
          
            
              
                (
              
            
            ख) वहुवर्ग/वहुकक्षा शिक्षणका विशेषताहरू
          
        

        १. सीमित जनशक्ति र साधनवाट अधिकतम लाभ प्राप्त।

        २. यसमा शिक्षणको लागि शिक्षकमा विषेश कौशल वा रणनीतिको आवश्यकता पर्दछ।

        ३. विद्यार्थीमा गरेर सिक्ने वानीको विकास।

        बहुवर्ग/बहुकक्षा शिक्षणका मूल स्वरूपहरू

        
          	
            विभिन्न वर्ग/कक्षाका विद्यार्थीहरूलाई एउटै कक्षाकोठामा राखेर वा छुट्टाछुट्टै कोठामा राखेर एउटै शिक्षकले एकै समयमा पढाउने ।

          

          	
            यसमा एक वा समान उमेरका विद्यार्थीहरूमात्र नभई विभिन्न तह र क्षमता भएका विभिन्न उमेर समूहका बालबालिका हुन्छन् ।

          

          	
            दुई वर्ग/कक्षालाई एकै ठाउँमा सँगसँगै अध्यापन गर्दा एउटा कक्षालाई व्यक्तिगत वा सामूहिक कार्य दिएर अर्को कक्षामा शिक्षण गरिने ।

          

          	
            आवश्यकताअनुसार एउटा वर्ग/कक्षामा पढाउँदा अर्को कोठामा कक्षा मोनिटरको प्रयोग गरिन्छ ।

          

          	
            यस सङ्गठनमा वार्षिक वा अर्धवार्षिक वा कुनै औपचारिक परीक्षा नहुने भएकाले पास फेलको समस्या रहन्न ।

          

          	
            एउटै कक्षाकोठामा अध्यापन गराउनुपर्दा सो कोठा न्यूनतम साधन र सामग्रीयुक्त हुनुपर्दछ ।

          

          	
            प्रत्येक विद्यार्थीले आफ्नो गतिअनुसार सिक्ने मौका पाउने ।

          

          	
            यस प्रकारको शिक्षणमा आवश्यकताअनुसार व्यक्तिगत, समूह वा कक्षा शिक्षण प्रयोग गर्न सकिन्छ ।

          

        

        
          
            
              
                (
              
            
            ग) वहुवर्ग/बहुकक्षा शिक्षणका फाइदाहरू/सवलता/गुण
          
        

        
          	
            शिक्षक दरबन्दी कम भएका विद्यालयहरूमा कुनै पनि कक्षाहरू खाली नगरी समानुपातिक रूपमा शिक्षण गर्न सकिने ।

          

          	
            कम विद्यार्थी भएका विद्यालयहरूमा स्रोत र साधनको सही र उच्चतम उपयोग गर्न सकिने ।

          

          	
            कक्षाकोठा र शिक्षकको संख्या कम हुँदा पनि शिक्षण गर्न सकिन्छ भन्ने धारणा शिक्षकमा विकास हुने ।

          

          	
            यो शिक्षण प्रक्रिया क्रियाकलाप केन्द्रित भएकाले शिक्षण सिकाइलाई जीवन्त र रमाइलो बनाउन सकिने ।

          

          	
            विद्यार्थीले एक अर्कोलाई सिकाउने र सहयोग गर्ने हुनाले विद्यार्थीबीच गहिरो समझदारी विकास हुने ।

          

          	
            विद्यार्थी नै बढी क्रियाशील हुने हुनाले विद्यार्थी केन्द्रित विधि प्रयोग गर्न सजिलो हुने ।

          

          	
            विद्यार्थीहरूले आफ्नो गतिमा सिक्न पाउने ।

          

          	
            उमेर दक्षता र कक्षा/तहमा विभिन्नता भएका बालबालिकाहरू एकसाथै एउटै कक्षामा राखी शिक्षण गरिने हुनाले यस प्रणालीमा बालबालिकाहरू आफूभन्दा भिन्न र समान विशेषताहरू भएका साथीहरूबाट धेरै कुरा सिक्न सक्दछन्

          

          	
            विद्यार्थीको सिकाइको गति हेरेर व्यक्तिगत शिक्षण गर्न सहयोग पुग्ने ।

          

          	
            विषय शिक्षणको तुलनामा कम खर्चिलो हुने ।

          

          	
            विद्यार्थीको उपलब्धिस्तरअनुसार कक्षा चढाउन वार्षिक परीक्षा पर्खिरररहनु नपर्ने ।

          

          	
            दुर्गम क्षेत्र, पातलो बस्ती, शिक्षक अपर्याप्त भएको ठाउँमा बढी उपयोगी हुने ।

          

          	
            एउटै शिक्षकले धेरै कक्षा सञ्चालन गर्न सकिन्छ।

          

          	
            
              
                
              सबै वर्ग/कक्षाका विद्यार्थीहरू दक्ष शिक्षकबाट गरिने प्रभावकारी शिक्षण सेवावाट लाभान्वित हुने मौका पाउछन्।

          

          	
            भौतिक सुविधा कम भएमा पनि वहुकक्षा शिक्षण सञ्चालन गर्न सकिन्छ।

          

          	
            कुनै शिक्षक अनुपस्थित रहे पनि कक्षा सञ्चालन गर्न सकिन्छ।

          

          	
            विद्यार्थी बढी सक्रिय रहन्छन्।

          

        

        
          
            
              
                (
              
            
            घ) बहुबर्ग/बहुकक्षा शिक्षणका बेफाइदाहरू/सीमा/कमजोरी
          
        

        
          	
            विभिन्न कक्षाका विभिन्न स्तरका र विभिन्न क्षमताका विद्यार्थीबीच स्तर निर्धारण गर्ने काम कठिन हुने ।

          

          	
            दक्ष र तालिम प्राप्त शिक्षकले मात्र यस्ता जटिल रूपमा मिश्रित कक्षालाई पढाउने सक्ने । यस्तो शिक्षक पाउन कठिन हुने ।

          

          	
            व्यक्तिगत समस्या/आवश्यकता पहिचान गरी वैयक्तिक शिक्षण गर्न कठिन हुने ।.

          

          	
            शिक्षकलाई कार्यबोझ बढी हुने हुँदा प्रत्येक विद्यार्थीलाई व्यक्तिगत रूपमा ध्यान पुऱ्याउन गाहो हुने ।

          

          	
            सामान्यतया कक्षाकोठा ठूलो चाहिने ।

          

          	
            ढिला सिक्ने र चाँडो सिक्ने विद्यार्थीका लागि उपयुक्त खालको सामग्री र वातावरण दिन कठिन हुने ।

          

          	
            एउटा विद्यालयको सन्दर्भमा सफल भएको बहुकक्षा शिक्षण अन्य विद्यालयमा सफल नहुन सक्ने ।

          

          	
            बहुबर्ग/बहुकक्षा शिक्षणको कार्यतालिका निर्माण गर्न कठिन हुने । त्यस्तै एकपटक बनाएको कार्यतालिका केही समयपछि प्रभावहीन हुन सक्ने ।

          

          	
            पाठ्यक्रमले तोकेअनुसारका विषयको समयभार उपयुक्त तवरले प्रयोग हुन सक्ने सम्भावना ज्यादै न्यून हुने ।

          

          	
            एउटै कक्षाकोठामा धेरै समूह/कक्षाहरू राख्दा होहल्ला भई एक समूहले अर्को समूहलाई बाधा पुऱ्याउने ।

          

          	
            बहुवर्ग/बहुकक्षा शिक्षण गर्ने तालिम प्राप्त, दक्ष र अनुभव नभएमा उपलब्धिमूलक नहुन सक्छ।

          

        

      
      
        
          ९.३.४ बहुवर्ग वा बहुकक्षा बहुस्तर शिक्षण (
          Multi Grade Multi Level - MGML)
          
        

        
          
            
              
                (
              
            
            क) परिचय
          
        

        विद्यार्थीको सिकाइ स्तर र उपलब्धि स्तरलाई समेत दृष्टिगत गरी दुई वा दुईभन्दा बढी कक्षा र स्तरका बालबालिकालाई एउट कक्षाकोठामा राखी शिक्षण गर्ने परम्परागत भन्दा फरक शिक्षण प्रक्रियालाई वहुकक्षा वहुस्तर भनिन्छ । वहुकक्षा शिक्षणमा दुई वा दुईभन्दा बढी कक्षाका विद्यार्थीलाई एउटै कक्षाकोठामा एउटै शिक्षण प्रक्रिया अपनाउने गरी व्यवस्था गरिएको हुन्छ । तर वहुकक्षा वहुस्तरमा मूलत : विद्यार्थीको सिकाइ स्तर, सिकाई उपलब्धि स्तरका आधारमा शिक्षण गर्ने व्यवस्था हुन्छ । यसमा सिकाइ स्तर अनुसार निश्चित चरण वा खुड्किला पार गर्दै जाने व्यवस्था मिलाइएको हुन्छ । यसका लागि पाठ्यसामग्री नै त्यस किसिमले डिजाइन गरिएको हुन्छ। यसमा शिक्षक कम सक्रिय रहेर विद्यार्थीलाई नै बढी सक्रिय गराइन्छ।

        बहुकक्षा बहुस्तर (Multi Grade, MultiLevel - MGML) शिक्षणमा परम्परागत रुपमा चलिआएको बहुकक्षा शिक्षण विधिभन्दा भिन्दै बसाइ व्यवस्थापन, छुट्टै शैक्षिक सामग्रीको विकास र प्रयोग गर्दे योजनावद्ध रुपमा पठनपाठन सञ्चालन गरिन्छ। यस शिक्षण विधिले अन्य शिक्षण विधिभन्दा केही प्रकृयागत रुपमा, केही विधिगत रुपमा र समाग्रीहरूको प्रयोगका विशिष्टता राख्दछ । सामग्रीको विकास, समाग्रीको प्रयोग, क्रियाकलापहरूको श्रृखंला, शिक्षकको भूमिका, मूल्याङ्कन प्रक्रिया आदिजस्ता कुराहरूले यस विधिलाई अन्य विधिभन्दा अलग बनाएको छ। यो नितान्त क्रियाकलापमा आधारित शिक्षण सिकाइ हो।

        
          
            
              
                (
              
            
            ख) वहुकक्षा वहुस्तर शिक्षणका विशेषताहरु
          
        

        यस विधिले अँगालेका मुख्य विशेषताहरू यस प्रकार छन् :

        
          
            (
          १) शिक्षकले सहजकर्ताको भूमिका निर्वाह गर्ने : यस शिक्षण सिकाइमा शिक्षक शिक्षकको रुपमा नभई विद्यार्थीको सहजकर्ताको रुपमा कार्य गर्ने गरी भूमिका बनाइएको हुन्छ । विद्यार्थीको सच्चा सहयोगीको रुपमा शिक्षकले सहजीकरण - गर्छन् । शिक्षकको भूमिका समेत यसमा निश्चित गरिएको हुन्छ। आफ्नो भूमिकाबाट शिक्षकहरू विचलित हुन पाउँदैनन्।

        
          
            (२)पाठ्यपुस्तकको बैकल्पिक व्यवस्था:
           यस विधिबाट अध्यापन गराउँदा परम्परागत पाठ्यपुस्तक विद्यार्थीहरूले प्रयोग गर्दैनन्। यसका लागि पाठ्यक्रमका आधारमा छुट्टे किसिमका शिक्षण सामग्रीको विकास गरिएको हुन्छ। तिनै सामग्रीको उपयोग गरी शिक्षकले सहजीकरण गर्छन् भने विद्यार्थीहरू कक्षाकोठा वा वाहिर अभ्यास गर्छन् । यसमा पाठ्यपुस्तकमा आधारित सिकाइलाई पूर्णतया क्रियाकलापमा आधारित सिकाइले प्रतिस्थापन गर्दछ। विद्यार्थीहरूले पाठ्यपुस्तकको सट्टा क्रियाकलाप पत्ती (Activitiy cards) को प्रयोग गर्छन् भने कक्षा कोठामा पठनपाठनका लागि Learning Ladder, Goruping cards, Mile stone, Logo, Work book, Teachers Guide, Check lists, Runing Board, Common Minimum Days, Students Portfolio, Daily Job Chart, Contineous Evaluation Sheet आदि शिक्षणमा प्रयोग हुने सामग्री तथा विशेष अर्थ राख्ने शब्दावलीहरू हुन्।

        
          
            
              
                
                  
                
              
            
            
              (३) 
            
            गणस्तरीय सिकाइको प्रत्याभूतः
           विद्यार्थीले निश्चित सिकाइ उपलब्धि हासिल गर्नै पर्छ। सिकाई उपलब्धि पुरा नगरी अर्को अधिल्लो कक्षा वा तहमा विद्यार्थी जान सक्देन । सवै विद्यार्थीहरूले सबै सिकाई उपलब्धि पुरा गर्ने सुनिश्चितता भएकोले सो अनुसार सिकाइमा गुणस्तरीयताको प्रत्याभूति गर्न सकिन्छ।

        
          
            (४)सबै विद्यार्थीले सिकाई पूरा गर्ने
           : यस सिकाइ विधिमा सवै विद्यार्थीले सिकाई पुरा गर्छन्। चाँडो गतिमा हिंड्ने विद्यार्थीले चाँडो सिकाइ पुरा गर्न सक्छ भने ढिलो गरी सिक्ने विद्यार्थीले ढिलै गरी पुरा गर्छन । जे होस सबै विद्यार्थीले आ-आफने गतिमा सिकाइ पुरा गर्छन्। तर सिकाइ भने पुरा गर्नै पर्छ, यसको सुनिश्चितता गरिएको हुन्छ।

        
          
            
              
                (
              
            
            ५
            
              
                )
              
            
            रमाएर सिक्ने कक्षाकोठा:
           कक्षामा बालमैत्री भयरहित, दण्डरहित सिकाइको वातावरण हुन्छ, जसले गर्दा विद्यार्थीले कुनै खालको डर/भय नमानी दुक्क भएर सिकाइ गर्न सक्छन् । सिकाइमा ऊ रमाउन सक्छ। उसले सिकाइमा आनन्द प्राप्त गरिरहेको हुन्छ।

        
          
            (६)विद्यार्थीको गतिशील समूहः
           विद्यार्थीहरूको समूह क्रियाकलापको आधारमा निर्माण हुन्छ । उनीहरूलाई ४ वटा सक्रिय समूहमा विभाजन गरिएको हुन्छ। सिक्ने क्रममा विद्यार्थीले ४ वटै समूहमा पालै पालो बस्न पुग्छ। यसले गर्दा उनीहरूको सहकार्य र सरसहयोगको वातावरण सहज हुन जान्छ। सवै दृष्टिकोणमा विद्यार्थीहरू समान हुन्छन्।

        
          
            (७) बिलो सिक्ने र छिटो सिक्ने सवै वालवालिकाले आफ्नो गति अनुसार सिक्न पाउने
           : यसको एउटा महत्वपूर्ण विशेषता भनेको द्रुत गतिका विद्यार्थीले पनि आफ्नो गतिमा सिक्न पाउने र ढिलो सिक्ने विद्यार्थीले पनि आफ्नो क्षमता अनुसार सिक्दै अगाडि बढ्ने अवसर पाउनु हो। अझै कुनै विद्यार्थीले थोरै समयमा २ कक्षा भन्दा बढी कक्षाको सिकाइ पनि गर्न सक्ने देखिएमा त्यसको लागि पनि गतिशील सिकाइ सिंढी (Accelerated Learning Ladder) को विकास गरी सिकाइलाई छिटो पार्न सकिन्छ। ढिलो सिक्नेका लागि पनि थप क्रियाकलाप अपनाएर उसको गति अनुसार नै सबै सिकाई उपलब्धि हासिल गर्ने गरी सिक्ने अवसरको व्यवस्था यस सिकाइ विधिमा गरिएको हुन्छ।

        
          
            
              
                (
              
            
            ८
            
              
                )
              
            
            निरन्तर मूल्याङ्कन:
           विद्यार्थीहरूको मूल्याङ्कन दैनिक रुपमा भइरहेको हुन्छ । हरेक क्रियाकलापमा मूल्याङ्कन प्रकृया स्वतः हुँदे जाने व्यवस्था मिलाइएको हुन्छ। विद्यार्थीले के कति सिकेको छ भनेर सिकाइको निरन्तर मूल्याङ्कन गरी सिढी चढ्दै जाने भइरहन्छ । विद्यार्थीलाइ परीक्षाको डर पनि हुँदैन । विद्यार्थीले मेरो मूल्याङ्कन शिक्षकले कहिले र कसरी गरे भनेर पत्तो नै पाउँदैन । परीक्षाको डर विद्यार्थीलाइ कहिल्यै हुँदैन । विद्यार्थीहरुलाई व्यक्तिगत रुपमा नै अनुगमन गरिएको हुन्छ। उनीहरूको छुट्टा छुट्टे कार्यसञ्चयिका (Portfolio) तयार पारिएको हुन्छ। नियमित क्रियाकलाप सम्पन्न गर्ने क्रममा नै विद्यार्थीको मूल्याङ्कन भई अभिलेख तयार भएको हुन्छ।

        
          
            
              
                (
              
            
            ९) समुदायको सक्रिय सहभागिताः
           यस क्रियाकलापमा समुदायका मानिसको संलग्नता सुनिश्चित गरिएको हुन्छ। यसले गर्दा विद्यालयका गतिविधिहरू सवै समाजका गतिविधिहरू हुन्, वालवालिकाहरूले समुदायका आवश्यकता पुरा गरिरहेका छन्, विद्यालय समुदायको अभिन्न अङ्ग हो भन्ने कुराको अनुभूति समुदायका मानिसले गरिरहेको हुन्छन् भने विद्यालयले पनि हामी समुदायभन्दा अलग छैनौं भन्ने भावनात्मक सम्बन्ध कायम भएको हुन्छ । यो विधि विद्यालयमा सञ्चालन गर्ने सम्बन्धमा पनि समुदायले मुख्य भूमिका निभाउनु पर्छ।

        यसरी यसलाई क्रियाकलापमा आधारित सिकाइ Activity Based Learning पनि भनिन्छ । बालवालिकाले गरेर सिक्ने, शिक्षकको भूमिका सहयोगीको रुपमा हुने, आफ्नो गतिमा सिक्न पाउने जस्ता यसका गुणहरूले यसलाई सुन्दर बनाएका छन्।

        
          
            ग) सैद्धान्तिक आधार
          
        

        पूर्वीय र पश्चात्य दर्शनको पृष्ठभूमि एवम् वर्तमान सिकाइका सिद्धान्तहरूको अध्ययन र शिक्षाविद्हरूको मत समेतको आधार लिई यस विधिमा देहायका सैद्धान्तिक आधार लिइएको पाइन्छ :

        
          	
            बालवालिकाहरूको सिकाइ क्षमता अलग अलग हुन्छ।

          

          	
            क्षमताअनुसार सिकाइको गति पनि फरक फरक हुन्छ।

          

          	
            सिकाइलाई वातावरणले प्रभाव पार्छ।

          

          	
            सवै वालवालिकाको रुचि फरक फरक हुन्छ।

          

          	
            बालवालिकाहरूमा जन्मसिद्ध गुण फरक फरक हुन्छ।

          

          	
            फरक जन्मसिद्ध गुणका कारण सिकाइ क्षमता पनि फरक फरक हुने गर्छ।

          

          	
            बालवालिकाहरूको पोषण तथा स्वास्थ्यले पनि सिकाइमा महत्वपूर्ण भूमिका खेलेको हुन्छ।

          

        

        उपर्युक्त सैद्धान्तिक पृष्ठभूमिका आधारमा यो शिक्षण विधि सिर्जना गरिएको पाइन्छ।

        
          
            (घ)नेपालमा बहुकक्षा बहुस्तर (
            
              
                MGML) 
              
            
            शिक्षण विधिको प्रयोग
          
        

        दक्षिण भारतको आन्द्रप्रदेश स्थित ऋषिभेलीमा रहेको कृष्णमूर्ति फाउण्डेसनले सुरु गरेको दुर्गम शिक्षा विकास कार्यक्रमको एउटा अङ्गको रुपमा रहेको Rishi valley Center for Educational Resources (RIVER) नामको संस्थाले दशकोंको अभ्यास र

        
          
            
          सुधार पछि तयार पारेको विधि हो। यसलाई सवैभन्दा पहिले उक्त संस्थाले आफ्ना satellite Schools मा प्रयोग गरेको थियो नेपालको वि.सं. २०६६ सालदेखि उक्त RIVER संस्थाको प्राविधिक सहयोगमा यो शिक्षण विधि लागु गने प्रयास गरिएको हो। यस कार्यक्रम संचालनका लागि निम्नलिखित ३ वटा अनिवार्य पूर्वसर्तहरू पुरा गर्ने प्रयास भएका छन्:

        
          
            १. शिक्षण सामग्रीको विकास:
           परम्परागत रुपमा प्रयोग गरिने पाठ्यपुस्तकहरू यस विधिमा प्रयोग नगरिने भएकोले पाठ्यपुस्तकको सट्टा विषेश रूपमा तयार गरिएको र ती सामग्रीहरू विद्यार्थी तथा शिक्षकहरूले प्रयोग गर्ने व्यवस्था मिलाइएको छ। यसरी फरक प्रकृतिका समाग्री विकास गर्दा सामग्री विकासको मूल आधार भने पाठ्यक्रम विकास केन्द्रले तयार पारको पाठ्यक्रमलाई नै लिइएको थियो।

        
          
            २. शिक्षक तालिम:
           यो शिक्षण विधि अहिलेसम्म देशमा ल्याइएका अभ्यासहरूभन्दा फरक प्रकृतिको हुनुका साथै फरक खालका शैक्षिक समाग्रीको प्रयोग पनि बेग्लै किसिममा गर्नुपर्ने भएकाले त्यसका लागि कक्षाकोठाको व्यवस्थापन पनि परम्परागत रूपको नभई फरक तरिकाले गरिने र कक्षा कोठामा गरिने क्रियाकलाप पनि फरक प्रकृतिका हुने र समग्र व्यवस्थापकीय तथा शिक्षण कार्य पक्षको सञ्चालनका लागि जिम्मेवार व्यक्ति भनेको शिक्षक नै भएकोले शिक्षकलाई समग्र पक्षको बारेमा जानकारी दिन तालिम दिइन्छ त्यसैले शिक्षक तालिम यसको अनिवार्य सर्त हो।

        ३. कक्षाकोठाको व्यवस्थापनः यो शिक्षण विधि परम्परागत रुपमा चलेको बहुकक्षा शिक्षण विधि भन्दा अलि फरक विधि भएकोले कक्षाकोठाको व्यवस्थापन पनि सोहीअनुसार फरक प्रकृतिको हुन्छ। यसमा क्रियालाप अनुसार फरक प्रकृतिको कक्षा व्यवस्थापन गर्नुपर्ने हुनाले विद्यालयले सो अनुसारको कक्षाकोठा तयार पार्नुपर्छ । विद्यार्थीको वसाइ व्यवस्थापनमा समूह विभाजन र क्रियाकलाप गर्नका लागि छुट्टै स्थानको आवश्यकता हुन्छ। कक्षाकोठामा भुइँको प्रयोग, भित्ताको प्रयोग, सिलिङको प्रयोग, सामग्रीको भण्डारण, रनिङ बोर्डको उपयोग लगायत सवै पक्षको उचित व्यवस्थापन गर्नुपर्छ।

        
          
            
              
                (
              
            
            ङ) समस्या र चुनौतीहरु
          
        

        यो शिक्षण विधि अन्य विधिहरूभन्दा धेरै हदसम्म प्रभावकारी देखिएको छ। यस क्रममा विद्यालय क्षेत्र सुधार योजनाले बहुकक्षा शिक्षण विधि देशका ७५० विद्यालयमा सञ्चालन गर्ने व्यवस्था गरेको थियो। तर पनि विद्यालय क्षेत्र सुधार योजनाको अवधि समाप्त हुँदा सम्म पनि त्यो लक्ष्यलाई पुरा गर्न सकिएन। यो कार्यक्रम संचालन गर्ने सम्बन्धमा यस प्रकारका समस्या/चुनौती देखिएका छन्;

        १.सामग्रीको विकास तथा वितरण : यो विधिले बेग्लै प्रकारका सामग्रीको व्यवस्था र प्रयोग गर्नुका साथै परम्परागत रुपमा गरिने शिक्षण विधिमा भन्दा फरक खालको शिक्षण विधि प्रयोग गरिन्छ । तसर्थ फरक खालका सामग्रीको विकास र प्रयोगका लागि थप रकम र सिपको पनि आवश्यकता पर्छ। यसलाई लगानीमैत्री पनि बनाउनु पर्ने हुन्छ। दुवै कुरालाई सन्तुलन मिलाउँदा र पाठ्यपुस्तक झै सर्वसुलभ रुपमा विद्यालयमा उपलब्ध गराउनका लागि समस्या रहेको छ।

        २. जनशक्तिको विकास : राष्ट्रिय रुपमा जनशक्तिको विकास गर्न सकिएको छैन । तालिम दिने विज्ञको अभावमा विद्यालयको व्यवस्थापन गर्न तथा सामग्रीको विकास गर्नका लागि पर्याप्त पहल हुन सकेको छैन।

        ३. स्टेशनरी सामानको व्यवस्था : विद्यार्थीले यस विधि अनुसार शिक्षण गर्दाको अवस्थामा गृहकार्य पनि गर्दैनन्। गृह कार्यको सट्टा कक्षामा नै यथेष्ट कार्य गर्छन् । कक्षामा यथेष्ट कार्य गर्नका लागि विद्यालयको भित्ता मात्र पर्याप्त हुँदैन । विद्यार्थीले कपी तथा कलम पेन्सिल प्रयोग गर्नुपर्छ। विद्यालयमा प्रयोग गर्ने अभ्यास पुस्तिका समेत शिक्षण समाग्रीमा व्यवस्था गरिएको छ। शिक्षण सामग्रीसँगै उपलब्ध गराइएको सो अभ्यास पुस्तिका विद्यार्थीलाइ यथेष्ट संख्यामा दिन रकमको अभाव छ।

        ४.कक्षाकोठाको उचित व्यवस्थापन : यो विधिलाई प्रयोगमा ल्याउने थलो भनेको कक्षाकोठा हो। त्यसैले यो थलो उचित र व्यवस्थित हुन आवश्यक छ। कक्षाकोठा परम्परागत भन्दा भिन्दै खालको बनाइने हुनाले यसको लागि थप वजेट आवश्यक पर्छ।

        ५. कार्यक्रमको अनुगमन तथा मूल्याकन : विगत ६ वर्षदेखि सञ्चालनमा रहेको यो शिक्षण क्रियाकलापको अनुगमन तथा मूल्याङ्कन उचित तवरमा हुन सकेको छैन । स्थानीय तहहरुलाई यस कार्यका लागि तयार पार्न सकिएको छैन।

        ६. समग्र शैक्षिक व्यवस्थापन तथा समुदायको सहयोग : यस कार्यक्रमको वास्तविक मर्म र भावना तथा उपादेयता थाहा नहुँदा समग्र शैक्षिक प्रशासक, व्यवस्थापक तथा समुदायलाई यसप्रति उत्प्रेरित गर्न सकिएको छैन।

      
      
        
          ८.३.५ मिश्रित शिक्षण
        

        
          
            परिचय
          
        

        
          	
            माथि उल्लिखित कक्षा शिक्षण, विषय शिक्षण र वहुकक्षा शिक्षणमध्ये विद्यालयको आवश्यकताअनुसार एक वा एक भन्दा बढी प्रकारका शिक्षण व्यवस्थालाई मिश्रित गरी शिक्षण गर्ने व्यवस्था/सङ्गठन।

          

          	
            गणित/अङ्ग्रेजी जस्ता विषयहरू विषय शिक्षण गरी अरू विषयहरुलाई कक्षा शिक्षण वा बहुकक्षा शिक्षण गर्नु यसको उदाहरण हुने सक्छ। नेपालका कतिपय विद्यालयमा मिश्रित शिक्षण पत्ति हुने गरेको पाइने।

          

          	
            विषय तथा कक्षा दुवै मिश्रण गरेर पनि शिक्षण गर्न गराउन सकिने।

          

        

        
          
            
              
                
                  
                
              
            
            
              मि
            
            श्रित शिक्षणका सवल पक्ष
          
        

        
          	
            तल्ला कक्षाहरूमा यो उपयोगी हुन सक्ने

          

          	
            अनौपचारिक शिक्षाका कक्षाहरुमा पनि उपयोगी हुने

          

          	
            शिक्षकमा सबै विषयमा दक्षता नभएको अवस्थामा पनि यो उपयोगी हुन सक्ने

          

          	
            शिक्षक संख्या कम्ती भएको विद्यालयमा उपयोगी हुने।

          

          	
            आवश्यकता अनुसार शिक्षण व्यवस्थामा विविधता ल्याउँदा शिक्षण प्रक्रिया उपयोगी हुन सक्ने

          

          	
            विद्यालयमा शिक्षक संख्या र कक्षाकोठा पर्याप्त नभएको ठाउँमा पनि उपयोगी हुने।

          

        

        
          
            बेफाइदा/दुर्वल पक्ष
          
        

        
          	
            यो शिक्षण व्यवस्थापन गर्न कठिन र झन्झटिलो हुन सक्ने

          

          	
            कक्षाहरूमा व्यावहारिक नहुने

          

          	
            योग्य र सक्षम शिक्षक नभएमा मिश्रित शिक्षण कठिन हुने

          

          	
            व्यावहारिक रूपमा उपयोगी नदेखिएको

          

          	
            शिक्षक सक्षम नभएमा यसको प्रयोगमा कठिनाइ हुने।

          

        

      
    
  
    
      
        ९.४ कक्षाकोठामा विविधता व्यवस्थापन : भाषिक
        
          , 
        
        सामाजिक
        
          , 
        
        सिकाइ क्षमता र अपाङ्गता
      

      नेपाल बहुजातीय बहुभाषिक, वहुधार्मिक, वहुसांस्कृतिक तथा भौगोलिक विविधतायुक्त देश भएकाले नेपालका विभिन्न समुदायमा जातीय, भाषिक, सांस्कृतिक, धार्मिक लगायत वर्गीय, क्षेत्रीय, विविधता पाइन्छ । त्यसैले विद्यालयमा हुने बालबालिकामा त्यस्तो विविधताका साथै सामाजिक, सिकाइ क्षमतागत, शारीरिक/मानसिक अवस्था आदिका आधारमा बहुविविधतायुक्त रहेको पाइन्छ । त्यसैले यस्ता विद्यार्थीहरू विभिन्न पृष्ठभूमि, तिनीहरूको आर्थिक, सामाजिक, सांस्कृतिक, भौगोलिक पृष्ठभूमिका साथै उमेर आकाङ्क्षा र प्रतिभामा विभिन्नता रहेको हुन्छ । तसर्थ विभिन्न उमेर, क्षमता रुचि भएका तथा विभिन्न पृष्ठभूमि भएका बालबालिकालाई एउटै कक्षामा राखी शिक्षण गर्ने कार्य एउटा जटिल समस्या हो। सामाजिक विविधता भनेको के हो ?

      
        	
          सामाजिक परिवेशभित्र पाइने विविधतापूर्ण अवस्था,

        

        	
          लैङ्गिक विभेद र लैङ्गिक समविकासको सवाल,

        

        	
          जाति, जनजाति, पिछड़िएको सीमान्तकृत जाति, वर्ग, तथा छुवाछुत र उचनीचको अवस्था,

        

        	
          भाषिक विविधता, भाषिक मुद्दाको सवाल,

        

        	
          बहुसांस्कृतिक, बहुभाषिक र धार्मिक सहिष्णुताको सवाल,

        

        	
          अन्धा, अपाङ्ग, बहिरा, सुस्तमनस्थिति, अशक्त, असहाय गरिब आदि परिस्थिति,

        

        	
          फरकफरक मूल्य र मान्यताको विषय,

        

        	
          गरिबी एवम् हुने र नहुनेबीचको अवस्था

        

        	
          बामजदुर, बालश्रमिक, सडकबालबालिकाका, विभिन्न संवेगात्मक अवस्था भएका बालबालिकाको अवस्था।

        

        	
          यी सबै सामाजिक परिवेशको सिङ्गो स्वरूपको उपयुक्त व्यवस्थापन नै सामाजिक विविधताको व्यवस्थापन हो।

        

      

      सामाजिक विविधता पहिचान गर्नुपर्ने कारणहरू

      
        	
          विद्यार्थीहरुको पृष्ठभूमिका कारणले पार्ने असरलाई कम गर्न मनोवैज्ञानिक किसिमको निराकरण प्रक्रिया अपनाई शैक्षिकस्तर बढाउन,

        

        	
          विभिन्न सामाजिक परिवेशबाट आएका विद्यार्थीहरूबिच हुन सक्ने द्वन्द्व निराकरण गर्न,

        

        	
          विद्यार्थीहरूको पारिवारिक, धार्मिक, आर्थिक, सामाजिक, सांस्कृतिक, भाषिक परिवेश बुझि सोही अनुसार उनीहरूलाई सहयोग गर्न,

        

        	
          जात, जाति, जनजाति, पेसा, वर्ग, लगायतका समाजका सबै पक्षप्रति समान र सम्मानजनक व्यवहार गर्ने परम्पराको विकास गराउन,

        

        	
          सबै विद्यार्थीहरुलाई अरूको भाषा, धर्म, संस्कृति, परम्परा आदिलाई आदर गर्ने भावना बढाउन,

        

        	
          विद्यार्थीहरूको पढाइ छाड्ने, कक्षाबाट भाग्ने आदि कारण पत्ता लगाई यस्तो क्रमलाई कम गर्न,

        

        	
          विद्यार्थीको अवस्था बुभी शिक्षणसिकाइ प्रोत्साहन र उत्प्रेरणा प्रदान गर्न,

        

        	
          दृष्टिविहीन, अपाङ्ग, बहिरा, सुस्तमनस्थिति भएकाहरूको भावनाको कदर गर्दै तिनीहरूर्लाइ अन्य सामान्य व्यक्तिसरहको व्यवहार गरी उनीहरूको आत्मविश्वास बढाउन।

        

      

      (यसशीर्षकका सम्बन्धमा तलका उपशीर्षक वाहेक अन्य शीर्षक यसै पुस्तकको एकाइ १ को शीर्षक नं १.४.१ मा उल्लेख भएकाले सोही शीर्षक हेर्नुहोला। )

      
        
          
            
              
                
              
            
          
          १. सिकाइ क्षमता व्यवस्थापन
        
      

      एउटै कक्षामा एकभन्दा बढी उमेर समूह र क्षमताका विद्यार्थी रहन सक्छन् । विभिन्न उमर र सिकाई क्षमताका बालबालि सबैलाई एकै ठाउँमा राख्दा सबैलाई मिल्ने गरेर शिक्षण गर्न कठिन हुन सक्छ। सामान्यतया समान उमरका विद्यार्थीहरूको शाह हमला संवेगात्मक, मानसिक तथा सामाजिक विकास उस्तैउस्तै प्रकारको हुन्छ। त्यसैले यस्ता समान विकासात्मक विशेषताहरू भएका विद्यार्थीहरुलाई उमेरअनुसार मिल्दो समूहमा राखी शिक्षण गर्न सके राम्रो हुन्छ । हाम्रो देशमा उमेरका आधारमा शिक्षण गर्ने को कक्षागत आधारमा शिक्षण गर्ने परिपाटी रहेको छ। पश्चिमी मुलुकहरूमा एउटै वर्ष/उमेरका विद्यार्थीलाई एउटा कक्षा समूहमा गरिन्छ । यसो गर्दा विद्यार्थीका साझा रुचि बुझ्न शिक्षकलाई सजिलो हुन्छ । हाम्रा कक्षाकाठाहरूमा एकभन्दा बढी उमेर समाजने विद्यार्थी रहने भएकाले तिनको व्यवस्थापन जटिल देखिन्छ । यस्तो अवस्थामा शिक्षकलाई निम्नलिखित पक्षमा अप्ठ्यारो सिस हुन्छ :

      
        	
          विद्यार्थीका साझा रुचि, क्षमता र बौद्धिकता अनुसार आवश्यकता र समस्या खुट्याउने पक्ष,

        

        	
          विद्यार्थीलाई क्रियाकलापमा सहभागी गराउने र मूल्याङ्कन गर्ने पक्ष,

        

        	
          विद्यार्थीको मानसिक क्षमता र बौद्धिकता अनुसार सिकाइको कठिनाइस्तर संलग्न गराई समस्या समाधान गराउने पक्ष,

        

        	
          विद्यार्थीको सिकाइमा तीव्र क्षमता र मन्द क्षमताको व्यवस्थापन गर्ने पक्ष।

        

      

      यी जटिलताको समाधान गर्न यस्तो कक्षामा शिक्षकले उमेरअनुसार समूह विभाजन गरी भिन्नभिन्न कार्यमा संलग्न गराउन सक्छन। समान उमेरका विद्यार्थीले अक्सर मिल्दोजुल्दो वा एकै प्रकारको क्रियाकलाप गर्नमा समान प्रकारको रुचि पनि राख्ने हनाले शिक्षकलाई विभिन्न क्रियाकलापहरू तर्जुमा र कार्यान्वयन गर्न टेवा पुग्दछ। उमेरअनुसार रुचि भिन्न हुने भएकाले यस्तो कक्षामा एउटै विषयलाई पनि रुचिगत रूपमा स्तरीकरण गरी शिक्षण गर्नु आवश्यक हुन्छ। सधँभरि एकै कक्षामा उमेर समूह बनाउँदा कम उमेरका विद्यार्थीलाई अपहेलना महसुस हुन सक्ने भएकाले समय समयमा सिकाइ क्षमता र बौद्धिकता अनुसार समान सिकाड़ क्षमताका आधारमा समूह बनाई शिक्षण गर्न सकिन्छ। सिकाइ क्षमताका आधारमा निम्नानुसार कक्षाव्यवस्थापन गर्नु उपयुक्त हुन्छ :

      
        	
          कक्षामा मन्द क्षमता, मध्यम क्षमता र तीव्र क्षमता भएका विद्यार्थीको तीन छुट्टाछुट्टै वा कहिलेकाहीं मिश्रित समूह बनाउने,

        

        	
          उच्च, मध्यम र कम क्षमता भएका समूहमा शिक्षण गर्दा विषयवस्तुको छनोटमा ध्यान दिने,

        

        	
          कम क्षमता भएका विद्यार्थीहरुलाई एउटै समूहमा राखी रहँदा उनीहरूको उपलब्धि सदा नै कम हुने आशंका पनि हुने हुनाले यस किसिमको समूह निर्माण गर्दा शिक्षकले बढी सतर्कता अपनाउनुपर्छ। अतः उनीहरूलाई क्रमशः उपलब्धिको आधारमा राम्रो समूहमा प्रवेश गर्ने मौका दिनुपर्छ।

        

        	
          भिन्नभिन्न समूहका लागि भिन्नाभिन्नै विषयवस्तु दिई छुट्टाछुट्टै क्रियाकलाप गराउने,

        

        	
          शिक्षकले सामूहिक रूपमा सहजकर्ताको भूमिका निर्वाह गर्ने र विद्यार्थीका प्रतिक्रिया बुझ्ने, उनीहरूका रुचि र क्षमताअनुसारका कक्षाकार्य, गृहकार्य र परियोजना कार्यमा सहभागी गराउने,

        

        	
          क्षमताअनुसारको भूमिका दिने र सो अनुसार सहजीकरण गर्ने,

        

        	
          जान्ने विद्यार्थीबाट नजान्ने विद्यार्थीलाई सहयोग गर्ने वातावरण सिर्जना गर्ने।

        

      

      
        
          २.बहु बौद्धिकता व्यवस्थापन (
          
            
              Multiple Intelligences Mgt.)
            
          
        
      

      बहु बौद्धिकता (Multiple Intelligences) को अवधारणा सिकाइ शैलीसँग सम्बन्धित मानिन्छ । विद्यार्थीको सिकाइ विशेषताको भिन्नतालाई नै बहुबौद्धिकता भनिन्छ । समतामूलक शिक्षणका लागि शिक्षार्थीका निजी विशेषताका आधारमा शिक्षकले आफ्नो सिकाइ शैली व्यवस्थापन सचेततापूर्वक गर्नुपर्दछ । शिक्षार्थीका सिकाइमा समानता र भिन्नता हुन्छन् । गार्डनरले निम्नानुसारका सात किसिमका बौद्धिकताको वर्णन गरेका छन् :

      
        (क) शाब्दिक / भाषिक बौद्धिकता

      
        (ख) तार्किक / गणितीय बौद्धिकता

      
        (ग) अन्तर्वैयक्तिक बौद्धिकता

      (घ) वैयक्तिक / व्यक्तिविशेषको आन्तरिक बौद्धिकता

      
        (ङ) दृश्यात्मक / विशिष्ट बौद्धिकता

      
        (च) शारीरिक / गतिबोधक बौद्धिकता

      
        (छ) साङ्गीतिक / लयात्मक बौद्धिकता

      यी बहुबौद्धिकता भएका विद्यार्थी पहिचान गरी सोअनुसार शिक्षण व्यवस्थापन गर्ने कार्यकलापका बारेमा तल थप चर्चा गरिएको छः

      
        	
          
            
              भाषिक/शाब्दिक बौद्धिकता
             : शब्दभण्डार राम्रो हुने, पढ्न मन पराउने, कथाबाट छिटो सिक्न सक्ने र शब्दजालमा रमाउन शिक्षार्थी यस क्षमताको हुन्छ। यस्ता विद्यार्थीलाई शब्द खेल, पढाई, खेल, लेखाइ प्रतिस्पर्धा, कथाकथन, हेर र भन, भूमिका निर्वाह गर, शब्दार्थको जोड़ा मिलाऊ जस्ता क्रियाकलाप दिनु उपयुक्त हुन्छ।

        

        	
          तार्किक / गणितीय बौद्धिकता : कम्प्युटर सजिले सिक्न र चलाउन सक्ने, समस्या समाधान गर्न सक्ने, वर्गीकरण गर्न,क्रम मिलाउन र श्रेणी मिलाउन रुचि लिने विद्यार्थीहरू यस वर्गमा पर्दछन् । यस्ता विद्यार्थीलाई शब्दजाल (Word puzzle) पढाई जाल (reading puzzle) ताकिक समस्या समाधान, कम्प्युटर खेल, अङ्क खेल, वर्गीकरण, श्रेणीकृत क्रम मिलाउन जस्ता क्रियाकलापबाट शिक्षण गर्नुपर्ने हुन्छ।

        

        	
          
            
              
                
              
            अन्तर्वैयक्तिक बौद्धिकता : समूहकार्य, युगलकार्य जस्ता क्रियाकलापहरू र अन्तर्वार्ता, सवेक्षण तथा खेलहरूबाट राम्ररी सिक्ने शिक्षार्थी अन्तर्वैयाकि बौद्धिकता भएको शिक्षार्थी हो। यस्ता शिक्षार्थीका लागि युगलकार्य, समूहकार्य, मस्तिष्कमन्थन, संवाद, अन्तर्वार्ता, सर्वेक्षण जस्ता क्रियाकलापहरूको प्रयोग गरी शिक्षण सिकाइ गरेमा राम्ररी सिक्न सक्ने हुन्छ।

        

        	
          वैयक्तिक / व्यक्तिविशेषको आन्तरिक बौद्धिकता : जो विद्यार्थी आत्मसमीक्षा गर्न र आत्मप्रतिबिम्बनमा रुचि राख्छ, आफ्ना गल्तीबाट सिक्दा रमाउँछ, आत्ममूल्याङ्कन, अभ्यास, डायरी पढ्न र व्यक्तिगत सिकाइ, परियोजना कार्य र प्रस्तुतीकरण तथा सिर्जनात्मक लेखनमा रुचि राख्छ, त्यस्तो विद्यार्थी वैयक्तिक बौद्धिकता भएको विद्यार्थी हो। यस विद्यार्थीलाई डायरी पढ्न दिने, प्रतिबिम्बन, सिर्जनात्मक लेखन, परियोजना कार्य, वैयक्तिक लक्ष्य निर्धारण जस्ता क्रियाकलापबाट राम्रा सिकाइ गर्न सकिन्छ।

        

        	
          दृश्यात्मक /विशिष्ट बौद्धिकता : जुन विद्यार्थी चित्र बनाएर, तिनको प्रयोग गरेर, चार्ट, म्याप, डायग्रामको प्रयोग गरेर र शब्द चित्र वा मनोपूर्णता (Completing mind) का माध्यमबाट राम्ररी सिक्दछ, त्यस्तो शिक्षार्थी दृश्यात्मक बौद्धिकता भएको शिक्षार्थी हो । यस्तो शिक्षार्थीले आकार जाल (shape puzzle), मनोचित्र (mind maps), चित्र निर्माण, दृश्यात्मक, डायग्राम, नक्सा निर्माण, भिडियो आदिबाट राम्ररी सिक्न सक्दछन्।

        

        	
          शारीरिक / गतिबोधक बौद्धिकता : जुन शिक्षार्थीले गतिशील विषय, आकर्षक र रुचिपूर्ण तरिका जस्तै : अभिनयात्मक गायन, खेल आदि) बाट सिक्दछ त्यस्तो शिक्षार्थी शारीरिक गतिबोधक बौद्धिकता भएको शिक्षार्थी हो। यस्ता शिक्षार्थीलाई पूर्ण भौतिक प्रतिक्रिया (Tootal physical Response), नृत्य, भौतिक क्रियाकलाप, कार्यमूलक गीत, सङ्गीत र खेलहरूको प्रयोग गरी शिक्षण गर्नुपर्दछ।

        

        	
          साङ्गीतिक / लयात्मक बौद्धिकता: जुन विद्यार्थीले गीत र सङ्गीतबाट राम्ररी सिक्दछ त्यस्तो विद्यार्थी लयात्मक बौद्धकता भएको विद्यार्थी हो। यस्ता विद्यार्थीलाई सङ्गीत, गीत र chant को प्रयोग गरी शिक्षण गर्नु उपयुक्त हुन्छ।

        

      

      यी विभिन्न बौद्धिकाको प्रयोगका लागि शिक्षकले कक्षामा विविध र पर्याप्त क्रियाकलाप सञ्चालन गर्नुपर्दछ । यसो गर्नाले विद्यार्थीको सिकाइ क्षमतामा क्रमशः सुधार आउँछ। भौतिक क्रियाकलाप साना विद्यार्थीका लागि मात्र उपयोगी हुने होइन, माथिल्ला कक्षाहरूमा पनि स्तरअनुसार यिनको प्रयोग गर्नु राम्रो हुन्छ। विद्यार्थीलाई शिक्षकले जति धेरै र विविध क्रियाकलाप गराँउछ, त्यति नै सबै विद्यार्थीले सहजरूपमा सिक्ने वातावरण तयार हुन्छ।

    
  
    
      
        ९.५ 
        विद्यालय सुशासन : विद्युतीय विद्यालय शासन
        
          , 
        
        सामाजिक परीक्षण
        
          , 
        
        सार्वजनिक सुनुवाई
      

      
        
          ९.५.१ शैक्षिक सुशासनको परिचय
          
            
          
        

        
          
            सुशासनको परिचय
          
        

        
          	
            अङ्ग्रेजी शब्द 'governance' लाई कतिपयले शासन, कतिपयले स्वशासन वा शासनका र कतिपयले सुशासन भनेर पनि प्रयोग गर्ने गरेको । शब्दकोशमा 'governance' शब्दको अर्थ हेर्दा संस्था सञ्चालन गर्ने क्रियाकलाप वा सञ्चालन गर्ने तौर तरिका (activity or the mannar of governing) भनेको पाइने।

          

          	
            परम्परागत 'शासन' शब्दले नियम कानुनको पालना गर्ने गराउने व्यवस्थित कार्य भन्ने बुझाउने । Governance शब्द सन् १९९० को दशकपछि बढी प्रचलनमा आएको र यसलाई good governance or development governance आदि रूपमा व्याख्या गर्ने गरेको पाइन्छ । यहाँ सुशासन भन्नाले Good governance भन्दा पनि governance लाई नै लिन खोजिएको हो।

          

          	
            
              Governance शब्द परम्परागत शासन/प्रशासन भन्दा फरक अवधारणासँगै अगाडि सारिएको हो । समावेशी (Inclusiveness), स्वतन्त्रता (Liberty), समता (Equity), सहभागिता (Co-operation), खुलापन (Oppenness) र पारदर्शिता (Transparency) जस्ता पक्षसँग जोडिएर गरिने शासन पद्धति goverance (शासन) सुशासन हो।

          

          	
            आजभोलि Governance शब्दको अर्थ-राज्यको व्यवस्थापन गर्न आर्थिक, राजनीतिक र प्रशासनिक अधिकारको प्रयोग गर्ने कार्यका रूपमा लिन खोजिएको पाइने।

          

          	
            
              Governance को अवधारणालाई निम्नानुसार थप स्पष्ट गर्न सकिन्छ :

          

        

        
          	
            संस्था/निकाय सञ्चालन गर्ने तरिका, पद्धति

          

          	
            नैतिकवान् र समतामूलक न्यायिक प्रशासन

          

          	
            चुस्त दुरुस्त विकास व्यवस्थापन

          

          	
            जवाफदेहिता अभिवृद्धि

          

          	
            असल सार्वजनिक सेवा प्रवाह

          

          	
            विधिको शासन र खुलापन

          

          	
            
              
                
              पारदर्शिता, जिम्मेवारी र उत्तरदायित्व

          

          	
            समानुपातिक विकास

          

          	
            समतामूलक साधन स्रोतको वाँडफाँड र वितरण आदि

          

          	
            निर्णय प्रक्रियामा जनसहभागिता सहभागितामूलक प्रशासन

          

        

        
          
            
              
                UNDP 
              
            
            का अनुसार सुशासन (
            
              
                Governance) 
              
            
            को अवधारणा
          
        

        
          	
            राज्य सञ्चालन जनताको सहभागितामा हुने कानुनी वैधता/व्यवस्था

          

          	
            जनचाहना पूरा गर्ने सरकारी दायित्व

          

          	
            आर्थिक, राजनीतिक, प्रशासनिक अधिकारको प्रयोग

          

          	
            पारदर्शी, जिम्मेवारी र जवाफदेही राज्य सञ्चालन

          

          	
            समानता र सामाजिक न्याय

          

          	
            विधिको शासनको प्रवर्धन

          

          	
            सहभागितामूलक शासन पद्धति

          

          	
            अधिकारको संरक्षण तथा संवर्धन

          

        

        
          
            शैक्षिक सुशासन (
            
              
                Educational Governance) 
              
            
            को परिचय
          
        

        
          	
            सुशासन भनेको असल शासन हो। अर्थात् असल शासन भनेको जनताको कल्याण गर्ने र जनताकै सर्वोत्तम हितमा काम गर्नु हो, जनमुखी बन्ने र बनाउनु हो । नागरिक सरोकारका विषय वस्तुहरुलाई नागरिककै चाहना बमोजिम सम्बोधन गर्ने कार्य सुशासन हो।

          

          	
            शैक्षिक शासकीय प्रबन्ध र व्यवस्थाका कार्य तथा क्रियाकलापहरू जनतामैत्री बनाई उनीहरूप्रति उत्तरदायी बनाउनु सुशासनको मूल शैक्षिक ध्येय हो।

          

          	
            आधुनिक राज्य र लोकतान्त्रिक समाजको प्रगतिको मुख्य सूचक सुशासन भएकाले शिक्षाका क्षेत्रमा गरिने कार्य र व्यवहारहरू शिक्षाका समग्र सरोकारवाला, त्यसमा पनि मूलतः अभिभावक, विद्यार्थी र समाजप्रति उत्तरदायी बनाउने कार्य शैक्षिक सुशासन हो।

          

          	
            आजको वैज्ञानिक युगमा शैक्षिक सुशासन शिक्षा विकासको महत्वपूर्ण कड़ी हो । संयुक्त राष्ट्र संघले पनि कुनै देशमा सुशासन भए नभएको वार्षिक तथ्याङ्क र प्रतिवेदन प्रकाशन गर्दछ । संयुक्त राष्ट्रसंघले निकाल्ने सुशासनको प्रतिवेदन मूलतः निम्न ८ वटा मुख्य सुशासनका निम्न तत्वहरूमा आधारित भएको पाइन्छ :

          

        

        
          	
            जनसहभागिता

          

          	
            विधिको शासन

          

          	
            जवाफदेहिता

          

          	
            पारदर्शिता

          

          	
            सहमति केन्द्रित

          

          	
            समता र समावेशिता

          

          	
            कार्य कुशलता र प्रभावकारिता

          

          	
            उत्तरदायित्व

          

        

        
          	
            पछिल्ला दिनहरूमा त विस्तार गर्दै सहसरकार, नागरिक वडापत्र, विद्युतीय सरकार जस्ता तत्व पनि थप गर्ने गरिन्छ।

          

          	
            शैक्षिक योजना, व्यवस्थापन, प्रशासन आदिमा जनसहभागिता, विधिको शासन, पारदर्शिता, जवाफदेहिता, समता र समावेशिता, उत्तरदायित्वप्रति जिम्मेवार र कार्यकुशलता र प्रभावकारिता हुनु शैक्षिक सुशासन हो।

          

          	
            विद्यालय सुशासनमा विद्यालयको समष्टिगत प्रशासनिक, व्यवस्थापकीय तथा सुपरीवेक्षणीय क्षेत्रहरूको असल र गुणस्तरीय व्यवस्थापन लगायत शिक्षाको ऐनमा उल्लेख गरिएका प्रावधानहरू जस्तैः विद्यालयको व्यवस्थापन, समुदायको सहभागिता, विद्यालय निर्माण, साधन र स्रोतको खोजी, खर्च व्यवस्थापन, कार्यविधि निर्माण, लेखा व्यवस्थापन, खर्चे अनुमोदन विभिन्न क्रियाकलापहरूमा सुशासनका तत्वहरू आवश्यक हुने।

          

          	
            शैक्षिक व्यवस्थापनमा लोकतान्त्रीकरण, शिक्षाका माध्यमबाट सांस्कृतिक मूल्य मान्यता र एकीकरण, शिक्षाका माध्यमबाट अवसर निर्माण र समावेशीकरण, पिछड़िएको क्षेत्र, वर्ग, लिङ्ग, जातलाई मूल प्रवाहीकरण पनि शैक्षिक सुशासन हो।

          

        

      
      
        
          ९.५.२ विद्यालय सुशासन
        

        परिचय

        सामान्य अर्थमा सुशासन र विद्यालय शब्द एकआपसमा मिल्दा देखिँदैनन् । राज्यका तर्फबाट जनतालाई पुऱ्याउने सेवा सुविधा, अवसर तथा कानुनी नियम (दण्ड सजाय) आदिको समिष्ट सुशासन हो। तर विद्यालय त त्यस्तो प्रशासनिक निकाय नभई सिकाई सङ्गठन (Learning organization) भएकोले विद्यालय मार्फत विद्यालय सुशासन अर्थात् School Governance सँग जोड़ने मिल्ने जस्ता शब्द नदेखिए पनि संस्थाले जे भूमिका निभाएको छ, त्यो सुशासन हो। त्यसैले विद्यालयको शिक्षा व्यवस्थालाई विद्यालयमा सामुदायिक सहभागिता जस्ता पक्षले स्थान पाउन थालेको परिप्रेक्ष्यमा शासकीय स्वरूपको शासनभन्दा फरक ढङ्गले

        
          
            
          विद्यालय शासनलाई लिइनुपने मान्यता अगाड़ि सारिएको हो। विद्यालय सुशासनले विद्यालयलाई निर्देशित गर्ने र लक्ष्यतर्फ उन्मुख गराउने प्रणालीलाई बुझाउँछ। विद्यालयको प्रशासनिक, व्यवस्थापकीय तथा अन्य निरीक्षण, सुपरिवेक्षण र अनुगमनको व्यवस्था गर्ने कार्य विद्यालय शासनका अवयर्वाभित्र परछन्। अझ त्यसलाई शिक्षामा समता र समानता ल्याउने कार्यलाई जोड्ने गरिएको पाइन्छ। सामान्तया विद्यालयको प्रशासनिक व्यवस्थापकीय तथा सुपरीवेक्षणीय क्षेत्रको निर्णयाधिकार विद्यालय सुशासन Governance है। विद्यालयमा सञ्चालन हुने शैक्षिक गतिविधिमा सरकारको भूमिका, विद्यालय स्वायत्तता, शिक्षक व्यवस्थापन-प्रणाली, बनसहभागिता र समुदायको संलग्नता एवं स्थानीय निकायहरूको विद्यालय सम्बन्धी क्रियाकलापमा भूमिका जस्ता विषयहरू नै विद्यालय शासनका पक्षहरू हुन् । शैक्षिक गतिविधिलाई Effective, Efficient, Economy, Equitable, Accountable, Transparent, Participatory, Inclusive & Decentralized बनाउन School Governance को अवधारणा अगाडि आएकों हो।

        
          	
            राज्यका तर्फबाट जनतालाई पुऱ्याउने सेवा सुविधा, अवसर तथा कानुनी नियम (दण्ड सजाय) आदिको समिष्ट सुशासन हो। तर विद्यालय त त्यस्तो प्रशासनिक निकाय नभई सिकाइ सङ्गठन (Learning organization) भएकोले विद्यालय सुशासन अर्थात् School Governance विद्यालयको प्रशासनिक, व्यवस्थापकीय तथा अन्य निरीक्षण, सुपरिवेक्षण र अनुगमनको व्यवस्था गर्ने कार्य विद्यालय शासनका अवयवभित्र पर्छन्।

          

          	
            शैक्षिक गतिविधिलाई Effective, Efficient, Economy, Equitable, Accountable, Transparent, Participatory, Inclusive & Decentralized बनाउन School Governance को अवधारणा अगाडि आएको हो।

          

          	
            विद्यालय सुशासनले विद्यालयलाई निर्देशित गर्ने र लक्ष्यतर्फ उन्मुख गराउने प्रणालीलाई बुझाउँछ। अझ त्यसलाई शिक्षामा समता र समानता ल्याउने कार्यलाई जोड्ने गरिएको पाइन्छ।

          

          	
            सामान्यतया विद्यालयको प्रशासनिक व्यवस्थापकीय तथा सुपरीवेक्षणीय क्षेत्रको निर्णयाधिकार विद्यालय सुशासन Governance हो।

          

          	
            विद्यालयमा सञ्चालन हुने शैक्षिक गतिविधिमा सरकारको भूमिका, विद्यालय स्वायत्तता, शिक्षक व्यवस्थापन-प्रणाली, जनसहभागिता र समुदायको संलग्नता एवं स्थानीय निकायहरूको विद्यालय सम्बन्धी क्रियाकलापमा भूमिका जस्ता विषयहरू नै विद्यालय शासनका पक्षहरू हुन्।

          

        

        
          
            विद्यालय सुशासनका तत्त्वहरू
          
        

        विद्यालयको व्यवस्थापकीय सुसञ्चालन, उत्तरदायित्व, जवाफदेहिता, अनुगमन, सुपरीवेक्षण लगायतका पक्षमा सुशासन वा तत्व सहित जनसहभागितामूलक शासन/व्यवस्थापन गर्ने कुराहरू यसमा पर्छन् । विद्यालयमा आधारित विकेन्द्रीकृत व्यवस्थापन, विद्यालय-समुदाय सहभागिता, स्थानीय उत्तरदायित्व जस्ता पक्षमा शासकीय व्यवस्था प्रभावकारी बनाउनु विद्यालय शासन हो। यसरी सरल भाषामा भन्नुपर्दा विद्यालयबाट प्रदान गरिने शैक्षिक क्रियाकलाप स्थानीय आवश्यकता, चाहना, रुचि एवं गति अनुसार राष्ट्रिय उद्देश्य लक्ष्य प्राप्ति गर्ने कार्य विद्यालय सुशासन हो।

        
          
            विद्यालय सुशासनका मुख्य तत्त्वहरू
          
        

        
          	
            उत्तरदायित्व (Accountability)

          

          	
            जवाफदेहिता (Responsiveness)

          

          	
            समता र समावेशिता (Eanity & Inclusion)

          

          	
            प्रभावकारी र सक्षम/दक्ष (Effective & Efficient)

          

          	
            सहभागितामूलकता (Participation)

          

          	
            सहमति केन्द्रितता (Consensus-oriented)

          

          	
            विकेन्द्रीकरण/स्वायत्तता (Decentralization)

          

        

        
          
            शैक्षिक सुशासन छ
            
              
                , 
              
            
            छैन हेर्ने केही सूचक वा आधारहरू
          
        

        १. सुशासन भएको विद्यालय सथैं जनमुखी हुने : समान र समतामूलक अवसर प्रदान गर्दै शिक्षा दिने काम हुनु।

        २. सुशासन भएको विद्यालय जवाफदेही हुने : शिक्षाको गुणस्तर कमजोर भयो भने प्रत्यक्ष शिक्षक र विद्यालयले यसको जिम्मेवारी लिनुपर्ने । .

        ३. सुशासन भएको विद्यालय समावेशी हुने : कुनै वर्ग, लिङ्ग, जात, वर्ण वा भाषा धर्मका आधारमा कसैलाई काखा र कसैलाई पाखा नगरी सबैलाई समान रुपमा उनीहरूको रुचि र क्षमतालाई आधार मानी शिक्षण कार्य सञ्चालन

        ४. सुशासन भएको विद्यालय जनसहभागितामा सञ्चालन हुने : विद्यालयमा आवश्यक नीति निर्माण, कार्य व्यवस्थापन, श्रोत खोजी, आर्थिक संकलन सम्पूर्ण पाटोमा व्यवस्थापन सक्रिय सहभागिता।

        ५. सुशासन भएको विद्यालयमा पारदर्शिता कायम हुने : हरेक शिक्षक तथा आर्थिक क्रियाकलापहरूको सार्वजनिक सुनुवाई र सामाजिक परीक्षण गर्ने प्रचलनको विकास।

        ६. सुशासन भएको विद्यालयमा सहसरकार र सहमति उन्मुख वातावरण स्थापना भएको हुने : विद्यालयका आफना नीति नियमहरू, आचार संहिता, आपसी छलफलका माध्यमबाट निर्माण, कार्यान्वयन, अनुगमन गर्ने परिपाटीको विकास भएको हुदै आएको।

        
          
            
              
                
                  
                
              
            
            विद्यालय सुशासनका निकाय वा शासकीय अङ्गहरू
          
        

        
          	
            संघीय वा केन्द्रीय तह : शिक्षा मन्त्रालय र अन्तर्गतका केन्द्रीय निकायहरू : देशको संविधानकों परिधिभित्र रहेर विभिन्न नीति नियम, कानुन बनाउने । ती नीति नियमको परिधिभित्र रही निर्धारित लक्ष्य तथा उद्देश्य पूरा गर्न साधन स्रोतको व्यवस्थापन र नियमन, अनुगमन गर्ने।

          

          	
            
              
                मध्यवर्ती तह
               : वर्तमान अभ्यासमा प्रदेश तहलाई यस तहमा राख्न सकिन्छ। प्रदेश तहमा मन्त्रालय र शैक्षिक निकायहरू यस तहमा पर्ने।

          

          	
            स्थानीय तह : विद्यालय सुरुवातको मुख्य कार्यान्वयन तहका रूपमा स्थानीय सरकार र विद्यालय रहेका छन् । विद्यालयमा वि.व्या.स. शि.अ. सङ्घ, प्र.अ. तथा शिक्षक कर्मचारीले विद्यालय सुशासनमा महत्वपूर्ण भूमिका रहने गरेको छ। त्यस्तो स्थानीय सरकारहरूले शैक्षिक योजना निर्माण र कार्यान्वयन, विद्यालयहरूबिच सूचना प्रवाह तथा प्राविधिक शैक्षणिक सहायता पुऱ्याउँछन् । शिक्षा विकास तथा समन्वय इकाइहरूले जिल्ला तहमा समन्वय गर्ने गराउने र सिकाइ प्रक्रियालाई प्रभावकारी बनाउन अनुगमन, सुपरिवेक्षण र सहजीकरण गर्दछन् । वि.व्य.स. लाई विद्यालयको प्रमुख प्रशासनिक व्यवस्थापकीय इकाईका रूपमा भूमिका दिइएको छ। यिनले कार्यक्रम र सुविधाको न्यायोचित वितरण गर्ने, ऐन, कानुनभित्र रही विद्यालयको शैक्षिक गतिविधिलाई मार्गनिर्देशन गर्ने शिक्षक व्यवस्थापन, स्रोत साधनको व्यवस्थापन र समुदायकी आवश्यकता परिपूर्ति गर्न कार्य गर्छन् । वि.व्य.स.लाई योजना बनाउने, रणनीति तय गर्ने, योजनाको कार्यान्वयन गर्ने गराउने समुदायप्रति विद्यालयको जवाफदेहिता बढाउने, पारदर्शीता अभिवृद्धि गरी जनता र समुदायको विद्यालयप्रतिको विश्वास जगाउन वि.व्य.स. प्र.अ र शिक्षक, कर्मचारीको महत्त्वपूर्ण भूमिका रहने गरेको छ।

          

        

        यसरी माथिका सबै तहको कार्यको मुख्य उद्देश्य वा केन्द्रविन्दु भनेको बालबालिकाको शिक्षण सिकाइ प्रक्रियालाई गुणस्तरीय बनाउँदै देशका लगि आवश्यक जनशक्ति उत्पादनमा उल्लेख्य भूमिका निर्वाह गर्ने हो। यसरी गुणस्तरीय सिकाइको व्यवस्था गर्नु ने विद्यालय सुशासनको मूल मर्म हो।

        कानुनी हैसियतले कार्य नगने भए पनि विद्यालय सुशासनमा नीति निर्माणदेखि कार्यान्वयनमा सहजीकरण गर्ने, जनचेतना अभिवृद्धि गर्ने, बहस पैरवी गर्ने, कार्यमा गैरसरकारी तथा समुदायमा आधारित संस्थाहरुको भूमिका रहन्छ भने विभिन्न राजनीतिक दल, शिक्षक युनियन, विद्याथी सङ्गठन, दातृ निकाय, धार्मिक संस्था आदिको पनि महत्वपूर्ण भूमिका रहन सक्छ।

      
      
        
          ९.५.३ विद्युतीय विद्यालय शासन
        

        
          
            ९.५.३.१ विद्युतीय सुशासन (
            E-governance) 
            को परिचय
          

          
            
               परिचय
            
          

          सामान्य अर्थमा विद्युतीय शासन (e-governance) भन्नाले सरकार तथा अर्धसरकारी निकायको कार्य सम्पादन वा सेवा प्रवाहमा सूचना तथा सञ्चार प्रविधिको अधिकतम प्रयोग गर्नु भन्ने बुझिन्छ। यसको अर्थ जनता (सेवाग्राही) र सेवा प्रदायक (सरकार वा निजी क्षेत्र) बीच प्रविधिगत रूपमा एकापसमा नजिकिनु मात्र नभएर यी दुवै पक्षहरूबीच निरन्तर अन्तरक्रिया, सूचनाको आदानप्रदान, सम्बन्ध विस्तार हुनु जस्ता बुप्रे कुराहरूको समष्टिलाई विद्युतीय शासन भन्ने गरिन्छ । विद्युतीय शासन सरकारी क्रियाकलाप वा शासकीय प्रबन्धमा सूचना प्रविधिको उपयोग गर्ने प्रक्रिया हो। सार्वजनिक सेवामा नागरिकहरूको पहुँच बढाउन र यसको प्रवाहलाई आधुनिक र वैज्ञानिक तुल्याउँदै समग्र शासन प्रक्रियालाई सरल, कुशल, पारदर्शी र उत्तरदायी बनाउन सार्वजनिक निकायका क्रियाकलाहरूमा सूचना तथा सञ्चार प्रविधिको प्रयोग गर्ने कार्यलाई विद्युतीय शासन भनिन्छ। एक्काइसौं शताब्दीलाई Digital Era पनि भनिन्छ । आजभालि हरेक कार्यमा विद्युतीय उपकरणहरू जताततै प्रयोग हुन थालेकाले सार्वजनिक सेवा प्रवाहमा विद्युतीय शासन अपरिहार्य ने हुन गएको छ।

          
            	
              
                e-governanor हुई बटा शब्द e र goverance मिलेर बनेको छ, जहाँ e को अर्थ electronic र governance को अर्थ act of governing, the exercise of economic, political and adminstrative authority to manage a country's affairs at all levels भन्ने हुन्छ।

            

            	
              सरकार वा सार्वजनिक निकायले इन्टरनेट, मोबाइल, टेलिफोन, फ्याक्स लागयतका सूचना प्रविधिहरूको माध्यमबाट नागरिक एवं व्यवसायीहमत्यां सेवाप्रवाहलाई समय सापेक्ष रप्रविधिमंत्री बनाउँदै प्रविधिके माध्यमबाट सेवाग्राहीहरूलाई सूचना र सेवा प्रदान गन प्रक्रिया विद्युतीय शासन हो ।

            

            	
              सरकारी सेवा प्रवाहकी स्वाति सरकार ₹ जनताबीच, सरकार र निजी क्षेत्रबीच ₹ सरकारका निकायहरूबीच सूचना तथा संज्वार आद्धांतिकी अधिकतम प्रयोग हुने पद्धति हि।

            

            	
              विद्युतीय शायदसी माध्यमद्वारा सरकारी सेवाहम सहज (Convenient), दक्षतापूर्ण (Efficient) ₹ पारदर्शी (Transparent) रूपमा प्रवाह सर्व सहयोग पुन्हा

            

            	
              विद्युतीय शासन आगाजविहीन (Paperless) सरकारतर्फीको यात्रा हो।

            

            	
              
                
                  E-governance is the application of Information Technology to the process of government functioning to bring about SMART (Smart, Measureable, Accountable, Responsive and Transparent) governance.
              

            

          

          यसरी विद्युतीय शासन जनतालाई सेवा दिनुसँग मात्र नभई कर्मचारीहरूबाट अभ राम्रो सेवा प्रवाह गराउन उनीहरूलाई उत्प्रेरित गर्ने र सपाकीकरण गर्ने कार्यसंग पनि उत्तिकै सम्बन्ध राख्छ । E-governance ले जनतालाई Online सेवाहरू दिन्छ भने गशासन/सरकारलाई स्रोत साधन परिचालनमा प्रभावकारिता, मितव्ययिता र दक्षता (Effective, economy and efficiency) प्रदान गर्छ।

          
            
              विद्युतीय शासनका उद्देश्यहरू
            
          

          
            	
              सार्वजनिक निकायमा नयाँ प्रविधिको प्रयोग गरी कार्यप्रभावकारित र मितव्ययिता कायम गर्नु,

            

            	
              सरकार र सरकारी कामलाई पारदर्शी (Transparent) र उत्तरदायी (Accountable) बनाउनु,

            

            	
              सार्वजनिक निकायको पारदर्शिता र जवाफदेहीपनमा वृद्धि गर्नु

            

            	
              सार्वजनिक क्षेत्रको निजी तथा गैरसरकारी क्षेत्रसँग प्रतिस्पर्धात्मक क्षमता अभिवृद्धि गर्नु

            

            	
              भ्रष्टाचार र अनियमितता न्यूनीकरण गर्दे नागरिक सन्तुष्टिमा अभिवृद्धि गर्नु

            

            	
              सरकारको सेवाप्रदायक संयन्त्रको सुधार गर्नु, छरितोपना कायम गर्नु र शासकीय प्रणाली माथिको वैधानिकता प्रवर्द्धन गर्नु,

            

            	
              नागरिकलाई सूचना प्रवाह गरी सशक्त बनाउनु,

            

            	
              विद्युतीय स्मरण (Institutional memory) को माध्यमबाट प्रशासकीय कार्यबोझ कम गर्नु,

            

            	
              शासकीय प्रक्रिया, संयन्त्र र कार्यविधि तथा कार्यशैलीमा पारदर्शिताको संवर्द्धन गर्नु,

            

            	
              सूचनामय समाज निर्माण गर्नु र स्वयं सूचनाकै व्यवस्थापनलाई प्रभावकारी गर्नु आदि।

            

          

          
            
              नेपालमा विद्युतीय शासनको अभ्यास
            
          

          
            	
              नेपालमा पहिलो पटक सूचना प्रविधि नीति, २०५७ ले सूचना प्रविधिमा आधारित शासन e-governance को अवधारणा अधि सारेको। यद्यपि e-governance को थालनी भने २०५० सालपछि हुँदै आएको पाइने।

            

            	
              सूचना प्रविधि नीति, २०६७ ले e-governance लाई सहयोग पुऱ्याउन IT को प्रयोग बढाउन जोड दिएको। साथै IT को माध्यमबाट प्रशासनिक क्षेत्रमा Professional efficiency बढ़ाउने कुरा उल्लेख गरेको।

            

            	
              सबै मन्त्रालय, विभाग र कार्यालयहरूमा Web-site निर्माण गर्न सूचना प्रविधि नीतिले जोड दिएको। सूचना अधिकारीको व्यवस्था गरी IT को माध्यमबाट सूचना संकलन एवं प्रवाह गरिने कुरा IT नीतिमा उल्लेख भएको।

            

            	
              निर्णय प्रक्रियामा सरलीकरण निर्देशिका, २०६५ मा E-mail, Fax, Telephone बाट आएको सूचनालाई समेत निर्णय प्रक्रियामा आधिकारिकता प्रदान गर्ने उल्लेख गरिएको।

            

            	
              प्रतिलिपि अधिकार ऐन, २०५९ र विद्युतीय कारोवार ऐन २०६३ ले विद्युतीय शासनलाई व्यवस्थित गर्न विभिन्न कानूनी प्रावधानहरू ल्याएको।

            

            	
              हाल नेपालमा विद्युतीय शासनलाई व्यवस्थित गर्न यी दुई ऐनहरूबाहेक नयाँ सूचना प्रविधि नीति २०७२, दूरसंचार ऐन तथा नियमावली, दूरसंचार नीति, राष्ट्रिय सूचना प्रविधि नीति, सूचनाको हकसम्बन्धी ऐन तथा नियमावली, राष्ट्रिय सञ्चार नीति जस्ता कानुनी तथा नीतिगत व्यवस्थाहरू कार्यान्वयनमा रहेको।

            

            	
              विज्ञान तथा प्रविधि मन्त्रालय, सूचना तथा सञ्चार मन्त्रालय, उच्चस्तरीय सूचना प्रविधि आयोग, राष्ट्रिय सूचना प्रविधि केन्द्र जस्ता नियामक निकायहरूको व्यवस्था गरिएको।

            

            	
              सुशासन (व्यवस्थापन तथा सञ्चालन) ऐन २०६४ ले प्रत्येक मन्त्रालय, विभाग तथा सरकारी निकाय एवं कार्यालयले आफ्नो स्रोत र साधनको उपलब्धताको आधारमा कम्प्यूटरीकृत सूचना प्रविधिलाई व्यवहारमा ल्याउने बारेमा व्यवस्था गरेको।

            

            	
              विभिन्न सरकारी तथा गैरसरकारी निकायबाट विद्युतीय सेवा प्रवाह बढाउँदै गएको सन्दर्भमा भूकम्प, बाढी, डुबान तथा कोभिड १९ जस्ता महामारीले पनि विद्युतीय शासनका लागि बल पुर्याएको।

            

            	
              शिक्षा क्षेत्रमा पनि विद्युतीय प्रणालीबाट शिक्षण सिकाइ तथा बैकल्पिक माध्यमबाट कक्षा सञ्चालनका प्रयास बढ्दै गएको।

            

          

          
            
              विद्यालयमा विद्युतीय शासनका क्षेत्रहरु
            
          

          
            (१) प्रशासनिक तथा व्यवस्थापकीय क्षेत्र

          
            · विद्यालयका वार्षिक योजना, एकाइ योजना र दैनिक पाठयोजनाहरू

          
            · विद्यार्थी भर्ना र विद्यार्थीको वैयक्तिक विवरण

          
            · शैक्षिक तथ्यांकको व्यवस्थितीकरण

          
            · शिक्षक र कर्मचारीको वैयक्तिक विवरण

          
            · शिक्षक विद्यार्थीका लागि विद्युतीय हाजिरी

          
            · शिक्षक तलब भुक्तानीमा इ-बैङ्किङको प्रयोग

          . बैठक सञ्चालन र बैठकका निर्णय आदानप्रदान

          
            
              
            . विद्यालयका शैक्षिक गतिविधि, जानकारी वेबसाइटमार्फत सार्वजनिकीकिरण तथा सुझाव तथा पृष्ठपोषण आदानप्रदान

          
            • विद्यालयका भौतिक विकास तथा निर्माणका कार्यहरू सम्बन्धी जानकारी

          
            · विद्यालयको जिन्सी व्यवस्थापन

          . आर्थिक प्रशासन सञ्चालन तथा लेखा प्रणालीमा अनलाइन पद्धतिको प्रयोग

          
            
              
                
                  (
                
              
              २) शिक्षण सिकाइ प्रक्रिया
            
          

          
            	
              अनलाइन कक्षा सञ्चालन, गृहकार्य दिने र जाच्ने तथा पृष्ठपोषण दिने कार्य

            

            	
              सिसिटिभीको प्रयोग गरी कक्षा शिक्षण तथा शिक्षक र विद्यार्थीका क्रियाकलापको अनलाइन अनुगमन

            

            	
              अनलाइन सुपरिवेक्षण तथा सहजीकरण

            

            	
              विभिन्न विद्युतीय माध्यमबाट शिक्षण सिकाइका कार्यकलाप सञ्चालन तथा शिक्षक विद्यार्थीबिच अन्तरक्रिया

            

            	
              विद्यार्थी मूल्यांकनका साधनहरूको प्रयोग तथा नतिजा विद्यार्थीलाई विद्युतीय माध्यमबाट सम्प्रेषण र नतिजा विश्लेषण

            

            	
              कक्षा शिक्षण र विद्यालयका गतिविधिका बारेमा विद्युतीय माध्यमबाट सुझाव संकलन र गुनासो सुनुवाइ

            

            	
              विषयगत तथा शिक्षक -शिक्षकबिचको समूह निर्माण र विद्युतीय माध्यमबाट अनुभव तथा सामग्री आदानप्रदान विद्यार्थी निर्देशन र परामर्श कार्य

            

            	
              कार्यमूलक अनुसन्धान र प्रतिवेदन सम्प्रेषण तथा प्रयोग

            

            	
              इ-पुस्तकालयको व्यवस्थापन र प्रयोग

            

            	
              निरन्तर सिकाइ, खुला तथा दूर सिकाइ, विद्युतीय सिकाई/ई-सिकाइ

            

          

          
            (१) सामाजिक सञ्जालको प्रयोग

          
            (२) अध्ययन केन्द्र (Study centre) र सम्पर्क कक्षा (Contact session) को प्रयोग

          
            (३) अनलाइन स्वाध्ययन सामग्रीको प्रयोग

          
            (४) अनलाइन श्रव्य दृश्य सामग्रीको प्रयोग

          
            (५) अनलाइन परियोजना कार्य/क्षेत्र भ्रमण र प्रतिवेदन लेखन

          
            (६) विभिन्न प्रकारका सूचना तथा सञ्चार प्रविधि (ICT) का साधनको उपयोग

          
            (७) अनलाइन लिखित तथा मौखिक छलफल र अन्तरक्रियाहरू गरी अनुभव आदान प्रदान।

          
            
              नमुना विद्यालयको लागि आवश्यक सुशासनका पक्षहरू
            
          

          क) विद्यालयले विद्यालयको विकास तथा व्यवस्थापनका लागि गुरु योजना तयार गर्नेछ ।

          ख) विद्यालयको कक्षाकोठा, प्रयोगशाला, पुस्तकालय लगायत विद्यालय हातामा हुने सबै गतिविधिहरूको अनुगमन गर्न सकिने गरी सिसिटिभिको व्यवस्था गरिनेछ । शिक्षक तथा कर्मचारीको हाजिरी विद्युतीय रूपमा गर्ने व्यवस्था मिलाउनुपर्नेछ ।

          ग) विद्यालयले विद्यालय सुधारयोजना बनाउनु पर्ने छ र त्यसलाई हरेक वर्ष अद्यावधिक गरी सोही अनुसार विद्यालयको वार्षिक कार्यक्रम तथा वजेट तर्जुमा तथा कार्यान्वयन गर्नु पर्नेछ ।

          घ) विद्यालयले विद्यालय सञ्चालन तथा व्यवस्थापनका लागि विनियम तयार गरी स्थानिय तहको शिक्षा कार्यालयबाट स्वीकृत गराइ कार्यान्वयन गर्नु पर्नेछ ।

          ङ) विद्यालयले शैक्षिक गुणस्तर परीक्षण केन्द्रबाट स्वीकृत साधनका आधारमा वार्षिक कार्यसम्पादन अवस्थाको स्वमूल्यांकन गरी अभिभावक भेला मार्फत सार्वजानिकरण गर्नुपर्नेछ ।

          च) विद्यालयले तोकिए बमोजिम सामाजिक तथा लेखा परीक्षण गर्नु पर्नेछ ।

          छ) विद्यालयले प्रत्येक त्रैमासिक परीक्षाको सिकाई उपलब्धीको विवरण शिक्षक अभिभावक बैठक गरि वितरण तथा विध्यार्थीहरूको सिकाइ उपलब्धी सुधारका लागि परामर्श दिनु पर्नेछ ।

          ज) विद्यालयको समग्र व्यवस्थापन हेर्न अधिकार सम्पन्न छुट्टै प्रधानाध्यापकको व्यवस्था हुनेछ । सहायक प्रधानाध्यापक तथा आवश्यकता अनुसार गर विषय प्रमुखको व्यवस्था प्रधानाध्यापकले तोकेअनुसार हुनेछ ।

          झ) विद्यालयमा बालक्लब, स्काउट जुनियर रेडक्रास सर्कल गठन गर्नु पर्ने छ ।

          झ) विद्यालयले विपद् व्यवस्थापन योजना बनाई सोको कार्यान्वयन गर्नु पर्नेछ ।

          ट) विद्यालयका सवै गतिविधिहरूमा अभिभावकहरूको पहुँच, सहभागीता, पारदर्शिता, जवाफदेहिताको सुनिश्चितता गरिनेछ ।

          
            
              विद्युतीय सुशासनका लागि विद्यालयले नियमित तथा आवधिक रूपमा सम्प्रेषण गर्नुपर्ने कुराहरू
            
          

          क) अभिभावक तथा विद्यार्थीलाई दिनुपर्ने प्रत्येक विद्यार्थीको सिकाई उपलब्धी सम्बन्धी प्रगति विवरण

          ख) अभिभावक भेलामा पेश गरिने विद्यालय प्रतिवेदन

          ग) लेखा परीक्षण प्रतिवेदन

          घ) सामाजिक परीक्षण प्रतिवेदन

          ङ) विद्यार्थीको सिकाई उपलब्धी र विद्यालयको कार्यसम्पादन परीक्षणको प्रतिवेदन

          च) सह तथा अतिरिक्त क्रियाकलाप सम्बन्धी प्रतिवेदन

          (छ)शैक्षिक तथ्याङ

          ज) विद्यालय बिकास गुरु योजना तथा विद्यालय सुधार योजनाको वार्षिक कार्यान्वयनको प्रतिवेदन

        
        
          
            
          

          
            
            ९.
            ५.३.२
             नेपालको विद्युतीय शासनमा देखिएका समस्याहरु र समाधानका उपायहरु
          

          सार्वजनिक सेवामा नागरिकहरूकी पहुंच बढाउन र यसको प्रवाहलाई सुदृढ तुल्याउन तथा समग्र शासन प्रक्रियालाई सरल, कुशल, साध्शी र उत्तरदायी बनाउन सावजीनिक निकायका क्रियाकलाहरूमा सूचना तथा सञ्चार प्रविधिको प्रयोग गर्ने कार्य ने विद्युतीय पासन हो। तर विश्वमा जुन गतिमा यसको विकास र प्रयोग भएको छ, त्यो गति र प्रकारमा नेपालमा विद्युतीय सुशासनको प्रयोग हुन सकेको छैन। यसका पछाडि धरै कारणहरू हुन सक्छन्। समग्रमा नेपालमा विद्युतीय अभिलेखीकरणमा देखिएका समस्याहरु देहाय बमोजिम उल्लेख गर्न सकिन्छ :

          
            	
              विद्युतीय शासनसम्बद्ध नीतिहरू र कानुनहरूको समसामयिक सुधार र प्रयोग हुन नसक्नु,

            

            	
              राजनैतिक तथा प्रशासनिक प्रतिबद्धताको कमी,

            

            	
              अपारदर्शी कार्य हुने गरेका निकायहरूमा विद्युतीय शासनप्रतिको अनिच्छा रहनु

            

            	
              जनताको न्यून साक्षरता दर र क्षमताका कारण विद्युतीय प्रयोगमा अभ्यस्त हुन नचाहनु

            

            	
              न्यून प्रतिव्यक्ति आय भएकाले नागरिकहरू प्रविधिको प्रयोगमा उदासिन रहनु

            

            	
              विद्युतीय शासनका लागि पूर्वाधार, जनशक्ति र प्रविधि तथा उपकरणको कमी,

            

            	
              सरकारी तहमा पनि स्रोत साधन दक्ष जनशक्तिको अभाव रहनु

            

            	
              कर्मचारीतन्त्रमा प्रविधि पन्छाउने प्रवृत्ति रहनु

            

            	
              सेवाग्राही तथा सेवा प्रदायक दुवैमा सचेतना र तालिमको कमी,

            

            	
              प्रभावकारी अनुगमन मूल्याङ्कन प्रणालीको अभाव आदि।

            

          

          
            
              समस्या समाधानका उपायहरू
            
          

          
            	
              विद्युतीय शासन सम्बन्धी नीति र कानुनहरूमा समसामयिक सुधार गरि तिनको प्रवोधीकरण गर्ने,

            

            	
              आवश्यक कानूनी तथा संस्थागत प्रबन्ध सुदृढ गर्ने,

            

            	
              विद्युतीय शासनबारे सेवाग्राहीलाई सचेतना विकास गर्न क्षमता विकास गर्ने,

            

            	
              सरकारी नियकायहरूको कार्यान्वयन इच्छाशक्ति र क्षमता विकास गर्ने,

            

            	
              सबै प्रकारका आवश्यक जनशक्तिको विकास गर्ने,

            

            	
              विद्युतीय शासनका आवश्यक पूर्वाधार विस्तार र सर्वसुलभ गर्ने,

            

            	
              नवीनतम प्रविधिको विकास र प्रयोगमा जोड दिने,

            

            	
              प्रभावकारी अनुगमन तथा मूल्यांकन प्रणालीको व्यवस्था गर्ने।

            

          

        
      
      
        
          ९.५.४ शैक्षिक सुशासनमा नागरिक वडापत्र
          , 
          उजुरी र गुनासो व्यवस्थापन
        

        
          
            ९.५.४.१ वडापत्र वडापत्रको परिचय
          

          
            	
              सामान्यतया वढापत्र भनेको सार्वजनिक संस्था वा निकायहरूबाट सम्बन्धित सेवाग्राहीलाई के कस्तो प्रकारका सेवाहरू के कस्तो प्रक्रिया पुरयाएर कृति समयमा प्रदान गर्न सकिन्छ भन्ने कुराको सार्वजनिक रुपमा अग्रिम जानकारी दिने सेवा हो।

            

            	
              यसलाई कतिपयले सार्वजनिक सेवा वडापत्र पनि भन्ने गरेको पाइने। यो सेवा प्रदान गर्ने निकायले आफूले प्रदान गर्ने सेवाको प्रकृति, मापदण्ड, प्रक्रिया र गुनासो सुनुवाई संयन्त्रका बारेमा सेवाग्राहीलाई खुलस्त र स्पष्ट सूचना तथा जानकारी दिन सार्वजनिक रुपमा राखिएको एक प्रतिबद्धतापत्र हो।

            

            	
              सार्वजनिक सेवा वडापत्र सेवाग्राहीलाई सार्वजनिक निकायहरूबाट कस्तो प्रकारका सेवाहरूको अपेक्षा वा माग गर्न सकिन्छ र त्यस्ता सेवाहरू प्राप्त गर्न के-के कुरा आवश्यक पर्छ भन्ने कुराको अग्रिम जानकारी दिने माध्यम हो।

            

            	
              सार्वजनिक सेवा वडापत्र सेवाप्रदायक निकायले आफूले प्रदान गर्ने सेवाको प्रकृति, मापदण्ड, प्रक्रिया र गुनासो सुनुवाई संयन्त्रका बारेमा सेवाग्राहीलाई खुलस्त र स्पष्ट सूचना तथा जानकारी दिन सार्वजनिक रुपमा राखिएको एक लिखत हो।

            

            	
              यो सरोकारवालाहरूको सहभागिता र सेवाप्रवाहको प्रकृति एवं गुणस्तरलाई परिभाषित गने माध्यम हो। यो प्रदान गर्नुपर्ने सेवाको प्रकृति र तौरतरिकाका सम्बन्धमा नागरिक र सेवाप्रदायकबीचको एक किसिमको समझदारीपत्र हो।

            

          

          
            
              अभ्यास
            
          

          सार्वजनिक सेवा वडापत्रको प्रथम प्रयोगकर्ता बेलायत हो। बेलायतका प्रधानमन्त्री John Major ले सन् १९९१ को जुलाई २२ मा बलायती निजामती सेवामा नागरिक वड़ापत्र (Citizen Charter) को सुरुवात गराए । फ्रान्समा १९९२ मा Service charter को नीमबाट यसको सुरुवात गरियो। त्यसै अवधिमा न्युजिल्यान्ड र सिंगापुरमा समेत नागरिक वडापत्रको प्रयोग भयो। भारतमा १९९७ मा निजामती सेवाको गुणस्तर अभिवृद्धिका लागि नागरिक वडापत्रलाई भित्र्याइयो।

          
            	
              
                
                  
                नेपालमा २०५६ सालमा निमुखालाई न्याय, विपन्नलाई आय नामक कार्यक्रमको माध्यमबाट सरकारी निकायहरूले गर्नुपर्ने कार्य सोको अनुगमन पद्धतिको विकास गरी नागरिक वडापत्रको अनुसरण गरियो भने २०६१ मा नागरिक वडापत्र लागू गरियो। सुशार व्यवस्थापन तथा सञ्चालन) ऐन, २०६४ ले सबै सरकारी निकायमा नागरिक वडापत्र लागू गने र त्यसलाई पालना गर्नुपर्ने के व्यवस्था गऱ्यो।

            

            	
              नेपाल सरकारले क्षतिपूर्ति सहितको नागरिक वडापत्र व्यवस्थापन निर्देशिका, २०६९ स्वीकृत गरेपछि २०७० बैशाख २ देखि वि सरकारी निकायहरूमा क्षतिपूर्ति सहितको नागरिक वडापत्र लागू भएको छ।

            

          

          
            
              नागरिक वडापत्रको उद्देश्य :
            
          

          
            	
              सूचना प्रवाहलाई व्यवस्थित गर्नु,

            

            	
              सार्वजनिक निकाय, सार्वजनिक सेवाहरूमा नागरिकको पहुँच सहज बनाउनु,

            

            	
              सम्बन्धित निकासबाट प्रवाह हुने सेवा छिटो छरितो र तोकिएको गुणस्तरमा प्रवाह गर्नु,

            

            	
              सेवाप्रदायकको कार्यसम्पादनको अनुगमन गर्ने आधार प्रदान गर्नु,

            

            	
              सार्वजनिक निकायले सेवा नदिंदा नागरिकलाई पुगेको क्षतिको क्षतिपूर्ति दिनु,

            

            	
              अख्तियार दुरुपयोग र अनियमिततालाई नियन्त्रण गर्नु,

            

            	
              संगठनको छवी र कार्यसम्पादन स्तरमा सुधार ल्याउनु,

            

            	
              पारदर्शिता र सुशासन प्रवर्द्धन गर्नु,

            

            	
              सेवाप्रवाहमा देखिएका समस्याको पहिचान र समाधानमा सहयोग गरी सेवा प्रदायकलाई सुधारको अवसर प्रदान गर्नु।

            

          

          
            
              नागरिक सेवा वडापत्रको महत्व
            
          

          
            	
              सेवा प्रदायक र सेवाग्राहीबीच सम्बन्ध सुधार गर्ने।

            

            	
              सेवा प्रवाहलाई सरल र पारदर्शी बनाउने।

            

            	
              सेवा प्रदायक निकायलाई जनमुखी सेवा प्रदानमा केन्द्रित गर्ने।

            

            	
              पदाधिकारी र कर्मचारीलाई जनताप्रति प्रत्यक्ष उत्तरदायी बनाउने ।

            

            	
              सेवाग्राहीका भावनालाई तत्काल सम्बोधन गर्न सहज गर्ने।

            

            	
              सेवाको गुणस्तर सुनिश्चित गर्ने।

            

            	
              सेवा प्रवाह विधिको निरन्तर सुधारमा सहयोग पुग्ने।

            

            	
              सेवाप्रवाहमा देखिएका समस्याको पहिचान र समाधानमा सहयोग गरी सेवा प्रदायक सहजीकरण गर्ने।

            

          

          
            
              नागरिक वडापत्रमा रहनुपर्ने विषयहरू
            
          

          सुशासन (व्यवस्थापन तथा संचालन) ऐन, २०६४ अनुसार नागरिक वडापत्रमा देहाय बमोजिमका कुराहरू उल्लेख गर्नुपर्ने तोकिएको छ :

          
            	
              सम्बन्धित कार्यालयले दिने सेवा र त्यसको प्रकृति,

            

          

          
            	
              सेवाग्राहीले सेवा प्राप्त गर्न पूरा गर्नु पर्ने कार्यविधि

            

            	
              सेवा प्रदान गर्न लाग्ने समयावधि,

            

            	
              सेवा प्रदान गर्ने पदाधिकारी र निजको कार्यकक्षको विवरण,

            

            	
              सेवा प्राप्त गर्न कुनै दस्तुर तथा अन्य रकम लाग्ने भए सोको विवरण,

            

            	
              तोकिए बमोजिमका अन्य कुराहरू।

            

          

          सुशासन (व्यवस्थापन तथा संचालन) नियमावली, २०६५ को नियम १४ मा ऐनमा उल्लेख भएका कुराहरूका अतिरिक्त देहाय बमोजिमका विषय पनि समावेश गर्नुपर्ने व्यवस्था गरिएको छ :

          
            	
              सेवा प्राप्त गर्न सेवाग्राहीले पेश गर्नुपर्ने कागजात,

            

            	
              सेवाग्राहीले सेवा सम्बन्धमा गरेको गुनासो सुन्ने अधिकारीको पद र नाम,

            

            	
              सेवा प्रदायक निकायको तालुक कार्यालय र टेलिफोन नम्बर,

            

            	
              सेवा प्रवाहको प्राथमिकता,

            

            	
              क्षतिपूर्ति प्राप्त हुने र नहुने सेवाहरू।

            

          

          
            
              नागरिक वडापत्रले सुशासन प्रवर्द्धनमा खेल्ने भूमिका
            
          

          सार्वजनिक सेवा वडापत्रले सुशासन प्रवर्द्धनमा गर्ने सहयोगलाई बुँदागत रुपमा प्रस्तुत गरिएको छ :

          
            	
              प्रशासनमा सदाचार पद्धति कायम गर्न सहयोग गर्ने।

            

            	
              दण्डहीनताको अवस्था अन्त्य गर्न सहयोग गनें।

            

            	
              विकेन्द्रीकरणको मान्यतालाई आत्मसात गरी सेवा प्रवाह गर्नमा भूमिका खेल्छ।

            

            	
              सार्वजनिक जवाफदेहिता (Public Accountability) कायम गर्दछ।

            

          

          
            
              
            
          

          
            	
              जनउत्तरदायित्वको वोध (Sense of Public Responsibility) लाई सुनिश्चिता गर्छ।

            

            	
              जनताको विश्वास बढाउँछ।

            

            	
              स्वतन्त्र र जिम्मेवार सञ्चार प्रणाली कायम गर्दछ।

            

            	
              पर्याप्त गुनासो सुनुवाई र सुधारको मार्ग प्रशस्त गर्छ।

            

            	
              सार्वजनिक सेवा तथा सुविधाको सहज र प्रभावकारी उपलब्धता स्थापित गर्छ।

            

          

        
        
          
            ९.५.४.२ उजुरी र गुनासो व्यवस्थापन
          

          परिचय

          
            	
              सार्वजनिक सेवा प्रवाहका सम्बन्धमा सम्बन्धित सेवाग्राही र सरोकारवालाले आफूले पाउनुपर्ने सेवाको समय, गुणस्तर र कार्य प्रक्रिया, लागत आदिका बारेमा सेवा प्रदायक संस्था वा सम्बद्ध कर्मचारीसँग जाहेर गरेको सिकायत वा असन्तुष्टिलाई गुनासो भनिन्छ। यस्तो गुनासो उजुरीका रुपमा वा गुनासाका रुपमा मौखिक, लिखित रुपमा व्यक्त गर्न सकिन्छ।

            

            	
              
                "गुनासो" भन्नाले नाम ठेगाना उल्लेख गरी वा नगरी सार्वजनिक सेवा प्रवाहमा ढिलासुस्ति, अनावश्यक झन्झट, सेवाप्राप्तिमा कठिनाई, सेवाको उपलब्धता तथा सोको गुणस्तरका वारेमा असन्तुष्टिलगायत आर्थिक अनियमितता गर्न वा हुन लागेको सम्बन्धमा प्राप्त लिखित, फोन वा अन्य सञ्चारमाध्यमबाट प्राप्त समाचार, इमेल तथा इन्टरनेटबाट सम्बन्धित निकायमा प्राप्त जानकारी तथा सूचना समेतलाई सम्भनुपर्छ। साथै कुनै सेवाग्राहीले कार्यालयमा आई मौखिकरुपमा वा फोनमार्फत गरेको गुनासो समेतलाई त्यस्तो सेवा प्रदायक कार्यालयले निजको गुनासोलाई व्यवस्थित गरी राख्न सक्नेछ र यसलाई गुनासो मान्ने गरिन्छ।

            

            	
              गुनासो प्राप्ति : सम्बन्धित कार्यालयहरूले दिने सेवा प्रवाहबाट आउने जनगुनासालाई व्यवस्थित रुपमा प्राप्त गर्ने व्यवस्था गर्नु पर्छ।

            

          

          
            
              नागरिकबाट गुनासा प्राप्त गर्ने तरिका
            
          

          
            (क) लिखित गुनासोः कुनै पनि नागरिकले आफूलाई चित्त नबुझेको विषयमा गुनासो गर्नसक्ने। जस्तै:

          
            (१) गाउँपालिकामा आफैं उपस्थित भई तोकिए बमोजिमको गुनासो फारममा भरेर पेश गरेको गुनासो।

          
            (२) गुनासोको विवरण खुल्नेगरी इमेल, फेसबुक वा टुइटर मार्फत प्राप्त हुने लिखत गुनासो।

          
            (३) सार्वजनिक सञ्चार माध्यमबाट सम्बद्ध कार्यालयका वारेमा उठाइएका गुनासो।

          
            
              (
            ख) मौखिक गुनासो: कसैले लिखित गुनासो गर्न असमर्थता देखाई मौखिक रुपमा कार्यालयमै उपस्थित भई वा टेलिफोन मार्फत उजुरी गर्न चाहेमा त्यस्ता गुनासा तोकिएको ढाँचामा सम्बन्धित नोडल अधिकृत वा गुनासो सुन्न तोकिएका कर्मचारीले लिपिवद्ध गरी राख्न सक्ने छ।

          
            
              (
            ग) उजुरी पेटिकामा प्राप्त गुनासो:

          
            
              (
            १) सम्बद्ध कार्यालयहरूको हातामा सबैले देखिने ठाउँमा गुनासो पेटिका राख्ने अनिवार्य व्यवस्था मिलाइने हुने।

          २)कार्यालय खुलेको प्रत्येक एक दिनको अन्तरालमा दिनको विहान ११ बजे गुनासो पेटिका खोल्ने व्यवस्था मिलाउनु पर्ने छ।

          ३) गुनासो पेटिकामा परेको गुनासाका वारेमा कारवाही अगाडी बढाउने जिम्मेवारी सम्बन्धित कार्यालयका नोडल अधिकृत वा सो कार्य गर्न जिम्मेवारी तोकिएका कर्मचारीको हुनेछ। सम्बन्धित निकायले गुनासो पेटिकामा प्राप्त हुन आएका गुनासा र त्यसमाथि गरिएको कार्यवाहिको अभिलेख राख्ने व्यवस्था गरिनु पर्नेछ।

          
            
              (
            घ) आमसञ्चारका माध्यमबाट प्राप्त गुनासो:

          
            
              (
            १) सम्बन्धित कार्यलयबाट प्रवाह हुने सेवाको गुणस्तरका वारेमा स्थानीय तथा राष्ट्रियस्तरका छापामाध्यमबाट प्रकाशित लेख, रचना, पाठक टिप्पणी तथा प्रतिकृयालाई समेत गुनासोको रुपमा लिन सकिनेछ।

          
            (२) सो बमोजिम प्राप्त हुने गुनासा संकलन गरी सम्बन्धित निकाय समक्ष पेश गर्ने जिम्मेवारी सम्बन्धित कार्यालयका सूचना अधिकृतको हुनेछ। सूचना अधिकृत नभएमा कार्यालयको नोडल अधिकृतले गर्नेछ

          
            
              (ङ)अन्य निकायबाट प्राप्त गुनासो:
            
          

          
            
              (
            १) सम्बन्धित निकाय रअन्तेगतका सार्वजनिक सेवा प्रवाह तथा विकास निर्माण गर्ने निकायका बिचमा हुने समन्वयात्मक तथा सामक्षात्मक बैठक वा एक निकायको विषयमा अर्को निकायले देखेका, सुनेका वा बुझेका गुनासालाई समेत छानविनको दायरामा ल्याई सम्बोधन गर्नु पर्ने ।

          
            
              (
            च) सार्वजनिक कार्यक्रममा उठेका गुनासो:

          
            (१) सम्बन्धित निकाय र अन्तगतका निकायहरूले समयसमयमा आयोजना गर्ने सार्वजनिक सुनवाई, सामाजिक परीक्षण तथा सार्वजनिक लेखा परीक्षणका अवसरमा सहभागीबाट गरिएका टिकाटिप्पणीलाई समेत गुनासाका रुपमा लिएर सम्बोधन गर्ने व्यवस्था मिलाइनु पर्ने छ।

          
            
              
                
                  
                    
                  
                
              
              सेवाग्राहीको गुनासो व्यवस्थापनको समय (कार्यालयहरूमा)
            
          

          
            
              
              
            
            
              
                	
                  गुनासोको प्रकृति

                  
                    	
                      अति जरूरी विषय

                    

                    	
                      जरुरी विषय

                    

                    	
                      साधारण

                    

                    	
                      वुभागीय कारवाही सम्बन्धी

                    

                  

                
                	
                  समय

                  
                    	
                      २ दिन भित्र

                    

                    	
                      ५ दिन भित्र

                    

                    	
                      ७ देखी १५ दिनभित्र

                    

                    	
                      ३ महिनाभित्र

                    

                  

                
              

            
            
          

          विद्यालयमा उजुरी तथा गुनासो सुनुवाइ संयन्त्रको व्यवस्था

          
            	
              सिकाइका लागि विद्यालय सुरक्षित रहेको सुनिश्चित गर्ने र बालबालिकालाई विद्यालयमा दुर्व्यवहार गर्ने, जिस्क्याउने वा त्रसित पार्ने गतिविधिको पहिचान गरी सोको सम्बोधन गर्न शिक्षक तथा विद्यालय व्यवस्थापन समितिका पदाधिकारीहरुलाई जिम्मेवार बनाइनुका साथै विद्यालयहरूमा सरोकारवालाहरूको गुनासो सुन्ने प्रणालीको सुदृढ़ीकरण गने अवधारण विद्यालय क्षेत्र विकास कार्यक्रमले अगाडि सारेको।

            

            	
              विशेषतः विद्यालय हाताभित्र, विद्यालय आउँदा जाँदा र समुदायमा बालबालिका माथि हुने वा हुन सक्ने भेदभाव, शारीरिक, भावनात्मक तथा यौनदुर्व्यवहार, शोषण, लैङ्गिक हिंसा, शारीरिक वा मानसिक दण्ड सजाय, बुलिङ्लगायतका जोखिमको न्यूनीकरणमा निर्धारित संयन्त्र, विधि र प्रक्रिया अपनाउन यो गुनासो सुनुवाइ कार्यविधि, २०७४ विकास गरिएको हो। यस गुनासो सुनुवाइ संयन्त्रले मुलत : बालबालिकालाई बुझुन र उनीहरूकै गुनासो तथा सुझावअनुसार विद्यालयको

            

            	
              वातावरणको विकास गर्न मद्दत गर्दछ । जसका कारण विद्यालयको शिक्षण सिकाइ एवम् भौतिक वातावरणलाई लैङ्गिक तथा बालमैत्री बनाई शैक्षिक गुणस्तर बढ़ाउन सघाउने अपेक्षा गरिएको।

            

            	
              यसरी विद्यालयको गुणस्तर अभिवृद्धिका लागि विद्यालय क्षेत्र विकास योजनामा उल्लिखित सुरक्षित विद्यालय बनाई विद्यार्थीमाथि हुने सबै प्रकारका दुर्व्यवहार तथा लैङ्गिक हिंसा न्यूनीकरण गरी शैक्षिक गुणस्तर बढाउनका लागि गुनासो सुनुवाइ कार्यविधि, २०७४ ले सहयोग पुरयाउने छ।

            

          

          
            
              गुनासो सुनुवाइ कार्यविधि
              
                
                  , 
                
              
              २०७४ (पहिलो संशोधन
              
                
                  , 
                
              
              २०७७ सहित)
            
          

          
            	
              विद्यालयहरूमा सरोकारवालाहरूको गुनासो सुन्ने प्रणालीको सुदृढिकरण गर्ने अवधारणा विद्यालय क्षेत्र विकास कार्यक्रमले अगाड़ि सारेको।

            

            	
              विशेषतः विद्यालय हाताभित्र, विद्यालय आउँदा जाँदा र समुदायमा बालबालिका माथि हुने वा हुन सक्ने भेदभाव, शारीरिक, भावनात्मक तथा यौनदुर्व्यवहार, शोषण, लैङ्गिक हिंसा, शारीरिक वा मानसिक दण्ड सजाय, बुलिङ्लगायतका जोखिमको न्यूनीकरणमा निर्धारित संयन्त्र, विधि र प्रक्रिया अपनाउन यो गुनासो सुनुवाइ कार्यविधि, २०७४ विकास गरिएकोमा २०७७ मा पहिलो संशोधन गरी समसामयिक बनाउने प्रयास गरिएको छ । यस कार्यविधिले स्थानीय तहहरुलाई विद्यालयमा आउन सक्ने गुनासाहरूको व्यवस्थित रुपमा कार्यान्वयनका लागि नमुना कार्यविधिका रुपमा कार्य गरेको छ।

            

            	
              यस गुनासो सुनुवाइ संयन्त्रले मूलत : बालबालिकालाई बुझ्न र उनीहरूकै गुनासो तथा सुभावअनुसार विद्यालयको वातावरणका विकास गर्न मदत गर्दछ । जसका कारण विद्यालयको शिक्षण सिकाइ एवम् भौतिक वातावरणलाई लैङ्गिक तथा बालमैत्री बनाई शैक्षिक गुणस्तर बढाउन सघाउने अपेक्षा गरिएको।

            

          

          
            
              विद्यालयमा गुनासो सुनुवाइ कार्यविधि
              
                
                  , 
                
              
              २०७४ (पहिलो संशोधन
              
                
                  , 
                
              
              २०७७ सहित) को लक्ष्य
            
          

          
            	
              विद्यालय हाताभित्र, विद्यालय आउँदाजाँदा, घरपरिवार र समुदायमा बालबालिकामाथि हुन सक्ने सबै प्रकारका भेदभाव, दुर्व्यवहार शोषण, लैङ्गिक हिंसा, बेवास्ता वा हेलचेक्रयाई, शारीरिक वा मानसिक दण्डसजाय, बुलिङ;लगायतको रोकथाम गर्न तथा कुने घट घटेमा निश्चित प्रक्रिया अपनाई त्यसलाई सम्बोधन गरी विद्यालयमा सबै बालबालिकाको सहभागिता वृद्धि गर्दै गुणस्तरीय शिक्षा सुनिश्चित गर्नु।

            

          

          
            
              गुनासो सुनुवाइ कार्यविधि
              
                
                  , 
                
              
              २०७४ को उद्देश्यहरु
            
          

          
            
              (
            क) विद्यालय हाताभित्र, विद्यालय आउदा जाँदा र समुदायमा बालबालिकामाथि हुने वा हुन सक्ने भेदभाव, शारीरिक, भावनात्मक ।" यौनदुव्यवहार, शोषण, लैङ्गिक हिंसा, शारीरिक वा मानसिक दण्डसजाय, बुलिङ्लगायतका जोखिमको निर्धारित संयन्त्र, विधि प्रक्रियाअनुरूप न्यूनीकरण गर्नु,

          (ख)विद्यालयको शिक्षण-सिकाइ एवम् भौतिक वातावरणलाई लैङ्गिक तथा बाल-मैत्री बनाई शैक्षिक गुणस्तर बढाउन सघाउनु,

          
            
              (
            ग) गुनासो सुनुवाइ कार्यविधि लागु गर्न विद्यालय, संयन्त्र एवम् सम्बन्धित निकाय समेतको जिम्मेवारी तथा भूमिका स्पष्ट गनु,

          
            
              (
            घ) विपद एवम माहामारी लगायतका जोखिमको अवस्थावाट बच्च बालबालिकालाई परामर्श गर्ने।

          
            
              
                
                  
                    
                  
                
              
              गनासो सुनुवाइ कार्यविधि
              
                
                  , 
                
              
              २०७४ (पहिलो संशोधन
              
                
                  , 
                
              
              २०७७) को आवश्यकता
            
          

          
            	
              विद्यालय हाताभित्र, विद्यालय उदा जाँदा, घरपरिवार र समुदायमा बालबालिकामाथि हुन सक्ने सबै प्रकारका भेदभाव, दुर्व्यवहार, विष्ण, लैङ्गिक हिंसा, बवास्ती वा हलचेक्रयाँ, शारीरिक वा मानसिक दण्डसजाय, बुलिङ्लगायतको रोकथाम गर्न तथा कुनै घटना शाम निश्चित प्रक्रिया अपनाई त्यसलाई सम्बोधन गरी विद्यालयमा सबै बालबालिकाको सहभागिता वृद्धि गर्दै गुणस्तरीय शिक्षा सुनिश्चित गर्न गुनासो सुनुवाई कार्यविधि, २०७४ को व्यवस्था गरिएको हो।

            

            	
              सुनबालिकालाई विद्यालयमा दुव्यवहार गने, जिस्क्याउने वा त्रसित पार्ने गतिविधिको पहिचान गरी सोको सम्बोधन गर्न शिक्षक तथा विद्यालय व्यवस्थापन समितिका पदाधिकारीहरुलाई जिम्मेवार बनाइने साथै विद्यालयहरूमा सरोकारवालाहरूको गुनासो सुन्ने शालीको सुदृढ़ीकरण गरिनेछ भन्ने विद्यालय क्षेत्र विकास योजनामा उल्लेखित कुरालाई कार्यान्वयन गर्न गुनासो सुनुवाइ कार्यविधि, २०७४ मद्दत गर्दछ।

            

          

          
            
              गुनासो-पेटिकासम्बन्धी व्यवस्था
            
          

          
            
              (
            क) गुनासो-पेटिका राख्नु पर्ने:

          
            	
              प्रत्येक विद्यालयले विद्यार्थीको गुनासो सङ;कलन गर्नाका लागि विद्यालयको हातामा गुनासो-पेटिका राख्नुपर्नेछ

            

            	
              गुनासो-पेंटिका सबै विद्यार्थीले देखने तथा सहजै पहुँच पुग्ने ठाउँमा विद्यार्थीको गोपनीयता एवम् सुरक्षा सुनिश्चित हुनेगरी राख्नुपर्नेछ। तर गुनासो-पेटिका राख्दा प्रधानाध्यापकको कार्यकक्ष, शिक्षक वा अन्य कर्मचारीको कोठामा राख्न पाइने छैन

            

            	
              गुनासो-पेटिका कहाँ राख्दा उपयुक्त हुन्छ भनी विद्यार्थीको भेलामा सोधी उनीहरूको सुझाव समेतका आधारमा विद्यालय हातामा उपयुक्त ठाउँ तय गर्न सकिनेछ

            

          

          
            
              (
            ख) गुनासो-पेटिका तथा गुनासो सुनुवाइबारे जानकारी दिनुपर्ने:

          
            	
              
                (प्रत्येक विद्यालयले गुनासो-पेटिकामा आफ्ना गुनासो भए अनुसूची ५ अनुसार खसाल्न सकिने कुराको जानकारी सबै विद्यार्थीलाई दिनुपर्नेछ

            

            	
              प्रत्येक विद्यालयले विद्यालयमा गठन भएको गुनासो सुनुवाइ समिति, गुनासो सुन्ने शिक्षक एवम; गुनासो सुनुवाइ कार्यविधिबारे देहायका माध्यमबाट विद्यार्थीसँग कम्तीमा ३ महिनामा एकपटक अन्तर्क्रिया गर्नुपर्नेछ :

            

          

          
            
              (
            क) सबै विद्यार्थीले देख्ने गरी सम्भव भएसम्म हरेक कक्षाकोठामा गुनासो सुनुवाइ कार्यविधिबारे सन्देशमूलक सूचना टाँस्ने,

          
            
              (
            ख) विद्यालयमा आउने अभिभावक तथा अन्य आगन्तुकसमेतले देख्ने गरी विद्यालय हातामा गुनासो सुनुवाइ कार्यविधिबारे जानकारी-पत्र टाँस गरी राख्ने,

          
            
              (
            ग) विद्यालय सुरू हुनुभन्दा अगाडिको बिहानी सभा (एसेम्ब्ली) मा हप्तामा एकपटक तथा अभिभावक भेलामा नियमित रूपमा गुनासो सुनुवाइ कार्यविधि तथा परेका गुनासोको सङ;ख्या र सोको सम्बोधनबारे जानकारी दिने,

          
            
              (
            घ) विद्यालय व्यवस्थापन समिति, शिक्षक अभिभावक संघ, शिक्षक तथा कर्मचारी एवम; बालक्लबको बैठकमा गुनासो सुनुवाइ कार्यविधिबारे नियमित रूपमा अभिमुखीकरण एवम; अन्तर्क्रिया गर्ने, गराउने,

          
            
              (
            ङ) कम्तिमा वर्षको दुई पटक सबै विद्यार्थी, शिक्षक तथा सरोकारवालाको भेला गरी विद्यालयमा गुनासो सुनुवाइ कार्यविधिको कार्यान्वयन, प्राप्त उपलब्धि, देखा परेका समस्या तथा अन्य व्यावहारिक पक्षबारे अन्तर्क्रिया गर्ने, गराउने,

          
            
              (
            च) खण्ड (ङ) बमोजिमको भेलाबाट आएका उपयुक्त सुझावहरू लागु गर्न विद्यालय व्यवस्थापन समितिबाट पारित गरी विद्यालय सुधार योजनामा समेटनुपर्नेछ ।

          
            
              गुनासो सुनुवाइ समिति
            
          

          
            	
              प्रत्येक विद्यालयले देहायबमोजिमका सदस्य हुनेगरी एक गुनासो सुनुवाइ समिति गठन गर्नुपर्नेछ :

            

          

          
            	
              विद्यालय व्यवस्थापन समितिको अध्यक्ष वा निजले तोकेको महिला सदस्य/संस्थागत तथा वैकल्पिक विद्यालयको हकमा संस्थापक, गुठियार वा निजले तोकेको प्रतिनिधि – संयोजक

            

            	
              विद्यालयको प्रधानाध्यापक- सह- संयोजक

            

            	
              शिक्षक अभिभावक सङ्घको अध्यक्ष वा निजले तोकेको प्रतिनिधि एकजना - सदस्य

            

            	
              विद्यालयको बालक्लब वा सो नभए विद्यार्थीले आफूहरूमध्येबाट छनोट गरिएका विद्यार्थी प्रतिनिधि दुईजना (१ जना छात्रा र १ जना छात्र) - सदस्य

            

            	
              सम्बन्धित गाउँपालिका वा नगरपालिकाको न्यायिक समितिले तोकेको सम्बन्धित वड़ाको महिला सदस्य/संस्थागत - सदस्य विद्यालयको हकमा अभिभावकको प्रतिनिधि एकजना -सदस्य

            

            	
              गुनासो सुन्ने शिक्षक - सदस्य सचिव

            

          

          
            	
              समितिको बैठकमा आवश्यकताअनुसार स्थानीय प्रहरी कर्मचारी, स्वास्थ्य संस्थाका स्वास्थ्यकर्मी, गाउँ वा नगरस्तरीय बालसंरक्षण समितिका सदस्य, लैङ्गिक हिंसा विरुद्धको निगरानी समूहका सदस्य, मनोविमर्शकर्ता, सामाजिक कार्यकर्ता, कानुन व्यवसायी वा बालसंरक्षणको क्षेत्रमा क्रियाशील गैरसरकारी संस्थाका प्रतिनिधिलाई आमन्त्रित सदस्यको रूपमा बोलाउन तथा कुनै घटना विशेषमा विशेषज्ञ, स्थानीय तहको शिक्षा हेने अधिकारी वा शिक्षा हेरने व्यक्ति समेतको सहयोग लिन सकिनेछ।

            

          

          
            
              
                (
            ग) विद्यालय व्यवस्थापन समितिको गठन नभएको वा म्याद सकिएको वा अन्य कुनै कारणले उक्त समिति क्रियाशील नरहेको अवस्थामा विद्यालयको प्रधानाध्यापकले समितिको संयोजकको रूपमा कार्य गर्नेछन;

          
            
              (
            घ) पदेन बाहेक अन्य सदस्यको पदावधि ३ वर्षको हुनेछ। निज पुनः नियुक्तिको लागि योग्य मानिनेछन्।

          
            
              समितिको बैठक
             : समितिको बैठक सामान्यतयाः कम्तिमा महिनामा एकपटक संयोजकले तोकेको मिति र समयमा बस्नेछ तर समितिले आवश्यकताअनुसार एक महिना अगावै बैठक बस्नु आवश्यक देखिएमा जतिपटक पनि बस्न सक्नेछ ।

          गुनासो सुन्ने शिक्षक तोक्नुपर्ने :

          
            
              (
            १) प्रत्येक विद्यालयले विद्यालय व्यवस्थापन समितिबाट निर्णय गरी, गराइ लैङ्गिक सम्पर्क शिक्षकलाई गुनासो सुन्ने शिक्षक तोक्नुपर्नेछ

          (२) माध्यमिक शिक्षा प्रदान गर्ने विद्यालयको हकमा भने बुँदा १०(१) बमोजिम गुनासो सुन्ने शिक्षक तोक्दा माध्यमिक तहको महिला शिक्षकलाई तोक्नुपर्नेछ। तर, महिला शिक्षक नभएको अवस्थामा भने सो भन्दा तल्लो तहको महिला शिक्षकलाई तोक्नुपर्छ। तल्लो तहको महिला शिक्षक पनि नभए सोही व्यहोरा खुलाई पुरूष तोक्न सकिनेछ। यसरी तोक्दा मनोविमर्शसम्बन्धी शैक्षिक उपाधि वा तालिम लिएका शिक्षकलाई विशेष प्राथमिकता दिनुपर्ने छ।

          गुनासोको अपिल :

          गुनासो सुनुवाइ समितिले गरेको कार्यबाही चित नबुझेमा देहायका व्यक्ति वा निकाय समक्ष अपिल गर्न सकिनेछ :

          
            (क) विद्यालय व्यवस्थापन समिति

          
            (ख) स्थानीय तहको शिक्षा अधिकृत

          
            (ग) स्थानीय तहमा रहेको बालबालिका विषय हेर्ने शाखा

          
            (घ) सम्बन्धित गाउँपालिका वा नगरपालिकाको न्यायिक समिति

          
            (ङ) नजिकको प्रहरी कार्यालय

          
            (च) जिल्ला प्रशासन कार्यालय

          चित नबुझेर गरिएका यस्ता अपिलका सम्बन्धमा सम्बन्धित निकायवाट छानविन गरिदिएका निर्देशन अनुरुप गुनासो सुनुवाइ समितिले आफ्नो निर्णयलाई संशोधन गर्नु पर्नेछ।

          
            
              गुनासो सुन्ने शिक्षकको काम
              
                
                  , 
                
              
              कर्तव्य र अधिकार
            
          

          
            	
              विद्यालयमा गुनासो पेटिका राख्ने बारे जानकारी गराउने,

            

            	
              गुनासो पेटिका खोल्ने समयको जानकारी सबैलाई दिने,

            

            	
              गुनासो पेटिका विद्यार्थीहरुलाई पायक पर्ने ठाउँमा राख्ने,

            

            	
              सबै गुनासो सातजनाको समितिमा मात्रै छलफल गर्नेगरी व्यक्तिगत विवरणको गोपनीयता कायम गर्ने,

            

            	
              गुनासोको सम्बोधनको सन्दर्भमा अभिभावकसँग भेटघाट गर्न आवश्यक भएमा विद्यालयमा बोलाई वा घरमा भेट गरी कुराकानी गने गराउने,

            

            	
              समय समयमा बालसंरक्षण, लैङ्गिक हिंसा तथा गुनासो सुनुवाइसम्बन्धी जानकारी पत्रपत्रिका, सूचनापाटी तथा वेवसाइटमा राख्ने,

            

            	
              विद्यालय वरपरको क्षेत्रमा हुनसक्ने लैङ्गिक हिंसा रोक्न त्यहाँका किशोरकिशोरी वयस्क, सरोकारवाला तथा अभिभावकलाई लक्षित गरी समय-समयमा लैङ्गिक हिंसाको बारेमा अन्तर्क्रिया गर्ने गराउने,

            

            	
              वार्षिक रूपमा बालसंरक्षण र लैङ्गिक हिंसा रोकथामका लागि कार्ययोजना बनाई कार्यान्वयन गर्ने,

            

            	
              विद्यालयको गुनासो सुनुवाइको क्रममा कुनै विद्यार्थीलाई कुनै प्रकारको शैक्षिक, भौतिक, आर्थिक, मनोसामाजिक वा स्वास्थ्यसंग सम्बन्धित सहयोग आवश्यक भएको जानकारी आएमा निजलाई त्यस्तो सहयोग प्रदान गर्न आवश्यक समन्वय र सम्प्रेषण गर्ने, गराउने,

            

            	
              कार्ययोजनामार्फत गुनासो सुनुवाइ समितिको बैठकमा बालसंरक्षण र लैङ्गिक हिंसाका गुनासाहरू सम्बोधन गर्ने,

            

            	
              वार्षिक रूपमा गुनासो सुनुवाइसम्बन्धी प्रतिवेदन तयार गरी विद्यार्थी, विद्यालय व्यवस्थापन समिति, शिक्षक, अभिभावक, जिल्ला तहका निकाय, सम्बन्धित गैरसरकारी संस्था तथा अन्य सरोकारवालासम्म पुऱ्याउने।

            

          

          गुनासो सुनुवाइ समितिको काम, कर्तव्य र अधिकार

          
            	
              गुनासो पेटिकामा परेका तथा मौखिक रूपमा आएक गुनासाहरूको सम्बोधन भए गरिएको यकिन गर्ने,

            

            	
              विद्यालयमा स्वतन्त्र र भयरहित वातावरणमा अध्ययन-अध्यापन गर्ने वातावरण सिर्जना गर्ने,

            

            	
              विद्यालय तहबाट सम्बोधन हुन नसकेका गुनासाहरूलाई सम्बन्धित निकायमा सिफारिस गर्ने व्यवस्था मिलाउने,

            

            	
              गुनासो पेटिकामा आएका गुनासाहरूको सम्बोधनको क्रममा व्यक्तिगत विवरणमा गोपनीयता कायम गर्ने र त्यसको सुनिश्चितता पनि गर्ने,

            

            	
              हप्तामा कम्तिमा एकपटक गुनासो पेटिका खोल्ने गरिएको यकिन गर्ने,

            

            	
              महिनाको एकपटक समितिको बैठक बोलाउने र बस्ने र आवश्यक परेको खण्डमा सोभन्दा बढी पनि बस्ने,

            

            	
              समितिका कुनै पनि सदस्यविरुद्ध त्यसलाई बढी संवेदनशील गुनासोको रूपमा लिने र सोको विषयमा बसेको बैठकमा निजलाई सहभागी नगराउने,

            

            	
              गुनासो पेटिकामा गुनासो नआएको खण्डमा विद्यालयमा अनुगमन एवम् निरीक्षण गर्ने,

            

            	
              निर्णय गर्दा बहुमतको परिपालना गर्ने

            

            	
              आएका गुनासाहरू के-कसरी समाधान भइरहेका छन, र कस्ता गुनासा सम्बोधन हुन गाहो छ वा भइरहेका छैनन्, त्यसको समी .. गुन, समितिको कुनै पनि सदस्यले गुनासोका सन्दर्भमा गोपनीयताको परिपालना गर्न नसकेमा निजलाई समितिबाट निष्काशन गर्ने

            

          

          
            
              
                
                  
                    
                  
                
              
              प्रधानाध्यापकको काम
              
                
                  , 
                
              
              कर्तव्य र अधिकार
            
          

          
            	
              गुनासो सुनुवाइ समिति गठन गर्ने,

            

            	
              गुनासो सुन्ने शिक्षक नियुक्त गर्न विद्यालय व्यवस्थापन समितिमा सिफारिस गर्ने,

            

            	
              गुनासो सुनुवाइ समितिको काम, कर्तव्य र अधिकार कार्यान्वयन भए, नभएको सुपरिवेक्षण गर्ने,

            

            	
              विद्यालयमा बालसंरक्षण, लैङ्गिक हिंसाको रोकथाम एवम् सुरक्षित वातावरण निर्माण गर्न बालसंरक्षणसम्बन्धी वार्षिक कार्ययोजना पारित गर्ने,

            

            	
              बालअधिकार हनन्सम्बन्धी आएका गुनासाहरूलाई सम्बोधन गर्ने गराउने,

            

            	
              गुनासो सुनुवाइको कार्यान्वयन र अभिलेखीकरणका लागि स्रोतको व्यवस्था गर्ने,

            

            	
              गुनासो सुन्ने शिक्षकको काम, कर्तव्य र अधिकार परिपालना गर्न सहयोग गर्ने,

            

            	
              गुनासो सुनुवाइ कार्यविधि, २०७४ कार्यान्वयन गर्ने, गराउने।

            

          

          
            
              गुनासो सुनुवाइको अभिलेखसम्बन्धी व्यवस्था :
            
          

          
            
              (
            १) विद्यालयमा आएका सबै गुनासो तथा गुनासो सुनुवाइ कार्यप्रक्रियाको अभिलेख गुनासो सुन्ने शिक्षकले राख्नुपर्नेछ।

          
            
              (
            २) गुनासो पेटिका वा अन्य कुनै पनि माध्यमबाट लिखित रूपमा आएका गुनासोको छुट्टै फाइलिङ गर्नुपर्नेछ भने मौखिक रूपमा आएका गुनासालाई एउटा रजिस्टरमा टिपोट गरी अभिलेख राख्नुपर्नेछ।

          
            
              (
            ३) सम्बोधन गरिएका हरेक गुनासोको सम्बोधन कार्यप्रक्रियाको अनुसूची-२ बमोजिम विस्तृत अभिलेख राख्नुपर्नेछ।

          
            
              (
            ४) विद्यालय बाहिरबाट सम्बोधन गरिनुपर्ने गुनासो सम्बन्धित निकायमा सम्प्रेषण गर्दाको पत्राचारको कार्यालयप्रति (अफिस कपी) सुरक्षित राख्नुपर्नेछ।

          
            (५) गुनासो सुनुवाइसँग सम्बन्धित व्यक्तिगत विवरण खुल्ने सबै अभिलेख सम्बन्धित व्यक्तिको मात्र पहुँच पुग्नेगरी गोपनीयता कायम गरी राख्नुपर्नेछ।

          
            
              गुनासो सुनुवाइ कार्यविधि
              
                
                  , 
                
              
              २०७४ अनुसार स्थानीय तहको भूमिका
            
          

          क) विद्यालयमा गुनासो सुनुवाइ समितिको लागि आवश्यक प्रतिनिधिको व्यवस्था गर्ने,

          ख) गुनासो सुनुवाई संयन्त्रबाट सिफारिस भई आएका गुनासो तथा समस्याहरुको सम्बोधनको लागि पहल गर्ने,

          ग) विद्यालयले यस कार्यविधिअनुसारका गुनासो सुनुवाइ संयन्त्रको तयार गरी कार्यान्वयनमा ल्याए नल्याएको अनुगमन गरी आवश्यक निर्देशन दिने।

        
      
      
        
          ९.५.५ विद्यालयको सामाजिक परीक्षण
        

        
          
            ९.५.५.१ विद्यालयको सामाजिक परीक्षणको अवधारणा
          

          समाजद्वारा सामाजिक विकास निर्माण तथा सामुदायिक कार्यमा ठीक ढङ्गले कार्य भए नभएको सम्बन्धमा परीक्षण (Audit) गर्ने कार्यलाई सामाजिक परीक्षण भनिन्छ । आफ्ना सरोकारबालाहरू तथा लक्षित समुदायबाट भए गरेको कामको प्रगति, नतिजा र उपलब्धिका अतिरिक्त खर्च गरिएको रकम र आफ्ना क्रियाकलापहरूको अनुमोदन गर्नु गराउने उद्देश्यले सम्पूर्ण सरोकारवालाहरूको लक्षित समुदाय, गाउँका अगुवा, सरकारी निकाय, दाता, पत्रकार आफै सबै यस प्रक्रियामा संलग्न भई हालको वास्तविक तथा भविष्य सुधार गर्नुपर्ने कुराको लागि गरिने परीक्षण ने सामाजिक परीक्षण हो।

          
            
              सामाजिक परीक्षणको आधारभूत सिद्धान्त
            
          

          
            	
              जनसहभागिता (सहभागिता एवं सामूहिक निर्णय्र)

            

            	
              पारर्दशिता / सार्वजनिक

            

            	
              बहुदृष्टिकोण / वहुसाथ

            

            	
              निरन्तरताको अवधारणा

            

            	
              तुलनात्मक व्यवस्था

            

          

          
            
              सामाजिक परीक्षण के हो
            
            
            ?
          

          विद्यालयका सम्पूर्ण गतिविधिहरूमा सरोकारवालाहरूको प्रत्यक्ष संलग्नता रहनु पर्ने र उनीहरूको जानकारीमा रहनु पर्ने मान्यता अनुरूप सरोकारवालाहरूको संलग्नतामा विद्यालयका आवधिक गतिविधिको समुचित परीक्षण गरी त्यसको रिपोर्टिड गर्ने कार्य हो।

          
            
              सामाजिक परीक्षण किन 
              
                
                  ?
                
              
            
          

          
            	
              विद्यालय गतिविधिप्रति सरोकारवालाहरूको अपनत्वको भावना विकास गर्न,

            

            	
              विद्यालयमा उपलब्ध स्रोत साधानको अधिकतम उपयोगमा सहयोग गर्न,

            

            	
              विद्यालय प्रशासनमा सुशासनलाई अभिवृद्धि गर्ने,

            

            	
              विद्यालय गतिविधिप्रति पारदर्शिता ल्याउन,

            

            	
              विद्यालय गतिविधि प्रति विद्यालय व्यवस्थापन समिति तथा प्र.अ. को उत्तदायित्व जागृत गराउन,

            

            	
              विद्यालय गतिविधिको स्थिति विश्लेषण गर्न,

            

            	
              विद्यालयको भावि कार्यदिशा पहिचान गर्न,

            

            	
              विद्यालय योजना निर्माण र कार्यान्वयन र अनुगमनमा सामुदायिक संलग्नता बढाउन।

            

          

          
            
              
                
                  
                    
                  
                
              
              विद्यालय स्तरमा सामाजिक परीक्षणसम्बन्धी व्यवस्था
            
          

          शिक्षा नियमावलीको नियम १७१क. ले विद्यालयको कामकारवाहीको ऐन तथा नियमावली अनुसार भए नभएको सम्बन्धमा प्रत्येक वर्ष मूल्याङ्कन गर्न देहायको एवं सामाजिक परीक्षण समिति रहने व्यवस्था गरेको छ:

          
            (क) शिक्षक अभिभावक संघको अध्यक्ष - संयोजक

          
            (ख)विद्यालयमा अध्ययनरत विधार्थिहरूका अभिभावकहरू मध्ये १ जना महिला अभिभावक समेत पर्ने गरी शिक्षक अभिभावक संघले तोकेको २ जना - सदस्य

          
            (ग) विद्यालय रहेको सम्बन्धित बडाको वडाध्यक्ष-सदस्य

          
            (घ) शिक्षक अभिभावक संघले तोकेको स्थानीय बुद्धिजीवी मध्ये १ जना – सदस्य

          (घ.१) विद्यालयको उच्चतम कक्षामा अध्ययनरत प्रश्न छात्र वा छात्रा-सदस्य

          (ङ) प्रधानाध्यापकले तोकेको सम्बन्धित विद्यालयको १ जना शिक्षक- सदस्य सचिव

          
            
              उक्त सामाजिक परीक्षण समितिले देहाय बमोजिम सामाजिक परीक्षण गर्न सक्छ :
            
          

          १. समितिबाट सामाजिक परीक्षण निर्देशिका बमोजिम विषयवस्तुको स्थिति विश्लेषण गरेर,

          २. प्रारम्भिक प्रतिवेदन तयारी गर्ने,

          ३. सरोकारवालाहरूको भेला आयोजना गर्ने,

          ४. सरोकारवाला समूहमा मस्यौदा प्रतिवेदन प्रस्तुति, छलफल र पृष्ठपोषण लिने,

          ५. सरोकारवालाबाट प्राप्त पृष्ठपोषणको समायोजन गर्ने,

          ६. अन्तिम प्रतिवेदन तयारी गर्ने,

          ७. प्रतिवेदन सम्प्रेषण गर्ने,

          ८. प्रतिवेदन पेस गर्नुपर्ने,

          ९.प्रतिवेदन पेस गर्ने।

        
        
          
            ९.५.५.२ विद्यालयको सामाजिक परीक्षण मापदण्ड
            
              , 
            
            २०७८ मा भएको व्यवस्था
          

          नेपालमा व्यवस्थित ढंगले विद्यालय सामाजिक परीक्षण गर्ने कार्य २०६२ बाट भएको पाइन्छ । यसका लागि सामाजिक परीक्षण सम्बन्धी कार्यविधि, २०६२ जारी गरिएकामा २०७८\२\२६ मा विद्यालयमा सामाजिक परीक्षण सम्बन्धी मापदण्ड, २०७८ जारी गरिएको छ । यस मापदण्डले साबिकको सामाजिक परीक्षण सम्बन्धी कार्यविधि, २०६२ खारेज गरेको र संघीयताका सन्दर्भमा विद्यालय शिक्षा स्थानीय तहको कार्यक्षेत्रमा पनि पर्ने भएकाले सहजीकरण गर्न मापदण्ड जारी गरिएको छ।

          विद्यालय शिक्षाको समग्र शैक्षिक व्यवस्थापकीय पक्ष तथा सञ्चाधलत कार्यक्रम, बजेट एवम् प्राप्त स्रोत साधनको मितव्ययी ढंगले उपयोग गरी अधिकतम प्रतिफल प्राप्त गर्न विद्यालयका गतिविधिलाई सहभागितामूलक पारदर्शी एवम् जवाफदेही बनाई विद्यालय शिक्षा पद्धतिको सदृढीकरण गर्न वाञ्छनीय भएकोले अनिवार्य तथा निशुल्क शिक्षासम्बन्धी ऐन २०७५ को दफा ४१ ले दिएको अधिकार प्रयोग गरी शिक्षा विज्ञान तथा प्रविधि मन्त्रालयबाट विद्यालय सामाजिक परीक्षण मापदण्ड, २०७८ जारी गरिएको छ।

          
            
              १. विद्यालयले सामाजिक परीक्षण गराउनु पर्नेः
            
          

          
            	
              विद्यालयले प्रत्येक वर्ष नियमावलीको नियम १७१ (क) बमोजिमको समितिबाट सामाजिक परीक्षण अनिवार्य रूपमा गराउनुपर्नेछ।

            

            	
              सामाजिक परीक्षणका लागि गरिने तयारी, छलफल एवं निर्णय गर्दा स्थानीय तहको सामाजिक/शिक्षा समितिको संयोजक वी प्रतिनिधिको सहभागीता गराउनुपर्नेछ।

            

            	
              समितिले सामाजिक परीक्षण गराउनुपूर्व विज्ञहरूसमेतको प्रतिनिधित्व हुने गरी देहाय बमोजिमको प्राविधिक उपसमिति गठन गर्नु पर्नेछ:

            

          

          (क) समितिले मनोनित गरेको विज्ञ -संयोजक

          
            (ख) विद्यालयका शिक्षकहरूमध्येबाट प्रधानाध्यापकले तोकेको एकजना – सदस्य

          
            (ग) विद्यालयबाट निकटतम छिमेकी विद्यालयका शिक्षाशास्त्र संकायमा स्नातक महिला शिक्षकमध्ये वडा कार्यालयले तोकेको एक जना – सदस्य

          
            	
              उपदफा (३) अनुसार गठन भएको समितिले विद्यालयको आर्थिक, भौतिक, शैक्षिक, व्यस्थापकीय पक्षको मुल्याङ्कन गरी प्रतिवेदन पेस गर्नुगर्ने छ।

            

            	
              समितिले निर्माण गरेको विज्ञहरूको प्राविधिक उपसमितिको प्रतिवेदेनसहित गत आर्थिक वर्षको सामाजिक परीक्षण प्रतिवेदेन प्रत्येक वर्षको पहिलो चौमासिक भित्रमा सरोकारवालाहरूको भेला गराई छलफलका लागि प्रस्ततु गर्नुपर्नेछ।

            

            	
              विद्यालय रहेको स्थान क्षेत्रमा बाढी पहिरो वा अन्य कुनै किसिमको विपत्ति वा महामारी भएका कारण उपदफा (५) अनसुार भला गराउन नसकिने अवस्था भएमा सो विषयको कैफियत जनाई सार्वजनिक सूचना प्रकशिन गर्नुपर्ने छ।

            

            	
              समितिले विद्यालयको सामाजिक परीक्षण गर्दा एकीकृत शैक्षिक सूचना व्यवस्थापन प्रणाली (Integrated Educationa(७) Management Information System -IEMIS) मा रहेको School Report Card को आधारमा अवस्था विश्लेषण सकारात्मक र सुधार गरिनु पर्ने विषय स्पष्ट खुलाई सोको प्रतिवेदेन तयार गर्नु पर्नेछ।

            

            	
              
                
                  
                उपदफा (४) बमोजिमको प्रतिवेदनमा अधिल्लो आर्थिक वर्षको सामाजिक परीक्षण प्रतिवेदेनका सुझावको कार्यान्वयनको स्थिति समेत उल्लेख गर्नुपनें छ।

            

            	
              उपदफा (५) बमोजिमको भेलाबाट प्राप्त सुझाव तथा छलफलको निष्कर्षलाई समितिले आफ्नो प्रतिवेदनमा समावेश गरी अन्तिम प्रतिवेदन तयार पार्नुपर्नेछ।

            

            	
              उपदफा (९) बमोजिम तयार भएको अन्तिम प्रवितेदन कार्यान्वयनका लागि विद्यालय व्यवस्थापन समिति समक्ष पस गर्नु पर्नेछ।

            

          

          
            
              २.सामाजिक परीक्षण समितिको बैकल्पिक व्यवस्था
            
          

          १. विशेष कारणबश विद्यालयमा विद्यालय व्यवस्थापन समिति तथा शिक्षक अभिभावक संघ गठन हुन बाँकी रहेको अवस्था भएमा (१) स्थानीय तहले सोको यकिन गरी सम्बन्धित विद्यालय रहेका वडाको वडा अध्यक्ष वा वडा अध्यक्षले तोकेको वडा सदस्यको संयोजकत्वमा एक तदर्थ समिति गठन गरी सोमार्फत सामाजिक परीक्षण गराउनु पर्नेछ।

          
            
              (
            २) समितिका अन्य सदस्यहरू शिक्षा नियमावलीको नियम १७१ क बमोजिम नै हुनेछ।

          
            
              (
            ३) उपदफा (१) बमोजिम गठित समितिको दायित्व र काम कर्तव्य दफा ३ बमोजिम गठित समिति सरह हुनेछ।

          
            	
              
                
                  विद्यालयमा सामाजिक परीक्षणको विषयवस्तु
                
              

            

          

          विद्यालयको सामाजिक परीक्षण गर्दा देहायका विषयवस्तहुरु तथा क्षेत्रहरू अनुसूची -१ अनसुार समेट्नुपर्नेछ :

          
            	
              विद्यालय सुधारर योजना, विद्यालय विकास योजना, वाषिक कार्य योजना कार्यान्वयनको अवस्था,

            

            	
              विद्यालय सेवा क्षेत्रमा विद्यालयको पहुँच तथा सेवा क्षेत्रका सबै बालबालिका विद्यालयमा भर्ना भए नभएको,

            

            	
              वार्षिक विषयगत, कक्षागत र तहगत सिकाइ उपलब्धिस्तर तथा शिक्षकबाट भएका कार्यमूलक अनुसन्धान, घटना अध्ययन प्रतिवेदनहरू,

            

            	
              विद्यालय सुरक्षाको अवस्था, विद्यालयको बालमैत्री तथा लैङ्गिकमैत्री वातावरण (शैक्षिक गुणस्तर परीक्षण केन्द्रबाट प्रयुक्त व्यवस्थापन परीक्षण सूचकहरूसहित),

            

            	
              शैक्षिक सामग्रीको उपलब्धता, शिक्षण सिकाइमा यसको प्रयोग र व्यवस्थापन,

            

            	
              भौतिक व्यवस्थापन (विद्यालयको जग्गा व्यवस्थापन, भवन, उपयुक्त कक्षा कोठा, खेलमैदान, घेराबार),

            

            	
              खानेपानी सरसफाइ तथा स्वच्छता सम्बन्धी १० सूचकहरू (पानी सहितको छात्र तथा छात्रा सौचालय, सौचालयको सञ्चालन अवस्था (ढोकाको छेस्किनी, युरिनलको उचाइ, अपांगतामैत्रीपन आदि),

            

            	
              समुदाय विद्यालय सम्बन्ध, अभिभावक भेला, छलफलका विषयवस्तु विद्यालयप्रति अभिभावकको दृष्टिकोण र सामाजिक सम्बन्ध

            

            	
              विद्यालयका वार्षिक आयव्ययको र बेरुजुको अवस्था,

            

            	
              शिक्षक विद्याथी, शिक्षक-शिक्षक, विद्यालय समुदाय सम्बन्ध, सामुदायिक संघ सस्थाहरूसँगको सम्बन्ध, समन्वय र सहयोग

            

            	
              विद्यालयको पूर्वाधार विकास, स्वीकृत बजेट र तोकिएको समयमा गुणस्तरीय कार्य सम्पन्न भए नभएको (बेरुजुको अवस्था),

            

            	
              विद्यालयमा निल्शुल्क दिवा खाजा तथा सेनिटरी प्याड व्यवस्थापन,

            

            	
              अनगुमन (विभिन्न तहबाट हुने गरेको अनगुमन अवस्था, प्राप्त सुझाव कार्यान्वयन आदि),

            

            	
              शिक्षक तथा विद्याथीको नियमितता तथा जिम्मेवारी पालना गरे नगरेको, अपनत्व पारदर्शिता, सुशासनको अवस्था,

            

            	
              पर्यावरणीय प्रभाव तथा विद्यालयले सामदायिक विकासमा पारेको सामाजिक आर्थिक प्रभाव

            

            	
              विविधताको सम्मान (भाषा, धर्म, लिङ्ग) सांस्कृतिक संरक्षणमा योगदान,

            

            	
              विद्यालय सञ्चालनको दिगोपन (वित्तीय, विद्याथी संख्या, शिक्षक विकास तथा सहयोग),

            

            	
              गनासो सनुवाई कार्यान्वयनको अवस्था (गनासो पेटिका व्यवस्थापन),

            

            	
              विद्याथीको सिकाइ र व्यावहारिक जीवनको सम्बन्ध

            

            	
              विद्यालयमा सूचना प्रविधिको प्रयोगको अवस्था,

            

          

          
            • सामाजिक परीक्षण प्रतिवेदनलाई परीक्षकले लेखापरीक्षणको विषयस्तु बनाउनुपर्नेछ।

          
            	
              प्रतिवेदन कार्यान्वयनः

            

          

          
            
              (
            १) समितिले पेस गरेको प्रतिवेदन कार्यान्वयन गर्ने प्रमुख दायित्व विद्यालय व्यवस्थापन समितिको हुनेछ । प्रतिदवेनमा प्राप्त सुझाव कार्यान्वयनका लागि विद्यालयले आफ्नो योजनामा समावेश गरी कार्यान्वयन गर्ने र अन्त्य पक्षहरूसँग सम्बन्धित पक्षहरुलाई प्रतिदवेनको प्रतिसहित जानकारी गराउने र कार्यान्वयनमा सहयोग पुर्याउनुपर्नेछ।

          
            (२) स्थानीय तहले प्राप्त हनु आएको विद्यालयहरूको सामाजिक परीक्षण प्रतिदवेनको अध्ययन विश्लेषण गरी कार्यान्वयनमा सहयोग पुर्याउनुपर्नेछ र विद्यालयलाई दिइने सेवा र निकासाका लागि सामाजिक परीक्षरण प्रतिदवेन अनिवार्य रूपमा कार्यान्वयन गर्नुपर्नेछ।

          
            
              (
            ३) स्थानीय तहमा विद्यालयले बजेट निकासाका लागि सामाजिक परीक्षण प्रतिवदनलाई अनिवार्य पेस गर्नुपर्नेछ। सामाजिक परीक्षणको प्रतिदवेन पेस नगर्ने विद्यालयहरू अनुदान पाउन योग्य हुने छैनन्।

        
      
      
        
          
        

        
          
          ९.५.६ सार्वजनिक सुनुवाइ
        

        सार्वजनिक निकायले दिने सेवाको बारेमा नागरिकबाट मूल्याङ्कन गराउने तथा सेवा प्रवाहमा थप सुधार ल्याउनको लागि सार्वजनिक सुनुवाइ कार्यक्रम संचालन गरिन्छ। नागरिकलाई सार्वजनिक निकायले गरेका गतिविधिहरूको बारेमा सूचना माग्ने, पाउने र अवलोकन गर्ने अधिकार सूचनाको हक सम्बन्धि ऐन-२०६४ र नियमावली-२०६५ ले गरेको छ । सुशासन (संचालन तथा व्यवस्थापक) सम्बन्धी ऐन-२०६४ तथा नियमावली-२०६५ ले पनि हरेक सार्वजनिक निकायले आफूले संचालन गरेका हरेक गतिविधिहरूको बारेमा नागरिकहरुलाई सू-सूचित गराउन सार्वजनिक सुनुवाइ गर्नुपर्ने बाध्यकारी ब्यवस्था गरेको छ।

        स्थानीय सरकार संचालन ऐन-२०७४ मा पनि सार्वजनिक सुनवाई तथा सार्वजनिक परीक्षण गर्ने ब्यवस्था रहेको छ भने नेपाल सरकारले स्थानीय निकाय सार्वजनिक सुनवाई सम्बन्धि कार्यविधि-२०६७ तयार गरी कार्यान्वयन गरिरहेको छ। आफूले प्रवाह गरेको सेवा तथा विकास निर्माणको कार्यहरू सार्वजनिक गर्दै सुधारात्मक पक्षहरूको विषयमा छलफल गर्ने, सेवाग्राही प्रति सेवाप्रदायकलाई जवाफदेही बनाउने र सेवाग्राहीहरूको गुनासो तथा जिज्ञासाहरूको बारेमा हाकाहाकी प्रश्नोत्तर गराउने उद्देश्यले सार्वजनिक सुनुवाइ संचालन गरिएको गर्ने गरिन्छ।.

        
          
            सार्वजनिक सुनुवाइका उद्देश्य
          
        

        
          	
            सम्बन्धित निकायका काम कारवाही, सेवा प्रवाह, योजना एवं कार्यक्रम, बजेट जस्ता सार्वजनिक गर्नु

          

          	
            विषयमा सम्बन्धित सेवा प्रदायक र सेवाग्राहीबीच अन्तरक्रिया गराउनु।

          

          	
            बहिर्गमन अभिमत तथा नागरिक अभिमत संकलन पश्चात् आएको नतिजा सार्वजनिक गर्दै सुधारात्मक पक्षहरूको विषयमा छलफल गराउनु

          

          	
            सेवाग्राही प्रति सेवाप्रदायकलाई जवाफदेही बनाउने र सेवाग्राहीहरूको गुनासो वा जिज्ञासाहरूको बारेमा हाकाहाकी प्रश्नोत्तर गराउनु। सुशासन ऐन तथा नियमावलीमा व्यवस्था भए बमोजिम सूचनाको हकको प्रत्याभूति गराउनु

          

          	
            स्थानीय तहका जननिर्वाचित प्रतिनिधि तथा कर्मचारीहरुलाई नागरिकहरू प्रति जवाफदेहि बनाउनु

          

          	
            सार्वजनिक सेवा तथा विकास निर्माणका कार्यहरूमा नागरिकहरूको सहभागीता अभिबृद्धि गर्नु।

          

        

        यसरी कुनै सार्वजनिक निकासले जनतालाई प्रवाह गर्ने बस्तु तथा सेवा सुविधाहरू के के र कस्ता खालका छन्? ती कसरी उपलब्ध गराउने गरिएको छ ? सेवा प्रवाह गर्न लागि कस्ता कस्ता खालका ऐन, नियम तथा कार्यविधिहरू लागू भएका छन्। यिनीहरूको आधारमा रहेर के कस्ता वस्तु तथा सेवा सुविधा प्रवाह गर्नु पर्ने अवस्था छ भन्ने कुराको गहन अध्ययन, स्थानीय सरकारी कार्यालयले कस्तो सेवा सुविधा तथा वस्तु जनतालाई उपलब्ध गराएका छन् सो को तुलना गरी छलफल गर्नका लागि स्थानीय स्वायत्त शासन ऐन २०५५, स्थानीय स्वायत्त शासन नियमावली, २०५६, सुशासन (व्यवस्थापन तथा संचालन) ऐन, २०६४ सुशासन नियमावली, २०६५ स्थानीय निकाय सार्वजनिक सुनवाई सम्बन्धि कार्यविधि, २०६७, सुचनाको हक सम्बन्धि ऐन २०६४ र नियमावली २०६५ तथा स्थानीय सरकार संचालन ऐन- २०७४ जस्ता विभिन्न ऐन नियम, निर्देशिका र कार्यविधिहरूले सार्वजनिक सुनुवाइलाई वाध्यकारा बनाउनुका साथै सार्वजनिक सुनवाई गर्ने विधि र तरिकका बारेमा स्पष्ट गरेका छन्।

        
          
            सार्वजनिक सुनुवाइको महत्व
          
        

        सार्वजनिक सुनवाईले सेवा प्रवाह गर्ने निकाय वा संस्था वा कार्यालयहरूको काम कारबाही, सेवा प्रबाह, योजना एवं कार्यक्रम, बजट जस्ता सार्वजनिक विषयमा सम्बन्धित सेवा प्रदायक र सेवाग्राही बीच अन्तरक्रिया गराउँदै सरोकारवालाहरू, उपभोक्ता, जनप्रतिनिधिहरू तथा सम्बन्धित पदाधिकारी र कर्मचारीहरूलाई जवाफदेही बनाउने र सेवाग्राहीहरूको गुनासो तथा जिज्ञासाहरूका बारेमा हाक्काहाक्की प्रश्नोत्तर गराउनाले प्रवाह भएको सार्वजनिक सेवा एवं बजेट तथा कार्यक्रम कार्यान्वयनको प्रभावकारात आउने गर्छ। सार्वजनिक सुनवाईमा नागरिकहरूले सम्बन्धित विकास योजना वा सेवा प्रवाहमा गरिएको लगानीको उच्चतम सदुपयेन् हूने गरी प्राथमिकता, पाउन सहयोग पुग्छ। यसबाट सार्वजनिक सेवाको गुणस्तर बुद्धि हुने, नागरिकलाई सूचनाको प्रभावकारी पार पुग्ने, योजनाहरूमा नागरिकहरूको पहुँच बृद्धि हुने कार्यमा सहयोग पुग्छ। सार्वजनिक सुनुवाइ कार्यक्रममा सहभागी सरोकारवालि सर्वसाधारणहरूले आफ्ना जिज्ञासा र गुनासाका प्रश्नहरू राखी तत्काल समाधान पाउने अवसर प्राप्त हुन्छ । सार्वजनिक सुनुवान्ना सहभागीहरूले यस्तो हाकाहाकी प्रश्नउत्तर गने पाईने सार्वजनिक सुनुवाइ जस्तो कार्यक्रम संचालन हुँदा सेवा प्रवाह वा याभेत सञ्चालनमा उपलब्धिमूलक हुने गरेको छ। राज्यले लगानी गर्ने तर उपयुक्त प्रतिफल नआइरहेको सन्दर्भमा विकास निर्माणमी मत अपनत्वको भाव पैदा गर्ने सार्वजनिक सुनुवाइले सजिलो बनाउने गर्छ। सार्वजनिक सुनवाईका सेवाग्राहीहरूबाट बहिर्गमित आफून तथा नागरिक अभिमत संकलन गरी प्राप्त नतिजा सरोकारवालाहरुलाई जानकारी गराउनाले सार्वजनिक सुनवाई प्रभावकारीतानास बढ़ने गई । कार्यविधिले व्यवस्था गरे अनुरुप समय समयमा र कम्तीमा वार्षिक रुपमा सार्वजनिक सुनवाई गर्न सके किधृत निर्माणमा पारदर्शीता र जवाफदोहिता बृद्धि हुने गर्छ। यसले सार्वजनिक जवाफदेहिता र पारदर्शीता बढ़ाउनका साथै सम्बन्धि सरोकारवालालाई सचेत पनि तुल्याउँछ ।

        
          	
            
              
                
              सार्वजनिक सुनुवाइ सार्वजनिक सेवा तथा विकास निर्माणको प्रभावकारीता बढाउने

          

          	
            कुनै निकाय वा कार्यालयहरूको काम कारबाही, सेवा प्रबाह, योजना एवं कार्यक्रम, बजेट जस्ता सार्वजनिक विषयमा सम्बन्धित सेवा प्रदायक र सेवाग्राही बीच अन्तरक्रिया हुन पाउने

          

          	
            सार्वजनिक सुनुवाइ कार्यक्रममा सहभागी सरोकारवाला र सर्वसाधारणहरूले आफ्ना जिज्ञासा र गुनासाका प्रश्नहरू राखी तत्काल समाधान पाउने वा उत्तर पाउने

          

          	
            सम्बन्धित विकास योजना वा सेवा प्रवाहमा गरिएको लगानीको उच्चतम सदुपयोग हुने गरी प्राथमिकता पाउन सहयोग पुग्ने

          

          	
            सेवाग्राही प्रति सेवाप्रदायक तथा निर्वाचित जनप्रतिनिधिहरुलाई जवाफदेही बनाउने

          

          	
            सेवाग्राहीहरूको गुनासो वा जिज्ञासाहरूको बारेमा हाकाहाकी प्रश्नोत्तर हुन पाउने अवसर प्रदान हुने आगामी दिनहरूमा सेवा सुधारको लागि मार्ग निर्देशन प्राप्त हुने

          

          	
            सार्वजनिक जवाफदेहिता र पारदर्शीता बढ़ाउने

          

          	
            नागरिकलाई सुचनाको हकको प्रत्याभूति दिलाउने।

          

        

        आन्तरिक सुशासन प्रवर्धन विधिका रुपमाः सार्वजनिक सुनुवाई तथा सार्वजनिक लेखापरीक्षण

        सार्वजनिक सुनवाई तथा सार्वजनिक लेखापरीक्षण भनेको कुनै पनि समूह तथा विद्यालय वा संस्थाको पारदर्शिता र जिम्मेवारीलाई सुदृढ गर्न अपनाइने एउटा सहभागितामूलक प्रक्रिया हो। यस प्रक्रिया अनुसार सहजकर्ताका रुपमा काम गर्ने स्थानीय स्तरका स्रोत व्यक्तिको सहयोगमा सम्बन्धित निकाय वा संस्थाले आफ्ना गतिविधि संचालन गर्छ। सूचनाको आदान प्रदान तथा प्रश्नोत्तर विधिबाट यसले उपभोक्ता वा सरोकारवालाका रोहबरमा सम्बन्धित निकायका पदाधिकारी (अधिकारवाला व्यक्तिहरू) र सम्बन्धित निकायको कार्यकारिणी सदस्य (कर्तव्यपालक व्यक्तिहरू) लाई कार्य सम्पादनको आपसी मूल्यांकनका निम्ति अनुमति दिन्छ । सार्वजनिक सुनुवाइका क्रममा व्यवस्थापन सम्बन्धी निर्णय प्रक्रिया र त्यसबाट प्राप्त नतिजाको मूल्यांकन गरिन्छ। सार्वजनिक लेखापरिक्षणमा वित्तीय कारोबार एवं आर्थिक पक्षको अवस्थाको समिक्षा गरिन्छ। यी दुवै प्रक्रिया सामान्यतया वर्षको १ पटक सञ्चालन गरिन्छन्। सार्वजनिक सुनवाई र सार्वजनिक लेखापरिक्षण गर्दा आएका सवालहरू तथा सिफारिश गरिएका बिषयलाई क्रमिक रुपमा कार्यान्वयन गरिन्छ । आवधिक रुपमा पुनरावलोकन तथा समिक्षा गरिन्छ । अर्को बर्षको सार्वजनिक सुनुवाई तथा लेखपरिक्षणमा फेरी ती बिषयको समिक्षा गरिन्छ।

        
          
            विद्यालयमा सार्वजनिक सुनुवाइ
          
        

        विद्यालयहरूले प्रदान गर्ने सेवा सुविधाको सन्दर्भमा स्थानीय तहका पदाधिकारीहरू तथा सरोकारवाला अभिभावक, विद्यार्थी र नागरिक बीच सार्वजनिक स्थानमा गरिने खुला छलफल नै विद्यालयमा हुने सार्वजनिक सुनुवाइ हो। यस किसिमको छलफलले विद्यालयमा हुने शिक्षण सिकाइ कार्यकलाप र शैक्षिक प्रशासन सञ्चालनमा पारदर्शिता, नेतृत्वमा जवाफदेहिता र सार्वजनिक चासोका विषयमा आम नागरिकहरूको सूचनामा पहुँचलाई मजबुत बनाउनुका साथै विद्यालयको शैक्षिक सेवा प्रवाह र निर्णय प्रकृयामा आम नागरिकको सहभागितालाई प्रवर्धन गर्दछ । यसबाट शिक्षा सम्बन्धी शैक्षिक सेवा र शैक्षिक विकास निर्माणका कृपाकलापहरू जनअपेक्षा बमोजिम सञ्चालन गर्ने संस्कारको विकास गर्न समेत टेवा पुग्दछ। सार्वजनिक सुनुवाइले जिम्मेवार प्र.अ., शिक्षक, विद्यार्थी तथा वि.व्य.स.पदाधिकारीहरुलाई शैक्षिक सेवा र सुविधाको बारेमा सेवाग्राहीबाट पृष्ठपोषण प्राप्त गर्ने अवसर प्रदान गरी कमी कमजोरीहरू सच्याउन मदत गर्दछ । यसरी सार्वजनिक सुनुवाइले जिम्मेवार पदाधिकारीहरुलाई निरन्तर रुपमा अभिभावक र नागरिकहरूप्रति जवाफदेही हुन र पारदर्शी रुपमा शैक्षिक सुशासन सञ्चालन गर्न समेत उत्साहित गर्दछ। सार्वजनिक सुनुवाइमा शैक्षिक तथा सार्वजनिक चासोका बिषयमा जिम्मेवार पदाधिकारी तथा सेवाग्राही बीच प्रश्नोत्तर हुनुका साथै सेवाग्राहीले शिक्ष्या सम्बन्धी सेवा र सुविधा प्रवाहमा आगामी दिनमा गरेका सुधारहरू समेत प्रस्फुटित हुने र जिम्मेवार पदाधिकारीहरूबाट उक्त सुधारहरु हासिल गर्ने संभावनाहरूको बारेमा जानकारी प्रदान गर्ने प्रकृयाबाट सुधारका प्रतिबद्धताहरू समेत तयार हुन्छ।

        
          
            विद्यालयमा सार्वजनिक सुनुवाइको उपादेयताः
          
        

        
          	
            विद्यालयको शैक्षिक सेवा प्रवाह र विकासका कार्यप्रति सेवाग्राहीबाट पृष्टपोषण लिने

          

          	
            विद्यालयवाट प्रदान गरिने शैक्षिक सेवामा सेवाग्राहीले उठाएका प्रश्नहरूमा स्पष्टता ल्याउने

          

          	
            विद्यालयहरुको काम कारबाही, शैक्षिक सेवा प्रबाह, शैक्षिक योजना एवं कार्यक्रम, बजेट व्यवस्थापन जस्ता सार्वजनिक विषयमा सम्बन्धित सेवा प्रदायक र सेवाग्राही बीच अन्तरक्रिया हुन पाउने

          

          	
            अभिभावक र नागरिक समाजबाट प्राप्त रचनात्मक सुझावलाई ग्रहण गर्ने तथा आगामी दिनमा सोको कार्यान्वयन गर्ने।

          

          	
            विद्यालयका पदाधिकारी तथा शिक्षक, विद्यार्थी र कर्मचारीहरूमा जवाफदेही संस्कार बसाउने।

          

          	
            शैक्षिक विकास योजना वा सेवा प्रवाहमा गरिएको लगानीको उच्चतम सदुपयोग हुने गरी प्राथमिकता पाउन सहयोग पुग्ने

          

          	
            शैक्षिक सेवाको सन्तुष्टि, सेवाको नियमितता, सेवाप्रतिको जनविश्वास, सेवाको गुणस्तर, नागरिक बडापत्र/उजुरी पेटिका / गुनासो सुन्ने अधिकारी सम्बन्धमा जनता र सेवाग्राही विचार र पृष्ठपोषण प्राप्त गर्न सकिने।

          

        

        
          
            
          
          नमुना प्रश्नोत्तर
        

        
          	
            शैक्षिक व्यवस्थापन भनेको के हो ? शैक्षिक व्यवस्थापनको महत्व उल्लेख गर्नुहोस्।

          

        

        उत्तर: शैक्षिक व्यवस्थापनको परिचय

        
          	
            शैक्षिक व्यवस्थापन एक निश्चित व्यवस्थित प्रक्रिया हो। यसभित्र योजना, सङ्गठन, कार्यान्वयन, निर्देशन, नियन्त्रण, उत्प्रेरणा, समन्वय जस्ता कार्य पर्दछन्।

          

          	
            यसमा अन्तरक्रिया एवम् गतिशील एकीकृत प्रक्रियाहरू हुन्छन्। यो एउटा सामूहिक कार्य हो।

          

          	
            शैक्षिक व्यवस्थापन एक कार्यक्रममुखी पद्धति हो। यसले मानवीय स्रोत विकास गराउँछ।

          

          	
            शैक्षिक व्यवस्थापन एक पेसागत कार्य हो।

          

          	
            शैक्षिक व्यवस्थापन कला एवम् विज्ञान दुवै हो।

          

          	
            व्यवस्थापन एक गतिशील एवम् बहुआयामिक धारणा हो।

          

        

        शैक्षिक व्यवस्थापनको मूल केन्द्रविन्दु शिक्षण सिकाइ क्रियाकलापको प्रभावकारिता हो।

        शैक्षिक व्यवस्थापन प्रक्रिया

        

        आधारभूत साधन (6M)आधारभूत कार्यहरू निर्धारित लक्ष्य/उद्देश्य र नतिजा

        
          
           (शैक्षिक व्यवस्थापन प्रक्रिया)

        
          योजना तर्जुमा गर्ने

          

        
        
          उत्प्रेरणाद्वारा कार्यसञ्चालन

          

        
        
          
            · मानिसहरू (Men & Womens)

          
            · भौतिक वस्तु (Materials)

          
            · यन्त्रहरु (Machines)

          
            · विधि/तरिका (Methods)

          
            · पूँजी (Money)

          
            · बजार (Market)

          

        
        
          

        
        
          
        

        
          गुणस्तरीय र प्रभावकारी शैक्षिक सेवा प्रवाह

        
          नियन्त्रण गर्ने

          

        
        
          संगठन गर्ने

          

        
        यसरी शैक्षिक व्यवस्थापनमा माथि उल्लिखित चित्रका प्रक्रियामार्फत शैक्षिक योजना निर्माण र कार्यान्वयन, शैक्षिक सङ्घ संस्था (सङ्गठन) परिचालन, व्यवस्थापन, सम्बद्ध सरोकारवालाहरूसँग समन्वय, नियन्त्रण र निर्देशन, बजेट तथा कार्यक्रम सञ्चालन लगायत समग्र अनुगमन, मूल्याङ्कन र पृष्ठपोषण सम्बद्ध कार्यहरू शैक्षिक व्यवस्थापनमा गरिन्छन्।

        
          
            शैक्षिक व्यवस्थापनको महत्त्व
          
        

        
          	
            शिक्षाका राष्ट्रिय लक्ष्य र उद्देश्य प्राप्तिका लागि शैक्षिक सङ्गठनलाई प्रभावकारी रूपमा परिचालन गर्न सघाउने

          

          	
            शिक्षा क्षेत्रका साधन र स्रोत पहिचन गर्न तथा उपलब्ध साधन र स्रोतको अधिकतम परिचालन गरी लक्ष्य प्राप्ति गर्न सहजीकरण गर्ने

          

          	
            शैक्षिक संस्थाको भौतिक, शैक्षिक, आर्थिक तथा प्रशासनिक कार्यमा महत्त्वपूर्ण भूमिका खेल्ने

          

          	
            शैक्षिक संस्थामा योजना, सङ्गठन, समन्वय, सञ्चार, नियन्त्रण, नेतृत्व, उत्प्रेरणा जस्ता पक्षमा प्रत्यक्ष रूपमा व्यवस्थापनले महत्त्वपूर्ण भूमिका खेल्ने

          

          	
            शैक्षिक समस्या समाधानमा सघाउने तथा परिवर्तनको चुनौती सामना गर्न सहयोग पुऱ्याउने

          

          	
            शैक्षिक निकाय तथा विद्यालयमा उपयुक्त शैक्षिक वातावरण कायम गर्न सघाउने

          

          	
            शिक्षक, विद्यार्थी तथा अभिभावकबीच पारस्परिक सम्बन्ध कायम गरी राम्रो सम्बन्ध स्थापित गर्न सघाउने

          

          	
            शैक्षिक निरीक्षण र सुपरिवेक्षणमा सहयोग पुऱ्याउने

          

          	
            शैक्षणिक योजना तथा नीति र कार्यक्रम निर्माण र कार्यान्वयनमा सघाउने

          

          	
            शैक्षिक प्रणाली (लगानी - प्रक्रिया - उत्पादन) का बीचमा सामञ्जस्य कायम गरी सुव्यवस्थित परिचालन गर्ने।

          

        

        
          	
            नेपालको विद्यालय शिक्षामा शैक्षिक व्यवस्थापनको प्रयोग के कसरी गर्न सकिन्छ उल्लेख गर्नुहोस्।

          

        

        उत्तर : सामान्य व्यवस्थापन र शैक्षिक व्यवस्थापनको उपादेयतामा विषयगत अन्तर भए पनि प्रक्रियागत अन्तर नहने भएकाले व्यवस्थापक प्रयोगका स्वरूप उस्तै हुने गछन्। खालि विषय क्षेत्रमात्र फरक हुने गर्दछ। शैक्षिक व्यवस्थापनका प्रयोग मूलत तीन तहमा बॉडिएके हल् । (१) माथिल्लो तहको व्यवस्थापन, (२) मध्यम तहको व्यवस्थापन र (३) तल्लो तहको व्यवस्थापन। तीन तहको व्यवस्थापनका काय पनि फरक फरक रहेकों पाइन्छ । व्यवस्थापनका तहले अधिकारको अवस्था, व्यवस्थापकीय हैसियतको अवस्था र तहत आदेशलाई निर्धारण गर्दछ। समग्रमा विद्यालय शिक्षामा शैक्षिक व्यवस्थापनको प्रयोगलाई निम्नानुसार उल्लेख गर्न सकिन्छ :

        
          	
            शिक्षाका राष्ट्रिय लक्ष्य र उद्देश्य प्राप्तिका लागि शैक्षिक सङ्गठनलाई प्रभावकारी रूपमा परिचालन गर्न

          

          	
            शिक्षा क्षेत्रका साधन र स्रोत पहिचन गर्न तथा उपलब्ध साधन र स्रोतको अधिकतम परिचालन गरी लक्ष्य प्राप्ति गर्ने

          

          	
            शैक्षिक संस्थाको भौतिक, शैक्षिक, आर्थिक तथा प्रशासनिक पक्षका साथै उपयुक्त वातावरणको निर्माणमा महत्त्वपूर्ण भूमिका खेल्न

          

          	
            शैक्षिक संस्थामा योजना, सङ्गठन, समन्वय, सञ्चार, नियन्त्रण, नेतृत्व जस्ता पक्षमा प्रत्यक्ष रूपमा व्यवस्थापनले महत्त्वपूर्ण भूमिका खेल्न

          

        

        
          
            
          
        

        
          	
            शैक्षिक नीति निर्माण र कार्यान्वयनमा सहजीकरण गर्न

          

          	
            उपलब्ध साधनहरूको उच्चतम उपयोग गर्न

          

          	
            शैक्षिक समस्या समाधान र प्रवर्द्धनमा सघाउन

          

          	
            विद्यालय हातामा उपयुक्त शैक्षिक वातावरण कायम गर्न

          

          	
            शिक्षक तथा कर्मचारीलाई उत्प्रेरित गर्न, मनोवल उच्च राख्न र पूर्ण रूपमा कार्यमा समर्पित बनाउन

          

          	
            विद्यालयको भौतिक सुविधाको परिचालन गर्न

          

          	
            कक्षाकोठाभित्र उपयुक्त शैक्षिक वातावरणको निर्माण गर्न

          

          	
            शिक्षक, विद्यार्थी तथा अभिभावकबीच पारस्परिक सम्बन्ध र अन्तरक्रिया गर्न

          

          	
            शिक्षालय र स्थानीय समुदायबीच निरन्तर सम्पर्क गरी राम्रो सम्बन्ध स्थापित गर्न

          

          	
            शैक्षिक निरीक्षण र सुपरिवेक्षणमा सहयोग पुऱ्याउन

          

          	
            शैक्षणिक योजना निर्माण र कार्यान्वयनमा सघाउने

          

          	
            नियमित र प्रभावकारी सञ्चार सीप कायम गर्न

          

          	
            उपलब्ध साधनहरूको प्रभावकारी प्रयोगमा सहयोग पुऱ्याउन

          

          	
            परिवर्तनको चुनौती सामना गर्न सहयोग पुऱ्याउन

          

          	
            शिक्षा क्षेत्रमा देखा परेका आधुनिक चिन्तन र प्रवृत्ति अनुरूप कुशल व्यवस्थापन गरन

          

          	
            शिक्षामा समतामूलक पहुँच सुनिश्चित गर्न, शिक्षामा गुणस्तर, पहुँच र सान्दर्भिकता पूरा गर्न

          

          	
            शैक्षिक प्रणाली (लगानी - प्रक्रिया - उत्पादन) का बीचमा सामञ्जस्य कायम गरी सुव्यवस्थित परिचालन गर्न

          

        

        
          	
            विद्यालय व्यवस्थापनका प्रमुख कार्यक्षेत्रको सूची बनाउनुहोस्

          

        

        उत्तर : विद्यालय व्यवस्थापनका कार्य क्षेत्र निम्नानुसार रहेका छन् :

        १. विद्यालय व्यवस्थापकीय कार्य : सहभागितामूलक व्यवस्थापन अपनाउने, स्थानीयस्तरबाट विद्यालयलाई सक्दो सहयोग जुटाउने, विद्यालयको चौतर्फी विकासका लागि योजना निर्माण र कार्यान्वयनमा सहयोग गर्ने, विद्यालयमा उचित वातावरण सिर्जना गर्न सघाउने र शिक्षक तथा कर्मचारीको व्यवस्थापन गर्ने जस्ता कार्य।

        २. नियमित अनुगमन सुपरिवेक्षण कार्य : विद्यालयमा राम्रो शिक्षा दिन अभिभावकसहित विद्यालय व्यवस्थापन समितिबाट निरन्तर रूपमा अनुगमन र सुपरिवेक्षण गर्ने, राम्रो काम गर्नेलाई प्रोत्साहन र नराम्रो काम गर्नेलाई दण्डको व्यवस्था गर्ने, जवाफदेहिता र उत्तरदायित्वको पालना गराउने जस्ता कार्य।

        ३. शैक्षिक विकाससम्बन्धी कार्य :

        
          · शैक्षिक गुणस्तर कायम गर्ने कार्यक्रम बनाई कार्यान्वयन गर्ने

        
          · शैक्षिक पहुँच, समान अवसर प्रदान गर्ने व्यवस्था गर्ने

        
          · खेलकुद तथा अतिरिक्त क्रियाकलाप सञ्चालन कार्य गर्ने

        
          • नियमित पठनपाठन र शैक्षिक क्रियाकलाप गर्ने व्यवस्था गर्ने

        . शैक्षिक सामग्रीको निर्माण र प्रयोगमा जोड दिने

        ४. आर्थिक व्यवस्थापनसम्बन्धी कार्य : साधन र स्रोत जुटाउने, स्थानीय स्रोत र साधनको खोजी गरी उपयोग गर्ने, गा.पा./न.पा., स्थानीय गैरसरकारी संस्था आदिसँगको सहकार्यमा साधन स्रोत जुटाउने र उपलब्ध साधन स्रोतको उच्चतम उपयोग गर्ने र पारदर्शिता अपनाउने जस्ता कार्य।

        ५.प्रशासनिक कार्य : शिक्षक, प्र.अ. हरूको अनुगमन गर्ने, आचारसंहिता लागू गर्न लगाउने, प्रचलित ऐन नियमको प्रभावकारी रूपमा कार्यान्वयन गराउने र दण्ड र पुरस्कारको प्रभावकारी व्यवस्था गर्ने जस्ता कार्य।

        ६. योजनाबद्ध ढङ्गले कार्यक्रम लागू गर्ने : विद्यालय सुधार योजना तयार गरी कार्यान्वयन गर्ने गराउने, तथा वार्षिक, एकाइगत र दैनिक पाठयोजना र अतिरिक्त क्रियाकलाप योजना बनाउन लगाई लागू गरी कार्यान्वयन गराउने आदि।

        ७.पारदर्शिता : प्रत्येक वर्ष अभिभावक बोलाई विद्यालयको उपलब्धि र समस्या अभिभावकसमक्ष राख्ने, विद्यालयका हरेक कार्यक्रम र क्रियाकलापलाई पारदर्शी ढङ्गले सञ्चालन गर्ने, विद्यालयको आय व्यय तथा कामकारवाहीको सामाजिक परीक्षण गराई सार्वजनिक गर्ने आदि।

        
          	
            बालमैत्री कक्षाकोठा व्यवस्थापन भनेको के हो ? कक्षा कोठामा बालमैत्री वातावरण कसरी सिर्जना गर्नपर्छ ?

          

        

        बालबालिकाको रुचि, चाहना, भावना र आवश्यकता अनुसार कक्षाकोठा वातावरण सिर्जना गर्ने कार्य बालमैत्री हो। बालबालिकाको सर्वोच्चतार्लाइ आत्मसात गर्ने कक्षाकोठालाई बालमैत्री कक्षाकोठा भनिन्छ । विद्यालयका प्राण भनेकै बालबालिका भएकाले उनीहरू अनुकूल हुने गरी कक्षाकोठाका गतिविधि सञ्चालन हुने गरिने कक्षाकोठा व्यवस्थापनका कार्यलाई बालमैत्री कक्षाकोठा व्यवस्थापन अन सकिन्छ । बालबालिकाले आपनो गति र क्षमता अनुसार सिक्ने वातावरण भएको कक्षा कोठा बालमैत्री कक्षाकोठा भएकाले माहिरूको अन्तरनिहित क्षमता र सिर्जनशीलतालाई प्रस्फुटन गर्न अनुकूल हुने गरी कक्षाकोठामा शिक्षण सिकाइ वातावरण सिर्जना गर्नु बालमत्रै कक्षाकोठा व्यवस्थापन गर्नु हो।

        
          
            
          कक्षाकोठालाई सिकाइ अनुकूल बनाउन बालमैत्री वातावरण महत्त्वपूर्ण हुन्छ। यसका लागि निम्न लिखित कुराहरूमा ध्यान दिनुपर्छ

        
          	
            विद्यार्थीहरूका लागि उपयुक्त सिकाइ वातावरणको सिर्जना गर्ने,

          

          	
            विद्यार्थीहरूबाट नै कक्षानियम निर्माण गराई सोको पालना गराउने,

          

          	
            कक्षामा प्रजातान्त्रिक अनुशासन वा आचरण कायम गर्ने,

          

          	
            कक्षामा सरसफाइ समूह, कक्षा सजावट समूह आदिको व्यवस्था र शैक्षिक सामग्रीको उचित व्यवस्थापन गर्ने,

          

          	
            कक्षामा कुनै डरत्रासबिना बस्न सक्ने, सहयोग र आदर गर्ने, विशेष आवश्यकताका विद्यार्थीलाई सहयोग गर्ने र मायालु वातावरण सिर्जना गर्ने,

          

          	
            कक्षामा हरेक क्षण नयाँ र ताजा सूचनाको सामूहिक जानकारी राख्ने,

          

          	
            कक्षामा हरसमय तीव्र विद्यार्थीलाई प्रशंसा र मन्द बुद्धिका विद्यार्थीलाई सहयोगसहितको प्रशंसा गर्ने,

          

          	
            कक्षाका हरेक विद्यार्थीको शैक्षणिक तथा व्यक्तिगत अभिलेखको नियमित व्यवस्था गर्ने,

          

          	
            आवश्यकताअनुसार विभिन्न सिकाइ समूहको निर्माण गरी शिक्षण गर्ने,

          

          	
            सांस्कृतिक सचेतता र सम्मान गर्ने र बालमैत्री वातावरण बनाउने।

          

        

        
          	
            हाम्रा विद्यालयमा कक्षा कोठा व्यवस्थापनका विविध पक्षमध्ये महत्त्वपूर्ण पक्षका रूपमा बसाईँ व्यवस्थापनलाई पनि लिइन्छ। कक्षाकोठामा बसाइ व्यवस्थापनलाई कसरी प्रभावकारी बनाउने उपायहरु उल्लेख गर्नुहोस्।

          

        

        उत्तरःकक्षाकोठाभित्र विभिन्न क्षमता, स्तर र विशेषता भएका बालबालिकाहरू हुन सक्छन्। कुनै विद्यार्थीहरूको दृष्टि कमजोर हुन सक्छ भने अर्काथरी विद्यार्थीहरूको उचाइ कम भएको कारणले गर्दा पछाडिको सिटबाट कालोपाटीमा लेखिएका कुराहरू स्पष्टसँग देख्न सक्दैनन्। यी र यस्तै विविध किसिमका समस्याहरु समाधान गरी सबै विद्यार्थीहरूले समान रूपले क्रियाकलापमा सहभागी भई लाभान्वित बन्न सकून् भन्ने आशयले कक्षाकोठाभित्र विद्यार्थीहरूको बसाइ व्यवस्थापन जरुरी हुन्छ।

        कक्षाकोठाको आकार, भौतिक व्यवस्था र कक्षाशिक्षणको प्रकृति हेरी विद्यार्थीहरूको बसाइलाई निम्नानुसारका तरिकाबाट प्रबन्ध गर्न सकिन्छ :

        
          
            १. यु आकारमा विद्यार्थी बसाइ
           : यस किसिमको विद्यार्थी बसाइले सबै विद्यार्थीहरू आमनेसामने हुने वातावरण तयार गर्दछ। शिक्षक बीचमा रहेर विद्यार्थीका क्रियाकलापहरू अवलोकन गर्ने भएकाले उनीहरू खुला तथा सजिलो किसिमले बस्न र समूहकार्य गर्दा सहज हुने गर्दछ।

        २. अर्धगोलाकार विद्यार्थी बसाइ: यसमा विद्यार्थीहरू अर्ध गोलाकार रूपमा बस्छन् भने शिक्षक त्यही अर्धगोलाकारभित्र घुमेर शिक्षणसिकाइ क्रियाकलाप सञ्चालन गर्दछन् । शिक्षणसिकाइ क्रियाकलापमा छलफल, अन्तरक्रिया गर्नका लागि यो बसाइ यु आकारभन्दा प्रभावकारी मानिन्छ।

        ३. समतलीय अर्थात् लम्बीय आकारको बसाइ : परम्परागत किसिमको यस बसाइमा साना आकारका कक्षाकोठामा धेरै फर्निचर राखी धेरै विद्यार्थीहरुलाई बसाउनको लागि लाभदायक मानिन्छ । समूहकार्य गर्न, अन्त्यक्रिया गर्न, छलफल गर्न, समूहनिर्माण गर्न यो बसाइ व्यवस्थामा सजिलो छैन।

        ४. आयताकार बसाइ : यस किसिमको बसाइ व्यवस्था गोलाकार बसाइ व्यवस्थासँग मिल्दोजुल्दो किसिमको हुन्छ। समूहकार्य, छलफल, अन्तरक्रिया आदिजस्ता कार्यहरू सञ्चालन गर्न यस किसिमको व्यवस्था लाभदायक नै मानिन्छ।

        ५. मिश्रित आकारमा विद्यार्थी बसाइ : माथि उल्लेख गरिएका जुनसुकै किसिमका व्यवस्थाको मिश्रण यस किसिमको बसाई व्यवस्थाको विशेषता हो। यो कक्षाशिक्षणको प्रकृति, आवश्यकता तथा विधि, समयसापेक्ष विषयहरूमा विचार गरी बसाइको व्यवस्थापन गर्न सकिनु नै यस व्यवस्थाको विशेषता हो।

        
          	
            तपाई एक पालिकाको कर्मचारी भएका नाताले तपाईको कार्यक्षेत्रको कुनै विद्यालयमा एउटै कक्षाकोठामा धेरै विद्यार्थी रहने गरेका छन्। यस्तो अवस्थामा तत्काल सेक्सन खोल्न नमिल्ने सन्दर्भमा उक्त विद्यालयका शिक्षकलाई कसरी कक्षाकोठाको व्यवस्थापन गर्न सल्लाह दिनुहुन्छ ?

          

        

        उत्तरः सामान्यत : एउटा कक्षामा ३०-३५ जनाभन्दा बढी विद्यार्थी भएमा त्यो कक्षा ठूलो कक्षा मानिन्छ । प्रयोगात्मक कक्षाका तुलनमी सैद्धान्तिक कक्षामा केही बढी विद्यार्थी रहन सक्छन्। ठूलो कक्षा व्यवस्थापनमा शिक्षकले विशेष मिहिनेत गर्नुपर्ने हुन्छ। ठूलो कक्षाकी व्यवस्थापन गर्नमा निम्नलिखित समस्या देखापर्न सक्छन् :

        
          	
            विद्यार्थीहरूको व्यवहार अवलोकन गर्न,

          

          	
            वैयक्तिक भिन्नताका आधारमा शिक्षण गर्न,

          

          	
            गृहकार्य र कक्षकार्य परीक्षण गर्न,

          

          	
            विद्यार्थी मूल्याङ्कन गर्न।

          

        

        उपर्युक्त विविध समस्या समाधान गर्नका लागि तथा विभिन्न रुचि, सिकाइ क्षमता, उमेर भएका विद्यार्थीहरूको प्रभावकारी सिकाइका लागि ठूलो कक्षा व्यवस्थापनमा समूह विभाजनलाई विशेष ध्यान दिइन्छ। आवश्यकताअनुसार विद्यार्थीहरूको विभिन्न समूहहरू, जस्तै- उमेर समूह, सिकाइ क्षमता समूह, अभिरुचि समूह, मिश्रित समूह आदि समूह निर्माण गरी शिक्षणसिकाइ गर्नुपर्ने हुन्छ । समूह विभाजन गर्दा निम्नलिखित पक्षमा ध्यान दिनुपर्छ :

        
          	
            विद्यार्थीको क्षमता, रुचि, अनुभव, कामको प्रकृति र सहभागिताका आधारमा समूह विभाजन गर्ने,

          

          	
            लगभग समान सङ्ख्या राखी सन्तुलित समूह बनाउने,

          

        

        
          
            
          
        

        
          	
            समूहको नेता चयन गर्ने र सबैलाई पालैपालो नेतृत्व गर्ने अवसर दिने,

          

          	
            कामको बाँडफाँड गरी जिम्मेवारी दिने,

          

          	
            समूहमा सबै विद्यार्थीको समान, सक्रिय र उच्च सहभागिता सुनिश्चित गर्ने,

          

          	
            समयसीमा तोकी काम गर्न लगाउने,

          

          	
            समूहकार्यको अवलोकन तथा अनुगमन गरी आवश्यक सहयोग तथा पृष्ठपोषण प्रदान गर्ने,

          

          	
            समूहको प्रस्तुति ध्यान दिएर सुन्न लगाई अन्य समूहलाई समीक्षा गर्न लगाउने एवम् पृष्ठपोषण दिन र लिन लगाउने साथै शिक्षकको सकारात्मक पृष्ठपोषण तुरुन्तै दिने,

          

          	
            समय समयमा समूहका सदस्यहरू फेरबदल गर्ने।

          

        

        
          	
            विभिन्न भाषा र भाषिक समूहका विद्यार्थी मिश्रित कक्षाकोठा व्यवस्थापन गर्दा ध्यान दिनुपर्ने कुराहरू उल्लेख गर्नुहोस्।

          

        

        उत्तर: नेपाल विभिन्न भाषाभाषीहरूको देश हो । त्यसैले एउटा कक्षामा विभिन्न भाषा एवम् भाषिक समूहका विद्यार्थीहरू हुन सक्छन् । विभिन्न भाषाभाषिका सबै विद्यार्थीलाई शिक्षाको समान अवसर दिन कक्षाकोठामा विद्यार्थीको व्यवस्थापनमा ध्यान दिनुपर्दछ । कक्षाशिक्षणका सन्दर्भमा एउटै कक्षामा एकभन्दा बढी भाषा वा एउटै भाषाका विभिन्न भाषिका बोल्ने विद्यार्थीहरू रहन सक्छन् । बहुभाषिक कक्षामा सबै विद्यार्थीहरूलाई समान रूपमा सिक्ने अवसर प्रदान गर्न शिक्षकले निम्नलिखित पक्षहरूमा ध्यान दिनु आवश्यक हुन्छ :

        
          	
            आवश्यक परे आपनै मातृभाषा/वा भाषिकामा लेखन तथा त्यसैमा सामूहिक कार्य गर्न लगाउने,

          

          	
            विद्यार्थीहरुलाई परियोजना कार्य, समस्यासमाधान कार्य आदिमा सक्रिय र समान रूपले सहभागी गराउने,

          

          	
            विभिन्न समूह निर्माण गरी शिक्षण गर्ने,

          

          	
            भाषण, प्रवचनजस्ता क्रियाकलाप आयोजना गरी सहभागी गराउने,

          

          	
            माध्यम भाषावाहेक अन्य भाषाको पनि प्रयोग गर्ने,

          

          	
            कक्षामा मातृभाषा बोल्ने सबै विद्यार्थीका भाषालाई समान महत्त्व दिने र असमान व्यवहार हटाउने,

          

          	
            स्थानीयस्तरमा प्रयोग हुने भाषा भाषिकालाई पनि शिक्षणका क्रममा प्रयोगमा ल्याउने,

          

          	
            शिक्षणमा श्रव्यदृश्य सामग्रीको प्रयोग गर्ने,

          

          	
            द्विभाषिक पाठ्यसामग्रीको प्रयोग गर्ने।

          

        

        
          	
            वर्तमान समयमा हाम्रा विद्यालयका कक्षाकोठासम्बन्धी मुख्य समस्याहरुको सूची बनाई ती समस्या समाधानका ठोस उपाय लेख्नुहोस्।

          

        

        उत्तर : कक्षाकोठा भनेको शिक्षण सिकाइ प्रक्रिया सञ्चालन गर्ने प्रमुख स्थल हो । शिक्षण कार्यलाई प्रभावकारी बनाउन प्रभावकारी कक्षाकोठाको व्यवस्थापन आवश्यक हुन्छ। कक्षाकोठा व्यवस्थापनमा कक्षा कोठाभित्र गरिने सम्पूर्ण भौतिक तथा शैक्षिक क्रियाकलाप पर्दछन् । कक्षा कोठा सानो र विद्यार्थी धेरै भएमा, प्रकाशको व्यवस्था नभई अँध्यारो भएमा, हावा नचल्ने र गुम्म पर्ने कोठा भएमा, घाम सोभै परनें, पानी चुहिने, बस्ने बेन्च अपुग भएमा, कालोपाटी व्यवस्था नहुने जस्ता समस्याले विद्यार्थीले राम्रोसँग सिक्न सक्दैनन् । हाम्रो परिवेशमा कक्षाकोठामा देखिने समस्याहरु यस प्रकार छन् :

        १. विद्यार्थीहरूलाई बस्ने ठाउँ नपुग्नु र पढ्न लेख्न असुविधा हुनु।

        २. समूह कार्य गर्न र विभिन्न क्रियाकलाप गर्न कठिनाइ हुने।

        ३. शैक्षिक सामग्रीको प्रयोग गर्न समस्या हुनु।

        ४ प्रकाश र उज्यालो नहुँदा पढाइमा बाधा पर्नु।

        ५. स्वास्थ्यमा बाधा पर्नु।

        ६. समग्र शिक्षण प्रक्रियामा प्रभाव पर्नु।

        ७. आवश्यक कुर्ची बेन्च वा फर्निचरको अभाव हुनु।

        ८. न्यूनतम शैक्षिक सामग्रीको अभाव।

        ९. कक्षाकोठाको सरसफाइको कमी।

        १०. सन्दर्भ सामग्री, स्रोत सामग्रीको अभाव।

        ११. उपयुक्त शैक्षिक वातावरणको कमी आदि।

        कक्षाकोठासम्बन्धी समस्या समाधान गर्न निम्न उपाय अपनाउन सकिन्छ :

        १.स्थानीय अभिभावक संघ र समुदायलाई सक्रिय बनाउने

        २.विद्यालय व्यवस्थापन समितिलाई सक्रिय बनाउने

        ३. गा.पा. वा नगरपालिकासँग सहयोग माग्ने

        ४. विभिन्न गैरसरकारी संघ संस्थाको सहयोग जुटाउने

        ५. शिक्षाप्रेमी, चन्दादाता, व्यापारीबाट सहयोग जुटाउने

        ६. प्रदेश सरकार, जिल्ला समन्वय समितिको सहयोग लिने ।

        
          	
            बहुकक्षा शिक्षण नेपालको सन्दर्भमा किन आवश्यक छ ? बहुकक्षा शिक्षणबाट विद्यालय शिक्षणमा कसरी फाइदा पुग्छ? मुख्य फाइदाहरू लेख्नुहोस्।

          

        

        उत्तर : एकजना शिक्षकले एउटै कक्षाकोठामा वा विभिन्न कक्षा कोठामा गई एउटै समयमा विभिन्न कक्षाका विभिन्न उमेर र क्षमताका विद्यार्थीलाई पढाउने कार्यलाई बहुकक्षा शिक्षण भनिन्छ । एक समयमा एउटा शिक्षकले एकभन्दा बढी कक्षाका विद्यार्थीलाई शिक्षण गर्ने पद्धति बहुकक्षा शिक्षण हो । यसमा एक वा समान उमेर समूहमा विद्यार्थी मात्र नभई विभिन्न तह र क्षमता भएका विभिन्न उमेर समूहका विद्यार्थी हुन्छन । यसमा विभिन्न कक्षाका विद्यार्थीलाई एउटै कक्षाकोठा वा छुट्टाछुट्टी कोठामा राखेर एउटा शिक्षकले एकै समयमा पढाउँछ।

        नेपाल भौगोलिक दृष्टिले विकट देश भएकोले विकट ग्रामीण भेगका विद्यालयमा विद्यार्थी संख्या र शिक्षक संख्याको कमी हुने हुँदा त्यस्ता ठाउँमा यो शिक्षण व्यवस्था ज्यादै उपयोगी मानिन्छ। नेपालमा बहुकक्षा शिक्षणको आवश्यकता निम्न कारणले दर्साउँछ :

        
          
            
          
        

        
          	
            निश्चित दरबन्दीअनुसार शिक्षक उपलब्ध नहुनु ।

          

          	
            तोकिएको विद्यार्थों संख्या नपुगेको विद्यालयमा कक्षाकोठाको तुलनामा शिक्षक संख्या कम हुनु ।

          

          	
            भौगोलिक विभिन्नता रविकटता, सुगम यातायातको अभाव र पातलो वस्तीका कारण यस्तो शिक्षण आवश्यक भएको,

          

          	
            कुनै विद्यालयमा कक्षाकोठा पर्याप्त उपलब्ध नहुनु ।

          

          	
            बस्ती बसाई सरी गएका व्यक्ति तथा सुविधाविहीन व्यक्तिका लागि उपयोगी हुनु ।

          

          	
            शिक्षक लामो समय विदामा बस्तुपर्दा वा तालिममा जाँदा शिक्षण राम्रो हुने ।

          

        

        यसरी नेपालको सन्दर्भमा हेदों बहुकक्षा शिक्षण आवश्यक हुनुमा दुर्गम पहाड तथा पातला बस्ती, आवश्यक संख्यामा कक्षाकोठा उपलब्ध नहुनु, आवश्यक विद्यार्थी संख्याको न्यूनता, न्यून शिक्षक दरबन्दी जस्ता कारणहरूले गर्दा बहुकक्षा शिक्षण आवश्य देखिन्छ । बहुकक्षा शिक्षणका फाइदाहरू यस प्रकार छन् :

        
          	
            विभिन्न उमेर र स्तरका बालबालिका एउटै कक्षामा हुने हुनाले ठूलाले सानो विद्यार्थीलाई सिकाउन सक्ने ।

          

          	
            विद्यार्थीलाई उचित निर्देशन तथा सहयोग गर्न सघाउ पुग्ने

          

          	
            विद्यार्थीको उपलब्धि स्तरअनुसार कक्षा चढ़ाउन वार्षिक परीक्षासम्म पर्खिनु नपर्ने,

          

          	
            विद्यार्थीबीच आपसी समझदारी/सहयोगको भावना बृद्धि हुने ।

          

          	
            प्रत्येक विद्यार्थीले आफने गतिअनुसार सिक्न पाउने ।

          

          	
            अन्य शिक्षण व्यवस्थाको तुलनामा कम खर्चिलो हुने ।

          

          	
            विद्यार्थीलाई विभिन्न क्रियाकलापमा संलग्न गराइने हुँदा शिक्षण बढ़ी विद्यार्थी केन्द्रित हुने र विद्यार्थीबीच पारस्परिक सहयोग सद्भाव बढ्ने।

          

          	
            दुर्गम क्षेत्र, पातलो बस्ती, अपर्याप्त शिक्षक भएको ठाउँमा बढी उपयुक्त हुने ।

          

        

        
          	
            कक्षा शिक्षण भनेको के हो ? यसका सवल पक्षहरू लेख्नुहोस्।

          

        

        उत्तर: एउटा कक्षाका सबै विषयहरू एउटा शिक्षकबाट अध्यापन गराइने शिक्षण व्यवस्था कक्षा शिक्षण हो । यस शिक्षण व्यवस्थामा सबै विषयहरू एउटै शिक्षकबाट अध्यापन गरिन्छ । यस किसिमको शिक्षण प्राथमिक तहका निमित्त उपयुक्त मानिन्छ । यस प्रकारको शिक्षण व्यवस्थाले विद्यार्थीहरूमा अपेक्षित सिकाइ उपलब्धिहरू हासिल गर्न मदत मिल्दछ । प्रत्येक बालकको बारेमा शिक्षकले राम्ररी बुझ्न पाउने भएकाले स-साना बालबालिकाहरूका लागि यो शिक्षण व्यवस्था व्यावहारिक एवं उपयोगी हुन्छ । यसअन्तर्गत शैक्षिक सत्रभरि नै एउटै कक्षाका निमित्त एकैजना शिक्षकबाट सम्पूर्ण विषयहरू अध्यापन गरिन्छ । यस व्यवस्थामा शिक्षकले कक्षाको सम्पूर्ण जिम्मेवारी लिएको हुन्छ । यस किसिमको शिक्षण व्यवस्थाबाट निम्न प्रकारका उपलब्धिहरू प्राप्त हुन्छन्ः-

        
          	
            शिक्षक र विद्यार्थीबीच निकट सम्बन्ध कायम हुन्छ, जसले गर्दा विद्यार्थीहरूमा विद्यालय छोडेर जाने प्रवृत्ति कम हुन जान्छ ।

          

          	
            विद्यार्थीहरूमा रहेको अन्तर्निहित क्षमताको पहिचान गर्न सजिलो हुन्छ ।

          

          	
            विद्यार्थीहरूको सम्पूर्ण (शारीरिक, मानसिक, शैक्षिक) विकास कुन रूपबाट भइरहेको छ सोससम्बन्धी सूचना मिल्छ ।

          

          	
            विद्यार्थीहरूको प्रतिभा, अभिरुचि, चाहना र आवश्यकता, सिकाई-कमजोरी र व्यवहारका बारेमा जानकारी प्राप्त हुन्छ ।

          

          	
            विद्यार्थीको वैयक्तिक मूल्यांकन गर्न सजिलो हुन्छ ।

          

          	
            शिक्षकले विद्यार्थीको आवश्यकतानुसार स्नेह, माया र संरक्षण प्रदान गर्न सक्तछ ।

          

          	
            विद्यार्थीको आवश्यकतानुसार सिकाइमा सहयोग पुग्छ ।

          

          	
            शिक्षकलाई शिक्षण गर्दा समय तालिकाको बन्देज नभई स्वतन्त्रता हुन्छ ।

          

          	
            विद्यार्थीको रुचि, पाठको प्रकृति र वातावरणअनुरूप शिक्षण गर्ने अवसर मिल्छ ।

          

          	
            शिक्षण-सिकाइमा विद्यार्थीहरूको सक्रिय सहभागिता हुन्छ।

          

        

        
          	
            विषय शिक्षणका फाइदा वेफाइदाको सूची तयार गर्नेहोस्। 

          

        

        भिन्दाभिन्दै विषय भिन्दाभिन्दै शिक्षकले अध्यापन गर्ने व्यवस्था विषय शिक्षण हो। यसमा विभिन्न कक्षामा कुनै एउटा विषय कुने एक शिक्षकले अध्यापन गर्दछ। यसका मुख्य फाइदा र वेफाइदा यस प्रकार छन् :

        विषय शिक्षणका फाइदाहरू

        
          	
            विषय शिक्षक बढी दक्ष र योग्य हुन्छ ।

          

          	
            शिक्षकमा अध्यापन गरने आत्मविश्वास बढी हुन्छ ।

          

          	
            एउटै मात्र विषय अध्यापन गराइरहँदा त्यो विषयमा ऊ पोख्त हुन सक्छ ।

          

          	
            विद्यार्थीको तहअनुसार शिक्षण हुन्छ ।

          

          	
            शिक्षक पाउने समस्या कमै रहन्छ वा शिक्षक सहजै पाउन सकिने ।

          

          	
            अध्यापन सामग्री तयारी गर्न समय उपलब्ध हुने ।

          

          	
            कुनै एउटा विषयको शिक्षक कमजोर भए पनि अरू विषयमा असर नपर्ने ।

          

          	
            हाग्रो जस्तो देशमा व्यावहारिक रूपमा लागू गर्न सकिने ।

          

          	
            विषयगत दक्षताको विकास हुने र यसको कारण सिकाइ सुनिश्चित हुने ।

          

          	
            विषयमा दक्षताकै कारण विविध प्रकारका शिक्षण विधिको प्रयोग हुन सक्ने

          

        

        
          
            
          
        

        
          	
            शिक्षकलाई आफ्ना विषयमा विकसित भएका नयाँ तरिका, सामग्री र सूचनासँग परिचित हुने मौका प्राप्त हुने।

          

          	
            शिक्षण योजनाका लागि प्रशस्त समय प्राप्त हुने ।

          

        

        
          
            विषय शिक्षणका बेफाइदाहरू
          
        

        १. समग्र रूपमा मूल्यांकन, निर्देशन, रिपोर्टिङजस्ता कार्यहरू गर्न कठिनाइ हुन्छ ।

        २. रूटिन बनाउन कठिनाइ हुन्छ ।

        ३. दक्ष शिक्षकको खाँचो पूरा गर्न कठिनाइ हुन्छ ।

        ४. विद्यार्थीका बारेमा गहिरो अध्ययन गर्न, क्षमता जाँच्न गाहो हुन्छ ।

        ५. विद्यार्थीसँग ज्यादा गाढा सम्बन्ध बन्न सक्दैन ।

        ६. धेरै विद्यार्थीलाई चिन्न, उसको क्षमतासँग परिचित हुन र विद्यार्थीसँग राम्रो सम्बन्ध कायम गर्न कठिन हुने ।

        ७. विषयहरूबीचको एकीकरण हुने सम्भावना कम हुने ।

        ८. विद्यार्थीको उपलब्धि राख्न, निर्देशन वा परामर्श सेवा दिन र वैयक्तिक शिक्षण गर्न कठिन हुने ।

        ९.बालकेन्द्रित पाठ्यक्रम हुनुका सट्टा विषयकेन्द्रित पाठ्यक्रम हुनु ।

        १०. अरू शिक्षकहरूको शिक्षणसँग कम समन्वय हुनु ।

        ११. सामूहिक शिक्षणमा बढी जोड दिने ।

        १२. समन्वयात्मक सुपरिवेक्षणबाट विषयगत सामन्जस्यता ल्याउन कठिन हुने ।

        
          	
            नेपालमा करिब ३५ हजारभन्दा बढी माध्यमिक विद्यालयहरू सञ्चालनमा रहेका छन्। यी विद्यालयहरूमा ७२ लाखभन्दा बढी विद्यार्थीहरू अध्ययन गरिरहेका छन् । सरकारले विद्यालय शिक्षाको विकासका लागि विगत समयदेखि विभिन्न परियोजना र कार्यक्रमार्फत धेरै प्रयासहरू गरिसकेको छ । यी प्रयासहरू हुँदाहुँदै पनि सरोकारवालाहरूले विद्यालय शिक्षाको गुणस्तरको विषयलाई लिएर टिका टिप्पणी गरिरहेका छन् । मूलतः सामुदायिक विद्यालयहरुको आन्तरिक दक्षता (internal efficiency) र सिकाइउपलब्धि दर निराशाजनक रहको देखिन्छ। यस तथ्याङ्कले पनि सरोकारवालाहरूको गुनासोलाई केही मात्रामा पुष्टि गर्दछ। यसरी विद्यालय शिक्षामा यस्तो अवस्था रहनुका कारणहरू पहिचान गरी सुधारका लागि सुभावहरू पनि प्रस्तुत गर्नुहोस्।

          

        

        उत्तर: विद्यालय शिक्षा विकासका लागि भएका विभिन्न प्रयासहरू

        
          	
            नीतिगत सुधार : शिक्षा नीति, ऐन/नियम, निर्देशिका आदिका माध्यमबाट नीतिगत सुधार गर्ने प्रयत्न भएको

          

          	
            विभिन्न आयोजना, परियोजना र कार्यक्रम कार्यान्वयन गर्ने प्रयास भएको। जस्तै : सेती परियोजना, प्राथमिक शिक्षा परियोजना, आधारभूत तथा प्राथमिक शिक्षा परियोजना, प्राथमिक शिक्षा विकास परियोजना, माध्यमिक शिक्षा सहयोग कार्यक्रम, शिक्षक शिक्षण आयोजना, सबैका लागि शिक्षा, विद्यालय क्षेत्र सुधार कार्यक्रम, विद्यालय क्षेत्र विकास कार्यक्रम, विद्यालय शिक्षा क्षेत्र योजना आदि।

          

          	
            संघीय तहदेखि स्थानीय तहसम्म विभिन्न समयमा संरचनागत सुधारको प्रयास भएको

          

          	
            सरकारी, गैरसरकारी, निजी, सामुदायिक, सहकारी क्षेत्रबाट शिक्षाबाट ठूलो लगानी भएको

          

          	
            पाठ्यक्रम, पाठ्यपुस्तकमा समसामयिक सुधार गरिएको र शिक्षक तालिम दिइएको

          

          	
            परीक्षा तथा मूल्याङ्कन पद्धतिमा समसामयिक सुधारका प्रयास गरिएको

          

          	
            अनुगमन, सुपरिवेक्षण पक्षमा जोड दिने प्रयास भएको

          

          	
            बहुभाषी शिक्षणलाई कार्यान्वयन गरिएको

          

          	
            गुणस्तरीय शिक्षाको लागि न्यूनतम सक्षमताका सूचकहरू निर्धारण गरिएको

          

          	
            भौतिक सुधारका लागि प्रशस्त लगानी गर्ने प्रयास भएको

          

          	
            विभिन्न अन्तर्राष्ट्रिय संघ संस्थाबाट सहायेग परिचालन गरिएको

          

          	
            विभिन्न आवधिक तथा वार्षिक योजना तथा कार्यक्रम कार्यान्वयनमा ल्याइएको

          

        

        उपर्युक्त प्रयासका बावजूद पनि अपेक्षित गुणस्तर प्राप्त नहुँदा विभिन्न टिकाटिप्पणी हुने गरेका छन्। यसका कारण तल दिइएको छ :

        गुणस्तर उपर टिका टिप्पणी हुनुका कारणहरू

        
          	
            शिक्षकहरू अपेक्षित रुपमा परिश्रमी, लगनशील र जिम्मेवार नहुनु

          

          	
            व्यवस्थापन पक्ष तथा शिक्षकमा जवाफदेहिता, जिम्मेवारीबोध र कर्तव्यप्रति प्रतिबद्धताको अभाव

          

          	
            पठनपाठनमा आधुनिकीकरण र नियमितताको अभाव

          

          	
            शिक्षकमा शिक्षण पेसाप्रति सकारात्मक सोचको कमी

          

          	
            विद्यालय शिक्षामा राजनीतिकरण हाबी हुनु

          

          	
            अभिभावक र समुदायको विद्यालयप्रति कम चासो रहनु

          

          	
            सक्षम व्यवस्थापनको कमीका कारण व्यवस्थापकीय पक्ष कमजोर

          

          	
            सुशासन, पारदर्शीता र जवाफदेहिताको कमी

          

          	
            शिक्षा प्रशासन र अनुगमन, निरीक्षण संयन्त्र कमजोर

          

        

        
          
            
          
        

        
          	
            दण्डहीनताले प्रश्रय पाउनु

          

          	
            पेसागत दक्षता र नेतृत्त्व दिन सक्ने प्र.अ.को कमी

          

          	
            तालिममा प्राप्त ज्ञान, सिपको प्रयोग कक्षाकोठामा नहुनु

          

          	
            परीक्षाफलको विश्लेषण गर्ने परिपाटी नहुनु आदि।

          

        

        सरकारी अनुदान प्राप्त माध्यमिक विद्यालयको शैक्षिक गुणस्तर उकास्न चाल्नुपर्ने कदमहरू

        
          	
            शिक्षकमा जवाफदेहिता, जिम्मेवारीबोध र कर्तव्यप्रति प्रतिबद्ध बनाउनुपर्ने

          

          	
            विद्यालयमा सञ्चालित शैक्षिक कार्यक्रममा प्रभावकारीता ल्याउनु पर्ने

          

          	
            विद्यालय व्यवस्थापन समितिको क्षमता विकास गरी उक्त समितिको कार्यलाई प्रभावकारी र सक्षम बनाउने

          

          	
            राम्रो काम गर्नेलाई पुरस्कार र नराम्रो काम गर्नेलाई दण्डको व्यवस्था गरी दण्डहीनताको अन्त्य गर्ने

          

          	
            अभिभावक र समुदायलाई विद्यालयप्रति जिम्मेवार बनाउने

          

          	
            सुशासन, पारदर्शिता, जवाफदेहिता र उत्तरदायित्वको परिपालना हरेक तहबाट गर्ने गराउने

          

          	
            विद्यालयको भौतिक तथा गुणस्तर विकासका लागि साधन स्रोत बढाउने

          

          	
            दक्ष प्रअ नियुक्ति गर्दै प्रअलाई विद्यालयप्रति पूर्ण जिम्मेवारी बनाउने

          

          	
            शैक्षिक गुणस्तर सुधारका लागि बजेट व्यवस्था गरी प्रभावकारी रूपमा कार्यान्वयन गर्ने

          

          	
            शिक्षा प्रशासन र निरीक्षण प्रणाली सुदृढ गर्दै कक्षाकोठासम्म पहुँच पुऱ्याउने

          

          	
            स्थानीय तहको क्षमता बढाउने र अनुगमन, सुपरिवेक्षणमा जोड दिने

          

          	
            विद्यालयमा अभिभावक र समुदायको सार्थक सहभागिता बढाउने

          

          	
            पठनपाठन पद्धतिलाई सिकाइ उपलब्धि केन्द्रित बनाउने

          

          	
            परीक्षा प्रणालीमा सुधार गर्दै वैज्ञानिक मूल्याङ्कन प्रणाली लागू गर्ने

          

          	
            शिक्षक तालिममा प्राप्त ज्ञान, सिप दक्षता कक्षा कोठामा प्रयोग भए नभएको कडाइका साथ अनुगमन गरी पृष्ठपोषण प्रदान गर्ने

          

          	
            दण्ड, पुरस्कार र बढ़वालाई नतिजासँग आवद्ध गर्ने

          

          	
            व्यवसायिक उत्तरदायित्वलाई संस्थागत बनाउने

          

          	
            शिक्षक युनियन र सङ्घ, सङ्गठनलाई पेसागत विकास र शैक्षिक गुणस्तर अभिवृद्धिमा केन्द्रित गर्नुपर्ने आदि।

          

        

        
          	
            सरस्वती माध्यमिक विद्यालयले शैक्षिक वर्ष २०८१ को पहिलो त्रैमासिक परीक्षाको नतिजा प्रकाशनका क्रममा विद्यालय व्यवस्थापन समिति र अभिभावक शिक्षक सङ्घका पदाधिकारीहरूका साथै सवै अभिभावकहरुलाई समेत आमन्त्रण गरेको थियो। कार्यक्रममा विद्यालय व्यवस्थापन समिति र अभिभावक शिक्षक सङ्घका पचास प्रतिशतभन्दा कम पदाधिकारीको सहभागिता थियो भने ३० प्रतिशत जति अभिभावकहरूको उपस्थिति थियो। नतीजा प्रकाशन भएको भोलिपल्ट नतिजा कमजोर भएका विद्यार्थीका अभिभावकहरू आआफ्ना गुनासाहरू लिएर विद्यालय आएका थिए भने केही अभिभावकहरूले त आफ्ना बालबालिकाहरू अन्य विद्यालयमा पठाउनका लागि स्थानान्तरण प्रमाणपत्रको समेत माग गरे । माथिको विवरणका आधारमा यस विद्यालयका मुख्यमुख्य समस्याहरु उल्लेख गर्नुहोस् र ती समस्याको समाधानका लागि प्रधानाध्यापकले खेल्नुपर्ने भूमिकाको पनि चर्चा गर्नुहोस्।

          

        

        उत्तर : समस्या पहिचान

        वास्तवमा मूल्याङ्कन भनेको विद्यार्थीहरूले अपेक्षित उद्देश्य प्राप्त गरे गरेनन् भनी लेखाजोखा गर्ने प्रक्रिया हो । यसलाई कक्षाकोठामा निरन्तर रूपमा प्रयोग गरी विद्यार्थीका कमीकमजोरी पत्ता लगाई तिनको सुधार गर्न आवश्यक हुन्छ । तर हाम्रा विद्यालयमा मूल्याङ्कनलाई केवल परीक्षाको पर्यायका रूपमा लिने र शिक्षण सिकाइ प्रक्रियाको अभिन्न अङ्गका रूपमा मूल्याङ्कनलाई प्रयोग नगर्नाले शिक्षण प्रक्रिया प्रभावकारी हुन सकिरहेको छैन । त्यस्तै शैक्षिक व्यवस्थापन, प्रशासन, अनुगमन, सुपरिवेक्षण जस्ता पक्षमा भएको कमी कमजोरीले पनि गुणस्तरीय शिक्षण सिकाइ प्रक्रियामा प्रभाव पार्ने गरेको छ । शिक्षकमा जवाफदेहिता र उत्तरदायित्व पालनामा पनि कमी कमजोरी रहँदा पनि अपेक्षित रूपमा विद्यार्थी उपलब्धि प्राप्त हुन नसकेको अवस्था छ।

        मुख्य समस्या

        हाम्रा विद्यालयको शिक्षण प्रक्रिया प्रभावकारी नहुनुका साथ मूल्याङ्कन प्रक्रियालाई सही रूपमा प्रयोग नगर्नाले हरेक वर्ष विद्याथी असफल हुने र सफल हुनेको पनि गुणस्तर कमजोर हुने गरेको छ। अपेक्षित उपलब्धि प्राप्त नहुनुका पछाडिका विद्यालयका मुख्य समस्यालाई निम्नानुसार उल्लेख गर्न सकिन्छ :

        १. योजनाबद्ध ढङ्गले शिक्षण नहुनु : प्रारम्भिक कक्षादेखिबाटै शैक्षणिक योजना नबनाई हचुवाका भरमा किताबी ज्ञानलाई आधार मानेर शिक्षण गर्नाले अपेक्षित उपलब्धि प्राप्त गर्न कठिन भएको।

        २. शिक्षण सिकाइ प्रक्रिया अप्रभावकारी हुनु : शिक्षण सिकाइ प्रक्रियामा सुरुका कक्षादेखिबाटै पाठ्यक्रममा आधारित शिक्षण योजना बनाई विभिन्न विद्यार्थी केन्द्रित विधिको प्रयोग गदै शैक्षिक सामग्रीको उपयोगका साथ शिक्षण गरिनुपर्नेमा त्यस्तो नहुनाले शिक्षण प्रक्रिया अप्रभावकारी हुँदा विद्यार्थी उपलब्धि कमजोर बन्न गएको हो ।

        ३. निरन्तर मूल्याङ्कन र सुधारात्मक शिक्षण हुनु : एउटा पाठ वा एकाइमा शिक्षण गरेका विषयवस्तुका सिकाइ उपलब्धि पूरा नगरी पाठ अगाडि बढाउने परिपाटीले खास समस्या आएको हो । तसर्थ अपेक्षित उपलब्धि प्राप्त भए नभएको यकिन गरी प्राप्त

        
          
            
          नभएको भए सुधारात्मक शिक्षण गरी सिकाइ उपलब्धि प्राप्तिको यकिन गरेर मात्र अर्को पाठका एकाइमा जाने व्यवस्था नहुनु मूल समस्या हो।

        ४.विद्यार्थी केन्द्रित शिक्षण विधिको प्रयोग नहुनु: शिक्षण गर्दा विद्यार्थीकेन्द्रित शिक्षण विधि प्रयोग नगरी शिक्षककेन्द्रित विधि प्रयोग गर्नाले पनि शिक्षण सिकाइ प्रभावकारी नभएको हो ।

        ५.मुल्याङ्कन प्रक्रियालाई शिक्षण सिकाइको अभिन्न अङ्गका रूपमा प्रयोग नगर्नु : विद्यार्थी मूल्याङ्कनको उद्देश्य विद्यार्थीको कमी कमजोरी पत्ता लगाई सुधारका लागि पृष्ठपोषण दिनु र सुधारात्मक शिक्षण गर्नु हो तर हाम्रा विद्यालयमा मूल्याङ्कनलाई. त्यस रूपमा नलिई निर्णयात्मक मूल्याङ्कनका रूपमा लिई परीक्षामुखी शिक्षण प्रक्रिया अभ्यास गर्नाले मुख्य समस्या सिर्जना भएको हो।

        ६.आन्तरिक मूल्याङ्कनको प्रभावकारी प्रयोग नहुनु : हाम्रा विद्यालयमा परीक्षालाई मात्र मूल्याङ्कनको आधार मान्ने र परीक्षा बाहेक अवलोकन, घटनावृत्त, सञ्चित अभिलेख, सक्रियता, नियमितता, अन्तर्वार्ता, मौखिक परीक्षा, व्यवहारमा परिवर्तन आदि जस्ता साधनको उपयोग नगर्नाले पनि अनुत्तीर्ण दर बढ्न गएको हो ।

        ७. परीक्षाफलको विश्लेषण र प्रयोग नहुनु : परीक्षाफलको विश्लेषण गरी सुधारको उपाय अवलम्बन गर्ने परिपाटीको अभाव हुनाले पनि यस्तो समस्या आएको हो।

        ८. निरन्तर विद्यार्थी मूल्याङ्कन नहुनु : विद्यार्थी मूल्याङ्कन गर्दा आधिक रूपमा नगरी निरन्तर रूपमा अनौपचारिक मूल्याङ्कनका साधनको उपयोग पनि हुन नसक्नाले विद्यार्थी उपलब्धि कमजोर हुन गएको हो ।

        ९. तालिमको प्रयोग नहुनु : शिक्षक तालिमको प्रयोग हुनाले पनि शिक्षण सिकाइ प्रक्रिया प्रभावकारी हन नसक्नुका साथै मूल्याङ्कनको सही प्रयोग भएको छैन ।

        १०. कमजोर शैक्षिक व्यवस्थापन : कमजोर शैक्षिक प्रशासन, व्यवस्थापकीय अप्रभावकारिता, अनुगमन, सुपरिवेक्षणको अभाव, कुशल नेतृत्व नहुनु पनि यो समस्याको एक कारण हो ।

        ११. अभिभावकको चेतनाको कमी : आफ्ना बालबालिका कुन विषयमा के कस्तो उपलब्धि हासिल गरेका छन्, कुन विषयमा कमजोर छन्, त्यसका लागि के गर्ने भन्ने जस्ता कुराको ज्ञानको अभावले पनि यो समस्याले बढावा पाएको हो ।

        समस्या समाधानका उपायहरू :

        माथिका समस्या समाधान गर्न निम्न उपाय अवलम्बन गर्नुपर्दछ :

        १. शैक्षिक सुधार योजना बनाई योजनाबद्ध ढङ्गले शिक्षण गर्ने :

        
          · पाठ्यक्रममा आधारित दैनिक, वार्षिकलगायत विभिन्न शिक्षण योजना निर्माण गर्ने।

        
          · योजनालाई प्रभावकारी रूपमा कार्यान्वयन गर्ने।

        . योजना मूल्याङ्कन गरी पृष्ठपोषण लिने।

        २. शिक्षण सिकाइ प्रक्रिया प्रभावकारी बनाउने :

        
          • शिक्षण योजना अनुसार विद्यार्थी केन्द्रित शिक्षण विधि छनौट र प्रयोग गर्ने ।

        
          · पाठअनुसारका शैक्षिक सामग्रीको प्रयोग गर्ने ।

        . शिक्षण सिकाइमा विद्यार्थीका समयमा भए पहिचान गरी निराकरण गर्ने ।

        . पाठ्यक्रमलाई मुख्य आधार बनाएर शिक्षण गर्ने ।

        . शिक्षण निर्देशिकाको प्रयोग बढी गर्ने ।

        . निरन्तर विद्यार्थी मूल्यांकन प्रक्रियालाई शिक्षण सिकाइमा प्रयोग गर्ने ।

        ३. मूल्याङ्कन प्रक्रियालाई वैज्ञानिक बनाउने

        
          	
            मूल्यांकन प्रक्रियालाई शिक्षण सिकाइको अभिन्न अंग बनाउने ।

          

          	
            निर्णयात्मक मूल्यांकनमात्र प्रयोग नगरी निर्माणात्मक मूल्यांकनलाई बढी जोड दिने ।

          

          	
            निरन्तर विद्यार्थी मूल्यांकन प्रक्रिया अपनाउने र सिकाइउपलब्धि प्राप्तिको निश्चित नहुँदा सम्म सुधारात्मक शिक्षण गर्ने।

          

          	
            परीक्षालाई मात्र प्रयोग नगरी अन्य सबैखाले मूल्यांकनका साधनको प्रयोग गर्ने ।

          

          	
            आन्तरिक मूल्यांकन प्रक्रियालाई बढावा दिने ।

          

          	
            मूल्यांकन प्रक्रियासम्बन्धी शिक्षक तालिम प्रदान गर्ने ।

          

        

        ४. व्यवस्थापकीय पक्षमा प्रभावकारिता ल्याउने

        
          	
            मूल्यांकनको नतिजाको व्याख्या विश्लेषण गरी पृष्ठपोषण लागू गर्ने ।

          

          	
            अभिभावक-शिक्षकबीच सुसम्बन्ध कायम गर्ने ।

          

          	
            अनुगमन, सुपरिवेक्षण कार्यलाई प्रभावकारी बनाउने।

          

          	
            व्यवस्थापकीय पक्षमा सुधार गर्ने, नेतृत्व सवल सुदृढ तुल्याउने।

          

        

        यसरी माथिका प्रक्रिया अपनाएमा भएको विद्यार्थीलाई व्यक्तिगत शिक्षण, सुधारात्मक शिक्षण गरी उसको कमजोरी सुधार गर्ने, व्यवस्थापन पक्ष सुदृढ़ गर्ने, सुपरिवेक्षण बढ़ाउने, जवाफदेहिता र उत्तरदायित्व पालना आदिबाट उक्त समस्या समाधान हुन जान्छ ।

        
          	
            
              
                
                  
                
               विद्यालयका प्रधानाध्यापकका शैक्षिक र व्यवस्थापकीय काम, कर्तव्य र अधिकारहरुको पाँच पाँचओटा सूची तयार गर्नुहोस्।

          

        

        
          उत्तर: वतमान शिक्षा ऐन नियम तथा शैक्षिक नीतिले विद्यालयका प्र.अ.लाई विद्यालयको शैक्षिक तथा व्यवस्थापकीय/प्रशासनिक कार्यको नेतृत्वदायी भूमिका प्रदान गरेको छ। प्रश्न अनुसार शिक्षा नियमावलीमा व्यवस्था भएका प्र.अ.का शैक्षिक तथा व्यवस्थापकीय कर्तव्य र अधिकार यसप्रकार छन् :

        
          
            (
          क) शैक्षिक काम, कर्तव्य र अधिकारं

        
          	
            विद्यालयको सञ्चालन, रेखदेख, निरीक्षण र व्यवस्थापन गर्ने,

          

          	
            विद्यालयको शैक्षिकस्तर वृद्धि गर्न आवश्यक सामान तथा शैक्षिक सामग्रीहरूको व्यवस्था गर्ने,

          

          	
            नेपाल सरकारबाट सञ्चालन हुने विभिन्न कार्यक्रमहरूमा विद्यालयलाई सरिक गराउने,

          

          	
            प्रत्येक वर्ष विद्यालयका चन्दादाता र अभिभावकहरूको भेला गराई विद्यालयको अधिल्लो शैक्षिक वर्षको आय, व्वय तथा शैक्षिक उपलब्धि र आगामी वर्षको शैक्षिक कार्यक्रमको सम्बन्धमा जानकारी गराउने,

          

          	
            विद्यार्थी, शिक्षक तथा अभिभावकलाई विद्यालयको विकास तथा पठन पाठनको सम्बन्धमा उत्प्रेरित गर्न आवश्यक व्यवस्था मिलाउने।

          

        

        
          
            (
          ख) प्रशासनिक काम कर्तव्य र अधिकार

        
          	
            विद्यालयको लागि चाहिने आर्थिक स्रोत जुटाउने,

          

          	
            शिक्षकलाई तालिमको लागि छनौट गर्ने र तालिममा जाने शिक्षकलाई तालिमबाट फर्केपछि कम्तीमा तीन वर्ष विद्यालयमा सेवा गर्नुपर्ने सर्त राखी कबुलियतनामा गराउने,

          

          	
            विद्यालयको स्रोतबाट बेहोर्ने गरी शिक्षक तथा कर्मचारी नियुक्त गर्ने

          

          	
            शिक्षकहरूको अभिलेख अध्यावधिक गराई राख्ने,

          

          	
            शिक्षकलाई गरिएको विभागीय कारबाहीको जानकारी जिल्ला शिक्षा अधिकारीसमक्ष पठाउने,

          

        

        
          	
            विद्यालय व्यवस्थापन समिति किन गठन गर्नुपरेको हो, प्रमुख कारणहरू उल्लेख गर्नुहोस्।

          

        

        उत्तर:कुनै पनि संघसंस्था आदिले निर्धारण गरेका उद्देश्य प्राप्त गर्न मानवीय तथा अन्य भौतिक, आर्थिक साधनहरूको समुचित परिचालन गर्नु व्यवस्थापन हो । त्यस्तै विद्यार्थीलाई सही ढङ्गले सञ्चालन गर्न विद्यालयमा भौतिक सुविधा, शिक्षक तथा कर्मचारी एवम् विद्यार्थीको उचित व्यवस्थापन गर्ने कार्य नै विद्यालय व्यवस्थापन हो।

        विद्यालयलाई सही ढङ्गले सञ्चालन गर्न सहयोग पुऱ्याउन विद्यालय व्यवस्थापन समिति गठन गरिएको हो। विद्यालयलाई शिक्षक तथा विद्यार्थीहरूले मात्र सञ्चालनमा गर्न सक्दैनन्। विद्यालयमा विभिन्न भवन, कक्षाकोठा, फर्निचर बनाउन, शिक्षकको व्यवस्था गर्न,विद्यालयमा राम्रो वातावरण सिर्जना गर्न, समुदायको सहयोग जुटाउन र विद्यालयको चौतर्फी विकास गर्न विद्यालय व्यवस्थापन समिति गठन गरिएको हो। शिक्षा ऐनमा विद्यालयको सञ्चालन, रेखदेख र व्यवस्थापन गर्नका लागि विद्यालय व्यवस्थापन गठन गर्ने व्यवस्था गरिएको छ। विद्यालय व्यवस्थापन समिति गठन गर्नुपर्नाका प्रमुख कारण यस प्रकार रहेका छन् :

        
          	
            विद्यालयको सञ्चालन, रेखदेख र निरीक्षण र व्यवस्थापन गर्न

          

          	
            विद्यालय सञ्चालनका लागि आवश्यक साधन र स्रोतको व्यवस्था गरी राम्ररी परिचालन गर्न

          

          	
            विद्यालयको विकासका लागि स्थानीय अभिभावक, समुदायको सहयोग जुटाउन र विद्यालय र समुदायबीच राम्रो सम्बन्ध कायम गर्न।

          

          	
            विद्यालयको चौतर्फी विकासका लागि आर्थिक तथा भौतिक सुविधा जुटाउन

          

          	
            स्थानीय अभिभावक तथा समुदायका समाजसेवी, प्रबुद्ध वर्गसँग भेटघाट र अन्तर्क्रिया गर्न

          

          	
            विद्यालयको वार्षिक, कार्यक्रम बनाई कार्यान्वयन गर्न गराउन

          

          	
            विद्यालयलाई योजनाबद्ध ढङ्गले अगाड़ि बढाउन

          

          	
            विद्यालयमा स्वच्छ शैक्षिक वातावरण सिर्जना गर्न

          

          	
            विद्यालयका लागि आय-व्यय स्वीकृत गर्न

          

          	
            विद्यालयको सम्पत्तिको सुरक्षा र सदुपयोग गर्न।

          

        

        
          	
            विद्यालयको गुणस्तरीय विकासको लागि विद्यालय व्यवस्थापन समितिले गर्ने प्रमुख कार्यहरू लेख्नुहोस्।

          

        

        उत्तरविद्यालयको चौतर्फी विकासका लागि विद्यालय व्यवस्थापन समितिको महत्त्वपूर्ण भूमिका रहेको हुन्छ । आफ्ना छोराछोरी राम्रो विद्यालयमा पढ्न पाऊन् र तिनीहरूको शिक्षा राम्रो होस् भन्ने चिन्ता सबै अभिभावकलाई रहेको हुन्छ । विद्यालय व्यवस्थापन समिति पनि अभिभावकहरूबाट छनोट गरिने हुनाले उनीहरूले अभिभावकको चाहनाअनुरूप काम गर्नुपर्दछ। समग्रमा भन्नुपर्दा विद्यालयको गुणस्तरीय विकासका लागि वि.व्य.स.ले निम्न कार्य गर्नुपर्दछ :

        १. विद्यालय व्यवस्थापनसम्बन्धी कार्य : सहभागितामूलक व्यवस्थापन अपनाउने, स्थानीयस्तरबाट विद्यालयलाई सक्दो सहयोग जुटाउने, विद्यालयको चौतर्फी विकासका लागि योजना निर्माण र कार्यान्वयनमा सहयोग गर्ने, विद्यालयमा उचित वातावरण सिर्जना गर्न सघाउने र शिक्षक तथा कर्मचारीको व्यवस्थापन गर्ने जस्ता कार्य।

        
          
            
              
            
          २. नियमित अनुगमन सुपरिवेक्षण कार्य : विद्यालयमा राम्रो शिक्षा दिन अभिभावकसहित विद्यालय व्यवस्थापन समितिबाट निरन्तर रूपमा अनुगमन र सुपरिवेक्षण गर्ने, राम्रो काम गर्नेलाई प्रोत्साहन र नराम्रो काम गर्नेलाई दण्डको व्यवस्था गर्ने, जवाफदेहिता र उत्तरदायित्वको पालना गराउने जस्ता कार्य।

        ३.शैक्षिक विकाससम्बन्धी कार्य :

        
          	
            शैक्षिक गुणस्तर कायम गर्ने कार्यक्रम बनाई कार्यान्वयन गर्ने

          

          	
            शैक्षिक पहुँच, समान अवसर प्रदान गर्ने व्यवस्था गर्ने

          

          	
            खेलकूद तथा अतिरिक्त क्रियाकलाप सञ्चालन कार्य गर्ने

          

          	
            नियमित पठनपाठन र शैक्षिक क्रियाकलाप गर्ने व्यवस्था गर्ने

          

          	
            शैक्षिक सामग्रीको निर्माण र प्रयोगमा जोड दिने

          

        

        ४.आर्थिक व्यवस्थापनसम्बन्धी कार्य : साधन र स्रोत जुटाउने, स्थानीय स्रोत र साधनको खोजी गरी उपयोग गर्ने, गा.वि.स./न.पा., स्थानीय गैरसरकारी संस्था आदिसँगको सहकार्यमा साधन स्रोत जुटाउने र उपलब्ध साधन स्रोतको उच्चतम उपयोग गर्ने र पारदर्शिता अपनाउने जस्ता कार्य।

        ५. प्रशासनिक कार्य : शिक्षक, प्र.अ. हरूको अनुगमन गर्ने, आचारसंहिता लागू गर्न लगाउने, प्रचलित ऐन नियमको प्रभावकारी रूपमा कार्यान्वयन गराउने र दण्ड र पुरस्कारको प्रभावकारी व्यवस्था गर्ने जस्ता कार्य।

        ६. योजनाबद्ध ढङ्गले कार्यक्रम लागू गर्ने : विद्यालय सुधार योजना तयार गरी कार्यान्वयन गर्ने गराउने, तथा वार्षिक, एकाइगत र दैनिक पाठयोजना र अतिरिक्त क्रियाकलाप योजना बनाउन लगाई लागू गरी कार्यान्वयन गराउने आदि।

        ७. पारदर्शिता : प्रत्येक वर्ष अभिभावक बोलाई विद्यालयको उपलब्धि र समस्या अभिभावकसमक्ष राख्ने, विद्यालयका हरेक कार्यक्रम र क्रियाकलापलाई पारदर्शी ढंगले सञ्चालन गर्ने, विद्यालयको आय व्यय तथा कामकारवाहीको सामाजिक परीक्षण गराई सार्वजनिक गर्ने आदि।

        
          	
            गाउँ शिक्षा समितिका काम, कर्तव्य र अधिकारहरू उल्लेख गर्नुहोस्।

          

        

        उत्तरः शिक्षा ऐनको दफा ११ट. मा गाउँ शिक्षा समितिको व्यवस्था गरिएको छ। शिक्षा ऐनले गाउँ विकास समिति क्षेत्रभित्र सञ्चालन हुने विद्यालयको रेखदेख र व्यवस्थापन गर्न तथा विद्यालयबीच समन्वय गर्न गाउँ शिक्षा समितिको व्यवस्था गरेको छ। व्यवस्था भएका गाउँ शिक्षा समितिका कार्यलाई निम्नानुसार वर्गीकृत गरी उल्लेख गर्न सकिन्छ :

        १. शैक्षिक अभिलेख र तथ्याङ्क व्यवस्था व्यवस्थापन

        
          · विद्यालयमा भर्ना भएका र नभएका बालबालिका र अन्य व्यक्तिको उमेर जात, लिङ्ग समेतको तथ्याङ्क र अभिलेख

        
          · शैक्षिक योजना सम्बन्धी अभिलेख

        
          · गरिबीका रेखामुनीका परिवारको लागत

        २. गाउँ स्तरीय शैक्षिक योजनाको निर्माण र कार्यान्वयन

        
          · गाउँ शिक्षा योजना बनाइ गाउँ परिषद्बाट कार्यान्वयन गर्ने

        
          · आवश्यक साधन स्रोत जुटाउने र परिचालन गर्ने

        . विद्यालयलाई प्राप्त स्रोतको बाँडफाँड गर्ने

        ३. विद्यालय व्यवस्थापन समितिलाई सहयोग गर्ने कार्य

        
          · विव्यसलाई स्थानीय स्रोत, साधनको पहिचान र परिचालनमा सहयोग गर्ने

        
          · विकासको कार्यमा समन्वय गर्ने

        
          • भौतिक स्थितिको अध्ययन गरी रकम निकासीका लागि सञ्चालन समितिमा अनुरोध गर्ने

        ४. अनुगमन सुपरिवेक्षण मूल्याङ्कनसम्बन्धी कार्य

        
          • विद्यालयको सुपरिवेक्षण र अनुगमन गर्ने

        . प्र.अ., शिक्षकलगायत विव्यसलाई आवश्यक सुझाव र सहयोग गर्ने

        . शिक्षकको कार्यदक्षताका आधारमा पुरस्कारको व्यवस्था गर्ने

        ५. उपयुक्त शैक्षिक वातावरण सिर्जना गर्ने

        
          · विद्यालयमा स्वच्छ शैक्षिक वातावरण तयार गर्ने

        . प्राथमिक शिक्षासम्मको अध्यापन गराउन प्रोत्साहन गर्ने

        . शैक्षिक गुणस्तर वृद्धि गर्न जनचेतनामूलक कार्यक्रम, गोष्ठी, तालिम, कार्यशाला सञ्चालन गर्ने।

        ६.विद्यालयको नक्साङ्कन समेतका आधारमा विद्यालय स्थापना गर्न सिफारिस गर्ने

        ७. विद्यालयस्तरीय खेलकूद तथा अतिरिक्त क्रियाकलापको विकास र सञ्चालन गरी सोका लागि पुरस्कारको समेत व्यवस्था गर्ने।

        
          
            
              
            
          १८. विद्यालय शिक्षालाई गुणस्तरीय र सन्दर्भिक बनाउन अभिभावकहरूले कसरी सहयोग पुऱ्याउन सक्छन, व्यावहारिक सहयोग/तरिकाहरु उल्लेख गर्नुहोस् ।

        उत्तर: बालबालिकाको रुचि र क्षमताअनुसारको उपयुक्त वातावरण प्रदान गर्न शिक्षक अभिभावक उत्तिकै मात्रामा जिम्मेवार हुन्छन् । सामान्यतया घरमा राम्रो वातावरण प्रदान गर्न अभिभावक जिम्मेवार हुन्छ भने विद्यालयमा राम्रो वातावरण सिर्जना गर्न अभिभावक जिम्मेवार रहेको हुन्छ । त्यसका अतिरिक्त विद्यालयमा जाँदा आवश्यक पर्ने कापी, कलम, किताब पोशाकलगायतका समानको व्यवस्था समयमै शुल्क आदि तिर्ने लगायतका कामका साथै विद्यालयमा भौतिक शैक्षिक सामग्री जुटाउने कार्यमा अभिभावकको पनि हात रहेको हुन्छ भने घरमा गएर विद्यार्थीले गर्ने गृहकार्य र अन्य कार्यमा शिक्षकले विद्यार्थीलाई सही मार्ग निर्देश गर्न सक्छ । तसर्थ विद्यालय बाहिरको समयमा शिक्षक पनि जिम्मेवार रहन सक्नुपर्छ भने विद्यालय समयभित्र अभिभावक पनि जिम्मेवार हुन सक्छ । तसर्थ समग्रमा भन्नुपर्दा विद्यालय शिक्षालाई गुणस्तरीय बनाउनका लागि अभिभावकको पनि उत्तरमें महत्त्वपूर्ण भूमिका रहने गर्दछ । तसर्थ उक्त कार्यमा अभिभावकले निम्नानुसार सहयोग पुऱ्याउन सक्दछन् :

        
          
            (
          १) शिक्षण सिकाइ प्रभावकारी बनाउने उपयुक्त वातावरण सिर्जना गरेर: अभिभावकले आफ्ना विद्यार्थीलाई घरदेखि विद्यालयसम्मको वातावरणलाई सिकाइ अनुकूल बनाउने वातावरण सिर्जना गर्ने र सिकाइलाई प्रभावकारी बनाउन सघाउन सक्छन् ।

        
          
            (
          २) विद्यार्थीको चरित्र र व्यवहारमा सुधार गर्न मद्दत पुऱ्याएर: विद्यार्थीको बानी व्यहोरा आचरण र व्यवहार सुधार गर्न शिक्षक अभिभावकबीच अन्योन्याश्रित सम्बन्ध रहनुपर्दछ । घरमा गर्ने कमी कमजोरी शिक्षकलाई भनिदिएर तथा विद्यालयमा विद्यार्थीले गर्ने कमी कमजोरी शिक्षकले अभिभावकलाई भनेर दुईबीच एकापसमा छलफल र अन्तरक्रिया गरी विद्यार्थी व्यवहार सुधारने उपाय अवलम्बन गर्न शिक्षक र अभिभावक दुवैको भूमिका महत्त्वपूर्ण रहन्छ।

        
          
            (
          ३) विद्यार्थीलाई आवश्यक पर्ने कापी, कलम, शैक्षिक सामग्री र पोसाक आदि समयमा उपलब्ध गराएर : शिक्षण सिकाइलाई प्रभावकारी बनाउन कापी कलम, शैक्षिक सामग्रीका साथै पोसाक एवं अन्य आवश्यकीय वस्तु तथा सेवा समयमै उपलब्ध, गराउन अभिभावकले सहयोग पुऱ्याउन सक्छन् ।

        
          
            (
          ४) मूल्यांकन र परीक्षाको विश्लेषण र प्रयोगमा सघाएर: विद्यार्थीको उपलब्धिका सम्बन्धमा शिक्षकसँग छलफल गरी आफ्ना केटाकेटीको वास्तविक अवस्थाका बारेमा जानकारी लिई आवश्यक पृष्ठपोषण प्राप्त गरी सो अनुसार अगाडि बढ्नाले पनि शिक्षण सिकाइ गुणस्तरीय बनाउन सहयोग पुग्दछ ।

        
          (५) विद्यालयको भौतिक, शैक्षिक तथा आर्थिक विकासमा सहयोग गरे : समग्रमा विद्यालयको कक्षाकोठा, शौचालय, खेल मैदान, फर्निचरलगायतका भौतिक सुविधा बढाउन, शैक्षिक सामग्री, पुस्तकालय निर्माण र विकास गर्न तथा अन्य आवश्यकीय आर्थिकलगायतका कार्यमा अभिभावकबाट महत्त्वपूर्ण सहयोग पुग्न सक्छ जसले गर्दा विद्यालयको समग्र शैक्षिक विकासमा सहयोग पुगी शिक्षाको गुणस्तर वृद्धिमा सघाउ पुग्न जान्छ ।

        १९. सामाजिक परीक्षण भनेको के हो ? यसको किन आवश्यकता परेको हो ?

        उत्तरः समाजद्वारा सामाजिक विकास निर्माण तथा सामुदायिक कार्यमा ठीक ढङ्गले कार्य भए नभएको सम्बन्धमा परीक्षण (Audit) गर्ने कार्यलाई सामाजिक परीक्षण भनिन्छ । आफ्ना सरोकारबालाहरू तथा लक्षित समुदायबाट भए गरेको कामको प्रगति, नतिजा र उपलब्धिका अतिरिक्त खर्च गरिएको रकम र आफना क्रियाकलापहरूको अनुमोदन गर्नु गराउने उद्देश्यले सम्पूर्ण सरोकारवालाहरूको लक्षित समुदाय, गाउँका अगुवा, सरकारी निकाय, दाता, पत्रकार आफै सबै यस प्रक्रियामा संलग्न भई हालको वास्तविक तथा भविष्य सुधार गर्नुपर्ने कुराको लागि गरिने परीक्षण नै सामाजिक परीक्षण हो।

        सामाजिक परीक्षण किन ?

        
          	
            विद्यालय गतिविधिप्रति सरोकारवालाहरूको अपनत्वको भावना विकास गर्न,

          

          	
            विद्यालयमा उपलब्ध स्रोत साधानको अधिकतम उपयोगमा सहयोग गर्न,

          

          	
            विद्यालय प्रशासनमा सुशासनलाई अभिवृद्धि गर्ने,

          

          	
            विद्यालय गतिविधिप्रति पारदर्शिता ल्याउन,

          

          	
            विद्यालय गतिविधि प्रति विद्यालय व्यवस्थापन समिति तथा प्र.अ. को उत्तदायित्व जागृत गराउन,

          

          	
            विद्यालय गतिविधिको स्थिति विश्लेषण गर्न,

          

          	
            विद्यालयको भावि कार्यदिशा पहिचान गर्न,

          

          	
            विद्यालय योजना निर्माण र कार्यान्वयन र अनुगमनमा सामुदायिक संलग्नता बढाउन।

          

        

        २०. नेपालको वर्तमान परिवेशमा विद्यालय शिक्षामा गुणस्तर अभिवृद्धिका लागि चाल्नुपर्ने ठोस कदमहरू लेख्नुहोस्।

        उत्तर हाम्रो समुदायमा परीक्षामा प्राप्त गरेको प्राप्ताङ्क र उत्तीर्ण प्रतिशतलाई गुणस्तरको पर्याय मान्ने गरेको पाइन्छ। अझ निरक्षर वा कम सचेत अभिभावकले त अङ्ग्रेजी राम्रो बोल्न जान्ने र एसएलसी परीक्षामा राम्रो अङ्क ल्याउनेलाई गुणस्तरीय शिक्षाका रूपमा बुझने गरेको पाइन्छ। तसर्थ माथि उल्लेख भए अनुसारको गुणस्तरीय शिक्षा प्राप्तिका लागि शैक्षिक सुधारको खाँचो छ। समग्रण हाम्रो परिवेशमा गुणस्तर अभिवृद्धिका लागि चाल्नुपर्ने ठोस कदमहरू यस प्रकार छन् :

        
          
            (१) नीतिगत सुधार : वर्तमान शिक्षाका नीतिहरूमा समसामयिक रूपमा परिवर्तन गरी शिक्षामा सबैको पहुँच पुऱ्याउँदै जीवनोपयोगी र रोजगारमूलक शिक्षाका लागि वर्तमान शिक्षा नीतिमा आमूल परिवर्तन गर्नुपर्छ । त्यस्तै केन्द्रीय तहबाट नियन्त्रित शिक्षा व्यवस्थापनलाई स्थानीय तहसम्म पुऱ्याउनु पर्छ र स्थानीय तहको क्षमता अभिवृद्धि गर्नुपर्छ। साथै वर्तमान शिक्षा ऐन नियम र अन्य नीतिमा व्यापक सुधार गर्नु पर्छ।

        
          
            (
          २) व्यवस्थापकीय सुधार: केन्द्रीकृत शैक्षिक व्यवस्थापनलाई स्थानीय तहमा विकेन्द्रित गर्नुपर्छ। साधन स्रोतसहित क्षमता विकास गरेर विकेन्द्रीकरणलाई प्रभावकारी बनाउनु पर्छ।

        
          
            (
          ३) संरचनागत सुधार: शिक्षा मन्त्रालयदेखि विद्यालय तहको वर्तमान शैक्षिक संरचनालाई परिवर्तन गरी प्रशासनिक व्यवस्थापनलाई प्राविधिक र शैक्षिक व्यवस्थापनमा रूपान्तरण गर्नु पर्छ। विद्यालय शिक्षालाई प्रभावकारी बनाउन अधिकार र स्रोतसहित स्थानीय तहमा अधिकार प्रदान गर्नुपर्छ।

        
          
            (
          ४) सुशासनको कार्यान्वयन: वर्तमान समयमा जवाफदेहिता, उत्तरदायित्व, पारदर्शिता जस्ता पक्ष निकै कमजोर भएकाले सुशासनलाई सुदृढ गर्नुपर्छ। कानूनी व्यवस्थालाई प्रभावकारी बनाई दण्डहिनताको अन्त गर्नु पर्छ।

        
          
            (
          ५) क्षमता विकास: विद्यालय शिक्षामा कार्यरत जनशक्तिको उच्च क्षमता विकास गरी त्यसलाई कार्य स्थलमा कार्यान्वयनमा ल्याउनुपर्छ । त्यस्तै क्षमताअनुसार कार्य भए नभएको प्रभावकारी रूपमा अनुगमन सुपरिवेक्षण गर्नुपर्छ । आन्तरिक र वाह्य सक्षमता अभिवृद्धि गर्नुपर्छ।

        
          
            (
          ६) अवसर र पहुँच अभिवृद्धि गर्नुपर्ने: पिछड़िएको र मूल धारमा पर्न नसकेका वर्ग, क्षेत्र, समुदायका मानिसहरूलाई मूल धारमा ल्याउन उनीहरूलाई विभिन्न सुविधा उपलब्ध गराउनुपर्छ। त्यस्तै अवसर र पहुँच अभिवृद्धि गर्न क्षमता विकास आय आर्जन हुने कार्यक्रममा ध्यान केन्द्रित गर्नुपर्छ।

        
          (७) शिक्षा लगानी बढाउनुपर्ने: शिक्षा क्षेत्र नै सबै खाले विकासको पूर्वाधार भएकाले शिक्षाको समुचित विकास नभएसम्म बजेटको कम्तीमा २०-२५ प्रतिशत रकम शिक्षामा लगानी गर्नुपर्छ । त्यस्तै विभिन्न स्थानीय, राष्ट्रिय र अन्तर्राष्ट्रीय साधन स्रोतको उच्चतम सदुपयोग गर्नुपर्छ।

        
          
            (
          ८) प्राविधिक तथा व्यावसायिक शिक्षामा जोड दिनुपर्ने: कामका लागि शिक्षा, रोजगारमूलक, जीवनोपयोगी शिक्षाको व्यवस्था गर्ने, कोरा शिक्षामा नियन्त्रण गर्ने र प्राविधिक तथा व्यावसायिक शिक्षामा लगानी बढाउनु पर्छ।

        यसरी माथि उल्लिखित कार्यमा सुधार गर्दे लगानी, प्रक्रिया र उत्पादनका तीनै पक्षमा सुशासन पारदर्शीता, जवाफदेहिता, दण्ड र पुरस्कारको व्यवस्था प्रभावकारी रूपमा लागू गर्न सकिएमा शिक्षाको गुणस्तर अभिवृद्धि हुने देखिन्छ।

        २१. कक्षा कोठा व्यवस्थापन भनेको के हो ? कक्षा कोठा व्यवस्थापन गर्दा ध्यान दिनुपर्ने मुख्य ३ पक्षहरू उल्लेख गर्नुहोस्।

        उत्तर: शिक्षणसिकाइ सञ्चालन हुने कक्षाकोठालाई भौतिक, मानसिक र शैक्षणिक रूपले व्यवस्थित बनाउनुलाई कक्षाकोठा व्यवस्थापन भनिन्छ। कक्षालाई रमाइलो, आकर्षक र व्यवस्थित बनाई कक्षाको भौतिक व्यवस्थापन अनुकूल शिक्षण गर्नु कक्षा व्यवस्थापन हो । शिक्षण सिकाइको कार्यथलो कक्षाकोठा हो । जबसम्म कक्षाकोठालाई विद्यार्थीका लागि उपयुक्त बनाउन सकिदैन तबसम्म अर्थपूर्ण सिकाइ हुन सक्दैन । सिक्नका लागि उपयुक्त वातावरणको आवश्यकता पर्दछ । कक्षाकोठाभित्र सिक्नका लागि उपयुक्त वातावरण सिर्जना गर्ने कार्य नै सही अर्थमा कक्षाकोठा व्यवस्थापन हो । परम्परागत मान्यतामा कक्षाकोठा व्यवस्थापन भन्नाले विद्यार्थीको नियन्त्रण र कडा अनुशासन कायम गर्ने कुरालाई संकेत गरेको पाइन्छ। विद्यार्थी कक्षाकोठामा शान्त र चुपचाप बसेर शिक्षकले भनेका कुरा सुन्ने खालको मान्यता परम्परागत कक्षाकोठा व्यवस्थापनमा रहेको थियो तर आधुनिक मान्यताअनुसार कक्षाकोठा व्यवस्थापनले सिकाइ उपलब्धि हासिल गर्ने माध्यमका रूपमा लिइन्छ । यस मान्यताअनुसार शिक्षण सिकाइका लागि विद्यार्थीका क्रियाकलाप व्यवस्थित गर्ने र कक्षाकोठालाई शिक्षण सिकाइका लागि अनुकूल भौतिक प्रबन्ध गर्ने कार्य नै कक्षाकोठा व्यवस्थापन हो । यसरी हेर्दा कक्षाकोठा व्यवस्थापनमा मूलतः निम्न तीन पक्षमा ध्यान दिनुपर्दछ :

        १. कक्षाकोठाको भौतिक व्यवस्थापन : कक्षाकोठामा विद्यार्थीको बसाइ व्यवस्था, कक्षाकोठामा हावा, प्रकाश, बत्ती, विद्यार्थी हलचल गर्ने ठाउँ, शिक्षक घुम्न मिल्ने ठाउँ आदिको संयोजन ।

        २. शैक्षणिक सामग्रीको व्यवस्थापन : कक्षाकोठामा शैक्षिक सामग्रीको प्रयोग गर्ने र राख्ने ठाउँको व्यवस्थाका साथै विद्यार्थी र शैक्षिक सामग्रीबीचको तादात्म्यता ।

        ३. शिक्षण क्रियाकलापको व्यवस्थापन : विद्यार्थीहरुलाई विभिन्न क्रियाकलापमा सहभागी बनाउन समूह निर्माण एवं विविध क्रियाकलाप गर्ने ठाउँको प्रबन्ध ।

        २२. कक्षाकोठा व्यवस्थापनको आवश्यकता उल्लेख गर्दै असल कक्षाकोठा व्यवस्थापनमा पर्ने प्रमुख पक्षहरूको सूची प्रस्तुत गर्नुहोस्।

        उत्तर: कक्षाकोठा व्यवस्थापनको आवश्यकता

        
          	
            कक्षाकोठामा विद्यार्थी अनुकूलको सिकाइ वातावरण सिर्जना गर्न

          

          	
            कक्षाकोठामा उपयुक्त हावा प्रकाशको व्यवस्था गर्न

          

          	
            विद्यार्थी कार्यकलाप र उपयुक्त बसाइ व्यवस्थापन गर्न

          

          	
            विभिन्न प्रकारका विद्यार्थी केन्द्रित क्रियाकलाप गर्ने ठाउँको प्रबन्ध र फर्निचर व्यवस्थापन गर्न

          

          	
            शैक्षिक सामग्रीको उपयुक्त ढंगले प्रयोग गर्न र तिनको ठीक ढंगले रखाइ र व्यवस्थापन गर्न

          

          	
            
              
                
              विद्यार्थीहरूलाई कक्षाप्रति ध्यान आकृष्ट गर्न र अनुशासित बनाउन

          

          	
            शिक्षण सिकाइलाई उद्देश्यपूर्ण, व्यावहारिक र अर्थपूर्ण बनाउन

          

          	
            शिक्षक-विद्यार्थी र विद्यार्थी-विद्यार्थी अन्तरक्रिया र सम्बन्ध कायम गर्न

          

          	
            कक्षाकोठामा सहयोगात्मक वातावरण सिर्जना गर्न

          

          	
            कक्षाकोठाको सजावट सिकाइ अनुकूल बनाउन

          

          	
            पाठ्यपुस्तक तथा विद्यार्थीका सामग्रीको सुरक्षामा सहयोग पुऱ्याउन कक्षाकोठालाई सिकाइप्रति उत्प्रेरित गर्न र सिकाइलाई सहज बनाउन

          

          	
            क्षमताको पूर्ण विकासको अवसर प्रदान गरी सिकाइ आवश्यकता पूरा गर्न

          

          	
            अन्तरक्रियात्मक र सहभागितामूलक सिकाइमा प्रोत्साहित गर्न।

          

          	
            बालकेन्द्रित विधिको अनुसरण गर्न

          

          	
            सिकारु मैत्री सिकाइ वातावरण सिर्जना गर्न

          

          	
            विद्यार्थी रुचि, क्षमता र आवश्यकताअनुसार भिन्न गतिमा सिक्न

          

          	
            समान सहभागिता सुनिश्चित गरी खुला सिकाइ अवसर प्रदान गर्न

          

          	
            सिकाइमा Productivity, Effectiveness & Efficiency ल्याउन

          

          	
            भेदभावरहित र दण्डरहित वातावरण सिर्जना कायम गर्न

          

        

        यसरी शिक्षण सिकाइ प्रक्रियालाई सिकाइ अनुकूल, विद्यार्थी केन्द्रित र सहज बनाउन कक्षाकोठा व्यवस्थापन आवश्यक हुन्छ। बुँदागत रूपमा कक्षाकोठा व्यवस्थापनमा निम्न कुराहरू पर्दछन् :

        असल कक्षाकोठा व्यवस्थापनका पक्षहरू

        
          	
            विद्यार्थीका सामग्री राख्ने व्यवस्था

          

          	
            बालमैत्री भौतिक र मनोवैज्ञानिक वातावरण

          

          	
            उपयुक्त सजावट र कालोपाये सूचना पाटीको उपयुक्तता

          

          	
            कक्षाकोठा व्यवस्थापन

          

          	
            स्वस्थकर र रमाइलो वातावरण

          

          	
            हेरचाह र सुरक्षा व्यवस्था

          

          	
            कक्षा अनुशासन र नियन्त्रण

          

          	
            बसाइको उपयुक्त व्यवस्था

          

          	
            विद्यार्थी कार्यकलाप व्यवस्थापन

          

          	
            बालमैत्री शिक्षण क्रियाकलाप

          

          	
            शैक्षिक सामग्रीको उचित व्यवस्थापन

          

        

        २३. कक्षाकोठा व्यवस्थापनका प्रमुख कार्य क्षेत्रहरू भनेको के हो ? कक्षाकोठा व्यवस्थापनमा पर्ने प्रमुख कार्य क्षेत्रको छोटकरीमा चर्चा गर्नुहोस्।

        उत्तरः शिक्षण सिकाइको प्रभावकारिताका लागि कक्षाकोठा व्यवस्थापनको महत्त्वपूर्ण भूमिका रहेको हुन्छ । शिक्षणको प्रभावकारिता वृद्धि गर्ने विद्यार्थीको अभिरुचि र आवश्यकता, विषयगत माग, कक्षागत भौतिक/शैक्षिक सुविधाको उपलब्धता, आकार एवं त्यसभित्र गर्न सकिने विभिन्न शैक्षिक क्रियाकलापका लागि उपलब्ध स्थान आदि कुराहरूलाई विचार गरी कक्षाकोठालाई व्यवस्थित गर्ने कार्यलाई कक्षाकोठा व्यवस्थापनको कार्य क्षेत्र मान्न सकिन्छ । कक्षाकोठा व्यवस्थापनका प्रमुख कार्य क्षेत्रलाई निम्नानुसार उल्लेख गर्न सकिन्छ :

        
          
            (
          क) कक्षा सङ्गठन/व्यवस्था: कक्षा व्यवस्थापनलाई कक्षा सङ्गठनले पनि प्रभाव पार्दछ । देशको भौगोलिक अवस्था, विद्यार्थी तथा शिक्षक संख्या स्थानीय स्रोत र साधनमा विविधता जस्ता आधारमा कक्षा शिक्षण, बहुकक्षा शिक्षण, विषय शिक्षण, बहुकक्षा बहुस्तर शिक्षणमध्ये उपयुक्त कक्षा सङ्गठन प्रयोग गर्नुपर्छ।

        
          
            (
          ख) विद्यार्थीका समूह निर्माणका ढाँचा र तिनको प्रयोग: कक्षाकोठा व्यवस्थापनले महत्त्वपूर्ण भूमिका खेल्दछ । विषयवस्तुको प्रकृति र स्वरूपअनुसार उमेर, क्षमता, अभिरुचि, सामाजिकता, लिङ्ग, प्रतिभा आदिका आधारमा विभिन्न समूह निर्माण गन कक्षाकोठा व्यवस्थापनले सघाउनुपर्दछ ।

        
          
            (
          ग) शैक्षिक सामग्रीको प्रयोग र तिनको रखाइ: शैक्षिक सामग्रीको प्रयोग कसरी गर्ने, सबै विद्यार्थीले समान रूपमा तिनको प्रयोग गर्न पाउने र प्रयोगपछि कक्षाकोठामा उपयुक्त ढङ्गले सजाउन वा भण्डारण गर्न कक्षाकोठा व्यवस्थापन उपयुक्त हुनुपर्दछ । कक्षाकोठामा शैक्षिक सामग्रीको समुचित प्रयोग गर्न सकिने गरी कक्षाकोठा व्यवस्थापन गरिनुपर्दछ ।

        
          
            (
          घ) कक्षाकोठाको भौतिक पूर्वाधारको व्यवस्थापन: कक्षाकोठा न्यूनतम सुविधायुक्त हुनुपर्ने र यसैभित्र आवश्यक क्रियाकलाप गर्न सक्ने गरी यसको व्यवस्थापन हुनुपर्छ । विद्यार्थीको सङ्ख्याको अनुपातमा कक्षाकोठाको आकार प्रकार, प्रकाशको व्यवस्था, उपयुक्त तापक्रम, विद्यार्थी सङ्ख्या अनुसार फर्निचर र बसाइ व्यवस्थापन हुनुपर्छ।

        
          
            
              (
          ङ) बालमैत्री वातावरणको सिर्जना: कक्षाकोठालाई सिकाइ अनुकूल बनाउन सिकाइ वातावरणको सिर्जना गर्ने, कक्षामा सरसफाइ समूह, कक्षा सजावट समूह आदिको व्यवस्था र शैक्षिक सामग्रीको उचित व्यवस्थापन गर्ने, आवश्यकताअनुसार विभिन्न सिकाइ समूहको निर्माण गरी शिक्षण ग्नें तथा सांस्कृतिक सचेतता र सम्मान गर्ने र बालमैत्री वातावरण बनाउने जस्ता कुरामा ध्यान दिनुपर्छ।

        
          
            (
          च) विद्यार्थी व्यवस्थापन: विद्यार्थी व्यवस्थापको आधारहरु:

        १. विद्यार्थीका समूह निर्माणका ढाँचा र तिनको प्रयोग

        २. उमेर र क्षमताका आधारमा विद्यार्थीको व्यवस्थापन

        ३. विभिन्न भाषा एवम् भाषिक समूहका विद्यार्थीको व्यवस्थापन

        ४. विभिन्न जातजातिका विद्यार्थीको व्यवस्थापन

        ५. अपाङ्ग विद्यार्थीको व्यवस्थापन

        ६. बालश्रमिक र घरेलु कामदार विद्यार्थीको व्यवस्थापन

        ७. विभिन्न सिकाइ संस्कृति र शैलीका विद्यार्थीका व्यवस्थापन

        यसरी माथिका आधारमा कक्षाकोठा व्यवस्थापन गर्न सकेमा सिकाइ प्रभावकारी हुने हुनाले विषयवस्तुको प्रकृति र स्वरूप, विद्यार्थी संख्या, शिक्षक संख्या, कक्षाको आकार र क्षमता, उपलब्ध शैक्षिक सामग्री, विद्यार्थीको उमेर र क्षमता एवं आवश्यकता आदिलाई ध्यान दिएर उपयुक्त ढङ्गले कक्षाकोठा व्यवस्थापन गर्न आवश्यक हुन्छ।

        २४. एक विद्यालयको कक्षाकोठामा विभिन्न उमेर समूह र विभिन्न क्षमताका विद्यार्थी रहेका छन् । यस्तो अवस्थामा कसरी कक्षाकोठा व्यवस्थापनलाई प्रभावकारी बनाउन सकिन्छ ?

        उत्तर: एउटै कक्षामा एकभन्दा बढी उमेर समूह र क्षमताका विद्यार्थी रहन सक्छन् । विभिन्न उमेरका बालबालिकाहरू सबैलाई एकै ठाउँमा राख्दा सबैलाई मिल्ने गरेर शिक्षण गर्न गाहो हुन्छ। सामान्यतया समान उमेरका विद्यार्थीहरूको शारीरिक संवेगात्मक, मानसिक तथा सामाजिक विकास उस्तैउस्तै प्रकारको हुन्छ । त्यसैले यस्ता समान विकासात्मक विशेषताहरू भएका विद्यार्थीहरुलाई उमेरअनुसार मिल्दो समूहमा राखी शिक्षण गर्न सके राम्रो हुन्छ । हाम्रो देशमा उमेरका आधारमा शिक्षण गर्ने नभई कक्षागत आधारमा शिक्षण गर्ने परिपाटी रहेको छ। हाम्रा कक्षाकोठाहरूमा एकभन्दा बढी उमेर समूहका विद्यार्थी रहने भएकाले तिनको व्यवस्थापन जटिल देखिन्छ। यी समस्याको समाधान गर्न यस्तो कक्षामा उमेरअनुसार समूह विभाजन गरी भिन्नभिन्न कार्यमा संलग्न गराउन सकिन्छ। समान उमेरका विद्यार्थीले अक्सर मिल्दोजुल्दो वा एक प्रकारको क्रियाकलाप गर्नमा समान प्रकारको रुचि पनि राख्ने हुनाले शिक्षकलाई विभिन्न क्रियाकलापहरू तर्जुमा र कार्यान्वयन गर्न टेवा पुग्दछ । उमेरअनुसार रुचि भिन्न हुने भएकाले यस्तो कक्षामा एउटै विषयलाई पनि रुचिगत रूपमा स्तरीकरण गरी शिक्षण गर्नु आवश्यक हुन्छ। एउटा कक्षामा विभिन्न उमेर समूह र क्षमताका विद्यार्थी भएको अवस्थामा निम्नानुसार कक्षाव्यवस्थापन गर्नु उपयुक्त हुन्छ :

        
          	
            कक्षामा मन्द क्षमता, मध्यम क्षमता र तीव्र क्षमता भएका विद्यार्थीको तीन छुट्टाछुट्टे वा कहिलेकाहीं मिश्रित समूह बनाउने,

          

          	
            उच्च, मध्यम र कम क्षमता भएका समूहमा शिक्षण गर्दा विषयवस्तुको छनोटमा ध्यान दिने,

          

          	
            कम क्षमता भएका विद्यार्थीहरुलाई एउटै समूहमा राखी रहँदा उनीहरूको उपलब्धि सदा नै कम हुने आशंका पनि हुने हुनाले यस किसिमको समूह निर्माण गर्दा शिक्षकले बढी सतर्कता अपनाउनुपर्छ । अतः उनीहरूलाई क्रमशः उपलब्धिको आधारमा राम्रो समूहमा प्रवेश गर्ने मौका दिनुपर्छ।

          

          	
            भिन्नभिन्न समूहका लागि भिन्नाभिन्नै विषयवस्तु दिई छुट्टाछुट्टै क्रियाकलाप गराउने,

          

          	
            शिक्षकले सामूहिक रूपमा सहजकर्ताको भूमिका निर्वाह गर्ने र विद्यार्थीका प्रतिक्रिया बुझने, उनीहरूका रुचि र क्षमताअनुसारका कक्षाकार्य, गृहकार्य र परियोजना कार्यमा सहभागी गराउने,

          

          	
            क्षमताअनुसारको भूमिका दिने।

          

        

        २५. विभिन्न प्रकारका अपाङ्गता भएका विद्यार्थी भएको कक्षाकोठा व्यवस्थापनका तरिकाहरुको सूची बनाउनुहोस्?

        कक्षाकोठामा विभिन्न प्रकारका अपाङ्गता भएका विद्यार्थीहरू हुन सक्छन् । अपाङ्गतालाई सामान्य तथा शारीरिक अपाङ्गता, दृष्टिविहिनता, सुस्त मनस्थिति, सुस्त श्रवण र सिकाइ असक्षमता गरी पाँचवर्गमा विभाजन गरिन्छ। यस्तो अपाङ्गता भएका विद्यार्थीको व्यवस्थापन सामान्य विद्यार्थीको व्यवस्थापन जस्तो सजिलो हुँदैन । अपाङ्ग विद्यार्थीको व्यवस्थापनमा शिक्षकले निम्नलिखित पक्षमा विशेष ध्यान दिनुपर्ने हुन्छ :

        
          · कुन प्रकारको अपाङ्गता हो भन्ने बुझी त्यसका लागि शिक्षणको विशिष्ट तरिका अपनाउने,

        
          · अपाङ्ग बालबालिकाको सिकाइमा सहयोग पुग्ने किसिमको सिकाइका सामग्रीहरूको व्यवस्था गर्ने,

        
          · विद्यालय वातावरण सहज र पहुँचयोग्य बनाउने,

        . साङ्ग विद्यार्थीलाई जस्ते क्रियाकलापमा अपाङ्गता सहभागी नगराई विशेष क्रियाकलापमा सहभागी गराउने,

        
          · कान नसुन्ने र बोली नआउने विद्यार्थीका लागि साङ्केतिक भाषाको प्रयोग गर्ने र निर्देशनहरू लिखित रूपमा मात्र दिने, . सुस्त मनस्थिति भएका विद्यार्थीको सीप पक्षको मूल्याङ्कनमा जोड दिने।

        . आँखा नदेख्ने विद्यार्थीका लागि श्रव्य र स्पर्श सामग्रीको व्यवस्था गर्ने,

        . उपयुक्त सिकाइ वातावरण सिर्जना गर्ने

        
          	
            
              
                
              सकभर विद्यार्थीका रुचिअनुसारका कार्यमा मात्र सहभागी गराउने,

          

          	
            प्रत्येक सिक्ने तरिकाको सम्मान गर्दै उचित सहयोग र पृष्ठपोषण प्रदान गर्ने।

          

        

        २६. कक्षाकोठा व्यवस्थापनका सन्दर्भमा सामाजिक विविधताका व्यवस्थापनमा शिक्षकले ध्यान दिनुपने कुराहरू उल्लेख गर्नुहोस्।

        उत्तरः जातीय, भाषिक, सांस्कृतिक र धार्मिक विविधता भएको कक्षाकोठामा प्रभावकारी रूपमा शिक्षण गनेका लागि शिक्षकले निम्नलीखित कुराहरूमा ध्यान पुऱ्याउनुपर्दछ :

        
          	
            कक्षाकोठाका विविधतालाई ध्यानमा राखेर शिक्षण योजना बनाउने,

          

          	
            सबै जातजातिका विद्यार्थीहरुलाई सधैं समान व्यवहार गर्ने,

          

          	
            कक्षामा जानी वा नजानीकन कुनै पक्षपात भएको छ कि ? लेखाजोखा गर्ने

          

          	
            सबैका लागि खुला र सुरक्षित कक्षाकोठा वातावरण बनाउने उपायहरूको खोजी गर्ने,

          

          	
            शिक्षकको आफ्नो साथै अरू विभिन्न जाति, धार्मिक, सांस्कृतिक, भाषिक वर्गप्रति सकेसम्म संवेदनशील भई उनीहरूको भाषा संस्कृतिसँग परिचित हुने र सिक्ने प्रयास गर्ने,

          

          	
            प्रत्येक विद्यार्थीलाई व्यक्तिगत रूपमा चिन्ने र समान व्यवहार गर्ने,

          

          	
            कक्षामा खासगरी पिछडिएका वर्गका विद्यार्थीहरुलाई अरू विद्यार्थीसरह सिकाइमा सक्रिय गराई सिकाइउपलब्धि हासिल गराउन उनीहरूलाई सिक्ने अवसर प्रदान गर्नुका साथै विद्यार्थीको सिकाइ कौशल र सक्षमतालाई सशक्तीकरण गर्ने, सकारात्मक सम्बलनको उपयुक्त प्रयोग गर्ने,

          

          	
            माध्यम भाषाको प्रयोगको साथै विद्यार्थीहरूको आपनो भाषाको पनि प्रयोग गर्ने,

          

          	
            शिक्षणसिकाइका क्रममा आवश्यक परे विद्यार्थीहरूलाई आफ्नै मातृभाषा वा भाषिकमा लेख्न लगाउने, अनुवाद गर्न लगाउने,

          

          	
            कक्षामा भाषिक समान व्यवहार स्थापित गराउन शिक्षकले कक्षाकोठामा विद्यार्थीहरूबाटै कक्षाकोठा नियम बनाई सो नियमको पालना गराउने। कक्षाकोठामा समुदाय निर्माण गराउने।

          

        

        २७. कक्षाकोठाभित्र विविधता पहिचान र सम्मान गर्ने तरिकाहरू उल्लेख गर्नुहोस्।

        उत्तरः कक्षाकोठाभित्र विविधता पहिचान र सम्मान गर्ने तरिकाहरू यसप्रकार छन् :

        
          	
            भेदभावपूर्ण वाक्य, शब्दको प्रयोग र त्यस किसिमको व्यवहार नदेखाउने,

          

          	
            कक्षा/विद्यालय क्रियाकलापमा सबैलाई समान सहभागिता गराउने र परिस्थितिअनुसार कमजोर, अशक्त, आदिलाई उनीहरूले गरेका कार्यको प्रशंसा गर्द प्रोत्साहित गर्ने,

          

          	
            कमजोर, अशक्त, अपाङ्ग, दृष्टिविहीन, आदिप्रति सहयोग गर्ने वातावरण बनाई सहयोग गर्दा प्रशंसा गर्ने जसले गर्दा सहयोगी बन्ने प्रेरणा बालबालिकामा जागृत हुन्छ,

          

          	
            बालबालिकाको व्यक्तिगत विभिन्नताको कदर गर्ने,

          

          	
            सबैका धर्म, संस्कृतिप्रति सम्मान गर्ने र उनीहरूका राम्रा कुराहरूलाई उजागर गरी त्यसप्रति सम्मानको भावना जगाउने,

          

          	
            बालबालिकाहरूको शारीरिक, मानसिक, दृष्टि, श्रवण व्यवहारमा दोष र कमजोरी महसुस भएमा विद्यार्थीहरुका अभिभावकलाई आवश्यक चिकित्सकसँग परामर्श लिन जान सुझाव दिने,

          

          	
            भाषिक विविधताबाट उत्पन्न कठिनाइ पहिचान गरी अन्य साथीहरूसँग बोलचाल, रहनसहन, अन्तरक्रिया गर्ने परिवेश तयार पानी र प्रयोगात्मक अभ्यासमा जोड दिने,

          

          	
            सामाजिक विविधतालाई समानतापूर्ण व्यवहार गर्ने विषयमा विद्यालय परिवार र विद्यार्थीहरूबीचमा छलफल गराई त्यस्त्री सकारात्मक धारणा विकास गराउने,

          

          	
            शिक्षकले कक्षाका सबैप्रति सकारात्मक दृष्टिकोण राख्ने,

          

          	
            सहयोगात्मक कक्षा/विद्यालय वातावरण बनाउने,

          

          	
            छुवाछुत, भेदभाव आदि काल्पनिक र समाजविरोधी कुराहरू हन् भन्ने धारणा जगाउने,

          

          	
            अपाङ्ग, अल्पदृष्टि, सुस्तश्रवण भएका विद्यार्थीहरूको परिचालन गरी बसाइ व्यवस्था उनीहरू अनुकूल बनाउने,

          

          	
            
              विद्यार्थीहरूको पारिवारिक, आर्थिक आदि पृष्ठभूमिको जानकारी राखी सहयोग र सद्भाव राख्ने।

          

        

        २८. विषय शिक्षण भनेको के हो ? नेपालको परिप्रेक्ष्यमा यसको प्रयोगको अवस्था उल्लेख गर्नुहोस्।

        उत्तरः भिन्दाभिन्दै विषय भिन्दाभिन्दे शिक्षकले अध्यापन गराउने व्यवस्था नै विषय शिक्षण हो । यसमा विषय शिक्षकले आफ्नो दक्षता भएको विषयमात्र अध्यापन गराउँछ । यसमा विभिन्न कक्षाका कुनै एउटा विषय कुनै एक शिक्षकले अध्यापन गर्छ । त्यसैले विषय शिक्षण प्राथमिक स्तरमा त्यति प्रभावकारी मानिदैन । किनभने यस किसिमको शिक्षण व्यवस्थामा विभिन्न विषयहरू छुट्टाछुट्टै अध्ययन गरिने हुँदा सिकाइ कार्य एकीकृत रूपमा भएको हुँदैन । स-साना बालबालिकाहरूको सिकाइ अवधारणा समग्र रूपमा मात्र लिन सकिने हुँदा प्राथमिक तहको शिक्षण व्यवस्थामा विषय शिक्षण व्यवस्था त्यति उपयोगी एवं व्यावहारिक भएको मानिँदैन।

        विषय शिक्षण मूलतः उपल्ला तहका कक्षाहरूका लागि उपयोगी मानिन्छ । उपल्ला तहका कक्षाका विषयवस्तु एउटै शिक्षकले शिक्षण गर्न नसकिने हुँदा कक्षा शिक्षण हुंदेन भने विषयवस्तुको जटिलता, कठिनाइ दृष्टिगत गरी व्यावहारिक रूपमा शिक्षण गर्नुपर्ने हुनालेविषय शिक्षण उपयोगी मानिन्छ।

        
          
            
          नेपालको परिप्रेक्ष्यमा दक्ष र सक्षम शिक्षककों परिपूर्ति सहज नहुनाले पनि विषय शिक्षण नै उपयुक्त देखिएको भए पनि हरेक विषयका लागि छटाछुट्टै शिक्षक उपलब्ध गराउन कठिन भने भएको छ । यस्तो शिक्षणमा प्रत्येक कक्षाका लागि निर्दिष्ट विषयका लागि निश्चित कक्षबकोठा अनिवार्य रूपमा उपलब्ध गराउनुपर्देछ । अध्यापन समयलाई दिनको समय तालिकामा विभिन्न पिरियडमा बाँडेर र शिक्षण गरिन्छ । हाम्रो नेपालको परिप्रेक्ष्यमा यो ढाँचा व्यापक तथा राष्ट्रिय रूपमा नै प्रयोग गरिएको छ । नेपालका नि.मा.वि. तथा मा.वि. तहा विषय शिक्षण व्यवस्था लागू गरिए पनि विषयगत रूपमा शिक्षक उपलब्ध गराउन नसक्दा धेरै विद्यालयहरू समस्यामा परेको पाइन्छ। अझ समुदायद्वारा सञ्चालित यस्ता विद्यालयमा सरकारी दरवन्दी उपलब्ध नहुँदा विषयगत रूपमा शिक्षक आपूर्ति गने कार्य समस्याग्रस्त रहेको पाइन्छ।

        २९. बहुकक्षा बहुस्तर शिक्षण (MGML) को अवधारणा उल्लेख गर्दे यसका मुख्य विशेषता उल्लेख गर्नुहोस्।

        विद्यार्थीको सिकाइ स्तर र उपलब्धि स्तरलाई समेत दृष्टिगत गरी दुई वा दुईभन्दा बढी कक्षा र स्तरका बालबालिकालाई एउटा कक्षाकोठामा राखी शिक्षण गने परम्परागत भन्दा फरक शिक्षण प्रक्रियालाई वहुकक्षा वहुस्तर (Multi Grade, Multi Level - MGML) भनिन्छ । बहुकक्षा बहुस्तर शिक्षण विधिको नाम मात्रले पनि अनुमान लगाउन सकिन्छ कि यो विधिमा धेरे कक्षाका विद्यार्थीहरू एउटै कक्षामा राखेर पढाइन्छ। त्यस्तो कक्षामा हुने विद्यार्थीहरू स्वभावैले पनि एकै स्तर र क्षमताका हुँदैनन्। उनीहरू फरक फरक क्षमताका हुनाले उनीहरूको स्तर पनि फरक नै हुन्छ। यसमा परम्परागत रुपमा चलिआएको बहुकक्षा शिक्षण विधिभन्दा भिन्दे बसाइ व्यवस्थापन, छुट्टै शैक्षिक सामग्रीको विकास र प्रयोग गर्दै योजनावद्ध रुपमा पठनपाठन सञ्चालन गरिन्छ। यस शिक्षण विधिले अन्य शिक्षण विधिभन्दा केही प्रकृयागत रुपमा, केही विधिगत रुपमा र समाग्रीहरूको प्रयोगका विशिष्टता राख्दछ। सामग्रीको विकास, समाग्रीको प्रयोग, क्रियाकलापहरूको श्रृङ्खला, शिक्षकको भूमिका, मूल्याङ्कन प्रक्रिया आदिजस्ता कुराहरूले यस विधिलाई अन्य विधिभन्दा अलग बनाएको छ। यो नितान्त क्रियाकलापमा आधारित शिक्षण सिकाइ हो।

        वहुकक्षा वहुस्तर शिक्षणका विशेषताहरू

        
          (१) एउटै समूहमा विभिन्न सिकाइ स्तर र उपलब्धि स्तर फरक भएका विद्यार्थी सहभागी हुने

        
          (२) शिक्षक सहजकर्ताको रूपमा मात्र रहने, सिक्ने क्रियाकलापमा विद्यार्थी नै बढी सक्रिय रहने

        
          (३) परम्परागत पाठ्यपुस्तक भन्दा फरक प्रकृतिका पाठ्यसामग्री विकास तथा प्रयोग गरिने

        
          (४) निर्दिष्ट सिकाइ उपलब्धि पुरा गरेपछि मात्र अगाडी बढ्न पाइने।

        
          (५) तोकिएका सिकाइ उपलब्धि पुरा गर्ने सुनिश्चितता हुने भएकाले गुणस्तरीय सिकाइ प्रत्याभूति हुने

        
          (६) सबै विद्यार्थीले आफ्नै गतिमा सिकाइ पुरा गर्नै पर्ने सुनिश्चितता हुने

        
          (७) बालमैत्री र भयरहित वातावरणमा सिक्न पाउने

        
          (८) समग्र विद्यार्थीलाई ४ गतिशील समूहमा विभाजन गरी सहकार्य र सहयोगबाट सिक्ने व्यवस्था हुने

        
          (९) सबै विद्यार्थीले आफ्नो गतिमा सिक्न पाउने अवसर हुने

        
          (१०) गतिशील सिकाइ सँढीबाट सिकाइलाई व्यवस्थित गरिएको

        
          (११) निरन्तर विद्यार्थी मूल्याङ्कन पद्धतिको पूर्ण रूपमा कार्यान्वयन हुने

        
          (१२) शिक्षण क्रियाकलापमा समुदायका मानिसका संलग्नता सुनिश्चित गरिएको हुने

        ३०. नेपालमा वहुकक्षा वहुस्तर शिक्षण विधि प्रयोगमा आइपरेका समस्या लेखी तिनको समाधानका उपाय पनि लेख्नुहोस् ?

        उत्तर:यो विधि अरू विधिभन्दा प्रक्रियागत रूपमा, विधिगत रूपमा र सामग्रीहरूको प्रयोगमा विशिष्टता राख्ने भएकाले यसलाई प्रयोग गर्दा नेपाली परिवेशमा केही समस्या आउने गरेका छन्। यी समस्याहरु यस प्रकार छन् :

        
          	
            परम्परागत पाठ्यपुस्तक प्रतिस्थापन गरी छुट्टै खालका क्रियाकलापमुखी पाठ्यसामग्री उत्पादन गर्नु पर्ने तर जनशक्तिगत क्षमता र आर्थिक स्रोत अभाव हुने गरेको।

          

          	
            पाठ्यसामग्री विकास र वितरणमा कठिनाइ हुने गरेको।

          

          	
            कक्षा कार्य प्रशस्त गर्नुपर्ने हुँदा यसका लागि पर्याप्त कापीकलम र सामग्री आवश्यक पर्ने तर नियमित पुऱ्याउन कठिन रहेको।

          

          	
            परम्पारगत कक्षाकोठामा यो विधिमा शिक्षण गर्न कठिनाइ रहेको।

          

          	
            यो कार्यक्रम कार्यान्वयन गर्न पर्याप्त र तालिम प्राप्त जनशक्ति न्यून रहेको।

          

          	
            समग्र शैक्षिक व्यवस्थापन र समुदाय सहयोगलाई समुचित रूपमा परिचालन गर्न कठिन।

          

          	
            यसको वास्तविक महत्त्वको प्रचारप्रसार नभएको।

          

        

        कार्यक्रम कार्यान्वयनका लागि प्रयास नै न्यून भएको।

        समस्या समाधानका उपाय :

        
          	
            यो विधिले बेग्लै प्रकारका सामग्रीको व्यवस्था र प्रयोग गर्न आवश्यक हुने भएकाले सोका लागि थप रकम र सिपको व्यवस्था गर्ने।

          

          	
            फरक ढंगले शिक्षण गर्न शिक्षक तालिम दिने विज्ञसेवा उपलब्ध गराउने

          

        

        
          
            
          
        

        
          	
            विद्यार्थीले यस विधि अनुसार शिक्षण गर्दाको अवस्थामा गृहकार्य पनि नदिइने र विद्यार्थील यथेष्ट मात्रामा अभ्यास पुस्तिका, कपी तथा कलम पेन्सिल प्रयोग गर्नुपर्ने भएकाले सोका लागि पनि आवश्यक साधन स्रोत उपलब्ध गराउने।

          

          	
            यो विधिलाई प्रयोगमा ल्याउन कक्षाकोठा परम्परागत भन्दा भिन्दै खालको बनाइने हुनाले यसको लागि थप वजेट को व्यवस्था गर्ने।

          

          	
            यो शिक्षण विधि अनुसारका शिक्षण क्रियाकलापको उचित तवरमा अनुगमन तथा मूल्याङ्कन हुने व्यवस्था गर्ने।

          

          	
            यस कार्यक्रमको वास्तविक मर्म र भावना तथा उपादेयताका बारेमा समग्र शैक्षिक प्रशासक, शिक्षक, व्यवस्थापक तथा समुदायलाई यसप्रति उत्प्रेरित गर्ने।

          

        

        ३१. नेपाल बहुभाषिक राष्ट्र भएकाले एउटा कक्षामा हुने बहुभाषिकताका सवाल उल्लेख गरी बहुभाषिकताको अवस्थामा कक्षाकोठा कसरी व्यवस्थापन गर्नुहुन्छ ?

        उत्तरः बहुभाषिक कक्षा भन्नाले एउटा कक्षाकोठामा दुई भन्दा बढी भाषिक समुदायका बालबालिका रही कक्षाकोठामा दुईभन्दा बढी भाषा प्रयोग हुने कक्षाकोठालाई बुझाउँछ । दुई भाषिक समुदायका विद्यार्थी रहेको कक्षाकोठालाई द्विभाषी कक्षाकोठा भनिन्छ । एउटै भाषिक समुदायका विद्यार्थी रहेको कक्षाकोठालाई एक भाषी कक्षाकोठा भनिन्छ । त्यस्तै स्थानीय मातृभाषा समेत एक वा एक भन्दा बढी भाषाका माध्यमबाट दिइने शिक्षालाई बहुभाषी शिक्षा भनिन्छ।

        भाषिक सवालहरू

        
          	
            कुनै खास भाषालाई महत्त्व दिई अरू भाषालाई बेवास्ता गरिनु,

          

          	
            बहुभाषिक समाजमा बहुभाषिक नीति लागू नहुनु,

          

          	
            भाषिक असमानताका कारण पछि परेका समुदायको शैक्षिक, आर्थिक, राजनीतिक र सामाजिक पहुँच कम हुनु,

          

          	
            कक्षाकोठामा द्विभाषिकताको उचित व्यवस्थापन गर्न नसक्नु,

          

          	
            कक्षाकोठामा भाषिक कठिनाइको कारणले विद्यार्थीहरूलाई सिकाइ समस्या भएको छ भन्ने कुरालाई खोज गर्ने परिपाटी नहुनु,

          

          	
            शिक्षकहरूमा भाषिक विविधता व्यवस्थापन सीपको कमी हुनु।

          

        

        बहुभाषी कक्षाको व्यवस्थापनलाई व्यवस्थित गर्न निम्न कुरामा ध्यान दिनु पर्दछ :

        
          	
            कक्षामा रहेका सबै विद्यार्थीको मातृभाषा यकिन गर्ने

          

          	
            मातृभाषी विद्यार्थीको सङ्ख्या अनुसार मातृभाषी शिक्षकको व्यवस्थापन गर्ने

          

          	
            मातृभाषालाई विषयका रूपमा वा माध्यमका रूपमा मध्ये कुन रूपमा शिक्षण गर्ने हो यकिन गरी सो अनुसार पाठ्यक्रम र पाठ्यपुस्तकको व्यवस्था गर्ने

          

          	
            मातृभाषा शिक्षणका लागि आवश्यक अन्य शैक्षणिक सामग्रीको व्यवस्था गर्ने

          

          	
            विद्यार्थीको भाषिक स्तर भाषा प्रयोगको अवस्था पहिचान गरी आवश्यक समूह वा वर्गमा विभाजन गर्ने

          

          	
            मातृभाषा जान्ने विद्यार्थीको समेत सहयोग लिने व्यवस्था मिलाउने

          

          	
            भाषाको स्वरूप र प्रकृति अनुसार उच्चारण, शब्द, हिज्जे, वाक्य गठन र विधागत पाठहरूको आधारमा उपयुक्त शिक्षण विधिको छनौट र प्रयोग गर्ने।

          

          	
            विद्यार्थी केन्द्रित शिक्षण प्रक्रिया अपनाउने।

          

          	
            शिक्षकले केटाकेटीको मातृभाषाको पृष्ठभूमिलाई ख्याल गर्नुपर्ने। मातृभाषाका अनुभवको उपभोग हुने गरी शिक्षण गर्न स्थानीय वस्तु र परिवेशलाई विशेष ध्यान दिने।

          

          	
            भाषाका सीपहरूमा अभ्यास जति गऱ्यो उत्ति नै बढी सिक्ने हुँदा केटाकेटीलाई नै बढी बोल्न, पढ्न र लेख्न अभ्यास गराउने।

          

        

        
          
        

        
          	
            विद्यालयमा गुनासो सुनुवाइ कार्यविधि, २०७४ (पहिलो संशोधन, २०७७सहित) अनुसार विद्यालयमा गठन हुने गुनासो सुनुवाइ समितिको गठन प्रक्रिया उल्लेख गर्नुहोस्।

          

        

        उत्तर : प्रत्येक विद्यालयले देहायबमोजिमका सदस्य हुनेगरी एक गुनासो सुनुवाइ समिति गठन गर्नुपर्ने व्यवस्था छ :

        
          	
            विद्यालय व्यवस्थापन समितिको अध्यक्ष वा निजले तोकेको महिला सदस्य/संस्थागत तथा वैकल्पिक विद्यालयको हकमा संस्थापक, गुठियार वा निजले तोकेको प्रतिनिधि- संयोजक

          

          	
            विद्यालयको प्रधानाध्यापक-सह संयोजक

          

          	
            शिक्षक अभिभावक सङ्घको अध्यक्ष वा निजले तोकेको प्रतिनिधि एकजना-सदस्य

          

          	
            विद्यालयको बालक्लब वा सो नभए विद्यार्थीले आफूहरूमध्येबाट छनोट गरिएका विद्यार्थी प्रतिनिधि दुईजना (१ जना छत्रा र १ जना छात्र)-सदस्य

          

          	
            सम्बन्धित गाउँपालिका वा नगरपालिकाको न्यायिक समितिले तोकेको सम्बन्धित वडाको महिला सदस्य/संस्थागत

          

        

        विद्यालयको हकमा अभिभावकको प्रतिनिधि एकजना-सदस्य

        
          	
            गुनासो सुन्ने शिक्षक - सदस्य सचिव

          

        

        
          
            
          
        

        ३३. विद्यालय सुशासनको परिचय दिई कुने एक विद्यालयमा सुशासन छ, छैन भनेर हेर्नका आवश्यक सूचकहरुको सूची तयार गर्नुहोस्। उत्तर : सुशासन के हो ?

        
          	
            विद्यालयको शैक्षिक गतिविधिलाई Effective, Efficient, Economy, Equitable, Accountable, Transparent, Participatory, Inclusive & Decentralized बनाउनु विद्यालय सुशासन हो।

          

          	
            विद्यालयमा सञ्चालन हुने शैक्षिक गतिविधिमा सरकारको भूमिका, विद्यालय स्वायत्तता, शिक्षक व्यवस्थापन-प्रणाली, जनसहभागिता र समुदायको संलग्नता एवं स्थानीय निकायहरूको विद्यालय सम्बन्धी क्रियाकलापमा भूमिका जस्ता विषयहरू नै विद्यालय शासनका पक्षहरू हुन्।

          

        

        विद्यालय सुशासनका मुख्य तत्वहरू·

        
          	
            उत्तरदायित्व (Accountability)

          

          	
            जवाफदेहिता (Responsiveness)

          

          	
            समता र समावेशिता (Eanity & Inclusion)

          

          	
            प्रभावकारी र सक्षम/दक्ष (Effective & Efficient)

          

          	
            सहभागितामूलकता (Participation)

          

          	
            सहमति केन्द्रितता (Consensus-oriented)

          

          	
            विकेन्द्रीकरण/स्वायत्तता (Decentralization)पारदर्शिता (Trasnsparency)

          

        

        विद्यालय सुशासनका मुख्य सूचक वा आधारहरू

        १. सुशासन भएको विद्यालय सधैं जनमुखी हुने : समान र समतामूलक अवसर प्रदान गर्दै शिक्षाको अवसर दिने काम हुनुपर्ने।

        २. सुशासन भएको विद्यालय जवाफदेही हुने : शिक्षाको गुणस्तर कमजोर भयो भने प्रत्यक्ष शिक्षक र विद्यालयले यसको जिम्मेवारी लिनुपर्ने अर्थात् जवाफदेही र उत्तरदायी हुनुपर्ने।

        ३. सुशासन भएको विद्यालय समावेशी हुने : कुनै वर्ग, लिङ्ग, जात, वर्ण वा भाषा धर्मका आधारमा कसैलाई काखा र कसैलाई पाखा नगरी सबैलाई समान रुपमा उनीहरुको रुचि र क्षमतालाई आधार मानी शिक्षण कार्य सञ्चालन गर्नुपर्ने।

        
          ४
          
            . 
          सुशासन भएको विद्यालय जनसहभागितामा सञ्चालन हुने: विद्यालयमा आवश्यक नीति निर्माण, कार्य व्यवस्थापन, श्रोत खोजी, आर्थिक संकलन सम्पूर्ण पाटोमा व्यवस्थापन सक्रिय सहभागिता जनसहभागिता भएको हुने।

        ५. सुशासन भएको विद्यालयमा पारदर्शिता कायम हुने : हरेक शिक्षक तथा आर्थिक क्रियाकलापहरुको सार्वजनिक सुनवाई र सामाजिक परीक्षण गर्ने प्रचलनको विकास भएको हुने।

        ६. सुशासन भएको विद्यालयमा सहसरकार र सहमति उन्मुख वातावरण स्थापना भएको हुने : विद्यालयका आफ्ना नीति नियमहरु, आचार संहिता, आपसी छलफलका माध्यमबाट निर्माण, कार्यान्वयन, अनुगमन गर्ने परिपाटीको विकास भएको हुदै आएको हुने।

        
          	
            सार्वजनिक सुनुवाइको परिचय र उद्देश्य लेख्नुहोस्।

          

        

        उत्तर : सार्वजनिक सुनुवाइको परिचय

        
          	
            सार्वजनिक निकायले दिने सेवाको बारेमा नागरिकबाट मूल्याङ्कन गराउने तथा सेवा प्रवाहमा थप सुधार ल्याउनको लागि सञ्चालन गरिने कार्यक्रम सार्वजनिक सुनुवाइ हो

          

          	
            कुनै सार्वजनिक निकायले आफूले प्रवाह गरेको सेवा तथा विकास निर्माणको कार्यहरू सार्वजनिक गर्दै सुधारात्मक पक्षहरूको विषयमा छलफल गर्ने, सेवाग्राही प्रति सेवाप्रदायकलाई जवाफदेही बनाउने र सेवाग्राहीहरूको गुनासो तथा जिज्ञासाहरूको बारेमा हाकाहाकी प्रश्नोत्तर गराउने कार्यक्रम सार्वजनिक सुनुवाइ हो।

          

          	
            सूचनाको हक सम्बन्धी ऐन-२०६४ र नियमावली-२०६५ ले सार्वजनिक निकायले गरेका गतिविधिहरूको बारेमा नागरिकले सूचना माग्ने, पाउने र अवलोकन गर्ने अधिकार प्रदान गर्नुका साथै सुशासन (संचालन तथा व्यवस्थापक) सम्बन्धी ऐन-२०६४ तथा नियमावली-२०६५ ले पनि हरेक सार्वजनिक निकायले आफूले संचालन गरेका हरेक गतिविधिहरूको बारेमा नागरिकहरूलाई सू-सूचित गराउन सार्वजनिक सुनुवाइ गर्नुपर्ने बाध्यकारी व्यवस्था गरेको

          

        

        सार्वजनिक सुनुवाइका उद्देश्य

        
          	
            सम्बन्धित निकायका काम कारवाही, सेवा प्रवाह, योजना एवं कार्यक्रम, बजेट जस्ता सार्वजनिक गर्नु

          

          	
            विषयमा सम्बन्धित सेवा प्रदायक र सेवाग्राहीबीच अन्तरक्रिया गराउनु

          

          	
            बहिर्गमन अभिमत तथा नागरिक अभिमत संकलन पश्चात् आएको नतिजा सार्वजनिक गर्दै सुधारात्मक पक्षहरूको विषयमा छलफल गराउनु

          

          	
            सेवाग्राही प्रति सेवाप्रदायकलाई जवाफदेही बनाउने र सेवाग्राहीहरूको गुनासो वा जिज्ञासाहरूको बारेमा हाकाहाकी प्रश्नोत्तर गराउनु। सुशासन ऐन तथा नियमावलीमा व्यवस्था भए बमोजिम सूचनाको हकको प्रत्याभूति गराउनु

          

          	
            स्थानीय तहका जननिर्वाचित प्रतिनिधि तथा कर्मचारीहरुलाई नागरिकहरू प्रति जवाफदेहि बनाउनु

          

          	
            सार्वजनिक सेवा तथा विकास निर्माणका कार्यहरूमा नागरिकहरूको सहभागीता अभिवृद्धि गर्नु।

          

        

        
          
            
          
        

        
          
            एकाइ १० 
          
        

      
    
  
    
      
        
           १०. 
        
        शैक्षिक अनुसन्धान र शिक्षकको पेशागत विकास
      

    
  
    
      
        १०.१ शैक्षिक अनुसन्धानको परिचय
        
          , 
        
        उद्देश्य र प्रयोग
      

      
        
          १०.१.१ अनुसन्धानको परिचय
          
            , 
          
          उद्देश्य र प्रयोग
        

        
          
            १०.१.१.१ अनुसन्धानको परिचय
          

          अनुसन्धान अङ्ग्रेजी शब्द 'Research' को नेपाली अनुवाद हो । Reasearch शब्द Re + search बाट बनेको र 'Re' को बारम्बार वा पटक पटक भन्ने हुन्छ भने Search को अर्थ खोजी गर्नु वा पत्ता लगाउनु भन्ने हुन्छ।

          नेपाली भाषामा 'अनुसन्धान' शब्दको शब्दकोशीय अर्थ कुनै कुराको खोज, जाँचबुझ, छानविन वा खोजपूर्ण अध्ययन, अन्वेषण शोध भन्ने हुन्छ। अनुसन्धान शब्द 'अनु + सन्धान' बाट बनेको र जसमा 'अनु' को अर्थ पछि पछि लाग्नु वा फेरि फेरि गर्नु भन्ने हुन्छ भने 'सन्धान' को अर्थ खोजी गर्नु, पत्ता लगाउनु भन्ने हुन्छ। यसरी हेर्दा शाब्दिक रूपमा अनुसन्धान भनेको कुनै समस्या वा विषयका बारेमा वैज्ञानिक पद्धति अपनाई पटक पटक खोज अध्ययन गरी सत्य पत्ता लगाउनु हो।

          अनुसन्धानमा वास्तविक सत्य तथ्य प्राप्तिका लागि खोज कार्यमा पुनरावृत्ति हुन सक्छ । त्यसैले अनुसन्धान नयाँ नयाँ सत्य तथ्य प्राप्तिका लागि गरिने व्यवस्थित र वैज्ञानिक पद्धतिसँग सम्बन्धित छ। अनुसन्धानमा मूलभूत रूपमा दुईओटा पक्षलाई जोड दिइएको हुन्छ। पहिलो विलकुल नयाँ ज्ञान वा तथ्यको खोजी गर्नु र दोस्रोमा एक पटक खोज, अनुसन्धान गरिएका निष्कर्षमा समय बित्दै जाँदा हुने परिवर्तन अनुसार पहिलाको निष्कर्षलाई पुन : अद्यावधिक गर्नु। त्यसैले अनुसन्धान भन्नाले नयाँ तथ्यको खोजीका साथै स्थापित मान्यताहरुलाई समय अन्तरालमा खोजका माध्यमबाट पुनर्मूल्याङ्कन गर्ने तौरतरिका भन्ने बुभिन्छ। निश्चित लक्ष्य/ उद्देश्य प्राप्तिका लागि गरिने अनुसन्धानमा व्यवस्थित र वैज्ञानिक पद्धति अपनाइएको हुनुपर्छ। अनुसन्धानको अर्थलाई अभ स्पष्ट पार्न यहाँ केही परिभाषाहरू प्रस्तुत गरिएको छ :

          
            	
              नयाँ नयाँ ज्ञान प्राप्त गर्न गरिएको व्यवस्थित प्रयासलाई अनुसन्धान भनिन्छ । - L.V. Redman and A.V.H. Mory

            

            	
              वैज्ञानिक अनुसन्धान व्यवस्थित, नियन्त्रित, अनुभवसिद्ध र समालोचनात्मक अन्वेषण हो, जसमा विभिन्न प्राकृतिक घटनाहरूबीच निहीत सम्बन्ध परिकल्पनागत पूर्व मान्यताका रूपमा स्वीकारेको हुन्छ। - F.N. Kerling

            

            	
              निश्चित प्रश्नका उत्तर उपलब्ध गराउन गरिएको व्यवस्थित खोज तथा प्रयत्न नै वैज्ञानिक अनुसन्धान हो।- अरुण कुमार सिंह

            

            	
              व्यक्ति र समाजलाई प्रगतिका लागि प्रोत्साहन गर्ने र सहायक हुने, प्रभावकारी ढङ्गले समस्याको समाधान देखाउने र ज्ञानको अभिवृद्धि तथा उपयोगी निष्कर्षतर्फ डोऱ्याउने खोजपूर्ण क्रियाकलापलाई अनुसन्धान भनिन्छ।- जे.एच.म्याक ग्रेथ डी.इ. वाटसन

            

            	
              बढ़ी औपचारिक, ज्यादै व्यवस्थित र गहन विश्लेषण, वैज्ञानिक विधि अँगालिने प्रक्रियालाई अनुसन्धान भनिन्छ । यसमा व्यवस्थित छानविन गरी त्यसको प्रतिवेदनसमेत तयार गरिन्छ। - जोन डब्ल्यु वेस्ट

            

          

          यसरी नयाँ ज्ञान वा तथ्य प्राप्त गर्नका लागि गरिने व्यवस्थित र वैज्ञानिक प्रयास तथा खोजलाई अनुसन्धान भनिन्छ। यसले नयाँ ज्ञान तथा तथ्य, सिद्धान्तको प्रतिपादन, प्रयोग र परीक्षण, पूर्ववर्ती मान्यताहरुको समर्थन, परिवर्तन वा परिमार्जन गर्दछ।

        
        
          
            १०.१.१.२ अनुसन्धानको उद्देश्य
          

          सम्बन्धित विषयक्षेत्रका विभिन्न मुद्दा र समस्याका बारेमा अध्ययन र अनुसन्धान गरिन्छ । यस्तो अनुसन्धानको मुख्य उद्देश्य सम्बन्धित विषयक्षेत्र सम्बन्धी विभिन्न समस्या तथा चुनौतीहरु पहिचान गर्नु, त्यस्ता समस्या र चुनौतीका कारण पहिचान गर्नु, तिनका समाधानका लागि विभिन्न बिकल्पहरु सुभाउनु, नयाँ तथ्यहरूको खोजी गर्नु, नयाँ एवं पुराना सिद्धान्तहरूको परीक्षण गर्नु, अवधारण स्पष्ट गर्नु र उपलब्ध सिद्धान्तहरूको एकीकरण गर्नु हो। समग्रमा अनुसन्धानको प्रयोग किन ? भन्ने बारेमा निम्न कुराले थप स्पष्ट गर्छ :

          
            	
              मौलिक रूपमा ज्ञानको खोजी गरी ज्ञान प्राप्त गर्न

            

            	
              सम्बन्धित विषयक्षेत्रका नयाँ ज्ञानको प्राप्ति, वृद्धि र परीक्षण गर्न

            

            	
              सम्बन्धित विषयक्षेत्रका वर्तमान समस्या पहिचान र हल गर्न

            

            	
              सम्बन्धित विषयक्षेत्रमध्ये समस्याग्रस्त कुनै विषय क्षेत्र सम्बद्ध समस्याको अध्ययन गरी समाधानका उपाय सुझाउन

            

            	
              सम्बन्धित विषयक्षेत्रमा भविष्यमा उत्पन्न हुने समस्याका बारेमा पूर्व अध्ययन गरी सजग तुल्याउने

            

            	
              
                
                  
                अनुसन्धानलाई व्यवहारमा जोड्ने पुलको काम गर्न

            

            	
              सम्बन्धित विषयक्षेत्र सम्बन्धी अनुसन्धानका प्राप्ति र सिद्धान्तलाई सत्यापन (Verification) गर्न सघाउने

            

          

          समग्रमा अनुसन्धानका मुख्य उद्देश्य निम्नानुसार हुन्छन् :

          
            	
              नयाँ ज्ञानको खोजी गर्नु (Exploration)

            

            	
              सम्बन्धित विषयवस्तु वा गतिविधि वा सेरोफेरोका बारेमा वर्णन व्याख्या गर्नु (Description)

            

            	
              विषयवस्तु वा गतिविधि वा सेरोफेरोका बारेमा कसरी र किन के ले काम गर्छ भनेर वर्णन गर्नु (Explanation)

            

            	
              कुनै विषयका बारेमा पूर्व अनुमान गर्नु (Prediction)

            

            	
              अनुसन्धानको प्राप्तिका नतीजालाई प्रयोगमा ल्याउनु (Influence)

            

          

          यसरी सत्यको खोजी गर्ने (Find truth), ज्ञानको खोजी तथा सिर्जना गर्ने (Search or create knowledge) र समस्या समाधान गर्नु (to solve problem) नै अनुसन्धानका मुख्य उद्देश्य हुन्।

        
        
          
            १०.१.१.३ अनुसन्धानको महत्त्व
          

          संसारमा सबैभन्दा बढी महत्त्व रहेको र अहिलेको विकासको चरमसिमामा पुग्न सहयोग पुऱ्याउने एक मात्र कार्य अनुसन्धान हो । अनुसन्धान र तिनका नतिजाको उपयोगबाट आज मानिस यस अवस्थामा आइपुगेको हो। यदि अनुसन्धान हुँदैनथ्यो भने मानिस आजको स्थानमा आइ पुग्दैनथ्यो। त्यसैले आजको ज्ञान, विज्ञान, प्रविधिको जुन चमत्कार भइरहेको छ, त्यो सबैका पछाडि अध्ययन, अनुसन्धानको हात रहेको छ। त्यसैले मानिसका प्रत्येक पलपलमा अनुसन्धानको नतिजाको प्रयोग भइरहेको छ। त्यस्तै शिक्षणका सन्दर्भमा पनि अनुसन्धान अपरिहार्य छ । जहाँ अध्ययन अनुसन्धान हुन्छ, त्यहाँ विकास हुने भएकाले समग्र मानव जीवनमा अनुसन्धान ज्यादै अपरिहार्य हुन पुगेको छ।

          समग्रमा अनुसन्धानको महत्त्वलाई यस प्रकार उल्लेख गर्न सकिन्छ :

          
            	
              हरेक समस्या समाधानको मुख्य उपाय नै अध्ययन अनुसन्धान हुनु

            

            	
              अनुसन्धानले व्यक्तिलाई व्यवस्थित, उद्देश्यपूर्ण र तार्किक क्षमताको विकासमा सघाउने

            

            	
              वैज्ञानिक विधि, पद्धति र प्रक्रिया अवलम्बन गरेर अध्ययन गर्ने वानीको विकास गर्ने

            

            	
              मानवीय उत्सुकता र अज्ञानको निवारणमा सहयोगी हुनु

            

            	
              सैद्धान्तिक ज्ञानलाई व्यवहारमा जोड्न सघाउने

            

            	
              प्रमाणमा आधारित अध्ययन गर्ने बानीको विकास हुने

            

            	
              नयाँ-नयाँ ज्ञान र सिद्धान्त विकास गर्ने

            

            	
              पूर्व निष्कर्षहरूको पुनमूल्याङ्कन गर्ने

            

            	
              व्यवस्थित नियन्त्रित वैज्ञानिक र विशिष्ट अध्ययन गर्ने क्षमता विकास गर्ने

            

            	
              खोज अनुसन्धानप्रति सकारात्मक बनाउनु

            

            	
              तार्किक, विश्लेषण गर्ने क्षमता विकास गर्ने

            

            	
              वस्तुनिष्ठ र वैज्ञानिक चिन्तनको विकासमा प्रेरित गर्ने।

            

          

        
        
          
            १०.१.१.४ अनुसन्धानको प्रकार
          

          अनुसन्धानको क्षेत्र वृहत्, व्यापक र जटिल हुने गर्दछ। त्यसैले अनुसन्धानलाई विभिन्न दृष्टिले बाँडेर पनि हेर्ने गरेको पाइन्छ। जस्तै :

          
            (क) मौलिक र आधारभूत अनुसन्धान (Basic Research)

          
            (ख) व्यावहारिक अनुसन्धान (Applied Research)

          
            (ग)कार्यमूलक अनुसन्धान (Action Research)

          
            (घ)अन्वेषणात्मक अनुसन्धान (Exploratory Research)

          (ङ)मूल्याङ्कनात्मक अनुसन्धान (Evaluative Research)

          
            (च)वर्णनात्मक अनुसन्धान (Descriptive Research)

          (छ)परिमाणात्मक अनुसन्धान (Quantitative Research)

          
            (ज) गुणात्मक अनुसन्धान (Qualitative Research)

          (झ) अनुभव सिद्ध अनुसन्धान (Emperical Research)

          हुन त अनुसन्धानको विषय र क्षेत्र, अनुसन्धानको प्रकृति र स्वरूप, अनुसन्धान गने व्यक्ति वा संस्थाको प्रयोजन, अनुसन्धान गरिने स्थान तथा सम्बन्धगत आयाम, अनुसन्धानका प्रक्रिया आदि आधारमा विभिन्न प्रकारका हुन सक्छन् । तथापि भाषा शिक्षणका सन्दर्भमा अरू सामान्य विषयभन्दा फरक प्रकारका अनुसन्धान पनि हुन सक्छन् । भाषाशास्त्री चूडामणि बन्धुले अनुसन्धान तथा प्रस्तावना लेखन पुस्तकमा अनुसन्धानका प्रकारलाई निम्नानुसार उल्लेख गरेका छन् :

          
            
              (क) विषयका आधारमा: भाषिक अनुसन्धान, साहित्यिक अनुसन्धान, मानवशास्त्राय अनुसन्धान, मनोवैज्ञानिक असर शैक्षिक अनुसन्धान, वैज्ञानिक अनुसन्धान आदि।

          
            
              (
            ख) समयका आधारमा: ऐतिहासिक वा कालक्रमिक अनुसन्धान, समकालिक वा वर्णनात्मक अनुसन्धान

          
            
              (
            ग) अनुसन्धाताका आधारमा: व्यक्तगत अनुसन्धान र सामूहिक वा समूहगत अनुसन्धान

          
            
              (
            घ) स्थान वा सामग्री स्रोतका आधारमा: पुस्तकालयीय अनुसन्धान, प्रयोगशालीय अनुसन्धान, क्षेत्रीय अनुसन्धान (कार्य के गएर गरिने), प्रयोगात्मक अनुसन्धान आदि

          
            
              (
            ङ) तर्कपद्धतिका आधारमा: निगमनात्मक र आगमनात्मक अनुसन्धान

          
            
              (
            च) लक्ष्यका आधारमा: सैद्धान्तिक र प्रयोगिक अनुसन्धान

          
            
              (
            छ) प्रयोजनका आधारमा: उपाधि केन्द्रित अनुसन्धान, कार्य सम्पादन अनुसन्धान, परियोजनामूलक अनुसन्धान

          
            
              (
            ज) तथ्याङ्कका आधारमा: परिमाणात्मक र गुणात्मक अनुस्रन्धान।

          तथापि शैक्षणिक दृष्टिले अनुसन्धानलाई आधारभूत, प्रयोगिक र कार्यमूलक अनुसन्धानका रूपमा लिन सकिन्छ । त्यसैले शैक्षणिक दृष्टिले हेर्दा अनुसन्धानलाई मूलत : आधारभूत, प्रायोगिक र कार्य अनुसन्धान गरी तीन प्रकारमा बाँडून सकिन्छ:

          
            (१) आधारभूत अनुसन्धान (Basic Research)

          
            (२) प्रायोगिक अनुसन्धान (Applied Research)

          
            (३) कार्यमूलक अनुसन्धान (Action Research)

          उक्त अनुसन्धानका प्रकारको संक्षिप्त परिचय तल प्रस्तुत गरिएको छः

          
            
              
                
                  (
                
              
              क) आधारभूत अनुसन्धान
            
          

          आधारभूत अनुसन्धानलाई मौलिक अनुसन्धान पनि भनिन्छ। आधारभूत अनुसन्धानको मुख्य उद्देश्य नयाँ तथ्यहरूको खोजी गर्नु नयाँ एक पुराना सिद्धान्तहरूको परीक्षण गर्नु, अवधारणा स्पष्ट गर्नु र उपलब्ध सिद्धान्तहरूको एकीकरण गर्नु हो । त्यसैले यस अनुसन्धानले प्राय तथ्यहरू, नियम र सिद्धान्तको खोजी गर्दछ । यसैले मूलतः ज्ञान प्राप्तिमा (Knowledge for sake of knowledge) मा जोड दिन्छ। समग्रमा यस अनुसन्धानका विशेषता यस प्रकार छन् :

          
            	
              ज्ञानको सङ्कलन र ज्ञान प्राप्तिमा आधारित हुने

            

            	
              ज्ञानको प्राप्ति, वृद्धि र परीक्षणमा जोड़ दिने

            

            	
              मौलिक रूपमा ज्ञानको खोजी गरी ज्ञान प्राप्त गर्ने

            

            	
              यो वर्तमान समस्या हल गर्ने कार्यमा बढी केन्द्रित हुने

            

            	
              भविष्यमा उत्पन्न हुने समस्याका बारेमा पूर्व अध्ययन गरी सजग तुल्याउने

            

            	
              नयाँ नयाँ सिद्धान्त प्रतिपादन गर्ने तथा पुराना सिद्धान्तहरूमा समय एवं परिस्थिति अनुसार आवश्यक संशोधन गर्ने

            

            	
              विभिन्न विश्वविद्यालय र शैक्षिक संस्थामा सामाजिक विज्ञानसँग सम्बन्धित अनुसन्धान आधारभूत अनुसन्धानका उदाहरण हुन्।

            

          

          
            
              
                
                  (
                
              
              ख) प्रायोगिक अनुसन्धान (
              
                
                  Applied Research)
                
              
            
          

          यसलाई व्यावहारिक अनुसन्धान पनि भनिन्छ । मूलतः स्वीकृत सिद्धान्तहरूका आधारमा समस्याहरुको अध्ययन गर्नु व्यावहारिक अनुसन्धान हो। यस अनुसन्धानको मूल उद्देश्य समाज वा कुनै सामाजिक विषय क्षेत्रमा रहेका समस्याको कारण खोज्नु, समस्त समाधानका विभिन्न विकल्प खोजी गर्दै उपयुक्त विकल्प प्रस्तुत गर्नु हो।

          
            
              विशेषताहरू
            
          

          
            	
              व्यावहारिक अनुसन्धान मूलत उपयोगितावादी हुने

            

            	
              स्वीकृत सिद्धान्तमा रहेर मौजुदा समस्या समाधानको खोजी गर्ने

            

            	
              समाजका विविध विषय क्षेत्रमध्ये कुनै विषय क्षेत्र सम्बद्ध समस्याको अध्ययन गरी समाधानका उपाय सुझाउने

            

            	
              यसले आफैले समस्या समाधान गरी यथार्थ अवस्था प्रस्तुत समाधानका विभिन्न विकल्प प्रस्तुत गर्ने

            

            	
              यो मूलतः सामाजिक वा मानव व्यवहारसँग सम्बन्धित समस्यामा केन्द्रित हुने (सामाजिक, आर्थिक, मनोवैज्ञानिक, मानवशास्त्रीय आदी

            

            	
              विद्यमान सिद्धान्तहरूलाई एकीकृत गर्दे एकताको सूत्रमा बाँध्ने

            

            	
              मौलिक अनुसन्धानलाई व्यवहारमा जोड़ने पुलको काम गर्ने

            

            	
              मौलिक अनुसन्धानका प्राप्ति र सिद्धान्तलाई सत्यापन (Verification) गर्न सघाउने

            

            	
              व्यवहारिक अनुसन्धानले ज्ञानलाई सार्थक बनाउन सघाउने।

            

          

          व्यावहारिक र प्रायोगिक अनुसन्धानका चरणहरु

          १ समस्याको छनोट

          २. परिकल्पनाको निर्माण

          ३. परिवर्त्य/ चर (variable) को निर्धारण

          ४. ढाँचा निर्माण

          
            
              
            ५.साधनको निर्माण

          ६. तथ्य सङ्कलन

          ७. परिणामको संक्षेपीकरण

          ८. विश्लेषण र विवेचना

          ९. निष्कर्ष र सामान्यीकरण

          (ग)कार्यमूलक अनुसन्धान (Action Research)

          कार्य अनुसन्धान भनेको कार्य र अनुसन्धानको संयुक्त रूप हो। यसलाई कार्यात्मक वा कार्यगत वा कार्यमूलक आदि नामले पनि चिनिन्छ। जस्तै शिक्षणका सन्दर्भ कार्यमूलक अनुसन्धानलाई हेर्दा शिक्षण सिकाइ क्रियाकलापमा विद्यमान वा तत्कालका समस्याहरुका समाधानका उपायहरू पत्ता लगाएर त्यसलाई प्रभावकारी ढङ्गले कार्यान्वयन गर्नु हो। त्यसैले आफ्नो कामसँग सम्बन्धित समस्याहरूमा आफ्नै सहभागितामा व्यवस्थित रूपमा तथ्याङ्क सङ्कलन तथा विश्लेषण गरी समस्या समाधान तथा कर्यमा तत्काल सुधार तथा परिवर्तनका लागि सञ्चालन गरिने अनुसन्धान कार्यमूलक अनुसन्धान हो । कार्यमूलक अनुसन्धान समस्याकेन्द्रित हुने भए पनि भएको उद्देश्य सुझाव दिनु मात्र नभई समस्या समाधानको वैकल्पिक समाधान निकाल्नु र तत्काल सुधार गर्न त्यसको प्रयोग गर्नु हो। समस्याको समाधानका उपायहरू देखाउनु मात्र कार्यमूलक अनुसन्धानको लक्ष्य होइन, प्राप्त नतिजाहरूको प्रयोग गरी वैकल्पिक समाधान निकालेर सुधार गर्न सहयोग पुऱ्याउनु हो।

          कार्यगत अनुसन्धानको निष्कर्ष वा नतिजा अनुसन्धानकर्ता स्यंले पनि प्रयोग गर्नु पर्छ। कार्यगत अनुसन्धानको स्वरूप भनेको मूलतः जसले जुन काम गर्दछ त्यही काम गर्ने व्यक्तिद्वारा आफ्नो कार्यका सिलसिलामा आउने विविध समस्याहरुको समाधानका लागि कार्यगत अनुसन्धान गर्नु हो । कार्यगत अनुसन्धानबाट प्राप्त उपलब्धिहरूको कार्य क्षेत्रमा उपयोग गर्न सकिएमा मात्र त्यो अनुसन्धानको महत्त्व रहन्छ । जस्तै : शिक्षकले गर्ने कार्यगत अनुसन्धानबाट प्राप्त गरेका उपलब्धिहरूको उपयोग कक्षाकोठामा रुपदछठ । त्यसका लागि प्र.अ., शिक्षक, विद्यार्थी, विद्यालय व्यवस्थापन समिति, अभिभावक आदिको संयुक्त प्रयासबाट अनुसन्धानका निष्कर्षको उपयोग गर्नुपर्दछ ।

          दृश्य : कार्यमूलक अनुसन्धानका बारेमा तल थप चर्चा गरिएको छ।)

        
        
          
            १०.१.१.५ अनुसन्धानको प्रयोग
          

          संसारमा सबैभन्दा बढी महत्त्व रहेको र अहिलेको विकासको चरमसिमामा पुग्न सहयोग पुऱ्याउने एक मात्र कार्य अनुसन्धान हो। अनुसन्धान र तिनका नतीजाको उपयोगबाट आज मानिस यस अवस्थामा आइपुगेको हो । यदि अनुसन्धान हुँदैनथ्यो भने मानिस आजको स्थानमा आइ पुग्दैनथ्यो। त्यसैले आजको ज्ञान, विज्ञान, प्रविधिको जुन चमत्कार भइरहेको छ, त्यो सबैका पछाडि अध्ययन, अनुसन्धानको हात रहेको छ। त्यसैले मानिसका प्रत्येक पलपलमा अनुसन्धानको नतिजाको प्रयोग भइरहेको छ। त्यस्तै शिक्षणका सन्दर्भमा पनि अनुसन्धान अपरिहार्य छ । जहाँ अध्ययन अनुसन्धान हुन्छ, त्यहाँ विकास हुने भएकाले समग्र मानव जीवनमा अनुसन्धान ज्यादै अपरिहार्य हुन पुगेको छ।

          हुन त अनुसन्धानको विषय र क्षेत्र, अनुसन्धानको प्रकृति र स्वरूप, अनुसन्धान गर्ने व्यक्ति वा संस्थाको प्रयोजन, अनुसन्धानको आयाम, अनुसन्धानका प्रक्रिया आदिले पनि अनुसन्धानको प्रयोग फरक फरक हुन सक्छ । अर्थात् अनुसन्धानको प्रयोजन विभिन्न प्रकारका हुन सक्छन् । मूलतः कुनै नीति तथा योजना लागुपर्नुपूर्व अनुसन्धान गर्ने गरिन्छ । त्यस्तै कुनै पनि समस्या आई परेमा सवप्रथम समस्या के कस्तो हो ? यो समस्या किन आयो ? यसको कारण र प्रभाव के रह्यो भनेर पनि अध्ययन अनुसन्धान गरिन्छ। (स्थ अनुसन्धानको प्रयोजन अनुसार अनुसन्धानको प्रयोग हुने भएकाले सबै खाले अनुसन्धानको प्रयोग एउटै खालको नहुन सक्छ।

          अनुसन्धानका उपयोगिताहरू विभिन्न हुन सक्छन् । कुनै अनुसन्धानले सम्बन्धित विषयक्षेत्रको वर्तमान अवस्थालाई वर्णन गर्न मदत अभीउछ । कुनै अनुसन्धानले पूर्व अनुसन्धानका प्राप्ति र वर्तमानको अवस्थाको तुलनात्मक स्तरको तुलना गर्न मद्दत गर्दछ । अनुसन्धानको प्रतिवेदनले सम्बन्धित क्रियाकलापहरूको अनुगमन गर्न सघाउने गर्छ। त्यस्ते वर्तमान शैक्षिक अवस्था र भावी नीति कार्यक्रमहरुको बीच अवस्थालाई उजागर गर्न सघाउँछ । मूलतः अनुसन्धानले विभिन्न नीति निर्माण र कार्यान्वयनका बकायालाई प्रभावकारी बनाउन सहयोग पुऱ्याउने काममा आधार दिन्छ । त्यस्तै उद्देश्यअनुसार कुनै कार्यक्रम लागू भए नभएको तथा सुन हृदसम्म उपलब्धि प्राप्त भयो भन्नका लागि पनि अनुसन्धानको प्रयोग हुने गर्छ।

          समग्रमा अनुसन्धानको प्रयोगलाई निम्नानुसार उल्लेख गर्न सकिन्छ :

          
            	
              सम्बन्धित विषयक्षेत्रका समस्या समाधानको मुख्य उपायको खोजी र प्रयोग गर्न

            

            	
              मानवीय उत्सुकता र अज्ञानको निवारण गर्न

            

            	
              सैद्धान्तिक ज्ञानलाई व्यवहारमा जोड्न

            

            	
              नयाँ-नयाँ ज्ञान र सिद्धान्त विकास गर्न

            

            	
              प्रमाणमा आधारित अध्ययन गर्ने बानीको विकास गर्न

            

            	
              पूर्व निष्कर्षहरूको पुनमूल्याङ्कन गर्न

            

            	
              व्यवस्थित नियन्त्रित वैज्ञानिक र विशिष्ट अध्ययन गर्ने क्षमता विकास गर्न

            

            	
              खोज अनुसन्धानप्रति सकारात्मक बनाउन

            

            	
              तार्किक, विश्लेषण गर्ने क्षमता विकास गर्न

            

          

          
            
              
            
          

          
            	
              वस्तुनिष्ठ र वैज्ञानिक चिन्तनको विकासमा प्रेरित गर्न।

            

            	
              समाजमा उत्पन्न विषय मुद्दा तथा समस्या, सामाजिक प्रवृत्ति आदिका बारेमा तिनका कारण, प्रभाव र परिणाम तथा भावी पहिचान र प्रयोग गर्न

            

            	
              समाजका सकारात्मक र नकारात्मक प्रवृत्तिको व्याख्या विश्लेषण गर्न

            

            	
              एक पटक खोज भइसकेका विषयमा निश्चित अन्तरालपछि अद्यावधिक गर्न वा थप अध्ययन गने वा बिल्कुल नयाँ ज्ञानका खोजी गरी

            

          

          जेहोस् मानव जीवनका प्रत्येक पक्ष, संरचना, तिनको विकास, वर्तमान स्थिति, त्यसले व्यक्ति र समाजलाई पारेको प्रभाव, वा पर सक्ने थप प्रभाव आदिका बारेमा गरिने खोज तथा अन्वेषण अनुसन्धान भएकाले वर्तमान जटिलताभित्र रहेका समस्यामूलक प्रतिको जिज्ञासा, उत्सुकता र तिनको उत्तर प्राप्त गर्न अनुसन्धानको प्रयोग जरुरी हुन्छ। विज्ञान र प्रविधिका कारण ज्ञानका क्षेत्र दर परिवर्तनशील छ, त्यस परिवर्तनले हरेक दिन थप जटिलता र समस्या पनि थपेको हुन्छ। यस्ता समस्याको स्वरूप, तिनले पारेकी प्रभाव र त्यसलाई न्यून गर्ने उपायको खोजीसम्मको वैज्ञानिक प्रक्रिया अवलम्वन गरेर निष्कर्षमा पुग्न अनुसन्धानको प्रयोग महत्वपर्ण हुन्छ।

        
      
      
        
          १०.१.२ शैक्षिक अनुसन्धानको परिचय
          , 
          उद्देश्य र प्रयोग
        

        
          
            १०.१.२.१ शैक्षिक अनुसन्धानको परिचय
          

          मूलत : शिक्षा र शिक्षासँग सम्बन्धित विविध मुद्दाहरूमा आधारित अनुसन्धानलाई शैक्षिक अनुसन्धान मान्न सकिन्छ। शिक्षा र शिक्षाशास्त्र एवं शिक्षणसँग सम्बन्धित व्यावहारिक समस्या समाधानका लागि गरिने व्यवस्थित र वैज्ञानिक अध्ययन शैक्षिक अनुसन्धान हुन् । यस्ता अनुसन्धानले शिक्षा क्षेत्रसँग सम्बन्धित नीतिगत, कार्यक्रमगत, संरचनागत, व्यवहारगत र मनोवैज्ञानिक सुधारका लागि मार्ग प्रशस्त गर्ने आधार र प्रमाण उपलब्ध गराउँछन्। यस्ता अनुसन्धानले सम्बद्ध विषयक्षेत्रको वास्तविक अवस्था र नतिजा चित्रण गरेर देखाउने र त्यसका आधारमा शैक्षिक क्षेत्रका व्यवहारिक समस्या समाधानमा प्रशस्त मार्गदर्शन हुन्छ । शिक्षा क्षेत्रका समस्याहरु पहिचान गरी वास्तविक अनुसन्धान हुन सकेमा त्यस्ता समस्या समाधानका लागि ठोस आधार प्रदान गर्न शैक्षिक अनुसन्धान फलदायी हुन्छन्।

          शिक्षासँग सम्बन्धित विभिन्न मुद्दा र समस्याका. बारेमा गरिने अध्ययन शैक्षिक अनुसन्धान हो। यसमा अनुसन्धानको मुख्य उद्देश्य शिक्षासम्बन्धी नयाँ तथ्यहरूको खोजी गर्नु, नयाँ एवं पुराना सिद्धान्तहरूको परीक्षण गर्नु, अवधारणा स्पष्ट गर्नु र उपलब्ध सिद्धान्तहरूको एकीकरण गर्नु हो। त्यसैले शैक्षिक अनुसन्धानमा शैक्षिक ज्ञान प्राप्तिमा (Knowledge for sake of knowledge) मा जोड दिन्छ। समग्रमा यस अनुसन्धानका विशेषता यस प्रकार छन् :

          
            	
              
                Gathering Educational knowledge for knowledge sake is term as educational research.
              

            

            	
              
                Purpose: knowledge for the shake of knowledge
              

            

            	
              शैक्षिक ज्ञानको प्राप्ति, वृद्धि र परीक्षणमा जोड दिने

            

            	
              मौलिक रूपमा ज्ञानको खोजी गरी ज्ञान प्राप्त गर्ने

            

            	
              यो वर्तमान शैक्षिक समस्या हल गर्ने कार्यमा बढी केन्द्रित हुने

            

            	
              भविष्यमा उत्पन्न हुने शैक्षिक समस्याका बारेमा पूर्व अध्ययन गरी सजग तुल्याउने

            

            	
              विभिन्न विश्वविद्यालय र शैक्षिक संस्थामा शिक्षासँग सम्बन्धित अनुसन्धान आधारभूत अनुसन्धानका उदाहरण हुन्।

            

            	
              शिक्षाका विविध विषय क्षेत्रमध्ये कुनै विषय क्षेत्र सम्बद्ध समस्याको अध्ययन गरी समाधानका उपाय सुभाउने

            

            	
              यसले आफैले समस्या समाधान गरी यथार्थ अवस्था प्रस्तुत गरी समाधानका विभिन्न विकल्प प्रस्तुत गर्ने

            

            	
              शैक्षिक अनुसन्धानलाई व्यवहारमा जोड़ने पुलको काम गर्ने

            

            	
              शैक्षिक अनुसन्धानका प्राप्ति र सिद्धान्तलाई सत्यापन (Verification) गर्न सघाउने

            

          

          यसरी शैक्षिक समस्याहरुको औपचारिक र क्रमवद्ध अध्ययनलाई शैक्षिक अनुसन्धान भन्न सकिन्छ।

        
        
          
            १०.१.२.२ शैक्षिक अनुसन्धानको आवश्यकता र महत्व
          

          शैक्षिक अनुसन्धानका आवश्यकता

          
            	
              शैक्षिक अनुसन्धानको आवश्यकतालाई निम्नानुसार उल्लेख गर्न सकिन्छः

            

            	
              शैक्षिक गतिविधि (Educational Phenomenon) को व्याख्या, उजागर, नियन्त्रण गर्न, भविष्यवाणी गर्न, निर्णय गर्ने आधार बनाउन, शैक्षिक नीति बनाउन, प्रशासनिक निर्णयलाई कम जोखिमपूर्ण बनाउन,

            

            	
              शिक्षण सिकाइ प्रक्रियालाई प्रभावकारी र उद्देश्यमूलक बनाउन,

            

            	
              
                Formative & Summative सुझाव दिई सुधार गर्न,

            

            	
              मानव संसाधनसँग बढ़ी सम्बन्धित भएको मानव व्यवहार सुधारका निम्ति महत्त्वपूर्ण हुने,

            

            	
              शैक्षिक ज्ञानको उत्पादन, नयाँ सिद्धान्तको प्रतिपादन र विद्यमान सिद्धान्तको पुनरावलोकन गर्न,

            

          

          
            
              
            
          

          
            	
              शैक्षिक योजना नीति तथा कार्यक्रम विकासका लागि आवश्यक मार्गचित्र प्रदान गर्न,

            

            	
              मौजूदा शैक्षिक नीति तथा कार्यक्रमको प्रभावकारिता खोज्न, भएका कमी कमजोरी पहिचान गर्न,

            

            	
              नयाँ शैक्षिक कार्यक्रमको विकास गर्न, सिर्जनात्मक विकल्प सुझाउन,

            

            	
              शैक्षिक प्रणालीका विभिन्न तह र निकायमा पर्ने आन्तरिक र वाह्य - तत्त्वहरूको असर र प्रभाव पत्ता लगाउन,

            

            	
              सैद्धान्तिक आधारहरू : के भइरहेकों छ, व्याख्या गर्न, वर्तमान अवस्थाका बारेमा सुझाव दिन, उपायहरुलाई संस्थागत गर्न र समस्या समाधानका उपाय तथा तरिका सुझाउन।

            

            	
              शिक्षाको संरचना, पाठ्यक्रम, शिक्षण विधि, शिक्षक तालिम जस्ता पक्षमा आवश्यक सुधारका लागि गन्तव्य निर्दिष्ट गर्न

            

          

          शैक्षिक अनुसन्धानको महत्त्व

          
            	
              हरेक शैक्षिक समस्या समाधानको मुख्य उपाय नै अध्ययन अनुसन्धान हुनु

            

            	
              शैक्षिक अनुसन्धानले व्यक्तिलाई व्यवस्थित, उद्देश्यपूर्ण र तार्किक क्षमताको विकासमा सघाउने

            

            	
              वैज्ञानिक विधि, पद्धति र प्रक्रिया अवलम्बन गरेर अध्ययन गर्ने वानीको विकास गर्ने

            

            	
              मानवीय उत्सुकता र अज्ञानको निवारणमा सहयोगी हुने

            

            	
              शैक्षिक सैद्धान्तिक ज्ञानलाई व्यवहारमा जोड़न सघाउने

            

            	
              प्रमाणमा आधारित अध्ययन गर्ने बानीको विकास हुने

            

            	
              नयाँ-नयाँ शैक्षिक ज्ञान र सिद्धान्त विकास गर्ने

            

            	
              पूर्व निष्कर्षहरूको पुनर्मूल्याङ्कन गर्ने

            

            	
              व्यवस्थित नियन्त्रित वैज्ञानिक र विशिष्ट अध्ययन गर्ने क्षमता विकास गर्ने

            

            	
              शैक्षिक खोज अनुसन्धानप्रति सकारात्मक बनाउनु

            

            	
              तार्किक, विश्लेषण गर्ने क्षमता विकास गर्ने

            

            	
              वस्तुनिष्ठ र वैज्ञानिक चिन्तनको विकासमा प्रेरित गर्ने

            

          

          शैक्षिक अनुसन्धानको महत्त्वको निष्कर्ष

          १. आवश्यकता पहिचान गर्नु : समाज, राष्ट्र र व्यक्तिका आवश्यकता र चाहना बुझ्ने

          २. शैक्षिक समस्या उजागर गर्न : समस्या पहिचान, समस्याका कारण र समाधानका विकल्प खोज्ने

          ३. रणनीति तय गर्ने : शैक्षिक रणनीति तय गर्दे तथा कार्यक्रम कार्यान्वयनमा सघाउने

          ४. शैक्षिक परिवर्तनका सम्भावनाहरूको उजागर गर्ने

          ५. जनशक्तिको सशक्तीकरण गर्ने

          ६ शैक्षिक गुणस्तर सुधारमा सघाउने

          ७ Knowledge based society निर्माण गर्ने।

        
        
          
            १०.१.२.३ शैक्षिक अनुसन्धानको उद्देश्य
          

          शैक्षिक अनुसन्धानका उद्देश्यलाई निम्नानुसार उल्लेख गर्न सकिन्छः

          
            	
              पूर्व निष्कर्षहरूको पुनर्मूल्याङ्कन गर्नु तथा नयाँ-नयाँ शैक्षिक ज्ञान र सिद्धान्त विकास गर्नु

            

            	
              शैक्षिक योजना नीति तथा कार्यक्रम विकासका लागि आवश्यक मार्गदर्शन गर्नु,

            

            	
              नयाँ शैक्षिक नीति तथा कार्यक्रमको पहिचान गर्नु तथा मौजुदा नीति तथा कार्यक्रमको प्रभावकारिताको खोजी गर्नु

            

            	
              विश्व परिवेशमा पहिचान वा प्रयोग भएका नयाँ शैक्षिक कार्यक्रमहरुलाई देशको आवश्यकता अनुसार प्रयोययोग्य बनाउनु

            

            	
              देशका लागि आवश्यक पर्ने मानव संशाधनको पहिचान गर्न र भइरहेको जनशक्तिको उच्चत्तम प्रयोग गर्न आवश्यक उपाय पहिल्याउनु

            

            	
              मौजुदा शैक्षिक गतिविधि (Educational Phenomenon) को व्याख्या, उजागर, नियन्त्रण गर्ने, भविष्यवाणी गर्ने, निर्णय गर्ने आधार पत्ता लगाउनु

            

            	
              शिक्षण सिकाइ प्रक्रियालाई आधुनिक र समयसापेक्ष बनाउने उपायको खोजी गर्नु,

            

            	
              
                Formative & Summative सुझाव दिई सुधार गर्न निर्देशित गर्नु, सिर्जनात्मक विकल्प सुझाउनु,

            

            	
              विभिन्न प्रकारका शैक्षिक ज्ञानको उत्पादन, नयाँ सिद्धान्तको प्रतिपादन र विद्यमान सिद्धान्तको पुनरावलोकन गर्न तथा विकास गर्नु,

            

            	
              शैक्षिक प्रणालीका विभिन्न तह र निकायको कार्यप्रभावकारित, कार्यदक्षता र प्रभावकारिताको अध्ययन गरी आवश्यक सुझाव प्रस्तुत गर्नु,

            

            	
              विद्यमान सैद्धान्तिक आधारहरूमा नयाँ आवश्यकता पहिचान गर्नु, हालको अवस्थाको व्याख्या गर्नु, र उपयुक्त सुझाव दिनु, साथै विद्यमान समस्या समाधानका उपाय तथा तरिका सुभाउनु।

            

            	
              वस्तुनिष्ठ र वैज्ञानिक चिन्तनको विकासमा प्रेरित गर्दै तार्किक, विश्लेषण गर्ने क्षमता विकास गर्नु।

            

          

          
            
              
            
          

          शैक्षिक अनुसन्धानका उद्देश्यहरू

          १. Exploration: नयाँ ज्ञानको खोजी गर्नु

          २. Description: सम्बन्धित विषयवस्तु वा phenomenon का बारेमा वर्णन व्याख्या गर्नु

          ३. Explanation: विषयवस्तु वा phenonmenon का बारेमा कसरी र किन के ले काम गर्छ भनेर वर्णन गर्नु

          ४. Prediction: कुनै विषयका बारेमा पूर्व अनुमान गर्नु

          ५. Influence: अनुसन्धानको प्राप्तिका नतीजालाई प्रयोगमा ल्याउनु।

          यसरी शैक्षिक अनुसन्धानले सत्यको खोजी गर्ने (Find truth), ज्ञानको खोजी तथा सिर्जना गने (Search or create knowledgeर समस्या समाधान गर्नु (to solve problem) नै शैक्षिक अनुसन्धानका मुख्य उद्देश्य हुन्।

        
        
          
            १०.१.२.४ शैक्षिक अनुसन्धानका नतीजाहरुको व्यावहारिक उपयोग
          

          विद्यालय शिक्षामा विभिन्न प्रकारका शैक्षिक अनुसन्धान गरी प्रतिवेदन सम्बन्धित निकायमा प्रस्तुत हुने गरेको भए पनि तिनको प्रभावकारी कार्यान्वयन हुने गरेको पाइन्न। विद्यालय शिक्षाका सम्बन्धमा शिक्षा मन्त्रालय र अन्तर्गतका विभिन्न शैक्षिक निकायहरुमा विभिन्न मुद्दामा आधारित अनुसन्धान हुने गरेका छन्। जस्तै साबिकको शिक्षा विभाग तथा हालको शिक्षा तथा मानव स्रोत विकास केन्द्र, पाठ्यक्रम विकास केन्द्र, शैक्षिक गुणस्तर परीक्षण केन्द्र लगायतका निकायबाट विभिन्न शीर्षकमा शौषक अनुसन्धान हुने गरेको पाइन्छ। त्यस्तै प्रदेश स्तरका साथै जिल्ला तह एवम् स्थानीय सरकारबाट पनि यदाकदा शैक्षिक अनुसन्धान हुने गरेको पाइन्छ शिक्षा तालिम केन्द्रबाट पनि विद्यालय शिक्षा र शिक्षक तालिम सम्बन्धी शैक्षिक अनुसन्धान हुने गरेका छन्। त्यस्तै विद्यालयहरुबाट मूलतः कार्यमूलक अनुसन्धान हुने गरेका छन् । यसरी हुने शैक्षिक अनुसन्धानका प्रयोजन विभिन्न हुने गरेका भए पनि यसरी हुने गरेका शैक्षिक अनुसन्धानका प्रतिवेदनको कमैमात्र प्रयोग हुने गरेको पाइन्छ । यस्ता प्रतिवेदनहरु मूलतः प्रक्रिया पुरयाउन मात्र गने गरेको आभाष हुन्छ।

          जेहोस् समग्रमा शैक्षिक अनुसन्धानका प्रतिवेदनका नतीजाहरुलाई निम्न लिखित क्षेत्रमा प्रयोग गर्न सकिन्छ :

          
            	
              शिक्षाका नीति निर्माण र कार्यान्वयन गर्न

            

            	
              शैक्षिक योजना निर्माण, कार्यान्वयन गर्न

            

            	
              शिक्षाका विविध कार्यक्रम विकास र कार्यान्वयन गर्न

            

            	
              शिक्षाको संरचनागत परिवर्तन गर्न

            

            	
              शिक्षा सम्बद्ध जनशक्तिको क्षमता विकास गर्न

            

            	
              उपयुक्त अनुगमन र मूल्याङ्कन प्रक्रिया अपनाउन

            

            	
              शिक्षण र यससँग सम्बन्धित जटिल समस्या हल गर्न

            

            	
              पाठ्यक्रम र पाठ्यसामग्री सम्बन्धित समस्या हल गर्न

            

            	
              विद्यार्थी मूल्याङ्कन प्रणालीमा सुधार गर्न

            

            	
              विद्यालय वा शैक्षिक संस्थाको दक्षता र कार्य सम्पादन अभिवृद्धि गर्न

            

            	
              शैक्षिक सुशासन र प्रभावकारी व्यवस्थापन गर्न

            

            	
              संघीयतामा आउँदा मौजुदा शैक्षिक समस्या समाधान गर्न

            

            	
              कार्यमूलक अनुसन्धानमार्फत शिक्षण सिकाइलाई प्रभावकारी बनाउन

            

            	
              जनशक्तिको सशक्तीकरण गर्न

            

            	
              शैक्षिक गुणस्तर सुधारमा सघाउन

            

            	
              शैक्षिक सैद्धान्तिक ज्ञानलाई व्यवहारमा जोड्न

            

            	
              शिक्षाको संरचना, पाठ्यक्रम, शिक्षण विधि, शिक्षक तालिम जस्ता पक्षमा आवश्यक सुधारका लागि गन्तव्य निर्दिष्ट गर्न।

            

          

          यसरी शिक्षासँग सम्बन्धित अनुसन्धानबाट प्राप्त निष्कर्षहरुलाई विविध प्रकारका क्षेत्रमा प्रयोग गर्न सकिन्छ।

          शैक्षिक अनुसन्धानका प्रतिवेदनहरु प्रभावकारी रूपमा कार्यान्वयन गर्ने उपायहरू

          
            	
              प्रतिवेदन कार्यान्वयन गर्न Task force गठन गरी कार्यान्वयन योग्य सुभावहरू कार्यान्वयनका लागि साधन स्रोतसहितको कार्ययोजना बनाउने अर्थात् प्रतिवेदन कार्यान्वयनको ठोस कार्ययोजना बनाई कार्यान्वयन गर्ने वा गर्न लगाउने

            

            	
              तयार भएको कार्य योजना कार्यान्वयनका लागि नीतिगत तहमा छलफल गराई सहमति जुटाउने

            

            	
              प्रतिवेदन कार्यान्वयन गर्न आवश्यक आर्थिक तथा नीतिगत तहका निकाय -संघीय र प्रदेश सरकार, स्थानीय सरकार, गाउँ वा नगर शिक्षा समिति, र जनप्रतिनिधि लगायतका सरकारी गैरसरकारी संस्था र निकायहरूसँग छलफल गराउने

            

            	
              प्रतिवेदन कार्यान्वयनबाट हुने फाइदा/उपलब्धिका बारेमा राजनीतिक र प्रशासनिक तहमा सहमति जुटाउने

            

            	
              कार्यान्वयन सम्बद्ध निकायलाई प्रभावकारी कार्यान्वयन गर्न निर्देशित गरी कार्यान्वयनका लागि साधन स्रोत उपलब्ध गराउने

            

            	
              कार्यान्वयन सम्बद्ध सबै सरोकारवालासंग अन्तरक्रिया गरी कार्यान्वयनका लागि सम्बद्ध पक्षको भूमिकाका बारेमा स्पष्ट गने

            

          

          
            
              
            
          

          
            	
              सम्बन्धित निकायको वार्षिक कार्यक्रममा यस सम्बन्धी व्यवस्था समावेश गर्ने

            

            	
              सरकारी, गैर सरकारी र स्थानीय निकायसँग समन्वय र सहकार्य गर्ने

            

            	
              कार्यान्वयनकार्ताहरुको कार्यको अनुगमन र निरीक्षण गर्दै थप सहजीकरण गर्ने

            

            	
              कार्यान्वयनका सन्दर्भमा आएका कठिनाइ र समस्याहरु समाधान गर्दै जाने

            

            	
              कार्यान्वयनमा प्रभावकारी कार्य गर्नेलाई थप उत्प्रेरित गर्ने

            

            	
              कार्यान्वयनबाट प्राप्त उपलब्धिको समय समयमा समीक्षा र राम्रा अभ्यासको प्रवोधीकरण गर्ने।

            

          

        
      
    
  
    
      
        १०.२ कार्यमूलक अनुसन्धानको अवधारणा
        , 
        क्षेत्र
        , 
        प्रक्रिया
        , 
        प्रतिवेदन र उपयोग
      

      
        
          १०.२.१ कार्यमूलक अनुसन्धानको परिचय
        

        आर्यमूलक अनुसन्धान भनेको कार्य र अनुसन्धानको संयुक्त रूप हो । शिक्षणका सन्दर्भ कार्यमूलक अनुसन्धानलाई हेर्दा शिक्षण सिकाई क्रियाकलापमा विद्यमान वा तत्कालका समस्याहरूका समाधानका उपायहरू पत्ता लगाएर त्यसलाई प्रभावकारी ढङ्गले कार्यान्वयन गर्नु हो । त्यसैले शिक्षणका समस्याहरूमा शिक्षकहरूको सहभागितामा व्यवस्थित रूपमा तथ्याङ्क सङ्कलन तथा विश्लेषण गरी समस्या समाधान तथा कार्यमा तत्काल सुधार तथा परिवर्तनका लागि सञ्चालन गरिने अनुसन्धान कार्यमूलक अनुसन्धान हो । कार्यमूलक अनुसन्धान समस्याकेन्द्रित हुने भए पनि भएको उद्देश्य सुझाव दिनु मात्र नभई समस्या समाधानको वैकल्पिक समाधान निकाल्नु र तत्काल-सुधार गर्न त्यसको प्रयोग गर्नु हो । समस्याको समाधानका उपायहरू देखाउनु मात्र कार्यमूलक अनुसन्धानको लक्ष्य होइन, प्राप्त नतिजाहरूको प्रयोग गरी वैकल्पिक समाधान निकालेर सुधार गर्न सहयोग पुऱ्याउनु हो।

        कार्यमूलक अनुसन्धान के हो त?

        
          	
            काम गर्दै, अनुभव गर्दै कार्यशैलीमा सुधार ल्याउने समस्या समाधान गर्ने रणनीतिक कार्य प्रणाली

          

          	
            अभ्यासकर्ता स्वयम्बाट अनुसंधान गर्ने कार्य

          

          	
            आफ्नो कार्यस्थलमा आफैबाट योजना, कार्यान्वयन, अवलोकन, स्वप्रत्यावर्तन, परिमार्जन र पुनर्योजना गर्ने कार्य

          

          	
            तत्कालिक परिस्थितिजन्य समस्याको समाधान खोज्ने मितव्ययी र उत्तम उपाय

          

          	
            प्रयोगकर्ता स्वयं अनुसन्धानकर्ताका रूपमा रहने अनुसन्धान

          

        

        कार्यमूलक अनुसन्धान के होइन ?

        
          	
            समस्या पत्ता लगाएर समाधानका लागि सुझाव दिएर सम्पन्न हुने खालको अनुसन्धान होइन। बरु यसले कार्य क्षेत्रमा सुधार गरनें तरिका सिकाउँछ।

          

          	
            यो कुनै व्यक्ति वा व्यक्तिका बारेमा गरिने अनुसन्धान होइन।

          

          	
            यो कुनै एउटा प्रश्नको उत्तर प्राप्त गर्न सूचनाहरू सङ्कलन गर्ने प्रक्रिया मात्र पनि होइन । यो त कार्यमा अभ्यासरत व्यक्तिहरूको सीप, दक्षता र रणनीति सुधाने प्रक्रियासँग सम्बन्धित छ।

          

          	
            यो कुनै सैद्धान्तिक खालको अनुसन्धान होइन। यो विशुद्ध ज्ञान प्राप्तिका लागि मात्र पनि गरिएको हुँदैन।

          

          	
            यो कुनै सिद्धान्त निर्माण गर्ने वा अनुसन्धानबाट निस्केका निष्कर्षहरू सामान्यीकरण (Generalization) गर्ने प्रयोजनले गरिंदैन। यो त तत्कालीन कार्यमा सुधार गर्न र उपचारात्मक कार्यका लागि गरिन्छ।

          

        

        शिक्षकका लागि कार्यमूलक अनुसन्धान किन ?

        
          	
            शिक्षकको पेसागत विकास गर्न

          

          	
            शैक्षिक परिवर्तनको अवस्था सिर्जना गर्न

          

          	
            सम्बद्ध शिक्षक तथा पदाधिकारीको कार्यशैलीमा सुधार गर्न

          

          	
            शिक्षण सिकाइ कार्यकलापमा भोगिएका समस्या निदान गर्न

          

          	
            नयाँ नयाँ सिकाइ गर्न।

          

        

        कार्यमूलक अनुसन्धान गर्नु पर्नाका कारणहरू (औचित्य)

        
          	
            कार्यसम्पादन स्तरमा सुधार ल्याउन र पेशागत दक्षत बढाउन

          

          	
            कार्यस्थलमा आइपरेका समस्याका कारण पहिचान गरी सुधारका मार्ग पहिचान र अवलम्बन गर्न

          

          	
            शिक्षण सिकाइ क्रियाकलापको नमुना प्रस्तुत गर्न

          

          	
            आफ्नो पेसागत क्षमता विकासका लागि आफै प्रयत्नशील रहने प्रणाली विकास गर्न

          

          	
            अनुसन्धानबाट समस्या समाधानका प्रयास नगरी अनुसन्धानात्मक माध्यमबाट कक्षा शिक्षणमा मै सुधार गर्न

          

          	
            यो कुनै परिकल्पनालाई परीक्षण गर्ने अनुसन्धान नभई कक्षा शिक्षणमा परिवर्तन र सुधार ल्याउने निरन्तर प्रक्रिया हो।

          

        

        
          
            
          
        

        कार्यमूलक अनुसन्धानको परिभाषा

        
          	
            "शैक्षिक कार्यमूलक अनुसन्धान भनेको साथीहरूसँग मिलेर विद्यालयमा गरिने अनुसन्धान हो, जसबाट प्राप्त नतिजालाई सिकाइ क्रियाकलापमा सुधार ल्याउनमा प्रयोग गरिन्छ।" - कार्ल ग्लिक म्यान (Carl Glickman)

          

          	
            कार्यगत अनुसन्धानलाई विशेष किसिमको प्रायोगिक अनुसन्धान भन्न सकिन्छ, जसमा अनुसन्धानकर्ता र कार्यान्वयनकर्ता एउटै व्यक्ति हुन्छ।

          

          	
            
              It is spiral process of Planning, Acting, Observing & Reflections.
            

          

          	
            कार्यमूलक अनुसन्धान शिक्षक, निरीक्षक एवम् प्रशासकद्वारा आफ्नो निर्णय एवम् कार्यहरूकों गुणात्मक उन्नतिका लागि प्रयोग गरिने अनुसन्धान हो । - गुड

          

          	
            कार्यमूलक अनुसन्धान संगठित एवम् खोजीनीति गर्ने खोजपूर्ण क्रिया हो, जसको उद्देश्य व्यक्ति वा समूहका क्रियाकलापहरूमा परिवर्तन, सुधार र विकास गर्नका लागि अध्ययन गर्ने तथा रचनात्मक सुझाव प्रस्तुत गर्ने रहेको हुन्छ।- मेक ग्रेथ र साथीहरू

          

          	
            शिक्षा क्षेत्रमा कार्यगत अनुसन्धान भन्नाले शिक्षक, सुपरिवेक्षक, विद्यालयका प्रशासकहरूले उनीहरूकै कक्षा वा विद्यालयमा देखिएका समस्यामा आधारित भई कक्षाकोठाको शिक्षण सिकाइ सुधार गर्न सञ्चालन गरिने विशेष प्रकारको प्रायोगिक अनुसन्धान बुझिन्छ । - Koul

          

        

        यसरी माथिका परिभाषाबाट के स्पष्ट हुन्छ भने कार्यमूलक अनुसन्धान भनेको कुनै कार्यमा संलग्न व्यक्तिद्वारा सञ्चालन गरिने, कार्यमा देखिएका समस्यामा केन्द्रित हुने र अनुसन्धानबाट प्राप्त नतिजालाई कार्यान्वयनमा ल्याउने प्रक्रियाका रूपमा लिन सकिन्छ । त्यसैले यसलाई विशेष किसिमको प्रायोगिक अनुसन्धान भन्न सकिन्छ, जसमा अनुसन्धानकर्ता र कार्यान्वयनकर्ता एउटै व्यक्ति हुन्छ । हाम्रो सन्दर्भमा कक्षाकोठामा देखिएका विभिन्न समस्याहरूमा केन्द्रित भई तिनको समाधानका उपाय पत्ता लगाई कार्यान्वयन गर्ने अभिप्रायले गरिने अनुसन्धान कार्यमूलक अनुसन्धान हो ।

      
      
        
          १०.२.२ कार्यमूलक अनुसन्धानको महत्व र आवश्यकता
        

        
          	
            कार्यथलोमै रहेर आफैले प्रभावकारी शिक्षण सिकाइ क्रियाकलापका स्पष्ट र व्यावहारिक रूपरेखा तयार पार्न,

          

          	
            पेसागत दक्षता अभिवृद्धिका लागि निरन्तर सिकाइ गर्न,

          

          	
            प्रभावकारी व्यवस्थापन एवम् शिक्षण सिकाइ क्रियाकलापको नमुना प्रयोगमा ल्याउन,

          

          	
            आफ्नो विकास गर्न आफैं प्रयत्नशील रहन,

          

          	
            विद्यालय व्यवस्थापन प्रभावकारी बनाउन,

          

          	
            विद्यार्थीका सिकाइ समस्या समाधान गर्न,

          

          	
            शिक्षण योजना, विधि र सामग्रीको निर्माण र प्रयोगमा सुधार गर्न,

          

          	
            विद्यार्थी मूल्याङ्कन कार्यमा सुधार गर्न,

          

          	
            विद्यालय सम्बद्ध सबै व्यक्ति, समूह र निकायसँग असल सम्बन्ध विकास गर्न,

          

          	
            कक्षाकोठाको शिक्षणसिकाइ क्रियाकलापमा गुणात्मक सुधार गर्न,

          

          	
            शिक्षण सिकाइलाई सार्थक, उद्देश्यमूलक, परिणाममुखी, सहयोगात्मक,

          

          	
            खास समस्यामा केन्द्रित भई कार्य प्रणालीमा सुधार गर्न,

          

          	
            गर्दै सिक्न र सिक्दै गर्दै जान,

          

          	
            वर्तमान अवस्थाबाट सकारात्मक परिवर्तनको दिशामा अगाडि बदन,

          

          	
            शिक्षकहरूमा वैज्ञानिक चिन्तनको विकास गर्न,

          

          	
            शिक्षणसिकाइसँगै अनुसन्धान र अनुसन्धानसँगै सिकाइ गर्न।

          

        

      
      
        
          १०.२.३ कार्यमूलक अनुसन्धानका विशेषताहरु
        

        हल्ट र लेनुड (१९८०) का अनुसार कार्यमूलक अनुसन्धानका विशेषता यसप्रकार छन् :

        
          	
            कार्यमूलक अनुसन्धानले लगातार रूपमा व्यावहारिक समस्या समाधानमा सहयोग पुऱ्याउँछ र वैज्ञानिक ज्ञान बढाउँछ ।

          

          	
            यसले अनुसन्धान कार्यमा संलग्न व्यक्तिहरूको क्षमता अभिवृद्धि गर्दछ ।

          

          	
            यो तत्कालको समस्यासँग सम्बन्धित हुन्छ।

          

          	
            यसमा पृष्ठपोषण निरन्तर रूपमा प्राप्त हुन्छ ।

          

        

        यसरी हेर्दा यो अनुसन्धान कुनै सिद्धान्त प्रतिपादन गर्न उत्प्रेरित नभई व्यवहारमुखी हुन्छ । यसले सम्बन्धित व्यक्तिको कार्यकुशलता र कार्य प्रभावकारिता ल्याउन सहयोग पुऱ्याउँछ । यसले मूलतः तत्कालीन समस्याहरु पहिचान गरी त्यसको समाधानका उपाय निकाली प्राप्त नतिजालाई कक्षाकोठामा उपयोग गर्न सहयोग पुऱ्याउँछ । यसरी कार्यमूलक अनुसन्धानमा कार्य र अनुसन्धान एकीकृत गरी सँगसँगै अगाड़ि बढ़ने कार्य हुन्छ । समग्रमा कार्यगत अनुसन्धानका विशेषतालाई निम्नानुसार उल्लेख गर्न सकिन्छ :

        
          
            
          
        

        
          	
            तात्कालिक आवश्यकता र सुधारमा केन्द्रित हुने,

          

          	
            अनुसन्धानकर्ता र कार्यान्वयनकर्ता एउटै व्यक्ति हुने,

          

          	
            विद्यालयमा भइरहेका क्रियाकलापको मूल्याङ्कन र सुधार गर्ने सामूहिक प्रक्रिया,

          

          	
            सहयोग र परिवर्तन मूल अभिप्राय रहने,

          

          	
            दैनिक कार्यकलाप र व्यावसायिकता भन्दा भिन्न कार्य (किनभने यसमा प्रश्न/समस्या, तथ्याङ्क संकलन, विश्लेषण र प्रत्यावर्तन समावेश हुने)

          

          	
            कार्य र अनुसन्धानको संयुक्त र एकीकृत रूप हो,

          

          	
            निरन्तर र प्रणालीबद्ध खोजमा आधारित,

          

          	
            सम्बन्धित कार्यमा संलग्न व्यक्तिको सहभागिता अनिवार्य सर्त हुने,

          

          	
            कार्यगत अनुसन्धान व्यवस्थित र प्रत्यावर्तक (Reflective) हुने,

          

          	
            यसमा योजना, कार्यसञ्चालन, कार्यको अवलाकेन र पुन : आफ्नो कार्यमा प्रत्यावर्तन गरी सुधार गरिने,

          

          	
            यो व्यावहारिक, परिवर्तनमुखी, चक्रीय र सहभागितात्मक हुने,

          

          	
            यो व्यवस्थित तरिकाले नियमित, क्रमबद्ध ढङ्गले सिक्ने प्रक्रिया हो,

          

          	
            समस्या पहिचान/खोजी, योजना, कार्य र प्रतिविम्वत/प्रत्यावर्तन (Diagnosis - Planning - Action - Reflection) कार्यमूलक अनुसन्धानको मौलिक विशेषता

          

        

        संक्षेपमा कार्यमूलक अनुसन्धानका आधारभूत विशेषताहरू

        १. गुणात्मक : यो संख्यात्मक भन्दा गुणात्मक अनुसन्धान पद्धति हो

        २. सान्दर्भिक : यो तात्कालिक परिवेशसँग सम्बन्धित हुन्छ

        ३. परिवर्तनमुखी : यो सुधार र परिवर्तनमुखी हुने

        ४.अभ्यास कर्ताको प्रत्यक्ष सहभागिता : अभ्यास र कार्यान्वयन तरिकाबाट हुने

        ५.निरन्तर चलिरहने प्रक्रिया : एउटा समस्या समाधान हुँदासाथ अर्को समस्या आउने

        ६. चक्रीय योजनाको विकास कार्यान्वयन, अवलोकन, आत्मानुभूति, स्वप्रत्यावर्तन र निदान जस्ता चक्र चलिरहने

        ७.सहभागितात्मक : सरोकारवालाको सहभागिता अनिवार्य हुनुपर्ने

        
          ८.एकीकृत : शिक्षण सिकाइभन्दा छुट्टी नगरी एकीकृत रूपमा लैजानुपर्ने

        ९. स्व प्रत्यावर्तन : के सिकाइ भयो भनेर स्व प्रत्यावर्तन गरिने

        १०. लचकता : विधि, प्रक्रियामा लचकता

        ११. क्रियाशीलता : अभ्यासकर्ताको क्रियाशीलता रहने

        १२. सिकाइ समस्यामा केन्द्रित : भोगिएका समस्या केन्द्रित हुने

        १३. सिकाई: सिकाइ स्वपरावर्तित हुने, बढ़ी लचिलो हुने।

      
      
        
          १०.२.४ कार्यमूलक अनुसन्धानको क्षेत्र (
          Scope)
        

        
          
            What is the scope of action research in education?
          
        

        
          	
            
              Action research is focused on immediate application, not on the development of a theory, not upon general application. It has placed its emphasis on a problem here and now in a local setting.
            

          

          	
            
              Action research is a form of self-reflective enquiry undertaken by participants in serial situations in order to improve the rationality and justice of their own social or educational practices, as well as their understanding of practices and the situations in which these practices are carried out.
            

          

        

        मुख्य क्षेत्र

        
          	
            कक्षाकोठा र तत्सम्बन्धी समस्याहरुको समाधान

          

          	
            विद्यार्थीका विविध सिकाइ समस्या समाधान

          

          	
            शिक्षण सिकाइ क्रियाकलापमा सुधार

          

          	
            शिक्षण योजना, विधि र सामग्रीको निर्माण र प्रयोगमा सुधार

          

          	
            आफ्नो समस्याका बारेमा आफै अध्ययन गर्ने वैज्ञानिक प्रकृतिको विकास

          

          	
            कार्यस्थल वा कार्यक्षेत्रसँग सम्बन्धित समस्या समाधान गर्न नयाँ ज्ञान, सीप र पद्धतिको विकास

          

          	
            आफूले भोगेका वा अनुभव गरेका समस्या पहिचान गरी तिनको समाधानका उपाय अवलम्बन

          

          	
            हरेक समस्यालाई वैज्ञानिक ढङ्गले हेने चिन्तनको विकास

          

        

        
          
            
          
        

        
          	
            तात्कालीन समस्या समाधान

          

          	
            विद्यालयको कार्यसम्पादन स्तरमा गुणस्तरीयता र प्रभावकारिता

          

          	
            शिक्षकको पेसागत दक्षता अभिवृद्धि र क्षमतामा उत्कृष्टता प्राप्ति।

          

        

        कार्यमूलक अनुसन्धानको उपादेयता वा मुख्य प्रयोजन

        
          	
            शिक्षण सिकाइ क्रियाकलापमा देखा परेका तत्कालीन समस्यामा सुधार गर्नु वा समाधान गर्नु

          

          	
            शिक्षणसिकाइ क्रियाकलापमा गुणात्मक सुधार गर्नु,

          

          	
            शिक्षण सिकाइ क्रियाकलापको नमुना प्रयोगमा ल्याउनु,

          

          	
            आफ्नो समस्याका बारेमा आफै अध्ययन गर्ने वैज्ञानिक प्रवृत्तिको विकास गर्नु,

          

          	
            आफूले भोगेका वा अनुभव गरेका समस्या पहिचान गरी तिनको समाधानका उपाय अवलम्बन गर्नु, 

          

          	
            विद्यार्थीका सिकाइ समस्या समाधान गर्नु,

          

          	
            शिक्षण योजना, विधि र सामग्रीको निर्माण र प्रयोगमा सुधार गर्न,

          

          	
            विद्यार्थी मूल्याङ्कन कार्यमा सुधार गर्नु,

          

          	
            खास समस्यामा केन्द्रित भई अनुसन्धानका निष्कर्षका आधारमा कार्य प्रणालीमा सुधार गर्न,

          

          	
            विद्यालयको कार्यसम्पादन स्तरमा गुणस्तरीयता र प्रभावकारिता ल्याउनु,

          

          	
            पेसागत दक्षता अभिवृद्धिका लागि निरन्तर सिकाइ गर्नु र पेसागत क्षमतामा उत्कृष्टता ल्याउनु

          

          	
            कार्यस्थल वा कार्यक्षेत्रसँग सम्बन्धित समस्या समाधान गर्न नयाँ ज्ञान, सीप र पद्धतिको विकास गर्नु,

          

          	
            हरेक समस्यालाई वैज्ञानिक ढङ्गले हेने चिन्तनको विकास गर्नु र शिक्षकहरूमा वैज्ञानिक चिन्तनको विकास गर्नु।

          

        

      
      
        
          १०.२.५ कार्यमूलक अनुसन्धानको उद्देश्य
        

        कार्यगत अनुसन्धानका मुख्य उद्देश्यहरू

        १. शिक्षण सिकाइ क्रियाकलापमा सुधार गर्नु,

        २. आफ्नो समस्याका बारेमा आफै अध्ययन गर्ने वैज्ञानिक प्रकृतिको विकास गर्नु,

        ३. शिक्षकको पेसागत क्षमतामा उत्कृष्टता ल्याउनु,

        ४. विद्यालयको कार्यसम्पादन स्तरमा गुणस्तरीयता र प्रभावकारिता ल्याउनु,

        ५. कार्यस्थल वा कार्यक्षेत्रसँग सम्बन्धित समस्या समाधान गर्न नयाँ ज्ञान, सीप र पद्धतिको विकास गर्नु,

        ६.आफूले भोगेका वा अनुभव गरेका समस्या पहिचान गरी तिनको समाधानका उपाय अवलम्बन गर्नु,

        ७. हरेक समस्यालाई वैज्ञानिक ढङ्गले हेर्ने चिन्तनको विकास गर्नु,

        ८. तात्कालीन समस्या समाधान गर्नु।

      
      
        
          १०.२.६ कार्यमूलक अनुसन्धानका प्रक्रिया
        

        
          
            १०.२.६.१ कार्यमूलक अनुसन्धानका चरणहरु
          

          कार्यमूलक अनुसन्धान भनेकै गर्दै सिक्दै जाने प्रक्रिया (Learning by Doing) हो। त्यसैले यसका लागि कुनै निश्चितै चरण मात्र हुन्छन् भन्न सकिन्न । आफूलाई आइपरेका समस्याका कारण पहिचान गरी तिनको समाधानका लागि विभिन्न उपाय अपनाउन सकिन्छ। तथापि प्रचलनमा कार्यमूलक अनुसन्धान गर्दा मूलत : निम्नानुसारका चरणहरु प्रयोग गर्ने गरेको पाइन्छ:

          
            	
              योजना (Plan)

            

            	
              कार्य (Act)

            

            	
              अवलोकन (Observation

            

            	
              प्रतिविम्वन (Reflection)

            

          

          कार्यमूलक अनुसन्धान गर्दा सामान्यतया देहायका चरण पुरा गरिन्छ :

          १. समस्या कथन/निदान गर्ने (Diagonosing):विद्यालयको व्यवस्थापन शिक्षण तथा अन्यक्षेत्रमा भएका विशेष समस्या तथा मुद्दाका बारेमा थप जानकारी सङ्कलन गरी समस्याको निदान गर्ने कार्य शिक्षकहरू आफैं गर्दछन्।

          २. योजना गर्ने (Planing):

          जब समस्याको पहिचान हुन्छ त्यो समस्या समाधान गर्न केही कामहरू (Action) गर्नुपर्ने हुन्छ। त्यो गरिने कामलाई क्रमबद्ध रूपमा कार्यान्वयन गर्न गरिने कामको चरणबद्ध रूपमा सूचीकरण गर्ने र कार्यान्वयन गर्दै जानुपर्दछ ।

          ३. कार्यान्वयन गर्नु (Action):योजना गरेअनुसारका कामहरुलाई पूरा रूपमा कार्यान्वयन गर्ने, परिवर्तन (Intervention) गराउने, सुधारहरू ल्याउने, योजना गरेका उद्देश्यहरू पूरा गर्ने काम गर्नुपर्दछ । निदान र योजना राम्रो भए तापनि कार्यान्वयन Action राम्रो भएन भने सोचेको अनुसन्धान पूरा हुँदैन।

          
            
              
                
              
            ४.अवलोकन (Observation): यो कार्यमूलक अनुसन्धानको एक महत्त्वपूर्ण चरण हो। समस्या कथन देखि योजना र कार्य चक्र पुरा गर्दा भइरहेका कार्यहरू तथा तिनबाट प्राप्त नतिजा वा प्राप्तिको कक्षाकोठामा प्रयोग समेतका कार्यहरू गहिरो गरी अवलोकन पनि गर्दै जानु पर्छ। उद्देश्य अनुसारको परिणाम प्राप्त भयो कि भएन अपेक्षित सुधार हुन सक्छ कि सक्दैन, केके कुरा राम्रा र सन्तोषजनक भए कुन कुन कुरा सोचेअनुसार भएनन् भन्ने कुरालाई ख्याल गर्दै अवलोकन गर्दै अगाडि बढ्नुपर्छ।

          ५.चिन्तन/प्रतिविम्वन (Reflection):अहिलेसम्म आफूले गरेका कामहरूको परिणाम के भयो अपेक्षाकृत परिवर्तन भयो कि भएन योजना गरेका सुधारहरू भए कि भएनन् के के राम्रो भयो, केके नराम्रो भयो भनी एकपटक टक्क रोकिएर गहिरो चिन्तन मनन गर्नु भन्ने बुझिन्छ । चिन्तन गर्दा कामको सिलसिलामा के अनुभव गरियो, यसका सही अर्थहरू के हुनसक्छन् फेरि के रणनीति अपनाउनु पर्ला, पहिलेको काममा के के सुधार (Correction) गर्नुपर्ला र अब के गर्दा पहिलेको कार्यचक्र (Work cycle) मा भन्दा बढ़ी सफलताका साथ काम गर्न सकिन्छ भनी ध्यान दिनुपर्दछ । यसको चिन्तन एक्लै तथा समूहमा गर्न सकिन्छ।

          
            [image: A diagram of a diagram Description automatically generated]
          

          यसरी कार्यमूलक अनुसन्धान कार्यान्वयनको अवधारणा अनुसार शिक्षकले यसको चक्र पूरा गर्ने क्रममा सर्वप्रथम अनुसन्धानको प्रश्न बनाउनुपर्छ। प्रश्नका आधारमा योजना निर्माण गर्छ। योजना अनुसार कार्य गरेपछि त्यसको अवलोकन गरी प्रतिविम्वन/प्रत्यावर्तन प्राप्त गर्नुपर्छ र निर्णय निर्माण गर्दछ। उक्त निर्णय कार्यान्वयनबाट शिक्षा सिकाइ क्रियाकलापमा सकारात्मक परिवर्तन आउँछ। तर त्यति बेलासम्म परिस्थितिमा केही फरक भइसकेर वा अर्को नयाँ समस्या पनि आएको हुन सक्छ । अनि फेरि त्यो समस्या समाधानको उपाय खोज्नुपर्ने हुन्छ। एउटै समस्या समाधान गर्न पनि एक भन्दा बढी कार्यमूलक अनुसन्धान गर्नुपर्ने हुन सक्छ। यसरी कायमूलक अनुसन्धानलाई तलको चित्रमा देखाएभै निरन्तर प्रक्रिया वा Spiral Process का रूपमा अङ्गीकार गर्न आवश्यक गानिन्छ।

          
            
            
          

          
            अवलोकन (Observation) अवलोकन (Observation) अवलोकन (Observation)

          
            

          
          
            
          

          
            प्रतिविम्वन (Reflection

            

          
          प्रतिविम्वन (Reflection

          
            

          
          प्रतिविम्वन (Reflection कार्यान्वयन (Act) कार्यान्वयन (Act) कार्यान्वयन (Act)

          
            
          

          योजना (Plan पुनः योजना (Plan) पुनः योजना (Plan)

          
            प्रथम चक्र दोस्रो चक्र तेस्रो चक्र

          
            
          

        
        
          
            १
            
              ०.
            
            २.६.२ कार्यमूलक अनुसन्धान प्रक्रिया
          

          शिक्षण सिकाइ प्रक्रियामा आएका विविध प्रकारका समस्याहरु समाधान गर्ने शिक्षकहरूबाटै गरिने अनुसन्धान कार्यमूलक अनुसन्धान हो । शिक्षणविधि शैक्षिक क्रियाकलाप, विद्यार्थी व्यवहार, विद्यालय व्यवस्थापन, कक्षाकोठा व्यवस्थापन, शैक्षिक सामाग्रीका उपयोग जस्ता शैक्षिक पक्षका समस्याहरूमा केन्द्रित भई शिक्षण कार्यमा गुणात्मक सुधार ल्याउने उद्देश्यबाट गरिने अनुसन्धान ने कार्यमूलक अनुसन्धान हो ।

          
            
              
            यसमा मूलतः छनौट गरिएको समस्या वा अनुसन्धान शीर्षकमा उपलब्ध ज्ञान, सीप, विद्यमान परिस्थितिबारे सर्वेक्षण, सर्वेक्षणपश्चात वास्तविक परीक्षण र अनुसन्धान गर्ने र त्यसको ढाँचा वा प्रारूप तयार भएपछि अनुसन्धान गरिन्छ । कार्यमूलक अनुसन्धानको प्रक्रिया र चरणहरुका बारेमा विद्वानहरूमा मत मतान्तर पाइन्छ। यहाँ केही विद्वानका मतहरू अगाडि सारिएको छ :

          १.Lewin का अनुसार कार्यमूलक अनुसन्धान निरन्तर प्रक्रिया वा Spiral प्रयास हो। यसमा तीन चरणहरु हुन्छन् :

          
            
              (
            १) योजना निर्माण गर्ने: स्थिति वा वास्तविक अवस्था पहिचान गर्ने चरण

          
            
              (
            २) कार्य सञ्चालन: कार्य (Action) गर्ने चरण

          
            
              (
            ३) तथ्य पता लगाउनु: कार्य सञ्चालनबाट प्राप्त नतिजाको तथ्य पता लगाउने चरण।

          २. Kemmis & MC Taggart ले कार्यमूलक अनुसन्धानका प्रक्रियाका चार अवस्था हुन्छन् भनी उल्लेख गरेका छन् :

          
            
              (
            १) योजना निर्माण: यो प्रारम्भिक अवस्था हो। यस अवस्थामा समस्याको पहिचान र अनुसन्धान सुरु गर्नका लागि पूर्वाधार तयार गरिन्छ।

          
            
              (
            २) कार्य सञ्चालन: यस अवस्थामा अनुसन्धान कार्य सञ्चालन गरिन्छ।

          
            
              (
            ३) अवलोकन: यस अवस्थामा निरन्तरको चिन्तन/मनन/ध्यानबाट तथ्याङ्क सङ्कलन गरिन्छ।

          
            
              (
            ४) प्रत्यावर्तन/प्रतिविम्बन गर्नु: यस अवस्थामा अनुसन्धानबाट सिकेका पाठ तथा प्राप्त ज्ञानको प्रयोग गरी अभ प्रभावकारी सुधारका लागि कार्य दोहोऱ्याइन्छ।

          ३.Stephen Corey का अनुसार कार्यमूलक अनुसन्धानमा निम्नलिखित प्रक्रिया हुन्छन् :

          
            (१) समस्या पहिचान तथा सुधारका लागि मार्गदर्शन तयार गर्नु,

          
            (२) सच्याउनु,

          
            (३) निर्णयहरूको मूल्याङ्कन तथा कार्यान्वयन गर्नु।

          कार्यमूलक अनुसन्धानको कार्य प्रक्रिया

          शिक्षा विभागद्वारा प्रकाशित कार्यमूलक अनुसन्धान सहयोगी पुस्तिका (२०६४) मा कार्यमूलक अनुसन्धानका कार्य प्रक्रिया यस प्रकार उल्लेख गरिएको छ :

          
            
              (
            १) समस्याको पहिचान: परिवर्तनको आवश्यकता महसुस हुनु कार्यमूलक अनुसन्धानको पहिलो अवस्था हो। समस्या पुरानो वा भरखर सिर्जित पनि हुन सक्छ। यो नै समस्या पहिचान गर्ने चरण हो।

          
            
              (
            २) समस्याको मूल्याङ्कन: समस्याको पहिचान पछिको कदम समस्याको मूल्याङ्कन गर्नु हो। समसस्या धेरै हुन सक्छन्। ती मध्ये संस्थागत र व्यक्तिगत क्षमता र प्राथमिकताका आधारमा समस्याको गहिराइ र फैलावटको मूल्याङ्कन गर्नुपर्छ। समस्या छनौट पछि समस्याको प्रकृति र स्वरूप अनुसार अनुसन्धानको विधि छनौट गर्नुपर्छ। सम्भावित विधिहरू एकभन्दा बढ़ी हुन सक्छन् । आफ्नो अनुभव, उपलब्ध हुनसक्ने स्रोत, साधन, परिस्थिति, समय जस्ता पक्षहरूलाई ध्यान राखी उपयुक्त विधि छनौट गर्नुपर्छ। उपयुक्त विधि चयन भएपछि कार्यमूलक अनुसन्धानका लागि आवश्यक सूचना सङ्कलन गर्नुपछ। तिने सूचनाहरूका आधारमा मूल्याङ्कन गरी परिवर्तनका लागि आवश्यक मार्ग पहिल्याउने कार्य हुन्छ।

          
            
              (
            ३) सुभाव: मूल्याङ्कनमा आधारित भएर परिवर्तनका लागि चाल्नुपर्ने कदमहरू र गर्नुपर्ने कार्यहरूबारे सुझाव दिने कार्य यस तेस्रो चरणमा पर्छ। साथै सोही समस्यासम्बन्धी कार्यमूलक अनुसन्धानलाई निरन्तरता दिनुपर्ने भएमा त्यो सुझाव पनि यसमा दिइन्छ।

          
            
              (
            ४) कार्यान्वयन/अभ्यास: कार्यमूलक अनुसन्धानबाट प्राप्त सुभावहरू कार्यान्वयन गर्ने र व्यवहारमा लागू गर्ने कार्य यस चरणमाँ पर्छ। सुझावहरुलाई संस्थागत गर्दै लैजाने कार्य पनि यस चरणमा पर्छ।

          
            
              (
            ५) प्रत्यावर्तन/प्रतिविम्बन: सुझावहरू कार्यान्वयन गरिसकेपछि आएका परिवर्तनका बारेमा चिन्तन मनन गरी शिक्षण सिकार क्रियाकलाप, विद्यालयका अन्य क्रियाकलापका सन्दर्भमा नयाँ अभ्यासहरू सञ्चालन गर्नुपर्छ, जसले गर्दा अभ्यासलाई अभी सुधारात्मक दिशातिर डोऱ्याउँछ । यसरी प्राप्त सुधारसम्बन्धी ज्ञान सीप, उपायलाई आत्मसात गरी कार्य क्षेत्रमा कार्यान्वयन गर्न यस चरणको मूल कार्य हो।

          
            
              (
            ६) नयाँ प्रश्न निर्माण: परिवर्तनले कस्तो प्रभाव पाऱ्यो ? के साँच्चिके सुधार भयो ? के अझै कुनै बाधा, अवरोध छन्। अनुसन्धानले समेट्न नसकेका समस्या, मुद्दा अझै बाँकी छन् त ? भन्ने सम्बन्धमा छलफलको आवश्यकता पर्छ। कार्यमूलक अनुसन्धानको क्रममा परिवर्तनबाट समस्या समाधान हुनुका साथै नयाँ प्रश्न पनि आउन सक्छन्। यसरी निस्केका नयाँ प्रश्नका बारेमा सहकर्मीसंग वहस र छलफल चलाउनु पर्छ र माथिको चक्र पुन : दोहोऱ्याउनु पर्छ।

          
            
              
                
                  
                    
                  
                
              
              कार्यमूलक अनुसन्धान चक्र
            
          

          
            [image: A diagram of a circular arrow Description automatically generated with medium confidence]
          

          कार्यमूलक अनुसन्धानको चक्र कसरी पूरा गर्ने ? 

          माथिको कार्यमूलक अनुसन्धानको चक्र पुरा गर्दा देहायको प्रक्रिया अपनाउन सकिन्छ :

          
            	
              समस्या पहिचान (Problem Identification)

            

          

          
            · प्रमुख समस्याहरु केके हुन् सूचीकृत गर्ने,

          
            · चाहेको परिवर्तन के हो स्पष्ट हुने,

          
            · समस्याका कारणहरू पहिल्याउने,

          
            · समस्या समाधानका लागि रणनीतिहरू तयार गर्ने,

          
            · विशिष्ट रूपमा वा ठोस रूपमा के प्रयास गर्न सकिन्छ यकिन गर्ने,

          
            · समस्या समाधानको उत्तर खोजने प्रश्नावलीहरूको तयारी

          
            	
              कार्ययोजना (Plan of Action)

            

          

          
            · सम्भावित हस्तक्षेप (Intervention)/रणनीति/तरिकामा स्पष्ट हुने

          
            · ती कार्यान्वयन गर्न के कस्ता साधन आवश्यक पर्लान् र ती साधन के कसरी कहाँबाट प्राप्त गर्न सकिएला?

          
            · रणनीति कार्यान्वयन गर्ने विस्तृत कार्ययोजना निर्माण गर्ने। जस्तै:

          
            
              
              
              
              
              
            
            
              
                	मिति\दिन
                	सम्भावित क्रियाकलाप
                	सूचना\कार्यको प्रकृति
                	मुख्य बुँदा
                	कैफियत
              

            
            
              
                	
                	
                	
                	
                	
              

            
          

          कार्ययोजना कार्यान्वयन

          
            
              
              
              
              
              
            
            
              
                	मिति\दिन
                	सम्भावित क्रियाकलाप
                	सूचना\कार्यको प्रकृति
                	मुख्य बुँदा
                	कैफियत
              

            
            
              
                	
                	
                	
                	
                	
              

            
          

          
            	
              कार्यमूलक अनुसन्धान सञ्चालन अवधिका प्रत्येक दिनका क्रियाकलापहरुको आत्म प्रतिविम्वनको पंजिका वा दैनिकी राख्ने।

            

          

          ३. सूचना सङ्कलन (Information Collection)

          
            · अनुसन्धान प्रश्नको उत्तर प्राप्तिका लागि आवश्यक सूचना सङ्कलन गर्ने,

          
            · एकभन्दा बढ़ी स्रोतबाट सूचना सङ्कलन गरी निष्कर्ष विश्वसनीय बनाउने,

          
            · सूचना सङ्कलनका स्रोतमा विविधता ल्याउने,

          
            • सूचना सङ्कलनाई व्यवस्थित बनाउने। जस्तै:

          
            
              
              
              
              
            
            
              
                	सूचना सङ्कलनका विधिहरु (कुन विधि हो ?)
                	दृष्टिकोण/विचार (Perspectives) (अपेक्षा)
                	सूचनाका स्रोत (समयावधि र समय, पटक समेत)
                	सूचना सङ्कलनको प्रक्रिया तरिका (अन्तर्वार्ता, सर्भे आदि
              

            
            
              
                	
                	
                	
                	
              

            
          

          ४.सूचना सङ्गठन तथा विश्लेषण(Organization and Analysis of Information 

          
            	
              प्राप्त सूचनालाई अर्थपूर्ण ढङ्गले व्यक्त गर्ने, प्रस्तुतीकरण गर्ने,

            

            	
              आवश्यकताअनुसार ग्राफ, चार्ट र सङ्ख्याको प्रयोग गर्ने,

            

            	
              प्राप्तिहरूको सङ्क्षेपीकरण, विवेचना र व्याख्या गर्ने,

            

            	
              सूचनाको पुनरावलोकन गरी विश्लेषण गर्ने,

            

            	
              सङ्कलित सूचनाबाट के पाइयों र पञ्जिकाको प्रतिविम्बबाट निस्केका निष्कर्ष के छन् तुलना गर्ने,

            

          

          
            	
              भविष्यको कार्यका लागि योजना निर्माण (Plant for Future Action)

            

          

          सूचना विश्लेषणबाट निम्न लिखित प्रश्नको उत्तर खोजने :

          
            	
              कार्यमूलक अनुसन्धानकाबाट के सिकाइ भयो ?

            

            	
              सिकेका कुराबाट के अनुभव/अनुभूति भयो ?

            

            	
              अनुमान गर्नु भएको सिकाइ र प्राप्त निष्कर्षमा के भिन्नता छ ?

            

            	
              
                
                  
                के निष्कर्ष विश्वसनीय देखिन्छ ?

            

            	
              निष्कर्षका आधारमा के कस्तो कदम चाल्नुपर्ने देखियो ?

            

            	
              तथ्याङ्क/सूचनाबाट नयाँ प्रश्न के-के उब्जिए ? .

            

            	
              निष्कर्षका बारेमा सहकर्मीसँग सहकार्य गर्ने रणनीतिहरू केके हुन सक्छन् ?

            

          

          भविष्यका लागि योजना बनाउँदा यस प्रकारको योजना तालिका प्रयोग गर्न सकिन्छ :

          
            
              
              
              
              
            
            
              
                	प्राप्तिहरु
                	मुद्दाहरू/प्रश्नहरू
                	सिफारिस गरिएका कार्यहरू
                	सङ्कलन गर्नुपर्ने तथ्याङ्कहरू
              

            
            
              
                	
                	
                	
                	
              

            
          

          यसरी माथिका चरणहरु पार गरिसकेपछि एउटा कार्यमूलक अनुसन्धान कर्ताले के अनुभव गऱ्यो त्यसमा ने कार्यमूलक अनुसन्धानको सफलता प्रभावकारिता निर्भर गर्दछ। सिकाइका रूपमा अनुसन्धान वा दैनिक कार्य यात्राका रूपमा अनुसन्धान कसरी लिन सक्यो त्यसैमा यसको प्रभावकारिता निर्भर गर्दछ।

        
      
      
        
          १०.२.७ कार्यमूलक अनुसन्धानको प्रस्तावना लेखन
          , 
          प्रतिवेदन र उपयोग
        

        
          
            १०.२.७.१ प्रस्तावना लेखन
          

          
            
              (
            क) कार्यमूलक अनुसन्धानका लागि योजना निर्माण

          कार्यमूलक अनुसन्धान गर्दा व्यवस्थित, नतिजामूलक र उद्देश्यमूलक बनाउन योजना निर्माण गरी व्यवस्थित रूपमा कार्य सञ्चालन गर्नुपर्छ। यसका लागि निम्नलिखित चरणहरु अपनाउन सकिन्छ :

          समस्या पहिचान

          कार्यमूलक अनुसन्धानका विभिन्न चरणमध्ये पहिलो चरण समस्या कथन र समस्या पहिचान हो। शिक्षण सिकाइ क्षेत्रमा अनेकौं समस्याहरु छन्; तर ती सबै समस्याका बारेमा एकैचोटि अनुसन्धान गर्न सकिँदैन । त्यसैले त्यस्ता समस्याको थुप्रोबाट समस्यालाई प्राथमिकीकरण गरेर एक एक गरी कार्यमूलक अनुसन्धान गर्न सकिन्छ । समस्याको छनौट गर्दा उपयुक्तता, सान्दर्भिकता र प्राथमिकतालाई आधार बनाइन्छ । त्यस्तै स्थानीय परिवेश, आवश्यकता एवम् उपलब्ध साधन, स्रोत, जनशक्ति, समयलाई दृष्टिगत गरी समस्या छान्नुपर्छ । त्यस्तै समस्या छनोट गर्दा चालु शैक्षिक नीति तथा कार्यक्रम, समस्याको गहिराइ, विषयको गाम्भीर्यता, उपयोगिता एवम् अनुसन्धानकर्ताको रुचि समेतलाई ख्याल गर्नुपर्छ। त्यस्तै छनौट भएको समस्या अनुसन्धानयोग्य पनि हुनुपर्छ। उपयुक्त किसिमको समस्या छनौट भएमा मात्र अनुसन्धानबाट अपेक्षित नतिजा प्राप्त गर्न सकिन्छ।

          १. समस्याको पहिचान गर्ने

          समस्याको विस्तृत क्षेत्र पहिचान पश्चात दोस्रो चरणमा खास खास समस्याको पहिचान गर्नुपर्छ। प्रत्येक विषय क्षेत्रभित्र अनेकौं मुद्दा वा समस्या हुन सक्छन् । ती समस्याको पहिचान गर्नु दोस्रो चरणको कार्य हो। अनेकौं समस्यामध्येबाट स्थानीय आवश्यकता, उपयुक्तता, सान्दर्भिकता र प्राथमिकतालाई आधार बनाएर कार्यमूलक अनुसन्धानका लागि खास खास समस्याहरू यकिन गर्नुपर्छ। त्यसका लागि विस्तृत क्षेत्र अन्तर्गतका विविध समस्यामध्ये आवश्यकताका आधारमा प्राथमिकीकरण गरेर सकेसम्म सबै खाले समस्याका बारेमा कार्यमूलक अनुसन्धान गर्नु शिक्षकको दायित्व हो।

          २. समस्याको कथन (Statement of Problem)

          समस्या पहिचानको तेस्रो चरण समस्या कथन हो। यस चरणमा छनौट गरिएको समस्यामा आधारित भई समस्याको कथन तयार गने र त्यसलाई सीमावद्ध गर्ने कार्य गरिन्छ। समस्या कथनलाई अनुसन्धान प्रश्न पनि भनिन्छ। अनुसन्धान प्रश्नले नै अनुसन्धानका लागि आवश्यक पर्ने तथ्याङ्क र त्यसका किसिम, तथ्याङ्क सङ्कलन विधि तथा तरिकालाई निर्दिष्ट गर्दछ । अनुसन्धान प्रश्नलाई सामान्य कथन वा प्रश्नका रूपमा पनि लेख्ने गरिन्छ। यसो गर्दा प्रायजसो एउटा मूल प्रश्न र त्यस अन्तर्गत अरू उप-प्रश्नहरू तयार गर्ने गरिन्छ।

          समस्या कथनले समग्र अनुसन्धानको कार्य प्रक्रिया र नतिजालाई प्रभावित तुल्याउने भएकाले छनौट गरिएको समस्या कति उपयुक्त प्रभावकारी र आवश्यक छ भन्ने कुरा मूल्याङ्कन गर्न आवश्यक हुन्छ। समग्रमा समस्या पहिचान, छनौट र समस्या कथन कार्य गर्दा निम्नलिखित कुरामा ध्यान पुऱ्याउनुपर्छ :

          
            	
              अनुसन्धान प्रश्न महत्त्वपूर्ण हुनुपर्छ,

            

            	
              अनुसन्धानको नतिजा कक्षाकोठाको शिक्षण सिकाइ प्रक्रियामा सुधार र परिवर्तन केन्द्रित हुनुपर्छ,

            

            	
              अनुसन्धान प्रश्न पहिले अध्ययन गरिसकिएको नभई नयाँ हुनुपर्छ,

            

            	
              समस्या अनुसन्धान परिवेश अनुरूप र शिक्षकले अनुसन्धान गर्न सक्ने खालको हुनुपर्छ,

            

            	
              अनुसन्धानका लागि अवश्यक हुने साधन, स्रोत, अनुसन्धानसम्बन्धी क्षमता, समय र प्राप्त हुन सक्ने सहयोग अनुकूलका अनुसन्धान

            

            	
              प्रश्नहरू छनौट हुनुपर्छ,

            

            	
              
                
                  
                प्रश्नहरू ज्यादा विस्तृत र व्यापक तथा स्वत : उत्तर आउने खालको हुनुहुँदैन, 

            

            	
              प्रश्नहरू अनुसन्धानबाट उत्तर दिने खालको हुनुपर्छ।

            

          

          यसरी माथि उल्लिखित तीन चरणहरुका आधारमा समस्या पहिचान, छनौट र कथन गरेपछि उक्त समस्याको पहिचान भएको मानिन्छ।

          (ख) कार्यमूलक अनुसन्धानका लागि प्रस्तावना लेखन

          करणी कार्यमूलक अनुसन्धानका सन्दर्भमा समस्या पहिचान मुख्य र जटिल कार्य हो । समस्याहरुको पहिचान भएपछि उक्त समस्याका बारेमा कार्यमूलक अनुसन्धान गर्न देहायका कार्य प्रस्ताव गर्न सकिन्छ :

          कर्णमूलक अनुसन्धानको प्रस्ताव

          
            	
              अध्ययनको परिचय

            

          

          १.१ समस्याको परिचय

          १.२ समस्या कथन

          १.३ अध्ययनको उद्देश्य

          १.४ पूर्व कार्यको अध्ययन वा पुनरावलोकन (सोही खालको अध्ययन दोस्रो पटक गर्ने भएमा)

          
            	
              कार्यमूलक अनुसन्धान कार्य सञ्चालन

            

          

          २.१ अध्ययनको योजना निर्माण २.२ अध्ययन विधि

          २.२.१ अध्ययनको ढाँचा/नमुना छनौट

          २.२.२ तथ्याङ्क तथा सूचना संकलन विधि

          २.२.३ तथ्याङ्क विश्लेषण र व्याख्या

          २.३ अवलोकन

          
            	
              प्रतिविम्वन

            

            	
              प्रतिवेदन लेखन र प्रस्तुति अभिलेखन

            

            	
              पुनर्योजना

            

          

          कार्यमूलक अनुसन्धानका लागि विभिन्न ढाँचामा प्रस्ताव गर्ने गरिएको पाइन्छ । कार्यमूलक अनुसन्धानको प्रस्तावमा देहायका अड़गहरू समावेश गर्न सकिन्छ।

          क) पृष्ठभूमि

          ख) समस्याको पहिचान

          ग) समस्याको पुष्ट्याई

          घ) समस्या हुनाका कारण

          ङ) समस्या समाधानका लागि तयार गरिएका योजना र रणनीति

          च) रणनीतिको प्राथमिकता क्रमका आधारमा क्रमशः कार्यान्वयन (प्रयोग)

          छ) पहिलो रणनीति कार्यान्वयन (प्रयोग) को अवलोकन, समीक्षा र स्वप्रतिविम्बन

          ज) पहिलो रणनीतिअनुसार सुधार नभएमा दोस्रो रणनीति कार्यान्वयन (प्रयोग) को अवलोकन, समीक्षा र स्वप्रतिविम्बन

          झ) सफल रणनीतिबाट आएका सुधार

          ञ) निष्कर्ष

          कार्यमूलक अनुसन्धानका लागि विभिन्न ढाँचा प्रयोग गर्न सकिने सन्दर्भमा यहाँ एउटा नमुना प्रस्ताव प्रस्तुत गरिएको छ।

          कार्यमूलक अनुसन्धानको नमुना प्रस्ताव

          आदर्श माध्यमिक विद्यालयमा अध्ययनरत विद्यार्थीहरूमध्ये आधाभन्दा बढी विद्यार्थीहरू नियमित रूपमा पढ्न नआउनु र पढाइस्तर जान कमजोर हुनुको वास्तविक समस्या पहिचान र पढाइको स्तर उकास्ने उपायको खोजी : एक अध्ययन

          
            
              
                
              
            श्री आदर्श मा.वि., भक्तपुर

           कार्यमूलक अनुसन्धानको प्रस्ताव

          १. अध्ययनको परिचय

          १.१ अध्ययनको पृष्ठभूमि (Background of the Study)

          यस आदर्श माध्यमिक विद्यालयको शैक्षिक गुणस्तर ज्यादै कमजोर भएको छ । विद्यालयमा पठनपाठनका लागि विद्यालयका कक्षाकोठा, भवन, फर्निचरको पनि सामान्यतया कमी नभएको, पुराना र अनुभवी तथा तालिम प्राप्त शिक्षक हुनुका साथै, सरकारी अनुदानबाट शिक्षकका लागि तलब, औषधोपचार खर्च र पेन्सन उपदानजस्ता सुविधा भए र पनि विद्यालयको शैक्षिक स्तर भन खस्कँदै गएको छ । यस विद्यालयमा विद्यार्थीको न्यून उपस्थिति तथा शिक्षाको खस्कँदो स्तरले गर्दा अभिभावक तथा राज्यले गरेको लगानी त्यसै खेर गइरहेको छ । तसर्थ यस अध्यननमा विद्यार्थीको अनुपस्थिति एवम् पढ़ाइको खस्कँदो स्तरका बारेमा अध्ययन गर्ने प्रयासका लागि कार्यगत अनुसन्धानको प्रस्तावना तयार पार्ने प्रयास गरिएको छ ।

          १.२ समस्याको कथन (The statement of problem)

          यस विद्यालयमा विद्यार्थी अनुपस्थिति एवम् अन्य कारणले गर्दा शिक्षाको गुणस्तर खस्कँदै गएको परिप्रेक्ष्यमा प्रस्तुत अध्ययनमा विद्यार्थीको उपस्थिति न्यून हुनुको कारणको अध्ययन गर्ने प्रयास गरिने छ । के कस्ता कारणले गर्दा शिक्षाको गुणस्तर भन् गिर्दे गएको हो सो को वास्तविक कारणले खोजी गर्न यस अध्ययन केन्द्रित हुनेछ ।

          १.३ अध्ययनको उद्देश्य (Objective of the study)

          यस विद्यालयमा विद्यार्थीको न्यून उपस्थिति एवम् गिर्दो शैक्षिक गुणस्तरको कारण पता लगाउने उद्देश्यले प्रस्तुत अध्ययन गर्न लागिएको हो । यो अध्ययनमा निम्न उद्देश्य राखिएको छ :

          
            (क) माध्यमिक तहका कक्षामा आधाभन्दा बढ़ी विद्यार्थी अनुपस्थिति हुनुको कारण पत्ता लगाउने ।

          
            (ख) शिक्षाको गिर्दो गुणस्तरको यथार्थ कारण पत्ता लगाउने ।

          
            (ग) समस्या समाधानका लागि उपयुक्त उपाय पत्ता लगाई कार्यान्वयन गर्ने।

          २. अध्ययन विधि

          प्रस्तुत समस्या अध्ययनका लागि निम्न प्रकारको अध्ययन विधिको प्रयोग गरिनेछ :

          २.१ नमुना छनौट: अध्ययनका लागि यस आदर्श माध्यमिक विद्यालयलाई नमुना आधार मानी अध्ययन गरिनेछ ।

          २.२ तथ्याङ्क सङ्कलनः यस विद्यालयका शिक्षक, विद्यार्थी, अभिभावक, प्र.अ. विद्यालय व्यवस्थापन समितिका सदस्य, विद्यालय निरीक्षकसँग प्रत्यक्ष भेटघाट एवं लिखित प्रश्नावली दिएर तथ्यांक सङ्कलन गरिनेछ ।

          २.३ तथ्याङ्कको विश्लेषण: प्राप्त तथ्याङ्कको तथ्याङ्कशास्त्रीय विधिको प्रयोग गरी नतिजा विश्लेषण गर्नुका साथै प्राप्त प्रश्नोत्तरको जवाफसमेतका आधारमा तथ्याङ्क विश्लेषण गरिनेछ । तथ्याङ्क विश्लेषणबाट विद्यार्थी अनुपस्थितिमा कर्मी हुनाका कारण र शैक्षिक गुणस्तर कमजोर हुनाका कारणहरू निकालिनेछ ।

          ३. कार्यान्वयन चरण (कार्यमूलक अनुसन्धानका चरण पूरा गर्ने)

          ३.१ समस्या निदान गर्ने (Diagonosing): माथि उल्लेख भएको समस्या पहिचान एवम् तथ्याङ्क सङ्कलने विश्लेषण समेतका आधारमा उपर्युक्त समस्या तथा मुद्दाका बारेमा तथा जानकारी सङ्कलन गरी समस्याको निदान गर्ने कार्य गरिनेछ।

          ३.२ योजना गर्ने (Planing):जब समस्याको पहिचान हुन्छ त्यो समस्या समाधान गर्न केही कामहरू (A हुन्छ । त्यो गरिने कामलाई क्रमबद्ध रूपमा कार्यान्वयन गर्न गरिने कामको चरणबद्ध रूपमा सूचीकरण गरिन क्रमश : कार्यान्वयन गर्दे लगिनेछ।

          ३.३ कार्यान्वयन गर्नु (Action):यस चरणमा योजना गरेअनुसारका कामहरुलाई पूरा रूपमा कार्यान्वयन गर्ने, परिवर्तन (Intervention) गराउने, सुधारहरू ल्याउने, योजना गरेका उद्देश्यहरू पूरा गर्ने काम गरिनेछ।

          ३.४अवलोकन (Observation):यो कार्यमूलक अनुसन्धानको एक महत्त्वपूर्ण चरण हो। समस्या कथन देखि योजना र कार्य चक्र पूरा गर्दा भइरहेका कार्यहरू तथा तिनबाट प्राप्त नतिजा वा प्राप्तिको कक्षाकोठामा प्रयोग समेतका कार्यहरू गहिरो गरी अवलोकन कार्य गरिनेछ। उद्देश्य अनुसारको परिणाम प्राप्त भयो कि भएन अपेक्षित सुधार दी सक्छ कि सक्दैन, केके कुरा राम्रा र सन्तोषजनक भए कुन कुन कुरा सोचेअनुसार भएनन भन्ने कुरालाई ख्याल" अवलोकन गर्दे अगाडि बढाइनेछ। अवलोकनका क्रममा कार्यको प्रतिविम्बन (Reflection) पनि गर्दै गइनेछ

          
            
              
                
              
            ३.५ चिन्तन/प्रतिविम्वन (Reflection):अहिलेसम्म आफूले गरेका कामहरूको परिणाम के भयो अपेक्षाकृत परिवर्तन भयो कि भएन योजना गरेका सुधारहरू भए कि भएनन् के के राम्रो भयो, केके नराम्रो भयो भनी गहिरो चिन्तन मनन गरिनेछ । चिन्तन गर्दा कामको सिलसिलामा गरिएको अनुभवका आधारमा अपनाउनुपर्ने रणनीति, गर्नुपर्ने सुधार समेतलाई दृष्टिगत गरी चिन्तन मनन गरिनेछ।

          ४.निष्कर्ष र प्राप्तिको कक्षाकोठामा प्रयोग

          कार्यमूलक अनुसन्धान वा चक्र, योजना, कार्यान्वयन, अवलोकन र प्रतिविम्वन जस्ता कार्य गर्दा कार्यान्वयन, अवलोकन र प्रतिविम्बन जस्ता चरणमा गदे सिक्दे र सिक्दै गर्दै जाने अभ्यास र अनुभव भइसकेको हुनेछ। तर त्यसरी गरिएको अनुभव वा प्रतिविम्वनलाई अभिलेखीकरण गरी उस्तै खालका समस्या पुन : दोहोरिन नदिन, अरू शिक्षकले उक्त अनुसन्धानबाट सिक्न, अनुसन्धानको प्राप्तिलाई प्रभावकारी रूपमा कार्यान्वयन गर्न यसको प्राप्तिलाई योजनाबद्ध ढङ्गले कार्यान्वयनमा गएको हुने छ । अनुसन्धानबाट प्राप्त नतिजालाई कार्यान्वयन गरी अभ्यास/व्यवहारमा सुधार गर्नका लागि सुधार कार्यको कार्ययोजना निर्माण गरी कार्यमा परिवर्तन गरिनेछ।

          ५.प्रतिवेदन तयारी र अभिलेखीकरण

          अध्ययनलाई अभिलेखीकरण गर्न सङ्क्षिप्त प्रतिवेदन तयार गरी राखिनेछ । आवश्यकताअनुसार उक्त प्रतिवेदन उपर छलफल तथा अनुभव आदानप्रदान गर्न प्रयोग गरिनेछ।

        
        
          
            १०.२.७.२ कार्यमूलक अनुसन्धानको प्रतिवेदन तयारी
          

          कुनै पनि अध्ययन अनुसन्धान गरेपछि त्यसलाई अभिलेखीकरण गर्न प्रतिवेदन तयार गरिन्छ । प्राप्त तथ्याङ्क तथा नतिजाको विश्लेषण गरेपछि विश्लेषण प्राप्त नतिजा र निष्कर्षलाई निश्चित खाका वा ढाँचामा प्रस्तुत गर्ने कार्यलाई प्रतिवेदन भनिन्छ। त्यस्तै अनुगमन, सुपरीवेक्षण वा निरीक्षणबाट प्राप्त तथ्याङ्क वा सूचनालाई पनि प्रतिवेदन आवश्यक हुन्छ।

          प्रतिवेदन भनेको के हो ?

          
            	
              अनुसन्धान कार्यको सबैभन्दा अन्तिम र महत्त्वपूर्ण कार्य,

            

            	
              खास उद्देश्य प्राप्तिका लागि गरिएको अनुसन्धान कार्यबाट प्राप्त उपलब्धिहरूलाई औपचारिक रूपमा सञ्चार गर्ने कार्य,

            

            	
              कुनै पनि अनुसन्धानको कार्य के कसरी सम्पन्न गरियो, कुन कुन क्रियाकलाप गरियो र अनुसन्धानबाट नयाँ कुरा के प्राप्त भयो भन्ने कुराको अभिलेखीकरण,

            

            	
              समस्या पहिचान, औचित्यता, अध्ययनको उद्देश्यसहित अनुसन्धान विधि, तथ्याङ्क संकलन र विश्लेषण र निष्कर्ष तथा प्राप्तिहरू प्रस्तुत गरिएको दस्तावेज,

            

            	
              अनुसन्धान गर्दा पत्ता लगाएका तथ्य प्रमाणहरू, उपलब्धिहरू, नतिजाहरू, सुभावहरू आदिलाई सिलसिलावद्ध, क्रमबद्ध र औपचारिक रूपमा सञ्चार गर्नका लागि तयार पारिएको पाण्डुलिपि,

            

            	
              प्रतिवेदनका प्रकार

            

          

          
            	
              गुणात्मक, परिमाणात्मक र मौखिक।

            

            	
              प्राविधिक र सामान्य प्रतिवेदन

            

          

          माथिको अध्ययनका आधारमा कार्यमूलक अनुसन्धान गरेपछि प्रतिवेदन तयार गर्नुपर्छ । प्रतिवेदन तयारी गर्दा त्यसरी गरिएको कार्यपछि पुन प्रयोग गर्न तथा अर्को प्रश्नका बारेमा अध्ययन गर्न सजिलो हुन्छ । त्यस्तै आफूले गरेको कार्यको अभिलेखीकरण Documentation) समेत हुन्छ । यस्ता प्रतिवेदन अध्ययन गरेर त्यसबाट अरूले थप सिकाइ गर्न सक्छन् । माथिको अध्ययनका आधारमा सामान्यतया कार्यमूलक अनुसन्धानको प्रतिवेदन निम्नानुसारको ढाँचामा तयार गर्न सकिन्छ :

          अनुसन्धान शीर्षक

          
            	
              अनुसन्धान कर्ता :

            

            	
              विद्यालय/संस्थाको नाम :

            

            	
              ठेगाना :

            

            	
              अध्यापन मिति :

            

          

          
            (क) पृष्ठभूमि (समस्याको सन्दर्भ)

          
            (ख) उद्देश्य

          
            (ग) कार्यमूलक अनुसन्धान सञ्चालन प्रक्रिया

          (घ) कार्य विवरण/सूचना सङ्कलन र विश्लेषण

          (ङ) सिकेका पाठ/सिकाइ (निष्कर्ष र प्राप्ति)

          
            (च) सिकेका कुराहरूको कार्यान्वयन (नतिजाको कक्षाकोठामा प्रयोग)

          
            
              
                
              
            कार्यमूलक अनुसन्धानमा प्रतिवेदन लेखन

          प्रतिवेदन लेखन कार्यलाई अध्ययनकर्ता वा अनुसन्धानकर्ताको महत्त्वपूर्ण कार्यका रूपमा लिइन्छ । यसमा अध्ययनको परिचय/पृष्ठभूमि, समस्या, उद्देश्य, विधिका साथै तथ्याङ्क सङ्कलन, प्रस्तुतीकरण, विश्लेषण र प्राप्ति एवम् निष्कर्ष जस्ता कार्यहरू समावेश गरिएको हुन्छ। प्रतिवेदनमा अनुसन्धानकर्ताले के, कसरी, कहाँ, किन अनुसन्धान गन्यो र अनुसन्धानबाट के नयाँ कुरा प्राप्त भयो भन्ने कुरा स्पष्ट रूपमा बुभिने गरी प्रस्तुत गरिएको हुन्छ। अनुसन्धान कर्ताको मुख्य कोसेली भनेकै प्रतिवेदन हो। प्रतिवेदन स्पष्ट रूपमा सकारात्मक वाक्यको प्रयोग गरी लेख्नुपर्छ। सरल, संक्षिप्त तर अर्थपूर्ण, पूर्ण संरचनामा संरचित विशिष्ट महत्त्वपूर्ण पक्षमा केन्द्रित भएर प्रतिवेदन लेख्नुपर्छ । यसमा निश्चित आकार साइजका अक्षर प्रयोग गर्नुपर्छ । साथै यसमा आवश्यकताअनुसार तालिका, चार्ट, चित्रहरू, ग्राफ, सन्दर्भसूची आदि प्रस्तुत गरिएको हुनुपर्छ । यसमा आवश्यकताअनुसार अनुसूचीहरू पनि रहन सक्छन्।

          यसरी कुनै पनि अनुसन्धानात्मक कार्य सम्पादन गरेपछि त्यसको वैधानिकताका साथै सत्यताका लागि अभिलेखीकरण गरिन्छ। भावी दिनमा अनुसन्धानका प्राप्ति र उपलब्धिलाई उपयोग गरी विद्यमान समस्या समाधानका लागि समेत अभिलेखीकरण आवश्यक छ। कार्यमूलक अनुसन्धानमा पनि यो कुरा लागू हुन्छ । कार्यमूलक अनुसन्धानको अभिलेखीकरणका लागि प्रतिवेदन तयार पारिन्छ। कार्यमूलक अनुसन्धानको निश्चित एउटै ढाँचा हुने नियम नभए पनि प्रतिवेदनले अनुसन्धान कुन समस्यामा केन्द्रित थियो ? उक्त समस्याका कारण र प्रभाव केके थिए ? समस्या समाधानका लागि कुन कुन उपाय अवलम्बन गरिएको थियो ? समस्या समाधान गर्न प्रयोग गरिएका विकल्पहरूको प्रभावकारिता कस्तो रह्यो ? यस अध्ययनबाट भविष्यका लीग के प्राप्ति भयो ? आदि जस्ता पक्षहरुलाई प्रतिवेदनले समेटनु पर्छ।

          यसले समग्र अनुसन्धानको कार्य चरणहरु समेटदै भविष्यको कार्य दिशा समेत प्रतिविम्वन गर्नुपर्छ । कार्यमूलक अनुसन्धानको प्रतिवेदन विषयको गाम्भीर्यता, गहिराइ र लम्वाइ अनुसार सानोदेखि मभौला आकारकासम्म हुन सक्छन्।

          कार्यमूलक अनुसन्धान प्रतिवेदनका वैकल्पिक ढाँचाहरू नमुना - १

          कार्यमूलक अनुसन्धान प्रतिवेदनको खाका

          १. पृष्ठभूमि

          २.समस्याको कथन

          ३. अनुसन्धानको उद्देश्य

          ४. समस्याका सम्भावित कारणहरू

          ५. समस्या समाधानका सम्भावित विकल्पहरू

          ६.विकल्पको प्राथमिकता क्रम

          ७. कार्यमूलक चरणहरु : योजना कार्यान्वयन, अवलोकन र प्रतिविम्बन

          
            	
              प्रथम चक्र (पहिलो विकल्पसँग सम्बन्धित) : (क) योजना (ख) कार्यान्वयन (ग) अवलोकन (घ) प्रतिविम्बन

            

          

          दोस्रो चक्र (दोस्रो विकल्पसँग सम्बन्धित) : (क) योजना (ख) कार्यान्वयन (ग) अवलोकन (घ) प्रतिविम्बन

          
            स्रोत : NCED/ETC

          प्रतिवेदनको ढाँचा विषयवस्तुको प्रकृति, अध्ययन, अनुसन्धान वा अनुगमन, सुपरीवेक्षण आदिको कार्यको स्वरूपमा भर पर्दछ। जस्ते कार्यमूलक अनुसन्धानको प्रतिवेदन नमुना यस प्रकार छ :

          कार्यमूलक अनुसन्धानको प्रतिवेदनको नमुना - २

          १. अध्ययनको परिचय

          १.१ अध्ययनको पृष्ठभूमि

          १.२ समस्या पहिचान

          १.३ अध्ययनको उद्देश्य

          २. अध्ययनको योजना निर्माण

          ३. अध्ययन कार्य : योजना कार्यान्वयन, अवलोकन प्रतिविम्वन

          ३.१ अध्ययन विधि

          ३.१.१ अध्ययनको ढाँचा

          ३.१:२ नमुना छनौट

          ३.१.३ तथ्याङ्क सङ्कलन विधि

          ३.१.४ तथ्याङ्कको विश्लेषण र व्याख्या

          ३.१.५. निष्कर्ष र प्राप्ति ३.२ अवलोकन

          ४. प्रतिविम्वन र निष्कर्षको कार्यान्वयन

          ५. पुनर्योजनको लागि सम्भावित समस्याहरु (Clues)

        
        
          
            
          

          
            
            १०.२.७.३ कार्यमूलक अनुसन्धानको प्रयोग
          

          कार्यगत अनुसन्धानको स्वरूप भरनेको मूलतः जसले जुन काम गर्दछ त्यही काम गर्ने व्यक्तिद्वारा आफ्नो कार्यका सिलसिलामा आउने विविध समस्याहरुको समाधानका लागि कार्यगत अनुसन्धान गरीने भएकाले कक्षाकोठामा आउने शिक्षण सिकाइसम्बन्धी विविध समास्याका सम्बन्धमा मूलतः शिक्षिकबाट नै तिनको समाधानका उपाय पता लगाई ती उपायको कार्यान्वयन गर्नुपर्ने हुन्छ । यसरी कक्षाकोठाका शिक्षण सिकाइलाई केन्द्रविन्दु बनाई सुधार केन्द्रित अनुसन्धानात्मक कार्य नै कार्यमूलक अनुसन्धानको मुख्य योगदान हो।

          कार्यमुलक अनुसन्धानको एउटा प्रमुख विशेषता भनेकै अनुसन्धानबाट प्राप्त नतिजा तथा निष्कर्षहरू कक्षाकोठामा तुरुन्तै प्रयोग गरी शिक्षणसिकाइलाई सुधार गर्नु हो। अन्य प्रकारका अनुसन्धानमा प्रतिवेदन लेखी पेस भएपछि अनुसन्धानको अन्तिम चरण पूरा हुने गर्छ।। तर कार्यगत अनुसन्धानमा अनुसन्धानबाट प्राप्त नतिजाको कक्षाकोठामा प्रयोग गर्ने र व्यवहारमा सुधार गर्ने लक्ष्य रहेको हुन्छ। कार्यमूलक अनुसन्धान वा चक्र, योजना, कार्यान्वयन, अवलोकन र प्रतिविम्वन जस्ता कार्य गर्दा कार्यान्वयन, अवलोकन र प्रतिविम्बन जस्ता चरणमा गर्दै सिक्दै र सिक्दै गर्दै जाने अभ्यास र अनुभव भइसकेको हुन्छ । तर त्यसरी गरिएको अनुभव वा प्रतिविम्वनलाई अभिलेखीकरण गरी उस्तै खालका समस्या पुन : दोहोरिन नदिन, अरू शिक्षकले उक्त अनुसन्धानबाट सिक्न, अनुसन्धानकों प्राप्तिलाई प्रभावकारी रूपमा कार्यान्वयन गर्न यसको प्राप्तिलाई योजनाबद्ध ढङ्गले कार्यान्वयनमा लैजानुपर्छ। सामान्यतया कक्षाकोठाका शिक्षण सिकाइ सम्बद्ध समस्या समाधानमा शिक्षक स्वयं कै जिम्मेवारी महत्त्वपूर्ण हुन्छ। यसका लागि अनुसन्धानबाट प्राप्त नतिजालाई कार्यान्वयन गरी अभ्यास/व्यवहारमा सुधार गर्नका लागि सुधार कार्यको कार्ययोजना निर्माण गरी शिक्षण सिकाइ सुधार कार्यमा परिवर्तन गर्न सकिन्छ।

          अनुसन्धान नतिजाको कार्ययोजनालाई प्रभावकारी रूपमा कार्यान्वयन गर्न त्यसको प्रवोधीकरण, प्रचारप्रसारसमेत गर्न सकिन्छ । यसले त्यसलाई कार्य रूपमा लैजान सहज हुन्छ । यसरी उक्त कार्य योजना कार्यान्वयनपश्चात पुन : उपलब्धिको मूल्याङ्कन गरी अर्को कार्यगत अनुसन्धान प्रारम्भ गर्ने आधार प्राप्त हुन्छ।

          यसरी कार्यगत अनुसन्धानमा प्रचलित अभ्यास र परिवर्तित अभ्यासमा देखिएका विविध समस्याका बारेमा अनुसन्धान गर्ने र अनुसन्धानबाट प्राप्त नतिजा कार्यान्वयन तथा पुन : अनुसन्धान गर्दै जाने निरन्तर चक्र कायम हुन सक्छ । यस चक्रमा योजना कार्यान्वयन, कार्यान्वयनको प्रभाव अवलोकन/महसुस तथा प्रतिविम्वन चरण चक्रीय रूपमा (Spiral) मा दोहोरिरहन्छन् । यसरी शैक्षिक सुधारका लागि चालिने प्रक्रियाको आवृत्ति र पुनरावृत्ति भइरहनु पर्छ भन्ने तथ्यलाई कार्यगत अनुसन्धानले व्यवहारमा उतारने प्रयास गर्दछ । तसर्थ प्रतिवेदन लेखनका लागि मात्र कार्यमूलक अनुसन्धान गर्नु सैद्धान्तिक कुरामात्र हुन जान्छ । यदि यसलाई व्यवहारमै प्रयोग गर्दे जाने हो भने गर्दै सिक्दै र सुधार गर्दै जाने भएकाले विद्यालय शिक्षामा र त्यसमा पनि शिक्षण सिकाइ सुधारका लागि त कार्यमूलक अनुसन्धान एक महत्वपूर्ण सञ्जिवनी हो भन्न सकिन्छ।

          वास्तवमा कार्यगत अनुसन्धानबाट प्राप्त हुने निष्कर्ष वा उपलब्धिलाई कक्षाकोठामा प्रयोग गर्न सकिएन भने त्यो अनुसन्धानको कुनै औचित्य रहन्न। उपलब्धिको सही रूपमा प्रयोग गर्न नसकिएमा कार्यगत अनुसन्धान गर्दा खर्च भएको साधन, स्रोत एवम् समय त्यसै खेर जाने हुन्छ । त्यस्तै कक्षाकोठाका समस्याहरु समाधान हुने वातावरण पनि सिर्जना हुन सक्दैन । तसर्थ कक्षाकोठाको शिक्षण सिकाई प्रक्रियालाई उद्देश्यमूलक व्यावहारिक र विद्यार्थी केन्द्रित बनाउन शिक्षकबाट हुने कार्यगत अनुसन्धानका नतीजा वा उपलब्धिलाई कक्षाकोठामा प्रयोग गर्न समुदाय तथा विद्यालय परिवारको सहयोग लिएर स्वयं शिक्षक सक्रिय रहनुपर्छ।

          सारांशमा कार्यमूलक अनुसन्धानको प्रयोग

          
            	
              कक्षाकोठाको शिक्षण सिकाइ प्रक्रियालाई उद्देश्यमूलक व्यावहारिक र विद्यार्थी केन्द्रित बनाउन

            

            	
              शिक्षकले शिक्षणका क्रममा अनुभूत गरेका शिक्षणसँग सम्बन्धित समस्या समाधान गर्न

            

            	
              कक्षाकोठामा आउने शिक्षण सिकाइसम्बन्धी विविध समस्याका सम्बन्धमा अभ्ययन गरी प्राप्त नतिजको प्रयोग गर्न

            

            	
              कक्षाकोठाका शिक्षण सिकाइलाई केन्द्रविन्दु बनाई सुधार केन्द्रित कार्य गर्न

            

            	
              कार्यमूलक अनुसन्धान वा यसका चक्रको प्रयोगका माध्यमबाट गर्दे सिक्न र सिक्दै व्यवहारमा प्रयोग गर्न (Learning by doing and doing by Learning)

            

            	
              
                Knowledge for practice, Knowledge in Practice, Knowledge of Practice गर्न

            

            	
              अनुसन्धानबाट प्राप्त नतिजालाई कार्यान्वयन गरी आफ्नो अभ्यास/व्यवहारमा सुधार गर्न

            

            	
              शिक्षण सिकाइलाई व्यावहारिक र प्रयोजननपरक बनाउन

            

            	
              अनुसन्धानबाट प्राप्त नतिजालाई अरु सहकर्मीसमक्ष आदानप्रदान, प्रवोधीकरण, प्रचारप्रसारसमेत गरी लाभान्वित गराउन

            

            	
              अभ्यास र स्वप्रयत्नमा सिकाइको महत्त्वपूर्ण अङ्गका रूपमा कार्यमूलक अनुसन्धानलाई प्रयोग गर्न

            

            	
              निरन्तर सिकाइको एक अंश बनाउन

            

            	
              
                
                  
                कार्यमूलक अनुसन्धानलाई तालिमका साथै कक्षाकोठामा उतार्न

            

            	
              अनुसन्धानात्मक कार्यका माध्यमबाट पेसागत विकास गरी क्षमता विकास गर्न।

            

          

          शिक्षकले गर्ने कार्यगत अनुसन्धानबाट प्राप्त गरेका उपलब्धिहरूको उपयोग विद्यालय र कक्षाकोठामा गनेका लागि प्र.अ., शिक्षक विद्यार्थी, विद्यालय व्यवस्थापन समिति, अभिभावक आदिको संयुक्त प्रयास भने आवश्यक हुन्छ ।

          कार्यमूलक अनुसन्धानका समस्या र चुनौतीहरु

          कार्यमूलक अनुसन्धानका बारेमा माथि उल्लिखित अवधारणा तथा प्रयोगका बारेमा धेरै थोरै नेपालका शिक्षकले अभ्यास गदें आए पनि त्यसलाई कक्षाकोठाको शिक्षण सिकाइ सुधारका निम्ति खासै प्रयोग गरेको अवस्था देखिन्न। यदि त्यस्तो अभ्यास हुने गरेको भए सामुदायिक विद्यालयको शैक्षिक गुणस्तर स्वाभाविक रूपमा अहिलेको भन्दा सुधार हुने नै थियो । शिक्षक तालिमका बेलामा यस सम्बन्धमा केही अभ्यास हुनुका साथै शिक्षक बढ़वाका लागि अङ्क पाउन केही सैद्धान्तिक रूपमा प्रतिवेदन बनाएर राख्ने अभ्यास भए पनि त्यस्ता अभ्यासलाई कक्षाकोठामा स्थानान्तरण गर्न सकेको अवस्था कमै छ । तसर्थ नेपालका विद्यालयमा कार्यमूलक अनुसन्धानको अभ्यास त्यति प्रभावकारी हुन सकेको पाइँदैन। यसका प्रमुख चुनौतीहरू यस प्रकार छन् :

          
            	
              कार्यमूलक अनुसन्धानलाई तालिमका साथै कक्षाकोठामा उतार्नु

            

            	
              कार्यमूलक अनुसन्धानलाई व्यावहारिक र प्रयोजननपरक बनाउनु

            

            	
              विद्यालयमा गरिने अभ्यास र स्वप्रयत्नमा सिकाइको महत्त्वपूर्ण अङ्गका रूपमा कार्यमूलक अनुसन्धानलाई प्रयोग गर्नु गराउनु

            

            	
              निरन्तर सिकाइको एक अंश बनाउनु

            

            	
              कार्यमूलक अनुसन्धानका अनुकरणीय नमुना विकास गर्नु

            

            	
              कार्यमूलक अनुसन्धानका लागि आवश्यक सहयोग र सहजीकरण उपलब्ध गराउनु मैले गरे जस्तो गर भनेर नमुना नदेखाई मैले भनेभैं गर भन्ने अवस्थाको अन्त गर्नु

            

            	
              पेसागत विकासका निम्ति उत्प्रेरित गर्नु

            

            	
              शिक्षकलाई पेसाप्रति सकारात्मक तुल्याउनु, स्वयंप्रेरित बनाउनु पेसागत आचारसंहिता र पदीय मर्यादाप्रति प्रतिबद्ध बनाउनु

            

            	
              कार्यमूलक अनुसन्धानको रिपोर्ट प्रकाशन गर्नु/गराउनु

            

            	
              राम्रो कार्यलाई प्रोत्साहन र जिम्मेवारी पूरा नगर्ने प्रति दण्ड हुने गरी प्रभावकारी नियमन गर्नु आदि।

            

          

          कार्यमूलक अनुसन्धानका बारेमा माथि उल्लिखित चुनौतीलाई नीतिगत, संरचनागत, कार्यक्रमगत, आर्थिक, शैक्षिक, मनोवैज्ञानिक वा मनोवृत्तिगत आदि चुनौतीका रुपमा पनि वर्गीकरण गर्न सकिन्छ।

        
      
    
  
    
      
        १०.३ कार्यमूलक अनुसन्धान र आधारभूत अनुसन्धान
      

      
        
          "Action Research is to Improve Not to Prove"
        
      

      सामान्यतया अनुसन्धान भनेको नयाँ ज्ञान तथा सिद्धान्तको प्रतिपादनमा योगदान गर्ने र प्रचलित ज्ञान तथा सिद्धान्तमा परिमार्जन गनु हो । त्यस्तै प्राप्त ज्ञान तथा सिद्धान्तको प्रयोग तथा परीक्षण गर्नु पनि एक प्रकारको अनुसन्धान नै हो । यस्ता अनुसन्धानलाई आधारभूत तथा प्रायोगिक अनुसन्धान भनिन्छ । तर कार्यमूलक अनुसन्धान भनेको व्यावहारिक कठिनाइ एवम् समस्या समाधान गन अभिप्रायले सञ्चालन गरिने शोध कार्य हो । कुनै पनि कार्य कार्यान्वयनका क्रममा वा अभ्यासका सिसिलामा आइपरेका समस्यालाई समाधान गर्ने उद्देश्यले गरिने अनुसन्धान कार्यमूलक अनुसन्धान हो । जस्तैः कक्षाकोठाभित्र देखिएका समस्यालाई पत्ता लगाई तत्काल समाधान गर्ने अभिप्रायले गरिन खोजमूलक कार्यलाई कार्यमूलक अनुसन्धान भनिन्छ । शिक्षण सिकाइलाई उद्देश्यपूर्ण प्रभावकारी बनाउने क्रममा शिक्षण सिकाइ प्रक्रिया सञ्चालन गर्दा शिक्षकहरूले सामना गर्नुपरेका समस्याहरुलाई वैज्ञानिक ढङ्गल अध्ययन गरी समाधानका उपाय पत्ता लगाउनु ने शिक्षकका लागि कार्यमूलक अनुसन्धान हो । वास्तवमा आफूले अध्ययन गराउन विषयमा आइपर्ने समस्याको पहिचान गरी तिनको समाधान तथा सुधारका उपाय पत्ता लगाउने र प्राप्त उपायहरू कक्षा कोठा व आफ्नो शिक्षण कार्यमा प्रयोग गर्ने कार्य नै कार्यमूलक अनुसन्धान हो।

      आधारभूत अनुसन्धानले नयाँ ज्ञान तथा सिद्धान्तको प्रतिपादन गर्दछ भने कार्यमूलक र प्रायोगिक (Applied) अनुसन्धानले प्रचालित ज्ञान तथा सिद्धान्तलाई प्रयोग गर परीक्षण गरी पूर्वमान्यताको समर्थन वा परिष्कार वा परिमार्जन वा परिवर्तन गर्दछ । त्यसेन आधारभूत अनुसन्धान मूलत : सैद्धान्तिक प्रकृतिको हुन्छ । सामान्यीकरण गर्नु, विस्तृत क्षेत्रलाई समेटनु, सैद्धान्तिक मुद्दामा बाई केन्द्रित हुनु, आदि आधारभूत सिद्धान्तका विशेषता हुन् । यस्तो अनुसन्धानका सामान्यतया सम्बन्धित कार्यमा संलग्न व्यक्तिलार अनुसन्धान कार्यमा समावेश गराईदेन । कार्यान्वयनका क्रममा वा अभ्यासका सन्दर्भमा देखिएका वा महसुस गरिएका समस्या

      
        
          
        
        समाधान वा कार्यमा सुधार गने उद्देश्यल सञ्चालन गरिने अनुसन्धान कार्यमूलक अनुसन्धान हो। कार्यमूलक अनुसन्धानमा सम्बन्धित विधान नान व्यक्तिले अनुभव गरका वा भार्गका समस्याहरु समाधान गर्ने अभिप्रायले उनीहरूके संलग्नता र अग्रसरता रहन्छ । उमा नक्षत्रमा संलग्न व्यक्तिहरूको प्रत्यक्ष सहभागिता र संलग्नतामा भइरहेको कार्यमा सुधार गर्न वा समस्या समाधान गन दासन गरिने अनुसन्धान कार्यमूलक अनुसन्धान हो।

      कार्यमुलक अनुसन्धान रअन्य अनुसन्धानबिच हुने फरकलाई यसरी तुलना गर्न सकिन्छः

      
        
          
          
          
        
        
          
            	आधार
            	कार्यमुलक अनुसन्धान
            	आधारभूत अनुसन्धान
          

        
        
          
            	
              
                	
                  उद्देश्य

                

              

            
            	कार्यप्रणालीमा सुधार गर्नु, समस्या समाधान गर्नु
            	नयाँ नयाँ खोजी गर्नु, सिद्धान्त प्रतिपादन गर्नु
          

          
            	
              
                	
                  संलग्नता

                

              

            
            	कार्यमा संलग्न व्यक्ति (शिक्षक, सुपरिवेक्षक, प्र.अ. आदि)
            	विज्ञ ठानिएको व्यक्तिहरू, शोधकर्ता
          

          
            	
              
                	
                  समस्याको प्रकृति

                

              

            
            	व्यावहारिक र विशिष्ट खालको समस्या हुने
            	व्यापक, विस्तृत र मौलिक समस्या हुने
          

          
            	
              
                	
                  परिकल्पना

                

              

            
            	समस्याका कारण र विश्लेषणमा आधारित हुने
            	पूर्व अनुसन्धानका निष्कर्षहरू र अनुभवमा आधारित हुने
          

          
            	
              
                	
                  विज्ञता

                

              

            
            	खासै प्रशिक्षणको आवश्यकता नपर्ने
            	विशेष दक्षता हासिल व्यक्ति चाहिने
          

          
            	
              
                	
                  नमुना छनौट

                

              

            
            	नमुना छनौटमा खासै समस्या नपर्ने
            	नमुना छनौटमा कठिन हुने
          

          
            	
              
                	
                  तथ्याङ्क सङ्कलन

                

              

            
            	समस्या केन्द्रित अवलोकन, निरीक्षण र साधारण साधनको प्रयोग
            	विश्वसनीय वैध र प्रामाणिक रूपबाट तथ्याङ्क लिनुपर्ने
          

          
            	
              
                	
                  तथ्याङ्क विश्लेषण

                

              

            
            	सामान्य रूपमा तथ्याङ्क शासत्रको उपयोग गरेर, निरीक्षण अवलोकन गरेर पनि विश्लेषण हुने
            	तथ्याङ्कशास्त्रको पूर्ण प्रयोग गर्नुपर्नेक्षेत्रक्षेत्र सङ्कुचित हुने
          

          
            	
              
                	
                  क्षेत्र

                

              

            
            	क्षेत्र सङ्कुचित हुने
            	क्षेत्र व्यापक हुने
          

          
            	
              
                	
                  अभिप्राय

                

              

            
            	शिक्षणसिकाइलाई प्रभावकारी बनाउनु
            	सिद्धान्त प्रतिपादन गर्नु
          

        
      

    
  
    
      
        १०.४शिक्षकको पेशागत विकासमा कार्यमूलक अनुसन्धानको महत्त्व
      

      शिक्षकको पेसागत विकास भनेको शिक्षण पेसालाई सक्षम, प्रभावकारी र आधुनिक बनाउन आवश्यक क्षमता आर्जन गर्नु हो। शिक्षक दक्ष, सक्षम र आधुनिक बन्न नियमित रुपमा अध्ययन, अनुसन्धान र प्रयोगलाई व्यवहारमा उतार्न आवश्यक हुन्छ। यसो हुन सकेमा मात्र प्रशिक्षण सिकाइ प्रक्रियालाई उद्देश्यमूलक व्यावहारिक र आधुनिक बनाउन सकिन्छ। तसर्थ शिक्षण पेसालाई आधुनिक, सक्षम, सवल र दक्ष बनाउन उसले नियमित रुपमा पेसागत विकासका गतिविधिलाई नियमित रुपमा अगाडि बढाउन आवश्यक हुन्छ । पेशागत विकासका विविध उपायमध्ये एक उपाय कार्यमूलक अनुसन्धान हो।

      कार्यमूलक अनुसन्धानको मुख्य प्रयोजन भनेको यसका चक्रको प्रयोगका माध्यमबाट गदै सिक्न र सिक्दै व्यवहारमा प्रयोग गर्न ( learning by doing and doing by Learning) भएकाले अनुसन्धानबाट प्राप्त नतिजा वा निष्कर्षलाई प्रयोगमा ल्याई शिक्षण सिकाइ प्रक्रियालाई प्रभावकारी बनाउनु हो। शिक्षण सिकाइलाई व्यावहारिक र प्रयोजननपरक बनाउन अनुसन्धानका माध्यमबाट गहन अध्ययन निष्कर्ष निकाल्ने र आवश्यकताअनुसार प्रयोगमा ल्याउनु नै कार्यमूलक अनुसन्धानको प्रयोजन हो। तसर्थ शिक्षकको पेशागत विकास र कार्यमूलक अनुसन्धानबिच एकापपसमा गहिरो अन्तरसम्बन्ध रहेको छ । शिक्षकले शिक्षणका क्रममा अनुभूत गरेका शिक्षणसँग सम्बन्धित समस्या र चुनौती समाधान गर्न कार्यमूलक अनुसन्धान गर्नुपर्छ, जुन शिक्षकको पेसागत विकासको एक अभिन्न अंग हो।

      कार्यमुलक अनुसन्धान गर्दा शिक्षकको पेसागत विकासमा निखार आउने र पेसाप्रति सकारात्मक सोचको विकास हुने भएकाले पनि शिक्षकको पेसागत विकास र कार्यमूलक बिच अन्योन्याश्रित सम्बन्ध रहेको हुन्छ । कार्यमूलक अनुसन्धानबाट कक्षाकोठामा आउने शिक्षण सकाइसम्बन्धी विविध समस्याका सम्बन्धमा अभ्ययन गरी प्राप्त नतिजको प्रयोग गरिन्छ । कक्षाकोठाको शिक्षण सिकाइ प्रक्रियालाइ उद्देश्यमूलक व्यावहारिक बनाउने क्रममा कक्षाकोठाका शिक्षण सिकाइलाई केन्द्रविन्दु बनाई सुधार केन्द्रित कार्य गर्न, अनुसन्धान प्राप्त नतिजालाई कार्यान्वयन गरी आफ्नो अभ्यास/व्यवहारमा सुधार ग्नें जस्ता कार्य हुन्छन् । त्यस्तै अभ्यास र स्वप्रयत्नमा सिकाइको महत्त्वपूर्ण अङ्गका रूपमा कार्यमूलक अनुसन्धानलाई प्रयोग गर्न र निरन्तर सिकाइको एक अंश बनाउन सकिने भएकाले शिक्षकको पेसागत विकासमा कार्यमूलक अनुसन्धान अनिवार्य कार्य हो । समग्रमा भन्नुपर्दा अनुसन्धानात्मक कार्य माध्यमबाट पेसागत विकास गरी क्षमता विकास गर्न कार्यमूलक अनुसन्धान एक सञ्जिवनी नै हो।

      कार्यमूलक अनुसन्धानका माध्यमबाट शिक्षकको पेसागत विकास गर्ने सन्दर्भमा निम्न क्षेत्रमा कार्य गरी पेसागत विकालाई थप सुदृढ बनाउन सकिन्छ :

      
        	
          पाठ्यक्रमको व्यवहारिक र प्रभावकारी कार्यान्वयन

        

        	
          शिक्षण सिकाइ योजना वा शिक्षण योजना निर्माण र कार्यान्वयन

        

        	
          
            
              
            शिक्षण सामग्रीको निर्माण र प्रयोग

        

        	
          विद्यार्थी केन्द्रित शिक्षण सिकाइ प्रक्रियाको प्रयोग

        

        	
          निरन्तर विद्यार्थी मूल्यांकन गरी पृष्ठपोषण तथा सुधारात्मक शिक्षण

        

        	
          विद्यार्थीका शिक्षण सिकाइसम्बन्धी समस्या पहिचान र समाधान

        

        	
          समुदाय विद्यालय अभिभावक सम्बन्ध सुदृढीकरण

        

        	
          विद्यालयको शैक्षिक प्रशासन र व्यवस्थापनमा प्रभावकारिता

        

        	
          उपलब्ध साधन र स्रोतको उच्चतम प्रयोग

        

        	
          विद्यालयको दक्षता र प्रभावकारितामा अभिवृद्धि

        

        	
          शिक्षक तथा विद्यार्थीको नेतृत्व विकास

        

        	
          निर्णय गर्ने शैली र क्षमताको विकास तथा समय व्यवस्थापन आदि।

        

      

      कार्यगत अनुसन्धानको स्वरूप भनेको मूलतः कक्षाकोठामा आउने शिक्षण सिकाइसम्बन्धी विविध समस्याका सम्बन्धमा मूलन शिक्षकबाट नै तिनको समाधानका उपाय पत्ता लगाई ती उपायको कार्यान्वयन गर्नुपर्ने भएकाले यस्तों कार्य गर्दा शिक्षकको पेसागान विकासमा आफै पनि विकास हुन पुग्छ। पेसागत विकासको मूल ध्येय शिक्षण सिकाई प्रभावकारी बनाई शिक्षाका लक्ष्य र उद्देश्य प्राप्तिमा सघाउनु हो भने यसका लागि कार्यमूलक अनुसन्धानले मार्गप्रशस्त गर्दछ।

    
  
    
      
        १०.५ शिक्षकको पेसागत विकासका समस्या र यसमा समाधानका उपायहरु
      

      
        
          १०.५.१ शिक्षकको पेसागत विकासको अवधारणा
        

        परिचय

        शिक्षण एक पेसा हो । यो पेसाको बाहक शिक्षक हो । शिक्षक हुनका लागि विशेष प्रकारको योग्यता, क्षमता र तालिमको आवश्यकता पर्दछ भने सक्षम र दक्ष शिक्षकका लागि क्षमता वा पेसागत विकास अनिवार्य मानिन्छ । पेसागत विकासका लागि शिक्षण सीप र शिक्षक पेसाप्रति सकारात्मक मनोवृत्तिको आवश्यकता पर्दछ ।

        शिक्षकको पेसागत विकास भनेको :

        
          	
            पेसागत कार्यकुशलता अभिवृद्धि गर्न आवश्यक ज्ञान, सिप तथा अभिवृद्धिको निरन्तर विकास गर्ने र निर्दिष्ट लक्ष्य पूरा गर्ने गरी सक्षम शिक्षण सिकाइ कार्य सञ्चालनका लागि आवश्यक दक्षता विकास गर्ने कार्य

          

          	
            शिक्षणसिकाइको क्षेत्रमा विकास भएका नयाँ नयाँ विधि, प्रविधि, शैली र तरिकाबारे अद्यावधिक गराउने तरिका

          

          	
            शिक्षकले शिक्षण सिकाइको क्षेत्रमा विकास भएका नयाँ नयाँ शैली, प्रविधि र अभ्यासबारे आफूलाई अद्यावधिक गराउने कार्य

          

          	
            शिक्षकको पेसागत क्षमता विकास गर्न अध्ययन, तालिम र गोष्ठीमा सहभागी हुने कार्य

          

          	
            शिक्षकको वृद्धि विकासको आधार (पेसाको विकास गरी शिक्षकलाई दक्ष, विज्ञ, विज्ञेषज्ञको रूपमा विकास गर्ने उपाय।

          

          	
            आफ्नो विषयक्षेत्रसँग सम्बन्धित विषयवस्तुहरूमा कार्यमूलक अनुसन्धान गर्ने कार्य

          

        

        कुनै पनि पेसासँग सम्बन्धित कार्यमा आवश्यक ज्ञान, सीप क्षमताको अभिवृद्धि गर्ने माध्यम पेसागत कार्य हो । वास्तवमा कार्यक्षेत्रमा आवश्यक पेसागत ज्ञान, सीप, क्षमताको परिपूर्तिका लागि पेसागत क्षमता विकास आवश्यक हुन्छ। हरेक शिक्षक कुशल, दक्षहुन क्षमता विकास (Capacity building) गर्न आवश्यक हुन्छ :

        
          	
            तालिम र पेसागत दक्षता प्राप्त

          

          	
            पेसाप्रति सकारात्मक विकास

          

          	
            ज्ञान र कार्यक्षमतामा अद्यावधिकता र पूर्णता

          

          	
            नवप्रवर्तन र अनुभव आदानप्रदान

          

          	
            सहजीकरण सीप (Facilitation skill) मा निपुणता

          

          	
            नियमितता (Punctuality)

          

          	
            उच्च नैतिकता (Moral)

          

          	
            सिर्जनात्मक, आत्मविश्वासी र स्रोत पूर्णता

          

          	
            समयसँगै नित्य परिवर्तन र परिमार्जन

          

          	
            अद्यावधिकता (Uptodate, skillful)

          

          	
            प्रवर्तनात्मक ज्ञान, सीप

          

          	
            रमाइलो र हँसी खुसी

          

          	
            निरन्तर सिकाइ र प्रयोग

          

          	
            गुनासो व्यवस्थापन सीप

          

          	
            प्रतिबद्धता र दृढ़ता

          

          	
            सरल र मिलनसार

          

        

        शिक्षक तालिम र शिक्षक विकास (Teacher Training & Teacher Development) मा फरक

        
          
            
            
          
          
            
              	शिक्षक तालिम
              	शिक्षक विकास
            

          
          
            
              	
                
                  	
                    अनिवार्य हुने

                  

                

              
              	स्वैच्छिक (Voluntary) हुने
            

            
              	
                
                  	
                    सक्षमतामा आधारित (Competency based)

                  

                

              
              	व्यापकतामा आधारित (Holistic)
            

            
              	
                
                  	
                    छिटो अवधिको हुने

                  

                

              
              	दीर्घकालीन हुने
            

            
              	
                
                  	
                    निश्चित पटक हुने (one off)

                  

                

              
              	
                भइरहने
                (ongoing)
              
            

            
              	
                
                  	
                    पटके हुने

                  

                

              
              	
                निरन्तर प्रक्रिया
              
            

            
              	
                
                  	
                    बाह्य Agenda

                  

                

              
              	
                आन्तरिक 
                Agenda
              
            

            
              	
                
                  
                ७. प्रवृत्ति/चेतनामा आधारित
              	
                प्रवृत्ति
                /
                चेतनामा आधारित
              
            

            
              	८.पेसामा प्रवेश गर्न अनिवार्य
              	अनिवार्य नहुने
            

            
              	
                Top-down
                
                approach
              
              	
                Bottom
                
                up approach
              
            

            
              	प्रमाण पत्र केन्द्री
              	. प्रक्रियामुखी/पद्धतिकेन्द्री
            

            
              	नोकरीको पूर्वाधार
              	जागिरमा प्रभावकारीता ल्याउने
            

            
              	विशेषज्ञसँग सहकार्य
              	सहकर्मीसँग सहकार्य
            

          
        

      
      
        
          १०.५.२ शिक्षकलाई पेसागत विकासको आवश्यकता र उपयोग
        

        
          	
            शिक्षण पेसा कला र विज्ञान दुवै भएकाले कला र विज्ञान दुवैका लागि पेशागत विकास अत्यावश्यक हुन्छ।

          

          	
            शिक्षकले सूचना प्रविधिको तीव्रता विकासले शिक्षामा आएका नवीनतम ज्ञान सीपको उच्चतम रूपमा प्रयोग गर्न सक्नुपर्दछ। परिवर्तित परिवेशमा शिक्षकले आफुलाई दक्ष, सक्षम राख्नका लागि पेसागत दृष्टिले सक्षमता प्राप्त गर्न सक्नु पर्दछ।

          

          	
            नवीनतम ज्ञान, सीप र प्रविधिसँग परिचित भई स्व अद्यावधिक हुनुपर्दछ।

          

          	
            विद्यार्थीको रुचि, चाहना र आवश्यकताअनुसार शिक्षण क्रियाकलाप सञ्चालन गरी शैक्षिक गुणस्तरका लागि शिक्षक सधैं तयार रहनु पर्छ। यसका लागि शिक्षकको पेसागत विकास निरन्तर हुनुपर्छ।

          

          	
            पेसागत विकासका लागि शिक्षक Knowledge for practice, Knowledge in Practice, Knowledge of Practice जस्ता विधिको प्रयोग गर्न सक्नुपर्दछ।

          

        

        शिक्षकलाई पेसागत विकासको आवश्यकता किन ?

        
          	
            शिक्षक पेशागत रूपमा दक्ष र सक्षम भएर गुणात्मक शिक्षा प्रदान गर्न

          

          	
            शिक्षण पेसामा हरेक दिन आइरहेका नयाँ-नयाँ ज्ञान सिप र प्रविधिप्रति सचेत रही प्रयोग गर्न गराउन

          

          	
            कुनै पनि विषयवस्तुका बारेमा अद्यावधिक भई आफ्नो विषय र पेसासम्बन्धी ज्ञान र सीपमा सबैले नवीनतम जानकारी राख्न

          

          	
            पमार्जित तथा परिवर्तित पाठ्यक्रम, पाठ्यपुस्तकमा समाविष्ट नयाँ विषयवस्तुका बारेमा ज्ञान, सीप आर्जन गर्न

          

          	
            अरुद्वारा थोपरिएको ज्ञान, सीप दिगो र उपयोगी नहुने भएकाले पेसागत दक्षता प्राप्तिका लागि शिक्षक स्वयं आफू नै आफ्ना आवश्यकता पूरा गर्ने क्रममा निरन्तर क्रियाशील रहन

          

          	
            शिक्षकको कक्षा सम्बन्धित दक्षता, विद्यालय सम्बन्धित दक्षता, विद्यार्थी सम्बन्धित दक्षता र समुदाय सम्बन्धित दक्षता बढ़ाउन

          

          	
            सक्षम, दक्ष र कुशल शिक्षक भई गुणस्तरीय शिक्षा प्रदान गर्न लागि शिक्षकको निरन्तर पेसागत विकास अनिवार्य मानिने

          

        

        सारांशमा भन्नुपर्दा पेसागत दक्षता वा विकासको लागि देहायका ज्ञान, सिप, क्षमताका लागि शिक्षकलाई पेसागत विकासको आवश्यकता पर्दछ :

        
          	
            तालिमबाट प्राप्त ज्ञान सिप प्रयोग गर्न

          

          	
            नियमितता (Punctuality) पालना गर्न

          

          	
            अद्यावधिक (Upto date, skillful) हुन

          

          	
            सिर्जनात्मक, आत्मविश्वासी र स्रोत पूर्ण हुन

          

          	
            निरन्तर सिकाइ र प्रयोग गर्न

          

          	
            प्रतिबद्धता र दृढ़ता प्राप्त गर्न

          

          	
            कुशलता र दक्षता प्राप्त गर्न

          

          	
            ज्ञान र कार्यक्षमता प्राप्त गर्न

          

          	
            नवप्रवर्तन र अनुभव आदानप्रदान गर्न

          

          	
            उच्च नैतिकता (Moral) कायम राख्न

          

          	
            समयसँग परिवर्तन र परिमार्जन गर्न

          

          	
            प्रवर्तनात्मक ज्ञान, सीप प्राप्त गर्न

          

          	
            रमाइलो र हँसी खुसी रहन

          

          	
            व्यवस्थापकीय सिप बढ़ाउन

          

          	
            सकारात्मक सोच राख्न

          

          	
            नयाँ सहजीकरण सीप (Facilitation skill) प्राप्त गर्न

          

        

      
      
        
          १०.५.३ शिक्षक पेसागत विकासको अभ्यास र वर्तमान स्वरूप
        

        शिक्षकको पेसागत विकास (Teacher Professional Development -TPD)

        
          	
            नेपालमा शिक्षकको क्षमता विकासका प्रयास मूलतः राष्ट्रिय शिक्षा पद्धतिको योजना २०२८ बाट प्रारम्भ भई विभिन्न किसिमका छोटा तथा लामा तालिमका माध्यमबाट पेसागत विकासका प्रयास हुँदै आए। तर पेसागत विकासका अन्य माध्यमको खासै उपयोग हुन सकेको थिएन। यस क्रममा विद्यालय क्षेत्र सुधार कार्यक्रम (२०६६-७२) मा औपचारिक रुपमा शिक्षकको पेसागत विकासका लागि विभिन्न माध्यमबाट सिकाइ हुने गरी कार्यक्रम सञ्चालन भएको पाइन्छ।

          

          	
            शिक्षकको क्षमता विकासका लागि शिक्षक-शिक्षण आयोजना (TEP) लागु भएपछि हरेक शिक्षकले कुनै न कुनै प्रकारको तालिम प्राप्त गरेका थिए। उक्त कार्यक्रम तत्पश्चात् शिक्षकको पेसागत विकासका लागि शिक्षक पेसागत विकास (Teacher Professional Development - TPD) कार्यक्रम सञ्चालन गरिएको थियो।

          

          	
            यो कार्यक्रम टिपिडी कार्यान्वयन पुस्तिका अनुसार आ.व. २०६६/०६७ देखि देशभर कार्यान्वयन गरिएको थियो।

          

        

        
          
            
              
            
          टिपिडी कायक्रमको आचित्य/आवश्यकता

        
          (क) व्यावसायिक जवाफदेहितामा बढोत्तरी गर्न

        
          (ख) सिकारूको सर्वोच्चता सुनिश्चितीकरण गर्न

        
          (ग) विद्यालय र अगुवा /स्रोत केन्द्र/ शैताकेबीच स्वचालित सम्बन्ध स्थापना गर्न

        
          (घ) लक्षित समूह केन्द्रित कुशलतायुक्त लगानी व्यवस्था गर्न

        अपेक्षित नतिजा र उद्देश्य

        अपेक्षा नतिजा : प्रस्तुत निरन्तर पेसागत विकास कार्यक्रममा शिक्षकहरूको सहभागिताबाट शिक्षण कार्य सम्पादनमा सकारात परिवर्तन अवलोकन गर्न सकिने र विद्यार्थीले हासिल गरेको उपलब्धीमा बढ़ोत्तरी देख्न सकिने अपेक्षा गरिएको थियो।

        उद्देश्य

        
          (क) शिक्षकले सामना गर्नु परेका तत्कालीन शिक्षण सिकाइसम्बन्धी (Pedagogical) समस्या समाधान गर्नु

        (ख) शिक्षणकार्यमा उत्कृष्टता निश्चित गर्न शिक्षकको निरन्तर पेसागत दक्षता अभिवृद्धि गर्नु।

        
          
            शिक्षकको पेसागत विकास (
            
              
                TPD) 
              
            
            को सैद्धान्तिक आधार
          
        

        
          	
            पेसागत उत्कृष्टतातर्फ डोऱ्याउने 'रोडम्याप' स्वरूप शिक्षक पेसागत विकास कार्यढाँचा विकास गरिएको।

          

          	
            वद्यालयमा आधारित (School-based) शिक्षक पेसागत विकास गतिविधि सञ्चालन गरी व्यावहारिक समस्या र पेसागता मूल्य मान्यतासँग आम शिक्षकहरूको सोभो सम्बन्ध स्थापित गर्न शिक्षक विकास मोडेलमा जोड दिइएको

          

          	
            विद्यालय-क्लस्टरका रूपमा स्रोतकेन्द्रहरू/अगुवा स्रोत केन्द्र/शैक्षिक तालिम केन्द्र स्थापना गरी क्रियाशील तुल्याइएको। कार्य क्षेत्रमा आधास्ति शिक्षक पेसागत विकास गतिविधि सञ्चालन गर्ने गरी प्रस्तुत डिजाइन तयार गरिएको।

          

          	
            यो कार्यक्रम मूलतः Adult Learning सिद्धान्तबाट निर्देशित हुने भएकाले देहायअनुसारका सैद्धान्तिक मान्यताहरु अवलम्बन गरेको पाइन्छ :

          

        

        
          (क) शिक्षकहरुलाई स्वायत्त रूपमा आफ्नो व्यवसायको लागि आफैले मानक (Norms) स्थापना गरी तिनैबाट आफू निर्देशित हुन स्वतन्त्र अनुभव प्राप्त हुने।

        
          (ख) असल शिक्षकहरूले मौजुदा अनुभवलाई गहन परीक्षण गर्ने बानी र आफ्नो साविकको कार्य सम्पादन सुधारका लागि हमेसा प्रयासरत रहने जस्ता प्रतिविम्बित (reflective) व्यवहार अनिवार्य रूपमा अवलम्बन गरेको हुने।

        
          (ग) सबै शिक्षकहरू आफूलाई आवश्यक पर्ने ज्ञान स्वयम्बाट रचना गर्ने अभियान (Conxtructivism) अवलम्बन गर्ने र आफ्ना विद्यार्थीहरुलाई त्यस्तै अभ्यास र अनुभवका लागि तयार गर्न तत्पर रहने।

        शिक्षकको पेसागत विकास मोड्युल संरचना

        
          
            (
          क) भाग-१:तालिम- कार्यशाला (Training-workshop): यो भाग ५ दिनसम्म प्रत्येक टिपिडी हबमा सहभागी शिक्षकहस्त · र विशेषज्ञ/प्रशिक्षक बीच फेस टु फेस मोडबाट सञ्चालित।

        
          
            (
          ख) भाग-२:स्वाध्ययन अभ्यास (Self-study exercise):पहिलो भाग सञ्चालन भए पश्चात यो भाग सामान्यतया २० देख ३० दिनभित्र ३ दिन कार्यभार बराबरको केडिट पाउने गरी प्रत्येक सहभागी शिक्षकले आफुनै विद्यालयमा तोकिएका कार्यहरू सम्पादन गरी सम्पन्न गर्नुपर्ने।

        
          (ग) भाग-३: शैक्षिक परामर्श (Instructional Counselling):यो भागमा दोस्रो अवधि पूरा भए लगतै प्रत्येक हबका प्रशिक्षकद्वारा दुई दिनसम्म सहभागीहरू कार्यरत विद्यालयमै भ्रमण गरी तिनीहरूले दोस्रो भाग अन्तर्गत सम्पादन गरेका कार्यको अवस्था/प्रतिवेदन मूल्यांकन तथा एजेन्डामा आधारित बैठक सञ्चालन गर्नुपर्ने र त्यसका आधारमा टिपिडी मोड्युल सम्पन्न प्रमाणपत्र जारी गर्ने व्यवस्था रहेको थियो।

        शिक्षक पेसागत विकास र शिक्षक तालिम सम्बन्धी वर्तमान व्यवस्था र स्वरुप

        संघीय व्यवस्था कार्यान्वयनसँगै संघीय तहमा शिक्षा तथा मानव स्रोत विकास केन्द्र तथा प्रदेश तहमा शिक्षक तालिम केन्द्रहर स्थानीय तहहरुका लागि निम्नानुसारको जिम्मेवारी प्रदान गरिएको छ :

        
          
            (
          अ) संघीय तहको शिक्षक तालिम सम्बन्धी कार्यक्षेत्र

        
          
            १. शिक्षा
            
              , 
            
            विज्ञान तथा प्रविधि मन्त्रालयको कार्य क्षेत्र
          
        

        १. शिक्षक तालिमसम्बन्धी नीति, मापदण्ड, र स्तरीकरण, योग्यता निर्धारण, सिप परीक्षणको मापदण्ड शिक्षक तालिम केन्द्रसँगको समन्वय

        २. शिक्षकको योग्यता एवं समकक्षताको नीति र मापदण्ड

        
          
            
              
            
          २. शिक्षा तथा मानव स्रोत विकास केन्द्रको कार्य क्षेत्र

        
          	
            शिक्षक व्यवस्थापन तथा विकासका लागि मापदण्ड तर्जुमा तथा कार्यान्वयनमा सहजीकरण

          

          	
            सेवाकालीन शिक्षक तालिमको लागि पाठ्यक्रमको ढाँचा निर्माण एवम् स्वीकृति, कोर्स तथा स्रोत सामग्री विकास, प्रशिक्षक तयारी, तालिम मापदण्ड विकास, तालिमको प्रमाणीकरण तथा समकक्षता निर्धारण गर्ने

          

          	
            प्रदेश अन्तर्गतका शैक्षिक तालिम कार्यक्रम तथा निकायहरूको सम्बन्धन, प्राविधिक सहयोग, समन्वय, अनुगमन तथा नियमन गर्ने।

          

          	
            शिक्षक तालिम सम्बन्धी नीति, मापदण्ड र स्तरीकरण, योग्यता निर्धारण, सीप परीक्षणको मापदण्ड तथा तालिम केन्द्रसँगका समन्वय सम्बन्धी कार्य गर्ने।

          

        

        
          
            (
          आ) प्रदेश तह

        १. सामाजिक विकास मन्त्रालयको कार्य क्षेत्र

        क. प्राविधिक शिक्षा तथा व्यावसायिक तालिमको प्रादेशिक नीति, पाठ्यक्रम र पाठ्यसामग्री निर्माण, कार्यान्वयन र नियमन

        ख. विद्यालय तहको शिक्षकको सेवा, शर्त, योग्यता र सक्षमताको प्रदेश स्तरमा मापदण्ड निर्धारण एवम् नियमन

        २. शिक्षा विकास निर्देशनालयको कार्यक्षेत्र

        क. विद्यालय तहको शिक्षकको सेवा शर्त, योग्यता र सक्षमताको प्रदेश स्तरमा मापदण्ड निर्धारण एवम् नियमन सम्बन्धी कार्य गर्ने।

        ख. शिक्षा क्षेत्रमा काम गर्ने कर्मचारी, प्राविधिक तथा शिक्षकका लागि सेवाकालीन लगायतका सबै प्रकारका क्षमता विकास कार्यक्रम प्रयोजनका लागि नीतिगत मार्गदर्शन प्रदान गर्ने।

        ग. प्राविधिक शिक्षा तथा व्यावसायिक तालिम सम्बन्धी प्रादेशिक नीति, पाठ्यक्रम र पाठ्यसामग्री स्वीकृतिका लागि सामाजिक विकास मन्त्रालयलाई सहजीकरण गर्ने।

        ३. शिक्षा तालिम केन्द्रको कार्य क्षेत्र

        क. शैक्षिक तालिम कार्यक्रम तथा निकायहरूको तोकिएको मापदण्ड अनुसार सम्बन्धन, प्राविधिक सहयोग, समन्वय, अनुगमन तथा नियमन

        ख. शिक्षक विकासका लागि प्रदेश तहमा मापदण्ड तर्जुमा तथा कार्यान्वयन सम्बन्धी कार्यहरू

        ग. विभिन्न तहमा शैक्षिक गुणस्तरका लगि शैक्षिक सामग्रीको सूची विकास, तालिम पाठ्यक्रम तथा सन्दर्भ सागम्री विकास र प्रमाणीकरण तालिम सामग्री उत्पादन तथा वितरण सम्बन्धी कार्य

        घ. शिक्षक तालिम मान्यता तथा समकक्षताका कार्य

        
          
            (
          इ) स्थानीय तह

        क. प्राविधिक तथा व्यावसायिक तालिमको योजना तर्जुमा, सञ्चालन, अनुमति, अनुगमन, मूल्यांकन र नियमन

        ख. शिक्षक र कर्मचारीको तालिम तथा क्षमता विकास

        यसरी हेर्दा संघीय तहदेखि स्थानीय तहसम्म शिक्षक तालिम सम्बन्धी विभिन्न प्रकारका जिम्मेवारी रहेको देखिन्छ।

        (ई)संघीय व्यवस्था कार्यान्वयन पछिका प्रयास

        
          	
            शैक्षिक प्रशासनको पुनर्संरचना हुँदा शिक्षक तालिम र क्षमता विकासको मूल जिम्मेवारी प्रदेश तहमा हस्तान्तरण गरिएको

          

          	
            
              वर्तमान संघीय संरचना पश्चात् संघीय तहमा शिक्षक तालिम र पेसागत विकासका लागि शिक्षा तथा मानव स्रोत विकास केन्द्रको व्यवस्था गरिएको

          

          	
            प्रदेश तहमा प्रत्येक प्रदेशमा एक एक ओटा गरी देशभर ७ वटा शिक्षा तालिम केन्द्रको व्यवस्था गरिएको । यी केन्द्रबाट शिक्षक तालिम र क्षमता विकासका कार्य हुनें गरेको।

          

        

      
      
        
          १०.५.४ वर्तमान पेसागत विकासका निम्ति शिक्षक तालिम
          
            
          
        

        तालिम के हो ?

        
          	
            तालिम भनेको ज्ञान, सीप, प्रवृत्ति र व्यवहारमा परिवर्तन ल्याउने प्रविधि हो ।

          

          	
            कुनै पनि व्यक्तिले आफुमा भएको ज्ञान, सीप र अभिवृत्तिलाई परिष्कृत गर्ने वा पुनर्ताजगी गर्ने वा आफूमा भएको अभाव पूर्ति गर्ने वा कमजोरी हटाउने साधन नै तालिम हो ।

          

          	
            तालिमले कुनै व्यक्तिले गर्न सक्ने र गर्नुपर्ने कामबीचको अन्तरलाई पूरा गर्दछ ।

          

          	
            
              
                
              तालिम भनेको दिगो रूपमा सिक्नु वा जान्नु पनि हो ।

          

          	
            तालिम भनेको सिकाइ अनुभव हो, जसले कार्यक्षमतामा अभिवृद्धि गर्दछ । तालिमले ज्ञान र सीपमा परिवर्तन ल्याउने हुनाले प्रवृत्तिमा परिवर्तन ल्याई अन्त्यमा व्यवहारमा परिवर्तन ल्याउँछ ।

          

          	
            यसरी तालिम भनेको एउटा साधन हो, जसबाट कुनै पनि व्यक्तिले आफूमा भएको ज्ञान, सीप र अभिवृत्तिलाई परिष्कृत र पुनर्ताजगी गन वा आफूमा भएको अभाव पूर्ति गर्न वा कमजोरी हटाउन आवश्यक ज्ञान, सीप वा धारणा प्राप्त गर्दछ ।

          

          	
            गणितीय रूपमा भन्नुपर्दा कुनै पनि व्यक्तिमा हुनुपर्ने निर्दिष्ट ज्ञान, सीप र अभिवृत्ति तथा उसमा विद्यमान ज्ञान, सीप र अभिवृत्तिबीचकों अन्तर नै तालिम हो ।

          

        

        शिक्षक तालिमको आवश्यकता

        
          	
            शिक्षकको ज्ञान, सीप, प्रवृत्ति र व्यवहारमा परिवर्तन ल्याउने साधन शिक्षक तालिम हो।

          

          	
            तालिमको आवश्यकता भनेको कुनै पनि व्यक्तिलाई उसले सम्पादन गर्नुपर्ने कार्यका लागि आवश्यक ज्ञान, सीप र अभिवृत्ति छुट्याउन हो । अर्थात् तालिमको आवश्यकता व्यक्तिमा हुनुपर्ने ज्ञान, सीप, क्षमता भएको ज्ञान, सीप र क्षमताबिचको दुरी हो।

          

          	
            शिक्षण कार्य सफलतापूर्वक सम्पन्न गर्नका लागि पेसागत क्षमता आवश्यक हुन्छ । सफल शिक्षक बन्नका लागि तालिम अपरिहार्य ठानिन्छ ।

          

          	
            प्रत्येक शिक्षकमा शिक्षण पेशाप्रति व्यावसायिक भावना बढ़ाउन, शिक्षाशास्त्रसम्बन्धी आधारभूत ज्ञान र सीप हासिल गर्न र शिक्षण दक्षता प्राप्त गर्न शिक्षक तालिम र प्रशिक्षण अनिवार्य हुन्छ ।

          

        

        शिक्षक तालिमको महत्त्व

        सफल शिक्षक हुनका लागि विषयवस्तुको ज्ञान र अनुभवमात्र भएर पुग्दैन । त्यसका लागि नयाँ-नयाँ ज्ञान र प्रविधिको अध्ययन गरी आवश्यक सीपहरू आर्जन गर्न आवश्यक हुन्छ । समग्रमा तालिमको महत्त्वलाई निम्न बुँदामा सूचीबद्ध गर्न सकिन्छ :

        १. प्रभावकारी शिक्षण गर्न : तालिमबाट शिक्षकलाई प्रभावकारी शिक्षणका लागि ज्ञान, सीपमा दक्षता हासिल गर्न र विद्यार्थीको इच्छा, चाहना र प्रवृत्तिको आधारमा सुहाउँदो वातावरणबाट व्यक्तिका सिर्जनात्मकताको विकास गराउनुलाई प्रभावकारी शिक्षण गर्ने ।

        २. शैक्षिक योजना निर्माण : शैक्षिक योजनाहरू निर्माण विकास एवं प्रयोग गर्न सहयोग पुऱ्याउँछ । दैनिक पाठयोजनादेखि वार्षिक योजनासम्म निर्माण गर्न तालिमले विशिष्ट बाटो प्रदान गर्ने ।

        ३. नयाँ-नयाँ शिक्षण सिकाइ प्रविधिको प्रयोग गर्न : विभिन्न किसिमका नयाँ-नयाँ शिक्षण सिकाइ प्रविधिको प्रयोग गर्दै, शिक्षणलाई प्रभावकारी बनाउन तालिमले सघाउने ।

        ४. शैक्षिक सामग्रीको निर्माण गर्न : शिक्षकका लागि आवश्यक एवं उपयुक्त श्रव्य, दृश्य एवं श्रव्य-दृश्य सामग्री निर्माण संकलन छनौट र प्रयोगमा तालिमले सघाउने ।

        ५. वालकेन्द्रित शिक्षण विधिको प्रयोग गर्न : तालिमले शिक्षण सिकाइ प्रक्रियामा प्रयोग हुने विविध प्रकारका शिक्षण विधिहरूको के कसरी प्रयोग गर्ने भन्नेबारेमा ज्ञान, सीप दिने ।

        ६. शिक्षक विद्यार्थीबीचको अन्तरसम्बन्ध स्थापना गर्न : तालिमले सिर्जनात्मक गतिविधिमा सामेल हुने अवसर प्रदान गर्नुका साथै शिक्षक-विद्यार्थीबीचको राम्रो एवं सन्तुलित अन्तरसम्बन्ध स्थापित गर्न सघाउने ।

        ७. सामाजिक एवं मनोवैज्ञानिक आधारमा शिक्षण गर्न : तालिम प्राप्त शिक्षकले समाज र विद्यार्थीको आवश्यकता र चाहना एवं रुचि बुझेर शिक्षण गर्न सहयोग पुग्ने।

        ८. मूल्यांकन सीपको विकास गर्न: शिक्षण सिकाइका हरेक क्रियाकलापमा प्रत्यक्ष र अप्रत्यक्ष रूपमा मूल्यांकन गर्न मूल्यांकनका विभिन्न साधनको प्रयोग गर्न तालिमले शिक्षकलाई सघाउने । मूल्यांकनले प्राप्त नतिजाको विश्लेषण गरी पुनर्बल प्रदान गर्न सघाउने ।

        ९. स्वःअनुशासन कायम गर्न : शिक्षक र विद्यार्थीमा स्वःअनुशासन कायम गर्न, विद्यार्थीलाई व्यक्तिगत एवं सामूहिक रूपमा निर्देशन र सल्लाह दिन तालिमबाट शिक्षकलाई मद्दत पुग्ने।

        १०. सकारात्मक धारणाको विकास गर्ने : तालिमबाट शिक्षकमा विद्यालयको वातावरण एवं क्रियाकलापप्रति सकारात्मक धारणाको विकास हुन जाने।

        ११. सुपरीवेक्षणीय सहयोग पुऱ्याउन : तालिम प्राप्त शिक्षकबाट कक्षा स्व र सहपाठी सुपरीवेक्षण एवं प्रभावकारी शिक्षणमा सघाउ पुऱ्याउने।

        १२. शिक्षणमा उत्प्रेरणा जगाउन : बालबालिकामा उत्प्रेरणा जगाई शिक्षण सिकाई क्रियाकलापमा प्रभावकारिता ल्याउ तालिमले सघाउने।

        
          
            
              
            
          १३.समधुर सम्बन्ध कायम गर्ने : तालिमल शिक्षिकमां अभिभावक दिवस, विद्यार्थी प्रगति विवरण आदिका माध्यमबार विद्यालय रसमुदायबीच सुमधुर सम्बन्ध स्थापित गर्न सहयोग पुऱ्याउने ।

        १४.अन्य सहयोग

        
          	
            सिकाइका लक्ष्य र उद्देश्य सहजसँग पूरा गर्न ।

          

          	
            राम्रो शिक्षणका विशेषता र शिक्षक विशेषता विकास गर्न ।

          

          	
            द्रुततर गतिमा भइरहेको वैज्ञानिक विकाससँग शिक्षकलाई परिचित गराउन ।

          

          	
            सिकाइको आधुनिक चिन्तन, बालमनोविज्ञान र शिक्षण विधिहरूका आधारमा विद्यार्थीको आवश्यकतानुसारको ज्ञान, सीप,प्रविधिको विकास गर्नु ।

          

          	
            शिक्षणमा प्रयोग भइरहेको परम्परागत प्रविधिलाई हटाई आधुनिक र वैज्ञानिक प्रविधि अपनाई शिक्षण गर्न ।

          

        

      
      
        
          १०.५.५ शिक्षकको पेसागत विकासका समस्या र यसमा समाधानका उपायहरु
          
            
          
        

        पेसागत विकासको प्रयोजन/अपेक्षा

        
          	
            शिक्षकको ज्ञान, सीप, प्रवृत्ति र व्यवहारमा सकारात्मक परितर्वन ल्याउँछ

          

          	
            शिक्षकमा भएको ज्ञान सीप र अभिवृत्तिलाई परिष्कृत गर्छ,

          

          	
            शिक्षकमा भएको अभाव वा कमजोरी हटाउँछ,

          

          	
            तालिमबाट दिगो रूपमा सिकेर वा जानेर ज्ञान र अनुभवमा स्थायी रूपमा परिवर्तन गर्छ, 

          

          	
            गर्न सक्ने र गर्नुपर्ने कार्यका बीचको अन्तर पूरा हुन्छ,

          

          	
            
              व्यवहार र प्रवृत्तिमा सकारात्मक परिवर्तन ल्याउँछ।

          

        

        हाम्रो वर्तमान शैक्षिक अवस्था कस्तो छ ?

        
          	
            सहरी र पहाडी क्षेत्रका सामुदायिक विद्यालयमा निरन्तर रूपमा विद्यार्थी सङ्ख्या घट्दो क्रममा छ।

          

          	
            सामुदायिक विद्यालयप्रति अभिभावकको विश्वास घट्दो छ।

          

          	
            विद्यालय सुव्यवस्थित रूपमा सुसञ्चालन हुन सकिरहेका छैनन्।

          

          	
            विद्यालयहरूमा चरम राजनीतिक प्रभाव छ।

          

          	
            शिक्षक पेसा सम्मानित मर्यादित र आकर्षक बन्दै जानु पर्नेमा दिनानुदिन गिर्दो अवस्थामा गइरहेको छ।

          

          	
            अधिकांश सामुदायिक विद्यालयको उपलब्धि स्तर न्यून स्तरको छ।

          

          	
            अधिकांश शिक्षकहरू विद्यालय र विद्यार्थीप्रति भन्दा राजनीतिक दलप्रति प्रतिबद्ध र जवाफदेही देखिन्छन्।

          

          	
            तालिमबाट प्राप्त ज्ञान, सीप कक्षा कोठामा प्रयोग भएको गुञ्जायस छैन।

          

          	
            शिक्षक तालिममा भएको ठूलो धनराशि, जनराशि र समय खेर गएको छ।

          

          	
            विद्यार्थीको उपलब्धि स्तर खस्कनुका साथै असल आचरण, व्यवहार पनि निरन्तर क्षयोन्मुख हुँदै गइरहेको छ।

          

        

        शिक्षक पैसागत विकासको प्रभाव जब देखिन्छ तब :

        
          	
            सिकाइका लागि उपयुक्त वातावरण सिर्जना हुन्छ,

          

          	
            शिक्षण सिकाइ प्रक्रियामा सकारात्मक परिवर्तन हुन्छ

          

          	
            समग्रमा विद्यार्थीले उच्चतम सिकाइ उपलब्धि प्राप्त गर्छन,

          

          	
            विद्यार्थीको व्यवहारमा सकारात्मक परिवर्तन हुन्छ।

          

        

        यसरी माथि प्रस्तुत परिदृश्यले स्पष्ट पार्छ कि शिक्षा क्षेत्रमा गरिएको लगानी ‘बालुवामा पानी" को अवस्थामा रहेको र त्यसमा पनि शिक्षाको आधारभूमि जग वा आधारशिलाका रूपमा रहेकी विद्यालय शिक्षा र त्यसमा पनि आधारभूत शिक्षाको अवस्था ज्यादै दयनीय अवस्थामा गुज्रिरहेको पाइन्छ। तसर्थ शिक्षक तालिमले शिक्षकलाई आफ्नो पेसाप्रति :

        
          	
            आफ्नो जिम्मेवारी प्रति प्रतिबद्ध, कर्तव्यनिष्ठ बनाउन सकेन

          

          	
            जवाफदेही र उत्तरदायी बनाउन सकेन

          

          	
            शिक्षण पेसाप्रति गौरव गर्न सक्ने तुल्याएन

          

          	
            पैसाप्रति सकारात्मक दृष्टिकोण जन्माउन सकेन

          

          	
            पेसागत मर्यादाप्रति ख्याल दिन सकने बनाएन

          

          	
            पेसाप्रति उत्प्रेरित गराउन सकेन

          

          	
            समाजिक रूपमा सम्मानित गराउन सकेन।

          

        

        यसरी माथि प्रस्तुत बुंदाहरूले स्पष्ट गई कि हाम्रो शिक्षक तालिममा प्रशस्त समस्याहरू रहेका छन् । वर्तमान परिवेशमा शिक्षक सालिमका समस्याहरू यस प्रकार उल्लेख गर्न सकिन्छ।

        शिक्षक पैसागत विकासका मुख्य समस्या/ मुद्दा

        
          	
            शिक्षक तालिम आवश्यकताकेन्द्री भन्दा कार्यक्रमकेन्द्री हुनु

          

          	
            तालिम पाठ्यक्रम रसामग्री सैद्धान्तिक र अव्यवहारिक हुनु

          

          	
            शिक्षक तालिमका नीतिहरू अस्पष्ट हुनु

          

          	
            
              Need based वा Demand driven भन्दा Supply driven तालिम कार्यक्रम हुनु

          

          	
            
              
                
              प्रशिक्षकहरू निपूण र व्यावहारिक हुन नसक्नु। जस्तै : प्रशिक्षकले आफूले नगर्ने तर यस्तो गर्नुपर्छ मात्र भन्नु (मैले भनेजस्तो गर, मैले गरेजस्तो नगर भन्ने तर गरेर नदेखाउने)

          

          	
            प्रयोगात्मक र व्यावहारिक पक्षमा कम ध्यान दिनु

          

          	
            तालिममा प्राप्त ज्ञान, सीप, कक्षाकोठामा प्रयोग गर्ने वातावरण नहुनु

          

          	
            तालिमको प्रयोग गने र नगरनेबीच कुनै प्रकारको फरक व्यवहार नगरिनु

          

          	
            नतिजामा आधारित कार्यसम्पादन मूल्याङ्कन परिपाटी नहुनु

          

          	
            कार्यसम्पादन परिपाटी बिल्कुलै अवैज्ञानिक र अव्यवहारिक हुनु

          

          	
            शिक्षकको मनोवृत्तिमा पटक्कै सुधार गर्न नसकिनु

          

          	
            प्रभावकारी अनुगमन र सुपरीवेक्षणको अभाव

          

          	
            दण्डहिनताको पराकाष्टा र जवाफदेहिताको न्यूनता

          

          	
            राम्रो कामप्रति पुरस्कार र नराम्रो काममा दण्ड गर्ने परिपाटी नहुनु

          

          	
            विद्यालयमा उपयुक्त साधन स्रोतको अभाव हुनु

          

          	
            स्थानीय व्यवस्थापन र अभिभावकको ध्यान नपुग्नु

          

          	
            अत्यधिक कार्यबोझ हुनाले तालिमका ज्ञान, सीप प्रयोगमा ल्याउन नसकिनु

          

          	
            पेसागत सहजीकरण, सुपरिवेक्षणीय सहयोग नहुनु

          

          	
            गुणात्मकता भन्दा परिमाण बढाउनेलाई जोड दिइनु

          

          	
            विद्यालयको वास्तविकता र तालिमबीच गहिरो दुरी रहनु

          

          	
            तालिम मूल्याङ्कन गर्ने गलत प्रणाली हनु

          

        

        समाधानका उपायहरू

        शिक्षकमा परम्परागत सोचाइ रहनु

        १. माग सिर्जना गर्ने

        
          	
            शिक्षक स्वयम्लाई मलाई तालिम चाहियो भन्ने वातावरण सिर्जना गर्ने

          

          	
            माग सिर्जना गर्ने उपाय :

          

        

        
          	
            
              Peer presure - साथीले राम्रो गरेपछि दबाब सिर्जना हुने

          

          	
            अभिभावकले पेलेपछि

          

          	
            व्यवस्थापनले राम्रो काम गर्नेलाई उत्प्रेरित गर्ने र नराम्रो काम गर्नेलाई दण्डित गर्ने वा हटाउने व्यवस्था गर्ने

          

        

        
          	
            सिकाइ मापदण्ड (Learning road map) के हो स्पष्ट पार्ने

          

        

        २. कार्यक्षमतामा आधारित व्यवस्थापन लागू गर्ने

        
          	
            राम्रो काम गरे तलव, भत्ता बढ़ने नत्र घट्ने व्यवस्था गर्ने

          

          	
            राम्रो कामप्रति पुरस्कार र नराम्रो कामका लागि दण्ड लागू गर्ने

          

          	
            नतिजामा आधारित बढवा पद्धति लागू गर्ने

          

        

        ३. निरीक्षण सुपरिवेक्षण नियमित र प्रभावकारी बनाउने

        ४. अन्य व्यवस्थापकीय समस्या समाधान गर्ने

        
          	
            २२० दिन विद्यालय खुल्नुपर्ने प्रावधान छ तर कार्यान्वयन छैन

          

          	
            प्रशासनिक, व्यवस्थापकीय संयन्त्र ज्यादा कमजोर भएकाले सुदृढ गर्ने

          

          	
            नियमितता, जवाफदेहिता र जिम्मेवारीप्रति सजग र सतर्क गराउने

          

          	
            विद्यालयमा आवश्यक पर्ने भौतिक, शैक्षिक साधन स्रोत उपलब्ध गराउने

          

        

        ५. जिल्ला शिक्षा कार्यालयको कार्य जिम्मेवारी परिवर्तन गरी शैक्षणिक कार्यमा केन्द्रित गर्ने

        ६. विद्यालयकेन्द्री तालिम मोड्युलहरू कार्यान्वयन गर्ने

        ७. शिक्षक व्यवस्थापन सूचना प्रणाली (TMIS) सुदृढ गर्ने

        ८. शिक्षक तालिमलाई मात्र जोड नदिई शिक्षकको पेसागत विकासमा जोड दिनुपर्ने। शिक्षक विकासबारे फराकिलो दृष्टिकोण बनाउने

        ९.शिक्षक तालिम सम्बद्ध जनशक्तिको क्षमता विकास गर्नुपर्ने, जस्तै : मैले भनेजस्तो गर, तर मैले गरे जस्तो नगर भन्ने र आफूले गरेर नदेखाउने तर गर भनी निर्देशन दिने प्रशिक्षक हुनु भएन

        १०. तालिमको मूल्याङ्कन र प्रमाणीकरण गर्दा कक्षाकोठाको सिकाइमा सुधार वा व्यवहार परिवर्तनलाई ध्यान दिनुपर्ने र परीक्षाबाट मूल्याङ्कन गर्ने परिपाटी अन्त्य गर्नुपर्ने

        ११. शिक्षणलाई अनुसन्धानकर्ताका रूपमा विकसित गर्दै जाने

      
      
        
          १०.५.६ शिक्षक पेसागत विकासका समस्या समाधानका उपायको उपयोग
        

        पैसागत रूपमा शिक्षकलाई दक्ष र सक्षम बनाउन माथि उल्लिखित उपायहरू उपयोगमा ल्याउन निम्नलिखित कार्य गर्न सकिन्छ :

        १. विद्यालय पेसागत विकास

        सहकार्य गर्ने : शिक्षक शिक्षक, शिक्षक-प्राध्यापक-प्रशासक बीचमा

        सिद्धान्त र व्यवहारको तालमेल मिलाउने

        
          	
            
              
                
              विद्यालयमा आधारित तालिम कार्यक्रम

          

          	
            विभिन्न विद्यालय र विश्वविद्यालय बीच साझेदारी

          

        

        २.विद्यालय कार्य सञ्जाल विकास (School's Netwoork)

        
          	
            पेसागत विकासमा सहयोग

          

          	
            शैक्षिक सुधार सहयोग

          

          	
            शैक्षिक समस्या समाधानमा सक्रियता

          

          	
            शिक्षण सिकाइ वातावरणमा सुधार

          

          	
            विद्यालय सुधार गर्न सहयोग

          

          	
            खोज तथा अनुसन्धान कार्यमा सहयोग

          

          	
            शिक्षण समस्या समाधानमा सक्रियता

          

          	
            सिकाइ, सहयोग र सहकार्य अनुसन्धानमा जोड

          

        

        
          	
            शिक्षक कार्य सज्जाल विकास (Teacher Network) गने

          

        

        
          · पेसागत समस्या पहिचान, समाधान र सक्षमता विकास

        
          · व्यक्ति-व्यक्ति, समूह-समूह बीच, व्यक्ति-समूह बीच अन्तरक्रिया

        
          · औपचारिक-अनौपचारिक कार्यक्रम

        
          · गोष्ठी, सेमिनार र पेसागत छलफल

        . सहसम्बन्धको विकास ज्ञान, प्रयोगात्मक अभ्यास र विशेषज्ञ सेवा

        
          	
            दूर तथा खुला शिक्षा मोडको प्रयोग गराउने

          

        

        
          · छलफल (रेडियो/टिभी) तथा समस्या समाधान

        
          · पत्राचार र दूर प्रविधिको प्रयोग

        . असल अभ्यासको उपयोग

        
          · स्वाध्ययन

        
          · इन्टरनेट, इमेल प्रयोग

        . छपाइ भएका समग्री प्रयोग

        एउटा कुशल शिक्षकको पेसागत विकासका लागि आवश्यक पर्ने तत्त्वहरू :

        
          	
            पेसागत नेतृत्व विकास

          

          	
            सिकाइ वातावरण सिर्जना

          

          	
            शैक्षणिक नेतृत्व प्रदान

          

          	
            योजनावद्ध शिक्षण कार्यको प्रत्याभूति

          

          	
            शिक्षण सामग्रीको पर्याप्तता

          

          	
            अभिभावक सहभागिता

          

          	
            उद्देश्यमूलक शिक्षण

          

          	
            कुशल कक्षाकोठा व्यवस्थापन

          

          	
            विद्यालयलाई सिकाइ स्थलका रूपमा रूपान्तरण

          

          	
            निरन्तर विद्यार्थी मूल्याङ्कन र सुधारात्मक शिक्षण

          

        

        
          नमुना प्रश्नोत्तर
        

        
          	
            
              
                
              कार्यमूलक अनुसन्धान भनेको के हो ? कार्यमूलक अनुसन्धान र आधारभूत/अन्य प्रकारका अनुसन्धानबीच के फरक पाउनु हुन्छ ? "Action Research is to improve, not to prove"

          

        

        उत्तर:

        कार्यमूलक अनुसन्धान भनेको कुनै कार्यमा संलग्न व्यक्तिद्वारा सञ्चालन गरिने, कार्यमा देखिएका समस्यामा केन्द्रित हुने र अनुसन्धानबाट प्राप्त नतिजालाई कार्यान्वयनमा ल्याउने प्रक्रियाका रूपमा लिन सकिन्छ । हाम्रो सन्दर्भमा कक्षाकोठामा देखिएका विभिन्न समस्याहरूमा केन्द्रित भई तिनको समाधानका उपाय पत्ता लगाई कार्यान्वयन गर्ने अभिप्रायले गरिने अनुसन्धान कार्यमूलक अनुसन्धान हो । कार्यमूलक अनुसन्धान भएको आफूले गर्ने कार्यसँग सम्बन्धित व्यावहारिक समस्या तथा कठिनाइ समाधान गर्ने अभिप्रायले गरिने अनुसन्धान हो। तर यी दुईबीच निम्नानुसारको भिन्नता पाइन्छ :

        
          
            
            
            
          
          
            
              	आधार
              	कार्यमुलक अनुसन्धान
              	आधारभूत अनुसन्धान
            

          
          
            
              	
                
                  	
                    उद्देश्य

                  

                

              
              	कार्यप्रणालीमा सुधार गर्नु, समस्या समाधान गर्नु
              	नयाँ नयाँ खोजी गर्नु, सिद्धान्त प्रतिपादन गर्नु
            

            
              	
                
                  	
                    संलग्नता

                  

                

              
              	कार्यमा संलग्न व्यक्ति (शिक्षक, सुपरिवेक्षक, प्र.अ. आदि)
              	विज्ञ ठानिएको व्यक्तिहरू, शोधकर्ता
            

            
              	
                
                  	
                    समस्याको प्रकृति

                  

                

              
              	व्यावहारिक र विशिष्ट खालको समस्या हुने
              	व्यापक, विस्तृत र मौलिक समस्या हुने
            

            
              	
                
                  	
                    परिकल्पना

                  

                

              
              	समस्याका कारण र विश्लेषणमा आधारित हुने
              	पूर्व अनुसन्धानका निष्कर्षहरू र अनुभवमा आधारित हुने
            

            
              	
                
                  	
                    विज्ञता

                  

                

              
              	खासै प्रशिक्षणको आवश्यकता नपर्ने
              	विशेष दक्षता हासिल व्यक्ति चाहिने
            

            
              	
                
                  	
                    नमुना छनौट

                  

                

              
              	नमुना छनौटमा खासै समस्या नपर्ने
              	नमुना छनौटमा कठिन हुने
            

            
              	
                
                  	
                    तथ्याङ्क सङ्कलन

                  

                

              
              	समस्या केन्द्रित अवलोकन, निरीक्षण र साधारण साधनको प्रयोग
              	विश्वसनीय वैध र प्रामाणिक रूपबाट तथ्याङ्क लिनुपर्ने
            

            
              	
                
                  	
                    तथ्याङ्क विश्लेषण

                  

                

              
              	सामान्य रूपमा तथ्याङ्क शासत्रको उपयोग गरेर, निरीक्षण अवलोकन गरेर पनि विश्लेषण हुने
              	तथ्याङ्कशास्त्रको पूर्ण प्रयोग गर्नुपर्नेक्षेत्रक्षेत्र सङ्कुचित हुने
            

            
              	
                
                  	
                    क्षेत्र

                  

                

              
              	क्षेत्र सङ्कुचित हुने
              	क्षेत्र व्यापक हुने
            

            
              	
                
                  	
                    अभिप्राय

                  

                

              
              	शिक्षणसिकाइलाई प्रभावकारी बनाउनु
              	सिद्धान्त प्रतिपादन गर्नु
            

          
        

        
          
            
              
            
          
        

        
          	
            एउटा शिक्षकका लागि कार्यमूलक कस्तो अवस्थामा गर्न आवश्यक हुन्छ ? कार्यमूलक अनुसन्धान गर्नु पर्नाका कारणहरू उल्लेख गर्नुहोस्।

          

        

        उत्तर: एउटा शिक्षकले आफ्नो शिक्षण सम्बन्धित समस्याहरूका अध्ययन गरी प्राप्त निष्कर्ष समेत आर्फे कार्यान्वयन गर्ने अनुसन्धान कार्यमूलक अनुसन्धान हो। त्यसैले एउटा शिक्षकका लागि निम्नानुसारका अवस्थामा यसको आवश्यकता पर्दछ :

        
          	
            सम्बन्धित विषयगत जल्दाबल्दा समस्या सुधार गर्न आवश्यक भएमा,

          

          	
            विद्यमान अवस्थामा भोग्नुपरेका समस्याको सुधार गरी योजना तर्जुमा गर्नु पर्ने अवस्थामा,

          

          	
            शिक्षासम्बन्धी अल्पकालीन र दीर्घकालीन योजना निर्माण गर्नुपर्ने भएमा,

          

          	
            गुणात्मक विकास गर्नु परेमा/गुणस्तर सुधार गर्नु परेमा,

          

          	
            शैक्षणिक योजनाहरू विशेष ढङ्गले कार्यान्वयन गरी प्रभावकारिता ल्याउनु परेमा,

          

          	
            कार्ययोजनाको मूल्याङ्कन गर्नु परेमा,

          

          	
            तत्कालीन अवस्थामा सुधार गर्नु परेमा।

          

          	
            कक्षाकोठाको शिक्षणसिकाइ क्रियाकलापमा गुणात्मक सुधार गर्न,

          

          	
            शैक्षिक गतिविधिको सुधार र कार्यान्वयनमा प्रभावकारिता ल्याउन,

          

          	
            शिक्षण सिकाइलाई सार्थक, उद्देश्यमूलक, परिणाममुखी, सहयोगात्मक र रचनात्मक बनाउन।

          

        

        कार्यमूलक अनुसन्धान गर्नुपर्नाका कारणहरू

        
          · कार्यथलोमै रहेर आफैले प्रभावकारी शिक्षण सिकाइ क्रियाकलापका स्पष्ट र व्यावहारिक रूपरेखा तयार पार्न,

        
          · पेसागत दक्षता अभिवृद्धिका लागि निरन्तर सिकाइ गर्न,

        
          · प्रभावकारी व्यवस्थापन एवम् शिक्षण सिकाइ क्रियाकलापको नमुना प्रयोगमा ल्याउन,

        
          · आफ्नो विकास गर्न आफैं प्रयत्नशील रहन,

        
          · विद्यालय व्यवस्थापन प्रभावकारी रूपमा गर्न,

        
          · विद्यार्थीका सिकाइ समस्या समाधान गर्न,

        
          • शिक्षण योजना, विधि र सामग्रीको निर्माण र प्रयोगमा सुधार गर्न,

        
          · विद्यालय सम्बद्ध सबै व्यक्ति, समूह र निकायसँग असल सम्बन्ध विकास गर्न,

        
          · खास समस्यामा केन्द्रित भई कार्य प्रणालीमा सुधार गर्न,

        
          · गर्दै सिक्न र सिक्दै गर्दै जान,

        
          · शिक्षकहरूमा वैज्ञानिक चिन्तनको विकास गर्न,

        . शिक्षणसिकाइसँगै अनुसन्धान र अनुसन्धानसँगै सिकाइ गर्न।

        
          	
            कुनै शैक्षिक समस्याका बारेमा कार्यमूलक अनुसन्धान गर्ने कार्य विधि/कार्यप्रक्रिया उल्लेख गर्नुहोस्।

          

        

        उत्तर: कार्यमूलक अनुसन्धानमा प्रअ शिक्षक एक्लै वा समूहमा कार्यमूलक अनुसन्धान गर्दछन् । यसका चरणहरु यस प्रकार छन् :

        १. समस्या कथन/निदान गर्ने (Diagonosing) : विद्यालयको व्यवस्थापन शिक्षण तथा अन्यक्षेत्रमा भएका विशेष समस्या तथा मुद्दाका बारेमा तथा जानकारी सङ्कलन गरी समस्याको निदान गर्ने कार्य शिक्षकहरू आफैं गर्दछन् । यो निदान गर्ने कार्य पाठ्यक्रम, पाठ्यपुस्तक, शिक्षण, विधि विद्यार्थी सिकाइ, आदिको बारेमा हुनसक्छ।

        २. योजना गर्ने (Planing):जब समस्याको पहिचान हुन्छ त्यो समस्या समाधान गर्न केही कामहरू (Action) गर्नुपर्ने हुन्छ । त्यो गरिने कामलाई क्रमबद्ध रूपमा कार्यान्वयन गर्न गरिने कामको चरणबद्ध रूपमा सूचीकरण गर्ने र कार्यान्वयन गर्दै जानुपर्दछ । यसका लागि कार्ययोजना बनाई रणनीति र साधन, विधि, खर्च आदिका बारेमा स्पष्ट हुनुपर्छ।

        ३.कार्यान्वयन गर्नु (Action): योजना गरेअनुसारका कामहरूलाई पूरा रूपमा कार्यान्वयन गर्ने, परिवर्तन (Intervention) गराउन, सुधारहरू ल्याउने, योजना गरेका उद्देश्यहरू पूरा गर्ने काम गर्नुपर्दछ । यसमा कार्ययोजनालाई कार्यरूपमा लैजाने कार्य हुन्छ।

        ४.अवलोकन (Observation):समस्या कथन देखि योजना र कार्य चक्र पूरा गर्दा भइरहेका कार्यहरू तथा तिनबाट प्राप्त नतिजा

        वा प्राप्तिको कक्षाकोठामा प्रयोग समेतका कार्यहरू गहिरो गरी अवलोकन पनि गर्दै जानु पर्छ। उद्देश्य अनुसारको परिणाम प्राप्त भयो कि भएन अपेक्षित सुधार हुन सक्छ कि सक्दैन, केके कुरा राम्रा र सन्तोषजनक भए कुन कुन कुरा सोचेअनुसार भएनन भन्ने कुरालाई ख्याल गर्दै अवलोकन गर्दे अगाडि बढ्नुपर्छ।

        ५. चिन्तन/प्रतिविम्वन (Reflection):अहिलेसम्म आफूले गरेका कामहरूको परिणाम के भयो अपेक्षाकृत परिवर्तन भयो कि भएन योजना गरेका सुधारहरू भए कि भएनन् के के राम्रो भयो, केके नराम्रो भयो भनी गहिरो चिन्तन मनन गर्नु पर्छ। चिन्तान गर्दा कामको सिलसिलामा के अनुभव गरियो, यसका सही अर्थहरू के हुनसक्छन् फेरि के रणनीति अपनाउनु पर्ला, पहिलेका काममा के के सुधार (Correction) गर्नुपर्ली र अब के गर्दा पहिलेको कार्यचक्र (Work cycle) मा भन्दा बढी सफलतापाई साथ काम गर्न सकिन्छ भनी ध्यान दिनुपर्दछ । यसको चिन्तन एक्लै तथा समूहमा गर्न सकिन्छ। यस्तो गर्दा वास्तविक थाहा भई" सुधारको बाटो अपनाउन सजिलो पर्दछ ।

        
          
            
          
        

        
          	
            कार्यमूलक अनुसन्धानमा समस्या पहिचान भनेको के हो ? समस्या पहिचान गर्दा गरिने मुख्य चरणहरू केके हुन ?

          

        

        उत्तर:कार्यमूलक अनुसन्धानका विभिन्न चरणमध्ये पहिलो चरण समस्या कथन/समस्या पहिचान हो । शिक्षण सिकाइ क्षेत्रमा अनेकौं समस्याहरु छन्; तर तो सब समस्याका बारेमा एकैचोटि अनुसन्धान गर्न सकिंदैन। त्यसैले त्यस्ता समस्याको थुप्रोबाट समस्यालाई प्राथमिकीकरण गरेर एक एक गरी कार्यमूलक अनुसन्धान गर्न सकिन्छ । समस्याको छनौट गर्दा उपयुक्तता, सान्दभिकता र प्राथमिकतालाई आधार बनाइन्छ। त्यस्तै स्थानीय परिवेश, आवश्यकता एवम् उपलब्ध साधन, स्रोत, जनशक्ति, समयलाई दृष्टिगत गरी समस्या छान्नुपर्छ । त्यस्तै छनौट भएको समस्या अनुसन्धानयोग्य पनि हुनुपर्छ । उपयुक्त किसिमको समस्या छनौट भएमा मात्र अनुसन्धानबाट अपेक्षित नतिजा प्राप्त गर्न सकिन्छ।

        छनौट गरिएको समस्याले अनुसन्धान प्रक्रियालाई निर्देशित गर्दछ। त्यसैले आफूले गरेको कार्यका सिलसिलामा आएका व्यावहारिक समस्यालाई नै अनुसन्धानको समस्याका रूपमा छनौट गर्नुपर्छ। तर पनि अनुसन्धान योग्य समस्या चयन गर्नु त्यति सहज छैन। यसका लागि कार्यगत अनुसन्धानमा संलग्न हुने व्यक्ति वा समूहले समस्याको पहिचानको चरणबद्ध प्रक्रिया अपनाउनु पर्छ। समस्या पहिचान गर्दा निम्नलिखित कार्य गर्न उपयुक्त हुन्छ :

        
          
            (
          १) अध्ययनको विस्तृत क्षेत्र पहिचान गर्ने : यसमा मूलत कक्षाकोठाको सम्बन्धित मुख्य समस्याहरू पर्छन् । सम्बन्धित विषय शिक्षणका विस्तृत समस्यालाई सूचीबद्ध गर्ने कार्य यसमा पर्दछ।

        
          
            (
          २) समस्याको पहिचान : समस्याको विस्तृत क्षेत्र पहिचान पश्चात यस चरणमा खास खास समस्या प्राथमिकीकरण गर्दै पहिचान गरिन्छ। अनेकौं समस्यामध्ये आवश्यकता, उपयुक्तता सान्दर्भिकता र प्राथमिकतालाई आधार बनाएर समस्या यकिन गर्नु समस्या पहिचान गर्नु हो।

        
          
            (
          ३) समस्या कथन : यो समस्या पहिचानको तेस्रो चरण समस्या कथन हो। पहिचान गरिएको समस्यालाई परिभाषित गर्दै त्यसलाई सीमाबद्ध गर्ने कार्य यसमा गरिन्छ। अनुसन्धान प्रश्न निर्माण गर्नु नै समस्या कथन हो। यसमा एउटा मूल प्रश्न र त्यस अन्तर्गतका अरू उप-प्रश्नहरू तयार गरिन्छ।

        यसरी कार्यमूलक अनुसन्धानका सन्दर्भमा समस्या पहिचान मुख्य र जटिल तर आधारभूत प्रक्रिया हो।

        
          	
            कार्यमूलक अनुसन्धानका सिलसिलामां समस्या छनौट गर्दा समस्याका कस्ता विशेषताका बारेमा स्पष्ट हुनुपर्छ ? साथै समस्या पहिचान, छनौट र समस्या कथन गर्दा ध्यान दिनुपर्ने कुराहरू उल्लेख गर्नुहोस्।

          

        

        उत्तर: समस्या छनौट गर्दा स्पष्ट हुनुपर्ने समस्याका विशेषताहरू

        १. समस्या स्पष्ट, दोहोरो अर्थ नलाग्ने र सामान्यतया प्रश्नात्मक हुनुपर्छ।

        २. समस्या प्रत्यक्ष अनुभवद्वारा परीक्षण योग्य हुनुपर्छ।

        ३. समस्या महत्त्वपूर्ण हुनुपर्छ। ज्यादै सामान्य हुनुहुँदैन।

        ४. समस्या समय, खर्च र कार्यका अधारमा महत्त्वहीन र जटिल हुनुहुँदैन।

        ५. समस्या सम्भव योग्य (Feasible) हुनुपर्छ।

        ६. समस्या अनुसन्धाताको कार्यक्षेत्र, अनुभव र निष्कर्ष कार्यान्वयन गर्न सकिने खालको हुनुपर्छ।

        समस्या पहिचान, छनौट र समस्या कथन गर्दा ध्यान दिनुपर्ने कुराहरू

        
          	
            अनुसन्धान प्रश्न महत्त्वपूर्ण हुनुपर्छ,

          

          	
            अनुसन्धानको नतिजा कक्षाकोठाको शिक्षण सिकाइ प्रक्रियामा सुधार र परिवर्तन केन्द्रित हुंनुपर्छ,

          

          	
            अनुसन्धान प्रश्न पहिले अध्ययन गरिसकिएको नभई नयाँ हुनुपर्छ,

          

          	
            समस्या अनुसन्धान परिवेश अनुरूप र शिक्षकले अनुसन्धान गर्न सक्ने खालको हुनुपर्छ,

          

          	
            अनुसन्धानका लागि अवश्यक हुने साधन, स्रोत, अनुसन्धानसम्बन्धी क्षमता, समय र प्राप्त हुन सक्ने सहयोग अनुकूलका अनुसन्धान प्रश्नहरू छनौट हुनुपर्छ,

          

          	
            प्रश्नहरू ज्यादै विस्तृत र व्यापक तथा स्वत : उत्तर आउने खालको हुनुहुँदैन,

          

          	
            प्रश्नहरू अनुसन्धानबाट उत्तर दिने खालको हुनुपर्छ।

          

        

        
          	
            कक्षा कोठामा देखिने कुनै एउटा शैक्षिक समस्या उल्लेख गरी सो समस्या समाधानका लागि कार्यमूलक अनुसन्धानको खाका तयार पार्नुहोस्।

          

        

        उत्तरः कक्षाकोठामा देखिने विभिन्न समस्यामध्ये यहाँ विद्यार्थी अनुत्तीर्ण सम्बन्धी समस्यामा आधारित भई कार्यमूलक अनुसन्धानको खाका यस प्रकार छ :

        विद्यार्थी अनुत्तीर्ण हुनुको कारण र त्यसको समाधानका उपायसम्बन्धी अध्ययन

        १. समस्या पहिचान

        
          	
            समस्या कथा/समस्या पहिचान गर्ने

          

          	
            अध्ययनको उद्देश्य उल्लेख गर्ने।

          

          	
            अध्यनको पृष्ठभूमि र औचित्य स्पष्ट गर्ने,

          

        

        २. योजना तयारी\कार्य योजनस तयारी

        
          	
            कार्यमूलक अनुसन्धान के कसरी गर्ने स्पष्ट गर्ने,

          

        

        
          
            
          
        

        
          	
            कार्यमूलक अनुसन्धान गर्ने कार्ययोजना बनाउने,

          

          	
            आवश्यक साधन, स्रोत र सहयोग सहजीकरणका बारेमा स्पष्ट गर्ने,

          

          	
            समस्याको स्थिति वा वास्तविक अवस्था पहिचान गर्ने

          

        

        ३. अध्ययन विधि - सूचना सङ्कलन र विश्लेषण

        
          	
            तथ्याङ्क सङ्कलन प्रक्रिया उल्लेख गर्ने

          

          	
            तथ्याङ्कको विश्लेषण गर्ने

          

          	
            प्राप्ति र निष्कर्ष

          

          	
            सङ्कलित तथ्याङ्कको टेबुलेसन र तालिकीकरण

          

          	
            तथ्याङ्क,सूचनाबाट भएको प्राप्तिको निर्क्यौल

          

        

        ४. सुझाव कार्यान्वयन/अवलोकन र प्रतिविम्बन

        
          · प्राप्त सुझाव कार्यान्वयनको कार्ययोजना तयारी गर्ने,

        
          · सुझावहरू कार्यान्वयन र अवलोकन गर्ने,

        
          · सुझाव कार्यान्वयनबाट प्राप्त अनुभव प्रतिविम्बन गर्ने,

        
          · सुझाव कार्यान्वयनको बारेमा चिन्तनमनन गर्ने,

        
          · सिकेको पाठ/सिकाइ आदानप्रदान गर्ने,

        . सुधारका प्रयासको आत्मसात् गरी सुझाव कार्यान्वयनलाई प्रभावकारी बनाउने।

        ५. पुनर्योजना/भविष्यको कार्यका लागि योजना निर्माण

        
          	
            प्राप्त निष्कर्ष, सुझाव कार्यान्वयन गर्दा महसुस भएका थप समस्या/कमी कमजोरी, थप आवश्यकताको टिपोट

          

          	
            थप समस्या वा नयाँ समस्याका बारेमा चिन्तन मनन गरी पुनर्योजना बनाउने।

          

        

        उपर्युक्त चरणहरूमा योजना, कार्यान्वयन, अवलोकन तथा प्रतिविम्वन जस्ता कार्यहरुलाई दृष्टिगत गरेर Learning by Doing & Doing by Learning विधिबाट कार्यमूलक अनुसन्धानलाई Spiral Cycle का रूपमा प्रयोगमा ल्याउनुपर्छ।

        
          	
            शिक्षकको पेसागत विकासमा कार्यमूलक अनुसन्धानले पुऱ्याउने सहयोगका बारेमा उल्लेख गर्नुभई कार्यमूलक अनुसन्धानका लागि उपयुक्त कुनै दुईओटा शीर्षकहरू प्रस्तुत गर्नुहोस्।

          

        

        उत्तर: शिक्षकको पेसागत विकासका विभिन्न उपायमध्ये कार्यमूलक अनुसन्धान पनि एक हो। शिक्षकले शिक्षण सिकाइसँग सम्बन्धित समस्यामा आधारित भई आफैं प्रत्यक्ष रूपमा अनुसन्धान गर्ने र त्यसबाट आएको निष्कर्ष प्राप्ति आफैले प्रयोग गर्ने भएकोले यस कार्यले शिक्षकको पेसागत विकासमा निरन्तर सुधार ल्याउँछ। समग्रमा पेसागत विकासमा कार्यमूलक अनुसन्धानले पुऱ्याउने सहयोग यसप्रकार छ :

        
          	
            प्रभावकारी शिक्षण सिकाइ क्रियाकलापका स्पष्ट र व्यावहारिक रूपरेखा तयार पार्न,

          

          	
            पेसागत दक्षता अभिवृद्धिका लागि निरन्तर सिकाइ गर्न,

          

          	
            प्रभावकारी व्यवस्थापन एवम् शिक्षण सिकाइ क्रियाकलापको नमुना प्रयोगमा ल्याउन,

          

          	
            आफ्नो विकास गर्न आफैं प्रयत्नशील रहन,

          

          	
            पाठ्यक्रमको प्रभावकारी कार्यान्वयनमा सघाउन,

          

          	
            विद्यार्थीका सिकाइ समस्या समाधान गर्न,

          

          	
            शिक्षण योजना, विधि र सामग्रीको निर्माण र प्रयोगमा सुधार गर्न, विद्यार्थी मूल्याङ्कन कार्यमा सुधार गर्न,

          

          	
            विद्यालय सम्बद्ध सबै व्यक्ति, समूह र निकायसँग असल सम्बन्ध विकास गर्न,

          

          	
            खास समस्यामा केन्द्रित भई कार्य प्रणालीमा सुधार गर्न,

          

          	
            गर्दै सिक्न र सिक्दै गर्दै जान,

          

          	
            कार्यमा वैज्ञानिकता र वैधता प्रदान गर्न,

          

          	
            वर्तमान अवस्थाबाट सकारात्मक परिवर्तनको दिशामा अगाडि बढ्न,

          

          	
            शिक्षकहरूमा वैज्ञानिक चिन्तनको विकास गर्न,

          

          	
            शिक्षणसिकाइसँगै अनुसन्धान र अनुसन्धानसँगै सिकाइ गर्न।

          

        

        कार्यमूलक अनुसन्धानका लागि कुनै २ शीर्षक

        
          	
            विविध रुचि, उमेर, क्षमता, आवश्यकता भएका बालबालिकालाई समाहित शिक्षा अवधारणाअनुसार शिक्षण गर्न सक्षम शिक्षकको तत्परता र क्षमताको अभाव : एक अध्ययन

          

          	
            विद्यार्थीको कक्षाकोठामा उपस्थिति कम रहनुका कारणको खोजी,

          

        

        
          	
            कार्यमूलक अनुसन्धानका किन गरिन्छ ? घटना अध्ययन र कार्यमूलक अनुसन्धान बीच तीनओटा अन्तर सम्बन्ध देखाउनुहोस्।

          

        

        उत्तरःकार्यमूलक अनुसन्धान किन ?

        
          	
            कार्यथलोमै रहेर आफैले प्रभावकारी शिक्षण सिकाइ क्रियाकलापका स्पष्ट र व्यावहारिक रूपरेखा तयार पार्ने,

          

          	
            पेसागत दक्षता अभिवृद्धिका लागि निरन्तर सिकाइ गर्न,

          

          	
            
              
                
              आफ्नो विकास गर्न आफैं प्रयत्नशील रहन,

          

          	
            प्रभावकारी व्यवस्थापन एवम् शिक्षण सिकाइ क्रियाकलापको नमुना प्रयोगमा ल्याउन,

          

          	
            विद्यार्थीका सिकाइ समस्या समाधान गर्न,

          

          	
            शिक्षण योजना, विधि र सामग्रीको निर्माण र प्रयोगमा सुधार गर्न,

          

          	
            विद्यार्थी मूल्याङ्कन कार्यमा सुधार गर्न,

          

          	
            कक्षाकोठाको शिक्षणसिकाइ क्रियाकलापमा गुणात्मक सुधार गर्न,

          

          	
            शिक्षण सिकाइलाई सार्थक, उद्देश्यमूलक, परिणाममुखी, सहयोगात्मक,

          

          	
            खास समस्यामा केन्द्रित भई कार्य प्रणालीमा सुधार गर्न, 

          

          	
            गर्दै सिक्न र सिक्दै गर्दै जान,

          

          	
            शिक्षणसिकाइसँगै अनुसन्धान र अनुसन्धानसँगै सिकाइ गर्न।

          

        

        घटना अध्ययन र कार्यमूलक अनुसन्धान बिच फरक

        
          
            
            
            
            
          
          
            
              	क्र.स
              	आधार
              	कार्यमूलक अनुसन्धान
              	घटना\मामिला अध्ययन
            

          
          
            
              	१.
              	स्वरुप
              	
                
                  	
                    यो अनौपचारिक अध्ययन हो।

                  

                  	
                    यो गर्दै सिक्दै जाने खालको हुन्छ

                  

                

              
              	
                
                  	
                    यो मूलतः औपचारिक हुने र कहिलेकाहीं अनौपचारिक पनि हुने।

                  

                  	
                    यसमा निर्दिष्ट कार्य निश्चित प्रक्रिया पुरा गरिन्छ।

                  

                

              
            

            
              	२.
              	प्रक्रिया
              	
                
                  	
                    यो चरणवद्ध, प्रक्रियावद्ध रूपमा गरिन्छ र प्राप्तिलाई कार्यान्वयनसमेत गरिन्छ।

                  

                  	
                    घटना मामिला अध्ययनले कार्यमूलक अनुसन्धानका विषय उजागर गर्छ।

                  

                  	
                    यसमा अनुसन्धान र कार्यान्वयन गर्ने व्यक्ति एउटै हुन्छ

                  

                  	
                    पेसाकर्मीले व्यक्तिगत तहमा गर्ने अभ्यासमूलक अध्ययन हो।

                  

                

              
              	
                
                  	
                    यसमा कारण र त्यसको प्रभावका आधारमा समस्या समाधानका उपायको खोजि मात्र हुन्छ।

                  

                  	
                    यसले निर्दिष्ट समस्या र त्यसको कारण र समाधानका उपायको उजागर गर्छ।

                  

                  	
                    यसमा अध्ययन गर्ने र कार्यान्वयन गर्ने व्यक्ति फरक हुन सक्छ।

                  

                  	
                    यो शिक्षक विद्यार्थी जोसुकैले गर्न सक्छ।

                  

                

              
            

            
              	३.
              	चरणहरु
              	
                
                  	
                    यसमा योजना, कार्य, अवलोकन र प्रतिविम्विन गरी प्रमुख चार चरण हुन्छन्

                  

                

              
              	
                
                  	
                    यसमा निश्चित चरण नभए पनि परिचय, उद्देश्य, औचित्य, विधि, सुझाव, निष्कर्ष आदि अङ्गको प्रचलन छ।

                  

                

              
            

          
        

        
          	
            शिक्षकको पेसागत विकासको महत्त्व प्रस्तुत गर्नुहोस्।

          

        

        उत्तर: शिक्षण कार्य कला र विज्ञानको सम्मिश्रण हो। तसर्थ शिक्षण सिकाइको प्रभावकारीताका लागि शिक्षकले शिक्षण कला र विज्ञान अर्थात् विभिन्न आधुनिक विधि, प्रविधिको समुचित प्रयोग गर्न सक्नुपर्छ। यसका लागि शिक्षकले पेसागत विकास गर्न आवश्यक हुन्छ। पेसागत रूपमा कुशल, दक्ष, सक्षम र पेसाप्रति सकारात्मक सोच हुनका लागि पेसागत विकास अनिवार्य मानिन्छ । समग्रमा शिक्षण सिकाइको प्रभावकारीताका लागि शिक्षकको पेसागत विकासको महत्त्वलाई निम्नलिखित बुँदामा उल्लेखित गर्न सकिन्छ :

        
          	
            शिक्षणसिकाइको क्षेत्रमा विकास भएका नयाँ नयाँ विधि, प्रविधि, शैली र तरिका बारे अद्यावधिक गर्न सहयोग पुग्ने

          

          	
            पेसागत कार्यकुशलता अभिवृद्धि गर्न आवश्यक ज्ञान, सिप तथा अभिवृद्धिको निरन्तर विकास गर्न र निर्दिष्ट लक्ष्य पूरा गर्ने गरी सक्षम शिक्षण सिकाइ कार्य सञ्चालनका लागि आवश्यक दक्षता विकास हुने

          

          	
            शिक्षकले शिक्षण सिकाइको क्षेत्रमा विकास भएका नयाँ नयाँ शैली, प्रविधि र अभ्यास बारे आफूलाई अद्यावधिक गर्न सहयोग हुने

          

          	
            शिक्षकको वृद्धि विकासको आधार (पेसाको विकास गरी शिक्षकलाई दक्ष, विज्ञ, विशेषज्ञ) को रूपमा विकास गर्न सहयोग पुग्ने

          

          	
            आफ्नो विषयक्षेत्रसँग सम्बन्धित विषयवस्तुहरूमा कार्यमूलक अनुसन्धान गर्ने ज्ञान सिप प्राप्त हुने

          

        

        
          	
            तालिम भनेको के हो ? तालिमको उपादेयता उल्लेख गर्दै शिक्षकका लागि तालिम किन अनिवार्य छ ? छोटकरीमा लेख्नुहोस् ।

          

        

        कुनै पनि व्यक्तिले आफूमा भएको ज्ञान, सीप र अभिवृत्तिलाई परिष्कृत गर्ने वा पुनर्ताजगी गर्ने वा आफूमा भएको अभाव पूर्ति गर्ने वा कमजोरी हटाउने साधन नै तालिम हो । तालिमले ज्ञान र सीपमा परिवर्तन ल्याउने हुनाले प्रवृत्तिमा परिवर्तन ल्याई अन्त्यमा व्यवहारमा परिवर्तन ल्याउँछ । वास्तवमा तालिमको उपादेयता नै व्यवहारमा परिवर्तन ल्याउनु हो । त्यसैले व्यवहारमा परिवर्तन आउन प्रवृत्तिमा परिवर्तन आउनुपर्दछ । प्रवृत्तिमा परिवर्तन तब आउँछ, जब ज्ञान र सीप बढ्छ वा परिवर्तित हुन्छ । सफल शिक्षक हुनका लागि विषयवस्तुको ज्ञान र अनुभवमात्र भएर पुग्दैन । त्यसका लागि नयाँ-नयाँ ज्ञान र प्रविधिको अध्ययन गरी आवश्यक सीपहरू आर्जन गर्न आवश्यक हुन्छ । त्यसैले प्रत्येक शिक्षकमा शिक्षण पेशाप्रति व्यावसायिक भावना बढाउन, शिक्षाशास्त्रसम्बन्धी आधारभूत ज्ञान र सीप हासिल गर्न र शिक्षण दक्षता प्राप्त गर्न शिक्षक तालिम र प्रशिक्षण अनिवार्य हुन्छ ।

        तालिमले निम्नअनुसारका ज्ञान सीप प्रदान गर्दे शिक्षकलाई निरन्तर अद्यावधिक बनाउने हुनाले तालिम अनिवार्य हुन्छ :

        १. शैक्षिक योजना निर्माण गरी प्रभावकारी शिक्षण गर्न

        २. नयाँ-नयाँ शिक्षण सिकाइ प्रविधिको प्रयोग गर्न

        ३. शैक्षिक सामग्रीको निर्माण गरी विभिन्न शिक्षण विधिको प्रयोग गर्न

        
          
            
          ४ शिक्षक विद्यार्थीबीचको अन्तरसम्बन्ध स्थापना गर्न

        ५. सामाजिक एवं मनोवैज्ञानिक आधारमा शिक्षण गर्न

        ६. मूल्यांकन सीपको विकास गर्न

        ७. स्वःअनुशासन कायम गर्न

        ८. सिकाइका लक्ष्य र उद्देश्य सहजसँग पूरा गर्न

        ९. राम्रो शिक्षणका विशेषता र शिक्षक विशेषता विकास गर्न

        १०. द्रुततर गतिमा भइरहेको वैज्ञानिक विकाससँग शिक्षकलाई परिचित गराउन ।

        
          	
            तालिम प्राप्त र अप्राप्त शिक्षकबीच हुने भिन्नता उल्लेख गर्नुहोस् ।

          

        

        उत्तर:तालिम भनेको ज्ञान, सीप प्रवृत्ति र व्यवहारमा परिवर्तन ल्याउने प्रविधि हो । वास्तवमा कुनै पनि व्यक्तिले आफूमा भएको ज्ञान, सीपर अभिवृत्तिलाई परिष्कृत गर्ने वा पुनर्ताजगी गर्ने वा आफूमा भएको अभाव पूर्ति गर्ने वा कमजोरी हटाउने साधन नै तालिम हो । वास्तवमा तालिम भनेको दिगो रूपमा सिक्नु वा जान्नु हो । यसलाई ज्ञान र अनुभवमा स्थायी रूपमा परिवर्तन आउने प्रविधिका रूपमा लिइन्छ।

        तालिम प्राप्त र अप्राप्त शिक्षकबीच हुने फरक

        
          
            
            
          
          
            
              	तालिम प्राप्त शिक्षक
              	तालिम अप्राप्त शिक्षक
            

          
          
            
              	- विद्यार्थी मूल्यांकनलाई निरन्तर प्रक्रियाका रूपमा लिई सुधारात्मक शिक्षण गर्न सक्ने
              	विद्यार्थी मूल्यांकनको पर्यायका रूपमा परीक्षालाई लिने
            

            
              	- पेसाप्रति सकारात्मक प्रवृत्तिको विकास हुने ।
              	- पेसाप्रति सकारात्मक प्रवृत्तिको कमी हुने ।
            

            
              	शैक्षणिक योजना निर्माण गर्न सक्ने क्षमता हुन्छ ।
              	- शैक्षिक योजना निर्माण गर्न सक्ने क्षमताको कमी हुन्छ ।
            

            
              	- नवीन शिक्षण प्रविधिको ज्ञान र प्रयोग गर्ने क्षमता हुन्छ ।
              	-पुरातन शिक्षण विधिको अंगिकार गर्ने प्रवृत्ति हुने ।
            

            
              	- बालमनोविज्ञानलाई बुझेर शिक्षण गर्न सक्ने ।
              	- बालमनोविज्ञान बुझेर शिक्षण गर्ने क्षमताको कमी हुने ।
            

            
              	- शिक्षाका सिद्धान्तहरू कक्षाकोठामा प्रयोग गर्न सफल हुने ।
              	- शिक्षाका सिद्धान्तहरूको जानकारीको कमी
            

            
              	- विविध शैक्षिक सामग्रीको निर्माण गर्न सिपालु हुने ।
              	- पुरातन शैक्षिक सामग्री प्रयोगमै अभ्यस्त हुने ।
            

            
              	- नवीनतम मूल्यांकन साधनहरूको प्रयोग गर्न सिपालु हुने ।
              	- परम्परागत मूल्यांकनका साधनमा विश्वस्त हुने
            

            
              	-शिक्षक विद्यार्थीबीचको अन्तर सम्बन्ध स्थापना गर्ने क्षमता हुने।
              	- शिक्षक र विद्यार्थीबीच राम्रो सम्बन्ध राख्न नसक्ने ।
            

            
              	- तालिम प्राप्त शिक्षकले विद्यार्थीको सहयोगीको रूपमा काम गर्ने र गराउन सक्ने ।
              	तालिम अप्राप्त शिक्षकले आफूलाई सधैं गुरु ठानी विद्यार्थीलाई निर्देशन मात्र दिने ।
            

          
        

        
          	
            वर्तमान शिक्षक तालिममा रहेका प्रमुख समस्याहरु उल्लेख गर्नुहोस्।

          

        

        उत्तर: शिक्षक तालिमका समस्या/ मुद्दाहरू यसप्रकार छन् :

        १. शिक्षक तालिम आवश्यकताकेन्द्री भन्दा कार्यक्रमकेन्द्री हुनु

        २. तालिम पाठ्यक्रम र सामग्री सैद्धान्तिक र अव्यवहारिक हुनु अर्थात् सबै शिक्षकलाई एउटै खालको तालिम प्रदान गरिनु

        ३. शिक्षक तालिमका नीतिहरू अस्पष्ट हुनु

        ४. Need based वा Demand driven भन्दा Supply driven तालिम कार्यक्रम हुनु

        ५. प्रशिक्षकहरू निपूर्ण र व्यावहारिक हुन नसक्नु। जस्तै : प्रशिक्षकले आफूले नगर्ने तर यस्तो गर्नुपर्छ मात्र भन्नु।

        ६. प्रयोगात्मक र व्यावहारिक पक्षमा कम ध्यान दिइनु

        ७. तालिममा प्राप्त ज्ञान, सीप, कक्षाकोठामा प्रयोग गर्ने वातावरण नहुनु

        ८. तालिमको प्रयोग गर्ने र नगर्नेबीच कुनै प्रकारको फरक व्यवहार नगरिनु

        ९. नतिजामा आधारित कार्यसम्पादन मूल्याङ्कन परिपाटी नहुनु

        १०. कार्यसम्पादन मूल्यांकन परिपाटी बिल्कुलै अवैज्ञानिक र अव्यवहारिक हुनु

        ११. शिक्षकमा परम्परागत सोचाइ रहेको र शिक्षकको मनोवृत्तिमा पटक्के सुधार गर्न नसकिनु

        १२. तालिम प्रयोगको प्रभावकारी अनुगमन र सुपरीवेक्षणको अभाव

        १४. विद्यालयमा उपयुक्त साधन स्रोतको अभाव हुनु

        १५. अत्यधिक कार्यबोझ हुनाले तालिमका ज्ञान, सीप प्रयोगमा ल्याउन नसकिनु

        १६. विद्यालयको वास्तविकता र तालिमबीच गहिरो दुरी रहनु

        १७. तालिम मूल्याङ्कन गर्ने गलत प्रणाली हुनु आदि।

        
          	
            शिक्षक तालिममा देखिएका समस्या समाधानका उपायहरू सूचीबद्ध गर्नुहोस्।

          

        

        उत्तर: शिक्षक तालिममा रहेका समस्या समाधानका उपायहरू यस प्रकार छन् :

        
          	
            तालिम माग सिर्जना गर्ने

          

        

        
          	
            शिक्षक स्वयम्लाई मलाई तालिम चाहियो भन्ने वातावरण सिर्जना गर्ने

          

        

        
          
            
          
        

        
          	
            माग सिर्जना गर्ने उपाय :

          

        

        
          	
            
              Peer presure - साथीले राम्रो गरेपछि दबाब सिर्जना हुने

          

          	
            अभिभावकले पेलेपछि

          

          	
            व्यवस्थापनले राम्रो काम गर्नेलाई राख्ने र नराम्रो काम गर्नेलाई हटाउने व्यवस्था गर्ने

          

        

        
          	
            सिकाइ मापदण्ड (Learning road map) के हो स्पष्ट पार्ने

          

        

        
          	
            कार्यक्षमतामा आधारित व्यवस्थापन लागू गर्ने

          

        

        
          · राम्रो काम गरे तलव, भत्ता बढ़ने नत्र घटने व्यवस्था गर्ने

        
          · राम्रो कामप्रति पुरस्कार र नराम्रो कामका लागि दण्ड लागू गर्ने

        
          · नतिजामा आधारित बढ़ुवा पद्धति लागू गर्ने

        
          	
            निरीक्षण सुपरिवेक्षण नियमित र प्रभावकारी बनाउने

          

          	
            
              
                
              अन्य व्यवस्थापकीय समस्या समाधान गर्ने

          

        

        
          · प्रशासनिक, व्यवस्थापकीय संयन्त्र ज्यादै कमजोर भएकाले सुदृढ गर्ने

        
          · नियमितता, जवाफदेहिता र जिम्मेवारीप्रति सजग र सतर्क गराउने

        
          · विद्यालयमा आवश्यक पर्ने भौतिक, शैक्षिक साधन स्रोत उपलब्ध गराउने

        
          	
            शिक्षा विकास तथा समन्वय इकाइको कार्य जिम्मेवारी परिवर्तन गरी क्षमता विकास कार्यमा केन्द्रित गर्ने

          

          	
            
              विद्यालयकेन्द्री तालिम मोड्युलहरू कार्यान्वयन गर्ने

          

          	
            शिक्षक व्यवस्थापन सूचना प्रणाली (TMIS) सुदृढ गर्ने

          

          	
            शिक्षक तालिमलाई मात्र जोड नदिई शिक्षकको पेसागत विकासमा जोड़ दिनुपर्ने । शिक्षक विकासबारे फराकिलो दृष्टिकोण बनाउने

          

          	
            शिक्षक तालिम सम्बद्ध जनशक्तिको क्षमता विकास गर्नुपर्ने, जस्तै : मैले भनेजस्तो गर, तर मैले गरे जस्तो नगर भन्ने र आफूले गरेर नदेखाउने तर गर भनी निर्देशन दिने प्रशिक्षक हुनु भएन

          

          	
            तालिमको मूल्याङ्कन र प्रमाणीकरण गर्दा कक्षाकोठाको सिकाइमा सुधार वा व्यवहार परिवर्तनलाई ध्यान दिनुपर्ने र परीक्षाबाट मूल्याङ्कन गर्ने परिपाटी अन्त्य गर्नुपर्ने

          

          	
            शिक्षणलाई अनुसन्धान कर्ताका रूपमा विकसित गर्दै जाने

          

        

        यसरी विविध उपायका आधारमा शिक्षक तालिममा देखा परेका समस्या समाधान गर्न सकिन्छ।

        
          	
            शिक्षकको दक्षता कसरी अभिवृद्धि गर्ने ५ वटा उपाय उल्लेख गर्नुहोस् ।

          

        

        विभिन्न विधाहरूमा नयाँ-नयाँ आविष्कारहरूले नयाँ-नयाँ ज्ञान र सीपहरूको वृद्धि भइरहेको परिप्रेक्ष्यमा हरेक व्यक्तिले आफ्नो विषय र पेशासम्बन्धी ज्ञान र सीपमा सबैले नवीनतम जानकारी राख्न जरुरी हुन्छ । शिक्षण पेशामा पनि विविध नयाँ-नयाँ ज्ञान र सीप आइरहेका हुन्छन् । नयाँ विषयवस्तुका बारेमा ज्ञान, सीप आर्जन गर्न शिक्षकलाई पेशागत दक्षता विकास गर्न आवश्यक हुन्छ । शिक्षकको पेसागत दक्षता अभिवृद्धिका लागि विभिन्न शैक्षिक सुधारका उपायहरू अपनाउन सकिन्छ । तिनको चर्चा तल गरिएको छ:

        
          
            (
          क) शैक्षिक योग्यतामा अभिवृद्धिः पेसागत अभिवृद्धिका लागि सर्वप्रथम पर्याप्त शैक्षिक योग्यताको आवश्यकता पर्दछ । न्यूनतम शैक्षिक योग्यता नभएका शिक्षकले प्रभावकारी शिक्षण गर्न सक्दैन । नेपालमा शैक्षणिक सुधार गर्नका लागि शैक्षिक योग्यतामा अभिवृद्धि गरी न्यूनतम स्नातक बनाउनु पर्छ।

        
          
            (
          ख) शिक्षक तालिम: बालबालिकाहरूको मनोविज्ञान बुझेर प्रभावकारी शिक्षण गर्न, विषयवस्तुको प्रस्तुतीकरणमा विविधता ल्याउन, विद्यार्थी केन्द्रित शिक्षण विधि प्रयोग गर्न, शैक्षिक सामग्री निर्माण र प्रयोग गर्न प्रभावकारी र निरन्तर मूल्यांकन गर्न, पाठ्यक्रमलाई मुख्य केन्द्रबिन्दु बनाई शिक्षण सिकाइ क्रियाकलाप सञ्चालन गर्न शिक्षकलाई अनिवार्य तालिमको व्यवस्था गरी त्यसको प्रभावकारी कार्यान्वयन हुने व्यवस्था गरिनुपर्दछ ।

        
          
            (
          ग) शिक्षण प्रशिक्षण: शिक्षक प्रशिक्षण पनि शिक्षक क्षमता अभिवृद्धि सकिन्छ । कुनै विषयमा केन्द्रित गरेर प्रशिक्षण कार्यक्रम सञ्चालन गर्न सकिन्छ । शैक्षिक उद्देश्य निर्धारण गर्न वा साधारण उद्देश्यलाई अध्यापनको उद्देश्यमा परिवर्तन गर्न र शैक्षणिक योजना बनाउन, कुनै शिक्षण विधिबारे परिचित गराउन, कुनै नयाँ उपकरणको परिचय दिलाउन वा समग्र पठनपाठन क्रियाकलापबारे प्रदर्शन गर्न, मूल्यांकनको तरिका वा विद्यार्थी केन्द्रित क्रियाकलाप गराउने तरिकाबारे शिक्षक प्रशिक्षण गर्न सकिन्छ ।

        
          
            (
          घ) अवलोकन भ्रमण: शिक्षकलाई विभिन्न अनुभवहरू (Best practices) आदानप्रदान गर्न विभिन्न राष्ट्रिय तथा अन्तर्राष्ट्रीय शैक्षिक संघ संस्था, विद्यालय आदि ठाउँमा अवलोकन भ्रमण पनि गराउन सकिन्छ । यसबाट शिक्षकको सोचाइमा व्यापकता आउँछ । उनीहरूको दृष्टिकोणमा परिवर्तन आउँछ ।

        
          
            (
          ङ) गोष्ठी, सेमिनार कार्यशाला: शिक्षाका क्षेत्रमा आएका नवीनतम ज्ञान सीप दिन र शिक्षण सिकाइ प्रक्रियालगायत शिक्षण कार्यमा आइपरेका विभिन्न प्रकारका समस्या समाधान गर्न प्रशिक्षण, गोष्ठी, सेमिनार, कार्यशाला आदि सञ्चालन गरेर पनि शिक्षक पेसालाई अभिवृद्धि गर्न सकिन्छ ।

        
          
            
          
        

        
          	
            तपाईको विचारमा शिक्षक कस्तो हनुपरछ ? वर्तमान समयमा शिक्षकलाई उत्तरदायी र जवाफदही बनीउन उपाय के के हुन सक्ला

          

        

        शिक्षक कस्तो हुनुपर्छ ?

        
          	
            शिक्षक दूरदर्शी र अग्रगामी सोचका साथ अगाड़ि बढ़ने (Visionary & Pro-active), शिक्षिक उद्देश्यमूलक (Purposeta विद्यार्थीमुखी (People oriented), शिक्षण पेसाप्रति प्रतिबद्ध र जवाफदेही

          

          	
            प्रविधिप्रति सचेत (Technology oriented), उदाहरणीय आचरण र व्यवहार प्रदर्शन गरेर नमुना (Model) बनेको अधिकारको मात्र खोजी नगरी कर्तव्य र जिम्मेवारीप्रति सचेत , आफ्नो जिम्मेवारीप्रति प्रतिबद्ध र कर्तव्यनिष्ठ

          

          	
            जवाफदेही र उत्तरदायी, पेसागत मर्यादाप्रति ख्याल गर्ने, शिक्षण पेसाप्रति गौरव गने र सकारात्मक दृष्टिकोण भएको, सामाजिक रूपमा सम्मानित

          

          	
            नतिजामा आधारित कार्य सम्पादनमा विश्वास गर्ने, लक्ष्य निर्धारण गर्ने, नतिजामुखी हुने, कडा मिहिनेत गर्ने

          

          	
            समय पालना, नियमितता र अद्यावधिकता, सिर्जनात्मक, आत्मविश्वासी र स्रोतपूर्णता, निरन्तर सिकाइ र प्रयोगमा विश्वास गर्ने, कामलाई प्राथमिकता दिने

          

          	
            
              Vision + Commitment + Good management + Supervision = Result मा विश्वास गर्ने।

          

        

        शिक्षकमा उत्तरदायित्व र जवाफदेहिता वृद्धि गर्ने उपायहरू

        १. शिक्षकको उत्तरदायित्व र कर्तव्यका बारेमा सबै शिक्षकलाई जानकारी दिने र चेतनशील बनाउने।

        २. कार्यसम्पादन स्तरको यकिन गर्न उपयुक्त सूचक र मापदण्ड वा परिसूचकको विकास गरी प्रभावकारी रूपमा कार्य सम्पादन मूल्याङ्कन गर्नुपर्छ।

        ३. वैज्ञानिक र वस्तुनिष्ठ कार्य सम्पादन मूल्याङ्कनका आधारमा दण्ड र पुरस्कार तथा बढुवा र घटुवा गर्नुपर्छ।

        ४. दण्ड र पुरस्कार, बढवालाई नतिजासँग आवद्ध गर्नुपर्छ।

        ५. क्षतिपूर्तिको व्यवस्थासहित वडापत्र लागू गर्ने व्यवस्था गर्नुपर्छ।

        ६. आचरासंहिताको पालना कडाइका रूपमा गर्नुपर्छ।

        ७. कार्यसम्पादन मुल्याङ्कनको आधार ३६० डिग्रीको बनाउनुपर्छ। जसमा विद्यार्थी, सहकर्मी, प्र.अ. र स्वमूल्याङ्कन गर्ने व्यवस्था गर्नुपर्छ।

        ८. गुनासो व्यवस्थापनका लागि प्रभावकारी संयन्त्रको व्यवस्था गर्नुपर्छ।

        ९. व्यावसायिक उत्तरदायित्वलाई संस्थागत बनाउनुपर्छ।

        १०. निर्णय प्रक्रिया सहभागितामूलक पारदर्शी बनाउनुपर्छ।

        ११. अभिभावक र नागरिक समाजको भूमिका विद्यालयमा बढाउनुपर्छ।

        १२. राजनीतिक दलको सदस्य हुने व्यवस्था हटाइनुपर्छ र पार्टी राजनीति गर्न निषेध गर्नुपर्छ। '

        १३. शिक्षक युनियन र सङ्घ सङ्गठनलाई पेसागत विकासप्रति जिम्मेवार र बनाउनु पर्छ।

        
          	
            .एउटा शिक्षकका लागि कार्यमूलक कस्तो अवस्थामा गर्न आवश्यक हुन्छ ? कार्यमूलक अनुसन्धान गर्नु पर्नाका कारणहरू उल्लेख गर्नुहोस्।

          

        

        उत्तर: एउटा शिक्षकले आफ्नो शिक्षण सम्बन्धित समस्याहरूका अध्ययन गरी प्राप्त निष्कर्ष समेत आफै कार्यान्वयन गर्ने अनुसन्धान कार्यमूलक अनुसन्धान हो। त्यसैले एउटा शिक्षकका लागि निम्नानुसारका अवस्थामा यसको आवश्यकता पर्दछ :

        
          	
            सम्बन्धित विषयगत जल्दाबल्दा समस्या सुधार गर्न आवश्यक भएमा,

          

          	
            विद्यमान अवस्थामा भोग्नुपरेका समस्याको सुधार गरी योजना तर्जुमा गर्नु पर्ने अवस्थामा,

          

          	
            शिक्षासम्बन्धी अल्पकालीन र दीर्घकालीन योजना निर्माण गर्नुपर्ने भएमा,

          

          	
            गुणात्मक विकास गर्नु परेमा/गुणस्तर सुधार गर्नु परेमा,

          

          	
            शैक्षणिक योजनाहरू विशेष ढङ्गले कार्यान्वयन गरी प्रभावकारिता ल्याउनु परेमा,

          

          	
            कार्ययोजनाको मूल्याङ्कन गर्नु परेमा,

          

          	
            तत्कालीन अवस्थामा सुधार गर्नु परेमा।

          

          	
            कक्षाकोठाको शिक्षणसिकाइ क्रियाकलापमा गुणात्मक सुधार गर्न,

          

          	
            शैक्षिक गतिविधिको सुधार र कार्यान्वयनमा प्रभावकारिता ल्याउन,

          

          	
            शिक्षण सिकाइलाई सार्थक, उद्देश्यमूलक, परिणाममुखी, सहयोगात्मक र रचनात्मक बनाउन।

          

        

        कार्यमूलक अनुसन्धान गर्नुपर्नाका कारणहरू

        
          	
            कार्यथलोमै रहेर आफैले प्रभावकारी शिक्षण सिकाइ क्रियाकलापका स्पष्ट र व्यावहारिक रूपरेखा तयार पार्ने,

          

          	
            पेसागत दक्षता अभिवृद्धिका लागि निरन्तर सिकाइ गर्न,

          

          	
            
              प्रभावकारी व्यवस्थापन एवम् शिक्षण सिकाइ क्रियाकलापको नमुना प्रयोगमा ल्याउन,

          

          	
            आपनो विकास गर्न आफैं प्रयत्नशील रहन,

          

          	
            विद्यालय व्यवस्थापन प्रभावकारी रूपमा गर्न,

          

          	
            
              
                
              विद्यार्थीका सिकाइ समस्या समाधान गर्न,

          

          	
            शिक्षण योजना, विधि र सामग्रीको निर्माण र प्रयोगमा सुधार गर्न,

          

          	
            विद्यालय सम्बद्ध सबै व्यक्ति, समूह र निकायसँग असल सम्बन्ध विकास गर्न,

          

          	
            खास समस्यामा केन्द्रित भई कार्य प्रणालीमा सुधार गर्न,

          

          	
            गर्दै सिक्न र सिक्दै गर्दै जान,

          

          	
            शिक्षकहरूमा वैज्ञानिक चिन्तनको विकास गर्न,

          

          	
            शिक्षणसिकाइसँगै अनुसन्धान र अनुसन्धानसँगै सिकाइ गर्न।

          

        

        
          	
            कार्यमूलक अनुसन्धानका प्रमुख चक्र/चरणहरु सङ्क्षेपमा चर्चा गर्नुहोस्।

          

        

        कार्यमूलक अनुसन्धान भनेके गर्दें सिक्दे जोन प्रक्रिया (Learning by Doing) हो। त्यसैले यसका लागि कुनै निश्चित चरण मात्र इज़न् भन्न सकिन्न । आफूलाई आइपरेका समस्याका कारण पहिचान गरी तिनको समाधानका लागि विभिन्न उपाय अपनाउन संकिन्छ। तथापि प्रचलनमा कार्यमूलक अनुसन्धान गर्दा मूलत : निम्नानुसारका चरणहरु प्रयोग गर्ने गरेको पाइन्छ :

        
          
          
        

        
          अवलोकन (Observation) अवलोकन (Observation) अवलोकन (Observation)

        
          

        
        
          
        

        
          प्रतिविम्वन (Reflection

          

        
        प्रतिविम्वन (Reflection

        
          

        
        प्रतिविम्वन (Reflection कार्यान्वयन (Act) कार्यान्वयन (Act) कार्यान्वयन (Act)

        
          
        

        योजना (Plan पुनः योजना (Plan) पुनः योजना (Plan)

        
          
        

        
          प्रथम चक्र दोस्रो चक्र तेस्रो चक्र

        कतिपयले यी चरण भन्दा फरक चरणहरू पनि उल्लेख गरेको पाइन्छ। जस्तै : (१) समस्या पहिचान (२) समस्याको मूल्याङ्कन (३) सुझाव (४) कार्यान्वयन/अभ्यास (५) प्रतिविम्बन (६) नयाँ प्रश्न निर्माण वा पुनर्योजना।

        जेहोस कार्यमूलक अनुसन्धानको अवधारणा अनुसार शिक्षकले यसको चरण पूरा गर्ने क्रममा सर्वप्रथम अनुसन्धानको प्रश्न बनाउनुपर्छ। प्रश्नका आधारमा योजना निर्माण गई। योजना अनुसार कार्य गरेपछि त्यसको अवलोकन गरी प्रतिविम्वन/प्रत्यावर्तन प्राप्त गर्नुपर्छ र निर्णय निर्माण हुन्छ । उक्त निर्णय कार्यान्वयनबाट शिक्षा सिकाइ क्रियाकलापमा सकारात्मक परिवर्तन आउँछ। तर त्यति बेलासम्म पारस्थितिमा केही फरक भइसकेर वा अर्को नयाँ समस्या पनि आएको हुन सक्छ। अनि फेरि त्यो समस्या समाधानको उपाय खोज्नुपनें एडि। एउटै समस्या समाधान गर्न पनि एक भन्दा बढ़ी कार्यमूलक अनुसन्धान गर्नुपर्ने हुन सक्छ। यसरी कार्यमूलक अनुसन्धानलाई अन्तर प्रक्रिया वा Spiral Process का रूपमा अङ्गीकार गर्न आवश्यक ठानिन्छ जुन कुरा माथिको चित्रले स्पष्ट गर्दछ।

        
          	
            कायमूलक अनुसन्धानमा समस्या पहिचान भनेको के हो ? समस्या पहिचान गर्दा गरिने मुख्य चरणहरु केके हुन् ?

          

        

        कार्यमूलक अनुसन्धानका विभिन्न चरणमध्ये पहिलो चरण समस्या कथन/समस्या पहिचान हो । शिक्षण सिकाई क्षेत्रमा अनेकौँ समस्याहरु छन; तर ती सबै समस्याका बारेमा एकैचोटि अनुसन्धान गर्न सकिंदैन । त्यसैले त्यस्ता समस्याको थुप्रोबाट समस्यालाई प्राथमिकीकरण गरेर एक एक गरी कार्यमूलक अनुसन्धान गर्न सकिन्छ । समस्याको छनौट गर्दा उपयुक्तता, सान्दर्भिकता र प्राथमिकतालाई आधार बनाइन्छ। त्यस्तै स्थानीय परिवेश, आवश्यकता एवम् उपलब्ध साधन, स्रोत, जनशक्ति, समयलाई दृष्टिगत गरी समस्या छान्नुपर्छ । त्यस्तै छनौट भएको समस्या अनुसन्धानयोग्य पनि हुनुपर्छ। उपयुक्त किसिमको समस्या छनौट भएमा मात्र अनुसन्धानबाट अपेक्षित नतिजा प्राप्त गर्न सकिन्छ।

        छनोट गरिएको समस्याले अनुसन्धान प्रक्रियालाई निर्देशित गर्दछ। त्यसैले आफूले गरेको कार्यका सिलसिलामा आएका व्यावहारिक समस्यालाइ नै अनुसन्धानको समस्याको रुपमा छनिट गर्नुपर्छ। तर पानि अनुसन्धान योग्य समास्या चयन गर्नु त्यति सहज छैन।यसका लागि कार्यगत अनुसन्धानमा संलग्न हने व्यक्ति वा समूहले समस्याको पहिचानको चरणबद्ध प्रक्रिया अपनाउनु पर्छ। समस्या पहिचान गढ़ी निम्नलिखित कार्य गर्न उपयुक्त हुन्छ :

        
          
        

        
          	
            अध्ययनको विस्तृत क्षेत्र पहिचान गर्ने : यसमा मूलत कक्षाकोठाको सम्बन्धित मुख्य समस्याहरू पछन् । सम्बन्धित विषय शिक्षणका विस्तृत समस्यालाई सूचीबद्ध गर्ने कार्य यसमा पर्दछ।

          

          	
            समस्याको पहिचान : समस्याको विस्तृत क्षेत्र पहिचान पश्चात यस चरणमा खास खास समस्या प्राथमिकीकरण गर्दे पहिचान गारन्छ। अनेकों समस्यामध्ये आवश्यकता, उपयुक्तता सान्दर्भिकता र प्राथमिकतालाई आधार बनाएर समस्या यकिन गर्नु समस्या पहिचान गर्नु हो।

          

          	
            
              
                
                  
                
              समस्या कथन : यो समस्या पहिचानको तेस्रो चरण समस्या कथन हो। पहिचान गरिएको समस्यालाई परिभाषित गर्दै त्यसलाई सीमाबद्ध गर्ने कार्य यसमा गरिन्छ । अनुसन्धान प्रश्न निर्माण गर्नु ने समस्या कथन हो। यसमा एउटा मूल प्रश्न र त्यस अन्तर्गतका अरू उप-प्रश्नहरू तयार गरिन्छ।

          

        

        यसरी कार्यमूलक अनुसन्धानका सन्दर्भमा समस्या पहिचान मुख्य र जटिल तर आधारभूत प्रक्रिया हो।

        
          	
            कार्यमूलक अनुसन्धानका सिलसिलामा समस्या छनौट गर्दा समस्याका कस्ता विशेषताका बारेमा स्पष्ट हुनुपर्छ ? साथै समस्या पहिचान, छनौट र समस्या कथन गर्दा ध्यान दिनुपर्ने कुराहरू उल्लेख गर्नुहोस्।

          

        

        उत्तरः समस्या छनौट गर्दा स्पष्ट हुनुपर्ने समस्याका विशेषताहरू

        १. समस्या स्पष्ट, दोहोरो अर्थ नलाग्ने र सामान्यतया प्रश्नात्मक हुनुपर्छ।

        २. समस्या प्रत्यक्ष अनुभवद्वारा परीक्षण योग्य हुनुपर्छ।

        ३. समस्या महत्त्वपूर्ण हुनुपर्छ। ज्यादै सामान्य हुनुहुँदैन।

        ४. समस्या समय, खर्च र कार्यका अधारमा महत्त्वहीन र जटिल हुनुहँदैन।

        ५. समस्या सम्भव योग्य (Feasible) हुनुपर्छ।

        ६. समस्या अनुसन्धाताको कार्यक्षेत्र, अनुभव र निष्कर्ष कार्यान्वयन गर्न सकिने खालको हुनुपर्छ।

        समस्या पहिचान, छनौट र समस्या कथन गर्दा ध्यान दिनुपर्ने कुराहरू

        
          	
            अनुसन्धान प्रश्न महत्त्वपूर्ण हुनुपर्छ,

          

          	
            अनुसन्धानको नतिजा कक्षाकोठाको शिक्षण सिकाइ प्रक्रियामा सुधार र परिवर्तन केन्द्रित हुनुपर्छ,

          

          	
            अनुसन्धान प्रश्न पहिले अध्ययन गरिसकिएको नभई नयाँ हुनुपर्छ,

          

          	
            समस्या अनुसन्धान परिवेश अनुरूप र शिक्षकले अनुसन्धान गर्न सक्ने खालको हुनुपर्छ,

          

          	
            अनुसन्धानका लागि अवश्यक हुने साधन, स्रोत, अनुसन्धानसम्बन्धी क्षमता, समय र प्राप्त हुन सक्ने सहयोग अनुकूलका अनुसन्धान प्रश्नहरू छनौट हुनुपर्छ,

          

          	
            प्रश्नहरू ज्यादै विस्तृत र व्यापक तथा स्वत : उत्तर आउने खालको हुनुहुँदैन,

          

          	
            प्रश्नहरू अनुसन्धानबाट उत्तर दिने खालको हुनुपर्छ।

          

        

        
          	
            कार्यमूलक अनुसन्धानमा प्रतिवेदन लेखन भनेको के हो ? कार्यमूलक अनुसन्धानको प्रतिवेदन कस्तो हुनुपर्छ ? एउटा ढाँचा प्रस्तुत गर्नुहोस्।

          

        

        उत्तर: कुनै पनि अध्ययन अनुसन्धान गरेपछि त्यसलाई अभिलेखीकरण गर्न प्रतिवेदन तयार गरिन्छ। प्राप्त तथ्याङ्क तथा नतिजाको विश्लेषण गरेपछि विश्लेषण प्राप्त नतिजा र निष्कर्षलाई निश्चित खाका वा ढाँचामा प्रस्तुत गर्ने कार्यलाई प्रतिवेदन भनिन्छ। अनुसन्धान गर्दा पत्ता लगाएका तथ्य प्रमाणहरू, उपलब्धिहरू, नतिजाहरू, सुभावहरू आदिलाई सिलसिलावद्ध, क्रमबद्ध र औपचारिक रूपमा सञ्चार गर्नका लागि तयार पारिएको पाण्डुलिपिलाई प्रतिवेदन भनिन्छ।

        कार्यमूलक अनुसन्धानमा प्रतिवेदन लेखन कार्यलाई अध्ययनकर्ता वा अनुसन्धानकर्ताको महत्त्वपूर्ण प्राप्तिका रूपमा लिइन्छ। यसमा अध्ययनको परिचय/पृष्ठभूमि, समस्या, उद्देश्य, विधिका साथै तथ्याङ्क सङ्कलन, प्रस्तुतीकरण, विश्लेषण र प्राप्ति एवम् निष्कर्ष जस्ता कार्यहरू समावेश गरिएको हुन्छ । प्रतिवेदनमा अनुसन्धानकर्ताले के, कसरी, कहाँ, किन अनुसन्धान गऱ्यो र अनुसन्धानबाट के नयाँ कुरा प्राप्त भयो भन्ने कुरा स्पष्ट रूपमा बुभिने गरी प्रस्तुत गरिएको हुन्छ। अनुसन्धान कर्ताको मुख्य कोसेली भनेकै प्रतिवेदन हो। प्रतिवेदन स्पष्ट रूपमा सकारात्मक वाक्यको प्रयोग गरी लेख्नुपर्छ। सरल, संक्षिप्त तर अर्थपूर्ण, पूर्ण संरचनामा संरचित विशिष्ट र महत्त्वपूर्ण पक्षमा केन्द्रित भएर प्रतिवेदन लेख्नुपर्छ । यसमा निश्चित आकार साइजका अक्षर प्रयोग गर्नुपर्छ । साथै यसमा आवश्यकताअनुसार तालिका, चार्ट, चित्रहरू, ग्राफ, सन्दर्भसूची आदि प्रस्तुत गरिएको हुनुपर्छ। यसमा आवश्यकताअनुसार अनुसूचीहरू पनि रहन सक्छन्।

        कार्यमूलक अनुसन्धान प्रतिवेदनको खाका/ढाँचा

        कार्यमूलक अनुसन्धानको प्रतिवेदनको नमुना ढाँचा

        अनुसन्धान शीर्षक

        अनुसन्धान कर्ता : विद्यालय/संस्थाको नाम

        ठेगाना : अध्ययन मिति :

        
          	
            अध्ययनको परिचय

          

        

        १.१ अध्ययनको पृष्ठभूमि

        १.२ समस्या पहिचान

        १.३ अध्ययनको उद्देश्य

        
          	
            अध्ययनको योजना निर्माण

          

          	
            अध्ययन विधि

          

        

        ३.१ अध्ययनको ढाँचा

        
          
            
          
        

        ३.२ नमुना छनौट

        ३.३ तथ्याङ्क सङ्कलन विधि

        
          	
            तथ्याङ्कको विश्लेषण र व्याख्या

          

          	
            अवलोकन र प्रतिम्विम्वन (निष्कर्ष र प्राप्ति)

          

          	
            अनुसन्धान नतिजाको कक्षाकोठामा प्रयोग

          

        

        
          	
            घटना मामिला अध्ययन भनेको के हो ? विद्यालयमा कस्ता विषय क्षेत्रमा घटना/मामिला अध्ययन गर्न सकिन्छ ?

          

        

        उत्तरःपरिचय

        
          	
            विशेषत : घटना तथा समस्यालाई गहिराइसम्म पुगेर अध्ययन गरी कारण पहिचान गर्ने र समाधानका लागि उपयुक्त सुझाव दिने प्रक्रिया/विधि वा प्रविधि

          

          	
            सिकाइमा नयाँ मान्यता स्थापित गर्ने एक प्रविधि

          

          	
            घटना वा समस्यालाई समग्रता अध्ययन गरेर गुणात्मक व्याख्या विश्लेषण गरेर उपयुक्त सुझाव दिने कार्य

          

          	
            सिकारुलाई सम्बन्धित समस्याको आफै बोध गराउने वा समस्यासँग खेलाउँदै उक्त समस्या समाधान गर्ने उपाय निकाल्न प्रयत्न गराउने प्रविधि।

          

        

        आफू कार्यरत विद्यालयसँग सम्बन्धित समस्या वा आफूले पढाउने विषयसँग सम्बन्धित विषयको शिक्षण सिकाइसम्बद्ध समस्या/घटनाहरूका बारेमा अध्ययन गरी तिनको समाधानका लागि व्यावहारिक उपाय सुझाउँदै त्यस्ता उपाय अपनाउन सघाउनु नै घटना अध्ययन वा मामला अध्यनको मुख्य अभिप्राय हो। त्यसैले कार्यमूलक अनुसन्धानको एक पाटोका रूपमा पनि यसलाई लिन सकिन्छ । त्यसैले आफ्नो विद्यालय वा कक्षाकोठा वा आफ्नो विषयको शिक्षणसिकाइसँग सम्बन्धित घटना वा मुद्दामा यस्तो अध्ययन केन्द्रित हुन जरुरी हुन्छ। मामला अध्ययनका क्षेत्र यस प्रकार हुन सक्छन् :

        
          	
            विद्यालयसँग सम्बन्धित विशेष घटना वा मामला

          

          	
            कक्षाकोठासँग सम्बन्धित विशेष घटना वा मामला

          

          	
            कुनै विषयवस्तुसम्बद्ध विशेष घटना वा मामला

          

          	
            कुनै विषयवस्तुसँग सम्बन्धित समस्या

          

          	
            शिक्षण सिकाइसँग सम्बद्ध समस्या

          

          	
            कुनै विद्यार्थीसँग सम्बद्ध समस्या

          

          	
            विद्यालय समुदायसम्बन्ध सुदृढ गर्ने उपायहरू,

          

          	
            
              विद्यालय व्यवस्थापन प्रभावकारी नहुनुका कारणहरू

          

          	
            विद्यार्थीका अनियमितताका कारणहरू पहिचान

          

          	
            विद्यार्थीको विशेष आचरण, वानी व्यहोरासँग सम्बद्ध समस्या

          

          	
            शिक्षण सिकाइ प्रक्रिया, विधि-प्रविधिसँग सम्बद्ध समस्या

          

          	
            कुनै विषयमा विद्यार्थी धेरै असफल हुनाका कारणहरू पहिचान गर्नु

          

          	
            विद्यार्थी मूल्याङ्कनसम्बद्ध समस्या आदि

          

          	
            विद्यालयको नतिजा नराम्रो हुनुका कारणहरू पहिचान गर्नु आदि।

          

        

        
          	
            घटना मामिला अध्ययनको संक्षिप्त ढाँचा/नमुना तयार गर्नुहोस्।

          

        

        मामला अध्ययनको लागि सम्बन्धित विषय, घटना आदिका आधारमा फरक फरक ढाँचा वा तरिका अपनाउन सकिन्छ। मामला

        अध्ययनका चरणहरुलाई निम्नानुसार उल्लेख गर्न सकिन्छ :

        
          	
            विषय छनौट : समसामयिक र खड्केको समस्या आदि

          

          	
            उद्देश्य र सीमा निर्धारण

          

          	
            समस्याको प्रवृत्तिको अवलोकन र अध्ययन विधिको चयन

          

          	
            अध्ययन क्षेत्र निर्धारण र सामग्री निर्माण

          

          	
            तथ्याङ्क तथा सूचना सङ्कलन

          

          	
            सङ्कलित तथ्याङ्कको विश्वसनीयता परीक्षण

          

          	
            
              तथ्याङ्क विश्लेषण र प्रस्तुति

          

          	
            निष्कर्ष

          

        

        
          
            
          संक्षिप्तमा मामला अध्ययनको ढाँचा यसप्रकार उल्लेख गर्न सकिन्छ :

        घटना/मामला अध्ययनको ढाँचा

        १. परिचय

        २. उद्देश्य

        ३. विधि

        ४. तथ्याङ्क सङ्कलन, विश्लेषण, प्रस्तुतीकरण

        ५. सुभाव तथा निष्कर्ष

        
          	
            कुनै एक समस्यामा आधारित भएर घटना-मामिला अध्ययनको खाका/ढाँचा तयार गर्नुहोस्।

          

        

        उत्तरः नमुना मामला अध्ययनको खाका

        विद्यार्थी न्यून उपस्थितिका बारेमा घटना अध्ययन

        १. समस्या क्षेत्र पहिचान/विषय क्षेत्र पहिचान : विद्यालयमा आइपरेको मुख्य समस्यामध्ये एक लिने । जस्तै : विद्यार्थी न्यून उपस्थिति।

        २. विद्यार्थीको कठिनाइ पहिचान गर्ने : यसका लागि निम्नानुसारका चरणहरु अपनाउन सकिन्छ :

        
          (क) अभिभावकसँग भेटघाट र परामर्श गर्ने

        
          (ख) विद्यार्थीसँग अन्तरक्रिया र छलफल गर्ने

        
          (ग) दैनिक व्यवहार र क्रियाकलापको अवलोकन गर्ने

        
          (घ) सबै शिक्षकहरू बैठक बसेर लक्षित समूहका विद्यार्थीका समस्या र सिकाइ उपलब्धिको विश्लेषण गर्ने

        ३. प्राप्त सूचनाको विश्लेषण गर्ने

        ४. निष्कर्ष निकालने (सुभाव सहित)

        जस्तै :

        
          · समस्याको खास कारक तत्व के हो?

        
          · किन समस्या सिर्जना भयो?

        
          · समस्या निराकरणमा के कस्ता प्रयास भए?

        
          'त्यस्ता प्रयास किन उपयोगी भएनन्?

        . अब के गर्नु पर्ला ?

        ५. निष्कर्षको कार्यान्वयनका उपाय देखाउने

        
          	
            कार्ययोजना समेत तयार गर्ने तर कार्यान्वयन अनुसन्धानकर्ताले नगर्ने

          

          	
            प्राप्त निष्कर्ष कसरी, कहिले, कोकोले पूरा गर्ने

          

        

        ६.प्रतिवेदनको तयारी र सम्प्रेषण

        
          	
            कार्यमूलक अनुसन्धान र घटना/मामिला अध्ययनबिच अन्तर देखाउनुहोस्।

          

        

        उत्तरः सामान्य बुझाइमा कार्यमूलक अनुसन्धान र घटना अध्ययन\मामिला अध्ययन (case study) लाइ उस्तै रुपमा लिने गरेको पाइन्छ। तर वास्तविक रुपमा हेर्दा यी दुई बिच फरक पाइन्छ। यी दुई बिवको फरकलाइ निम्नानुसार उल्लेख गर्न सकिन्छः

        
          
            
            
            
            
          
          
            
              	क्र.स
              	आधार
              	कार्यमूलक अनुसन्धान
              	घटना\मामिला अध्ययन
            

          
          
            
              	१.
              	स्वरुप
              	
                
                  	
                    यो अनौपचारिक अध्ययन हो।

                  

                  	
                    यो गर्दै सिक्दै जाने खालको हुन्छ

                  

                

              
              	
                
                  	
                    यो मूलतः औपचारिक हुने र कहिलेकाहीं अनौपचारिक पनि हुने।

                  

                  	
                    यसमा निर्दिष्ट कार्य निश्चित प्रक्रिया पुरा गरिन्छ।

                  

                

              
            

            
              	२.
              	प्रक्रिया
              	
                
                  	
                    यो चरणवद्ध, प्रक्रियावद्ध रूपमा गरिन्छ र प्राप्तिलाई कार्यान्वयनसमेत गरिन्छ।

                  

                  	
                    घटना मामिला अध्ययनले कार्यमूलक अनुसन्धानका विषय उजागर गर्छ।

                  

                

              
              	
                
                  	
                    यसमा कारण र त्यसको प्रभावका आधारमा समस्या समाधानका उपायको खोजि मात्र हुन्छ।

                  

                  	
                    यसले निर्दिष्ट समस्या र त्यसको कारण र समाधानका उपायको उजागर गर्छ।

                  

                

              
            

            
              	३.
              	चरणहरु
              	
                
                  	
                    यसमा योजना, कार्य, अवलोकन र प्रतिविम्विन गरी प्रमुख चार चरण हुन्छन्

                  

                

              
              	
                
                  	
                    यसमा निश्चित चरण नभए पनि परिचय, उद्देश्य, औचित्य, विधि, सुझाव, निष्कर्ष आदि अङ्गको प्रचलन छ।

                  

                

              
            

            
              	४.
              	संलग्नता
              	
                
                  	
                    यसमा अनुसन्धान र कार्यान्वयन गर्ने व्यक्ति एउटै हुन्छ

                  

                  	
                    .पेसाकर्मीले व्यक्तिगत तहमा गर्ने अभ्यासमूलक अध्ययन हो

                  

                

              
              	
                
                  	
                    यसमा अध्ययन गर्ने र कार्यान्वयन गर्ने व्यक्ति फरक हुन सक्छ।

                  

                  	
                    यो शिक्षक विद्यार्थी जोसुकैले गर्न सक्छ

                  

                

              
            

            
              	
                
                  
                ५.
              	प्राप्ति
              	
                
                  	
                    यसमा ज्ञान निर्माणका साथै सिपको पनि विकास हुन्छ

                  

                

              
              	
                
                  	
                    यसबाट नयाँ नयाँ ज्ञानको निर्माण हुन्छ

                  

                

              
            

            
              	६.
              	अपेक्षा
              	
                
                  	
                    सुधारका लागि आफैले महसुस गरी अध्ययन गर्ने, यो स्वेच्छापूर्वक गर्नुपर्ने हुन्छ। नत्र त्यसको प्रभाव रहँदैन।

                  

                

              
              	
                
                  	
                    निर्देशित वा अपेक्षित दुवै हुन सक्छ। प्रतिवेदन प्रस्तुतिपछि प्रयोजन सकिन्छ

                  

                

              
            

            
              	७.
              	समास्या क्रेन्द्रित
              	
                
                  	
                    आफूले भोगेका वा अनुभव गरेका समस्यामा केन्द्रित भएर गरिन्छ।

                  

                

              
              	
                
                  	
                    निर्दिष्ट समस्या वा निर्देशित समस्यामा आधारित भएर गरिन्छ।

                  

                

              
            

          
        

        
          	
            वर्तमान अवस्थामा शिक्षकका पेसागत सङ्घसङ्गठनबाट१. गरिएका भूमिका तथा कार्यहरूको उल्लेख गर्नुहोस्।

          

        

        उत्तरःशिक्षकका पेसागत सङ्घसङ्गठनका भूमिका तथा कार्यहरू निम्न बुँदामा उल्लेख गर्न सकिन्छ :

        १. मूलतः शिक्षकको पेसागत हक हितका बारेमा केन्द्रित हुनु पर्ने।

        २.शिक्षकको सेवा सर्तसम्बन्धी सुधार, परिमार्जन गर्न शिक्षकको पेसागत हक हितका सन्दर्भमा निम्न कार्यमा केन्द्रित हुनुपर्दछ-

        
          	
            शिक्षकको योग्यता र तालिम अभिवृद्धि गर्न

          

          	
            शिक्षकको आचार संहिता तयार गर्न र पालना गर्न

          

          	
            नियमितता र अनुशासनको पालना गराउन

          

          	
            पेसागत गोष्ठी, सेमिनार, कार्यशाला सञ्चालन गर्न

          

          	
            विद्यार्थीको सामूहिक हित सम्बर्द्धन गर्न

          

          	
            शिक्षकको सामूहिक हित सम्बर्द्धन गर्न

          

          	
            शिक्षा विकासका कार्यमा दबाव सिर्जना गर्न

          

        

        ३. स्थानीय अभिभावक र समुदायबीच सुसम्बन्ध कायम गर्नु ।

        ४. स्थानीय जनसहभागिता जुटाउनु ।

        ५. विद्यार्थी एकतामा सहयोग पुऱ्याउनु ।

        ६. शिक्षक सेवासँग सम्बन्धित अन्य पेसागत संघ संगठनसँग सम्बन्ध स्थापित गरी शिक्षक पेसालाई शुद्ध बनाउनु ।

        ७. शिक्षण पेसालाई मर्यादित र अनुशासित बनाउनु ।

        ८. शिक्षाको विकासमा विद्यालय व्यवस्थापन समितिसँग मिलेर विभिन्न किसिमका कार्य गर्नु ।

        ९. शिक्षा क्षेत्रमा आएका नयाँ नयाँ ज्ञान र प्रविधिलाई उपयोगमा ल्याउन विभिन्न कार्यक्रम सञ्चालन गर्ने ।

        १०. पाठ्यक्रम पाठ्यपुस्तक निर्माण र परिमार्जनमा सहयोग पुऱ्याउने ।

        ११. विद्यार्थी, शिक्षक, अभिभावक, स्थानीय समुदाय, संघ संस्था, विद्यालय व्यवस्थापन समिति र शिक्षा कार्यालयबीच सुसम्बन्ध कायम गरी शिक्षा विकासका हरेक कार्यमा सहयोग पुऱ्याउने ।

        १२. शिक्षासम्बन्धी विभिन्न खालको योजना तर्जुमा र कार्यान्वयनमा सघाउने ।

        १३. शैक्षिक वातावरण मर्यादित र स्वच्छ बनाउन सहयोग पुऱ्याउने ।

        १४. शैक्षिक गुणस्तर विकासका लागि आवश्यक सहयोग पुऱ्याउने ।

        १५. शैक्षिक प्रशासन, व्यवस्थापन तथा शैक्षिक विकाससम्बन्धी विभिन्न कार्यहरूमा समन्वय र सहयोग पुऱ्याउने ।

        १६. बुद्धिजीवीबीच समन्वय र सहकार्य गर्ने।

        
          	
            .नेपालको शैक्षिक क्षेत्रमा विभिन्न अनुसन्धानहरु गर्ने गरिए पनि अनुसन्धानबाट प्राप्त प्राप्ति तथा सुझावहरु शैक्षिक नीति निर्माणमा उपयोग हुन नसकेको भन्ने सुनिन्छ । यस पृष्ठभूमिमा शैक्षिक क्षेत्रका अनुसन्धानको महत्वबारे चर्चा गर्दै अनुसन्धानका प्राप्तिहरुलाई शिक्षा क्षेत्रका नीति निर्माणमा कसरी उपयोगमा ल्याउन सकिन्छ ? व्यावहारिक सुझाव दिनुहोस्।

          

        

        उत्तर : शैक्षिक अनुसन्धान के हो र किन आवश्यक हुन्छ ?

        
          	
            शिक्षासँग सम्बन्धित विभिन्न मुद्दा र समस्याका बारेमा गरिने अध्ययन शैक्षिक अनुसन्धान हो। यस अनुसन्धानको मुख्य उद्देश्य शिक्षासम्बन्धी नयाँ तथ्यहरूको खोजी गर्नु, शिक्षा क्षेत्रमा देखिएका विभिन्न मुद्दा र समस्याको अध्ययन गर्नु, शैक्षिक अवधारणा स्पष्ट गर्नु र शैक्षिक नीनि निर्माणमा आवश्यक सहयोग पुर्याउनु हो।

          

        

        शैक्षिक अनुसन्धानको वर्तमान अवस्था

        
          	
            माथि उल्लेख गरिएबमोजिमका उद्देश्य र प्रयोजन परिपूर्तिका लागि नेपालको शैक्षिक क्षेत्रमा विभिन्न अनुसन्धानहरु गर्ने गरिएको छ। विभिन्न विश्वविद्यालय, शिक्षा मन्त्रालय तथा अन्तर्गतका निकाय, प्रदेश र कतिपय स्थानीय सरकार, विभिन्न गैरसरकारी संस्थासमेतबाट विभिन्न शैक्षिक अनुसन्धान हुने गरेका छन्। तर यस्ता अनुसन्धानबाट प्राप्त प्राप्ति तथा सुझावहरु शैक्षिक नीति निर्माणमा खासै उपयोग हुन नसकेको भन्ने आम सरोकारवालाको भनाइ रहने गरेको छ।

          

          	
            यस सन्दर्भमा शैक्षिक अनुसन्धानको महत्वले शैक्षिक अनुसन्धानको आवश्यकता र प्रयोजन स्पष्ट गर्ने हुँदा यहाँ उल्लेख गर्ने प्रयास गरिएको छ।

          

        

        
          
            
              
            
          शैक्षिक अनुसन्धानको महत्त्व

        
          	
            हरेक शैक्षिक समस्या समाधानको मुख्य उपाय नै अध्ययन अनुसन्धान हुनु

          

          	
            
              मौजुदा शैक्षिक नीति तथा कार्यक्रमको प्रभावकारिता खोज्नु, भएका कमी कमजोरी पहिचान गर्नु,

          

          	
            शैक्षिक नीति बनाउन तथा प्रशासनिक निर्णयलाई कम जोखिमपूर्ण बनाउन सघाउनु

          

          	
            शैक्षिक योजना नीति तथा कार्यक्रम विकासका लागि आवश्यक मार्गचित्र प्रदान गर्नु

          

          	
            नयाँ शैक्षिक कार्यक्रमको विकास गर्न, सिर्जनात्मक विकल्प सुझाउनु,

          

          	
            शैक्षिक गतिविधि (Educational Phenomenon) को व्याख्या, उजागर गर्दे निर्णय गर्ने आधार बनाउनु,

          

          	
            शैक्षिक ज्ञानको उत्पादन, नयाँ सिद्धान्तको प्रतिपादन र विद्यमान सिद्धान्तको पुनरावलोकन गर्नु,

          

          	
            व्यक्ति तथा संस्थालाई व्यवस्थित, उद्देश्यपूर्ण र तार्किक क्षमताको विकासमा सघाउनु

          

          	
            वैज्ञानिक विधि, पद्धति र प्रक्रिया अवलम्बन गरेर अध्ययन गर्ने वानीको विकास गनु

          

          	
            शैक्षिक सैद्धान्तिक ज्ञानलाई व्यवहारमा जोडून सघाउनु

          

          	
            प्रमाणमा आधारित अध्ययन गर्ने बानीको विकास गर्नु

          

          	
            पूर्व निष्कर्षहरूको पुनर्मूल्याङ्कन गर्ने तथा नयाँ-नयाँ शैक्षिक ज्ञान र सिद्धान्त विकास गर्ने

          

          	
            तार्किक, विश्लेषण गर्ने क्षमता विकास गर्नु

          

        

        शैक्षिक अनुसन्धानको महत्त्वको निष्कर्ष

        १. आवश्यकता पहिचान गर्नु : समाज, राष्ट्र र व्यक्तिका आवश्यकता र चाहना बुभने

        २. शैक्षिक समस्या उजागर गर्नु : समस्या पहिचान, समस्याका कारण र समाधानका विकल्प खोजने

        ३. रणनीति तय गर्ने : शैक्षिक रणनीति तय गर्दै तथा कार्यक्रम कार्यान्वयनमा सघाउने

        ४. शैक्षिक परिवर्तनका सम्भावनाहरूको उजागर गर्ने

        ५. जनशक्तिको सशक्तीकरण गर्ने

        ६. शैक्षिक गुणस्तर सुधारमा सघाउने

        ७. Knowledge based society निर्माण गर्ने।

        अनुसन्धानका प्राप्तिहरुलाई शिक्षा क्षेत्रका नीति निर्माणमा उपयोगमा ल्याउने व्यावहारिक सुझाव

        
          	
            शैक्षिक अनुसन्धानका प्रतिवेदन कार्यान्वयन गर्न त्बकप यचअभ गठन गरी कार्यान्वयन योग्य सुझावहरू कार्यान्वयनका लागि साधन स्रोतसहितको कार्ययोजना बनाउने अर्थात् प्रतिवेदन कार्यान्वयनको ठोस कार्ययोजना बनाई कार्यान्वयन गर्ने वा गर्न लगाउने

          

          	
            तयार भएको कार्य योजना कार्यान्वयनका लागि नीतिगत तहमा छलफल गराई सहमति जुटाउने

          

          	
            प्रतिवेदन कार्यान्वयन गर्न आवश्यक आर्थिक तथा नीतिगत तहका निकाय -संघीय र प्रदेश सरकार, स्थानीय सरकार, गाउँ वा नगर शिक्षा समिति र जनप्रतिनिधि लगायतका सरकारी गैरसरकारी संस्था र निकायहरूसँग छलफल गराउने

          

          	
            प्रतिवेदन कार्यान्वयनबाट हुने फाइदा/उपलब्धिका बारेमा राजनीतिक र प्रशासनिक तहमा सहमति जुटाउने

          

          	
            कार्यान्वयन सम्बद्ध सबै सरोकारवालासँग अन्तरक्रिया गरी कार्यान्वयनका लागि सम्बद्ध पक्षको भूमिकाका बारेमा स्पष्ट गने

          

          	
            कार्यान्वयन सम्बद्ध निकायलाई प्रभावकारी कार्यान्वयन गर्न निर्देशित गरी कार्यान्वयनका लागि साधन स्रोत उपलब्ध गराउने

          

          	
            सम्बन्धित निकायको वार्षिक कार्यक्रममा यस सम्बन्धी व्यवस्था समावेश गर्ने

          

          	
            सरकारी, गैर सरकारी र स्थानीय निकायसँग समन्वय र सहकार्य गर्ने

          

          	
            कार्यान्वयनकर्ताहरुको कार्यको अनुगमन र निरीक्षण गर्दै थप सहजीकरण गर्ने

          

          	
            कार्यान्वयनका सन्दर्भमा आएका कठिनाइ र समस्याहरु समाधान गर्दे जाने

          

          	
            कार्यान्वयनमा प्रभावकारी कार्य गर्नेलाई थप उत्प्रेरित गर्ने

          

          	
            शैक्षिक अनुसन्धान कार्यलाई व्यावहारिक, कार्यान्वयनयोग्य तथा आवश्यकतामैत्री बनाउने

          

          	
            कार्यान्वयनबाट प्राप्त उपलब्धिको समय समयमा समीक्षा र राम्रा अभ्यासको प्रवोधीकरण गर्ने।

          

          	
            शैक्षिक अनुसन्धानका प्रतिवेदन कार्यान्वयन क्षमता विकास गर्ने आदि।

          

        

        
          
            विविध थप समसामयिक प्रश्नोत्तर
          
        

        १. नेपालको विद्यालय तहको शैक्षिक गुणस्तर प्रभावकारी नहुनुका पछाड़िका विभिन्न कारणमध्ये शिक्षक विद्यार्थीको अनियमितता प्रमुख कारण मानिन्छ। यस्तो परिवेशमा उक्त समस्या केलाई समाधानका उपाय लेख्नुहोस्।

        उत्तर (क) समस्या पहिचान

        नियमितता शिक्षणको ठूलो कडी हो । डा. मनप्रसाद वाग्लेले एक लेखमा नेपालका अधिकांश विद्यालयहरूमा विद्यार्थी शिक्षक" उपस्थिति कम हुने गरेको उल्लेख गरेका छन् । उनले कक्षामा शिक्षक उपस्थिति यस्तो रहेको उल्लेख गरेको पाइन्छः-

        
          • सर्वप्रथम शिक्षकहरू विद्यालयमा नै जाँदैनन्,

        
          
        

        
          	
            
              
                
              विद्यालय गए पनि ती कक्षाभित्र पस्दैनन्,

          

          	
            कक्षामा पसे भने पनि तिनले पढाउँदैनन्,

          

          	
            पढाइ हाले भने पनि पूरा समय पढाउँदैनन्,

          

          	
            पूरा समय पढाए पनि उचित ढंगले पढाउँदैनन ।

          

        

        यसरी नेपालका विद्यालयका शिक्षकहरूमाथि यो दोष थोपरिएको पाइन्छ । स्तरयुक्त पठनपाठनका दृष्टिले भने नि.मा.वि. तहको हालत पनि यस्तै देखिन्छ । त्यस्तै भौगोलिक विकटता तथा अज्ञानताका कारण विद्यार्थीहरु पनि विद्यालयमा नियमित रूपमा जाँदैनन्। हुन त शिक्षा प्राप्त गर्ने र नगरनेबीच पिछडिएका र ग्रामीण क्षेत्रमा खासै भिन्नता नरहेको वर्तमान परिस्थितिमा शिक्षा आर्जन गर्नेका लागि काम गर्ने अवसरहरू उपलब्ध नहुँदा शिक्षाप्रति ने नकारात्मक सोचाइको विकास हुन गएकाले अभिभावकहरू पनि आफ्ना छोराछोरीलाई विद्यालय पठाउन उत्सुक छैनन् भने विद्यालय गए पनि नियमित रूपमा नजाँदा शिक्षण सिकाइ प्रभावकारी हुन सकेको छैन । शिक्षण सिकाई प्रभावकारी हुनका लागि शिक्षक तथा विद्यार्थीको नियमित उपस्थितिको आवश्यकता पर्दछ ।

        ख) समाधानका उपाय

        माथिको सन्दर्भबाट के प्रस्ट हुन्छ भने यहाँको मुख्य समस्या भनेको विद्यालयसँग सम्बद्ध सबैले आ-आफ्नो क्षेत्रबाट जिम्मेवारी पूरा नगर्नु नै हो । तसर्थ उक्त विद्यालयलाई व्यवस्थित बनाउन निम्नानुसारका कार्य गर्नुपर्ने देखिन्छ :

        १. सर्वप्रथम निम्न पक्षहरूसँग बसेर समस्याका बारेमा जानकारी गराउँदै समस्याप्रति गम्भीर हुने र समस्या समाधानका उपायको खोजी गर्ने :

        
          (क) विद्यालय व्यवस्थापन समितिको बैठक

        
          (ख) शिक्षक-अभिभावक संघको बैठक

        
          (ग) शिक्षक-प्र.अ. बैठक

        
          (घ) स्टाफ बैठक

        २. बैठकमा व्यापक छलफल गरी समस्या समाधानका उपायका बारेमा छलफल गरी सम्बन्धित पक्षहरुलाई नै समस्या समाधानका

        उपाय खोज्न वा सुभाउने प्रयत्न गर्दछु ।

        ३. बैठकबाट प्राप्त हुने राय सुझावसमेतका आधारमा प्राप्त समस्या समाधान गर्नका लागि सम्बद्ध पक्षहरू नै सहभागी बनाई

        समस्या समाधानका उपाय अवलम्बन गर्ने। जस्तै :

        
          	
            शिक्षकहरुलाई आफूले पालना गर्ने आचारसंहिता उनीहरूलाई बनाउन लगाई कार्यान्वयनको अनुगमन गर्ने

          

          	
            विद्यालय व्यवस्थापन समितिलाई सक्रिय हुन लगाउने

          

          	
            विद्यालयमा नियमित रूपमा अनुगमन सुपरिवेक्षण गर्न लगाउने

          

          	
            प्र.अ. ले पनि नियमित रूपमा आफ्नो जिम्मेवारी पूरा गर्ने

          

          	
            शिक्षकहरुलाई आफ्नो जिम्मेवारी बोध गर्न उत्प्रेरित गर्ने

          

          	
            आफ्नो जिम्मेवारी राम्रोसँग पूरा गर्नेलाई उत्प्रेरित गर्ने र गैरजिम्मेवारी कार्य गर्नेलाई सचेत गर्दे आवश्यक दण्डका उपाय अवलम्बन गर्ने

          

          	
            योजनाबद्ध ढंगले पूरा समय शिक्षण गर्न योजना बनाई सो अनुसार शिक्षण गर्न लगाउने र सो अनुरूप भए नभएको अनुगमन गर्ने

          

          	
            अटेर गर्ने शिक्षकलाई आवश्यक कारबाही गर्ने

          

          	
            विद्यालयको वातावरण बालमैत्री बनाउन शिक्षक विद्यार्थी र अभिभावकबाट संयुक्त रूपमा कार्य गर्ने

          

          	
            शिक्षण सिकाइ प्रक्रियालाई प्रभावकारी बनाउन नियमितताको परिपालना गर्न अनुगमन र सुपरिवेक्षणलाई कडाइ गर्ने

          

          	
            आफूले पूर्ण रूपमा कर्तव्य वा जिम्मेवारी निर्वाह गरी शिक्षण कार्य र अन्य कार्य गदै अरूलाई पनि पालना गर्न उत्प्रेरित गर्ने

          

          	
            विद्यालयमा साझेदारी र सहकार्यमा जोड दिने

          

          	
            शिक्षकमा पेसाप्रति सकारात्मक प्रवृत्ति विकास गर्न तालिम आदिमा पढ़ाउने व्यवस्था मिलाउने

          

          	
            आन्तरिक द्वन्द्व व्यवस्थापन र स्वव्यवस्थापनका उपाय अवलम्बन गर्ने

          

          	
            शिक्षकहरूलाई नै आफ्नो आचारसंहिता आफैं बनाउन लगाउने र सोको कार्यान्वयन हुन सक्यो सकेन अनुगमन गर्ने परिपाटी बसाल्ने।

          

        

        २.नेपालमा सबैका लागि शिक्षाको पहुँचभित्र ल्याउन दूर तथा खुला शिक्षा महत्त्वपूर्ण हुने भए तापनि यसको समुचित विकास हुन

        नसक्नुका पछाड़ि रहेका समस्याहरू उल्लेख गरी ती समस्या समाधानका उपायहरू लेख्नुहोस्।

        उत्तरःदूर तथा खुल्ला शिक्षाको विकासका लागि लामो समय देखि धेरै नीतिगत, संरचनागत, कानुनी, व्यवस्थापकीय, आर्थिक तथा प्रशासनिक प्रयासहरू भएका छन् । तथापि यसको समुचित विकासका लागि नेपालमा विभिन्न प्रकारका निम्नानुसारका समस्या र चुनौतीहरू रहेका छन् :

        
          	
            
              
                
                  
                
              संरचनागत समस्या : नेपालमा खुला तथा दूर शिक्षाका कार्यक्रम एउटै निकाय/संस्थाबाट सञ्चालन, व्यवस्थापन र अनुगमन मूल्याङ्कन हुने गरेका छैनन्। यसले गर्दा स्वीकृति, कार्यक्रम सञ्चालन, पाठ्यक्रम विकास, सामग्री विकास, जनशक्ति विकास र मूल्याङ्कन तथा अनुगमन प्रक्रियामा समस्या देखिएको छ।

          

          	
            शिक्षण सिकाइ सम्बन्धित समस्या : दूर तथा खुला शिक्षामा मूलत : नियमित शिक्षाको पहुँच भन्दा बाहिर रहेका व्यक्ति हुने गर्दछ। भौगोलिक विकटता, गरिवी एवं पछौटेपन, चेतनाको कमी, आर्थिक-सामाजिक-सांस्कृतिक समस्या आदिका कारण शिक्षाबाट वञ्चितहरूको यस प्रकारको शिक्षामा बाहुल्यता रहने भएकाले यस्तो वर्गका व्यक्तिलाई सिकाउन ज्यादै कठिन हुने गर्दछ । साथै वाल सिकाइ र प्रौढ़ सिकाइमा विधि तथा प्रविधि फरक फरक हुने भएकाले पनि दूर तथा खुला सिकाइ क्रियाकलापामा समस्या आउने गर्दछ । त्यस्तै यो पद्धतिमा प्रविधिमा आधारित शिक्षण प्रक्रियाले प्रश्रय पाउँदै गएको तर आधारभूत शिक्षासमेत प्राप्त नगरेका सिकारुलाई प्रविधिमा आधारित भई सिकाउन कठिन हुने गर्दछ।

          

          	
            गुणस्तर सुनिश्चितताको समस्या : दूर तथा खुला शिक्षा प्राप्त गरेका व्यक्तिले प्राप्त गरेको प्रमाण पत्र वा ज्ञान सीपको नियमित तर्फका विद्यार्थीसँग प्रतिस्पर्धा गरेर सेवा सुविधा वा रोजगारी पाउनु पर्ने हुनाले नियमित विद्यार्थीको सरहको गुणस्तरीयताको सुनिश्चितता गर्न कठिन हुन्छ । प्रमाणीकरणदेखि लिएर प्रतिस्पर्धामा सफल हुन तथा समान मान्यता प्राप्त गर्न पनि कठिनाइ देखिएको छ। त्यस्तै औपचारिक शिक्षाको समकक्षता प्रदान गर्ने प्रावधानको पनि सुनिश्चितता छैन।

          

          	
            सूचना प्रविधिको उपयोगको समस्या : दूर तथा खुला शिक्षाका सूचना र प्रविधिको प्रयोग बददै गएको तर नेपालमा हरेक गाउँ, ठाउँ तथा भौगोलिक क्षेत्रमा त्यस्ता साधनको प्रयोग गर्न विद्युत समस्या हुनुका साथै यस्तो प्रविधिको साधन खरिद र प्रयोग गर्न महँगो समेत पर्ने गरेको छ। त्यस्तै सहजकर्तामा पनि सूचना प्रविधिको प्रयोग गर्ने क्षमता पर्याप्त मात्रामा नहुने समस्या पनि रहेको छ।

          

          	
            शैक्षणिक सामग्रीको अभाव : दूर तथा खुला शिक्षाका लागि आवश्यक पर्ने पाठ्यक्रम, पाठ्यसामग्री, सिकाइ निर्देशिका, लगायत विभिन्न सन्दर्भ सामग्रीका साथै इमेल इन्टरनेटको सुविधाको सहज पहुँच/उपलब्धता नभएकाले समस्या पर्ने गरेको छ। उपलब्ध भएका सामग्री पनि पर्याप्त र गुणस्तरीय नभएको गुनासो रहने गरेको छ। सामग्री अभावमा नियमित विद्यालयका विद्यार्थीले पढ़ने पाठ्यसामग्री नै यस मोडका सिकारुले पदन वाध्य छन्।

          

          	
            मूल्याङ्कन प्रणाली सम्बन्धी समस्या : दूर तथा खुला शिक्षाको मूल्याङ्कन प्रणाली यसको वास्तविक प्रकृति र स्वरूप अनुसार नभई औपचारिक शिक्षाकै जस्तो परीक्षा लिएर हुनु व्यावहारिक दृष्टिले उपयुक्त हुँदैन । फेरि परीक्षा लिने संस्था/व्यक्ति अनुसार मूल्याङ्कन पद्धतिमा विविधता रहने गरेको छ। त्यस्तै खुला र नियमित शिक्षाको परीक्षा र मूल्याङ्कन एउटै पद्धतिबाट हुने गरेकाले प्रौढ अनुभव र ज्ञानले उचित प्रश्रय पाउन सकेको छैन।

          

          	
            कार्यान्वयन, अनुगमन, सुपरिवेक्षणगत समस्या : दूर तथा खुला शिक्षाको कार्यक्रमहरू योजनावद्ध रूपमा प्रभावकारी ढङ्गले कार्यान्वयन हुन सकेको पाइँदैन । साथै ती कार्यक्रम कसरी सञ्चालन भएका छन् भनेर नियमित अनुगमन सुपरिवेक्षण गर्ने र उपयुक्त ढङ्गले सहजीकरण गर्ने परिपाटीको कमी रहेकाले यस्ता कार्यक्रमले अपेक्षित गुणस्तरका साथ नतिजा प्रदान गर्न सकेका छैनन्।

          

          	
            आर्थिक समस्या : यस प्रकारका कार्यक्रम सञ्चालनमा राज्यले उचित प्राथमिकताका साथ आवश्यक साधन र स्रोत उपलब्ध गराउन नसकेको र केवल देखावटी रूपमा कार्यक्रम सञ्चालन गरेको अवस्था देखिन्छ । पर्याप्त साधन स्रोतको अभावमा अपेक्षित रूपमा दूर तथा खुला शिक्षाका कार्यक्रम प्रभावकारी बन्न सकिरहेका छैनन्।

          

          	
            संस्कार र संस्कृतिजन्य समस्या : नेपालका कतिपय दुर्गम स्थानमा अन्धविश्वास तथा चेतनाको अभावले अभै पनि समयमा शिक्षा लिन नसकेर उमेर प्रौढ भएका तर शिक्षाको अवसरबाट वञ्चित भएका महिलाहरूलाई यस प्रकारको शिक्षामा सहभागी गराउन हिच्किच्याउने गरेको पाइन्छ। पढ़ेर के हुन्छ र ? भन्दै तत्कालको समस्यामा केन्द्रित भई अति विपन्न र लोपोन्मुख वर्ग, अति दुर्गम क्षेत्रका व्यक्तिलाई खुला तथा दूर शिक्षाको पहुँचभित्र ल्याउन सकिएको छैन । दलित, जनजाति, महिला, गरिब आदिको पहुँच कमजोर हुनुमा संस्कारजन्य समस्या रहेको छ।

          

          	
            स्पष्ट मार्गचित्र, योजना तथा प्रतिबद्धताको कमी : सबैका लागि शिक्षाको पहुँच र अवसर उपलब्ध गराउन औपचारिक शिक्षाबाट वञ्चित रहेका तथा औपचारिक शिक्षा लिने उमेर काटेका व्यक्तिहरूका साथै काम र शिक्षा सँगसँगै प्रदान गर्न योजनाबद्ध स्पष्ट मार्ग चित्र (Road Map) र सो पूरा गर्ने प्रतिबद्धताको कमी देखिएको छ ।

          

        

        समस्या समाधानका उपायहरू

        दूर तथा खुला शिक्षाका माथिका समस्या समाधान गर्न देहायका उपाय अपनाउन सकिन्छ :

        
          
            (
          १) संरचनागत स्पष्टता: एकद्वार प्रणालीबाट दूर तथा खुला शिक्षाको समुचित विकासका लागि विद्यार्थी सहायता प्रणाली, खुला विद्यालय व्यवस्थापन सञ्चालन, सूचना प्रविधि, आम सञ्चार तथा विविध शैक्षिक गतिविधिको प्रसारण लगायतका कार्य गर्ने।

        
          
            (
          २) पहुँच अभिवृद्धि गर्ने : सबैका लागि शिक्षाको पहुँचमा अभिवृद्धि गर्न औपचारिक शिक्षाको दायरामा आउन नसकेमा व्यक्ति समूहलाई वैकल्पिक मार्गका रूपमा दूर तथा खुला शिक्षाको विस्तार गरी सेवा प्रवाहमा प्रभावकारी ल्याउने। आवश्यकताअनुसार घुम्ती खुला विद्यालयको व्यवस्था गर्ने।

        
          
            
              (
          ३) शिक्षण प्रक्रियामा प्रभावकारिता: वर्तमान समयमा सञ्चालित दूर तथा खुला शिक्षाका कार्यक्रमलाई गुणस्तरीय बनाउन औपचारिकभन्दा अनौपचारिक र प्रौढ सिकाइ सिद्धान्तका आधारमा रुचि, अनुभव र आवश्यकताकेन्द्री शिक्षण प्रक्रिया अपनाउनु पर्दछ।

        
          
            (
          ४) परीक्षण र प्रमाणीकरणको व्यवस्था गर्ने: दूर तथा खुला शिक्षामा अनौपचारिक तथा अनियमित विधिबाट आर्जित परम्परागत सीप तथा जीवनोपयोगी ज्ञानको परीक्षण र प्रमाणीकरणको व्यवस्थालाई प्रभावकारी बनाउन संस्थागत व्यवस्था गर्ने। साथै दूर शिक्षा तथा खुला शिक्षाबाट प्राप्त प्रमाण पत्रले नियमित तर्फकासँग प्रतिस्पर्धा गर्न सक्ने गरी समकक्षता प्रदान गर्ने प्रबन्ध मिलाउने।

        
          
            (
          ५) सूचना प्रविधिको समुचित रूपमा प्रयोग गर्न: दूर तथा खुला शिक्षाको मुख्य माध्यमका रूपमा सूचना प्रविधिको प्रयोग गर्नुपने भएकाले दूर तथा खुला शिक्षा विद्यालयमा विद्युतको वैकल्पिक व्यवस्था (सौर्य/सोलार विद्युत आदि) गरी कम्प्युटरको व्यवस्था र तिनको प्रयोग गर्न सक्ने जनशक्ति विकास गरी यस कार्यक्रममा सूचना प्रविधिको पहुँच अभिवृद्धि गर्नुपर्छ।

        
          
            (
          ६) शैक्षिक सामग्रीको व्यवस्था: दूर तथा खुला शिक्षालाई प्रभावकारी बनाउन पाठ्यक्रम, पाठ्यसामग्री, सहजीकरण निर्देशिका, सन्दर्भ सामग्रीको समयानुकूल परिमार्जन गरी तिनको सर्वसुलभ प्रयोग गर्न पहुँच बढाउनुपर्ने र तिनलाई वेब साइटमा राखी सहज रूपमा प्रयोग गर्ने व्यवस्था मिलाउनुपर्ने।

        
          
            (
          ७) मूल्याङ्कन प्रणालीमा सुधार: दूर तथा खुला शिक्षाको मौलिक विशेषता अुनसार स्थानीय रूपमा प्रयुक्त ज्ञान र जीवनोपयोगी सीपको प्रमाणीकरण गर्ने र अनुभवमा आधारित बनाउँदै मूल्याङ्कन प्रणालीलाई परीक्षा भन्दा निरन्तर मूल्याङ्कन प्रणाली तथा अनुभवमा आधारित बनाउन आवश्यक हुन्छ।

        
          (८) कार्यान्वयन, अनुगमन र सुपरिवेक्षण कार्यलाई प्रभावकारी बनाउन : दूर तथा खुला शिक्षाका कार्यक्रमहरू योजनावद्ध ढङ्गले कार्यान्वयन गर्ने संयन्त्र बनाउने, कार्यान्वयन क्षमता विकास गदै सही रूपमा कार्यान्वयन भए नभएको अनुगमन तथा कार्यान्वयनमा प्रभावकारिता ल्याउने सुपरिवेक्षण सहजीकरणलाई प्रभावकारी बनाउनु पर्ने।

        
          
            (
          ९) साधन स्रोतको व्यवस्था: दूर तथा खुला शिक्षालाई व्यवस्थित, नतिजामुखी र प्रभावकारी बनाउन आर्थिक स्रोतको पर्याप्त व्यवस्था गर्ने। यसका लागि आवश्यक साधन स्रोत जुटाउन शिक्षा बजेटको निश्चित प्रतिशत रकम दूर तथा खुला शिक्षाका लागि छुट्याउने व्यवस्था गर्ने।

        
          
            (
          १०) लक्षित वर्गसम्म पहुँच पुऱ्याउने: औपचारिक शिक्षा पाउन नसकेका तथा लिन नपाएका तर दूर तथा खुला शिक्षा लिन सक्ने वर्गको पहिचान गरी तिनको पहुँचमा पुग्ने गरी दूर तथा खुला शिक्षाको सेवा पुऱ्याउनु पर्छ। त्यस्तो वर्गको पहिचानका आधारमा उनीहरूको रुचि, आवश्यकता अनुसारका विविध मोडूलरका दूर तथा खुला शिक्षाका प्याकेजबाट शिक्षा प्रदान गर्ने।

        
          
            (
          ११) स्पष्ट मार्गचित्र सहितको योजनावद्ध कार्यक्रम कार्यान्वयन गर्ने: वर्तमान शिक्षा नीति तथा कार्यक्रमलाई समसामयिक तुल्याई उपयुक्त स्पष्ट मार्गचित्र बनाएर योजनाबद्ध कार्यक्रम बनाएर त्यसको प्रभावकारी कार्यान्वयन गर्नुपर्ने।

        
          
            (
          १२) अन्य सुझावहरू

        
          	
            शैक्षिक सेवा प्रवाह, पठनपाठन एवम् व्यवस्थापकीय प्रक्रियामा सूचना प्रविधिको उपयोग प्रभावकारी बनाउन तत्कालिक तथा दीर्घकालीन योजना निर्माण, कार्यक्रम तर्जुमा र कार्यान्वयनको प्रबन्ध गर्ने।

          

          	
            भौगोलिक रूपमा पिछड़िएका र दुर्गम क्षेत्रमा यसको पहुँच बढ़ाई सघन रूपमा प्रयोगमा ल्याउने।

          

          	
            यस प्रकारका शिक्षा सञ्चालन गर्ने विद्यालयलाई सहभागी मैत्री बनाउने।

          

          	
            सबै पिछड़िएको वर्ग, दलित, जनजाति, महिला, गरिब आदिमा समान पहुँच पुऱ्याउने।

          

          	
            विश्वव्यापीकरण र स्थानीयकरणबीच उचित सम्बन्ध स्थापना गर्ने।

          

          	
            घर, जागिर, खेती, व्यवसाय, विदेश अन्य जुनसुकै स्थानमा रहेर, बसेर पनि सिक्ने अवसर प्रदान गर्ने।

          

        

        यसरी समग्रमा भन्नु पर्दा विभिन्न चाहना भएका सिकारुहरूका लागि शिक्षामा पहुँच विस्तार गर्न, परम्परागत शिक्षाको गुणस्तर वृद्धि गर्न, जीवनपर्यन्त शिक्षा र पेसागत विकासको वृद्धि गर्न ज्ञान र सीपको प्रमाणीकरण गर्ने पद्धतिको स्थापना गर्न दुर तथा खुला सिकाइलाई योजनावद्ध मार्गचित्र सहितको कार्यक्रम कार्यान्वयन गर्नु आजको आवश्यकता हो।

        ३.स्थानीय सरकार सञ्चालन ऐन, २०७४ ले शिक्षा प्रशासन सम्बन्धी गरेको व्यवस्थालाई छोटकरीमा मूल्यांकन गर्दै विद्यालय सञ्चालनमा देखिएका चुनौती एवम् समाधानका उपायहरु उल्लेख गर्नुहोस्।

        उत्तर : स्थानीय सरकार सञ्चालन ऐन, २०७४ ले शिक्षा प्रशासन सम्बन्धी गरेको व्यवस्था

        
          	
            नेपालको संविधान बमोजिम स्थानीय तहको अधिकार सम्बन्धी व्यवस्था कार्यान्वयन गर्न तथा सङ्घ, प्रदेश र स्थानीय तह बिचको सहकारिता, सहअस्तित्व र समन्वयलाई प्रवर्द्धन गरदै जनसहभागिता, उत्तरदायित्व, पारदर्शिता सुनिश्चित गरी सुलभ र गुणस्तरीय सेवा प्रवाह गर्न स्थानीय शासन पद्धतिलाई सुदृढ़ तथा संस्थागत गर्न स्थानीय सरकारको सञ्चालन ऐन जारी भएको।

          

          	
            संविधानले गरेको शिक्षासम्बन्धी कार्यक्षेत्रलाई व्यवहारमा कार्यान्वयन गर्न ऐनले शिक्षासम्बन्धी २३ ओटा अधिकार क्षेत्र तोकेर कार्यव्यवहारमा ल्याउने कानुनी बाटो खोलिदिएको

          

        

        
          
        

        
          	
            
              
                
              स्थानीय तहले आफ्नो अधिकार क्षेत्रभित्रका विषयमा कानुन बनाउने, वार्षिक बजेट बनाउने, निर्णय गने, नीति तथा योजना तयर गर्ने र त्यसको कार्यान्वयन गर्न पाउने अधिकार प्रयोगमा ल्याउन सक्ने

          

          	
            ऐनले स्थानीय तहलाई सामुदायिक, संस्थागत, गुठी र सहकारी विद्यालय विद्यालय, विद्यालयको नक्साङन, अनुमति, स्वीकृति समायोजन एवम् प्रारम्भिक बाल विकास तथा शिक्षा, आधारभूत शिक्षा, अभिभावक शिक्षा, अनौपचारिक शिक्षा, खुला तथा वैकल्पिक निरन्तर सिकाई, सामुदायिक सिकाइ र विशेष शिक्षा, मातृभाषामा शिक्षा दिने विद्यालय, प्राविधिक शिक्षा तथा व्यावसायिक तालिम, शिक्षक र कर्मचारीको तालिम तथा क्षमता विकास, स्थानीय पुस्तकालय र वाचनालय आदि सम्बन्धी नीति, कानून, मापदण्ड, योजना तर्जुमा, कार्यान्वयन, अनुगमन, मूल्याङ्कन र नियमन लगायतका शैक्षिक कार्य गर्ने जिम्मेवारी दिएको ।

          

        

        शिक्षा प्रशासन सम्बन्धी ऐनले गरेको व्यवस्थाको मूल्यांकन र विद्यालय सञ्चालनमा देखिएका चुनौतीहरु

        
          	
            संविधानले गरेको शिक्षासम्बन्धी कार्यक्षेत्रलाई व्यवहारमा कार्यान्वयन गर्न ऐनले शिक्षासम्बन्धी २३ ओटा अधिकार क्षेत्र तोकेर कार्यव्यवहारमा ल्याउने कानुनी बाटो खोलिदिएको छ। यसको कार्यान्वयनका लागि स्थानीय तहको व्यवस्थापिकीय अधिकार गाउँ सभा र नगर सभामा निहित रहेकोले उक्त अधिकार अनुसार कानुन बनाई कार्यान्वयन गर्न सक्दछ। साथै स्थानीय तहले आफ्नो अधिकार क्षेत्रभित्रका विषयमा कानुन बनाउने, वार्षिक बजेट बनाउने, निर्णय गर्ने, नीति तथा योजना तयार गर्ने र त्यसको कार्यान्वयन गर्न पाउने अधिकार प्रयोगमा ल्याउनु एक मुख्य चुनौती रहेको।

          

          	
            ऐनमा उल्लेख गरिएको अधिकार क्षेत्रको सूची हेर्दा बुँदा नं. ८ मा आधारभूत र माध्यमिक शिक्षा स्थानीय तह अर्थात गाउँपालिका र नगरपालिकाको कार्य क्षेत्रभित्र समावेश गरिएकाले यसबाट साबिकमा शिक्षा मन्त्रालय, शिक्षा विभाग तथा जिल्ला शिक्षा कार्यालयबाट हुने गरेका विद्यालय शिक्षासम्बन्धी पूर्वप्राथमिक तहदेखि कक्षा १२ सम्मको शिक्षासम्बन्धी कार्यहरु गाउँ तथा नगरपालिकाबाट व्यवस्थापन हुने प्रावधानले शिक्षा क्षेत्रमा संरचनागत रूपमा ठुलो परिवर्तन हुन गएको देखिन्छ। यसका लागि स्थानीय तहको क्षमता विकास गरी गुणस्तरीय शिक्षाका लागि ऐनले दिएका अधिकार र दायित्वहरु जिम्मेवार रुपमा पूरा गर्नु चुनौती पूर्ण रहेको।

          

          	
            त्यस्तै स्थानीय तहको मौजुदा शैक्षिक प्रशासन, उपलब्ध जनशक्ति, संस्थागत र वैयक्तिक क्षमता, स्थानीय तहको पदाधिकारीको दूरदृष्टि र क्षमता, उपलब्ध आर्थिक स्रोत, शिक्षकको मनोवृत्ति, मौजुदा विद्यालय व्यवस्थापनको परिपाटी, पार्टीकरण गने राजनीतिक संस्कार आदि न्यूनीकरण गर्नु निकै चुनौतीपूर्ण रहेको।

          

          	
            शिक्षा क्षेत्रका कार्य प्रभावकारी गर्न आवश्यक जनशक्ति व्यवस्थापन भएको पाइदैन। हाल संघीय सरकारबाट समायोजन भई गएका सीमित कर्मचारीबाट शिक्षा सम्बन्धी कार्य भइरहेको र पर्याप्त जनशक्ति नहुँदा कार्य प्रभावकारिता आउन सकेको पाइँदैन ।स्थानीय तहको मौजुदा शैक्षिक प्रशासन, उपलब्ध जनशक्ति, संस्थागत र वैयक्तिक क्षमता, स्थानीय तहको पदाधिकारीको दूरदृष्टि र क्षमता, उपलब्ध आर्थिक स्रोत, शिक्षकको मनोवृत्ति, मौजुदा विद्यालय व्यवस्थापनको परिपाटी, पार्टीकरण गनें राजनीतिक संस्कार आदि पक्ष व्यवस्थापन गर्न पनि निकै चुनौतीपूर्ण रहेको।

          

          	
            
              विगतमा जिल्ला शिक्षा कार्यालयबाट लामो अनुभव भएका शिक्षा प्रशासकबाट पनि प्रभावकारी हुन नसकेको विद्यालय शिक्षा व्यवस्थापन भरखरै स्थापित स्थानीय तहमा अनुभव, कार्य क्षमता, कार्यशैली, कर्मचारीको प्रवृत्ति आदिका कारण पनि कार्य प्रभावकारिता आउन नसकेको जनगुसनासा आईरहेको सन्दर्भमा संघीय विद्यालय शिक्षा ऐन नियम आदि समयमा ल्याएर कार्यान्वयनमा आउने कार्य पनि चुनौतीपूर्ण बन्न गएको।

          

        

        समस्या समाधानका उपायहरु

        वर्तमान नेपालको राज्य शक्तिको बाँडफाँड अनुसार विद्यालय शिक्षा मूलतः स्थानीय सरकारको कार्य जिम्मेवारीमा परेकाले समग्र शैक्षिक योजना तर्जुमा र विकास, कार्यान्वयनका लागि आवश्यक साधनस्रोतको व्यवस्थापन, कार्यान्वयनको अनुगमन मूल्यांकन जस्ता समग्र पक्षको जिम्मेवारी स्थानीय सरकारमा भएकाले विद्यालय शिक्षाको विकास र सुधारका निम्ति स्थानीय सरकार जिम्मेवार हुने सक्नुपर्छ। समग्रमा माथि उल्लिखित समस्या समाधान गर्न निम्न उपायहरु अवलम्बन गर्न सकिन्छ :

        
          	
            नीतिगत तहमा भएका संविधान, ऐन, कानुन, निर्देशिकामा भएका व्यवस्थालाई प्रभावकारी रूपमा लागु गर्ने र सोको अनुगमन, मूल्याङ्कन गरी पुनर्सुधारका कार्य गर्ने।

          

          	
            विद्यालय शिक्षासँग सम्बद्ध सबे सरोकारवालाहरूसँग विशेष छलफल तथा सहभागितात्मक योजना निर्माण र कार्यान्वयन पद्धतिको अवलम्बन गनें। विद्यालयमा गरिने शैक्षिक लगानीलाई मागमा आधारित, आपूर्तिमा आधारित, साझेदारीमा आधारित बनाउँदै दिगो स्रोत व्यवस्थापन गर्ने व्यवस्था मिलाउने।

          

          	
            विद्यालयमा आधारित व्यवस्थापनलाई सुदृढ़ गरदे विद्यालय व्यवस्थापन समिति, प्र.अ. र पेसागत समूहलाई जिम्मेवार बनाउन यसका लागि स्थानीय स्तरका शैक्षिक सरोकारवालाहरूका लागि शैक्षिक सचेतना, जागरण, अभिमुखीकरण, क्षमा विकासलगायतका कार्यक्रम सञ्चालन गर्ने।

          

          	
            शिक्षाको अवसरबाट वञ्चित रहेका वर्ग, समुदायहरूको पहिचान गरी तिनलाई मूल धारमा ल्याउन विशेष कार्यक्रम कार्यान्वयन गर्ने। सीमान्तकृत वर्मा लीक्षित कार्यक्रमबाट सम्बन्धित वर्ग अपेक्षित रूपमा लाभान्वित भएनभएको यकिन गर्ने र त्यसलाद दिगो बनाउने।

          

          	
            
              
                
              गुणस्तरीय शिक्षाका लागि नागि संघीय सरकार, स्थानीय सरकार, गैरसरकारी संस्था र निजी क्षेत्रका कार्यहरूबीच समन्वय संयन्त्र तयार गरी कार्यान्वयन गने। गुणस्तरीय शिक्षा सम्बन्धी नीतिगत तहमा रहेका अस्पष्टतालाई स्पष्ट गर्दे कार्यान्वयनमुखी बनाएर परिमार्जन गनें। शिक्षाको पहुँच, गुणस्तर अभिवृद्धिमा समावेशीतालाई विशेष ध्यान दिने।

          

          	
            स्थानीय तहको क्षमता अभिवृद्धि गरी शिक्षाप्रति सजग, सचेत र जिम्मेवार बनाउने । शिक्षाका कार्यक्रमका बारेमा सरोकारवालाहरुलाई प्रवोधीकरण र वकालत गर्ने।

          

          	
            शिक्षाका लागि केन्द्रद्वारा पठाइने तथा स्थानीय रुपमा विनियोजित साधन स्रोत समन्यायिक बनाउने।

          

          	
            शैक्षिक कार्यक्रम सञ्चालनमा जवाफदेहिता, प्रभावकारिता, पारदर्शी बनाई दण्ड र पुरस्कारको व्यवस्था कड़ाइ साथ लागू गर्ने

          

          	
            शिक्षकलाई निरन्तर पेसागत सहयोगको सुनिश्चितता गरी पेसाप्रति प्रतिबद्ध र उत्तरदायी बनाउन स्वमूल्याङ्कनका आधारमा सम्पन्न गर्न सक्ने कार्य क्षमता मापनका आधारहरू तयार गरी शिक्षक स्वयम्, विद्यार्थी, प्र.अ., अभिभावक, विद्यालय व्यवस्थापन समिति र स्थानीय सरकारबाट शिक्षकको मूल्याङ्कन हुने परिपाटीको व्यवस्था गर्ने। यस्तो मूल्याङ्कन प्रणाली ३६० डिग्री मूल्याङ्कन प्रणालीका आधारमा गर्ने।

          

          	
            राजनीतिक दवाव, प्रभाव र हस्तक्षेप मुक्त स्वतन्त्र र स्वायत्त शैक्षिक संस्थाका रूपमा विकास गदै जाने।

          

        

        यसरी माथि उल्लिखित समाधानका उपाय अपनाउन साधन स्रोतसहित क्षमता विकास गरेर विद्यालय शिक्षालाई प्रभावकारी बनाउन साधन र स्रोतसहित विद्यालयलाई सक्षम बनाउनुपर्छ। शैक्षिक व्यवस्थापनमा जवाफदेहिता, उत्तरदायित्व, पारदर्शिता जस्ता पक्ष निकै कमजोर भएकाले शैक्षिक सुशासनलाई सुदृढ़ गर्नुपर्छ। कानूनी व्यवस्थालाई प्रभावकारी बनाई दण्डहिनताको अन्त गर्नुपर्छ। विद्यालय शिक्षामा कार्यरत जनशक्ति र सम्बद्ध पदाधिकारीको उच्च क्षमता विकास गरी त्यसलाई कार्य स्थलमा कार्यान्वयनमा ल्याउनुपर्छ। शिक्षा क्षेत्र नै सबै खाले विकासको पूर्वाधार भएकाले शिक्षाको समुचित विकास नभएसम्म बजेटको कम्तीमा २०-२५ प्रतिशत रकम शिक्षामा लगानी गर्नुपर्छ। उपलब्ध साधन स्रोतको उच्चतम सदुपयोग गर्नुपर्छ।

        
          
            (
          अवधारणागत स्पष्टताका लागि यस प्रश्नको उत्तर विस्तृत रुपमा उल्लेख भए पनि परीक्षामा संक्षिप्तमा लेख्नुपर्छ। )

        ४. विद्यालय व्यवस्थापन सम्बन्धी संघ, प्रदेश र स्थानीय सरकारको जिम्मेवारीको सूची तयार गर्नुहोस्।

        उत्तर: वर्तमान संविधान, ऐन कानुन तथा शिक्षा सम्बन्धी नीतिका आधारमा विद्यालय व्यवस्थापन सम्बन्धमा संघ, प्रदेश र स्थानीय सरकारको जिम्मेवारी निमनुसार उल्लेख गर्न सकिन्छ :

        
          (क) सङ्घीय तहको भूमिका

        १. शिक्षासम्बन्धी नीति, कानुन, मापदण्ड र नियमन

        २. विद्यालय तहको राष्ट्रिय पाठ्यक्रम प्रारूप, मूल विषयको पाठ्यक्रम, नमुना पाठ्यपुस्तक

        ३. विद्यालय तहको शिक्षकको सेवा सर्त, योग्यता एवं समकक्षताको नीति र मापदण्ड

        ४. शिक्षक तालिमसम्बन्धी नीति, मापदण्ड, पाठ्यक्रमको मापदण्ड तथा समन्वय

        ५. विद्यालय तहको परीक्षाको राष्ट्रिय मापदण्ड, माध्यमिक तहको परीक्षा व्यवस्थापन तथा समकक्षता निर्धारण

        ६. प्रदेश तथा स्थानीय तहको शैक्षिक विषयमा समन्वय

        ७. शैक्षिक गुणस्तर मानक निर्धारण, मापन तथा नियमन आदि।

        
          
            (
          ख) प्रदेश तहको भूमिका

        १. शिक्षाको प्रादेशिक नीति, कानुन, मापदण्ड निर्धारण, कार्यान्वयन र नियमन

        २. प्रादेशिक शैक्षिक अवस्थाको आकलन गरी सोअनुसारको शैक्षिक योजना निर्माण र कार्यान्वयन

        ३. प्रदेशस्तरमा विद्यालय तहको पाठ्यक्रम एवम् पाठ्यपुस्तक निर्माण र उत्पादन

        ४ विद्यालय तहको शिक्षकको सेवा, शर्त, योग्यता र सक्षमताको प्रदेश स्तरमा मापदण्ड निर्धारण एवम् नियमन

        ५. प्राविधिक शिक्षा तथा व्यावसायिक तालिम सम्बन्धी प्रादेशिक नीति, मापदण्ड र नियमन

        ६. शिक्षक तथा शैक्षिक व्यवस्थापकको क्षमता वृद्धि, विभिन्न प्रकारका छात्रवृत्तिको व्यवस्थापन

        ७. शिक्षाको साधन स्रोत वितरण समन्यायिकता।

        
          
            (
          ग) स्थानीय तहको भूमिका

        
          	
            नेपालको संविधानको धारा ३१ मा शिक्षा सम्बन्धी ५ वटा मौलिक हकको सुनिश्चितता गरिएको छ। ती संवैधानिक हकहरूमध्ये आधारभूत र माध्यमिक शिक्षाको व्यवस्थापन गनु प्रत्येक स्थानीय सरकारको जिम्मेवारी रहेको छ।

          

          	
            स्थानीय शासन सञ्चालन ऐन २०७४ को दफा ११ को उपदफा (२) को (ज) मा आधारभूत र माध्यमिक शिक्षाको स्थानीय तहले सम्पादन गर्नुपर्ने काम, कर्तव्य र अधिकारको बारेमा उल्लेख गरिएको छ। स्थानीय शासन सञ्चालन ऐन २०७४ को दफा ११ को अपदफा (२) को (ज) मा आधारभूत र माध्यमिक शिक्षा सम्बन्धी २३ वट काम, कर्तव्य र अधिकार प्रदान गरिएको छ। उक्त [जिम्मेवारी पूरा गर्न पालिका स्तरको शिक्षालाई योजनाबद्ध रूपमा गुणस्तरीय र प्रभावकारी बनाउन देहायको भूमिका निर्वाह गर्नुपर्छ :

          

        

        
          
            
          
        

        
          	
            बालबालिकालाई कस्तीमा आधारभूत तहसम्मको शिक्षालाई अनिवार्य तथा निशुल्क बनाई अध्ययन गराउन प्रोत्मान गनें.

          

          	
            विद्यालयमा भर्ना भएका वा नभएका बालबालिका लगायत अन्य व्यक्तिकों उमेर, जात, लिङ्गसमेतको आधारका विवरण बनाइ अद्यावधिक गरी त्यस्ता बालबालिकाका लागि शिक्षाको मूल धारमा ल्याउने,

          

          	
            विद्यालयको शैक्षिक योजनासम्बन्धी अभिलेख अद्यावधिक गराइ त्यस्तो योजनाको कार्यान्वयन गर्ने,

          

          	
            विद्यालय व्यवस्थापन समितिलाई स्थानीय स्रोत, साधनको पहिचान र परिचालनमा सहयोग पुऱ्याउने

          

          	
            गरिबीको रेखामुनि रहेका परिवारको लगत राखी त्यस्ता परिवारका बालबालिकालाई शिक्षामा सहभागिता गरान्ट आवश्यक व्यवस्था मिलाउने,

          

          	
            व्यवस्थापन समितिको कार्यमा समन्वय गर्ने तथा शिक्षाको गुणात्मक विकासको लागि विद्यालयको सुपरिवेक्षण अनुगमन गरी प्रधानाध्यापक, शिक्षकलगायत व्यवस्थापन समितिलाई आवश्यक सुझावसहित सहयोग ग्नें,

          

          	
            विद्यालयमा शैक्षिक गुणस्तर वृद्धि गर्न जनचेतनामूलक कार्यक्रम, तालिम, गोष्ठी, सेमिनार तथा कार्यशाला सज्चालन गर्ने,

          

          	
            विद्यालयको लागि आवश्यक साधन स्रोत जुटाउने र परिचालन गर्ने,

          

          	
            विद्यालयको आवश्यकता सम्बन्धमा विद्यालयको नक्साङ्कनसमेतलाई विचार गरी विद्यालय स्थापना गर्ने,

          

        

        यसरी मूलत : गुणस्तरीय शैक्षिक विकासको योजना निर्माणदेखि स्थानीय साधन स्रोतको पहिचान गरी कार्यान्वयन, अनुगमन लगायत उक्त योजना कार्यान्वयनका लागि उपयुक्त वातावरण सिर्जना लगायतका स्थानीय तहले गर्न सक्दछ।

        ५. अध्यापन अनुमतिपत्र भनेको के हो ? नेपालको सन्दर्भमा यसको आवश्यकता, सान्दर्भिकता र चुनौतीहरु उल्लेख गर्नुहोस्।

        उत्तर : अध्यापन अनुमतिपत्र भनेको के हो ?

        
          	
            सामान्यतया अध्यापन गर्न अनुमति प्रदान गरिएको प्रमाणपत्रलाई अध्यापन अनुमतिपत्र भन्ने गरिन्छ। यो शिक्षक हुनका लागि चाहिने पूर्व योग्यताको एक आधार हो। यसले कुनै व्यक्तिलाई शिक्षक हुनका लागि आवश्यक विशेष ज्ञान, सीप र क्षमता छ भन्ने प्रमाण्ति गर्दे शिक्षण गर्न अनुमति प्रदान गर्छ।

          

          	
            शिक्षण पेसा एक प्राविधिक कार्य भएकाले प्राविधिक कार्य सम्पन्न गर्नका लागि कुनै न कुनै प्रकारको विशेष सीप र दक्षताको आवश्यकता पर्दछ। यस प्रकारको योग्यता क्षमता जाँचेर शिक्षणका लागि योग्य ठानी दिइने प्रमाणपत्र अध्यापन अनुमतिपत्र हो।

          

          	
            यो प्राविधिक रूपले शिक्षक बन्न शिक्षासम्बन्धी आधारभूत ज्ञान र सीप हासिल गर्दे शिक्षण दक्षता प्राप्त गरेको सुनिश्चितता हो।

          

          	
            
              योग्य, सक्षम र दक्ष व्यक्तिलाई शिक्षण पेशामा भित्र्याउने उद्देश्यले शिक्षा ऐन, २०२८ को सातौं संशोधनमा शिक्षकका लागि अनिवार्य रूपमा अध्यापन अनुमतिपत्र (Teacher license) लिनुपर्ने व्यवस्था भएको हो।

          

        

        आवश्यकता र सान्दर्भिकता

        
          	
            शिक्षा र शिक्षणसँग सम्बन्धित ज्ञान, सीप भएका व्यक्ति मात्र शिक्षण पेसामा प्रवेश गर्न पाउने व्यवस्था गर्न

          

          	
            अध्यापन अनुमतिपत्र नपाएका र शिक्षा तथा शिक्षणसँग असम्बद्ध व्यक्तिहरू शिक्षक हुने प्रवृत्तिलाई निरुत्साहित गरी शिक्षा शास्त्र र शिक्षणसम्बन्धी योग्यता भएका व्यक्तिलाई शिक्षण पेसामा भित्र्याउने व्यवस्था गर्न

          

          	
            जथाभावीरुपमा शिक्षक भर्ना गर्ने प्रवृत्तिलाई निरुत्साहित गदें शिक्षक हुनका लागि निश्चित योग्यता र तालिम प्राप्त गरी अध्यापन अनुमतिपत्र पाउने व्यवस्था गरिएको

          

          	
            शिक्षण पेसामा प्रवेश भइसकेकाले पनि अनिवार्यरुपमा अध्यापन अनुमतिपत्र लिनुपर्ने व्यवस्था गर्न

          

          	
            सक्षम र प्रतिस्पर्धी शिक्षकलाई शिक्षण पेसामा प्रवेश गराउन

          

          	
            शिक्षकहरूको ज्ञान, सिप र क्षमतालाई परीक्षण गरी गुणस्तरीय शिक्षक आपूर्ति गर्न

          

          	
            शिक्षकको दक्षता परीक्षण गरी अध्यापन अनुमति पत्र प्रदान गर्न

          

          	
            शिक्षण पेसालाई अद्यावधिक र मर्यादित बनाउँदे शिक्षण पेसामा असक्षम व्यक्ति प्रवेश रोक्न

          

          	
            शिक्षण पेसामा योग्य र सक्षम व्यक्तिलाई आकर्षित गर्दें शिक्षक नियुक्तिको विकृति हटाउन

          

          	
            शिक्षकलाई क्षमतावान र सिपयुक्त बनाउन शिक्षकको गुणस्तर नियन्त्रण गर्ने प्रयास गर्नु।

          

        

        चुनौतीहरु

        वर्तमान शिक्षक अध्यापन अनुमतिपत्र सम्बन्धमा धेरे समस्या र चुनौतीहरु रहेको पाइन्छ । समग्रमा शिक्षक अध्यापन अनुमतिपत्रकी चुनौतीहरुलाई छोटकरीमा निम्नानुसार उल्लेख गर्न सकिन्छ :

        १. अवधारणागत स्पष्टता : शिक्षकको लाइसेन्स नवीकरण हुने व्यवस्था गरी प्रयोगात्मक परीक्षाबाट प्रमाणित भएपछि अध्यापन अनुमतिपत्र दिने व्यवस्था गर्नु र निश्चित समयमा नवीकरण हुने व्यवस्था गर्नु ।

        २. शैक्षिक योग्यता/क्षमताको प्रयोग : खालि शिक्षाशास्त्र पढ़ेकालाई मात्र शिक्षक लाइसेन्स दिनाले स्नातक गरेका वि.एस.सी. वि.ए. जस्ता विषय पढ़ेकालाई लाइसेन्सबाट बञ्चित गर्नाले राम्रो क्षमता भएका व्यक्ति शिक्षकमा भित्र्याउन कठिन भएकी देखिन्छ। तसर्थ अन्यत्रका राम्रो जनशक्ति भित्रयाउनु एक चुनौती रहेको।

        
          
            
              
            
          ३. पाठ्यक्रम र परीक्षा प्रणाली : शिक्षकको लाइसेन्सको पाठ्यक्रम मूलत : सैद्धान्तिक हुनुका साथै लिखित परीक्षाबाट मात्र लाइसेन्स दिइनु लाइसेन्सको मर्म विपरीत हुन गएको छ। प्रयोगात्मक परीक्षा समेत लिने व्यवस्था गर्नु पर्ने हुन्छ। तसर्थ परीक्षाको पाठ्यक्रम र परीक्षालाई व्यावहारिक र प्रयोगात्मक बनाउनु अर्को चुनौती रहेको।

        ४. विषयगत लाइसेन्स : आधारभूत तह, कक्षा ६-८ र माध्यमिक तहमा पढ़ाउने शिक्षकलाई सबै विषयमा एउटै लाइसेन्स नदिएर विषयगत लाइसेन्स दिनु पर्ने ठानी २०७८ अगाडि एक पटक त्यस खालको प्रयास गरिए पनि २०७८ मा पुन शिक्षाशास्त्र र आई.क्यु. केन्द्रित पाठ्यक्रमको व्यवस्था गर्दा विषगत रुपमा दक्ष तर सामान्य शिक्षाशास्त्र र आई.क्यु.मा कमजोर हुनेहरुले अवसर पाउने अवस्था रहेकाले विषगयत रुपमा दक्ष व्यक्तिलाई अध्यापन अनुमतिपत्र दिनु अर्को चुनौती रहेको।

        ५. सक्षमतामा आधारित : लाइसेन्सलाई डाक्टर, इन्जिनियरका भै सक्षमतामा आधारित बनाउनु अर्को चुनौती रहेको।

        ६. शिक्षक काउन्सिलको क्रियाशीलता : शिक्षा ऐनको आठौं संशोधन, २०७३ ले शिक्षक काउन्सिलको व्यवस्था भएअनुसार उक्त संस्थाको व्यवस्थापन गरी क्रियाशील बनाउनु पनि चुनौतीपूर्ण रहेको।

        ७. नीति नियममा स्थिरता : शिक्षक अध्यापन अनुमतिपत्र सम्बन्धी नीतिगत र कानूनी प्रावधानमा अध्ययन विना बारम्बार संशोधन र परिमार्जन हुने गरेकोले स्थिरता ल्याउनु अर्को चुनौती रहेको।

        ८. प्रश्नपत्रमा वैज्ञानिकता : यसको परीक्षाले ज्ञानका साथै जेहनदार र अभिवृत्ति आदि सबै जाँचने खालका व्यावहारिक र प्रयोगात्मक प्रश्न बनाउने कार्य पनि चुनौतीपूर्ण रहेको।

        ९. अभिलेखन : शिक्षक अध्यापन अनुमतिपत्रको व्यवस्थित अभिलेखन र समयमै उपलब्ध गराउने कार्य पनि चुनौतीपूर्ण देखिएको।

        
          
            
              
                
              
            
            एकाइ ११
          
        

      
    
  
    
      
        
          ११.
        
        समसामयिक जानकारी र विगतमा सोधिएका प्रश्न र तिनको उत्तर
      

    
  
    
      
        ११.१ समसामयिक जानकारी
      

      
        
          ११.१.१ शिक्षाको सोचपत्र
          , 
          २०७८
        

        १. दीर्घकालीन दृष्टिकोण : "शिक्षित, सभ्य, स्वस्थ्य र सक्षम जनशक्ति, सामाजिक न्याय रुपान्तरण र समृद्धि"

        २. सुधार तथा परिवर्तनका स्तम्भ (प्रमुख रणनीति )

        २.१ नीतिगत रणनीति

        
          	
            बाल विकास, हेरचाह र शिक्षाको समग्र दृष्टिकोणलाई एकीकृत रूपमा सम्बोधन हुने गरी प्रारम्भिक बाल विकास तथा शिक्षालाई व्यवस्थित गर्ने

          

          	
            पूर्व प्राथमिक शिक्षाको अवधि निश्चित गरी समान बनाउने

          

          	
            स्थानीय, राष्ट्रिय तथा भूमण्डलीय सन्दर्भसमेतलाई दृष्टिगत गरी पाठ्यक्रमको निरन्तर अद्यावधिक गरी गुणस्तरीयता कायम गर्ने

          

          	
            ज्ञानमा आधारित समाज र अर्थतन्त्रको निर्माणबाट सामाजिक आर्थिक रूपान्तरणका लागि उच्च शिक्षामा पहुँच र गुणस्तर अभिवृद्धि गरी उच्च शिक्षालाई वैज्ञानिक, प्रतिस्पर्धी, रोजगारमूलक, नवप्र्वतनात्मक, प्रविधिमैत्री र अनुसन्धानमूलक बनाउने

          

          	
            प्राविधिक तथा व्यावसायिक शिक्षा र तालिमलाई सामाजिक प्रतिष्ठासँग आबद्ध गर्ने

          

          	
            विद्यालय, शिक्षालय र विश्वविद्यालयको वर्गीकरण गर्ने

          

          	
            उच्च शिक्षामा गुणस्तर सुनिश्चितता तथा प्रत्यायन प्रणालीलाई प्रभावकारी बनाई अनुदान आबद्ध गर्ने

          

          	
            स्थानमान ग्रिडका आधारमा उच्च शिक्षाको पहुँच विस्तार गर्ने

          

          	
            उच्च शिक्षाका कार्यक्रमहरूलाई गुणस्तर सुनिश्चितता तथा प्रत्यायन प्रणालीमा आबद्ध गर्ने

          

          	
            शिक्षक, प्रधानाध्यापक र प्राध्यापकलाई जवाफदेही बनाउने

          

          	
            सबै तह र किसिमको शिक्षालाई सबैका लागि सर्वसुलभ, सान्दर्भिक एवम् पहुँचयोग्य बनाउन औपचारिक, अनौपचारिक, वैकल्पिक र खुल्ला शिक्षा प्रणालीको अवलम्बन गर्ने

          

          	
            संघ, प्रदेश र स्थानीय तहबिचको समन्वय प्रभावकारी बनाउने

          

          	
            विपत् जोखिम न्यूनीकरण कार्यक्रमलाई एकीकृत योजनामा समावेश गर्ने

          

          	
            हरेक शैक्षिक कार्यक्रममा गुणस्तर सुनिश्चितता तथा प्रत्ययान प्रणाली क्रमशः लागु गर्ने

          

        

        २.२ संस्थागत रणनीति

        
          	
            . सबै बालबालिकालाई पूर्वप्राथमिक शिक्षामा पहुँचको सुनिश्चित गरी आधारभूत शिक्षाको कक्षा १ मा प्रवेशका लागि तयार बनाउने

          

          	
            बालमैत्री, शिक्षकमैत्री, लैङ्गिकमैत्री तथा अपाङ्गतामैत्री भौतिक एवम् शैक्षिक वातावरणको निर्माण गर्ने

          

          	
            सबै नागरिकका लागि आजीवन र जीवनपर्यन्त शिक्षाको अवसर उपलब्ध गराउने

          

          	
            सबै नागरिकलाई सिपयुक्त बनाउने

          

          	
            सबै तहका शैक्षिक संस्था, निकाय तथा पदाधिकारीमा जवाफदेही पारदर्शिता र आर्थिक अनुशासन कायम गर्ने

          

          	
            समग्र शैक्षिक प्रणालीलाई उत्तरदायी (रेस्पोन्सिभ) बनाउने

          

          	
            नेपालस्तरीय पेसागत वर्गीकरण (Nepal Standard Classification of Occupation, NSCO) का आधारमा जनशक्ति प्रक्षेपण, उत्पादन र अर्थतन्त्रको विभिन्न आर्थिक क्षेत्र तथा पेसासँग आबद्ध गर्ने प्रणालीको विकास गर्ने

          

          	
            पूर्वाधार निर्माणसम्बन्धी कार्य तीन वर्षभित्र सम्पन्न गर्ने

          

          	
            सबै प्रकारका संरचनामा प्रविधि जडान गरी उत्थानशील (Resilience) संरचना निर्माण गर्न

          

        

        २.३ कार्यक्रमगत

        
          	
            सबै बालबालिकालाई विद्यालयमा भर्ना हुने अवसर सुनिश्चित गर्ने

          

          	
            आधारभूत तहको शिक्षा अनिवार्य तथा निःशुल्क तथा माध्यमिक तहको शिक्षा निःशुल्क गर्ने

          

          	
            गुणस्तरयुक्त सिकाइका साथ तह पूरा गर्ने अवसर प्रदान गर्ने

          

          	
            प्राविधिक शिक्षा तथा व्यावसायिक तालिममा समावेशी तथा समतामूलक पहुँच विस्तार गरी प्राज्ञिक एवम् व्यावसायिक ज्ञान,सिप र दक्षता भएका जनशक्तिको सङ्ख्यामा वृद्धि गर्ने

          

          	
            
              
                
              शिक्षामा प्रवेशका अतिरिक्त पहुँच एवम् उपलब्धिमा समेत लैङ्गिक समानता कायम गर्ने

          

          	
            शिक्षामा विनियोजन हुने बजेटमा अभिवृद्धि गरी दिगो शैक्षिक लगानीको सुनिश्चित गर्ने

          

          	
            समग्र शैक्षिक प्रणालीमा शैक्षिक सुशासन कायम गर्ने

          

          	
            अनुगमन, मूल्याङ्गन तथा सूचना प्रणालीलाई चुस्त दुरुस्त बनाउने

          

          	
            सबै प्रकारका शैक्षिक सवाल तथा गतिविधिमा नागरिक सहभागिता सुनिश्चित गर्ने

          

          	
            शिक्षक, प्रधानाध्यापक, प्राध्यापक एवम् व्यवस्थापकको क्षमता अभिवृद्धि गर्ने

          

          	
            विज्ञान र प्रविधिमा पहुँचको विस्तार गर्ने

          

          	
            कम्ती मा ४० प्रतिशत पाठ्यक्रम प्रविधिको माध्यमबाट कार्यान्वयन गर्ने

          

          	
            सन्दर्भिक र उपयोगी गुणस्तरीय शैक्षिक सामग्रीको उपलब्धता, विकास र उपयोगमा जोड दिने

          

          	
            विविधतापूर्ण साधनको विकास गरी व्यावहारिक विद्यार्थी मूल्याङ्गनका माध्यमबाट विद्यार्थीको सिकाइ उपलब्धिमा सुधार गर्ने

          

          	
            शिक्षक अभिभावकको नियमित अन्तरक्रिया र संवाद गर्ने

          

          	
            शैक्षिक सूचना व्यवस्थापन प्रणाली (EMIS) सुदृढ गर्ने।

          

        

      
      
        
          ११.१.२ रूपान्तरणीय शिक्षा (
          Transforming Education) 
          सम्बन्धी जानकारी
        

        
          	
            शिक्षा प्रणालीका स्थापित विधि र प्रक्रियालाई COVID-19 महामारीले फरक ढंगले पुन परिभाषित गर्नु पर्ने गरी विश्वको ध्यान आकृष्ट गरेको सन्दर्भमा संयुक्त राष्ट्रसंघले शिक्षालाई शान्ति, सहिष्णुता, मानव अधिकार र दिगो विकासका आधारका रुपमा स्वीकार गर्दें, साभा एजेन्डाको रुपमा "रुपान्तरणीय शिक्षा शिखर सम्मेलन (Transforming Education Summit- TES)" सेप्टेम्बर 2022 मा आयोजना गरिएको।

          

          	
            यस सम्मेलनको उद्देश्य : २०३० सम्मको शिक्षालाई रुपान्तरणकारी हुने गरी कार्यान्वयन गर्न साभा सोच, सहमति प्रतिबद्धता र दूरदृष्टिकोणको विकास गर्नु।

          

        

        सम्मेलनका मुख्य विषयहरू

        
          	
            समावेशी, समन्यायिक, सुरक्षित र स्वस्थ विद्यालय (Inclusive, equitable, safe, and healthy schools)

          

          	
            दिगो विकास र जीवनका लागि सिकाइ र सीप र काम (Learning and skills for life, work, and sustainable development)

          

          	
            डिजिटल सिकाइ र रुपान्तरण (Digital learning and transformation)

          

          	
            शिक्षक, शिक्षण र शिक्षण पेशा (Teachers, teaching and the teaching profession)

          

          	
            शिक्षामा लगानी (Financing of education)

          

        

        नेपालको सन्दर्भमा राष्ट्रिय तथा स्थानीय तहमा रुपान्तरणकारी शिक्षा सम्बन्धी मुख्य विषयहरू :

        
          	
            
              COVID-19 ले समग्र शिक्षाक्षेत्रमा पारेको असरको अवस्था कस्तो छ र सो क्षतिको आपुरण गर्ने उपायहरु के के हुन सक्छन् पहिचान गर्ने।

          

          	
            हालका शैक्षिक लक्ष्यहरु, including SDG4 targets प्राप्तिका लागि र २१औं शताब्दी सुहाउदो शिक्षाको विकास गर्न रणनीतिक रुपान्तरणका उपायहरुको पहिचान

          

          	
            शिक्षामा वित्तीय लगानीको वर्तमान अवस्था र लगानी वृद्धि गर्ने बहुआयामिक उपाय तथा मार्गचित्र तयार गर्नें । (diversify financing, innovative financing, equitable distribution and efficient use of resources, increasing local financing)

          

          	
            
              SDG4 का सीप विकास, युवा र प्रौढ साक्षरता, उच्च शिक्षा, शिक्षामा सहभागिता, व्यावसायिक शिक्षा र उच्च शिक्षा लगायतका लक्ष्य र सूचकहरुको उच्चतम रुपमा प्राप्ति गर्न राजनीतिक जवाफदेहिता बृद्धिसहितका उपायहरु पत्ता लगाउने।

          

        

      
      
        
          ११.१.३ विद्यालय शिक्षा क्षेत्र योजना (२०७८ - २०८७)
        

        आ.व. २०७३/०७४ साउनदेखि विद्यालय क्षेत्र विकास योजना (SSDP) शिक्षामन्त्री स्तरीय मिति २०७३/०७/०८ को निर्णयअनुसार २०७३ साउन देखि ७ वर्षे योजनाका रूपमा लागु भएको थियो। यस योजनाले सहस्राब्दी विकास लक्ष्य र सबैका लागिशिक्षा, राष्ट्रिय कार्ययोजनाले निर्दिष्ट गरेका लक्ष्यहरूलाई निरन्तरता प्रदान गरेको थियो। तर यसैबिच SSDP को समाप्तिपछि दिगो विकासका लक्ष्यलाई समेत दृष्टिगत गरी विद्यालय शिक्षाक्षेत्र योजना (School Education Sector Plan-SESP) आ.व. २०७८७०७९ देखि सुरु भएको छ। यस योजनाका सोच, ध्येय र मुख्य उद्देश्य यसप्रकार रहेका छन् :

        १. दीघकालीन सोच (Vision): सक्षम, सिर्जनशील र मूल्य उन्मुख नागरिक तयार गरी नेपालको आर्थिक तथा सामाजिक रुपान्तरणका माध्यमबाट "समृद्ध नेपाल, सुखी नेपाली" को आकाङ्क्षा पूरा गर्ने।

          ३. योजनाको उद्देश्य:

            प्रत्येक बालबालिकामा न्यूनतम सिकाइ उपलब्धि सुनिश्चित गर्दे समग्र विद्यालय शिक्षाको गुणस्तर तथा सन्दर्भिकता अभिर्वा गर्नु। (गुणस्तर तथा सन्दर्भिकता)

          

          	
            सबै नागरिकलाई आधारभूत कायमूलक सिपसहित साक्षर बनाउनु र निरन्तर शिक्षा तथा जीवनपर्यन्त सिकाइको अवसर विस्तार गर्नु। (साक्षरता, निरन्तर शिक्षा तथा जीवनपर्यन्त सिकाइ)

          

          	
            विद्यालय तथा शिक्षाका सबै निकायमा सुशासन प्रवद्धन गर्नु र तीनओटै तहका सरकारबिच समन्वय र सहकार्य सुदृढ़ बनाई शैक्षिक सेवा प्रवाह प्रभावकारी बनाउनु। (सुशासन र प्रभावकारी शैक्षिक सेवा प्रवाह )

          ११.१.४ दिगो विकासका लक्ष्यहरु (सन् २०१६ - सन् २०३०)
        

        सन् २०३० सम्म प्राप्त गर्ने तय गरिएका दिगो विकासका १७ ओटा लक्ष्यका क्षत्र यस प्रकार छन।

        
          दिगो विकास लक्ष्य
        

        १.गरिबीको अन्त्य

        २.शुन्य भोकमरी

        ३.आरोग्यता तथा कल्याण

        ४.गुणस्तरीय शिक्षा

        ५.लैङ्गिक समानता

        ६. सफा पानी तथा सरसफाइ

        ७.खर्चले धान्न सक्ने ऊर्जा

        ८.मर्यादित काम तथा आर्थिक वृद्धि

        ९.उद्योग, नवीन खोज र पूर्वाधार

        १०.न्यून असमानता

        ११.दिगो सहर र समुदायहरू

        १२.जिम्मेवारपूर्ण उपभोग तथा उत्पादन

        १३.जलवायु सम्बन्धी कारवाही

        १४.जलमुनिको जीवन

        १५.जमिनमाथिको जीवन

        १६.शान्ति, न्याय र सशक्त संस्थाहरु

        १७.यी लक्ष्यका लागि साझेदारी

        
          	
            सन् २०३० सम्ममा नेपाललाई समावेशी, समतामूलक एवम् मध्यम आययुक्त समृद्ध कल्याणकारी राज्यका रूपमा स्थापित गराउने लक्ष्य राखिएको छ।

          

          	
            नेपालको लक्ष्य ४ : सबैका लागि समावेशी तथा समतामूलक गुणस्तरीय शिक्षा सुनिश्चित गर्ने र आजीवन सिकाइको अवसरहरुलाई प्रवर्धन गर्ने

          

        

        शिक्षासम्बन्धी दिगो विकास लक्ष्य (कार्यढाँचा) हरू

        यस सम्मेलनले मूलत जीवनपर्यन्त शिक्षा, समावेशी शिक्षा, गुणस्तरीय शिक्षा, शिक्षामा समता र शिक्षामा अधिकार गरी पाँच विषयलाई आत्मसात गरेको थियो। यसको लक्ष्य नं. ४ मा गुणस्तरीय र जीवनोपयोगी शिक्षाका बारेमा उल्लेख गरिएको र यसमा निम्नानुसार लक्ष्यलाई विस्तृतीकरण गरिएको छ :

        दिगो विकास लक्ष्य नं ४. सबैका लागि समावेशी तथा समतामूलक गुणस्तरीय शिक्षा सुनिश्चित गर्ने र जीवनपर्यन्त सिकाइका अवसरहरू प्रबर्धन गर्ने।

        ४.१ सन् २०३० सम्ममा सान्दर्भिक र प्रभावकारी सिकाइका उपलब्धिहरू हासिल हुने गरी सबै बालबालिकाले निःशुल्क, समतामूलक र गुणस्तरीय प्राथमिक तथा माध्यमिक शिक्षा पूरा गरेको सुनिश्चित गर्ने।

        ४.२ सन् २०३० सम्ममा प्राथमिक शिक्षा हासिल गर्न तत्पर होऊन भन्नका लागि गुणस्तरीय बालविकास स्याहार र पूर्व प्राथमिक शिक्षामा सबै बालबालिकाको पहुँच सुनिश्चित गर्ने।

        ४.३ सन् २०३० सम्ममा सुलभ र गुणस्तरीय प्राविधिक, व्यावसायिक तथा विश्वविद्यालय लगायत उच्च शिक्षामा सबै महिला र पुरुषको समान पहुँच सुनिश्चित गर्ने।

        ४.४ सन् २०३० सम्ममा रोजगारी, मर्यादित काम तथा उद्यमशीलताका लागि प्राविधिक तथा व्यवसायिक सीप लगायतका सान्दर्भिक सीपहरू हासिल गरेका युवा तथा प्रौढहरूको संख्यामा उल्लेख्य वृद्धि गर्ने।

        ४.५ आदिवासी जनजाति र संकटाशन्न बालबालिका लगायत संकटाशन्न अवस्थामा रहेका सबैका लागि सबै तहको शिक्षा र व्यावसायिक तालिमको समान पहुँच सुनिश्चित गर्ने।

        ४.६ सन् २०३० सम्ममा सबै युवा र उल्लेख्य अनुपातमा महिला र पुरुष प्रौढहरूले साक्षरता र गणितीय सीप हासिल गरेको सुनिश्चित गर्नें। ४.७ सन् २०३० सम्मा सबै सिकारुले दिगो विकासका लागि शिक्षा र दिगो जीवन शैली मानवाधिकार, लैङ्गिक समानता शान्ति र अहिंसाको संस्कृतिको प्रवर्द्धन, विश्व नागरिक र सांस्कृतिक विविधता तथा दिगो विकासमा संस्कृतिको योगदानको प्रशंसा इत्यादिमार्फत दिगो विकासको प्रवर्द्धनका लागि आवश्यक ज्ञान र सीप सुनिश्चित गर्ने।

        ४क. शैक्षिक सुविधाहरू बाल, अपाङ्गता तथा लैंगिक संवेदनशील हुने गरी निर्माण तथा थप गर्ने र सबैका लागि सुरक्षित, अहिंसात्मक, समावेशी र प्रभावकारी सिकाइको वातावरण उपलब्ध गराउने।

        ४ख. सन् २०२० सम्ममा विकाशील देशहरू खास गरी अति कम विकसित देशहरू, विकासशील साना टापु राज्यहरू र अफ्रीकी देशहरूका लागि विकसित देशहरू र अन्य विकासशील देशहरूमा तालिम र सूचना तथा सञ्चार प्रविधि, प्राविधिक इन्जिनियरिङ र विज्ञानसंग सम्बन्धी कार्यक्रमहरू लगायतका उच्च शिक्षामा भर्नाका लागि विश्वव्यापी रूपमा छात्रवृत्तिको संख्यामा उल्लेख्य विस्तार गर्ने।

        ४ग. सन् २०३० सम्मा विकासशील मुलुकहरू, विशेषगरी अति कम विकसित देशहरू र विकासशील साना टापु राज्यहरूमा अन्तर्राष्ट्रीय सहयोग मार्फत शिक्षकलाई तालिम उपलब्ध गराई योग्य शिक्षकहरूको आपूर्तिमा उल्लेख वृद्धि गर्ने।

        
          
            दिगो विकास गन्तव्य र सूचकः
          
        

        
          	
            सन् २०१५ को सेप्टेम्बरमा दिगो विकाससम्बन्धी संयुक्त राष्ट्र संघीय सम्मेलनले १६० देशका प्रतिनिधिहरुको उपस्थितिमा दिगा विकासका लक्ष्यहरु घोषणा गरेको।

          

          	
            संयुक्त राष्ट्र संघले गठन गरेको खुला कार्यदलबाट सन् २०१५ पछिका लागि दिगो विकासका लागि १७ वटा लक्ष्य, १६९ वट परिमाणात्मक गन्तव्य तथा सुरुमा २३२ वया र पछि २४७ वट विश्वव्यापी सूचक थप गरी ४७९ सूचक निर्धारण गरिएको।

          

        

        
          
            
              
                
                  
                
              
            
            दिगो विकासका लक्ष्य : नेपाल राष्ट्रिय प्रारुप (वि.स. २०७८-२०८७)
          
        

        जो प्रारुप निर्माणका आधारभूत सिद्धान्तका रुपमा- १. शैक्षिक गुणस्तरको पर्याप्तता, २. शिक्षा मानव अधिकार र सवलीकरणको अधिकार, ३. लैङ्गिक समानता, ४. जीवनपर्यन्त सिकाइ र५. शिक्षा सार्वजनिक विषय लाई लिइएको छ।

        दिगो विकास नेपाल राष्ट्रिय प्रारुप प्रारुपको दूरदृष्टि : नेपालको दीर्घकालीन सोच 'समृद्ध नेपाल, सुखी नेपाली' लाई पूरा गर्न सबैका लागि समावेशी र समतामूलक, गुणस्तरीय शिक्षा र जीवनपर्यन्त सिकाइको अवसर प्रदान गरी शिक्षित, सभ्य, स्वस्थ र सक्षम मानव पूँजी निर्माण गर्ने।

        
          
            प्रारुप कार्यान्वयन चरण :
          
        

        १. पहिलो चरण (६ वर्ष) : सन् २०१९ देखि २०२५ सम्म (पन्ध्रों योजना, विद्यालय क्षेत्र विकास योजना, उच्च शिक्षा नीति, प्राविधिक तथा व्यावसायिक शिक्षा तथा तालिम नीति तथा रणनीतिमार्फत)

        २. दोस्रो चरण (५ वर्ष) : सन् २०२६ देखि २०३० सम्म (साहौं योजना, शिक्षा क्षेत्र योजना, उच्च शिक्षा नीति र सुधार कार्यक्रम प्राविधिक तथा व्यावसायिक शिक्षा तथा तालिम नीति तथा रणनीतिमार्फत)

        दिगो विकास नेपाल राष्ट्रिय प्रारुपका सूचकहरू

        
          
            
            
            
            
            
            
            
          
          
            
              	क्र.स
              	सुचनाहरु
              	
                आधार वर्ष

                २०७२(२०१५)

              
              	
                २०७६

                (२०१९)

              
              	
                २०७९

                (२०२२)

              
              	
                २०८२

                (२०२५)

              
              	
                २०८७

                (२०३०)

              
            

          
          
            
              	१.
              	प्रारम्भिक बालविकास तथा शिक्षा : प्राथमिक विद्यालय भर्नाको तयारीका लागि सबै छात्रा तथा छात्रहरुको गुणस्तरीय प्रारम्भिक बालविकास तथा स्याहार र पूर्व प्राथमिक शिक्षामा पहुँचको सुनिश्चितता गर्ने (४.२)
            

            
              	१.१
              	ब्गलविकास (पूर्व प्राथमिक) को अनुभवसहित कक्षा १ मा भर्ना हुने बालबालिकाहरूको प्रतिशत
              	६२.४
              	६८.५
              	७३
              	८५.०
              	९५
            

            
              	१.२
              	पूर्व प्राथमिक तहमा अनुदान पाउने बालबालिकाको संख्या (हजारमा)
              	५०६
              	५१६
              	६२०
              	६५०
              	७००
            

            
              	१.३
              	पूर्व प्राथमिक तहमा कूल भर्नादर (प्रतिशत)
              	८१
              	८६
              	८९.५
              	९४
              	९९
            

            
              	१.४
              	पूर्व प्राथमिक कक्षामा पढ़ाउने योग्यता प्राप्त शिक्षकहरू (प्रतिशत)
              	९३.७
              	९५.५
              	९७
              	१००
              	१००
            

            
              	२.
              	आधारभूत र माध्यमिक शिक्षा : सबै छात्रा र छात्रहरुले सान्दर्भिक तथा प्रभावकारी सिकाइ उपलब्धि हासिल गर्ने गरी निशुल्क, समतामूलक र गुणस्तरीय प्राथमिक तथा माध्यमिक शिक्षाको सुनिश्चितता गर्ने (४.१)
            

            
              	२.१
              	प्राथमिक शिक्षा (कक्षा १-५) मा खुद भर्नादर (प्रतिशत
              	९६.६
              	९८.५
              	९९
              	९९.५
              	१००
            

            
              	२.२
              	प्राथमिक तह पूरा गर्ने दर (कक्षा १-५) (प्रतिशत)
              	८०.६
              	९०.७
              	९३।१
              	९५।५
              	९९.५
            

            
              	२.३
              	कक्षा १ मा भर्ना भएका बालबालिकामध्ये आधारभूत तह (कक्षा ८) पूरा गर्ने दर

              	८१.५
              	९२
              	९३
              	९५
            

            
              	२.४
              	कक्षा १ मा भर्ना भएका बालबालिकामध्ये छात्रको तुलनामा आधारभूत तह कक्षा ८ पूरा गर्ने छात्राहरूको अनुपात
              	१.०४
              	१.०३
              	१.०२
              	
              	१.००
            

            
              	२.५
              	कक्षा १ मा भर्ना भएका बालबालिकामध्ये छात्रको तुलनामा माध्यमिक तह कक्षा १२ पूरा गर्ने छात्राहरूको अनुपात
              	१.१०
              	१.०४
              	१.०३
              	१.०२
              	१.००
            

            
              	२.६
              	
                सिकाइ उपलब्धि वा अंक(कक्षा ५)

                

              
            

            
              	
                (क) गणित

                

              
              	५३.३
              	५५
              	५८
              	६३
              	६५
            

            
              	ख) नेपाली
              	६३
              	६६
              	७०
              	७२
              	७५
            

            
              	ग) अंग्रेजी
              	५३.६
              	५७
              	६०
              	६३
              	६८
            

            
              	२.७
              	सक्षमताको तह/स्तर (कक्षा ३)
            

            
              	नेपाली

              	गणित

              	२२
              	२८
            

            
              	२.८
              	माध्यमिक तहमा कूल भर्ना दर (कक्षा ९-१२)

              	७२
              	९०
              	९५
              	९९
            

            
              	२.९
              	महिला शिक्षकको प्रतिशत
            

            
              	आधारभूत तह (कक्षा १-८
              	३८.८
              	४२
              	४५
              	४८
              	५०
            

            
              	माध्यमिक तह (कक्षा ९-१२)

              	१८
              	२२
              	२८
              	३३
            

            
              	२.१०
              	कुल बजेटमा शिक्षा बजेटको प्रतिशत
              	१२.०४
              	१३
              	१५
              	१७
              	२०
            

            
              	२.११
              	कूल भर्नादर कक्षा ५
              	११५.१
              	११३
              	११०
              	१०७
              	१०५
            

            
              	कूल भर्नादर कक्षा ८
              	८५.९
              	८७
              	९०
              	९५
              	१००
            

            
              	२.१२
              	
                विद्यालय बाहिर रहेका बालबालिकाको प्रतिशत

                

              
            

            
              	आधारभूत तह (कक्षा १-५)
              	३.४
              	१.५
              	१.०
              	०.५
              	०
            

            
              	आधारभूत तह (कक्षा १-८)

              	७.५

              	बढी उमेरका बालबालिकाको प्रतिशत

              	३.
              	प्राविधिक र उच्च शिक्षाः: सबै महिला तथा पुरुषका लागि विश्वविद्यालयसहित आधारभूत तह (कक्षा १-८)व्यावसायिक तालिममा पहुँचको गर्ने (४.३)
            

            
              	३.१
              	प्राविधिक शिक्षा तथा सुनिश्चितता भर्ना हुने विद्यार्थीहरूको अनुपात

              	०.६६
              	०.७५
              	०.८४
              	१.००
            

            
              	३.२
              	उच्च शिक्षामा छात्रा भर्नाको अनुपात (स्नातक तहमा)

              	०.९१
              	०.९४
              	०.९६
              	१.००
            

            
              	३.३
              	माध्यमिक तह (कक्षा ९-१२)मा प्राविधिक धारमा भर्ना हुने विद्यार्थीहरूको संख्या

              	विद्यालय शिक्षामा छात्रवृत्ति पाउने विद्यार्थीहरुको प्रतिशत

              	सीपयुक्त शिक्षा : रोजगारी मर्यादित काम र उद्यमशीलताका लागि प्राविधिक तथा व्यावसायिक सिपहरुको सानदर्भीक सिप भएका युवा तथा प्रौढहरुको संख्या उल्लेख्य रुपमा बढाउने (४.४)
            

            
              	४.१
              	वयस्कहरूको लागि प्राविधिक तथा व्यवसायिक तालिम (वार्षिक हजारमा)
              	५०

              	३००

              	४.२
              	प्राविधिक तथा व्यावसायिक तालिम प्राप्त उत्पादनशील जनाशक्ति

              	इन्टरनेट सुविधा प्रयोग गर्ने वयस्क जनसङ्ख्याको प्रतिशत

        ११.२ विगतमा सोधिएका प्रश्न र तिनको उत्तर
      

      
        
          ११.२.१ संघीय तहमा सोधिएका प्रश्नहरु
        

        
          
            ११
            .२.१.१ २०७८\१२\२१ मा सोधिएका प्रश्नहरु
          

          लोक सेवा आयोग

           नेपाल शिक्षा सेवा, शिक्षा प्रशासन समूह, निरीक्षण उपसमूह, राजपत्र अनकिंत प्रथम श्रेणी (प्राविधिक) पदको प्रतियोगितात्मक लिखित परीक्षा, २०७९ (२०७९/१२/२१)

          पत्र : द्वितीय

          पूर्णाङ्क : १००

          समयः २ घण्या १५ मिनेट

          निम्नलिखित प्रश्नहरुको उत्तर खण्ड (Section) अनुसार छुट्टाछुट्टी उत्तरपुस्तिकामा लेख्नुपर्ने छ।

          
            
              Section A
            
          

          १.शिक्षामा सामाजिक न्याय र समावेशी शिक्षाको अवधारणा प्रस्ट पार्नुहोस्। ५

          २.मानव विकासका स्वरुपको निर्थारकहरूको परिचय दिई यिनीहरूका बीचको अन्तरसम्बन्ध पुष्टि गर्नुहोस्। ५

          ३.उत्तारबाल्यावस्थाको परिचय दिई यसका विकासात्मक कार्यहरू उल्लेख गर्नुहोस्। ५

          ४. सिकाइको परिभाषा दिई सिकाइ सिद्धान्त अध्ययनको परिचय दिनुहोस्। ५

          ५ अब्राहम मास्लोका तहगत आवश्यकताको सिद्धान्तको परिचय दिनुहोस्। ५

          ६.सिकाइको स्थानन्तरण भनेको के हो ? शिक्षण सिकाइमा स्थानन्तरणको उपयोग कसरी भइरहेको छ ? छोटकरीमा लेख्नुहोस्। ५

          ७.आवश्यकतामा आधारित शिक्षा र अधिकारमा आधारित शिक्षाको परिचय दिई यिनका विशेषताहरू उल्लेख गर्नुहोस्।५+५

          ८.अन्तरदृष्टि सिकाइका आधारभूत प्रक्रियाको वर्णन गर्दै यसको शैक्षणिक प्रयोजनबारे प्रकाश पार्नुहोस्।५+५

          
            
              Section-B
            
          

          ९.पाठ्योजना तत्व उल्लेख गरी शिक्षण सिकाइमा प्रत्येक तत्वमा समावेश हुने एक एक वया मुख्य पक्ष उल्लेख गर्नुहोस्। ५

          १०.शैक्षिक सामग्रीको अर्थ र महत्व उल्लेख गर्नुहोस् । स्थानीय तहमा उपलब्ध हुन सक्ने मूल्य नपर्ने पाँचवय शैक्षिक समाग्रीको सूची बनाउनुहोस्। ५

          
            
              
            ११. विद्यालय शिक्षामा मूल्याङ्कनका उद्देश्य र प्रकार उल्लेख गर्नुहोस्। ५

          १२. कक्षाकोठा व्यवस्थापनको अवधारणासहित कक्षाकोठाभित्र विविधता व्यवस्थापन गर्ने तरिकाहरू उल्लेख गर्नुहोस्। ५

          १३. विद्यालय सुशासनको अवधारणा र यसलाई हासिल गने उपायहरू उल्लेख गर्नुहोस्। ५

          १४. शैक्षिक अनुसन्धानको उद्देश्य के हो? कार्यमूलक अनुसन्धान र आधारभूत अनुसन्धान बीचको फरक बुंदागत रूपमा उल्लेख गर्नुहोस्। ५

          १५. विद्युतीय विद्यालय शासन, सामाजिक परीक्षण र सार्वजनिक सुनुवाइ जस्ता कार्यक्रमहरूका बारेमा परिचय दिदै यी कार्यक्रमहरूले कसरी विद्यालयको सुशासन प्रभावकारी बनाउन सहयोग गर्छन् ? उल्लेख गर्नुहोस्। १०

          १६. शिक्षकको पेशागत विकासमा हाल के कस्ता समस्याहरु रहेका हुन्छ ? ती समस्याहरू कसरी समाधान गर्न सकिएला? लेख्नुहोस्। ५+५

        
        
          
            ११.२.१.१ २०८०\०५\२१ मा सोधिएका प्रश्नहरु
          

          लोक सेवा आयोग

          नेपाल शिक्षा सेवा, शिक्षा प्रशासन समूह, निरीक्षण उपसमूह, राजपत्र अनकिंत प्रथम श्रेणी (प्राविधिक) पदको प्रतियोगितात्मक लिखित परीक्षा, २०८० (२०८०/०५/२१)

          पूर्णाङ्क : १००

          पत्र : द्वितीय

          समय: २ घण्टा १५ मिनेट

          निम्नलिखित प्रश्नहरुको उत्तर खण्ड (Section) अनुसार छुट्टाछुट्टै उत्तरपुस्तिकामा लेख्नुपर्ने छ।

          १. नेपालमा आधारभूत तह (कक्षा १-८) मा अनिवार्य तथा निशुल्क शिक्षाको व्यवस्था गरिएको छ। यसका शैक्षिक उद्देश्यहरू के के हुन् ? उल्लेख गर्नुहोस्। ५

          २. मानव विकासका पाँचवटा विशेषताहरू उल्लेख गर्नुहोस्। ५

          ३. मानव वृद्धि र विकासको अन्तरसम्बन्ध र फरक उल्लेख गर्नुहोस्। यिनको अध्ययन किन आवश्यक छ ? उदाहरण दिई प्रस्ट पानुहोस्। ५

          ४. उत्तरबाल्यावस्थाको परिचय दिई पांचवट विशेषताहरू उल्लेख गर्नुहोस्। ५

          ५. प्रयत्न र भूल सिद्धान्तको परिचय दिई यस सिद्धान्त अनुसार सिकाइमा उपयोग हुने तीन नियमहरूको वर्णन गर्नुहोस्।५

          ६. सिकाइको स्थानन्तरणको अवधारणा प्रस्ट पार्दै शिक्षण सिकाइमा पुरस्कार र दण्डको तुलनात्मक भूमिका लेख्नुहोस्।५

          ७. शिक्षाका कार्यहरूको सूची बनाई प्रत्येकको उदाहरण दिई अधिकारमा आधारित शिक्षाको अवधारणा र महत्व उल्लेख गर्नुहोस्। ३-२-१

          ८. उत्तरबाल्यवस्थाका बालबालिकामा देखापर्ने संवेगात्मक व्यवहार उल्लेख गदें सिकाइमा त्यस्ता संवेगात्मक व्यवहारको उपयोग गर्ने तरिका लेख्नुहोस्। ५+५

          
            
              Section-B
            
          

          ९. शैक्षिक र शैक्षणिक योजनाबिचको भिन्नता उदाहरणसहित उल्लेख गर्नुहोस्।५

          १०. कक्षा शिक्षणमा शिक्षण सामग्रीको आवश्यता र महत्व उल्लेख गर्नुहोस्। ५

          ११. निरन्तर मूल्याङ्कन प्रणालीको परिचय दिई एकीकृत पाठ्यक्रम अनुसार विद्यार्थी मूल्यांकन गरी अभिलेखीकरण गर्ने तरिका वर्णन गर्नुहोस्। ५

          १२ विद्यालय सुशासनमा सार्वजनिक सुनुवाइको महत्व उल्लेख गर्नुहोस्। ५

          १३. शैक्षिक अनुसन्धानको परिभाषा र यसको उद्देश्य उल्लेख गर्नुहोस्। ५

          १४, नेपालमा अधिकांश विद्यालयहरूमा शैक्षिक सामग्रीको प्रयोग अति कम मात्रामा भएको विभिन्न अध्ययनहरूले देखाएका छन्। यसको कारणसहित पहिचान गरी सबै विद्यालयहरूले सहज रूपमा शैक्षिक सामग्रीहरूको निर्माण र प्रयोगमा ल्याउने वातावरण बनाउन केसाथ के के भूमिका निर्वाह गर्नुपर्ला ? वर्णन गर्नुहोस्।

          १६. निर्माणात्मक र निर्णयात्मक मूल्याड़कन बीच फरक उल्लेख गर्दै वस्तुगत र विषयगत प्रश्न निर्माण गर्दा ध्यान दिनु पर्ने बुँदाहरू उल्लेख गर्नुहोस्।

        
      
      
        
          
        

        
          
          ११.२.२ प्रदेश तहमा सोधिएका प्रश्नहरु
        

        
          
            ११.२.२.१ कर्णाली प्रदेशमा २०७८।३\४
            
            मा सोधिएका प्रश्नहरु
          

          प्रदेश लोक सेवा आयोग कर्णाली प्रदेश

          शिक्षा सेवा, शिक्षा प्रशासन समूह, सहायक स्तर पाँचौं तह, प्राविधिक सहायक पदको खुला प्रतियोगितात्मक लिखित परीक्षा २०७९/०३/०४

          खण्ड ख : विषयगत प्रश्नहरू६४५=३० अङ्क

          विश्यगत छोटो उत्तर

          १. निर्माणवादको अवधारणा स्पष्ट गदै यो सिद्धान्तबाट सिकाइ गर्न विद्यार्थीहरुको अनुभवले कस्तो काम गर्छ ? उदाहरण दिएर प्रस्ट्याउनुहोस्। २+२+१=५

          २. कक्षा शिक्षणमा शिक्षण सामग्रीको महत्व उल्लेख गर्दे विद्यार्थीकेन्द्रित शिक्षण विधिको कुनै दुईवटा फाइदाहरु लेख्नुहोस्। ३+२=५

          ३.अध्यापन अनुमतिपत्र भनेको के हो ? नेपालको सन्दर्भमा यसको आवश्यकता, सान्दर्भिकता र चुनौतीहरु उल्लेख गर्नुहोस्। ५

          ४.शिक्षामा समतामूलक पहुँचको अर्थ स्पष्ट पार्नुहोस् । नेपाल सरकारले शिक्षामा समतामूलक पहुँच बढाउन गरेका कुनै दुई प्रयास छोटकरीमा लेख्नुहोस्। २+३=५

          ५. शैक्षिक सुशासनका लागि सार्वजनिक सुनुवाइको के कस्तो व्यवस्था गरिएको छ ? सार्वजनिक सुनुवाइमा देखिएका चुनौतीहरु उल्लेख गर्नुहोस्। ३+२=५

          ६. कार्यालय सञ्चालनमा कम्प्युटर प्रणालीको महत्वलाई स्पष्ट पार्दै सूचना प्रविधिमैत्री कार्यालय सञ्चालन गर्न अपनाउनुपर्ने उपायहरुको सूची बनाउनुहोस्। २+३-५

        
        
          
            ११.१.२.२ कर्णाली प्रदेशमा २०७८\१२\०५ मा सोधिएका प्रश्नहरु
          

          प्रदेश लोक सेवा आयोग, कर्णाली प्रदेश

          शिक्षा सेवा, शिक्षा प्रशासन समूह, सहायक स्तर पाँचौं तह, प्राविधिक सहायक पदको खुला प्रतियोगितात्मक लिखित परीक्षा,

          २०७९/१२/०५

          खण्ड ख : विषयगत प्रश्नहरु

          ६४५=३० अङ्क

          
            	
              सिकाइमा प्रभाव पार्ने प्रमुख तत्त्वहरु उल्लेख गरदै परिपक्वता र सिकाइ बीचको अन्तर सम्बन्धलाई प्रस्ट पार्नुहोस्। २+३-५

            

            	
              स्थानीय पाठ्यक्रम भनेको कस्तो पाठ्यक्रम हो ? कर्णाली प्रदेशको परिवेशमा के कस्तो स्थानीय पाठ्यक्रम निर्माण गर्न उपयुक्त हुन्छ सुभाव दिनुहोस्। ५

            

            	
              शिक्षामा विविधता व्यवस्थापनको अर्थ लेख्नुहोस्। कक्षाकोठामा विविधतालाई सम्बोधन गर्ने कुनै तीन तरिका उल्लेख गर्नुहोस्। २+३=५

            

            	
              कर्णाली प्रदेशको शिक्षामा समान अवसर र समतामूलक पहुँच सुनिश्चित गर्न शिक्षा नीतिमा के कस्तो परिवर्तन आवश्यक देख्नुहुन्छ ? नीतिको प्रभावकारी कार्यान्वयनका लागि के गर्नुपर्ला ? लेख्नुहोस्। ३+२=५ अङ्क

            

            	
              विद्यार्थी सिकाई सहजीकरण निर्देशिका, २०७७ ले विद्यार्थीको सिकाइ उपलब्धि हासिल गर्न निर्दिष्ट गरेको प्रमुख क्रियाकलापहरु उल्लेख गर्नुहोस्। ५

            

            	
              कार्यालय सञ्चालनमा दर्ता चलानीको महत्त्व उल्लेख गर्दे अभिलेख व्यवस्थापनलाई प्रभावकारी बनाउने कुनै ३ कामहरु उल्लेख गर्नुहोस्। २+३-५

            

          

        
        
          
            ११.२.२.३ कर्णाली प्रदेश लोक सेवा आयोगकौ नमुना प्रश्न
          

          विषयगत छोटो उत्तरका प्रश्नहरु

          
            	
              दिगो विकास लक्ष्यको अवधारणा र महत्त्व उल्लेख गर्दै कर्णाली प्रदेशको सन्दर्भमा दिगो विकास लक्ष्यको स्थानीयकरण गर्न अवलम्वन गर्नुपर्ने कुनै दुई प्रमुख उपायहरू लेख्नुहोस्।

            

            	
              शिक्षाको राष्ट्रिय उद्देश्यको परिचय र महत्त्व उल्लेख गर्दे कुनै दुई ओटा राष्ट्रिय उद्देश्यहरू लेख्नुहोस्।

            

            	
              विद्यालय तहको शिक्षाको संरचना उल्लेख गदें अनौपचारिक शिक्षाको महत्त्व कुनै दुई बुँदामा लेख्नुहोस्।

            

            	
              नेपालको संविधानमा उल्लेख गरिएका शिक्षासम्बन्धी मौलिक हकहरू लेख्नुहोस्।

            

            	
              शिक्षामा सुशासनको अर्थ र महत्त्व लेख्नुहोस्। शिक्षामा सुशासन कायम गर्न उपयुक्त हुने कुनै ३ उपायहरू लेख्नुहोस्।

            

          

        
      
    
  
    
      
        
      

      
        
        ११.३ विगतमा सोधिएका प्रश्नको उत्तर
      

      
        
          ११.३.१ संघीय तहमा सोधिएका प्रश्नहरुको उत्तर
        

        
          
            ११.३.१.१ २०७८ सालमा सोधिएका प्रश्नको नमुना उत्तर
          

          
            
              Section A
            
          

          १. शिक्षामा सामाजिक न्याय र समावेशी शिक्षाको अवधारणा प्रस्ट पार्नुहोस्।

          उत्तर : शिक्षामा सामाजिक न्यायको अवधारणा

          
            	
              
                'सामाजिक न्याय' पदावली 'समाज' र 'न्याय' दुई पक्ष मिलेर बनेको छ। यसले समाजलाई न्यायपूर्ण बनाउन व्यक्ति र समाज दुवैले आ-आफ्नो दायित्व पूरा गर्नुपर्ने कुरालाई इङ्गित गर्दछ।

            

            	
              सक्षम पक्षका व्यक्तिहरूबाट असक्षम र अवसर प्राप्त नगरेका व्यक्तिहरूप्रति निस्वार्थ रूपमा विवेकपूर्ण तरिकाले कार्य गन सामाजिक न्याय हो।

            

            	
              समाजद्वारा निर्मित असमानता, अन्यायलाई हटाई समानता ल्याउने कार्यलाई सामाजिक न्याय भनिन्छ।

            

            	
              सामाजिक न्यायका किमिस :

            

          

          
            	
              वितरणात्मक न्याय : आर्थिक न्यायका रुपमा पनि लिइने । मूलतः योग्यतामा आधारित वितरण प्रणालीमा जोड़ निष्पक्षतामा जोड

            

            	
              
                (२) विनिमयात्मक न्याय : वस्तु र सेवाको वितरणमा स्वतन्त्र छनोट प्रणाली आवश्यकता अनुरूप वस्तु र सेवा छनोट गर्न ससमान अवसरमा जोड दिने।

            

          

          शिक्षाका क्षेत्रमा सामाजिक न्यायका सन्दर्भमा आएका अवाधारणाहरू :

          १. शैक्षिक अवसर र समता : शिक्षामा समान शैक्षिक अवसर प्रदान गर्दा समानताका आधारमा नभई सबै व्यक्तिले आ-आफ्नो योग्यता, क्षमता र आवश्यकता अनुसार समताका आधारमा शिक्षा पाउनु पर्ने अवधारणा।

          २. शिक्षा मानवीय अधिकार : शिक्षालाई मानवीय जन्मसिद्ध अधिकारका रूपमा प्रयोगमा ल्याउनुपर्ने अवधारणा । प्रत्येक बालबालिकाले उसको रुचि र क्षमता अनुसार कम्तीमा आधारभूत शिक्षाको अवसर पाउनु पर्ने जन्मसिद्ध अधिकारका रूपमा लिइएको अवधारणा।

          ३. सबैका लागि शिक्षा : शिक्षा सबै/प्रत्येक व्यक्तिले प्राप्त गर्न पाउनु पर्छ भन्ने अवधारणा।

          ४. शिक्षामा पहुँच र न्याय : प्रत्येक व्यक्तिले विना भेदभाव सहज रूपमा सबैले आ-आफ्नो आवश्यकता र क्षमता अनुसार शिक्षा सर्वसुलभ हुनुपर्ने अवधारणा।

          ५. समावेशी शिक्षा : सक्ने-नसक्ने, सक्षम-असक्षम लगायत सबै वर्ग, क्षेत्र, समुदाय, भाषा, धर्म-संस्कृति, जातजाति र भौगोलिक क्षेत्रका मानिसले समान रूपमा शिक्षा पाउनु पर्ने अवधारणा।

          समावेशी शिक्षाको अवधारणा

          शिक्षा ऐन २०२८ को आठौं संशोधन, २०७३ ले समावेशी शिक्षा भन्नाले देहाय बमोजिम सम्झनुपर्छ भनेको छ :

          १. दृष्टिविहीन, न्यून दृष्टियुक्त, बहिरा, सुस्त श्रवण, अटिज्म, बौद्धिक, शारीरिक वा अन्य अपाङ्गत भएका बालबालिकालाई नियमित शैक्षिक पद्धतिको अधीनमा रही दिइने शिक्षा।

          २. सामाजिक, आर्थिक वा भौगोलिक कारणले पछाड़ि पारिएका व्यक्तिलाई विभेदरहित वातावरणमा दिइने शिक्षा।

          समग्रमा समावेशी शिक्षालाई निम्नानुसार चिनाउन सकिन्छ :

          
            	
              विभिन्न कारणबाट शिक्षाको अवसरबाट वञ्चित भएकालाई शिक्षाको मूल धारमा समाहित गर्नु,

            

            	
              सबै बालबालिकाहरुलाई विभेदरहित र बालमैत्री वातावरणमा शिक्षा पाउनु पर्ने अधिकारको कार्यान्वयनमा सुनिश्चितता प्रदान गर्नु,

            

            	
              विद्यालयमा सरोकारवाला सहभागिता र स्वामित्वलाई प्राथमिकता दिंदै सहज रूपमा शिक्षा प्राप्त गर्ने वातावरण सिर्जना गर्नु,

            

            	
              शिक्षालाई मौलिक अधिकारका रूपमा साकार पार्न उपयुक्त अवसर प्रदान गर्नु,

            

            	
              बालमैत्री वातावरणमा भयरहित शिक्षण प्रक्रिया तथा व्यक्तिगत रुचि, चाहना र आवश्यकताका आधारमा शिक्षा प्रदान गर्ने रणनीति,

            

            	
              सक्षम र असक्षमलाई समान र समतामूलक अवसर प्रदान गर्नु।

            

          

          यसरी नागरिकका मौलिक हकको परिपूर्ति ग्नें साध्यका रुपमा शिक्षामा सामाजिक न्याय र समावेशीकरणको अवधारणा आएको देखिन्छ।

          
            
              
                
              
            २. मानव विकासको स्वरुपको निर्धारकको परिचय दिई यिनीहरुको बिचको अन्तरसम्बन्ध पुष्टि गर्नुहोस्।

          
            
              
                उत्तरः
              
             मानव विकासको स्वरुपको निर्धारकको परिचय

          वंशानुक्रम र वातावरण दुवैबाट आउने वृद्धि र विकासात्मक कार्यको समष्टि रूप = मानव विकास

          
            	
              गर्भदेखि शुरु भई जन्मपश्चात् बालकको शारीरिक, मानसिक, सामाजिक, संवेगात्मक, नैतिक आदि पक्षमा वंशानुक्रम र वातावरण दुवैबाट आउने वृद्धि र विकासात्मक कार्यको समष्टि रूप मानव विकास हो ।

            

            	
              मानव वृद्धि र विकासलाई निर्धारण गर्ने तत्वहरूका रुपमा वंशानुक्रम (heredity) र वातावरण (environment) लिइन्छ।

            

          

          वंशानुक्रम

          
            	
              वंशानुक्रम आमाबाबुबाट सन्तानमा प्राप्त हुने गुण हो। - Ruth Benddinct

            

            	
              बच्चा जन्मदा आमाबाबुबाट लिएर आउने गुण वा विषेशताहरूलाई वंशानुक्रम भनिन्छ।

            

            	
              बालकमा आमाबुबाका शारीरिक र मानसिक गुणहरू सन्तानमा हस्तान्तरण हुनु नै वंशानुक्रम हो। - James Drever

            

            	
              
                Chromosomes हरूले पुरखाको गुणहरू (gene) लाई बच्चाबच्ची प्रसारण गराउने गर्दछ।

            

            	
              मनोवैज्ञानिकहरूका अनुसार मानिसमा ४६ (२३जोडा) Chromosomes हुन्छन् । ती मध्य २३ वटा आमा र २३ ओटा बाबुबाट प्रशारण भई आउने गदछन्। कुनै एउटा क्रोमोजोममा ८०,००० देखि १,२०,००० सम्म जिन्स हुन्छन्। यिनै जिनबाट बाबुआमाका गुण बच्चामा निर्धारण हुन्छन्।

            

          

          वातावरण

          
            	
              वातावरण भनेको हामीलाई प्रत्यक्ष प्रभाव पार्ने एउटा परिधि हो जुन हाम्रो परिवेशमा जताततै पाइन्छ । वातावरणलाई पर्यावरण पनि भनिने।

            

            	
              मानव विकासमा वंशानुक्रमका माध्यमबाट आमा बाबुबाट प्रशारण भएका गुणहरुलाई विकास गर्न उचित वातावरणको आवश्यकता पर्दछ।

            

            	
              
                John Luck को अनुसार बालक जन्मँदा खाली जन्मिन्छ तर उसले वातावरणमा नै सम्पूर्ण कुरा पाउँछ।

            

            	
              भनिन्छ, जिन (genes) बाहेक व्यक्तिलाई प्रभाव पार्ने सम्पूर्ण तत्व नै वातावरण हो। - Boring

            

            	
              
                विकास वंशाणुक्रमीय पक्ष र वातावरणीय पक्ष बीचको अन्तक्रियात्मक परिणाम हो, जुन निरन्तर चलिरहन्छ।

            

            	
              वातावरण अन्तर्गत पर्ने सामाजिक, नैतिक, आर्थिक, राजनीतिक, सांस्कृतिक, भौतिक र बौद्धिक तत्त्वहरूले मानव विकासलाई निरन्तर रूपमा प्रभावित गरिरहेका हुन्छन्।

            

            	
              वातावरणले जन्मपूर्व र जन्मपश्चात दुवै अवस्थामा प्रभावित गरिरहेका हुन्छ। गर्भावस्थामा रहँदा आमाको खानपान, स्वास्थ्य, हेरचाह, स्याहारसुसार, बानी व्यहोरा तथा जन्मपश्चात्को आमा, वुवा तथा परिवारको माया ममता, खानपिन, हेरचाह, स्वास्थ्य उपचार आदिले बच्चाको विकासमा प्रभाव पारिरहेको हुन्छ।

            

          

          वंशाणुक्रम र वातावरणबिच अन्तरसम्बन्ध

          
            	
              मानव विकास गर्न वंशानुक्रम र वातावरणको एकापसमा परिपूरकका रूपमा रहेका हुन्छन्। जस्तैः विउ राम्रो भएर मात्र हुँदैन, वातावरण पनि अनुकूल हुनुपर्छ । तर विउ असल छैन भने पनि राम्रो वातावरण दिएर पनि राम्रो विकास हुँदैन । तसर्थ वंशानुक्रमले विकासका लागि संरचना तयार गर्छ भने वातावरणले विकासका लागि मार्ग प्रशस्त गर्छ।

            

            	
              वंशानुक्रमले मानव विकासको संरचना प्रदान गर्छ भने वातावरणले उपयुक्त विकासको अवसर दिन्छ।

            

            	
              वंशानुक्रमले विकासको क्षमता सुनिश्चित गर्छ भने वातावरणले ती क्षमतालाई उपयुक्त ढङ्गले प्रष्फुटीकरण गर्न सहजीकरण गर्छ।

            

            	
              वातावरणले वंशानुगत गुणहरू विस्तारमा मद्दत गर्ने भए पनि राम्रो वातावरण पाउँदैमा व्यक्तिमा आनुवांशिक रूपमा भएका गुणको परिणाम घटबढ़ गर्न भने वातावरणले भूमिका खेल्न सक्छ।

            

            	
              समग्रमा भन्नुपर्दा व्यक्तिको वृद्धि, विकास र परिपक्वतामा वंशाणु र वातावरणको प्रत्यक्ष तथा अप्रत्यक्ष भूमिका रहेको हुन्छ।

            

          

          ३. उत्तरवाल्यावस्थको परिचय दिई यसका विकासात्मक कार्यहरु उल्लेख गर्नुहोस्।

          उत्तर : उत्तरवाल्यावस्थको परिचय

          
            	
              ६ वर्षदेखि १०-१२ वर्षसम्मको अवस्थालाई उत्तर बाल्यावस्था भनिन्छ । सामान्यतमा ६ वर्षदेखि बालकले यौन परिपक्वता प्राप्त नगर्दासम्मको अवधिलाई उत्तर बाल्यावस्था भनिन्छ ।

            

            	
              यो बालककहरूको अभिवृद्धि तथा व्यवहारमा बृहत् रूपमा परिवर्तन आउने अवस्था हो ।

            

            	
              यस अवस्थाको अन्त्यसम्ममा यौन परिपक्वताको विकास हुने हुँदा यसबेला बालबालिकाहरूका लागि व्यक्तित्व र सामाजिक रूपमा समायोजित हुन कठिनाइ पर्दछ । यस अवस्थाका बालबालिकाहरूमा शारीरिक परिवर्तन छिटोछिटो हुने हुँदा परिवार तथा साथी समूहमा समायोजित हुनसमेत असन्तुलन पैदा हुन्छ ।

            

          

          
            ·
          

          
            
              
            
          

          
            	
              यस अवस्थालाई पनि शिक्षाविद् तथा मनोवैज्ञानिकहरूले पनि विभिन्न नामले पुकारने गरेको पाइन्छ । यिनै नामका आधारमा: अवस्थाका विशेषताहरू यस प्रकार छन् :

            

          

          
            
              (
            क) आमाबुबाका अनुसार: (१) दुःखपूर्ण वा समस्यात्मक उमेर (२) लापरवाहीको / वेहोसी उमेर (३) झगडालु उमेर (४) फोहोरी उमेर

          (ख) शिक्षाविदहरूका अनुसार : (१) विद्यालय जाने सुरुवातको उमेर (२) नाजुक अवस्थाको उमेर

          (ग) मनोवैज्ञानिकहरूका अनुसार : (१) बाल समूह उमेर (२) सिर्जनात्मक/रचनात्मक उमेर (३) खेल उमेर (४) खुसी उमेर एकरूपताको उमेर

          उत्तरवाल्यावस्थाका विकासात्मक कार्यहरु

          
            	
              आफ्ना मित्रमण्डली र साथीहरूसँग मिलीजुली लामो समय बस्नु ।

            

            	
              साधारण खेल खेल्न सक्ने शारीरक सीपको विकास गर्नु ।

            

            	
              सामाजिक समूह र संस्थाप्रति सकारात्मक रूपले सोच्ने बानीको विकास गर्नु

            

            	
              महिला पुरुषबीचको भूमिका बुभी सो अनुसार व्यवहार गर्नु ।

            

            	
              पढ़ाई लेखाइ र गणितीयसम्बन्धी ज्ञान सीपको विकास गर्नु ।

            

            	
              आफू र आफ्नो परिवारप्रति सकारात्मक दृष्टिकोणको विकास गर्नु ।

            

            	
              आफैं आत्मनिर्भर हुनतर्फ लाग्ने।

            

            	
              दैनिक जीवनमा आवश्यक पर्ने ज्ञान सीपको विकास हुँदै जानु ।

            

            	
              व्यक्तिगत स्वतन्त्रप्रति उन्मुख हुनु ।

            

            	
              सही र गलतसम्बन्धी ज्ञान, नैतिकता र मूल्य मापनबारे चेतनाको विकास हुनु।

            

          

          
            	
              सिकाइको परिभाषा दिई सिकाइ सिद्धान्त अध्ययनको आवश्यकता उदाहरणसहित प्रस्ट पार्नुहोस्।

            

          

          सिकाइको परिभाषा

          
            	
              सिकाइ भनेको अनुभवद्वारा व्यक्तिमा आउने परिवर्तन हो। अनुभवले व्यवहारमा परिवर्तन ल्याउँछ र व्यवहारमा परिवर्तन आउनु पनि सिकाइ हो।

            

            	
              
                ·"प्रगतिशील व्यवहारको सामञ्जस्य गर्ने प्रक्रिया नै सिकाइ हो।" -Skinner•

            

            	
              
                "सिकाइ मानिसको योग्यता/क्षमता, स्वभावमा आउने परिवर्तन हो।" -Gagne"

            

            	
              सिकाइ त्यो प्रक्रिया हो; जसद्वारा व्यक्ति विशेषले सामान्य जीवनका आवश्यकताहरु परिपूर्ति गर्न विभिन्न बानी, ज्ञान प्रवृत्तिहरू आर्जन गर्दछ।" - G.D. Buaz•

            

            	
              
                “ज्ञानात्मक क्षेत्रको पुनर्सङ्गठन नै सिकाइ हो।" - Krech & Cruthchfield

            

            	
              व्यवहारमा परिवर्तन ल्याउने काम जीवनभरि हुने हुँदा सिकाइ मानव जीवनभर निरन्तर चलिरहने प्रक्रिया हो।

            

            	
              सिकाइ सिकारु, उदीपक (Stimuli), प्रतिक्रिया (Response) बिच हुने प्रक्रिया हो

            

          

          माथिउल्लिखित परिभाषा समेतका आधारमा सिकाइलाई निम्नानुसार परिभाषीकरण गर्न सकिन्छ :

          
            	
              अनुभव, तालिम, अभ्यास जस्ते क्रियाकलापहरू मार्फत व्यहारमा परिवर्तन गर्ने प्रक्रिया नै सिकाइ हो ।

            

            	
              अभ्यासबाट नयाँ व्यवहारको प्राप्ति वा पुरानो व्यवहार विस्तार र कमी गराउने कार्य नै सिकाइ हो। अर्थात् नयाँ बानी, ज्ञान अभिवृत्तिको प्राप्ति सिकाइ हो ।

            

          

          सिकाइ सिद्धान्त अध्ययनको आवश्यकता

          हामीलाई सिकाइ सिद्धान्त अध्ययनको आवश्यकतालाई निम्नानुसार उल्लेख गर्न सकिन्छः

          
            	
              सिकाइसम्बन्धी सिद्धान्तहरूको ज्ञान हासिल गरी त्यसलाई शिक्षण सिकाइमा प्रयोग गर्न·

            

            	
              समय समयमा परिवर्तित विभिन्न नयाँ सिद्धान्तहरूको सापेक्षतामा पुराना सिकाइ सिद्धान्तलाई तुलना गरी नयाँ ज्ञान सिप आर्जन गरी कार्यक्षेत्रमा प्रयोगमा ल्याउन।

            

            	
              बालबालिकाका नराम्रा बानीहरु हटाई अपेक्षित बानी व्यवहार विकास गर्न

            

            	
              आवश्यकता अनुसार पुनर्वल, संवलन उत्प्रेरणा, दण्ड पुरस्कार आदिको प्रयोग गर्न

            

            	
              बालबालिकाहरुको उमेर अनुसार व्यवहारहरूको अध्ययन गरी आवश्यक समायोजन र सहजीकरण गर्न

            

            	
              बालबालिकाको शारीरिक, मानसिक, बौद्धिक, संवेगात्मक आदि पक्षको अध्ययन गरी त्यसअनुसार शिक्षण गर्न

            

            	
              मानव विकासका विकासात्मक चरणहरुका विशेषताको जानकारी प्राप्त गरी सोअनुसार पथप्र्दशन र व्यवहार गर्न

            

            	
              विद्यार्थीहरूको रुचि, क्षमता र स्तर थाहा पाई सोही अनुसार प्रभावकारी शिक्षण गर्न

            

            	
              शिक्षणसिकाइमा बालकेन्द्रित शिक्षण विधिको विकास र प्रयोग गर्न,

            

            	
              शिक्षण सिकाइमा सिकाइका नियम, सिद्धान्त र सूत्रहरूको व्यावहारिक प्रयोग गर्न, 

            

            	
              बालबालिकाको सिकाइ अवस्था वा वातावरणको व्यवस्थापन गर्न

            

            	
              व्यक्तिको सिकाइमा प्रभाव पार्ने तत्त्वहरूको ज्ञान हासिल गरी सिकाइ प्रक्रियामा आइपर्ने समस्याहरु समयमै हटाउन।

            

          

          
            	
              
                
                  
                    
                  
                अब्राहम मास्लोको तहगत आवश्यकताको सिद्धान्तको परिचय दिनुहोस्।

            

          

          उत्तरः अब्राहम मास्लोको तहगत आवश्यकताको सिद्धान्तको परिचय

          
            	
              अब्राहम मास्लोले सन् १९५४ मा श्रृंखलावद्ध आवश्यकताको सिद्धान्त प्रतिपादन गरेका थिए। मास्लोले श्रृङ्खलावद्ध आवश्यकताहरु यस प्रकार बताएका छन् :

            

          

          
            [image: ]
          

          
            
              
                
              
              शारीरिक
              
                
              
              आवश्यकता
            

          
          
            
              
                
              
              सामाजिक 
              
                
              
              आवश्यकता
            

          
          
            	
              आवश्यकता श्रृखलावद्धरूपमा एउटा आवश्यकता पूर्ति भएपछि अर्को आवश्यकताको महसुस गर्दै बढ्दै जान्छ,। अर्थात् मानिस स्वभावैले एक आवश्यकता पूर्ति हुँदा क्रमशः अरु थप आवश्यकताप्रति उत्प्रेरित हुँदै जान्छ। श्रङ्खलाका रूपमा आवश्यकताहरु बददा निम्नानुसारो क्रम अनुसरण हुन्छ :

            

          

          
            (क) शारीरिक आवश्यकता: कोक, तिर्खा, गास, वास, कपडा, यौन आदि आवश्यकता

          
            (ख) सुरक्षाः सेवाको, सुरक्षा, भौतिक खतराबाट सुरक्षा आदि सुरक्षित वातावरण

          
            (ग) सामाजिक आवश्यकताः आमाबाबु, साथसंगी, शिक्षक आदिसँग सामाजिक मेलमिलाप, प्रेम, मायाले सम्बन्ध आदि

          
            (घ) आत्मसम्मान आवश्यकता: आत्मसम्मान, उच्च ओहोदा, इज्जत, उपलब्धि, प्रतिष्ठा, प्रतिस्पर्धा, स्वतन्त्रता आदि

          
            (ङ) आत्मतृप्ति आवश्यकताः स्वविकास, सिर्जनात्मक कार्य, आत्सम्मान, इच्छापूर्तिका सन्तुष्टिका कार्यहरु ।

          
            	
              मास्लोका अनुसार मानिस तल्लो तहका वा आधारभूत तहका आवश्यकता पूरा भएपछि क्रमशः माथिल्ला तहका आवश्यकताको खोजीमा जान्छ।

            

          

          आवश्यकतालाई उनले दुई भागमा बाँडेका छन् :

          
            	
              शारीरिक आवश्यकता : जन्म देखि नै प्राप्त हुने शारीरिक आवश्यकता सम्बन्धी प्रेरकहरू - भोक, निद्रा, प्यास, प्रेम आदि शारीरिक आवश्यकता शारीरिक र सुरक्षासँग सम्बन्धित हुन्छन्। यी आधारभूत आवश्यकता हुन्।

            

            	
              सामाजिक आवश्यकता : जन्मजात नभई सिकाइ र उत्प्रेरणका आधारमा हुने आर्जित उत्प्रेरकलाई मनोवैज्ञानिक वा सहायक प्रेरक पनि भनिने । मास्लोका आवश्यकताका शृङ्खलाका माथिल्ला ३ आवश्यकता- सामजिक आवश्यकता (माया स्नेह, अपनत्व) आत्मसम्मान आवश्यकता र आत्मतृप्ति वा आत्माबोध आवश्यकता यसमा पर्ने।

            

          

          यस सिद्धान्त अनुसार मास्लोको विभिन्न तहका शृङ्खलाबद्ध आवश्यकताले गर्दा मानिसहरू आफना ती आवश्यकताको परिपूर्ति गर्नका लागि हरदम क्रियाशील र प्रयत्नरत हुन्छ। आवश्यकता महसुस गर्दा मानिस ती आवश्यकता पूर्ति गर्न कुनै न कुनै कार्यमा लागिराखेको हुन्छ। यसरी विभिन्न कार्यमा निरन्तररूपले लागिरहनाले उसको सम्पूर्ण पक्षको विकास भइराखेको हुन्छ। कक्षामा विद्यार्थीलाई पढाइमा अथवा पाठप्रति उत्प्रेरित गरेर लागि रहन मास्लोको यस सिद्धान्तले सहयोग पुऱ्याउँछ। अर्को शब्दमा भन्नुपर्दा आवश्यकताको महसुसले गर्दा मानिसलाई कुनै कार्य गर्न प्रति उत्प्रेरित गरिराखेको हुन्छ।

          
            	
              सिकाइको स्थानन्तरण भनेको के हो ? शिक्षण सिकाइमा स्थानन्तरणको उपयोग कसरी भइरहेको छ ? छोटकरीमा लेख्नुहोस्।

            

          

          उत्तर : सिकाइको स्थानन्तरण भनेको के हो ?

          
            	
              एक विषय वा परिस्थितिको अध्ययनवाट प्राप्त ज्ञानलाई अन्य कुनै विषय वा परिस्थितिमा प्रयोग गर्नुलाई सिकाइको स्थानान्तरण भनिन्छ। एउटा परिस्थितिमा प्राप्त ज्ञान, प्रशिक्षण र आदतहरू अर्को परिस्थितिमा प्रयोग हुनु सिकाइको स्थानान्तरण हो।

            

            	
              कुनै सिकारुले कुनै परिवेशमा सिकेका ज्ञान, सीप, आचरण, व्यवहारहरुलाई दैनिक जीवनमा प्रयोग गर्ने सक्नु पनि सिकाइ स्थानान्तरण हुनु हो। अर्थात् विगतको अनुभवको प्रभाव भावी दिनमा गर्नुपर्ने कार्यमा पर्नुलाई सिकाइको स्थानान्तरण भनिन्छ।

            

            	
              
                
                  
                सिकाइको एक क्षेत्रका चिन्तन, अनुभव तथा ज्ञान र सीपका आदतहरू अर्को क्षेत्रमा सिफारिस गर्नु वा सिकाइको स्थानान्तरण भनिन्छ।

            

            	
              यसरी स्थानान्तरण भनेको सिकाइको सामान्यीकरण हो, यसका लागि नयाँ क्षेत्रमा विचारको विस्तार वा प्रसारको आवश्यकता पर्दछ। एक विषयको अनुभव वा प्राप्तिले अर्को कुनै पछि आउने विषयको प्राप्तिमा प्रभाव पारदछ । सुरुको परिस्थितिवाट प्राप्त ज्ञान सिप, आदत, धारण र अन्य प्रतिक्रियाहरुलाई अर्को परिस्थितिमा प्रयोग गर्नुलाई सिकाइको स्थानान्तरण भनिन्छ।

            

          

          शिक्षण सिकाइमा स्थानन्तरणको उपयोग कसरी भइरहेको छ त ?

          
            	
              सामान्यतया शिक्षणमा सिकाइ स्थानान्तरण स्वतः आफै हुने नभई अनेकों अभ्यास, प्रयास र प्रयत्नबाट सम्भव हुने

            

            	
              अधिल्ला कक्षा, दिन वा वर्षहरुमा विषयगत रुपमा सिकेका ज्ञान सिप अर्को कक्षा, दिन वा वर्षमा विषयगत रुपमा क्षितिजीय र समतलीय रुपमा स्थानान्तरण हुने

            

            	
              एक विषयमा सिकेका ज्ञान सिपले अर्को विषय शिक्षण सिकाइमा पनि सघाउने

            

            	
              सिकेका कतिपय ज्ञान सिपलाई व्यवहारमा उतारने प्रयास हुने

            

            	
              एक विषयमा प्रयोग भएको शिक्षण विधि र तरिका अर्को विषयमा पनि प्रयोग हुने गरेको

            

            	
              प्रकृति मिल्दा विषयमा सिकेका ज्ञान सिप अर्को विषयमा समपूरक र परिपूरक हुने

            

            	
              सैद्धान्तिक ज्ञानलाई प्रयोगात्मक रुपमा अभ्यास हुने। जस्तै विज्ञान आदिमा प्रयोगात्मक कार्य हुँदा सैद्धान्तिक ज्ञान प्रयोग गरेर हेर्न सकिने।

            

            	
              सिकाइ प्रक्रिया र मूल्यांकन प्रक्रियाबिच तादात्म्यता कायम गरी सहसम्बन्ध स्थापना गर्न सकिने

            

            	
              सिकाइमा पूर्व ज्ञान, पूर्व अनुभव र व्यावहारिक ज्ञानको समुचित प्रयोग हुने

            

            	
              एक साथीले सिकेका ज्ञान सिप अर्को साथीसँग आदानप्रदान गरेर पनि सिकाइ स्थानान्तरण हुने

            

            	
              शिक्षण प्रक्रियामा प्रयोगात्मक कार्य, परियोजना कार्य, खोज अनुसन्धान कार्यमा पनि सिकाइ स्थानान्तरणको अवसर रहने आदि।

            

          

          
            	
              आवश्यकतामा आधारित शिक्षा र अधिकारमा आधारित शिक्षाको परिचय दिई यिनका विशेषताहरू उल्लेख गर्नुहोस्।

            

          

          उत्तर : आवश्यकतामा आधारित शिक्षाको परिचय

          
            	
              सामान्यतया आवश्यकतामा आधारित शिक्षा भन्नाले हरेक व्यक्तिलाई आवश्यक भएको शिक्षा भन्ने बुझिन्छ । जस्तैः निरक्षरलाई साक्षरता शिक्षा, अपाङ्गता भएकालाई विशेष आवश्यकता शिक्षा, रोजगार नभएकालाई रोजगारमूलक शिक्षा, डिजिटल निरक्षर भएकालाई डिजिटल साक्षरता शिक्षा, सुरक्षाकर्मीलाई सुरक्षा चुनौती सामना गर्ने शिक्षा, साइबर सुरक्षा शिक्षा, अन्यायमा परेकालाई कानुनी साक्षरता शिक्षा आदि।

            

            	
              विभिन्न व्यक्तिलाई विभिन्न प्रकारको शिक्षाको आवश्यकता परने भए पनि साधारण वा सामान्य शिक्षा सबैले पाउने तथा कतिपय आवश्यकता सामान्य सोधी, खोजी गरेर तथा वैयक्तिक अध्ययनबाट पाउने हुनाले आवश्यकतामा आधारित शिक्षालाई विशेष आवश्यकता शिक्षाका रुपमा लिइने गरिएको

            

            	
              विशेष आवश्यकता शिक्षा भनेको सामान्य व्यक्तिलाई भन्दा फरक वा विशेष किसिमले दिइने शिक्षा भन्ने बुझिन्छ। यसलाई शिक्षा विकासका सुरुका वर्षहरूमा विशेष शिक्षा पनि भन्ने गरिन्थ्यो भने पछिल्ला दिनहरूमा अपाङ्गताका लागि शिक्षा भन्दै समाहित शिक्षा अवधारणाका रूपमा पनि विशेष आवश्यकता शिक्षालाई चिनाउने गरिएको ।

            

            	
              यसरी समाजमा पछि परेका वा पछि पारिएका व्यक्तिहरुलाई शिक्षाको मूल धारमा ल्याउन सञ्चालन गरिने शिक्षालाई आवश्यकतामा आधारित शिक्षा अवधारणाका रुपमा लिइने।

            

            	
              शिक्षाको मूल प्रवाहीकरणबाट बाहिर रहेका वर्ग र व्यक्तिलाई सकारात्मक विभेद, आरक्षण आदि समतामूलक अवसर प्रदान गरी त्यस्ता व्यक्ति वा समूहको आवश्यकता अनुसार दिइने शिक्षा आवश्यकतामा आधारित शिक्षा हो। यसले मूलतः सामाजिक न्याय र समतामा जोड दिन्छ।

            

          

          आवश्यकतामा आधारित शिक्षाका विशेषताहरू

          
            	
              आवश्यकतामा आधारित शिक्षा मूलतः विशेष आवश्यकता समूहको आवश्यकतामा आधारित हुने। यसले मूलतः अपाङ्गता, भाषा संस्कृति, शिक्षा, अवसर र पहुँच, आर्थिक अवस्था, साधन र स्रोतको उपलब्धता आदिका कारण समाजमा पछाडि परेको वर्ग समुदायलाई जोड दिने

            

            	
              यस प्रकारको शिक्षा सामान्य शिक्षाभन्दा फरक उद्देश्यबाट निर्देशित हुने, फरक विधि र तरिकाबबाट प्रदान गरिने

            

            	
              यसले सामाजिक संरचनामा रहेका मानिसहरूबीचको विविधताको पहिचान गरी सामाजिक विविधताको व्यवस्थापनको सन्दर्भमा विशेष शैक्षिक पक्षलाई जोड दिने।

            

            	
              
                आवश्यकतामा आधारित शिक्षामा सर्वपक्षीय कुराहरू भन्दा पनि विशेष आवश्यकतामा केन्द्रित हुने अर्थात् विशिष्ट आवश्यकता परिपूर्तिमा ध्यान दिने

            

            	
              
                
                  
                आवश्यकतामा आधारित शिक्षा मूलतः समतामा आधारित हुने। यसले सामाजिक न्याय र पहुँचको सिद्धान्त अवलम्बन गरी शिक्षाको मूल धारमा समाहित गर्ने प्रयत्न गर्ने।

            

            	
              दृष्टिविहीन, बहिरा, सुस्त श्रवण भएका तथा मानसिक वा बौद्धिक किसिमले कमजोर रहेका एवम् शारीरिक रूपले असक्षम व्यक्तिहरुलाई दिइने।

            

          

          अधिकारमा आधारित शिक्षाको परिचय

          
            	
              सामान्यतया अधिकारमा आधारित शिक्षा भन्नाले संविधान वा कानुनमा सुनिश्चित गरिएको शिक्षासम्बन्धी अधिकारको सहज प्राप्तिलाई आधारित शिक्षाका रूपमा लिइने

            

            	
              अधिकारमा आधारित शिक्षाले मूलत : तीनओटा पाटोलाई जोड़ दिएको पाइन्छ। पहिलो बालमैत्री वातावरणमा निःशुल्क र अनिवार्य आधारभूत शिक्षा पाउने हक प्राप्तिको सुनिश्चितता र दोस्रो गुणस्तरीय शिक्षा र तेस्रो मानव अधिकारप्रति सचेत भई सो अनुकूलका आचरण र व्यवहार प्रदर्शन गर्ने नागरिक उत्पादनको पक्ष।

            

            	
              अधिकारमा आधारित शिक्षाले शिक्षामा पहुँच हुने अधिकार, गुणस्तरीय शिक्षा र शिक्षामा मानव अधिकारको सम्मान जस्ता पक्षहरूलाई सम्बोधन गर्ने

            

            	
              शिक्षामा अधिकारका लागि सर्वव्यापी पहुँच सुनिश्चित गर्ने प्रतिबद्धता आवश्यक मानिने । यसका लागि न्यूनतम पहुँचको सुनिश्चितता आवश्यक हुने।

            

            	
              मानव अधिकारमा आधारित शिक्षाले देहायका पक्षमा जोड दिन्छ :

            

          

          
            
              (
            क) शिक्षाको पहुँचको आधार: प्रारम्भिक बाल्यअवस्थादेखि सबै उमेर समूहका लागि शिक्षाको उपलब्धता र पहुँच एवं अवसरको बराबरी।

          
            
              (
            ख) गुणस्तरीय शिक्षाको अधिकार: फराकिलो, सान्दर्भिक र समावेशी पाठ्यक्रम, अधिकारमा आधारित सिकाइ र मूल्याङ्कन, वालमैत्री, सुरक्षित र स्वस्थ्य वातावरण।

          
            
              (
            ग) सिकाइ वातावरणको सम्मानको अधिकार: आफ्नो पहिचानको सम्मान, सहभागितात्मक अधिकारको सम्मान इमानदारिताको सम्मान आदि।

          
            	
              अधिकारमा आधारित शिक्षाले प्रारम्भिक बाल्यअवस्थादेखि सबै उमेर समूहका लागि शिक्षाको उपलब्धता र पहुँच एवं अवसरको बराबरी, अधिकारमा आधारित सिकाइ र मूल्याङ्कन, वालमैत्री, सुरक्षित र स्वस्थ्य वातावरण, आफ्नो पहिचानको सम्मान, सहभागितात्मक अधिकारको सम्मान इमानदारिताको सम्मान आदिमा जोड दिने।

            

          

          अधिकारमा आधारित शिक्षाका विशेषताहरू

          
            	
              अधिकारमा आधारित शिक्षा सामान्य आधारभूत आवश्यकता परिपूर्तिमा केन्द्रित हुने

            

            	
              अधिकारमा आधारित शिक्षाले पहिलो बालमैत्री वातावरणमा निःशुल्क र अनिवार्य आधारभूत शिक्षा पाउने हक प्राप्तिको सुनिश्चितता र गुणस्तरीय शिक्षा र समाजद्वारा अपेक्षित आचरण र व्यवहार प्रदर्शन गर्ने नागरिक उत्पादनको पक्षमा जोड़ दिने

            

            	
              आवश्यकतामा आधारित शिक्षा तथा मानव अधिकारमा आधारित शिक्षा दुवैमा शिक्षामा पहुँच हुने अधिकार र शिक्षामा मानव अधिकारको सम्मान जस्ता पक्षहरूलाई सम्बोधन गरिन्छ । तथापि अधिकारमा आधारित शिक्षाले गुणस्तरीय पक्षमा पनि बढ़ी जोड़ दिने।

            

            	
              शिक्षामा अधिकारका लागि सर्वव्यापी पहुँच सुनिश्चित गर्ने प्रतिबद्धता आवश्यक मानिने । यसका लागि न्यूनतम पहुँचको सुनिश्चितता गरी बालबालिकालाई विद्यालय भित्र पुऱ्याएर मात्र पुग्दैन । उनीहरूले गुणस्तरीय जीवनोपयोगी शिक्षा दिइनुपर्छ भन्ने मान्यता राख्ने।

            

            	
              अधिकारमा आधारित शिक्षाले बालबालिकाको भाषिक, आर्थिक, सामाजिक उद्देश्य प्राप्तिमा सुनिश्चितताका लागि आवश्यक ज्ञान, सिप, मूल्य तथा आचरणले प्रतिबद्ध र क्रियाशील नागरिक बनाउने ध्येयतर्फ केन्द्रित हुने

            

            	
              अधिकारमा आधारित शिक्षा समानतामा आधारित हुने ।

            

          

          
            	
              अन्तरदृष्टि सिकाइका आधारभूत प्रक्रियाको वर्णन गर्दे यसको शैक्षणिक प्रयोजनबारे प्रकाश पार्नुहोस्। ५+५

            

          

          उत्तर : अन्तरदृष्टि सिकाइ सिद्धान्तको परिचय

          
            	
              यो सिद्धान्तको प्रतिपादक Wolfgang Kohler ₹ Koffoka हुन् ।

            

            	
              अन्तरदृष्टि सिकाइ सिद्धान्त संज्ञानवादी सिकाइ सिद्धान्त (Cognitive learning theory) हो। संज्ञानवादी सिकाइ सिद्धान्तहरू व्यवहारवादी सिकाइ सिद्धान्तको आलोचनाबाट जन्मिएको हुन्।

            

            	
              कुनै पनि समस्याको समाधानको बाटो खोज्दै जाँदा कहिलेकाहीं एकाएक नयाँ परिस्थिति उत्पन्न भई आफ्नो लक्ष्य प्राप्ति गर्ने प्रक्रियालाई अन्तरदृष्टि सिकाइ (Insightful learning) भनिन्छ।

            

          

          
            
              
                
              
            सिकाइ प्रक्रिया सम्बन्धी मूल मान्यता

          
            	
              सिकारुले अन्य कुनै विधिबाट होइन केवल अन्तरदृष्टि सिकाइ सिद्धान्तको अनसुरणद्वारा सिक्छ । अर्थात् सिकाइ अन्तरदृष्टि तथा बुभाइ शक्तिबाट हुन्छ ।

            

            	
              वस्तुस्थिति अध्ययन गरी आफ्नो विचारशक्तिको आधारमा समस्याको समाधान गर्दै सिकाइ हुन्छ ।

            

            	
              सिकाइ सम्पूर्ण परिस्थितिको प्रत्यक्षीकरण (Perception) एवम् पुनः सङ्गठन (Reorganization) मा आधारित हुन्छ।

            

            	
              बुद्धि र सुभबुझद्वारा सम्पूर्ण परिस्थितिलाई बुभेर समस्या सुल्फाउन सकिन्छ र सिकाइ हुन्छ ।

            

            	
              सम्पूर्ण परिस्थिति बुझेपछि मात्रै समस्या समाधानको विकल्प निस्कन्छ ।

            

            	
              सिकाइका लागि प्राणी आफैं जिम्मेवार हुन्छ र सिकाइमा प्राणीको अनुभव विचार, बुद्धि, तर्क आदिको प्रमुख स्थान रहन्छ ।

            

            	
              सिकाइको अवस्था समस्याको अवस्था हो, यस्तो अवस्थामा सिकाइले समस्यालाई समग्रतामा हर्छ, समस्याका कारणहरू राखिन्छ । समस्या र कारणबीच सम्बन्ध स्थापित गर्छ र अन्तरदृष्टि प्राप्त गरी सिकाइ हुन्छ ।

            

          

          
            
              कोहलरको चिम्पाञ्जीमाथिको प्रयोग
            
          

          
            	
              
                Kohler ले 'Sultan' नामक चिम्पाञ्जी माथि विशेष प्रयोग गरेका थिए। उनले गरेका प्रयोगहरू यस प्रकार छन्ः-

            

          

          
            
              (
            क) प्रयोग नं. १ : एउटा गुफामा बाँदरलाई राखिन्छ र वाहिर केरा भुन्डाइन्छ र त्यो केरा लठीको माध्यमबाट सुल्तानले खान सफल हुन्छ। यसरी बाँदरमा केरा खान लठ्ठी प्रयोग गर्ने ज्ञान आउनु अन्तरदृष्टि हो।

          
            
              (
            ख) प्रयोग नं. २ : यस प्रयोगमा थुप्रै बाँदरहरू प्रयोग गरिन्छन्। केरा खान बाँदरहरूले २ ओटा छोटा लठ्ठीको प्रयोग गर्नुपथ्यों र 'सुल्तानले' नै यो सफलता हात पारछ।

          
            
              (
            ग) प्रयोग नं. ३ : यो प्रयोग केरा गुफाभित्र नै राखिन्छ र लठ्ठीको सट्टा बाकस राखिएका हुन्छन्। बाँदर यो बाकसको प्रयोग गरी केरा खान सफल हुन्छ।

          
            
              (
            घ) प्रयोग नं. ४ : यस प्रयोगमा एउटा बाकसको सट्टा २ ओटा बाकस राखिन्छ र त्यो २ ओटा बाकसको प्रयोग गरी केरा खान बाँदर सफल हुन्छ।

          
            	
              यस सिद्धान्तका अनुसार सिकारुले आफ्नो वौद्धिक क्षमताको प्रयोग गरी आफै सिक्न सक्दछ । उसलाई S-R बीच अभ्यास आवश्यक पर्देन। सिकारुले कुनै एक समस्याको समाधान गर्न सक्ने भएपछि अरु मिल्दा जुल्दा जति पनि समस्याहरू सजिलै समाधान गर्न सक्छ।

            

          

          अन्तदृष्टि सिकाइ प्रक्रियाका मुख्य विशेषताहरु

          १. सिकाइमा प्रत्यक्षीकरण (Perception in learning) :इन्द्रियद्वारा उत्तेजनाहरुलाई अर्थपूर्ण रुपमा बुझ्नु, सम्झनु र वास्तविक ज्ञान पाउनु प्रत्यक्षीकरण हो । कुनै पनि समस्या समाधान गर्न प्राणीका अगाडि रहेको परिस्थितिलाई अवलोकन अध्ययन,

          विश्लेषण गरी वातावरण र उत्तेजनाबिच सम्बन्ध जोड़ने कार्य हुन्छ। यस सिद्धान्तमा वाकस खप्टेर र चाङ बनाई त्यसमा चढेर केरा पुग्नु प्रत्यक्षीकरण हो।

          २. नयाँ सम्बन्धको खोजी (Discovering New relationship) : समस्यामूलक परिस्थितिमा विभिन्न पक्षहरूविच आपसी सम्बन्ध बुझेर ज्ञान प्राप्त गर्नु नयाँ सम्बन्धको खोजी हो। यस सिद्धान्त केराको उचाइ र वाकसको उपयोगिता विच सम्बन्ध पत्ता लगाउन सक्नु नै नयाँ सम्बन्धको खोजी हो।

          ३. सिकाइ प्रक्रियामा आकस्मिक परिवर्तन (Sudden change) : कुनै समस्या समाधान गर्न प्रयत्न गर्दै भूल गर्दै क्रमिक र विस्तार नसिकी एक्कासि वा अकस्मात विचार आएर समस्या समाधान गर्नुलाई आकस्मिक परिवर्तन भनिन्छ। यहाँ वाकस खप्टएर केरा पाउने विचार आउनु आकस्मिक परिवर्तन हो।

          ४. केन्द्रिय मध्यस्तता (Central meditation) :समस्यासँग सम्बन्धित परिस्थितिका बारेमा चिन्तन मनन गदै आफूले आफैसँग कुरा गर्ने र निष्कर्षमा पुग्ने मानसिक प्रक्रियालाई केन्द्रिय मध्यस्तता भनिन्छ। वाकसमाथि वाकस खप्टेर चाड़ लगाउने चिन्तन गर्नु केन्द्रिय मध्यस्तता हो।

          ५. लक्ष्यप्रति ध्यान केन्द्रित गर्नु (Attention to the Goal) :लक्ष्य प्राप्त गर्न सिकारुलाई घच्छच्याउने तत्व लक्ष्य प्राप्तिमा केन्द्रित गर्छ। जस्तै भोकले गर्दा चिम्पान्जीलाई केराप्रति ध्यान गएको देखिन्छ।

          ६. अन्तदृष्टिको विकास : समस्यामूलक परिस्थितिलाई समाधान गर्न प्रत्यक्षीकरण र चिन्तनद्वारा समस्याको समाधानको मानसिक योजना निर्माण हुनु अन्तदृष्टिको विकास हो।

          ७. सिकाइको स्थानान्तरणको माध्यमबाट सिकाइको परीक्षणः एक पटकको सिकाइलाई अर्को समस्या वा परिस्थितिमा पनि प्रयोग गर्न सकिनु सिकाइको परीक्षण हो।

          अन्तरदृष्टि सिकाइको शैक्षिक प्रयोजन

          
            	
              शिक्षाका उद्देश्य निर्धारणमा प्रयोग गर्न सकिने

            

            	
              उपयुक्त शैक्षिक सामग्रीको छनोटमा प्रयोग गर्न सकिने

            

            	
              
                
                  
                सिकाइ वातावरणलाई व्यवस्थित गर्नमा प्रयोग गर्न सकिने

            

            	
              विद्यार्थीको सक्रिय सहभागिता वढाउनमा प्रयोग गर्न सकिने

            

            	
              विद्यार्थीहरुलाई रचनात्मक सीप सिकाउनु पर्दा बढी उपयोगी हुने

            

            	
              अन्तरदृष्टिको सिकाइबाट बालबालिकाहरूमा तर्कशक्ति, कल्पना गर्ने क्षमता, ठीक-बेठीक छुट्याउने क्षमता जस्ता बौद्धिक पक्षको विकास हुने

            

            	
              अन्तरदृष्टिको सिकाइ विशेष गरेर गणित शिक्षणमा सहयोगी हुनुका साथै सङ्गीत र शारीरिक शिक्षा सिकाउन मद्दत पुग्ने

            

            	
              बालक स्वयम्मा कुनै नयाँ कार्यका लागि खोज-अनुसन्धान गर्ने सीपको विकास हुने

            

            	
              विद्यार्थीमा आफ्नो अनुभवबिचका समानता र फरकका आधारमा मनमा साभा मानसिक चित्रका प्रतिमा तयार गरी अवलोकन, विश्लेषण, तुलना गरी विकास गर्न धारणाको विकास गर्न सकिने

            

            	
              घोकेर रटेर भन्दा तर्क वितर्क, चिन्तन मनन गरी समस्या समाधान गर्न सकिने कुरामा यस सिद्धान्तले जोड़ दिने।

            

          

          

          

          
            
              
                
                  Section-B
                
              
            
          

          

          
            	
              पाठ्योजनाका तत्व उल्लेख गरी शिक्षण सिकाइमा प्रत्येक तत्वमा समावेश हुने एक एक वटा मुख्य पक्ष उल्लेख गर्नुहोस्।

            

          

          उत्तर : पाठयोजनाका तत्वहरु

          
            	
              शिक्षकले कुनै विषयको कुनै पाठ शिक्षण गर्नु अगाड़ि नै कुन उद्देश्य राखी के शिक्षण गर्ने, कस्तो शिक्षण विधि प्रयोग गर्ने, कसलाई कसरी शिक्षण गर्ने, कृति समयभित्र कृति शिक्षण गर्ने र अपेक्षित उद्देश्य प्राप्त भए नभएको कसरी थाहा पाउने भन्ने सम्बन्धमा तयार पारिएको शिक्षणसिकाइको दैनिक योजनालाई दैनिक पाठयोजना भनिन्छ।

            

            	
              पाठयोजनामा निर्धारित समयभित्र सम्बन्धित पाठ शिक्षण गरिसकेपछि के कस्ता ज्ञान, सिप र धारणा प्राप्त गर्नुपर्ने हो, ती ज्ञान, सिप र धारणा विद्यार्थीलाई हासिल गराउन व्यावहारिक उद्देश्यको चयन, उद्देश्यलाई शिक्षण क्रियाकलापमा घुलनशील बनाउन सघाउने शैक्षिक सामग्रीको छनोट, शिक्षण क्रियाकलाप र मूल्यांकन तथा गृहकार्य समावेश गरिएको हुन्छ ।

            

            	
              पाठयोजना निर्माण गर्दा विषयको प्रकृति, शिक्षकको आफ्नो सिप र क्षमता आदिका आधारमा पाठयोजना विभिन्न रूपका हुन सक्ने भए पनि दैनिक पाठयोजनाका मुख्य तत्वहरू निम्नअनुसार हुन्छन्ः-

            

          

          
            	
              विशिष्ट उद्देश्य

            

            	
              शैक्षिक सामग्री

            

            	
              शिक्षण सिकाइ क्रियाकलाप

            

            	
              मूल्यांकन र

            

            	
              गृहकार्य

            

          

          प्रत्येक तत्वमा समावेश हुने एक एक वटा मुख्य पक्ष

          १. विशिष्ट उद्देश्य : यसमा पाठ्यवस्तु वा तत्सम्बन्धी अंशको शिक्षणबाट विद्यार्थीहरू कुन-कुन कुरा गर्नमा सक्षम हुन्छन् कुराहरू विशिष्ट उद्देश्यमा उल्लेख गरिन्छ । विशिष्ट उद्देश्यमा पाठलाई विचार गरी ज्ञान, सिप र अभिवृत्ति पक्षलाई ध्यानमा राखी निर्धारण गरिन्छ । जस्तै पृथ्वीनारायण शाहको जीवनी बताउन।

          २. शैक्षिक सामग्री : पाठयोजनामा निर्धारित उद्देश्यहरू पूरा गर्नका निम्ति सघाउन, विद्यार्थीमा उत्प्रेरणा जगाई कक्षा प्रभावकारी बनाउन पाठयोजनामा प्रयोग गरिने उपकरण वा सहायक सामग्रीलाई शैक्षिक सामग्री भनिन्छ । यस्ता सामग्रीहरू उद्देश्य, विषयवस्तु र विद्यार्थीको स्तर सुहाउँदो गरी छनोट गरिन्छ। जस्तै : पृथ्वीनारायण शाहको चित्र।

          ३. शिक्षण सिकाइ क्रियाकलाप : पाठयोजनाले निर्धारण गरेका उद्देश्यहरू पूरा गर्नका लागि कक्षाकोठामा शिक्षक तथा विद्यार्थीले सम्पन्न गर्ने शैक्षिक कार्यकलापहरुलाई शिक्षण सिकाइ क्रियाकलाप भनिन्छ । यसमा पाठको सुरुवात कसरी ग्नें, विद्यार्थीलाई कसरी उत्प्रेरित गर्ने, कुन शिक्षण विधि प्रयोग गर्ने, विद्यार्थीलाई कुन कुन अनुभव दिने, शैक्षिक सामग्री कसरी प्रयोग गर्ने, कमजोर विद्यार्थीलाई कसरी उपचार गर्ने आदि कुरा समावेश हुन्छन् ।

          ४. मूल्यांकन : अपेक्षित उद्देश्यहरू के कृति मात्रामा प्राप्त भए भनेर लेखाजोखा गर्ने कार्य मूल्यांकन हो । शिक्षण क्रियाकलापको बिचबिचमा र कक्षाको अन्त्यमा विभिन्न खालका प्रश्न तथा व्यवहार अवलोकनबाट मूल्यांकन गर्न सकिन्छ । जस्तै पृथ्वीनारायण शाहको जन्म कहिले कहाँ भएको थियो ?

          ५. गृहकार्य : प्रत्येक कक्षा शिक्षणको अन्त्यमा शिक्षकले विद्यार्थीलाई घरबाट पढेर, लेखर केही वस्तु बनाएर वा केही वस्तु, संकलन गरेर ल्याउन दिइने निर्देशनलाई गृहकार्य भनिन्छ । गृहकार्यका लागि पाठका अभ्यासहरु, नयाँ प्रश्न वा क्रियाकलाप दिन सकिन्छ। जस्तै पृथ्वीनारयण शाहको संक्षिप्त जीवनी लेख्नुहोस्।

          
            	
              शैक्षिक सामग्रीको अर्थ र महत्व उल्लेख गर्नुहोस् । स्थानीय तहमा उपलब्ध हुन सक्ने मूल्य नपर्ने पाँचवट शैक्षिक समाग्रीको सूची बनाउनुहोस्।

            

          

          उत्तर : शैक्षिक सामग्रीको अर्थ

          
            	
              शिक्षण सिकाइ क्रियाकलापको सितन वा अचार वा चटनी

            

            	
              विषयवस्तु र शैक्षिक वातावरणबीच तालमेल गराउने सामाग्री

            

            	
              अमूर्त रूपमा रहेका विषयवस्तुलाई मूर्त रूप दिने सामग्री

            

            	
              
                
                  
                विद्यार्थीको सक्रियता वृद्धि गर्ने, शिक्षणलाई रोचक तुल्याउने सामग्री

            

            	
              कुनै पनि शिक्षणका लागि ठोस धारणा बसाउन सहयोग पुऱ्याउने सामग्री

            

            	
              सिकाइलाई व्यावहारिक र उद्देश्यपूर्ण बनाउन सघाउने वस्तु, चित्र वा अन्य सामग्री

            

          

          यसरी सिकाइलाई व्यावहारिक र उद्देश्यमूलक बनाउन शिक्षण कार्यमा प्रयोग गरिने सामग्रीलाई नै शैक्षिक सामग्री भनिन्छ । शिक्षण सिकाइबिचको दुरी कम पार्न बालबालिकाहरूमा विभिन्न सिप तथा धारणाहरूको विकास गर्न, उनीहरूको सिकाइ अनुभव र सोचाड क्षेत्रको अभिवृत्ति विकास गर्न विभिन्न शैक्षिक सामग्रीको प्रयोग गरिन्छ।

          शिक्षणमा शैक्षिक सामग्रीको महत्त्व

          
            	
              शिक्षण सिकाइलाई अर्थपूर्ण र प्रभावकारी बनाउन

            

            	
              शिक्षणमा रहिरहेको परम्परागत शिक्षण विधिलाई परिवर्तन गर्न

            

            	
              विद्यार्थीको रुचि र चाखअनुसार शिक्षण गर्न

            

            	
              पाठ्यक्रमका उद्देश्यहरूलाई व्यावहारिक रूपमा पूरा गर्न

            

            	
              विद्यार्थीलाई शिक्षण सिकाइ क्रियाकलापमा सक्रियतापूर्वक सहभागी गराउन

            

            	
              शिक्षणका क्रममा रहेका कठिन पाठहरूलाई सरल रूपमा प्रस्तुत गर्न

            

            	
              शिक्षकलाई आफ्नो पेसाप्रति दक्षता बढ़ाई दक्ष बनाउन

            

            	
              
                सिकाइलाई मूर्त रूप दिई विद्यार्थीमा ठोस धारणा बसाल्न

            

            	
              विद्यार्थीमा उपयुक्त ज्ञान, सिप र धारणाको व्यावहारिक विकास गर्न

            

            	
              कम खर्चमा स्थानीय स्रोत र साधनको परिचालनबाट प्रभावकारी शिक्षण गर्न

            

            	
              शिक्षण कार्यमा एकरूपता ल्याउन ।

            

            	

          

          स्थानीय तहमा उपलब्ध हुन सक्ने मूल्य नपर्ने पाँचवटा शैक्षिक समाग्रीको सूची

          स्थानीय परिवेश अनुसार कम मूल्य पर्ने वा मूल्य नपर्ने सामग्रीका निर्माणमा प्रयोग गर्न सकिने वस्तु तथा सामग्रीहरु यसप्रकार हुन सक्छन् :

          
            · पत्रपत्रिका वा तिनका चित्र, पाठ्यसामग्रीहरु

          
            · काठका टुक्रा वा ससाना काठपातहरु

          
            · विभिन्न जनावरका रौंहरु, तिनका फालिएका अंगहरु

          
            · कपडाका टुक्रा वा फाटेका लुगाका टाला टुलीहरु

          . कागज वा पत्रिकाको प्रयोग गरी तिनबाट बन्न सक्ने वस्तुहरु

          . भारपात तथा बोटविरुवा वा तिनबाट बनेका वस्तुहरु

          . बाँस, निगालो वा तिनबाट बनेका वस्तुहरु

          . खाली बोतल, सिसी, टिनका बट्टाहरु

          . विभिन्न अन्नपात र गेडागुडीहरु

          . विभिन्न फलफूल तथा फूलहरु

          . माटो तथा माटाका भांडाका टुक्राहरु

          . ढुङ्गा, गोटी तथा पत्थरहरु आदि।

          माथिका वस्तु प्रयोग गरेर मोज्याक, कोलाज तथा जापानिज कला इकेवाना (Ikebana) आदि बनाउन सकिन्छ। त्यस्ता वस्तुहरु जोडेर विभिन्न रङ लगाएर तथा सजावट गरेर रमाइला र आकर्षक सामग्री बनाउन सकिन्छ । मोज्याक बनाउँदा विभिन्न वस्तुहरु जोडेर बनाइन्छ भने पत्रपत्रिकाका चित्रहरु टाँसेर कोलाज बनाउन सकिन्छ।

          
            	
              विद्यालय शिक्षामा मूल्याङ्कनका उद्देश्य र प्रकार उल्लेख गर्नुहोस्।

            

          

          उत्तर: मूल्याङ्कनका उद्देश्य

          
            	
              शैक्षिक उद्देश्य वा अपेक्षित सक्षमताहरूको लेखाजोखा गर्ने विज्ञानका रूपमा मूल्याङ्कनलाई लिइन्छ।

            

            	
              मूल्याङ्कन = परिमाणात्मक परिणाम + गुणात्मक परिणाम + मूल्य निर्धारण (Evaluation = Quantitative discription + Qualitative description + Value judgement)

            

            	
              अर्थात् कुनै पनि वस्तुको परिमाणात्मक, गुणात्मक परिणामका साथ मूल्य निर्धारण गर्नु मूल्याङ्कन हो ।

            

          

          समग्रमा मूल्याङ्कनका उद्देश्यलाई यसरी प्रस्तुत गर्न सकिन्छ-

          १. शिक्षण सिकाइको सम्पूर्ण प्रक्रियामा सुधार ल्याउनु ।

          २. विद्यार्थीहरूको शैक्षिक स्तर थाहा पाउनु ।

          ३. विद्यार्थी एवं शिक्षकका कमजोरी केलाई सुधारका लागि पृष्ठपोषण दिनु ।

          ४. योजना कार्यक्रम वा शैक्षिक उद्देश्य पूरा भए नभएको पत्ता लगाउनु ।

          ५. शैक्षिक प्रशासन र व्यवस्थापनमा आवश्यक सुधार गर्नु।

          ६. पाठ्यक्रम, पाठ्यपुस्तक, शैक्षिक सामग्री, शिक्षण विधिमा सुधार ल्याउनु ।

          ७. विद्यार्थीहरूको क्षमता र कमजोरी पत्ता लगाउनु ।

          ८. विद्यार्थीहरुलाई सिकाइप्रति अभिप्रेरित गर्नु ।

          ९. शिक्षक स्वयंका योग्यता र कमजोरी पत्ता लगाई सुधारात्मक कार्य गर्नु/गराउनु ।

          
            
              
             १०. समग्र शैक्षिक प्रणालीको मूल्याङ्कन गरी आवश्यक सुधार गर्ने मार्ग प्रशस्त गर्नु ।

          ११. शिक्षक विद्यार्थीलाई पृष्ठपोषण र अभिप्रेरणा प्रदान गर्नु ।

          मूल्याङ्कनका उद्देश्य र प्रकार

          मूल्याङ्कनका प्रकारलाई निर्णयात्मक र निर्माणात्मक गरी दुई भागमा बाँडेर अध्ययन गर्ने चलन बढी प्रचलित छ । तर मूल्याङ्कन कुनै नयाँ कार्यको थालनी गर्नु अगाडि कार्यक्रम चलिरहँदा र कार्यक्रमको अन्त्यमा समेत गरिने मूल्याङ्कन प्रक्रियाका आधारमा मूल्याङ्कनलाई मूलतः चार प्रकारमा विभाजन गरी अध्ययन गर्न सकिन्छ । ती हुन्ः-

          १. स्तर निर्धारण/प्रारम्भिक मूल्याङ्कन (Placement/Initial Evaluation)

          २. निर्माणात्मक मूल्याङ्कन (Formative Evaluation)

          ३. निर्णयात्मक मूल्याङ्कन (Summative Evaluation)

          ४. निदानात्मक मूल्याङ्कन (Diagnostic Evaluation)

          
            	
              उपर्युक्त मूल्याङ्कनका प्रकारको संक्षिप्त परिचय तल प्रस्तुत गरिएको छ।

            

          

          १. स्तर निर्धारण/प्रारम्भिक मूल्याङ्कन : यसलाई स्थान निर्धारणात्मक वा पूर्व मूल्याङ्कन पनि भनिन्छ । शिक्षण सिकाइको थालनी गर्नुपूर्व सिकारुको क्षमता, दक्षता एवं पूर्व अनुभव के कति छ भनी नयाँ विषयको थालनी गर्नुअघि पूर्व अनुभवको मूल्याङ्कन गरिन्छ । कुनै पनि शैक्षिक संस्था वा विषय छनौट गर्दा लिइने प्रवेश परीक्षालाई यसको उदाहरणका रूपमा प्रस्तुत गर्न सकिन्छ ।

          २. निर्माणात्मक मूल्याङ्कन : यसलाई अर्को शब्दमा सुधारात्मक रचनात्मक मूल्याङ्कन (Constructive) पनि भनिन्छ। यस मूल्याङ्कनको मुख्य उद्देश्य भनेको विद्यार्थीको कमी कमजोरी समयमै पत्ता लगाई त्यसको सुधार वा निराकरण गर्नु हो । यो आन्तरिक रूपबाट गरिने मूल्याङ्कन हो । एकाइ परीक्षा, त्रैमासिक परीक्षा, गृहकार्य आदि यसका उदाहरण हुन्।

          ३. निर्णयात्मक मूल्याङ्कन : निश्चित कार्यक्रम वा पाठ्यांशको अन्तमा शैक्षिक उद्देश्यबमोजिम विद्यार्थीले अपेक्षित उपलब्धि प्राप्त गर्न सक्यो वा सकेन भन्ने कुराको परीक्षण गरी उनीहरूको स्तर निर्धारण गर्ने मूल्याङ्कनलाई निर्णयात्मक मूल्याङ्कन भनिन्छ । यसको मुख्य उद्देश्य विद्यार्थीको उपलब्धिको तह वा स्तर र श्रेणी निर्धारण गरी प्रमाणपत्र दिनु हो । उपलब्धि परीक्षा, वार्षिक परीक्षा, प्रयोगात्मक परीक्षा, स्तरयुक्त परीक्षा यसका उदाहरण हुन् ।

          ४. निदानात्मक मूल्याङ्कन : निर्माणात्मक मूल्याङ्कनद्वारा हल गर्न नसकिएका बारम्बार आउने सिकाइका समस्या वा कठिनाइहरू समाधान गर्न यो मूल्याङ्कन गरिन्छ । वैकल्पिक शिक्षण विधि तथा तरिकाहरूको प्रयोग गरी शिक्षण गर्दा कुनै पनि विषयमा लगातार असफल भइरहन्छ भने उसका लागि विशेष निदानको आवश्यकता पर्छ । यसले जटिल समस्याको आधारभूत कारणहरू खोजी गर्दछ । यसमा मनोवैज्ञानिक परीक्षा अवलोकन विधि आदिका माध्यमबाट निदानात्मक मूल्याङ्कन गरिन्छ ।

          
            	
              कक्षाकोठा व्यवस्थापनको अवधारणासहित कक्षाकोठाभित्र विविधता व्यवस्थापन गर्ने तरिकाहरू उल्लेख गर्नुहोस्।

            

          

          उत्तर: कक्षाकोठामा व्यवस्थापनको अवधारणा

          शिक्षणसिकाइ सञ्चालन हुने कक्षाकोठालाई भौतिक, मानसिक र शैक्षणिक रूपले व्यवस्थित बनाउनुलाई कक्षाकोठा व्यवस्थापन भनिन्छ । कक्षालाई रमाइलो, आकर्षक र व्यवस्थित बनाई कक्षाको भौतिक व्यवस्थापन अनुकूल शिक्षण गर्नु कक्षा व्यवस्थापन हो। कक्षाकोठाभित्र सिक्नका लागि उपयुक्त वातावरण सिर्जना गर्ने कार्य नै सही अर्थमा कक्षाकोठा व्यवस्थापन हो । यसरी शिक्षण सिकाइका लागि विद्यार्थीका क्रियाकलाप व्यवस्थित गर्ने र कक्षाकोठालाई शिक्षण सिकाइका लागि अनुकूल भौतिक प्रबन्ध गर्ने कार्य नै कक्षाकोठा व्यवस्थापन हो । यसरी हेर्दा कक्षाकोठा व्यवस्थापनमा मूलतः निम्न तीन पक्षमा ध्यान दिनुपर्दछ :

          
            	
              कक्षाकोठाको भौतिक तथा वातावरणीय व्यवस्थापन : कक्षाकोठामा विद्यार्थीको बसाइ व्यवस्था, कक्षाकोठामा हावा, प्रकाश,बत्ती, विद्यार्थी हलचल गर्ने ठाउँ, शिक्षक घुम्न मिल्ने ठाउँ आदिको संयोजन ।

            

            	
              शैक्षणिक सामग्रीको व्यवस्थापन : कक्षाकोठामा शैक्षिक सामग्रीको प्रयोग गर्ने र राख्ने ठाउँको व्यवस्थाका साथै विद्यार्थी र शैक्षिक सामग्रीबीचको तादात्म्यता ।

            

            	
              शिक्षण क्रियाकलापको व्यवस्थापन : विद्यार्थीहरुलाई विभिन्न क्रियाकलापमा सहभागी बनाउन समूह निर्माण एवं विविध क्रियाकलाप गर्ने ठाउँको प्रबन्ध ।

            

          

          कक्षाकोठामा विविधता व्यवस्थापनका तरिकाहरु

          
            	
              विद्यालय रहेको समाजअनुसार विद्यालयमा हुने बहुभाषिक, बहुसांस्कृतिक लगायत वर्गीय, जातीय, सिकाई क्षमतागत आदि विविधताको सम्बोधन हुने गरी कक्षाकोठा व्यवस्थापन गरी शिक्षा प्रदान गर्ने सवाल कक्षाकोठामा विविधता व्यवस्थापन हो।

            

            	
              कक्षाकोठामा विविधता व्यवस्थापनमा सामाजिक, भाषिक, सांस्कृतिक, लैङ्गिक, अपाङ्गता, जातीय लगायत मूल्यमान्यता, हुने र नहुने वर्ग, आदि सवाललाई दृष्टिगत गरी समतामूलक व्यवहार गर्ने पक्षहरु पर्दछन्।

            

          

          
            
              
                
              
            तरिकाहरु : निम्नलिखित आधारमा कक्षाकोठा व्यवस्थापन गरी सबैलाई समाहित र समावेशी अवसर प्रदान गर्नु कक्षाकोठामा विविधता व्यवस्थापनको तरिको हो :

          
            	
              विद्यार्थीको सिकाइ क्षमता, जान्ने नजान्ने,

            

            	
              सक्रियता आदिका आधारमा विद्यार्थीका समूह निर्माणका ढाँचा र तिनको प्रयोग गर्ने

            

            	
              उमेर र क्षमताका आधारमा विद्यार्थीको व्यवस्थापन गरी क्रियाशील गराउने

            

            	
              विभिन्न भाषा एवम् भाषिक समूहका कठिनाइ सम्बोधन गर्दै विद्यार्थीको व्यवस्थापन गर्ने

            

            	
              शारीरिक तथा मानसिक अपाङ्गका आधारमा उपयुक्त तरिकाले विद्यार्थीको व्यवस्थापन गर्ने

            

            	
              जातीयता, उचनिच, जाति, वर्ग, छुत अछुत, उचनिचको कुनै व्यवहार नगरी विभिन्न जातजातिका विद्यार्थीको व्यवस्थापन गर्ने

            

            	
              बालश्रमिक र घरेलु कामदार, सडक बालबालिका आदिका समस्यामा केन्द्रित भई विद्यार्थीको व्यवस्थापन गर्ने

            

            	
              विभिन्न सिकाइ संस्कृति र शैलीका आधारमा पनि विद्यार्थीका व्यवस्थापन गर्ने

            

            	
              भौगोलिक स्थान, क्षेत्र, सुगम दुर्गम, सेवा सुविधा पाएका नपाएका आदि आधारमा भेदभाव नगरी व्यवस्थापन गर्ने

            

            	
              सक्ने, नसक्ने, धनी, गरिब, पहुँच पुग्ने नपुग्ने हेपिएका, असहाय आदि अवस्था हेरी समतामूलक व्यवहार गर्ने

            

          

          यसरी कुनै खास वर्ग, समुदाय, भाषा, क्षेत्र, लिङ्ग, जाति, संस्कृति, भूगोल, क्षमता आदिलाई मात्र महत्व नदिएर सबैलाई समतामूलक व्यवहारका साथ समावेशी कक्षाकोठा व्यवस्थापन गर्नु कक्षाकोठामा विविधता व्यवस्थापनको उपाय वा तरिका हो।

          १३. विद्यालय सुशासनको अवधारणा र यसलाई हासिल गर्ने उपायहरू उल्लेख गर्नुहोस्।

          उत्तरः विद्यालय सुशासनको अवधारणा

          
            	
              विद्यालयको शैक्षिक गतिविधिलाई Effective, Efficient, Economy, Equitable, Accountable, Transparent, Participatory, Inclusive & Decentralized बनाउनु विद्यालय सुशासन हो।

            

            	
              विद्यालयमा सञ्चालन हुने शैक्षिक गतिविधिमा सरकारको भूमिका, विद्यालय स्वायत्तता, शिक्षक व्यवस्थापन-प्रणाली, जनसहभागिता र समुदायको संलग्नता एवं स्थानीय निकायहरूको विद्यालय सम्बन्धी क्रियाकलापमा भूमिका जस्ता विषयहरु नै विद्यालय शासनका पक्षहरू हुन्।

            

          

          विद्यालय सुशासनका मुख्य तत्वहरू

          
            · उत्तरदायित्व (Accountability)

          
            · समता र समावेशिता (Eanity & Inclusion)

          
            · सहभागितामूलकता (Participation)

          
            · विकेन्द्रीकरण/स्वायत्तता (Decentralization)

          . जवाफदेहिता (Responsiveness)

          . प्रभावकारी र सक्षम/दक्ष (Effective & Efficient)

          . सहमति केन्द्रितता (Consensus-oriented)

          . पारदर्शिता (Trasnsparency)

          विद्यालय सुशासनका मुख्य सूचक वा आधारहरू

          १. सुशासन भएको विद्यालय सधैं जनमुखी हुने

          २. सुशासन भएको विद्यालय जवाफदेही हुने

          ३. सुशासन भएको विद्यालय समावेशी हुने

          ४. सुशासन भएको विद्यालय जनसहभागितामा सञ्चालन हुने

          ५. सुशासन भएको विद्यालयमा पारदर्शिता कायम हुने

          ६. सुशासन भएको विद्यालयमा सहसरकार र सहमति उन्मुख वातावरण स्थापना भएको हुने

          विद्यालय सुशासन हासिल गर्ने उपायहरू

          
            	
              विद्यालयका सवै गतिविधिहरूमा अभिभावकहरूको पहुँच, सहभागीता, पारदर्शिता, जवाफदेहिताको सुनिश्चितता गर्ने

            

            	
              विद्यालयका आफना नीति नियमहरु, आचार संहिता, आपसी छलफलका माध्यमबाट निर्माण, कार्यान्वयन, अनुगमन गर्ने परिपाटीको विकास गर्ने

            

            	
              हरेक शिक्षक तथा आर्थिक क्रियाकलापहरुको सार्वजनिक सुनवाई र सामाजिक परीक्षण गरी सोको प्रतिवेदन सार्वजनिक गने

            

            	
              विद्यालयमा आवश्यक नीति निर्माण, कार्य व्यवस्थापन, श्रोत खोजी, आर्थिक संकलन सम्पूर्ण पाटोमा व्यवस्थापनमा सक्रिय जनसहभागिता जुटाउने

            

            	
              शिक्षाको गुणस्तर कमजोर भयो भने प्रत्यक्ष शिक्षक र विद्यालयले यसको जिम्मेवारी लिनुपर्ने अर्थात् जवाफदेही र उत्तरदायी हुने कुनै वर्ग, लिङ्ग, जात, वर्ण वा भाषा धर्मका आधारमा कसैलाई काखा र कसैलाई पाखा नगरी सबैलाई समान रुपमा उनीहरुका रुचि र क्षमतालाई आधार मानी शिक्षण कार्य सञ्चालन गर्ने

            

            	
              विद्यार्थीको विविधताका आधारमा समान र समतामूलक अवसर प्रदान गर्दै शिक्षाको अवसर दिने

            

            	
              विद्यालयको कक्षाकोठा, प्रयोगशाला, पुस्तकालय लगायत विद्यालय हातामा हुने सबै गतिविधिहरूको अनुगमन गर्न सकिने गरा सिसिटिभिको व्यवस्था गर्ने र शिक्षक तथा कर्मचारीको हाजिरी विद्युतीय रूपमा गर्ने व्यवस्था मिलाउने

            

            	
              विद्यालय सञ्चालन तथा व्यवस्थापनका लागि विनियम तयार गरी स्थानीय तहबाट स्वीकृत गराइ कार्यान्वयन गर्ने।

            

            	
              प्रत्येक परीक्षाको सिकाइ उपलब्धिको विवरण शिक्षक अभिभावक बैठक गरी वितरण गर्ने सिकाइ उपलब्धि सुधारका लागी परामर्श दिने आदि।

            

          

          
            
              
                
              
            १४. शैक्षिक अनुसन्धानका उद्देश्य के है? कायमूलक अनुसन्धान र आधारभूत अनुसन्धानबीचको फरक बुँदागत रूपमा उल्लेख गर्नुहोस्। ५

          उत्तर : शैक्षिक अनुसन्धानको उद्देश्य

          
            	
              शिक्षासँग सम्बन्धित विभिन्न मुद्दा र समस्याका बारेमा गरिने अध्ययन शैक्षिक अनुसन्धान हो। यस अनुसन्धानको मुख्य उद्देश्य शिक्षासम्बन्धी नयाँ तथ्यहरूको खोजी गर्नु, शिक्षा क्षेत्रमा देखिएका विभिन्न मुद्दा र समस्याको अध्ययन गर्नु, शैक्षिक अवधारणा स्पष्ट गर्नु र शैक्षिक नीनि निर्माणमा आवश्यक सहयोग पुर्याउनु हो।

            

          

          अन्य उद्देश्यहरु

          
            	
              पूर्व निष्कर्षहरूको पुनर्मूल्याङ्कन गर्नु तथा नयाँ-नयाँ शैक्षिक ज्ञान र सिद्धान्त विकास गर्नु

            

            	
              नयाँ शैक्षिक नीति तथा कार्यक्रमको पहिचान गर्नु तथा मौजुदा नीति तथा कार्यक्रमको प्रभावकारिताको खोजी गर्नु

            

            	
              शैक्षिक योजना नीति तथा कार्यक्रम विकासका लागि आवश्यक मार्गदर्शन गर्नु,

            

            	
              विश्व परिवेशमा पहिचान वा प्रयोग भएका नयाँ शैक्षिक कार्यक्रमहरुलाई देशको आवश्यकता अनुसार प्रयोययोग्य बनाउनु

            

            	
              देशका लागि आवश्यक पर्ने मानव संशाधनको पहिचान गर्न र भइरहेको जनशक्तिको उच्चत्तम प्रयोग गर्न आवश्यक उपाय पहिल्याउनु

            

            	
              शिक्षण सिकाइ प्रक्रियालाई आधुनिक र समयसापेक्ष बनाउने उपायको खोजी गर्नु,

            

            	
              विभिन्न प्रकारका शैक्षिक ज्ञानको उत्पादन, नयाँ सिद्धान्तको प्रतिपादन र विद्यमान सिद्धान्तको पुनरावलोकन गर्न तथा विकास गर्नु,

            

            	
              शैक्षिक प्रणालीका विभिन्न तह र निकायको कार्यप्रभावकारिता, कार्यदक्षता र प्रभावकारितांको अध्ययन गरी आवश्यक सुझाव प्रस्तुत गर्नु,

            

            	
              वस्तुनिष्ठ र वैज्ञानिक चिन्तनको विकासमा प्रेरित गर्दै तार्किक, विश्लेषण गर्ने क्षमता विकास गर्नु।

            

          

          कार्यमूलक अनुसन्धान र आधारभूत अनुसन्धानबीचको फरक

          
            
              
              
              
            
            
              
                	आधार
                	कार्यमुलक अनुसन्धान
                	आधारभूत अनुसन्धान
              

            
            
              
                	
                  
                    	
                      उद्देश्य

                    

                  

                
                	कार्यप्रणालीमा सुधार गर्नु, समस्या समाधान गर्नु
                	नयाँ नयाँ खोजी गर्नु, सिद्धान्त प्रतिपादन गर्नु
              

              
                	
                  
                    	
                      संलग्नता

                    

                  

                
                	कार्यमा संलग्न व्यक्ति (शिक्षक, सुपरिवेक्षक, प्र.अ. आदि)
                	विज्ञ ठानिएको व्यक्तिहरू, शोधकर्ता
              

              
                	
                  
                    	
                      समस्याको प्रकृति

                    

                  

                
                	व्यावहारिक र विशिष्ट खालको समस्या हुने
                	व्यापक, विस्तृत र मौलिक समस्या हुने
              

              
                	
                  
                    	
                      परिकल्पना

                    

                  

                
                	समस्याका कारण र विश्लेषणमा आधारित हुने
                	पूर्व अनुसन्धानका निष्कर्षहरू र अनुभवमा आधारित हुने
              

              
                	
                  
                    	
                      विज्ञता

                    

                  

                
                	खासै प्रशिक्षणको आवश्यकता नपर्ने
                	विशेष दक्षता हासिल व्यक्ति चाहिने
              

              
                	
                  
                    	
                      नमुना छनौट

                    

                  

                
                	नमुना छनौटमा खासै समस्या नपर्ने
                	नमुना छनौटमा कठिन हुने
              

              
                	
                  
                    	
                      तथ्याङ्क सङ्कलन

                    

                  

                
                	समस्या केन्द्रित अवलोकन, निरीक्षण र साधारण साधनको प्रयोग
                	विश्वसनीय वैध र प्रामाणिक रूपबाट तथ्याङ्क लिनुपर्ने
              

              
                	
                  
                    	
                      तथ्याङ्क विश्लेषण

                    

                  

                
                	सामान्य रूपमा तथ्याङ्क शासत्रको उपयोग गरेर, निरीक्षण अवलोकन गरेर पनि विश्लेषण हुने
                	तथ्याङ्कशास्त्रको पूर्ण प्रयोग गर्नुपर्नेक्षेत्रक्षेत्र सङ्कुचित हुने
              

              
                	
                  
                    	
                      क्षेत्र

                    

                  

                
                	क्षेत्र सङ्कुचित हुने
                	क्षेत्र व्यापक हुने
              

              
                	
                  
                    	
                      अभिप्राय

                    

                  

                
                	शिक्षणसिकाइलाई प्रभावकारी बनाउनु
                	सिद्धान्त प्रतिपादन गर्नु
              

            
          

          १५. विद्युतीय विद्यालय शासन, सामाजिक परीक्षण र सार्वजनिक सुनुवाइ जस्ता कार्यक्रमहरूका बारेमा परिचय दिंदै यी कार्यक्रमहरूले कसरी विद्यालयको सुशासन प्रभावकारी बनाउन सहयोग गर्छन् ? उल्लेख गर्नुहोस्। -१०

          उत्तर : विद्युतीय विद्यालय शासनको परिचय

          
            	
              सरकार वा सार्वजनिक निकायले इन्टरनेट, मोवाइल, टेलिफोन, फ्याक्स लागयतका सूचना प्रविधिहरूको माध्यमबाट नागरिक एवं व्यवसायीहरुलाई सेवाप्रवाहलाई समय सापेक्ष र प्रविधिमैत्री बनाउँदै प्रविधिके माध्यमबाट सेवाग्राहीहरुलाई सूचना र सेवा प्रदान गर्ने प्रक्रिया विद्युतीय शासन हो।

            

            	
              सरकारी सेवा प्रवाहको लागि सरकार र जनताबीच, सरकार र निजी क्षेत्रबीच र सरकारका निकायहरूबीच सूचना तथा सञ्चार पद्धतिको अधिकतम प्रयोग हुने पद्धति हो।

            

            	
              
                
                  
                विद्युतीय शासनको माध्यमद्वारा सरकारी सेवाहरू सहज (Convenient), दक्षतापूर्ण (Efficient) र पारदर्शी (Transparent रूपमा प्रवाह गर्न सहयोग पुग्छ।

            

            	
              विद्युतीय शासन कागजविहीन (Paperless) सरकारतर्फेको यात्रा हो।

            

            	
              
                E-governance is the application of Information Technology to the process of government functioning bring about SMART (Smart, Measureable, Accountable, Responsive and Transparent) governance.
              

            

          

          यसरी जनता (सेवाग्राही) र सेवा प्रदायक (सरकार वा निजी क्षेत्र) बीच प्रविधिगत रूपमा एकापसमा निकिनु मात्र नभएर यी दवै पक्षहरूबीच निरन्तर अन्तरक्रिया, सूचनाको आदानप्रदान, सम्बन्ध विस्तार हुनु जस्ता थुप्रै कुराहरूको समष्टिलाई विद्युतीय शासन भन्ने गरिन्छ।

          सामाजिक परीक्षणको परिचय

          
            	
              समाजद्वारा सामाजिक विकास निर्माण तथा सामुदायिक कार्यमा ठीक ढङ्गले कार्य भए नभएको सम्बन्धमा परीक्षण (Audit) गर्ने कार्यलाई सामाजिक परीक्षण भनिन्छ।

            

            	
              आफ्ना सरोकारबालाहरू तथा लक्षित समुदायबाट भए गरेको कामको प्रगति, नतिजा र उपलब्धिका अतिरिक्त खर्च गरिएको रकम र आफना क्रियाकलापहरूको अनुमोदन गर्नु गराउने उद्देश्यले सम्पूर्ण सरोकारवालाहरूको लक्षित समुदाय, गाउँका अगुवा, सरकारी निकाय, दाता, पत्रकार आफै सबै यस प्रक्रियामा संलग्न भई हालको वास्तविक तथा भविष्य सुधार गर्नुपर्ने कुराको लागि गरिने परीक्षण नै सामाजिक परीक्षण हो।

            

            	
              बहुदृष्टिकोण / वहुसाथसहित जनसहभागिता (सहभागिता एवं सामूहिक निर्णय), पारर्दशिता / सार्वजनिकीकरण, तुलनात्मकता, र निरन्तरता आदि सामाजिक परीक्षणको आधारभूत सिद्धान्त हुन्।

            

          

          यसरी विद्यालयका सम्पूर्ण गतिविधिहरूमा सरोकारवालाहरूको प्रत्यक्ष संलग्नता रहनु पर्ने र उनीहरूको जानकारीमा रहनु पर्ने मान्यता अनुरूप सरोकारवालाहरूको संलग्नतामा विद्यालयका आवधिक गतिविधिको समुचित परीक्षण गरी त्यसको रिपोर्टिङ गनें कार्य विद्यालय सामाजिक परीक्षण हो।

          सार्वजनिक सुनुवाइको परिचय

          
            	
              सेवा प्रवाह गर्ने निकाय वा संस्था वा कार्यालयहरूको काम कारबाही, सेवा प्रबाह, योजना एवं कार्यक्रम, बजेट जस्ता सार्वजनिक विषयमा सम्बन्धित सेवा प्रदायक र सेवाग्राही बीच अन्तरक्रिया गराउँदै सरोकारवालाहरू, उपभोक्ता, जनप्रतिनिधिहरू तथा सम्बन्धित पदाधिकारी र कर्मचारीहरूलाई जवाफदेही बनाउने प्रक्रियालाई सार्वजनिक सुनुवाइ भनिन्छ।

            

            	
              विद्यालयहरूले प्रदान गर्ने सेवा सुविधाको सन्दर्भमा स्थानीय तहका पदाधिकारीहरू तथा सरोकारवाला अभिभावक, विद्यार्थी र नागरिक बीच सार्वजनिक स्थानमा गरिने खुला छलफल नै विद्यालयमा हुने सार्वजनिक सुनुवाइ हो।

            

            	
              यसले विद्यालयमा हुने शिक्षण सिकाइ कार्यकलाप र शैक्षिक प्रशासन सञ्चालनमा पारदर्शिता, नेतृत्वमा जवाफदेहिता र सार्वजनिक चासोका बिषयमा आम नागरिकहरूको सूचनामा पहुँचलाई मजबुत बनाउनुका साथै विद्यालयको शैक्षिक सेवा प्रवाह र निर्णय प्रकृयामा आम नागरिकको सहभागितालाई प्रवर्द्धन गर्न महत्वपूर्ण सहयोग पुग्छ।

            

            	
              सार्वजनिक सुनुवाइले जिम्मेवारीमा रहेका प्र.अ., शिक्षक, विद्यार्थी तथा वि.व्य.स.पदाधिकारीहरुलाई शैक्षिक सेवा र सुविधाको बारेमा सेवाग्राहीबाट पृष्ठपोषण प्राप्त गर्ने अवसर प्रदान गरी कमी कमजोरीहरू सच्याउन मद्दत गर्दछ।

            

            	
              यसरी सार्वजनिक सुनुवाइबाट सेवाग्राहीका गुनासा, असन्तुष्टि, माग, समस्या, तथा चुनौतीहरुका बारेमा जिम्मेवार पदाधिकारीहरुलाई सचेत तुल्याउँदै अभिभावक र विद्यार्थीहरूप्रति जवाफदेही हुन र पारदर्शी रुपमा शैक्षिक सुशासन सञ्चालन गर्न सहयोग पुग्छ।

            

          

          विद्युतीय विद्यालय शासन, सामाजिक परीक्षण र सार्वजनिक सुनुवाइ जस्ता कार्यक्रमहरूले कसरी विद्यालयको सुशासन प्रभावकारी बनाउन सहयोग गर्छन् त ?

          
            	
              नागरिक वडापत्र राखी सो अनुसार सेवा प्रवाह गरेर

            

            	
              विद्यालयका काम कारवाही, सेवा प्रवाह, योजना एवं कार्यक्रम, बजेट जस्ता महत्वका विषय नियमित रुपमा सार्वजनिक गरेर

            

            	
              विषयमा सम्बन्धित सेवा प्रदायक र सेवाग्राहीबीच अन्तरक्रियाको अवसर प्रदान गरेर

            

            	
              सेवा प्रवाहमा प्रभावकारिता ल्याउन नागरिक अभिमत संकलन गरी तत्पश्चात् आएको नतिजा सार्वजनिक गरदें तिनको कार्यान्वयन गरेर

            

            	
              जनप्रतिनिधि तथा शिक्षक, कर्मचारीहरुलाई सेवाग्राहीप्रति जवाफदेही बनाएर

            

            	
              सेवाग्राहीहरूको गुनासो वा जिज्ञासाहरूको बारेमा सूचनाको हकको प्रत्याभूति गराएर

            

            	
              सार्वजनिक निर्णय निर्माणमा सेवाग्राही र नागरिकहरूको सहभागिता अभिवृद्धि गरेर

            

            	
              गुनासो-पेटिका सबैले देखने तथा सहजै पहुँच पुग्ने ठाउँमा गोपनीयता एवम् सुरक्षा सुनिश्चित हुनेगरी राखेर

            

            	
              गुनासो सुनुवाइको अभिलेखीकरण र कार्यान्वयन गरेर,

            

            	
              
                
                  
                सम्बन्धित निकासबाट प्रवाह हुने सेवा छिटो छरितो र तोकिएको गुणस्तरमा प्रवाह गरेर

            

            	
              विद्यालय वा संगठनको छवी र कार्यसम्पादन स्तरमा सुधार ल्याएर

            

            	
              जवाफनेहीता र उत्तरदायित्व तथा पारदर्शिता र सुशासन प्रवर्द्धन गरेर

            

            	
              सेवाप्रवाहमा देखिएका समस्याको पहिचान र समाधानमा सहयोग गरी सेवा प्रदायकलाई सुधारको अवसर प्रदान गरेर।

            

          

          १६. शिक्षकको पेशागत विकासमा हाल के कस्ता समस्याहरु रहेका हुन्छ ? ती समस्याहरु कसरी समाधान गर्न सकिएला ? लेख्नुहोस्। ५+५

          उत्तर: शिक्षकको पेसागत विकास भनेको के हो?

          
            	
              कुनै पनि पेसासँग सम्बन्धित कार्यमा आवश्यक ज्ञान, सीप क्षमताको अभिवृद्धि गर्ने कार्य पेसागत विकास हो।

            

            	
              पेसागत कार्यकुशलता अभिवृद्धि गर्न आवश्यक ज्ञान, सिप तथा अभिवृद्धिको निरन्तर विकास गर्ने र निर्दिष्ट लक्ष्य पूरा गर्ने गरी सक्षम हुन आवश्यक दक्षता विकास गर्ने कार्यलाई शिक्षकको पेसागत विकास भनिने। यसले शिक्षणसिकाइको क्षेत्रमा विकास भएका नयाँ नयाँ विधि, प्रविधि, शैली र तरिकाबारे अद्यावधिक गराउँछ।

            

            	
              तर वर्तमान समयमा विद्यालय शिक्षकको पेसागत विकास कार्यमा विभिन्न प्रकारका समस्याले ग्रसित भएको पाइन्छ । यस्ता समस्या र समाधानका उपायका बारेमा तल चर्चा गर्ने प्रयास गरिएको छ।

            

          

          शिक्षकको पेशागत विकासमा हाल देखापरेका समस्याहरू

          
            	
              शिक्षकका तालिम लगायतका पेसागत विकासका कार्यक्रमहरु आवश्यकताकेन्द्री भन्दा परियोजनामुखी र कार्यक्रमकेन्द्री हुनु

            

            	
              पेसागत तालिम पाठ्यक्रम र सामग्री सैद्धान्तिक र अव्यवहारिक हुनु

            

            	
              शिक्षकको पेसागत विकास र तालिमका नीति र संरचना अस्पष्ट हुनु

            

            	
              
                Need based वा Demand driven भन्दा Supply driven तालिम कार्यक्रम हुनु

            

            	
              शिक्षक तालिमका प्रशिक्षकहरू निपूण र व्यावहारिक हुन नसक्नु । जस्तै : प्रशिक्षकले आफूले नगर्ने तर यस्तो गर्नुपर्छ मात्र भन्नु (मैले भनेजस्तो गर, मैले गरेजस्तो नगर भन्ने तर गरेर नदेखाउने)

            

            	
              पेसागत विकासमा प्रयोगात्मक र व्यावहारिक पक्षमा कम ध्यान दिनु

            

            	
              पेसागत विकास र तालिममा प्राप्त ज्ञान, सीप, कक्षाकोठामा प्रयोग गर्ने वातावर्ण नहुनु

            

            	
              कक्षाकोठामा तालिमको प्रयोग गर्ने र नगरनेबीच कुनै प्रकारको फरक व्यवहार नगरिनु

            

            	
              नतिजामा आधारित कार्यसम्पादन मूल्याङ्कन परिपाटी नहुनुका साथै कार्यसम्पादन परिपाटी अवैज्ञानिक र अव्यवहारिक हुनु

            

            	
              शिक्षकमा परम्परागत सोचाइबाट ग्रसित भई मनोवृत्तिमा पटक्कै सुधार गर्न नसकिनु

            

            	
              प्रभावकारी अनुगमन र निरीक्षण गरी राम्रो कामप्रति पुरस्कार र नराम्रो काममा दण्ड गर्ने परिपाटी नहुनु

            

            	
              दण्डहिनताको पराकाष्टा र जवाफदेहिताको न्यूनता

            

            	
              विद्यालयमा उपयुक्त प्रविधि, साधन स्रोतको अभाव हुनु

            

            	
              कतिपय विद्यालयमा अत्यधिक कार्यबोझ हुनाले तालिमका ज्ञान, सीप प्रयोगमा ल्याउन नसकिनु

            

            	
              विद्यालयको वास्तविकता र तालिमबीच गहिरो दुरी रहनु आदि।

            

          

          समस्या समाधानका उपायहरू

          १. तालिम माग सिर्जना गर्ने

          
            	
              शिक्षक स्वयम्लाई मलाई पेसागत विकास गर्न तालिम चाहियो भन्ने वातावरण सिर्जना गर्ने

            

            	
              माग सिर्जना गर्ने उपाय :

            

          

          
            - Peer presure - साथीले राम्रो गरेपछि दबाब सिर्जना हुने

          
            - अभिभावक र अनुगमनकार्तले पेलेपछि

          - व्यवस्थापनले राम्रो काम गर्नेलाई राख्ने र नराम्रो काम गर्नेलाई हटाउने व्यवस्था गर्ने

          
            	
              सिकाइ मापदण्ड (Learning road map) के हो स्पष्ट पार्ने

            

          

          २. कार्यक्षमतामा आधारित व्यवस्थापन लागू गर्ने

          
            	
              राम्रो काम गरे तलव, भत्ता बढ़ने नत्र घटने व्यवस्था गर्ने

            

            	
              राम्रो कामप्रति पुरस्कार र नराम्रो कामका लागि दण्ड लागू गर्ने

            

            	
              नतिजामा आधारित बढ़ुवा पद्धति लागू गर्ने

            

          

          ३. निरीक्षण सुपरिवेक्षण नियमित र प्रभावकारी बनाउने

          ४.अन्य व्यवस्थापकीय समस्या समाधान गर्ने

          
            	
              प्रशासनिक, व्यवस्थापकीय संयन्त्र ज्यादै कमजोर भएकाले सुदृढ गर्ने

            

            	
              नियमितता, जवाफदेहिता र जिम्मेवारीप्रति सजग र सतर्क गराउने

            

            	
              विद्यालयमा आवश्यक पर्ने भौतिक, शैक्षिक साधन स्रोत उपलब्ध गराउने

            

          

          
            
              
            ५. शिक्षा विकास तथा समन्वय इकाइको कार्य जिम्मेवारी परिवर्तन गरी क्षमता विकास कार्यमा केन्द्रित गर्ने

          ६. विद्यालयकेन्द्री तालिम मोड्युलहरू कार्यान्वयन गर्ने

          ७. शिक्षक व्यवस्थापन सूचना प्रणाली (TMIS) सुदृढ़ गर्ने

          ८.शिक्षक तालिमलाई मात्र जोड नदिई शिक्षकको पेसागत विकासमा जोड दिनुपने । शिक्षक विकासबारे फराकिलो दृष्टिकोण बनाउने

          ९. शिक्षक तालिम सम्बद्ध जनशक्तिको क्षमता विकास गर्नुपर्ने, जस्तै : मैले भनेजस्तो गर, तर मैले गरे जस्तो नगर भन्ने र आफूले गरेर नदेखाउने तर गर भनी निर्देशन दिने प्रशिक्षक हुनु भएन

          १०. तालिमको मूल्याङ्कन र प्रमाणीकरण गर्दा कक्षाकोठाको सिकाइमा सुधार वा व्यवहार परिवर्तनलाई ध्यान दिनुपर्ने र परीक्षावार मूल्याङ्कन गर्ने परिपाटी अन्त्य गर्नुपर्ने

          ११. शिक्षणलाई अनुसन्धान कर्ताका रूपमा विकसित गर्दे जाने

          यसरी विविध उपायका आधारमा शिक्षक तालिम र पेसागत विकासमा देखा परेका समस्या समाधान गर्न सकिन्छ।

        
        
          
            ११.३.१.२ २०८० सालमा सोधिएका प्रश्नको नमुना उत्तर
          

          

          
            
              Section A
            
          

          

          १. नेपालमा आधारभूत तह (कक्षा १-८) मा अनिवार्य तथा निशुल्क शिक्षाको व्यवस्था गरिएको छ। यसका शैक्षिक उद्देश्यहरू के के हुन् ? उल्लेख गर्नुहोस्।

          उत्तर: नेपालमा आधारभूत तह (कक्षा १-८) मा गरिएको अनिवार्य तथा निशुल्क शिक्षाको व्यवस्थाका शैक्षिक उद्देश्यहरू

          अनिवार्य तथा निशुल्क शिक्षाको पृष्ठभूमि र उद्देश्य

          
            	
              शिक्षा एक मौलिक नागरिक अधिकार हो। निशुल्क रुपमा गुणस्तरीय आधारभूत शिक्षा अनिवार्य रुपमा पाउनु सबै नागरिकको अधिकार हो।

            

            	
              बाल अधिकार महासन्धि, १९८९ को धारा २८ मा कम्तीमा प्राथमिक शिक्षा अनिवार्य र निशुल्क गराउनु पर्ने व्यवस्था भएको र उक्त महासन्धि नेपालले अनुमोदन गरेकाले उक्त प्रतिबद्धता अनुसार नेपालले संवैधानिक रुपमा आधारभूत तहसम्मको शिक्षा अनिवार्य र निशुल्क पाउने हकको सुनिश्चितता गरी उक्त प्रावधान कार्यान्वयन गर्न अनिवार्य तथा निशुल्क शिक्षा ऐन, २०७५ जारी गरेको।

            

            	
              यसरी निशुल्क तथा अनिवार्य आधारभूत शिक्षाको व्यवस्था गर्नुका मुख्य उद्देश्य यस प्रकार रहेको देखिन्छ :

            

          

          
            · राष्ट्रले राष्ट्रिय तथा अन्तराष्ट्रिय रुपमा व्यक्त गरेका बाचा र प्रतिबद्धता पूरा गर्नु

          
            · अन्तराष्ट्रीय रुपमा व्यक्त सबैका लागि शिक्षा तथा दिगो विकासका लागि शिक्षाका प्रतिबद्धता परिपूर्ति गर्नु

          
            · नेपालको संविधानले गरेको अनिवार्य तथा निशुल्क शिक्षाको मौलिक अधिकार परिपूर्ति गर्नु

          . अधिकारका रुपमा शिक्षाको अधिकार परिपूर्ति गर्दे नागरिकप्रतिको राज्यको दायित्व र कर्तव्य परिपूर्ति गर्नु

          
            	
              सैद्धान्तिक रुपमा शिक्षाका उद्देश्यहरुमा व्यक्तिगत तथा सामाजिक दुई प्रकारका उद्देश्य हुन्छन् । यीमध्ये व्यक्तिगत उद्देश्यल व्यक्तिको सर्वाङ्गीण विकासमा जोड दिंदै व्यक्तित्व र चरित्र विकास, शारीरिक, मानसिक बौद्धिक तथा संवेगात्मक विकासमा केन्द्रित हुन्छन् भने सामाजिक उद्देश्यले असल र सामाजिक प्राणी बनाउने उद्देश्य लिएर मानवीय सम्बन्ध, आर्थिक दक्षता, नागरिक ज्ञान, संस्कृति संरक्षण आदिको विकासमा केन्द्रित हुन्छन्।

            

          

          शैक्षिक उद्देश्यहरू

          
            	
              वास्तवमा शिक्षाका राष्ट्रिय उद्देश्यहरु देश, काल, परिवेशबाट निर्देशित हुने र सो अनुसार तहगत उद्देश्यहरु निर्देशित हुने गर्दछन।

            

            	
              उक्त नीतिगत व्यवस्था कार्यान्वयन गर्न राष्ट्रिय पाठ्यक्रम प्रारुप तथा आधारभूत तहको पाठ्यक्रमले विभिन्न उद्देश्य राखेका

            

            	
              उक्त दस्ताबेजहरुले आधारभूत तहको शिक्षाका उद्देश्य निम्नानुसार राखेको पाइन्छ :

            

          

          
            	
              आधारभूत तहको मूल उद्देश्य राष्ट्रप्रेम र लोकतन्त्रमा विश्वास गरी राष्ट्रियताको संरक्षण र संवर्धन गर्ने, अधिकार कर्तव्यको पालनासहित स्वतन्त्रताको सम्मान गर्ने र सामाजिक र प्राकृतिक वातावरणप्रति सचेत भई मानवीय मूल्य मान्यताअनुकूल व्यवहार गर्ने कर्तव्यनिष्ठ नागरिक उत्पादन गर्नु हो।

            

            	
              यस तहको शिक्षा ग्रहण गरिसकेका बालबालिकाहरू आफ्ना विचारहरू आदानप्रदान एवम दैनिक जीवनमा आश व्यावहारिक समस्या समाधान गर्न सक्षम, स्वावलम्बी, परिश्रमी, वैज्ञानिक सुझबुझ भएका, स्वास्थ्यप्रति सचेत नैतिकवान् हुने अपेक्षा गरिएको छ।

            

            	
              विद्यार्थीकेन्द्रित शिक्षाका माध्यमद्वारा बालबालिकामा अन्तर्निहित प्रतिभाको विकास गर्ने आदि उद्देश्य राखेको छ।

            

          

          
            
              
            
          

          यसरी आधारभूत तहको शिक्षाको उद्देश्यले राष्ट्र, राष्ट्रिय एकता र लोकतान्त्रिक संस्कारको भावना पैदा गराउनु, आपसी सद्भाव, अनुशासन, नैतिकता, सामाजिक, शिष्टाचार र इमानदारी जस्ता व्यक्तिगत र सामाजिक गुणको विकास गराउनु, सामाजिक र सांस्कृतिक विविधतामा आधारित मानवीय मूल्य मान्यताका वारेमा आधारभूत ज्ञान र सीपको विकास गर्नु, मानव अधिकारका आधारभूत पक्षका वारेमा जानकारी राख्दै अधिकार र कर्तव्ययप्रति सजग र उत्तरदायी बनाउँदै सामाजिक न्यायको स्थापना गर्नु तथा सामाजिक आचारण, व्यवहारप्रति कर्तव्यनिष्ठ सामाजिक उत्तरदायित्व बहन गर्ने तुल्याउनु आदि पक्षमा जोड़ दिएको पाइन्छ।

          २. मानव विकासका पाँचवय विशेषताहरू उल्लेख गर्नुहोस्।

          उत्तर: मानव विकासको परिचय

          
            	
              गर्भदेखि शुरु भई जन्मपश्चात् बालकको शारीरिक, मानसिक, सामाजिक, संवेगात्मक, नैतिक आदि पक्षमा वंशानुक्रम र वातावरण दुवैबाट आउने वृद्धि र विकासात्मक कार्यको समष्टि रूप मानव विकास हो।

            

            	
              मानव वृद्धि र विकास एउटा निरन्तर चलिरहने प्रक्रिया हो।

            

            	
              यी दुवै प्रक्रियाहरू एक आपसमा अन्तरसम्बन्धित छन् किनकि मानव वृद्धि नभई विकास सम्भव छैन।

            

            	
              मानवका गुणात्मक (Qualitative) परिवर्तन र परिमाणत्मक परिवर्तनको संयुक्त रूपलाई विकास (Development) भनिन्छ।

            

          

          मानव विकासका पाँचवट विशेषताहरू

          १. विकास एउटा निरन्तर प्रक्रिया हो : मानवमा हुने विकासमा परिवर्तन भइरहन्छ । मानिस जन्मदेखि नमरुन्जेलसम्म विकास भइरहने प्रक्रिया हो।

          २. विकासमा व्यक्तिगत विविधता वा भिन्नता रहन्छ : संसारमा जति मानिस जन्मेका छन्, उनीहरुको मानव विकास फरक ढंगले भएको पाइन्छ। प्रत्येक व्यक्ति अनुसार विकासमा विविधता रहने गर्दछ।

          ३. मानव विकासमा निरन्तर परिवर्तन हुन्छ : मानवमा हुने आकार, प्रकार, अनुपात, स्वरूप, ढाँचा आदिमा निरन्तर परिवर्तन भइरहने गर्दछ।

          ४. विकासका विभिन्न चरण वा अवस्था हुन्छन् : मानव विकासमा गर्भावस्थादेखि वृद्ध अवस्थासम्म विभिन्न चरणमा विभिन्न प्रकारको विकास हुने गर्दछ। यस्ता विकासका चरणबिच सहसम्बन्ध हुने गर्छ।

          ५. विकास परिपक्वता र सिकाइको फल हो : मानव विकास वंशानसक्रम र वातावरणको सहयोगले परिपक्व हुँदै जाने र विभिन्न व्यवहारहरु सिक्दै जाने गर्दछ। त्यसैले विकासलाई परिपक्वता र सिकाइको फल पनि भनिन्छ।

          अन्य विशेषतहरु

          
            · विकास सामान्यबाट विशिष्टतर्फ हुन्छ ।

          
            · प्रारम्भिक आधारहरू जटिल हुन्छन्।

          
            · विकासक्रममा विकासको गति फरक हुन्छ ।

          
            · पछिल्लो विकासभन्दा अधिल्लो विकास वढी जटिल हुन्छ ।

          
            · विकासक्रमलाई व्याख्या गर्न सकिन्छ । अथवा विकासको भविष्यवाणी गर्न सकिन्छ।

          
            · विकासक्रमको निश्चित अवधिसम्म हुन्छ।

          
            · विकास सांस्कृतिक परिवर्तनबाट प्रभावित हुन्छ।

          
            · हरेक विकास अवधिमा सामाजिक अपेक्षा रहन्छ ।

          
            · विकासको हरेक क्षेत्रमा सम्भावित सङ्कटहरू हुन्छन्।

          ३. मानव वृद्धि र विकासको अन्तरसम्बन्ध र फरक उल्लेख गर्नुहोस् । यिनको अध्ययन किन आवश्यक छ ? उदाहरण दिई प्रस्ट पार्नुहोस्। ५

          उत्तर : मानव वृद्धि र विकासमा अन्तर सम्बन्ध

          
            	
              वृद्धि र विकास यी दुई एक अर्कामा सम्बन्धित छन्। विकासमा लागि वृद्धि जति आवश्यक छ त्यति नै वृद्धिका लागि विकास पनि त्यत्तिकै आवश्यक हुन्छ। यी दुवैका आधारमा मात्र मानव विकासले पूर्णता पाउन सक्छ।

            

            	
              मानव वृद्धि परिमाणत्मक हुन्छ भने विकास परिमाणत्मक र गुणात्मक दुवै हुन्छ।

            

            	
              शारीरिक वृद्धि विना परिपक्वता पाउन कठिन हुन्छ। शारीरिक वृद्धिमा रोकावट आयो भने विकासमा पनि बाधा पर्छ।

            

            	
              मस्तिष्कको आकार बढनु वृद्धिको कारण हो भने वृद्धि नभएमा सिक्ने, अनुभव गर्ने, सम्भने आदि जस्ता विकासका पक्ष पनि बद्दैन।

            

            	
              दुवै एकआर्कामा अन्तरसम्बन्धित र अन्तरनिर्भर पनि छन्। जस्ते दुवैमा परिवर्तन समावेश हुने, दुवै अवलोकनयोग्य हुन्छन्।

            

            	
              सन्तुलित मानव विकासका लागि वृद्धि र विकास दुवै आवश्यक हुन्छन्।

            

            	
              दुवै एक किसिमको जटिल र संवेदनशील प्रक्रिया हुन्।

            

            	
              दुवैमा सकारात्मक परिवर्तन देखिन्छ भने दुवैले परिपक्वता प्रदर्शन गर्दछन्।

            

            	
              दुवै सन्तुलित आहार, वंशाणु, वातावरणबाट प्रभावित हुन्छन्।

            

          

          
            
              
            यसरी यी दुवै प्रक्रिया एकआपसका अन्तरसम्बन्धित र एकअर्काका परिपूरक मानिन्छन्।

          
            
              मानव वृद्धि र विकासबिच फरक
            
          

          
            
              
              
            
            
              
                	वृद्धि (Growth
                	
                  विकास 
                  
                    (Development) 
                  
                
              

            
            
              
                	१. शरीरका विभिन्न अंगहरूको आकार, बनोट र संरचनामा परिवर्तन आउनु वृद्धि हो।
                	१. मानिसका विभिन्न क्रियाकलाप तथा व्यवहारमा आउने गुणात्मक वा प्रगतिशील परिवर्तन विकास हो।
              

              
                	
                  २. यो परिमाणात्मक हुन्छ।
                	२. यो गुणात्मक हुन्छ।
              

              
                	.३. यो शारीरिक पक्षसँग मात्र सम्बन्धित हुन्छ। शरीरको आन्तरिक र बाहय अंगमा परिवर्तन हुन्छ।
                	३. यो मानिसको शारीरिक, मानसिक, बौद्धिक, सामाजिक संवेगात्मक पक्षसँग सम्बन्धित हुन्छ।
              

              
                	४. यो शाररीक परिपक्वतासँग सम्बन्धित हुन्छ।
                	४. यो परिपक्वता सिकाइ तथा व्यवहार दुवै सँग सम्बन्धित हुन्छ
              

              
                	५. वृद्धिलाई नापेर, जोखेर मापन गर्न सकिन्छ।
                	५. विकास अनुगमन र अवलोकन गरेर मापन गर्न सकिन्छ
              

              
                	६. वंशानुक्रमबाट प्राप्त गुणहरू विकसित हुँदै जानु वृद्धि हो।
                	६. यो वंशानुगत र वातावरण दुवैसँग सम्बन्धित हुन्छ।
              

              
                	७. शारीरिक वृद्धि नभई विकास हुन सक्दैन।
                	७. विकास वृद्धि अन्तर्गत पर्दैन । वृद्धि भन्दा विकासले व्यापक क्षेत्र ओगट्छ।
              

              
                	८. वृद्धि गर्भधारणबाट सुरु हुन्छ र निश्चित समयपछि रोकिन्छ।
                	८. विकास निरन्तर चलिरहन्छ। गर्भधारणदेखि मृत्युपर्यन्त चलिरहन्छ
              

              
                	९. वृद्धि विकासको पूर्वाधार हो।
                	९. विकास मानिसका सम्पूर्ण विकासात्मक पक्षको एकीकृत रूप हो।
              

              
                	१०. वंशानुक्रमले वृद्धिलाई बढ़ी मात्रामा र वातावरणले कम मात्रामा प्रभाव पार्छ।
                	१०. विकासलाई वंशानुक्रम र वातावरण दुवैले प्रभावित गर्दछ।
              

            
          

          मानव विकास अध्ययनको महत्व

          
            · मानव विकासक्रमवारे जानकारी दिलाउन

          
            · मानव जीवनको विकासको समग्र क्रियाकलापहरूको अध्ययन गरी मानव विकास कार्यलाई व्यवस्थित बनाउन

          
            · विकासक्रमसँग अपनाउनुपर्ने सावधानीहरूका वारेमा जानकारी गराउन

          
            · वालबालिकाको सिकाइ चाहना पत्ता लगाउन र इच्छानुसार सिकाइ गर्न

          . वालकलाई समाजमा समायोजित हुन र समाञ्जस्यतापूर्ण जीवन व्यतीत गर्न सक्ने तुल्याउन आवश्यक पक्षका बारेमा जानकारी लिन

          
            · शिक्षाका निर्दिष्ट उद्देश्य तथा लक्ष्यहरू प्राप्ति गर्ने सन्दर्भमा सहजीकरण गर्न

          
            • शिक्षण-सिकाइका समस्याहरु पहिचान गर्न र समाधानमा सघाउन

          
            · उचित शिक्षण गर्न, शिक्षण प्रक्रिया र सामग्री विकास तथा प्रयोग गर्न

          
            · शैक्षिक प्रशासन तथा व्यवस्थापनमा सुधार गर्न

          . विकासक्रममा बालबालिकाहरूमा आउने परिवर्तनप्रति जानकारी प्रदान गरी अग्रिम रूपमा तयारी अवस्थामा राख्न

          . वालविकाससम्बन्धी कार्यलाई अग्रता प्रदान गर्न आदि।

          ४. उत्तरबाल्यावस्थाको परिचय दिई पाँचवय विशेषताहरू उल्लेख गर्नुहोस्।

          उत्तर : उत्तरवाल्यावस्थाको परिचय

          
            	
              ६ वर्षदेखि १०-१२ वर्षसम्मको अवस्थालाई उत्तर बाल्यावस्था भनिन्छ । सामान्यतमा ६ वर्षदेखि बालकले यौन पारपक्या प्राप्त नगर्दासम्मको अवधिलाई उत्तर बाल्यावस्था भनिन्छ ।

            

            	
              यो बालककहरूको अभिवृद्धि तथा व्यवहारमा बृहत् रूपमा परिवर्तन आउने अवस्था हो ।

            

            	
              यस अवस्थाको अन्त्यसम्ममा यौन परिपक्वताको विकास हुने हुँदा यसबेला बालबालिकाहरूका लागि व्यक्तित्व र सामान रूपमा समायोजित हुन कठिनाइ पर्दछ । यस अवस्थाका बालबालिकाहरूमा शारीरिक परिवर्तन छिटोछिटो हुने हुँदा परिवार तथा साथी समूहमा समायोजित हुनसमेत असन्तुलन पैदा हुन्छ ।

            

          

          उत्तरवाल्यावस्थाका विशेषताहरु

          उत्तर बाल्यावस्थाका विशेषताहरू यस प्रकार छन् : (प्रश्न अनुसार कुनै ५ वटा लेखे पुग्ने।)

          १. दुःख दिने वा सताउने उमेर : यस अवस्थाका बालबालिकाहरू आफ्ना आमाबाबलाई नटेर्ने रसताउने गर्नुका साथ साथाक्षण उपद्रव र बदमासी कार्य गर्दे हिड्छन् । यस अवस्थामा बाबु आमाभन्दा साथीहरूले भनेको बढी मान्छन् ।

          
            
              
            
          

          २. फोहोरी उमेर : यो अवस्थाका बालबालिकाहरू आफ्ना लुगाफाटा कापी कलम खेलौना जतनसाथ राख्दैन् । आफू पनि सफा नरहने र कोठा पनि सफा राख्दैनन् ।

          ३. झगडालु उमेर : यस अवस्थाका बालबालिकाहरू आफूभन्दा ठूलाले दिएको अर्ती उपदेशभन्दा साथीहरूको भनाइ मान्ने र आफ्ना दाजुभाई तथा दिदी बहिनीसँग चल्ने जिस्कने र निहु खोज्ने गर्दछन् । घरमा पनि झगडा गरिरहन्छन् ।

          ४. विद्यालय जाने उमेर : यो अवस्था विद्यालय जाने उमेर हो । यस अवस्थामा सिकाइका लागि शारीरिक र मानसिक परिपक्वता प्राप्त गरिसकेका हुनाले औपचारिक शिक्षा शुरु हुन्छ । यस अवस्थामा बालबालिकाले वयस्क जीवनका लागि आवश्यक पर्ने ज्ञान, सीप तथा स्वभावहरू सिक्दछन् ।

          ५. नाजुक/सोचनीय उमेर : यस अवस्थाका बालबालिकाहरू सिकाइ कार्यमा पछाड़ि परे भने पछिसम्म पढ़ाइमा कमजोर हुन्छन् । त्यस्तै यस अवस्थामा परेको छाप पछिसम्म रहिरहने हुँदा यस अवस्थालाई सोचनीय उमेर भनिएको हो ।

          ६. बाल समूह उमेर : यस अवस्थाका बालबालिकाहरू आफ्नो समान उमेर, लिंग र अभिरुचिका साथीहरूसँग समूहमा बस्न रुचाउने र समूहमा व्यवहार गर्ने, मूल्य मान्यता र रुचिलाई प्राथमिकता दिने गर्छन् । घर परिवारमा नियम र व्यवहारलाई प्रायः उल्लंघन गर्छन् ।

          ७. सिर्जनात्मक/रचनात्मक उमेर : यस अवस्थाका बालबालिकाहरू अरूले विरोध नगरेमा नौलो वा रचनात्मक कार्यमा आफ्नो क्षमताको उपयोग गर्छन् । सिर्जनशीलताको विकास पूर्व बाल्यावस्थामै प्रारम्भ हुने भए तापनि यस अवस्थाको अन्त्यसम्म अनेकों रचनात्मक कार्यहरू गरेका हुन्छन् ।

          ८. खेल उमेर : यो अवस्था विद्यालय जाने उमेर भएकाले यिनीहरूले खेलमा धेरै समय दिन पाउँदैनन् । तर विद्यालयको गृहकार्य सकेर वा फुर्सद मिलाएर धेरै समय खेलमा बिताउन रुचाउँछन् । यस अवस्थामा केटाकेटीहरूमा खेलमा पाइने रुचि र सहभागिताकै कारण यस अवस्थालाई खेल्ने उमेर भनिएको हो।

          ५. प्रयत्न र भूल सिद्धान्तको परिचय दिई यस सिद्धान्त अनुसार सिकाइमा उपयोग हुने तीन नियमहरूको वर्णन गर्नुहोस्।५

          उत्तरः प्रयत्न र भूल सिद्धान्तको परिचय

          
            	
              यसलाई भूल र प्रयत्न तथा प्रयत्न र भूल दुवै रूपमा प्रयोग गरिने गरिएको।

            

            	
              प्रयत्न र भूल सिकाइ सिद्धान्तका प्रतिपादन प्रसिद्ध अमेरिकन मनोवैज्ञानिक Edward Lee Throndike हुन्।

            

            	
              यस सिकाइ सिद्धान्तलाई अनुबन्ध सिकाइ (Bond theory) सम्बन्धवाद (Connectionism) र सहचार्य सिकाइ (theory of association) पनि भनिन्छ।

            

            	
              थर्नडाइकले आफ्नो (Doctorial thesis) Animal Intelligene: "An experimntal study of the Associative process in Animals" बाट सुरु गरी सन् १९१३ मा यस सिद्धान्तको प्रतिपादन गरेका हुन्।

            

            	
              उनले सन् १९३० मा यस सिद्धान्तको केही संयन्त्रहरू परिवर्तन गरे।

            

            	
              थर्नडाइकको अध्ययन मुख्य २ कुरामा केन्द्रित छन्ः

            

          

          
            (क) प्राणीहरूका अध्ययनमा प्रयोगात्मक विधिको प्रयोग

          (ख) व्यवहारहरुलाई सहचार्य भनी व्याख्या गरिएको

          
            	
              उनका अनुसार उत्तेजना (S) र प्रतिक्रिया (R) बीचको सम्बन्ध नै सहचार्य (association) सम्बन्ध हो र यो नै सिकाइ हो।

            

            	
              सहचार्य स्थापना गर्ने माध्यमलाई उनले 'Bond' या connection भनेका छन्।

            

            	
              यस सिद्धान्तअनुसार प्राणीले Selection and connection (छनोट र जोड) द्वारा सिक्दछ।

            

            	
              यस सिद्धान्तलाई SR Therory, SR Conectionism & Bond theory पनि भनिने।

            

            	
              
                यस सिद्धान्त विरालो माथि गरिएको प्रयोगमा आधारित छ।

            

          

          प्रयत्न र भूल सिद्धान्त अनुसार सिकाइमा उपयोग हुने तीन नियमहरूको वर्णन

          प्रयत्न र भुल सिकाइ सिद्धान्तका आधारमा Throndike ले निम्न तीन प्रकारको नियम लागू हुने सिद्धान्त प्रतिपाद गरे :

          
            
              (
            क) तयारीको नियम: सिक्ने व्यक्ति शारीरिक एवं मानसिक रूपले सिक्नका लागि तयारी अवस्थामा हुनुपर्छ भन्ने कुरा नै तयारीको नियम हो । सिकाइको यस नियमानुसार व्यक्ति आन्तरिक अर्थात् मानसिक रुपले र बाह्य अथर्तत् शारीरिक रूपले सिक्नका लागि तयार हुनुपर्छ । अर्थात् सिक्ने व्यक्तिमा सिक्नका लागि आन्तरिक रुचि एवं आकांक्षा भएन भने उसको सिकाइमा एकाग्रता नभई अपेक्षित उपलब्धि हासिल हुन सक्दैन । त्यस्तै बाह्य रूपमा अर्थात् शारीरिक रूपमा सिक्न व्यक्ति सक्षम हुनुपर्छ ।

          
            
              (
            ख) असर/प्रभावक़ो नियम: उत्तेजनाको उपस्थितिमा उत्प्रेरित भएर सिक्नुलाई असरको नियम भनिन्छ । उत्तेजनाप्रतिको प्रतिक्रियाको असरले उत्तेजक र प्रतिक्रियाबीचको सम्बन्धलाई बलियो वा कमजोर बनाउँछ भन्नु नै असरको नियम हो । यदि सिकाइको प्रक्रियामा पुरस्कार, प्रोत्साहन, प्रशंसाजस्ता सकारात्मक असर पार्ने कुरा दिइएमा सिक्नका लागि विद्यार्थी बढी तत्पर र उत्प्रेरित हुन्छ । नकारात्मक असर अर्थात् दण्ड हतोत्साह, आरोपजस्ता कुराहरू दिइएमा विद्यार्थी सिक्नका लागि उत्सुक हुँदैन र

          
            
              
            सिकाइको प्रक्रिया बारम्बार दोहोऱ्याउन मान्दैन । असरको नियम अनुसार सिकाइको प्रक्रियामा सबलीकरण वा उत्प्रेरक पहिला दिइन्छ र त्यसका आधारमा कार्य गराइन्छ ।

          
            
              (
            ग) अभ्यासको नियम: यदि सिकाइमा अभ्यास गरियो वा प्रयत्न गरियो भने मात्र सिक्न खोजेको कुरा पूर्ण हुनेछ । सिकाइको नियमअनुसार कुनै व्यक्तिले केही कुरा एकै पटकमा सिक्न सक्दैन । अर्थात् त्यसरी सिकेका कुरा पक्का र स्थायी हुँदैनन् । स्थायी रूपमा सिक्नका लागि पटक-पटक अभ्यासको आवश्यकता पर्दछ । तर अभ्यास गराउँदा सिक्ने व्यक्तिमा तत्परता? परिपक्वता आएको हुनुपर्छ । त्यस्तै कुनै गलत बानी परेको व्यक्तिलाई त्यस्तो गलत बानी छुटाउन पछि धेरै अभ्यास गर्नुपर्दछ । जस्तै- चुरोट, सुपारी खाने बानी परेको व्यक्तिलाई त्यस्तो बानी छुटाउन अभ्यासको आवश्यकता पर्दछ । यसरी एक किसिमको सम्बन्धलाई कमजोर बनाउँदा चाहेअनुसारको अर्को सम्बन्ध बलियो हुन्छ भने त्यसलाई अभ्यास भनिन्छ ।

          
            	
              सिकाइको स्थानन्तरणको अवधारणा प्रस्ट पार्दै शिक्षण सिकाइमा पुरस्कार र दण्डको तुलनात्मक भूमिका लेख्नुहोस्।

            

          

          उत्तर : सिकाइको स्थानन्तरणको अवधारणा

          
            	
              एक विषय वा परिस्थितिको अध्ययनवाट प्राप्त ज्ञानलाई अन्य कुनै विषय वा परिस्थितिमा प्रयोग गर्नुलाई सिकाइको स्थानान्तरण भनिन्छ। एउटा परिस्थितिमा प्राप्त ज्ञान, प्रशिक्षण र आदतहरू अर्को परिस्थितिमा प्रयोग हुनु सिकाइको स्थानान्तरण हो।

            

            	
              कुनै सिकारुले कुनै परिवेशमा सिकेका ज्ञान, सीप, आचरण, व्यवहारहरुलाई दैनिक जीवनमा प्रयोग गर्ने सक्नु पनि सिकाइ स्थानान्तरण हुनु हो। अर्थात् विगतको अनुभवको प्रभाव भावी दिनमा गर्नुपर्ने कार्यमा पर्नुलाई सिकाइको स्थानान्तरण भनिन्छ।

            

            	
              सिकाइको एक क्षेत्रका चिन्तन, अनुभव तथा ज्ञान र सीपका आदतहरू अर्को क्षेत्रमा सिफारिस गर्नु पनि सिकाइको स्थानान्तरण हो।

            

            	
              यसरी स्थानान्तरण भनेको सिकाइको सामान्यीकरण हो, यसका लागि नयाँ क्षेत्रमा विचारको विस्तार वा प्रसारको आवश्यकता पर्दछ। एक विषयको अनुभव वा प्राप्तिले अर्को कुनै पछि आउने विषयको प्राप्तिमा प्रभाव पार्दछ । सुरुको परिस्थितिवाट प्राप्त ज्ञान सिप, आदत, धारण र अन्य प्रतिक्रियाहरुलाई अर्को परिस्थितिमा प्रयोग गर्नुलाई सिकाइको स्थानान्तरण भनिन्छ।

            

          

          सिकाइको स्थानान्तरणका प्रकार

          
            
              (
            क) सिकाइको सकरात्मक स्थानान्तरण (Positive Transfer of Learning): पहिले सिकेका सिकाइ अनुभवले पछि नर्याँ सिकाइमा सहयोग पुऱ्याउनु सकरात्मक स्थानान्तरण हो। सकारात्मक स्थानान्तरणको कारण कुनै नयाँ ज्ञान, सीप र धारणा आर्जन गर्ने सजिलो पदर्छ।

          
            
              (
            ख) सिकाइको नकरात्मक स्थानान्तरण (Negative Transfer of Learning):पूर्व ज्ञान, सीप र धारणाहरूले नयाँ सिक्ने ज्ञान सीप र धारणामा बाधा पुऱ्याउनु वा सिकाइमा सहयोग नै नगर्नुलाई सिकाइको नकारात्मक स्थानान्तरण भनिन्छ । जस्तो उर्दु पदनेलाई अंग्रेजी गाहो हुनु वा Left hand driver लाई right hand गाड़ी चलाउन नसक्नु।

          
            
              (
            ग) सिकाइको सिकाइको शून्य स्थानान्तरण (Zero Transfer of Learning):पूर्व ज्ञान, सीप र धारणाहरूले नयाँ सिकाइमा सकरात्मक वा नकारात्मक दुवै असर नपाउनुलाई सिकाइका शून्य स्थानान्तरण भनिन्छ। पूर्व सिकाइको प्रभाव पछिको सिकाइमा नपर्नु, पूर्व सिकाइले पछिको सिकाइमा वाधा नपार्नु शून्य स्थानान्तरण हो। जस्तो गणित पढ़ेको अनुभवले इतिहास पददा न सहयोग गर्छ न बाधा पुऱ्याउँछ।

          शिक्षणमा पुरस्कार र दण्डको भूमिकाको तुलना

          
            	
              पुरस्कार वा दण्ड व्यक्तिले देखाउने प्रतिक्रियापश्चात दिइने एक प्रकारको पुनर्वल हो। तसर्थ शिक्षणसिकाइ सहजीकरणमा विद्यार्थीलाई सिकाइप्रति आकर्षित गर्न पुरस्कार दिइन्छ भने अनपेक्षित व्यवहार प्रदर्शन नगर्न दण्डको प्रयोग गरिन्छ।

            

            	
              पुरस्कार भनेको जहिले पनि राम्रो काम गरेवापत दिइने प्रशंसा, स्याबासी वा प्रोत्साहन हो। कुनै प्रतिक्रिया आइसकेपाछि प्रतिक्रियाका आधारमा पुरस्कार दिइन्छ । तर दण्ड नराम्रो काम गरेवापत् दिइन्छ। दण्ड पनि पुरस्कार जस्ते नराम्रो प्रतिक्रिया जनाएपछि दिइन्छ।

            

            	
              सिकाइमा पुरस्कारलाई सकारात्मक पुनर्वलका रुपमा लिइन्छ भने दण्डलाई नकारात्मक पुनर्वलका रुपमा लिइन्छ । त्यसैल सिकाइमा पुरस्कारको बढ़ीभन्दा बढ़ी प्रयोग गर्ने गरिन्छ भने पुरस्कारको तुलनामा दण्ड कम प्रयोग गर्ने गरिन्छ।

            

            	
              पुरस्कारले शिक्षण सिकाइ प्रक्रियामा रुचि बढ़ाउँछ भने दण्डले कहिलेकाहीं नैराश्यता ल्याउन सक्छ।

            

            	
              पुरस्कारले जहिले पनि प्रतिक्रियाको सम्भावना बढ़ाउँछ र प्रतिक्रियालाई बलियो बनाउने काम गई। त्यस्तै दण्डले प्रतिक्रियालाई घटाउने काम गर्छ। त्यसैले पुरस्कार राम्रा तथा असल बानीको विकास गर्न प्रयोग गरिन्छ भने सिकाइमा दण्डको प्रयोग गदा सिकारुले आत्म मूल्यांकन गरी आफूलाई सुधारन सक्छ।

            

            	
              धेरैजसोले सकारात्मक पुनर्वललाई पुरस्कार र नकारात्मक पुनर्वललाई दण्ड मान्ने गरेको पाइने। तर त्यस्तो नभई सकारात्मक होस् वा नकारात्मक होस् पुनर्वलले प्रतिक्रियालाई तीव्र बनाउँछ । तर दण्डले प्रतिक्रियालाई दुर्वल वा कमजोर बनाउँछ।

            

            	
              
                
                  
                दण्डले नकारात्मक पुनर्वलको काम गरे पनि आफैंमा पुनर्वल नै होइन। किनभने भविष्यमा गलत वा नराम्रो काम गर्छ भनेर कार्य गर्नु अगाड़ि नै दण्ड नदिइने भएकाले दण्डले पुनर्वलको काम गर्दैन । तथापि दण्डले पनि पुनर्वलको काम गर्न भने सक्छ । पुरस्कार र दण्ड प्रतिक्रिया पश्चात दिइन्छ तर पुनर्वल अपेक्षित प्रतिक्रिया पैदा गराउन प्रदान गरिन्छ।

            

          

          ७.शिक्षाका कार्यहरूको सूची बनाई प्रत्येकको उदाहरण दिई अधिकारमा आधारित शिक्षाको अवधारणा र महत्व उल्लेख गर्नुहोस्। ३+२+५

          उत्तर : शिक्षाका कार्यहरूको सूची र उदाहरण

          
            
          

          
            
              
              
              
            
            
              
                	शिक्षाका कार्य
                	कार्यको विस्तृतीकरण
                	उदाहरण
              

            
            
              
                	
                  
                    	
                      व्यक्तिगत कार्य

                    

                  

                
                	अन्तर्निहित क्षमताको विकास, व्यक्तित्व विकास व्यक्तिगत आवश्यकता परिपूर्ति, नैतिक पक्षको विकास, आत्मनिर्भरताको विकास, जीवनका लागि शिक्षा, भावी जीवनको तयारी र भौतिक उपलब्धिको प्राप्ति आदि
                	जीवनोपयोगी शिक्षा प्रदान गरी मानिसको जीवन सुखी वनाउने काम शिक्षाले गर्नुपर्ने
              

              
                	२. सामाजिक कार्य
                	परम्परागत कार्य, प्रगतिशील कार्य, तटस्थ कार्य, क्रान्तिकारी कार्य
                	असल समाज, असल नागरिक उत्पादन गर्नेतर्फ लक्ष्योन्मुख भई क्रियाशील रहन नयाँ विचार, खोज, अनुसन्धान जस्ता पक्षहरूमा दक्ष बनाउने कार्य
              

              
                	३. राष्ट्रिय कार्य
                	राष्ट्रिय विकास, राष्ट्रिय एकताको प्रवर्द्धन, जनशक्ति विकास र आपूर्ति, नेतृत्व विकास, असल नागरिकको विकास, दिगो विकास, सभ्यता र संस्कृतिको संरक्षण र संवर्धन आदि
                	राष्ट्रियता, राष्ट्रिय एकताप्रति प्रतिबद्ध नागरिक उत्पादन गर्ने कार्य शिक्षाले गर्नुपर्ने
              

              
                	४. अन्तर्राष्ट्रीय कार्य
                	सहसम्बन्ध वा विश्ववन्धुत्वको विकास, ज्ञान, अनुभव, संस्कृति तथा प्रविधि जस्ता पक्षहरूको आदान प्रदान, मानवशक्ति विकासमा सहयोग, अन्तर्राष्ट्रीय नागरिकताको विकास, विकासमा समानुपातिक सहयोग।
                	विश्वभर प्रतिस्पर्धा गदै टिक्न सक्ने नागरिक तयार गर्नुपर्ने
              

              
                	५. आर्थिक कार्य
                	अर्थव्यवस्था सुदृढ़ीकरण, दक्ष जनशक्ति उत्पादन, पूर्वाधार विकास, विज्ञान प्रविधिको विकास, गरिबी निवारणमा सघाउ, विश्वव्यापीकरणको उपयोग, लगानीका रूपमा शिक्ष आदि
                	व्यक्तिले शिक्षा आर्जन गरेर आर्थिक कुशलताको प्राप्ति र आयआर्जन गरी क्षमताको विकास गर्न सघाउनु पर्ने
              

              
                	६. सांस्कृतिक कार्य
                	सांस्कृतिक तथा सामाजिक मूल्यमान्यताको संरक्षण, संवर्धन र हस्तान्तरण र विश्वासामु परिचित गराउन सहयोग, परम्परागत कला, कौशल, सामाजिक सम्पदा आदिको संरक्षण आदि
                	समाजको मौलिक संस्कृति र मूल्यमान्यताहरु तथा विशिष्ट पहिचानलाई बचाएर राख्न र भावी पुस्तालाई हस्तान्तरण गर्नुपर्ने
              

              
                	७. राजनीतिक कार्य
                	लोकतान्त्रिक राजनीतिक व्यवस्थाको संवर्द्धन, सामाजिक न्याय, मानव अधिकार, लोकतन्त्र, शान्ति, अन्तर्राष्ट्रीय समझदारी, राजनीतिक सामाजिकीकरण र राष्ट्रिय एकताको संवर्द्धन र प्रवर्द्धन
                	राजनीतिक सामाजिकीकरण गरी असल नागरिकको विकास, नागरिक दायित्वको बोध लोकतन्त्रप्रति सकारात्मक भावनाको विकास गर्न सघाउने
              

            
          

          अधिकारमा आधारित शिक्षाको अवधारणा

          
            	
              सामान्यतया अधिकारमा आधारित शिक्षा भन्नाले संविधान वा कानुनमा सुनिश्चित गरिएको शिक्षासम्बन्धी अधिकारको सहज प्राप्तिलाई आधारित शिक्षाका रूपमा लिइने

            

            	
              अधिकारमा आधारित शिक्षाले मूलत : तीनओटा पाटोलाई जोड़ दिएको पाइन्छ । पहिलो बालमैत्री वातावरणमा निःशुल्क र अनिवार्य आधारभूत शिक्षा पाउने हक प्राप्तिको सुनिश्चितता र दोस्रो गुणस्तरीय शिक्षा र तेस्रो मानव अधिकारप्रति सचेत भई सो अनुकूलका आचरण र व्यवहार प्रदर्शन गर्ने नागरिक उत्पादनको पक्ष।

            

            	
              अधिकारमा आधारित शिक्षाले शिक्षामा पहुँच हुने अधिकार, गुणस्तरीय शिक्षा र शिक्षामा मानव अधिकारको सम्मान जस्ता पक्षहरुलाई सम्बोधन गर्ने

            

            	
              मानव अधिकारमा आधारित शिक्षाले देहायका पक्षमा जोड दिन्छ :

            

          

          
            
              (
            क) शिक्षाको पहुँचको आधार: प्रारम्भिक बाल्यअवस्थादेखि सबै उमेर समूहका लागि शिक्षाको उपलब्धता र पहुँच एवं अवसरको बराबरी।

          
            
              (
            ख) गुणस्तरीय शिक्षाको अधिकार: फराकिलो, सान्दर्भिक र समावेशी पाठ्यक्रम, अधिकारमा आधारित सिकाई र मूल्याङ्कन, वालमैत्री, सुरक्षित र स्वस्थ्य वातावरण।

          
            
              (
            ग) सिकाइ वातावरणको सम्मानको अधिकार: आफ्नो पहिचानको सम्मान, सहभागितात्मक अधिकारको सम्मान इमानदारिताको सम्मान आदि।

          
            	
              
                
                  
                अधिकारमा आधारित शिक्षाले प्रारम्भिक बाल्यअवस्थादेखि सबै उमेर समूहका लागि शिक्षाकों उपलब्धता र पहुँच पर्स अवसरको बराबरी, अधिकारमा आधारित सिकाइ र मूल्याङ्कन, वालमैत्री, सुरक्षित र स्वस्थ्य वातावरण, आपनो पहिचानकों सम्मान, सहभागितात्मक अधिकारको सम्मान इमानदारिताको सम्मान आदिमा जोड दिने।

            

          

          अधिकारमा आधारित शिक्षाको महत्व

          
            · संविधान, ऐन कानुनद्वारा प्रदान शैक्षिक हक अधिकार प्राप्त गर्न सघाउने

          
            · सबै खाले मानिस शिक्षाको अवसरबाट वञ्चित हुनु नपर्ने अवस्था सिर्जना गर्ने,

          
            · नेपालले मानव अधिकारसम्बन्धी दस्तावेजमा व्यक्त गरेका अन्तर्राष्ट्रीय प्रतिबद्धता पूरा गर्न सहयोग पुग्ने,

          
            · मानव अधिकार संस्कृतिमा आधारित समावेशी, न्यायपूर्ण र समृद्ध राष्ट्र निर्माणमा सहयोग पुग्ने,

          
            • समाजमा विद्यमान विभेद, छुवाछुत, शोषण, हिंसा र दुर्व्यवहार अन्त्य गर्न सहयोग पुग्ने,

          . मानव-मानवबीचको भेदभावपूर्ण व्यवहारको अन्त्य गराउन सहयोग पुग्ने

          
            · शिक्षामा पहुँच हुने अधिकार, गुणस्तरीय शिक्षा र शिक्षामा मानव अधिकारको सम्मान जस्ता पक्षहरुलाई सम्बोधन हुने।

          
            	
              उत्तरबाल्यवस्थाका बालबालिकामा देखापर्ने संवेगात्मक व्यवहार उल्लेख गर्दै सिकाइमा त्यस्ता संवेगात्मक व्यवहारको उपयोग गनें तरिका लेख्नुहोस्।५+५

            

          

          उत्तर: उत्तरबाल्यवस्थाका बालबालिकामा देखापर्ने संवेगात्मक व्यवहारहरु

          
            · संवेगात्मक गुणभित्र रिस, डर, माया-प्रीति, ईर्ष्या, द्वेष, हर्ष, विष्मात, चिन्ता आदि देखा पर्ने।

          
            · केटाहरूमा क्रोध, जिज्ञासा आदि संवेग पाइने तथा केटीहरूमा भय, प्रेम र चिन्ता जस्ता संवेग देखा पर्ने।

          
            · खिसी गर्ने, गिजिने, अट्ठाहस गर्ने।

          
            · ठुस्किने, भुईँमा लडिबुडी गर्ने।

          
            ·उच्च थकावटमा उच्च संवेग देखिने आदि।

          
            · यस अवस्थाका संवेग पूर्व बाल्य अवस्थाजस्तै यस अवस्थामा पनि समान हुने। जस्तै

          
            
              (
            क) शारीरिक संकटहरू: मरणशीलता, विरामीपन, दुर्घटना, शारीरिक विकृति / अनाकर्षकता, पछौटेपन, तथा सुस्त मनस्थिति आदि

          
            
          

          (ख) मनोवैज्ञानिक संकटहरू

          १. बाचन संकट (Speech hazards) :अशुद्ध बोल्ने, भकभकाउने, तोते बोल्ने

          २. संवेगात्मक संकट : बढ़ी रिसाउने, ईर्श्या गर्ने

          ३. सामाजिक संकट :अमिलनशील, दुच्छर स्वभाव

          ४. खेल संकट : मिल्न नसक्ने, नियम नमानने

          ५. धारणा विकासमा संकट

          ६. . नैतिक संकट :मूर्ख, अस्थिर, चकचके

          ७. पारिवारिक सम्बन्ध सम्बन्धी संकट : शारीरिक विकास, अपाङ्गता

          ८. व्यक्तित्वको संकट : कमजोर, अनाकर्षकता आदि

          सिकाइमा संवेगात्मक व्यवहारको उपयोग गर्ने तरिका

          
            	
              उत्तर बाल्यावस्थाका बालबालिका संवेगहरू दमन गर्नु हुँदैन । यसले गर्दा उनीहरूमा विकृति पैदा गर्छ ।

            

            	
              सामाजिक रूपमा स्वीकार्य संवेगहरू प्रदर्शन गरेर अरूलाई असर नपर्ने गरी खेल खेलेर हाँसो रोएर तथा मिल्ने साथीहरूसँग भावना व्यक्त गरेर उच्च संवेगलाई कम गर्ने अवसर केटाकेटीलाई दिनुपर्ने। यस्ता कार्यले उनीहरू डर, ईर्ष्या दुःख र चिन्ताजस्ता संवेगबाट मुक्त हुने अवसर पाउने ।

            

            	
              बालबालिकाहरूका नकारात्मक व्यवहार वा गल्तीलाई दण्ड सजायको सट्टा बेलैमा सच्याउन आफू संयमित र बुद्धिमतापूर्ण व्यवहारद्वारा सच्याउन लगाएर सकििएप्रति उत्प्रेरित गर्नुपर्छ।

            

            	
              बालबालिकाको अगाडि आमाबाबु र शिक्षकले सधैं आदर्शवादी व्यवहार प्रदर्शन गरेर त्यस्तै व्यवहार गर्न निर्देशित गर्नुपर्छ।

            

            	
              बालबालिकाहरुलाई शारीरिक तथा क्रियात्मक विकासमा सहयोग पुऱ्याउन यथोचित समय दिई खेल सामग्रीसहित खल अवसर दिनु पर्दछ।

            

            	
              सिकाइका क्रममा आउने संवेग व्यवस्थापन गर्न बालबालिकाहरूले सोधेका प्रश्नहरूको जवाफ नभर्किकन मायालु ढद्या दिनुपर्दछ र बालबालिकाहरूका राम्रा कार्यको सधें प्रशंसा गर्नुपर्दछ।

            

            	
              यस अवस्थाका बालबालिकाहरूको शारीरिक विकास तीव्र गतिमा हुने भएकाले यस क्रममा देखापरने संवेगको अध्ययन संवेग व्यवस्थापन गर्नुपर्दछ।

            

          

          
            
              
                Section-B
            
          

          ९. शैक्षिक र शैक्षणिक योजनाबिचको भिन्नता उदाहरणसहित उल्लेख गर्नुहोस्।

          उत्तर: शैक्षिक योजनाको परिचय

          
            	
              सामान्यतया कुनै देश, प्रदेश वा स्थानीय तह र विद्यालय तहको समग्र शिक्षा विकासका लागि बनाइएको योजनालाई शैक्षिक योजना भन्न सकिन्छ।

            

            	
              देश शैक्षिक विकासका लागि आवश्यक जनशक्ति के-कसरी उत्पादन र खपत गर्ने भनी लेखाजोखा गरेर समाजमा अपेक्षित परिवर्तन ल्याउने उद्देश्यले शिक्षाको स्वरूप र प्रक्रिया समेतलाई विश्लेषण गरी वैज्ञानिक पद्धतिमा आधारित भई तयार पारिएको दस्तावेज शैक्षिक योजना हो।

            

            	
              शैक्षिक योजना शिक्षा क्षेत्रको दूरदृष्टि/दीर्घकालीन सोच (Vision), ध्येय (Mission), वर्तमान अवस्थाको आँकलन (SWOT analysis ), उद्देश्य, लक्ष्य, नीति, रणनीति, कार्यनीति, कार्यक्रम, कार्ययोजना, स्रोतको व्यवस्था र अनुगमनको समष्टि रूप हो।

            

            	
              शिक्षामा पहुँच, समता, सहभागिता, गुणस्तर र संस्थागत क्षमता विकास जस्ता उद्देश्य परिपूर्तिका लागि तयार पारिएको योजना हो।

            

          

          शैक्षणिक योजनाको परिचय

          
            	
              शिक्षण सिकाइ क्रियाकलाप के कसरी गरी विद्यार्थीहरूमा आवश्यक ज्ञान, सिप र क्षमता हासिल गराउने भनी योजनाबद्ध ढङ्गले गरिने पूर्व तयारी शैक्षणिक योजना हो ।

            

            	
              उद्देश्य, शैक्षिक सामग्री, क्रियाकलाप र विद्यार्थी मूल्याङ्कनजस्ता समस्त क्रियाकलापहरूमा आधारित भएर निर्माण र प्रयोग गरिने योजना नै शैक्षणिक योजना हो ।

            

            	
              उपलब्ध समय, विद्यार्थीको मानसिक बौद्धिकस्तर, पाठ्यक्रमका निर्देशन तथा शैक्षिक र भौतिक वातावरणका आधारमा तयार पारिन्छ।

            

            	
              शैक्षणिक योजनालाई नवीनतम शिक्षण विधि र प्रविधिको प्रयोग भित्र्याउने योजनाका रूपमा पनि लिइन्छ ।

            

          

          शैक्षिक र शैक्षणिक योजनाबिचको भिन्नता

          
            	
              कुनै देश, प्रदेश वा स्थानीय तह र विद्यालय तहको समग्र शिक्षा विकासका लागि सम्बन्धित तहबाट बनाइएको योजनालाई शैक्षिक योजना भनिन्छ भने मूलतः कुनै विद्यालयको शिक्षण सिकाइ प्रक्रियालाई व्यवस्थित रुपमा योजनाबद्ध गर्ने कार्यलाई शैक्षणिक योजना भनिन्छ।

            

            	
              शैक्षिक योजना दीर्घकालीन, मध्यकालीन, अल्पकालीन हुन सक्छ भने शैक्षणिक योजना वार्षिक, एकाइगत र दैनिक हुने गर्दछ। शैक्षिक योजना समग्र शिक्षा विकासको साधन स्रोतसहितको मार्गचित्र हो भने शैक्षणिक योजना शिक्षणकार्यलाई निश्चित लक्ष्यमा पुऱ्याउन सहयोग गर्ने शिक्षण मार्गचित्र (Roadmap) हो।

            

            	
              योजना शिक्षामा दूरदृष्टि/दीर्घकालीन सोच (Vision), ध्येय (Mission), वर्तमान अवस्थाको विश्लेषण, उद्देश्य, लक्ष्य, नीति, रणनीति, कार्यनीति, कार्यक्रम, कार्ययोजना, स्रोतको व्यवस्था र अनुगमनको समष्टि रूप हो भने शैक्षणिक योजना सम्बन्धित विषयको पाठ्यक्रममा आधारित भई विद्यार्थीको क्षमता, अभिरुचि, आवश्यकता, चाहनाअनुरूप उद्देश्य, शैक्षिक सामग्री, शिक्षण सिकाइ क्रियाकलाप र मूल्यांकन प्रक्रिया उल्लेख भएको एक खाका हो।

            

            	
              शैक्षिक योजना निर्माण र स्वीकृति गर्दा निश्चित औपचारिक संरचना र प्रक्रिया अवलम्बन गर्न जरुरी हुन्छ तर शैक्षणिक योजना निर्माणमा प्र.अ. र शिक्षक मिलेर बनाउन र स्वीकृत गर्न सक्छन्।

            

            	
              शैक्षिक नीति तथा कार्यक्रमलाई उद्देश्यमूलक, सफल, फलदायी योजनाबद्ध र व्यवस्थित बनाउन शैक्षिक योजनाको महत्वपूर्ण भूमिका रहन्छ भने पाठ्यक्रमद्वारा निर्धारित उद्देश्य परिपूर्तिमा शैक्षणिक योजनाले मुख्य भूमिका निर्वाह गर्दछ।

            

            	
              शैक्षिक योजनाको केन्द्रीयता पहुँच विस्तार र सर्वसुलभता, गुणस्तरको सुनिश्चितता, सक्षमताको विकास तथा प्रभावकारिता एवं शैक्षिक विकेन्द्रीकरण र सुशासनमा हुन्छ भने शैक्षणिक योजना पाठ्यक्रमका लक्ष्य र उद्देश्यको सहज प्राप्तिमा केन्द्रित भई शैक्षणिक सफलताहरुको सम्भाव्यताको खोजी, शिक्षण समस्या र अन्यौलहरुको निराकरण तथा शिक्षणसिकाइ कार्यबाट सन्तुष्टि तथा सकारात्मक प्रतिफल पाउने कुरामा केन्द्रित हुन्छ।

            

            	
              शिक्षा योजनामा उपलब्ध साधन स्रोतको उच्चतम प्रतिफल प्राप्त हुने गरी योजना विकास र कार्यान्वयन गरिनुपर्छ भने शैक्षणिक योजना उपलब्ध समय, स्रोत र साधनको समुचित उपयोग र परिपालना हुने गरी कार्यान्वयन गरिन्छ।

            

            	
              शिक्षा योजनाले शिक्षामा पहुँच, समता, गुणस्तर, सक्षमता र सन्दर्भिकतामा जोड दिन्छ भने शैक्षणिक योजनाले उद्देश्यपूर्ण र प्रभावकारी शिक्षण सिकाइमा जोड दिन्छ।

            

            	
              शैक्षिक योजनाका उदाहरणका रुपमा विभिन्न शिक्षा योजना तथा परियोजना जस्ते विद्यालय क्षेत्र विकास योजना, विद्यालय शिक्षा क्षेत्र विकास योजना, जिल्ला शिक्षा योजना, गाउँ वा नगर शिक्षा योजना, विद्यालय सुधार योजना आदिलाई लिन सकिन्छ भने शैक्षणिक योजनाको उदाहरणका रुपमा वार्षिक शैक्षणिक योजना, एकाइ योजना, दैनिक पाठ योजना, शिक्षण सुधार योजना आदिलाई लिन सकिन्छ।

            

          

          
            
              
                
              
            १०. कक्षा शिक्षणमा शिक्षण सामग्रीको आवश्यकता र महत्व उल्लेख गर्नुहोस्।

          
            
              (
            यस प्रश्नको उत्तरका लागि अगाडि २०७९ सालको प्रश्नोत्तरको प्र.नं१० को उत्तर हेर्नुहोला।)

          ११. निरन्तर मूल्याङ्कन प्रणालीको परिचय दिई एकीकृत पाठ्यक्रम अनुसार विद्यार्थी मूल्यांकन गरा अभिलेखीकरण गर्ने तरिका गर्नुहोस्।

          उत्तर: निरन्तर मूल्याङ्कन प्रणालीको परिचय

          
            	
              हरेक शिक्षण सिकाइ क्रियाकलापसँगै र आवश्यकतानुसार समय-समयमा गरिने मूल्याङ्कन निरन्तर विद्यार्थी मूल्याड़करमें निरन्तर विद्यार्थी मूल्याङ्कन सुधारात्मक उद्देश्यका लागि अपनाइन्छ ।

            

            	
              यो मूल्याङ्कन प्रक्रिया विद्यार्थीलाई कक्षा चढाउने कुराको निर्णय लिनुभन्दा पनि प्रभावकारी शिक्षण सिकाइका सन्दर्भमारी उपयोग गरिन्छ । यसले विद्यार्थी मूल्याङ्कनले अनौपचारिक मूल्याङ्कनमा जोड दिन्छ ।

            

            	
              यो विद्यार्थीको उपलब्धि स्तर थाहा पाई सोअनुसार शिक्षण सिकाइ प्रक्रिया सञ्चालन गने आवश्यक सूचना तथा जानकारी पर गनें एउटा पद्धति हो। यसरी सूचना प्राप्त गरी कमजोर विद्यार्थीका समस्या पहिचान गरी सुधारात्मक शिक्षण गर्न तथा सही विद्यार्थीलाई अभ अगाडि बदन प्रोत्साहन गर्ने कार्य निरन्तर विद्यार्थी मूल्याङ्कनले गर्दछ।

            

            	
              तर कतिपयले यसलाई औपचारिक परीक्षा नलिई स्वतः कक्षा चढाउने पद्धति अर्थात् उदार कक्षोन्नति भनेर बुभुने गरेको पाइनता उदार कक्षोन्नति भनेको विद्यार्थीको मूल्याङ्कन नगरी स्वतः पास गराउने पद्धति होइन । अधिल्लो कक्षामा नसिकेका करडा यकिन गरी अर्को कक्षामा जाँदा अघिल्लो वर्ष प्राप्त गर्न नसकेका सिकाइ उपलब्धि पूरा गराउँदे उत्तीर्ण भएको कक्षाका सिका उपलब्धि प्राप्त गर्ने गराउने पद्धति हो।

            

          

          यसरी निरन्तर विद्यार्थी मूल्याङ्कन भनेको विद्यार्थीको उपलब्धिलाई दृष्टिगत गर्दे प्रभावकारी सिकाइको अवसर प्रदान गर्द जाने सुधारात्मक पद्धति हो।

          एकीकृत पाठ्यक्रम अनुसार विद्यार्थी मूल्यांकन गरी अभिलेखीकरण गर्ने तरिका

          मूल्याङ्कन गर्ने तरिका

          
            	
              प्रत्येक विद्यार्थीले प्रत्येक विषयक्षेत्रका सिकाइ उपलब्धिमा केकति उपलब्धि हासिल गरे भनी मूल्याङ्कनका उपयुक्त साधन प्रयोग गरी परीक्षण गरेर यकिन गर्नुपर्छ।

            

            	
              विद्यार्थीको उपलब्धिस्तरलाई तलको तालिकाअनुसार १ देखि ४ स्तरमा रेटिड गरी विषयक्षेत्रअनुसारको सिकाइ उपलब्धि अभिलिखित गर्नुपर्छ। उल्लिखित मापदण्ड विद्यार्थीको स्तर पहिचान गर्ने सामान्य आधार मात्र भएकाले विषयक्षेत्रगत रूपमा उल्लिखित आधार र व्याख्या थप विशिष्ट स्वरूपको हुने भएकाले विद्यार्थी मूल्याङ्कन गर्दा त्यसैलाई प्रयोग गर्नुपर्छ।

            

            	
              नतिजा र सिकाइ सुधार तथा भावी सिकाइ योजना तय गर्दा सम्बन्धित विद्यार्थी सबल पक्ष, रुचि र कठिनाइलाई ध्यान दिनुपकी। यसका लागि यस प्रक्रियामा विद्यार्थीलाई पनि सहभागी गराउनुपर्छ।

            

          

          विद्यार्थीको उपलब्धिस्तर र त्यसको सामान्य व्याख्या

          
            
              
              
              
            
            
              
                	उपलब्धिस्तर
                	मापन
                	उपलब्धिस्तरको सामान्य व्याख्या
              

            
            
              
                	कमजोर (Below basic)
                	
                  १
                
                	मुख्य सिकाइ उपलब्धि हासिल गर्न नसकेको, सबैजसो सिकाइ उपलब्धिका लागि सुधारात्मक सिकाइ आवश्यक भएको
              

              
                	सामान्य (Basic)
                	२
                	मुख्य सिकाइ उपलब्धि आंशिक रूपमा हासिल गरेको तर सुधारात्मक सिकाइ आवश्यक भएका
              

              
                	
                  राम्रो 
                  (Proficient)
                
                	३
                	मुख्य सिकाइ उपलब्धि हासिल गरेको
              

              
                	
                  
                  उच्च 
                  (Advanced 
                
                	४
                	माथिल्लो स्तरको उपलब्धि हासिल गरेको
              

            
          

          विषयक्षेत्र तथा थिमअन्तरगतका सिकाइ उपलबधिको अङ्कन गरिसकरेपछि विषयक्षेत्र तथा थिमको समग्र उपलब्धि प्रतिशत निम्नअनुसार निकाल्नुपर्छः 

                \mathbf{क्षेत्रगत\ वा\ थिमगत\ उपलब्धि\ प्रतिशत\  =}\frac{\mathbf{उपलब्धिस्तरको\ अंकको\ जोड}}{\mathbf{४}\mathbf{\times}\mathbf{मूल्यांकन\ गरिएका\ सिकाइ\ उपलब्धिहरूको}\mathbf{\ }\mathbf{सङ्ख्या}}\mathbf{\times}\mathbf{१००}\mathbf{\ }\mathbf{\ }
              
            
          

          उपलब्धि प्रतिशतलाई अक्षराङ्कनसँग मिलान गरी निम्नअनुसार प्रस्तुत गर्नुपर्ने छ :

          
            
              
              
              
            
            
              
                	उपलब्धि प्रतिशत
                	अक्षरमा उपलब्धि स्तर
                	उपलब्धिस्तरको व्याख्या
              

            
            
              
                	०-२०
                	
                  E
                
                	ज्यादै कमजोर
              

              
                	२०-४०
                	
                  D
                
                	कमजोर
              

              
                	४०-६०
                	
                  C
                
                	
                  सामान्य
                
              

              
                	६०-७५
                	
                  B
                
                	राम्रो
              

              
                	७५-९०
                	
                  A
                
                	उच्च
              

              
                	९०-१००
                	
                  A+
                
                	उत्कृष्ट
              

            
          

          
            
              
            
          

          कक्षाको अन्तमा सबै सिकाइ उपलब्धिमा प्राप्त उपलब्धिस्तरको अङ्कका आधारमा विद्यार्थीको विषयक्षेत्रगतसमग्र उपलब्धिस्तर निर्धारण गर्न सकिन्छ। विषयक्षेत्रगत समग्र उपलब्धि प्रतिशत निम्नअनुसार निकाल्नुपर्छ :

                \mathbf{विषय}\mathbf{क्षेत्रगत}\mathbf{\ }\mathbf{समग्र}\mathbf{\ उपलब्धि\ प्रतिशत\  =}\frac{\mathbf{उपलब्धिस्तरको\ अंकको\ जोड}}{\mathbf{४}\mathbf{\times}\mathbf{मूल्यांकन\ गरिएका\ सिकाइ\ उपलब्धिहरूको}\mathbf{\ }\mathbf{सङ्ख्या}}\mathbf{\times}\mathbf{१००}\mathbf{\ }\mathbf{\ }
              
            
          

          १२. विद्यालय सुशासनमा सार्वजनिक सुनुवाइको महत्व उल्लेख गर्नुहोस्।

          उत्तर: सेवा प्रवाह गने निकाय वा शैक्षिक संस्था वा कार्यालयहरूको काम कारबाही, सेवा प्रबाह, योजना एवं कार्यक्रम, बजेट जस्ता सार्वजनिक विषयमा सम्बन्धित सेवा प्रदायक र सेवाग्राही बीच अन्तरक्रिया गराउँदै सरोकारवालाहरू, उपभोक्ता, जनप्रतिनिधिहरू तथा सम्बन्धित पदाधिकारी र कर्मचारीहरुलाई जवाफदेही बनाउने प्रक्रियालाई सार्वजनिक सुनुवाइ भनिन्छ।

          
            	
              विद्यालयहरूले प्रदान गर्ने सेवा सुविधाको सन्दर्भमा स्थानीय तहका पदाधिकारीहरू तथा सरोकारवाला अभिभावक, विद्यार्थी र नागरिक बीच सार्वजनिक स्थानमा गरिने खुला छलफल नै विद्यालयमा हुने सार्वजनिक सुनुवाइ हो।

            

          

          विद्यालय सुशासनमा सार्वजनिक सुनुवाइको महत्व

          
            	
              यसले विद्यालयमा हुने शिक्षण सिकाइ कार्यकलाप र शैक्षिक प्रशासन सञ्चालनमा पारदर्शिता, नेतृत्वमा जवाफदेहिता र सार्वजनिक चासोका बिषयमा आम नागरिकहरूको सूचनामा पहुँचलाई मजबुत बनाउने

            

            	
              विद्यालयको शैक्षिक सेवा प्रवाह र निर्णय प्रकृयामा आम नागरिकको सहभागितालाई प्रवर्द्धन गर्न महत्वपूर्ण सहयोग पुग्ने

            

            	
              सार्वजनिक सुनुवाइले जिम्मेवारीमा रहेका प्र.अ., शिक्षक, विद्यार्थी तथा वि.व्य.स.पदाधिकारीहरूलाई शैक्षिक सेवा र सुविधाको बारेमा सेवाग्राहीबाट पृष्ठपोषण प्राप्त गर्ने अवसर प्रदान गरी कमी कमजोरीहरू सच्याउन मद्दत गर्ने

            

            	
              यसबाट शिक्षा सम्बन्धी शैक्षिक सेवा र शैक्षिक विकास निर्माणका क्याकलापहरू जनअपेक्षा बमोजिम सञ्चालन गर्ने संस्कारको विकास गर्न समेत टेवा पुग्ने।

            

            	
              विद्यालयको शैक्षिक सेवा प्रवाह र विकासका कार्यप्रति सेवाग्राहीबाट पृष्ठपोषण लिने अवसरका रुपमा लिन सकिने

            

            	
              विद्यालयका पदाधिकारी तथा शिक्षक, विद्यार्थी र कर्मचारीहरूमा जवाफदेही संस्कार बसाउने

            

            	
              विद्यालयहरूको काम कारबाही, शैक्षिक सेवा प्रबाह, शैक्षिक योजना एवं कार्यक्रम, बजेट व्यवस्थापन जस्ता सार्वजनिक विषयमा सम्बन्धित सेवा प्रदायक र सेवाग्राही बीच अन्तरक्रिया हुन पाउने

            

            	
              शैक्षिक विकास योजना वा सेवा प्रवाहमा गरिएको लगानीको उच्चतम सदुपयोग हुने गरी प्राथमिकता पाउन सहयोग पुग्ने

            

            	
              शैक्षिक सेवाको सन्तुष्टि, सेवाको नियमितता, सेवाप्रतिको जनविश्वास, सेवाको गुणस्तर, नागरिक बड़ापत्र/उजुरी पेटिका / गुनासो सुन्ने अधिकारी सम्बन्धमा जनता र सेवाग्राही विचार र पृष्ठपोषण प्राप्त गर्न सकिने।

            

          

          यसरी सार्वजनिक सुनुवाइबाट सेवाग्राहीका गुनासा, असन्तुष्टि, माग, समस्या, तथा चुनौतीहरुका बारेमा जिम्मेवार पदाधिकारीहरुलाई सचेत तुल्याउँदै अभिभावक र विद्यार्थीहरूप्रति जवाफदेही हुन र पारदर्शी रुपमा शैक्षिक सुशासन सञ्चालन गर्न सहयोग पुग्छ।

          १४. शैक्षिक अनुसन्धानको परिभाषा र यसको उद्देश्य उल्लेख गर्नुहोस्। ५

          उत्तर: अनुसन्धान·

          
            	
              नयाँ ज्ञान वा तथ्य प्राप्त गर्नका लागि गरिने व्यवस्थित र वैज्ञानिक प्रयास तथा खोजलाई अनुसन्धान भनिन्छ। यसले नयाँ ज्ञान, तथा तथ्य, सिद्धान्तको प्रतिपादन, प्रयोग र परीक्षण, पूर्ववर्ती मान्यताहरुको समर्थन, परिवर्तन वा परिमार्जन गर्दछ।

            

          

          शैक्षिक अनुसन्धानको परिभाषा

          
            	
              शिक्षा क्षेत्रमा समानता, समता, समता, न्याय र खुलापनको खोजी र वकालत गर्ने उद्देश्यले गरिने अनुसन्धान नै शैक्षिक अनुसन्धान हुन्। -ग्रिफथस

            

            	
              वैज्ञानिक र दार्शनिक विधिहरुको प्रयोग गरेर शैक्षिक क्षेत्रका समस्याहरु समाधान गर्ने उद्देश्यले सञ्चालन गरिने अनुसन्धान शैक्षिक अनुसन्धान हुन्। -एफ. एल. विट्नी

            

            	
              शिक्षा र शिक्षाशास्त्र एवं शिक्षणसँग सम्बन्धित व्यावहारिक समस्या समाधानका लागि गरिने व्यवस्थित र वैज्ञानिक अध्ययन शैक्षिक अनुसन्धान हुन् । यस्ता अनुसन्धानले शिक्षा क्षेत्रसँग सम्बन्धित नीतिगत, कार्यक्रमगत, संरचनागत, व्यवहारगत र मनोवैज्ञानिक सुधारका लागि मार्ग प्रशस्त गर्ने आधार र प्रमाण उपलब्ध गराउँछन्। - अरुण सिंह

            

            	
              शैक्षिक अनुसन्धान शैक्षिक क्रियाकलापको सुधार गर्ने प्रयोजनका लागि आवश्यक निर्णय निर्माण गर्न केन्द्रित हुन्छ। यस्तो अनुसन्धानले शिक्षक र शैक्षिक नीत निर्माताहरुलाई आफ्नो कार्यमा सुधार गर्न सघाउँछ।-वसी

            

            	
              शैक्षिक अनुसन्धान त्यो कार्य हो, जुन शैक्षिक अवस्था वा वातावरणभित्र सान्दर्भिक हुने व्यवहार विज्ञानको विकासमा केन्द्रित हुन्छ।-डब्ल्यु. एम. ट्रभर्स

            

            	
              शिक्षा क्षेत्रका नयाँ नयाँ ज्ञान प्राप्त गर्न गरिएको व्यवस्थित प्रयासलाई शैक्षिक अनुसन्धान भनिन्छ।-L.V. Redman

            

          

          
            
              
            यसरी शिक्षासँग सम्बन्धित विभिन्न मुद्दा र समस्याका बारेमा गरिने अध्ययन शैक्षिक अनुसन्धान हो। शैक्षि शादीके अनुसन्धानको मुख्य उद्देश्य शिक्षासम्बन्धी नयाँ तथ्यहरूको खोजी गर्नु, नयाँ एवं पुराना सिद्धान्तहरूका परीक्षण गानु, अवधारणा स्पष्ट गर्नु र लाथि सिद्धान्तहरूको एकीकरण गर्नु हो।

          शैक्षिक अनुसन्धानको उद्देश्य

          
            • शिक्षासंग सम्बन्धित विभिन्न मुद्दा र समस्याका बारेमा गरिने अध्ययन शैक्षिक अनुसन्धान हो। यस अनुसन्धानको मुख्य उद्देश्य शिक्षासम्बन्धी नयाँ तथ्यहरूको खोजी गर्नु, शिक्षा क्षेत्रमा देखिएका विभिन्न मुद्दा र समस्याको अध्ययन गर्नु, शैक्षिक अवधारण स्पष्ट गर्नु र शैक्षिक नीनि निर्माणमा आवश्यक सहयोग पुर्याउनु हो।

          अन्य उद्देश्यहरु

          
            	
              पूर्व निष्कर्षहरूको पुनर्मूल्याङ्कन गर्नु तथा नयाँ-नयाँ शैक्षिक ज्ञान र सिद्धान्त विकास गर्नु

            

            	
              नयाँ शैक्षिक नीति तथा कार्यक्रमको पहिचान गर्नु तथा मौजुदा नीति तथा कार्यक्रमको प्रभावकारिताको खोजी गर्नु

            

            	
              शैक्षिक योजना नीति तथा कार्यक्रम विकासका लागि आवश्यक मार्गदर्शन गर्नु,

            

            	
              विश्व परिवेशमा पहिचान वा प्रयोग भएका नयाँ शैक्षिक कार्यक्रमहरुलाई देशको आवश्यकता अनुसार प्रयोययोग्य बनाउन

            

            	
              देशका लागि आवश्यक पर्ने मानव संशाधनको पहिचान गर्न र भइरहेको जनशक्तिको उच्चत्तम प्रयोग गर्न आवश्यक उपाय पहिल्याउनु

            

            	
              शिक्षण सिकाइ प्रक्रियालाई आधुनिक र समयसापेक्ष बनाउने उपायको खोजी गर्नु,

            

            	
              विभिन्न प्रकारका शैक्षिक ज्ञानको उत्पादन, नयाँ सिद्धान्तको प्रतिपादन र विद्यमान सिद्धान्तको पुनरावलोकन गर्न तथा विकास गर्नु,

            

            	
              शैक्षिक प्रणालीका विभिन्न तह र निकायको कार्यप्रभावकारिता, कार्यदक्षता र प्रभावकारिताको अध्ययन गरी आवश्यक सुझाव प्रस्तुत गर्नु,

            

            	
              वस्तुनिष्ठ र वैज्ञानिक चिन्तनको विकासमा प्रेरित गर्दे तार्किक, विश्लेषण गर्ने क्षमता विकास गर्नु।

            

          

          
            	
              नेपालमा अधिकांश विद्यालयहरूमा शैक्षिक सामग्रीको प्रयोग अति कम मात्रामा भएको विभिन्न अध्ययनहरूले देखाएका छन्। यसको कारणसहित पहिचान गरी सबै विद्यालयहरूले सहज रूपमा शैक्षिक सामग्रीहरूको निर्माण र प्रयोगमा ल्याउने वातावरण बनाउन कसले के के भूमिका निर्वाह गर्नुपर्ला ? वर्णन गर्नुहोस्।५+५

            

          

          उत्तर : शैक्षिक सामग्री के र किन?

          
            
              “
            हजार शब्द बोलेर बुभिने कुरा सबै चित्रबाट छर्लङ्ग हुन्छ।" - कन्फुसियस

          
            	
              शिक्षण सिकाइ प्रक्रिया प्रभावकारी, रोचक र व्यवहारमूलक प्रयोग गरिने सामग्री नै शैक्षिक सामग्री हुन्।

            

            	
              अमूर्त रूपमा रहेका विषयवस्तुलई मूर्त रूप दिन, शिक्षण सिकाइ क्रियाकलापमा विद्यार्थीको सक्रियतामा वृद्धि गर्न, कठिन पाठलाई सरल बनाएर बुझाउन, सिकाइलाई मूर्त रूप दिई विद्यार्थीमा ठोस धारणा बसाल्न शैक्षिक अत्यावश्यक हुन्छन् ।

            

            	
              सिकाइलाई दिगो र अर्थपूर्ण बनाउन र कक्षामा अनुकूल वातावरण सिर्जना गर्न पनि शैक्षिक सामग्रीको उपयोग गर्न जरूरी हुन्छ ।

            

          

          तर हाम्रा अधिकांश विद्यालयहरुमा शैक्षिक सामग्रीको न्यून प्रयोग हुने गरेको पाइन्छ।

          
            
              विद्यालयहरूमा शैक्षिक सामग्रीको प्रयोग अति कम मात्रामा हुनुका कारण पहिचान
            
          

          वास्तवमा हाम्रा विद्यालयहरुमा शैक्षिक सामग्रीको समुचित प्रयोग गर्न पाठ्यक्रम, शिक्षक निर्देशिका लगागत शिक्षक तालिमहरमें शिक्षकहरुलाई निर्देशित गरिएको छ /हुन्छ। कतिपय शिक्षकहरुले त्यलाई व्यवहारमा उतार्न प्रयास गरेको पनि पाइन्छ। तर अधिकारी विद्यालयका शिक्षकहरुले कक्षाकोठामा शैक्षिक सामग्रीको न्यून प्रयोग गरेको विभिन्न अनुसन्धानका प्रतिवेदनहरुमा उल्लेख पाइन्स कतिपय समयमा भोगेर देखेर पनि यो कुरा महसुस भएको पनि हुन्छ। यसका पछाड़ धेरै कारणहरु हुन सक्छन् । शिक्षा आयोगकै प्रतिवेदन लगायत व्यवहारमा निम्नलिखित कारणले गर्दा पनि शैक्षिक सामग्रीको प्रयोग अति कम मात्रामा हुने गरेको पाइन्छ :

          
            	
              शिक्षणमा शैक्षिक सामग्री प्रयोग गर्नुपर्छ भन्ने अनिवार्य प्रावधान नहुनुका साथै शिक्षकको उदासिनताका कारण स्वजिम्मेवार ठान्ने प्रवृत्तिको कमी

            

            	
              विद्यालयहरुमा शैक्षिक सामग्री प्रयोग गरे पनि नगरे पनि कसैले केही नभन्ने वा राम्रो काम गर्ने र नगर्नेबिच कुनै फरक व्यव नहुने परिपाटीले पनि शिक्षकहरु यसतर्फ सजग भएको नपाइने

            

            	
              विद्यालय प्रशासन, अनुगमनकर्ता, वि.व्य.स. आदिबाट शैक्षिक सामग्री प्रयोग गरे नगरेको अनुगमन नहुनु

            

            	
              विद्यालयहरुमा शिक्षक तथा कर्मचारी तलब भत्तावाहेक शैक्षिक सामग्री लगायत रचनात्मक कार्य गर्न बजेट व्यवस्था नहुँदा शैक्षिक सामग्री निर्माण तथा खरिद गर्न कठिनाइ रहेको।

            

            	
              
                
                  
                विद्यालयमा बनाइने विभिन्न योजनामा शैक्षिक सामग्रीको निर्माण र प्रयोगलाई कम महत्व दिइनु सबै विषयका शैक्षिक सामग्री खरिद र निर्माण गर्न ठुलो धनराशि लाग्ने

            

            	
              शिक्षक तथा व्यवस्थापन पक्षलाई न्यून मूल्य र निशुल्क रुपमा पाइने स्थानीय वस्तुबाट बनाउन सकिने स्थानीय शैक्षिक सामग्री निर्माण र प्रयोग गर्न सकिनेतर्फ खासै ध्यान नदिनु

            

            	
              पाठ्यक्रम र शिक्षक निर्देशिकाले शैक्षिक सामग्रीको प्रयोग गर्न निर्देशित गरे पनि कुन विषयवस्तुमा कस्ता सामग्री निर्माया र प्रयोग गर्ने भन्ने बारेमा ठोस सहजीकरण गर्न नसकेको

            

            	
              शैक्षिक सामग्री निर्माण र प्रयोगका बारेमा योजना निर्माण र सोको प्रभावकारी कार्यान्वयन गर्ने तथा स्थानीय वस्तुबाट शैक्षिक सामग्री निर्माण र प्रयोग गर्ने ज्ञान सिप प्रदान गर्ने गरी शिक्षक तालिम आदिको व्यवस्था हुन नसकेको आदि।

            

            	
              मौजुदा शिक्षकको पेसागत विकास मोड्यलहरुमा शैक्षिक सामग्री निर्माण र प्रयोग गर्नेबारेमा प्राथमिकता पाउन नसकेको।

            

          

          सबै विद्यालयहरूले सहज रूपमा शैक्षिक सामग्रीहरूको निर्माण र प्रयोगमा ल्याउने वातावरण बनाउन खेल्नुपर्ने भूमिका

          विद्यालयहरुमा शैक्षिक सामग्रीको समुचित प्रयोग हुने वातावरण सिर्जना नहुनुका पछाड़ि शिक्षक स्वयंदेखि प्र.अ., वि.व्य.स., विद्यार्थी, नुगमानकर्ता, स्थानीय सरकार, जनप्रतिनिधि, अभिभावक र स्थानीय गैसस, नागरिक समाज आदि सबैको आआफ्नो ठाउँमा जिम्मेवार भएको देखिन्छ । तसर्थ सबै विद्यालयहरुमा सहज रुपमा शैक्षिक सामग्रीहरुको निर्माण र प्रयोगमा ल्याउने वातावरण बनाउन म्नानुसारको भूमिका निर्वाह गर्न जरुरी देखिन्छ :

          
            
              
              
            
            
              
                	सम्बन्धित पक्ष
                	अपेक्षित भूमिका
              

            
            
              
                	
                  
                    	
                      पाठ्यक्रम विकास केन्द्र

                    

                  

                
                	पा.वि.के.ले पाठ्यक्रम, पाठ्यपुस्तक र शिक्षक निर्देशिका बनाउँदा सम्बन्धित विषयवस्तु शिक्षण गर्द प्रयोग गर्नुपर्ने सम्भावित शैक्षिक सामग्रीको संकेत गर्ने र मूलतः शिक्षक निर्देशिकामा विस्तृत जानकारी दिने व्यवस्था गर्ने । साथै पाठ्यक्रम प्रबोधीकरण गर्दा शैक्षिक सामग्रीको प्रयोग बारेमा स्पष्ट गर्नुपर्ने।
              

              
                	
                  
                    	
                      शिक्षा तथा मानव स्रोत विकास केन्द्र र शिक्षा तालिम केन्द्र

                    

                  

                
                	शैक्षिक सामग्रीको निर्माण र प्रयोगका बारेमा शिक्षक तालिम प्याकेज र मोड्युलहरुमा समावेश गर्ने । साथै शिक्षकलाई शैक्षिक सामग्रीको निर्माण र प्रयोग सम्बन्धी तालिम नियमित रुपमा सञ्चालन गर्ने व्यवस्था मिलाउने । यसका लागि स्थानीय सरकारलाई उपलब्ध गराउने बजेटमा रकमको थप व्यवस्था गर्ने
              

              
                	
                  
                    	
                      प्रदेश तह

                    

                  

                
                	प्रदेश सरकार र अन्तर्गतका शिक्षक तालिम केन्द्र लगायतका निकायले शिक्षक तालिमका सन्दर्भमा शैक्षिक सामग्रीको निर्माण र प्रयोग क्षेत्रलाई प्राथमिकता प्रदान गरी शिक्षक तालिमको व्यवस्था गर्ने
              

              
                	
                  
                    	
                      स्थानीय तह

                    

                  

                
                	स्थानीय तहको बजेटमा शैक्षिक सामग्री निर्माण र प्रयोग शीर्षकमा बजेट राख्ने र समय समयमा शैक्षिक सामग्री निर्माण र प्रयोग सम्बन्धी कार्याशालाहरु सञ्चालन गर्ने र शैक्षिक सामग्री निर्माण सम्बन्धी वार्षिक योजना बनाउन लगाई प्रभावकारी रुपमा कार्यान्वयन गर्न अनुगमनको व्यवस्था समेत गर्ने।
              

              
                	
                  
                    	
                      वि.व्य.स

                    

                  

                
                	उपलब्ध बजेट र कार्यक्रम तथा स्थानीय स्रोतबाट समेत विद्यालयबाट शै.स. सुरु हुनु अगाड़ि विषगत रुपमा शैक्षिक सामग्री निर्माण गर्न लगाउने र खरिद नगरी नहुने शैक्षिक सामग्री खरिद गर्ने व्यवस्था गरी अनिवार्य रुपमा कक्षाकोठामा प्रयोग गर्न लगाउने र सोको अनुगमन गर्ने
              

              
                	
                  
                    	
                      प्र.अ

                    

                  

                
                	वार्षिक रुपमा शै.स. सुरु हुनु अगाडि विषगत रुपमा शै.सा. निर्माण योजना बनाई सो अनुसार शैक्षिक सामग्री निर्माण तथा खरिद गरी नियमित रुपमा सबै शिक्षकले शैक्षिक सामग्रीको प्रयोग गर्ने व्यवस्था गरी सोको नियमित अनुगमन गरी शै.सा. प्रयोगको प्रभावकारिताका बारेमा शिक्षकहरुबिच समीक्षा र छलफल गराउने
              

              
                	
                  
                    	
                      शिक्षक

                    

                  

                
                	आवश्यकताअनुसार उपलब्ध साधन स्रोतका आधारमा विषयगत रुपमा शैक्षिक सत्रको सुरुमा विद्यार्थी र अभिभावकको सहयोग लिएर शै.सा. निर्माण गर्ने र बजारबाट खरिद गर्नुपर्ने भए खरिद गर्न लगाई नियमित रुपमा शै. सा. को प्रयोग गर्ने।
              

              
                	
                  
                    	
                      गैरसरकारी संस्था र नागरिक समाज

                    

                  

                
                	विद्यालयहरुमा शैक्षिक सामग्रीको निर्माण र प्रयोग गर्न क्षमता विकास, साधन जुटाउने तथा सही किसिमले प्रयोग गर्ने सम्बन्धमा सहयोग र सहजीकरण गर्ने।
              

            
          

          माथिको जिम्मेवारी सबैले आफ्नो ठाउँबाट गर्न सकेमा शैक्षिक सामग्रीसहित शिक्षण हुन गई शिक्षण सिकाइ कार्यमा प्रभावकारिता आउने अपेक्षा गर्न सकिन्छ।

          
            
              
            
          

          
            	
              निर्माणात्मक र निर्णयात्मक मूल्यांकन बीच फरक उल्लेख गर्दे वस्तुगत र विषयगत प्रश्न निर्माण गंदा ध्यान दिनुपरने बुँदाहरू जला गर्नुहोस्।५+५

            

          

          उत्तर : मूल्याङ्कनको परिचय

          
            	
              शैक्षिक मूल्याङ्कनले मूलतः शिक्षण सिकाइ क्रियाकलापबाट अपेक्षित उपलब्धि हासिल भए भएनन् भन्ने कुरालाई केन्द्रबिन्दु बनाएर समग्र शैक्षिक कार्यक्रमको नै लेखाजोखा गर्ने काम गर्दछ । कुनै पनि शिक्षण सिकाई प्रक्रिया वा क्रियाकलापबार बालबालिकाहरूमा देखा परेका व्यवहार वा व्यावहारिक परिवर्तनमा लेखाजोखा गर्नु, व्यावहारिक परिवर्तन थाहा पाउनु, शैक्षिक प्रगति, अवन्नति आदि थाहा पाएर आवश्यक पृष्ठपोषण प्रदान गर्ने सम्मका कार्यलाई शैक्षिक मूल्याङ्कनका रूपमा लिइन्छ

            

            	
              मूल्याङ्कनका प्रकारलाई निर्णयात्मक र निर्माणात्मक गरी दुई भागमा बॉडेर अध्ययन गने चलन बढ़ी प्रचलित छ । तर मूल्याङ्कन कुनै नयाँ कार्यको थालनी गर्नु अगाड़ि गरिने स्तर निर्धारण/प्रारम्भिक मूल्याङ्कन र कार्यक्रम चलिरहँदा समस्यामूलक घटनामा गरिने निदानात्मक मूल्याङ्कन समेत गरी मूल्याङ्कनलाई मूलतः चार प्रकारमा विभाजन गरी अध्ययन गर्न सकिन्छ । तर यहाँ प्रश्न अनुसार निर्माणात्मक मूल्याङ्कन र निर्णयात्मक मूल्याङ्कनबिचको फरक तल प्रस्तुत गरिएको छ :

            

          

          निर्माणात्मक र निर्णयात्मक मूल्यांकन बीच फरक

          
            
              
              
              
            
            
              
                	
                  
                    आधार
                  
                
                	
                  
                    निर्माणात्मक मूल्याङ्कन
                  
                
                	
                  
                    निर्णयात्मक मूल्याङ्कन
                  
                
              

            
            
              
                	क) उद्देश्य
                	
                  
                    	
                      प्रमुख उद्देश्य- शिक्षण सिकाइमा सुधार गर्नु ।

                    

                    	
                      सिकाई प्रक्रियामा गल्ती कमजोरी सुधार गर्न आवश्यक पृष्ठपोषण दिने र सो अनुसार सुधार गरिने ।

                    

                  

                
                	
                  
                    	
                      प्रमुख उद्देश्य- विद्यार्थीको स्तर निर्धारण गरी प्रमाणपत्र दिनु ।

                    

                    	
                      अन्तिम परीक्षा सञ्चालन गरी सिकाइका ज्ञान, सीप, प्रवृत्ति एवं उपलब्धिलाई प्रमाणीकरण गर्ने

                    

                  

                
              

              
                	
                  
                    (ख) प्रयोग
                  
                
                	
                  
                    	
                      प्रत्येक पाठ वा एकाइको अध्ययनपछि बीच-बीचमा निरन्तर हुने ।

                    

                    	
                      शैक्षिक कार्यक्रमको सुधार र निर्माणका लागि प्रयोग गरिने ।

                    

                  

                
                	
                  
                    	
                      कुनै पनि शैक्षिक सत्रको बीच वा अन्त्यतिर हुने ।

                    

                    	
                      शैक्षिक कार्यक्रमको प्रमाणीकरणका लागि गरिने

                    

                  

                
              

              
                	
                  
                    ग) मूल्याङ्कनका साधनहरु
                  
                
                	
                  
                    	
                      आन्तरिक मूल्याङ्कनका साधनको बढ़ी प्रयोग हुने ।

                    

                    	
                      यसका साधनमा पूर्व परीक्षा, एकाइ परीक्षा, सामायिक परीक्षा, गृहकार्य, कक्षाकार्य, उपलब्धि परीक्षा, अवलोकन, प्रश्नोत्तर आदि पर्छन् ।

                    

                    	
                      यसमा औपचारिक र अनौपचारिक दुवै प्रक्रिया अपनाइने

                    

                  

                
                	
                  
                    	
                      बाह्य मूल्याङ्कनका सीमित साधनको मात्र प्रयोग हुने।

                    

                    	
                      यसका साधनमा अर्द्धवार्षिक, वार्षिक परीक्षा, जिल्लास्तरीय, अञ्चलस्तरीय परीक्षा, प्रवेश परीक्षा आदि पर्छन्।

                    

                    	
                      यसमा औपचारिक मूल्याङ्कन प्रक्रियामात्र अपनाइने

                    

                  

                
              

              
                	
                  
                    (घ) व्याख्या
                  
                
                	
                  
                    	
                      अपेक्षित उद्देश्यका आधारमा विद्यार्थीले प्राप्त गरेको अंकको व्याख्या र प्रयोग गरिन्छ।

                    

                    	
                      
                        Criterion referenced हुने ।

                    

                    	
                      प्रत्येक प्रश्नको विश्लेषण गरिने

                    

                  

                
                	
                  
                    	
                      समग्र समूहको प्राप्ताङ्कका आधारमा नतिजाको व्याख्या गरिन्छ ।

                    

                    	
                      
                        Norm referenced हुने ।

                    

                    	
                      प्रत्येक प्रश्नको विश्लेषण नगरिने

                    

                  

                
              

              
                	
                  (
                  
                    ङ) बारम्बारता
                  
                
                	
                  
                    	
                      निरन्तर पृष्ठपोषण प्रदान गर्ने ।

                    

                    	
                      यो निरन्तर चलिरहने प्रक्रिया हो ।

                    

                  

                
                	
                  
                    	
                      यसको उद्देश्य पृष्ठपोषण प्रदान गर्नु होइन ।

                    

                    	
                      यो निरन्तर नभई निश्चित समय वा पटकमा गरिन्छ

                    

                  

                
              

              
                	
                  
                    (च) व्यवस्थापक
                  
                
                	
                  
                    	
                      कार्यक्रमभित्रका व्यक्तिहरूको संलग्नता र सहभागिता हुने ।

                    

                    	
                      यसमा लेखक, शिक्षक, विद्यार्थी, पाठ्यक्रमविद्, शिक्षाविद, मनोवैज्ञानिक, पाठ्यक्रम कार्यान्वयनकर्ता, परामर्शदाता आदिको संलग्नता हुने ।

                    

                  

                
                	
                  
                    	
                      कार्यक्रम बाहिरका व्यक्तिहरूको संलग्नता र सहभागिता हुने ।

                    

                    	
                      यसमा प्रशासनिक व्यक्ति, शिक्षक, परीक्षा नियन्त्रण कार्यालय वा बाह्य संस्थाहरु संलग्न हुने।

                    

                  

                
              

              
                	
                  
                    (छ) महत्त्व
                  
                
                	
                  
                    	
                      यो मूल्याङ्कन विद्यार्थीको सुधार र निर्माणका लागि अति महत्त्वपूर्ण हुने।.

                    

                    	
                      सुधारोन्मुख हुने ।

                    

                  

                
                	
                  
                    	
                      यसलाई क्षमता आर्जनका दृष्टिले कम महत्त्व दिइने।

                    

                    	
                      लेखाजोखा उन्मुख हुने ।

                    

                  

                
              

            
          

          वस्तुगत र विषयगत प्रश्न निर्माण गर्दा ध्यान दिनुपर्ने बुँदाहरू

          वस्तुगत प्रश्न निर्माण गर्दा ध्यान दिनुपर्ने कुराहरू

          १. प्रश्न निर्माण गर्दा कक्षागत स्तरलाई अनिवार्य रूपमा ध्यान दिनुपर्छ ।

          २. प्रश्न निर्माण गर्दा विशिष्ट उद्देश्य सम्बन्धित गराउनै पर्छ ।

          ३. प्रश्न निर्माण गर्दा सरलबाट जटिल बनाऊँदै जानुपर्छ।

          
            
              
            ४. सबै, सधैं, कहिलेकाहीं, कहिल्यै पनि होइन, जस्ता गुणात्मक शब्दको प्रयोग गर्नु हुन्न ।

          परीक्षण गर्दा उत्तरकुञ्जिकाको प्रयोग गर्नुपर्छ ।

          ६. प्रश्न निर्माण गर्दा पुस्तकबाट जस्ताको तस्तै सारिनु हुन्न ।

          ७. प्रश्नका बारेमा स्पष्ट निर्देशन उल्लेख गर्नुपर्छ ।

          ८. सकेसम्म प्रश्न निर्माण गर्दा माथिका सबै, माथिका कुनै पनि, कुनै पनि होइनन् जस्ता विकल्प दिनु हुन्न ।

          ९. प्रश्न निर्माण गर्दा सरल स्पष्ट भाषाको प्रयोग गर्नुपर्छ ।

          १०. प्रत्येक प्रश्नहरू समान स्तरका, एकरूपतामा आधारित तर परस्परमा नमिल्ने र एक अर्कामाथि भर नपर्ने हुनुपर्छ ।

          ११. प्रश्नावलीमा दिइने समस्या र विकल्प कहिल्यै पनि शंका उत्पन्न गर्ने खालका हुनु हुँदैन ।

          विषयगत प्रश्न निर्माण गर्दा ध्यान दिनुपर्ने कुराहरू

          विषयगत प्रश्नपत्र निर्माण गर्दा प्रश्नको प्रकृति र स्वरूपअनुसार तलका कुराहरूमा ध्यान दिनुपर्छ :

          
            	
              विशिष्टीकरण तालिका वा आवश्यकता अनुसार कुन विषयवस्तुबाट कस्तो खालका प्रश्न सोध्ने हो यकिन गर्नुपर्छ । विषयवस्तुको व्यावहारिक उद्देश्य, विषयवस्तु (पाठ्य विषय) र कति वटा कस्ता खालका प्रश्न बनाउने भन्ने कुरा यकिन गरी प्रश्न बनाउनुपर्छ।

            

            	
              सकेसम्म विशिष्टीकरण तालिकाअनुसारका सबै प्रकारका प्रश्नको समावेश गर्ने, प्रश्न सकेसम्म धेरै राख्ने, सकभर हरेक पाठ वा विषयवस्तुको प्रतिनिधित्व गराउनुपर्छ।

            

            	
              विद्यार्थीको उमेर र कक्षागत स्तरलाई ध्यान दिने, प्रश्नहरू सजिला, मध्यम र गाहा तीनै खाले बनाउने, परीक्षाका स्पष्ट निर्देशन दिने, प्रश्नपत्र सरल बुभिने भाषामा शुद्ध राख्ने गरी बनाउनुपर्छ।

            

            	
              प्रश्नको प्रकारअनुसार विद्यार्थीबाट प्रश्नहरू स्पष्ट उत्तर आउने खालका स्पष्ट भाषाशैलीको प्रयोग हुनुपर्छ । दुई वटा अर्थ लाग्ने वा द्विविधाजनक खालका प्रश्नहरू सोध्नु हुँदैन । प्रश्न बनाउँदा उत्तर के हो ? भन्ने स्पष्ट र सरल रूपमा विद्यार्थीले बुभने गरी निर्माण गर्नुपर्छ ।

            

            	
              प्रश्न निर्माण गर्दा प्रश्नपत्रलाई सकभर उद्देश्यमूलक, मापनीय र उपयुक्त बनाउन ध्यान दिनुपर्दछ ।

            

            	
              पाठ्यक्रमको उद्देश्य र सक्षमता प्राप्त हुने गरी परीक्षाका प्रश्नपत्र तयार गर्नुपर्दछ ।

            

            	
              निर्मित प्रश्नपत्र विद्यार्थीको स्तर क्षमता आवश्यकता अनुकूल हुनुपर्दछ ।

            

            	
              प्रश्नपत्रमा सुधार, परिमार्जन, गोप्यता कायम गर्नुपर्छ ।

            

            	
              यसरी माथि उल्लिखित बुँदाहरुलाई ध्यान दिन सकिएमा स्तरीय विषयगत र वस्तुगत प्रश्न निर्माण हुन गई विद्यार्थीको सही मूल्यांकन हुने सपेक्षा गर्न सकिन्छ।

              अधिकारी विष्णुप्रसाद, भट्टराई ज्ञानेश्वर, कुमार भट्टराई, कोइराला, चिरन, (२०८०), शिक्षा अधिकृत / विद्यालय निरीक्षक परीक्षा दिग्दर्शन, (गण्डकी प्रदेश) प्रथम पत्र आशिष बुक्स हाउस, प्रा.लि., बागबाजार, काठमाडौं

            

            	
              अधिकारी विष्णुप्रसाद, भट्टराई ज्ञानेश्वर, कुमार भट्टराई, कोइराला, चिरनसमेत, (२०८०), शिक्षा सेवा, प्राविधिक सहायक परीक्षा दर्पण, (प्रथम पत्र), (संघीय लोक सेवा अयोगको पाठ्यक्रमअनुसार) आशिष बुक्स हाउस, प्रा.लि., काठमाडौं

            

            	
              अधिकारी, विष्णुप्रसाद (२०८०), शिक्षा सेवा, प्राविधिक सहायक परीक्षा दिग्दर्शन, दोस्रो पत्र, प्रदेश नं १ (पाँचौं तह) आशिष बुक्स हाउस, प्रा.लि., काठमाडौं

            

            	
              अधिकारी, विष्णुप्रसाद (२०७८७०७९), शिक्षा सेवा, प्राविधिक सहायक परीक्षा दिग्दर्शन, प्रदेश नं २ (पाँचौं तह) आशिष बुक्स हाउस, प्रा.लि., काठमाडौं

            

            	
              अधिकारी विष्णुप्रसाद, भट्टराई ज्ञानेश्वर, कुमार भट्टराई, कोइराला, चिरन (२०८०), शिक्षा सेवा, प्राविधिक सहायक परीक्षा दिग्दर्शन, बागमती प्रदेश (पाँचौं तह) आशिष बुक्स हाउस, प्रा.लि.

            

            	
              अधिकारी विष्णुप्रसाद, भट्टराई ज्ञानेश्वर, कुमार भट्टराई, कोइराला, चिरन (२०७९), शिक्षा सेवा, प्राविधिक सहायक परीक्षा दिग्दर्शन, गण्डकी प्रदेश (पाँचौं तह) आशिष बुक्स हाउस, प्रा.लि.

            

            	
              अधिकारी विष्णुप्रसाद, भट्टराई ज्ञानेश्वर, कुमार भट्टराई, कोइराला, चिरन (२०७९), शिक्षा सेवा, प्राविधिक सहायक परीक्षा दिग्दर्शन, लुम्बिनी प्रदेश (पाँचौं तह) आशिष बुक्स हाउस, प्रा.लि.,

            

            	
              अधिकारी, विष्णुप्रसाद (२०७७१०७८), शिक्षा सेवा, प्राविधिक सहायक परीक्षा दिग्दर्शन, कर्णाली प्रदेश (पाँचौं तह) आशिष बुक्स हाउस, प्रा.लि.,

            

            	
              अधिकारी, विष्णुप्रसाद (२०७९), शिक्षा सेवा, प्राविधिक सहायक परीक्षा दिग्दर्शन, सुदूरपश्चिम प्रदेश (पाँचौं तह) आशिष बुक्स हाउस, प्रा.लि.,

            

            	
              अधिकारी, विष्णुप्रसाद (२०८०), माध्यमिक तह, अध्यापन अनुमतिपत्र परीक्षा दिग्दर्शन, आशिष बुक्स हाउस, प्रा.लि., काठमाड़ों

            

            	
              अधिकारी विष्णुप्रसाद, भट्टराई ज्ञानेश्वर, कुमार भट्टराई, कोइराला, चिरन, (२०८०), माध्यमिक शिक्षक परीक्षा दिग्दर्शन, आशिष बुक्स हाउस, प्रा.लि., बागबाजार, काठमाडौं

            

            	
              काफ्ले, विष्ट, श्रेष्ठ र सिन्हा, शैक्षिक योजना, भूँडीपुराण प्रकाशन, काठमाडौं

            

            	
              काफ्ले, प्रा.डा. बासुदेव समेत (२०५९), शैक्षिक प्रशासन र सुपरिवेक्षण, विद्यार्थी पुस्तक भण्डार, काठमाडौं

            

            	
              कोइराला, प्रा.डॉ. विद्यानाथ समेत (२०६४), शैक्षिक व्यवस्थापन र संगठनात्मक व्यवहार, विद्यार्थी पुस्तक भण्डार, काठमाडौ

            

            	
              ज.ब.रा., स्वयंप्रकाश र अरू, शिक्षामा मापन तथा मूल्यांकन, (२०५८) विद्यार्थी पुस्तक भण्डार, काठमाडौं

            

            	
              शर्मा, चिरञ्जीवी र शर्मा निर्मला (२०५७), शैक्षिक प्रशासन, एम.के. पब्लिसर्स एन्ड डिस्ट्रिव्युटर्स, काठमाडौं

            

            	
              नेपाल, जनार्दन, (२०६४), नेपालको शिक्षा प्रणाली : चुनौतीहरू र सम्भावना, श्रीमती चन्द्रावती नेपाल, काठमाडौं

            

            	
              पौडेल, डा. आनन्द, (२०६७), शिक्षा अन्तरसम्बन्धित मुद्दाहरू, सोपान मासिक, डिल्लीबजार, काठमाडौं

            

            	
              लम्साल हरिप्रसाद (२०६४), समकालीन शैक्षिक चुनौती र भावी शिक्षा, सोपान मासिक, डिल्लीबजार काठमाडौं

            

            	
              लम्साल, हरिप्रसाद (२००८) शैक्षिक प्रशासन, व्यवस्थापन र निरीक्षण, उत्सव बुक्स प्रकाशन काठमाडौं

            

            	
              वराल खगराज समेत (२०६७), शैक्षिक विकासका वहुआयामिक चिन्तन, सोपान मासिक, काठमाडौं

            

            	
              वराल, खगराज (२०६७), शिक्षा व्यवस्थापनका नवीन आयाम,सोपान मासिक, डिल्लीबजार, काठमाडौ

            

            	
              
                
                  
                शर्मा, प्रा. चिरञ्जीवी, निर्मला, (२०६८), शिक्षाका आधारहरू एम.के. पब्लिसर्स एन्ड डिस्ट्रिव्युटर्स, काठमाडो

            

            	
              शर्मा काफ्ले, डा. भोजराज (२०६५), शैक्षिक नीति : अवधारणा र अभ्यास, सोपान मासिक, डिल्लीबजार, काठमाडों

            

            	
              कडेरिया, माया, भट्ट टिकेन्द्र समेत, पाठ्यक्रम तथा मूल्याङ्कन (२०१९), आशिष बुक हाउस प्रा.लि., बागबाजार, काठमाड़ों

            

            	
              आवधिक योजनाहरू, राष्ट्रिय योजना आयोग, काठमाडौं

            

            	
              विभिन्न शिक्षा आयोगको प्रतिवेदनहरू, शिक्षा मन्त्रालय, काठमाडौं

            

            	
              शिक्षासम्बन्धी विभिन्न कार्यक्रमका दस्तावेजहरू (Core document), शिक्षा मन्त्रालय

            

            	
              नेपालको संविधान, (२०७२), कानुन किताब व्यवस्था समिति, काठमाडौं

            

            	
              राष्ट्रिय पाठ्यक्रम प्रारूप, २०७६, पा.वि.के. भक्तपुर

            

            	
              राष्ट्रीय शिक्षा नीति, २०७६, शिक्षा , विज्ञान तथा प्रविधि मन्त्रालय, सिंहदरबार

            

            	
              विद्यालय शिक्षा क्षेत्र योजना, (२०७९-२०८८), शिक्षा, विज्ञान तथा प्रविधि मन्त्रालय, काठमाडौं

            

            	
              शिक्षक शिक्षा, शिक्षा पत्रिका, दूरशिक्षा पत्रिका एवं शिक्षा मन्त्रालय तथा शिक्षा विभागबाट प्रकाशित सूचना सङ्गालो र पत्रिकाहरूका विभिन्न अङ्कहरू

            

            	
              शैक्षिक जनशक्ति विकास केन्द्रबाट प्रकाशित शिक्षक तालिमसम्बन्धी विभिन्न प्याकेज, निर्देशिकाहरू

            

            	
              विभिन्न सरकारी तथा गैरसरकारी निकायका साइट र अनलाइन सामग्रीहरू, अनलाइन पत्रिकाहरू।

      प्राविधिक सहायक (complete)



      

        		

          १. शिक्षाको परिचय

        



        		

          

          

            		

              १.१ शिक्षाको अर्थ, परिभाषा, उद्देश्य तथा तहगत सक्षमता (Competencies)

              

                		

                  १.१.१ शिक्षाको अर्थ र परिभाषा

                



                		

                  १.१.२ शिक्षाको परिभाषा (Definition of Education)

                



                		

                  १.१.३ शिक्षाको उद्देश्य

                



                		

                  १.१.४ शिक्षाका राष्ट्रिय उद्देश्य

                



                		

                  १.१.५ शिक्षाका तहगत सक्षमता (Competencies)

                



              



            



            		

              १.२ शिक्षाका विभिन्न स्वरूपहरु (औपचारिक,अनौपचारिक र अरीतिक शिक्षा)

              

                		

                  १.२.१ औपचारिक शिक्षा

                



                		

                  १.२.२ अनौपचारिक शिक्षा 

                



                		

                  १.२.३ अरितिक वा अनियमित शिक्षा

                



              



            



            		

              १.३ शिक्षाका कार्यहरु

              

                		

                  १.३.१ शिक्षाको व्यक्तिगत कार्य (Individual Function of Education)

                



                		

                  १.३.२ शिक्षाको सामाजिक कार्य (Social Function of Education)

                



                		

                  १.३.३ शिक्षाको राष्ट्रिय कार्य (National Function of Educations)

                



                		

                  १.३.४ शिक्षाको अन्तर्राष्ट्रीय कार्य (International Function of Education)

                



                		

                  १.३.५ आर्थिक कार्य (Economic Function)

                



                		

                  १.३.६ राजनीतिक कार्य (Political Function)

                



                		

                  १.३.७ सांस्कृतिक कार्य (Cultural Function)

                



              



            



            		

              १.४ शिक्षामा विविधता : परिचय र व्यवस्थापन गनें तरिका, शिक्षाका सामाजिक न्याय, समावेशी शिक्षाको अवधारणा र रणनीतिहरू, शिक्षामा समता र समानता, समतामूलक शिक्षाका रणनीतिहरु

              

                		

                  १.४.१ शिक्षामा विविधता : परिचय र व्यवस्थापन गनें तरिका

                



                		

                  १.४.२ शिक्षामा सामाजिक न्याय

                



                		

                  १.४.३ समावेशी शिक्षाको अवधारणा र रणनीतिहरु

                



                		

                  १.४.४ शिक्षामा समता र समानता तथा समतामूलक शिक्षाका रणनीतिहरु

                



              



            



            		

              १.५ आवश्यकतामा आधारित शिक्षा र अधिकारमा आधारित शिक्षाको परिचय तथा विशेषता, आवश्यकतामा आधारित र अधिकारमा आधारित शिक्षाको तुलना

              

                		

                  १.५.१ आवश्यकतामा आधारित शिक्षा

                



                		

                  १.५.२ अधिकारमा आधारित शिक्षा

                



              



            



          



        



        		

          २.मानव वृद्धि तथा विकास

          

            		

              २.१ मानव वृद्धि र विकासको अवधारणा, यिनीहरू बिचको अन्तरसम्बन्ध र फरक

              

                		

                  २.१.१ मानव वृद्धि र विकासको अवधारणा

                



                		

                  २.१.२ वृद्धि र विकासका भिन्नता (Differences between Growth and Development)

                



                		

                  २.१.३ वृद्धि र विकासमा अन्तर सम्बन्ध

                



              



            



            		

              २.२ वृद्धि र विकासका प्रक्रिया : परिपक्वता र सिकाइ तथा यिनीहरूबिचको अन्तरसम्बन्ध र फरक

              

                		

                  २.२.१ परिपक्वता र सिकाइ

                



                		

                  २.२.२ सिकाइ र परिपक्वताबिचको अन्तरसम्बन्ध र फरक

                



              



            



            		

              २.३ मानव विकासको स्वरूपका निर्धारक : वंशाणुक्रम र वातावरण तथा यिनीहरूबिचको अन्तरसम्बन्ध

            



            		

              २.४ मानव विकासका विशेषताहरु

              

                		

                  २.४.१ मानव विकासका विकासात्मक विशेषताहरु 

                



                		

                  २.४.२ मानव वृद्धि र विकासका चरणहरु /तहहरु र तिनका विशेषताहरु

                



              



            



            		

              २.५ मानव विकासको अध्ययनको महत्त्व

              

                		

                  २.५.१ मानव विकास अध्ययन गर्नुका उद्देश्य र महत्त्व उद्देश्य

                



                		

                  २.५.२ मानव विकास अध्ययनका विधिहरु

                



              



            



          



        



        		

          ३.पूर्वबाल्यावस्था तथा उत्तरबाल्यावस्थाको विकास

          

            		

              ३.१ पूर्व वाल्यावस्थाको अध्ययन

              

                		

                  ३.१.१ पूर्व बाल्यावस्थाको परिचय र विशेषता

                



                		

                  ३.१.२ पूर्व बाल्यावस्थाका विकासात्मक कार्यहरु

                



                		

                  ३.१.३ पूर्व बाल्यावस्थाका विभिन्न पक्षको विकास र यसको शैक्षिक उपादेयता 

                



                		

                  ३.१.४ पूर्व वाल्यावस्थाका सङ्कटहरु

                



                		

                  ३.१.५ पूर्ववाल्यवस्थाको सुरक्षित विकासमा अभिभावक तथा शिक्षकको भूमिका

                



              



            



            		

              ३.२ उत्तरवाल्यावस्थाको अध्ययन

              

                		

                  ३.२.१ उत्तर बाल्यावस्थाको परिचय र विशेषताहरु

                



                		

                  ३.२.२ उत्तरवाल्यावस्थाका विकासात्मक कार्यहरु

                



                		

                  ३.२.३ उत्तर वाल्यअवस्थाका विभिन्न पक्षको विकास र यसको शैक्षिक उपादेयता

                



                		

                  ३.२.४ उत्तर बाल्यावस्थाका संकटहरु

                



                		

                  ३.२.५ उत्तर बाल्यावस्थाका सुरक्षित विकासमा अभिभावक तथा शिक्षकको भूमिका

                



              



            



          



        



        		

          ४.सिकाइका अवधारणा

          

            		

              ४.१ सिकाइको अर्थ र परिभाषा

              

                		

                  ४.१.१ सिकाइको अर्थ

                



                		

                  ४.१.२ सिकाइका परिभाषाहरु

                



              



            



            		

              ४.२ सिकाइका तत्त्वहरू, सिकाइका शैलीहरू

              

                		

                  ४.२.१ सिकाइका तत्वहरु (Elements of Learning)

                



                		

                  ४.२.२ सिकाइका शैलीहरु

                



              



            



            		

              ४.३ सिकाइका विशेषता र अपवादहरु

              

                		

                  ४.३.१ सिकाइको स्वरूप / स्वभाव

                



                		

                  ४.३.२ सिकाइका तीन नियमहरु

                



                		

                  ४.३.३ सिकाइका अपवादहरु

                



              



            



            		

              ४.४ सिकाइका सिद्धान्तहरू

              

                		

                  ४.४.१शास्त्रीय सम्बन्धन सिद्धान्त (Classical Conditioning Theory)

                



                		

                  ४.४.२ कार्यपरक/क्रियापरक सम्बन्धन सिद्धान्त (Operant Conditioning Learning) 

                



                		

                  ४.४.३ प्रयत्न र भूल सिकाइ (Trial and Error Learning) परिचय

                



                		

                  ४.४.४ अन्तर्दृष्टि सिकाइ सिद्धान्त (Insightful Learning Theory)

                



                		

                  ४.४.५ तहगत सिकाइ सिद्धान्त : रबर्ट एम. ग्याग्ने (Hierarchical Learning Theory Robert M. Gagne)

                



              



            



          



        



        		

          ५. सिकाइमा प्रभाव पार्ने तत्त्वहरु

          

            		

              ५.१ प्रेरणा : अवधारणा, प्रकारहरु, मास्लोका तहगत आवश्यकताहरु, कक्षाकोठामा प्रयोग गरिने प्रेरकहरु

              

                		

                  ५.१.१ प्रेरणाको अवधारणा (Concept of Motivation)

                



                		

                  ५.१.२ प्रेरणाका प्रकार (Kinds of Motivation)

                



                		

                  ५.१.३ मास्लोका तहगत आवश्यकताहरु

                



                		

                  ५.१.४ प्रेरणाका सिद्धान्तहरू

                



              



            



            		

              ५.२ पुनर्बल : अवधारणा, प्रकारहरू, सिकाइमा पुनर्बलको प्रयोग

              

                		

                  ५.२.१ अवधारणा

                



                		

                  ५.२.२ पुनर्वल प्रकारहरु (Types of Reinforcement)

                



                		

                  ५.२.३ पुनर्वल तालिका (Reinforcement Schedule)

                



                		

                  ५.२.४ पुनर्वलको प्रयोग

                



              



            



            		

              ५.३ स्मृति : अवधारणा, प्रकार तथा तत्त्वहरु, स्मृतिको मापन, स्मृति अभिवृद्धि गर्ने उपायहरु

              

                		

                  ५.३.१ स्मृतिको अवधारणा

                



                		

                  ५.३.२ स्मृतिका प्रकार (Types of Memory)

                



                		

                  ५.३.३ स्मृतिका तत्त्वहरु

                



                		

                  ५.३.४ स्मृतिको मापन प्रक्रिया (Measurement of Memory)

                



                		

                  ५.३.५ स्मृति अभिवृद्धि गनें उपायहरु (क्षमतामा सुधारका विधिहरु) (Methods for improving Memory)

                



              



            



            		

              ५.४ अभ्यास : अवधारणा, प्रकार, सिकाइमा उपयोगका तरिकाहरू, कक्षाकार्य र गृहकार्यमा अभ्यासको समुचित प्रयोग

              

                		

                  ५.४.१ अभ्यासको अवधारणा (Concept of Practice)

                



                		

                  ५.४.२ अभ्यासका प्रकार (Types of Practice)

                



                		

                  ५.४.३ सिकाइमा अभ्यासको भूमिका (Role of Practice in Learning)

                



                		

                  ५.४.४ कक्षा शिक्षण अभ्यासको उपयोग

                



              



            



            		

              ५.५ सिकाइको स्थानान्तरण : अवधारणा, प्रकार, शिक्षण तथा सिकाइमा स्थानान्तरणको उपयोग

              

                		

                  ५.५.१ सिकाइको स्थानान्तरणको अवधारणा (Concept of Transfer of Learning) 

                



                		

                  ५.५.२ सिकाइको स्थानान्तरणका प्रकारहरु (Types of Transfer of Learning)

                



                		

                  ५.५.३ सिकाइ स्थानान्तरणका सिद्धान्तहरू (Theories of Transfer of Learning)

                



                		

                  ५.५.४ सिकाइको स्थानान्तरणमा प्रभाव पार्ने तत्वहरु (Factors Affecting Transfer of Learning)

                



                		

                  ५.५.५ सिकाइ, धारण र स्थानान्तरणबीच सम्बन्ध

                



                		

                  ५.५.६ सिकाइ स्थानान्तरण बढाउने उपाय

                



              



            



            		

              ५.६ पुरस्कार र दण्ड : अवधारणा, शिक्षण र सिकाइमा पुरस्कार र दण्डको तुलनात्मक भूमिका

              

                		

                  ५.६.१ पुरस्कार र दण्डको परिचय

                



                		

                  ५.६.२ दण्ड र दण्डरहित शिक्षा 

                



              



            



          



        



        		

          ६. शैक्षिक र शैक्षणिक योजना

          

            		

              ६.१ शैक्षिक योजनाको अर्थ

              

                		

                  ६.१.१ योजनाको परिचय

                



                		

                  ६.१.२ शैक्षिक योजनाको परिचय

                



                		

                  ६.१.३ शैक्षिक योजनाको तर्जुमा र निर्माण

                



              



            



            		

              ६.२ शैक्षिक योजना निर्माणका उपागमहरु

              

                		

                  ६.२.१ सामाजिक माग उपागम (Social Demand Approaches)

                



                		

                  ६.२.२ प्रतिफल वा लागत प्रतिफल उपागम (Cost & Rate of Return Approach)

                



                		

                  ६.२.३ जनशक्ति योजना उपागम (Manpower Requirement Approach)

                



                		

                  ६.२.४ सामाजिक न्याय उपागम

                



                		

                  ६.२.५ प्रचलित अन्य उपागम

                



              



            



            		

              ६.३ शैक्षणिक योजनाका प्रकारहरु

              

                		

                  ६.३.१ शैक्षणिक योजनाको परिचय

                



                		

                  ६.३.२ कार्यपात्रों / वार्षिक कार्यतालिका (Operational Calender)

                



                		

                  ६.३.३ वार्षिक कार्ययोजना (वार्षिक पाठयोजना)

                



                		

                  ६.३.४ एकाइ योजनाको निर्माण र प्रयोग

                



                		

                  ६.३.५ दैनिक पाठयोजना

                



                		

                  ६.३.६ समय तालिका/दैनिक कार्यतालिका (रूटिन)

                



              



            



          



        



        		

          

            ७. शैक्षणीक सामाग्री तथा शिक्षण विधिहरु

          

          

            		

              ७.१ शैक्षणिक सामग्री : अर्थ. महत्त्व र वर्गीकरण

              

                		

                  ७.११ शैक्षिक सामग्रीको परिचय

                



                		

                  ७.१.२ शैक्षिक सामग्रीको महत्व

                



                		

                  ७.१.३ शैक्षिक सामग्रीको प्रकार

                



                		

                  ७.१.४ शैक्षिक सामग्रीको सड़कलन, छनौट र निर्माण

                



                		

                  ७.१.५ शैक्षिक सामग्रीको प्रयोग

                



              



            



            		

              ७.२ कम मूल्य र मूल्य नपर्ने सामग्रीहरु

            



            		

              ७.३ स्थानीय स्तरमा उपलब्ध सामग्रीहरु

            



            		

              ७.४ शिक्षण विधिका प्रकारहरु

              

                		

                  ७.४.१ शिक्षक केन्द्रित

                



                		

                  ७.४.२ विद्यार्थी केन्द्रित विधि

                



                		

                  ७.४.३ अन्तरक्रियात्मक शिक्षण विधि

                



              



            



            		

              ७.५ शिक्षण विधि छनौटका आधारहरु

            



            		

              ७.६ शिक्षण सिकाइमा सूचना प्रविधिको उपयोग

              

                		

                  ७.६.१ सूचना प्रविधिको परिचय

                



                		

                  ७.६.२ शिक्षामा सूचना प्रविधिको वर्तमान अभ्यास र अवस्था

                



                		

                  ७.६.३ शिक्षणमा सूचना प्रविधि (IT) का साधनको प्रयोग

                



                		

                  ७.६.४ विद्युतीय सिकाइ/इ-सिकाइ (e-Learning)

                



                		

                  ७.६.५ इ-पुस्तकालयको प्रयोग

                



              



            



          



        



        		

          ८. मूल्यांकनको परिचय

          

            		

              ८.१ मूल्याङनको अवधारणा, आवश्यकता र महत्त्व

              

                		

                  ८.१.१ मूल्याड़कनको परिचय

                



                		

                  ८.१.२ मूल्याङ्कन र परीक्षामा फरक

                



                		

                  ८.१.३ मापन र मूल्याड़कन

                



                		

                  ८.१.४ मूल्याङ्कनको उद्देश्य र महत्व

                



              



            



            		

              ८.२ मूल्याङ्कनका प्रकार तथा उद्देश्यः निर्माणात्मक निर्णयात्मक र निदानात्मक

              

                		

                  ८.२.१ मूल्याङ्कनको प्रकार

                



              



            



            		

              ८.३ मूल्याङ्कनका साधनहरू : लिखित, मौखिक, प्रयोगात्मक र अवलोकन

              

                		

                  ८.३.१ लिखित परीक्षा

                



                		

                  ८.३.२ मौखिक परीक्षा

                



                		

                  ८.३.३ प्रयोगात्मक परीक्षा र अवलोकन 

                



                		

                  ८.३.४ परीक्षावाहेकका मूल्याङ्कनका साधन र तरिकाहरु

                



              



            



            		

              ८.४ विभिन्न प्रकारका वस्तुगत र विषयगत प्रश्न बनाउँदा ध्यान दिनु पर्ने कुराहरू

              

                		

                  ८.४.१ विभिन्न प्रकारका प्रश्न बनाउँदा ध्यान दिनु पर्र्ने सामान्य कुराहरू

                



                		

                  ८.४.२ विभिन्न प्रकारका प्रश्न बनाउँदा ध्यान दिनु पर्ने कुराहरू

                



              



            



            		

              ८.५ परीक्षणको अर्थ र निर्माणका चरणहरु

              

                		

                  ८.५.१ परीक्षणको अर्थ

                



                		

                  ८.५.२ परीक्षणका प्रकार

                



                		

                  ८.५.३ मानक र मापदण्डमा आधारित परीक्षण (Norm referenced and criterion referenced test) परीक्षण

                



                		

                  ८.५.४ परीक्षण निर्माणका चरणहरु

                



              



            



            		

              ८.६ निरन्तर मूल्याङ्कन प्रणाली र विद्यालय शिक्षामा यसको उपयोग

            



          



        



        		

          ९ शैक्षिक व्यवस्थापन तथा सुशासन

          

            		

              ९.१ शैक्षिक व्यवस्थापनको अवधारणा र कार्यहरु

              

                		

                  ९.१.१ शैक्षिक व्यवस्थापनको अवधारणा

                



              



            



            		

              ९.२ कक्षाकोठा व्यवस्थापनको अवधारणा, समस्या र समाधानका उपायहरु

              

                		

                  ९.१.१ कक्षाकोठा व्यवस्थापनको अवधारणा

                



                		

                  ९.२.२ कक्षाकोठा व्यवस्थापनको महत्त्व

                



                		

                  ९.२.३ कक्षा कोठामा व्यवस्थापनमा समावेशीकरण

                



                		

                  ९.२.४ कक्षाकोठा व्यवस्थापनका लागि भएका प्रयास र विद्यमान अवस्था

                



                		

                  ९.२.५ कक्षाकोठा व्यवस्थापनसम्बन्धी समस्या र समाधान

                



              



            



            		

              ९.३ शैक्षणिक व्यवस्थापन : कक्षा शिक्षण, विषय शिक्षण र बहुकक्षा शिक्षण

              

                		

                  ९.३.१ कक्षा शिक्षण वा वर्ग शिक्षण

                



                		

                  ९.३.२ विषय शिक्षण

                



                		

                  ९.३.३ बहुकक्षा शिक्षण

                



                		

                  ९.३.४ बहुवर्ग वा बहुकक्षा बहुस्तर शिक्षण (Multi Grade Multi Level - MGML) 

                



                		

                  ८.३.५ मिश्रित शिक्षण

                



              



            



            		

              ९.४ कक्षाकोठामा विविधता व्यवस्थापन : भाषिक, सामाजिक, सिकाइ क्षमता र अपाङ्गता

            



            		

              ९.५ विद्यालय सुशासन : विद्युतीय विद्यालय शासन, सामाजिक परीक्षण, सार्वजनिक सुनुवाई

              

                		

                  ९.५.१ शैक्षिक सुशासनको परिचय 

                



                		

                  ९.५.२ विद्यालय सुशासन

                



                		

                  ९.५.३ विद्युतीय विद्यालय शासन

                



                		

                  ९.५.४ शैक्षिक सुशासनमा नागरिक वडापत्र, उजुरी र गुनासो व्यवस्थापन

                



                		

                  ९.५.५ विद्यालयको सामाजिक परीक्षण

                



                		

                  ९.५.६ सार्वजनिक सुनुवाइ

                



              



            



          



        



        		

          

             १०. शैक्षिक अनुसन्धान र शिक्षकको पेशागत विकास

          

            		

              १०.१ शैक्षिक अनुसन्धानको परिचय, उद्देश्य र प्रयोग

              

                		

                  १०.१.१ अनुसन्धानको परिचय, उद्देश्य र प्रयोग

                



                		

                  १०.१.२ शैक्षिक अनुसन्धानको परिचय, उद्देश्य र प्रयोग

                



              



            



            		

              १०.२ कार्यमूलक अनुसन्धानको अवधारणा, क्षेत्र, प्रक्रिया, प्रतिवेदन र उपयोग

              

                		

                  १०.२.१ कार्यमूलक अनुसन्धानको परिचय

                



                		

                  १०.२.२ कार्यमूलक अनुसन्धानको महत्व र आवश्यकता

                



                		

                  १०.२.३ कार्यमूलक अनुसन्धानका विशेषताहरु

                



                		

                  १०.२.४ कार्यमूलक अनुसन्धानको क्षेत्र (Scope)

                



                		

                  १०.२.५ कार्यमूलक अनुसन्धानको उद्देश्य

                



                		

                  १०.२.६ कार्यमूलक अनुसन्धानका प्रक्रिया

                



                		

                  १०.२.७ कार्यमूलक अनुसन्धानको प्रस्तावना लेखन, प्रतिवेदन र उपयोग

                



              



            



            		

              १०.३ कार्यमूलक अनुसन्धान र आधारभूत अनुसन्धान

            



            		

              १०.४शिक्षकको पेशागत विकासमा कार्यमूलक अनुसन्धानको महत्त्व

            



            		

              १०.५ शिक्षकको पेसागत विकासका समस्या र यसमा समाधानका उपायहरु

              

                		

                  १०.५.१ शिक्षकको पेसागत विकासको अवधारणा

                



                		

                  १०.५.२ शिक्षकलाई पेसागत विकासको आवश्यकता र उपयोग

                



                		

                  १०.५.३ शिक्षक पेसागत विकासको अभ्यास र वर्तमान स्वरूप

                



                		

                  १०.५.४ वर्तमान पेसागत विकासका निम्ति शिक्षक तालिम 

                



                		

                  १०.५.५ शिक्षकको पेसागत विकासका समस्या र यसमा समाधानका उपायहरु 

                



                		

                  १०.५.६ शिक्षक पेसागत विकासका समस्या समाधानका उपायको उपयोग

                



              



            



          



        



        		

          ११.समसामयिक जानकारी र विगतमा सोधिएका प्रश्न र तिनको उत्तर

          

            		

              ११.१ समसामयिक जानकारी

